
        AMEZWARU

  Taxeřqit n ujenna d tmurt    

  1       1       Deg umezwaru ixřeq-dd AREBBI ijenwan d temmurt.   
              2     Tuɣa tammurt tarebbej u texřa u x wudem n waman yuǧɣen ṭṭřam u Arruḥ n AREBBI tuɣa 

ittraḥ ittas-dd x wudem n waman.   

              3     Uca inna AREBBI “Ad dd-tas tfawt” uca tusa-dd tfawt!                 4     Iẓra AREBBI belli tifawt teṣbeḥ uca ibḍa 
AREBBI jar tfawt d ṭṭřam.                 5     Iřaɣa AREBBI tifawt ‘aziř’ u ‘ṭṭřam’ iřaɣa as ‘ǧiřet’. Tedweř d tamed-
dit u idweř d ṣṣbeḥ: d ass amezwaru.   

              6     Uca inna AREBBI “Ad tiři ict n řqubbet di řwest n waman, ad tebḍa aman x waman!”                 7     AREBBI 
igga řqubbet n ujenna uca ibḍa aman i iǧan swadday i řqubbet x waman i iǧan sennej i řqubbet. 
Uca ammu i temsar.                 8     Iřaɣa AREBBI i řqubbet ‘ajenna’. Uca tedweř d tameddit u idweř d ṣṣbeḥ: 
d ass wiss tnayen.   

              9     Uca inna AREBBI “Ad munen waman i iǧan swadday i ujenna ɣar ijjen wemcan maḥend ad dd-
iban řbarr!” Uca ammu i temsar.                 10     Iřaɣa AREBBI i řbarr ‘tammurt’ uca amuni n waman iřaɣa as 
‘řebḥur’. Uca iẓra AREBBI belli man aya iṣbeḥ.   
              11     Inna AREBBI “Ad dd-tesseɣmi temmurt aɣemmuy aziza: afsu aziza i izarrɛen zzariɛet d tcejju-
ra s fruta i d itticcen frutat amecnaw marka nsent s zzariɛet nsent days x wudem n temmurt!” 
Uca ammu i temsar.                 12     Tesseɣmi-dd temmurt aɣemmuy aziza: afsu aziza i izarrɛen zzariɛet ame-
cnaw marka nnes d tcejjura i d itticcen řɣiǧet amecnaw marka nsent s zzariɛet nsent days. Uca 
iẓra AREBBI belli man aya iṣbeḥ.                 13     Uca tedweř d tameddit u idweř d ṣṣbeḥ: d ass wiss třata.   

              14     Uca inna AREBBI “Ad din iřint tfawin di řqubbet n ujenna ḥima ad bḍant jar wass d ǧiřet, ad 
iřint d řimarat d řweqt itwaggen d wussan d iseggʷusa                 15     uca ad iřint d tifawin di řqubbet n 
ujenna ḥima ad wcent tifawt x temmurt!” Uca ammu i temsar.                 16     Igga AREBBI tnayen n tfawin 
mɣarent, tifawt tameqqrant ḥima ad teḥkem x wass u tifawt tameẓyant hima ad teḥkem x 
ǧiřet, uřa d itran.                 17     Issars itent AREBBI di řqubbet n ujenna ḥima ad wcent tifawt x temmurt                 18     u 
ḥima ad ḥekment x wass d ǧiřet u ḥima ad bḍant jar tfawt d ṭṭřam. Uca iẓra AREBBI belli man 
aya iṣbeḥ.                 19     Uca tedweř d tameddit u idweř d ṣṣbeḥ: d ass wiss arebɛa.   

              20     Uca inna AREBBI “Ad dd-ssfuffyen waman s wesfay n marra min days n buḥbeř iddaren uca ad 
din ḍwan ijḍaḍ sennej i temmurt ɣar mani teǧa řqubbet n ujenna!”                 21     Ixřeq-dd AREBBI imudda-
ren imeqqranen di řebḥar u marra buḥbeř iddaren ittenhezzan i xas issfuffyen aman amecnaw 
markat nsen uca marra ijḍaḍ s wefriwen amecnaw markat nsen. Uca iẓra AREBBI belli man aya 
iṣbeḥ.                 22     Ibark iten AREBBI, inna “Jjem-dd řɣiǧet, twaktarem, ɛemmarem aman n řebḥur uca 
ad twaktaren ijḍaḍ di temmurt.”                 23     Uca tedweř d tameddit u idweř d ṣṣbeḥ: d ass wiss xemsa.   

              24     Uca inna AREBBI “Ejj temmurt ad tessuffeɣ marra min ɣars buḥbeř iddaren amecnaw marka nnes: 
řebhayem d imuddaren inni ittbuɛen d řmař n řexřa amecnaw marka nsen!” Uca ammu i temsar.                 25     Igga 
AREBBI řmař n řexřa n temmurt amecnaw marka nsen, u řebhayem amecnaw marka nsent u marra 
imuddaren inni ittbuɛen x temmurt amecnaw markat nsen. Uca iẓra AREBBI belli man aya iṣbeḥ.   

              26     Inna AREBBI “Ejj aneɣ ad negg Adam, bnadem, di ṣṣifet nneɣ, deg warwas nneɣ, uca ad ɣars 
yiři jjehd x iseřman n řebḥar u x ijḍaḍ n ujenna u x řebhayem u x marra tammurt u x marra 
imuddaren inni ittbuɛen x temmurt!”                 27     Ixřeq-dd AREBBI Adam di ṣṣifet nnes. Ixřeq it-dd di 
ṣṣifet n AREBBI, ixřeq iten-dd awtem d tewtemt.                 28     Ibark iten AREBBI uca inna asen AREBBI 
“Jjem-dd řɣiǧet, twaktarem, ɛemmarem tammurt uca arrem tt-idd sadu ufus nwem, ḥekmem 
x iseřman n řebḥar u x ijḍaḍ n ujenna u x marra imuddaren inni ittbuɛen x temmurt!”                 29     Inna 
AREBBI “Xzarem, ad awem wceɣ marra afsu aziza i izarrɛen zzariɛet x wudem n temmurt u 
marra ticejjura s řɣiǧet ɣar tcejjart tenni izarrɛen zzariɛet. D man aya ad awem yiři d macca                 30     u 
i marra řmař n řexřa n temmurt u i marra ijḍaḍ n ujenna u i marra min ittbuɛen x temmurt i di 
iǧa buḥbeř iddaren, ad asen yiři marra afsu aziza d macca i nitni.” Uca ammu i temsar.                 31     Uca 
iẓra AREBBI marra min igga, u xzar, tuɣa iṣbeḥ aṭṭas. Uca tedweř d tameddit u idweř d ṣṣbeḥ: 
d ass wiss setta.   

        2       1       Ammu i twakemmřen ijenwan d temmurt d qaɛ asettef nsen n tzemmar.                 2     Deg wass wiss 
sebɛa ikemmeř AREBBI řxedmet nnes i igga uca yareyyeḥ deg wass wiss sebɛa zi marra 

řxedmet nnes i yegga.                 3     Ibarek AREBBI ass wiss sebɛa uca issqeddes it, minzi days i yareyyeḥ zi 
marra řxedmet nnes i dd-ixřeq AREBBI maḥend ad tt igg amenni.   

      Taxeřqit n Adam d temɣart nnes di Ɛadn                 

        4     Ina d inni itwarwen zeg ijenwan d temmurt řami dd-twaxeřqent deg wass i igga SIDI AREBBI 
tammurt d ijenwan.                 5     Uřa d ijj n cbarq war tuɣi ɛad di temmurt niɣ d ijj n ufsu n yeyyar war dd-
iɣmi ɛad, minzi SIDI AREBBI war ijji anẓar ad iwwet ɛad x temmurt uca war tuɣi din Adam ɛad 
ḥima ad ixdem tammurt.                 6     Maca tgaɛɛed ict n tayut zi temmurt, tessu marra udem n temmurt.   
              7     Xenni ikewwen SIDI AREBBI Adam zi tɛejjajt n ucař uca iṣuḍ řeɛwin n tudart di tinzart nnes. 
Ammu i idweř Adam d ijj n buḥbeř iddaren.   
              8     Xenni iẓẓu SIDI AREBBI jjennet jjihet n ccarq di Ɛadn uca issars din Adam i ikewwen                 9     uca 
isseɣmi-dd SIDI AREBBI zi temmurt kuř tacejjart tecna i řxeẓrat u tmiẓidt i macca u isseɣmi-dd 
tacejjart n tudart di řwest n jjennet uřa d tacejjart n tussna n řxar d řɣar.   
              10     U iffeɣ-dd zi Ɛadn ijj n yeɣzar ḥima ad issuw jjennet u zi senni ittemsebḍa x arebɛa n iqem-
mumen.                 11     Isem n yeɣzar amezwaru d Ficun i tuɣa innḍen i marra tammurt n Ḥawila mani iǧa 
wureɣ.                 12     Aqa ureɣ n temmurt nni iṣbeḥ. Aqa din ɛawed řebxur n ssudan d weẓru n ‘biril’.                 13     Isem 
n yeɣzar wiss tnayen d Jihun i tuɣa innḍen i marra tammurt n Kuc.                 14     Isem n yeɣzar wiss třata 
d Ḥidaqqil i issuffuɣen ɣar ccarq n Accur. Iɣzar wiss arebɛa d Lfurat.   
              15     Xenni iksi SIDI AREBBI Adam uca issars it di jjennet n Ɛadn, hima ad tt ixdem u ad tt iḥḍa. 
                16     SIDI AREBBI iweṣṣa Adam, inna “Zi marra ticejjura n jjennet ad tecced macca,                 17     maca zi tcej-
jart n tussna n řxar d řɣar war ttetted ca zzayes, minzi deg wass i zzayes i ɣa tecced, řmewt i 
ɣa temted.”   
              18     Inna SIDI AREBBI “War iɛeddeř ad yiři Adam weḥdes. Ad as ggeɣ wi t i ɣa iɛawnen, wi t i ɣa 
iřiqqen qibač nnes.”   
              19     Uca igga SIDI AREBBI zeg ucař marra řmař n řexřa u marra ijḍaḍ n ujenna uca indeh iten ɣar 
Adam ḥima ad iẓar mammec ten i ɣa isemma. Mammec i ɣa isemma Adam kuř buḥbeř iddaren 
d wa d isem nnes.                 20     Igga Adam ismawen i marra řebhayem d ijḍaḍ n ijenwan u i marra řmař n 
řexřa, maca i Adam war itwifi wi t i ɣa iɛawnen d wi t i ɣa iřiqqen qibač nnes.   
              21     Issehwa-dd SIDI AREBBI ijj n iḍeṣ yuǧeɣ x Adam uca am tuɣa iṭṭeṣ, řexdenni iksi icten zi 
tɣezdisin nnes uca iqqen amcan sadu nnes s weysum.                 22     Yarra SIDI AREBBI taɣezdist tenni i 
iksi zi Adam d tamɣart uca iwyi tt-idd ɣar Adam.                 23     Inna Adam “Řexxu tanita aqa-tt d iɣes zeg 

ixsan inu d aysum zeg weysum inu. Ad tetwasemma ‘taryazt’, ixs ad yini ‘tamɣart’, minzi nettat 
tetwaksi-dd zeg weryaz.                 24     S man aya ad yejj aryaz babas d yemmas, ad iqqen ɣar temɣart nnes, 
ad iřin d ijj n weysum.”                 25     Tuɣa-ten s tnayen idsen d iɛaryanen, Adam d temɣart nnes, uca war 
tuɣi din ca řeḥya jarasen.   

      Ddenb amezwaru - afiɣar d temɣart    

  3       1       Tuɣa afiɣar d aḥraymi x marra řmař n řexřa i igga SIDI AREBBI. Inna i temɣart “Ma d tidett 
inna AREBBI ‘Ɣarwem war ttettem ca zi marra ticejjura n jjennet!’?”                 2     Tenna temɣart i ufiɣar 

“Zi řɣiǧet n tcejjura di jjennet nzemmar ad necc,                 3     maca zi řɣiǧet n tcejjart tenni di řwest n 
jjennet, inna AREBBI ‘War zzayes ttettem, war tt ttḥadam, minzi mařa lla ad temmtem.’ ”                 4     Inna 
ufiɣar i temɣart “Kenniw war tettmettim ca s řmewt qaɛ,                 5     maca AREBBI issen belli ass min di 
zzayes i ɣa teccem, ad twarzment tiṭṭawin nwem uca ad tiřim amecnaw AREBBI, ttessnem řxar 
zi řɣar.”   
              6     Teẓra temɣart belli tacejjart teṣbeḥ i macca uca teɛjeb asent i tiṭṭawin, u belli tacejjart tegga 
days meẓri maḥend ad zzayes tedweř d tamiɣist. Xenni teksi zi řɣiǧet nnes, tecca uca tewca 
ɛawed i weryaz nnes i tuɣa akides uca netta icca.                 7     Nnarzment tiṭṭawin nsen uca ssnen aqa-ten 
d iɛaryanen. Xenni xeyyaḍen tifray n wartu u ggin zzaysent tibantiwin i yixef nsen.                 8     Nitni sřin 
řḥess n SIDI AREBBI i yegguren di jjennet zeg uṣuḍi n usemmiḍ n wass uca issnuffar Adam d 
temɣart nnes zeg wudem n SIDI AREBBI jar tcejjura n jjennet.   
              9     Uca iřaɣa SIDI AREBBI Adam, inna as “Mani teǧid?”                 10     Netta inna “Sřiɣ i tmijja nnek di jjen-
net uca ggʷedeɣ minzi necc d aɛaryan, xenni nnuffareɣ.”                 11     Inna as SIDI AREBBI “Wi d ac innan 
belli cek d aɛaryan? Ma teccid zi tcejjart tenni x cek weṣṣiɣ ‘War zzayes ttett ca!’ ”                 12     Inna Adam 
“Tamɣart tenni tewcid maḥend ad tiři akidi, nettat tewca ayi zi tcejjart uca cciɣ.”                 13     Inna as SIDI 
AREBBI i temɣart “Mana aya i teggid?” Tenna as temɣart “Iɣarra ayi ufiɣar uca cciɣ.”   
              14     Inna SIDI AREBBI i ufiɣar 

“Minzi teggid aya, aqa tetwaneɛřed jar marra řebhayem 
u jar marra řmař n řexřa. 
X uɛeddis nnek ad tmurded 
uca ad tecced taɛejjajt marra ussan n tudart nnek.   
              15     Ad ggeɣ řeɛdawat jarac d temɣart, 
jar zzariɛet nnek d zzariɛet nnes, 
d tenni nnes ad terbez azeǧif nnek 
u cek ad as trebzed anirz nnes.”   

              16     Inna i temɣart 

“Aṭṭas i ɣa arniɣ řeḥriq d řewjaɛ n tarwa nnem. 
S řeḥriq ad dd-tarwed tarrawt, 
ɣar weryaz nnem ad temmeẓred 
d netta ad xam iḥkem.”   

              17     Uca i Adam inna 

“Ařmi tesřid ɣar tmijja n temɣart nnek 
u teccid zi tcejjart tenni x cek weṣṣiɣ ‘War ttett ca zzayes!’, 

ad tiři temmurt tetwanɛeř x ssibbet nnek. 
S tamara ad tecced zzayes marra ussan n tudart nnek   
              18     uca isennanen d tzeggʷart i d ac-dd i ɣa tesseɣmi 
uca ad tecced afsu n temmurt.   
              19     S tidi n uɣembub nnek ad tecced aɣrum 
ař dd ɣa tdewřed ɣar temmurt i zi temmeksid, 
minzi cek d taɛejjajt uca ɣar tɛejjajt i ɣa dd-tdewřed.”   

              20     Iřaɣa Adam isem n temɣart nnes Ḥawwa minzi nettat d yemmas n marra inni iddaren.   

              21     Igga SIDI AREBBI i Adam d temɣart nnes arruḍ s yiřem uca issyarḍ iten.                 22     Inna SIDI AREBBI 
“Xzar, Adam wa aqa idweř am ijjen zzayneɣ, issen řxar d řɣar. Řexxu, ejj it war isswaẓẓaḍ afus 
nnes maḥend ad iksi zi tcejjart n tudart ɛawed, ad yecc u xenni ad iddar i řebda.”                 23     Uca issuffuɣ 
it SIDI AREBBI zi jjennet n Ɛadn ḥima ad ixdem x temmurt i zi tuɣa immeksi.                 24     Yuẓẓeř x Adam 
u igga ixiruben ccarq i jjennet n Ɛadn d ixiruben d ijj n ssif itteḥduduqen ittecḍiḍiḥen ssa d ssa 
i uɛessi x webrid ɣar tcejjart n tudart.   

      Qayen d Habil    

  4       1       Issen Adam Ḥawwa, tamɣart nnes, uca nettat teysi s ddeyset uca turuw-dd Qayin, tenna 
“Jjiɣ-dd ijj n weryaz, d SIDI!”                 2     Xenni ɛawed turuw-dd umas Habil. Tuɣa Habil d ameksa n 

tḥimart n wuǧi u Qayin iruḥ ixeddem di temmurt.   
              3     Uca awarni ussan imsar belli Qayin iqeddem ict n tewhibt zi řɣiǧet n temmurt i SIDI.                 4     Iqed-
dem Habil ɛawed zeg imenza n wuǧi nnes d tadunt nsen. Ixzar SIDI ɣar Habil d tewhibt nnes. 
                5     Maca ɣar Qayin d tewhibt nnes war d as yarri ca taynit. Uca ixeyyeq Qayin aṭṭas, inneqřeb as 
uɣembub.                 6     Inna SIDI i Qayin “Mayemmi txeyyqed? Mayemmi i d ac inneqřeb uɣembub?                 7     Ma 
war teǧi tmesřact ammu, mařa teggid mliḥ ad din yiři usgaɛɛed uca mařa war teggid mliḥ, 
wenni i d ac immeẓren aqa-t ɣar tewwart, u cek, ittxeṣṣa cek ad xas tḥekmed.”                 8     Issiweř Qayin 
ak-d Habil umas. Uca imsar, umi ǧan deg iyar, belli Qayin ikkar x umas Habil uca inɣa it.   
              9     Inna SIDI i Qayin “Mani iǧa umac Habil?” Netta inna “War ssineɣ. Ma necc d ameḥday x uma?” 
                10     Uca netta inna “Min teggid? Aqa tmijja n idammen n umac tesɣuyyu-dd ɣari zi temmurt. 
                11     Xenni řexxu, aqa cek tetwaneɛřed zi ssibbet n temmurt tenni yarzmen aqemmum nnes ḥima 
ad teqbeř idammen n umac zeg ifassen nnek.                 12     Xmi i ɣa txedmed x temmurt, war tdikkʷiř ad ac 
tewc marra jjehd nnes uca cek ad tiřid d amennejru d umetluɛ di temmurt.”                 13     Xenni inna Qayin 
i SIDI “Řɛiqab inu imɣar ař war t zemmareɣ ad ksiɣ.                 14     Aqa cek ass-a tuẓẓřed xafi zeg uɣembub n 
temmurt-a uca zeg uɣembub nnek ad iřiɣ twaffareɣ, ad iřiɣ d amennejru d ametluɛ di temmurt 
uca ad yiři marra wenni d ayi i ɣa yafen ad ayi ineɣ.”                 15     Xenni inna as SIDI “S uya marra wenni i 
ɣa inɣen Qayin, ad zzayes itwantaqem sebɛa n twařawin.” Uca igga SIDI ict n řeɛřamet i Qayin 
belli war t ineqq marra wenni t ɣa yafen.   

      Tarwa n Qayen                

        16     Xenni iffeɣ-dd Qayin zeg uɣembub n SIDI uca iruḥ izeddeɣ di temmurt n Nud, ccarq i Ɛadn. 
                17     Issen Qayin tamɣart nnes uca nettat teysi s ddeyset uca turuw-dd Ḥanux. Tuɣa Qayen ibna ict 
n tendint uca iřaɣa as i tendint amecnaw isem n mmis Hanux.                 18     Uca itwaruw-dd Ɛirad i Ḥanux 
u Ɛirad ijja-dd Mixuya’il u Mixuya’il ijja-dd Matuca’il u Matuca’il ijja-dd Lamak.                 19     Imeǧec Lamak 
tnayen n timɣarin. Icten qqaren as Ɛada, tenneḍni qqaren as Tsilla.                 20     Turuw-dd Ɛada Yabal. Netta 
idweř d babatsen i imezdaɣ n iɛicwen u i imeksawen n řebhayem.                 21     Isem n umas Yubal wenni 

tuɣa d babatsen i marra inni ittiraren řgambri d temja.                 22     Uca Tsilla turuw-dd ɛawed Tubal-Qayin, 
amziř n marra inni ixeddmen s nnḥas d wuzzař. Učmas n Tubal-Qayin tuɣa-tt d Naɛma.   
              23     Inna Lamak i temɣarin nnes, Ɛada d Tsilla, “Sřent i tmijja inu, a timɣarin n Lamak! Sřent ɣar 
min i ɣa iniɣ. Aqa nɣiɣ aryaz i uyezzim inu d uḥenjir i uyeddim inu.                 24     Aqa ad itwantaqem zi 
Qayin sebɛa n twařawin, maca zi Lamak sebɛa u-sebɛin n twařawin.”   

      Axeřqed n Cit                

        25     Issen Adam tamɣart nnes ɛawed uca nettat turuw-dd aḥenjir. Třaɣa as Cit, minzi tenna 
“AREBBI iwca ayi zzariɛet nneḍni deg wemcan n Habil, minzi Qayin inɣa it.”                 26     Uřa i Cit ɛawed 
itwaxřeq-dd useymi uca iřaɣa isem nnes Anuc. Řexdenni ibda bnadem s uřaɣi x yisem n SIDI.   

      Tarwa n Adam     

  5       1       Wa d adlis n yenni itwarwen zi Adam. Ass min di igga AREBBI Adam, igga it deg warwas n 
AREBBI.                 2     Awtem d tewtemt ixřeq iten-dd. Ibark iten uca iřaɣa asen s yisem ‘Adam’, bnadem, 

deg wass i di twaxeřqen.   
              3     Awarni řami iddar Adam mya u-třatin n iseggʷusa, ijja-dd aḥenjir deg warwas nnes u di ṣṣifet 
nnes uca iřaɣa as Cit.                 4     Awarni řami dd-ijja Cit, iddar Adam ɛad temn-mya n iseggʷusa uca ijja-
dd iḥenjiren d tḥenjirin.                 5     Ammu i iddar Adam tesɛa-mya u-třatin n iseggʷusa uca immut.   
              6     Awarni řami iddar Cit mya u-xemsa n iseggʷusa, ijja-dd Anuc.                 7     Awarni řami dd-ijja Anuc, id-
dar Cit ɛad temn-mya u-sebɛa n iseggʷusa uca ijja-dd iḥenjiren d tḥenjirin.                 8     Ammu i iddar Cit 
tesɛa-mya u-tenɛac n iseggʷusa uca immut.   
              9     Awarni řami iddar Anuc tesɛin n iseggʷusa, ijja-dd Qinan.                10     Awarni řami dd-ijja Qinan, iddar 
Anuc ɛad temn-mya u-xemmesṭac n iseggʷusa uca ijja-dd iḥenjiren d tḥenjirin.                 11     Ammu i iddar 
Anuc tesɛa-mya u-xemsa n iseggʷusa uca immut.   
              12     Awarni řami iddar Qinan sebɛin n iseggʷusa, ijja-dd Mahalalil.                 13     Awarni řami dd-ijja Mahala-
lil, iddar Qinan ɛad temn-mya u-arebɛin n iseggʷusa uca ijja-dd iḥenjiren d tḥenjirin.                 14     Ammu 
i iddar Qinan tesɛa-mya u-ɛecra n iseggʷusa uca immut.   
              15     Awarni řami iddar Mahalalil xemsa u-settin n issegʷusa, ijja-dd Yarad.                 16     Awarni řami dd-
ijja Yarad, iddar Mahalalil ɛad temn-mya u-třatin n iseggʷusa uca ijja-dd iḥenjiren d tḥenjirin. 
                17     Ammu i iddar Mahalalil temn-mya u-xemsa u-tesɛin n iseggʷusa uca immut.   
              18     Awarni řami iddar Yarad mya u-tnayen u-settin n iseggʷusa, ijja-dd Ḥanux.                 19     Awarni řami 
dd-ijja Ḥanux, iddar Yarad ɛad temn-mya n iseggʷusa uca ijja-dd iḥenjiren d tḥenjirin.                 20     Ammu 
i iddar Yarad tesɛa-mya u-tnayen u-settin n iseggʷusa uca immut.   
              21     Awarni řami iddar Ḥanux xemsa u-settin n issegʷusa, ijja-dd Matucalah.                 22     Awarni řami dd-
ijja Matucalah, yuyur Ḥanux ak-d AREBBI teřt-mya n iseggʷusa uca ijja-dd iḥenjiren d tḥenjirin. 
                23     Ammu i iddar Ḥanux teřt-mya u-xemsa u-settin n iseggʷusa.                 24     Yuyur Ḥanux ak-d AREBBI uca 
war itwif ɛad minzi AREBBI iksi it.   
              25     Awarni řami iddar Matucalah mya u-sebɛa u-tmanyin n iseggʷusa, ijja-dd Lamak.                 26     Awarni řami 
dd-ijja Lamak, iddar Matucalah ɛad sebɛa-mya u-tnayen u-tmanyin n iseggʷusa uca ijja-dd iḥenjiren 
d tḥenjirin.                 27     Ammu i iddar Matucalah tesɛa-mya u-tesɛa u-settin n iseggʷusa uca immut.  
              28     Awarni řami iddar Lamak mya u-tnayen u-tmanyin n iseggʷusa, ijja-dd aḥenjir.                 29     Iřaɣa isem 
nnes Nuḥ uca iqqar “Wa ad aneɣ ifewwej x řxedmet nneɣ d tamara n ifassen nneɣ, minzi SIDI 
aqa inɛeř temmurt!”                 30     Awarni řami dd-ijja Nuḥ, iddar Lamak ɛad xemsa-mya u-xemsa u-tesɛin 
n iseggʷusa uca ijja-dd iḥenjiren d tḥenjirin.                 31     Ammu i iddar Lamak sebɛa-mya u-sebɛa u-sebɛin 
n iseggʷusa uca immut.   
              32     Tuɣa Nuḥ d mmis n xemsa-mya n iseggʷusa, uca Nuḥ ijja-dd Sam d Ḥam d Yafat.   



8

AMEZWARU

      Tuɛeffna n iwdan    

  6       1       Uca imsar, řami iwdan bdan ad ktaren x temmurt uca twarwent asen-dd ɛawed iǧitsen,                 2     aqa 
arrawen n AREBBI ẓrin belli yessis n bnadem dewřent cnant uca ksin timɣarin i yixef nsen zi 

marra inni ixḍaren nitni.                 3     Xenni inna SIDI “War ittɣimi Arruḥ inu ittmenɣa řebda ak-d bnadem, 
aqa-t d aysum. Ad iřin wussan n tudart nnes mya u-ɛicrin n iseggʷusa.   
              4     Deg wussan nni tuɣa ‘nifilim’, ‘jjwaheř’, di temmurt uca awarni man aya ɛawed, umi dd-ud-
fen arrawen n AREBBI ɣar yessis n iwdan uca nitenti urwent asen-dd. Nitni d ‘ijebbaren’ n 
zman nsen, d iryazen s yisem.                 5     Iẓra SIDI belli tuɛeffna n bnadem d aṭṭas x temmurt uca marra 
řemwayař n uxarreṣ n wuř nnes d aɛeffan kuř ass.                 6     Uca indem SIDI umi igga bnadem di tem-
murt uca iqqes as wuř nnes.                 7     Inna SIDI “Ad mḥiɣ x uɣembub n temmurt bnadem i dd-xeřqeɣ, 
bnadem ak-d řebhayem d imuddaren inni ittbuɛen uřa d ijḍaḍ n ujenna, minzi nedmeɣ umi ten 
ggiɣ.”                 8     Maca Nuḥ yufa řxaḍar di tiṭṭawin n SIDI.   

      Nuḥ d ṭṭufan                

        9     Ina d inni itwarwen zi Nuḥ. Tuɣa Nuḥ d aryaz isegged ikmeř jar marra řejyuř inni iddaren 
akides. Yuyur Nuḥ ak-d Arebbi.                 10     Uca ijja-dd Nuḥ třata n iḥenjiren: Sam d Ḥam d Yafat.                 11     Tuɣa 
tammurt d ict n řxarbet di tiṭṭawin n AREBBI uca tuɣa temmurt teccur s řɛunf.                 12     Ixzar AREBBI 
ɣar temmurt, u xzar, aqa-tt d řxarbet, am marra aysum tuɣa yareyyeb abrid nnes x temmurt.   
              13     Inna AREBBI i Nuḥ “Aneggar n marra aysum aqa-t zzat i uɣembub inu, minzi tammurt tec-
cur s řɛunf zzaysen. Xzar, necc ad ten teḥḥiɣ ak-d temmurt.                 14     Egg i yixef nnek ijj n uɣarrabu 
zeg ukeccuḍ n ssibři uca egg ixxamen deg uɣarrabu. Ɣeǧef aɣarrabu zi daxeř u zi barra s ti-
zeft.                 15     Ammu ittxeṣṣa ad t tegged: tuzzeggart n uɣarrabu ad tiři teřt-mya n iɣaǧen uca tiru n 
uɣarrabu ad tiři xemsin iɣaǧen uca řuɛřa nnes ad tiři třatin n iɣaǧen.                 16     Ittxeṣṣa ad tegged ict 
n tburjet i tfawt sennej i uɣarrabu uca ad tt tkemmřed anect ijj n uɣiř zi sennej. Ad tegged 
tawwart n uɣarrabu deg uɣezdis nnes. Ad tegged tizeddaɣ n wadday d tinni n wiss tnayen di 
řwest d tinni n wiss třata sennej.                 17     Aqa necc ad ssekkeɣ sseḥřet n waman x temmurt ḥima ad 
teḥḥiɣ sadu ujenna marra aysum i di iǧa arruḥ n tudart. Marra min din di temmurt ad zzayes 
iḍřeq i buḥbeř nnes.                 18     Maca ad ssbeddeɣ řɛahd inu akidek uca cek ad tadfed deg uɣarrabu, cek 
d iḥenjiren nnek d temɣart nnek d temɣarin n iḥenjiren nnek.                 19     Uca zi marra min iddaren, zi 
kuř aysum, ittxeṣṣa ad tessidfed ɣar uɣarrabu tyuya n marra ḥima ad ddaren akidek. ittxeṣṣa 
ad yiři d awtem d tewtemt.                 20     Ittxeṣṣa ad ɣark-dd tas tyuya zi marra ḥima ad teḥḍid tudart nsen: 
zeg ijḍaḍ amecnaw markat nsen, zi řebhayem amecnaw markat nsent u zi marra imuddaren inni 
ittbuɛen x temmurt amecnaw markat nsen.                 21     Uca cek, ksi i yixef nnek zi marra macca i itwac-
can uca smun it ɣark, ḥima ad ac yiři d macca uřa i nitni.                 22     Uca igga it Nuḥ. Am mammec i d as 
iweṣṣa AREBBI marra, ammu i igga.   

        7       1       Inna SIDI i Nuḥ “Adef-dd cek d marra řaǧ n taddart nnek deg uɣarrabu, minzi ẓriɣ cek d 
amsegged zzat i uɣembub inu jar jjiř-a.                 2     Zi marra řebhayem n řeḥřař ittxeṣṣa ad teksid ɣark 

sebɛa d sebɛa, awtem d tewtemt nnes, uca zi řebhayem n řeḥram tyuya, awtem d tewtemt 
nnes.                 3     Uřa zeg ijḍaḍ n ujenna ittxeṣṣa ad teksid sebɛa d sebɛa, awtem d tewtemt, ḥima ad 
teḥḍid zzariɛet nsen i tudart di marra tammurt,                 4     minzi xmi i ɣa ɛdun ɛad sebɛa n wussan necc 
ad jjeɣ anẓar ad iwwet x temmurt arebɛin n wussan d arebɛin n ǧyaři uca ad teḥḥiɣ zeg wudem 
n temmurt marra min iǧan, d min ggiɣ necc.”                 5     Uca igga Nuḥ s marra mammec t iweṣṣa SIDI.   
              6     Tuɣa Nuḥ d mmis n setta-mya n iseggʷusa řami dd-tusa sseḥřet n waman x temmurt.                 7     Uca 
yudef Nuḥ ɣar uɣarrabu di ssibbet n waman n sseḥřet, netta d tarwa nnes d temɣart nnes d 
temɣarin n tarwa nnes akides.                 8     Zi řebhayem n řeḥřař u zi řebhayem n řeḥram u zeg ijḍaḍ u zi 

marra min ittbuɛen x temmurt                 9     tudef tyuya s tyuya ɣar Nuḥ deg uɣarrabu, awtem d tewtemt 
am mammec t yumur AREBBI i Nuḥ.                 10     Uca awarni sebɛa n wussan imsar belli aman n sseḥřet 
usin-dd x temmurt.                 11     Deg useggʷas wiss setta-mya zi tudart n Nuḥ, deg useggʷas nni, deg uyur 
wiss tnayen, deg wass wiss sebɛṭac n yuyur nni, deg wass-a nnit, tuɣa sefyen-dd marra řɛunṣarat 
n waman yuǧɣen uca twarezment tburjatin n ujenna.                 12     Tuɣa anẓar iqqim iccat s jjehd x tem-
murt arebɛin n wussan d arebɛin n ǧyaři.                 13     Deg wass-a nnit yudef Nuḥ ɣar uɣarrabu d Sam d 
Ḥam d Yafat, ayt n Nuḥ, uřa d tamɣart n Nuḥ d třata n temɣarin n tarwa nnes udfen akidsen, 
                14     nitni d marra markat n řmař n řexřa d marra markat n řebhayem d marra markat n imuddaren 
inni ittbuɛen x temmurt d marra markat n ijḍaḍ, marra ajḍiḍ d marra min ɣar iǧa afriwen.                 15     Zi 
marra aysum i di iǧa arruḥ n tudart, tudef tyuya s tyuya ɣar Nuḥ ɣar uɣarrabu.                 16     U zi marra 
aysum i dd-yusin, yudef ijj n wewtem d ict n tewtemt am mammec yumur AREBBI uca iqqen 
SIDI tawwart awarni as.                 17     Uca tuɣa sseḥřet x temmurt arebɛin n wussan uca mmarenyen-dd 
waman uca ssgaɛɛden aɣarrabu ařami itwassgaɛɛed sennej i wudem n temmurt.                 18     Uca feyḍen-
dd waman tammurt uca mmarenyen-dd aṭṭas s waṭṭas sennej i temmurt uca yuyur uɣarrabu x 
wudem n waman.                 19     Mecḥař tuɣa temɣar sseḥřet n waman, uřa d marra idurar yuɛřan i din iǧan 
sadu marra ajenna, dewřen dřin.                 20     Ḥekmen waman xemmesṭac iɣaǧen sennej i tqicca nsen uca 
dewřen idurar dřin zzaysen.                 21     Marra aysum i ittenḥezzan x temmurt iḍřeq i buḥbeř nnes, zeg 
ijḍaḍ d řebhayem, zi řmař n řexřa, zi marra imuddaren inni ittbuɛen x wudem n temmurt u zi 
marra iwdan.                 22     Marra inni i di iǧa řeɛwin n arruḥ n tudart ɣarsen di tinzarin nsen zi marra min 
din iǧan x řbarr, aqa marra temmut.                 23     Uca marra min din iǧan x wudem n temmurt itwamḥa, 
zi bnadem ař řmař d imuddaren inni ittbuɛen d ijḍaḍ n ujenna. Ina twateḥhan zi temmurt. Nuḥ 
weḥdes i iqqimen d marra min kides iǧan deg uɣarrabu.                 24     Uca ḥekmen waman x temmurt mya 
u-xemsin n wussan.   

        8       1       Uca iɛqeř AREBBI x Nuḥ d marra řmař n řexřa d marra řebhayem i tuɣa akides deg uɣarrabu. 
Igga AREBBI ad ikk ijj n usemmiḍ x temmurt uca arsan waman.                 2     Twabellɛen řɛunṣarat n 

waman yuǧɣen d tburjatin n ujenna uca itwassbedd wenẓar zeg ujenna.                 3     Uca am dd-ttasen 
ttraḥen, njarwen waman zi temmurt. Uca awarni xemsa-mya n wussan neqṣen waman.                 4     Deg 
uyur wiss sebɛa, deg wass wiss sebɛṭac n yuyur nni, yarsa uɣarrabu x idurar n Ararat.                 5     Aman 
qqimen tnejriwen u tenqiṣen ař uyur wiss ɛecra. Deg uyur wiss ɛecra, deg wass amezwaru n 
yuyur, ḍharent-idd tqiccatin n idurar.   
              6     Awarni řami ɛdun arebɛin n wussan, yarzem Nuḥ taburjet n uɣarrabu tenni i tuɣa days igga 
                7     uca issekk abaɣeř. Wanita iqqim ittraḥ ittas-dd ařami uẓɣen waman x temmurt.                 8     Xenni is-
sekk zi senni tadbirt, ḥima ad iẓar, ma aman neqṣen x wudem n temmurt.                 9     Maca war tufi ted-
birt mani i ɣa tessars tařeqqa n uḍar nnes uca teɛqeb-dd ɣars ɣar uɣarrabu, minzi aman tuɣa-
ten ɛad x wudem n marra tammurt. Isswiẓeḍ afus nnes, iṭṭef itt uca issidef itt-idd ɣars deg 
uɣarrabu.                 10     Iraja ɛad sebɛa n wussan nneḍni, xenni issekk tadbirt ɛawed zeg uɣarrabu.                 11     Uca 
tadbirt teɛqeb-dd ɣars ɣar tmeddit, u xzar, aqa afray n zzitun deg uqemmum nnes. Xenni ifhem 
Nuḥ belli aman neqṣen zi temmurt.                 12     Iraja ɛad sebɛa n wussan, xenni issekk tadbirt ɛawed uca 
nettat war ɣars-dd teɛqib ɛad.                 13     Deg useggʷas wiss waḥit u-setta-mya, deg uyur amezwaru, deg 
wass amezwaru n uyur nni, imsar belli aman uẓɣen x temmurt. Iksi Nuḥ aseqqaf n uɣarrabu, 
ixzar ɣar barra, aqa tammurt tuẓeɣ.                 14     Deg uyur wiss tnayen, deg wass wiss sebɛa u-ɛicrin n 
yuyur nni, aqa tammurt tuɣa tuẓeɣ.   
              15     Xenni issiweř AREBBI ɣar Nuḥ, inna                 16     “Ffeɣ zeg uɣarrabu, cek d temɣart nnek d tarwa nnek 
d temɣarin n tarwa nnek akidek.                 17     Marra min iddaren i iǧan akidek zi marra aysum, zeg ijḍaḍ, 
zi řmař u zi marra imuddaren inni ittbuɛen x temmurt, ejj iten ad ffɣen akidek, ejj iten ad 

mmṭarrcen x temmurt, ad arren řɣiǧet uca ad mmarenyen x temmurt.”                 18     Iffeɣ Nuḥ d tarwa 
nnes d temɣart nnes d temɣarin n tarwa nnes akides.                 19     Marra řmař n řexřa, marra min ittbuɛen 
d marra ijḍaḍ d marra min ittenhezzan x temmurt ffɣen zeg uɣarrabu amecnaw twacunin nsen.   
              20     Ibna Nuḥ ijj n uɛalṭar i SIDI uca iksi zi marra řmař n řeḥřař u zi marra ijḍaḍ n řeḥřař uca iqed-
dem tiɣarṣa n wecmaḍ x řmedbeḥ.                 21     Uca icemm SIDI řefwaḥet ittfuḥen uca inna SIDI deg wuř 
nnes “War ttɛiqqibeɣ ɛad ad neɛřeɣ temmurt x ssibbet n bnadem, minzi min dd-itteffɣen zeg 
wuř n bnadem d aɛeffan waha zi temẓi nnes. War ttɛiqqibeɣ ɛad ad wteɣ marra min iddaren am 
mammec ggiɣ                 22     uca marra ussan i ɣa teqqim temmurt teǧa, ad tiři tyarza d tmeyra, teṣmeḍ d 
řeḥmu, anebdu d řmecta uca ass d ǧiřet war ttbeddin ɛemmarṣ.   

      Řɛahd n Arebbi ak-d Nuḥ    

  9       1       Xenni ibarek AREBBI Nuḥ d tarwa nnes uca inna asen “Jjem-dd řɣiǧet, marenyem u 
tcurrem tammurt!                 2     Tiggʷudi d řɛurret zi kenniw ad iřint x marra řmař n řexřa, x marra ijḍaḍ 

n ujenna u x marra min ittbuɛen x temmurt u x marra iseřman di řebḥar: aqa twammewcen 
deg ufus nwem.                 3     Marra min ittbuɛen, min iddaren, ad awem yiři d macca. Necc ad awem t 
wceɣ marra, amecnaw uřa d afsu aziza,                 4     maca aysum ak-d buḥbeř nnes i iǧan d idammen nnes, 
war t ttettem.                 5     D tidett ad ttareɣ idammen nwem n řeɛmur nwem, ad ten ttareɣ zeg ifassen n 
marra imuddaren, uřa zeg ifassen n bnadem u zeg ifassen n umas n kuř ijjen ad ttareɣ řeɛmar 
n bnadem.                 6     Wenni i ɣa issizřen idammen n bnadem, idammen nnes ad twassizřen zi bnadem, 
minzi AREBBI igga bnadem di ṣṣifet nnes.                 7     U kenniw jjem-dd řɣiǧet, marenyem uca mṭarrecem 
x temmurt uca marenyem days.”   
              8     Uca issiweř AREBBI ak-d Nuḥ d tarwa nnes inni ɣars, inna                 9     “Aqa d necc, xzar, necc ad ggeɣ 
řɛahd inu akidwem u ak-d zzariɛet nwem awarni awem                 10     u ak-d marra buḥbeř iddaren wenni 
iǧan akidwem, ak-d ijḍaḍ, ak-d řmař uca ak-d marra řmař n řexřa x temmurt inni akidwem, wah 
zi marra min dd-iffɣen zeg uɣarrabu ař marra min iddaren x temmurt.                 11     Ad ggeɣ řɛahd inu 
akidwem, belli marra aysum war ggur ad itwaqess ɛad s waman n sseḥřet u war ggur ad din 
tiři ɛad sseḥřet i ɣa iteḥḥan tammurt.”                 12     Xenni inna AREBBI “D ta ad tiři d řeɛřamet n řɛahd 
tenni i ɣa ggeɣ jarayi d kenniw d marra řeɛmar iddaren akidwem, i řejyuř n řebda.                 13     Ad ggeɣ 
řqews inu deg iseynuten wenni i ɣa yiřin d řeɛřamet n řɛahd jarayi d temmurt.                 14     Xmi i ɣa bḍiɣ 
iseynuten x temmurt, xenni ggur ad imsar belli řqews-a ad dd-iḍhar deg iseynuten.                 15     Xenni 
ggur ad fekkareɣ x řɛahd inu jarayi d kenniw d marra řeɛmar iddaren n marra aysum. War 
dikkʷiřen waman d sseḥřet ɛawed maḥend ad ssɣarrqen marra aysum.                 16     Ad dd-iḍhar řqews-a 
deg iseynuten, ad t ẓareɣ ad fekkareɣ x řɛahd i řebda jar AREBBI d marra řeɛmar iddaren jar 
marra aysum i iǧan x temmurt.”                 17     Xenni inna AREBBI i Nuḥ “D ta d řeɛřamet n řɛahd inu wenni 
i ɣa ggeɣ jarayi d marra aysum i iǧan x temmurt.”   

      Tarwa n Nuḥ                

        18     Uca tarwa n Nuḥ inni dd-iffɣen zeg uɣarrabu tuɣa-ten d Sam d Ḥam d Yafat. D Ḥam tuɣa d 
tababat n Kenɛan.                 19     D yina d třata n tarwa n Nuḥ. Zi třata-ya bezzɛen ixef nsen x marra tam-
murt.                 20     Uca Nuḥ ibda ixeddem am ufeǧaḥ, iẓẓu ijj n weḥwic n tzayart.                 21     Umi iswa zi binu, iscar 
uca iɛarra ixef nnes di řwest n uɛiccu nnes.                 22     Iẓra Ḥam, tababat n Kenɛan, tuɛɛaryent n ba-
bas uca inna t i tnayen n aytmas di barra.                 23     Ksin Sam d Yafat ijj n werruḍ, ssarsen t x iɣaǧen 
nsen uca uyuren ɣar ḍeffar, dřin tuɛɛaryent n babatsen. Arrin aɣembub nsen ɣar ḍeffar, war 
ẓrin ca tuɛɛaryent n babatsen.                 24     Ifaq-dd Nuḥ zi ssekra nnes uca idweř yargeb x min d as igga 
mmis amaẓuẓ.                 25     Inna “Tetwaneɛřed, a cek Kenɛan! Ad tiřid d ismeɣ n isemɣan i aytmac!”                 26     Uca 
inna “Lbaraka i SIDI, AREBBI n Sam. Kenɛan ad asen yiři d ismeɣ.                 27     Zeɛma ad iwesseɛ AREBBI 



11

AMEZWARU

tazeddiɣt i Yafat, iři ad izdeɣ deg iqiḍan n Sam u Kenɛan ad asen yiři d ismeɣ.”                 28     Awarni i 
sseḥřet iddar Nuḥ ɛad teřt-mya u-xemsin n iseggʷusa.                 29     Ammu i iddar Nuḥ tesɛa-mya u-xemsin 
n iseggʷusa, xenni immut.   

      Tarwa n Cam, Xam d Yafit        

    10     1       Ina d inni dd-itwarwen zeg ayt n Nuḥ: Sam, Ḥam d Yafat. Uca twarwen asen-dd iḥenjiren 
awarni i sseḥřet.   

              2     Iḥenjiren n Yafat tuɣa-ten d Jumar, Majuj, Maday, Yawan, Tubal, Macik d Tiras.                 3     Iḥenjiren n Ju-
mar, tuɣa-ten d Ackanaz, Rifat d Tujarma.                 4     Iḥenjiren n Yawan tuɣa-ten d Ilica, Tarcic d Ikittiyyen 
d Idudaniyyen.                 5     Zzaysen i zi mbezzaɛen tigzarin n řegnus di timmura nsen, kuř ijjen ɛlaḥsab 
iřes nnes uca marra ɛlaḥsab tiwacunin nsen u di řegnus nsen.   
              6     Iḥenjiren n Ḥam tuɣa-ten d Kuc, Miṣrayim, Fuṭ d Kenɛan.                 7     Iḥenjiren n Kuc tuɣa-ten d Siba, 
Ḥawila, Sabta, Raɛama d Sabtaka. Iḥenjiren n Raɛama tuɣa-ten d Caba d Dadan.                 8     Kuc ijja-dd 
Nimrud. Wanita ibda ad yiři d ijj n ujebbar x temmurt.                 9     Wa tuɣa d anegmar d ameqqran zzat 
i uɣembub n SIDI. Xenni qqaren ‘Anegmar ajebbar amecnaw Nimrud zzat i uɣembub n SIDI.’ 
                10     Azeǧif n tgelda nnes tuɣa d tineddam n Babil d Irix d Akkad d Kalni di temmurt n Cinɛar. 
                11     Zi temmurt nni i dd-iffeɣ Accur uca ibna Ninwa, Riḥubut-Ɛir d Kalaḥ                 12     d Risin jar Ninwa d 
Kalaḥ, aqa-tt d tandint tameqqrant.                 13     Miṣrayim ijja-dd Iludiyyen, Iɛanamiyyen, Ilahabiyyen, 
Inaftuḥiyyen,                 14     Ifatrusiyen, Ikasluḥiyen, inni zi dd-iqqarṣen Ifilisṭiniyyen, uřa d Ikafturiy-
en.                15     Kenɛan ijja-dd Sidun, amenzu nnes, d Ḥit                 16     d Uyabusi d Umuri d Ujirjaci                 17     d Uḥiwwiy d 
Uɛarqiy d Usiniy                 18     d Urwadi d Uṣamari d Uḥamati. Řexdenni twabezzɛent marra tiwacunin n 
Kenɛan.                 19     Tuɣa aymir n Ikenɛaniyyen zi Ṣidun ɣar Xirar ařmi d Ɣazza u zi senni ɣar Sadum d 
Ɛamura d Adma d Ṣabuyim ař Lacaɛ.                 20     Ina d arrawen n Ḥam ɛlaḥsab tiwacunin nsen u ɛlaḥsab 
iřsawen nsen, di timmura nsen u di řegnus nsen.   
              21     I Sam, wenni d jjed n marra ayt n Ɛibir, umas n Yafat, ameqqran, twarwen as-dd ɛawed 
iḥenjiren.                 22     Iḥenjiren n Sam tuɣa-ten d Ilam, Accur, Arfakcad, Lud d Aram.                 23     Iḥenjiren n Aram 
tuɣa-ten d Ɛuṣ d Ḥul d Jatir d Mac.                 24     Arfaxcad ijja-dd Calah u Calah ijja-dd Ɛibir.                 25     Twarwen-dd i 
Ɛabir tnayen n iḥenjiren. Ijjen qqaren as Falaj, minzi deg wussan nnes tetwabḍa temmurt, uca 
qqaren as i umas Yuqṭan.                 26     D Yuqṭan ijja-dd Almudad, Calaf, Haḍarmawt, Yaraḥ,                 27     Haduram, 
Uzal, Diqla,                 28     Ɛubal, Abimayil, Caba,                 29     Ufir, Ḥawila d Yubab. Marra ina tuɣa-ten d iḥenjiren n 
Yuqṭan.                 30     Tammurt mani tuɣa zeddɣen tuɣa-tt zi Mica ɣars ař Safar, adrar n ccarq.                 31     Ina d 
arrawen n Sam ɛlaḥsab tiwacunin nsen u ɛlaḥsab iřsawen nsen, di temmura nsen u ɛlaḥsab 
řegnus nsen.   
              32     Tina d tiwacunin n warrawen n Nuḥ, ɛlaḥsab mammec dd-xeřqen, di řegnus nsen. Zzaysen i 
zi twabezzɛen řegnus di temmurt awarni i sseḥřet.   

      Ṣṣumɛet n Babil        

    11     1       Tuɣa marra tammurt s yiřes d ijjen u s řḥard d ijjen.                 2     U imsar řami kksen iqiḍan nsen 
uca ffɣen-dd zi ccarq, aqa ufin ijj n řewḍa di temmurt n Cinɛar uca qqimen zeddɣen dinni. 

                3     Uca qqaren, kuř ijj i wenneḍni “Araḥem-dd, ad negg iẓra zi třaxt, ad ten nesseḥma!” Ammu d 
asen tedweř třaxt d aẓru u acarmuḍ idweř d abeǧaɛ.                 4     Xenni qqaren “Zid, ad nebna ict n tendint 
d ict n ṣṣumɛet, taqiccat nnes ad dd-taweḍ ɣar ujenna u jjem ad aneɣ negg ijj n yisem, ḥima 
war nettemsebḍi ca x wudem n marra tammurt.”                 5     Xenni ihwa-dd SIDI ḥima ad iẓar tandint d 
ṣṣumɛet tenni ibnan tarwa n bnadem.                 6     Iqqar SIDI “Xẓar, aqa-ten d řgens d ijjen u marra ina 
ɣarsen yijj n yiřes. Wa d beddu n min i ɣa ggen. Řexxu war din min i ɣa ibedden deg webrid 

nsen min nwan ad t ggen.                 7     Araḥem-dd, ad nehwa uca ad nxarweḍ iřes nsen, ḥima kuř ijjen 
war ifehhem ɛad iřes n yenni t yudsen.”                 8     Ammu i ten ibezzeɛ SIDI zi senni x wudem n marra 
tammurt uca ssbedden řebni n tendint.                 9     Ammu i d as řaɣan s yisem n ‘Babil’, minzi din ixarweḍ 
SIDI iřes n marra tammurt u zi senni ten ibezzeɛ SIDI x wudem n marra tammurt.   

      Tarwa n Cam                

        10     Ina d inni dd-itwarwen zi Sam. Umi tuɣa ɣar Sam mya n isseggʷusa, xenni ijja-dd Arfakcad, 
tnayen n iseggʷusa awarni i sseḥřet.                 11     Awarni řami dd-ijja Arfakcad, iddar Sam ɛad xemsa-mya 
n iseggʷusa uca ijja-dd iḥenjiren d tḥenjirin.   
              12     Awarni řami iddar Arfaxcad xemsa u-třatin n iseggʷusa, ijja-dd Salaḥ.                 13     Awarni řami dd-ijja 
Arfaxcad Calaḥ, iddar ɛad arebɛa-mya u-třata n iseggʷusa uca ijja-dd iḥenjiren d tḥenjirin.   
              14     Awarni řami iddar Calaḥ třatin n iseggʷusa, ijja-dd Ɛabir.                 15     Awarni řami dd-ijja Calaḥ Ɛabir, 
iddar ɛad arebɛa-mya u-třata n iseggʷusa uca ijja-dd iḥenjiren d tḥenjirin.   
              16     Awarni řami iddar Ɛabir arebɛa u-třatin n iseggʷusa, ijja-dd Falaj.                 17     Awarni řami dd-ijja Falaj, 
iddar Ɛabir ɛad arebɛa-mya u-třatin n iseggʷusa uca ijja-dd iḥenjiren d tḥenjirin.   
              18     Awarni řami iddar Falaj třatin n iseggʷusa, ijja-dd Raɛuw.                 19     Awarni řami dd-ijja Raɛuw, iddar 
Falaj ɛad mitayn u-tesɛa n iseggʷusa uca ijja-dd iḥenjiren d tḥenjirin.  
              20     Awarni řami iddar Raɛuw tnayen u-třatin n iseggʷusa, ijja-dd Saruj.                21     Awarni řami dd-ijja Sa-
ruj, iddar Raɛuw ɛad mitayn u-sebɛa n iseggʷusa uca ijja-dd iḥenjiren d tḥenjirin.  
              22     Awarni řami iddar Saruj třatin n iseggʷusa, ijja-dd Naḥur.                23     Awarni řami dd-ijja Saruj Naḥur, 
iddar ɛad mitayn n iseggʷusa uca ijja-dd iḥenjiren d tḥenjirin.  
              24     Awarni řami iddar Naḥur tesɛa u-ɛicrin n iseggʷusa, ijja-dd Taraḥ.                25     Awarni řami dd-ijja Naḥur 
Taraḥ, iddar ɛad mya u-tesɛaṭac n iseggʷusa uca ijja-dd iḥenjiren d tḥenjirin.   
              26     Awarni řami iddar Taraḥ sebɛin n iseggʷusa, ijja-dd Abram, Naḥur d Haran.  

              27     Ina d inni dd-itwarwen zi Taraḥ. Taraḥ ijja-dd Abram, Naḥur d Ḥaran u Ḥaran ijja-dd Luṭ. 
                28     Immut Ḥaran zzat i babas Taraḥ di temmurt mani dd-ixřeq netta, di Ur n Ikaldaniyyen.                 29     Uca 
ksin Abram d Naḥur i yixef nsen timɣarin. Isem n temɣart n Abram tuɣa-t d Saray uca isem n 
temɣart n Naḥur d Milka, yeǧis n Ḥaran, babas n Milka d Yiska.                 30     Saray tuɣa-tt war dd-tettiruw, 
tuɣa war ɣars bu uḥenjir.                 31     Uca iksi Taraḥ Abram, mmis, d Luṭ mmis n Ḥaran, mmis n mmis, d 
Saray, tasřit nnes, tamɣart n mmis Ibrahim, uca nitni ffɣen jmiɛ zi Ur n Ikaldaniyyen, ḥima ad 
raḥen ɣar temmurt n Kenɛan. Iwḍen ɣar Ḥaran uca zedɣen dinni.                 32     Umi tuɣa ɣar Taraḥ mitayn 
u-xemsa n iseggʷusa, xenni immut Taraḥ di Ḥaran.   

      Tařaɣit n Arebbi x Abram        

    12     1       Uca inna SIDI i Abram “Ffeɣ zi temmurt nnek, zi raǧ nnek u zi taddart n babac, ruḥ 
ɣar temmurt i d ac i ɣa ssecneɣ.                 2     Ad zzayek ggeɣ ijj n řgens imɣar, ad ac barkeɣ u ad 

ssemɣareɣ isem nnek uca iři d cek ɛawed d ict n lbaraka.                 3     Ad barkeɣ wenni cek i ɣa ibarken d 
wenni cek i ɣa ineɛřen, ad t neɛřeɣ. Dayek ad twabarkent marra twacunin x temmurt.”   
              4     Uca iruḥ Abram am mammec d as inna SIDI, uca Luṭ iruḥ akides. Tuɣa Abram ɣars xemsa 
u-sebɛin n iseggʷusa umi dd-iffeɣ zi Ḥaran.                 5     Uca indeh Abram Saray tamɣart nnes, d Luṭ mmis 
n umas, d marra agra i yarbeḥ, d řeɛmur inni dd-ikseb di Ḥaran. Ffɣen zi Ḥaran ḥima ad raḥen 
ɣar temmurt n Kenɛan uca iwḍen ɣar temmurt n Kenɛan.                 6     Iẓwa Abram zi temmurt nni ɣar 
wemcan n Cakim ař ɣar tcejjart n řbeǧuḍ n Mura. Di řweqt nni tuɣa Ikenɛaniyyen zeddɣen di 
temmurt.                 7     Uca iban-dd SIDI i Abram, inna as “I zzariɛet nnek umi i ɣa wceɣ tammurt-a.” Uca 
ibna din ijj n uɛalṭar i SIDI, wenni d as-dd ibanen.   

              8     Xenni iɛdu zi senni ɣar idurar i iǧan x ccarq n Bayt-Il uca iwta dinni iqiḍan nnes, ijja Bayt-Il x 
jjihet n řɣarb u Ɛay x ccarq. Din ibna ijj n uɛalṭar i SIDI uca iřaɣa isem n SIDI.   
              9     Awarni man aya ikkes Abram iqiḍan nnes, imuṭṭi zeg wemcan ɣar wemcan ɣar Temmurt n Ljanub.   

      Abram di Miṣra                

        10     Tuɣa řaẓ di temmurt nni uca Abram ikemmeř x webrid nnes ɣar Miṣra ḥima ad izdeɣ din am 
ijj n ubarrani, minzi tuɣa řaẓ imɣar di temmurt.                 11     Rami dd-tiweḍ řweqt nni umi tuɣa ittadef 
ɣar Miṣra, inna i Saray, tamɣart nnes “Xẓar da řexxu, necc ssneɣ belli cem d ict n temɣart days 
aẓri.                 12     Xmi cem i ɣa ẓaren Imiṣriyyen, zemmaren ad inin ‘Ta d tamɣart nnes!’, uca ad ayi nɣen 
uca ad cem jjen di tudart.                 13     Ini řexxu, aqa cem d učma, hima ad ayi yiři řxir di ṭṭweɛ nnem uca 
řeɛmar inu ad iqqim iddar i cem.”   
              14     Rami dd-tiweḍ řweqt umi Abram yudef ɣar Miṣra, ẓrin Imiṣriyyen belli tamɣart teṣbeḥ aṭṭas. 
                15     Uřa d řḥukkam n Firɛun ẓrin tt uca urɣen tt i Firɛun uca iwyen tt ɣar taddart n Firɛun.                 16     Uca 
imṣuref Firɛun mlih ak-d Abram di ṭṭweɛ nnes. Ammu i iksi uǧi d ifunasen d tfunasin d yeɣyař d 
isemɣan d tiyya d teɣyař d iřeɣman.                 17     Maca SIDI iwta Firɛun d aytbab n taddart nnes s jjrayeḥ 
mɣarent di řesbab n Saray, tamɣart n Abram.                 18     Řexdenni Firɛun iřaɣa-dd i Abram, inna as 
“Man aya i d ayi teggid? Maɣar war d ayi tennid belli nettat d tamɣart nnek?                 19     Mayemmi ten-
nid ‘Nettat d učma!’, ařami tt ggiɣ necc d tamɣart inu? Řexxu xzar, aqa-c tamɣart nnek, ksi tt, 
tbeɛɛded!”                 20     Řexdenni Firɛun yumur iryazen nnes xas uca ssekken t ak-d temɣart nnes u ak-d 
marra min tuɣa ɣars.   

      Abram d Luṭ farqen        

    13     1       Yuyur xenni Abram zi Miṣra ɣar Temmurt n ljanub n Kenɛan, netta d temɣart nnes, ak-d 
marra min ɣars, d Luṭ akides.                 2     Abram tuɣa ɣars aṭṭas n wagra di řebhayem d nnuqart 

d wureɣ.                 3     Uca iffeɣ zi Temmurt n Ljanub,iruḥ ɣar Bayt-Il ař amcan mani tuɣa qbeř iqiḍan 
nnes, jar Bayt-Il d Ɛay,                 4     ař amcan n uɛalṭar, i tuɣa igga qbeř uca dinni iřaɣa Abram isem n 
SIDI.                 5     Amenni ɛawed Luṭ, wenni iruḥen ak-d Abram, ɣars ɛawed uǧi d ifunasen d tfunasin d 
iqiḍan.                 6     U tammurt war d asen tiriw ḥima ad zedɣen jmiɛ, minzi agra nsen tuɣa-t d aṭṭas ařami 
war zmiren ad din zedɣen jmiɛ.                 7     Uca imsar umcubbec jar iničan n řebhayem n Abram d iničan 
n řmař n Luṭ. Tuɣa Ikenɛaniyyen d Ifiriziyyen zeddɣen řexdenni di temmurt.                8     Inna Abram i 
Luṭ “War ittiři ɛad amcubbec jarayi d cek, jar iničan inu d iničan nnek, minzi neccin d iryazen 
awmaten.                9     Ma war din ttwaseɛ n temmurt zzatec? Ttzawgeɣ cek ad xafi tebḍiḍ. Mařa truḥed x 
uzeřmaḍ, necc ad raḥeɣ x yeffus, mařa cek truḥed x yeffus, necc ad raḥeɣ x uzeřmaḍ.”   
              10     Issgaɛɛed Luṭ tmuɣři nnes uca iẓra adewwar n L'Urdun tuɣa marra teswa. Qbeř areddeǧ zi 
SIDI tuɣa Sadum d Ɛamura amecnaw jjennet n SIDI, amecnaw tammurt n Miṣra xmi dd ɣa tased 
ɣar Ṣuɣar.                 11     Uca ixḍar Luṭ i yixef nnes marra adewwar n L'Urdun u ikkes Luṭ iqiḍan nnes uca 
yuyur ɣar ccarq. Ammu nitni bḍan ijjen x wenneḍni.   
              12     Abram izdeɣ di temmurt n Kenɛan u Luṭ izdeɣ di tneddam n udewwar n L’Urdun, iwta iqiḍan 
nnes ař Sadum.                 13     Iryazen n Sadum tuɣa-ten d iɛeffanen d imednab ak-d SIDI ař ijj n řqedd war 
izemmar ad tetweṣfed.                 14     Awarni řami xas ibḍa Luṭ, inna SIDI i Abram “Sarreḥ řexxu tiṭṭawin 
nnek, texzared zeg wemcan mani teǧid ɣar ccamal, ɣar ljanub, ɣar ccarq u ɣar řɣarb,                 15     minzi 
marra tammurt i twařid, ad ac tt wceɣ i cek d zzariɛet nnek i řebda.                 16     Ad ggeɣ zzariɛet nnek 
amecnaw taɛejjajt n temmurt, ḥima, mařa ḥed izemmar ad iḥseb taɛejjajt n temmurt uřa d 
zzariɛet nnek tzemmar ɛawed ad tetwaḥseb.                 17     Kkar, cuqq di temmurt di tuzzeggart nnes d tiru 
nnes, minzi i cek umi tt i ɣa wceɣ.”                 18     Abram, xenni, ikkes iqiḍan nnes uca yusa-dd ad izdeɣ ɣar 
tcejjura n řbeǧuḍ n Mamri, inni iǧan di Ḥibrun. Dinni ibna ijj n uɛalṭar i SIDI.   

      Abram ifekk Luṭ uca imsagar ak-d Malkiṣadiq        

    14     1       Deg wussan n Amrafil, ajeǧid n Cinɛar, d Ariyuc, ajeǧid n Illasar, d Kidurlaɛumer, ajeǧid 
n Ilam, d Tidal, ajeǧid n Juyim, imsar belli                 2     ina ggin řbaruḍ ak-d Bira, ajeǧid n Sadum u 

ak-d Bircaɛ, ajeǧid n Ɛamura u ak-d Cinab, ajeǧid n Adma u ak-d Cimibar, ajeǧid n Ṣabuyim, 
u ak-d ujeǧid n Balaɛ, wenni iǧan Ṣuɣar.                 3     Marra ina munen di řewḍa n tseǧya n Siddim, aqa-
tt d Řebḥar Ameǧaḥ.                 4     Tuɣa arebbren tenɛac n iseggʷusa i Kidurlaɛumir, maca ɣar useggʷas 
wiss třeṭṭac ɣewwɣen.                 5     Uca deg useggʷas wiss arbeɛṭac yusa-dd Kidurlaɛumir d ijeǧiden inni 
iǧan akides uca ɣeřben x Irafawiyyen di Actirut-Qarnaym, x Izuzimiyyen di Ham, x Imitiyyen 
di Cawa-Qaryatayim                 6     u x Ixuriyyen deg idurar nsen n Saɛir ař Faran, wenni iǧan ɣar řexřa. 
                7     Awarni aya dewřen-dd, usin-dd ɣar Ɛayn-Micfat, wenni d Qadac uca ɣeřben x marra tammurt 
n Iɛamaliqiyyen u ɛawed x Imuriyyen inni izedɣen di Haṣṣun-Tamar.   
              8     Uca iffeɣ ujeǧid n Sadum d ujeǧid n Ɛamura d ujeǧid n Adma d ujeǧid n Ṣabuyim d ujeǧid n 
Bila, aqa-tt d Ṣuɣar uca ruḥen ad ggen akidsen řbaruḍ di řewḍa n teɣzurt n Siddim,                 9     ḍidd n 
Kidurlaɛumir ajeǧid n Ilam, d Tidɛal, ajeǧid n Juyim d Amrafil, ajeǧid n Cinɛar, d Aryuk, ajeǧid 
n Illasar: arebɛa n ijeǧiden ḍidd n xemsa.                 10     Tuɣa řewḍa n teɣzurt n Siddim teccur s wanuten n 
tizeft uca arewřen ijeǧiden n Sadum d Ɛamura uca wḍan daysen u inni iqqimen arewřen ɣar 
idurar.                 11     Ksin marra agra n Sadum d Ɛamura d marra macca i tuɣa itwaxeznen uca uyuren. 
                12     Ksin ɛawed Luṭ, mmis n umas n Abram, d wagra nnes uca ruḥen. Netta tuɣa izeddeɣ di Sadum.   
              13     Xenni yusa-dd ijjen zeg inni yarewřen uca inna i Abram, Aɛibrani, wenni tuɣa izeddɣen ɣar 
tcejjura n řbeǧuḍ n Mamri, Amuriy, umas n Ackul d Ɛanir. Nitni d arfiqen di řɛahd ak-d Abram. 
                14     Umi isřa Abram belli umas tuɣa itwaṭṭef d ameḥbus, igga ad ffɣen inni tuɣa itwadarrben i 
umenɣi, inni dd-itwaxeřqen di taddart nnes, di teřt-mya u-tmenṭac, uca iḍfar iten ař Dan.                 15     Di 
ǧiret imsebḍa xasen, netta d imsexxaren nnes, uca iɣřeb xasen uca iḍfar iten ɣar Ḥuba, tenni 
iǧan x uzeřmaḍ n Dimacq.                 16     Yarra-dd marra agra uřa d umas Luṭ d wagra nnes uřa d timɣarin 
d řgens.   
              17     Umi dd-iɛqeb awarni řami iɣřeb x Kidurlaɛumir d ijeǧiden inni tuɣa akides, iffeɣ xenni ujeǧid 
n Sadum ḥima ad t iřqa di Taysart n Cawa, tenni iǧan d Taysart n Ujeǧid.                 18     U Malkiṣadiq, ajeǧid 
n Salim, yiwi-dd aɣrum d binu. Netta tuɣa d akehhan n Arebbi wenni d Amɛuǧi x kuřci.                 19     Ibark 
it, inna as “Ad itwabarek Abram zi Arebbi wenni d Amɛuǧi x kuřci, wenni iggin ajenna d tem-
murt.                 20     Itwabarek Arebbi wenni Amɛuǧi x kuřci, wenni isellmen iɣrimen nnek deg ifassen 
nnek!” Uca netta iwc as řeɛcur n marra.   
              21     Uca ajeǧid n Sadum inna i Abram “Ewc ayi řeɛmur iddaren, maca ksi agra i yixef nnek.”                 22     Maca 
Abram yarra-dd x ujeǧid n Sadum “Aqa ssgaɛɛdeɣ afus inu ɣar SIDI, Arebbi wenni d Amɛuǧi x 
kuřci, wenni iggin ajenna d temmurt,                 23     maḥend war kessiɣ afiřu niɣ taḥezzemt n sandaliyat 
uřa ca n řḥajet zi ṭṭarf zi marra min iǧan nnek, ḥima war teqqared ‘Necc sstejjareɣ Abram!’ 
                24     War ɣari days bu řḥeqq! Mɣir min ccin ibřiɣen d tesɣart n yeryazen inni iruḥen akidi, Anir d 
Ickul d Mamri, ejj iten ad ksin tasɣart nsen.”   

      Řɛahd n Arebbi ak-d Abram        

    15     1       Awarni man aya yusa-dd wawař n SIDI ɣar Abram di řewḥiy. Inna as “War tteggʷed 
ca, Abram, necc d aseřqi i cek, řmunet nnek ad temɣar aṭṭas s waṭṭas.”                 2     Řexdenni inna 

Abram “Sidi inu, SIDI, min d ayi i ɣa tewced, maɣar necc ad raḥeɣ ammu břa mmi u Aliɛazir 
zi Dimacq ad yiři amecnaw ‘mmi’ x wagra n taddart inu?”                 3     Inna Abram ɛawed “Xzar, war d ayi 
tewcid zzariɛet, s uyenni, wenni iǧan amecnaw mmi n taddart inu, ad yiři d awrit inu!”                 4     Uca xzar, 
awař n SIDI yusa-dd ɣars, inna as “War cek iwarret ca wa, maca wenni i ɣa iffɣen zi jjuf nnek ad 
yiři d awrit nnek.”                 5     Issuffeɣ it ɣar barra, inna as “Xẓar řexxu ɣar ujenna, tḥesbed itran, mařa 

tzemmared ad ten tḥesbed!” Uca inna as “Ammu i ɣa tiři zzariɛet nnek.”                 6     Netta yumen di SIDI 
uca iḥseb as t-idd d tasegda.   
              7     Inna as ɛawed “Necc d SIDI, wenni cek dd-yiwyen zi Ur n Ikaldaniyyen, ḥima ad ac wceɣ tam-
murt-a ḥima ad tt twarted.”                 8     Netta inna “Sidi inu, SIDI, s minzi i ɣa ssneɣ belli ad tt warteɣ?” 
                9     Inna as netta “Awi ayi-dd ict n tɛejmit n třata n iseggʷusa d ict n tɣayḍet n třata n iseggʷusa d 
ijj n icarri n třata n iseggʷusa d ict n tejlilleḥt d ict n tedbirt tameẓyant.”                 10     Netta yiwi-dd marra 
man aya, ibḍa ten x wezyen u igga kuř azyen qibač i wenneḍi, maca war ibḍi ca ijḍaḍ.                 11     Hwan-
dd ijḍaḍ x imurḍas, maca Abram yuẓẓeř xasen.                 12     Ɣar uɣeǧuy n tfuct ikka-dd yijj n yiḍeṣ yuǧeɣ x 
Abram, aqa da, tiggʷudi d ṭṭřam iḥedqen wḍan-dd xas.                 13     Xenni inna i Abram “Iři amur-a tessned 
belli zzariɛet nnek ad tiři d tabarranect deg ict n temmurt i war iǧin nnes uca ad asen xedmen 
am isemɣan u nitni ad xasen ggen aɣiř arebɛa-mya n iseggʷusa.”                 14     Maca řgens umi i ɣa xedmen 
am isemɣan, necc ad xasen ḥekmeɣ uca awarni man aya ad ffɣen s wagra imɣar.                 15     Cek maca ad 
traḥed ɣar řejdud nnek s řehna uca ad tetwaneḍřed am yijj n umeccaybu amweqqar.                 16     Jjiř wiss 
arebɛa ad dd-iɛqeb danita, minzi ɛad war ikemmeř řqedd n řmuɛṣiyyet n Imuriyyen.”                 17     Umi 
teɣři tfuct uca tedweř d taǧest, tuɣa din ijj n ufarran iddexxnen uca ijj n weṣfeḍ n tmessi iɛdu 
jar iceǧiqen nni.                 18     Deg wass nni nnit igga SIDI ijj n řɛahd ak-d Abram, inna “I zzariɛet nnek umi 
wciɣ tammurt-a zeg yeɣzar n Miṣra ař iɣzar ameqqran, iɣzar n Lfurat.                 19     Aqini, Aqenzi, Aqedmi, 
                20     Aḥitti, Afirzi, Irafawiyyen,                 21     Amuri, Akenɛani, Agirgaci d Uyibusi.”   

      Hajar d Ismaɛil        

    16     1       Saray, tamɣart n Abram, war d as-dd tiruw ca. Tuɣa ɣars ict n tayya zi Miṣra qqarent as 
Hajar.                 2     Tenna, xenni, Saray i Abram “Aqa teẓrid belli SIDI war d ayi ismiḥ ad arweɣ. Adef 

ɣar tayya inu, balak ad zzayes ksiɣ tarwa.” Abram tuɣa issḥessa ɣar Saray.                 3     Awarni řami izdeɣ 
Abram ɛecra n iseggʷusa di temmurt n Kenɛan, tiwi-dd Saray, tenni d tamɣart n Abram, tayya 
nnes Hajar, tenni zi Miṣra, uca tewca itt i Abram, aryaz nnes, d tamɣart i netta.                 4     Netta yudef ɣar 
Hajar uca nettat teksi ddeyset. Umi teẓra belli teksi ddeyset, xenni tedweř lallas tetwasseḥqar 
di tiṭṭawin nnes.                 5     Řexdenni Saray tenna i Abram “Zi ssibbet nnek ggin dayi řmunkar. Necc ggiɣ 
tayya inu ɣar idmaren nnek. Řexxu umi teẓra belli teksi ddeyset, dewřeɣ twasseḥqareɣ ɣars. Ejj 
ad iḥkem SIDI jarayi d cek!”                 6     Inna Abram i Saray “Aqa da, tayya nnem deg ifassen nnem. Egg 
zzayes, min tettwařid cem mliḥ.” Uca Saray tqemmeɛ tt u xenni nettat tarweř zzayes.   
              7     Uca lmalak n SIDI iřqa itt ɣar tařa n waman di řexřa, ɣar tařa deg webrid ittawyen ɣar Cur. 
                8     Inna as “Hajar, tayya n Saray, manis dd-tusid u mani i ɣa traḥed?” Nettat tenna “Trakkʷařeɣ 
zeg wudem n lalla Saray!”                 9     Xenni inna as lmalak n SIDI “Dweř ɣar lallam, tesswaḍeɛ ixef nnem 
sadu ifassen nnes.”                10     Inna as ɛawed lmalak n SIDI “Ad ssektareɣ aṭṭas zzariɛet nnem, ař i ɣa 
iqqim war izemmar ad tetwaḥseb di ssibbet n waṭṭas nsen.”                 11     Inna as lmalak n SIDI ɛawed “Aqa 
řexxu, teksid s ddeyset uca ad taruw ijj n useymi. Ad as tegged Ismaɛil, minzi SIDI isřa am di 
řemḥayen nnem.                 12     Uca netta ad yiři d ijj n bnadem amecnaw aɣyuř n řexřa. Afus nnes ad yiři x 
marra d afus n marra ad yiři ḍidd nnes. Ad izdeɣ arendad n marra aytmas.”                 13     U nettat třaɣa x 
yisem n SIDI i ɣars-dd issiwřen “Cek d Arebbi i ittwařan!”, minzi tenna “Ma war da ẓriɣ wenni 
d ayi iẓarren?”                 14     S uya semman anu nni, anu ‘Laḥay-Ru’i’. Xzar, aqa-t jar Qadac d Birid.                 15     Uca 
turu Hajar i Abram ijj n useymi. Igga as Abram isem n mmis nni i d as-dd turuw Hajar, Ismaɛil. 
                16     Abram tuɣa ɣars setta u-tmanyin n iseggʷusa, umi dd-turuw Hajar Ismaɛil i Abram.  

      Řɛahd n Arebbi ak-d Ibrahim d wextan        

    17     1       Řami tuɣa ɣar Abram tesɛa u-tesɛin n issegwusa, iban as-dd SIDI i Abram uca inna as 
“Necc d Arebbi Amzemmar x kuřci! Uyur zzat i uɣembub inu uca iři d bnadem ikemmřen. 

                2     Necc ad ggeɣ řɛahd inu jarayi d cek uca ad cek sskettareɣ s yijj n cckel imɣar.                 3     Řexdenni Abram 
iwḍa x uɣembub nnes uca AREBBI issiweř akides, inna as                 4     “Aqa d necc, xzar, řɛahd inu ad yiři 
akidek uca cek ad tiřid d tababat n yijj n ubarru n řegnus.                 5     War ittiři isem nnek ɛad ‘Abram’ 
maca ‘Ibrahim’, minzi necc ggiɣ cek d tababat n yijj n ubarru n řegnus.                 6     Uca necc ad cek arreɣ 
ad tegged řɣiǧet aṭṭas u ad cek arreɣ d řegnus u ijeǧiden ad zzayek-dd kken.                 7     Ad ggeɣ řɛahd inu 
jarayi d cek d zzariɛet nnek awarni ac di marra řejyuř nsen am ijj n řɛahd i řebda, ḥima ad iřiɣ d 
AREBBI i cek u i zzariɛet nnek awarni ac.                 8     I cek u i zzariɛet nnek awarni ac ad ac wceɣ tammurt 
mani tuɣa tzeddɣed am ubarrani, marra tammurt n Kenɛan, d ict n řwart i řebda. U necc ad iřiɣ 
d AREBBI nsen.”                 9     Inna AREBBI ɛawed i Ibrahim “Cek ad teḥḍid řɛahd inu, cek d zzariɛet nnek 
awarni ac s marra řejyuř nsen.                 10     D wa d řɛahd inu wenni i ɣa teḥḍam jarayi d kenniw d zzariɛet 
nnek awarni ac: ad itwaxten jarawem marra min iǧan d awtem.                 11     Kenniw ad txetnem aysum n 
řeɛdaryet nwem uca man aya ad tiři d ict n řeɛřamet n řɛahd jarayi d kenniw.                 12     Aḥenjir wenni 
ɣar iǧa tmenya n wussan ad itwaxten jarawem, marra min iǧan d awtem di marra řejyuř nwem, 
am wenni dd-ixeřqen di taddart nnek am wenni itwasɣen s nnuqart zeg kuř abarrani u war 
iǧin zi zzariɛet nnek.                 13     Am wenni dd-ixeřqen di taddart nnek, am wenni tesɣid cek s nnuqart, 
ittxeṣṣa as ad itwaxten břa ammu niɣ ammu. Ammu i ɣa yiři řɛahd inu deg weysum nwem d 
ijj n řɛahd i řebda.                 14     Aryaz i war itwaxetnen, wenni řeɛdaryet nnes war tetwaxten, aryaz nni 
ittxeṣṣa ad itwaqess zi řgens nnes. Aqa yarza řɛahd inu.”   

      Iwaɛd Arebbi ij n mmis i Ibrahim d Sara                

        15     Inna AREBBI ɛawed i Ibrahim “I Saray tamɣart nnek war d as třaɣid ɛad Saray, maca Sara d wa 
i ɣa yiři isem nnes.                 16     Minzi ad tt barkeɣ u zzayes ad ac wceɣ mmic. Wah, ad tt barkeɣ uca nettat 
ad tedweř d řegnus u ijeǧiden n řegnus ad zzayes-dd kken!”                 17     Xenni iwḍa Ibrahim x uɣembub 
nnes uca iḍḥec, inna deg wuř nnes “Aryaz n mya n iseggʷusa ma ad as dd-itwaxřeq mmis? U 
Sara, tenni ɣar iǧa tesɛin n iseggʷusa, ma ɛad ad taruw?”                 18     Uca inna Ibrahim i AREBBI “Mři 
Ismaɛil iddar qibač i uɣembub nnek?”                 19     Inna AREBBI “Lla, ɛad Sara, tamɣart nnek, d tenni d 
ac-dd i ɣa yarwen aseymi uca cek ad as třaɣid Isḥaq. Necc ad ggeɣ řɛahd inu akides d ijj n řɛahd 
i řebda, ɛawed ak-d zzariɛet nnes awarni as.                 20     Zi jjihet n Ismaɛil, aqa seǧeɣ ac. Aqa da, necc 
barkeɣ t uca ad t arreɣ ittaruw řɣiǧet u ad t arreɣ d aṭṭas. Tenɛac imeqqranen i dd ɣa yejj, ad t 
ggeɣ d ijj n řgens imɣar.                 21     Maca ad ggeɣ řɛahd inu ak-d Isḥaq. D wenni d ac-dd i ɣa taruw Sara 
di řweqt-a deg useggʷas i dd ɣa yasen.”                 22     Uca netta ikemmeř awař nnes akides, xenni igaɛɛed 
AREBBI, iggʷej x Ibrahim.   
              23     Řexdenni Ibrahim iksi Ismaɛil mmis, d marra isemɣan i dd-ixeřqen di taddart nnes, d marra 
inni immesɣen s nnuqart, marra min iǧan d awtem jar aytbab n taddart n Ibrahim uca ixten 
řeɛdaryet nsen deg wass nni am mammec i d as inna AREBBI.                 24     Tuɣa ɣar Ibrahim tesɛa u-tesɛin 
n iseggʷusa umi itwaxten deg weysum n řeɛdaryet nnes.                 25     Mmis Ismaɛil tuɣa ɣars třeṭṭac n 
iseggʷusa, umi itwaxten deg weysum n řeɛdaryet.                 26     Itwaxten Ibrahim d mmis Ismaɛil deg wass 
d ijjen.                 27     U dewřen marra aytbab n taddart nnes, inni dd-ixeřqen di taddart nnes uřa d inni 
immesɣen s nnuqart zeg ubarrani, twaxetnen akides.   

      Arebbi iḍhar-dd i Ibrahim - lwaɛd n Isḥaq        

    18     1       Uca iḍhar as-dd SIDI ɣar tcejjura n řbeǧuḍ n Mamri umi tuɣa yareyyaḥ ɣar tewwart n 
uqiḍun nnes di tḥa n uziř.                 2     Řami igaɛɛed tmuɣři nnes, ixzar, aqa din třata n yeryazen 

qibač nnes. Umi ten iẓra, ikkar ittazzeř zi tewwart n uɛiccu ɣarsen uca iqqunjeř ɣar temmurt, 
                3     inna “A Sidi inu, mařa řexxu ufiɣ nniɛmet di tiṭṭawin nnek, ttzawgeɣ c, war ɛeddu x umsexxar 
nnek.                 4     Jjem ten ad dd-awyen cwayt n waman uca sirdem iḍaren nwem u zřem cwayt sadu 
tcejjart-a.                 5     Uca ad dd-awyeɣ ijj n uzeɛɛif n weɣrum ḥima ad twaneɛcen uřawen nwem, xenni 
ad teɛdum. Aqa x uya tekkim zzat i umsexxar nwem!” Nitni nnan as “Egg ammu am mammec 
tennid.”   
              6     Řexdenni iruḥ Ibrahim deɣya ɣar uqiḍun ɣar Sara, inna “Ksi třata n řeqyas n waren azdad, 
eggw iten uca tegged zzayes tifḍirin.                 7     Yuzzeř Ibrahim ɣar ifunasen uca iksi-dd ijj n uɛejmi 
ameẓyan igma d lmliḥ, iwca it i ubřiɣ uca wa iqeǧeq ḥima ad t iɛdeř.                 8     Uca netta iksi ɛawed 
ddhen d uɣi uřa d aɛejmi wenni iɛdeř uca issars aya zzatsen u netta tuɣa ibedd zzatsen sadu tce-
jjart nni uca ccin.                 9     Xenni nnan as “Mani teǧa Sara tamɣart nnek?” Yarra xasen “Aqa-tt da deg 
uɛiccu.”                 10     Řexdenni inna “D tidett ad ɣark-dd dewřeɣ awarni ɣar řweqt n tudart u aqa da, ad 
ɣars yiři ijj n uḥenjir ɣar Sara, tamɣart nnek.” U tesřa Sara ɣar tewwart n uqiḍun nni iǧan awar-
ni as.                 11     Ibrahim d Sara tuɣa-ten wessaren, uyuren deg wussan, uca i Sara tuɣa tbedd as tubbart 
n temɣarin.                 12     Uca Sara teḍḥec deg wuř nnes, tenna “Awarni tewsar inu, ad ɣari yiři řxir-a, am 
iǧa sidi inu netta iwsar?”                 13     Inna SIDI i Ibrahim “Maɣar teḍḥec Sara, tenna ‘Ma zemmareɣ necc 
ad arweɣ am ǧiɣ d tawessart?’                 14     Ma aqa din ca n řḥajet x SIDI tewɛar? Ad ɣark-dd ɛeqbeɣ di 
řweqt itwaggen, ɣar řweqt n tudart uca ad ɣars yiři ɣar Sara mmis.”                 15     Sara maca tenkar, tenna 
“War ḍeḥceɣ ca!”, minzi tuɣa teggʷed. Uca netta inna as “Lla, aqa cek tḍeḥced!”   

      Taẓaǧit n Ibrahim x Sudum                

        16     Uca kkaren iryazen nni zi senni uca sewḍen ɣar Sadum uca Ibrahim iruḥ akidsen, issqebbeḍ 
iten deg webrid.                 17     Inna SIDI “Ma ad ffareɣ necc x Ibrahim min iggur ad ggeɣ?                 18     Ggur ad yiři Ibra-
him zeɛma d ijj n řgens imɣar u ijhed, aqa ad days twabarken marra řegnus n ddunit.                 19     Minzi 
necc ssneɣ t ḥima ad isseřmed tarwa nnes uřa d aytbab n taddart nnes awarni as, maḥend ad 
hḍan abrid n SIDI, ad ggen tasegda d řḥeqq, ḥima SIDI ad yarr x Ibrahim min tuɣa inna xas.” 
                20     Inna SIDI ɛawed “Tɣuyyit n Sadum d Ɛamura temɣar aṭṭas d ddnub nsen ceǧɛen.                 21     Ad dd-
hwiɣ, ad ẓareɣ ma s tidett ggin timegga nni am mammec dd-tusa zeg uřaɣi n uɣati i d ayi-dd 
yiwḍen niɣ lla, ggureɣ ad ssneɣ.”                 22     Xenni arrin iryazen nni iɣembab nsen zi senni uca ruḥen 
deg webrid ɣar Sadum. Maca Ibrahim tuɣa ɛad iqqim ibedd qibač i SIDI.                 23     Iqarreb ɣars Ibrahim 
uca inna as “Ma s tidett iggur ad taredǧed ɛawed amsegged ak-d uɛeffan?                 24     Aqa dinni balak 
xemsin n imseggaden daxeř i tendint. Ma s tidett ad ten taredǧed, war tessɛizzed ca amcan nni 
di ṭṭweɛ n xemsin imseggaden inni days iǧan?                 25     Iggʷej xak ad tegged aya, ad tenɣed amsegged 
ak-d uɛeffan uca ad yiři umsegged meḥsub amecnaw aɛeffan, ɛemmarṣ ad yiři man aya! Řqaḍi 
n ddunit ma war ittegg s řḥeqq?”                 26     Řexdenni inna as SIDI “Mařa ufiɣ di Sadum xemsin n im-
seggaden daxeř i tendint, ad ssɛizzeɣ marra amcan nni di ṭṭweɛ nsen.”                 27     Uca Ibrahim yarra-dd, 
inna “Aqa da řexxu bdiɣ zeɛmeɣ ad ssiwřeɣ ak-d Sidi inu, waxxa necc d cař d iɣɣeḍ.                 28     Ad taɣ 
neqṣen zi xemsin n imseggaden xemsa, ma ad taredǧed x xemsa nni marra tandint?” Inna “War 
ggur ca ad tt aredǧeɣ mařa ufiɣ din xemsa u-arebɛin.”                 29     Iɛqeb ad kis issiweř, inna as “Ad taɣ 
ad yiři ad itwaf din arebɛin!” Yarra netta “War iggur ca ad tt aredǧeɣ di ṭṭweɛ n arebɛin nni.” 
                30     Uca inna “War ttxeyyiq řexxu Sidi inu xmi i ɣa ssiwřeɣ ɛawed. Ad taɣ ad yiři ad itwaf din mɣir 
třatin!” Yarra “War iggur ca ad tt aredǧeɣ mařa ufiɣ din třatin.”                 31     Inna “Aqa da řexxu ibdiɣ 
zeɛmeɣ ad ssiwřeɣ ak-d Sidi inu. Ad taɣ ad yiři ad itwaf din mɣir ɛicrin!” Yarra “War iggur ca 
ad tt aredǧeɣ di ṭṭweɛ n ɛicrin nni.”                 32     Xenni inna “War ttxeyyiq řexxu Sidi inu xmi i ɣa ssiwřeɣ 
ɛawed. Ad taɣ ad yiři ad itwaf din mɣir ɛecra!” Yarra “War iggur ca ad tt aredǧeɣ di ṭṭweɛ n ɛecra 
nni.”                 33     Uca iruh SIDI awarni řami ikemmeř awař nnes ak-d Ibrahim uca Ibrahim idweř-dd ɣar 
wemcan n tzeddiɣt nnes.   

      Asellek n Luṭ zeg wareddeǧ n Sudum        

    19     1       Iwḍen xenni tnayen n lmalakat nni ɣar Sadum s ǧiřet. Tuɣa Luṭ iqqim ɣar tewwart n 
Sadum. Umi ten iẓra Luṭ, ikkar maḥend ad ten iřqa uca iqqunjeř ařami tuɣa aɣembub 

nnes iggur ad iřqef tammurt.                 2     Inna “Xzar, a isiditen inu, ttzawgeɣ kenniw ad dd-tasem ɣar 
taddart n umsexxar nwem uca ad tessensem din, ad tessirdem iḍaren nwem. Xenni ad tfaqem 
zic, ad tkemmřem x webrid nwem.” Nitni arrin “Lla, aqa deg wazzay ad neqqim ad nessens.” 
                3     Maca netta ikellef xasen aṭṭas ařami akides ruḥen, udfen ɣar taddart nnes uca netta igga asen 
amensi, iggʷa aɣrum břa antun uca ccin.   
              4     Aqa qbeř ma ad ṭṭṣen, nnḍen i taddart yeryazen n tendint, iryazen n Sadum, zeg umeẓyan ař 
awessar, marra iwdan zi marra imucan iṭṭurfen n tendint.                 5     Uca řaɣan i Luṭ, nnan as “Mani ǧan 
iryazen inni ɣark-dd yusin ǧiret-a? Suffeɣ iten-dd, hima ad ten nessen.”                 6     Řexdenni Luṭ iffeɣ-dd 
ɣarsen ɣar tewwart uca iqqen tawwart awarni as.                 7     Inna “Ttzawgeɣ, a aytma inu, war tteggem 
qaɛ řɣar!                 8     Aqa da řexxu tnayen n yessi, tinni ɛad war issinen aryaz. Ejj ayi ad awem tent-dd 
ssuffɣeɣ barra uca ggem daysent min tettwařam mliḥ di tiṭṭawin nwem. Mɣir i iryazen-a war 
daysen tteggem walu, aqa s uyenni dd-usin nitni i swadday n tiři n tzeqqa inu ɣar tmensiwt. 
                9     Nitni nnan “Beɛɛed ssa!” Uca nnan ɛawed, “Aqa wanita yusa-dd da ḥima ad izdeɣ da amecnaw 
abarrani uca yarezzu ad igaɛɛed amecnaw řqaḍi? Řexxu ad cek nḍarr ktar x nitni.” Uca ggin 
aṭṭas n uɣiř x weryaz nni, x Luṭ, uca qarrben-dd ḥima ad arzen tawwart.                 10     Maca iryazen nni 
sswiẓẓḍen afus uca ssidfen Luṭ ɣar taddart akidsen uca bellɛen tawwart                 11     uca wtin iryazen inni 
tuɣa ibedden ɣar tewwart n taddart zeg umeẓyan ɣar umeqqran s tuddarɣeč uca nitni ssihřen 
ixef nsen x tarezzut x tewwart.                 12     Xenni nnan yeryazen nni i Luṭ “Wi ɣark da ɛad? Ma aḍekkʷař 
niɣ iḥenjiren niɣ tḥenjirin, marra inni ɣark di tendint, ejj iten ad ffɣen zeg wemcan-a.                 13     Aqa 
ad nareddeǧ amcan-a, minzi tɣuyyit nnes temɣar zzat i uɣembub n SIDI u SIDI issekk aneɣ-dd 
ḥima ad tt nareddeǧ.”   
              14     Rexdenni iffeɣ Luṭ uca issiweř ak-d iḍewřan nnes inni igguren ad dd-awyen yessis, inna “Kka-
rem, teffɣem zeg wemcan-a, minzi SIDI iggur ad yareddeǧ tandint-a.” Maca iban asen-dd i 
iḍewřan nnes axmi ittqeṣṣar.                 15     Umi d tenqar tfuct, lmalakat ssqeǧqent Luṭ, nnant “Kkar, teksid 
tamɣart nnek d tnayen n yessic tinni akic, ḥima war thelliked ca di řmuɛṣiyyet n tendint-a.” 
                16     Maca netta war izɛim. Xenni ṭṭfen iryazen nni afus nnes d ufus n temɣart nnes d ifassen n 
tnayen n yessis, minzi SIDI tuɣa ixs ad xas iḥinn. Nitni ssuffɣen t ɣar barra, nedhen t barra i 
tendint.                 17     Ařami ten ssuffɣen barra, inna netta “Senjem ixef nnek! War xezzar awarni ac niɣ 
ad tbedded di marra adewwar-a. Arweř ɣar wedrar, ḥima war tetwateḥḥid ca.”                 18     Inna asen 
Luṭ “Lla, ttzawgeɣ cek, a isiditen inu!                 19     Xzar řexxu, amsexxar nnek yufa nniɛmet di tiṭṭawin 
nnek uca tessemɣared arreḥmet tenni kidi teggid umi d ayi tejjid ddareɣ. Maca war zemmareɣ ad 
arewřeɣ ɣar idurar, qbeř mma ad ayi iṭṭef řɣar uca ad mteɣ!                 20     Aqa da řexxu, tandint-a aqa tudes-
dd aṭṭas aqa zemmareɣ ad dinni arewřeɣ uca nettat d tameɛnanuct. Ejj ayi ad arewřeɣ řexxu dinni 
maḥend ad qqimeɣ ddareɣ. Ma war teǧi d ij n wemcan d tameɛnanuct?”                 21     Yarra xas netta “Aqa 
řexxu, tiweḍ ayi-dd ɛawed tzawegt nnek x uya, war ttareddǧeɣ ca tandint min xef tessiwřed. 
                22     Qeǧeq, arweř din, minzi war zemmareɣ ad ggeɣ walu ař dd i ɣa tawḍed ɣar dinni.” X uya sem-
man isem n tendint nni Ṣuɣar.                 23     Ařami yiweḍ Luṭ ɣar Ṣuɣar, tafuct aqa tenqar-dd x temmurt.   
              24     Řexdenni ijja SIDI ad iwwet wenẓar x Sadum d x Ɛamura řecbareyyet d tmessi zeg ujenna zi 
ɣar SIDI.                 25     Yareddeǧ netta tineddam nni d marra adewwar nni, ak-d marra imezdaɣ n tneddam 
nni uřa d min iɣemmyen di temmurt.                26     Uca tamɣart n Luṭ, tenni tuyur ḍeffar nnes, texzar awarni 
as uca tedweř d ijj n uqellij n tmeǧaḥt.   

              27     Ɣar ṣṣbeḥ zic ikkar Ibrahim maḥend ad yuyur ɣar wemcan mani tuɣa ibedd zzat i wudem n 
SIDI.                 28     Isweḍ ɣar Sadum d Ɛamura u ɣar marra tammurt n udewwar nni uca iẓra belli ddexxan 

ittgaɛɛed zi temmurt, amecnaw ddexxan n ict n tefqunt.                29     Ařami yareddeǧ AREBBI tineddam n 
udewwar nni, ifekkar AREBBI di Ibrahim uca issekk Luṭ barra zi řwest n uceřwaw, umi issneqřeb 
tineddam i di izdeɣ Luṭ.   

      Luṭ d yessis                

        30     Uca igaɛɛed Luṭ zi Ṣuɣar uca iruḥ izdeɣ ak-d tnayen n yessis deg idurar, minzi iggʷed ad iqqim 
izeddeɣ di Ṣuɣar. Uca izdeɣ deg ifri ak-d tnayen n yessis.                 31     Řexdenni tamenzut tenna i tmaẓuẓt 
“Babatneɣ d awessar, war iqqim uɛezri di temmurt ad xaneɣ yadef am mammec teggur di mar-
ra ddunit.                 32     Zid, ejj aneɣ ad newc binu i babatneɣ ad issu uca ad kis nezzeř, maḥend ad nejj jjiř ad 
iqqim iddar zi babatneɣ.”                 33     Uca di ǧiřet nni wcint binu i babatsent ad issu. Xenni tudef tmenzut 
uca teṭṭeṣ ak-d babas uca netta war yuci ca belli tezzeř akides uřa nettat tekkar ɛawed.                 34     Ass 
aneḍfar tenna tmenzut i tmaẓuẓt “Aqa necc zzřeɣ ǧiret iɛdun ak-d baba, ad as newc ad issu 
binu ɛawed ǧiret-a. Xenni ad tadfed cem ad akides tezzřed, maḥend ad nejj jjiř ad iqqim iddar 
zi babatneɣ.”                 35     Uca wcint binu i babatsent ɛawed di ǧiret nni ad issu. Xenni tekkar tmaẓuẓt uca 
teṭṭeṣ ak-d babas uca netta war yuci ca belli tezzeř akides uřa nettat tekkar ɛawed.                 36     Uca ksint 
tnayen n yessis n Luṭ s ddeyset zi babatsent.                 37     Uca turuw-dd tmenzut ijj n useymi, třaɣa isem 
nnes Mu’ab. Wa d tababat n Mu’ab ɣars ař ass-a.                 38     Tamaẓuẓt ɛawed turuw-dd ijj n useymi uca 
třaɣa isem nnes Ben-Ɛammi. Netta d tababat n tarwa n Ɛammun ɣars ař ass-a.   

      Ibrahim d Abimalik, ajeǧid n Jirar        

    20     1       Zi senni iqřeɛ Ibrahim iqiḍan nnes, yuyur ɣar Temmurt n Ljanub uca izdeɣ jar Qadac d 
Cur uca iqqim amecnaw abarrani di Jirar.                 2     Umi inna Ibrahim x Sara tamɣart nnes “Nettat 

d učma i teǧa!”, issekk Abimalik, ajeǧid n Jirar, yiwi akis Sara.                 3     Maca immeḍhar-dd AREBBI i 
Abimalik di tarjit n ǧiret, inna as “Aqa řexxu ad temmted di ssibbet n temɣart, tenni dd-tiwyed 
akic, minzi nettat temřec ak-d ijj n weryaz.”                 4     Maca Abimalik tuɣa war ɣars-dd iqarreb, s uyenni 
inna “A Sidi inu, ma xenni ad tawḍed ad tenɣed ijj n řgens iseggden?”                 5     Ma war d ayi inna netta 
“Nettat d učma i teǧa!”, u nettat s yixef nnes tenna ɛawed “Netta d uma i yeǧa!” S tidett n wuř 
u s ifassen izdigen i ggiɣ aya.”                 6     Inna as AREBBI di tarjit “Necc ssneɣ ɛad belli teggid man aya 
s tidett n wuř, s uyenni ḥḍiɣ cek ḥima war xafi txeṭṭiḍ uca war cek jjiɣ ad tt tḥadid.                 7     Řexxu, 
xenni, arr tamɣart ɣar weryaz nnes, minzi netta d anabi uca netta ad xak iẓẓaǧ, ḥima ad teddared. 
Maca mařa war tt tarrid ca, ssneɣ s tidett ad temmted, cek d marra min iǧan nnek!”                 8     Xenni ikkar 
Abimalik zic ɣar ṣṣbeḥ. Iřaɣa i marra ixeddamen nnes, inna marra awařen-a deg imezzuɣen nsen 
uca iryazen nni dewřen ggʷeden aṭṭas.                 9     Xenni iřaɣa Abimalik x Ibrahim uca inna as “Min d aneɣ 
teggid d min di xḍiɣ akidek umi tɣeḍred xafi d x tgeldit inu ddenb ameqqran? Cek teggid akidi 
am mammec t war icuwwar ad itwagg.”                 10     Uca yarni inna ɛad Abimalik i Ibrahim “Min cek yejjin 
řami teggid man aya?”                 11     Inna Ibrahim “Minzi necc nwiɣ ‘Nican war dinni tiggʷudi zi AREBBI deg 
wemcan-a uca ad ayi nɣen di ssibbet n temɣart inu.’                 12     Uca s tidett nettat ɛawed d tamɣart. Nettat 
d yeǧis n baba, maca maci d yeǧis n yemma uca tedweř d tamɣart inu.                 13     Uca umi tuɣa AREBBI 
indeh ayi zi taddart n baba maḥend ad telɛeɣ ssa ɣar da, necc nniɣ as s tidett ‘Egg dayi řxir-a uca 
ini qaɛ di marra imucan mani i ɣa naweḍ ad xafi tinid: Netta d uma i iǧa!’ ”                 14     Xenni iksi Abimaliki 
uǧi d ifunasen d tfunasin d isemɣan d tsemɣin uca iwc iten i Ibrahim uca yarr as-dd Sara, tamɣart 
nnes.                 15     Uca inna Abimalik “Aqa da, tammurt inu aqa-tt qibač nnek. Zdeɣ mani i d ac-dd iḍhar mliḥ 
di tiṭṭawin nnek.”                 16     I Sara inna “Aqa da, wciɣ ařef n uqiyyat n nnuqart i umam. aqa-tent d ařeḥḥaf 
x tiṭṭawin i kuřci inni iǧan akim, wah, i kuřci idweř am-dd d ttiqart.”                 17     Řexdenni Ibrahim iẓẓuǧ i 
AREBBI uca AREBBI issgenfa Abimalik d temɣart nnes d tiyya nnes uca urwent.                 18     Minzi tuɣa SIDI 
ibelleɛ qaɛ marra řemřawřat n yenni di taddart n Abimalik di ssibbet n Sara, tamɣart n Ibrahim.   

      Axeřqed n Isḥaq        

    21     1       Uca yarzef SIDI ɣar Sara, am mammec t inna uca ikemmeř SIDI awařen nni mammec i 
inna i Sara.                 2     Teksi Sara s ddeyset uca turuw-dd ijj n useymi i Ibrahim x tewsar nnes, di 

řmijar nni i d as inna AREBBI.                 3     Uca iřaɣa Ibrahim i mmis wenni dd-ixeřqen, wenni i d as-dd 
turuw Sara, Isḥaq.                 4     Ibrahim ixten i mmis Isḥaq umi tuɣa ɣars tmenya n wussan, am mammec 
d as yumur AREBBI.                 5     Uca tuɣa Ibrahim d mmis n mya n iseggʷusa, ařami ɣars-dd ixřeq Isḥaq, 
mmis.                 6     Uca tenna Sara “AREBBI igga ayi ad ḍeḥceɣ u marra wenni t ɣa isřen, ad iḍḥec ɛawed 
akidi.”                 7     Tenna ɛawed “Man wen izeɛmen ad yini i Ibrahim, aqa Sara ad tessuṭṭeḍ iseyman, maɣar 
turuw as-dd ijj n uḥenjir x tewsar nnes.”   

      Sara d Hajar                

        8     Igma useymi uca ifxem. Deg wass řami idweř Isḥaq ifxem, issewjed Ibrahim ijj n umensi imɣar. 
                9     Umi teẓra Sara mmis n Hajar, Tamiṣrect, wenni dd-turuw Hajar i Ibrahim, tqeṣṣar xas,                 10     tenna 
i Ibrahim “Aẓẓeř x tayya-ya d mmis, minzi mmis n tayya-ya war iwarret ca ak-d mmi, ak-d 
Isḥaq.”                 11     Awař-a iban-dd d aɛeffan aṭṭas di tiṭṭawin n Ibrahim di ssibbet n mmis.                 12     Maca inna 
AREBBI i Ibrahim “War ttejji aḥenjir d tayya nnek ad iřin d tisineft di tiṭṭawin nnek. Seř ɣar 
marra min d ac i ɣa tini Sara, minzi di Isḥaq ad ac tiři zzariɛet.                 13     Maca ad ggeɣ ɛawed ijj n 
řgens zi mmis n tayya-ya, minzi uřa d netta d zzariɛet nnek.”                 14     Řexdenni ikkar Ibrahim zic uca 
iksi aɣrum d ict n teqduḥt n waman, iwca iten i Hajar, issars as ten x teɣruḍt. Iwca as ɛawed 
aḥenjir uca issqebbeḍ itt. Uca nettat truḥ, tennejru di řexřa n Bi’r-Sabɛa.                 15     Řami neqṣen waman 
zi teqduḥt, tenḍar aḥenjir sadu ijj n cbarq.                 16     uca truḥ teqqim qibač nnes řaggʷaj n tecti n řqews, 
minzi tenna “War zemmareɣ ad ẓareɣ meřmi i ɣa immet uḥenjir.” Ammu i teqqim qibač nnes 
uca tessgaɛɛed tmijja nnes, tesɣuy.                 17     Isřa AREBBI ɣar řḥess n uḥenjir uca lmalak n AREBBI iřaɣa 
i Hajar zeg ujenna, inna as “Min cem yuɣin, Hajar? War tteggʷed ca, minzi AREBBI isřa řḥess n 
uḥenjir, din mani iǧa.                 18     Kkar, sgaɛɛed aḥenjir uca teksi t deg ufus nnem, minzi ad zzayes ggeɣ 
ijj n řgens imɣar.”                 19     Řexdenni yarzem AREBBI tiṭṭawin nnes uca teẓra ijj n wanu n waman. Truḥ, 
tɛemmar taqduḥt s waman, tewca as ad isu uḥenjir.                 20     Uca tuɣa AREBBI ak-d uḥenjir, iyma, 
izdeɣ di řexřa u tuɣa-t d amjebbad n řqews.                 21     Tuɣa izeddeɣ di řexřa n Faran uca yemmas teksi 
as-dd tamɣart zi temmurt n Miṣra.   

      Řɛahd jar Ibrahim d Abimalik                

        22     Di řweqt nni d ict imsar, belli Abimalik, ak-d Fikul, akumandar n řɛeskar, issiweř ak-d Ibra-
him, inna “AREBBI aqa-t akidek di marra min tegged.                 23     Řexxu, jaǧ ayi ɣar AREBBI, aqa war 
iqqim ad tɣecced iḥenjiren uřa d ayyawen inu! Maca s muxas taddukkři taṣdiqt i kik ggiɣ qbeř, 
ad zzayes tegged cek akidi u ak-d temmurt mani teqqimed am ubarrani.”                 24     Inna Ibrahim “Necc 
ad ac xas jjaǧeɣ!”                 25     Řexdenni iɛeyyeb Ibrahim Abimalik x ssibbet n yijj n wanu n waman, wenni 
ikksen isemɣan n Abimalik s uɣiř.                 26     Xenni inna Abimalik “Necc war ssineɣ wi iggin man aya u 
cek war d ayi t tennid ca qbeř. Aqa ař řexxu i zzayek t sřiɣ.”                 27     Řexdenni iksi Ibrahim uǧi d ifu-
nasen d tfunasin uca iwca as ten i Abimalik uca nitni s tnayen ggin ijj n řɛahd jarasen.                 28     Maca 
Ibrahim issars sebɛa n txeswin n tḥimart ɣar uɣezdis.                 29     Xenni inna Abimalik i Ibrahim “Min iɛna 
sebɛa n txeswin nni teggid ɣar uɣezdis?”                 30     Inna netta “Ksi zeɛma sebɛa-ya n txeswin zeg ifas-
sen inu, d cchadet i ɣa iřin belli necc iɣzin anu-ya.”                 31     X uya itwasemma amcan nni Bi’r-Sabɛa, 
minzi nitni s tnayen tuɣa jjuǧen din.                 32     Ammu i wcin řɛahd di Bi’r-Sabɛa. Awarni man aya ikkar 
Abimalik ak-d Fikul, akumandar n řɛeskar, iɛqeb ɣar temmurt n Ifilisṭiniyyen.                 33     Iẓẓu Ibrahim 
ijj n tcejjart n tmarist di Bi’r-Sabɛa uca iřaɣa din isem n SIDI, isem n Arebbi n řebda.                 34     Uca izdeɣ 
Ibrahim am ubarrani di temmurt n Ifilisṭiniyyen aṭṭas n wussan.   

      Ibrahim iqeddem mmis Isḥaq d taɣarṣt i Arebbi         

    22     1       Awarni man aya temsar, aqa ijarreb AREBBI Ibrahim, inna as “Ibrahim!” Uca inna as 
“Xẓar, necc aqa-yi da!”                 2     Inna as netta “Ksi řexxu ayenni n mmic, wenni texsed, Isḥaq, 

uca ruḥ ɣar temmurt n Muriya uca tqeddmed t din d taɣraṣt x yijjen zeg idurar i d ac i ɣa 
iniɣ.”                 3     Ikkar Ibrahim zic, iḥezzem aɣyuř nnes uca iksi akides tnayen n iḥudriyyen nnes d mmis 
Isḥaq. Iqess akeccuḍ i tmessi n tɣarṣt, ikkar, iruḥ deg webrid ɣar wemcan i d as inna AREBBI. 
                4     Deg wass wiss třata issgaɛɛed Ibrahim tmuɣři nnes uca iẓra amcan zi řaggʷaj.                 5     Řexdenni inna 
Ibrahim i iḥudriyyen nnes “Rajam da ak-d weɣyuř, necc d uḥenjir ad nraḥ diha, ad nesjed uca 
ad ɣarwem-dd neɛqeb ɛawed.”                 6     Iksi Ibrahim akeccuḍ n tɣarṣt, issars it x mmis Isḥaq u netta 
s yixef nnes iksi s ufus nnes timessi d txedmect uca ammu i ruḥen s tnayen idsen.                 7     Řexdenni 
issiweř Isḥaq ak-d Ibrahim babas, inna as “Baba inu!” Uca inna as “Xzar, necc aqa-yi da, mmi!” 
Uca inna “Aqa da timessi d ukeccuḍ, maca mani iǧa izmar i tɣarṣt?”                 8     Inna Ibrahim “AREBBI 
simant nnes ad aneɣ issarzeq s yizmar i tɣarṣt, mmi!” Uca ammu i ruḥen s tnayen idsen                 9     uca 
iwḍen ɣar wemcan nni d as inna AREBBI. Din ibna Ibrahim ijj n řmedbeḥ uca iɛdeř akeccuḍ, 
icarf Isḥaq mmis uca issars it x řmedbeḥ x ikecwaḍ.                 10     Isswiẓẓeḍ Ibrahim afus nnes uca iksi 
taxedmect ḥima ad iɣarṣ i mmis.                 11     Maca lmalak n SIDI iřaɣa as-dd zeg ujenna, inna as “Ibrahim, 
Ibrahim!” Uca inna netta “Xzar, necc aqa-yi da!”                 12     Xenni inna as “War swiẓẓiḍ afus nnek ɣar 
uḥenjir niɣ ad as tegged ca, minzi řexxu aqa ssneɣ belli teggʷeded AREBBI u war xafi teṭṭifed 
ayenni n mmic.”                 13     Issgaɛɛed Ibrahim tiṭṭawin nnes uca ixzar. Xzar, aqa awarni as tuɣa din 
ijj n icarri iqqen ɣar cbarq zeg waccawen nnes. Yuyur Ibrahim dinni, iṭṭef icarri uca ihda t 
d tɣarṣt deg wemcan n mmis.                 14     Iřaɣa Ibrahim isem n wemcan nni “SIDI ad ithilla!” S uyenni 
iqqar bnadem ař ass-a “Deg wedrar n SIDI ad itwassarzeq!”                 15     Iřaɣa lmalak n SIDI wiss tnayen 
n imuren zeg ujenna x Ibrahim,                 16     inna “Minzi teggid man aya uca war xafi tessɛizzed ayenni 
n mmic, ad jjuǧeɣ s simant inu, inna SIDI,                 17     belli ad cek barkeɣ aṭṭas uca ad ssektareɣ zzariɛet 
nnek aṭṭas amecnaw itran n ujenna u amecnaw ijdi i iǧan x tma n řebḥar. Ɣar zzariɛet nnek 
ad iṭṭef tewwart n řɛedyan nnes d řwart                 18     u di zzariɛet nnek ad twabarken marra řegnus n 
temmurt, minzi teggid array i min d ac nniɣ.”                 19     Xenni iɛqeb-dd Ibrahim ɣar iḥudriyyen nnes 
u nitni kkaren uca ruḥen jmiɛ deg webrid ɣar Birsiba uca izdeɣ Ibrahim di Bi’r-Sabɛa.                 20     Awarni 
man aya imsar aqa xebbaren Ibrahim ijj n wareqqas, nnan as “Aqa da, ɛawed Milka turuw-dd 
tarwa i Naḥur umac:                 21     Ɛuṣ, amenzu nnes, d Buz umas, d Qamuwil wenni d tababat n Aram,                 22     d 
Kasad d Ḥazu d Fildac d Yidlaf d Batuwil.”                 23     U Batuwil ijja-dd Rifqa. Tmenya-ya i turuw-dd 
Milka i Naḥur, umas n Ibrahim.                 24     U tayya nnes, tenni umi qqaren Riɛuma, turuw as-dd ɛawed 
Ṭabaḥ d Jaḥam d Taḥac d Maɛka.   

      Řmewt d wenḍeř n Sara        

    23     1       Tuɣa ɣar Sara mya u-sebɛa u-ɛicrin n iseggʷusa. Man aya d řmijař n tudart n Sara.                 2     Uca 
temmut Sara di Qaryat-Arbaɛ, tenni iǧan d Ḥibrun, di temmurt n Kenɛan uca yudef-dd 

Ibrahim, igga anuri x Sara, iru isɣuy xas.                 3     Xenni ikkar Ibrahim uca ikka ṭṭarf i temɣart nnes 
immuten uca issiweř ak-d tarwa n Ḥit, inna                 4     “Necc d abarrani d amezduɣ n zzyada jarawem. 
Wcem ayi mɣir ijj n wenḍeř d agra ɣarwem ḥima ad awḍeɣ ad neḍřeɣ amettin inu zeg urendad 
inu.”                 5     Arrin-dd tarwa n Ḥit x Ibrahim, nnan as                 6     “Seř ɣarneɣ, siditneɣ! Cek d ijj arrays n AREBBI 
jaraneɣ. Nḍeř ametti nnek deg imeḍřan nneɣ iṣebḥen. Uřa d ijj mma zzayneɣ ad cek iṭṭef x 
wenḍeř nnes, maḥend war tettikkʷiḍed ad tneḍřed ametti nnek.”                 7     Řexdenni ikkar Ibrahim, 
yuḍar qibač i řgens n temmurt, qibač i tarwa n Ḥit                 8     uca issiweř akidsen, inna “Mařa kenniw s 
array nwem ad neḍřeɣ ametti inu zeg urendad inu, xenni sřem ɣari uca zawgem ayi i necc ɣar 

Ifrun, mmis n Zuhar,                 9     maḥend ad ayi iwc ifri n Makfila, wenni ɣar ṭṭarf n yeyyar nnes. Ejj it ad 
ayi t iwc s ttaman nnes ikmeř. Ad yiři d anḍeř inu i ɣa mellkeɣ jarawem.”                 10     Ifrun xenni tuɣa 
iqqim jar tarwa n Ḥit uca Ifrun Aḥitti yarra-dd x Ibrahim deg imejjan n tarwa n Ḥit d marra 
inni yudfen ɣar tewwart n tendint, inna                 11     “Lla, a sidi inu, seř ɣari! Necc ad ac wceɣ iyyar uřa d 
ifri nni days iǧan. Zzat n tarwa n řgens inu ad ac t wceɣ, nḍeř ametti nnek!”                 12     Řexdenni yuḍar 
Ibrahim zzat i tiṭṭawin n řgens n temmurt                 13     uca issiweř ak-d Ifrun deg imezzuɣen n řgens n 
temmurt, inna “Ttzawgeɣ, mařa texsed, seř ɣari. Ad ac wceɣ nnuqart n yeyyar, qbeř itt zzayi, 
xenni ggureɣ ad days neḍřeɣ ametti inu.”                 14     Yarra Ifrun x Ibrahim, inna as                 15     “Sidi inu, seř ɣari! 
min ixs ad yini ijj n yeyyar issekkʷan arbeɛmya n uciql n nnuqart, jarayi d cek? Nḍeř xenni 
ametti nnek!”                 16     Isřa Ibrahim i Ifrun uca iwzen Ibrahim i Ifrun tmenyat n nnuqart i xef issiweř 
deg imezzuɣen n tarwa n Ḥit: arbeɛmya n uciql n nnuqart, am t nnumen isebbaben.                 17     Ammu 
idweř iyyar n Ifrun wenni iǧan di Makfila arendad n Mamri, iyyar d ifri wenni days iǧan d marra 
ticejjura inni deg iyyar ɣar iymiren nnes i d as-dd innḍen                 18     d ijj n řmeřk n Ibrahim zzat i tarwa 
n Ḥit d marra inni yudfen ɣar tewwart n tendint.                 19     Awarni aya inḍeř Ibrahim Sara tamɣart nnes 
deg ifri n yeyyar n Makfila i iǧan qibač i Mamri, wenni iǧan d Ḥibrun di temmurt n Kenɛan. 
                20     Ammu arrin tarwa n Ḥit iyyar ak-d ifri i days iǧan d řmeřk n Ibrahim am ijj n wenḍeř.   

      Isḥaq d Rifka        

    24     1       Ibrahim tuɣa iwsar u imɣar deg wussan uca SIDI ibarek Ibrahim di kuřci.                 2     Xenni inna 
Ibrahim i yismeɣ nnes awessar x taddart nnes, awkiř n marra min ɣars “Egg řexxu 

afus nnek sadu tmeṣṣaḍt inu,                 3     xenni ad tejjuǧed s SIDI AREBBI n ujenna d temmurt, belli war 
dd-tettiwyed tamɣart i mmi zi tḥenjirin n Ikenɛaniyyen mani zedɣeɣ necc jarasen,                 4     maca ad 
traḥed ɣar temmurt i zi dd-usiɣ, ɣar raǧ inu maḥend ad dd-tawyed tamɣart i mmi Isḥaq.”                 5     Inna 
as yismeɣ “Balak war tettexs temɣart ad ayi teḍfar ɣar temmurt-a. Ma ittxeṣṣa ad arreɣ mmic 
ɣar temmurt nni manis dd-tusid?”                 6     Inna as Ibrahim “Ḥḍat, war dd-ttarri ca mmi dinni!                 7     SIDI 
AREBBI n ujenna wenni d ayi-dd iggewden zi taddart n baba u zi temmurt n raǧ inu uca issiweř-
dd ɣari uca ijjuǧ ayi umi d ayi inna ‘I zzariɛet nnek ad wceɣ tammurt-a!’, d netta i ɣa issekken 
lmalak nnes zzat i uɣembub nnek maḥend ad tawyed zi senni tamɣart i mmi.                 8     Mařa tamɣart 
war tettexs ad cek teḍfar, ad tiřid třellid zi tjaǧit-a, mɣir war dd-ttarri din mmi waha.”                 9     Issars 
yismeɣ řexdenni afus nnes sadu tmeṣṣaḍt n Ibrahim, sides, uca ijjuǧ as x man aya.   
              10     Uca iksi yismeɣ ɛecra n iřeɣman n sides, iruḥ uca tuɣa ɣars ɛřam kuř agra iɣřan n sides. Ikkar 
uca iṭṭef abrid ɣar Aram-Nahrayn, aqa-tt d Misubutamya, ɣar tendint n Naḥur.                 11     Ijja iřeɣman 
barra i tendint zzat i wanu n waman ad jjnen, ɣar uxecci n tmeddit, ɣar tseɛɛet i di dd-ffɣent 
temɣarin maḥend ad ayment aman.                 12     Xenni inna “SIDI, AREBBI n Ibrahim, sidi inu, ttzawgeɣ 
cek ad ayi tɛawned ass-a uca sscen ayi taddukkři nnek taṣdiqt i sidi inu Ibrahim.                 13     Aqa-yi ɣar 
wanu n waman d tḥenjirin n yeryazen n tendint ggur ad dd-ffɣen maḥend ad aymen aman.                 14     Ejj 
itt ammu i ɣa tiři, aqa taḥenjirt umi i ɣa iniɣ ‘Sehwa abuqař nnem, ttzawgeɣ cem, maḥend ad 
zzayes sweɣ!’ uca nettat ad tini ‘Su u ad wceɣ ɛawed aman i iřeɣman nnek!’, ad tiři d ta i teggid 
i umsexxar nnek Isḥaq u s uya ad ssneɣ aqa tessecned taddukkři nnek taṣdiqt i sidi inu.”   
              15     Uca ɛad qbeř mma ad ikemmer awař, iẓra Rifqa, tenni dd-ixeřqen i Bituwil, mmis n Milka, 
tamɣart n Naḥur umas n Ibrahim, teffeɣ zi tendint s ubuqař nnes x teɣruḍt.                 16     Taḥenjirt tuɣa-
tt days aẓri imɣar, d taɛzarect, war tt issin weryaz. Nettat tehwa-dd ɣar wanu, teccur abuqař 
nnes uca tgaɛɛed ɛawed.                 17     Řexdenni yuzzeř ɣars yismeɣ, inna as “Ttzawgeɣ cem ad ayi tewced 
ad sweɣ cwayt n waman zeg ubuqař nnem!”                 18     Nettat tenna “Su, a sidi inu!” Tqeǧeq tessehwa 
abuqař nnes x ufus nnes, tewca as ad isu.                 19     Řami d as tewca iswa mliḥ, tenna “Ggur ad aymeɣ 
aman ɛawed i iřeɣman nnek, ař ɣarsen i ɣa yiři s zzyada.”                 20     Tqeǧeq, tessexwa abuqař nnes di 

tarya, tuzzeř ɛawed ɣar wanu ḥima ad tayem aman, uca tuyem asen-dd aman i iřeɣman nnes 
marra.                 21     Waxxa itebhet weryaz umi tt ixzar, isqar ḥima ad issen ma SIDI issehwen xas abrid 
nnes niɣ lla.                 22     Umi jjiwnen iřeɣman tisessi, iksi weryaz deg ijj n umur ict n txadent n wureɣ 
tenni iwezznen azyen n uciql d tnayen n tmeqyasin i ifassen nnes tinni iwezznen ɛecra n uciql 
n wureɣ,                 23     inna “Ini ayi, umi teggid d yeǧis? Ma aqa din amcan di taddart n babam mani nzem-
mar ad nessens?”                 24     Nettat tenna as “Necc d yeǧis n Bituwil, mmis n Milka, wenni tt-dd yurwen i 
Naḥur.”                 25     Uca tarni tenna as “Ɛawed aqa di taddart nneɣ řum d iɣeǧ aṭṭas u ɛawed amcan ḥima 
tessensem.”                 26     Řexdenni yuḍar weryaz uca iqqunjeř i SIDI,                 27     inna “Mebruk SIDI, AREBBI n sidi 
inu Ibrahim, wenni war ikkisen řeḍrafet nnes d teṣdiqt nnes zi sidi inu. Igewwed ayi SIDI deg 
webrid ɣar taddart n tawmat n sidi inu.”   
              28     Uca taḥenjirt tuzzeř, tɛawed timesřayin-a i yemmas di taddart.                 29     Uca Rifqa tuɣa ɣars umas, 
qqaren as Laban uca Laban yuzzeř ɣar barra ɣar weryaz wenni tuɣa ɣar wanu.                 30     Tuɣa iẓra taxa-
dent d tnayen n tmeqyasin deg ifassen n učmas uca isřa i wawařen i tuɣa teqqar učmas Rifqa, 
tenna “Ammu i issiweř weryaz nni akidi.” Ammu dd-yusa Laban ɣar weryaz. U xzar, ibedd diha 
zzat i iřeɣman, ɣar wanu.                 31     Uca inna “Araḥ-dd, a cek d amimun n SIDI! Mayemmi aqa cek barra, 
necc aqa sswejdeɣ taddart d wemcan i iřeɣman.”                 32     Řexdenni iruḥ weryaz akides ɣar taddart u 
netta iḍřeq tiḥezzanin n iřeɣman. Netta iwca asen řum d waman ḥima ad issird iḍaren nnes 
uca ɛawed iḍaren n yeryazen inni iǧan akides.                 33     Awarni as igga min i ɣa icc zzates. Maca netta 
inna “War ttetteɣ ɣar d iniɣ tabrat inu.” Uca netta inna as “Siweř!”                 34     Řexdenni inna “Necc d 
ismeɣ n Ibrahim.                 35     SIDI ibark sidi inu aṭṭas s waṭṭas uca issemɣar it. Aqa iwca as uǧi d ifunasen 
d tfunasin, nnuqart d wureɣ, isemɣan d tsemɣin, iřeɣman d yeɣyař.                 36     D Sara, tamɣart n sidi inu, 
turuw-dd i sidi inu x tewsar nnes ijj n uḥenjir, wenni umi iwca marra min ɣars.                 37     Uca sidi inu 
ijja ayi jjuǧeɣ, inna ‘War dd-ttawi tamɣart i mmi zi tḥenjirin n Ikenɛaniyyen, inni mani zedɣeɣ 
di temmurt nsen.                 38     Uct xak mařa war ttriḥed ɣar taddart n baba, ɣar raǧ inu uca ad dd-tawyed 
tamɣart i mmi zi senni.’                 39     Xenni necc nniɣ i sidi inu ‘Balak tamɣart war d ayi-dd tḍeffar.’                 40     Uca 
netta inna ayi ‘Aqa uyureɣ zzat i uɣembub n SIDI d netta ad dd-issekk lmalak nnes akidek uca ad 
xak issehwen abrid nnek ař dd ɣa tawyed i mmi ict n temɣart zi teqbič inu u zi taddart n baba. 
                41     Řexdenni ad tiřid tfekked zi tjaǧit i d ayi tejjuǧed, xmi i ɣa traḥed ɣar řaǧ inu u nitni war d 
ac tt tticen, xenni ad cek ssuffɣeɣ zi tjaǧit nnek i tuɣa tejjuǧed.’                 42     Ass-a usiɣ-dd ɣar wanu uca 
nniɣ ‘A SIDI, AREBBI n sidi inu Ibrahim, ttzawgeɣ ad tesshewned řexxu abrid x wenni di ggureɣ. 
                43     Aqa-yi da zzat i wanu n waman. Ejj ad tiři ammu, belli taɛzarect tenni i dd ɣa iffɣen maḥend 
ad tayem aman u i tenni umi i ɣa iniɣ: Ewc ayi ad sweɣ cwayt n waman zeg ubuqař nnem? 
                44     uca nettat ad ayi tini: Su cek u necc ad aymeɣ ɛawed i iřeɣman nnek!, d ta ad tiři d tamɣart 
tenni d issewjed SIDI i mmi n sidi inu.’                 45     Uca qbeř mma ad kemmřeɣ tẓaǧit-a deg wuř inu, xzar, 
Rifqa teffeɣ-dd s ubuqař nnes x teɣruḍt nnes, tehwa ɣar wanu uca tuyem-dd aman. Nniɣ as 
‘Ttzawgeɣ cem ad ayi tewced ad sweɣ!’                 46     Řexdenni tessehwa abuqař nnes, tenna ‘Su u necc ad 
ssesweɣ ɛawed iřeɣman nnek!’ Swiɣ uca nettat tewca ɛawed i iřeɣman ad swen.                 47     Řexdenni 
sseqsiɣ tt, nniɣ ‘Umi teggid d yeǧis?’ Nettat tarra ‘Yeǧis n Bituwil, mmis n Naḥur wenni d as-dd 
yurwen Milka.’ Xenni ggiɣ as ict n txadent di tinzart nnes d tmeqyasin deg ifassen nnes.                 48     Xenni 
uḍareɣ, sejdeɣ i SIDI uca ssemɣareɣ SIDI, AREBBI n sidi inu Ibrahim, wenni d ayi igewwden x 
webrid n tidett ḥima ad dd-awyeɣ iǧis n umas n sidi inu d temɣart i mmis.                 49     Řexxu, ɛad, mařa 
kenniw texsem ad teggem taddukřit d teṣdiqt ak-d sidi inu, ini ayi t, mařa lla, ini ayi t ɛawed, 
xenni ad xenseɣ ɣar yeffus niɣ ɣar uzeřmaḍ.”                 50     Xenni Laban d Bituwil arrin-dd uca nnan “Zi 
SIDI i dd-iffeɣ uya, war nzemmar ad kik nessiweř řɣar niɣ řxar.                 51     Aqa da, Rifqa qibač nnek, ksi 
tt uca truḥed uca ad tiři d tamɣart n mmis n sidi nnek, am mammec inna SIDI!”   
              52     Umi isřa yismeɣ n Ibrahim awařen nsen, iqqunjeř ɣar temmurt i SIDI.                 53     Uca issuffeɣ-dd 
yismeɣ řeqcuɛ n nnuqart d řeqcuɛ n wureɣ d warruḍen, iwca iten i Rifqa. Ɛawed iwca řehwayej 

iɣřan i umas d yemmas.                 54     Xenni ccin, swin, netta d yeryazen inni kis dd-yusin. Ssenden din 
uca faqen zic. Xenni inna “Samḥem ayi ad raḥeɣ řexxu ɣar sidi inu!”                 55     Arrin-dd umas d yem-
mas “Ejj tabřiɣt akidneɣ waxxa mɣir ɛecra n wussan, awarni as ad traḥed.”                 56     Maca netta inna 
asen “War dayi teṭṭifem ɛad umi SIDI issehwen abrid inu! Mɣir ejj ayi ad raḥeɣ ɣar sidi inu.” 
                57     Nitni arrin-dd řexdenni “Ejj aneɣ ad nřaɣa i tebřiɣt uca ad nseř i min i ɣa tini zeg uqemmum 
nnes.”                 58     Řaɣan i Rifqa uca nnan as “Ma ad traḥed cem ak-d weryaz-a?” Uca netta tarra “Wah, 
ad raḥeɣ.”                 59     Řexdenni jjin Rifqa, učmatsen, ad traḥ uřa d tameṭṭaḍt nnes uca ɛawed ismeɣ n 
Ibrahim d yeryazen nnes.                 60     Uca barken Rifqa, nnan as “A učmatneɣ, ad tawḍed ad temɣared 
d řuřuf-n-ɛecra-n-řuřuf uca zzariɛet nnem ad twart tawwart n yenni tt icarrhen!”                 61     Tekkar 
řexdenni Rifqa d teyya nnes, nyint x iřeɣman, ḍfarent aryaz uca ismeɣ yiwyi-dd Rifqa uca iruḥ.   
              62     Aqa iffeɣ Isḥaq zeg wanu n ‘Laḥay-Ru’i. Tuɣa izeddeɣ di Temmurt n Ljanub.                 63     Uca iffeɣ Isḥaq 
ad iẓẓaǧ deg iyyar. Tuɣa tt ɣar uwettu n tmeddit. Netta issgaɛɛed tmuɣři nnes, iqceɛ u xzar, 
aqa iřeɣman ttqarraben-dd!                 64     Rifqa ɛawed tgaɛɛed tiṭṭawin nnes, teẓra Isḥaq. Nettat tejja ixef 
nnes ad tḍar deɣya x weřɣem                 65     uca tenna i yismeɣ “Min iɛna weryaz nni, wenni i dd-yusin deg 
iyyar ɣarneɣ?” Uca ismeɣ inna “Wa d sidi inu!” Řexdenni teksi takenbuct uca treḥḥef.                 66     Uca 
ismeɣ iɛawed i Isḥaq marra min igga.                 67     Uca igewwed it Isḥaq ɣar uqiḍun n yemmas Sara, yiwi 
Rifqa uca nettat tedweř as d tamɣart u netta tuɣa ittexs itt. Ammu i itwafewwej Isḥaq awarni 
i řmewt n yemmas.   

      Tarwa n Ibrahim         

    25     1       Uca Ibrahim iksi tamɣart nneḍni, qqaren as Qatura.                 2     Netta turuw as-dd Zimran, Yuqcan, 
Midyan, Yicbaq d Cuḥa.                 3     Uca Yuqcan ijja-dd Caba d Dadan. Uca arrawen n Dadan tuɣa-

ten d Iccuriyyen d Ilituciyyen d Ili’umiyyen.                 4     Iḥenjiren n Midyan tuɣa-ten d Ɛifa, Ɛifir, Hanuk, 
Abidaɛ d Aldaɛa. Marra ina tuɣa-ten d arrawen n Qaṭura.                 5     Uca Ibrahim iwca marra min ɣars 
i Isḥaq.                 6     Maca i tarwa n tayyawin i tuɣa ɣar Ibrahim, iwca asen Ibrahim ariɣaluten uca, am 
t tuɣa ɛad iddar, issekk iten zi senni ɣar ccarq, ɣar temmurt n ccarq, issiggʷej iten x Isḥaq 
mmis.                 7     Ibrahim tuɣa iddar mya u-xemsa u-sebɛin n iseggʷusa, wa d řmijař n tudart nnes. 
                8     Uca iḍřeq Ibrahim i buḥbeř nnes uca immut x tewsar temɣar, iwsar u ɛdun ɣars wussan. Uca 
itwassmun ak-d řejdud nnes.                 9     Uca Isḥaq d Ismaɛil, tarwa nnes, neḍřen t, deg ifri n Makfila deg 
iyyar n Ifrun, mmis n Ṣuḥar, Aḥitti, iyyar i iǧan qibač i Mamri.                 10     Itwanḍeř Ibrahim d temɣart 
nnes Sara deg iyyar nni isɣa Ibrahim zi tarwa n Ḥit.   
              11     Uca imsar, awarni i řmewt n Ibrahim, AREBBI ibarek Isḥaq mmis. Uca izdeɣ Isḥaq zzat i wanu 
n ‘Laḥay-Ru’i’.   

              12     Ina d inni dd-itwarwen zi Ismaɛil, mmis n Ibrahim wenni dd-tejja Hajar, tenni d tayya n Sara 
zi Miṣra, i Ibrahim.                 13     D yina d ismawen n iḥenjiren n Ismaɛil, s ismawen nsen ɛlaḥsab wexřaq 
nsen. Amenzu n Ismaɛil tuɣa-t d Nabayut, xenni Qidar, Adbiyil, Mibsam,                 14     Misma, Duma, Massa 
                15     Ḥadad, Tayma, Yaṭur, Nafic d Qidma.                 16     D yina d tarwa n Ismaɛil s ismawen nsen, s tneddam 
nsen d řeqṣur nsen, tenɛac arruyas s tqebbař nsen.                 17     Tuɣa iddar Ismaɛil mya u-sebɛa u-třatin 
n iseggʷusa uca iḍřeq Ismaɛil i buḥbeř nnes, immut uca itwassmun ak-d řejdud nnes.                 18     Uca 
zedɣen zi Ḥawila ɣar Cur, wenni iǧan arendad n Miṣra, am teṭṭfed abrid ɣar Accur. Netta izdeɣ 
arendad n marra aytmas.   

      Yaɛqub d Ɛisu                

        19     Ina d inni dd-itwarwen zi Isḥaq, mmis n Ibrahim. Ibrahim ijja-dd Isḥaq.                 20     Tuɣa ɣar Isḥaq 
arebɛin n iseggʷusa umi yiwi Rifqa d tamɣart. Nettat d yeǧis n Bituwil, Aramiyu zi Faddan-

Aram, učmas n Laban, Aramiyu.                 21     Iẓẓuǧ Isḥaq ɣar SIDI di ṭṭweɛ n temɣart nnes, tenni tuɣa 
war ittirwen ca uca istajeb as SIDI s tẓaǧit nnes yuǧɣen, ařami tamɣart nnes, Rifqa, teksi ddey-
set.                 22     Uca iseyman twanjebden days daxeř. Xenni nettat tenna “Man aya ɛad, mayemmi d ayi 
imsar?” uca truḥ ad tesseqsa SIDI.                 23     Inna as SIDI “Aqa din tnayen n řegnus di ddeyset nnem 
uca tnayen n řegnus ad mmsebḍan di dwaxeř nnem. Ijj n řgens ad yiři ijhed x řgens nneḍni u 
wenni ameqqran ad ixdem ameẓyan.”                 24     Ɣar uneggaru n wussan n ddeyset nnes maḥend ad ta-
ruw, xẓar, aqa d acniwen deg uɛeddis nnes.                 25     Uca iffeɣ-dd umezwar u tuɣa-t d azeggʷaɣ iceɛɛar 
qaɛ amecnaw ict n thiḍurt. X uyenni řaɣan t Ɛisu.                 26     Awarni as iffeɣ-dd umas. Inneḍ afus nnes i 
unirz n Ɛisu. S uya semman t Yaɛqub. Tuɣa ɣar Isḥaq settin n iseggʷusa ɣar wexřaq nsen.   

              27     Řami gman iḥenjiren, idweř Ɛisu d ijj n uneymar d ameqqran, ijj n weryaz n barra, maca 
Yaɛqub idweř d ijj n weryaz yarsa, wenni izeddɣen deg iqiḍan.                 28     Isḥaq tuɣa ittexs Ɛisu, minzi 
iɛjeb as aysum n řmař n řexřa maca Rifqa tuɣa tettexs Yaɛqub.                 29     Uca issegw Yaɛqub ijj n macca 
uca xenni iɛqeb-dd Ɛisu zi řexřa, tuɣa yuheř.                 30     Inna Ɛisu i Yaɛqub “Ttzawgeɣ cek ad ayi tew-
ced ad cceɣ zeg uzeggʷaɣ, azeggʷaɣ nni diha, maɣar aqa fniɣ s fad.” X uya qqaren as ‘Idum’. 
                31     Řexdenni inna Yaɛqub “Zenz ayi xenni ass-a řḥeqq nnek n umenzu.”                 32     Inna Ɛisu “Xzar, aqa 
necc ggur ad mmeteɣ, min i ɣa ggeɣ s řḥeqq n umenzu?”                 33     Xenni inna Yaɛqub “Jaǧ ayi řexxu!” 
Uca ijjuǧ as, izzenz i Yaɛqub řḥeqq n umenzu nnes.                 34     Řexdenni Yaɛqub iwca i Ɛisu aɣrum d 
umecři n řeɛdes, u Ɛisu icca, iswa, ikkar, iruḥ. Ammu isseḥqar Ɛisu řḥeqq n umenzu nnes.   

      Řɛahd jar Isḥaq d Abimalik        

    26     1       Tuɣa iǧa řaẓ di temmurt, ijj n řaẓ nneḍni x umezwar nni tuɣa iǧan deg wussan n Ibrahim. 
S uya iruḥ Isḥaq ɣar jwayeh n Jirar ɣar Abimalik, ajeǧid n Ifilisṭiniyyen.                 2     Uca iban as-dd 

SIDI, inna “War hekkʷi ca ɣar Miṣra. Zdeɣ di temmurt i d ac i ɣa iniɣ.                 3     Zdeɣ di temmurt-a 
am ubarrani uca necc ad kik iřiɣ, ad cek barkeɣ, minzi i cek u i zzariɛet nnek umi i ɣa wceɣ 
marra timmura-ya uca ad kemmřeɣ tjaǧit i jjuǧeɣ i Ibrahim babac.                 4     Ad ssektareɣ zzariɛet nnek 
amecnaw itran n ujenna uca ad wceɣ i zzariɛet nnek marra timmura-ya. Marra řegnus n ddunit 
ad twabarkent di zzariɛet nnek,                 5     minzi isřa Ibrahim i wawař inu uca iḥḍa min d as wciɣ maḥend 
ad iḥḍa: řumurat inu, tiweṣṣa inu d izerfan inu.”                 6     Ammu i izdeɣ Isḥaq di Jirar.   
              7     Řami t sseqsan yeryazen n wemcan nni x temɣart nnes, inna asen “Nettat d učma”, minzi 
iggʷed ad yini “D tamɣart inu”, mařa inna ammu, aqa balak “iryazen n wemcan-a war d ayi 
neqqen di ṭṭweɛ n Rifqa, minzi tuɣa days aẓri.”                 8     Řami tuɣa din izeddeɣ aṭṭas n wussan, imsar 
belli Abimalik, ajeǧid n Ifilisṭiniyyen, ixzar zi řkazi, iẓra Isḥaq ittɛatab Rifqa, tamɣart nnes.                 9     Uca 
iřaɣa Abimalik x Isḥaq, inna as “Aqa da, ta s tidett d tamɣart nnek! Mammec teggid tennid aneɣ 
d učma?” Isḥaq inna as “S minzi nniɣ i yixef inu ‘Aqa tiři ad twanɣeɣ di ssibbet nnes.’ ”                 10     Abim-
alik inna “Maɣar d aneɣ teggid aya? X drus ad yiři iṭṭeṣ ca n yijj zi řgens ak-d temɣart nnek uca 
ad tiři teggid ddenb nnek x yiři nneɣ.”                 11     Řexdenni Abimalik yumur marra řgens, inna “Wenni 
i ɣa iḥadan aryaz-a niɣ tamɣart nnes, ad itwaneɣ nican!”   
              12     Izarɛ Isḥaq di temmurt nni uca iksi aseggʷas nni mya n imuren n zzyada, minzi ibark 
it SIDI.                 13     Temmarni ccenɛet n weryaz nni uca netta iqqim imeqqar ařami idweř d itwassen 
aṭṭas.                 14     Tuɣa ɣars uǧi uca ɣars ɛawed ifunasen d tfunasin d waṭṭas n isemɣan, ařami zzayes 
usmen Ifilisṭiniyyen.                 15     D marra anuten i ɣzan isemɣan deg wussan n Ibrahim babas, netyen ten 
Ifilisṭiniyyen uca ccuren ten s ucař.                 16     Xenni inna Abimalik i Isḥaq “Beɛɛed xaneɣ, minzi tdewřed 
tjehded xaneɣ s waṭṭas.”                 17     Isḥaq iruḥ zi senni, iwta iqiḍan nnes di teɣzurt n Jirar uca izdeɣ 
dinni.                 18     Řami dd-iɛqeb Isḥaq, iɣza anuten n waman inni tuɣa itwaɣzan deg wussan n Ibrahim 
babas, inni netyen Ifilisṭiniyyen awarni řmewt n Ibrahim. Isemma ten s ismawen inni d asen 

iřaɣa babas.                 19     Uca isemɣan n Isḥaq ɣzan di teɣzurt nni uca ufin din anu n waman ddaren.                 20     Uca 
iničan n Jirar qacḥen ak-d iničan n Isḥaq, nnan “Aman n nneɣ!” X uya řaɣan isem n wanu ‘anu 
n Ɛisiq’, minzi tuɣa ttqacaḥen xas.                 21     Xenni ɣzan ijj n wanu nneḍni u qacḥen xas ɛawed. S uyenni 
d as iřaɣa s yisem n Sitna.                 22     Uca ibeɛɛed zi senni uca iɣza anu nneḍni, war xas qicḥen ca uca 
ggin as isem nnes Raḥubut, inna “Řexxu SIDI iwca aneɣ ttasiɛ uca ad negg řɣiǧet di temmurt.” 
                23     Uca zi senni igaɛɛed ɣar Bi’r-Sabɛa.   
              24     Iban as-dd SIDI di ǧiret nni, inna as “Necc d AREBBI n Ibrahim babac! War tteggʷed ca, aqa 
necc akidek u necc ad cek barkeɣ, ad ssektareɣ zzariɛet nnek di ṭṭweɛ n umsexxar inu Ibra-
him.”                 25     Xenni ibna din ijj n uɛalṭar uca iřaɣa isem n SIDI uca iwta din aqiḍun nnes uca ɣzin din 
isemɣan n Isḥaq ijj n wanu.                 26     Abimalik yusa-dd ɣars zi Jirar, ak-d Ahuzzat, ameddukeř nnes, d 
Fikul, akumandar n řɛeskar nnes.                 27     Inna asen Isḥaq “Maɣar ɣari dd-tusim, waxxa kenniw tcar-
rhem ayi uca tessuffɣem ayi xawem?”                 28     Nitni nnan “Aqa neẓra belli SIDI akidek. S uya nenna, 
ad din yiři řexxu ict n tjaǧit jaraneɣ, jaraneɣ d cek, uca ad kik negg ijj n řɛahd                 29     ḥima cek war 
d aneɣ tettegged řɣar, minzi uřa d neccin war cek nettḥidi ca uca aqa nemṣurref akidek mliḥ 
uca nessekk i cek di řaman. Aqa cek řexxu d amimun n SIDI!”                 30     Řexdenni igga asen amensi uca 
ccin, swin.                 31     Kkaren zic uca jjuǧen ijjen i wenneḍni. Xenni issqebbeḍ iten Isḥaq uca ruḥen nitni 
zi ɣars di řehna.   
              32     Xenni deg wass d ijj, aqa usin-dd isemɣan n Isḥaq, xebbaren t x wanu i iɣzan uca nnan as “D 
aman i nufa.”                 33     Uca isemma t Sibɛa. S uya itwasemma isem n tendint nni Bi’r-Sabɛa, ař ass-a.   

      Timɣarin n Ɛisu                

        34     Umi tuɣa ɣar Ɛisu arebɛin n iseggʷusa, yiwi Yudit d tamɣart, yeǧis n Biri, Aḥitti, uřa d Basmat, 
yeǧis n Ilun, Aḥitti.                 35     Uca tuɣa-tent d tiqqest n wuř i Isḥaq d Rifqa.   

      Isḥaq ibarek Yaɛqub        

    27     1       Řami idweř Isḥaq d awessar u tiṭṭawin nnes ɛemcent, uca iqqim ɛřaḥař war ittwiři, 
iřaɣa Ɛisu, mmis amenzu, inna as “Mmi!” Netta inna as “Aqa-yi da!”                 2     Uca Inna “Aqa 

necc wsareɣ, war ssineɣ ass i di i ɣa metteɣ.                 3     Řexxu, ksi řesnaḥ nnek, d weqrab n řesnaḥ d 
řqews, teffɣed ɣar řexřa uca gmar ayi-dd ict n teymart i macca.                 4     Sewjed ayi ijj n macca lmliḥ 
i d ayi i ɣa iɛejben uca tewced ayi t-idd, ad t cceɣ, ḥima ad cek barkeɣ qbeř mma ad mmteɣ.” 
                5     Uca Rifqa tuɣa tesřa umi issiweř Isḥaq ak-d Ɛisu mmis. Uca iruḥ Ɛisu ɣar řexřa ḥima ad iymar 
ict n teymart maḥend ad tt yawi.                 6     Řexdenni Rifqa tessiweř ak-d Yaɛqub mmis, tenna as “Aqa 
da, necc sřiɣ babac issawař ak-d Ɛisu umac, inna as                 7     ‘Awi ayi-dd ijj n macca d lmliḥ uca ssars 
it zzati maḥend ad t cceɣ, ḥima necc ad ac barkeɣ qibač i wudem n SIDI qbeř mma ad mmteɣ.’ 
                8     Řexxu ɛad, mmi, ṭaɛ i wawař inu wenni xak i ɣa umureɣ.                 9     Řuh řexxu ɣar tḥimart uca awi 
ayi-dd tnayen n iɣayḍen imeẓyanen. Necc ad zzaysen sswejdeɣ ijj n macca icnan i babac, am 
mammec d as itteɛjeb.                 10     Uca ad t tawyed i babac, ad yecc, ḥima ad ac ibarek qbeř řmewt nnes.” 
                11     Xenni inna Yaɛqub i Rifqa, yemmas “Aqa da, Ɛisu uma d aryaz bu-cɛar u necc d aryaz bu-
yiřem ařeqqaɣ.                 12     Balak ad ayi iḥada baba uca ad iřiɣ amecnaw ijj n uɣeccac di tiṭṭawin nnes. 
Xenni ad ksiɣ ict n nneɛřet xafi maci lbaraka.”                 13     Yemmas tenna as “Nneɛřet nnek ad tiři xafi, a 
mmi! Ṭaɛ i wawař inu waha, awyi ten-idd ɣari.”   
              14     Řexdenni netta iruḥ, iksi ten uca yiwy iten i yemmas. Uca yemmas tegga ijj n macca icnan am 
mammec d as itteɛjeb i babas.                 15     Uca teksi Rifqa arruḍ ifecceḥen aṭṭas i tuɣa ɣars di taddart zeg 
warruḍ n Ɛisu, mmis amenzu uca tessyarḍ it Yaɛqub mmis amazuz.                 16     Tegga as x ifassen nnes 
d x yiri nnes itteḥřuǧuḍen iřem n iɣayḍen imeẓyanen.                 17     Tewca macca icnan nni s weɣrum nni 
tegwa deg ifassen n Yaɛqub mmis                 18     uca netta yusa-dd ɣar babas, inna “Baba inu!” Netta inna 

“Aqa-yi da! Min teɛnid cek, mmi inu?”                 19     Uca Yaɛqub inna i babas “Necc d Ɛisu, amenzu nnek. 
Ggiɣ min d ayi tennid. Kkar řexxu, qqim, tecced zi teymart inu, ḥima ad ayi ibarek řeɛmar 
nnek.”                 20     Řexdenni Isḥaq inna i mmis “Mammec teggid tufi tt deɣya, a mmi inu?” Inna “Maɣar 
SIDI, AREBBI nnek, igga itt deg webrid inu.”                 21     Isḥaq inna i Yaɛqub “Qarreb-dd řexxu, ḥima ad 
cek ḥadiɣ, mmi inu, ma cek d mmi Ɛisu niɣ lla.”                 22     Řami dd-iqarreb Yaɛqub ɣar babas Isḥaq, 
iḥada t uca inna “Tmijja d tmijja n Yaɛqub, maca ifassen d ifassen n Ɛisu.”                 23     Netta war t iɛqiř, 
minzi ifassen nnes tuɣa ceɛɛaren amecnaw ifassen n Ɛisu uca ibark it.                 24     Inna “Ma d cek d mmi 
Ɛisu?” Netta inna “D necc!”                 25     Řexdenni inna “Qarreb ayi tt-idd ḥima ad cceɣ zi teymart n mmi, 
ḥima necc ad cek barkeɣ.” Issars tt-idd zzates uca icca. Yiwi as-dd ɛawed binu uca iswa.                 26     Inna 
as Isḥaq babas “Qarreb-dd ɣari řexxu, sudem ayi, mmi inu!”                 27     Uca iqarreb-dd ɣars, issudem it. 
Icemm Isḥaq arriḥet n warruḍ nnes uca ibark it, inna as “Xẓar, arriḥet n mmi amecnaw arriḥet 
n yeyyar i ibarek SIDI.                 28     Iři AREBBI ad ac iwc nnda n ujenna u zi jben n temmurt d waṭṭas n 
imendi d uḍiř.                 29     Ad ac xedmen řegnus uca tqebbař n řegnus ad ac aḍaren. Ḥkem x aytmac u ejj 
tarwa n yemmac ad ac sejden! Wenni cek i ɣa ineɛřen, ad itwanɛeř u wenni cek i ɣa ibarken, 
ad itwabarek.”   
              30     Awarni řami ikemmeř Isḥaq lbaraka i Yaɛqub, xenni imsar, am dd-iffeɣ Yaɛqub ɛad x babas 
Isḥaq, iɛqeb-dd Ɛisu umas zi teymart nnes.                 31     Issewjed xenni ijj n macca lmliḥ uca iksi t ɣar ba-
bas, inna as “Ttzawgeɣ, baba, kkar tecced zi teymart n mmic, ḥima cek ad ayi tbarked.”                 32     Inna 
as Isḥaq, babas, “Min teɛnid cek?” Netta inna “Necc d mmic, amenzu nnek, Ɛisu.”                 33     Uca ibda 
Isḥaq ad yarjijj u iqdiddes aṭṭas, inna “Min iɛna wanita i dd-yusin da, iṭṭef taymart uca yiwi ayi 
tt-idd? Cciɣ zi marra man aya qbeř mma ad dd-tased uca necc barkeɣ t u ad yiři itwabarek.” 
                34     Umi isřa Ɛisu awařen n babas, isɣuy s yijj n řeɛyad ijhed yarzeg, inna i babas “Barek ayi uřa 
d necc, a baba inu!”                 35     Inna “Yusa-dd umac s teḥraymect, iksi lbaraka nnek.”                 36     Xenni inna “Ma 
war iǧi isem nnes s řḥeqq Yaɛqub? Aqa icmet ayi tnayen n twařawin. Iksi řḥeqq n umenzu inu 
uca aqa řexxu iksi ɛawed lbaraka inu.” Xenni inna “Ma war teqqim ɣark ict n lbaraka i necc?” 
                37     Xenni yarra-dd Isḥaq uca inna i Ɛisu “Aqa da, necc ggiɣ t d řḥakem xak uca wciɣ as-dd aytmas 
d imsexxaren uřa s imendi d binu ɛewwřeɣ t. Mana ɛad, ad ac wceɣ řexxu, mmi inu?”                 38     Inna 
Ɛisu i babas “Ma ɣark mɣir lbaraka-ya waha, baba inu? Barek ayi ɛawed, uřa d necc, a baba inu!” 
Uca igaɛɛed Ɛisu tmijja nnes, isɣuy.                 39     Řexdenni yarra-dd Isḥaq x babas, inna as “Aqa da, ad tiři 
tzeddiɣt nnek iggʷejjen x jben n temmurt u x nnda n ujenna sennej.                 40     S ssif nnek i ɣa teqqimed 
teddared u ad txedmed i umac. Maca xmi i ɣa tenhezzed, ad imsar ad tawḍed ad teksid zayru 
nnes zeg yiri nnek.”   
              41     Uca Ɛisu icarh Yaɛqub di ssibbet n lbaraka i zi t ibarek babas uca inna Ɛisu deg wuř nnes “Ad 
awḍen wussan n unuri n baba, xenni ad nɣeɣ Yaɛqub, uma.”                 42     Umi sseɛdun i Rifqa s wawařen 
n Ɛisu, mmis amenzu, tessekk ijjen ad iřaɣa i Yaɛqub, mmis amazuz, tenna as “Xzar aqa umac 
yarezzu tamṣeřḥet nnes umi ixs ad cek ineɣ.                43     Řexxu ɛad, mmi inu, ṭaɛ i wawař inu. Kkar uca 
tarewřed ɣar Ḥaran ɣar Laban, uma.                 44     Zdeɣ akides ca n wussan, ař i ɣa ixsi wesɛar n umac. 
                45     Xmi i ɣa ixsi wesɛar n umac uca ad ittu min d as teggid, necc ad cek ssekkeɣ ijjen řexdenni, 
maḥend ad cek dd-awyeɣ zi senni. Mayemmi i zzaywem ɣa twaḥarrmeɣ s tnayen idwem deg 
ijj n wass?”                 46     Uca tenna Rifqa i Isḥaq “Carheɣ tudart inu di ssibbet n yessis n Ḥit. Mařa Yaɛqub 
yiwi tamɣart zi tebřiɣin n Ḥit, amecnaw tina s tnayen idsen, zi tḥenjarin n temmurt-a, man 
lqima i ɣa yiřin ɣar tudart inu?”   

      Tarewřa n Yaɛqub d tarjit nnes di Bitil         

    28     1       Řexdenni Isḥaq iřaɣa i Yaɛqub, ibarek as uca issekk it, inna as “War ttawi tamɣart zi 
yessis n Kenɛan.                 2     Kkar, ruḥ ɣar Fadan-Aram, ɣar taddart n Bituwil, babas n yemmac uca 

af din ict n temɣart zeg yessis n Laban, umas n yemmac.                 3     Uca Arebbi, Amzemmar x kuřci, ad ac 
ibarek u ad cek iwc řɣiǧet uca ad cek issktar ař i ɣa tdewřed d ijj n wegraw n řegnus.                 4     Iři netta 
ad ac iwc lbaraka n Ibrahim, i cek u i zzariɛet nnek akidek, hima ad twarted tammurt n tarzeft 
nnek, tenni iwca AREBBI i Ibrahim.”                 5     Řexdenni issekk Isḥaq Yaɛqub ɣar barra. Uca netta iruḥ 
ɣar Faddan-Aram, ɣar Laban, mmis n Bituwil, Aramiyu, umas n Rifqa, yemmas n Yaɛqub d Ɛisu.   
              6     Uca iẓra Ɛisu belli Isḥaq ibarek Yaɛqub uca issekk it ɣar Faddan-Aram ḥima ad yawi i yixef nnes 
tamɣart zi senni, u ařmi t ibarek, issekk it, inna as “War kessi tamɣart zeg yessis n Kenɛan”, 
                7     uca iẓra Ɛisu ɛawed belli Yaɛqub iṭṭaɛ babas d yemmas u iruḥ ɣar Faddan-Aram.                 8     Ammu iẓra 
Ɛisu belli yessis n Kenɛan d tiɛeffanin di tiṭṭawin n babas Isḥaq.                 9     Uca iruḥ Ɛisu ɣar Ismaɛil uca 
yiwi Maḥalat d tamɣart i yixef nnes, yarni tt-idd ɣar temɣarin nneḍni. Nettat tuɣa-tt d yeǧis n 
Ismaɛil, mmis n Ibrahim, učmas n Nabayut.   
              10     Uca iffeɣ Yaɛqub zi Bi’r-Sabɛa, iruḥ ɣar Ḥaran.                 11     Yiweḍ ɣar ijj n wemcan mani yensa, minzi 
tuɣa tafuct teɣri. Iksi zeg yeẓra n wemcan nni, issars iten am tsunta i ixef nnes uca iwḍa iṭṭeṣ 
deg wemcan nni.                 12     Yurja, aqa da, ijj n ddruj wenni ibedden x temmurt d yixef nnes ittḥada 
ajenna. Aqa da lmalakat n AREBBI ttařyent hekkʷant zzayes.                 13     U xzar, SIDI ibedd xas, inna 
“Necc d SIDI, AREBBI n Ibrahim babac, d AREBBI n Isḥaq. Tammurt-a i xef teṭṭṣed ad ac tt wceɣ 
i cek u i zzariɛet nnek.                 14     Ad tiři zzariɛet nnek amecnaw acař n temmurt uca ad tiřiwed ɣar 
řɣarb d ccarq, ɣar ccamal d ljanub uca dayek u di zzariɛet nnek ad twabarkent marra tqebbař 
n temmurt.                 15     Aqa-yi necc ad iřiɣ akidek, ad cek ḥḍiɣ mani mma tekkid, ad cek-dd ssɛeqbeɣ ɣar 
temmurt-a, minzi war cek tejjiɣ ař i ɣa kemmřeɣ min d ac nniɣ.”                 16     Řami dd-ifaq Yaɛqub zi tarjit 
nnes, inna “S tidett SIDI aqa-t deg wemcan-a u necc war ssineɣ ca!”                 17     Tuɣa iggʷed aṭṭas, inna 
“Mecḥař isseggʷad wemcan-a! Aqa ta mɣir d taddart n AREBBI u tanita d tawwart n ujenna!”   
              18     Ikkar Yaɛqub uca iksi aẓru nni i tuɣa issars am tsummet, igga it amecnaw ijj n uqellij n řidaret 
uca iseyyeb zzect sennej i yixef nnes.                 19     Iřaɣa isem n wemcan nni Bitil, maca zeg umezwaru 
tuɣa-t isem n wemcan nni Luz.                 20     Uca iwaɛd Yaɛqub, inna “Mařa AREBBI aqa-t akidi uca ad ayi 
iḥḍa deg webrid i uyureɣ, ad ayi iwc aɣrum ḥima ad cceɣ d warruḍ ḥima ad arḍeɣ                 21     u mařa 
dewřeɣ ɣar taddart n baba di řaman, xenni SIDI ad yiři d AREBBI i necc.                 22     D weẓru-ya i ggiɣ d 
aqellij n řidaret, ad yiři d taddart n AREBBI u zi marra min d ayi i ɣa tewced, ad ac wceɣ řeɛcur!”   

      Yaɛqub ak-d Laban d řemřac nnes ak-d Liya d Raḥil         

    29     1       Uca inhezz Yaɛqub, iksi deg iḍaren nnes uca iruḥ ɣar temmurt n ayt n ccarq.                2     Ixzar uca 
iẓra anu deg iyyar uca tuɣa din třata n tḥimriwin n wuǧi jnant zzates, minzi zeg wanu 

nni i zi warrden nitni uǧi. Tuɣa din ijj n weẓru x uqemmum n wanu.                 3     Ssmunen din marra 
tiḥimriwin uca kksen aẓru x uqemmum n wanu uca warden uǧi, xenni arrin aẓru x uqemmum 
n wanu ɣar wemcan nnes.                 4     Inna asen Yaɛqub “Aytma inu, manis kenniw?” Nitni arrin-dd 
“Zi Ḥaran i neǧa.”                 5     Netta inna asen “Ma tessnem Laban, mmis n Naḥur?” Nitni arrin-dd 
“Wah, nessen it.”                 6     Inna asen netta “Mammec iǧa?” Arrin-dd “Aqa-t d lmliḥ, xzar, aqa yeǧis 
Raḥil tusa-dd ak-d wuǧi.”                 7     Inna as “Xzar, aqa ɛad aziř imɣar, war yeǧi bu řweqt ḥima ad 
nendeh řebhayem. Wardem uǧi uca ruḥem maḥend ad ten teḥḍam.”                 8     Nitni arrin-dd “War 
nzemmar ad t negg ař dd ɣa imun marra wuǧi, ad sseqrujjɛen aẓru x uqemmum n wanu, hima 
ad nwared uǧi.”   
              9     Řami tuɣa kisen issawař ɛad, tusa-dd Raḥil s wuǧi n babas, minzi nettat tuɣa-tt d taničit. 
                10     Řami iẓra Yaɛqub Raḥil, yeǧis n Laban, umas n yemmas, ak-d wuǧi n Laban, umas n yemmas, 
ixecc-dd Yaɛqub uca isseḥřuǧed aẓru x uqemmum n wanu, iward uǧi n Laban umas n yemmas. 
                11     Uca Yaɛqub issudem Raḥil, isɣuy s jjehd.                 12     Inna Yaɛqub i Raḥil mammec netta d umas n ba-
bas, i mammec iǧa d mmis n Rifqa. Uca nettat tuzzeř, txebbar babas.   

              13     Umi isřa Laban řexbar x Yaɛqub, mmis n učmas, yuzzeř ad t iřqa uca idarreɛ as, issudem 
it, indeh it ɣar taddart nnes. Uca netta iɛawed marra timesřayin-a i Laban.                 14     Laban inna “D 
tidett cek d iɣes inu d aysum inu i teǧid.” Uca iqqim ijj n řqedd n yijj n uyur ikmeř.                 15     Řexdenni 
inna Laban i Yaɛqub “Umi cek d uma i teǧid, ma ad ayi txedmed baṭeř? Ini ayi min i ɣa tiři 
řmunet nnek?”                 16     Uca Laban ɣars tnayen n yessis. Isem n tmenzut d Liya u isem n tmaẓuẓt, 
Raḥil.                17     Tiṭṭawin n Liya tuɣa kecɛent, maca Raḥil tuɣa days aẓři n waddud u n řxezrat.                 18     Yaɛqub 
ixs Raḥil. Inna “Necc ad ac xedmeɣ sebɛa n iseggʷusa x Raḥil yeǧis tmaẓuẓt.”                 19     Laban yarra-dd 
“Xar ad ac tt wceɣ i cek niɣ ad tt wceɣ i weryaz nneḍni. Qqim akidi.”   
              20     Ammu ixdem Yaɛqub x Raḥil sebɛa n iseggʷusa maca ḍharen as-dd d walu, minzi tuɣa ittexs 
itt.                 21     Uca inna Yaɛqub i Laban “Ewc ayi řexxu tamɣart inu, minzi ussan n řmijař inu kemmřeɣ 
ten ḥima ad xas adfeɣ.”                 22     Řexdenni Laban issmun marra iryazen n wemcan nni, igga urar. 
                23     Temsar řami tuɣa d aɛecci, zeɛma netta iksi Liya, yeǧis, uca issiweḍ as tt-idd uca netta yu-
def xas.                 24     Uca iwca Laban tayya nnes Zilba i yeǧis Liya d tayya.                 25     Tiwecca nnes iẓra Yaɛqub 
belli d Liya. Xenni inna i Laban “Min d ayi teggid? Ma war d ac xdimeɣ x Raḥil? Maɣar xenni 
d ayi tcemted?”                 26     Laban yarra-dd “War ittiři uya di temmurt nneɣ, ad newc tamaẓuẓt qbeř i 
tmenzut.                 27     Kemmeř ssimana-ya n wurar n ta uca ad ac newc ɛawed tin x řxedmet i ɣa tegged 
ssa tsawent akidi ɛad sebɛa n iseggʷusa nneḍni.”                 28     Uca igga Yaɛqub amenni, ikemmeř ssimana 
n wurar n tenni. Xenni iwca as Raḥil yeǧis d tamɣart                 29     uca iwca Laban tayya nnes Bilha i yeǧis 
Raḥil d tayya.                 30     Uca yudef Yaɛqub ɛawed x Raḥil uca ixs Raḥil ktar x Liya. Ixdem akides ɛawed 
sebɛa n iseggʷusa nneḍni.   

      Iḥenjiren n Yaɛqub                

        31     Umi iẓra SIDI belli Liya tuɣa tettwasseḥqar, yarzem řemřawřet nnes, maca Raḥil tuɣa war 
tettiruw ca.                 32     Teksi Liya s ddeyset uca turuw-dd aḥenjir uca igga as Rubin, minzi tenna “ Řami 
ixzar SIDI ɣar usḥissef inu, řexxu aqa ad ayi ixs weryaz inu.”                 33     Teksi ɛawed s ddeyset, turuw-dd 
aḥenjir, tenna “Umi isřa SIDI belli necc twacarheɣ, iwc ayi ɛawed wa.” Uca tegga as Cimɛun. 
                34     Teksi ɛawed s ddeyset, turuw-dd aḥenjir, tenna “Řexxu twařat-a ad imun weryaz inu akidi, 
minzi urweɣ as-dd třata n iḥenjiren.” S uya netta igga as Lawi.                 35     Teksi twařat nneḍni s ddeyset, 
turuw-dd aḥenjir uca tenna “Twařat-a ad ssemɣareɣ SIDI.” X uya tegga as Yahuda. Awarni man 
aya tessbedd tarwa.   

          30     1       Raḥil teẓra belli war dd-tiruw i Yaɛqub, tusem zeg učmas uca tenna i Yaɛqub “Ewc 
ayi tarrawt! Mařa war d ayi tt tewcid, xenni ad mmteɣ.”                 2     Yaɛqub ixeyyeq x Raḥil, inna 

“Ma aqa-yi necc deg wemcan n AREBBI, wenni itteṭṭfen řɣiǧet n uɛeddis nnem?”                 3     Tenna “Aqa 
da tayya inu Bilha, adef xas, ḥima ad taruw x ifadden inu uca uřa d necc ad ɣari tiři tarrawt 
zzayes.”                 4     Tewca as Bilha, tayya nnes, d tamɣart uca yudef xas Yaɛqub.                5     Teksi Bilha s ddeyset 
uca turuw-dd ijj n uḥenjir i Yaɛqub.                 6     Tenna Raḥil “Iwca ayi AREBBI tasɣart uca isřa ɛawed ɣari. 
Iwca ayi mmi.” S uya tegga as Dan.                 7     Teksi Bilha, tayya n Raḥil, twařat nneḍni s ddeyset uca 
turuw-dd i Yaɛqub aḥenjir wiss tnayen.                 8     Tenna Raḥil “S imenɣan n AREBBI mmenɣeɣ ak-d 
učma uca ɣeřbeɣ.” Třaɣa as Naftali.   
              9     Umi teẓra Liya tessbedd tarwa, teksi Zilba, tayya nnes, tewca itt i Yaɛqub d tamɣart.                 10     Uca 
Zilba, tayya n Liya, turuw-dd ijj n uḥenjir i Yaɛqub.                 11     Tenna Liya “Mana řxir-a!” uca tegga as 
Jad.                 12     Zilba, tayya n Liya, turuw-dd aḥenjir wiss tnayen i Yaɛqub.                 13     Tenna Liya “A sseɛd inu!”, 
minzi tibřiɣin ad ayi ḥesbent d sseɛd” uca tegga as Acir.                 14     Uca deg wussan n tmegra n irden 
iffeɣ Rubin uca yufa ‘titeffaḥin n tayri’ deg yeyyar uca yiwy itent i Liya, yemmas. Xenni tenna 
Raḥil i Liya “Ttzawgeɣ cem ad ayi tewced zi ‘titeffaḥin n tayri’ n mmim.”                 15     Nettat tenna as “Ma 

war iǧi drus, řami tiwyed aryaz inu, maca řexxu ɛawed texsed ad dd-tawyed ‘titeffaḥin n tayri’ 
n mmi?” Xenni tenna Raḥil “Aqa ad iṭṭeṣ akidem ǧiret-a x ‘teteffaḥin n tayri’ n mmim.”                 16     Umi 
dd-iɛqeb Yaɛqub zeg yeyyar s tmeddit, teffeɣ-dd Liya ɣars tenna as “Ad xafi tadfed, minzi nican 
criɣ cek s ‘teteffaḥin n tayri’ n mmi.” Uca ammu i iṭṭeṣ akides ǧiret nni.                 17     Isřa AREBBI i Liya uca 
teksi s ddeyset uca turuw-dd i Yaɛqub aḥenjir wiss xemsa.                 18     Tenna Liya “AREBBI ixeǧeṣ ayi x 
umi wciɣ tayya inu i weryaz inu” uca tegga as Issakar.                 19     Teksi Liya ɛawed s ddeyset uca turuw-
dd aḥenjir wiss setta i Yaɛqub.                 20     Tenna Liya “AREBBI iwca ayi ijj n lbaraka tecna. Řexxu ad kidi 
izdeɣ weryaz inu, minzi urweɣ as-dd setta n iḥenjiren.” Uca tegga as Zabulun.”                 21     Uca awarni 
man aya turuw-dd taḥenjirt. Tegga as Dina.   
              22     Ifekkar AREBBI di Raḥil uca isřa as AREBBI uca yarzem řemřawřet nnes.                 23     Teksi s ddeyset uca 
turuw-dd aḥenjir, tenna “Ikkes AREBBI řḥegra inu!”                 24     Uca tegga as Yusuf, tenna “Ad ayi yarni 
SIDI aḥenjir nneḍni.”   

      Řɛaḥd jar Yaɛqub d Laban                

        25     Řami dd-turuw Raḥil Yusuf, inna Yaɛqub i Laban “Sekk ayi uca ad raḥeɣ ɣar dcar inu d tem-
murt inu.                 26     Ewc ayi timɣarin inu d iḥenjiren inu x min xef xak xedmeɣ, tejjed ayi ad uyureɣ. 
Aqa cek tessned belli xedmeɣ ac am ismeɣ.”                 27     Inna as Laban “Ad afeɣ řexxu nniɛmet di tiṭṭawin 
nnek. Aqa itwassargeb ayi belli SIDI ibarek ayi di ṭṭweɛ nnek.”                 28     Yarni inna “Ini ayi zeɛma man 
řmunet i texsed, aqa necc ad ac tt wceɣ.”                 29     Xenni inna as “Cek tessned mammec d ac xedmeɣ d 
mammec uyureɣ ak-d řebhayem nnek zeg wami kic ǧiɣ.                 30     Minzi drust i tuɣa ɣark řexdenni qibač 
i tiṭṭawin inu, imɣar idweř d aṭṭas u SIDI ibarek i cek zeg wami ssarseɣ aḍar inu deg wexxam nnek. 
Řexxu, meřmi zemmareɣ ɛad ad raḥeɣ ad xedmeɣ i taddart inu?                 31     Inna as “Min d ac i ɣa wceɣ?” 
Yarra Yaɛqub “War d ayi tewcid walu, maca samḥ ayi aya waha, xenni ad dd-dewřeɣ ad arewseɣ 
uǧi nnek u ad t iḥḍa.                 32     Ass-a ad ɛduɣ x marra taḥimart n wuǧi nnek, ad ggeɣ x uɣezdis marra 
uǧi ibeqqḍen d iqarqac, marra uǧi abarcan jar iḥuřiyyen d min iǧan d aqarqac niɣ s ibeqqiḍen 
jar iɣayḍen. Ejj ad yiři man aya d řmunet inu.                33     Ammu i ɣa teched tsegda inu dayi deg ijj n wass 
n yimař, xmi dd ɣa tased zi jjihet n řmunet inu zzat i wudem nnek: marra min i ɣa itwafen ɣari 
min war iǧin ibeqqeḍ niɣ min war iǧin iqarqec jar iɣayḍen d min iǧan d abarcan jar iḥuřiyyen, 
aqa ad itwaḥseb itwacar jar min iǧan inu.”                 34     Xenni inna Laban “Xzar, mři i ɣa yiři am mammec 
i d ayi tennid!”   
              35     Deg wass nni ifarq iwetma n iɣayḍen icarḍen d inni ibeqqḍen d marra iɣayḍen ibeqqḍen d 
iqarqacen d marra inni i di teǧa ca temřeř, uřa d marra min iǧan d abarcan jar iḥuřiyyen uca 
issars iten deg ufus n tarwa nnes.                 36     Xenni igga třata n wussan n webrid jaras d Yaɛqub. Uca 
Yaɛqub yarwes uǧi iqqimen n Laban.   
              37     Xenni iksi Yaɛqub tiseḍwin n ṣṣefṣaf d tcejjart n ǧuz d tcejjart n dulb. Netta iqeccar itent d 
iceṭṭiḍen d icemřařen umi itɛarra x ucemřař n tseḍwin.                 38     Uca issars tiseḍwin-a iqeccaren qibač 
i wuǧi di taryiwin d řeqwareb mani dd-yusa wuǧi maḥend ad issu uca ammu i dewřen tthajan 
xmi dd-tasen ad swen.                 39     Uca itthaja wuǧi zzat i tseḍwin, xenni urwen iseyman s icariḍen u s 
ibeqqiḍen uřa d inni d iqarqacen.                 40     Uca tuɣa Yaɛqub ibeṭṭa iḥuřiyyen uca yarra-dd uǧi s uzeǧif 
nsen ɣar min iǧan s icariḍen d min iǧan d abarcan jar wuǧi n Laban. Uca iḥḍa tiḥemriwin nnes 
ɣar uɣezdis, war tent iggi ak-d wuǧi n Laban.                 41     Kuř amuř xmi ḥemman inni ijehden zeg wuǧi, 
Yaɛqub ittegg tiseḍwin qibač i wuǧi di taryiwin, ḥima ad hajen ɣar tseḍwin.                 42     Maca mařa uǧi 
iḍɛef, war ten issars ca. Ammu tuɣa inni iḍeɛfen i Laban d inni ijehden i Yaɛqub.                 43     Uca imɣar 
wagra n weryaz-a ař ṭṭarf. Tuɣa ɣars aṭṭas n wuǧi d tsemɣin d tiyya d iřeɣman d yeɣyař.   

      Tarewřa n Yaɛqub        

    31     1       Uca isřa Yaɛqub awařen n tarwa n Laban inni iqqaren “Yaɛqub iksi marra min tuɣa n 
babatneɣ u s min tuɣa n babatneɣ aqa ikseb marra aɛuǧi-ya                 2     Ixzar ɛawed Yaɛqub ɣar 

uɣembub n Laban uca iẓra belli war iǧi akides amecnaw iḍennaḍ d fariḍennaḍ.                 3     Inna SIDI i 
Yaɛqub “Dweř ɣar temmurt n řejdud nnek u ɣar řaǧ nnek, aqa necc ad iřiɣ akidek.”                 4     Issekk 
Yaɛqub uca iřaɣa i Raḥil d Liya ɣar yeyyar ɣar wuǧi nnes.                 5     Inna asent “Ttwařiɣ belli aɣembub 
n babatkent war iǧi kidi amecnaw iḍennaḍ niɣ d fariḍennaḍ. Maca AREBBI n řejdud inu aqa-t 
akidi.                 6     Kenniw tessnem belli aqa xedmeɣ i babatwem s marra min ɣari d jjehd.                 7     Maca babatwem 
iɣecc ayi, ibeddeř řmunet inu ɛecra n twařawin, maca AREBBI war d as isemmeḥ ḥima ad ayi igg 
řɣar.                 8     Mařa netta inna ‘Ibeqqiḍen ad iřin d řmunet nnek’, řexdenni marra uǧi urwen-dd uǧi s 
ibeqqiḍen, mařa inna ‘Inni s icariḍen ad iřin d řmunet nnek’, řexdenni marra uǧi urwen-dd uǧi 
s icariḍen.                 9     Ammu ikkes AREBBI řebhayem n babatwem uca iwca ayi t i necc.                 10     Imsar ɣar řweqt 
umi uǧi meɣren, gaɛɛdeɣ tmuɣři inu uca ẓriɣ di tarjit, aqa da iɣayḍen inni ineqzen x wuǧi, tuɣa-
tent s icariḍen d ibeqqiḍen d iqarqacen.                 11     Inna ayi Lmalak n AREBBI di tarjit ‘Yaɛqub!’ Necc 
nniɣ ‘Aqa-yi da!’                 12     Uca inna ‘Ndar tiṭṭawin nnek, xzar, marra iwetman iɣayḍen inni neqzen x 
wuǧi, aqa-ten s icariḍen d ibeqqiḍen d iqarqacen, minzi necc ẓriɣ marra min d ac igga Laban. 
                13     Necc d Arebbi n Bayt-Il, mani tdehned uqellij n řidaret u mani d ayi tewcid awař. Kkar řexxu, 
teffɣed zi temmurt-a, ɛqeb ɣar temmurt n třařit nnek.’ ”                 14     Xenni arrint Raḥil d Liya, nnant as 
“Ma din ɛad d tasɣart niɣ ict n řwart i neccin di taddart n babatneɣ?                 15     Ma ɛad d aneɣ iḥesseb 
amecnaw abarrani? Aqa netta izzenz aneɣ u netta aqa ɛad iqeṭṭa marra řefřus n nnuqart nneɣ. 
                16     Minzi marra agra nni i ikkes AREBBI i babatneɣ d nneɣ i iǧa u n tarwa nneɣ. Řexxu ɛad, egg 
marra min d ac inna AREBBI.”   
              17     Řexdenni ikkar Yaɛqub uca issgaɛɛed tarwa nnes d temɣarin nnes x iřeɣman.                 18     Uca igga deg 
webrid marra řebhayem nnes d marra agra nnes min ikseb, aqa řebhayem nni dd-ikseb di Fa-
dan-Aram, ḥima ad dd-iɛqeb ɣar Isḥaq babas di temmurt n Kenɛan.                 19     Laban iruḥ xenni ɣar tiřsa 
n tḥimart nnes. Uca Raḥil tucar řexyařat imeẓyanen n laṣnam n babas.                 20     Uca iẓwa Yaɛqub uř n 
Laban Aramiyu, umi war d as iɛřim aqa ad yarweř.                 21     Yarweř s marra min ɣars. Ikkar, iẓwa iɣzar 
uca iwejjeh s wudem nnes ɣar wedrar.   
              22     Uca deg wass wiss třata xebbaren Laban, aqa yarweř Yaɛqub.                 23     Řexdenni yiwi aytmas akides, 
iruḥ awarni as abrid n sebɛa n wussan, ixecc xas deg wedrar n Jilɛad.                 24     Uca yusa-dd AREBBI ɣar 
Laban, Aramiyu, di tarjit di ǧiret, inna as “Ɣarek ad tessiwřed s řxar niɣ s řɣar ak-d Yaɛqub.” 
                25     Ireḥḥeg xenni Laban x Yaɛqub. Yaɛqub tuɣa iwta aqiḍun nnes deg wedrar. Laban ɛawed iwta 
iqiḍan nnes ak-d aytmas deg wedrar n Jilɛad.                 26     Xenni inna Laban i Yaɛqub “Min teggid, teẓwid 
ayi uř uca tiwyid yessi amecnaw timeḥbas n garra?                 27     Mayemmi tarewřed s tnuffřa u tucared 
ayi u mayemmi war d ayi txebbared, hima ad cek ssqebbḍeɣ s řefraḥet, s řeɣnuj, s ubendir u 
s řgambri?                 28     Aqa ɛad war d ayi tejjid ad seǧmeɣ tarwa inu d yessi s usudem. Řexxu xenni d 
tubbuheřya i teggid.                 29     Ɣari izemmar deg ifassen inu ḥima ad cek ḍarreɣ, maca AREBBI n babat-
wem issiweř akidi ǧiret-a inna ‘Ɣarek ad tessiwřed s řxar niɣ s řɣar ak-d Yaɛqub.’                 30     Uca řexxu 
tuyured, umi zeɛma tweḥḥeced taddart n babac. Mayemmi d ayi tucared xenni laṣnam inu?” 
                31     Yaɛqub yarra-dd, inna as i Laban “Minzi tuɣa ggʷedeɣ, nniɣ deg yixef inu ‘Ḥima war zzayi 
tekksed yessic s uɣiř.’                 32     Ɣar wenni i ɣa tafed laṣnam nnek, war ttessɛizz tudart nnes! Qibač i 
tawmat nneɣ ad tmeyyzed min iǧan nnek, arr it-idd ɣark.” Maɣar Yaɛqub war issin belli Raḥil 
i ten yucaren.   
              33     Uca yudef Laban deg uqiḍun n Yaɛqub, deg uqiḍun n Liya, deg uqiḍun n tnayen n tiyya uca 
war yufi walu. Řami dd-iffeɣ zeg uqiḍun n Liya, yudef ɣar uqiḍun n Raḥil.                 34     Maca teksi Raḥil 
řexyařat imeẓyanen n laṣnam, tegga iten deg iɣaynen n weřɣem uca teqqim xasen. Yarzu La-

ban deg uqiḍun am ikmeř, maca war yufi walu.                 35     Tenna i babas “War ittxeyyeq sidi inu, minzi 
war zemmareɣ ad kkareɣ qibač nnek, maɣar aqa-yi s tnamit n temɣarin. Uca yarzu, maca war 
yufi řexyařat imeẓyanen n laṣnam.                 36     Řexdenni ixeyyeq Yaɛqub uca imcubbec ak-d Laban. Yarra 
Yaɛqub, inna i Laban “Mani iǧa uxeṭṭu inu, man wen iǧan d ddenb inu, umi-dd ayi teḍfared s 
wecnaq?                 37     Cek tbeqced marra řqecc inu, min tufid zi marra řeḥwayej n taddart nnek? Egg iten 
da zzat n aytma d aytmac uca ejj iten ad ḥekmen jaraneɣ s tnayen idsen.                 38     Ɛicrin n iseggʷusa i 
kic qqimeɣ. Tixeswin nnek d tɣayḍin nnek ɛemmarṣ mma ssutment niɣ necc cciɣ imyan n wuǧi 
nnek.                 39     War d ac-dd arriɣ min itwamezzqen, necc xeṭṣeɣ taxessart s yixef inu. Min itwacaren 
zzayi deg wass niɣ di ǧiret, aqa zeg ifassen inu tettared t.                 40     Aqa ɛdun xafi wussan min di dayi 
ittekkes řeḥmu tiřmect u s ǧiret ttejmideɣ zi sqiɛ u iḍeṣ yarweř ayi zi tiṭṭawin inu.                 41     Ammu i d 
ayi tuɣa di taddart nnek ɛicrin n iseggʷusa. Xedmeɣ ac arbeɛṭac n iseggʷusa i tnayen n yessic 
d setta n iseggʷusa x wuǧi uca tbeddřed řmunet inu ɛecra n twařawin.                 42     Mařa AREBBI n baba, 
AREBBI n Ibrahim d tiggʷudi n Isḥaq, iřa war iǧi akidi, d ṣṣeḥ iři ad ayi tessqaded řexxu s ifassen 
xwan, Iẓra AREBBI tamara d tumar n ifassen inu uca ideqmar ac iḍennaḍ di ǧiřet.”   
              43     Yarra Laban uca inna i Yaɛqub “Tiḥenjirin-a d yessi d iḥenjiren-a d tarwa inu ǧan, d uǧi-ya 
d uǧi inu d marra min twařid iǧa inu. Min zemmareɣ xenni ad ggeɣ řexxu s yessi niɣ s tarwa 
nsent inni urwent?                 44     Ɣawer ɛad řexxu, ad negg ijj n řɛahd, necc d cek, ad yiři d cchadet jarayi 
d cek!”                 45     Řexdenni Yaɛqub iksi aẓru, igaɛɛed it amecnaw ijj n uqellij n řidaret.                 46     Uca inna Yaɛqub 
i yaytmas “Smunem iẓra!” Ksin iẓra uca ggin taɛurrict uca ccin din x tɛurrect nni.                 47     Uca Laban 
igga as ‘Jirar-Sahaduta’, maca Yaɛqub igga as ‘Jilɛad’.                 48     Xenni inna Laban “Taɛurrect-a ad tiři 
d tacehhadt ass-a jarayi d cek!” X uya tuɣa iřaɣa isem nnes Jilɛad                 49     d Miṣfa, minzi netta inna 
“Iři SIDI ad iḥḍa jarayi d cek, xmi i ɣa inuffar ijjen x wenneḍni.                 50     Mařa tesseḥqared yessi niɣ ad 
tmeřced timɣarin nneḍni x yessi, war yeǧi din ḥed i t i ɣa itwařan, AREBBI ad yiři d acehhad 
jarayi d cek!”                 51     Inna ɛawed Laban i Yaɛqub “Aqa da, tɛurrect n yeẓra, aqa da, aqellij n řidaret nni 
ssbeddeɣ jarayi d cek.                 52     Taɛurrict-a n yeẓra d tqellijt-a n řidaret ad cehdent belli necc war ɣark-
dd ẓekkʷiɣ ca x tɛurrect-a uca uřa d cek war ɣari-dd tẓekkʷwid ca x tɛurrict-a uřa x tqellijt-a 
n řidaret, i řɣar!                 53     Ejj AREBBI n Ibrahim d AREBBI n Naḥur, AREBBI n řejdud nsen, ad iḥkem 
jaraneɣ!” Uca Yaɛqub ijjuǧ s tiggʷudi n Isḥaq babas.                 54     Řexdenni Yaɛqub iɣarṣ i ict n tɣarṣt deg 
wedrar uca iřaɣa i yaytmas ad ccen aɣrum. Uca ccin aɣrum, senssen ǧiret nni deg wedrar.   

      Asřaḥ jar Yaɛqub d Ɛisu        

    32     1       Uca ikkar Laban zic, issudem x tarwa nnes d yessis, ibark iten. Xenni iruḥ Laban, iɛqeb-
dd ɣar wemcan nnes.                 2     Uca Yaɛqub iṭṭef abrid nnes uca usint-idd lmalakat n AREBBI, 

řqant t-idd.                 3     Inna Yaɛqub umi ten iẓra “Řmargeḥ n txuzan n řɛeskar n AREBBI d wa!” uca 
iřaɣa isem n wemcan nni Maḥanayim.                 4     Issekk Yaɛqub ireqqasen zzates ɣar Ɛisu umas ɣar 
temmurt n Saɛir, aqa-tt d iyyaren n Idum.                 5     Uca issekk iten, inna asen “Ammu ad tinim i sidi inu 
Ɛisu “Ammu iqqar umsexxar nnek Yaɛqub: Ak Laban zedɣeɣ uca qqimeɣ din ař i řexxu.                 6     Ɣari 
ifunasen d yeɣyař d wuǧi d isemɣan d tiyya uca ssekkeɣ ḥima ad t iniɣ i sidi inu, mahend ad 
afeɣ nniɛmet di tiṭṭawin nnek.   
              7     Uca ireqqasen dewřen-dd ɣar Yaɛqub, nnan “Nruḥ ɣar umac Ɛisu u netta ɛawed yusa-dd ad 
cek iřqa d arebɛmya n yeryazen akides.”                 8     Řexdenni Yaɛqub tudef it tiggʷudi temɣar uca issqenḍ 
it řḥař. Netta ibḍa iwdan inni akides d wuǧi d ifunasen d tfunasin d iřeɣman x tnayen n terbiɛin 
n řɛeskar.                 9     Inna “Mařa yusa-dd Ɛisu ɣar ict n terbiɛt n řɛeskar, ad xas iɣřeb, xenni ad tarweř 
terbiɛt n řɛeskar i iqqimen.”                 10     Xenni inna Yaɛqub “A AREBBI n baba Ibrahim d AREBBI n baba 
Isḥaq, a SIDI wenni d ayi innan: Dweř ɣar temmurt nnek d raǧ nnek uca necc ad ac ggeɣ mliḥ! 
                11     Aqa ayi qell x marra tamexsiwt icewwaren d marra taṣdiqt i tessecned i umsexxar nnek, min-

zi ẓwiɣ L'Urdun s uɛekkaz řami dd-ffɣeɣ uca řexxu dewřeɣ d tnayen n terbiɛin n řɛeskar.                 12     Senj 
ayi řexxu zeg ufus n Ɛisu uma, minzi tteggʷedeɣ balak ad dd-yas uca ad ayi ihellek uřa d tayem-
mat ak-d tarwa!                 13     Uca cek tennid ‘Necc ad kik ggeɣ mliḥ, ad ggeɣ zzariɛet nnek amecnaw ijdi n 
řebḥar i war izemmar ad itwaḥseb zi ssibbet n ubarru nnes!’ ”  
              14     Issens din ǧiřet nni uca iksi zi min dd-yusin deg ifassen nnes d agra maḥend ad t yewc d 
ariɣalu i umas Ɛisu:                 15     mitayn n tɣayḍin d ɛicrin n iwetman n iɣayḍen d mitayn n txeswin 
d ɛicrin n icarriyyen                 16     d třatin n třeɣmatin urwent ak-d tarwa nsent, arebɛin n tfunasin d 
ɛecra n imwa d ɛicrin n teɣyař d ɛecra n yeɣyař.                 17     Isseɛdu ten ɣar ifassen n isemɣan nnes, 
kuř taḥimart weḥdes uca inna i isemɣan nnes “Ɛdum kenniw řexxu zzat inu, ggem ttasiɛ jar 
tḥimart d tḥimart.”                 18     Xenni yumur umezwar, inna as “Mařa ad cek iřqa Ɛisu uca isseqsa ac “Wi 
c yiřan d mani i ɣa traḥed u umi d tina i iǧan zzatek?’,                 19     řexdenni ini ‘D ariɣalu i iǧa n umsexxar 
nnek Yaɛqub, wenni dd-issekk i sidi inu Ɛisu, aqa da, netta ɛawed yusa-dd awarni aneɣ!’ ”                20     Yu-
mur ɛawed wenni d wiss tnayen d wiss třata inni igguren awarni i tḥimriwin, inna “Siwřem 
awařen-a d ijjen i Ɛisu, xmi t ad teřqam.                 21     Kenniw ɛawed ad tinim ‘Aqa da, amsexxar nnek 
Yaɛqub yusa-dd awarni aneɣ!’ ” Minzi inna “Ad t ssareyyheɣ s ariɣalu-ya i dd-yusin zzat inu. 
Xenni awarni man aya ad ẓareɣ aɣembub nnes, balak ad iqbeř aɣembub inu zzates.”   
              22     Ammu i issizzar ariɣalu zzates am netta issens ǧiret nni di řmargeḥ n řɛeskar.  
              23     Ikkar ǧiřet nni uca iksi tnayen n temɣarin nnes d tnayen n tiyya nnes d ḥiṭac n tarwa nnes, 
iẓwa amcan n uẓekkʷu n Yabbuk.                 24     Yiwyi iten uca isseẓwa iten i teɣzurt d marra min ɣars ijja 
iten ad ẓwan ajemmaḍ.   
              25     Maca iqqim Yaɛqub weḥdes u netta imuɣzeř ak-d ijj n weryaz ařmi d tuffut n řefjar.                 26     Umi iẓra 
belli war xas iqedd ca, iḥada t ɣar wemcan n teɣruḍt n tmeṣṣaḍt nnes, mahend ad tenxuxer as-
dd teɣruḍt n tmeṣṣaḍt n Yaɛqub ařami tuɣa kis ittmuɣzuř.                 27     Inna “Ejj ayi ad raḥeɣ, aqa tcarḍ 
tzict.” Maca netta inna “War cek ttejjiɣ, mɣir mařa d ayi tbarked.”                 28     Uca netta inna as “Mam-
mec d ac qqaren?” Yarra-dd xas “Yaɛqub.”                 29     Xenni inna as “War d ac qqaren ɛad Yaɛqub, maca 
Israyil, minzi temmenɣed ak-d AREBBI d iwdan uca cek tɣeřbed.”                 30     Řexdenni Yaɛqub isseqsa, 
inna “Ini ayi řexxu isem nnek!” Yarra xas “Maɣar tesseqsid x yisem inu?” Uca ibark it din.                 31     Uca 
iřaɣa Yaɛqub isem n wemcan nni Fanuwil, inna “Minzi ẓriɣ AREBBI aɣembub deg uɣembub 
uca ssnejmeɣ řeɛmar inu.                 32     Uca tnedqar tfuct umi tuɣa iɛdu x Fanuwil uca yuyur ittzeḥḥef zi 
tmeṣṣaḍt nnes.                 33     X uya war ttetten ayt n Israyil ar ass-a zeg weẓwar igdaren i iǧan x tmeṣṣaḍt 
n wadday, minzi iḥada tameṣṣaḍt n Yaɛqub ɣar mani iǧa weẓwar igdaren.   

          33     1       Issgaɛɛed Yaɛqub tamuɣři nnes uca iẓra Ɛisu d arbeɛ-mya n yeryazen akides gguren-dd. 
Řexdenni ifarq iḥenjiren x Liya d Raḥil d tnayen n tiyya.                 2     Igga tiyya d tarwa nsent ɣar zzat, 

awarni asent Liya d tarwa nnes u Raḥil d Yusuf ɣar ḍeffar qaɛ.                 3     Umi netta iɛdu zzat i tiṭṭawin 
nsen, yuḍar ɣar temmurt sebɛa n twařawin ařami dd-yiweḍ ɣar umas.                 4     Ɛisu yuzzeř ḥima ad t 
iřqa, idarɛ as, ingez as x yiri nnes, issudem it uca run s tnayen.                 5     Xenni issgaɛɛed tiṭṭawin nnes, 
iẓra timɣarin d iḥenjiren nni uca inna “Min ɛnan ina inni akides?” Netta yarra-dd xas “D tarwa 
nni iwca AREBBI zi nniɛmet nnes i umsexxar nnek.”                6     Uca reḥḥgent-idd tiyya, nitenti d tarwa 
nsent uca uḍaren.                 7     Treḥḥeg-idd ɛawed Liya s iḥenjiren nnes uca uḍaren. Řexdenni iqarreb-d 
Yusuf d Raḥil uca uḍaren.                 8     Inna as “Min ixs ad yini marra abarru-ya wenni i řqiɣ?” Netta inna 
“Maḥend ad afeɣ nniɛmet di tiṭṭawin n sidi inu!”                 9     Inna Ɛisu “Aqa ɣari aṭṭas, uma inu! Ad yiři 
i cek min iǧan nnek!”                 10     Inna Yaɛqub “Lla, ttzawgeɣ cek! Mařa ufiɣ řexxu nniɛmet di tiṭṭawin 
nnek, ksi ariɣalu inu zeg ifassen inu, maɣar ẓriɣ udem nnek amecnaw axmi ẓriɣ udem n AREBBI 
uca tqebřed xafi s řemřaḥet.                 11     Ksi, ttzawgeɣ cek, lbaraka inu i d ac-dd iwyeɣ, minzi AREBBI 
imṣurruf akidi s nniɛmet uca necc ɣari kuřci.” Ikellef it uca iksi tt.   

              12     Netta inna “Ejj aneɣ ad nekkes iqiḍan nneɣ, ad nraḥ. Necc ad raḥeɣ zzatec.”                 13     Maca netta inna 
as “Sidi inu issen, aqa iḥenjiren-a arexfen u aqa ɣari uǧi d tfunasin urwent ssuṭṭuḍent. Mařa 
bnadem-a, waxxa mɣir i yijj n wass izeyyar xasent aṭṭas, ad immet wuǧi marra.                 14     Ad iɛdu řexxu 
sidi inu zzat i uɣembub n umsexxar nnek u necc ad adfeɣ cwayt cwayt ak-d iṣuraf n řeksibet i 
iǧan zzati uřa ak-d iṣuraf n iḥenjiren, ař dd ɣa awḍeɣ ɣar sidi inu di Saɛir.”                 15     Inna Ɛisu “Ad jjeɣ 
řexxu akidek ca n iwdan inni iǧan akidi.” Inna netta “Umi ddegga? Ejj ayi ad afeɣ nniɛmet di 
tiṭṭawin n sidi inu!”                 16     Ammu i dd-iɛqeb Ɛisu ass nni x webrid ɣar Saɛir.   
              17     Uca Yaɛqub ikkes iqiḍan nnes, yuyur ɣar Sukkut, ibna din taddart i yixef nnes uca igga 
iɛuccuten i řebhayem nnes. S uya iřaɣa isem n wemcan nni Sukkut.                 18     Uca yusa-dd Yaɛqub ɣar 
tendint n Cakim tenni iǧan di temmurt n Kenɛan, umi dd-yusa zi Fadan-Aram uca iwta iqiḍan 
zzat i tendint.                 19     Isɣa ṭṭarf n yeyyar mani iwta iqiḍan nnes zeg ifassen n tarwa n Ḥamur, babas n 
Cakim, s mya n tepyisin n tmenyat.                 20     Issgaɛɛed din ijj n uɛalṭar uca iřaɣa as “AREBBI d AREBBI 
n Israyil!”   

      Asnuqqeb n Dinah zi Cakim, mmis n Ḥamur        

    34     1       Dina, yeǧis n Liya, tenni dd-turuw i Yaɛqub, teffeɣ ḥima ad tarzu x yessis n temmurt. 
                2     Cakim, mmis n Ḥamur Aḥiwi, řḥakem n temmurt nni, iẓra itt, iksi tt uca iṭṭeṣ akides, 

issexṣar itt.                 3     Řeɛmar nnes iřṣeq ɣar Dina, yeǧis n Liya, uca netta ixs taḥenjirt uca issiweř ɣar 
wuř n tḥenjirt.                 4     Issiweř Cakim ɣar Ḥamur babas, inna as “Egg iǧi-ya xafi d tamɣart.”   
              5     Řami isřa Yaɛqub belli Cakim issexṣar yeǧis Dina, tuɣa tarwa nnes ak-d řebhayem deg iyyar. 
Issusem Yaɛqub ařami dd-ɛeqben nitni.                 6     Iruḥ Ḥamur, babas n Cakim ɣar Yaɛqub, ḥima ad kis 
issiweř.                 7     D tarwa n Yaɛqub dewřen-dd zeg iyyar uca areggben x řexbar. Yudef asen řeḥriq 
aṭṭas x man aya deg wuř u fuggmen aṭṭas, minzi igga řefḍiḥet-a di Israyil umi iṭṭeṣ ak-d yeǧis 
n Yaɛqub. Man aya war icuwwar ca ad itwagg.                 8     Issiweř Ḥamur akidsen, inna “Řeɛmar n mmi 
Cakim iřṣeq ɣar yeǧitwem, ttzawgeɣ ad as tt tewcem d tamɣart                 9     uca ad tdewřem d iḍewřan 
akidneɣ, ad aneɣ tewcem yeǧitwem, kenniw ad teksim yessitneɣ i kenniw.                 10     Zedɣem akidneɣ, 
minzi tammurt aqa-tt zzatwem. Zedɣem u uyurem days uca ggem tt d agra i kenniw.”                 11     Cakim 
ɛawed inna i babas d aytmas “Ad afeɣ necc nniɛmet di tiṭṭawin nwem uca ad wceɣ min d ayi i 
ɣa tinim.                 12     U waxxa tessḍeqřem xafi řeḥmeř aṭṭas n ṣṣadaq d ssunan, aqa necc ad wceɣ mecḥař 
mma d ayi i ɣa tinim. Wcem ayi mɣir taḥenjirt d tamɣart.”                 13     Arrin-dd tarwa n Yaɛqub x Cakim 
d Ḥamur, babas, s ict n teḥraymect, minzi aqa issexṣar Dina učmatsen. Nitni ssiwřen                 14     uca nnan 
asen “War nzemmar ad ac newc učmatneɣ i weryaz wenni ɛad s řeɛdaryet, iggur ad ɣarneɣ 
tiři d řɛar.                 15     Maca neccin neggur ad awem newwet řeḥsab, mařa teggim amecnaw neccin, aqa 
ad twaxetnen marra iryazen nwem.                 16     Řexdenni ad awem newc yeǧitneɣ uca ad neksi neccin 
yessitwem, ad nezdeɣ akidwem, ad niři d ijj n řgens.                 17     Maca mařa war d aneɣ tesřim maḥend 
ad txetnem, ad neksi yeǧitneɣ uca ad nuyur.”                 18     Qarren wawařen nsen mliḥ deg imezzuɣen n 
Ḥamur u deg imejjan n Cakim, mmis n Ḥamur.                 19     Aɛezri war d as icqi ad igg man aya, minzi netta 
tɛejb as aṭṭas yeǧis n Yaɛqub u netta tuɣa-t qaɛ mweqqar di marra taddart n babas.   
              20     Řexdenni Ḥamur d Cakim mmis usin-dd ɣar tewwart n tendint nnes, ssiwřen ak-d yeryazen n 
tendint, nnan                 21     “Iryazen-a d imhudnen akidneɣ. Ejj aneɣ ad ten nejj ad zedɣen di temmurt-a 
uca ad days uyuren. Aqa da, aqa tammurt tewseɛ i nitni. Neccin ad neksi yessitsen d timɣarin, 
ad asen newc yessitneɣ.                 22     Maca s umtawi-a waha ad seɛɛfen yeryazen-a ḥima ad kidneɣ zedɣen 
ḥima ad dewřen d ijj n řgens, mařa marra iryazen i iǧan jaraneɣ ad twaxetnen am mammec 
netwaxten neccin.                 23     Řebhayem nsen d agra nnes d marra řmař nsen, ma war ttiřin nneɣ? Ejj 
aneɣ ad ten nseɛɛef, xenni ad zedɣen akidneɣ.”                 24     Marra inni dd-yusin ɣar tewwart n tendint 
sřin i Ḥamur d mmis Cakim uca marra iryazen inni dd-yusin ɣar tewwart n tendint, twaxetnen. 

                25     Umi tuɣa ɛad daysen řehriq deg wass wiss třata, temsar, belli tnayen iḥenjiren n Yaɛqub, 
Cimɛun d Lawi, aytmas n Dina, kuř ijj iksi ssif nnes uca ruḥen ɣar tendint mani tɣiřen days 
řaman uca nɣin marra iryazen.                 26     Nɣin Ḥamur d Cakim, mmis, s řeqḍeɛ n ssif uca ksin Dina 
zi taddart n Cakim uca ffɣen.                 27     D tarwa n Yaɛqub usin-dd ɣar yenni itwanɣen uca keccḍen 
tandint, minzi nitni ssexṣaren učmatsen.                 28     Ksin uǧi nsen d ifunasen d tfunasin nsen d yeɣyař 
nsen d marra min tuɣa di tendint u deg iyyar.                 29     Ksin marra agra nnes uca iwyen-dd imeḥbas 
marra iḥenjiren d temɣarin nsen uca ucaren marra min tuɣa di tudrin.                 30     Řexdenni inna Yaɛqub 
i Cimɛun d Lawi “Kenniw tessidfem ayi deg imxumbar ařami tessarzgem ayi ɣar imezdaɣ n 
temmurt-a, ak-d Ikenɛaniyyen d Ifiriziyyen. D necc ɣari drust n yeryazen. Mařa ad munen x 
uzeřmaḍ inu, ad ayi qeẓẓren, ad iřiɣ areyyteɣ, necc d taddart inu.”                 31     Nitni nnan “Ma ittxeṣṣa as 
ad iḥseb učmatneɣ amecnaw ict n řqeḥba?”   

      Aɛqeb n Yaɛqub ɣar Bitil        

    35     1       Uca AREBBI inna i Yaɛqub “Kkar, gaɛɛed ɣar Bayt-Il uca qqim din. Egg din ijj n řmedbeḥ 
i Arebbi wenni d ac-dd ibanen umi dd-tarewřed zeg uɣembub n umac Ɛisu.”                 2     Řexdenni 

inna Yaɛqub i řwacun nnes d marra inni tuɣa akides “Kksem irebbiten iɣriben inni iǧan 
jarawem uca tessizdegem u tbeddřem arruḍ nwem.                 3     Ad nekkar, ad ngaɛɛed ɣar Bayt-Il. Necc 
ad ggeɣ din ijj n uɛalṭar i Arebbi wenni xafi dd-yarrin deg wass n řeḥsaret inu d wenni tuɣa 
akidi deg webrid wenni uyureɣ.”                 4     Uca wcin i Yaɛqub marra irebbiten iɣriben inni tuɣa ɣarsen 
d ixrazen inni tuɣa deg imezzuɣen nsen, Yaɛqub iffar iten sadu tcejjart n řbeǧuḍ i tuɣa zzat i 
Cakim.                 5     Řami kksen iqiḍan, uyuren zi senni, tuɣa tiggʷudi n AREBBI x tneddam tinni tuɣa di 
jwayeh i d asen-dd innḍen maḥend nitni war ḍeffaren tarwa n Yaɛqub.                 6     Ammu i yiweḍ Yaɛqub 
ɣar Luz di temmurt n Kenɛan, aqa-tt d Bayt-Il, netta d marra iwdan i tuɣa akides.                 7     Uca ibna 
din ijj n uɛalṭar uca iřaɣa i wemcan nni Il-Bayt-Il, minzi dinni i d as-dd iḍhar AREBBI, umi dd-
yarweř zeg uɣembub n umas.   
              8     Řexdenni temmut Dibura, taxeddamt n Rifqa uca tetwanḍeř swadday n Bitil, sadu tcejjart n 
řbeǧuḍ uca iřaɣa isem nnes ‘Allun-Bakut’, aqa-tt d ‘tacejjart n řbeǧuḍ n imeṭṭawen’.                 9     Iḍhar as-dd 
ɛawed AREBBI i Yaɛqub umi dd-idweř zi Fadan-Aram uca ibark it                 10     Inna as AREBBI “Isem nnek 
d Yaɛqub. Zi ssa d tsawent war ittřaɣa ɛad isem nnek Yaɛqub, maca Israyil d wa i ɣa yiři d 
isem nnek.” Uca isemma t Israyil.                 11     Inna as AREBBI “Necc d Arebbi, Amzemmar x kuřci! Ggem 
řɣiǧet, temmarnyem! Zzayek ad iffeɣ ijj n řgens, wah, d ijj n wegraw n řegnus ad ffɣen zzayek d 
ijeǧiden ad ffɣen zi tejɛinna nnek.                 12     D temmurt-a i wciɣ i Ibrahim d Isḥaq, i cek umi tt i ɣa wceɣ 
uřa i zzariɛet nnek awarni ac ad wceɣ tammurt-a.”                 13     Xenni igaɛɛed xas AREBBI, deg wemcan 
mani akides issiweř.                 14     Yaɛqub issgaɛɛed ijj n uqellij n řidaret deg wemcan mani kis issiweř, ijj 
n uqellij n řidaret n weẓru. Izeǧeɛ xas ict n tewhibt n useyyeb uca ifarreɣ sennej nnes zzect. 
                15     Iřaɣa Yaɛqub isem n wemcan, mani kis issiweř AREBBI, Bayt-Il.  

      Axeřqed n Binyamin d řmewt n Raḥil                 

        16     Kksen iqiḍan nsen, ffɣen zi Bayt-Il uca umi tuɣa ggur ad dd-awḍen ɣar Ifrat, xenni turuw Raḥil 
u tarwa teɛdu xas teqseḥ.                 17     Imsar, umi teɣɣuḍed di tarwa nnes, tenna as řqabřa “War tteggʷed, 
aqa wa ɛawed ad am yiři d mmim!”                 18     Řami zzayes iffeɣ buḥbeř, imsar, aqa třaɣa as Bin-Uni, 
maca babas iřaɣa as Binyamin.                 19     Ammu i temmut Raḥil uca neḍřent tt deg webrid ɣar Ifrat, aqa-
tt d Baytlaḥm.                 20     Uca igga Yaɛqub ijj n uqellij n řidaret x wenḍeř nnes. D wa d aqellij n řidaret n 
Raḥil x wenḍeř n Raḥil ař wass-a.   

      Ayt n Yaɛqub                

        21     Xenni ikkes Israyil iqiḍan ssenni uca iwta iqiḍan nnes x uɛeddu n Majdal-Ɛidr.                 22     Umi izdeɣ Is-
rayil di temmurt nni, imsar belli Rubin iruḥ iṭṭeṣ ak-d Bilha, tayya n babas, uca yiweḍ ad t ifhem 
Israyil. Aqa řexxu ayt n Israyil iwḍen tenɛac.   

      Tarwa n Israyil - Řmewt n Yaɛqub                

        23     D tarwa n Liya: Rubin, amenzu n Yaɛqub d Cimɛun d Lawi d Yahuda d Issakar d Zabulun.                24     D 
tarwa n Raḥil: Yusuf d Binyamin.                25     D tarwa n Bilha, tayya n Raḥil: Dan d Naftali.                 26     D tarwa n Zil-
ba, tayya n Liya: Jad d Acir. Ina tuɣa-ten d tarwa n Yaɛqub inni d as-dd ixeřqen di Fadan-Aram.   

      Řmewt n Isḥaq                

        27     Uca yusa-dd Yaɛqub ɣar Isḥaq, babas, di Mamri di tendint n Arbaɛ, tenni iǧan d tendint n 
Ḥibrun, mani tuɣa Ibrahim izeddeɣ am ubarrani, uca Isḥaq amenni řexxu.                 28     Iddar Isḥaq mya 
u-tmanyin n iseggʷusa.                 29     Iḍřeq Isḥaq i buḥbeř, immut uca itwassmun ɣas řejdud nnes, iwsar, 
ijjiwen zi tudart uca Ɛisu d Yaɛqub, tarwa nnes, neḍřen t.   

      Tarwa n Ɛisu        

    36     1       Ina d inni itwarwen zi Ɛisu, wenni iǧan d Idum.                 2     Ɛisu iksi timɣarin nnes zeg yessis n 
Kenɛan: Ɛada, yeǧis n Ilun, Aḥitti, d Ahulibama, yeǧis n Ɛana, yeǧis n Ṣabɛun, Aḥitti,                 3     d 

Basmat, yeǧis n Ismaɛil, učmas n Nabayut.                 4     Ɛada turuw Ilifaz i Ɛisu uca Basmat turuw as-dd 
Raɛuwil.                 5     Ahulibama turuw Yaɛus d Yaɛlam d Quraḥ. Ina tuɣa-ten d iḥenjiren n Ɛisu inni d as-dd 
yurwen di temmurt n Kenɛan.   
              6     Uca Ɛisu iksi timɣarin nnes d tarwa nnes d yessis d marra aytbab n taddart nnes uřa d 
řebhayem nnes d marra řmař nnes d marra agra nnes inni tuɣa dd-ikseb di temmurt n Kenɛan 
uca iruḥ ɣar temmurt nneḍni i iggʷjen x uɣembub n umas Yaɛqub.                 7     Minzi agra nsen tuɣa-t 
imɣar ař war zmiren ad zedɣen jmiɛ uca tammurt mani tuɣa zeddɣen am řbarrani, war tqedd i 
řebhayem nsen.                 8     Xenni izdeɣ Ɛisu deg wedrar n Saɛir. Ɛisu aqa-t d Idum.   

              9     Ina d inni itwarwen zi Ɛisu, babas n Idum, deg wedrar n Saɛir.   
              10     D yina d ismawen n warrawen n Ɛisu: Ilifaz, mmis n Ɛada, tenni d tamɣart n Ɛisu, Raɛuwil, 
mmis n Basmat, tenni d tamɣart n Ɛisu.   
              11     Iḥenjiren n Ilifaz tuɣa-ten d Tayman, Umar, Ṣafu, Jaɛtam d Qanaz.   
              12     D Timna tedweř d tayya n Ilifaz, mmis n Ɛisu, u nettat turuw-dd Ɛamaliq i Ilifaz. Ina tuɣa-ten 
d arrawen n Ɛada, tamɣart n Ɛisu.   
              13     Ina tuɣa-ten d iḥenjiren n Raɛuwil: Nahat, Zaraḥ, Camma d Mizza. D ina tuɣa-ten d arrawen n 
Basmat, tenni d tamɣart n Ɛisu.   
              14     Ina tuɣa-ten d iḥenjiren n Ahulibama, tenni d tamɣart n Ɛisu, yeǧis n Ɛana, tenni d yeǧis n 
Zibyun. Nettat turuw-dd Yaɛuc, Jaɛlam d Quraḥ i Ɛisu.   

              15     D ina tuɣa-ten d d imɣaren n tqebbař n ayt n Ɛisu: 
ayt n Ilifaz, amenzu n Ɛisu: amɣar Timan d umɣar Umar d umɣar Ṣafu d umɣar Qinaz,                 16     d umɣar 
Quraḥ, d umɣar Gatam, d umɣar Ɛamaliq. D ina tuɣa-ten d imɣaren n Ilifaz di temmurt n Idum, 
ina tuɣa-ten d arrawen n Ɛada.   
              17     Ina tuɣa-ten d iḥenjiren n Raɛuwil, mmis n Ɛisu: amɣar Naḥat d umɣar Zira d umɣar Samma d 
umɣar Mizza. D ina tuɣa-ten d imɣaren n Raɛuwil di temmurt n Idum, d ina tuɣa-ten d arrawen 

n Basmat, tamɣart n Ɛisu.   
              18     D yina tuɣa-ten d ayt n Ahulibama, tamɣart n Ɛisu: amɣar Yaɛuc d umɣar Yaɛlam d umɣar 
Quraḥ. D ina tuɣa-ten d imɣaren n Ahulibama, tamɣart n Ɛisu, yeǧis n Ɛana.                 19     D yina tuɣa-ten d 
ayt n Ɛisu d yina d imɣaren n tqebbař nsen, aqa-t d Idum.   

              20     Ina tuɣa-ten d iḥenjiren n Saɛir, Axuri, inni d imezdaɣ n temmurt nni: Luṭan, Cubal, Ṣabɛun, 
Ɛana,                 21     Dicun, Iṣar d Dican. Ina tuɣa-ten d imɣaren n tqebbař n Ixuriyyen, ayt n Saɛir di temmurt 
n Idum.   
              22     Iḥenjiren n Luṭan tuɣa-ten d Ḥuri d Haymam uca tuɣa Timnaɛ d učmas n Luṭan.   
              23     Ina tuɣa-ten d iḥenjiren n Cubal: Ɛalwan, Manaḥat, Ɛibal, Cafu d Unam.  
              24     Ina tuɣa-ten d iḥenjiren n Ṣabɛun: Aya d Ɛana. D Ɛana d wenni i d yufin tiyermamin di řexřa, 
umi yarwes iɣyař n Zibiyun babas.   
              25     Ina tuɣa-ten d iḥenjiren n Ɛana: mɣir Dicun, d Ahulibama, yeǧis n Ɛana.   
              26     Ina tuɣa-ten d iḥenjiren n Dican: Ḥamdan, d Ahban, d Yitran, d Karan.   
              27     Ina tuɣa-ten d iḥenjiren n Iṣar: Bilhan, Zaɛwan d Ɛaqan.   
              28     Ina tuɣa-ten d iḥenjiren n Dican: Ɛuṣ d Aran.  

              29     D ina tuɣa-ten d imɣaren n Ixuriyyen amɣar Luṭan d umɣar Cubal d umɣar Ṣabɛun d umɣar 
Ɛana                 30     d umɣar Dicun d umɣar Iṣar d umɣar Dican. D yina tuɣa-ten d imɣaren n Aḥuri ɛlaḥsab 
imɣaren nsen di temmurt n Saɛir.   

              31     D ina tuɣa-ten d ijeǧiden inni iḥekmen di temmurt n Idum qbeř mma ad iḥkem ujeǧid x ayt 
n Israyil:   
              32     Bila, mmis n Biyur, iḥkem di Idum uca isem n tendint nnes tuɣa-t d Dinhaba.   
              33     Immut Bila uca iḥkem Yubab, mmis n Zaraḥ zi Buṣra deg wemcan nnes.   
              34     Yu’ab immut uca Ḥucam zi temmurt n Itaymaniyyen iḥkem deg wemcan nnes.   
              35     Immut Ḥucam uca Hadad mmis n Badad wenni iɣeřben x Midyan deg iyyar n Mu’ab, iḥkem 
deg wemcan nnes. Isem n tendint nnes tuɣa qqaren as Ɛawit.   
              36     Immut Hada uca Simla zi Masriqa iḥkem deg wemcan nnes.   
              37     Immut Simla uca Cawul, zi Raḥubut ɣar yeɣzar, iḥkem deg wemcan nnes.   
              38     Immut Cawul uca Baɛl-Ḥanan, mmis n Ɛakbur, iḥkem deg wemcan nnes.   
              39     Immut Baɛl-Hanan, mmis n Ɛakbur, uca Hadar iḥkem deg wemcan nnes. Tandint nnes qqaren 
as Faɛu u tamɣart nnes qqaren as Mahiṭab’il, yeǧis n Maṭrid, yeǧis n Ma-Dahab.   

              40     D yina d ismawen n imɣaren n Ɛisu ɛlaḥsab tiqebbař nsen d imucan nsen d ismawen nsen: 
amɣar Timnaɛ d umɣar Ɛalwa d umɣar Yatit                 41     d umɣar Ahulibama d umɣar Ilya d umɣar Finun 
                42     d umɣar Qanaz d umɣar Tayman d umɣar Mibṣar                 43     d umɣar Majdiyil d umɣar Ɛiram. D ina d 
imɣaren n Idum ɛlaḥsab imucan nsen, di temmurt n řmelk nsen. Wanita d Idum, aqa-t d babas 
n Idumiyyen.   

      Yusef itwazzenz zeg aytmas         

    37     1       Uca izdeɣ Yaɛqub di temmurt n Kenɛan mani tuɣa izdeɣ babas am ubarrani.   
              2     Ina d inni itwarwen zi Yaɛqub. Řami tuɣa ɣar Yusuf sebɛṭac n iseggʷusa yarwes uǧi n 

babas ak-d aytmas. Aḥudri tuɣa-t ak-d tarwa n Bilha u ak-d tarwa n Zilba, timɣarin n zzyada n 
babas uca ixebbar Yusuf babas x unemmem nsen d aɛeffan.                 3     Uca ixs Israyil Yusuf qaɛ x marra 
tarwa nnes, minzi tuɣa-t ɣars d mmis x tewsar nnes uca igga as arruḍ aqqarqac izewwqen. 

                4     Řami ẓrin aytmas belli babas ittexs it qaɛ x marra aytmas, carhen t uca war zemmaren akides 
ssiwřen s řehna.   
              5     Uca yurja Yusuf ict n tarjit, iɛawd itt i yaytmas u s uya nitni dewřen carhen t ɛad ktar.                 6     Inna 
asen “Sřem řexxu tarjit-a tenni arjiɣ.                 7     Aqa da, tuɣa nettcedda tiqebbiḍin di řwest n yeyyar. U 
xzar, taqebbiḍt inu tekkar, teqqim tbedd uca tiqebbiḍin nwem tinni tuɣa nnḍent tt, uḍaren i 
tqebbiḍt inu.”                 8     Arrin xas aytmas “Ma ad tḥekmed zeɛma nican xaneɣ am ujeǧid niɣ ad xaneɣ 
tseǧeḍed d aseǧeḍ?” Uca carhen t ɛad ktar di ssibbet n tirja nnes d wawařen nnes.                 9     Uca yarja 
ɛad ict n tarjit nneḍni, iɛawd itt i yaytmas, inna “Aqa da, arjiɣ ɛad ict n tarjit nneḍni. Aqa da 
tafuct d uyur d ḥiṭac n itran uḍaren ayi.”                 10     Iɛawed itt i babas d aytmas uca babas iwebbex it, 
inna as “Mana tirja-ya i tarjid? Ma ad dd-nas jmiɛ, necc d yemmac d aytmac, ad ac naḍar ɣar 
temmurt?”                 11     Aytmas usmen zzayes. Maca babas iɛqeř x wawařen-a.   
              12     Uca ruḥen aytmas ad arewsen uǧi n babatsen ɣar Cakim.                13     Xenni inna Israyil i Yusuf “Ma war 
arewsen aytmac uǧi ɣar Cakim? Zid, ad cek ɣarsen-dd ssekkeɣ.” Uca yarra-dd xas “Aqa-yi da!” 
                14     Uca inna as “Ruḥ cek, xzar muxas ǧan aytmac d muxas iǧa uǧi uca awiy ayi-dd řexbar ɛawed.” 
Ammu it issekk ɣar řewḍa n teɣzurt n Ḥibrun uca yiweḍ-dd ɣar Cakim.                 15     Yufa it ijj n weryaz, 
umi iweddar deg iyyar. Isseqsa t weryaz, inna “Min tarezzud?”                 16     Uca inna “Arezzuɣ x aytma. 
Ttzawgeɣ cek, ini ayi mani arewsen.”                 17     Aryaz yarra-dd “Aqa kksen iqiḍan nsen ssa, necc sřiɣ 
asen qqaren ‘Ejj aneɣ ad nraḥ ɣar Dutan.’ ” Řexdenni Yusuf iruḥ awarni aytmas uca iřqa ten di 
Dutan.   
              18     Umi nitni t ẓrin zi řaggʷaj, qbeř mma ad dd-iqarreb ɣarsen, mɛahaden ḍidd nnes ḥima ad t 
nɣen                 19     nnan ijj i wenneḍni “Aqa da, yusa-dd bu-tirja!                 20     Zid řexxu, ejj aneɣ ad t nenneɣ uca ad t 
nenḍar deg wanu, ad nini ‘Ca n řweḥc d aɛeffan icca it uca ad nẓar min iřint tirja nnes.”                 21     Isřa 
Rubin man aya uca iḥarr it zeg ifassen nsen, inna “War t nneqq ca!”                 22     Inna asen ɛawed Rubin 
“War sizziř idammen! Nṣarem t deg wanu-ya da di řexřa. War xas tteggem afus!”, ḥima ad t is-
senjem ammu zeg ifassen nsen uca ad t yarr ɣar babas.   
              23     Uca imsar, umi dd-yiweḍ Yusuf ɣar aytmas, kksen as nitni arruḍ x Yusuf, arruḍ aqqarqac 
izewwqen wenni tuɣa xas.                 24     Uca ṭṭfen t, nḍaren t deg wanu. Maca anu tuɣa ixwa, war tuɣi 
days ca aman.                 25     Uca qqimen ad ccen aɣrum, ssgaɛɛden tiṭṭawin nsen, zřin, ijj n ukaravan n 
Ismaɛiliyyen i dd-yusin zi Jilɛad. Iřeɣman nsen arbun d řebzar d řefwah n balsam d mirru uca 
gguren ad t awyen ɣar Miṣra.                 26     Řexdenni Yahuda inna i yaytmas “Man řefḍer mařa nenɣa 
umatneɣ uca ad neffar idammen nnes?                 27     Ɣawrem, ad t nezzenz i Ismaɛiliyyen, war ittiři ufus 
nneɣ xas, aqa d umatneɣ d aysum nneɣ.” Uca aytmas sřin ɣars.                 28     Am dd-ɛdun tujjar n Midyan, 
jebden u ssgaɛɛden-dd Yusuf zeg wanu uca zzenzen t s ɛicrin n uqiyyat n nnuqart i Ismaɛiliyyen 
inni dd-yiwyen Yusuf ɣar Miṣra.   
              29     Řami dd-idweř Rubin ɣar wanu, war din yufi Yusuf ɛad deg wanu. Xenni icarreg arruḍ 
nnes.                 30     Inneqřeb ɣar aytmas uca inna “Aḥenjir war din iǧi ɛad. I necc, mani i ɣa raḥeɣ necc?” 
                31     Řexdenni ksin arruḍ n Yusuf uca ɣarṣen i yijj n umyan ameẓyan uca marɣen arruḍ s idam-
men.                 32     Ssekken arruḍ aqqarqac izewwqen uca jjin ad t sswejden i babatsen, nnan “D wa i nufa. 
Xzar řexxu, ma d wah niɣ lla arruḍ n mmic.”                 33     Uca netta iɛeqř it, inna “Arruḍ n mmi i yeǧa! Ca 
n řweḥc icc it, Yusuf s tidett itwamezzeq.”                 34     Řexdenni Yaɛqub icarreg arruḍ nnes uca yarḍ ict n 
txancet x tejɛinna nnes, innuri x mmis aṭṭas n wussan.                 35     Uca kkaren marra tarwa nnes d marra 
yessis maḥend ad t ɛezzan, ɛad netta war ixs ad itwaɛezza, inna “Minzi ittxeṣṣa ayi ad dd-hwiɣ 
nnuryeɣ ɣar řaxart.” Ammu isɣuy xas babas.   
              36     Uca Imidiyaniyyen zzenzen t di Miṣra i Butifar, amsexxar amcenneɛ n Firɛun, řqebṭan n 
iɛessasen n arrimet.   

      Yahuda d Tamar        

    38     1       Di řweqt d ict, ibeɛɛed Yahuda x aytmas, ihwa uca iffeɣ zeg webrid ɣar ijj n weryaz d 
Adullamiti wenni umi qqaren Ḥira.                 2     Uca iẓra din Yahuda yeǧis n yijj n weryaz d Akenɛani 

wenni umi qqaren Cuɛ. Iwy itt d tamɣart uca yudef xas.                 3     Nettat teksi s ddeyset uca turuw-dd 
aḥenjir uca isemma t Ɛir.                 4     Uca teksi ɛawed s ddeyset, turuw-dd aḥenjir uca isemma t Unan. 
                5     Uca turuw-dd zi jdid ijj n uḥenjir uca tsemma t Cila. Netta tuɣa-t di Kazib umi d as t-idd turuw. 
                6     Uca Yahuda iksi ict n temɣart i Ɛir, amenzu nnes. Isem nnes tuɣa qqarent as Tamar.                 7     Ɛir, 
amenzu n Yahuda, tuɣa-t d aɛeffan ɣar tiṭṭawin n SIDI uca SIDI inɣa it.                 8     Řexdenni Yahuda inna 
i Unan “Adef x temɣart n umac, mřec akides deg wemcan n umac, tejjed-dd zzariɛet i umac.” 
                9     Maca Unan issen belli zzariɛet war tettiři nnes. Uca ammu imsar umi yudef x temɣart n umas, 
inɣeř itt di temmurt, ḥima war itticc zzariɛet i umas.                 10     Min igga tuɣa d aɛeffan di tiṭṭawin n 
SIDI uca inɣa it uřa d netta.   
              11     Uca Yahuda inna i Tamar, tasřit nnes “Qqim am tajjač di taddart n babam, ař i ɣa imɣar Cila 
mmi,” minzi inna “Aqa war ittmetti uřa d wa amecnaw aytmas.” Uca truḥ Tamar, truḥ ad 
tezdeɣ di taddart n babas.   
              12     Ɛdun aṭṭas n wussan, xenni temmut yeǧis n Cuɛ, tamɣart n Yahuda. Yahuda yarezzu ad 
itwaɛezza uca igaɛɛed ɣar thimart n wuǧi nnes ɣar Timnat, netta d umeddukeř nnes Ḥira, 
Adullami.                 13     Ɛeřmen as i Tamar uca nnan “Aqa da, aḍekkʷař nnem igaɛɛed ɣar Timnat, ad iřs 
uǧi nnes.”                 14     Řexdenni tekkes nettat xas arruḍ řami tt tuɣa d tajjač uca třeḥḥef s tkenbuct uca 
teɣnes ixef nnes uca truḥ ad teqqim ɣar wadaf n Ɛaynayim wenni iǧan deg webrid ɣar Timnat, 
minzi teẓra Cila aqa imɣar u netta tuɣa war d as temmewc d tamɣart.                 15     Uca iẓra itt Yahuda, 
iḥesb itt d řqeḥba, minzi tuɣa-tt třeḥḥef i uɣembub nnes.                 16     Uca imeyyeř ɣar webrid ɣars, inna 
as “Ejj ayi ad zzřeɣ ṭṭarf nnem!”, minzi netta tuɣa war issin belli nettat d tasřit nnes. Net-
tat tenna “Min d ayi i ɣa tewced ḥima ad xafi tadfed?”                 17     Yarra “Necc ad am-dd ssekkeɣ ijj n 
iɣayḍ d ameẓyan zeg wuǧi.” Tenna as “Mɣir ewc ayi ijj n warhan, ař d ayi t-idd i ɣa tssekked.” 
                18     Řexdenni inna “Man arhan i d am i ɣa wceɣ?” Nettat tenna “Taxadent nnek n ucemmiɛ d 
ttesbiḥ nnek d uɛekkaz i ɣark deg ufus.” Uca iwc as ten, yudef xas uca teksi zzayes ddeyset. 
                19     Uca tekkar, truḥ, tekkes xas takenbuct nnes uca tarḍ arruḍ nnes n tajjač.   
              20     Uca issekk Yahuda iɣayḍ d ameẓyan x ufus n umeddukeř nnes Adullami, ḥima ad dd-yarr 
arhan zeg ufus n temɣart, maca war tt yufi.                 21     Isseqsa iryazen x wemcan nnes, inna “ Mani teǧa 
řqeḥba tenni tuɣa iqqimen x webrid ɣar Ɛanayim?” Nitni arrin-dd xas “War da tuɣi qaɛ ca n 
řqeḥba ɣar zzawect.”                 22     Řexdenni iɛqeb-dd ɣar Yahuda, inna “War tt ufiɣ ca, uřa d iryazen n 
wemcan nni nnan ‘War da tuɣi qaɛ ca n řqeḥba ɣar zzawect.’ ”                 23     Řexdenni inna Yahuda “Ejj itt 
ad ten tejj ɣars, ḥima war ntiři d řɛar. Aqa da, necc aqa ssekkeɣ iɣayḍ-a d ameẓyan uca cek war 
tt tufid.”   
              24     Ɛřaḥař awarni třata n iyuren temsar, aqa xebbaren Yahuda, nnan “Tamar, tasřit nnek, aqa 
tefṣed uca řexxu nettat aqa-tt s ddeyset n tuqeḥbit.” Xenni inna Yahuda “Suffɣem tt-idd aqa 
teggur ad tecmeḍ!”                 25     Umi tt-idd yiwyen ɣar barra, tessekk-dd ijjen ɣar uḍekkʷař nnes, maḥend 
ad yini “Zeg weryaz n řeḥwayej-a, aqa ksiɣ s ddeyset.” Tenna ɛad “Ini xenni, wi iřan taxadent-a 
n ucemmiɛ d ttesbiḥin-a d uɛekkaz-a?”                 26     Řexdenni Yahuda iɛeqř iten, inna “Aqa-tt d taseggadt 
xafi, x mechař war tt wciɣ d tamɣart i Cila mmi.” War iqqim issen itt ɛad.   
              27     Di řweqt umi d tiweḍ ad taruw, ffɣen-dd wacniwen zeg uɛeddis nnes.                 28     Umi dd-tiweḍ řweqt 
ad turuw, issuffeɣ-dd afus n ijjen uca řqabřa teksi t uca tcedd it ɣar ufus nnes s yijj n ufiřu 
azeggʷaɣ, tenna “Wa i dd-iffɣen d amezwar.”                 29     Řami yarra-dd afus nnes, iban-dd umas uca 
tenna “Mammec teggid tennufsřed!” Xak i yarsa unufseř. Uca semman t Fariṣ.                 30     Awarni ma-
nawya iffeɣ-dd umas, wenni ɣar iǧa ufiřu azeggʷaɣ deg ufus nnes uca isemma t Zaraḥ.  

      Yusef ameḥḍayi x taddart n Butifar        

    39     1       Nedhen xenni Yusuf ɣar Miṣra. Isɣa it Butifar, amsexxar icennɛen n Firɛun, řqebṭan n 
iɛessasen n arrimet, ijj n Umiṣri, zeg ufus n Ismaɛiliyyen inni din t yiwyen.                 2     Tuɣa SIDI 

ak-d Yusuf. Netta d aryaz ifřeḥ uca tuɣa-t di taddart n sides, Amiṣri.                 3     Iẓra sides belli SIDI tuɣa-t 
akides u belli SIDI ittessekkʷaḍ s ufus nnes marra min tuɣa ittegg.   

              4     Ammu yufa Yusuf nniɛmet di tiṭṭawin nnes uca igga it netta d amsexxar uca yarr it d ameḥday 
x taddart nnes uca igga as deg ufus marra min ɣars.                 5     Zeg wass min di t igga x taddart nnes u x 
marra min ɣars, ibark SIDI taddart n Umiṣri di ṭṭweɛ n Yusuf. Tuɣa lbaraka n SIDI x marra min 
tuɣa ɣars, am daxeř n taddart d barra nnes deg iyyar.                 6     Marra min ɣars, ijj it deg ifassen n Yusuf, 
ař war issin netta ca ktar mɣir aɣrum ittett. Tuɣa Yusuf icna di waddud u udem nnes days aẓri.   
              7     Imsar awarni man aya, belli tamɣart n sides tenḍar tiṭṭawin nnes di Yusuf, tenna “Zid, ṭṭess 
akidi.”                8     Maca netta yugi, inna i temɣart n sides “Aqa da, sidi inu war issin min iǧan di taddart 
řami da ǧiɣ akides. Marra min ɣars, igga it deg ufus inu.                9     War da ḥed sennej inu di taddart-a, illa 
cem, umi teǧid d tamɣart nnes, Mammec xenni i ɣa ggeɣ ajram am wanita uca ad ggeɣ ddenb 
ak-d AREBBI!”                 10     Ammu tuɣa nettat tessawař ak-d Yusuf kuř ass, war ɣars ittesři ḥima ad iṭṭes 
ṭṭarf nnes u ḥima ad akides yiři.   
              11     Deg ij n wass temsar, umi dd-yudef di taddart ḥima ad igg řxedmet nnes, war tuɣi din uřa 
d ijj zeg aytbab n taddart.                 12     Xenni teṭṭeff it zeg warruḍ nnes uca tenna “Araḥ-dd zzeř akidi!” 
Řexdenni ijja as netta arruḍ nnes deg ufus uca yarweř, iffeɣ barra.                 13     Umi teẓra belli ijja as 
arruḍ nnes deg ufus uca yarweř ɣar barra,                 14     třaɣa i aytbab n taddart, tenna asen “Xzarem, aqa 
netta yiwy aneɣ-dd aryaz Aɛibrani, ḥima ad iḍḥec xaneɣ. Yusa-dd netta ɣari ḥima akidi iṭṭes 
uca necc sɣuyeɣ s jjehd.                 15     Umi isřa belli ssgaɛɣdeɣ tmijja inu uca sɣuyeɣ, ijja ɣari arruḍ nnes, 
yarweř, iffeɣ barra.                 16     Uca nettat tegga zzates arruḍ nnes, ař dd-yas sides ɣar taddart.                 17     Řexdenni 
tessiweř akides s wawařen nni d ijjen, tenna “Amsexxar Aɛibrani wenni dd-tiwyed ɣarneɣ, 
yusa-dd ɣari ḥima ad ayi issɛurra.                 18     Umi ssgaɛɛdeɣ tmijja inu, sɣuyeɣ, ijja arruḍ nnes ɣari uca 
yarweř barra.”                 19     Sides isřa i wawařen inni d as tenna temɣart nnes, tenna “Ammu i d ayi igga 
umsexxar nnek” uca itwassarɣ lɣaḍab nnes.                 20     Iṭṭeff it sidi n Yusuf, igga it di řeḥbes, mani tuɣa 
imeḥbas n ujeǧid. Ammu i iqqim di řeḥbes.   

      Yusef di řeḥbes                 

        21     Maca SIDI tuɣa-t ak-d Yusuf uca isswiẓẓeḍ ɣars s tmexsiwt nnes icewwaren uca iwca as nniɛmet 
di tiṭṭawin n umeqqran n řeḥbes.                 22     Uca ameqqran n řeḥbes yarra marra imeḥbas inni tuɣa di 
řeḥbes sadu ufus n Yusuf. Marra min tuɣa tteggen din, tuɣa ittekk x ufus nnes.                23     Ameqqran n 
řeḥbes war d as iqqim min xef i ɣa innehweř zi min tuɣa sadu ufus nnes, minzi SIDI tuɣa-t aki-
des. Min mma tuɣa ittegg netta, SIDI issekkʷaḍ it.   

      Yusef ifessar tnayen n tirja        

    40     1       Imsar awarni man aya belli awarrad n ujeǧid n Miṣra d uxebbaz ddenben ḍidd i siditsen, 
ajeǧid n Miṣra.                 2     Uca ifugem Firɛun x tnayen n imsexxaren icennɛen nnes, x umeqqran n 

iwarraden u x umeqqran n ixebbazen.                 3     Uca igga ten di řeḥbes di taddart n řqebṭan n iɛessasen 
n arrimet di taddart n řeḥbes mani itwamneɛ Yusuf d ameḥbus.                4     Uca řqebṭan n iɛessasen n 
arrimet igga Yusuf d ameḥday nsen uca netta tuɣa ittsexxar xasen. Ammu tuɣa-ten ussan di 
řeḥbes.                 5     S tnayen idsen urjin ict n tarjit, kuř ijjen zzaysen yurja di ǧiřet tarjit nnes s řmeɛna 
nnes, ammu awarrad uřa d axebbaz n ujeǧid n Miṣra inni tuɣa itwaḥebbsen di taddart n tɛessast.   
              6     Uca yusa-dd ɣarsen Yusuf x ṣṣbeḥ, ixzar daysen uca iẓra tuɣa ttqellqen.                 7     Uca netta isseqsa 

imsexxaren icennɛen n Firɛun, inni tuɣa akides di řeḥbes di taddart n sides, inna “Maɣar barec-
nen udmawen nwem ass-a qaɛ ammu?”                 8     Nitni nnan “Aqa nurja tarjit, war da wi tt i ɣa ifekken.” 
Řexdenni inna asen Yusuf “Ma war ǧin ca ifessaren zi AREBBI? Iwa, ɛawdem ayi tent řexxu!”   
              9     Řexdenni ameqqran n iwarraden iɛawd tarjit nnes i Yusuf, inna as “Necc di tarjit inu ẓriɣ ta-
zayart zzati tbedd.                 10     Tazayart nni ɣars třata n tseḍwin, ssendyent, nuwwarent u ɣar izekkunen 
nnes iban-dd řhebb n uḍiř yiweḍ.                 11     Uca řkas n Firɛun tuɣa-t ɣari deg ufus inu uca ksiɣ aḍiř nni 
uca ɛessareɣ t di řkas n Firɛun uca sseɛduɣ řkas ɣar ufus n Firɛun.”                 12     Inna as Yusuf “D wa d 
afessar nnes: třata n tiseḍwin aqa d třata n wussan.                 13     Ɣar uneggar n třata n wussan ɛad Firɛun 
ad ac issgaɛɛed azeǧif uca ad ac yarr ɣar tsexxart nnek, ad tesseɛdud řkas i Firɛun deg ufus 
nnes, am mammec teggid zic řami cek tuɣa d awarrad nnes.                 14     Maca ɛqeř xafi xmi d ac-dd i ɣa 
yas řxar, ttzawgeɣ cek ad tegged akidi řemřahet uca ɛawed xafi ɣar Firɛun uca suffeɣ ayi-dd zi 
taddart-a.                 15     Minzi necc twacareɣ-dd zi temmurt n Iɛibraniyyen u da war ggiɣ x min xef d ayi i 
ɣa ggen da di řeqfez.   
              16     Řami iẓra umeqqran n ixebbazen belli ifessar as mliḥ, inna i Yusuf “Uřa d necc ẓriɣ di tarjit inu 
třata n tsuǧatin s weɣrum d acemřař x uzeǧif inu.                 17     Di tsuǧet n sennej tuɣa days aṭṭas n macca i 
Firɛun i igga uxebbaz uca ijḍaḍ ttetten zi tsuǧet i iǧan x uzeǧif inu.”                 18     Řexdenni yarra-dd Yusuf 
“D wa d afessar nnes. Třata n tsuǧatin d třata n wussan.                 19     Ɣar uneggar n třata n wussan ad iqess 
Firɛun azeǧif nnek uca ad cek yayeř x ict n tcejjart u ijḍaḍ ggur ad ccen aysum nnek.”   
              20     Deg wass wiss třata, ass n třařit n Firɛun, imsar belli issewjed ijj n umensi i marra ixeddamen 
nnes uca issgaɛɛed azeǧif n umeqqran n iwarraden uca azeǧif n umeqqran n ixebbazen tuɣa-t 
jar imsexxaren nnes.                 21     Uca netta yarra-dd ameqqran n iwarraden ɣar řxedmet nnes n uwarrad, 
xenni iwca aɣarraf deg ufus n Firɛun.                 22     Maca yuyeř ameqqran n ixebbazen, am mammec d as 
ifessar Yusuf.                 23     Maca ameqqran n iwarraden war ifekkar ca di Yusuf, maca ittu t.   

      Tarjit n Firɛun        

    41     1       Awarni řami ɛdun tnayen n iseggʷusa yurja Firɛun aqa netta zeɛma ibedd x yeɣzar.                 2     Zeg 
iɣzar gaɛɛdent-dd sebɛa n tfunasin, ṣebḥent i řxezrat u ɛemmarent s weysum, beddent 

heddant x tma.                 3     Uca xzar, sebɛa n tfunasin nneḍni gaɛɛdent-dd awarni asent zeg yeɣzar. 
Nitenti war ḥřint i řxezrat, aqa kuccḍent uca beddent zzat i tfunasin nneḍni ɣar tma n iɣzar. 
                4     Tifunasin i war iḥřin i řxeẓrat, tinni ikuccḍen, ṣarḍent sebɛa n tfunasin iṣebḥen i řxezrat u 
tinni iccuren s weysum. Řexdenni dd-ifaq Firɛun.   
              5     Iṭṭeṣ ɛawed uca yurja twařat nneḍni, aqa iẓra zeg ict n tseṭṭa gaɛɛdent sebɛa n tidrin ccurent 
u cnant.                 6     U xzar, awarni asent iẓra sebɛa n tidrin qusbarent uca isscemḍ itent usemmiḍ acarqi 
ɣemyent-dd awarni as.                 7     Uca sebɛa n tidrin yuẓɣen ṣarḍent sebɛa n tidrin nni iyman u iccuren. 
Uca ifaq-dd Firɛun, u d ta tuɣa d tarjit.   
              8     Ɣar ṣṣbeḥ iban-dd belli buḥbeř nnes innehweř uca issekk maḥend ad řaɣan i marra tarwa 
n tseḥhart n Miṣra u i marra imiɣisen. Iɛawd asen Firɛun tarjit nnes, maca tuɣa war din ḥed 
izemmar ad tt ifekk.                 9     Řexdenni ameqqran n iwarraden issiweř i Firɛun, inna “Deg wass-a 
itwaxarṣṣeɣ di xeṭṭu inu.                 10     Umi isxeḍ Firɛun x imsexxaren nnes, igga ayi di řeḥbes di taddart 
n řqebṭan n iɛessasen n arrimet, am necc am umeqqran n ixebbazen.                 11     Necc d netta nurja ict n 
tarjit di ǧiret d ict. Kuř ijj zayneɣ yurja tarjit nnes s řmeɛna nnes.                 12     Tuɣa din akidneɣ ijj n ubřiɣ 
d Aɛibrani. Tuɣa-t d amsexxar n řqebṭan n iɛessasen n arrimet. Nḥaja as tirja nneɣ uca ifessar 
aneɣ tent netta. I kuř ijj zzayneɣ ifessar as tarjit nnes.                 13     U mammec tent ifessar netta, amenni i 
temsar. Aqa Firɛun yarra ayi necc ɣar řxedmet inu u netta yuyeř it.”   

      Yusef ifessar tarjit n Firɛun                

        14     Řexdenni Firɛun issekk-dd ad řaɣan x Yusuf uca ssuffɣen t-idd deɣya zi řeḥbes. Iḥeff ixef nnes 
acewwaf, ibeddeř arruḍ uca ammu i yudef ɣar Firɛun.                 15     Inna Firɛun i Yusuf “Necc urjiɣ ict n tar-
jit, war iǧi wi tt i ɣa ifessaren. Maca aqa sřiɣ xak belli cek, xmi i ɣa tesřid i tarjit, tzemmared ad 
tt tfessared.”                 16     Yarra-dd Yusuf x Firɛun, inna “War iǧi ca zzayi, maca AREBBI iggur ad dd-yarr x 
mammec i ɣa idweř umeddur n Firɛun.”                 17     Řexdenni Firɛun inna i Yusuf “Di tarjit inu ẓriɣ ixef 
inu beddeɣ x tma n iɣzar.                 18     Uca xzar, zeg iɣzar nni gaɛɛdent-dd sebɛa n tfunasin ɛemmarent s 
weysum u ṣebḥent i řxezrat, heddant x tma.                 19     Awarni asent sebɛa n tfunasin nneḍni gaɛɛdent-
dd. Tuɣa kkuccḍent u war ḥřint deg wudem, uẓɣent. Ammu war ḥřint, ɛemmarṣ war tent ẓriɣ 
di temmurt n Miṣra am tekmeř.                 20     Uca tifunasin nni ikuccḍen u war iḥřin sarḍent sebɛa n tfu-
nasin timezwura imessřen.                 21     Umi udfent tina deg uɛeddis nsent, war dd as arrin řbař, belli aqa 
udfent deg uɛeddis nsent, aqa qqiment war ḥřint i řxezrat am qbeř. Xenni faqeɣ-dd.                 22     Xenni 
ẓriɣ di tarjit inu, zeg ijj n tseṭṭa ffɣent-dd sebɛa n tidrin ccurent u cnant.                 23     Awarni asent ẓriɣ, 
aqa gaɛɛdent-dd sebɛa n tidrin qusbarent, uẓɣent, isscemḍ itent usemmiḍ acarqi.                 24     Uca sebɛa 
n tidrin yuẓɣen, ṣarḍent sebɛa n tidrin nni icnan. Nniɣ t i tarwa n tseḥhart, maca tuɣa war din 
ḥed i izemmaren ad ayi t ifessar.”   
              25     Řexdenni Yusuf yarra-dd x Firɛun “Tarjit n Firɛun d ict n tarjit. AREBBI ibeyyen i Firɛun 
min iggur ad igg.                 26     Sebɛa n tfunasin nni icnan d sebɛa n iseggʷusa u tidrin nni icnan d sebɛa n 
iseggʷusa. D tarjit d ict.                 27     Sebɛa n tfunasin nni yuẓɣen war iḥřin tinni dd-yuřyen awarni asent d 
sebɛa n iseggʷusa, u sebɛa n tidrin qusbarent tinni isscemḍ usemmiḍ acarqi, aqa-tent d sebɛa n 
iseggʷusa i di ɣa yiři řaẓ.                 28     D wa d awař i nniɣ i Firɛun. Min i ɣa igg AREBBI, aqa isscen it i Firɛun. 
                29     Xzar aqa awarni sebɛa n iseggʷusa i dd-igguren ad dd-yas waṭṭas n ufeyyeḍ n řɣiǧet x marra 
temmurt n Miṣra.                 30     Awarni as ad dd-asen sebɛa n iseggʷusa n řaẓ. Di marra tammurt n Miṣra ad 
ttun marra afeyyeḍ n řɣiǧet uca řaẓ ad iteḥḥa tammurt.                 31     Uca afeyyeḍ war ittiři itwassnen ɛad zi 
ssibbet n řaẓ i t-idd iḍfaren, maɣar řḥař ad yiři iqseḥ aṭṭas.                 32     Umi Firɛun yurja tnayen n imuren, 
s minzi man aya aqa yura t AREBBI nican u AREBBI aqa ad t igg deɣya.                 33     Ejj xenni Firɛun ad igg 
ijj n weryaz s twengint d řeɛqeř maḥend ad t igg x temmurt n Miṣra.                 34     Ejj Firɛun ad igg ammu: 
ejj it ad igg imeḥḍayen x temmurt maḥend ad ksin řexmus n řɣiǧet n temmurt n Miṣra di sebɛa n 
iseggʷusa n ufeyyeḍ.                 35     Ejj iten ad ssmunen marra řɛuč deg iseggʷusa iṣebḥen i dd ɣa yasen uca 
ad xeznen irden n imendi sadu ufus n Firɛun maḥend ad t xeznen d macca di tneddam.                 36     Iggur 
ad yiři d řexzen i temmurt i sebɛa n iseggʷusa n řaẓ inni i dd ɣa yasen x temmurt n Miṣra ḥima 
tammurt war tetwateḥḥa ca s řaẓ.”   
              37     Awařen-a banen-dd d lmliḥ i Firɛun d imsexxaren nnes.   

      Yusef ad iḥkem x marra tmurt n Miṣra                

        38     Xenni inna Firɛun i imsexxaren nnes “Ma nzemmar ad naf ca n weryaz amecnaw wa i di izeddeɣ 
Arruḥ n AREBBI?”                 39     Uca inna Firɛun i Yusuf “Umi AREBBI issbeyyen ac-dd marra aya, x uya war 
din yeǧi wenni s twengint d amiɣis amecnaw cek.                 40     Cek teggured ad tiřid x taddart inu u i wawař 
nnek ad iṭṭaɛ řgens inu marra, mɣir x řɛarc waha ad iřiɣ necc d ameqqran xak.”                 41     Yarni inna 
Firɛun i Yusuf “Aqa da i cek ggiɣ x marra tammurt n Miṣra.”                 42     Řexdenni ikkes Firɛun txadent 
nnes zeg ufus nnes, igga itt deg ufus n Yusuf uca yarḍ as arruḍ n řeqṭen d azdad uca igga as 
ssnesřet n wureɣ deg yiri nnes.                 43     Issenya it di tkarrust wiss tnayen i tuɣa ɣars uca řaɣan zzates 
“Qwes.” Ammu i t igga x marra tammurt n Miṣra.                 44     Inna Firɛun i Yusuf “Necc d Firɛun, břa cek uřa 
d ijj mma ad igaɛɛed ufus nnes niɣ aḍar nnes di marra temmurt n Miṣra.”                 45     Iřaɣa Firɛun i Yusuf 
s yisem n Ṣafnat-Faɛniḥ uca iwc as Asnat d tamɣart, tenni d yeǧis n Futi-Faraɛ, akehhan n Un. 
Uca ijuř Yusuf x temmurt n Miṣra.                 46     Tuɣa Yusuf mmis n třatin iseggʷusa řami netta ibedd zzat i 
Firɛun, ajeǧid n Miṣra, uca iffeɣ Yusuf zzat i Firɛun uca ijuř x marra temmurt n Miṣra.   

              47     Uca tesseɣmi-dd temmurt di sebɛa n iseggʷusa s ufeyyeḍ.                 48     Issmun marra macca n sebɛa n 
iseggʷusa n ufeyyeḍ inni tuɣa di temmurt n Miṣra uca ixzen macca di tneddam. Macca n iyyaren 
i d as-dd innḍen i kuř tandint, ixzen it days daxeř di tendint.                 49     Yusuf ixzen aṭṭas n yirden, břa 
řeḥsab am yijdi n řebḥar i war izemmar ad tḥesbed.   

      Iḥenjiren n Yusef                

        50     Qbeř mma ad dd-yas useggʷas amezwaru n řaẓ, marenyen-dd ɣar Yusuf tnayen n iḥenjiren 
inni d as-dd turuw Asnat, yeǧis n Futi-Faraɛ, akehhan n Un.                 51     Uca iřaɣa Yusuf isem n umenzu 
Manassi, minzi inna “AREBBI aqa issettu ayi marra tamara inu d marra taddart n baba.”                 52     Wiss 
tnayen iřaɣa x yisem n Ifrayim, minzi, inna, “AREBBI igga ayi s řɣiǧet di temmurt n řeḥṣaret inu.”   

      Řaẓ di Miṣra                

        53     Xenni kemmřen sebɛa n iseggʷusa n ufeyyeḍ n řɣiǧet, inni ikkin x temmurt n Miṣra.                 54     Uca 
bdan ad dd-asen sebɛa n iseggʷusa n řaẓ, am mammec t inna Yusuf. Tuɣa řaẓ di marra timmura, 
maca di marra tammurt n Miṣra tuɣa days ɛad aɣrum.                 55     Ařami tuɣa řaẓ di marra tammurt n 
Miṣra, issɣuyy řgens ɣar Firɛun x weɣrum. Uca inna Firɛun i marra Imiṣriyyen “Ruḥem ɣar 
Yusuf, ggem min d awem i ɣa yini!”                 56     Ařami tuɣa řaẓ izeǧeɛ x marra tammurt, yarzem Yusuf x 
marra mani iǧa ca itwaxzen uca izzenz it i Imiṣriyyen, minzi tuɣa řaẓ idweř imɣar di temmurt n 
Miṣra.                 57     Zi marra timmura usin-dd ɣar Miṣra ɣar Yusuf ḥima ad sɣen, minzi di marra timmura 
tuɣa řaẓ imɣar aṭṭas.   

      Aytmas n Yusef usin-dd ɣar Miṣra i twařa wiss tamewarutYaɛqub d Ɛisu        

    42     1       Řami iẓra Yaɛqub belli aqa din imendi di Miṣra, xenni inna i tarwa nnes “Maɣar teqqimem 
txezzarem ijjen deg wenneḍni?”                 2     Inna netta “Aqa necc sřiɣ belli din imendi di Miṣra. 

Ruḥem dinni uca sɣem aneɣ-dd zi senni imendi, ḥima ad neqqim neddar uca war nettmetti 
ca.”                 3     Uca hwan ɛecra n wawmaten n Yusuf maḥend ad raḥen ad sɣen irden zi Miṣra.                 4     Maca 
Yaɛqub war issekk Binyamin, umas n Yusuf, ak-d aytmas, minzi inna “Ḥima war d as ittemsar 
ca n řḥajet d taɛeffant.”                 5     Uca jar inni i dd-yusin dinni, usin-dd ɛawed ayt n Israyil maḥend ad 
sɣen macca, minzi tuɣa din řaẓ di temmurt n Kenɛan.                 6     Yusuf tuɣa d řḥakem x temmurt uca 
izzenz imendi i marra imezdaɣ n temmurt. Umi dd-iwḍen aytmas n Yusuf, uḍaren as s uɣembub 
nsen ɣar temmurt.                 7     Yusuf iẓra aytmas uca iɛqeř iten, maca igga ixef nnes qibař nsen am ijj n 
ubarrani, issiweř akidsen s řeqsaḥet, inna asen “Manis dd-tusim?” Nnan “Zi temmurt n Kenɛan 
maḥend ad nseɣ macca.”                 8     Yusuf, xenni, iɛeqř aytmas, maca nitni war t ɛqiřen ca.                 9     Řexdenni 
ifekkar Yusuf di tirja tinni tuɣa xasen yurja, inna asen “Kenniw d ixbarjiyyen i teǧam, tusim-
dd ḥima ad tẓarem mani tammurt war teḥḍi.”                 10     Arrin-dd xas “Lla, a sidi, ɛad imsexxaren nnek 
usin-dd maḥend ad sɣen macca.                 11     Marra neccin aqa-neɣ d tarwa n yijj n weryaz. aqa-neɣ d 
iṣdiqen, imsexxaren nnek war ǧin ca d ixbarjiyyen.”                 12     Netta yarra-dd xasen “Lla, kenniw tusim-
dd maḥend ad tẓarem mani tnurzem temmurt. ”                 13     Nnan nitni “Neccin d imsexxaren nnek, 
aqa-neɣ di tenɛac n wawmaten, tarwa n yijj n weryaz di temmurt n Kenɛan. Aqa amaẓuẓ aqa-t 
ak-d babatneɣ u wenneḍni war iǧi ɛad.”                 14     Inna asen Yusuf “Ma war d awem t nniɣ, umi nniɣ 
‘Aqa kenniw d ixbarjiyyen i teǧam.’ ”                 15     Iwa řexxu, s tidett am iddar Firɛun ad tetwajarrbem. 
Kenniw war teggurem ca ssa, mɣir xmi dd ɣa yas umatwem amenzu danita!                 16     Sekkem ijj n 
zzaywem, maḥend ad dd-yawi umatwem. Xenni kenniw ad tetwaḥebbsem uca awařen nwem 
ad twaqeǧben, ma tessiwřem kenniw s tidett. Mařa lla, s tidett am iddar Firɛun, aqa kenniw d 
ixbarrjiyyen i teǧam!”                 17     Uca igga ten jmiɛ třata n wussan di řeḥbes.   

              18     Ɣar wass wiss třata inna asen Yusuf “Ggem aya, ḥima ad teqqimem teddarem, necc tteggʷdeɣ 
AREBBI.                 19     Mařa kenniw d iryazen d imtiqqen, jjem xenni ijj n tawmat zzaywem ad iqqim icarf 
di taddart n řeḥbes, xenni ruḥem, ksim imendi maḥend ad tessesqarem řaẓ n aytbab n taddart 
nwem.                 20     Awyem-dd xenni umatwem ameẓyan maḥend ad twaqeǧben wawařen nwem, war tet-
tmettim ca.” Uca nitni ggin amenni.                 21     Uca nnan ijjen i wenneḍni “S tidett aqa neccin nexḍa 
di tesɣart n umatneɣ, aqa neẓra aɛdaq n řeɛmar nnes umi d aneɣ ittar aḥinni, maca war d as 
nesři ca! S uyenni dd-tusa řeḥsaret-a xaneɣ .”                 22     Řexdenni yarra-dd xasen Rubin, inna “Ma war 
d awem t nniɣ, umi nniɣ ‘War xeṭṭam ca ak-d uḥenjir-a’, maca kenniw war tesřim ca. Fetnem 
aqa idammen nnes twarezzun!”                 23     Nitni war ssinen belli ifhem asen Yusuf, minzi tuɣa din ijj n 
uturjman jarasen.                 24     Inneqřeb xasen uca isɣuyy. Awarni as inneqřeb-dd ɛawed ɣarsen, issiweř 
akidsen, iksi jarasen Cimɛun uca iḥebbes it zzat i tiṭṭawin nsen.                 25     Yumur Yusuf maḥend ad 
ccuren tixuncay nsen s irden u ad ggen tmenyat n nnuqart di kuř ict n txancet nsen u wcin asen 
macca i webrid. U ammu i kisen ggin.                 26     Ssarbun irden nsen x yeɣyař nsen uca ffɣen zi senni.   
              27     Umi yarzem ijjen zzaysen taxancet nnes ḥima ad issecc aɣyuř nnes di řmedwed, iẓra nnuqart 
nnes deg arzam n uqemmum n txancet.                 28     Inna i yaytmas “Nnuqart inu tedweř ayi-dd. Xzar, aqa 
ufiɣ tt da di txancet inu!” Řexdenni ibedd asen wuř, arjijjen uca nnan i wayawya “Man aya i d 
aneɣ ittegg AREBBI?”                 29     Uca reḥḥgen ɣar babatsen Yaɛqub di temmurt n Kenɛan uca ɛawden as 
marra min xasen ikkin, nnan                 30     “Aryaz, řḥakem n temmurt, issiweř akidneɣ s řeqsaḥet, iḥesb 
aneɣ d ixbarjiyyen n temmurt.                 31     Nenna as neccin “Neccin d iryazen d imtiqqen, ɛemmarṣ war 
neǧi ca d ixbarjiyyen.                 32     Neccin d tenɛac n wawmaten, tarwa n babatneɣ. Ijjen iweddar, amenzu 
aqa-t ass-a ak-d babatneɣ di temmurt n Kenɛan.”                 33     Uca aryaz nni, řḥakem n temmurt, inna 
aneɣ ‘Awarni aya ad ssneɣ ma aqa kenniw d imtiqqen. Ad kidi tejjem ijjen zeg aytmatwem uca 
ad teksim macca maḥend ad ssesqarem řaẓ n aytbab n taddart nwem, uca ffɣem.                 34     Awyem-dd 
da umatwem ameẓyan, xenni ad ssneɣ belli war teǧim ca d ixbarjiyyen, maca d imtiqqen uca 
ad awem-dd arreɣ umatwem uca ad traḥem ad tjuřem di temmurt.’ ”                 35     Umi ssexwan tixuncay 
nsen, ḥekkaren belli di kuř txancet n kuř ijjen, days tacyart s nnuqart nnes. Ẓrin nitni d babat-
sen ticyar s nnuqart nsen uca tudef iten tiggʷudi.   
              36     Řexdenni inna asen babatsen Yaɛqub “Aqa tḥarrmem ayi zi tarwa inu! Yusuf war dd-iḍhar 
ɛad uřa d Cimɛun uca řexxu ad tnedhem Binyamin. Marra man aya ittemsaren di řeɛkes inu!” 
                37     Xenni issiweř Rubin ɣar babas, inna “Ad tenɣed tnayen n tarwa inu, mařa war d ac t-idd arriɣ. 
Ewc ayi t deg ufus inu, necc aqa ad ac t-idd arreɣ!”                 38     Inna as “War ittriḥ ca mmi akidwem, aqa 
umas immut, netta weḥdes i d ayi iqqimen. Mařa iřeqf it ca n druct deg webrid nni i ɣa tekkem, 
ad tessehwam ccib inu s wecḍan ɣar řaxart.”   

      Aytmas n Yusef usin-d ɣar Miṣra i twařa wiss tnayen        

    43     1       Uca tuɣa řaẓ imɣar aṭṭas di temmurt.                 2     Řami kemmřen ccin irden i dd-iwyen zi Miṣra, 
ařami yiweḍ babatsen inna asen “Dewřem ɛawed, tesɣem aneɣ-dd cwayt n macca.” 

                3     Xenni issiweř Yahuda, inna “Aqa aryaz nni inna aneɣ s urekkez, inna “War tẓarrem ɛad udem 
inu, mɣir mařa tiwyem-dd umatwem akidwem.”                 4     Mařa tessekkem umatneɣ akidneɣ, ggur 
ad nraḥ din uca ad ac nseɣ macca,                 5     maca mařa war t tessekkid akidneɣ, xenni war neggur ad 
dinni nraḥ, minzi aryaz nni inna aneɣ ‘War ggur ad tẓarem ɛad udem inu mɣir mařa yusa-dd 
umatwem akidwem.’                 6     Inna Israyil “Maɣar d ayi teggim řɣar uca tennam i weryaz nni belli aqa 
ɣarwem ɛad ijj n umatwem?”                 7     Nitni nnan “Aryaz nni isseqsa nican xaneɣ d x temmurt n řexřaq 
nneɣ, inna ‘Ma iddar ɛad babatwem? Ma ɣarwem ca umatwem nneḍni?’ Xenni nɛawed as t. 
Ma tuɣa ittxeṣṣa ad t nessen neccin, ad yini ‘Awyem-dd umatwem!’?”                 8     Řexdenni Yahuda inna i 
Israyil babas “Sekk aḥenjir akidi uca ad nekkar ad nraḥ, ḥima ad neddar uca war nettmetti ca 

neccin d cek d tarwa nneɣ.                 9     Necc ad iřiɣ d arhan u zeg ufus inu ad t tettared ɛawed. Mařa war 
d ac t-idd arriɣ uca ad t ssbeddeɣ zzatek, ggur ad yiři xḍiɣ akic i řebda.                 10     Maɛlik neccin war 
neqqim nettraja aṭṭas, ad tiři řexxu nedweř-dd tnayen n twařawin.”   
              11     Řexdenni Israyil, babatsen, yarra-dd xasen “Mařa ammu ittxeṣṣa ad tiři, ggem ammu uca 
ksim min icnan aṭṭas n temmurt di txuncay nwem, tiwyem t i weryaz nni d ariɣalu: cwayt n 
useřɣaɣ d cwayt n tamment, řebzar d mirru d teɣyact n pistac d ǧuwz.                 12     Ksim tnayen n tseqqar 
n tenɛacin n nnuqart akidwem uca arrem s ufus nwem nnuqart i dd-iɛeqben di txuncay nwem, 
ad taɣ tuɣa d ca n ɣalaṭ.                 13     Awyem-dd ɛawed umatwem akidwem, kkarem, tɛeqbem ɣar weryaz 
nni.                 14     Uca aqa Arebbi, Amzemmar x kuřci, ad awem iwc arreḥmet zzat i wudem n weryaz nni 
uca ad yarxu i umatwem nneḍni d Binyamin. U min d ayi iqqimen necc, am twaḥarrmeɣ zi 
tarwa inu, aqa ad zzaysen twaḥarrmeɣ!”   
              15     Xenni iwyen iryazen ariɣalu uca ksin deg ufus nsen tnayen n tseqqar n tmenyat n nnuqart uřa d 
Binyamin uca kkaren, hwan ɣar Miṣra uca bedden zzat i wudem n Yusuf.                 16     Umi iẓra Yusuf Biny-
amin akidsen, inna i wenni tuɣa x taddart nnes “Sidef iryazen-a ɣar taddart, tɣarṣed i ca min iǧan 
i tɣarṣt, sewjed itt, minzi iryazen-a ad kidi ccen ɣar wezyen n wass.”                 17     Igga weryaz am mammec 
d as inna Yusuf uca yiwi weryaz nni iryazen-a ɣar taddart n Yusuf.                 18     Řexdenni dewřen yeryazen 
nni ggʷeden aṭṭas, aqa řami ten ggin di taddart n Yusuf uca nitni nnan “X tmenyat n nnuqart i 
d aneɣ-dd idewřen di txuncay nneɣ twařat tamezwarut iwyen aneɣ-dd da ḥima xenni ɛawed ad 
xaneɣ ɛefsen uca ad xaneɣ ɛeddan, xenni ad aneɣ ksin d isemɣan s yeɣyař nneɣ.”                 19     Qarrben-dd 
ɣar weryaz wenni igga Yusuf x taddart uca ssiwřen akides ɣar tewwart n taddart,                 20     nnan “A sidi, 
neccin aqa nican nehwa-dd d amezwar maḥend ad nseɣ macca.                 21     Imsar umi dd-niweḍ ɣar řemraḥ 
uca narzem tixuncay nneɣ, neẓra nnuqart di kuř ijj deg werzam n uqemmum n txancet nnes, 
nnuqart nneɣ s řmizan nnes nican. Aqa narr tt-idd s ifassen nneɣ.                 22     Ɛawed niwi-dd deg ifassen 
nneɣ nnuqart nneḍni ḥima ad nseɣ macca. Neccin war nessin wi iggin nnuqart di txuncay nneɣ.” 
                23     Yarra-dd “Sřam xawem, war teggʷedem ca! AREBBI nwem d AREBBI n babatwem iwca awem 
ict n txabect di txuncay nwem. Aqa nnuqart nwem ṭṭfeɣ tt.” Uca issuffeɣ Cimɛun ɣar barra, yarra 
asen t-idd.                 24     Uca issidef weryaz iryazen nni ɣar taddart n Yusuf, iwca asen aman uca sirden iḍaren 
nsen. Iwca asen ɛawed řeɛřef i yeɣyař nsen.                 25     U nitni sswejden ariɣalu i Yusuf wenni igguren ad 
dd-yas ɣar wezyen n wass, minzi nitni sřin aqa ad ccen aɣrum dinni.   
              26     Řami dd- yudef Yusuf ɣar taddart, wcin as-dd ariɣalu di taddart uca uḍaren as ɣar temmurt. 
                27     Isseqsa ten x mammec ǧan uca inna “Mammec iǧa babatwem awessar i xef tessiwřem? Ma 
aqa ɛad iddar?”                 28     Nitni arrin-dd “Mlih i yeǧa umsexxar nnek, babatneɣ, netta ɛad iddar.” Uca 
ssehwan izeǧifen nsen uca uḍaren as.                 29     Netta issgaɛɛed tiṭṭawin nnes uca iẓra Binyamin, umas 
zeg yemmas, inna “Ma d wa d umatwem ameẓyan min xef d ayi tessiwřem?” Xenni inna “Ad xak 
iḥinn AREBBI, a mmi!”                 30     Yusuf iffeɣ xenni deɣya, minzi taḥnint nnes x umas tuɣa temɣar. Yarzu 
x temcant mani i ɣa isɣuyy uca yudef deg ijj n wexxam uca isɣuyy din.                 31     Issird udem nnes, uca 
iffeɣ-dd ɣar barra, iṭṭef deg ixef nnes, inna “Qedmem aɣrum.”                 32     Uca nitni sswejden as i netta 
weḥdes u i nitni weḥdsen uřa i Imiṣriyyen inni akides ccin weḥdsen, minzi Imiṣriyyen war zem-
maren ad ccen aɣrum ak-d Iɛibraniyyen, minzi d man aya d jjɛifect ɣar Imiṣriyyen.                 33     Uca ccin 
zzat i wudem nnes, amenzu deg wemcan nnes ɛlaḥsab tasɣart n tmenzut nnes uca ameẓyan deg 
wemcan nnes ɛlaḥsab temẓi nnes. Tuɣa iryazen ttbehaten xezzaren ijjen deg wenneḍni.                 34     Uca 
netta iqeddem asen zi min tuɣa iǧan zzates, maca tasɣart n Binyamin tuɣa-tt xemsa n tseqqar 
ktar zi tseqqart n marra idsen. Uca swin nitni uca kkaren akides.   

      Taxceft i iggga Yusuf        

    44     1       Issekk Yusuf ɣar wenni tuɣa x taddart nnes, inna as “Ɛemmar tixuncay n yeryazen nni 
s macca marra min zemmaren ad ksin, egg nnuqart n kuř ijj deg warzam n uqemmum 

n txancet nnes.                 2     Uca sars řkas inu, řkas n nnuqart, deg warzam n uqemmum n txancet n 
umeẓyan, ak-d tmenyat n nnuqart n yirden nnes.” Uca igga am mammec d as inna Yusuf.                 3     Ɣar 
ṣṣbeḥ umi dd-yeffu řhař, jjin iryazen ad uyuřen ak-d yeɣyař nsen.                 4     Umi ffɣen nitni zi tendint, 
tuɣa ɛad war ggʷijen ca, inna Yusuf i wenni tuɣa x taddart nnes “Kkar, ḍfar iryazen nni uca, xmi 
xasen i ɣa teɛdud, ini asen ‘Maɣar dd-tarram řxar s řɣar?                 5     Ma war iǧi d wa d řkas i zi isess sidi 
inu u s wa i zi i ɣa ikacef min i ɣa imsaren tiwecca? Aqa teggim řɣar di min teggim.’ ”   
              6     Am ten iɛeddu, inna asen awařen-a beddat.                 7     Nitni arrin xas “Mayemmi iqqar sidi nneɣ awařen-a? 
Ɛemmarṣ ad ggen imsexxaren nnek man aya.                 8     Aqa da, nnuqart i nufa deg warzam n uqemmum n 
tixuncay nneɣ, aqa narr ac tt-i-dd zi temmurt n Kenɛan. Mammec ɛad i ɣa negg ad nacar nnuqart niɣ 
ureɣ zi taddart n sidi nnek?                 9     Wi ɣar t ɣa naf zeg imsexxaren nnek, ad immet uca neccin ɛawed ad niři 
d isemɣan n sidi inu!”                 10     Inna netta “Xenni řexxu ad yiři am mammec tennam kenniw. Wenni ɣar t i 
ɣa naf, d netta i ɣa idewřen d ismeɣ inu, maca kenniw ad tiřim d ifurra.”                 11     Uca kuř ijj zzaysen iqeǧeq 
ad issars taxancet nnes di temmurt uca marra idsen arezmen taxancet.                 12     Uca netta ifettec iten, ibda 
zeg umeqqran u ikemmeř zeg umeẓyan uca itwaf řkas di txancet n Binyamin.   
              13     Řexdenni carrgen arruḍ nsen uca kuř ijj issarbu ɛawed x weɣyuř nnes, uca ɛeqben ɣar tendint. 
                14     Uca yiweḍ Yahuda ak-d aytmas ɣar taddart n Yusuf, wenni tuɣa ɛad simant nnes din, uca 
wḍan as ɣar temmurt zzat i uɣembub nnes.                 15     Inna asen Yusuf “Mana cɣeř-a i teggim? Ma war 
tefhimem ca belli ijj n weryaz amecnaw necc, iggur ad xas ikacef nican?”                 16     Řexdenni inna Ya-
huda “Min i ɣa nini i sidi nneɣ d min i ɣa nini niɣ s minzi i ɣa nsegged ixef nneɣ? AREBBI iqeǧeb 
ddenb n imsexxaren nnek, aqa da, neccin d isemɣan n siditneɣ, neccin d wi ɣar itwaf řkas.” 
                17     Maca netta yarra-dd “Ɛemmarṣ necc ad ggeɣ aya! Aryaz wenni ɣar itwaf řkas, netta ad yiři d 
ismeɣ inu, maca kenniw ruḥem di řehna ɣar babatwem.”   
              18     Řexdenni yiweḍ-dd Yahuda ɣars, inna “A sidi inu, ejj ad issiweř umsexxar nnek ijj n wawař 
deg umezzuɣ n sidi inu u war itwassarɣ uxeyyeq nnek x umsexxar nnek, minzi aqa cek amec-
naw Firɛun.                 19     Sidi inu isseqsa imsexxaren nnes, inna ‘Ma ɣarwem tababat niɣ tawmat?’                 20     Uca 
neccin narra x sidi inu ‘Aqa ɣarneɣ babatneɣ d awessar d yijj n uḥenjir, wenni d as-dd itwaxeřqen 
x tewsar nnes, d amaẓuẓ ɛad. Umas immut, netta iqqim weḥdes zi yemmas, uca babas ittexs 
it.’                 21     Uca cek tennid i imsexxaren nnek ‘Awyem t-idd da ɣari, ḥima ad t ẓareɣ s tiṭtawin inu.’ 
                22     Uca neccin nenna i sidi nneɣ ‘War izemmar uḥenjir ad yejj babas, minzi mařa ijja it, babas 
ad immet.’                 23     Xenni tennid i imsexxaren nnek ‘Mařa umatwem amaẓuẓ war dd-yusi akidwem, 
war tẓarrem ɛad udem inu.’                 24     U řami ngaɛɛed ɣar baba, amsexxar nnek, nesseɛdu as awařen n 
siditneɣ.                 25     Uca babatneɣ inna ‘Ɛeqbem ɛawed maḥend ad tesɣem cwayt n macca.’                 26     Neccin nar-
ra-dd ‘War nzemmar ad nraḥ. Maca mařa umatneɣ iruḥ akidneɣ, ad nraḥ, minzi war nzemmar 
ad nẓar udem n weryaz nni, mɣir mařa aqa akidneɣ umatneɣ ameẓyan.’                 27     Řexdenni amsexxar 
nnek, babatneɣ, inna aneɣ ‘Kenniw tessnem belli tnayen n tarwa i d ayi-dd turuw temɣart inu. 
                28     Iffeɣ ijjen zi ɣari uca nniɣ: Aqa s tidett itwamezzeq! U ař řexxu ɛad war t ẓriɣ.                 29     Mařa ɛawed 
teksim ayi wa uca imsar ca n druct, ad tessehwam ccib inu s wecḍan ɣar řaxart!’                 30     Řexxu xenni, 
mara ruḥeɣ necc ɣar umsexxar nnek, baba, uca aḥenjir war iǧi akidi, - řeɛmar nnes iřṣeq ɣar 
řeɛmar n babas -                 31     aqa iggur ad immet xmi i ɣa iẓar aḥenjir war iǧi, uca imsexxaren nnek ad 
ssehwan ccib n umsexxar nnek, babatneɣ, s wecḍan ɣar řaxart.                 32     Aqa zeɛma amsexxar nnek d 
arhan i uḥenjir-a ɣar baba umi inna ‘Mařa war d ac t-idd arriɣ, řexdenni necc ad iřiɣ d amednub 
i baba i řebda!’                 33     Iwa řexxu, ejj amsexxar nnek ad iqqim deg wemcan n uḥenjir-a am ismeɣ ɣar 
sidi inu uca ejj aḥenjir ad iraḥ ak-d aytmas!                 34     Maɣar mammec i ɣa ggeɣ ad raḥeɣ ɣar baba mařa 
war kidi aḥenjir-a, ma war ggureɣ ad aregbeɣ x řemḥayen i ɣa ikken x baba?”   

      Yusef issargeb ixef nnes i aytmas        

    45     1       Řexdenni war izemmar ɛad Yusuf ad iṭṭef ixef nnes zzat i yenni akides marra uca iřaɣa 
“Suffɣem marra inni akidi da!” War iqqim ḥed akides řami isscen Yusuf i yaytmas min iɛna. 

                2     Řexdenni yarxu tmijja nnes s iɣuyyan s jjehd, ařami d as sřin Imiṣriyyen uřa d taddart n Firɛun 
tesřa aya.                 3     Inna Yusuf i yaytmas “Necc d Yusuf! Ma iddar ɛad baba? Aytmas war zemmaren 
ad xas-dd arren, minzi tuɣa ggʷeden zzayes.                 4     Řexdenni inna Yusuf i yaytmas “Qarrbem-dd 
řexxu ɣari!” Uca nitni qarrben-dd ɣares. Inna xenni “Necc d Yusuf umatwem wenni tezzenzem 
i Miṣra.                 5     Xenni řexxu, war kessim s wemnus u war t ttejjam ad yiři d axeyyeq di tiṭṭawin nwem 
umi d ayi tezzenzem danita i Miṣra, aqa AREBBI issekk ayi-dd maḥend ad kenniw jjeɣ teddarem. 
                6     Aqa řexxu ɛad tnayen n iseggʷusa n řaẓ di temmurt uca aqa iqqim ɛad xemsa n iseggʷusa war 
daysen ittiři tyarza niɣ tameyra.                 7     Maca AREBBI issekk ayi-dd zzatwem, ḥima ad awem ggeɣ 
ict n řbaqiyyet x temmurt u ḥima ad ḥḍiɣ tudart nwem i yijj n usenjem imɣar.                 8     Ammu řexxu, 
kenniw war d ayi-dd tessekkem ca da, maca AREBBI d wenni i d ayi iggin d tababat i Firɛun d 
sidi n marra taddart nnes d řḥakem di marra tammurt n Miṣra.                 9     Qeǧqem deɣya truḥem ɣar 
baba, inim as ‘Ammu i iqqar mmic Yusuf ‘AREBBI igga ayi d sidi n marra Miṣra, araḥ-dd ɣari, 
war tteɛgiz.                 10     Ad tzedɣed di temmurt n Jucan ad tiřid zzati, cek d tarwa nnek, d tarwa n tarwa 
nnek, d wuǧi d ifunasen d tfunasin uřa d marra min ɣark.                 11     U din ad awem ggeɣ arzeq, minzi 
ad din iřin ɛad xemsa n iseggʷusa n řaẓ, hima war tetteḍɛifem, kenniw lla, taddart nwem lla, uřa 
d marra min ɣarwem lla.                 12     Xzar, kenniw uřa d uma Binyamin tettwařam s tiṭṭawin nwem, aqa 
d necc i kidwem issawařen.                 13     Ɛeřmem i baba x marra aɛuǧi inu di Miṣra d x marra min teẓrim. 
Qeǧqem deɣya, tiwyem-dd baba da.”                 14     Uca ingez x yiri n Binyamin umas, iřu uca Binyamin iru 
x yiri nnes.                 15     Issudem marra aytmas, iru xasen. Awarni man aya ssiwřen akides aytmas.   
              16     Řami tesřa taddart n Firɛun řexbar-a, nnan “Aytmas n Yusuf usin-dd!” tuɣa-t d řexbar 
asebḥan di tiṭṭawin n Firɛun d imsexxaren nnes.                 17     Inna Firɛun i Yusuf “Ini i aytmac ‘Ggem 
aya: sarbum zwayeř nwem uca gaɛɛdem, ruḥem ɣar temmurt n Kenɛan.                 18     Ksim-dd babatwem 
d raǧ nwem, tusim-dd ɣari uca aqa ad awem wceɣ lemliḥ n temmurt n Miṣra uca ad teccem 
zi min icnan n temmurt.                 19     D man aya i xawem umureɣ, ggem aya: ksim zi temmurt n Miṣra 
ikarruten i iḥenjiren nwem u i temɣarin nwem, awyem-dd zzayes babatwem uca asem-dd da. 
                20     War tejjim tiṭṭawin nwem ad ssḥissfent i řqecc nwem, minzi lemliḥ n temmurt n Miṣra ad 
yiři nwem.’ ”   
              21     Uca ammu i ggin ayt n Israyil. Iwc asen Yusuf ikarruten x wawař n řumur n Firɛun uca iwca 
asen macca i webrid.                 22     Iwca i kuř ijj zzaysen weḥdes arruḍ d jdid, maca i Binyamin iwca as 
teřt-mya n uqiyyat n nnuqart d xemsa n tyuya n warruḍ n jdid.                 23     U ammu ɛawed issekk i ba-
bas ɛecra n yeɣyař ccuren s min ifarzen n Miṣra u ɛecra n teɣyař ccurent s yirden d weɣrum 
d macca i babas xmi i ɣa yiři i webrid.                 24     Iqebbeḍ aytmas uca ruḥen, inna asen netta “War 
ttmenɣim ca deg webrid.”                 25     Gaɛɛden zi Miṣra, iwḍen ɣar temmurt n Kenɛan ɣar Yaɛqub, ba-
batsen.                 26     Wcin as řexbar, nnan “Yusuf aqa iddar ɛad, wah, aqa-t d řḥakem n marra tammurt 
n Miṣra.” Xenni isxef wuř nnes, minzi war ten yumin ca.                 27     Umi d as ɛawden marra awařen n 
Yusuf inni i d asen inna u řami iẓra ikarruten inni dd-issekk Yusuf ḥima ad t awyen, iɛqeb-dd 
buḥbeř n babatsen Yaɛqub.                 28     Uca inna Israyil “Kfa! Yusuf mmi aqa ɛad iddar! Ad raḥeɣ uca 
ad t ẓarɣ qbeř ma ad mteɣ!”   

      Aytmas n Yusef usin-d ɣar Miṣra ak-d Yaɛqub i twařa wiss třata        

    46     1       Uca ikkes Israyil iqiḍan nnes, yuyur s marra min ɣars uca yiweḍ ɣar Bi’r-Sabɛa, iqeddem 
din tiɣarṣa i AREBBI n babas Isḥaq.                 2     Uca issiweř AREBBI i Israyil di řewhi di ǧiřet, inna 

“Yaɛqub, Yaɛqub!” uca inna netta “Aqa-yi da!”                 3     Inna “Necc d Arebbi, AREBBI n babac. War 



48

AMEZWARU

tteggʷed maḥend ad tehwid ɣar Miṣra, minzi necc ad cek ggeɣ din d ijj n řgens imɣar.                 4     Necc 
ggureɣ ad kik hwiɣ ɣar Miṣra uca necc ɛawed ad ad cek ssgaɛɛdeɣ u Yusuf iggur ad xak issars 
ifassen nnes x tiṭṭawin nnek.”   
              5     Ikkar Yaɛqub, iffeɣ zi Bi’r-Sabɛa uca ayt n Israyil ksin babatsen Yaɛqub d iḥenjiren nsen d 
temɣarin nsen deg ikarruten inni dd-issekk Firɛun maḥend ad t yawi.                 6     Ksin řebhayem nsen d 
wagra inni yarebḥen di temmurt n Kenɛan uca iwḍen ɣar Miṣra, Yaɛqub d marra tarwa nnes 
akides:                 7     tarwa nnes d tarwa n tarwa nnes inni tuɣa akides, yessis, d yessitsen n iḥenjiren nnes, 
aqa yiwi akides marra tarwa nnes ɣar Miṣra.   

      Tarwa n Yaɛqub                

        8     D yina d ismawen n ayt n Israyil, inni yudfen di Miṣra: Yaɛqub d tarwa nnes. D amenzu n 
Yaɛqub: Rubin.   
              9     D tarwa n Rubin: Ḥanuk d Fallu d Hiṣrun d Karmi.   
              10     D tarwa n Cimɛun: Yimuwil d Yamin d Uhad d Yakin d Ṣuḥar d Cawul, mmis n ict n temɣart 
Takenɛanit.   
              11     D tarwa n Lawi: Jarcun d Qahat d Marari.   
              12     D tarwa n Yahuda: Ɛir d Unan d Cila d Fariṣ d Zaraḥ. Maca Ɛir d Unan mmuten di temmurt n 
Kenɛan. D tarwa n Fariṣ tuɣa-ten Ḥiṣrun d Ḥamul.   
              13     D tarwa n Isakkar: Tulaɛ d Fawwa d Jub d Cimrun.   
              14     D tarwa n Zabulun: Sarad d Ilun d Yaḥalwil.   
              15     D ina d tarwa n Liya inni i d as-dd turuw i Yaɛqub di Fadan-Aram, uca ɛawed yeǧis Dina. Marra 
tarwa nnes d yessis d třata u-třatin n řeɛmur.   

              16     D tarwa n Jad: Ṣifyun d Ḥajji d Cuni d Aṣbun d Ɛiri d Arudi d Arwili.   
              17     D tarwa n Acir: Yimna d Yiswi d Bariɛa d Caraḥ, učmatsen. D tarwa n Bariɛa: Ḥabir d Malkiyil.   
              18     D ina d tarwa n Zilba tenni iwca Laban i yeǧis Liya. Nettat turuw-dd ina i Yaɛqub, ina seṭṭac 
n řeɛmur.   

              19     D tarwa n Raḥil, tamɣart n Yaɛqub: Yusuf d Binyamin.   
              20     Uca twaxeřqen-dd i Yusuf di temmurt n Miṣra Manassi d Ifrayim, inni i d as-dd turuw Asnat, 
yeǧis n Fuṭi-Faraɛ, akehhan n Un.   
              21     Uca tarwa n Binyamin: Balaɛ d Bakir d Acbil d Jira d Naɛman d Iḥi d Ruc d Muffim d Ḥuffim 
d Ard.   
              22     Ina tuɣa d tarwa n Raḥil, inni i d as-dd yurwen i Yaɛqub, marra arbeɛṭac n řeɛmur.   

              23     D tarwa n Dan: Ḥucim.   
              24     D tarwa n Naftali: Yaḥaṣwil d Juni d Yiṣru d Callim.   
              25     D ina d tarwa n Bilha tenni i d as iwca Laban i Raḥil yeǧis. Turuw as-dd ina i Yaɛqub, ina marra 
sebɛa n řeɛmur.   

              26     Marra řeɛmur inni dd-yusin ak-d Yaɛqub ɣar Miṣra i dd-iffɣen zi tmeṣṣaḍt nnes, břa timɣarin 
n tarwa n Yaɛqub, ina marra setta u-settin n řeɛmur.                 27     D tarwa n Yusuf inni i d as-dd itwaxeřqen 
di Miṣra, aqa tnayen n řeɛmur. Marra řeɛmur n taddart n Yaɛqub inni dd-yusin ɣar Miṣra, tuɣa-
ten di sebɛin.   



49

AMEZWARU

      Israyil yiweḍ-dd ɣar Miṣra                 

        28     Uca issekk Yahuda zzates ɣar Yusuf ḥima ad isscen abrid zzates ɣar Jucan uca iwḍen ɣar tem-
murt n Jucan.                 29     Xenni idhen akarru nnes uca igaɛɛed ɣar Jucan maḥend ad iřqa Israyil, babas. 
Umi d as imeř ixef nnes, ingez as x yiri, isɣuyy x yiri nnes aṭṭas.                 30     Řexdenni inna Israyil i Yusuf 
“Řexxu zemmareɣ ad mteɣ necc, řexxu umi ẓriɣ aɣembub nnek, zeɛma aqa ɛad teddared!” 
                31     Xenni inna Yusuf i yaytmas u i aytbab n taddart n babas “Ad gaɛɛdeɣ ad iniɣ i Firɛun, ad iniɣ 
‘Aytma d taddart n baba, inni iǧan di temmurt n Kenɛan, aqa usin-dd ɣari.                 32     Iryazen d iničan n 
wuǧi, tuɣa ceɣřen ixef nsen ak d řebhayem. Aqa iwyen-dd uǧi nsen d ifunasen d tfunasin nsen 
d marra min ɣarsen.’                 33     Mařa imsar, ad awem-dd iřaɣa Firɛun uca ad awem yini ‘Min tetteggem 
di řxedmet nwem?’,                 34     řexdenni inim ‘Imsexxaren nnek d iryazen inni iceɣřen ak-d řebhayem 
zi temẓi nsen ařami d řexxu, neccin uřa d řejdud nneɣ’, ḥima ad tzedɣem di temmurt n Jucan, 
minzi kuř aniči n wuǧi, aqa-t d jjɛifect i Imiṣriyyen.”   

      Israyil ad izdeɣ di Jasan        

    47     1       U řami dd-yusa Yusuf, ixebbar Firɛun, inna as “Baba d aytma d wuǧi nsen d ifunasen d 
tfunasin nsen d marra min ɣarsen, aqa usin-dd zi temmurt n Kenɛan. Xzar, aqa-ten di 

temmurt n Jucan.                 2     Uca ixḍar ca zeg aytmas, xemsa n yeryazen, iqeddem as ten i Firɛun.                 3     Xenni 
inna Firɛun i yaytmas “Min teɛna řxedmet i tetteggem?” Nitni arrin x Firɛun “Imsexxaren 
nnek d iničan n wuǧi, amecnaw řejdud nneɣ.”                 4     Nnan ɛawed i Firɛun “I tzeddiɣt di temmurt-a 
am ibarraniyyen i dd-nusa, minzi war yeǧi wefsu i wuǧi n imsexxaren nnek, minzi řaẓ iqseḥ 
di temmurt n Kenɛan. Xenni, nettzawg i cek, ejj imsexxaren nnek ad zedɣen di temmurt n 
Jucan!”                 5     Řexdenni Firɛun issiweř ak-d Yusuf, inna “Babac d aytmac usin-dd ɣark.                 6     tammurt n 
Miṣra aqa-tt nnek marra. Ejj babac d aytmac ad zedɣen di temmurt isebḥen, ejj iten ad zedɣen 
di temmurt n Jucan uca mařa tḥekkared belli aqa jarasen iryazen iwengiten, ggem ten d 
imeḥḍayen n řebhayem inu.”                 7     Uca Yusuf indeh babas, iqeddem it i Firɛun uca Yaɛqub ibarek 
Firɛun.                 8     Inna Firɛun i Yaɛqub “Mechař ɣark n iseggʷusa?”                 9     Yaɛqub yarra-dd x Firɛun “Mya 
u-třatin n iseggʷusa i ddareɣ d abarrani. Ussan n iseggʷusa n tudart inu yuqřiřen u ccuren 
s řɣar. War iwiḍen ca wussan n iseggʷusa n tudart n řejdud inu deg wussan n lɣurba nsen.” 
                10     Yaɛqub ibark Firɛun uca iffeɣ zi senni zzat i wudem n Firɛun.   
              11     Ammu i isscen Yusuf tazeddiɣt i babas d aytmas, iwc asen tasɣart di temmurt n Miṣra, di 
lemliḥ n temmurt, di temmurt n Raɛamsis am mammec t yumur Firɛun.                 12     U iɛewweř Yusuf 
babas d aytmas d marra taddart n babas s weɣrum uřa d iseyman.   

      Aseyyar n Yusef di řweqt n řaẓ                

        13     Aɣrum tuɣa war iǧi di temmurt marra, minzi řaẓ tuɣa iqseḥ aṭṭas, ařami tiweḍ temmurt n 
Miṣra d temmurt n Kenɛan fennant s řaẓ.                 14     Uca iyru Yusuf marra nnuqart nni iǧan di temmurt 
n Miṣra u di temmurt n Kenɛan i imendi i isɣin. Igga Yusuf nnuqart nni di taddart n Firɛun. 
                15     Umi kemmřen iqariḍen n nnuqart zi temmurt n Miṣra d temmurt n Kenɛan, usin-dd marra 
Imiṣriyyen ɣar Yusuf nnan “Ewc aneɣ aɣrum, maɣar mayemmi i ɣa nemmet zzatek? War din 
ɛad bu nnuqart.”                 16     Yusuf inna “Wcem xenni řmař nwem. Mařa war ɣarwen bu nnuqart ɛad, 
xenni necc ad awem wceɣ macca deg ubeddeř n řebhayem nwem.”                 17     Nitni iwyen-dd řmař ɣar 
Yusuf uca Yusuf iwc asen aɣrum di řeɛwayed n iysan, n wuǧi, n ifunasen d tfunasin u n iɣyař 
uca iɛewweř iten s weɣrum di řeɛwayed n marra řebhayem nsen deg useggʷas nni.   
              18     Umi iɛdu useggʷas nni, usin-dd ɣars deg useggʷas wiss tnayen uca nnan as “War netteffar ca 
x sidi nneɣ belli aqa iqariḍen n nnuqart nneɣ qḍan uca řebhayem aqa-tent deg ufus n sidi inu. 
War iqqim walu zzat i wudem n siditneɣ, mɣir arrimet nneɣ d iyyaren nneɣ.                 19     Mayemmi i ɣa 

nemmet zzat i tiṭṭawin nnek, uřa d neccin uřa d tammurt nneɣ? Seɣ aneɣ, tesɣed temmurt 
nneɣ i weɣrum uca neccin d temmurt nneɣ ad niři d isemɣan n Firɛun. Ewc aneɣ zzariɛet ḥima 
ad neddar war nettmetti ca uca tammurt war teddikkʷiř d amessuci!”   
              20     Řexdenni isɣa Yusuf marra tammurt n Miṣra i Firɛun, minzi Imiṣriyyen zzenzen marra id-
sen iyyar nsen, minzi tuɣa řaẓ iqseḥ xasen. U ammu i tedweř temmurt d agra n Firɛun.                 21     Uca 
issmuṭṭi řgens zeg uneggaru n weymir ař aneggaru nneḍni n weymir n Miṣra ɣar tneddam. 
                22     Mɣir tammurt n ikehhanen war tt isɣi ca. Aqa ikehhanen ɣarsen ict n řmunet zi Firɛun, nitni 
ttetten tasɣart nsen tenni i d asen iwca Firɛun. X uya war zzenzen ca tammurt nsen.                 23     Xenni 
inna Yusuf i řgens “Aqa da, ass-a necc sɣiɣ kenniw uřa d tammurt nwem i Firɛun. Xzarem, 
aqa da zzariɛet nwem maḥend ad zzayes tzarɛem tammurt.                 24     Zi řɣiǧet ad tewcem tasɣart n 
texmusect i Firɛun u arebɛa n tseqqar i iqqimen ad iřint i yixef nwem d zzariɛet i yeyar uca ad 
iřint maḥend ad zzayes teccem ak-d aytbab n taddart nwem u ɛawed maḥend ad zzayes ccen 
iḥenjiren imeẓyanen nwem.                 25     Nitni nnan “Cek tessnejmed tudart nneɣ. Ejj aneɣ ad naf nniɛmet 
di tiṭṭawin n sidi inu uca neccin ad niři d isemɣan i Firɛun.”                 26     Xenni Yusuf igga aya d tawṣiyyet 
i din iǧan ař ass-a x temmurt n Miṣra: ict n tesɣart n texmusect ad tiři i Firɛun. Mɣir iyyaren n 
ikehhanen war dwiřen ca i Firɛun.   

      Řmewt n Yaɛqub tudes-d                

        27     Ammu i izdeɣ Israyil di temmurt n Miṣra, di temmurt n Jucan, mellken days uca wcin řɣiǧet 
uca ktaren s yijj n cckel imɣar.                 28     Iddar Yaɛqub di temmurt n Miṣra sebɛṭac n iseggʷusa uca tuɣa 
ussan n Yaɛqub, iseggʷusa n tudart nnes, mya u-sebɛa u-rebɛin n iseggʷusa.                 29     Umi dd-iwḍen 
wussan i Israyil ad immet, iřaɣa x Yusuf mmis, inna as “Mařa ufiɣ nniɛmet di tiṭṭawin nnek, 
ttzawgeɣ cek, ad tegged afus nnek sadu tmeṣṣaḍt inu uca egg akidi s teddukřit d teṣdiqt u war d 
ayi neṭṭeř ca di Miṣra,                 30     maca ad twassarseɣ deg wenḍeř jar řejdud inu. Awi ayi zi Miṣra uca nḍeř 
ayi deg wenḍeř nsen. Yarra-dd xas “Necc ad ggeɣ min tennid!”                 31     Uca inna as “Jaǧ ayi!” uca ijjuǧ 
as. Řexdenni yuḍar Israyil x uzeǧif n qama.   

      Yaɛqub ad ibarek tarwa n Yaɛqub        

    48     1       Awarni man aya imsar, řami itwanna i Yusuf “Xẓar, aqa babac iḥřec!” Xenni iksi akides 
tnayen n tarwa nnes Manassi d Ifrayim.                2     Xebbaren Yaɛqub uca inna “Xzar, aqa mmic 

Yusuf ad ɣark dd-yas!” Řexdenni Israyil igga uř deg ixef nnes uca ikkar iqqim x qama.                 3     Xenni 
inna Yaɛqub i Yusuf “Arebbi, Amzemmar x kuřci, aqa iban ayi-dd di Luz, di temmurt n Kenɛan 
u aqa Netta ibark ayi.                 4     U aqa netta inna ayi “Xzar, necc ggureɣ ad cek arreɣ ad tegged řɣiǧet 
uca ad cek ssektareɣ, ad cek ggeɣ d ijj n wegraw n řegnus, ad d ac wceɣ tammurt-a u i zzariɛet 
nnek awarni ac d řwart i řebda.                 5     Uca řexxu, aqa tnayen n tarwa nnek, Ifrayim d Manassi, inni d 
ac dd-itwaxeřqen di temmurt n Miṣra qbeř mma ad ɣark dd-aseɣ ɣar temmurt n Miṣra, aqa-ten 
inu, amecnaw Rubin d Cimɛun i iǧan inu.                 6     Maca inni i dd ɣa yasen awarni asen, ad iřin nnek. Ad 
twasemman x yisem n aytmatsen di řwart nsen.                 7     Minzi umi dd-usiɣ zi Fadan-Aram, temmut 
Raḥil zzati di temmurt n Kenɛan deg webrid, řami tuɣa ɛad war tiggʷij x Ifrata. Neḍřeɣ tt din deg 
webrid ɣar Ifrata, aqa-tt d Baytlaḥm.                 8     Uca Israyil iẓra tarwa n Yusuf uca inna “Min ɛnan ina?” 
                9     Yarra-dd Yusuf x babas “D tarwa inu i d ayi iwca AREBBI danita.” Inna as “Qarrbem-dd řexxu 
ɣari uca ad asen barkeɣ!”                 10     Uca tiṭṭawin n Israyil tuɣa ḍeɛfent s tewsar, war iqqim ittwařa. 
Issqarreb as ten-dd, xenni issudem iten, idarreɛ asen.                 11     Inna Israyil i Yusuf “War fekkareɣ ad 
ẓareɣ ɛad udem nnek, xzar aqa AREBBI igga ayi ɛad ad ẓareɣ arraw nnek!”                 12     Řexdenni ijja Yusuf 
ad dd-ḍaren x ifadden nnes uca yuḍar s wudem nnes ɣar temmurt.                 13     Yusuf iksi ten s tnayen 
idsen, Ifrayim s ufusi nnes arendad n uzeřmaḍ n Israyil d Manassi s uzeřmaḍ nnes arendad n 

ufusi n Israyil uca issqarb as ten-dd.                 14     Řexdenni isswiẓẓeḍ Israyil yeffus nnes, issars it x uzeǧif 
n Ifrayim, wenni tuɣa d ameẓyan, d uzeřmaḍ nnes x uzeǧif n Manassi. Issars ammu ifassen 
nnes mammec nneḍni, waxxa Manassi tuɣa-t d amenzu.                 15     Ibark Yusuf, inna “D AREBBI wenni 
umi řejdud inu, Ibrahim d Isḥaq, uyuren zzates, AREBBI, wenni iǧan d aniči inu zeg wami ǧiɣ 
ař ass-a,                 16     Lmalak wenni i d ayi ifdin zi marra tuɛeffna, iři netta ad ibark iḥenjiren-a uca iři ad 
itwařaɣa isem inu daysen uřa d isem n řejdud inu, Ibrahim d Isḥaq. Iři ad mmarenyen ař i ɣa 
dewřen d ijj n ubarru di řwest n temmurt!”   
              17     Umi iẓra Yusuf, belli babas igga afus afusi nnes x uzeǧif n Ifrayim, tuɣa tt d ict n řeɛřamet war 
teḥři ɣars di tiṭṭawin nnes uca issgaɛɛed afus n babas, ḥima ad t ibeddeř zeg uzeǧif n Ifrayim 
ɣar uzeǧif n Manassi.                 18     Inna Yusuf i babas “Maci ammu, a baba inu, minzi d wa d amenzu, egg 
afusi nnek x uzeǧif nnes.”                 19     Maca babas war ixs ca, inna “Ssneɣ, a mmi inu, ssneɣ. Ɛawed netta 
ad idweř d ijj n řgens, ad yiři ɛawed iyma, maca umas amaẓuẓ ad yiři ktar zzayes, zzariɛet nnes 
ad tedweř d tacurret n řegnus.”                 20     Ibark iten ass nni, inna “Dayek ad tetwabarek Israyil!’ uca 
inna ɛawed “Iři ad ac iwc AREBBI amcan amecnaw i Ifrayim d Manassi!” Uca imeyyez Ifrayim x 
Manassi.                 21     Awarni as inna Israyil i Yusuf “Xẓar, ad mteɣ, maca AREBBI ad yiři akidwem, ad ken-
niw issmuṭṭi ɣar temmurt n řejdud nwem.                 22     Necc wciɣ ac tasɣart x aytmac, tenni ksiɣ necc zeg 
ifassen n Imuriyyen s ssif d řqews inu.”   

      Yaɛqub ibarek tarwa nnes        

    49     1       Iřaɣa Yaɛqub x tarwa nnes, inna “Smunem ixef nwem, ad awem iniɣ min d awem i ɣa 
imsaren deg wussan ineggura.                 2     Smunem ixef nwem uca sřem, kenniw, tarwa n Yaɛqub, 

sřem i babatwem Israyil.   
              3     Rubin, cek d amenzu inu d jjehd inu d umezwar n teryast inu, aqa cek d amɛeffar qaɛ d bu 
řɛezz.                 4     Cek amecnaw aman ittneqřiben, war tettriḥed ca tiggʷejed, aqa cek tgaɛɛded ɣar řectu 
n babac, řexdenni tessfeḍḥ it. Aqa ɣar řectu inu igaɛɛed.   
              5     Cimɛun d Lawi d awmaten! Řemwas nsen d řesnaḥ n řɛunf.                6     Di tmeɛmuč nsen war ittidef 
řeɛmar inu, deg wegraw nsen war icarrec wuř inu. Aqa deg uxeyyeq nsen nɣin iryazen uca 
tuɣa iɛjeb asen ad qeṣṣen iḍaren n ifunasen.                 7     Itwanɛeř lɣaḍab nsen minzi tuɣa ijhed aṭṭas, uřa d 
wesxeḍ nsen minzi iqseḥ. Necc ad ten bḍiɣ x Yaɛqub, ad ten areyyceɣ di Israyil.   
              8     Yahuda, aytmac ad cek ssemɣaren, afus nnek ad yiři x tiri n řɛedyan nnek uca tarwa n babac 
ad ac uḍaren.                 9     Yahuda d ijj n mmis n wayrad. Zi teymart i tuřyed, a mmi inu. Iqwes amecnaw 
ayrad u amecmaw tayradt. Wi izemmaren ad t-idd issfaq?                 10     Azeǧaḍ n řḥakem war itwakkes x 
Yahuda uřa d amgewwad zi jar iḍaren nnes, ař dd i ɣa yas wenni iwcin arraḥet uca ad as ṭaɛen 
řegnus.                 11     Iqqen ɣar tzayart asnus nnes d mmis n teɣyuč nnes ɣar tzayart icennɛen, issird arruḍ 
nnes di binu u arruḍ nnes deg idammen n uḍiř.                 12     Tiṭṭawin nnes d tibarcanin zi binu u tiɣmas 
nnes d ticemřařin zeg uɣi.   
              13     Zabulun ad izdeɣ ɣar tma n rebḥar, ad yiři d řmuyyi i iɣarruba. Aɣezdis nnes ad yareyyeḥ x 
Sidun.   
              14     Issakar d ijj n weɣyuř iqseḥ, izzeř jar tnayen n řmedwedat.                 15     Umi iẓra arraḥet d lemliḥ u tam-
murt aqa tarecceq, iɛarra x ifassen maḥend ad yarbu arrmeḥ uca idweř sadu azayřu n ismeɣ.   
              16     Dan ad iḥkem s uzerf řgens nnes, am ict zi tqebbař n Israyil.                 17     Ad yiři Dan d afiɣar deg webrid, 
tarefsa zzat i umesruq, wenni izeɛɛfen di tmessaṭ n uyis, ař ɣa iwḍa wenni inyin xas ɣar ḍeffar. 
                18     Asenjem nnek i ttrajiɣ, a SIDI!   
              19     Jad, ad xas ḥejment bandiyyat, maca ad xasen idarrec d adrac.   
              20     Acir, aɣrum nnes ad yiři d aɣrum ismen, netta ad iqeddem macca yiziden igellden.   
              21     Naftali d ict n tɣayḍet d tameẓyant n řexřa itwaḍeřqen, issuffuɣ awařen cnan.   

              22     Yusuf d mmis n ict n tcejjart itticcen řɣiǧet, mmis n ict n tcejjart itticcen řɣiǧet ɣar tařa. 
Yessis nnes ggurent x weɣbar.                 23     Nitni ssarezgen xas tudart, tuɣa-ten s waṭṭas uca imjebbaden 
n řqews marrten t,                 24     maca řqews nnes iqqim imḥeḍ u iɣaǧen n ifassen nnes qqimen arxun s 
ifassen n Umzemmar n Yaɛqub - x uya netta d aniči d taṣḍart n Israyil -                 25     s Arebbi n babac 
wenni cek i ɣa iɛawnen, Amzemmar x kuřci, wenni cek i ɣa ibarken s lbarakat n ujenna sennej, 
s lbarakat n waman yuǧɣen i din iǧan swadday, s lbarakat n tubbect d řemřawřet.                 26     Lbarakat 
n babac d timeqqranin uɛřant x lbarakat n yenni i d ayi-dd yejjin uca ttakkʷaḍent ɣar tqiccatin 
n tewririn n řebda. Ad iřint x uzeǧif n Yusuf, x tuccent n ucewwaf i x teǧa temrist n wenni 
itwaḥuzen x yaytmas.   
              27     Binyamin d ijj n wuccen ineqqen. Ɣar ṣṣbeḥ ad iṣarḍ teymart u s ǧiřet ad ibḍa taneymart.”   
              28     Marra ina d tenɛac n tqebbař n Israyil. D man aya min d asen inna babatsen uca ibark iten. 
Ibarek iten, kuř ijj s lbaraka nnes.                29     Yumur iten, xenni inna asen “Ad twassmuneɣ ak-d řgens 
inu. Neḍřem ayi ak-d řejdud inu deg ifri wenni iǧan deg iyyar n Ifrun, Aḥitti,                 30     deg ifri wenni 
iǧan deg iyyar n Makfila i iǧan zzat i Mamri di temmurt n Kenɛan, tenni isɣa Ibrahim ak-d iyyar 
zi Ifrun, Aḥitti, amecnaw anḍeř nnes.                 31     Dinni i neḍřen Ibrahim d Sara tamɣart nnes. Dinni i 
neḍřen Isḥaq d temɣart nnes Rifqa. U necc neḍřeɣ din Liya.                 32     Iyyar s ifri i tuɣa days iǧan imseɣ 
x tarwa n Ḥit.”   
              33     Umi ikemmeř Yaɛqub ad iweṣṣa tarwa nnes, ikemmec iḍaren nnes di qama uca iffeɣ it buḥbeř 
uca itwassmun ɣar řejdud nnes.   

      Anḍeř n Yaɛqub        

    50     1       Řexdenni ingez Yusuf x uɣembub n babas, iru xas uca issudem it.                 2     Uca yumur Yusuf 
imsexxaren nnes, iḍbiben, ad ḥennṭen babas uca iḍbiben ḥennṭen Israyil.                 3     Arebɛin 

n wussan i days kkin, minzi ḥdajen ussan nni maḥend ad kemmřen aḥenneṭ uca run marra 
Imiṣriyyen sebɛin n wussan.                 4     Umi ɛdun wussan n řeɛzat, issiweř Yusuf ak-d yenni n taddart 
n Firɛun, inna “Mařa ufiɣ řexxu nniɛmet di tiṭṭawin nwem, ttzawgeɣ kenniw, ad tessiwřem 
deg imejjan n Firɛun, inim                 5     “Baba inu ejj ayi ad jjuǧeɣ uca inna ‘Aqa ttmettiɣ. Ittxeṣṣa ad ayi 
tneḍřed deg wenḍeř wenni xebceɣ i yixef inu di temmurt n Kenɛan!’ Xenni, ttzawgeɣ, ejj ayi ad 
raḥeɣ řexxu ad neḍřeɣ baba. Awarni man aya ad ɛeqbeɣ.”                 6     Uca Firɛun inna “Ruḥ, nḍeř babac, 
am mammec cek ijja ad tejjuǧed.”   
              7     Uca Yusuf igaɛɛed ḥima ad inḍeř babas uca gaɛɛden marra imsexxaren n Firɛun akides, 
imɣaren n taddart nnes d marra imɣaren n temmurt n Miṣra                 8     uřa d marra taddart n Yusuf d 
aytmas nnes d taddart n babas. Jjin di temmurt n Jucan iḥenjiren imeẓyanen nsen d wuǧi nsen 
d ifunasen d tfunasin nsen waha.                 9     Uca gaɛɛden akides ikarruten d yenni inyin x iysan uca ggin 
ijj n uqarru imɣar.                 10     Iwḍen ɣar unedrar n Atad, wenni iǧan x ujemmaḍin nneḍni n L'Urdun, 
ssgaɛɛden din ict n tɣuyyit temɣar ijehden aṭṭas uca igga Yusuf din ijj n wecḍan imɣar i yijj n 
řmijař n sebɛa n wussan x babas.                 11     Ẓrin imezdaɣ n temmurt, Ikenɛaniyyen, acḍan deg unedrar 
n Atad, nnan “Wa d acḍan imɣar n Imiṣriyyen.” X uya řaɣan isem nnes Abil-Miṣrayim wenni 
iǧan x tma nneḍni n L'Urdun.                 12     Ggin tarwa nnes zzayes am mammec ten iweṣṣa.                 13     Minzi iwyen 
t tarwa nnes ɣar temmurt n Kenɛan, neḍřen t deg ifri deg iyyar n Makfila arendad n Mamri 
wenni isɣa Ibrahim ak-d iyyar zi Ifrun, Aḥitti, maḥend ad yiři d anḍeř i isɣa netta.                 14     Awarni 
řami inḍeř babas, iɛqeb Yusuf ɣar Miṣra, netta d yaytmas d marra inni akides igaɛɛden maḥend 
ad neḍřen babas.   
              15     Umi ẓrin aytmas n Yusuf babatsen immut, nnan “Ad taɣ ad aneɣ icarh Yusuf uca ad aneɣ 
ixeǧeṣ qaɛ marra řɣar i days negga.”                 16     S uyenni xebbaren Yusuf, nnan “Babac iweṣṣa qbeř 
řmewt nnes, inna                 17     ‘Ammu i ɣa tinim i Yusuf: Ttzawgeɣ cek, ɣfar řexxu axeṭṭu n aytmac d 

ddenb nsen d řɣar i d ac ggin. Ɣfar xenni axeṭṭu n imsexxaren n AREBBI n babac!” Uca isɣuyy 
Yusuf am kis ssawařen ammu.                 18     Xenni usin-dd “Ɛawed aytmas s yixef nsen, wḍan as ɣar iḍaren 
nnes, nnan “Aqa-neɣ da d imsexxaren nnek!”                 19     Yarra-dd xasen Yusuf “War tteggʷdem ca! Ma 
aqa-yi necc deg wemcan n AREBBI?                 20     Waxxa kenniw teggim dayi řɣar, maca AREBBI indeh 
man aya ɣar řxar, ḥima ad yegg, am mammec neẓra ass-a, ad ijj di tudart ijj n řgens d ameqqran. 
                21     Řexxu xenni, war tteggʷdem ca! Necc ad kenniw ɛewwřeɣ, kenniw d iḥenjiren imeẓyanen 
nwem.” Ammu ten iɛezza uca issiweř akidsen ɣar wuřawen nsen.   
              22     Aqa Yusuf tuɣa izeddeɣ di Miṣra, netta d taddart n babas uca iddar Yusuf mya u-ɛecra n 
iseggʷusa.                 23     Uca iẓra Yusuf tarwa n Ifrayim ař jjiř wiss třata. Ɛawed tarwa n Makir, mmis n 
Manassi, aqa twarwen-dd x ifadden n Yusuf.   

      Řmewt n Yusef                

        24     Uca inna Yusuf i yaytmas “Necc ad mteɣ, maca AREBBI ad kenniw yarzef s tidett uca ad ken-
niw issgaɛɛed zi temmurt-a ɣar temmurt i iwaɛd s tjaǧit i Ibrahim d Isḥaq d Yaɛqub.”                 25     Uca 
Yusuf igga ad jjaǧen ayt n Israyil, inna “AREBBI ad kenniw yarzef s tidett uca xenni ad teksim 
ssa ixsan inu!’                 26     Immut Yusuf umi tuɣa ɣars mya u-ɛecra n iseggʷusa. Hennṭen t uca ssarsen t 
di řmeḥmeř n umettin di Miṣra.     

  Beddu n tesmuɣi n Israyil di Miṣra     

  1       1       Ina aqa d ismawen n ayt n Israyil i dd-yiwḍen ak-d Yaɛqub ɣar Miṣra. Kuř ijj zzaysen yusa-dd 
ak-d řaǧ n taddart nnes.   

              2     Rabin, Cimɛun, Lawi d Yahuda,                 3     Issakar, Zabulun d Binyamin,                 4     Dan d Naftali, Jad d Acir.                 5     Mar-
ra řeɛmur nni dd-iffɣen zi tmeṣṣaḍt n Yaɛqub, tuɣa-ten sebɛin. Yusuf tuɣa-t di Miṣra.                 6     Immut 
Yusuf d marra aytmas d jjiř nni marra.                 7     Mmarenyen ayt n Israyil u jjin-dd řɣiǧet ařami zzaysen 
tessfuffi temmurt uca twaktaren nitni s waṭṭas. Dewřen jehden aṭṭas uca teccur zzaysen tem-
murt.   

              8     Iffeɣ-dd xenni ijj n ujeǧid d jdid iḥekkem x Miṣra wenni tuɣa war issin Yusuf.                 9     Inna i řgens 
nnes “Aqa da, řgens n ayt n Israyil imeqqar u ijhed xaneɣ.                 10     Řexxu, aqa ad xas neḥkem s řeɛqeř, 
ḥima war ttmarnin ktar uca, mařa imsar, mařa ikkar ca n řbaruḍ, ad dewřen ak-d řɛedyan nneɣ, 
ad ggen řharb akidneɣ uca xenni ad ffɣen zi temmurt.”                 11     Řexdenni ggin xasen imzeyyaren n 
isemɣan ḥima ad ten arren ad qewsen s ḍḍquřat i xasen ssarbun. Bnan i Firɛun tineddam n zzad, 
Fitum d Raɛamsis.                 12     Maca mecḥař mma ten ḍeǧen mecḥař mma nitni ktaren u mecḥař mma 
immarni řqedd nsen ařami iwḍen ad carhen ayt n Israyil aṭṭas.                 13     X man aya arrin Imiṣriyyen ayt 
n Israyil d isemɣan s uqabu                 14     uca ssarezgen tudart nsen s tesmuɣi iqesḥen s ubeǧaɛ d llajur u s 
marra tismeɣt deg iyyaren u s marra tasmuɣi i xasen ggin s uɣiř s uqabu.   
              15     Xenni issiweř ujeǧiḍ n Miṣra ak-d řqabřat tiɛibraniyyin, icten zzaysent qqaren as Sifra d 
tenneḍni Fuɛat,                 16     uca inna “Xmi i ɣa tɛawnent timɣarin tiɛibraniyyin ad arwent uca ad texza-
rent, xmi ttɣimant x řekrasi n tarwa, mařa d aḥenjir, nɣem t, mařa d taseymit, xenni jjem tt ad 
teddar.                 17     Maca řqabřat tuɣa tteggʷedent AREBBI, war ggint muxas ten yumur ujeǧid n Miṣra, 
ḥḍant tudart n iḥenjiren.                 18     Xenni iřaɣa ujeǧid n Miṣra i řqabřat, inna asent “Maɣar teggint aya, 
aqa teḥḍant tudart n iḥenjiren?”                 19     Řqabřat arrint x Firɛun “Timeṭṭa tiɛibraniyyin war ǧint 
amecnaw timɣarin Timiṣriyyin, minzi nitenti jehdent, ttarwent qbeř mma ad ɣarsent i-dd tas 
řqabřa.”                 20     Uca AREBBI igga mliḥ i řqabřat uca řgens yarni uca imɣar s waṭṭas.                 21     Ařmi ggʷedent 
řqabřat AREBBI, yarzeq tent-idd s ddurrit.   
              22     Řexdenni Firɛun yumur marra řgens, inna “Kuř aḥenjir i dd ɣa ixeřqen, nḍarem t deg iɣzar d 
marra taḥenjirt i dd ɣa ixeřqen jjem tt ad teddar.”   

      Axeřqed n Musa    

  2       1       Uca iruḥ ijj n weryaz zi raǧ n taddart n Lawi, yiwi ict n tḥenjirt n Lawi d tamɣart.                 2     Teksi 
temɣart s ddeyset uca turuw-dd aḥenjir. Umi teẓra belli days aẓri, teffar it teřt chur.                 3     Umi 

war tezmar ɛad ad t teffar, teksi ict n tsenduqt n uɣanim, tebri tt s ucarmuḍ d tizeft uca tessars 
days aseymi, tegg it jar uɣamim x tma n yeɣzar.                 4     Tbedd wučmas ɣar řaggʷaj maḥend ad tẓar 
min zzayes i ɣa ggen.   
              5     Uca tehwa yeǧis n Firɛun maḥend ad tessird ixef nnes deg yeɣzar. Tuɣa tixeddamin nnes 
ggurent x tma n yeɣzar. Nettat teẓra tasenduqt deg uɣamin uca tessekk taxeddamt nnes uca 
teksi tt i-dd.                 6     Ařami tt tarzem, teẓra aḥenjir nni, uca xzar, aḥenjir tuɣa ittru. Yudef i-tt uziǧez, 
tenna “Wa d ijj zeg iḥenjiren n Iɛibraniyyen!”                 7     Řexdenni učmas tenna i yeǧis n Firɛun “Ma ad 
raḥeɣ ad řaɣiɣ x ict n temsuḍeḍt d Taɛibranit maḥend ad am tessuṭṭeḍ aḥenjir?”                 8     Tenna as 

yeǧis n Firɛun “Ruḥ!” Truḥ tebřiɣt, třaɣa i yemma n uḥenjir.                 9     Tenna as yeǧis n Firɛun “Awi-
dd aḥenjir-a, tessuṭṭeḍ it i necc u necc ad cem xeǧṣeɣ.” Teksi temɣart aḥenjir uca tessuṭṭeḍ 
it.                 10     Igma uḥenjir uca tiwyi it ɣar yeǧis n Firɛun, idweř d mmis uca třaɣa as Musa, tenna “Aqa 
jebdeɣ t-idd zeg waman.”   

      Musa inɣa Umiṣri uca yarweř                

        11     Deg wussan nni imsar, umi igma Musa, aqa iffeɣ-dd ɣar aytmas, maḥend ad iẓar ḍḍqeř d ta-
mara i xasen ssarebbun. Iẓra ijj n Umiṣri iccat ijj n weryaz d Aɛibrani, ijjen zeg aytmas.                 12     Ixzar da 
d diha, iẓra belli war din ḥed, xenni inɣa Amiṣri nni uca iɣbar it deg ijdi.                 13     Umi dd-iffeɣ tiwecca 
nnes, iẓra tnayen n yeryazen Iɛibraniyyen ttmenɣan uca inna i wenni ittɛeddan “Maɣar tec-
cated umac?”                 14     Inna netta “Wi i cek iggin d řḥakem d řqaḍi xaneɣ? Ma ittɣiř ac ad ayi tenɣed 
amecnaw mammec tenɣid Amiṣri?” Řexdenni iggʷed Musa, inna “S tidett aya ittwassen!”   
              15     Isřa Firɛun man aya, yarzu ad ineɣ Musa, maca Musa yarweř zi zzat n Firɛun uca yarzu x 
tzeddiɣt di temmurt n Midyan uca iqqim ɣar ijj n wanu.   

      Musa ak-d Raɛuyil, akehhan n Midyan                

        16     Akehhan n Midyan tuɣa ɣars sebɛa n yessis, tinni i dd-yusin ad ayment aman din uca ccu-
rent sswarej ḥima ad wardent uǧi n babatsent.                 17     Usin-dd iničan uca uẓẓřen xasent. Ikkar Musa 
řexdenni, ifekk itent, iward uǧi nsent.                 18     Umi dewřent ɣar babatsent umi qqaren Raɛuyil, inna 
asent “Mayemmi dd-tɛeqbent ass-a deɣya?”                 19     Nitenti arrint-idd xas “Ij n weryaz d Amiṣri ifekk 
aneɣ zeg ifassen n iničan uca ɛawed yuyem aneɣ-dd aṭṭas n waman uca iward uǧi.”                 20     Inna i 
yessis “I mani yeǧa, mayemmi tejjint aryaz din? Ruḥ řaɣant-idd xas ḥima ad icc aɣrum!”                 21     Uca 
iqbeř Musa ad izdeɣ ak-d weryaz nni uca netta iwc as i Musa yeǧis Ṣaffura d tamɣart.   
              22     Uca tejj as-dd aḥenjir, igga as Jarcum, minzi inna “Necc tuɣa-yi d aɣrib deg ict n temmurt d 
taɣribt xafi.”   
              23     Řami ɛdun waṭṭas n issegʷusa, immut ujeǧid n Miṣra uca ayt n Israyil ttnixsisen di tesmuɣi i di 
tuɣa ddaren, ssɣuyyen uca iɣuyyan nsen gaɛɛden ɣar AREBBI zi ssibbet n tesmuɣi.                 24     Uca issḥess 
AREBBI i unixses nsen, ixarreṣ AREBBI di řɛahd nnes ak-d Ibrahim, Isḥaq d Yaɛqub                25     uca ixzar 
AREBBI ɣar ayt n Israyil uca AREBBI yargeb x ummedur nsen.   

      Tařaɣit n Musa ɣar wedrar n Hurib     

  3       1       Yarwes Musa uǧi n Yitru, aḍekkʷař nnes, akehhan n Midyan, indeh uǧi awarni i řexřa uca 
yiwiḍ-dd ɣar wedrar n AREBBI, ɣar Ḥurib.                 2     Iban as-dd lmalak n SIDI deg ijj n uceɛɛuř di 

řwest n yijj n cbarq n isennanen, u xzar, netta iẓra belli cbarq n isennanen tuɣa icemmeḍ, břa 
mma ad tecc tmessi cbarq.                 3     Inna Musa “Ejj ayi ad qewseɣ cwayt maḥend ad ẓareɣ tameẓriwt nni 
tameqqrant, mayemmi cbarq n isennanen war icemmeḍ ca.”                 4     Řami iẓra AREBBI belli ijja abrid 
maḥend ad iẓar man aya, iřaɣa-dd xas AREBBI zi řwest n cbarq n isennanen, inna “Musa, Musa!” 
Netta yarra-dd “Aqa-yi da!”                 5     Inna netta “War dd-ttqarrab ca danita, kkes tisira nnek zeg iḍaren 
nnek, minzi amcan i xef tbedded, aqa-t d tammurt tqeddes.”                 6     Inna ɛawed “Necc d AREBBI n 
babac, AREBBI n Ibrahim, AREBBI n Isḥaq d AREBBI n Yaɛqub.” Řexdenni Musa issduri aɣembub 
nnes, minzi iggʷed ad isweḍ di AREBBI.   
              7     Inna SIDI “Aqa ẓriɣ asḥissef i di iddar řgens inu i iǧan di Miṣra uca sřiɣ iɣuyyan nsen zzat 
i imzeyyaren nsen, aqa ssneɣ tamara nsen.                 8     Hwiɣ-dd ḥima ad ten ssnejmeɣ zeg ifassen n 
Imiṣriyyen, ad ten ssuffɣeɣ zi temmurt nni ɣar ict n temmurt teṣbeḥ d tmiriwt, ɣar ict n tem-
murt ifeyyḍen s uɣi d tamment, ɣar wemcan n Ikenɛaniyyen d Iḥittiyyen d Imuriyyen d Ifiri-
ziyyen d Iḥiwiyyen d Iyibusiyyen.                 9     Xzar řexxu, aqa tiweḍ-dd ɣari tɣuyyit n ayt n Israyil uca 

ɛawed ẓriɣ ddeǧ nsen i zi ten deǧen Imiṣriyyen.                 10     Řexxu xenni, ruḥ, ad cek ssekkeɣ ɣar Firɛun 
ḥima ad tessuffɣed řgens inu, ayt n Israyil, zi Miṣra.”   
              11     Yarra Musa x AREBBI “Min ɛniɣ necc ařami i ɣa raḥeɣ ɣar Firɛun, ad ssuffɣeɣ ayt n Israyil zi 
Misra?”                 12     Netta yarra-dd xas “Necc ad kik iřiɣ d tanita ad ac tiři d řeɛřamet belli necc ssekkeɣ-
dd cek: x minni i ɣa tessuffɣed řgens-a zi Miṣra, ad tɛebdem AREBBI x wedrar-a.”                 13     Inna Musa 
i AREBBI “Aqa da, xmi i d ɣa awḍeɣ necc ɣar ayt n Israyil uca ad asen iniɣ ‘AREBBI n řejdud 
nwem issekk ayi-dd ɣarwem’, mařa nitni ad ayi sseqsan xenni ‘Mammec d as qqaren?’, min 
d asen i ɣa iniɣ xenni?”                 14     Inna AREBBI x Musa “Necc d wenni iǧan i iǧan” Uca inna “Ammu i 
ɣa tinid i ayt n Israyil ‘Necc d wenni iǧan d ayi-dd issekken ɣarwem.’ ”                 15     Inna AREBBI ɛawed i 
Musa “Ammu i ɣa tinid i ayt n Israyil, SIDI ‘AREBBI n řejdud nwem, AREBBI n Ibrahim d AREBBI 
n Isḥaq d AREBBI n Yaɛqub, issekk ayi-dd ɣarwem. D wa d isem inu i řebda u wanita ad yiři i 
řidaret dayi zi jjiř ɣar jjiř.’                 16     Ruḥ, tessmuned imɣaren n Israyil, ini asen ‘SIDI, AREBBI n řejdud 
nwem, AREBBI n Ibrahim d Isḥaq d Yaɛqub, iban ayi-dd, inna: Aqa ḥinneɣ xawem uca ẓriɣ min 
xawem sseɛdun di Miṣra.                 17     Nniɣ, necc ad kenniw ssuffɣeɣ zi řeḥṣaret di Miṣra ɣar temmurt n 
Ikenɛaniyyen d Iḥittiyyen d Imuriyyen d Ifiriziyyen d Iḥiwiyyen d Iyibusiyyen, ɣar ict n tem-
murt i ifeyyḍen s uɣi d tamment.’                 18     Ad sřen awař nnek uca ad traḥed, cek d imɣaren n Israyil 
ɣar ujeǧid n Miṣra, ad as tinim ‘SIDI, AREBBI n Iɛibraniyyen, imsagar akidneɣ. Xenni řexxu, ejj 
aneɣ ad neṭṭef abrid ticři n třata n wussan di řexřa ḥima ad nqeddem taɣarṣt i SIDI, AREBBI 
nneɣ.’                 19     Maca necc ssneɣ belli ajeǧid n Miṣra war kenniw ittejji ad traḥem uřa s ufus i ijehden. 
                20     Xenni ad sswiẓẓḍeɣ afus inu, ad wteɣ Miṣra s marra řeɛjayeb inu nni days i ɣa ggeɣ di řwest 
nnes uca awarni i man aya netta ad kenniw ijj ad traḥem.                 21     Ad ḥinneɣ x řgens-a zzat i tiṭṭawin n 
Imiṣriyyen uca, xmi i ɣa traḥem, war dd-tetteffɣem ca s ifassen ixwan.                 22     Ad tettar kuř tamɣart 
zi tajjart nnes u zeg inni akides izeddɣen di taddart am ubarrani, řeqcuɛ n nnuqart d wureɣ 
d warruḍ, uca kenniw ad ten teggem x tarwa nwem d yessitwem, ammu ad tkeccḍem Miṣra.”   

      AREBBI issekk Musa ɣar Miṣra    

  4       1       Řexdenni yarra-dd Musa, inna “Aqa da, nitni war dayi ttimnen ca uca war ttesřin ca i wawař 
inu, minzi ad inin ‘SIDI war d ac-dd iban ca.’ ”                2     Xenni inna as SIDI “Min ɣark deg ufus nnek?” 

Uca yarra-dd “Aɛekkaz.”                 3     Inna “Nḍar it x temmurt!” Inḍar it x temmurt, idweř d ijj ufiɣar uca 
Musa yarweř zzayes.                 4     Řexdenni inna SIDI i Musa “Swiẓẓeḍ afus nnek, ṭṭef it zeg unewwar nnes.” 
Isswiẓẓeḍ afus nnes, iṭṭef it uca idweř ɛawed d aɛekkaz deg ufus nnes.                 5     “Ḥima ad amnen belli aqa 
iban-dd SIDI, AREBBI n řejdud nsen, AREBBI n Ibrahim, AREBBI n Isḥaq d AREBBI n Yaɛqub.”   
              6     Inna as SIDI ɛawed “Sidef afus nnek deg weḥsin nnek.” Uca issidef afus nnes deg weḥsin uca 
umi t-idd ikkes, aqa da, afus nnes ibarṣ amecnaw adfeř.                 7     Uca inna “Dweř-dd ad tarred afus 
nnek deg weḥsin!” Idweř-dd yarra afus nnes deg weḥsin uca iɛqeb issuffeɣ it-idd zeg weḥsin, 
uca xzar, idweř ɛawed amecnaw tiřmect n n arrimet nnes.                 8     “Mařa war cek uminen ca u war 
ɣark-dd sřin i min d asen i ɣa tini řeɛřamet tamezwarut, xenni ad amnen di min d asen i ɣa tini 
řeɛřamet taneggarut.                 9     Mařa nitni war uminen ca di tnayen n řeɛřamat-a u war d ac sřin ca, aqa 
ad teksid aman n yeɣzar uca ad ten tfarrɣed di řaẓaɣ u aman nni teksid zeg yeɣzar ad dewřen 
d idammen di řaẓaɣ.”   
              10     Řexdenni inna Musa i SIDI “A Sidi inu!, necc war ǧiɣ ca d aryaz n bu-tawařin, iḍennaḍ lla, uřa 
fariḍennaḍ lla u zeg wami tebdid ad tessiwřed ak-d umsexxar nnek lla, minzi necc ɣari aqem-
mum d iřes inu deqřen.”                 11     Inna as SIDI “Wi iwcin aqemmum i bnadem? Niɣ wi iggin ḥed d 
aziynun niɣ d adehcur niɣ d wenni ittwařan niɣ d adarɣař? Ma war ǧiɣ d necc, SIDI?                 12     Řexxu, 
ruḥ din, ad iřiɣ ak d uqemmum nnek, ad ac ssecneɣ mliḥ min i ɣa tinid.”                 13     Netta inna “A Sidi 
inu, sekk s ufus nnek, min mma i ɣa tessekked .”                 14     Xenni itwassarɣ lɣaḍab n SIDI x Musa, inna 

“Ma war iǧi Harun, Alawi, d umac? Necc ssneɣ, aqa netta issen ad issiweř. Xzar aqa ggur ad kic 
imsagar u xmi cek i ɣa iẓar, ad ifarḥ wuř nnes.                 15     Uca cek ad kis tessiwřed, ad as tegged awařen 
deg uqemmum nnes. Ggur ad iřiɣ ak-d uqemmum nnek d uqemmum nnes, ad awem ssɣareɣ 
min i ɣa tinim.                 16     Netta ad issiweř ak-d řgens deg wemcan nnek u netta ad ac yiři amecnaw 
aqemmum nnek u cek ad tiřid i netta amecnaw AREBBI.                 17     Ad teksid aɛekkaz-a i zi i ɣa tegged 
řeɛřamat nni deg ufus nnek.”   

      Aɛqab n Musa ɣar Miṣra                

        18     Iruḥ Musa uca idweř ɣar uḍekkʷař nnes Yitru, inna as “Ejj ayi ad raḥeɣ, ad ɛeqbeɣ ɣar aytma 
inni iǧan di Miṣra ḥima ad ẓarɣ, ma ɛad ddaren.” Inna Yitru i Musa “Ruḥ di řehna.”                 19     Inna SIDI 
ɛawed i Musa di Midyan “Řuḥ, tdewřed ɣar Miṣra, minzi aqa mmuten marra inni tuɣa yarezzun 
řmewt nnek.”   
              20     Iksi Musa tamɣart nnes d tarwa nnes uca issenyi iten x weɣyuř, idweř ɣar temmurt n Miṣra 
uca Musa iksi aɛmud n AREBBI deg ufus nnes.                 21     Inna SIDI i Musa “Xmi i ɣa traḥed, ad tdewřed 
ɛawed ɣar Miṣra, ɣark ad tegged i Firɛun marra řeɛjayeb inni d ac ggiɣ deg ufus nnek. Maca 
ggur ad ssqesḥeɣ uř nnes u war ggur ad yejj řgens ad iffeɣ.                 22     Uca ad tinid i Firɛun ‘SIDI inna 
ammu, Israyil d mmi d amenzu inu.                 23     Aqa nniɣ ac: Ejj ad iffeɣ mmi ad ayi iɛbed! Maca cek tugid 
ad tejjed ad iraḥ. Aqa da, necc ad nɣeɣ mmic, amenzu nnek.’ ”   

              24     Deg webrid, deg ijj n wemcan mani i ɣa ssensen, immeřqa akides SIDI u netta tuɣa igga ad t 
ineɣ.                 25     Řexdenni teksi Ṣaffura ijj n ufarric n weẓru, texten řeɛdaryet n mmis uca teřqef as iḍaren 
nnes, tenna “S tidett cek d isři n idammen i dayi  teǧid i necc.”                 26     Ijji it xenni. Řexḍenni tenna 
nettat “Cek d isři n idammen i teǧid!” di ssibbet n ixtanen.   

              27     Inna SIDI i Harun “Ruḥ ad teřqid Musa di řexřa!” Uca iruḥ, imsagar akides deg wedrar n 
AREBBI, issudem it.                 28     Ixebbar Musa Harun x marra awařen i d as inna SIDI wenni i t-idd issekken 
d marra řeɛřamat i d as yumur ad igg.   
              29     Xenni ruḥen Musa d Harun, ssmunen marra imɣaren n ayt n Israyil.                 30     Uca issiweř Harun s 
marra awařen i tuɣa inna SIDI i Musa uca igga marra řeɛřamat qibač i tiṭṭawin n řgens.                 31     Uca 
yumen zzaysen řgens, sřin belli SIDI izziǧez as ayt n Israyil umi iẓra řeḥṣaret i di ǧan uca nitni 
bendqen izeǧifen nsen uca uḍaren as.   

      Musa d Harun zzat i Firɛun, řḥakem x Miṣra    

  5       1       Awarni i man aya yudef Musa d Harun ɣar Firɛun, nnan as “Ammu iqqar SIDI, AREBBI n 
Israyil ‘Ejj ad iraḥ řgens inu ḥima ad ayi iɛeyyed di řexřa!’ ”                 2     Firɛun yarra-dd “Min iɛna SIDI 

umi i ɣa sřeɣ i wawař nnes uca ad jjeɣ Israyil ad iffeɣ. Necc war ssineɣ SIDI u war ttejjiɣ ad iraḥ 
Israyil.”                 3     Nnan “AREBBI n Iɛibraniyyen imsagar akidneɣ, ejj aneɣ xenni ad nraḥ ticři n třata n 
wussan di řexřa, ad nqeddem taɣarṣt i SIDI, AREBBI nneɣ, ḥima war xaneɣ ittseǧiḍ s ṭṭaɛun niɣ s 
ssif.”                 4     Řexdenni inna asen ujeǧid n Miṣra “Mayemmi, a kenniw, Musa d Harun, tessbeddem řgens 
x řxedmet nnes? Ruḥem kenniw, tdewřem ɣar ḍḍquřat i xawem narebbu.”                 5     Inna Firɛun “Xẓar, 
aqa řexxu řgens n temmurt d aṭṭas u kenniw ad ten tejjem ad ssarsen ḍḍqeř n řxedmet nsen.”   
              6     Yumur Firɛun deg wass nni i imzeyyaren n řgens u i iweqqafen nsen, inna asen                 7     “Zi ssa d 
sennej war tetticem ɛad ca n uřum i řgens maḥend ad zzayes ggen llajur amecnaw iḍennaḍ d 
fariḍennaḍ. Jjem ten ad raḥen nitni, ad yrun ařum s simant nsen.                 8     Uca kenniw ad xasen teggem 
aɣiř maḥend ad ggen llajur iḍennaḍ d fariḍennaḍ, war zzayes ttessneqqiṣem walu, minzi aqa-
ten d ifinyanen. S uyenni sɣuyun ammu u qqaren ‘Ejj aneɣ ad nraḥ ad nqeddem taɣarṣt i AREBBI 



58

UFFUƔ

nneɣ.’                 9     Ejj bnadem ad yarni řxedmet iqesḥen i xasen, ḥima ad ayes řhan ammu uca war tticcen 
ɛad taynit i wawařen n ixarriqen.”   
              10     Řexdenni ruḥen imzeyyaren n řgens d iweqqafen nsen dinni uca nnan i řgens “Ammu i iqqar 
Firɛun ‘Necc war d awem tticceɣ ca ɛad řum.’                 11     Ruḥem kenniw ad tyarwem ařum mani t i ɣa ta-
fem, maca war xawem tetwakessi walu zi řxedmet nwem.”                 12     Řexdenni imbezzeɛ řgens x marra 
tammurt n Miṣra ḥima ad yrun iɣeǧ deg wemcan n uřum.                 13     Uca imzeyyaren ziyyaren xasen 
uca nnan “Kemmřem řxedmet nwem, kuř ass min i dd-ittasen i kuř ass, am mammec tuɣa 
din řexdenni ařum.”                 14     Uca twafarcen iweqqafen n ayt n Israyil, inni xasen iggin imzeyyaren 
n Firɛun, nnan asen “Mayemmi war tkemmřem řxedmet n usewjed n llajur amecnaw řebda, 
iḍennaḍ lla u ɛawed ass-a lla?”                 15     Uca usin-dd iweqqafen n ayt n Israyil, sɣuyyen ɣar Firɛun, 
nnan “Mayemmi tegged ammu ak-d isemɣan nnek?                 16     War ittmewci bu uřum i isemɣan nnek, 
waxxa amenni qqaren aneɣ ‘Ggem llajur!’ U xzar, aqa isemɣan nnek tetten aɛmud, maca aqa 
řɛib aqa-t di řgens nnek.”                 17     Netta yarra-dd “Kenniw texwam, texwam aṭṭas. S uyenni teqqarem 
‘Jjem aneɣ ad nraḥ maḥend ad nqeddem taɣarṣt i SIDI.’                 18     Ruḥem řexxu ad txedmem. Kenniw 
war tetteṭṭfem ɛad ařum u ittxeṣṣa kenniw ɛawed ad teqqimem tsebbřem řeɛbar n llajur!”   
              19     Řexdenni ẓrin iweqqafen n ayt n Israyil, nitni aqa-ten di ḥařa, minzi itwanna “Kenniw war 
ggur ad tessneqqṣem walu zi llajur i dd ittasen i kuř ass.”   
              20     Umi dd-ffɣen x Firɛun, mmṣadafen ak-d Musa d Harun, inni tuɣa din ibedden ḥima ad ten 
rajan.                 21     Nnan asen “D SIDI d wenni kenniw ittwařan d wenni xawem i ɣa iḥekmen, minzi ken-
niw aqa tessarzgem aneɣ ɣar Firɛun d ixeddamen nnes umi d asen teggim ssif deg ifassen nsen 
maḥend ad aneɣ nɣen.”   

      SIDI issiweř ak-d Musa umi i d as iqḍeɛ rayas                 

        22     Řexdenni idweř Musa ɣar SIDI, inna “A Sidi, mayemmi tzeyyared x řgens-a, mayemmi d ayi 
tessqaded?                 23     Minzi zeg wami udfeɣ ɣar Firɛun ḥima ad ssiwřeɣ s yisem nnek, ideǧ řgens-a u cek 
qaɛ war tessenjmed ca řgens nnek.”   

        6       1       Inna SIDI i Musa “Řexxu ad tẓared min i ɣa ggeɣ i Firɛun, minzi s ufus ijehden ad kenniw 
yejj ad traḥem, wah, s ufus ijehden ad xawem yaẓẓeř zi temmurt nnes.”                 2     Issiweř AREBBI 

ɣar Musa, inna as “Necc ǧiɣ d SIDI,                 3     Necc baneɣ-dd i Ibrahim, d Isḥaq d Yaɛqub am Arebbi, 
Amzemmar x kuřci, maca s yisem inu ‘SIDI’, nitni war d ayi ssinen.                 4     Ɛawed ssgaɛɛdeɣ řɛahd inu 
akidsen aqa ad asen wceɣ temmurt n Kenɛan, tammurt mani tuɣa ttetliɛen am ibarraniyyen 
d min di ten tuɣa d ibarraniyyen.                 5     Ɛawed necc sřiɣ anixses n ayt n Israyil, inni itteggen 
Imiṣriyyen d isemɣan, aqa ɛeqřeɣ di řɛahd inu akisden.                 6     X uyenni ad tinid i ayt n Israyil ‘Necc 
aqa-yi d SIDI u necc ad kenniw ssuffuɣeɣ zi ḍḍquřat i zi xawem ssbezzezen Imiṣriyyen uca ad 
kenniw fekkeɣ zi tesmuɣi nsen, ad kenniw fdiɣ s waɣiř isswiẓẓḍen d řeḥkamat imɣaren.                 7     Uca 
ad kenniw qebřeɣ d řgens inu uca ad awem iřiɣ d AREBBI u kenniw ad tessnem belli necc 
d SIDI, AREBBI nwem, d wenni tuɣa kenniw issuffuɣen zi sadu ḍḍquřat i zi xawem bezzezen 
Imiṣriyyen.                 8     Ad kenniw ssidfeɣ ɣar temmurt mixef ssgaɛɛdeɣ afus inu maḥend ad tt wceɣ 
i Ibrahim d Isḥaq d Yaɛqub u necc ad awem tt wceɣ d řwart, necc d SIDI!”                 9     Ammu i issiweř 
Musa ak-d ayt n Israyil, maca nitni war sřin ca ɣar Musa zi ssibbet n řeḥṣaret n tnefsect d 
tasmuɣi iqesḥen.   
              10     Uca issiweř SIDI ak-d Musa, inna                 11     “Adef ɣar Firɛun, ajeǧid n Miṣra, tinid as ad iḍřeq i ayt n 
Israyil ad ffɣen zi temmurt nnes.”                 12     Maca Musa issiweř zzat i SIDI, inna “Xẓar, ayt n Israyil war 
ɣari-dd sřin, mammec i d ayi i ɣa iseř Firɛun u necc aqa ɣari iyencicen war twaxetnen.”   

              13     Řexdenni issiweř SIDI ɣar Musa d Haru uca yumur iten ad uyuren ɣar ayt n Israyil d Firɛun, 
ajeǧid n Miṣra, ḥima ad issuffeɣ ayt n Israyil zi temmurt n Miṣra.   

      Tarwa n Rubin, Simɛun d Lawi                

        14     Ina d izeǧifen x twacunin zi taddart n ibabaten nsen. 
Tarwa n Rubin, amenzu n Israyil, nitni d Hanuk d Fallu, Hiṣrun d Karmi. D yina d twacunin n 
Rubin.   
              15     Tarwa n Cimɛun tuɣa-ten d Yamuyil d Yamin d Uhad d Yakin d Ṣuḥar d Cawl, mmi n ict n 
temɣart Takenɛanit. Ina d tiwacunin n Cimɛun.   
              16     Ina d ismawen n tarwa n Lawi ɛlaḥsab asettef n wexřaq nsentuɣa-ten d Jarcum d Qahat d Ma-
rari. Tuɣa řmijař n tudart n Lawi mya u-sebɛa u-třatin n iseggʷusa.   

              17     Tarwa n Jarcum tuɣa-ten d Libna d Cimɛi ɛlaḥsab tiwacunin nsen.   
              18     Tarwa n Qahat tuɣa-ten d Ɛamram d Yiṣhar d Ḥibrun d Ɛuzziyil. Tuɣa řmijař n tudart n Qahat 
mya-třata u-třatin n iseggʷusa.   
              19     Tarwa n Mirari tuɣa-ten d Maḥli d Muci. Ina d tiwacunin n Lawi ɛlaḥsab asettef n wexřaq nsen.   

              20     Uca Ɛamram iksi, Yukabid, ɛenṭis, d tamɣart, tenni i d as-dd yurwen Harun d Musa. Tuɣa 
řmijař n tudart n Ɛamram mya u-sebɛa u-třatin n iseggʷusa.   
              21     D tarwa n Yiṣhar tuɣa-ten d Quraḥ d Nafej d Dikri.   
              22     D tarwa n Uzziyil tuɣa-ten d Micayil d Alṣafan d Sitri.   
              23     Uca iksi Harun d tamɣart Iliṣabit, yeǧis n Ɛamminadab, učmas n Naḥcun, tenni i d as-dd yur-
wen Nadab d Abihu d Aliɛazar d Itamar.   
              24     D tarwa n Quraḥ tuɣa-ten d Assir d Alqana d Abiyasaf. D yina d tiwacunin n Iquraḥiyyen.   

              25     Uca Aliɛazar, mmis n Harun, iksi d tamɣart icten zeg yessis n Futiyil tenni i d as-dd yurwen 
Finaḥas. D yina d izeǧifen n ibabaten n Ilawiyyen ɛlaḥsab tiwacunin nsen.   

              26     Aqa i Harun d Musa i umi inna SIDI “Suffɣem ayt n Israyil zi temmurt n Miṣra twasettfen 
ɛlaḥsab iseddiyyen n řɛeskar nsen.”                 27     D yina i issiwřen ak-d Firɛun, ajeǧid n Miṣra, ḥima ad 
ssuffɣen ayt n Israyil zi Miṣra, Musa d Harun nitni d ina.                 28     Deg wass nni tuɣa SIDI issiweř ak-d 
Musa di temmurt n Miṣra.                 29     Aqa issiweř SIDI ak-d Musa, inna “Necc aqa d SIDI i ǧiɣ! Marra min 
d ac qqareɣ, ini t i Firɛun, ajeǧid n Miṣra.”                 30     Xenni inna Musa zzat i SIDI “Aqa-yi necc ɣari iyen-
cicen war itwaxetnen, mammec i ɣa igg xenni ad ɣari iseǧ Firɛun?”   

      Musa d Harun ruḥen ɣar Firɛun twařa nneḍni     

  7       1       Inna SIDI i Musa “Xẓar, necc aqa ggiɣ cek d AREBBI i Firɛun d umac Harun ad ac yiři d 
anabi i cek.                 2     Cek ad tinid marra min zi cek i ɣa umureɣ uca Harun, umac, ad issiweř ak-d 

Firɛun, ḥima ad yejj ad ffɣen ayt n Israyil zi temmurt nnes.                 3     Necc ad ssqesḥeɣ uř n Firɛun uca 
ad kettareɣ řeɛřamat d řeɛjayeb inu di temmurt n Miṣra,                 4     Maca Firɛun war ɣarwem-dd issḥessi 
u necc ad ssidfeɣ afus inu di Miṣra uca ad ssuffɣeɣ řeɛskarat inu, řgens inu, ayt n Israyil, zi 
temmurt n Miṣra s řeḥkam imɣaren.                 5     Ad ssnen Imiṣriyyen belli necc d SIDI i ǧiɣ, xmi i ɣa 
sswiẓẓḍeɣ afus inu x Miṣra uca ad ssuffɣeɣ ayt n Israyil zi řwest nsen.”   
              6     Uca ggin Musa d Harun muxas d asen yumur SIDI, wah, amenni i ggin.                 7     Tuɣa Musa d ijj n bna-
dem n tmanyin n iseggʷusa u Harun n třata u-tmanyin n iseggʷusa, řami ssiwřen ak-d Firɛun.   
              8     Uca issiweř SIDI ak-d Musa d Harun, inna                 9     “Xmi i ɣa issiweř Firɛun akidwem uca ad yini ‘Sec-

nem ayi ict n lmuɛjiza!’, xenni ad tinid i Harun ‘Ṭṭef aɛekkaz uca nḍar it zzat i Firɛun ḥima ad 
idweř d ict n řhaycet.’ ”                 10     Udfen xenni Musa d Harun ɣar Firɛun uca ggin muxas i d asen yu-
mur SIDI. Inḍar Harun aɛmud nnes zzat i Firɛun d imsexxaren nnes uca idweř d ict n řhaycet. 
                11     Řexdenni iřaɣa-dd ɛawed Firɛun imiɣisen d iseḥḥaren uca uřa d tarwa-ya n tseḥḥart n Miṣra 
ggin ɛawed amenni kifkif s tmegga nsen n swadday swadday.                 12     Inḍar kuř ijjen aɛmud nnes uca 
idweř d ict n řhaycet. Maca aɛmud n Harun isarḍ iɛumad nsen.                 13     Uř n Firɛun idweř iqseḥ u war 
ɣarsen isři ca, ammu i tuɣa d asen inna ɛawed SIDI.   

      Tesɛa n jjrayeḥ                

        14     Řexdenni inna SIDI i Musa “Uř n Firɛun idweř iqseḥ, war ixs ad yejj ad iffeɣ řgens.                 15     Ruḥ 
tiwecca ɣar ṣṣbeḥ ɣar Firɛun. Xzar netta ad iffeɣ ɣar waman. Cek bedd ɣar tma n iɣzar arendad 
nnes uca egg deg ufus nnek aɛmud nni idewřen d ict n řhaycet,                 16     ad as tinid “SIDI, AREBBI n 
Iɛibraniyyen issekk ayi-dd ɣark, inna “Ejj ad iraḥ řgens inu, ḥima ad ayi iɛbed di řexřa. Aqa da, 
ař řexxu war texsed ad tseǧed.”                 17     Ammu i iqqar SIDI “S man aya ggur ad tessned belli necc d 
SIDI. Xzar necc ggureɣ ad wteɣ s weɛmud i ɣari deg ufus aman i iǧan deg iɣzar uca ad dewřen 
d idammen.                 18     Iseřman i iǧan deg iɣzar ad mmeten uca ad yurseḍ iɣzar, ad ɛiffen Imiṣriyyen ad 
swen aman n yeɣzar.”                 19     Inna SIDI ɛawed i Musa “Ini i Harun ‘Ksi aɛmud nnek, swiẓẓeḍ afus nnek 
x waman n Miṣra, x tɣezratin nnes, x iɣezran nnes, x iyeřmamen nnes d x marra tiyermamin 
uca ad dewřen d idammen. Ad dewřen d idammen x marra tammurt n Miṣra, uřa di řeqcuɛ n 
ukeccuḍ d weẓru.’ ”   
              20     Igga Musa d Harun muxas asen yumur SIDI. Issgaɛɛed Harun aɛekkaz, iwta aman nni tuɣa 
deg iɣzar qibač i tiṭṭawin n Firɛun d imsexxaren nnes uca marra aman inni tuɣa deg iɣzar 
dewřen d idammen.                 21     Mmuten iseřman inni tuɣa deg yeɣzar uca yurṣuḍ yeɣzar ařami dewřen 
Imiṣriyyen war zemmaren ad zzayes swen aman uca dewřen waman d idammen di marra tam-
murt n Miṣra.                 22     Maca tarwa n tseḥḥart n Miṣra ggin amenni s tmegga nsen n swadday swadday 
ařami uř n Firɛun idweř iqseḥ, u netta war ɣarsen issḥessi ca, am mammec d asen tuɣa inna 
SIDI.                 23     Inneqřeb Firɛun uca yudef ɣar taddart nnes uca war iggi uř nnes ɛad di man aya.   
              24     Marra Imiṣriyyen ɣzin x tma n yeɣzar maḥend ad afen aman n tessit, minzi war zemmaren ad 
swen aman n yeɣzar.                 25     Ɛdun setta n wussan awarni řami iwta SIDI iɣzar.   

              26     Uca inna SIDI i Musa “Adef ɣar Firɛun, ini as ‘Ammu i iqqar SIDI: Ejj ad iffeɣ řgens inu ḥima 
ad ayi iɛbed.                 27     Mařa tugid ad ten tejjed ad raḥen, aqa ggureɣ ad wteɣ marra tammurt nnek s 
iqarqriwen                 28     uca iɣzar ad issfufiy x iqarqriwen inni zzayes-dd i ɣa iggaɛden, ad adfen di taddart 
nnek u deg wexxam nnek n yiḍeṣ, x qama nnek, di taddart n imsexxaren nnek, u x řgens nnek, 
u ɛawed deg ifarranen nnek u di tbeqyin nnek.                 29     Uca iqarqriwen ad gaɛɛden x řgens nnek u x 
marra imsexxaren nnek.’ ”   

        8       1       Inna SIDI ɛawed i Musa “Ini i Harun, swiẓẓeḍ afus nnek s uɛekkaz nnek x tɣezratin, x iɣezran 
uřa x iyeřmamen, sgaɛɛed iqarqriwen x temmurt n Miṣra.”                 2     Uca isswiẓẓeḍ Harun afus nnes 

x waman n Miṣra uca gaɛɛden-dd iqarqriwen uca dřin tammurt n Miṣra.                 3     Uca tarwa n tseḥḥart 
ggin kifkif s tmegga nsen n swadday swadday uca ssgaɛɛden-dd iqarqriwen x temmurt n 
Miṣra.                 4     Iřaɣa Firɛun i Musa d Harun, inna asen “Ẓaǧem s řaǧaɣ i SIDI ḥima ad iksi iqarqriwen 
xafi d x řgens inu, uca xenni ad jjeɣ ad iffeɣ řgens maḥend ad qeddmen taɣarṣt i SIDI.                 5     Inna 
Musa i Firɛun “Ad ac jjeɣ řḥurmet maḥend ad d ayi tinid meřmi i ɣa ẓẓaǧeɣ xak d x imsexxaren 
nnek d x řgens nnek, maḥend ad ssuffɣeɣ iqarqriwen xak d x tudrin nnek, ad qqimen deg 
yeɣzar waha.”                 6     Netta inna as “Tiwecca.” Yarra Musa “Ad yiři am mammec tennid ḥima ad 

tessned belli war din iǧi ḥed amecnaw SIDI, AREBBI nneɣ.                 7     Uca iqarqriwen ad mmekksin xak d 
x tudrin nnek uřa x imsexxaren nnek d x řgens nnek, ad qqimen deg yeɣzar waha.”                 8     Řexdenni 
iffeɣ Musa d Harun x Firɛun uca iřaɣa Musa i SIDI di ssibbet n iqarqriwen inni tuɣa igga d jjriḥect 
x Firɛun.                 9     Uca igga SIDI am mammec dd-ittas ak-d wawař n Musa uca mmuten iqarqriwen, u 
weddaren zi tudrin, zi řemraḥat u zeg iyyaren.                 10     Uca ssmunen ten di iɛurrac u tammurt turṣuḍ 
zzaysen.                 11     Řami iẓra Firɛun belli aqa bnadem izemmar ad yarr nnefs, isseqseḥ uř nnes uca war 
ɣarsen issḥess, am mammec tuɣa inna SIDI.   

              12     Řexdenni inna SIDI i Musa “Ini i Harun, ‘Swiẓẓeḍ aɛekkaz nnek, tewted acař n temmurt maḥend 
ad idweř d nnamus x marra tammurt n Miṣra.’ ”                 13     Uca ammu i iggin, maɣar Harun isswiẓẓeḍ 
afus nnes ak-d uɛekkaz nnes, iwta acař n temmurt, wenni idewřen d nnamus, ammu deg iwdan 
uřa di řmař. Marra acař n temmurt idweř d nnamus di marra tammurt n Miṣra.                 14     Uca tarwa 
n tseḥḥart ggin tizemmar nsen amenni ɛawed s tmegga nsen n swadday swadday, maḥend ad 
jjen nnamus, maca war zemmaren. Tuɣa nnamus x iwdan d x řmař.                 15     Řexdenni nnan tarwa n 
tseḥḥart i Firɛun “D man aya d aḍaḍ n AREBBI.” Maca isseqseḥ uř n Firɛun nnes uca war dd-
ɣarsen iseǧ ca, am mammec tuɣa inna SIDI.   

              16     Uca inna SIDI i Musa “Tiwecca kkar zic, tbedded zzat i Firɛun. Aqa da netta ad iffeɣ ɣar tma n 
waman, ad as tinid ‘Ammu iqqar SIDI: Ejj ad iraḥ řgens inu, ḥima ad ayi iɛbed!                 17     Minzi mařa war 
tejjid řgens inu ad iraḥ, aqa da, necc ad xak ssekkeɣ marra iyřafen n ibeɛɛac, x ixeddamen nnek, 
x řgens nnek, x tudrin nnek, ař i ɣa twaccurent tudrin n Imiṣriyyen s marra iyřafen n ibeɛɛac 
uca amenni uřa d tammurt mani zeddɣen.                 18     Deg wass nni ad ssḥuzeɣ tammurt n Jucan mani 
izeddeɣ řgens inu, ḥima war din ttiřin weyřafen n ibeɛɛac ḥima ad tessned belli necc d SIDI di 
řwest n temmurt.                 19     Uca ad ggeɣ ijj n ttaman n weṣřaḥ jar řgens inu d wenni nnek. Tiwecca ad 
tiři řeɛřamet-a.’ ”                 20     Uca ammu i igga SIDI. Usin-dd marra iyřafen n ibeɛɛac x taddart n Firɛun, 
x tudrin n imsexxaren nnes u x marra tammurt n Miṣra uca tetwaxarreb temmurt s iyřafen n 
ibeɛɛac.                 21     Řexdenni iřaɣa Firɛun i Musa d Harun, inna asen “Ruḥem, tqeddmem taɣarṣt i AREBBI 
nwem di temmurt-a.”                 22     Yarra-dd Musa “War dd-yusi ad negg ammu, minzi ad nqeddem taɣarṣt 
i SIDI, AREBBi nneɣ, min iǧan d jjɛifect n Imiṣriyyen. Aqa da, mařa nqeddem d taɣarṣt zzat i 
tiṭṭawin n Imiṣriyyen min iǧan d jjɛifect nsen, ma war d aneɣ tarejjmen ca?                 23     Ejj aneɣ ad nraḥ 
ticři n třata n wussan di řexřa ḥima ad nqeddem taɣarṣt i SIDI, AREBBI nneɣ, am mammec d 
aneɣ i ɣa yumur netta.”                 24     Xenni inna Firɛun “Necc ad kenniw jjeɣ ad traḥem uca ad tqeddmem 
taɣarṣt i SIDI, AREBBI nwem di řexřa, maca waxxa amenni war ttriḥem tiggʷjem. Ẓaǧem uřa 
xafi.”                 25     Yarra-dd Musa “Aqa da, ggureɣ ad ffɣeɣ xak, ad ẓẓaǧeɣ i SIDI ḥima ad ikkes tiwec-
ca iyřafen n ibeɛɛac x Firɛun, x imsexxaren nnes uřa x řgens nnes. Maca ittxeṣṣa Firɛun war 
ixeddeɛ twařat nneḍni, war ittejji ad iraḥ řgens maḥend ad iqeddem taɣarṣt i SIDI.”                 26     Řexdenni 
iffeɣ Musa x Firɛun uca iẓẓuǧ i SIDI.                 27     Igga SIDI ɛlaḥsab awař i inna Musa uca ikkes iyřafen n 
ibeɛɛac x Firɛun, x imsexxaren nnes, uřa x řgens nnes. War iqqim uřa d ijj n ubeɛɛuc.                 28     Maca 
Firɛun isseqseḥ uř nnes twařat-a ɛawed, war ijji ad iraḥ řgens.   

        9       1       Řexdenni inna SIDI i Musa “Adef ɣar Firɛun, ini as ‘SIDI, AREBBI n Iɛibraniyyen iqqar 
ammu: Ejj ad iraḥ řgens inu, maḥend ad ayi iɛbed.                 2     Minzi mařa tugid ad ten tejjed ad raḥen 

uca ad ten teṭṭfed ɛad ktar,                 3     aqa da, afus n SIDI ad iřqef řebhayem nnek inni iǧan deg iyyar, 
iysan, iɣyař, iřeɣman, ifunasen d tfunasin d wuǧi s yijj n ttaɛun iqesḥen aṭṭas.                 4     Ad ifarz SIDI 
jar řebhayem n ayt n Israyil d řebhayem n Imiṣriyyen, ḥima war ittmetti walu zi marra min 
iǧan n ayt n Israyil.’ ”                 5     Uca SIDI ineyyec ict n řweqt umi iqqar “Tiwecca ad igg SIDI man aya 

di temmurt.”                 6     Tiwecca nnes igga SIDI deqq nni uca mmuten marra řebhayem n Miṣra, maca 
zi řebhayem n ayt n Israyil war temmut uřa d ict zzaysent.                 7     Uca issekk Firɛun ijjen, uca aqa da, 
war temmut uřa d ict zi řebhayem n ayt n Israyil. Maca uř n Firɛun idweř iqseḥ uca war ijji ad 
iffeɣ řgens.   

              8     Inna SIDI i Musa d Harun “Ksim uru n iɣɣeḍ zi tefqunt uca ad t isszuzzar Musa deg ujenna 
qibač i tiṭṭawin n Firɛun.                 9     Ad idweř iɣɣeḍ d taɛejjajt ifsusen x marra tammurt n Miṣra uca ad 
yiři d tiḥebba s řewɛi x iwdan u x řmař di marra tammurt n Miṣra.”                 10     Uca ksin iɣɣeḍ zi tefqunt 
am tuɣa bedden zzat i Firɛun uca isszuzzar it Musa deg ujenna uca idweř d tiḥebba s řewɛi 
amenni x iwdan uřa di řmař.                 11     Uca tarwa n tseḥḥart war zemmaren ad qqimen bedden zzat 
i Musa di ssibbet n tḥebba, minzi tiḥebba ḥekment iseḥḥaren d marra Imiṣriyyen.                 12     Maca SIDI 
isseqseḥ uř n Firɛun ař mani war d asen iseǧ ca, am mammec tuɣa inna SIDI i Musa.   

              13     Řexdenni inna SIDI i Musa “Tiwecca kkar zic, tbedded zzat i Firɛun uca ini as ‘SIDI, AREBBI n 
Iɛibraniyyen iqqar ammu: Ejj ad iraḥ řgens inu, maḥend ad ayi iɛbed.                 14     Minzi twařat-a necc ad 
cek řeqfeɣ deg wuř s marra jjrayeḥ inu, cek d imsexxaren nnek d řgens nnek, ḥima ad tessned 
belli war iǧi ḥed amecnaw necc di marra tammurt.                 15     Minzi ɛad řexxu tuɣa zmareɣ ad sswiẓẓḍeɣ 
afus inu ḥima ad cek wteɣ uřa d řgens nnek s ṭṭaɛun uca tuɣa izmar ad tetwateḥḥid zi temmurt. 
                16     Maca s tidett necc ssbeddeɣ cek ḥima ad ac ssecneɣ jjehd inu uca ḥima ad itwacenneɛ isem 
inu di marra tammurt.                 17     Ma tettegged ɛad tiɛinkrifin ḍidd i řgens inu ḥima war ten tejjid ad 
raḥen?                 18     Aqa da, tiwecca ɣar tsaɛɛet-a necc ad arreɣ tabrurri iḍeqřen ad tewwet, tabrurri i war 
tuɣi ɛemmarṣ di Miṣra zeg wass i di tetwabna ař řexxu.                 19     Xenni sekk řexxu iwdan, ad ssidfen 
řebhayem marra min ɣark deg iyyar ɣar daxeř. Kuř bnadem niɣ d řmař wenni i ɣa itwafen deg 
iyyar, war t ssidfen ɣar daxeř taddart, ad xas-dd tewḍa tebrurri uca nitni ad mmten.’ ”                 20     Inni 
iggʷeden awař n SIDI zeg imsexxaren n Firɛun, jjin isemɣan nsen d řebhayem nsen arewřen 
ɣar daxeř di tudrin.                 21     Maca wenni war ittiqqen s wuř nnes awař n SIDI, aqa ijja isemɣan nnes 
d řebhayem nnes deg iyyar.                 22     Xenni inna SIDI i Musa “Swiẓẓeḍ afus nnek ɣar ujenna uca ad 
tiři tebrurri x marra tammurt n Miṣra, x iwdan, x řmař, x marra afsu n yeyyaren di temmurt 
n Miṣra.”                 23     Xenni isswiẓẓeḍ Musa ɣar uɛekkaz nnes ɣar ujenna uca SIDI igga ajjaj d tebrurri 
uca tesswiẓẓeḍ tmessi ɣar temmurt. Ammu igga SIDI maḥend ad tewwet tebrurri x temmurt 
n Miṣra.                 24     Tuɣa din tabrurri d tmessi ixeǧḍen s tebrurri. Anect tejhed temɣar aṭṭas, war tuɣi 
ɛemmarṣ di marra tammurt n Miṣra zeg wami tuɣa tedweř d ijj n řgens.                 25     Uca tewta tebrurri 
x marra tammurt n Miṣra, x marra min tuɣa deg iyyar, am x iwdan am x řmař. Tewta tebrurri 
ɛawed x marra afsu deg iyyar uca twarzent marra tcejjura n řexřa.                 26     Mɣir tammurt n Jucan, 
mani iřa iǧan ayt n Israyil, war tewti tebrurri.   
              27     Řexdenni issekk Firɛun ad řaɣan i Musa d Harun uca inna asen “Necc xḍiɣ twařat-a. SIDI, aqa-t 
d amsegged uca necc d řgens inu d iɛeffanen.                 28     Ẓaǧem s řaǧaɣ i SIDI, minzi icfa, ttzawgeɣ ad 
issbedd ajjaj n AREBBI uřa d tabrurri. Necc ad kenniw jjeɣ ad traḥem, war kenniw tteṭṭfeɣ ca 
ɛad danita.”                 29     Xenni inna as Musa “Meřmi i ɣa ffɣeɣ zi tendint ad sswiẓẓḍeɣ ifassen inu ɣar SIDI 
uca ad ibedd wajjaj, war tettiři ɛad tebrurri, maḥend ad tessned belli tammurt aqa-tt n SIDI. 
                30     Maca xak d x ixeddamen nnek, aqa ssneɣ mazal war teggʷedem ca zi SIDI AREBBI.”                 31     Tiffest d 
temẓin tuɣa twařeqfen, minzi timẓin tuɣa-ten s tidrin d tiffest inewwar.                 32     Maca irden d axerṭan 
war twařeqfen ca, minzi tuɣa-ten war dd-ffiɣen ɛad.                 33     Uca yuyur Musa x Firɛun, iffeɣ zi tendint 
uca iksi ifassen nnes ɣar SIDI. Řexdenni ibedd wajjaj d tebrurri uca bedden ibuda n wenẓar x 
temmurt.                 34     Umi iẓra Firɛun belli anẓar d tebrurri d wajjaj bedden, ixḍa ɛad ktar uca isseqseḥ uř 
nnes, netta d ixeddamen nnes.                 35     Uca uř n Firɛun yarni di řeqsaḥet, war ijji ad iraḥ ayt n Israyil, 
am mammec tuɣa inna SIDI i Musa.   

          10     1       Xenni inna SIDI i Musa “Adef ɣar Firɛun, minzi necc ssqesḥeɣ uř nnes d wuř n ixeddamen 
nnes, ḥima ad ggeɣ řeɛřamat-a i iǧan inu di řwest nnes                 2     u ḥima ad tḥajid deg imezzuɣen 

n mmic d ayyaw nnek min ggiɣ di Miṣra d řeɛřamat i ggiɣ jarasen, maḥend ad tessnem belli 
necc d SIDI.”                 3     Řexdenni yudef Musa d Harun ɣar Firɛun, nnan as “SIDI, AREBBI n Iɛibraniyyen 
inna ‘Mecḥař i ɣa tekked tugid ad tehwid ɣar wudem inu? Ejj ad iraḥ řgens inu ḥima ad ayi 
iɛbed.                 4     Minzi mařa tugid ad tejjed ad iraḥ řgens inu, aqa ggureɣ zi tiwecca ad ssidfeɣ tamurɣi 
ɣar temmurt nnek.                 5     Ad dřen udem n temmurt ař war izemmar ḥed ad ittwařa tammurt uca 
ad ccen řbaqqiyyet i itwanejmen, min d awem iqqimen ɛad awarni i tebrurri. Ad ccen ɛawed 
marra ticejjura i dd-iɣemmyen akidwem deg iyyar.                 6     Uca ad ccurent tudrin nnek d tudrin n 
ixeddamen nnek d tudrin n marra Imiṣriyyen. Man aya war t ẓrin ɛemmarṣ ibabaten nnek d 
řejdud n ibabaten nnek zeg wami ten tuɣa x temmurt ɣar wass-a.” Uca idweř-dd netta, ismeḥ 
di Firɛun.                 7     Nnan as ixeddamen n Firɛun “Ař meřmi i d aneɣ i ɣa yiři wanita d taxceft? Ejj ad 
raḥen iryazen nni maḥend ad ɛebden SIDI AREBBI nsen! Ma war tessined ɛad belli Miṣra aqa 
tetwaxarreb?”                 8     Řexdenni ssiwḍen Musa d Harun ɛawed ɣar Firɛun, inna asen “Ruḥem, ɛebdem 
SIDI, AREBBI nwem! Ini ayi, min ɛnan, inni ixsen ad raḥen?”                 9     Inna Musa “Ad nraḥ s imeẓyanen 
nneɣ d imeqqranen nneɣ, s tarwa nneɣ d yessitneɣ, s wuǧi nneɣ d ifunasen d tfunasin nneɣ, 
minzi ɣarneɣ ijj n řɛid i SIDI.”                 10     Xenni yarra-dd xasen “Ad yiři SIDI akidwem mařa ad jjeɣ ad 
traḥem kenniw d iḥenjiren imeẓyanen nwem. Xzarem, aqa din tazura zzat i wudmawen nwem! 
                11     Amenni war tt teggem. Jjem ad ɛebden yeryazen ijehden i SIDI, minzi d man aya i tettexsem.” 
Uca uẓẓřen xasen zi qibač i wudem n Firɛun.   
              12     Xenni inna SIDI i Musa “Swiẓẓeḍ afus nnek x temmurt n Miṣra ḥima tamurɣi ad tgaɛɛed x tem-
murt n Miṣra maḥend ad tecc marra afsu aziza n temmurt min iceṭṭen x tebrurri.”   
              13     Isswiẓẓeḍ Musa ɣar weɛmud nnes x temmurt n Miṣra uca issuḍ SIDI ijj n usemmiḍ n ccarq x 
temmurt war iqeṭṭin marra ass nni d marra ǧiřet nni. Uca ɣar ṣṣbeḥ yiwi-dd usemmiḍ tamurɣi. 
                14     Tgaɛɛed tmurɣi x marra tammurt n Miṣra, tseyyeḥ x marra jwayeh n Miṣra. Aqa tuɣa řḥař 
iwɛar aṭṭas. Tamuɣri amecnaw tanita war tt tuɣi qbeř uca war tettiři ɛemmarṣ zi ssa ɣar zzat. 
                15     Aqa dřint udem n marra tammurt ař tessutem temmurt. Uca ccint marra afsu n temmurt d 
marra řɣiǧet n tcejjura i tuɣa iqqimen zi tebrurri, war iqqim bu tuzzizewt di tcejjura niɣ deg 
ufsu deg iyyar x marra tammurt n Miṣra.                 16     Řexdenni iřaɣa Firɛun deɣya i Musa d Harun, inna 
“Aqa xḍiɣ ak-d SIDI, AREBBI nwem, uřa akidwem.                 17     Ttzawgeɣ řexxu ad ayi tsamḥem x uxeṭṭu 
inu twařat-a u ẓaǧem s řaǧaɣ i SIDI, AREBBI nwem, ḥima ad xafi ikkes řmewt-a waha.”                 18     Uca 
iffeɣ zi senni x Firɛun uca iẓẓuǧ ɣar SIDI.                 19     Xenni ijja SIDI ad dd-iɛqeb usemmiḍ i dd-yusin zi 
řɣarb, issmuṭṭi it aṭṭas uca ikkes usemmiḍ tamurɣi, inḍar itt di Řebḥar n Uɣanim. War teqqim 
uřa d ict n tmuɣri di marra jwayeh n Miṣra.                 20     Maca isseqseḥ SIDI uř n Firɛun ařami war ijji ayt 
n Israyil ad raḥen.   

              21     Xenni inna SIDI i Musa “Swiẓẓeḍ afus nnek ɣar ujenna uca ad tiři taǧest x temmurt n Miṣra, ař 
ɣa tafed manwen mma ad tt iḥada.”                 22     Iswiẓẓeḍ Musa afus nnes ɣar ujenna uca tehwa-dd taǧest 
x marra tammurt n Miṣra, třata n wussan.                 23     Uřa d wenni war iẓri wenneḍni. Uřa d ijj war ik-
kar zeg wemcan nnes třata n wussan. Maca marra ayt n Israyil tuɣa ɣarsen tifawt deg wemcan 
mani tuɣa zeddɣen.                 24     Řexdenni iřaɣa Firɛun i Musa, inna “Ruḥem, tɛebdem SIDI! Jjem waha 
ad iqqim wuǧi nwem d ifunasen d tfunasin nwem. Maca tzemmarem ad dd-tawyem iḥenjiren 
imeẓyanen.”                 25     Yarra-dd xas Musa “Ittxeṣṣa cek ɛawed ad aneɣ tewced deg ufus tiɣarṣa uřa d 
tiɣarṣa n wecmaḍ maḥend ad nzemmar ad ten nessewjed i SIDI, AREBBI nneɣ.                 26     Uřa d řebhayem 
nneɣ ittxeṣṣa ad raḥent akidneɣ, war ittɣimi uřa d ijj n ucenkrud, minzi zzaysen i ɣa neksi ḥima 
ad neɛbed i SIDI, AREBBI nneɣ, minzi war nessin s minzi i ɣa neɛbed SIDI, AREBBI nneɣ, ař din 
i ɣa naweḍ.”                 27     Maca SIDI isseqseḥ uř n Firɛun uca yugi ad ten yejj ad raḥen.                 28     Inna as Firɛun 

“Aggʷej xafi! Ḥḍa ḥima war tẓarred ɛad udem inu, minzi ass i ɣa tẓared udem inu, ad temted!” 
                29     Inna Musa “Nican i tennid, war ẓarreɣ ɛad udem nnek!”   

          11     1       Inna SIDI i Musa “Ad řeqfeɣ ɛad mɣir s ict n jjriḥect x Firɛun d Miṣra. Awarni ta ad 
kenniw yejj ad traḥem ssa. Ɣar uneggar xmi kenniw i ɣa yejj ad traḥem, ad xawem 

yaẓẓeř kenniw ssa marra.                 2     Siweř řexxu deg imezzuɣen n řgens maḥend ad ittar kuř aryaz zeg 
wajjar nnes u kuř tamɣart zi tajjart nnes řeqcuɛ n nnuqart d wureɣ.”                 3     Uca SIDI iwca as i řgens 
nniɛmet di tiṭṭawin n Imiṣriyyen. Ɛawed tuɣa Musa d ijj weryaz s ccan ameqqran di tiṭṭawin 
n imsexxaren n Firɛun u di tiṭṭawin n řgens di marra tammurt n Miṣra.                 4     Inna Musa “Ammu 
i inna SIDI ‘Ɣar wezyen n ǧiřet necc ad ɛduɣ di řwest n Miṣra                 5     uca ad mmten marra imenza 
n temmurt n Miṣra, zeg umenzu n Firɛun wenni iqqimen x řɛarc n tgeldit ɣars ař umenzu n 
tesmeɣt tenni iqqimen awarni i tsirt tḥarri imendi uřa d marra imenza n řebhayem.                 6     Ad din 
tiři ict n tɣuyyit d tameqqrant x marra tammurt n Miṣra i war tuɣi ɛemmarṣ niɣ ɛemmarṣ ɛad 
ad tiři.                 7     Maca x marra ayt n Israyil, zeg iwdan ař řmař war d as ittebhez uřa d ijj n weqzin iřes 
nnes, maḥend ad tessnem belli SIDI ittegg řfarz jar Imiṣriyyen d Israyil.                 8     Xenni ad ɣari dd-hwan 
marra imsexxaren nnek, ad uḍaren zzati, ad inin “Ffeɣ cek d marra řgens i cek iḍeffaren deg 
iṣuraf nnek. Awarni man aya necc ad ffɣeɣ.’ ” Uca iffeɣ x Firɛun am iḥma aṭṭas s uxeyyeq.   
              9     Aqa inna SIDI i Musa “Firɛun war d awem ittesři ca, ḥima ad mmarenyent řeɛřamat inu di tem-
murt n Miṣra.”                 10     Aqa ggin Musa d Harun marra řeɛřamat-a zzat i wudem n Firɛun, maca SIDI 
tuɣa isseqseḥ uř n Firɛun ařami war ijji ad dd-ffɣen ayt n Israyil zi temmurt nnes.   

      Asbeddi n taɣarṣt n uɛeddu - ‘Pasxa’         

    12     1       Issiweř SIDI ak-d Musa d Harun di temmurt n Miṣra, inna                 2     “Ayur-a ad awem yiři d 
amezwar n uyur. Ad awem yiři wa i kenniw d amezwar n uyuren n useggʷas.                 3     Siweř ɣar 

marra tamesmunt n Israyil, tinid “Deg wass wiss ɛecra ad iksi kuř ijj i yixef nnes ijj n izmar x 
marra twacunt n taddart i dd-iqqarsen zeg ibabaten, ij n izmar x ict n taddart.                 4     Maca mařa raǧ n 
taddart tuɣa imẓi i yizmar, xenni ittxeṣṣa ad iksi ak-d wajjar nnes yudsen ɣar taddart nnes uca 
zi jjihet n yezmar xenni ad tewtem řeḥsab n řqedd n iwdan d min i ɣa yecc kuř ijjen.                 5     Ad yiři 
d izmar icnan qaɛ, awtem n yijj n useggʷas. Ad t teksim zeg iḥuřiyyen niɣ zeg iɣayḍen.                 6     Ad t 
txemmřem ař ass arbeɛṭac zeg uyur nni uca ad as iɣarṣ marra agraw n tmesmunt n Israyil jar 
uɛecci d tmeddit.                 7     Ad ksin ca zeg idammen uca ad t ggen x tnayen n řeḍruf i iǧan ɣar uɣezdis 
n tewwart u x tnebdat sennej i tewwart n tudrin mani i t ɣa ccen.                 8     Ad ccen aysum di ǧiřet nni, 
aysum icenfen ɣar tmessi s weɣrum břa antun. Ad t ccen s wefsu yarzeg.                 9     War t ttettem ca d aziza 
niɣ inggʷa deg waman, maca ittxeṣṣa ad yiři icnef di tmessi, ak-d uzeǧif nnes d iḍaren nnes d 
waḍan nnes.                 10     War zzayes ttejjim walu ɣar ṣṣbeḥ, maca min zzayes i ɣa iqqimen ɣar ṣṣbeḥ, ad 
t tcemḍem di tmessi.                 11     Ammu i d awem ittxeṣṣa kenniw ad t teccem: tajɛinna nwem ad tiři 
tebyes, tisira nwem deg iḍaren nwem u aɛekkaz nwem deg ufus nwem uca ad t teccem s tazřa. 
Aqa-t d taɣarṣt n useɛdu n SIDI.                 12     Minzi di ǧiřet-a, necc ad ɛduɣ x temmurt n Miṣra uca ad wteɣ 
marra imenza di temmurt n Miṣra, ammu deg iwdan uřa di řmař uca ad ssiwḍeɣ řeḥkam inu x 
marra irebbiten n Miṣra, necc d SIDI!                 13     Uca idammen ad awem iřin d ict n řeɛřamet x tudrin 
mani tzeddɣem. Mařa ẓriɣ idammen, ad xawem ɛduɣ. War tettiři jjriḥect iteḥḥan jarawem, xmi 
i ɣa wteɣ tammurt n Miṣra.                 14     Ass-a ad awem yiři d ijj n wass i řidaret uca ad zzayes tɛeyydem i 
SIDI. Aqa-tt d ict n tewṣiyyet i řebda i marra řejyuř nwem ḥima ad zzayes tɛeyydem.                 15     Setta n 
wussan ad teccem aɣrum břa antun. Nican deg wass amezwaru ad tessuffɣem antun zi tudrin 
nwem, minzi man wen mma i ɣa iccen ca s wentun, zeg wass amezwaru ař ass wiss sebɛa, 

bnadem nni ad itwaqess zi Israyil.                 16     Deg wass amezwaru ad yiři ijj n umuni iqeddsen uca ɛawed 
deg wass wiss sebɛa ad din yiři ijj n umuni iqeddsen. Uřa d ict n řxedmet war tettwagg ca deg 
wass nni. Mɣir min i ɣa yecc kuř ijj, d man aya waha i d awem ɣa itwassewjed.                 17     Ad teḥḍam řɛid 
n weɣrum břa antun, minzi deg wass nni aqa ssuffɣeɣ kenniw zi temmurt n Miṣra. Ad teḥḍam 
ass-a i marra řejyuř nwem, aqa-tt d ict n tewṣiyyet i řebda.                 18     Deg uyur amezwaru, deg wass 
wiss arbeɛṭac zeg uyur, di ǧiřet, ad teccem aɣrum břa antun ař ǧiřet n wass waḥit u-ɛicrin zeg 
uyur.                 19     Sebɛa n wussan war ittiři wentun di tudrin nwem, minzi man wen mma i ɣa iccen min 
iǧan s wentun, uřa d abarrani niɣ d mmis n temmurt, bnadem nni ad itwaqess zi tmesmunt n 
Israyil.                 20     War ttettem walu min iǧan s wentun. Di marra tizeddiɣin nwem ad teccem aɣrum břa 
antun.’ ”   

              21     Iřaɣa Musa i marra imɣaren n Israyil, inna asen “Ruḥem maḥend ad teksim i yixef nwem uca 
i twacunin nwem ijjen zeg wuǧi uca ɣarṣem taɣarṣt n useɛdu.                 22     Ṭṭfem ict n tqebbiḍt n tɛelǧet, 
sɣeḍsem tt deg idammen inni iǧan deg ict n ṭṭebṣi, truccem xenni zeg idammen i iǧan di ṭṭebṣi 
x tnebdat sennej i tewwart u x tnayen n řeḍruf ɣar uɣezdis n tewwart. Uřa d ijj zzaywem war dd-
itteffeɣ zi tewwart, ař ṣṣbeḥ war itteffeɣ ḥed zi taddart nnes.                 23     Minzi SIDI ad iẓwa x temmurt 
maḥend ad iwwet Imiṣriyyen, maca xmi i ɣa iẓar idammen x tnebdat sennej u x tnayen n řeḍruf n 
tewwart, xenni ad iɛdu SIDI tawwart nni, war ittejji amteḥḥay ad yadef ɣar tudrin nwem ḥima ad 
iwwet.                 24     Ḥḍam awař-a i nniɣ, aqa-t d tawṣiyyet i kenniw u i tarwa nwem i řebda.                 25     Ad yiři, xmi i ɣa 
tadfem ɣar temmurt tenni d awem i ɣa yewc SIDI, am mammec inna netta, ad teḥḍam aɛbad-a n 
řidaret.                 26     Uca x minni d awem i ɣa inin tarwa nwem ‘Min ixs ad yini weɛbad-a n řidaret i kenniw?’, 
                27     ad tinim kenniw ‘Aqa-tt d taɣarṣt n useɛdu i SIDI wenni isseɛdun x tudrin n ayt n Israyil di Miṣra, 
umi iwta Imiṣriyyen uca ifekk tudrin nneɣ.’ ” Řexdenni yuḍar řgens uca qqunjřen.                 28     Ruḥen ayt n 
Israyil uca ggin am mammec ten yumur SIDI i Musa d Harun u ammu i tt ggin.   

      Jjriḥect wiss ɛecra                

        29     Tuɣa ɣar wezyen n ǧiřet umi SIDI iwta marra imenza di temmurt n Miṣra s řmewt, zeg umenzu 
n Firɛun wenni iqqimen x řɛarc ař amenzu n umeḥbus i iǧan di řeḥbes uřa d marra imenza n 
řebhayem.   
              30     Ikkar Firɛun di ǧiřet nni, netta d marra ixeddamen nnes d marra Imiṣriyyen uca tuɣa din ict n 
tɣuyyit temɣar minzi war tuɣi uřa d ict n taddart mani war iǧi umetti.                 31     Uca iřaɣa-dd i Musa d 
Harun s ǧiřet, inna asen “Kkarem, teffɣem zi řwest n řgens inu, kenniw jmiɛ ak-d ayt n Israyil, 
ruḥem, tɛebdem i SIDI, am mammec tennam kenniw.                 32     Awyem uǧi nwem d ifunasen d tfunasin 
nwem, am mammec tennam, u ruḥem uca tbarkem ayi necc ɛawed!”                 33     Zeyyaren Imiṣriyyen 
aṭṭas x řgens maḥend ad ten ssekken zi temmurt s uqeǧeq, minzi nitni nnan “Aqa neccin marra 
d imettan!”                 34     Uca yiwi řgens arecti nnes, qbeř mma ad inḍu uca tibeqyin nnḍen tent jar warruḍ 
nsen x ṭɣarḍin nsen.                 35     Aqa ggin ayt n Israyil ɛlaḥsab awař i d asen inna Musa, ttaren řeqcuɛ n 
nnuqart d wureɣ d warruḍ.                 36     SIDI iwca řgens nniɛmet di tiṭṭawin n Imiṣriyyen, wcin asen min 
ttaren, u ammu ikeccḍen nitni Imiṣriyyen.   

              37     Kksen ayt n Israyil iqiḍan nsen, uyuren zi Raɛamsis ɣar Sukkut, tuɣa-ten ɛřaḥař di setta-myat-
ařaf x iḍaren, twaḥesben iryazen ijehden waha, břa iḥenjiren.                 38     Igaɛɛed akidsen ijj n ubarru 
imɣar n ɛřam kuř iwdan, xenni ɛawed uǧi d ifunasen d tfunasin, aqa-tt d ict n tḥimart n řebhayem 
temɣar aṭṭas.                 39     S warecti i kidsen dd-iwyen zi Miṣra, ggʷin tifḍirin břa antun minzi war tuɣi 
ɛad ismim minzi tuɣa uẓẓřen-dd xasen zi Miṣra u war zmiren ad bedden maḥend ad sswejden 
macca.                 40     Tuɣa řmijař n tzeddiɣt n ayt n Israyil di Miṣra, řmijar i din izedɣen, arebɛa-mya u-třatin 
n iseggʷusa.                 41     Ɣar uneggar n arebɛa-mya u-třatin n iseggʷusa, deg wass simant nnes, ffɣen 

marra řɛeskar n SIDI zi temmurt n Miṣra.                 42     Tuɣa d ict n ǧiret n uḥeṭṭu i SIDI, umi ten indeh zi 
temmurt n Miṣra. Ta d ǧiřet i SIDI, ict n ǧiřet i di ittxeṣṣa ad ḥḍan marra ayt n Israyil di marra 
řejyuř nsen.   

      Taɣarṣt n uɛeddu d ubarrani                

        43     Inna SIDI i Musa d Harun “D ta d tawṣiyyet x tɣarṣt n useɛdu: war zzayes ittett ubarrani, 
                44     maca kuř ismeɣ i immesɣen zeg weryaz s nnuqart, awarni mma ad t txetnem, ad zzayes yecc. 
                45     Amezduɣ n zzyada d uxemmas war zzayes ttetten ca.                 46     Ad itwacc di taddart, war itteffeɣ zeg 
weysum nni ɣar barra n taddart uca war zzayes ittarezzi uřa d ijj n yiɣes.                 47     Marra tamesmunt 
n Israyil ad tegg amenni.                 48     Mařa ca n ubarrani innewjew-dd ɣarwem uca ixs ad igg taɣarṣt n 
useɛdu i SIDI, xenni ad twaxetnen marra iryazen inni ɣars iǧan. Řexdenni ad dd-yaweḍ ad 
tt issewjed uca ad yiři amecnaw wenni dd-ixeřqen di temmurt. Maca wenni war ixtinen war 
zzayes ittett.                 49     Ad din yiři ijj n uzerf i wenni dd-ixeřqen danita u i ubarrani wenni izeddɣen ja-
rawem am ubarrani.”                 50     Uca marra ayt n Israyil ggin am mammec d asen yumur Musa d Harun, 
ammu i-tt ggin.                 51     Uca deg wass nni simant nnes issuffuɣ SIDI ayt n Israyil zi temmurt n Miṣra 
twasettfen ɛlaḥsab iseddiyyen n řɛeskar nsen.   

      Azerf i imenza        

    13     1       Uca issiweř SIDI ak-d Musa, inna                 2     Sqeddes ayi marra imenza. Man wen mma yarezmen 
d amezwaru řemřawřet zeg ayt n Israyil, zeg iwdan uřa zi řebhayem, aqa-tt inu.”                 3     Inna 

Musa i řgens “Tidarem ass-a min di teffɣem zi Miṣra, zi taddart n tesmuɣi, minzi SIDI issuffeɣ-
dd kenniw zzayes s ufus ijehden. Deg wass-a war tettettem ca aɣrum i di iǧa wentun.                 4     Deg wass-a 
i teffɣem, deg uyur n Abib.                 5     Mařa issiweḍ i cek ɣar temmurt n Ikenɛaniyyen d Iḥittiyyen d 
Imuriyyen d Imiṣriyyen, x tenni ijjuǧ i řejdud nwem ad awem tt iwc, tammurt tenni ifeyyḍen 
s uɣi d tamment, xenni ad teḥḍam aɛbad-a n řidaret deg uyur-a.                 6     Sebɛa n wussan ad teccem 
aɣrum břa antun uca deg wass wiss sebɛa ad yiři ijj n řɛid i SIDI.                 7     Sebɛa n wussan ad itwacc 
weɣrum břa antun uca war ɣark itwaf min ixemmaren, wah, di marra jwayeh nnek war itwifi 
wentun.                 8     Deg wass nni ad tḥajid i mmic, ad as tinid “Man aya di ṭṭweɛ n min d ayi igga SIDI umi 
dd-ayi issuffeɣ zi Miṣra.                 9     Ad ac yiři amecnaw ijj n uceyyar x ufus nnek u i řidaret jar tiṭṭawin 
nnek, maḥend ccariɛa n SIDI ad tiři deg uqemmum nnek, minzi s ufus ijehden i kenniw issuffeɣ 
SIDI zi Miṣra.                 10     X uya i ɣa teḥḍid tawsiyyet-a di řweqt nnes i d as itwaggen, zeg useggʷas ɣar 
useggʷas.                 11     Uca xmi cek i ɣa issidef SIDI di temmurt n Ikenɛaniyyen, muxas i d ac ijjuǧ uřa 
i řejdud nnek, uca iwca ac tt,                12     ad tesseɛdud ɣar SIDI kuř amenzu i yarezmen řemřawřet d 
amezwaru uřa d kuř amenzu n řebhayem i yarezmen řemřawřet d amezwaru. Iwetman ad iřin i 
SIDI.                 13     Maca kuř amenzu i yarezmen řemřawřet n weɣyuř d amezwaru, ad t tefdid s yijj n izmar. 
Mařa war t tefdid, ad as tarzed iri. Kuř amenzu n bnadem zi tarwa nnek ad t tefdid.                 14     Uca, 
xmi cek i ɣa isseqsa mmic tiwecca, ad yini ‘Mana aya?’, ad as tinid ‘Aqa issuffuɣ aneɣ-dd SIDI 
zi Miṣra s ufus ijehden, zi taddart n tesmuɣi.                 15     Firɛun ibedd aneɣ deg webrid i wuffuɣ nneɣ 
uca xenni yiweḍ ar mani SIDI inɣa marra imenza di temmurt n Miṣra, zeg umenzu n iwdan ař 
amenzu n řebhayem. X uya qeddmeɣ kuř amenzu i yarezmen řemřawřet d amezwaru d taɣraṣt 
i SIDI. Maca marra imenza jar tarwa inu, fdiɣ ten.                 16     Ad yiři d aceyyar x ufus nnek d ijj n ufiřu n 
useggem jar tiṭṭawin nnek, minzi SIDI aqa issuffuɣ aneɣ-dd zi Miṣra s ufus ijehden.’ ”   

      Musa d řgens ẓwan Řebhar n uɣanim                

        17     Umi ijja Firɛun řgens ad iraḥ, war ten indih AREBBI ɣar webrid n temmurt n Ifilisṭiniyyen, 
waxxa netta tudes, minzi AREBBI inna “Maḥend war ittendemi řgens xmi i ɣa iẓar řbaruḍ uca 

ad dd-idweř ɣar Miṣra.”                 18     AREBBI yarra-dd řgens ad ikk x webrid uca indeh it ɣar řexřa, ɣar 
Řebḥar n Uɣanim. Uca gaɛɛden ayt n Israyil zi Miṣra wejden i umenɣi.                 19     Iksi Musa akides ixsan 
n Yusuf, minzi netta yarra ayt n Israyil ad jjuǧen s jjehd, inna “S tidett ad ɣarwem-dd yarzef 
AREBBI, uca ad tawyen ixsan inu ssa akidwem!”                 20     Uca kksen iqiḍan nsen, uyuren zi Sukkut uca 
wtin iqiḍan nsen di Itam ɣar ṭṭarf n řexřa.                 21     SIDI iruḥ zzat i tiṭṭawin nsen deg uẓiř deg ijj n uqel-
lij n useynu, maḥend ad ten igewwed deg webrid, u di ǧiřet deg ijj n uqellij n tmessi ḥima ad ten 
iccur s tfawt, ḥima ad taf zemmaren ad uyuren ass d ǧiřet.                 22     Deg wass war d ikkis aqellij n useynu 
zzat i uɣembub n řgens uřa di ǧiřet aqellij n tmessi.   

          14     1       Uca issiweř SIDI ak-d Musa, inna                 2     “Siweř ak-d ayt n Israyil, maḥend ad dewřen uca ad 
wten iqiḍan nsen zzat i Fi-Haxirut, jar Migdul d řebḥar, qibač i Baɛal-Ṣafun, arendad nnes 

ad tewtem iqiḍan nwem x tma n řebḥar.                 3     Firɛun ad yini x ayt n Israyil ‘Aqa nitni weddaren 
di temmurt, twaḥṣaren di řexřa.’                 4     Uca ggur necc ad ssqesḥeɣ uř n Firɛun ḥima ad ten iḍfar u 
necc ggureɣ ad twassɛuǧiɣ x Firɛun u x marra řɛeskar nnes uca ad ssnen Imiṣriyyen belli necc 
d SIDI.” Uca ammu i iggin nitni.   
              5     Uca wcin abarreḥ i ujeǧiḍ n Miṣra belli řgens tuɣa yarweř. Xenni ibeddeř uř n Firɛun d ixed-
damen nnes x řgens uca nnan “Mammec negga aya, nessekk Israyil zi tesmuɣi i iggin i neccin. 
                6     Uca iḥezzem akarru nnes, iksi akides řgens nnes,                 7     Iksi akides setta-mya n ikarruten icewwa-
ren d marra ikarruten n Miṣra uca igga xasen acewwar n ineɣraf zi řɛeskar nnes.                 8     Aqa isseqseḥ 
SIDI uř n Firɛun, ajeǧid n Miṣra, uca netta yareddef ayt n Israyil, maca ayt n Israyil tuɣa ffɣen s 
yijj n ufus itwassgaɛɛden.                 9     Areddfen ten Imiṣriyyen uca iwḍen ɣarsen s marra iysan d ikarruten 
n Firɛun d imnayen nnes d řɛeskar nnes, din ɣar Fi-Haxarut, ɣar ujemmaḍ n Baɛal-Ṣafun, mani 
wtin iqiḍan nsen ɣar řebḥar.                 10     Řami ten-dd yudes Firɛun, gaɛɛden ayt n Israyil tmuɣři nsen ẓrin 
belli Imiṣriyyen ḍfaren ten-dd awarni asen uca nitni ggʷeden aṭṭas. Xenni sɣuyyen ayt n Israyil 
ɣar SIDI.                 11     Nnan i Musa “Ma war ǧin ɛad imeḍřan di Miṣra ař d aneɣ tawyed maḥend ad nem-
met di řexřa-ya? Maɣar d aneɣ teggid ammu, tessuffuɣed aneɣ-dd zi Miṣra?                 12     Ma war kidek 
nessiweř marra awařen-a di Miṣra, nenna ‘Ejj aneɣ, ad asen nexdem i Imiṣriyyen.’? Xar mařa 
tuɣa neqqim nexdem i Imiṣriyyen x mařa nemmut di řexřa-ya.”                 13     Xenni inna Musa i řgens “War 
tteggʷedem, beddem, texzarem asenjem n SIDI i d awem i ɣa yewc ass-a, minzi Imiṣriyyen inni 
tettwařam ass-a, ɛemmarṣ war ten tẓarrem ɛad.                 14     SIDI ad xawem immneɣ uca kenniw mɣir 
sqarem.”   
              15     Inna SIDI i Musa “Mayemmi ɣari třaɣid? Ini i ayt n Israyil ḥima ad kksen iqiḍan nsen. 
                16     Sgaɛɛed aɛekkaz nnek, swiẓẓeḍ afus nnek x řebḥar uca farq it, ḥima ad icuqq ayt n Israyil 
x řbarr di řwest n řebḥar.                 17     Aqa da d necc, ad ssqesḥeɣ uř n Imiṣriyyen, maḥend ad kenniw 
aredfen di řebḥar u necc ad twassɛuǧiɣ s Firɛun u s marra řɛeskar nnes d ikarruten nnes d im-
nayen n iysan nnes.                 18     Ad ssnen Imiṣriyyen belli necc d SIDI xmi i ɣa twassɛuǧiɣ s Firɛun d ikar-
ruten nnes d imnayen nnes n iysan.”                 19     Lmalak n AREBBI wenni yuyuren zzat i řɛeskar n Israyil, 
imuṭṭi, idweř ɣar ḍeffar nsen uřa d aqellij n useynu ibeɛɛed zzat i uɣembub nsen uca tbedd ɣar 
ḍeffar nsen.                 20     Aqa ibedd uqellij jar řɛeskar n Imiṣriyyen d řɛeskar n Israyil. Tuɣa aseynu s ijj n 
uɣezdis d taǧest u s ijj n uɣezdis nneḍni d tifawt s ǧiřet u war dd-iqarreb ijjen ɣar wenneḍni ǧiřet 
tekmeř.                 21     Uca isswiẓẓeḍ Musa afus nnes x řebḥar uca SIDI xenni iɛarn řebḥar ɣar uɣezdis s yijj 
n usemmiḍ acarqi ijehden marra ǧiřet nni uca yarra řebḥar ad ijeffef. Ammu twamsebḍan wa-
man.                 22     Řexdenni icuq ayt n Israyil x min yuẓɣen di řwest n řebḥar uca aman ɣarsen amecnaw 
řḥiḍ x yeffus nsen d uzeřmaḍ nsen.                 23     Aredfen ten Imiṣriyyen, ruḥen awarni asen di řwest n 
řebḥar s marra iysan n Firɛun d ikarruten nnes d imnayen nnes n yiysan.                 24     Řami d yeffu řḥař, 
imsar belli SIDI iṣweḍ ɣar řɛeskar n Imiṣriyyen zeg uqellij n tmessi d useynu uca iqezzeb řɛeskar 



68

UFFUƔ

n Imiṣriyyen.                 25     Ijja tijarrarin n ikarruten nsen ad fesxent, ařami idweř iwɛar xasen ad raḥen 
ɣar zzat. Řexdenni nnan Imiṣriyyen “Ittxeṣṣa ayi ad arewřeɣ zi zzat n tiṭṭawin n Israyil, minzi 
SIDI immneɣ di ṭṭweɛ nsen ḍidd i Imiṣriyyen.”                 26     Inna SIDI i Musa “Swiẓẓeḍ afus nnek x řebḥar, 
ḥima ad dewřen waman x Imiṣriyyen, x ikarruten nsen d u imnayen nsen n iysan.”                 27     Xenni 
isswiẓẓeḍ afus nnes x řebḥar, idweř řebhar ɣar mani t tuɣa qbeř ɣar řefjar n ṣṣbeḥ uca arewřen 
Imiṣriyyen nican ḍidd nnes uca iɛarn SIDI Imiṣriyyen di řwest n řebḥar.                 28     Dewřen waman uca 
twaneḍřen ikarruten d imnayen n iysan n marra řɛeskar n Firɛun i tuɣa yudef awarni asen 
di řebḥar. War zzaysen iqqim uřa d ijjen.                 29     Maca ayt n Israyil cuqen x min yuẓɣen di řwest n 
řebḥar uca aman tuɣa ggin amecnaw řḥiḍ ɣar yefus d uzeřmaḍ.                 30     Ammu i issenjem SIDI Israyil 
deg wass nni zeg ufus n Imiṣriyyen uca Israyil iẓra Imiṣriyyen i immuten x tma n řebḥar.                 31     Iẓra 
Israyil afus imɣaren wenni igga SIDI x Imiṣriyyen uca iggʷed řgens zi SIDI uca yumen zi SIDI u 
di Musa, amsexxar nnes.   

      Izři n uɣelleb n Musa         

    15     1       Řexdenni izehhed Musa jmiɛ ak-d ayt n Israyil zhid-a i SIDI, nnan “Ad zehhdeɣ necc i 
SIDI, minzi netta tuɣa iɣelleb s yijj n uɣelleb imɣar! Ayis d wenni xas yenyin inḍar iten 

di řebḥar.                 2     SIDI d jjhed inu d uzehhed inu. Netta idweř d asenjem inu. Wa d Arebbi inu, x uya 
it ttssemɣareɣ. Netta d AREBBI n baba, netta ad t ssɛuǧeɣ!                 3     SIDI d aryaz n umenɣi, SIDI, d wa 
d isem nnes!                 4     Ikarruten n Firɛun d řɛeskar nnes inḍar iten di řebḥar uca acewwar n ineɣraf 
nnes zi řɛeskar issɣarq di Řebḥar n Uɣanim.                 5     Řemhamed dřen iten. Amecnaw aẓru hwan ɣar 
řaǧaɣ.                 6     A SIDI, afus afusi nnek itwaɛezz s jjehd, afus afusi nnek, a SIDI, aqa irbez řeɛdu.                 7     Uca s 
řemɣaret n uɛuǧi nnek tetteḥḥid inni kik ittemɛarran. Mařa tessekked řḥaduq n lɣaḍab nnek, 
xenni ad twaccen amecnaw iɣeǧ.                 8     S uṣuḍi n tinzart nnek ɛurrcen waman, twassbedden tseǧya 
amecnaw aɣbar u řemhamed jemden di řwest n řebḥar.                 9     Inna řeɛdu ‘Ggur ad ten aredfeɣ, ggur 
ad ten ɛduɣ, ad bḍiɣ řmur, řeɛmar inu ad zzaysen ijjiwen, ad dd-jebdeɣ ssif inu, afus inu ad 
ten ihellek.’                 10     Tṣuḍed s nnefs nnek uca ideř iten řebḥar. Nitni hwan-dd amecnaw řexfif deg 
waman imɣaren.                 11     A SIDI, man wen i iǧan amecnaw cek jar irebbiten? Wi iǧan amecnaw cek, d 
amɛezzez di tqeddast, amweqqar deg izřan n usebbeḥ d wenni itteggen řeɛjayeb?                 12     Tesswiẓẓḍed 
afus afusi nnek, tṣarḍ iten temmurt.                 13     Cek tgewwded řgens-a s tmexsiwt nnek icewwaren, aqa 
tefdid t, s jjehd nnek tnedhed ten ɣar tzeddiɣt iqeddsen nnek.                 14     Sřin xak řegnus uca arjijen. 
Imezdaɣ n Filicit ad jemden s tiggʷudi.                 15     Řexdenni imɣaren n tqebbař n Idum ad tbehten uca 
imjehhden n Mu’ab ad arjijjen uca marra imezdaɣ n Kenɛan ad fesyen!                 16     Ad xasen-dd iwḍa 
řɛurret d tiggʷudi. S řemɣaret n uɣiř nnek ad sseɣden amecnaw aẓru, ařmi iẓwa řgens nnek, a 
SIDI, ařami iẓwa řgens-a i tkesbed i yixef nnek.                 17     Cek ad ten tnedhed uca ad ten teẓẓud x wedrar 
n řwart nnek, a SIDI, amcan i teggid d tazeddiɣt nnek, zzawect iqeddsen i iggin ifassen nnek, 
a Sidi inu.                 18     SIDI ad iḥkem i řebda qaɛ.                 19     Minzi ayis n Firɛun yudef di řebḥar s ikarruten nnes 
d imnayen nnes uca SIDI iqřeb xasen ɛawed aman n řebḥar. Maca ayt n Israyil ẓwan x řaẓaɣ di 
řwest n řebḥar.”   

              20     Uca Maryam, tanabit, učmas n Harun, teksi aǧun deg ufus nnes d marra timeṭṭa ffɣent ḍeffar 
nnes s ibendiren d ccḍiḥ.                 21     Xenni tarra-dd xasent Miryam “Ɣennjent i SIDI, minzi aqa iɣelleb s 
yijj n uɣelleb imɣar! Indar ayis ak-d wenni xas yenyin di řebḥar.”   

      Deg webrid ɣar Mara d Ilim                

        22     Xenni Musa igga ad ikkes řgens n Israyil iqiḍan nsen zi Řebḥar n Uɣanim uca ruḥen di řexřa n 
Cur, uyuren třata n wussan di řexřa břa mma ad afen aman.                 23     Uca iwḍen ɣar Mara, maca war 



69

UFFUƔ

zmiren ad swen aman n Mara, minzi tuɣa-ten d imarzagen. X uya ggin as isem ‘Mara’.                 24     In-
nedqem řgens x Musa, nnan “Min i ɣa nsu?”                 25     Musa iřaɣa i SIDI uca SIDI imeř as ijj n ukeccuḍ 
uca inḍar it daxeř deg waman uca aman dewřen d imiziden. Din i d as igga i řgens ict n tewṣiyyet 
d ict n lfariḍa u dinni iten iqeǧeb.                 26     Inna “Mařa tesřiḍ mliḥ i wawař n SIDI, AREBBI nnek, teg-
gid min iǧan nican di tiṭṭawin nnes, ad tesřid i řumarat nnes, ad teḥḍid marra tiweṣṣa nnes, 
xenni necc war d awem-dd ssekkiɣ řehřac i dd-ssekkeɣ x Miṣra, minzi necc d SIDI, amesgenfu 
nnek!”                 27     Uca iwḍen ɣar Ilim, mani tuɣa tenɛac n řɛunṣarat n waman, d settin n tcejjura n tini 
uca wtin iqiḍan nsen dinni zzat i waman.   

      ‘Mana’, aɣrum zeg ujenna        

    16     1       Uca kksen iqiḍan, uyuren zi Ilim, uca marra tamesmunt n ayt n Israyil iwḍen ɣar řexřa 
n Sin i iǧan jar Ilim d Sina. Tuɣa man aya deg wass n xemmesṭac n yuyur wiss tnayen 

awarni řami dd-ffɣen zi temmurt n Miṣra.                 2     Uca marra tamesmunt n ayt n Israyil tennedqem 
zi Musa d Harun di řexřa.                 3     Nnan asen ayt n Israyil “Wi dd-aneɣ i ɣa iwcen afus ɛad ḥima ad 
nemmet s ufus n SIDI di temmurt n Miṣra, umi neqqim ɣar ṭṭbaṣi n weysum, umi necca aɣrum 
di tyawant! Minzi kenniw tessuffɣem aneɣ-dd ɣar řexřa-ya maḥend ad tenɣem marra agraw-a s 
řaẓ.”                 4     Xenni inna SIDI i Musa “Aqa da, ad jjeɣ aɣrum ad xawem-dd iwḍa zeg ujenna am wenẓar. 
Xenni ad iffeɣ řgens, ad iksi min iḥdaj i wass nni deg wass nni. D man aya ad yiři ḥima ad ten 
qeǧbeɣ, ma gguren di tɣuri n ccariɛa inu, niɣ lla.                 5     Xenni, deg wass wiss setta, ad wejden min 
iwyen ɣar daxeř. Man aya ad yiři d tnayen n tseqqar x min i ɣa ssmunen kuř ass.”   
              6     Řexdenni inna Musa d Harun i marra ayt n Israyil “Ɣar uɛecci ad tneɛmem belli SIDI i ken-
niw issuffuɣen zi temmurt n Miṣra.                 7     Ɣar ṣṣbeḥ ad tẓarem aɛuǧi n SIDI, minzi aqa netta isřa 
anedqem nwem x SIDI. Ma neccin, min neɛna, ḥima kenniw ad xaneɣ tennedqem?”                 8     Inna Musa 
“Řami SIDI iwca awem aysum i macca deg uɛecci u aɣrum di tyawant di ṣṣbeḥ, aqa isřa SIDI 
anedqem nwem i zi ttendeqmem. I neccin, min neɛna? Kenniw war ttendeqmem xaneɣ, maca 
x SIDI.”                 9     Inna Musa i Harun “Ini i tmesmunt n ayt n Israyil marra ‘Reḥḥgem-dd ɣar zzat i 
uɣembub n SIDI, minzi aqa isřa i unedqem nwem.’ ”                 10     Xenni issiweř Harun ak-d tmesmunt n ayt 
n Israyil marra, tuɣa xezzaren ɣar řexřa uca ẓrin aɛuǧi n SIDI iḍhar-dd deg useynu.   

              11     Uca issiweř SIDI ak-d Musa, inna                 12     “Necc sřiɣ anedqem n ayt n Israyil. Siweř akidsen uca ini 
‘Jar tmeddit d uɛecci ad teccem aysum, ɣar ṣṣbeḥ ad tejjiwnem s weɣrum uca ad tessnem belli 
necc d SIDI, AREBBI nwem.”   

              13     Ɣar uɛecci uřyent i-dd tsekrin nni uca dřint řmargeḥ n txuzan u ɣar ṣṣbeḥ tuɣa nnda inneḍ-
dd i řmargeḥ n txuzan.                 14     U řami nnda, i tuɣa x řexřa, war iqqim, aqa da, x wudem n řexřa ict n 
řḥajet d tazdat, am teqcurt, tazdat amecnaw nnda igarsen x temmurt tewḍa.                 15     Uca ẓrin tt ayt 
n Israyil, nnan ijjen i wenneḍni “Man aya?”, minzi war ssinen min iɛna. Řexdenni Musa inna 
asen “Wa d aɣrum nni d awem iwca SIDI ḥima ad teccem.                 16     Wa d awař i d awem yumur SIDI ‘Ejj 
ad iksi zzayes kuř ijj ɛlaḥsab min iḥdaj, řeqyas n ijjen ‘uɛumir’ i ijjen bnadem. Kuř aryaz ad iksi 
ɛlaḥsab řqedd n iwdan i ɣars deg uqiḍun.’ ”                17     Uca ayt n Israyil ggin ammu. Yrun zzayes, ijjen 
aṭṭas, wenneḍni drus.                 18     Umi t weznen s řeqyas n ‘uɛumir’, xenni wenni yrun aṭṭas war ɣars zzy-
ada d wenni yrun drus, war d as itxeṣṣ ɛad. Kuř ijj iyru macca nnes ɛlaḥsab min iḥdaj.                 19     Inna 
asen Musa “Uřa d ijj mma ad zzayes yejj ar ṣṣbeḥ.”                 20     Maca nitni war sřin ca i Musa uca ca n 
yeryazen xemmřen zzayes ař ṣṣbeḥ. Xenni udfen days ikeccawen uca ibda ad igg ccum. Uca 
ixeyyeq xasen Musa aṭṭas.   

              21     Kuř ṣṣbeḥ yrun tt, kuř ijj mecḥař mma icca netta, minzi mařa teḥma tfuct, tfessi.   
              22     Deg wass wiss setta yrun tnayen n tseqqar n weɣrum, řeqyas n tnayen n ‘iɛumar’ i ijj n kuř 
azeǧif. Uca usin-dd marra ineɣraf n tmesmunt uca xebbaren Musa.                 23     Netta inna asen “Wa iǧan 
muxas issiweř SIDI ‘Tiwecca d ijj n wass n arraḥet, ijj wass n ssebt d amqeddas i SIDI. Ggʷem 
min texsem ad teggʷem, ttessegʷem min texsem ad tessegʷem uca marra min i ɣa iqqimen, 
xemmřem t ař ṣsbeḥ.”                 24     Uca nitni xemmřen t ař ṣṣbeḥ am mammec yumur Musa uca war 
yarṣuḍ u war days tuɣi tkecca.                 25     Xenni inna Musa “Ccem aya ass-a, minzi ass-a d ass n ssebt n 
SIDI. Ass-a war t tettifem deg iyyar.                 26     Setta n wussan ad teyrum, maca deg wass wiss sebɛa aqa-
t d ssebt, war ittiři walu.”                 27     Deg wass wiss sebɛa imsar belli ca zi řgens ffɣen maḥend ad yrun 
ca, maca war ufin walu.                 28     Inna SIDI i Musa “Ař meřmi tugim ad teḥḍam řumurat inu d izerfan 
inu?                 29     Xzarem, minzi SIDI iwca awem ass n ssebt, x uya iwca awem deg wass wiss setta aɣrum 
i tnayen n wussan. Kuř ijj zzaywem ad iqqim deg wemcan nnes! Deg wass wiss sebɛa war dd-
itteffeɣ uřa d ijj zeg wemcan nnes!”                 30     Ammu i yareyyeḥ řgens deg wass n ssebt.   
              31     Taddart n Israyil třaɣa as ‘manna’. Tuɣa-t d acemřař amecnaw zzariɛet n řqeṣbur uca aředdi 
nnes amecnaw tifḍirin n tamment.                 32     Xenni inna Musa “Degga d awař i zi yumur SIDI ‘Ccurem 
zzayes řeqyas n ijj n uɛumir uca xemmeř it i marra řejyuř nwem i d ɣa yasen, ḥima ad ẓaren 
aɣrum min zi kenniw ssecceɣ di řexřa, umi kenniw ssuffuɣeɣ zi temmurt n Miṣra.”                 33     Inna Musa 
i Harun “Ksi ict n teqdiḥt uca ɛemmar it s yijj n uɛumir n ‘manna’ uca egg it zzat i uɣembub 
n SIDI, ḥima ad tetwaxemmeř i marra řejyuř nwem.”                 34     Uca Harun igga it zzat i Chadet ḥima 
ad tetwaxemmeř, am mammec d as yumur SIDI i Musa.                 35     Ammu i ccin ayt n Israyil ‘manna’ 
arebɛin n iseggʷusa, ařami iwḍen ɣar temmurt mani i ɣa řaḥen ad zedɣen. Ccin ‘manna’ ařami 
iwḍen ɣar weymir n temmurt n Kenɛan.                 36     Řeqyas n ijj n ‘uɛumir’ d taɛcart n řeqyas n yijj n ‘ifa’.   

      Massa d Miriba        

    17     1       Uca marra tamesmunt n ayt n Israyil kksen iqiḍan nsen, uyuren zi řexřa n Sin, am 
mammec i d asen yumur SIDI uca wtin iqiḍan nsen di Rafidim. War din tuɣi aman ḥima 

ad issu řgens.                 2     Xenni imcubbec řgens ak-d Musa, nnan “Ewc aneɣ aman ḥima ad nsu!” Musa 
inna asen “Mayemmi akidi temcubbucem? Mayemmi kenniw tqeǧbem SIDI?”                 3     Tuɣa řgens iffud 
aṭṭas ɣar waman uca nndeqmen zi Musa, nnan “Maɣar d aneɣ-dd tesgaɛɛded zi Miṣra? Ma ḥima 
ad ayi thellked necc s ufadi uřa d tarwa inu d řebhayem inu?”                 4     Řexdenni isɣuy Musa ɣar SIDI, 
inna “Min i ɣa ggeɣ ak-d řgens-a? Mɣir cwayt uca ad ayi arejmen.”                 5     Inna SIDI i Musa “Ekk zzat 
i řgens uca ksi akidek ca zeg imɣaren n Israyil uca ksi ɛawed deg ufus nnek aɛmud wenni i zi 
tewtid iɣzar, uca ruḥ.                 6     Aqa ayi, necc ad beddeɣ din zzatek x teṣḍart ɣar Ḥurib, ad tewted taṣḍart, 
ad zzayes dd-ffɣen waman uca ad issu řgens.” Igga Musa amenni zzat i tiṭṭawin n imɣaren n 
Israyil.                 7     Uca iřaɣa isem n wemcan nni Massa d Miriba, minzi ayt n Israyil mmcubbcen din u 
minzi nitni qeǧben SIDI, nnan “Ma SIDI aqa-t řexxu di řwest nneɣ niɣ lla?”   

      Amenɣi ak-d Amalik                

        8     Xenni yusa-dd Ɛamaliq uca immneɣ ak-d Israyil di Rafidim.                 9     Inna Musa i Yacuɛa “Ejj aneɣ 
ad nixḍar iryazen uca ad neffeɣ maḥend ad nemmneɣ ak-d Ɛamaliq. Tiwecca ad iřiɣ sennej x 
tqiccat n tewrirt uca aɛmud n AREBBI ad yiři deg ufus inu.”                 10     Igga Yacuɛa am mammec d as 
inna Musa, immneɣ ak-d Ɛamaliq maca Musa d Harun d Ḥur uřyen ɣar tqiccat n tewrirt.                 11     Uca 
imsar xmi issgaɛɛad Musa afus nnes, xenni tuɣa Israyil ijehden, maca xmi ittejja afus nnes 
ad ihwa, xenni iɣeǧeb Ɛamaliq.                 12     Maca ifassen n Musa dewřen ḍeqřen. Xenni ksin ijj n weẓru 
uca ggin t sadu nnes uca iqqim xas uca Harun d Ḥur sennden ifassen nnes, ijj zeg uɣezdis-a, 
wenneḍni zeg uɣezdis nneḍni. Ammu iqqimen ifassen nnes uẓɣen ařmi teɣři tfuct.                 13     Uca iɣřeb 

Yacuɛa x Ɛamaliq d řgens nnes s řeqḍaɛ n ssif.                 14     Xenni inna SIDI i Musa “Ari aya deg ijj n wed-
lis itwannḍen i řidaret dayes uca egg it deg imejjan n Yacuɛa, belli aqa necc ad mḥiɣ řefkar n 
Ɛamaliq qaɛ sadu ujenna.”                 15     Ibna Musa ijj n uɛalṭar uca iřaɣa as s yisem “SIDI d bandira inu!” 
                16     Inna “Minzi ij n ufus tuɣa x řkursi n SIDI u SIDI ad igg garra x Ɛamaliq zi jjiř ɣar jjiř.”   

      Arzef n Yitru        

    18     1       Isřa Yitru, akehhan n Midiyan, aḍekkʷař n Musa, marra min igga AREBBI ak-d Musa u 
ak-d Israyil, řgens nnes u mammec dd-issuffuɣ SIDI Israyil zi Miṣra.                 2     Iṭṭef Yitrun, aḍekkʷař 

n Musa Ṣaffura, tamɣart n Musa, awarni řami tt issekk ad tedweř,                 3     jmiɛ ak-d tnayen n tarwa 
nnes, ijjen qqaren as Jarcum, minzi tuɣa inna “Tuɣa-yi d abarrani di temmurt tabarranect”,                 4     d 
wenneḍni qqaren as Aliɛazir, minzi tuɣa inna “AREBBI n baba iɛawen ayi uca issenjem ayi zi 
ssif n Firɛun.”                 5     Yitrun aḍekkʷař n Musa, ak-d tarwa nnes d tmeṭṭut nnes, iwḍen ɣar Musa di 
řexřa, ɣar mani iwta iqiḍan nnes, ɣar wedrar n AREBBI                 6     uca inna i Musa “Necc, aḍekkʷař nnek 
Yitrun, usiɣ-dd ɣark, s temɣart nnek d tnayen n tarwa nnes akides.”                 7     Xenni iffeɣ Musa ad iřqa 
aḍekkʷař nnes, yuḍar uca issudem it. Ijjen isseqsa wenneḍni x umeddur nnes uca udfen ɣar 
uqiḍun.                 8     Musa iḥaja i uḍekkʷař nnes marra min igga SIDI ak-d Firɛun u ak-d Imiṣriyyen di 
ṭṭweɛ n Israyil u x marra tamara tinni xasen ikkin deg webrid d mammec ten ifekk SIDI.                 9     Uca 
ifarḥ Yitrun zi marra řxir nni igga SIDI i Israyil, umi t ifekk zeg ufus n Imiṣriyyen.                 10     Inna Yitrun 
“Sseɛd n SIDI umi kenniw ifekk zeg ufus n Imiṣriyyen u zeg ufus n Firɛun, d wenni issnejmen 
řgens-a zeg ufus n Imiṣriyyen!                 11     Řexxu ssneɣ belli SIDI imɣar aṭṭas x marra irebbiten, minzi 
mani xas wtin s řuɛřa, iɛdu ten.”                 12     Xenni iksi Yitrun, aḍekkʷař n Musa, taɣarṣt n wecmaḍ d 
tiɣarṣa i AREBBI uca yusa-dd Harun jmiɛ ak-d marra imɣaren n ayt n Israyil maḥend ad yecc 
aɣrum jmiɛ ak-d uḍekkʷař n Musa zzat i uɣembub n AREBBI.   

              13     Tiwecca nnes imsar belli Musa iqqim maḥend ad iḥkem řgens uca tuɣa ibedd řgens zzat i 
Musa zi ṣṣbeḥ zic ař ǧiřet.                 14     Iẓra uḍekkʷař n Musa marra min ittegg i řgens, inna “Mana aya i 
teggid cek i řgens? Mayemmi tettɣimid cek weḥdec u marra řgens ibedd zzatek zi ṣṣbeḥ zic ař 
ǧiřet?”                 15     Yarra Musa x uḍekkʷař nnes “Minzi řgens ittas-dd ɣari ḥima ad ittar ccwar n AREB-
BI.                 16     X minni ɣarsen tettiři ca n tmesřact, ttasen-dd ɣari s man aya uca necc ḥekmeɣ jar ijj 
d wenneḍni, sscaneɣ asen tiweṣṣa d izerfan n AREBBI.”                 17     Řexdenni aḍekkʷař n Musa inna as 
“Min teggid, war iǧi ca mliḥ.                 18     Ggur ad taḥřed aṭṭas, cek d řgens-a i kik iǧan, minzi man aya 
idqeř xak aṭṭas, war d as tzemmared ad t tegged weḥdec.                 19     Seř řexxu i wawař inu, necc ad cek 
neṣḥeɣ uca AREBBI ad kik yiři. Iři cek d aweṣṣay i řgens zzat i AREBBI uca qeddem ddɛawi zzat i 
AREBBI.                 20     Sřemdet asen tiweṣṣa d izerfan u sscen asen abrid min xef i d asen ittxeṣṣa ad uyuren 
d řxedmet i d asen ittxeṣṣa ad tt xedmen.                 21     Ɛawed xzar cek ad tarzud jar marra řgens x iryazen 
izeɛɛamen inni itteggʷeden AREBBI, iryazen iṣdiqen, inni icarrhen tarezzut x arbeḥ. Egg iten d 
imeqqranen x wařef, x mya, x xemsin d x ɛecra.                 22     Ejj iten ad ḥekmen jar řgens di marra řweqt. 
Ad yiři ad qeddmen marra ddɛawi iwɛaren zzatek, maca marra ddɛawi timeẓyanin ad xasent 
ḥekmen s yixef nsen. Ejj itt tefsus x yixef nnek u ejj iten ad tt arbun akidek.                 23     Mařa teggid aya 
d AREBBI i cek yumuren, tzemmared ad teqqimed tbedded uca marra řgens-a ad yaweḍ ɛawed 
di řehna ɣar wemcan nnes.”   
              24     Isřa Musa ɣar wawař n uḍekkʷař nnes, igga marra min d as inna.                 25     Ixḍar Musa iryazen 
izeɛɛamen zi marra Israyil uca igga iten d izeǧifen x řgens: imeqqranen x wařef, imeqqranen 
x mya, imeqqranen x xemsin d imeqqranen x ɛecra.                 26     Uca nitni ḥekmen jar řgens řebda uca 
qedmen ddɛawi iwɛaren ɣar Musa, maca marra ddɛawi timeẓyanin ḥekmen xasent s yixef nsen. 
                27     Iqebbeḍ Musa aḍekkʷař nnes uca yuyur netta ɣar temmurt nnes.   

      SIDI x wedrar n Sinayi        

    19     1       Třata n iyuren awarni i wuffuɣ n ayt n Israyil zi temmurt n Miṣra, deg wass nni nnit, 
iwḍen-dd ɣar řexřa n Sina.                 2     Aqa kksen iqiḍan nsen, uyuren zi Rafidim uca iwḍen ɣar řexřa 

n Sina uca wtin iqiḍan nsen di řexřa. Iwta Israyil iqiḍan nnes qibač i wedrar.                 3     Uca yuři Musa 
ɣar AREBBI uca SIDI iřaɣa as-dd zeg wedrar uca inna as “Ammu i ɣa tessiwřed ak-d taddart n 
Yaɛqub u ammu i ɣa tinid i ayt n Israyil                 4     ‘Kenniw teẓrim min ggiɣ ak-d Imiṣriyyen u mammec 
kenniw ksiɣ x wafriwen n ugider uca iwyeɣ-dd kenniw ɣari.                 5     Xenni řexxu, mařa tesřim mliḥ 
ɣar wawař inu u teḥḍam řɛahd inu, ad ayi tiřim kenniw tiɣřam x marra řegnus, minzi marra 
tammurt aqa-tt inu.                 6     Kenniw ad ayi tiřim d ict n tgelda n ikehhanen d ijj n řgens amqeddas. Ina 
d awařen inni i d ac ittxeṣṣan ad ten tessiwřed ak-d ayt n Israyil.’ ”   
              7     Ihwa-dd Musa uca iřaɣa-dd x imɣaren n řgens uca ixebbar iten marra awařen-a i d as yumur 
SIDI.                 8     Uca marra řgens yarra-dd jmiɛ, nnan “Marra min issiweř SIDI, ad t negg!” Uca issiweḍ 
Musa awařen n řgens ɛawed i SIDI.   
              9     Inna SIDI i Musa “Aqa da, necc ad ɣark dd-aseɣ deg ijj n useynu d abarcan, ḥima ad iseř řgens 
xmi necc kik i ɣa ssiwřeɣ uca ɛawed ad zzayek amnen i řebda.” Minzi Musa ixebbar awařen n 
SIDI i řgens.                 10     SIDI inna i Musa “Ruḥ ɣar řgens uca sqeddes iten ass-a d tiwecca, ejj iten ad ssir-
den arruḍ nsen                 11     uca ad iřin wejden i wass wiss třata, minzi deg wass wiss třata ad dd-ihwa SIDI 
x wedrar n Sina zzat i tiṭṭawin n marra řgens.                 12     Egg iymiren i řgens zi kuř nhit, ini “Ɣarwem, 
war tiřyem ɣar wedrar niɣ ad tḥadam ṭṭarf nnes. Man wen mma i ɣa iḥadan adrar, ad itwaneɣ 
nican.                 13     War t ittḥidi ḥed s ufus, minzi xenni ad itwarjem niɣ ad itwawwet nican s fritcat min 
mma iɛna, řebhimet niɣ d bnadem, war ittɣimi iddar. Mařa ad din yiři ijj n uṣuḍi s řbuq d azirar, 
zemmaren ad ařyen adrar.”   
              14     Ihwa-dd Musa zeg wedrar ɣar řgens, issqeddes řgens uca ssirden arruḍ nsen.                15     Inna i řgens 
“Iřim ttwejdem i wass wiss třata, war ttqarrabem ɣar temɣart.”                 16     Di ṣṣbeḥ n wass wiss třata 
imsar, usin-dd wajjajen d wassamen uca yarsa useynu iḍeqřen x wedrar, iẓemmar řbuq s jjehd 
aṭṭas. Marra řgens di řmargeḥ n txuzan yarjijji zzayes.                17     Musa indeh řgens zi řmargeḥ n txuzan 
maḥend ad iřqa AREBBI uca nitni bedden swadday i wedrar.                 18     Marra adrar n Sina idexxen, 
minzi SIDI tuɣa ihwa-dd xas di tmessi. Ddexxan nnes yuři-dd amecnaw ddexxan n ufarran uca 
marra adrar inhezz aṭṭas.                 19     Am ittẓemmar řbuq s jjehd u břa aqeṭti, issiweř Musa uca AREBBI 
yarra-dd xas s yijj n řḥess ijhed.                20     Ihwa-dd SIDI x wedrar n Sina, x tqiccat n wedrar uca iřaɣa 
SIDI i Musa ɣar tqiccat n wedrar. Xenni igaɛɛed Musa.                 21     Inna SIDI i Musa “Hwa-dd, u ɛřem i 
řgens maḥend war ttcuqqin di SIDI maḥend ad t ẓaren uca xenni balak ad twahellken aṭṭas 
zzaysen.                 22     Ejj ɛawed ikehhanen inni i ɣa iqarrben ɣar SIDI, ad ssqeddesen ixef nsen, ḥima SIDI 
war d asen ittegg ca.”                 23     Inna Musa i SIDI “Řgens war izemmar ad igaɛɛed adrar n Sina, minzi 
cek tɛeřmed aneɣ tennid ‘Egg iymiren x wedrar uca sqeddes it.’ ”                 24     Inna as SIDI “Ruḥ, hwa! Ad 
tgaɛɛeded cek ak-d Harun, maca ikehhanen d řgens war zemmaren ad cuqqen ḥima ad gaɛɛden 
ɣar SIDI, ḥima netta war d asen ittegg ca.”                 25     Řexdenni Musa ihwa-dd ɣar řgens uca inna asen 
man aya.   

      Ɛecra n tweṣṣa         

    20     1       Issiweř AREBBI marra awařen-a, inna   
              2     “Necc d SIDI, AREBBI nnek, wenni cek-dd issuffɣen zi temmurt n Miṣra, zi taddart n 

tesmuɣi.   
              3     War ɣark ttiřin irebbiten nneḍni zzat i wudem inu.                 4     War ttegg řexyař ineqcen niɣ ca n řḥajet 
tarwes di min iǧan sennej deg ujenna niɣ di ca da swadday i temmurt niɣ di ca deg waman 
min iǧan sadu temmurt.                 5     War ggur ad asen taḍared uřa ad xasen tsexxared, minzi necc, SIDI, 

AREBBI nnek, d ijj n Arebbi ittasmen, wenni dd-yarezfen řmuɛṣiyyet n ibabaten di tarwa ař jjiř 
wiss třata d wiss arebɛa n yenni i d ayi icarrhen,                 6     d wenni isscanan tamexsiwt nnes icewwaren 
di řuřuf n yenni d ayi ittexsen u ḥeṭṭan řumurat inu.   
              7     War neṭṭeq s yisem n SIDI, AREBBI nnek, di řbaṭeř, minzi war ittbarri SIDI i wenni i ɣa ineṭqen 
s yisem nnes di řbaṭeř.   
              8     Idar ass n ssebt ḥima ad t tessqeddsed.                 9     Setta n wussan i ɣa txedmed, ad tegged marra řxedmet 
nnek,                 10     maca ass wiss sebɛa d wass n ssebt n SIDI, AREBBI nnek. War daye ttegg uřa d ict n 
řxedmet, cek lla, uřa d mmic lla, niɣ d yeǧic, uřa d ismeɣ nnek, niɣ tayya nnek, uřa d řebhimet 
nnek, niɣ abarrani wenni akidek iǧan daxeř i tewwura nnek.                 11     Minzi di setta n wussan i igga 
SIDI ijenwan d temmurt, řebḥar d marra min days uca yareyyeḥ deg wass wiss sebɛa. S uyenni 
ibarek SIDI ass n ssebt uca issqeddes it.   
              12     Weqqar babac d yemmac, maḥend ussan n tudart nnek zemmaren ad zzuggarten di temmurt i 
d ac i ɣa yewc SIDI, AREBBI nnek.   
              13     War neqq.   
              14     War zenna.   
              15     War ttacar.   
              16     War cehhed s ixarriqen ḍidd i umqarreb nnek.   
              17     War ɛecceq taddart n umqarreb nnek, war ttegg meẓri di tamɣart n umqarreb nnek, niɣ 
ismeɣ nnes, niɣ tayya nnes, niɣ afunas nnes, niɣ aɣyuř nnes uřa d ict n řḥajet i iǧan n umqar-
reb nnek.”   
              18     Marra řgens iẓra ajjajen d wassamen d ddriz n řbuq d wedrar idduxxunen. Umi iẓra řgens 
man aya, xenni arjijjen uca beɛɛden nitni ɣar řaggʷaj.                 19     Nnan i Musa “Siweř cek akidneɣ uca ad 
nseř. Maca ittxeṣṣa belli AREBBI war kineɣ issawař ḥima war nettmetti!”                 20     Inna Musa i řgens 
“War teggʷdem ca, aqa yusa-dd AREBBI ḥima ad kenniw iqeǧeb u ḥima ad zzayes teggʷedem 
maḥend war txeṭṭim ca.”                 21     Ibedd řgens zi řaggʷaj, maca Musa iqarreb-dd ɣar useynu abarcan 
mani tuɣa AREBBI.   

      Tiɣarṣa d uɛalṭar i SIDI                

        22     Inna SIDI i Musa “Ammu ittxeṣṣa ad tinid i ayt n Israyil ‘Kenniw teẓrim belli ssiwřeɣ akid-
wem zeg ujenna.                 23     War tteggem kidi irebbiten n nnuqart niɣ irebbiten n wureɣ i yixef nwem. 
                24     Ggem ayi ijj n uɛalṭar s ucař, qeddem xas tiɣarṣa nnek n wecmaḍ d tiɣarṣa nnek n řehna, uǧi 
nnek d ifunasen d tfunasin nnek. Di kuř amcan mani i ɣa ggeɣ řidaret n yisem inu, ad ɣark-dd 
aseɣ uca ad ac barkeɣ.                 25     Mara teggid ayi ijj n uɛalṭar n weẓru, war ten tbennid s tṣuḍar itwa-
suydan, minzi mařa tessgaɛɛded ařeyzim nnek xas, xenni ad t tessureṣḍed.                 26     War ttgiɛɛid ɣar 
uɛalṭar inu s yijj n ddruj, ḥima war ittbin useḍḥi nnek.”   

      Tiweṣsa zi jjihet n isemɣan        

    21     1       “Tina i iǧan d lfarayiḍ tinni d asen i ɣa tessiwḍed.                2     Mařa tesɣid ismeɣ d Aɛibrani, xenni 
netta ad ac ixdem setta n iseggʷusa, maca deg useggʷas wiss sebɛa ad itwaḥarr břa ad 

din yiři ca n řexřaṣ.                 3     Mařa yudef weḥdes, weḥdes i ɣa iffeɣ, mařa ɣars tamɣart, ad iffeɣ xenni 
netta d temɣart nnes.                 4     Mařa sides iwc as tamɣart uca nettat tejja as-dd iḥenjiren d tḥenjirin, 
xenni tamɣart d tarwa nnes jmiɛ ad iřin n sides, u ggur xenni netta ad iffeɣ weḥḥḍes.                5     Uca mařa 
ismeɣ inna s uziyyar “Necc xseɣ sidi inu d temɣart inu d tarwa inu, war xseɣ ad twaḥarreɣ”, 
                6     řexdenni sides ad t issbedd zzat i AREBBI. Ad t yawi ɣar tewwart niɣ ɣar tnebdat uca sides ad 
as issnuqqeb amejjun nnes s ict n tsineft uca netta ad as ixdem i řebda.   
              7     Mařa ḥed izzenz yeǧis d tayya, war ggur ad teffeɣ am muxas tteffɣen isemɣan.   

              8     Mařa war dd-tusi x tiṭṭawin n sides u netta tuɣa issḥuz itt i yixef nnes, ad as ismeḥ ad tetwaf-
did. War izemmar ad tt izzenz i yijj n řgens n barra minzi netta iɣdar zzayes s min igga.                 9     Mařa 
ixḍeb itt i mmis, ad kides igg am tteggen i yessis.                 10     Mařa iksi tamɣart nneḍni i yixef nnes, war 
ineqqeṣ řɛuč n weysum nnes, niɣ arruḍ nnes, niɣ řɛacart nnes.                 11     Uca mařa war d as iggi třata-
ya, xenni nettat ad teffeɣ baṭeř, břa nnuqart i weṣřaḥ.   

      Tiweṣsa zi jjihet n tudart n umqarrab                

        12     Wenni i ɣa iwten ḥed ařami immut, ad itwaneɣ nican.                 13     Mařa war t iggi neɛmada, maca AREB-
BI igga as-dd deg ufus nnes, řexdenni necc ad ac ssecneɣ amcan mani izemmar ad yarweř. 
                14     Maca mařa ḥed iɛedda x wajjar nnes uca inɣa it s řeɣdaret, xenni ad t teksid ɣar uɛalṭar inu 
maḥend ad immet.   
              15     Wenni iwtin babas niɣ yemmas, ad itwaneɣ nican.   
              16     Wenni yucaren bnadem uca izzenz it, niɣ itwaf ɛad ɣars, ad itwaneɣ nican.   
              17     Wenni i ɣa ikkʷaren babas niɣ yemmas, ad itwaneɣ nican.   
              18     Mařa iryazen mmcubbcen ak-d wayawya uca ijjen iwta wenneḍni s weẓru niɣ s řpuniyyet 
uca netta war immut, maca iwḍa di qama                 19     xenni ikkar ɛawed uca yuyur zi jdid barra x teɣɣarct, 
řexdenni ad yiři wenni t iwtin, ifurra. Mɣir min ineqṣen waha zi řmunet nnes i d as i ɣa iwc uca 
ad as iɛewweř x marra ař agenfu.   
              20     Mařa ḥed iwta ismeɣ nnes niɣ tayya nnes s uzeǧaḍ uca immut sadu ufus nnes, xenni ittxeṣṣa 
ad as yaɣ x tesɣart nnes nican.   
              21     Mařa iqqim ibedd ijj niɣ tnayen n wussan, war d as yuɣi tasɣart, minzi netta d tmenyat n 
nnuqart nnes i yeǧa.   
              22     Mařa iryazen mmenɣen uca wtin tamɣart s ddeyset uca iwḍa as-dd uɛeddis nnes, maca war 
iǧi ca ajraḥ, xenni netta ad ixeǧeṣ nican ijj n multa ɛlaḥsab min d as i ɣa ittar weryaz n temɣart 
u ittxeṣṣa as ad tt iwc i řquḍat.                 23     Mařa imsar ca n wejraⱨ aɛeffan, řexdenni ad tewced tudart s 
tudart,                 24     tiṭṭ s tiṭṭ, tiɣmest s teɣmest, afus s ufus, aḍar s uḍar,                 25     acmaḍ s wecmaḍ, ayezzim s 
uyezzim, ticti s ticti.   
              26     Mařa ḥed iřqef tiṭṭ n yismeɣ nnes niɣ tiṭṭ n tayya nnes, iḍeyyeɛ itt, xenni ad as yejj ad itwaḥarr 
zi ssibbet n tiṭṭ nnes.                 27     Mařa s tecti i tekkes tiɣmest n ismeɣ nnes, niɣ tiɣmest n tayya nnes, 
xenni ad t yejj ad itwaḥarr zi ssibbet n tiɣmest nnes.   
              28     Mařa afunas imarz i weryaz niɣ i temɣart, u wanita immut, xenni afunas ad itwarjem u aysum 
nnes war zzayes ttetten, maca bab n ufunas ad yiři d afurri.                 29     Maca mařa afunas tuɣa immuzzar 
iḍennaḍ d fariḍennaḍ uca bab nnes tuɣa issen uca war t iḥḍi uca inɣa aryaz niɣ tamɣart, xenni 
afunas ad itwarjem uca ɛawed bab nnes ad itwaneɣ.                 30     Mařa ggin xas ttaman n weṣřaḥ, řexdenni 
ad iwc min mma i tudart nnes,                 31     niɣ afunas irbez aḥenjir niɣ irbez taḥenjirt, řa d netta ɛawed ad 
xas ḥekmen s lfariḍa-ya.                 32     Mařa afunas irbez ismeɣ niɣ tayya, ad iwc třatin n uciql n nnuqart i 
sides, uca afunas ad itwarjem.   
              33     Mařa ḥed yarzem anu niɣ mařa iɣza anu uca war t idři, uca iwḍa days ufunas niɣ aɣyuř, 
                34     xenni bab n wanu ad ixeǧeṣ uca ad yarr s nnuqart i bab nnes, uca ametti ad yiři nnes.   
              35     Mařa afunas irbez afunas n wajjar nnes ařami immut, řexdenni ad izzenz afunas iddaren, ad 
bḍan tmenyat-a jarasen uca ɛawed ad bḍan afunas ametti.                 36     Maca mařa issen belli afunas ihaj 
zeg iḍennaḍ d fariḍennaḍ, uca bab nnes war t iḥḍi, ad ixeǧeṣ afunas s ufunas u afunas ametti 
ad yiři nnes.                 37     Mařa ḥed yucar afunas niɣ ijj zeg wuǧi uca iɣarṣ as niɣ izzenz it, xenni ad ixeǧeṣ 
xemsa n ifunasen x ijj n ufunas u arebɛa n wuǧi x ijj zeg wuǧi.”   

      Tiweṣsa zi jjihet n umqarreb        

    22     1       “Mařa itwaf uceffar uca ufin t ɛad am ineqqeb u ad itwaddez ař d immet, war xas 
ittmarsi umarwas n idammen.                 2     Mařa tnedqar-dd xas tfuct, ad yiři immars xas umarwas n 

idammen. Ittxeṣṣa as ad ixeǧeṣ marra. Mařa war ɣars walu, ad itwammenz min dd-tawi tuceffra 
nnes.                 3     Mařa itwaf iddar s tuceffart deg ufus, ad yiři d amwa niɣ d aɣyuř niɣ ijj zeg wuǧi, ad 
ixeǧeṣ tnayen n tseqqar.   
              4     Mařa ḥed ijja ad ihda iyyar niɣ tzayart uca yarwes taḥimart nnes days uca ad asen iḍřeq ad 
hdan di temmurt n wenneḍni, xenni ad tt ixeǧeṣ zi řemxeyyer n yeyyar nnes u zi řemxeyyer n 
tzayart nnes.   
              5     Mařa teffeɣ tmessi uca teřqef asennan u tecca icewwafen n imendi niɣ imendi ibedden niɣ 
iyyar, xenni wenni iceɛɛřen timessi ad ixeǧeṣ marra.   
              6     Mařa ḥed iḥḍa i wajjar nnes nnuqart niɣ řeqcuɛ u man aya marra itwacaren as zi taddart n 
weryaz nni, xenni aceffar iggur, mařa ufin t, ad ixeǧeṣ tnayen n tseqqar.                 7     Mařa war ufin aceffar, 
řexdenni ad ssqarrben bab n taddart ɣar AREBBI maḥend ad ssnen ma ad taɣ isswiẓẓeḍ afus nnes 
ɣar wagra n wajjar nnes.   
              8     Marra ixeṭṭan zi jjihet n ufunas niɣ n weɣyuř niɣ n wuǧi niɣ n warruḍ niɣ zi jjihet n min iwed-
daren i zzayes inna ḥed ‘Aqa-t d wa!’, ad dd-tas tmesřact i iǧan jarasen s tnayen zzat i AREBBI 
uca wenni ad xas iḥkem AREBBI, ad ixeǧeṣ i wajjar nnes tnayen n tseqqar.   
              9     Mařa ḥed iwca i wajjar nnes aɣyuř niɣ afunas niɣ ijj n zeg wuǧi niɣ ca n řebhimet nneḍni ad 
t iḥḍa uca immut niɣ iwḍa-dd ihřec niɣ ucaren t am war t iẓri ḥed,                 10     xenni ad din tiři jarasen 
tjaǧit ɣar SIDI belli netta war isswiẓẓeḍ afus nnes ɣar wagra n wajjar nnes. Bab nnes ad tt iqbeř 
uca wenneḍni nhřa mma ad tt ittxeǧeṣ.                 11     Maca mařa min yucaren tetwacar zzayes, di lḥala aya 
ad t ixeǧeṣ i bab nnes.                 12     Mařa amezzaq itwamezzeq zeg ijj n řweḥc, ggur ad yawi cchadet uca ad 
taf nhřa mma ad ixeǧeṣ ameqqarṣ.   
              13     Meřmi ḥed yarḍeř ca x wajjar nnes uca tarrez niɣ temmut di řɣayeb n bab nnes, ittxeṣṣa as ad 
tt ixeǧeṣ marra.                 14     Maca mařa bab nnes tuɣa iḥḍar, ad taf nhřa mma ixeǧeṣ itt. Mařa tuɣa icarra 
tt xas, ad taf tudef di řecra nnes.  

      Tiweṣsa zi jjihet n tuqeḥbit n arruḥ d arrimet                

        15     Uca mařa ḥed immarḍen x ca n tebřiɣt tenni war ixḍiben ɛad uca iṭṭeṣ akides, ittxeṣṣa as ad 
as iwc ṣṣadaq imun maḥend ad tt yawi d tamɣart.                 16     Mařa babas war ixs ad as tt iwc, ad as iwzen 
ṣṣadaq n tebřiɣin s nnuqart.   
              17     War tejjam taseḥḥart ad teddar.   
              18     Man wen mma iṭṭṣen ak-d ijj n řmař, ad itwaneɣ nican.   
              19     Wenni iwehhben taɣarṣt i yijj n arebbi, ittxeṣṣa ad itwaḥarrem i uteḥḥi, illa mařa aqa-tt i SIDI 
i netta weḥdes.   

      Tiweṣsa zi jjihet n inni iḍeɛfen                

        20     War ttḥekki x ubarrani u war xas ttzeyyar, minzi tuɣa uřa d kenniw d ibarraniyyen di tem-
murt n Miṣra.   
              21     War sseḥqaram ca ict n tejjač niɣ ijj n uyujiř.                 22     Mařa tiwḍed ad t tesseḥqared aṭṭas uca netta 
isɣuyy-dd ɣari, aqa necc s uɣiř ad sřeɣ i tɣuyyit nnes.                 23     Ad itwassarɣ lɣaḍab inu uca ggur ad 
kenniw nɣeɣ s ssif, timeṭṭa nwem ad dewřent d tijjař d tarrawt nwem d iyujiřen.   
              24     Mařa tareḍřed nnuqart i yijj n umezřuḍ zi řgens inu i din ɣark, xenni war ttegged akides ame-
cnaw amarwas niɣ ad xas tegged d arriba.   
              25     Mařa teksid arruḍ zeg wajjar nnek d arhan, arr as t, qbeř mma ad teɣři tfuct.                 26     Minzi i ɣars 
waha d aḥeǧef nnes, aqa-t d arruḍ x teřmect nnes. Min di i ɣa iṭṭes xenni? Xmi ɣari-dd i ɣa 
isɣuyy, řexdenni ad as sřeɣ, minzi necc aqa d aḥnin!   

      Tiweṣṣa zi jjihet n uweqqar d nneyyet i AREBBI                 

        27     War ttedɛi x AREBBI u war tekkʷar aneɣraf n řgens nnek.  
              28     War sɛeṭṭařa taccuret n tmegra nnek, niɣ aḥřay n teysart nnek. Ad dayi tewced uřa d amenzu 
n tarwa nnek.                 29     Ammu i ɣa tegged ɛawed s ifunasen nnek d wuǧi nnek. Sebɛa n wussan ad iřin 
ak-d yemmatsen uca ɣar wass wiss tmenya ad ayi ten tewced.   
              30     Ad ayi tiřim d imqeddasen uca war ttettem aysum i iqqarṣen di řexřa. Ad t tenḍarem i yiṭan.”   

      Tiweṣsa zi jjihet n mammec i ɣa neṣrref ak-d umqarreb        

    23     1       “War ssuffuɣ řexbar n ixarriqen, war ttic afus nnek i wenni d aɛeffan maḥend ad tiřid 
d acehhad n ddeǧ.   

              2     War areddef abarru di řɣar u deg ijj n umcubbec, s uɛarni n waṭṭas, war tbeɛɛid ca x řḥeqq s 
temwarrit nnek, uca xenni ad tessfarɣed řḥeqq.   
              3     Di ddeɛwet war ttriḥ ca ak-d umesɛi.   
              4     Mařa teřqid afunas niɣ aɣyuř iweddaren n řeɛdu nnek, ittxeṣṣa ad t-idd tarred nican.                 5     Mařa 
teẓrid aɣyuř n wenni tcarhed iwḍa s ḍḍqeř nnes, ad teṭṭfed ixef nnek ad t tejjed amenni, maca 
cek d netta jmiɛ ad tfekkem weɣyuř.   
              6     War tarezza tasɣart n umesɛi nnek di ddeɛwet nnes.   
              7     Beɛɛed x tmesřact iɣeccen. War neqq afurri niɣ amsegged, minzi necc war ttbarriɣ aɛeffan. 
                8     War kessi tamewci, minzi tamewcit tessdarɣař tiṭṭawin yarezmen u tesfarraɣ awařen n im-
seggden.  
              9     War tzeyyarem x ubarrani, minzi kenniw tessnem nnefs n ubarrani, minzi tuɣa kenniw d ibar-
raniyyen di temmurt n Miṣra.   
              10     Setta n iseggʷusa ad tzarɛed tammurt nnek uca ad tessmuned řɣiǧet nnes.                 11     Deg useggʷas 
wiss sebɛa ad tt tejjed texwa uca ad as tarxud, ḥima ad zzayes ccen imezřaḍ n řgens nnek uca 
min iqqimen ad zzays ccen řmař n řexřa. Ammu i ɣa tegged ɛawed s tzayart nnek d zzitun nnek.   
              12     Di setta n wussan ggur ad tegged řxedmet nnek uca deg wass wiss sebɛa ad tareyyḥed, maḥend 
ad yareyyeḥ afunas nnek d weɣyuř nnek uca ad yarr nnefs mmis n tesmeɣt nnek d ubarrani.   

      Tiweṣsa zi jjihet n uweqqar i SIDI                 

        13     Di marra min d awem nniɣ, ḥḍam t. War ttidar isem n irebbiten nneḍni. War ggur ad twasřen 
ismawen nsen zeg uqemmum nnek.   
              14     Třata n twařawin deg useggʷass ad ayi teggem řɛid.                 15     Rɛid n weɣrum břa antun ad t teḥḍam. 
Sebɛa n wussan ad tecced aɣrum břa antun, amecnaw mammec d awem umureɣ necc, di řweqt 
itwaggen deg uyur n Abib, minzi days teffɣed zi Miṣra. War dd-tusim texwam zzat i uɣembub 
inu.                 16     Ḥḍam ɛawed řɛid n tmegra, řɛid n tmenza n řxedmet nnek i tzarɛed deg iyyar, u řɛid n 
usmuni n tmegra ɣar uneggar n useggʷas, xmi i ɣa tejwed řxedmet nnek zeg iyyar.                 17     Třata n 
twařawin deg useggʷas ad ḍharen marra iryazen n řgens nnek zzat i uɣembub n Sidi SIDI.   
              18     War ttqeddam idammen n tɣarṣt inu s weɣrum s wentun u tadunt n tɣarṣt n řɛid inu war 
ttnusi ǧiřet tekmeř ař ṣṣbeḥ.   
              19     Tamezwarut n tmenzut n temmurt nnek ad tt tawyed ɣar taddart n SIDI, AREBBI nnek. War 
snenni iɣayḍ d ameẓyan s uɣi n yemmas.   
              20     Aqa da, ad ssekkeɣ ij n Lmalak zzatek ḥima ad cek iḥḍa deg webrid uca ad cek yawi ɣar wem-
can wenni sswejdeɣ.                 21     Ḥḍa zzat i uɣembub nnes uca seř i wawař nnes, war xas ttɛedda, minzi 
netta war isemmeḥ i ixeṭṭan nwem, minzi isem inu days.                 22     Maca mařa s tidett ad tesřed i wawař 
nnes, ad tegged marra min d ac i ɣa iniɣ, ad iřiɣ d řeɛdu i řɛedyan nnek uca ad ḥṣareɣ inni cek 
iḥeṣṣaren.                23     Minzi Lmalak inu ad yiři zzatek, ad cek ssidfeɣ di temmurt n Imuriyyen d Iḥittiyyen 

d Ifiriziyyen d Ikenɛaniyyen d Ihiviyyen d Iyabusiyyen, u ggur necc ad ten teḥḥiɣ.                 24     War ttaḍar 
ɣar irebbiten nsen niɣ ad ten tɛebded niɣ ad tegged am tteggen nitni, maca ad ten tetteḥḥid 
qaɛ uca ad tarzed marra imayḍuten nsen iqeddsen.                 25     Ad tɛebdem SIDI, AREBBI nwem, u netta 
ad ibarek aɣrum nnek d waman nnek uca necc ad kkseɣ řehřacat zi řwest nnek.                26     War tettiři 
temɣart nni umi iwḍa uɛeddis niɣ war ittiřwen di temmurt nnek. Necc ad kemmřeɣ řqedd n 
wussan nnek.                 27     Necc ggur ad ssekkeɣ anexřiɛ zzat i uɣembub nnek, ad ssxarewḍeɣ marra řgens 
i ɣa tafed deg webrid nnek uca ad arreɣ marra řɛedyan nnek ad xak arewřen.                 28     Necc ad ssekkeɣ 
irezzan idarɣařen zzat i uɣembub nnek, inni igguren ad aẓẓřen x Ihiviyyen d Ikenɛaniyyen d 
Iḥittiyyen x zzat i wudem nnek.                 29     War ten ssiggʷijeɣ ca zzatek deg ijj n useggʷas, maḥend war 
tettɣimi temmurt d řexřa u řmař n řexřa war ttmarenyen aṭṭaṣ.                 30     S cway cway ad ten ssiggʷjeɣ 
x zzat i uɣembub nnek, ař i ɣa temmarenyed deg waṭṭas uca ad tzemmared ad teksid tammurt d 
řwart.                 31     Necc ad ggeɣ iymiren zi řebḥar n Uɣanim ař řebḥar n Ifilisṭiniyyen u zi řexřa ař iɣzar, 
minzi ad arreɣ imezdaɣ n temmurt deg ufus nnek uca ad cek arreɣ ad ten tessiggʷjed zzatek. 
                32     War ttegg řɛahd akidsen niɣ ak-d irebbiten nsen.                 33     War zeddɣen di temmurt nnek, ḥima war 
cek ttarrin ad texḍid akidi. Mařa tɛebded i irebbiten nsen, ad ac yiři d man aya d taxceft.”   

      Řɛahd n AREBBI ak-d řgens        

    24     1       Uca inna netta i Musa “Gaɛɛed ɣar SIDI, cek d Harun d Nadab d Abihu d sebɛin n imɣaren 
n Israyil uca aḍarem zi raggʷaj.                 2     Musa weḥdes ad dd-iqarreb ɣar SIDI, maca nitni war 

dd-ttqarriben ca. Uřa d řgens war akides ittgiɛɛid ca.                3     Musa iɛqeb-dd uca ixebbar řgens x marra 
wawařen n SIDI d marra lfarayiḍ. Marra řgens yarra-dd s yijj n wawař, nnan “Ad negg marra 
awařen i inna SIDI.”                 4     Musa yura marra awařen n SIDI. Ɣar ṣṣbeḥ zic ikkar uca ibna ijj n uɛalṭar 
ɣar iḍaren n wedrar uca igga tenɛac n imayḍuten n weẓru, ɛlaḥsab řqedd n tenɛac n tqebbař 
n Israyil.                 5     Issekk iḥudriyyen zeg ayt n Israyil, inni issbexxaren tiɣarṣi n wecmaḍ d tiɣarṣi n 
řehna zeg imwa i SIDI.                 6     Iksi Musa azyen n idammen, igga it di ṭṭbaṣi uca ibeqqeḍ azyen nneḍni 
n idammen x uɛalṭar.                 7     Iksi adlis itwannḍen n řɛahd, iɣra it x imezzuɣen n řgens, inni innan 
“Marra min d aneɣ inna SIDI ggur ad t negg u ggur ad t nṭaɛ.”                 8     Iksi Musa idammen, ibeqqeḍ iten 
x řgens, inna “Aqa da, ina d idammen n řɛahd wenni igga SIDI akidwem x marra awařen-a.”   
              9     Uca igaɛɛed Musa ak-d Harun d Nadab d Abihu d sebɛin n imɣaren n Israyil.                 10     Ẓrin AREBBI n 
Israyil. Tuɣa sadu iḍaren nnes amecnaw ict n tisi n zzellij i itwaggen n saffir aziza, iṣfa amecnaw 
ajenna simant nnes.                 11     War isswiẓẓeḍ afus nnes x ineɣraf n ayt n Israyil, maca, awarni řami ẓrin 
AREBBI, ccin, swin.   
              12     Řexdenni inna SIDI i Musa “Gaɛɛed-dd ɣari x wedrar uca qqim din uca necc ad ac wceɣ 
tiřwiḥin n weẓru, ccariɛa d řumarat tinni uriɣ ḥima ad asen tent tesseřmeded.”                 13     Ikkar Musa 
ak-d Yacuɛa, amsexxar nnes, uca igaɛɛed Musa ɣar wedrar n AREBBI.                 14     Inna i imɣaren “Rajam 
aneɣ danita ař dd i ɣa nedweř ɣarwem . Aqa da, Harun d Ḥur aqa-yen akidwem. Mařa din ḥed 
ɣars ca n tmesřact, ittxeṣṣa as ad ɣarsen iraḥ.”   
              15     Řexdenni igaɛɛed Musa ɣar wedrar uca ijj n useynu idřa adrar.                 16     Aɛuǧi n SIDI immars x wed-
rar n Sina d useynu idřa it setta n wussan uca deg wass wiss sebɛa iřaɣa-dd x Musa zi řwest n 
useynu.                 17     Ascan n uɛuǧi n SIDI tuɣa-t di tiṭṭawin n ayt n Israyil amecnaw timessi iḥedqen x 
tqiccat n wedrar.                 18     Awarni řami igaɛɛed ɣar wedrar, yudef Musa di řwest n useynu u tuɣa Musa 
iqqim arebɛin n wussan d arebɛin n ǧyaři deg wedrar.   

      Tiweṣsa zi jjihet n ubenni n i Tzeddiɣt n SIDI        

    25     1       Issiweř SIDI ak-d Musa uca inna                 2     “Ini i ayt n Israyil ad ayi-dd ssgaɛɛden ict n tewhibt i 
ujenna. Zi marra aryaz nni d as yarezmen uř nnes, ad teksim tawhibt tenni i ɣa ssgaɛɛden 

i necc.                 3     Ta d tawhibt tenni i ɣa ssgaɛɛden d tenni i ɣa teksid zzaysen: ureɣ d nnuqart d nnḥas,                 4     d 
řeqṭen n adeḥmi d urjuwani d uzeggʷaɣ iḥedqen d řeqṭen azdad d ccɛar n tɣayḍin,                 5     d iřmawen 
izeggʷɣen n icarriyyen, d iřmawen n ddenfiřat, d ukeccuḍ n tcejjart n ukasiya,                 6     zzect i tfawt n 
řqendiř, řɛetreyya i zzect i wedhan u i řebxur ittfuḥen,                 7     iẓra n biril d iẓra iɣřan maḥend ad ten 
ggen x upalṭu u x tajmect.   

              8     Ad ayi ggen ict n zzawect iqeddsen ḥima ad zedɣeɣ jarasen.                 9     Ggur ad t tegged amecnaw marra 
min ggureɣ ad ac ssecneɣ, ɛlaḥsab amedya n Tzeddiɣt u ɛlaḥsab amedya n marra řeqcuɛ i days 
iǧan.   
              10     Ad ggen ɛawed ict n Ttabut n ukeccuḍ n tcejjart n ukasiya. Ad tiři tuzzeggart nnes tnayen n 
iɣaǧen d wezyen d tiru nnes ijj n uɣiř d wezyen d řuɛřa nnes ijj n uɣiř d wezyen.                 11     Ad t tessdu-
ryed s wureɣ iṣfan, zi daxeř u zi barra ad t tessduryed, uca ad as tennḍed ijj n zzwaq n wureɣ. 
                12     Ad as tessfesyed arebɛa n texrazin n wureɣ. Ad tent tmetned i arebɛa n tɣemmura. Tnayen n 
texrazin ad iřint ɣar yijj n uɣezdis u tnayen n texrazin i uɣezdis nneḍni.                 13     Ad tegged iɛumad i 
trebbut zeg ukeccuḍ n tcejjart n ukasiya uca ad tent tedřed s wureɣ.                 14     Sidfem iɛumad di texrazin 
nni iǧan ɣar iɣezdisen n Ttabut, ḥima ad xas arbun Ttabut.                 15     iɛumad ad iřin di texrazin n Tta-
but, war zzaysent ttetwakksent ca.                 16     Ggur ad tessarsed Chadet, tenni d ac i ɣa wceɣ, di Ttabut. 
                17     Ad tegged ɛawed ijj n tqebbart n weṣřaḥ n wureɣ iṣfan s ict n tuzzeggart n tnayen iɣaǧen 
d wezyen u s ict n tiru n yijj n uɣiř d wezyen.                 18     Ad tegged ɛawed tnayen n ixiruben n wureɣ 
yeɛdeř s wefḍis i dd-itteffɣen zi tnayen n ixfawen n tqebbart n weṣřaḥ.                19     Ggur ad tegged ijj n 
uxirub ɣar yijj n ixef u ijj n uxirub nneḍni ɣar yixef nneḍni. Ad teggem ixiruben zeg tqebbart n 
weṣřaḥ ɣar tnayen n ixfawen nnes.                 20     Ixiruben ggur ad bezzɛen afriwen nsem ɣar sennej nsen 
uca ad dřen s wafriwen nsen amcan n weṣřaḥ. Udmawen nsen ad iřin qibač ijj i wenneḍni uca 
ad xzaren udmawen n ixiruben ɣar tqebbart n weṣřaḥ.                 21     Ggur ad tegged tqebbart n weṣřaḥ x 
Ttabut, awarni řami tessarsed Chadet i d ac i ɣa wceɣ di Ttabut.                 22     Dinni i kic i ɣa mmeřqiɣ uca 
ad kik dd-ssiwřeɣ zi sennej i tqebbart n weṣřaḥ, jar tnayen n ixiruben inni iǧan sennej i Ttabut 
n Chadet, x marra min d ac i ɣa umureɣ i ayt n Israyil.   
              23     Ad tegged ijj n tzewḍa n ukeccuḍ n tcejjart n ukasiya, ɣars ict n tuzzeggart n tnayen n iɣaǧen u 
ict n tiru n yijj uɣiř u ijj n řuɛřa n yijj uɣiř d wezyen.                 24     Ad tt tedřed s wureɣ iṣfan uca ad as teg-
ged ɣar tmewwa nnes ijj zzwaq n wureɣ.                 25     Ggur ad as tegged ict n tmewwa n yijj n cbar n ufus 
u ɣar tmewwa nni ad tegged ijj n zzwaq n wureɣ.                 26     Ggur ad tegged arebɛa n texrazin n wureɣ 
uca ad tent tmetned ɣar arebɛa n tɣemmura tinni iǧan ɣar arebɛa n iḍaren nsen.                 27     Tixrazin ad 
iřint yudsent i tmewwa maḥend ad daysent twaṭṭfen iɛumad i tarebbut n tzewḍa.                 28     Ad tegged 
iɛumad i tarebbut zeg ukeccuḍ n tcejjart n ukasiya, ad tent tɣeǧfed s wureɣ uca ad zzaysent arbun 
tazewḍa.                 29     Ad tegged ɛawed ṭṭbaṣi nnes d tɣenjayin nnes d iɣarrafen nnes d řkisan nnes s yenni 
i ɣa kebben. Ggur ad ten tegged s wureɣ iṣfan.   
              30     X tzewḍa ad tegged aɣrum n wescan zzat i uɣembub inu.   
              31     Ad tegged ijj n řqendiř n wureɣ iṣfan. Ad itwaɛdeř řqendiř s wefḍis n wemziř. Adaf n uḍar 
nnes d iɣaǧen nnes uřa d řkisan nnes d tteffaḥin nnes d nnuwwar nnes ad zzayes-dd ffɣen. 
                32     Setta n iɣaǧen ad dd-ffɣen zeg iɣezdisen nnes, třata n iɣaǧen zeg yijj n uɣezdis n řqendiř 
d třata n iɣaǧen zeg uɣezdis nneḍni n řqendiř.                 33     Třata n řkisan ad iřin deg ijj n uɣiř di furma 
n innuwwaren n ǧewz ak-d tteffaḥt d unnuwwar uca ɛawed ɣar uɣiř nneḍni třata n řkisan di 
furma n nnuwwar n ǧewz ak-d tteffaḥt d unnuwwar. Ammu ɛawed iggin marra setta iɣaǧen 
inni dd-iffɣen zi řqendiř.                 34     Ɣar řqendiř simant nnes ad din iřin arebɛa n řkisan di furma n ǧewz 

ak-d tteffaḥin d nnuwwar nsen.                 35     Ad din tiři ict n tteffaḥt sadu tyuya n iɣaǧen i zi dd-ffɣen d 
ict n tteffaḥt sadu tyuya n iɣaǧen awarni as i zzayes-dd ffɣen uca ammu i ɣa yiři i setta n iɣaǧen 
i dd-iffɣen zi řqendiř.                 36     Titeffaḥin nsen d iɣaǧen nsen ad zzayes-dd ffɣen uca ad yiři marra ina 
d ijjen zeg wureɣ iṣfan.                 37     Ad tegged setta n teftiřin nnes uca ad ssarsen teftiřin nnes x řqendiř 
maḥend ad wcent tfawt ɣar ṭṭarf n ujemmaḍ.                 38     Tijeqqaḍin n teftič nnes d tmejmarin nnes ad 
iřint zeg wureɣ iṣfan.                 39     Ad itwagg řqendiř zeg ict n ‘talint’ n wureɣ iṣfan s marra řeqcuɛ-a-a aki-
des.                 40     Uca xzar, ad t tegged amecnaw amedya nnes wenni i d ac itwamřen deg wedrar.”   

          26     1       “Ad tegged Tazeddiɣt s ɛecra n tjartiřin n řeqṭen azdad immuden u zi řeqṭen adeḥmi 
d urjuwani d uzeggʷaɣ iḥedqen uca ad xasent tegged ixiruben ɛlaḥsab ijj n uřeqqem 

izewwqen.                 2     Tuzzeggart n ict n tjartiřt ad tiři tmenya u-ɛicrin n iɣaǧen u tiru n tjartiřt arebɛa n 
iɣaǧen. Marra tijartiřin ad ɣarsent yiři řeɛbar d ijj.                 3     Xemsa n tjartiřin ad tent ssmunen ict ak-d 
tenneḍni u ɛawed xemsa n tjartiřin ad tent ssmunen ict ak-d tenneḍni.                 4     Ɣar ṭṭarf n ict n tjartiřt 
mani tt ɣa ssmunen, ittxeṣṣa ad tegged tisarawin tideḥmanin. Ammu tent i ɣa tegged ɛawed 
ɣar ṭṭarf n tjartiřt wenni ad tetwassmun ak-d tenneḍni.                 5     Xemsin n tsarawin i ɣa tegged deg ict 
n tjartiřt u xemsin n tsarawin ɣar ṭṭarf n tjartiřt tenni ad tetwassmun ak-d tenneḍni, maḥend 
tisarawin ad mmeřqant ict ak-d tenneḍni.                 6     Ad tegged ɛawed xemsin n tsennarin n wureɣ uca 
ad tessmuned tijartiřin ict ak-d tenneḍni s tsennarin maḥend ad tedweř d ict n Tzeddiɣt.   
              7     Ad tegged ɛawed tijařtiřin s ccɛar n tɣayḍin maḥend ad iřint d ijj n uqiḍun x Tzeddiɣt. Ad 
tegged ḥiṭac n tjartiřin.                 8     Tuzzeggart n ict n tjartiřt ad tiři třatin n iɣaǧen, u tiru n ict n tjartiřt 
ad tiři arebɛa n iɣaǧen. Ḥiṭɛac n tjartiřin ad ɣarsen yiři řeɛbar d ijj.                 9     Ad tessmuned xemsa n 
tjartiřin weḥdsen d setta n tjartiřin ɛawed weḥdsen. Tajařtiřt wiss setta ggur ad tt tḍefṣed ɣar 
zzat i wudem n Uqiḍun.                 10     Uca ad tegged xemsin n tsarawin ɣar ṭṭarf n ict n tjartiřt mani i tt 
ɣa ssmunen uca xemsin tsarawin ɣar ṭṭarf n tjartiřt tenni ad tetwassmun ak-d tenneḍni.                 11     Ad 
tegged xemsin n tsennarin n nnḥas uca ad tent tessidfed di tsarawin uca ad tessmuned aqiḍun 
maḥend ad yiři d ijjen.                 12     Min iceṭṭen n tjartiřin n uqiḍun, azyen n tjartiřt tenni iceṭṭen, ad 
yayeř ɣar ḍeffar n Tzeddiɣt.                 13     N min iceṭṭen di tuzzeggart n tjartiřin, ijj n uɣiř ad yayeř ɣar ijj n 
ṭṭarf, d ijj n uɣiř ɣar ṭṭarf nneḍni, ɣar tnayen n tmewwa n Tzeddiɣt maḥend ad as iřeḥḥef i yijj 
n uɣezdis u i uɣezdis nneḍni.   
              14     Ggur ad tegged i Uqiḍun ɛad ict n tseqqaft n iřmawen izeggʷɣen n icarriyyen u sennej i man 
aya ict n tseqqaft n iřmawen n ddenfiřat.   
              15     Ad tegged i Tzeddiɣt tifeřwin n ukeccuḍ n tcejjart n ukasiya inni ibedden nican.                 16     Tuzzeggart 
n ict n tefrewt ad tiři ɛecra n iɣaǧen u tiru n ict n tefrewt ad tiři ijj n uɣiř d wezyen.                 17     I kuř 
tafřewt ad ɣars iřin tnayen n ifassen, inni issmeřqan tiwečmatin ict ak-d tenneɣnit, ammu i ɣa 
tegged i marra tifeřwin n Tzeddiɣt.                 18     Ad tegged i Tzeddiɣt tifeřwin, ɛicrin n tfeřwin i uɣezdis 
n tcarmin, ɣar jjihet n tcarmin.                 19     Ggur ad tegged arebɛin n tyarsawin n nnuqart maḥend ad tent 
ssarsen sadu ɛicrin n tfeřwin, tnayen n tyarsawin sadu ict n tefřewt i tnayen n iḍaren nnes, 
d tnayen n tyarsawin sadu tefřewt nneḍni i tnayen n iḍaren nnes.                 20     Ɛawed ad tegged ɛicrin n 
tfeřwin i uɣezdis nneḍni n Tzeddiɣt, ɣar jjihet n ccamal                 21     s arebɛin n tyarsawin nsen n nnuqart, 
d tnayen n tyarsawin i kuř tafřewt d tnayen n tyarsawin swadday n tefřewt nneḍni.                 22     Uca 
ɣar uɣezdis n řɣarb n Tzeddiɣt ad as tegged setta n tfeřwin.                 23     Ad tegged tnayen n tfeřwin i 
tɣemmar n Tzeddiɣt i iǧan ɣar tnayen n iɣezdisen nnes ɣar ḍeffar.                 24     Ɣar uwadday ggur ad iřint 
d icten uca ammu i ɣa iřint munent ař i ɣa iwḍent sennej deg ict n texrazt. Ammu i ɣa yiři i 
tnayen n tfeřwin i iǧan i tnayen n tɣemmar.                 25     Ad din iřint tmenya n tfeřwin ak-d tyarsawin 
nsent n nnuqart. Xenni seṭṭac n tyarsawin, tnayen n tyarsawin sadu ict n tefřewt d tnayen n 
tyarsawin sadu tefřewt nneḍni.                 26     Ad tegged tiḥenya n uɛarraḍ zeg ukeccuḍ n tcejjart n ukasiya 

inni i ɣa iɛdun x tfeřwin, xemsa i tfeřwin n yijj n uɣezdis n Tzeddiɣt                 27     u xemsa n tḥenya n uɛarraḍ 
i tfeřwin ɣar uɣezdis nneḍni n Tzeddiɣt d xemsa n tḥenya n uɛarraḍ i tfeřwin n uɣezdis n 
Tzeddiɣt i iǧan s tnayen n iɣezdisen ɣar ḍeffar ɣar jjihet n řɣarb.                 28     Taḥnact n uɛarraḍ di řwest 
ad teɛdu x tfeřwin di řwest, zeg ijj n ixef ɣar wenneḍni.                 29     Ggur ad tɣeǧfed tfeřwin s wureɣ uca 
ad tegged tixrazin nsen n wureɣ maḥend ad daysent tessidfed tiḥenya n uɛarraḍ. Ad tedřed 
ɛawed tiḥenya n uɛarraḍ s wureɣ.                 30     Ggur ad tessgaɛɛded Tazeddiɣt ɛlaḥsab ṣṣeḥ n umedya n řebni 
wenni d ac itwamřen deg wedrar.   
              31     Ad teggeḍ ijj n uřeḥḥaf n řeqṭen adeḥmi d urjuwani d uzeggʷaɣ iḥedqen u n řeqṭen azdad 
immuden uca ad xas tegged ixiruben ɛlaḥsab ijj n uřeqqem izewwqen.                 32     Ad t tuyeřed x arebɛa 
n ipilaren n ukeccuḍ n tcejjart n ukasiya i idřin s wureɣ. Tisennarin nsen ad iřint n wureɣ uca 
ipilaren nni ad bedden x arebɛa n tyarsawin n nnuqart.                 33     Ggur ad tayřed ařeḥḥaf ɣar wadday n 
tsennarin uca ad tessidfed Ttabut n Chadet daxeř i uřeḥḥaf uca uřeḥḥaf ad ibḍa jar Uqeddas d 
Aqdas n Uqeddas.   
              34     Ad tessarsed tqebbart n weṣřaḥ x Ttabut n Chadet deg Uqdas n Uqeddas.   
              35     Ggur ad tegged tazewḍa barra i uřeḥḥaf uca ad tessarsed řqendiř qibač i tzewḍa ɣar uɣezdis 
n Tzeddiɣt i iǧan ɣar tcarmin u tazewḍa ɣar uɣezdis i iǧan ɣar ccamal.   
              36     Ggur ad tegged ɣar tewwart n Tzeddiɣt ijj n arwaq n řeqṭen adeḥmi d urjuwani d uzeggʷaɣ 
iḥedqen u s řeqṭen azdad immuden, aqa-t d ijj n umuddi afenyani.                 37     Ad tegged i arwaq xemsa n 
ipilaren n ukeccuḍ n tcejjart n ukasiya uca ad ten tessduryed s wureɣ. Tisennarin nsen ad iřint 
n wureɣ uca i ipilaren nni ad asen tfesyed xemsa n tyarsawin n nnḥas.”   

          27     1       “Ad tegged ijj n uɛalṭar n ukeccuḍ n tcejjart n ukasiya n xemsa n iɣaǧen di tuzzeggart d 
xemsa n iɣaǧen di tiru. Ad yiři s arebɛa n tɣemmura u řuɛřa nnes ad yiři třata n iɣaǧen. 

                2     Ɣar arebɛa n tɣemmar ad tegged accawen u accawen ad dewřen d ijjen. Ittxeṣṣa cek ad ten 
třeḥḥfed s nnḥas.                 3     Ad tegged tiydurin nnes ḥima ad daysen tenḍared tadunt nnes uca ad tegged 
ɛawed iɣenjayen nnes d ṭṭawyat nnes i urucci d furcayat nnes d tmejmarin nnes. Ad tegged 
marra řeqcuɛ nnes s nnḥas.                 4     Ad tegged ict n tracca, ict n umuddi n nnḥas uca ad tegged arebɛa 
n texrazin n nnḥas i tracca ɣar arebɛa n tɣemmar nnes.                 5     Ad tt tmetned sadu trettabt n uɛalṭar, 
maḥend ad taweḍ ad tayeř tracca ɣar wezyen n uɛalṭar.                 6     Ad tegged iɛumad i tarebbut i uɛalṭar, 
iɛumad n ukeccuḍ n tcejjart n ukasiya u ittxeṣṣa ad ten třeḥḥfed s nnḥas.                 7     Iɛumad ad twassidfen 
di texrazin. Ad iřin iɛumad i tarebbut ɣar tnayen n iɣezdisen n uɛalṭar maḥend ad t arbun.                 8     Ad 
tegged řexwa ɣar daxeř n tfeřwin. Am mammec i d ac imřa deg wedrar, ad t tegged.   

              9     Ad tegged řemraḥ n Tzeddiɣt. Ɣar uɣezdis n ljanub, di jjihet n ljanub, ad tegged řizarat n 
řeqṭen azdad immuden n mya n iɣaǧen di tuzzeggart i yijj n uɣezdis.                 10     Ɛicrin n ipilaren nnes 
d ɛicrin n tyarsawin nnes ad iřin n nnḥas. Tisennarin n ibilaren d iqeḍban nsen i wesmuni ad 
iřin n nnuqart.                 11     Řizarat ɣar uɣezdis n ccamal ad iřint mya n iɣaǧen di tuzzeggart. Ɛicrin n 
ipilaren nsen d ɛicrin n tyarsawin nsen ad iřin n nnḥas. Tisennarin n ipilaren d iqeḍban nsen i 
wesmuni ad iřin n nnuqart.                 12     Di tiru n řemrah ɣar uɣezdis n řɣarb ad tuyuřed řizarat n xemsin 
n iɣaǧen di tuzzeggart uca ad iřin ipilaren nsen d tyarsawin nsen d ɛecra.                 13     Tiru n řemraḥ ɣar 
uɣezdis n ccarq, di jjihet n ccarq, ad yiři xemsin n iɣaǧen.                 14     Ad iřin řizarat xemmesṭac n iɣaǧen 
di tuzzeggart ɣar ijj n uɣezdis n zzat, ak-d třata n ipilaren nsen d třata n tyarsawin nsen.                 15     Ɣar 
uɣezdis n zzat nneḍni ad iřin řizarat xemmesṭac n iɣaǧen di tuzzeggart ak-d třata n ipilaren nsen 
d třata n tyarsawin nsen.                 16     Ɣar tewwart n řemraḥ ad tegged ijj n arwaq n ɛicrin n iɣaǧen, n 
řeqṭen adeḥmi d urjuwani d uzeggʷaɣ iḥedqen u n řeqṭen azdad immuden, amecnaw ijj n umuddi 
afenyani, ak-d arebɛa n ipilaren nnes d arebɛa n tyarsawin nsen.                 17     Marra ipilaren ɣar tmewwa 

n řemraḥ ad iřin s iqeḍban n nnuqart i wesmuni uca tisennarin nsen ad iřint n nnuqart d ty-
arsawin nsen n nnḥas                 18     Tuzzeggart n řemraḥ ad tiři mya n iɣaǧen u tiru ad tiři xemsin n iɣaǧen 
d xemsin ɛawed uca řuɛřa ad yiři xemsa n iɣaǧen, zi řeqṭen azdad immuden uca tyarsawin ad 
iřint n nnḥas.   

              19     Marra řeqcuɛ n Tzeddiɣt i iǧan i marra aɛbad nnes uřa d marra řewtad nnes d marra řewtad 
n řemraḥ ad iřin n nnḥas.   

              20     Ad tumured ayt n Israyil ḥima ad ɣark-dd awyen zzect iṣfan twaddzen tt-idd zi zzitun n uzem-
mur i tifawt, ḥima ad tareɣ tfawt řebda.                 21     Harun d tarwa nnes ad ḥḍan man aya zi ǧiřet ař ṣṣbeḥ 
zzat i uɣembub n SIDI deg Uqiḍun n Umsagar zzat i uřeḥḥaf i iǧan zzat i Chadet. D man aya ad 
yiři d ict n tewṣiyyet i řebda nni ittxeṣṣa ad tetwaḥḍa zi jjihet n ayt n Israyil di marra řejyuř nsen.”   

          28     1       “Uca cek ad ɣark-dd tessqarbed Harun, umac, d tarwa nnes akides zi řwest n ayt n Israyil, 
ḥima ad ayi ɛebden am ukehhan, Harun, Nadab, Abihu, Aliɛazar d Itamar, tarwa n Harun.   

              2     Ad tegged arruḍ amqeddas i Harun, umac, ad yiři i uɛuǧi d tunger.                 3     Ad tessiwřed ɣar marra 
inni iǧan d imiɣisen n wuř, inni sscureɣ s arruḥ n tiɣit, maḥend ad ggen arruḍ i Harun, ḥima 
ad as ssqeddsen maḥend ad ayi ixdem am ukehhan.                 4     Ina d arruḍ i ɣa ggen: ict n tejmect d ijj 
n upalṭu d ijj n useřham d ijj n warruḍ n teřmect immuden s tefnaynect d ijj n areẓẓet d ict 
n tḥezzamt Ad ggen arruḍ amqeddas i Harun, umac, u i tarwa nnes, ḥima ad ayi xedmen am 
ukehhan.                 5     Ad ksin ureɣ d řeqṭen adeḥmi d urjuwani d uzeggʷaɣ iḥedqen                 6     uca ad ggen apalṭu n 
ifiřan n wureɣ u zeg ufiřu adeḥmi d urjuwani d uzeggʷaɣ iḥedqen u zeg řeqṭen azdad immuden, 
ad yiři d ict n ṣṣenɛet icnan                 7     Ad ɣars yiři tnayen n tɣarḍin i wesmuni ɣar tnayen n ṭṭrufa nnes i 
zi i ɣa tetwassmun.                 8     Taḥezzamt izewwqen wenni xas iǧan, ad zzayes tetwagg d icten akides, zeg 
wureɣ d řeqṭen adeḥmi d urjuwani d uzeggʷaɣ iḥedqen u zi řeqṭen azdad immuden.                 9     Ad teksid 
tnayen n iẓra n biril uca ad xasen tneqced ismawen n ayt n Israyil.                 10     Setta n ismawen x yijj n 
weẓru d setta n ismawen nneḍni x weẓru nneḍni ɛlaḥsab asettef n wexřaq nsen.                 11     S ṣṣenɛet n 
wenqac n weẓru, am ict n txadent n ucemmiɛ, ammu i ɣa twaneqcen tnayen n yeẓra s ismawen 
n ayt n Israyil. Ad asen tegged ticuyar n wureɣ i d as-dd innḍen.                 12     Uca ad tegged iẓra nni x 
tɣarḍin n upalṭu, aqa-ten d iẓra n řidaret i ayt n Israyil. Harun ad yarbu ismawen nsen zzat i 
wudem n SIDI x tnayen tɣarḍin nnes.                 13     Ad tegged ticuyar n wureɣ                 14     uca ɛawed tnayen n ssnaseř 
n wureɣ iṣfan, amecnaw ijj n ufiřu immuden, uca ad tmetned ssnaseř immuden ɣar tcuyar.   
              15     Ad tegged ict n tejmect n řeḥkam s řḥeqq, ad tiři d ict n ṣṣenɛet icnan, ad tt tegged amecnaw 
apalṭu, s wureɣ u s řeqṭen adeḥmi d urjuwani d uzeggʷaɣ iḥedqen u s řeqṭen azdad immuden, 
ammu i tt ɣa tegged.                 16     Ad yiři s arebɛa n tɣemmura, itwaḍfeṣ uca tuzzeggart nnes d tirut nnes d 
ijj n cbar n ufus.                 17     Ad tt teccured s yeẓra, arebɛa n reṣfuf n iẓra. Ijj n ṣṣef ad yiři s yijj n řeɛqiq, 
ict n tyaqut d ict n smaraxt. Wa d ṣṣef amezwaru.                 18     Ṣṣef wiss tnayen ad yiři s yijj n karbunkel, ijj 
n ṣaffir d ijj n diamanti.                 19     Ṣṣef wiss třata ad yiři s yijj n weẓru n yasint d ijj n axat d ijj n umatist. 
                20     U ṣṣef wiss arebɛa ad yiři s ict n texrisulit, ijj n biril d yijj n yaspis. Ina ad twaṭṭfen deg wureɣ 
di tcuyar nsen.                 21     Iẓra ad iřin ɛlaḥsab asettef n ismawen n ayt n Israyil, tenɛac n iẓra, uca ismawen 
nsen ad twaneqcen daysen am mammec neqcen taxadent n ucemmiɛ. N kuř ijj ad yiři isem nnes 
xas, i kuř ijj n tenɛac n tqebbař.                 22     Ɣar tejmect ad tmetned ssnaseř innḍen i iggin amecnaw ijj n 
ufiřu immuden n wureɣ iṣfan.                 23     Ad tegged di tejmect tnayen n texrazin n wureɣ uca ad tmet-
ned tnayen n texrazin nni ɣar tnayen n ṭṭrufa n tejmect.                 24     Ad tegged tnayen n ssnaseř n wureɣ 
immuden di tnayen n texrazin ɣar ṭṭrufa n tejmect.                 25     Ad tegged tnayen n ixfawen n tnayen n 
ssnaseř immuden ɣar tnayen n tcuyar uca ad tent tmetned ɣar tɣarḍin i iǧan ɣar uɣezdis n zzat 

n upalṭu.                 26     Ad tegged ɛawed tnayen n texrazin n wureɣ uca ad tent tmetned ɣar tnayen n ixfa-
wen n tejmect, ɣar tma nnes n daxeř wenni iǧan ɣar mani iǧa upalṭu.                 27     Ad tegged ɛawed tnayen 
n texrazin n wureɣ tinni i ɣa tegged x tnayen n tɣarḍin n upalṭu, wadday ɣar zzat, qibač inneḍni 
i kidsent i ɣa twassmunent sennej i tḥezzamt izewwqen n upalṭu.                 28     Ad tessmuned tajmect s 
texrazin nnes ɣar texrazin n upalṭu ak-d ijj n ufiřu immuden adeḥmi, maḥend ad yiři tejmect 
sennej i tḥezzamt izewwqen n upalṭu uca war ittbeṭṭi tejmect x upalṭu.                 29     Ammu i ɣa yawi Harun 
ismawen n ayt n Israyil di tejmect n řeḥkam s řḥeqq x wuř nnes, x minni i ɣa yadef deg Uqeddas 
ařami iqqim d řidaret i řebda zzat i SIDI.                 30     Ad tessarsed iẓra n ‘Urim’ d ‘Tummim’ di tejmect n 
řeḥkam s řḥeqq, maḥend ad iřin x wuř n Harun x minni i ɣa yadef zzat i wudem n SIDI. Ammu i 
ɣa yarbu Harun řebda řḥukm s řḥeqq n ayt n Israyil x wuř nnes zzat n SIDI.   
              31     Ad tegged aseřham n upalṭu marra zi řeqṭen adeḥmi.                 32     Ad yiři ijj n warzam i uzeǧif di  řwest 
nnes. Ɣar tmewwa n warzam ad din yiři ijj n uffar iderrzen afenyani, amecnaw arzam i iǧan 
deg ijj n warruḍ n wuzzař n uɛeskari ḥima netta war ittcarrig.                 33     Ɣar tmewwa nnes ad tegged 
tiremmanin n ifiřan adeḥmi d urjuwani d uzeggʷaɣ iḥedqen, ɣar tmewwa nnes i d as-dd innḍen 
u jarasent ad tegged nnwaqes n wureɣ i d as-dd innḍen.                34     Ijj awarni i wenneḍni, nnaqus n wureɣ, 
xenni d ict n tremmant, uca ɛawed ijj n nnaqus n wureɣ d ict n tremmant ɣar tmewwa n useřham 
deg wenneḍ.                 35     Harun ad tt yarḍ xmi iɛebbed netta, ḥima ad itwaseř ddriz nnes x minni i ɣa 
yadef di zzawect iqeddsen zzat i uɣembub n SIDI uca ɛawed xmi i ɣa iffeɣ, ḥima war ittmetti.   
              36     Ad tegged ict n teřwiḥt s nnuwwar n wureɣ iṣfan uca ad days tneqced am mammec neqqcen 
taxadent n ucemmiɛ “AMQEDDAS i SIDI.”                 37     Ad tt tcedded s yijj n ufiřu adeḥmi x areẓẓet. Ad tiři 
ɣar zzat n ureẓẓet.                38     Ad tiři x tenyart n Harun, ḥima Harun ad yarbu řmuɛṣiyyet di tmesřayin 
iqeddsen tinni i ɣa issqeddsen ayt n Israyil ak-d marra tiwhibin n tmesřayin nsen iqeddsen. Ad 
tiři řebda x tenyart nnes, ḥima ad iřint tmesřayin nni arḍant zzat i uɣembub n SIDI.   
              39     Ad tegged ijj arruḍ n teřmect n řeqṭen azdad. Ad tegged areẓẓet ɛawed zi řeqṭen azdad. 
Taḥezzamt ad tt tegged am ijj n umuddi afenyani.                 40     Ad tegged arruḍ n teřmect d tḥezzamin 
i tarwa n Harun uca ad asen tegged ɛawed iḥewwaqen maḥend ad iřin i uɛuǧi d tunger.                 41     Ad 
zzaysen tessyarḍed Harun, umac, d tarwa nnes akides, uca cek ad ten tdehned, ad ten třeqmed 
u ad ten tessqeddsed ḥima ad ayi xedmen am ikehhanen.                 42     Ad asen tegged ssraweř n řeqṭen 
ḥima ad dřen aysum n useḍḥi nsen. Ad dd-asen zi tejɛinna uca ad awḍen ɣar ifadden.                 43     Harun 
d tarwa nnes ad zzaysen arḍen xmi i ɣa yadfen deg Uqiḍun n Umsagar niɣ xmi i ɣa qarrben ɣar 
uɛalṭar maḥend ad xedmen deg Uqeddas, ḥima war ttiwyen řmuɛṣiyyet uca ad mmten. Ta ad 
tiři d ict n tewṣiyyet i řebda i netta u i zzariɛet nnes awarni as.”   

          29     1       “Wa i d asen i ɣa tegged ḥima ad ten tessqeddsed, maḥend ad ayi iřin d ikehhanen. Ksi 
ijj n umwa, ameẓyan n ufunas d tnayen n icarriyyen icnan qaɛ                 2     u ɛawed aɣrum břa antun 

d řemsemnat břa antun ixeǧḍen s zzect d teřfaf břa antun twadehnent s zzect, tinni i ɣa tegged 
marra s waren azdad n irden.                 3     Uca ad ten tegged di tsuǧet uca ad ten tawyed di tsuǧet s umwa d 
tnayen n icarriyyen.                 4     Ad tawyed Harun d tarwa nnes ɣar tewwart n Uqiḍun n Umsagar uca ad 
ten tessirded s waman.                 5     Ad teksid arruḍ, ad tessyarḍed Harun ijj n warruḍ n teřmect d useřham 
i upalṭu d upalṭu simant nnes d tejmect uca ad as tbeysed s tḥezzamt izewwqen n upalṭu.                 6     Uca 
ad tessarsed areẓẓet x uzeǧif nnes uca x areẓẓet ad tegged tamrist tamqeddast.                 7     Uca ad teksid 
zzect i wedhan uca ad tt tzeǧɛed x uzeǧif nnes uca ad t tdehned.                 8     Xenni ad tawyed tarwa nnes, 
ad asen tyarḍed ijj n warruḍ n teřmect.                 9     Ad asen tbeysed s tḥezzamt, i Harun d tarwa nnes, 
uca ad asen tarekkbed iḥewwaqen. Ad ɣarsen tiři tukehhant ɛlaḥsab ict n tewṣiyyet i řebda. Ad 
tařeqmed Harun d tarwa nnes.   
              10     Xenni ad tawyed amwa ameẓyan zzat i Uqiḍun n Umsagar uca Harun d tarwa nnes ad ssarsen 

ifassen nsen x uzeǧif n umwa.                 11     Ad tɣarṣed amwa zzat i uɣembub n SIDI, ɣar tewwart n Uqiḍun 
n Umsagar.                 12     Xenni ad teksid idammen n umwa uca ad tent tegged s uḍaḍ nnek x waccawen n 
uɛalṭar uca ad tzeǧɛed marra idammen iqqimen ɣar iḍaren n uɛalṭar.                 13     Ad teksid ɛawed marra 
tadunt tenni idřin aḍan d min yuyřen ɣar tsa, d tnayen n tyeẓẓař ak-d tadunt i xasent iǧan 
uca ad tessbexxared aya x uɛalṭar.                 14     Maca aysum n umwa d yiřem nnes d umessař nnes ad t 
tesscemḍed s tmessi barra i řmargeḥ n txuzan, aqa-t d taɣarṣt n ddnub.   
              15     Xenni ad teksid ijj n ucarri uca ad issars Harun d tarwa nnes ifassen nsen x uzeǧif n icarri. 
                16     Uca ad tɣarṣed i icarri uca ad teksid idammen nnes, ad tent tbeqqeḍ x uɛalṭar zi kuř jjihet.                 17     Ad 
tqessed icarri di izeynan, ad tessirded aḍan nnes d icenkrad nnes uca ad ten tegged x iceǧiqen 
nnes u x uzeǧif nnes.                 18     Ad tessbexxared marra icarri x uɛalṭar, aqa-t d taɣarṣt n wecmaḍ i SIDI, 
ict n řefwaḥet ittfuḥen, aqa-tt d ict n tewhibt n tmessi i SIDI.                 19     Xenni ad teksid icarri nneḍni uca 
Harun d tarwa nnes ad ssarsen ifassen nsen x uzeǧif n icarri.   
              20     Ad tɣarṣed icarri uca ad teksid zeg idammen nnes uca ad tegged man aya x yiɣes n umezzuɣ 
afusi n Harun u x yiɣes n umezzuɣ afusi n tarwa nnes u ɛawed x uḍaḍ n yimez n ufus nsen afusi 
u x uḍaḍ n yimez n uḍar nsen afusi uca ad tbeqqeḍ iḍammen x uɛalṭar zi kuř jjihet.                 21     Xenni ad 
teksid zeg idammen inni iǧan x uɛalṭar u zi zzect i wedhan uca ad zzaysen trucced x Harun u x 
warruḍ nnes u akides ɛawed x tarwa nnes u x warruḍ n tarwa nnes, ḥima ad yiři itwassqeddes, 
netta d arruḍ nnes d tarwa nnes d arruḍ n tarwa nnes akides.                 22     Xenni ad teksid tadunt n icarri d 
tadunt ɣar unewwar d tadunt nni idřin aḍan d min yuyřen ɣar tsa d tnayen n tyeẓẓař s tadunt 
i xasent iǧan d ucenkrud afusi, minzi d icarri i udeccen n ikehhanen.                 23     Ksi ɛawed ict n tecnift n 
weɣrum d ict n temsemment n weɣrum itwasswejden s zzect d ict n teřfeft zi tsuǧet n weɣrum 
břa antun i iǧan zzat i uɣembub n SIDI.                 24     Sars man aya marra x ifassen n Harun u x ifassen 
n tarwa nnes uca ad ten tessenhezzed zi ssa ɣar da am tewhibt n wenhezzi zzat i uɣembub 
n SIDI.                25     Awarni as ad tt teksid zeg ifassen nsen uca ad tt tessbexxared x uɛalṭar, x taɣarṣt n 
wecmaḍ, ad tiři d ict n řefwaḥet ittfuḥen zzat i uɣembub n SIDI. Aqa-tt d ict n tewhibt n tmessi 
i SIDI.                 26     Uca ad teksid idmaren n icarri i udeccen n Harun uca senhezz iten zi ssa ɣar da am ict n 
tewhibt n wenhezzi zzat i uɣembub n SIDI. Ta ad tiři d tasɣart nnek.                 27     Uca ad tessqeddsed idma-
ren n tewhibt n wenhezzi d ucenkrad afusi n tewhibt tenni tetwassgaɛɛed d tenni itwanhezzen 
zi ssa ɣar da uca tetwassgaɛɛed zeg icarri i udeccen i iǧan uřa i Harun uřa i tarwa nnes.                 28     Ad 
yiři i Harun d tarwa nnes d azerf i řebda zi jjihet n ayt n Israyil, minzi d tawhibt n usgaɛɛed. Ad 
tiři d tawhibt tenni i ɣa ssgaɛɛden ayt n Israyil zi tɣarṣa nsen n řehna. Aqa-tt d tewhibt nsen n 
usgaɛɛed i SIDI.   
              29     Arruḍ iqeddsen n Harun ad yiři i tarwa nnes awarni as, maḥend ad ten dehnen u ad ten 
ařeqmen days.                 30     Man wen zi tarwa nnes i ɣa yiřin d akehhan deg wemcan nnes uca ad yadef 
deg Uqiḍun n Umsagar maḥend ad ixdem di zzawect iqeddsen, ad zzayes yarḍ sebɛa n wussan.   
              31     Ad teksid icarri i udeccen uca ad tesseggʷed aysum nnes deg ijj n wemcan iqeddsen.                 32     Ha-
run d tarwa nnes ad ccen aysum n icarri d weɣrum i iǧan di tsuǧet ɣar tewwart n Uqiḍun n 
Umsagar.                 33     Uca ad ccen zi min zi itwagg wesřaḥ, ḥima ad twařeqmen u ad twassqeddsen. Maca 
ijj n ubarrani war zzayes ittett, minzi aqa-tt d ict n řḥajet tamqeddest.                 34     Mařa iceṭṭ ca zeg wey-
sum n tɣarṣa i udeccen niɣ zeg weɣrum ař ṣṣbeḥ, ad t tescemḍed min iceṭṭen di tmessi. Ittxeṣṣa 
war t ittett ḥed, minzi d ict n řḥajet iqeddsen.   
              35     Ad tegged i Harun u i tarwa nnes ɛlaḥsab marra min d ac nniɣ. Ad ten tařeqmed sebɛa n wus-
san.                 36     Kuř ass ad tesswejded amwa d taɣarṣt n ddenb i weṣřaḥ uca ad tekksed ddenb x uɛalṭar 
umi ɣa tessiwḍed aṣřaḥ xas uca xenni ad t tdehned maḥend ad t tessqeddsed.                 37     Sebɛa n wus-
san ad tḥeǧred aɛalṭar uca ad t tessqeddsed, xenni ad yiři d amqeddas qaɛ. Wenni i ɣa iḥadan 
aɛalṭar, ad yiři d amqeddas.                 38     D man aya i ɣa tesswejded x uɛalṭar: tnayen n izmaren n yijj n 
useggʷas, kuř ass, řebda.                 39     Ad tesswejded ijj n izmar di ṣṣbeḥ uca izmar nneḍni ad t tesswejded 

jar uɛecci d ǧiřet.                 40     Ksi taɛcart n řeqyas n yijj n ‘ifa’ n waren azdad i yijj n izmar ixeǧḍen s zzect 
twaddzen tt-idd zi zzitun d ijj n arbeɛ n yijj n ‘hin’ n binu amecnaw ict n tewhibt n useyyeb.                 41     Ad 
tɣarṣed i izmar nneḍni jar uɛecci d ǧiřet uca ad ɣars tarnid tawhibt n řɣiǧet amecnaw tenni n 
ṣṣbeḥ u ɛawed tawhibt n useyyeb n ṣṣbeḥ, ad yiři d ict n řefwaḥet ittfuḥen. Aqa-t d ict n tewhibt n 
tmessi i SIDI.                 42     Ad tiři d taɣarṣt n wecmaḍ řebda di marra řejyuř nwem ɣar tewwart n Uqiḍun 
n Umsagar zzat i uɣembub n SIDI, mani i ɣa ssmuneɣ akidwem maḥend akidek ssiwřeɣ din. 
                43     Ad msagareɣ din ak-d ayt n Israil uca ad itwaqeddes s uɛuǧi inu.                 44     Ad ssqeddseɣ Aqiḍun 
n umsagar d uɛalṭar. Ad ssqeddseɣ ɛawed Harun d tarwa nnes, ḥima ad ayi iřin d ikehha-
nen.                45     Uca ad zedɣeɣ jar ayt n Israyil, ad asen iřiɣ d AREBBI                 46     uca ad ssnen belli necc d SIDI, 
AREBBI nsen, wenni ten issuffɣen zi temmurt n Miṣra maḥend ad zedɣeɣ di řwest nsen, necc 
d SIDI, AREBBI nsen.”   

          30     1       “Ad tegged ɛawed ijj n uɛalṭar n řebxur. Ad t tegged zeg ukeccuḍ n tcejjart n ukasiya. 
                2     Tuzzeggart ad tiři d ijj n uɣiř, u tiru ɛawed d ijj n uɣiř. Ad yiři uɛalṭar s arebɛa n tɣemmura. 

Řuɛřa nnes ad yiři d tnayen n iɣaǧen uca accawen ad iřin d ijjen akides.                 3     Ad t tɣeǧfed s wureɣ 
iṣfan, tazeqqa nnes d iɣezdisen nnes i d as-dd innḍen d waccawen nnes uca ad as tegged ijj n 
zzwaq n wureɣ i d as-dd innḍen.                 4     Ad as tegged tnayen n texrazin n wureɣ sadu zzwaq nnes. Ad 
tent tegged ɣar tnayen n iɣezdisen nnes, ɣar tnayen n ṭṭrufa nnes. Ad iřint ḥima ad daysent 
ssarsen iɛumad i tarebbut.                 5     Ad tegged tnayen n iɛumad i tarebbut zeg ukeccuḍ n tcejjart n ukasiya 
uca ad ten tɣeǧfed s wureɣ.                 6     Ad t tegged zzat i uřeḥḥaf i iǧan zzat i Ttabut n Chadet, zzat i 
tqebbart n weṣřaḥ wenni iǧan x Chadet, mani kik i ɣa msagareɣ.                 7     Ad issbexxar Harun řebxur 
ittfuḥen kuř ṣṣbeḥ. Řami iɛdeř tiftiřin, ad t issbexxar.                 8     Meřmi i ɣa issareɣ Harun tiftiřin jar 
uɛecci d ǧiřet, ad yejj řebxur ad ibexxar. Ad yiři d ijj n řebxur i řebda zzat i uɣembub n SIDI i 
marra řejyuř nwem.                 9     Kenniw war xas ssbexxarem ca řebxur war iḥřin niɣ taɣarṣt n wecmaḍ 
niɣ tawhibt n řɣiǧet u ɛawed war xas ttzeǧaɛem tawhibt n useyyeb.                 10     Harun ad isseṣřeḥ accawen 
nnes ict n twařat deg useggʷas s idammen n tiɣarṣa n ddnub. Ad isseṣřaḥ ict n twařat deg 
useggʷas i marra řejyuř nwem. Aqa-t d amqeddas qaɛ i SIDI.   

              11     Issiweř SIDI ak-d Musa uca inna                 12     “Xmi i ɣa teksid řqedd n ayt n Israyil, řqedd n n yenni 
itwařaɣan i umenɣi, xenni kuř ijj ad iwc i SIDI ttaman n weṣřaḥ i yixef nnes i třaɣit nnes, ḥima 
war tettiři jjriḥect x minni ten i ɣa tḥesbed.                 13     D man aya ad iwc kuř ijj wenni i ɣa iẓwan ɣar 
yenni itwařaɣan: azyen n uciql ɛlaḥsab aciql n zzawect iqeddsen. Aciql-a d ɛicrin ‘jira’. Ad yiři d 
azyen n uciql d tewhibt tenni i ɣa issgaɛɛed kuř ijj ɣar SIDI.                 14     Kuř ijj wenni i ɣa iẓwan ɣar yenni 
itwařaɣan, zi ɛicrin iseggʷusa sennej, ad issgaɛɛed tawhibt nnes ɣar SIDI.                 15     Bu wagra war itticc 
ktar uřa amezřuḍ war issenqiṣ zeg wezyen n uciql, xmi kenniw i ɣa tessgaɛɛdem tawhibt ɣar 
SIDI i weṣřaḥ x řeɛmur nwem.                 16     Xenni ad teksid nnuqart n weṣřaḥ n ayt n Israyil uca ad tt tfar-
rzed i weɛbad n Uqiḍun n Umsagar. Ad tiři d řidaret i ayt n Israyil zzat i wudem n SIDI i weṣřaḥ 
i řeɛmur nwem.”   

              17     Issiweř SIDi ak-d Musa, inna                 18     “Ad tegged ɛawed ict n tbanyut n nnḥas s uḍar nnes i usird. 
Ad tewced amcan zzat i Uqiḍun n Umsagar d uɛalṭar uca ad days tegged aman                 19     maḥend Ha-
run d tarwa nnes ad days ssirden ifassen nsen d iḍaren nsen.                 20     Xmi i ɣa yadfen deg Uqiḍun n 
Umsagar ad ssirden s waman ḥima war ttmettin ca, niɣ xmi i ɣa qarrben ɣar uɛalṭar ḥima ad 
xedmen maḥend ad ssbexxaren tawhibt n tmessi i SIDI.                 21     Xenni ad ssirden ifassen d iḍaren nsen 
ḥima war ttmettin ca. Man aya ad asen yiři d ict n tewṣiyyet i řebda, i netta u i zzariɛet nnes, i 
marra řejyuř nsen.”   

              22     Issiweř SIDI ak-d Musa uca inna                 23     “Cek, ksi ɣark řɛetreyya icnan aṭṭas: xems-mya n uciql 
n mirru issizřen d řqedd n wezyen n mana wenni, aqa-t d mitayn u-xemsin n uciql, zi řqarfa 
ittfuḥen u mitayen u-xemsin n uciql zeg uɣanim uḥemmum ittfuḥen,                 24     xemsa-mya n qas-
siya, iwezznen ɛlaḥsab aciql n zzawect iqeddsen d ijj n ‘hin’ n zzect.                 25     Egg zzaysen ict n zzect 
tamqeddast i wedhan, ijj n řeɛtur itwaggen ɛlaḥsab ṣṣenɛet n uɛeṭṭar. Ad tiři d ict n zzect 
tamqeddest i wedhan.                 26     S man aya ad tdehned Aqiḍun n umsagar d Ttabut n Chadet,                 27     tazewḍa 
ak-d marra řeqcuɛ nnes d řqendiř ak-d marra řeqcuɛ nnes d uɛalṭar n řebxur                 28     d uɛalṭar n 
wecmaḍ ak-d marra řeqcuɛ nnes d tbanyut ak-d uḍar nnes.                 29     Ad tessqeddsed marra aya ḥima 
ad yiři d amqeddas qaɛ. Marra wi i ɣa iḥadan aya, ad yiři d amqeddas.                 30     Ad tdehned Harun d 
tarwa nnes uca ad ten tessqeddsed ḥima ad ayi xedmen am ukehhan.                 31     Ad tessiwřed ak-d ayt n 
Israyil uca ad tinid “Ta ad tiři d ict n zzect tamqeddast i wedhan i necc di marra řejyuř nwem. 
                32     War ittxiṣṣa arrimet n bnadem ad xas tt farrɣen u mammec teǧa war zzayes tteggem wečmas. 
Tamqeddast i teǧa uca ad tiři d tamqeddast i kenniw.                 33     Wenni i ɣa iggen ij n wedhan amecnaw 
wanita uca ad zzayes tmesḥed x yijjen zi barra, ad itwaqess zi řgens nnes.”   

              34     Inna SIDI i Musa “Ksi řebzar d tuddimin n userɣaɣ d waccaren ittfuḥen d ɣalbanu, řebxur 
ittfuḥen d jjawi iṣfan. Ad yiři řqedd nnes am řqedd n wennedni.                 35     Egg zzayes ijj n řeɛtur amec-
naw min igga uɛeṭṭar: itwameǧed, iṣfan, imqeddes.                 36     Ḥři-dd zzayes taneɣda tazdadt uca sarss ca 
zzayes zzat i Chadet deg Uqiḍun n Umsagar mani akik i ɣa mmsagareɣ. Ad awem tiři d tamqed-
dest qaɛ.                 37     Řeɛtur wenni i ɣa tegged, war t ttegg i yixef nwem amenni. Ad yiři i cek d amqeddas 
i SIDI.                 38     Man wen i ɣa iggen ca amecnaw wanita uca ad zzayes icemm, ad itwaqess zi řgens 
nnes.”   

          31     1       Issiweř SIDI ak-d Musa uca inna                 2     “Xẓar, necc řaɣiɣ-dd x Baṣaliyil, mmis n Uri, mmis 
n Ḥur, zi teqbič n Yahuda s yisem nnes.                 3     Ccureɣ t s Arruḥ n AREBBI, s tiɣit, s řeɛqeř, 

s tussna u s marra azemmar                 4     i warcam n iřeqqamen icnan maḥend ad ten igg zeg wureɣ d 
nnuqart d nnḥas                 5     u s wenqac n yeẓra iɣřan d usarsi nsen u s wenqac n ukeccuḍ i tuɣa ḥdajen 
di marra řxedmet nsen.                 6     Aqa necc ggiɣ akides Ahuliyab, mmis n Axisamak, zi řaǧ n Dan. Deg 
wuř n marra inni ɣar iǧa wuř d amiɣis, ggiɣ tiɣit. Nitni ad ggen marra min xef weṣṣiɣ:                 7     Aqiḍun 
n umsagar, Ttabut n Chadet, taqebbart n weṣřaḥ wenni xas iǧan, u marra řeqcuɛ n Uqiḍun, 
                8     tazewḍa ak-d marra řeqcuɛ nnes, d řqendiř iṣfan s marra řeqcuɛ nnes d uɛalṭar n řebxur, 
                9     aɛalṭar n wecmaḍ ak-d marra řeqcuɛ nnes d tbanyut s uḍar nnes,                 10     arruḍ n řxeḍmet d arruḍ 
iqeddsen i Harun, akehhan, d arruḍ n tarwa nnes, maḥend ad xedmen am ukehhan                 11     d zzect i 
wedhan, d řebxur ittfuḥen i zzawect iqeddsen. Ad ten tegged ɛlaḥsab marra min d ac umureɣ.”   

              12     Issiweř SIDI ak-d Musa uca inna                 13     “Cek, siweř ak-d ayt n Israyil, ini ‘Ad teḥḍam wussan n ssebt 
inu minzi ssebt d řeɛřamet jarayi d kenniw, i marra rejyuř nwen, ḥima ad tessnem belli necc d 
SIDI, wenni kenniw issqeddsen.                 14     Ḥḍam ass n ssebt, minzi iqeddes i iǧa i kenniw! Wenni t i ɣa 
issfesden, ad itwaneɣ nican, minzi man wen mma i ɣa iggen days ca n řxedmet, d wenni i ɣa 
itwaqeḍɛen zi řwest n řgens nnes.                 15     Setta n wussan ad tegged řxedmet uca deg wass wiss sebɛa 
ad yiři d ssebt, arraḥet tmun, iqeddes i teǧa i SIDI! Kuř ijj wenni i ɣa iggen ca n řxedmet deg wass 
n ssebt, ad itwaneɣ nican.                 16     Ayt n Israyil ad ḥḍan ass n ssebt, ad t ḥḍan i marra řejyuř nsen am 
ijj n řɛahd i řebda.                 17     Ad yiři d ict n řeɛřamet jarayi d ayt n Israyil, minzi di setta n wussan i igga 
SIDI ijenwan d temmurt deg wass wiss sebɛa yareyyeḥ uca yarra nnefs.”                 18     Řami ikemmeř awař 
akides deg wedrar n Sina, iwca i Musa tnayen n teřwiḥin n cchadet. Tuɣa tiřwiḥin zeg weẓru 
uca twarint s uḍaḍ n AREBBI.   



86

UFFUƔ

      Ayenduz n wureɣ        

    32     1       Řami iẓra řgens belli Musa iɛeṭṭař deg uhekkʷu zeg wedrar, nyarwen ɣar Harun, nnan 
as “Kkar, egg aneɣ irebbiten inni i ɣa yuyuren zzat nneɣ, minzi Musa-ya, aryaz wenni i d 

aneɣ issuffɣen zi Miṣra, war nessin min t ideɛwen.”                 2     Harun inna asen “Ksem tixrazin n wureɣ 
nni iǧan deg imejjan n temɣarin nwem u n tarwa nwem uřa n yessit nwem, awyem ayi tent 
ɣari.”                 3     Řexdenni marra řgens ikkes-dd tixrazin n wureɣ nni i iǧan deg imejjan nsen uca iwyen as 
tent ɣar Harun.                 4     Netta iksi marra man aya zeg ifassen nsen uca icekkeř it s imeydi, igga zzayes ijj 
n umwa n ufessi. Řexdenni nnan “A Israyil, wa d arebbi nnek, wenni cek-dd issuffɣen zi temmurt 
n Miṣra.”                 5     Řami t iẓra Harun, ibna ijj n uɛalṭar zzat i uɣembub n uyenduz uca iřaɣa Harun, inna 
“Tiwecca ad yiři d řɛid i SIDI.”                 6     Di tiwecca nnes kkaren zic uca ssbexxaren tiɣarṣa n wecmaḍ u 
qeddmen akides ɛawed tiɣarṣa n řehna. Xenni iqqim řgens, ccin, swin xenni kkaren maḥend ad 
ggen tisfarrajin.   
              7     Řexdenni issiweř SIDI ak-d Musa “Uyur, hwa, minzi řgens nnek, wenni dd-tessuffuɣed zi tem-
murt n Miṣra aqa igga min war iḥřin.                 8     Aqa ffɣen deɣya x webrid wenni x ten weṣṣiɣ. Ggin ijj 
n umwa n ufessi i yixef nsen uca aḍaren as, qeddmen as tiɣarṣa uca nnan ‘A Israyil, wanita d 
arebbi nnek wenni cek-dd issuffɣen zi temmurt n Miṣra.’ ”                 9     Inna SIDI i Musa “Necc ẓriɣ řgens-a, 
aqa da, nitni d ijj n řgens iqseḥ!                 10     Řexxu ɛad, ejj ayi ad raḥeɣ, ad itwassarɣ lɣaḍab inu xasen uca 
ad ten teḥḥiɣ, u cek, ad cek arreɣ d ijj n řgens imɣar.”   
              11     Musa izawg zzat i uɣembub n SIDI, AREBBI nnes, uca inna “A SIDI, mayemmi i ɣa itwassarɣ 
lɣaḍab nnek x řgens nnek, wenni dd-tessuffɣed zi temmurt n Miṣra s yijj n jjehd imɣar u s 
ufus ijehden?                 12     Mayemmi i ɣa ssiwřen Imiṣriyyen jarasen, ad inin ‘Netta issuffeɣ iten s neyyet 
taɛeffant maḥend ad ten ineɣ x idurar u maḥend ad ten iteḥḥa zeg wudem n temmurt?’ Sneqřeb 
aɛrur x řḥaduq n lɣaḍab nnek uca ndem x tuɛeffna i texsed ad tarred x řgens nnek.                 13     Fekkar di 
Ibrahim d Isḥaq d Israyil, imsexxaren nnek, inni umi tejjuǧed s yixef nnek, tennid asen ‘Necc 
ad arniɣ zzariɛet nwem amecnaw itran n ujenna uca ad wceɣ i zzariɛet nnek marra tammurt-a 
i xef ssiwřeɣ uca nitni ad tt ṭṭfen am ict n řwart i řebda.”   
              14     Řexdenni indem SIDI x tuɛeffna i tuɣa inna ad tt yegg x řgens nnes.                 15     Idweř-dd Musa, ihwa-
dd zeg wedrar s tnayen n teřwiḥin n Chadet deg ufus nnes. Tiřwiḥin-a twarint x tnayen n 
iɣezdisen nnes: twarint x yijj n uɣezdis u x uɣezdis nneḍni.                 16     Tiřwiḥin tuɣa-tent d řxedmet n 
AREBBI uca tira nni itwaneqcen di teřwiḥin d tira n AREBBI s yixef nnes.                 17     Isřa Yacuɛa řḥess 
n řgens isɣuyyu uca inna i Musa “Aqa da, řḥess n umenɣi di řmargeḥ n txuzan.”                 18     Yarra netta 
“War iǧi d řḥess n usřiwřew ɣar uɣelleb niɣ d řḥess n usɣuyyi ɣar txessart, maca min ttesřiɣ 
d řḥess n řeḥṣaret.”                 19     Uca imsar, am d ireḥḥeg ɣar řmargeḥ n txuzan uca iẓra amwa d ccḍiḥ, 
itwassarɣ lɣaḍab n Musa uca inḍar tiřwiḥin zeg ifassen nnes, yarza iten ɣar iḍaren n wedrar. 
                20     Iṭṭef amwa nni ggin, isscemḍ it di tmessi, ařami idweř d taneɣda uca izzuzar itt x waman uca 
yarra ayt n Israyil ad swen.                21     Inna Musa i Harun “Min zzayek igga řgens-a, ařami xas teggid ijj 
n ddenb imɣar aṭṭas?”                 22     Inna Harun “War itwareqq lɣaḍab n sidi inu, cek tesssned řgens-a, aqa 
ittexnunnus ɣar řɣar.”                 23     Nnan ayi ‘Egg aneɣ irebbiten inni i ɣa yuyuren zzat i uɣembub nneɣ, 
minzi Musa wanita, aryaz wenni i d aneɣ-dd issuffɣen zi temmurt n Miṣra, war nessin min t 
yuɣin.’                 24     Xenni arriɣ xasen ‘Wi ɣar iǧa ureɣ, kkes it-idd, ewc ayi it-idd. Uca nḍareɣ t di tmessi 
uca iffeɣ-dd umwa-ya.’ ”   
              25     Umi iẓra Musa, aqa řgens war xas ca řeḥkam, minzi Harun ijja sřimet nsen ad tenxuxeř ař 
řhezzat n řɛedyan nsen,                 26     ibedd Musa ɣar tewwart n řmargeḥ uca inna “Man wen i iǧan i SIDI, 
as-dd da, ɣari!” Uca munen-dd ɣars marra tarwa n Lawi.                 27     Inna asen “Ammu i iqqar SIDI, AREB-
BI n Israyil! Sars kuř ijj ssif nnes x tmeṣṣaḍt nnes, ɛdum uca tɛeqbem zi tewwart ɣar tewwart 
x řmargeḥ uca ad ineɣ kuř ijj umas d umeddukeř nnes d umqarreb nnes!”                 28     Tarwa n Lawi ggin 
ɛlaḥsab awař n Musa. Teřt-ařaf n yeryazen n řgens deg wass nni i iwḍan.                 29     Musa inna “Ass-a 

aqa tecḍarem ɣar SIDI uca tuɣa kuř ijj x mmis u x umas u ass-a nnit netta aqa ibarek kenniw!”   
              30     Tiwecca nnes, inna Musa i řgens “Kenniw teggim ijj n ddenb imɣar. Ɛad necc ad ařyeɣ řexxu 
ɣar SIDI, balak ad awem ttareɣ aṣřaḥ x ddenb nwem.”                 31     Idweř Musa ɣar SIDI uca inna as 
“Zawgeɣ cek, aqa řgens-a igga ijj n ddenb imɣar, minzi ggin irebbiten n wureɣ i yixef nsen. 
                32     Řexxu xenni, ɣfar asen ddenb nsen! Mařa lla, mḥa ayi xenni zeg wedlis itwannḍen wenni tu-
rid.”                 33     Inna SIDI i Musa “Wenni xafi ixḍan, d wa i ɣa mḥiɣ zeg wedlis inu.                 34     Ruḥ řexxu, awi 
řgens-a ɣar mani d ac nniɣ, aqa Lmalak inu ad iraḥ zzat nnec! Ass n uxeǧeṣ inu, ad asen xeǧṣeɣ 
ddnub nsen!”                 35     SIDI iwta řgens umi igga s umwa nni i igga Harun.  

          33     1       Inna SIDI i Musa “Ruḥ, gaɛɛed ssa, cek d řgens wenni dd-tessuffɣed zi temmurt n Miṣra, 
ɣar temmurt tenni umi jjuǧeɣ i Ibrahim d Isḥaq d Yaɛqub, nniɣ ‘I zzariɛet nnek ad tt wceɣ.’ 

                2     Necc ad ssekkeɣ zzat i uɣembub nnek ij n Lmalak - ad uẓẓřeɣ x Ikenɛaniyyen d Imuriyyen d 
Iḥittiyyen d d Ifiriziyyen d Iḥiwiyyen d Iyibusiyyen -                 3     ɣar ict n temmurt tenni ifeyyḍen s uɣi 
d tamment. Aqa necc war gaɛɛdeɣ akidek, minzi teǧid d ijj n řgens iqseḥ, ḥima war cek teḥḥiɣ 
deg webrid.”                 4     Umi isřa řgens awař-a aɛeffan, nnuřyen, uca uřa d ijj yarḍ ɛad řehzuṭ nnes.                 5     Aqa 
inna SIDI i Musa “Ini i ayt n Israyil “Kenniw d ijj n řgens iqseḥ. Mařa gaɛɛdeɣ jarawem mɣir ict 
n tzeḥziḥt, ad kenniw teḥḥiɣ. Xenni řexxu kkes řehzuṭ nwem, aqa necc ad ssneɣ min d ac i ɣa 
ggeɣ.”                 6     Xenni kksen ayt n Israyil řehzuṭ nsen zeg wedrar n Hurib.   

              7     Iksi Musa Aqiḍun uca iwta Aqiḍun barra i řmargeḥ n txuzan, iggʷej aṭṭas x tesqift, uca iřaɣa as 
‘Aqiḍun n umsagar’. Kuř ijj wenni yarezzun SIDI, ad iffeɣ ɣar Uqiḍun n Umsagar, wenni iǧan 
barra i řmargeḥ.                 8     Uca imsar, umi iffeɣ Musa ɣar Uqiḍun, aqa marra řgens ikkar uca kuř ijj iruḥ 
ibedd ɣar tewwart n uqiḍun nnes uca nitni xezzaren di Musa, ařami yudef deg Uqiḍun.                 9     Uca 
imsar, umi yudef Musa deg Uqiḍun, aqa aqellij n useynu ihwa, ibedd ɣar tewwart n Uqiḍun uca 
netta issiweř ak-d Musa.                 10     Umi marra řgens iẓra aqellij n useynu ibedd ɣar tewwart n Uqiḍun, 
xenni ikkar marra řgens uca yuḍar kuř ijj ɣar tewwart n uqiḍun nnes.   
              11     Issiweř SIDI ak-d Musa aɣembub deg uɣembub, amecnaw mammec issiweř bnadem ak-d 
umeddukeř nnes. Xenni iɛqeb-dd ɣar řmargeḥ n txuzan. Axeddam nnes Yacuɛa, mmis n Nun, 
ɛemmarṣ war ibeɛɛed x řwest n Uqiḍun.   

      Aɛuǧi n SIDI                

        12     Inna Musa i SIDI “Xẓar, cek tennid ayi ‘Ndeh řgens-a!’, maca cek war d ayi tessecned wi i ɣa 
tessekked akidi. Cek tennid ‘Necc ssneɣ c s yisem nnek!’ uřa ‘Tufid nniɛmet di tiṭṭawin inu’ 
                13     Řexxu xenni, mařa ufiɣ nniɛmet di tiṭṭawin nnek, zawgeɣ c ad ayi tessecned abrid nnek, 
ḥima ad ssneɣ cek, maḥend ad afeɣ nniɛmet di tiṭṭawin nnek. Xzar ccɛeb-a d weydud nnek!” 
                14     Inna “Ma ittxeṣṣa ad yuyur wudem inu akik maḥend ad ac issareyyeḥ?”                 15     Netta yarra-dd 
“Mařa udem nnek war kineɣ ittraḥ, war ttejji xenni ad ngaɛɛed ssa!                 16     Mammec i ɣa yiři itwass-
nen, aqa ufiɣ nniɛmet di tiṭṭawin nnek, necc d řgens nnek? Ma war iǧi minzi cek truḥed akidneɣ 
aqa neccin, necc d řgens nnek, netwafarrez zi kuř řegnus i iǧan x wudem n temmurt?”                 17     Xenni 
inna SIDI i Musa “Ɛawed ad ggeɣ degga min xef tessiwřed umi tufid nniɛmet di tiṭṭawin inu uca 
ssneɣ cek s yisem nnek.”   
              18     Řexdenni inna “Zawgeɣ c ad ayi tessecned aɛuǧi nnek!”                 19     Inna “Necc ad sseɛduɣ marra tcuni 
inu zzatek uca ad ɛeyydeɣ isem n SIDI zzat i uɣembub nnek uca ad ḥinneɣ x wi i ɣa ḥinneɣ, ad 
areḥmeɣ x wi i ɣa areḥmeɣ.”                 20     Inna ɛawed “Cek war tzemmared ad tẓared udem inu, minzi war 
d ayi iẓarr bnadem uca ad iddar.”                 21     Xenni inna SIDI “Aqa da, zzat inu amcan mani i ɣa tbedded 
x teṣḍart.                 22     Xmi ad iɛdu uɛuǧi inu, ad cek ggeɣ deg ijj n ifri n teṣḍart uca ad cek dřeɣ s ufus 

inu ař d ẓwiɣ.                 23     U xmi i ɣa kkseɣ afus inu, xenni ad ayi tẓared zi ɣar ḍeffar, maca war itwaẓarr 
wudem inu!”   

      Tnayen n teřwiḥin timaynutin n weẓru        

    34     1       Řexdenni inna SIDI i Musa “Qess tnayen n teřwiḥin n weẓru amecnaw timezwura, 
uca necc ad ariɣ x teřwiḥin nni awařen d ijjen nni tuɣa di teřwiḥin timezwura i tarzid. 

                2     Sewjed i tiwecca uca gaɛɛed di ṣṣbeḥ ɣar wedrar n Sina uca bedd din zzati x tqiccat n wedrar. 
                3     War ittgiɛɛid uřa d ijj akidek, niɣ war ittbini uřa d ijj di marra adrar. Uřa uǧi niɣ ifunasen d 
tfunasin zemmaren ad arwesen ṭṭarf i wedrar.”   
              4     Xenni iqess tnayen n teřwiḥin n weẓru amecnaw timezwura uca ikkar Musa ṣṣbeḥ zic uca 
igaɛɛed ɣar wedrar n Sina, am mammec t iweṣṣa SIDI uca yiwi akis deg ufus nnes tnayen n 
teřwiḥin n weẓru.   
              5     Uca ihwa-dd SIDI deg useynu uca ibedd akides din uca iřaɣa s yisem n ‘SIDI’.                 6     Iẓwa SIDI zzates, 
iɛeyyed “SIDI, SIDI, Arebbi, arḥim d aḥnin, ɣars ttasiɛ n řxaḍar, ifeyyeḍ di tayri d teṣdiqt,                 7     d 
wenni iḥeṭṭan tamexsiwt nnes icewwaren di řuřuf, d wenni iɣeffaren řmuɛṣiyyet d uxeṭṭu d dd-
nub, d wenni war ittbarrin wenni itteggen ddenb, d wenni dd-yarezfen řmuɛṣiyyet n ibabaten 
di tarwa u di tarwa n tarwa nsen, ař jjiř wiss třata d wiss arebɛa.”   
              8     Musa iqeǧeq iqwes s uzeǧif ɣar temmurt uca yuḍar.                 9     Inna “A Sidi, mařa ufiɣ nniɛmet di 
tiṭṭawin nnek, ad yuyur xenni Sidi di řwest nneɣ, minzi řgens iqseḥ. Ɣfar aneɣ řmuɛṣiyyet 
nneɣ u qbeř aneɣ d řwart nnek!”                 10     Xenni netta inna “Aqa da, necc ad ggeɣ řɛahd. Zzat i marra 
řgens ad ggeɣ řeɛjayeb war itwaggen di marra tammurt ɛemmarṣ niɣ di ca n řgens, ařami 
marra řgens di řwest nnes i zi teǧid, ad ẓaren min igga SIDI, minzi min i ɣa ggeɣ akidek ad yiři d 
atebhet aṭṭas.                 11     Ḥḍa min cek x weṣṣiɣ ass-a! Aqa da, ad aẓẓřeɣ zzat i uɣembub nnek x Imuriyyen 
d Ikenɛaniyyen d Iḥittiyyen d Ifiriziyyen d Iḥiwiyyen d Iyibusiyyen.                 12     Ɣarek ad ttegged řɛahd 
ak-d ijj n umezdaɣ n temmurt mani i ɣa tadfed, ḥima netta war d ac-dd ittiři d taxceft di řwest 
nnek.                 13     Itxeṣṣa awem ad tɣeḍřem iɛalṭaren nsen u ad trebzem imayḍuten nsen iqeddsen u ad 
tqessem trebbitin nsen n cwarti.                 14     War ttaḍar i arebbi nneḍni, aqa SIDI, wenni umi qqaren “An-
essam”, aqa-t d ijj n Arebbi ittasmen.                 15     D man aya maḥend war tettegged řɛahd ak-d imezdaɣen 
n temmurt u kenniw ad teḍfarem irebbiten nsen amecnaw inni iḍeffaren řeqḥab uca ad tqed-
dmem tiɣarṣa i trebbitin nsen uca ad kenniw ɛarḍen i macca n tɣarṣa nsen                 16     niɣ tzemmared ad 
teksid yessitsen d timɣarin i tarwa nnek uca xenni ad ḍfarent yessitsen irebbiten nsent amec-
naw řeqḥab uca ad arrent tarwa nnek ad ḍfaren ɛawed irebbiten nsent amecnaw inni iḍeffaren 
řeqḥab.                 17     War ttegg i yixef nnek irebbiten amecnaw řexyař ifesyen.   
              18     Řɛid n Weɣrum břa Antun ad t teḥḍid: sebɛa n wussan ad tecced aɣrum břa antun, am mam-
mec cek weṣṣiɣ, di řweqt itwaggen deg uyur n Abib, minzi deg uyur n Abib i dd-teffɣed zi Miṣra.   
              19     Marra wi i ɣa yarezmen řemřawřat d umezwaru, inu i iǧa, zi marra iwetman n řebhayem 
nnek amenzu qaɛ wenni yarezmen řemřawřat d amezwaru, afunas i iǧa niɣ zeg wuǧi.                 20     Mařa 
ijj n umenzu n weɣyuř yarzem řemřawrat, xenni ad t tefdid s ijjen zeg wuǧi. Mařa war t tefdid, 
ad as tarzed iri. Ad tefdid marra imenza n tarwa nnek uca war ḍehharen s ifassen xwan zzat i 
uɣembub inu.   
              21     Setta n wussan ad txedmed, maca deg wass wiss sebɛa ad tareyyḥed, di řweqt n tyarza d 
tmegra, ad tareyyḥed.  
              22     Ad teggid Řɛid n Ssimanat, aqa d řɛid n tmenzut n yirden uřa d řɛid n usmuni n tmegra ɣar 
uneggar n useggʷas.   
              23     Kuř aryaz ad iban třata n twařawin deg useggʷas zzat i Sidi SIDI, AREBBI n Israyil,                 24     minzi 
ad aẓẓřeɣ x řegnus zzat i uɣembub nnek uca ad sswessɛeɣ iymiren nnek uca uřa d ijj mma ad 



89

UFFUƔ

issmeẓri ad yacar tammurt nnek, xmi i ɣa tgaɛɛded třata n twařawin deg useggʷas ḥima ad 
tbaned zzat i SIDI, AREBBI nnek.   
              25     War ttqeddem idammen n tɣarṣt inu ak-d weɣrum s wentun. Taɣarṣt n řɛid n useɛdu, war 
ttnusi ǧiřet tekmeř ař ṣṣbeḥ.   
              26     Tamezwarut n tmenzut n temmurt nnek ad t idd-tawyed ɣar taddart n SIDI, AREBBI nnek. 
War snenni iɣayḍ d ameẓyan s uɣi n yemmas.”   

              27     Inna SIDI i Musa “Ari awařen-a i yixef nnek, minzi am mammec qqaren wawařen-a, aqa ggiɣ 
řɛahd akidek d Israyil.”                 28     Uca tuɣa din ak-d SIDI arebɛin n wussan d arebɛin n ǧyaři, war icci 
aɣrum niɣ iswa aman. Uca yura di teřwiḥin awařen n řɛahd, ɛecra n wawařen.   

              29     Řami dd-ihwa Musa zeg wedrar n Sina ak-d tnayen n teřwiḥin n Chadet deg ifassen nnes, am 
dd-ihekkʷa zeg wedrar, war yarri řbař belli tiřmect n wudem nnes tareqq řami tuɣa akides 
issiweř.                 30     Harun d marra ayt n Israyil ṣewḍen ɣar Musa, u xzar, tiřmect n wudem nnes tuɣa 
tareqq ařami ggʷeden ad ɣars-dd qarrben.                 31     Iřaɣa dd-xasen Musa uca xenni idweř-dd Harun d 
marra imɣaren n tmesmunt ɣars uca issiweř Musa akidsen.                 32     Awarni as qarrben-dd marra ayt n 
Israyil uca netta iweṣṣa x marra min xef issiweř SIDI akides deg wedrar n Sina.                 33     Řami ikemmeř 
Musa awař nnes akidsen, igga ařeḥḥaf x wudem nnes,                 34     Řami dd-yusa Musa zzat i uɣembub n 
SIDI ḥima ad kis issiweř, ikkes ařeḥḥaf, ařami dd-iffeɣ ɛawed. U meřmi dd-itteffeɣ ɣar barra, 
issiweř i ayt n Israyil, min d as yumur netta.                 35     Uca ẓrin ayt n Israyil udem n Musa, aqa tiřmect n 
wudem nnes yařeqq, xenni yarra-dd Musa ařeḥḥaf x wudem nnes, ařami dd-yudef ḥima akides 
issiweř.   

      Asewjed n řebni n Uqiḍun n umsagar        

    35     1       Musa issmun marra tamesmunt n ayt n Israyil uca inna asen “Ina d awařen inni yumur 
SIDI ḥima ad ten teggem.                 2     Setta n wussan ad tegged řxedmet uca deg wass wiss sebɛa 

ad awem yiři iqeddes, aqa-t d ssebt, arraḥet tmun, i SIDI. Kuř ijj wenni i days i ɣa iggen ca n 
řxedmet, ad itwaneɣ.                 3     War sřuɣi timessi di marra tizeddaɣ nwem deg wass n ssebt.”   

              4     Issiweř Musa ak-d marra tamesmunt n ayt n Israyil uca inna “Wa min yumur SIDI, umi inna 
                5     ‘Ksim zi min ɣark ict n tewhibt n usgaɛɛed i SIDI. Kuř ijj wenni umi yennurzem wuř nnes ad 
tt yawi, aqa-tt d tawhibt n usgaɛɛed ɣar SIDI: ureɣ d nnuqart d nnḥas,                 6     řeqṭen adeḥmi d urjuw-
ani d uzeggʷaɣ iḥedqen u řeqṭen azdad d ccɛar n tɣayḍin,                 7     iřmawen izeggʷɣen n icarriyyen 
s uzeggʷaɣ n icarriyyen d iřmawen n ddenfiřat d ukeccuḍ n tcejjart n ukasiya,                 8     zzect i tfawt, 
řɛetreyya i zzect i wedhan u i řebxur ittfuḥen,                 9     iẓra n biril d iẓra iɣřan maḥend ad twaggen x 
upalṭu u x tejmect.                 10     Marra inni iǧan jarawem s wuř d amiɣis, ad dd-asen ad ggen marra min 
yumur SIDI:                 11     Tazeddiɣt, Aqiḍun nnes d tseqqaft nnes d tsennarin nnes d tfeřwin nnes d tḥenya 
nnes n uɛarraḍ d ipilaren nnes d tyarsawin nnes,                 12     d Ttabut ak-d iɛumad nnes i tarebbut d tqeb-
bart n weṣřaḥ d uřeḥḥaf i dduri,                 13     d tzewḍa ak-d iɛumad nnes i tarebbut d marra řeqcuɛ nnes d 
weɣrum n wescan,                 14     d řqendiř i tfawt d řeqcuɛ nnes d tiftiřin nnes d zzect i tfawt                 15     d uɛalṭar n 
řebxur ak-d iɛumad nnes i tarebbut d zzect i wedhan d řebxur ittfuḥen d arwaq ɣar tewwart n 
Tzeddiɣt,                 16     d uɛalṭar n wecmaḍ d tracca nnes n nnḥas d iɛumad nnes i tarebbut d marra řeqcuɛ 
nnes d tbanyut s uḍar nnes,                 17     d řizarat n řemraḥ, ipilaren nnes ak-d tyarsawin nsen d arwaq 
zzat i tewwart n řemraḥ,                 18     d řewtad n Tzeddiɣt d řewtad n řemraḥ d ifiřan nsen,                 19     arruḍ i 
řxedmet deg Uqeddas, arruḍ iqeddsen n ukehhan Harun d arruḍ n tarwa nnes maḥend ad xed-
men am ikehhanen.’ ”                20     Xenni teffeɣ marra tamesmunt n ayt n Israyil zi zzat n uɣembub n Musa.   

              21     Řexdenni yusa-dd marra aryaz umi inhezz wuř nnes u marra wenni umi buḥbeř nnes innur-
zem uca iwyen-dd tawhibt tenni ssgaɛɛden ɣar SIDI, d tenni i ɣa yiřin i Uqiḍun n Umsagar u i 
weɛbad i days u i warruḍ iqeddsen.                 22     Uca ammu usin-dd iryazen uřa d timɣarin, marra inni umi 
innurzem wuř nsen uca iwyen-dd timessakin d texrazin n umezzuɣ d tinzar d txudan n ucemmiɛ 
d tseddiyin s wedmam n wureɣ d ɛřam kuř řeqcuɛ n wureɣ, wah marra inni inhezzen s tewhibt 
n wenhezzi i SIDI ammu d wammu.                 23     Marra wi ɣar itwaf řeqṭen adeḥmi d urjuwani d uzeggʷaɣ 
iḥedqen niɣ řeqṭen azdad niɣ ccɛar n tɣayḍin niɣ iřmawen izeggʷɣen n icarriyyen niɣ iřmawen 
n ddenfiřat, iwyen-dd man aya.                 24     Marra wi issgaɛɛden tawhibt n nnuqart niɣ n nnḥas, iwyen 
tawhibt-a ɣar SIDI, d marra wi ɣar itwaf ukeccuḍ n tcejjart n ukasiya, iwyen man aya i marra 
řxedmet di ṭṭweɛ n weɛbad.   
              25     Marra timɣarin s wuř amiɣis, qareḍcent s ifassen nsent uca iwyent-idd min qareḍcent: řeqṭen 
adeḥmi d urjuwani d uzeggʷaɣ iḥedqen d řeqṭen azdad.                 26     Marra timɣarin nni umi inhezz wuř 
nsent s tiɣit, qareḍcent ccɛar n tɣayḍin.   
              27     Imɣaren iwyen-dd iẓra n biril d iẓra iɣřan ḥima ad twaggen x upalṭu u x tejmect                 28     d řɛeṭreyya 
d zzect i tfawt d zzect i wedhan d řebxur ittfuḥen.   
              29     Ayt n Israyil wcen s řxaḍar i SIDI, marra iryazen d temɣarin inni umi inhezz wuř nsen maḥend 
ad wcen s řxaḍar i marra řxedmet tenni yumur SIDI ḥima ad tetwagg s ufus n Musa.   
              30     Xenni inna Musa i ayt n Israyil “Xẓarem, SIDI iřaɣa-dd i Baṣaliyil, mmis n Uri, mmis n Ḥur, 
zi řaǧ n Yahuda, s yisem nnes.                 31     Iccur it Arruḥ n AREBBI s tiɣit d řeɛqeř d tussna d marra min 
ittxeṣṣan n tzemmar n ṣṣnayeɛ                 32     ḥima ad yarcem iřeqqamen izewwqen u ḥima ad ten igg s 
wureɣ d nnuqart d nnḥas                 33     u i uneqqec n iẓra iɣřan d usarsi nsen u i uneqqec n ukeccuḍ ḥima 
ad ggen marra iřeqqamen izewwqen.                 34     Igga deg wuř nnes tawengit i useřmed, deg wuř nnes d 
n Ahuliyab, mmis n Axisamak, zi řaǧ n Dan.                 35     Iccur iten s tiɣit n wuř, maḥend ad ggen marra 
řxeḍmet: aneqqec, arcam, amuddi s řeqṭen adeḥmi d urjuwani d uzeggʷaɣ iḥedqen d řeqṭen 
azdad uřa aderraz, wah, řxedmet n yenni ittṣennaɛen ɛřam kuř tamesřact d inni yareccmen 
iřeqqamen izewwqen.   

          36     1       Baṣaliyil d Ahuliyab d marra iryazen s wuř amiɣis, umi iwca SIDI tiɣit d řeɛqeř maḥend 
ad ssnen mammec i ɣa ggen marra i weɛbad n zzawect iqeddsen, ggin marra am mammec 

yumur SIDI.                 2     Musa iřaɣa i Baṣaliyil d Ahuliyab d kuř aryaz s wuř amiɣis, umi igga SIDI tiɣit deg 
wuř nnes uřa d kuř ijj wenni umi inhezz wuř nnes, maḥend ad dd-yas ɣar řxedmet uca ad tt igg.   

              3     Marra tawhibt tenni ssgaɛɛden ayt n Israyil i řxedmet i weɛbad n zzawect iqeddsen maḥend 
ad zzayes tt ggen d tenni iǧan zzat i uɣembub n Musa, iwyen tt ssa. Uca aqa ɛad ggin ad as-dd 
awyen s řxaḍar kuř ṣṣbeḥ tiwhibin.                 4     Xenni usin-dd marra imiɣisen inni tuɣa iceɣřen x marra 
řxedmet n zzawect iqeddsen, ijj awarni wenneḍni,                 5     uca ssiwřen ak-d Musa, nnan “Řgens yiwi-
dd sennej min ittxeṣṣen di ṭṭweɛ n řxedmet n min yumur SIDI ad itwagg.”                 6     Řexdenni yumur 
Musa ḥima ad barrḥen di řmargeḥ n txuzan, ad inin “War tejji aryaz niɣ tamɣart ɛad ad igg ca n 
řxedmet tenni i ɣa issgaɛɛed d tewhibt i zzawect iqeddsen!” Ammu itwamneɛ řgens ad yawi ɛad 
ktar,                 7     minzi cfa min ggin i marra řxedmet i gguren ad tt ggen, aqa iceṭṭ ɛad ktar.  

              8     Jar inni ɣar tuɣa řxedmet, ggin marra imiɣisen n wuř Tazeddiɣt zi ɛecra n tjartiřin n řeqṭen 
azdad immuden u n řeqṭen adeḥmi d urjuwani d uzeggʷaɣ iḥedqen ak-d ixiruben inni xasen it-
waggen ɛlaḥsab ijj n uřeqqem izewwqen.                 9     Tuzzeggart n ict n tjartiřt tuɣa-tt tmentɛac n iɣaǧen 
u tiru n ict n tjartiřt tuɣa-tt arebɛa n iɣaǧen u marra tijartiřin ɣarsent d řeɛbar d ijj.                 10     Issmun 
xemsa n tjartiřin ict ak-d tenneḍni uca xemsa n tjartiřin issmun itent ɛawed ict ak-d tenneḍni. 

                11     Xenni igga tisarawin ideḥmaniyyen x tma n ict n tjartiřt ɣar mani i ɣa tetwassmun uca amen-
ni tent igga ɛawed di tma n tjartiřt tenneḍni ɣar mani i ɣa tetwassmun ak-d tenneḍni.                 12     Igga xe-
msin n tsarawin x tma n ict n tjartiřt d xemsin n tsarawin x tma n tjartiřt tenni i ɣa tetwassmun 
ak-d tenneḍni, ař i ɣa ṭṭfen tsarawin nican ict deg wenneḍni.                 13     Igga ɛawed xemsin n tsennarin n 
wureɣ uca issmun tijartiřin ict i tenneḍni s tsennarin uca ammu tedweř Tzeddiɣt d icten.   
              14     Igga ɛawed tijařtiřin n ccɛar n tɣayḍin ařami ɣa iřint d aqiḍun x Tzeddiɣt. Igga ḥiṭac n tjartiřin. 
                15     Tuzzeggart n ict n tjartiřt tuɣa-tt třatin n iɣaǧen u tiru n ict n tjartiřt d arebɛa n iɣaǧen. 
Ḥiṭɛac n tjartiřin ɣarsent řeɛbar d ijj.                 16     Netta issmun xemsa n tjartiřin weḥdsen uca sennej 
xasent setta n tjartiřin weḥdsen.                 17     Igga xemsin n tsarawin x tma n tjartiřt mani i tt ɣa ssmu-
nen ak-d tenneḍni uca igga ɛawed xemsin n tsarawin x tma n tjartiřt tenni i ɣa tetwassmun 
ak-d tenneḍni.                 18     Igga ɛawed xemsin n tsennarin n nnḥas ḥima ad zzaysent itwassmun Uqiḍun 
maḥend ad idweř d ijj.   
              19     Igga ɛawed ict n tseqqaft n iřmawen izeggʷɣen n icarriyyen uca sennej i man aya ict n tseqqaft 
n iřmawen n ddenfiřat.   
              20     Igga tifeřwin i Tzeddiɣt s ukeccuḍ n tcejjart n ukasiya, ḥima ad iřint beddent nican.                 21     Tuzzeg-
gart n ict n tefrewt d ɛecra n iɣaǧen u tiru n ict n tefrewt d ijj n uɣiř d wezyen.                 22     Kuř tafřewt 
ɣars tnayen n iḍaren, inni issmunen ict ak-d wennedni amecnaw učmaten. Ammu i igga s 
marra tifeřwin n Tzeddiɣt.                 23     Igga tifeřwin i Tzeddiɣt, ɛicrin n tfeřwin ɣar uɣezdis n ljanub, 
ɣar jjihet n ljanub.                 24     Igga ɛawed arebɛin n tyarsawin n nnuqart sadu ɛicrin n tfeřwin, tnayen 
n tyarsawin sadu ict n tefřewt i tnayen n iḍaren nnes, uřa d tnayen n tyarsawin sadu tefřewt 
nneḍni i tnayen n iḍaren nnes.                 25     Igga ɛawed ɛicrin n tfeřwin i uɣezdis nneḍni n Tzeddiɣt, ɣar 
jjihet n ccamal                 26     s arebɛin n tyarsawin n nnuqart nne. Tnayen n tyarsawin sadu ict n tefrewt d 
tnayen n tyarsawin sadu tefrewt nneḍni.                 27     I iɣezdisen n ḍeffar ɣar řɣarb n Tzeddiɣt igga setta 
n tfeřwin.                 28     Igga tnayen n tfeřwin d tifeřwin i tɣemmar n Tzeddiɣt ɣar tnayen n iɣezdisen 
n ḍeffar.                 29     Zi swadday tuɣa řeṣqent uca amenni qqimen řeṣqent ař sennej mani ssmunent ɣar 
texrazt tamezwarut. Ammu i igga s tnayen n tfeřwin tinni iǧan i tnayen n tɣemmar.                 30     Ammu i 
din tuɣa tmenya n tfeřwin s tyarsawin nsent n nnuqart, aqa-tent d seṭṭac n tyarsawin: tnayen 
n tyarsawin sadu kuř tafřewt.                 31     Igga ɛawed tiḥenya n uɛarreḍ zeg ukeccuḍ n tcejjart n ukasiya, 
xemsa n tfeřwin ɣar ijj n uɣezdis n Tzeddiɣt                 32     u xemsa n tḥenya n uɛarraḍ i tfeřwin ɣar uɣezdis 
nneḍni n Tzeddiɣt d xemsa n tḥenya n uɛarraḍ i tfeřwin n Tzeddiɣt ɣar tnayen n iɣezdisen 
n ḍeffar ɣar řɣarb.                 33     Taḥnact n uɛarraḍ di řwest igga itt ad teẓwa zi řwest n tfeřwin zeg ixef nni 
ař wenneḍni.                 34     Iɣeǧef tifeřwin s wureɣ uca igga tixrazin nsent n wureɣ maḥend ad daysent igg 
tiḥenya n uɛarraḍ uca uřa d tiḥenya n uɛarraḍ iɣeǧef itent s wureɣ.   
              35     Igga ijj n uřeḥḥaf zi řeqṭen adeḥmi d urjuwani d uzeggʷaɣ iḥedqen u zi řeqṭen azdad immu-
den uca igga xas ixiruben ɛlaḥsab ijj n uřeqqem izewwqen.                 36     Igga arebɛa n ipilaren n ukeccuḍ 
n tcejjart n ukasiya uca iɣeǧef iten s wureɣ. Tisennarin nsen tuɣa-tent n wureɣ. Ifsi i ipilaren 
arebɛa n tyarsawin nsen n nnuqart.   
              37     Igga ijj n arwaq i tewwart n Tzeddiɣt zi řeqṭen adeḥmi d urjuwani d uzeggʷaɣ iḥedqen u zi 
řeqṭen azdad immuden, igga it d ijj n umuddi afenyani,                 38     s xemsa n ipilaren nnes d tsennarin 
nnes. Iɣeǧef tizeǧifin nsen d iqeḍban nsen i wesmuni s wureɣ. Tiyarsawin nsen tuɣa-tent n 
nnḥas.   

          37     1       Igga Baṣaliyil Ttabut n ukeccuḍ n tcejjart n ukasiya. Tuzzeggart nnes tuɣa-tt tnayen n 
iɣaǧen d wezyen u tiru nnes ijj n uɣiř d wezyen uca řuɛřa nnes ijj uɣiř d wezyen.                 2     Iɣeǧef 

it zi daxeř u ɣar barra s wureɣ iṣfan uca igga ijj n zzwaq n wureɣ i d as-dd innḍen.                 3     Issefsi as 
arebɛa n texrazin i arebɛa n tɣemmar nnes, tnayen n texrazin i ijj n uɣezdis d tnayen n texrazin 

i uɣezdis nnedḍni.                 4     Igga iɛumad i tarebbut zeg ukeccuḍ n tcejjart n ukasiya uca iɣeǧef iten s 
wureɣ.                 5     Igga iɛumad i tarebbut di texzarin ɣar tnayen n iɣezdisen n Ttabut, maḥend ad zzaysen 
arbun Ttabut.                 6     Igga taqebbart n weṣřaḥ n wureɣ iṣfan s tuzzeggart nnes n tnayen n iɣaǧen d 
wezyen u tiru nnes n yijj n uɣiř d wezyen.                 7     Igga ɛawed tnayen n ixiruben n wureɣ. Igga iten 
amecnaw ict n řxedmet n wemziř i dd-itteffɣen zi tnayen n ixfawen n tqebbart n weṣřaḥ.                 8     Ijj n 
uxirub iffeɣ zeg ijj n ixef ɣar uɣezdis-a d uxirub wenneḍni zeg ixef nneḍni ɣar uɣezdis nneḍni. 
Igga ixiruben zi tnayen n ixfawen n tqebbart n weṣřaḥ.                 9     Ixiruben sswiẓẓḍen afriwen nsen 
sennej uca s wafriwen nsen dřin taqebbart n weṣřaḥ. Iɣembab nsen tuɣa ijjen qibač i wenneḍni 
uca di řweqt d icten tuɣa iɣembab n ixiruben ɣar tqebbart n weṣřaḥ.   

              10     Igga ɛawed ict n tzewḍa n ukeccuḍ n tcejjart n ukasiya, tuɣa tuzzeggart nnes tnayen n iɣaǧen 
u tiru nnes ijj n uɣiř d řuɛřa nnes ijj n uɣiř d wezyen.                 11     Iɣeǧef itt s wureɣ iṣfan uca igga as ijj n 
zzwaq i d as-dd innḍen.                 12     Igga ɛawed ict n tmewwa i d as-dd innḍen s yijj n cbar n ufus uca igga 
ijj n zzwaq n wureɣ ɣar tmewwa nni.                 13     Issefsi as arebɛa n texzarin uca igga tixzarin ɣar arebɛa n 
tɣemmar nni iǧan ɣar arebɛa n iḍaren nnes.                 14     Tuɣa tixzarin zzat n tmewwa maḥend ad daysent 
twaṭṭfen iɛumad i tarebbut ḥima ad zzaysen arbun tazewḍa.                 15     Igga iɛumad i tarebbut zeg ukeccuḍ 
n tcejjart n ukasiya uca iɣeǧef iten s wureɣ maḥend ad zzaysen arbun tazewḍa.                 16     Igga řeqcuɛ i 
tzewḍa s wureɣ iṣfan: ṭṭbaṣi, d tɣenjayin d řkisan d iɣarrafen s inni i ɣa kebben.   

              17     Igga řqendiř n wureɣ iṣfan am řxeḍmet n wemziř. Adaf n uḍar nnes d iɣaǧen nnes, d řkisan 
nnes d tteffaḥin nnes d nnuwwar nnes tuɣa zzayes i-dd tteffɣen.                 18     Zeg iɣezdisen nnes ffɣen-dd 
setta n iɣaǧen, třata n iɣaǧen zeg ijj n uɣezdis n řqendiř d třata n iɣaǧen zeg uɣezdis nneḍni n 
řqendiř.                 19     Ƴar ijj n uɣiř tuɣa din třata n řkisan amecnaw innuwwaren n ǧewz s ict n tteffaḥt d ij 
n unnuwwar uca x uɣiř awarni as ɛawed třata n řkisan amecnaw innuwwaren n ǧewz uca ammu 
marra setta n iɣaǧen inni dd-itteffɣen zi řqendiř.                 20     Ɣar řqendiř simant nnes tuɣa din arebɛa n 
řkisan amecnaw nnuwwar n ǧewz ak-d tteffaḥin d nnuwwar nsen.                21     Sadu tyuya n iɣaǧen i zzay-
es-dd iffɣen d amezwaru aqa din tteffaḥt uca amenni i din tteffaḥt sadu tyuya n iɣaǧen i zzayes-dd 
iffɣen awarni as uca uřa din tteffaḥt sadu tyuya n iɣaǧen i zzayes-dd iffɣen awarni as. Man aya iǧa 
ammeni i setta n iɣaǧen i zzayes-dd iffɣen.                 22     Tuɣa titeffaḥin nsen d iɣaǧen nsen ffɣen-dd zzayes. 
Marra man aya tuɣa d icten n řxedmet zeg wureɣ iṣfan itwaggen s wefḍis.                 23     Igga setta n řefnarat 
nnes ak-d tjeqqaḍin n teftič nnes d tmejmarin nnes, marra n wureɣ iṣfan.                 24     Igga řqendiř ak-d 
marra řeqcuɛ nnes zeg icten ‘talint’ n wureɣ iṣfan.   

              25     Igga aɛalṭar n řebxur zeg ukeccuḍ n tcejjart n ukasiya s tuzzeggart nnes n yijj uɣiř u tiru nnes n 
yijj n uɣiř. Tuɣa-t s arebɛa n tɣemmura. Řuɛřa nnes tuɣa-t tnayen n iɣaǧen. Accawen nnes ffɣen 
zzayes, d ijj akides.                 26     Iɣeǧef it s wureɣ iṣfan, tazeqqa nnes d iɣezdisen nnes i d as-dd innḍen uca 
ɛawed accawen nnes uca igga ijj n zzwaq n wureɣ i d as-dd innḍen.                 27     Igga as tnayen n texrazin 
n wureɣ sadu zzwaq nnes i tnayen n tɣemmar nnes ɣar tnayen n iɣezdisen nnes, ḥima ad day-
sent igg iɛumad ad zzaysen t arbun.                 28     Igga iɛumad i tarebbut zeg ukeccuḍ n tcejjart n ukasiya uca 
iɣeǧef iten s wureɣ.   

              29     Igga ɛawed zzect tamqeddest i wedhan d řebxur iṣfan ittfuḥen am ten igga uɛeṭṭař.   

          38     1       Igga aɛalṭar n wecmaḍ s ukeccuḍ n tcejjart n ukasiya. Tuzzeggart nnes tuɣa-tt xemsa 
n iɣaǧen u tiru nnes xemsa n iɣaǧen, tuɣa-t s arebɛa n tɣemmura, u řuɛřa nnes tuɣa-t 

třata n iɣaǧen.                2     Ɣar arebɛa n tɣemmar igga accawen nnes. Accawen nnes tuɣa-ten d ijjen 

akides. Iɣeǧef it s nnḥas.                 3     Igga marra řeqcuɛ i uɛalṭar: tiydurin d iɣenjayen d ṭṭawyat i urucci 
d furcayat d tmejmarin, marra řeqcuɛ-a igga iten s nnḥas.                 4     Igga ict n tracca, ict n umuddi n 
nnḥas, i uɛalṭar uca igga itt sadu tma, zi swadday n trettabt i dd-innḍen i uɛalṭar ař azyen n řuɛřa. 
                5     Issefsi arebɛa n texrazin i arebɛa n ixfawen n tracca n nnḥas, maḥend ad daysent twaṭṭfen 
iɛumad i tarebbut.                6     Igga iɛumad i tarebbut zeg ukeccuḍ n tcejjart n ukasiya uca iɣeǧef iten s 
nnḥas.                 7     Igga iɛumad i tarebbut di texrazin ɣar iɣezdisen n uɛalṭar maḥend ad zzaysen t arbun. 
Igga it s tfeřwin ak-d řxawi di daxeř nsent.   

              8     Igga tabanyut n nnḥas s uḍar nnes n nnḥas zi tisitin n terbiɛt n temɣarin nni itwařeqqmen 
maḥend ad xedment ɣar tewwart n Uqiḍun n Umsagar.   

              9     Igga řemraḥ. Ɣar uɣezdis n ljanub, ɣar jjihet n ljanub, tuɣa tuzzeggart n řizarat n řemraḥ mya 
n iɣaǧen zi řeqṭen azdad immuden.                 10     Ɛicrin n ipilaren nnes d ɛicrin n tyarsawin nsen tuɣa-ten 
n nnḥas. Tisennarin n ipilaren d iqeḍban nsen i wesmuni tuɣa-ten n nnuqart.                 11     Ɣar uɣezdis n 
ccamal ɛawed řizarat s ict n tuzzeggart n mya n iɣaǧen ak-d ɛicrin n ipilaren nsent u ak-d ɛicrin 
n tyarsawin nsen n nnḥas. Tisennarin n ipilaren d iqeḍban nsen i wesmuni tuɣa-ten n nnuqart. 
                12     Ɣar uɣezdis n řɣarb tuɣa tuzzeggart n řizarat xemsin n iɣaǧen ak-d ɛecra n ipilaren nsent d 
ɛecra n tyarsawin nsen. Tisennarin n ipilaren d iqeḍban nsen i wesmuni tuɣa-ten n nnuqart. 
                13     Ɣar uɣezdis n ccarq, ɣar jjihet n wenqar n tfuct, ict n tjartiřt n xemsin n iɣaǧen.                 14     Tuɣa řizarat 
ɣar ijj n uɣezdis n zzat xemmesṭac n iɣaǧen di tuzzeggart ak-d třata n ipilaren nsent d třata n 
tyarsawin nsen.                 15     Ɣar uɣezdis n zzat nneḍni n tewwart n řemraḥ, ɣar uɣezdis-a d uɣezdis nni, 
tuɣa řizarat daysent xemmesṭac n iɣaǧen di tuzzeggart ak-d třata n ipilaren nsent d třata n ty-
arsawin nsen.                 16     Marra řizarat nni d as-dd innḍen i řemraḥ tuɣa-tent n řeqṭen azdad immuden. 
                17     Tiyarsawin n ipilaren tuɣa-tent n nnḥas d tsennarin n ipilaren d iqeḍban nsen i wesmuni n 
tuɣa-ten n nnuqart uca takursit x tzeǧifin nsen tuɣa-tt zi nnuqart d marra ipilaren n řemraḥ 
tuɣa-ten ɣeǧfen s nnuqart.                 18     Tuɣa arwaq n tewwart n řemraḥ d ijj n umuddi afenyani s řeqṭen 
adeḥmi d urjuwani d uzeggʷaɣ iḥedqen u zi řeqṭen azdad immuden. Tuzzeggart nnes tuɣa-tt 
ɛicrin n iɣaǧen u řuɛřa x marra tiru nnes xemsa n iɣaǧen, amecnaw řizarat n řemraḥ.                 19     Arebɛa 
n ipilaren d arebɛa n tyarsawin nsen tuɣa-ten n nnḥas d tsennarin nsen zi nnuqart uca tkursit 
x tzeǧifin nsen d iqeḍban nsen i wesmuni tuɣa-ten zi nnuqart.                 20     Marra řewtad n Tzeddiɣt d 
řemraḥ i d as-dd innḍen tuɣa-ten s nnḥas.   

              21     Man aya d min issuffɣen i Tzeddiɣt, Tazeddiɣt n Chadet, uca aqa zemmen t s řumur n Musa 
i tsexxart n Ilawiyyen s ufus n Itamar, mmis n ukehhan Harun.                 22     Baṣaliyil mmis n Uri, mmis 
n Ḥur, zi teqbič n Yahuda, igga marra min d as yumur SIDI i Musa.                 23     Tuɣa akides Ahuliyab, 
mmis n Axisamak, zi teqbič n Dan, amneqac d ufenyani d utarraz n řeqṭen adeḥmi d urjuw-
ani d uzeggʷaɣ iḥedqen d řeqṭen azdad.                 24     Marra ureɣ issxedmen i řxedmet i marra min iǧan 
i řxedmet di zzawect iqeddsen, tuɣa d ureɣ n tewhibin n wenhezzi: tesɛa u-ɛicrin n ‘talint’ 
uca sebɛa-mya u-třatin n uciql ɛlaḥsab aciql iqeddsen.                 25     Nnuqart n yenni itwaḥesben n tmes-
munt tuɣa-tt mya n ‘talint’ d ařef u-sebɛa-mya u-xemsa u-sebɛin n uciql, ɛlaḥsab min dd-ittawi 
uciql amqeddas.                 26     Ijj n ‘bika’ i yijj n bnadem, aqa-t d azyen n uciql ɛlaḥsab min dd-ittawi uciql 
amqeddas, zi marra wi iɛdun ɣar yenni itwaḥesben zi ɛicrin n iseggʷusa sennej, setta-mya 
u-třata-ařaf u-teřt-ařef u-xemsa-mya u-xemsin n yeryazen.                 27     Tuɣa din mya n ‘talint’ n nnuqart 
ḥima ad zzayes ssfesyen tyarsawin n zzawect iqeddsen d tyarsawin n uřeḥḥaf: mya n tyarsawin 
zi mya n ‘talint’, ict n ‘talint’ i ict n tyarsa.                 28     Zeg wařef u-sebɛa-mya u-xemsa u-sebɛin n uciql 
igga tsennarin i ipilaren, iɣeǧef tizeǧifin nsen uca igga asen iqeḍban i wesmuni.                 29     Nnḥas n 
tewhibin n wenhezzi tuɣa-t sebɛin n ‘talint’ d ařfayn u-arebɛa-mya n uciql.                 30     S man aya igga 

tyarsawin i tewwart n Uqiḍun n Umsagar d uɛalṭar n nnḥas d tracca nnes n nnḥas d marra 
řeqcuɛ i uɛalṭar,                 31     d tyarsawin n řemraḥ i d as-dd innḍen d tyarsawin n tewwart n řemraḥ d 
marra řewtad n Tzeddiɣt d marra řewtad n řemraḥ.   

          39     1       Ggin ɛawed arruḍ i tsexxart deg Uqeddas s řeqṭen adeḥmi d urjuwani d uzeggʷaɣ iḥedqen. 
Ɛawed ggin arruḍ iqeddes i Harun, am mammec i d as yumur SIDI i Musa.   

              2     Igga apalṭu zeg wureɣ u zi řeqṭen adeḥmi d urjuwani d uzeggʷaɣ idḥedqen u zi řeqṭen az-
dad immuden.                 3     Bezzɛen tiřwiḥin n wureɣ uca qeṣṣen zzaysent ifiřan ḥima ad ten txeyyḍen jar 
řeqṭen adeḥmi d urjuwani d uzeggʷaɣ iḥedqen u jar řeqṭen azdad, d man aya tuɣa d ict n ṣṣenɛet 
icnan.                 4     Ggin as tiɣarḍin i wesmuni uca ssmunen apaltu ɣar tnayen n ixfawen nnes.                 5     Taḥezzamt 
izewwqen i tuɣa ɣar upaltu idweř d ijjen akides s ufiřu n wureɣ u s ufiřu adeḥmi d urjuwani d 
uzeggʷaɣ iḥedqen u zi řeqṭen azdad immuden, am mammec i d as yumur SIDI i Musa.                 6     Nitni 
ggin ɛawed iẓra n biril, inni itwaṭṭfen di tcuyar n wureɣ i xef twaneqcen, am mammec neqqcen 
taxadent n ucemmiɛ, ismawen n ayt n Israyil.                 7     Igga iten x tɣarḍin n upalṭu, maḥend ad iřin d iẓra 
n řidaret i ayt n Israyil, am mammec d as yumur SIDI i Musa.   
              8     Igga tajmect wenni iǧan d ict n ṣṣenɛet icnan uca itwagg amecnaw apalṭu s ifiřan n wureɣ u s 
řeqṭen adeḥmi d urjuwani d uzeggʷaɣ iḥedqen u s řeqṭen azdad immuden.                 9     Tuɣa-tt s arebɛa n 
tɣemmura. Ḍefsen tajmect. Tuɣa tuzzeggart nnes d ijj n cbar n ufus uca uřa d tiru nnes d ijj n 
cbar n ufus. Tuɣa iḍfes x tnayen.                 10     Settfen arebɛa n řeṣfuf n yeẓra: ijj n ṣṣef s yijj n řɛqiq d ict n 
tyaqut d ict n smaraxt. D wa d ṣṣef amezwar.                 11     Ṣṣef wiss tnayen s yijj n karbunkel d yijj n ṣaffir 
d yijj n diamanti.                12     Ṣṣef wiss třata s yijj n yasintu d yijj n axat d yijj umatist.                 13     Ṣṣef wiss arebɛa 
s ict n txrisulit d yijj n biril d yijj n yaspis. Tuɣa twaṭṭfen di tcuyar nsen n wureɣ.                 14     Iẓra tuɣa 
settfen ɛlaḥsab ismawen n ayt n Israyil, tenɛac n yeẓra, uca ismawen nsen twaneqcen daysen 
am mammec neqqcen taxadent n ucemmiɛ, zi kuř ijj tuɣa xas isem nnes, i kuř ijj n tenɛac n 
tqebbař.                 15     Ɣar ixfawen n tejmect ggin ssnaseř s wureɣ iṣfan inni itwammuden amecnaw ijj n 
ufiřu.                 16     Ggin tnayen n tcuyar n wureɣ d tnayen n texrazin n wureɣ uca metnen tnayen n texra-
zin ɣar tnayen n ixfawen n tejmect.                 17     Cedden tnayen n ssnaseř immuden n wureɣ ɣar tnayen n 
texrazin ɣar ixfawen n tejmect.                 18     Tnayen n ixfawen n tnayen n ssnaseř immuden, cedden ten 
ɣar tnayen n tcuyar uca wcin tent x ṭɣarḍin n upalṭu, deg wudem n zzat.                 19     Ggin ɛawed tnayen 
n texrazin, cedden tent ɣar tnayen n ixfawen n tejmect, di tma nnes ɣar daxeř ɣar mani iǧa 
upalṭu.                 20     Ggin ɛawed tnayen n texrazin n wureɣ, cedden tent ɣar tnayen n tɣarḍin n upalṭu, 
swadday, ɣar ṭṭarf n zzat, cwayt sennej i tḥezzamt izewwqen n upalṭu maḥend ad ssmunen 
ak-d texrazin ɣar tma n tejmect ɣar swadday.                21     Uca cedden tejmect s texrazin nnes ɣar texrazin n 
upalṭu ak-d ijj n ufiřu adeḥmi ařami idweř sennej i tḥezzamt izewwqen n upalṭu, uca xenni war 
tbeṭṭi tejmect x upalṭu, am mammec i d as yumur SIDI i Musa.   
              22     Igga ɛawed aseřham n upalṭu n ukehhan am mammec t ittegg uderraz, tuɣa-t d adeḥmi marra. 
                23     Arzam n useřham tuɣa-t di řwest amecnaw arzam n yiri n warruḍ n wuzzař n uɛeskari. Ɣar 
tmewwa n warzam din ijj n tma maḥend war ittcarrig useřham.                 24     Ɣar iɣezdisen n useřham ggin 
tiremannin zi řeqṭen adeḥmi d urjuwani d uzeggʷaɣ iḥedqen u s ufiřu immuden.                 25     Ggin ɛawed 
nnwaqes n wureɣ iṣfan uca ssarsen nnwaqes nni jar tremmanin ɣar tma n wadday n useřham 
deg wenneḍ jar tremmanin.                 26     Ijj n nnaqus d ict n tremmant, xenni ɛawed ijj n nnaqus d ict n 
tremmant, ɣar tma n wadday n useřham deg wenneḍ maḥend ad ggen řxedmet akidsen, am 
mammec d as yumur SIDI i Musa.   
              27     Ggin arruḍ n teřmect n Harun d tarwa nnes s řeqṭen azdad, amecnaw t ittegg uxeyyaḍ, 
                28     areẓẓet n řeqṭen azdad d iḥewwaqen n řeqṭen azdad d ssraweř n řeqṭen zi řeqṭen azdad im-
muden                 29     uca tuɣa taḥezzamt n řeqṭen azdad immuden u n ufiřu adeḥmi d urjuwani d uzeggʷaɣ 

iḥedqen, aqa-tt d ijj n umuddi afenyani, am mammec i d as yumur SIDI i Musa.   
              30     Ggin tařwiḥt n temrist tamqeddast s nnuwwar zeg wureɣ iṣfan uca neqcen days tira “AMQED-
DAS i SIDI”, am mammec tetwanqec ict n txadent n ucemmiɛ.                 31     Uca cedden as ijj n ufiřu immu-
den adeḥmi ḥima ad tt ayřen sennej x areẓẓet, am mammec i d as yumur SIDI i Musa.   

      Musa iqeǧeb marra řxedmet uca ibarek řgens                

        32     Ammu i itwakemmeř marra řxedmet n Tzeddiɣt, Aqiḍun n Umsagar. Ayt n Israyil ggin tt am 
mammec i d asen yumur Musa, ammu i tt ggin.   
              33     Ksin Tazeddiɣt ɣar Musa, Aqiḍun d marra řeqcuɛ nnes d tsennarin nnes d tfeřwin nnes d 
tḥenya nnes n uɛarraḍ d ipilaren nnes d tyarsawin nnes                 34     d tseqqaft n iřmawen izeggʷɣen n 
icarriyyen d tseqqaft n iřmawen n ddenfiřat d uřeḥḥaf i dduri,                 35     Ttabut n Chadet d iɛumad 
nnes i tarebbut d tqebbart n weṣřaḥ                 36     d tazewḍa ak-d marra řeqcuɛ nnes d weɣrum n wescan                 37     d 
řqendiř izdig d teftiřin nnes, tiftiřin tinni tuɣa ittxeṣṣa ad twaswejdent, d marra řeqcuɛ nnes 
d zzect i tfawt                 38     d uɛalṭar n wureɣ d zzect i wedhan d řebxur ittfuḥen d arwaq ɣar tewwart n 
Uqiḍun                 39     d uɛalṭar n nnḥas s tracca n nnḥas d iɛumad nnes i tarebbut d marra řeqcuɛ nnes d 
tbanyut d uḍar nnes                 40     d řizarat n řemrah ak-d ipilaren nsent d tyarsawin nsen, uřa d arwaq n 
tewwart n řemraḥ d ifiřan nnes d řewtad nnes d marra řeqcuɛ i tsexxart n Tzeddiɣt, i Uqiḍun n 
Umsagar                 41     uřa d arruḍ i tsexxart ḥima ad zzayes sexxaren di zzawect iqeddsen, arruḍ iqeddes i 
ukehhan Harun d arruḍ i tarwa nnes, ḥima ad sexxaren am ukehhan.                 42     Ggin ayt n Israyil marra 
tasexxart am mammec i d as yumur SIDI i Musa.                 43     Ixẓar Musa ɣar marra řxedmet uca iẓra belli 
tettwagg am mammec i d as yumur SIDI, wah, ammu itt ggin. Uca Musa ibark iten.   

      Musa issgaɛɛed Uqiḍun n umsagar        

    40     1       Issiweř SIDI ak-d Musa uca inna                 2     “Deg wass amezwaru n yuyur amezwaru ad tessgaɛɛded 
Tazeddiɣt, Aqiḍun n umsagar.                 3     Ad tegged Ttabut n Chadet days uca ad tedřed Ttabut s 

uřeḥḥaf.                 4     Ad tessidfed tazewḍa uca ad tesswejded marra i ittxeṣṣa ad itwassewjed. Ad tessidfed 
řqendiř uca ad tessiɣed tiftiřin nnes.                 5     Ad tessarsed aɛalṭar n wureɣ i řebxur zzat i Ttabut n 
Chadet uca ad tegged arwaq zzat i tewwart n Tzeddiɣt.                 6     Ad tessarsed aɛalṭar n wecmaḍ zzat i 
tewwart n Tzeddiɣt, Aqiḍun n umsagar.                 7     Ad tessarsed tabanyut jar Uqiḍun n Umsagar d uɛalṭar 
uca ad days tegged aman.                 8     Ad tessbedded řemraḥ ɣar marra timewwa nnes uca ad tayřed arwaq 
n tewwart n řemraḥ.                 9     Ad teksid zzect i wedhan uca ad tdehned Tazeddiɣt d marra min days 
iǧan. Ad tt tessqeddsed netta d marra řeqcuɛ nnes. Ad tiři nettat d tamqeddast.                 10     Ad tdehned 
aɛalṭar n wecmaḍ s marra řeqcuɛ nnes. Ad tessqeddsed aɛalṭar. Aɛalṭar ad yiři d amqeddas qaɛ 
ktar.                 11     Ad tdehned tabanyut d uḍar nnes uca ad tt tessqeddsed.                12     Ad tessqarrbed Harun d tarwa 
nnes ɣar tewwart n Uqiḍun n Umsagar uca ad ten tessirded s waman.                 13     Ad tessyarḍed i Harun 
arruḍ iqeddsen uca ad t tdehned uca ad as tqeddsed maḥend ad ayi yiři d akehhan.                 14     Xenni ad 
tessqarrbed tarwa nnes uca ad asen tessyarḍed arruḍ.                 15     Ad ten tdehned amecnaw mammec 
tdehned babatsen, maḥend ad ayi xedmen am ikehhanen. Ad yiři wedhan nsen i nitni d ict n 
tukehhant i řebda i marra řejyuř nsen.”   

              16     Igga Musa am mammec i d as yumur SIDI, wah, ammu i tt igga.   

              17     Deg uyur amezwaru n wass wiss tnayen, deg uyur amezwaru, tetwabna Tzeddiɣt.                 18     Musa ibna 
Tazeddiɣt, issars tyarsawin nnes, igga daysent tifeřwin, igga xasent tiḥenya n uɛarraḍ tinni 
xasent iẓwan, uca issbedd ipilaren nnes.                 19     Ibezzeɛ aqiḍun x Tzeddiɣt uca issars xas taseqqaft 
n Uqiḍun am mammec d as yumur SIDI i Musa.                 20     Iksi Chadet uca issars itt daxeř x Ttabut uca 

icedd iɛumad i tarebbut ɣar Ttabut uca issars taqebbart n weṣřaḥ x Ttabut.                 21     Issidef Ttabut di 
Tzeddiɣt uca yuyeř ařeḥḥaf am dduri uca issduri Ttabut n Chadet, am mammec i d as yumur 
SIDI i Musa.                 22     Issars tazewḍa deg Uqiḍun n Umsagar, ɣar uɣezdis n ccamal n Tzeddiɣt, zzat i 
uřeḥḥaf.                 23     S usettef issars xas aɣrum zzat i uɣembub n SIDI, am mammec i d as yumur SIDI i 
Musa.                 24     Issars řqendiř deg Uqiḍun n Umsagar, deg urendad n tzewḍa, ɣar uɣezdis n ljanub n 
Tzeddiɣt.                 25     Issarɣ tiftiřin zzat i uɣembub n SIDI, am mammec i d as yumur SIDI i Musa.                 26     Iwca 
amcan i uɛalṭar n wureɣ deg Uqiḍun n Umsagar zzat i uřeḥḥaf.                 27     Issbexxar xas řebxur ittfuḥen 
am mammec i d as yumur SIDI i Musa.                 28     Yuyeř arwaq ɣar tewwart n Tzeddiɣt.                 29     Iwca amcan i 
uɛalṭar n wecmaḍ ɣar tewwart n Tzeddiɣt, Aqiḍun n umsagar. Issbexxar xas taɣarṣt n wecmaḍ 
d tewhibt n řɣiǧet, am mammec i d as yumur SIDI i Musa.                 30     Iwca amcan i tbanyut jar Uqiḍun n 
Umsagar d uɛalṭar. Igga days aman i usird.                 31     Musa d Harun d tarwa nnes ssirden days ifassen 
d iḍaren nsen.                 32     Řami tuɣa ttadfen ɣar Uqiḍun n Umsagar u řami dd-ttqarraben ɣar uɛalṭar, 
ssirden ixef nsen, am mammec d as yumur SIDI i Musa.                 33     X marra tmewwa n Tzeddiɣt d uɛalṭar 
iqewwar as řemraḥ uca yuyeř arwaq n tewwart n řemraḥ. Ammu i ikemmeř Musa řxedmet.   

              34     Řexdenni idřa useynu Aqiḍun n umsagar uca aɛuǧi n SIDI iccur Tazeddiɣt.                 35     War izemmar 
Musa ad yadef deg Uqiḍun n Umsagar, minzi aseynu yarsa xas u aɛuǧi n SIDI iccur Tazeddiɣt. 
                36     Řami-dd igaɛɛed useynu zi sennej n Tzeddiɣt, xenni kksen ayt n Israyil iqiḍan nsen uca ammu 
muṭṭiyen zeg wemcan ɣar wemcan.                 37     Mařa war dd-igaɛɛed ca useynu, war kksin iqiḍan nsen ař 
ass i di tuɣa dd-ittgaɛɛed.                 38     Minzi aseynu n SIDI tuɣa yarsa x Tzeddiɣt deg uziř u di ǧiřet tban 
days tmessi zzat i tiṭṭawin n marra taddart n Israyil am ssmuṭṭiyen zeg wemcan ɣar wemcan.   

  X Tiɣarṣa     

  1       1       Iřaɣa SIDI i Musa uca issiweř akides zeg Uqiḍun n Umsagar uca inna                 2     “Siweř ak-d ayt n 
Israyil uca ini asen 

‘Mařa ḥed zzaywem iqarreb-dd ɣar SIDI s ict n tewhibt, xenni ad tqarrbem kenniw s ict n tewhibt 
zi řebhayem, zeg ifunasen d tfunasin niɣ zeg wuǧi.   

      Tiɣarṣa n wecmaḍ                

        3     Mařa tawhibt nnes d ict n tɣarṣt n wecmaḍ zeg ifunasen d tfunasin, xenni ad dd-issqarreb ijj n 
uwtem icnan qaɛ. Ad t yawi ɣar tewwart n Uqiḍun n Umsagar maḥend ad days itwaf arḍa zzat i 
wudem n SIDI.                4     Ad igg afus nnes x uzeǧif n tɣarṣt n wecmaḍ uca ammu i ɣa tetwaqbeř tɣarṣt maḥend 
ad xas tefdi.                 5     Ad iɣarṣ i umeẓyan n ufunas zzat i wudem n SIDI uca tarwa n Harun, ikehhanen, ad 
dd-qarrben s idammen, ad beqqḍen cwayt n idammen ɣar marra iɣezdisen x uɛalṭar wenni iǧan 
zzat i tewwart n Uqiḍun n Umsagar.                 6     Ad iɣarṣ taɣarṣt n wecmaḍ uca ad tt ibḍa d iceǧiqen.                 7     Tarwa n 
Harun, akehhan, ad ssarɣen timessi x uɛalṭar uca ad settfen akeccuḍ x tmessi.                 8     Tarwa n Harun, ikeh-
hanen, ad settfen iceǧiqen u azeǧif d tdunt n tyeẓẓař x ukeccuḍ nni iǧan x tmessi i iǧan x uɛalṭar.                 9     U 
netta ad issird aḍan nnes d iḍaren nnes. Akehhan ad issbexxar man aya marra x uɛalṭar. Aqa-tt d ict 
n tɣarṣt n wecmaḍ, ict n tewhibt n tmessi, ict n řefwaḥet ittfuḥen i SIDI.   
              10     Mařa tawhibt nnes d ict n tɣarṣt n wecmaḍ zeg wuǧi, zeg iḥuřiyyen niɣ zeg iɣayḍen, xenni 
ittxeṣṣa ad dd-issqarreb ijj n uwtem icnan qaɛ.                 11     Ad as iɣarṣ zzat i wudem n SIDI ɣar uɣezdis n 
ccamal n uɛalṭar uca tarwa n Harun, ikehhanen, ad beqqḍen cwayt n idammen nnes x uɛalṭar 
ɣar marra iɣezdisen nnes.                 12     Ad t ibḍa d iceǧiqen uca akehhan ad t isettef s uzeǧif nnes d tdunt 
nnes n tyeẓẓař x ukeccuḍ nni iǧan x tmessi i iǧan x uɛalṭar.                 13     Ad issird aḍan nnes d iḍaren nnes 
s waman. Akehhan ad issbexxar man aya marra x uɛalṭar. Aqa-tt d ict n tɣarṣt n wecmaḍ, ict n 
tewhibt n tmessi, ict n řefwaḥet ittfuḥen i SIDI.   

              14     Mařa tawhibt nnes d ict n tɣarṣt n wecmaḍ zeg ijḍaḍ i SIDI, ejj it xenni ad dd-iqarreb s tewhibt 
nnes zi tejlilleḥin niɣ zeg idbiren imeẓyanen.                 15     Akehhan ad t yawi ɣar uɛalṭar uca ad as ikkes 
azeǧif uca ad t issbexxar x uɛalṭar. Ad iẓemm idammen nnes x uɣezdis n uɛalṭar                 16     uca ad as 
ikkes aseyru d arricc nnes, ad ten inḍar zzat i uɛalṭar ɣar uɣezdis n ccarq mani iǧa wemcan n 
iɣɣeḍ.                 17     Ad t ijbed zeg wefriwen, maca war t ibeṭṭi ca uca akehhan ad t issbexxar x uɛalṭar, x 
ukeccuḍ nni iǧan x tmessi. Aqa-tt d ict n tɣarṣt n wecmaḍ, ict n tewhibt n tmessi, ict n řefwaḥet 
ittfuḥen i SIDI.’ ”   

      Tiɣarṣa n řɣiǧet    

  2       1       “Mařa ḥed iqarreb-dd s ict n tewhibt n řɣiǧet ɣar SIDI, ad tiři tewhibt nnes n waren azdad 
uca ad xas iseyyeb zzect uca ad xas issars jjawi.                 2     Ad tt yawi ɣar tarwa n Harun, ikehhanen, 

uca ijjen zzaysen ad iksi ijj n wuru iccur zeg waren azdad nni u zi zzect nni ak-d marra jjawi uca 
akehhan ad issbexxar aya x uɛalṭar i řidaret i tewhibt nni. Aqa-tt d ict n tewhibt n tmessi, ict n 
řefwaḥet ittfuḥen i SIDI.                 3     Min iqqimen n tewhibt n řɣiǧet, ad yiři i Harun u i tarwa nnes. Aqa d 
amqeddas qaɛ zi marra tiwhibin n tmessi n SIDI.   

              4     Mařa tqarrbed-dd s ict n tewhibt i iǧan d ict n tewhibt n řɣiǧet darḥen tt di tefqunt, xenni ad 
tiři d řemsemnat břa antun zeg waren azdad ixeǧḍen s zzect uřa d tiřfaf břa antun twadehnent 
s zzect.   
              5     Mařa tawhibt nnek d ict n tewhibt n řɣiǧet ggʷin tt x wexdim, xenni ittxeṣṣa ad tiři n waren n 
azdad břa antun xeǧḍen tt s zzect.                 6     Ad tt tebḍid d iceǧiqen uca ad xas tseyybed zzect. Aqa-tt d 
ict n tewhibt n řɣiǧet.   
              7     Mařa tawhibt nnek d ict n tewhibt n řɣiǧet ggʷin tt di ṭṭajjin, ad tiři tewjed s waren azdad ak-d 
zzect.                 8     Tawhibt n řɣiǧet i zzaysen iwejden, ad tt tawyed ɣar SIDI, ad zzayes dd-iqarreb ɣar ukeh-
han uca ad tt yawi ɣar uɛalṭar.                 9     Ad iksi ukehhan zi tewhibt n řɣiǧet ict n řidaret uca ad tt iss-
bexxar x uɛalṭar. Aqa-tt d ict n tewhibt n tmessi s ict n řefwaḥet ittfuḥen i SIDI.                 10     Min iqqimen n 
tewhibt n řɣiǧet ad yiři i Harun u i tarwa nnes. Aqa-t d amqeddas qaɛ zi tewhibin n tmessi n SIDI.   
              11     Uřa d ict n tewhibtn řɣiǧet ad zzayes dd-tqarrbem ɣar SIDI war tettiři tewjed s wentun, maɣar 
zi min mma n wentun d zi min mma n tamment, war zzayes tessbexxaram ca uřa d ict n tewhibt 
n tmessi i SIDI.   
              12     Ad dd-tqarrbem ɣar SIDI s tewhibt n usuffeɣ amezwaru n ṣṣabet, maca war tzemmar ad 
tbexxar tewhibt-a x uɛalṭar am ict n řefwaḥet ittfuḥen i SIDI.   
              13     Kuř tawhibt n tewhibin n řɣiǧet i zi i dd ɣa tqarrbed, ad tiři tmeǧḥed s tmeǧaḥṭ. Tameǧaḥt 
n řɛahd AREBBI war tzemmar ad tenqeṣ ɣar tewhibt n řɣiǧet nnek. Marra tiwhibin i zi i dd ɣa 
tqarrbed, ad iřint twameǧḥent.   
              14     Mařa tqarrbed-dd ɣar SIDI s ict n tewhibt n tmenzut n řɣiǧet, xenni ad dd-tqarrbed s ict n 
tewhibt n řɣiǧet zi tmenzut nnek zi tidrin yiwḍen, tinni itwafaren x tmessi, d tinni d řḥebb iba-
ryen n yeyyar.                 15     Ad xas tseyybed zzect uca ad xas tessarsed jjawi, aqa-tt d ict n tewhibt n řɣiǧet 
i teǧa.                 16     Xenni ad issbexxar ukehhan ict n řidaret n řḥebb ibaryen ak-d marra jjawi nnes. Aqa-tt 
d ict n tewhibt n tmessi i SIDI.”   

      Tiɣarṣa n řeḥna    

  3       1       “Mařa tawhibt nnes d ict n tɣarṣt n tɣarṣa n řehna i teǧa, xenni ittxeṣṣa, x minni amuddar 
i ɣa dd-issqarreb ad yiři d awtem niɣ d tawtemt n ifunasen d tfunasin, ad dd-issqarreb ij n 

umuddar icnan qaɛ zzat i wudem n SIDI.   
              2     Ad issars afus nnes x uzeǧif n tewhibt nnes uca ad as iɣarṣ qibač i tewwart n Uqiḍun n Umsagar 
uca tarwa n Harun, ikehhanen, ad beqqḍen cwayt n idammen nnes x uɛalṭar ɣar marra iɣezdisen 
nnes.                 3     Ad dd-issqarreb ict n tewhibt n tmessi i iǧan n tɣarṣa n řehna i SIDI, s tadunt i idřin aḍan 
uca s marra tadunt i iǧan x waḍan.                 4     Ad ikkes tnayen n tyeẓẓař ak-d tdunt i xasent iǧan ɣar 
tejɛinna uřa d min yuyřen ɣar tsa uca yarsa x tyeẓẓař.                 5     Uca tarwa n Harun ad ssbexxaren aya x 
uɛalṭar x tɣarṣt n wecmaḍ i iǧan x ukeccuḍ i din x tmessi. Aqa-tt d ict n tewhibt n tmessi s ict n 
řefwaḥet ittfuḥen i SIDI.   
              6     “Mařa tawhibt nnes d ict n tɣarṣt n tɣarṣa n řehna i SIDI, awtem niɣ d tawtemt n wuǧi, xenni 
ad dd-issqarreb ij n umudar icnan qaɛ.   
              7     Mařa min dd-issqarreb aqa d ij n izmar, xenni ad t-idd issqarreb zzat i wudem n SIDI.                 8     Ad issars 
afus nnes x uzeǧif n tewhibt nnes uca ad as iɣarṣ zzat i Uqiḍun n Umsagar uca tarwa n Harun 
ad beqqḍen cwayt n idammen nnes x uɛalṭar ɣar marra iɣezdisen nnes.                 9     Ad dd-issqarreb ɣar 
SIDI ict n tewhibt n tɣarṣa n řehna am tewhibt n tmessi: tadunt nnes d marra anewwar n tadunt 
wenni ittxeṣṣa ad ikkes zi zzat n ubeɛṣuṣ uřa tadunt i idřin aḍan d marra tadunt i iǧan x waḍan. 
                10     Ad ikkes tnayen n tyeẓẓař ak-d tdunt i xasent iǧan ɣar tejɛinna, uřa d min yuyřen ɣar tsa uca 
yarsa x tyeẓẓař.                 11     Akehhan ad issbexxar aya x uɛalṭar. Aqa-tt d macca am tewhibt n tmessi i SIDI.   
              12     Mařa tawhibt nnes d ij n iɣayḍ, xenni ad t-idd issqarreb zzat i wudem n SIDI.                 13     Ad issars afus 

nnes x uzeǧif nnes uca ad as iɣarṣ zzat i Uqiḍun n Umsagar uca tarwa n Harun ad beqqḍen 
cwayt n idammen nnes x uɛalṭar ɣar marra iɣezdisen nnes.                 14     Ad dd-issqarreb tawhibt nnes am 
ict n tewhibt n tmessi i SIDI, ak-d tadunt i idřin aḍan u ak-d marra tadunt i iǧan x waḍan.                 15     Ad 
ikkes tnayen n tyeẓẓař ak-d tdunt i xasent iǧan ɣar tejɛinna uřa d min yuyřen ɣar tsa uca 
yarsa x tyeẓẓař.                 16     Akehhan ad issbexxar aya x uɛalṭar. Aqa-t d macca am tewhibt n tmessi s ict 
n řefwaḥet ittfuḥen. Marra tadunt ad tiři i SIDI.                 17     Ta d ict n tewṣiyyet i řebda i marra řejyuř 
nwem, mani mma i ɣa tzedɣem: marra tadunt d marra idammen war ten ttettem.”   

      Tiɣarṣa n ddenb    

  4       1       Issiweř SIDI ak-d Musa, inna   
              2     “Siweř ak-d ayt n Israyil, ini 

‘X wenni i ɣa ixḍan war iǧi neɛmada, uca iɛedda di marra řumurat n SIDI, min war ittxeṣṣa ad 
yiři, ɛad ijjen igga itt zi jjihet n icten zzaysent.   

              3     Mařa wenni itwassdehnen am ukehhan aqa ixḍa uca yarra amarwas x řgens, xenni ad dd-is-
sqarreb ijj n umwa, ameẓyan icnan qaɛ n ufunas, am tɣarṣt n ddenb i SIDI.                 4     Ad yawi amwa nni 
ɣar tewwart n Uqiḍun n Umsagar, zzat i wudem n SIDI, uca netta ad issars afus nnes x uzeǧif 
n umwa uca ad as iɣarṣ i umwa zzat i wudem n SIDI.                 5     Xenni wenni itwassdehnen am ukehhan 
ad iksi zeg idammen n umwa uca ad t yawi ɣar Uqiḍun n Umsagar.                 6     Ad issuf ukehhan ḍaḍ nnes 
deg idammen uca ad irucc s idammen sebɛa n twařawin zzat i wudem n SIDI, zzat i uřeḥḥaf n 
zzawect iqeddsen.                 7     Ad igg ukehhan ca n idammen x waccawen n uɛalṭar n řebxur ittfuḥen i din 
zzat i wudem n SIDI deg Uqiḍun n Umsagar. Netta ad ifarreɣ marra idammen n umwa ɣar uḍar 
n uɛalṭar n wecmaḍ zzat i tewwart n Uqiḍun n Umsagar.                 8     Ad ikkes marra tadunt n umwa n 
tɣarṣt: tadunt i idřin aḍan d marra tadunt i iǧan x waḍan.                 9     Ad ikkes tnayen n tyeẓẓař ak-d tdunt 
i xasent iǧan ɣar tejɛinna uřa d min yuyřen ɣar tsa uca yarsa x tyeẓẓař,                 10     amecnaw mammec 
ikkes man aya x ufunas n tɣarṣi n řehna uca akehhan ggur ad issbexxar aya x uɛalṭar n wecmaḍ. 
                11     Iřem n umwa d marra aysum nnes ak-d uzeǧif d icekrad nnes d waḍan nnes d umessař nnes i 
days iǧan,                 12     aqa marra amwa, ad t issufeɣ barra i řmargeḥ n txuzan ɣar ijj n wemcan iṣfa, mani 
tteggen iɣɣeḍ, uca ad t issecmeḍ s tmessi x ukeccuḍ. Mani tteggen iɣɣeḍ ad itwacmeḍ.  
              13     Mařa marra tamesmunt n Israyil texḍa, war iǧi neɛmada uca man aya aqa iffar x tiṭṭawin n 
wegraw n řgens, uca nitni ggin ca min iffɣen zi marra řumurat n SIDI, min war ittxeṣṣa ad yiři, 
uca idweř daysen umarwas,                 14     uca iban-dd ddenb i iggin nitni, xenni ad dd-issqarreb wegraw n 
řgens ijj n umwa, ameẓyan n ufunas, d taɣarṣt i ddenb, uca ad t awyen zzat i Uqiḍun n Umsagar. 
                15     Imɣaren n tmesmunt ad ssarsen ifassen nsen x uzeǧif n umwa zzat i wudem n SIDI uca ad as 
iɣarṣ i umwa nni zzat i wudem n SIDI.                 16     Wenni itwassdehnen d akehhan ad yiwi ca zeg idammen 
n umwa ɣar Uqiḍun n Umsagar                 17     uca ad issuf ukehhan aḍaḍ nnes deg idammen uca ad irucc s 
idammen sebɛa n twařawin zzat i wudem n SIDI, zzat i uřeḥḥaf.                18     Netta ad igga ca zeg idammen 
nni x waccawen n uɛalṭar nni iǧan zzat i wudem n SIDI deg Uqiḍun n Umsagar. Xenni ad ifarreɣ 
marra idammen iceṭṭen ɣar uḍar n uɛalṭar n wecmad i din zzat i tewwart n Uqiḍun n Umsagar. 
                19     Ad xas ikkes marra tadunt uca ad tt issbexxar x uɛalṭar.                 20     Uca ad igg s umwa-ya am mammec 
igga s umwa n tɣarṣt n ddenb, ammu tt i ɣa igg. Uca ammu i xasen i ɣa ifdi ukehhan uca ad asen 
itwaɣfar.                 21     Xenni ad issuffeɣ amwa barra i řmargeḥ n txuzan uca ad t issecmeḍ amecnaw mam-
mec issecmeḍ amwa umezwaru. Aqa-tt d taɣarṣt n ddenb n wegraw n řgens.   
              22     Mařa ijj n umɣar ixḍa war iǧi neɛmada uca iɛedda x icten zi řumurat n SIDI, AREBBI nnes, min 
war ittxeṣṣa ad yiři, uca netta idweř days amarwas,                23     niɣ axeṭṭu nnes i igga ḍidd i řumur, aqa 
iban as-dd, xenni ad tiři tewhibt nnes, tenni i ɣa iqeddem, d ijj n umyan ameẓyan, ijj n wewtem 

icnan qaɛ.                 24     Ad issars afus nnes x uzeǧif n umyan uca ad as iɣarṣ deg wemcan mani itwaɣarṣ 
taɣarṣt n wecmaḍ zzat i wudem n SIDI. Aqa-tt d taɣarṣt n ddenb.                 25     Xenni ad iksi ukehhan s uḍaḍ 
nnes ca zeg idammen n tɣarṣt n ddenb uca ad ten igg x waccawen n uɛalṭar n wecmaḍ uca xenni 
ad ifarreɣ idammen iceṭṭen ɣar uḍar n uɛalṭar n wecmaḍ.                 26     Ad issbexxar marra tadunt nnes x 
uɛalṭar, am mammec d as igga i tadunt n tɣarṣa n řehna. Uca ammu ad xas ifdi ukehhan ddenb 
nnes uca ad as itwaɣfar.   
              27     Mařa ḥed zi řgens n temmurt ixḍa war iǧi neɛmada uca iɛedda x ict n řumurat n SIDI, min 
war ittxeṣṣa ad yiři, uca idweř days amarwas,                 28     niɣ axeṭṭu nnes i igga, aqa iban as-dd, xenni ad 
tiři tewhibt nnes tenni i ɣa iqeddem d ict n tɣayḍet, ict n tewtemt icnan qaɛ, d taɣarṣt x ddenb i 
igga.                 29     Ad issars afus nnes x uzeǧif n tɣarṣt n ddenb uca ad as iɣarṣ i tɣarṣt n ddenb deg wemcan 
n tɣarṣt n ddenb.                 30     Xenni ad iksi ukehhan s uḍaḍ nnes ca zeg idammen uca ad t igg ɣar wacca-
wen n uɛalṭar n tɣarṣt n wecmaḍ uca ad ifarreɣ marra idammen iceṭṭen ɣar uḍar n uɛalṭar.                 31     Ad 
xas ikkes marra tadunt nnes amecnaw mammec kksen tadunt n tɣarṣa n řehna uca akehhan ad 
tt issbexxar x uɛalṭar ad tiři d ict n řefwaḥet ittfuḥen i SIDI. Uca ammu ad xas ifdi ukehhan uca 
ad as itwaɣfar.                 32     Mařa iqeddem ij n uḥuři d tawhibt i tɣarṣt n ddenb, xenni ad yiři d tawtemt 
icnan qaɛ.                 33     Ad issars afus nnes x uzeǧif n tɣarṣt n ddenb uca ad as iɣarṣ i tɣarṣt n ddenb deg 
wemcan mani tetwaɣarṣ tɣarṣt n wecmaḍ.                 34     xenni ad iksi ukehhan s uḍaḍ nnes ca zeg idammen 
n tɣarṣt n ddenb uca ad t igg x waccawen n uɛalṭar n wecmaḍ uca ad ifarreɣ marra idammen 
iceṭṭen ɣar uḍar n uɛalṭar.                 35     Ad xas ikkes marra tadunt nnes, am mammec ikkes tadunt n uḥuři 
n tiɣarṣa n řehna, uca akehhan ad tt issbexxar x uɛalṭar, x tewhibin n tmessi i SIDI uca ammu ad 
xas ifdi ukehhan x ddenb i igga, uca ad as itwaɣfar.”   

        5       1       Mařa ixḍa ḥed umi isřa ahejji n ict n nneɛřet uca netta d acehhad xas, niɣ iẓra it niɣ issen it, 
mařa war xas iqqar walu, xenni ad yarbu řmuɛṣiyyet nnes,   

              2     niɣ mařa ijj n řeɛmar iḥada man mma n tmesřayin ixemjen, řxecbet n yijj n řmař ixmej, niɣ 
řxecbet n ict n řebḥimet ixemjen, niɣ řxecbet n yijj n umuddar ixmej ittbuɛen, ɛad mařa war tt 
issin, aqa ixmej u netta d bu-umarwas,   
              3     niɣ mařa iḥada ca n řexmej n yijj n bnadem, man mma řexmej nnes i zi idweř netta ixmej, ɛad 
mařa war tt issin, aqa ixmej u netta d bu-umarwas,   
              4     niɣ mařa ḥed iẓẓuǧ s tcarfayeḥ nnes maḥend ad igg řɣar niɣ ad igg řxar, niɣ min mma izem-
mar bnadem ad inṭeq s tcarfayeḥ s ict n tjaǧit, ɛad mařa war tt issin, aqa ixmej u netta d bu-
umarwas,   
              5     xenni ad imsar, mařa days amarwas di ssibbet n icten zi tmesřayin-a, ad inɛem di min di tuɣa 
ixḍa                 6     uca x ddenb i igga, ad iqeddem ict n tewtemt n wuǧi d taɣarṣt n ddenb, ict n texsi niɣ ict 
n tɣayḍet, d taɣarṣt n umarwas i SIDI, uca ammu ad xas ifdi ukehhan ddenb nnes.   
              7     Uca mařa afus nnes war ɣares min ikfa i ijjen zeg wuǧi, xenni ad yawi i SIDI i tɣarṣt n umarwas 
x ddenb i igga, tnayen n tejlilliḥin niɣ tnayen n idbiren imeẓyanen, ijjen i tɣarṣt n ddenb u ijjen 
i tɣarṣt n wecmaḍ.   
              8     Ad ten yawi ɣar ukehhan, wenni i dd ɣa issqarrben d amezwaru wenni iǧan i tɣarṣt n ddenb 
uca ad ikkes azeǧif zeg iri nnes, maca war t ibeṭṭi marra.                 9     Ad irucc ca n idammen ɣar uɣezdis n 
uɛalṭar uca min iceṭṭen zeg idammen, ad t iẓemm ɣar uḍar n uɛalṭar. Aqa-tt d taɣarṣt n ddenb. 
                10     Uca wenneḍni ad issewjed am tɣarṣt n wecmaḍ ɛlaḥsab lfariḍa uca akehhan ad xas ifdi x 
ddenb nnes i yegga uca ad as itwaɣfar.                11     Mařa afus nnes war ɣares min ikfa i tnayen n tejlilliḥin 
niɣ i tnayen n idbiren imeẓyanen, xenni wenni ixḍan, ad yawi am tewhibt nnes taɛcart n yijj ‘ifa’ 
n waren azdad. War xas ittegg zzect uřa war xas issrusi jjawi, minzi aqa-tt d taɣarṣt n ddenb. 
                12     Ad tt yawi ɣar ukehhan uca akehhan ad zzayes iksi ijj n wuru iccur uca ad issbexxar aya, am 

řidaret days, x uɛalṭar, x tewhibin n tmessi i SIDI. Aqa-tt d taɣarṣt n ddenb.                 13     Ammu ad xas ifdi 
ukehhan x ddenb nnes nni igga zi jjihet n icten zi tmesřayin-a uca ad as itwaɣfar. Min iceṭṭen 
ad yiři i ikehhanen am mammec itwagg ak-d tewhibt n řɣiǧet.”   

      Tiɣarṣa n umarwas                

        14     Issiweř SIDI ak-d Musa, inna                 15     “Mařa ḥed igga s řeɣdar uca ixḍa war iǧi neɛmada zi jjihet n 
tmesřayin iqeddsen n SIDI, xenni ittxeṣṣa ad yawi ijj n icarri icnan qaɛ d taɣarṣt n umarwas i 
SIDI, ad tiři řqimet nnes ɛlaḥsab řqimet i tqeddared cek deg iciqlen n nnuqart ɛlaḥsab aciql n 
zzawect iqeddsen, aqa-tt d taɣarṣt n umarwas.                 16     Min ixḍa zi jjihet n tmesřayin timqeddasin, 
ad t yarr uca ad days yarni tasɣart n texmusect uca ad iwc man aya i ukehhan uca akehhan ad 
xas ifdi s icarri n tɣarṣt n umarwas uca ad as itwaɣfar.                 17     Mařa ḥed ixḍa uca igga min itteffɣen zi 
min mma zi tweṣṣa n SIDI, min war ittxeṣṣa ad yiři, uca war t issin, ad days yiři umarwas ɛad 
uca ad yarbu řmuɛṣiyyet nnes.                 18     Ad yawi ijj n icarri icnan qaɛ zeg wuǧi ɣar ukehhan i tɣarṣt n 
umarwas, ad tiři řqimet nnes ɛlaḥsab řqimet i tqeddared cek uca ad xas ifdi ukehhan i uweddar 
nnes i di iweddar am war t issin uca ad as itwaɣfar.                 19     Aqa-tt d taɣarst n umarwas. S tidett tuɣa 
days amarwas zzat i SIDI.”   

              20     Issiweř SIDI ak-d Musa, inna   
              21     “Mařa ixḍa ḥed uca iɣdar SIDI am issxarriq x umqarreb nnes zi jjihet n min d as immewcen 
maḥend ad t iḥḍa niɣ zi jjihet n min jjin deg ufus nnes, niɣ zi jjihet n min xas yucaren, niɣ igga 
ca n ubeɛɛej i umqarreb nnes,                 22     niɣ tuɣa issxarriq x ca min iweddaren u itwaf zzayes, uca xenni 
netta ijjuǧ ẓẓur x icten zi marra timesřayin nni igga bnadem i zi ixeṭṭa,   
              23     xenni ad imsar, umi ixḍa uca idweř d bu-umarwas, aqa netta ad yarr tukkarda i yucar, niɣ min 
itwakksen s uɣiř i iksi netta s uɣiř, niɣ min zzayes itwaḥḍan i d as immewcen maḥend ad t iḥḍa, 
niɣ min iweddaren i yufa netta,                 24     niɣ ad yarr, zi marra min xef ijjuǧ ẓẓur, řqimet nnes tmun uca 
ad yarni tasɣart texmusect uca ad tt iwc i wenni umi dd-tusa deg wass n tɣarṣt nnes n umarwas.   
              25     Netta ad yawi taɣarṣt nnes n umarwas ɣar SIDI, ijj n icarri icnan qaɛ zeg wuǧi, wenni řqimet 
nnes ad tiři ɛlaḥsab řqimet i tqeddared cek uca ad tiři d taɣarṣt n umarwas, uca ad t yawi ɣar 
ukehhan.                 26     Xenni ad xas ifdi ukehhan zzat i wudem n SIDI uca ad as itwaɣfar, umi days itwaf 
umarwas zi jjihet n ict n tmesřact i igga zi marra tina.”   

      Azerf i tɣarṣt n wecmaḍ    

  6       1       Issiweř SIDI ak-d Musa, inna   
              2     “Umur Harun d tarwa nnes, ini asen: Wa d azerf i tɣarṣt n wecmaḍ, taɣarṣt n wecmaḍ i 

ibexxaren x uɛalṭar ǧiřet tmun ař ṣṣbeḥ, i umi i ɣa teqqim tmessi n uɛalṭar tcemmeḍ.   
              3     Akehhan ad yarḍ aseřham nnes n řeqṭen, ad ibyes ssarwař nnes n řeqṭen x arrimet nnes, uca, 
xmi i ɣa tecc tmessi taɣarṣt n wecmaḍ, ad iksi iɣɣeḍ uca ad t issars zzat i uɛalṭar.                 4     Xenni ad ikkes 
arruḍ nnes uca ad yarḍ arruḍ nneḍni, ad yawi iɣɣeḍ barra i řmargeḥ n txuzan ɣar ijj n wemcan 
iṣfa.   
              5     ittxeṣṣa ad teqqim tmessi tareqq x uɛalṭar, ittxeṣṣa war txessi ca. Akehhan ad issarɣ akeccuḍ 
kuř ṣṣbeḥ uca ad xas isettef taɣarṣt n wecmaḍ uca ad xas issbexxar tadunt n tɣarṣa n řehna. 
                6     Timessi x uɛalṭar ad teqqim tareqq řebda, war txessi.   

      Azerf i tmewci n řɣiǧet                

        7     Wa d azerf i tewhibt n řɣiǧet. Tarwa n Harun ad tt ssqarrben zzat i wudem n SIDI zzat i uɛalṭar.   
              8     Netta ad iksi ijj n wuru zeg waren azdad n tewhibt n řɣiǧet u zi zzect nnes ak-d marra jjawi i 

iǧan x tewhibt n řɣiǧet. Ad issbexxar aya x uɛalṭar. Aqa-tt d ict n řefwaḥet ittfuḥen i řidaret days 
i SIDI.                 9     Harun d tarwa nnes ad ccen min zzayes iceṭṭen. Ittxeṣṣa ad tt ccen deg ijj n wemcan d 
amqeddas. Ad tt ccen di řemraḥ n Uqiḍun n Umsagar.                 10     War tettwasnenni s wentun. Ta d taɣarṣt i 
d asen wciɣ zi tewhibin inu n tmessi, aqa-tt d tamqeddast qaɛ, am tɣarṣt n ddenb d tɣarṣt n umar-
was.                 11     Marra iryazen jar tarwa n Harun ad zzayes ccen. aqa-tt d ict n tewṣiyyet i řebda x tewhibin 
n tmessi n SIDI i marra řejyuř nwem. Marra wi tt i ɣa iḥadan, ad yiři itwaqeddes.”   

              12     Issiweř SIDI ak-d Musa, inna   
              13     “Ta d tawhibt n Harun d tarwa nnes i zi i ɣa qarrben ɣar SIDI deg wass min di i ɣa itwadhen: 
taɛcart n yijj n ‘ifa’ n waren azdad am ict n tewhibt n řɣiǧet i řebda, azyen di ṣṣbeḥ d wezyen ɣar 
uɛecci.                 14     Deg ijj n uxdim s zzect ad tesswejded u ad tawyed arecti uca ad tqeddmed iřeqqwaz 
icenfen n tewhibt n řɣiǧet am ict n řefwaḥet ittfuḥen i SIDI.                 15     Akehhan zi tarwa nnes wenni 
ad itwassedhen deg wemcan nnes, ad igg amenni. Aqa d azerf i řebda. Ad itwassbexxar i SIDI 
marra.                 16     Marra tawhibt n řɣiǧet n yijj n ukehhan ad tiři tekmeř. War zzayes ttetten ca.”   

      Azerf i tɣarṣt n ddenb                

        17     Issiweř SIDI ak-d Musa, inna   
              18     “Siweř ak-d Harun d tarwa nnes, ini asen: Wa d azerf i tɣarṣt n ddenb: deg wemcan mani 
itwaɣarṣ taɣarṣt n wecmaḍ, ad tetwaɣarṣ taɣarṣt n ddenb zzat i wudem n SIDI. Aqa-tt d tamqed-
dast qaɛ.                 19     Akehhan, wenni i tt itteggen d ddenb, ad zzayes yecc. Ittxeṣṣa ad tetwacc deg ijj n 
wemcan amqeddas: di řemraḥ n Uqiḍun n Umsagar.                 20     Marra wi i ɣa iḥadan aysum nni, ad zzayes 
itwassqeddes. Mařa ingez ca zzayes x ijj n warruḍ, xenni ittxeṣṣa ad issird min xas ibeqqḍen 
deg ijj n wemcan amqeddas.                 21     Uca řqecɛet n třaxt i di tuɣa ssnennan, ggur ad tetwarz, maca 
mařa teggwa deg ict n řqecɛet n nnḥas, xenni ittxeṣṣa ad tetwaḥekk uca ad tetwassird s wa-
man.                 22     Marra min iǧan d awtem jar ikehhanen ad zzayes yecc, aqa-t d amqeddas qaɛ.                 23     Uřa d 
ict n tɣarṣt n ddenb i zi twaqeddmen idammen nnes deg Uqiḍun n Umsagar maḥend ad iřin i 
řefdiyyet di zzawect iqeddsen, war zzayes itwacc ca. Ad tetwacmeḍ di tmessi.”   

      Azerf i tɣarṣt n umarwas    

  7       1       “Wa d azerf i tɣarṣt n umwarwas. Aqa-tt d tamqeddast qaɛ.   
              2     Deg wemcan mani ɣarrṣen taɣarṣt n wecmaḍ, ad ɣarṣen taɣarṣt n umarwas. Ad ibeqqeḍ 

idammen nnes x uɛalṭar ɣar marra iɣezdisen nnes.                 3     Ad iqarreb s marra tadunt nnes, ak-d une-
wwar n tdunt d tdunt tenni idřin aḍan.                 4     Ad ikkes tnayen n tyeẓẓař ak-d tdunt i xasent iǧan ɣar 
tejɛinna uřa d min yuyřen ɣar tsa uca yarsa x tyeẓẓař.                 5     Akehhan ad issbexxar aya x uɛalṭar am 
ict n tewhibt n tmessi i SIDI. aqa-tt d taɣarṣt n umarwas.                 6     Marra awtem jar ikehhanen ad zzayes 
yecc. Ad itwacc deg ijj n wemcan amqeddas. Aqa-tt d tamqeddast qaɛ.                 7     Ad tiři tɣarṣt n umarwas 
am tɣarṣt n ddenb. Ad ɣars yiři d ijj n uzerf. Ad tiři tɣarṣt i ukehhan, wenni tuɣa zzayes ifdi x ca 
n yijjen.                 8     Akehhan wenni i ɣa iqeddmen taɣarṣt n wecmaḍ n ca n ijjen, akehhan nni ad ɣars tiři 
teřmect n tɣarṣt n tmessi, tenni dd-iqeddem.                 9     Kuř tawhibt n řɣiǧet nni nggʷan di tefqunt uřa d 
marra min itwaswejden di ṭṭajjin niɣ deg wexdim, ad yiři i ukehhan, wenni i zzayes-dd iqarreb. 
                10     Kuř tawhibtn řɣiǧet i itwaxeǧḍen s zzect, niɣ yuẓɣen, ad tiři i marra tarwa n Harun, amenni i 
ijj amecnaw i wenneḍni.   

      Azerf i tɣarṣt i iǧan n tɣarṣi n řehna                

        11     Wa d azerf i tɣarṣt i iǧan n tɣarṣi n řehna, tenni i ɣa iqeddem i SIDI.   
              12     Mařa ad tt iqeddem i uqadi, xenni ad tt iqeddem ak-d tɣarṣt n uqadi uřa d řemsemnat břa antun 

ixeǧḍen s zzect d teřfaf břa antun twadehnent s zzect d řemsemnat n waren azdad twaxeǧḍent 
s zzect.                 13     Ak-d řemsemnat ad iqeddem ak-d tewhibt nnes ɛawed aɣrum s wentun ak-d tɣarṣt n 
uqadi tenni iǧan zi tɣarṣi nnes n řehna.                 14     Ad iqeddem icten zi kuř tawhibt uca ad tt issgaɛɛed 
ɣar SIDI am tewhibt. Ad tiři i ukehhan wenni i ɣa ibeqqḍen s ca n idammen n tɣarṣa n řehna x 
uɛalṭar ɣar marra iɣezdisen nnes.                 15     Aysum n tɣarṣt i uqadi tenni iǧan zi tɣarṣa nnes n řehna, ad 
itwacc deg wass i di i ɣa iqeddem tawhibt nnes. War ittejji zzayes walu ař ṣṣbeḥ.   

              16     Mařa tawhibt nnes tus-dd ak-d ij n lwaɛd niɣ teǧa d ict n tewhibt s řxaḍar, ad tetwacc deg wass 
i di i tt ɣa iqeddem uca min zzayes iceṭṭen ad ittwacc deg wass i t-idd iḍfaren.                 17     Min iceṭṭen ɛad 
zeg weysum n tewhibt, ad itwacmeḍ s tmessi deg wass wiss třata.                 18     Mařa itwacc ca zeg wey-
sum n tɣarṣt n řehna deg wass wiss ṭřata, xenni wenni t iqeddem, war itwaqebbeř ca uřa war tt 
ttḥisiben ca d taɣarṣt n řehna. Ad tiři d ict n jjɛifect uca wenni zzayes iccin, ad yarbu řmuɛṣiyyet 
nnes.                 19     Aysum wenni iḥadan ca n tmesřact inegsen, war zzayes ttettem. Ad itwassecmeḍ s 
tmessi. Zi min iceṭṭen n weysum, izemmar ad zzayes yecc marra wenni iṣfan.                 20     D wenni i ɣa ic-
cen zeg weysum n tɣarṣt n řehna, tenni iǧan i SIDI, uca ad xas yarr řexmej nnes, řeɛmar nni ad 
itwaqess zi řgens nnes.                 21     Mařa ḥed iḥada ca n tmesřact texmej, amecnaw řexmej n bnadem, 
niɣ ca n řebhimet ixemjen niɣ min mma nnɛi n řexmej, uca xenni ad yecc zeg weysum n tɣarṣt 
n řehna i SIDI, řeɛmar nni ad itwaqess zi řgens nnes.”   

      Tadunt d idammen aqqa d řeḥram i macca                

        22     Issiweř SIDI ak-d Musa, inna   
              23     “Siweř ak-d ayt n Israyil, ini 
‘Kenniw war ttettem ca tadunt n yijj n ufunas niɣ n yijj n uḥuři niɣ n yijj n iɣayḍ.                 24     Tadunt n ict 
n řxecbet d tadunt n umurḍus ad tetwagg i man mma řxedmet, maca kenniw war zzayes ttet-
tem walu.                 25     Minzi man wen mma i ɣa iccen tadunt n ict n řebhimet i zi dd i ɣa iqarreb ɣar SIDI 
am tewhibt n tmessi, bnadem wenni zzayes i ɣa iccen, ad itwaqess zi řgens nnes.                 26     Di marra 
tizeddiɣin nwem war ttettem uřa d ca zeg idammen, niɣ zeg ijḍaḍ niɣ zi řebhayem.                 27     Kuř ijjen 
wenni iccin ca zeg idammen, řeɛmar nni ad itwaqess zi řgens nnes.’ ”   

      Tasɣart n tiɣarṣa n řehna i ikehhanen                

        28     Issiweř SIDI ak-d Musa, inna   
              29     “Siweř ak-d ayt n Israyil, ini ‘Wi i ɣa issqarrben taɣarṣt n řehna i iǧan zi tɣarṣi n řehna i SIDI, 
ad zzayes iqeddem ict n tewhibt d taɣarṣt n řehna i SIDI.                 30     S ifassen nnes ad yawi tiwhibin n 
tmessi zzat i SIDI. Ad yawi tadunt i iǧan x idmaren, maḥend ad tt issenhezz zi ssa ɣar da ame-
cnaw ict n tewhibt n wenhezzi zzat i wudem n SIDI.                 31     Akehhan ad issbexxar tadunt x uɛalṭar, 
maca idmaren ad iřin i Harun d tarwa nnes.                 32     Ad tqeddmem i ukehhan ɛawed acekrud afusi d 
tawhibt i ɣa tessgaɛɛdem zi tɣarṣa nwem n řehna.                 33     Acekrud afusi ad yiři i wenni, zi tarwa n 
Harun, i ɣa iqeddmen idammen n tɣarṣi n řehna d tadunt nsent.                 34     Minzi necc ksiɣ idmaren n 
wenhezzi d ucekrud i itwassgaɛɛden zi tɣarṣi n řehna n ayt n Israyil uca wciɣ ten i ukehhan 
Harun d tarwa nnes am ijj n uzerf i řebda i ayt n Israyil.’ ”                 35     Ta d tasɣart itwassdehnen n Harun 
d tesɣart itwassdehnen n tarwa nnes zi tewhibin n tmessi n SIDI deg wass i dd-issqarreb iten 
maḥend ad xedmen i SIDI di tukehhant                 36     tenni iwca SIDI i ayt n Israyil deg wass i ten idhen. 
Aqa-tt d ict n tewṣiyyet i řebda i marra řejyuř nsen.                 37     Wa d azerf i tɣarṣt n wecmaḍ d tewhibt n 
řɣiǧet d tɣarṣt n ddenb, d tɣarṣt n umarwas, d tɣarṣa i udeccen, d tɣarṣt n řehna,                 38     wenni iweṣṣa 
SIDI i Musa deg wedrar n Sina, ass min di yumur ayt n Israyil ad qeddmen tiwhibin nsen i SIDI 
di řexřa n Sina.   

      Ařeqqem n Harun d tarwa nnes     

  8       1       Issiweř SIDI ak-d Musa, inna   
              2     “Ksi Harun jmiɛ ak-d tarwa nnes d warruḍ d zzect i wedhan d umwa n tɣarṣt n ddenb d 

tnayen n icarriyyen d tsuǧet s weɣrum břa antun.                 3     Řaɣa i marra tamesmunt ɣar tewwart n 
Uqiḍun n Umsagar.”   
              4     Igga Musa am mammec d as yumur SIDI uca tessmun tmesmunt ɣar tewwart n Uqiḍun n 
Umsagar.                 5     Inna Musa i tmesmunt “Wa d min yumur SIDI ad itwagg.”   
              6     Musa issqarreb-dd Harun d tarwa nnes uca issird iten s waman.                 7     Issars xas arruḍ n teřmect, 
ibyes as s tḥezzamt, yarḍ as aseřham uca igga as apalṭu uca ibyes as s tḥezzamt izewwqen n 
upalṭu uca iqqen zzayes apaltu.                 8     Xenni imten xas tajmect uca igga days iẓra n ‘Urim’ d ‘Tumim’. 
                9     Igga areẓẓet x uzeǧif nnes uca x areẓẓet, ɣar zzat, igga tařwiḥt s nnuwwar n wureɣ n temrist 
tamqeddast, am mammec yumur SIDI i Musa.   
              10     Xenni iksi Musa zzect i wedhan uca idhen Tazeddiɣt d marra min days iǧan uca issqeddes itt. 
                11     Irucc zzayes x uɛalṭar sebɛa n twařawin uca idhen ɛawed aɛalṭar d marra řeqcuɛ nnes uřa d ta-
banyut ak-d uḍar nnes maḥend ad ten issqeddes.                12     Iseyyeb zzect i wedhan x uzeǧif n Harun uca 
idhen it ḥima ad t issqeddes.                 13     Issqarreb-dd Musa ayt n Harun uca yarḍ asen arruḍ n teřmect 
uca ibyes asen s tḥezzamin uca inneḍ asen iḥewwaqen, am mammec yumur SIDI i Musa.   
              14     Issqarreb-dd amwa n tɣarṣt n ddenb uca Harun d tarwa nnes ssarsen ifassen nsen x uzeǧif n 
umwa n tɣarṣt n ddenb.                 15     Iɣarṣ as uca iksi Musa idammen uca igga ca zzaysen s uḍaḍ nnes x wac-
cawen n uɛalṭar i iǧan ɣar marra iɣezdisen nnes uca ammu issizdeg aɛalṭar. Xenni iseyyeb idam-
men ɣar uḍar n uɛalṭar uca issqeddes it maḥend ad xas igg aṣřaḥ.                 16     Iksi marra tadunt nni iǧan 
x waḍan d min yuyřen ɣar tsa d tnayen n tyeẓẓař d tdunt nsent uca Musa issbexxar man aya x 
uɛalṭar.                 17     Maca amwa d yiřem nnes d weysum nnes d amessař nnes, issarɣ it barra i řmargeḥ n 
txuzan, am mammec yumur SIDI i Musa.   
              18     Issqarreb-dd Musa icarri n tɣarṣt n wecmaḍ uca Harun d tarwa nnes ssarsen ifassen nsen 
x uzeǧif n icarri.                 19     Iɣarṣ as uca ibeqqeḍ idammen x uɛalṭar ɣar marra iɣezdisen nnes.                 20     Ibḍa 
icarri d iceǧiqen uca issbexxar Musa azeǧif d iceǧiqen d tdunt n tyeẓẓař.                 21     Issird aḍan d iḍaren 
s waman uca issbexxar Musa marra icarri x uɛalṭar. Aqa-tt d taɣarṣt n wecmaḍ s ict n řefwaḥet 
ittfuḥen, aqa-tt d tawhibt n tmessi i SIDI, am mammec yumur SIDI i Musa.   
              22     Issqarreb-dd xenni icarri nneḍni, icarri i udeccen, uca Harun d tarwa nnes ssarsen ifassen 
nsen x uzeǧif n icarri.                 23     Uca iɣarṣ as uca iksi Musa ca zeg idammen uca igga iten x yiɣes n 
umezzuɣ afusi n Harun u x uḍaḍ n yimez n ufus nnes afusi u x uḍaḍ n yimez n uḍar nnes 
afusi.                 24     Issqarreb-dd ɛawed tarwa n Harun uca igga Musa ca zeg idammen x yiɣes n umezzuɣ 
nsen afusi u x uḍaḍ n yimez n ufus nsen afusi u x uḍaḍ n yimez n uḍar nsen afusi uca ibeqqeḍ 
Musa idammen ɛawed x uɛalṭar ɣar marra iɣezdisen nnes.                 25     Iksi tadunt d anewwar s tadunt d 
marra tadunt tenni iǧan x waḍan d min yuyřen ɣar tsa d tnayen n tyeẓẓař ak-d tdunt nsent 
uřa d acekrud afusi.                 26     Zi tsuǧet s weɣrum břa antun tenni tuɣa zzat i uɣembub n SIDI, iksi ijj 
n řemsemmem břa antun d ict n temsemmemt isswejden s zzect d ict n teřfeft uca issars iten 
x tadunt u x ucekrud afusi.                 27     Igga marra man aya deg ifassen n Harun u deg ifassen n tarwa 
nnes uca issenhezz it am ict n tewhibt n wenhezzi zzat i uɣembub n SIDI.                 28     Awarni as iksi aya 
ɛawed zeg ifassen nsen uca issbexxar it x uɛalṭar x tɣarṣt n wecmaḍ. Aqqa d tiɣarṣa i udeccen s 
ict n řefwaḥet ittfuḥen. Aqa-tt d tawhibt n tmessi i SIDI.                 29     Iksi Musa idmaren uca issenhezz iten 
amecnaw ict n tewhibt n wenhezzi zzat i wudem n SIDI. Man aya d tasɣart n ucarri i udeccen 
nni iǧan i Musa, am mammec yumur SIDI i Musa.   
              30     Iksi Musa ca n zzect i wedhan u n idammen i iǧan x uɛalṭar uca irucc iten x Harun u x warruḍ 
nnes, x tarwa nnes u x warruḍ n tarwa nnes inni iǧan akides uca issqeddes Harun d warruḍ nnes 
d tarwa nnes d warruḍ n tarwa nnes inni iǧan akides.   

              31     Inna Musa i Harun u i tarwa nnes “Ggʷem aysum nni ɣar tewwart n Uqiḍun n Umsagar uca 
teccem t dinni s weɣrum, wenni iǧan di tsuǧet n tɣarṣa i udeccen, am mammec umureɣ necc, 
nniɣ ‘Harun d tarwa nnes ad t ccen.’                 32     Min iceṭṭen n weysum d weɣrum, ad itwassecmeḍ s 
tmessi.                 33     Zi tewwart n Uqiḍun n Umsagar war zzayes-dd tetteffɣem ca sebɛa n wussan, ař ass 
min di i ɣa ikemmřen wussan n uřeqqem nwen, minzi netta ad kenniw yařeqqem sebɛa n wus-
san.                 34     Am mammec igga deg wass-a, ammu yumur SIDI maḥend ad xawem itwafdi.                 35     Ad te-
qqimem ɣar tewwart n Uqiḍun n Umsagar, ass d ǧiřet, sebɛa n wussan uca ad teṭṭfem ḥeṭṭu 
i SIDI, ḥima war tmettim ca, minzi ammu twamureɣ necc.”                 36     Harun d tarwa nnes ggin marra 
timesřayin, tinni yumur SIDI s ufus n Musa.   

      Tiɣarṣa timezwura - aɛuǧi n SIDI    

  9       1       Uca imsar deg wass wiss tmenya, Musa iřaɣa i Harun d tarwa nnes d imɣaren n Israyil                 2     uca 
inna i Harun “Ksi ɣark ijj n umwa icnan qaɛ, ameẓyan n ufunas, am tɣarṣt n ddenb, uřa d ijj n 

icarri icnan aṭṭas am ict n tɣarṣt n wecmaḍ uca ejj iten ad dd-qarrben ɣar wudem n SIDI.                 3     Siweř 
ɣar ayt n Israyil uca ini “Ksi ijj n umyan am tɣarṣt n ddenb d ijj n umyan ameẓyan am tɣarṣt n 
wecmaḍ uřa d ijj n izmar, aqa ad iřin cnan qaɛ, ɣarsen ijj n useggʷas                 4     uca ksi ɛawed ijj n ufunas 
d ijj n ucarri am tɣarṣa n řehna maḥend ad asen ɣarṣen uřa d ict n tewhibt n řɣiǧet ixeǧḍen s 
zzect, minzi ass-a ad awem-dd iban SIDI.”   
              5     Xenni awyen min yumur Musa zzat n Uqiḍun n Umsagar uca tamesmunt tqarreb-dd uca ibedd 
zzat i wudem n SIDI.   
              6     Uca Musa inna “D man aya min yumur SIDI maḥend ad tt teggem uca aɛuǧi n SIDI ad awem-dd 
iban.”   
              7     Inna Musa i Harun “Qarreb-dd ɣar uɛalṭar uca sewjed taɣarṣt n ddenb d tɣarṣt n wecmaḍ nnek 
uca fdi xak u x řgens. Awarni as sewjed tawhibt n řgens uca ifdi ten, am mammec yumur SIDI.” 
                8     Xenni iqarreb Harun ɣar uɛalṭar uca iɣarṣ i umwa n tɣarṣt n ddenb i iǧan i yixef nnes.                 9     Tarwa n 
Harun iwyen as-dd idammen uca netta issuf aḍaḍ nnes deg idammen uca igga ten x waccawen 
n uɛalṭar. Min iceṭṭen n idammen iseyyeb iten ɣar uḍar n uɛalṭar.                 10     Issbexxar tadunt d tyeẓẓař 
d min yuyřen ɣar tsa n tɣarṣt n ddenb x uɛalṭar, am mammec yumur SIDI i Musa.                 11     Issecmeḍ 
aysum d yiřem s tmessi barra i řmargeḥ n txuzan.   
              12     Iɣarṣ taɣarṣt n wecmaḍ uca tarwa n Harun qeddmen as idammen uca netta ibeqqeḍ zzaysen 
x uɛalṭar ɣar marra iɣezdisen nnes.                 13     Uca nitni qeddmen as taɣarṣt n wecmaḍ, itwabḍan d 
iceǧiqen, uřa d azeǧif, uca netta issbexxar itt.                 14     Issird aḍan d iḍaren uca issbexxar iten x tɣarṣt 
n wecmaḍ i iǧan x uɛalṭar.   
              15     Awarni as issqarreb-dd tawhibt n řgens. Netta iksi icarri n tɣarṣt n ddenb i řgens uca iɣarṣ as 
uca issewjed it d taɣarṣt n ddenb amecnaw taɣarṣt n ddenb tamezwarut.   
              16     Issqarreb-dd taɣarṣt n wecmaḍ uca issewjed itt ɛlaḥsab lfariḍa.                 17     Issqarreb-dd tawhibt n 
řɣiǧet uca iksi zzayes ijj n wuru iccur uca issbexxar aya x uɛalṭar, zzat i tɣarṣt n wecmaḍ n ṣṣbeḥ.   
              18     Iɣarṣ ɛawed i ufunas u i icarri, d taɣarṣt zi tɣarṣa n řehna di ṭṭweɛ n řgens uca tarwa n Harun 
qeddmen as idammen, uca ibeqqeḍ iten x uɛalṭar ɣar marra iɣezdisen nnes.                 19     Tadunt n ufunas 
d n icarri, d anewwar s tadunt nnes d min idřin aḍan d tyeẓẓař d min yuyřen ɣar tsa,                 20     aqa ssar-
sen tadunt nni x idmaren uca netta issbexxar tadunt x uɛalṭar                 21     uca issenhezz Harun idmaren 
d ucekrud afusi amecnaw ict n tewhibt n wenhezzi zzat i uɣembub n SIDI, am mammec yumur 
Musa.   
              22     Xenni issgaɛɛed Harun ifassen nnes ɣar řgens uca ibarek iten uca ihwa awarni řami iqeddem 
taɣarṣt n ddenb d tɣarṣt n wecmaḍ d tɣarṣt n řehna.                 23     Uca yudef Musa ak-d Harun deg Uqiḍun 
n Umsagar uca nitni ffɣen zzayes ɛawed uca barken řgens uca iban-dd uɛuǧi n SIDI i marra řgens 

                24     uca teffeɣ-dd tmessi n zzat i wudem n SIDI uca tecca taɣarṣt n wecmaḍ x uɛalṭar uřa d tadunt. 
Umi iẓra řgens man aya, sřiweřwen uca wḍan ɣar temmurt x uɣembub nsen.   

      Řmewt n Nadab d Abihu        

    10     1       Nadab d Abihu, tarwa n Harun, ksin kuř ijj řmejmar nnes uca ggin days řebxur uca iwyen 
timessi teɣrib zzat i uɣembub n SIDI, min war d asen yumur netta.                 2     Teffeɣ-dd tmessi zi 

zzat i wudem n SIDI, tecc iten uca mmuten zzat i wudem n SIDI.                 3     Inna Musa i Harun “D wa x 
min xef issiweř SIDI umi inna ‘S yenni i d ayi yudsen, ad twaqeddseɣ uca zzat i wudem n marra 
řgens ad ssecneɣ aɛuǧi inu.’ ” Uca isqar Harun.                 4     Iřaɣa Musa i Micayil d i Ilṣafan, tarwa n Ɛuziyil, 
ɛemmis n Harun, uca inna asen “Qarrbem-dd, tarbum aytmatwem n zzat n zzawect iqeddsen, 
awyi ten barra i řmargeḥ n txuzan.”                 5     Qarrben-dd nitni uca arbun ten deg warruḍ n teřmect 
nsen barra i řmargeḥ n txuzan, am mammec inna Musa.                 6     Xenni Musa inna i Harun u i Aliɛazar 
d Itamar, tarwa nnes “War ḍeǧqem i ucewwaf x izeǧifen nwem niɣ ttcarrgem arruḍ nwem, ḥima 
war tmettim uca ad yaři ijj n lɣaḍab ameqqran x marra tamesmunt. Maca aytmatwem, marra 
taddart n Israyil, ad run x tmessi-ya tenni issecmeḍ SIDI.                 7     War dd-tteffɣem ca zi tewwart n 
Uqiḍun n Umsagar, ḥima war tettmettim ca, minzi zzect i wedhan n SIDI xawem.” Uca nitni 
ṭṭaɛen i wawař n Musa.   

      Tawṣiyyet x binu d ccrab                

        8     Issiweř SIDI ak-d Harun, inna                 9     “Cek d tarwa nnek inni akidek war tsessem aman n uḍiř niɣ 
ccrab ijehden xmi i ɣa tadfem deg Uqiḍun n Umsagar, ḥima war tettmettim ca. Aqa-tt d ict n 
tewṣiyyet i řebda i marra řejyuř nwem                 10     ḥima ad tzemmarem ad tfarzem jar uqeddas d ureṣṣuḍ 
u jar min inegsen d min iṣfan.                 11     u ḥima ad tessřemdem i ayt n Israyil marra tiweṣṣa nni i ɣarsen 
issiweř SIDI s ufus n Musa.”   

      Iliyazar d Itamar                

        12     Uca issiweř Musa ak-d Harun d Aliɛazar d Itamar, tarwa nnes iqqimen “Ksim tawhibt n řɣiǧet 
nni iceṭṭen zi tewhibin n tmessi i SIDI uca ccem tt břa antun zzat i uɛalṭar, minzi aqa-tt d 
tamqeddast qaɛ.                 13     Ad tt teccem deg ijj n wemcam d amqeddas, minzi ta d taɣarṣt i cek u i tarwa 
nnek zi tewhibin n tmessi n SIDI, minzi ammu d ayi itwaweṣṣa.                 14     Deg ijj n wemcan iṣfa ad tec-
cem ɛawed idmaren n wenhezzi d ucekrud i dd-itwassgaɛɛden, cek d tarwa nnek d yessic akidek, 
minzi d man aya d tasɣart nnek d tasɣart n tarwa nnek zi tɣarṣa n řehna n ayt n Israyil.                 15     Ad 
awyen acekrud i dd-itwassgaɛɛden d tawhibt uřa d idmaren n wenhezzi ak-d tewhibin n tmessi 
n tadunt maḥend ad ten ssenhezzen zzat i uɣembub n SIDI am tewhibt n wenhezzi. Aqa-t d ijj n 
uzerf i řebda i cek d tarwa nnek akides, ammu i yumur SIDI.”   
              16     Uca Musa yarzu x iɣayḍ n tɣarṣt n ddenb, uca xzar, aqa icemḍ. Xenni izɛef x Aliɛazar d Itamar, 
tarwa iqqimen n Harun, inna                 17     “Mayemmi war teccim taɣarṣt n ddenb di zzawect iqeddsen? 
Minzi aqa-tt d tamqeddast qaɛ uca netta iwca awem tt-idd ḥima kenniw ad tarbum řmuɛṣiyyet 
n tmesmunt maḥend ad xasen tefdim zzat i wudem n SIDI.                 18     Xzarem, war ttessidfem walu zeg 
idammen daxeř i zzawect iqeddsen. Ittxeṣṣa kenniw ad tt teccem qaɛ di zzawect iqeddsen, am 
mammec d awem umureɣ necc.”                 19     Xenni issiweř Harun ak-d Musa “Xẓar, ass-a aqa ssqarrben-
dd taɣarṣt n ddenb d tɣarṣt n wecmaḍ zzat i uɣembub n SIDI. Timesřayin-a kkint xafi. Mařa cciɣ 
zi tɣarṣt n ddenb ass-a, ma xenni d man aya icna i iǧa di tiṭṭawin n SIDI?”                 20     Umi isřa Musa aya, 
iban as-dd man aya d lemliḥ di tiṭṭawin nnes.   

      Imuddaren izdigen d inni ixemjen        

    11     1       Issiweř SIDI ak-d Musa d Harun, inna asen   
              2     “Siweř ak-d ayt n Israyil uca inim ‘Ina aqa-ten d řmař, inni umi tzemmaren ad teccem zi 

jar marra řmař nni din x temmurt.                 3     Zi řmař tzemmarem ad teccem wi ɣar iǧa tecḍect temsebḍa, 
aqa farqa n tecḍect tfarq qaɛ, u sennej i man aya ttarran ifeẓ.   
              4     Maca zeg inni ittarran ifeẓ d inni ɣar iǧa tacḍect temsebḍa, war ttettem ina: ařɣem, minzi 
itteffeẓ, maca war ɣars bu tecḍect tfarq, ad ɣarwem yiři ixmej;                 5     akawka n teṣḍart, minzi ittarra 
ifeẓ, maca tacḍect war tfarq, u s uyenni ad ɣarwem yiři ixmej;                 6     amenni ayarziz, minzi ittarra 
ifeẓ, maca war ɣars tacḍect tfarq, ad ɣarwem yiři ixmej;                 7     ɛaweḍ iřef, minzi ɣars tacḍect tfarq 
uca aqa farqa n tecḍect tfarq d azyen, maca war ittarri ifeẓ, ad ɣarwem yiři ixmej.                 8     Zeg weysum 
nsen war zzayes ttettem niɣ ad tḥadam řxecbat nsen, ad ɣarwem iřin xemjen.   

              9     Ina tzemmarem ad ten teccem zi jar marra imuddaren inni iddaren deg waman: marra wi ɣar 
iǧa wafriwen d teqcurt deg waman u di řebḥur u di tɣezratin, ina tzemmarem ad ten teccem, 
                10     maca marra min war ɣar yeǧi ifriwen niɣ taqcurt di řebḥur u di tɣezratin, zi jar marra i zzayes 
issfuffyen aman uřa zi jar marra min iddaren deg waman, ad ɣarwem yiři d nnɛi.                 11     Ad awem 
yiři d nnɛi. War tzemmaren ad teccem zeg weysum nsen u řxecbat nsen ad tent tɛiffem.                 12     Mar-
ra min iǧan deg waman břa ifriwen d teqcurt, ad awem yiři d nnɛi.  

              13     Zeg ijḍaḍ ad tɛiffem u war zzaysen ttettem ina, ad awem iřin d nnɛi: agider, isɣi, agider n 
řebḥar,                 14     aceffar iṭṭawen s tazřa, amessɣuy amuqḍiɛ n tiṭṭawin ak-d marra markat nnes,                 15     marra 
markat n ubaɣeř,                 16     yeǧis n buheyyaf, aɛennaf, ajḍiḍ n řebḥar, řbaz ak-d markat nnes,                 17     aḥemmař 
n řkas, bu-tcararrut, bu-uṣuḍi n řmewt,                 18     bu-yuntaḥ, bu-uɛuqqi, bu-uḥawar,                 19     abellarj, bu-
uṣuḍi iɛeffnen ak-d marra markat nnes, dundun d řweḍwaḍ.   

              20     Marra min ɣars afriwen nni ittbuɛen d igguren x arebɛa n iḍaren, ad ɣarwem yiři d nnɛi.   
              21     Zi marra min ɣars afriwen nni igguren x arebɛa n iḍaren, ad teccem inni ɣar iǧa iḍaren i 
uneggez sennej i iḍaren i tuyurt, ḥima ad zzaysen negzen x temmurt.                 22     Zi man aya i ɣa teccem 
kenniw aya: tamurɣi n weyřaf ak-d markat nnes, tamuɣri n teṣḍart ak-d markat nnes, tamuɣri 
inegzen ak-d markat nnes d tamuɣri iřeḥḥfen ak-d markat nnes.                 23     Marra min ɣars afriwen nni 
ittbuɛen u ɣars arebɛa n iḍaren, ad ɣarwem yiři d nnɛi.   

              24     S imuddaren-a i ɣa tiřim tetwaxemjem. Marra wi i ɣa iḥadan řxecbat nsen, ad yiři ixmej ař 
tameddit.                 25     Manwen mma yiwyen ca zi řxecbat nsen, ad issird arruḍ nnes uca ad yiři ixmej ař 
tameddit.                 26     Marra řebhayem, inni ɣar iǧa tecḍect temsebḍa i zi farqa n tecḍect war tfarq qaɛ, uřa 
war ttarran ifeẓ, ad ɣarwem iřin xemjen. Marra wi ten i ɣa iḥadan, ad yiři ixmej.                 27     Kuř amuddar 
jar imuddaren i igguren x arebɛa n třeqqa n iḍaren nsen, ad ɣarwem yiři ixmej. Marra wi i ɣa 
iḥadan ca n řxecbat nsen, ad yiři ixmej ař tameddit.                 28     Wi yiwyen ca n řxecbat nsen, ad issird 
arruḍ nnes uca ad yiři ixmej ař tmeddit. Ad awem iřin xemjen.   

              29     Zi jar imuddaren ittbuɛen, inni ittbuɛen x temmurt, d ina ad awem iřin xemjen i kenniw: 
ajarbuɛ, aɣerda, icfar ak-d markat nnes,                 30     iqqli, taknakart, azermummuy, aḥdiḍ d tata.                31     Ina 
ad ɣarwem iřin xemjen zi jar marra imuddaren inni ittbuɛen x temmurt. Marra wi i ɣa iḥadan 
řxecbat nsen, ad yiři ixmej ař tameddit.                 32     Marra min xef iwḍa ca zi řxecbat nsen ad yiři ixmej, 
niɣ ict n řqecɛet n tefřawt, niɣ arruḍ, niɣ tiřmect, niɣ taxancet, niɣ man mma n řqecɛet, uca 
xenni ad itwassars deg waman, ad yiři ixmej ař tameddit u awarni aya ad yiři izdig.                 33     Marra 
řqecɛet n třaxt i days iwḍa ca zzayes, aqa marra min days iǧan ad yiři ixmej uca ad tarzem 

ṭṭebṣi.                 34     Marra macca nni itwaccen wenni xas iwḍa aman nni, ad yiři ixmej, uca marra tissit 
nni itwaswen, di man mma n řqecɛet i teǧa, ad tiři texmej.                 35     Marra min xef iwḍa ca n řxecbat 
nsen, ad yiři ixmej. Afarnu d tẓuḍa ggur ad twarzen. aqa xemjen uca x uya ad ɣarwem iřin xe-
mjen.                 36     Maca aɣbalu niɣ d anu mani ɣar ssizzřen aman, ad yiři izdeg. Maca marra wi i ɣa iḥadan 
řxecbat nsen, ad yiři ixmej.   
              37     Uca mařa iwḍa ca zi řxecbet nsen x ca n zzariɛet i uzarɛ tenni ittxeṣṣa ɛad ad zarɛen, xenni 
ad yiři izdeg.                 38     Maca mařa seyyben aman x zzariɛet uca iwḍa xas ca zi řxecbat nsen, xenni ad 
ɣarwem tiři zzariɛet texmej.   
              39     Uca mařa immut ca n řebḥimet zi jar řebhayem nni teccim, xenni wi i ɣa iḥaḍan řxecbet nnes, 
ad yiři ixmej ař tameddit.                 40     Wenni iccin zi řxecbet nnes, ad issird arruḍ nnes uca ad yiři ixmej ař 
tameddit. Amenni wenni yarbun ca zi řxecbet, ad issird arruḍ nnes uca ad yiři ixmej ař tameddit.   
              41     Kuř amuddar ittbuɛen, wenni ittbuɛen x temmurt, aqa-t d nnɛi. War ittxeṣṣi ad itwacc.                 42     Zi 
jar marra imuddaren nni ittbuɛen x temmurt, war ttettem ca marra min igguren x uɛeddis niɣ 
marra min igguren x arebɛa n iḍaren ař marra min igguren x waṭṭas n iḍaren, minzi aqa-ten d 
nnɛi.                43     War tteggem nnɛi i řeɛmar nwem s ijj n umuddar nni ittbuɛen niɣ s ca nneḍni, war zzay-
es ssxemmajem ixef nwem maḥend war ggur ad zzayes twassxemmjem.                 44     Minzi necc d SIDI, 
AREBBI nwem. Kenniw ad tessqedsem ixef nwem uca ad tiřim d imqeddasen, minzi necc aqa 
d amqeddas. War ssxemmajem řeɛmur nwem s uřa d ijj n umuddar ittbuɛ x temmurt.                 45     Minzi 
necc D SIDI, wenni kenniw dd-issgaɛɛden zi temmurt n Miṣra, ḥima ad iřiɣ d AREBBI i kenniw 
uca ḥima ad tiřim d imqeddasen, minzi aqa necc d amqeddas.”   
              46     Wa d azerf x řmař d x ijḍaḍ d x marra imuddaren iddaren inni ittenhezzan deg waman uca 
x marra imuddaren inni ittbuɛen x temmurt                 47     ḥima ad itwagg řfarq jar min ixemjen d min 
izdigen u jar imuddaren inni izemmar ad twaccen d imuddaren inni war ittxeṣṣi ad twaccen.”   

      Tiweṣṣa n usizdeg ɣar uxeřqeḍ        

    12     1       Issiweř SIDI ak-d Musa, inna   
              2     “Siweř ak-d ayt n Israyil, ini “Xmi i ɣa teksi ict n temɣart ddeyset uca turuw-dd aḥenjir, 

ad tiři texmej sebɛa n wussan, amecnaw deg wussan n weɛzař, xmi xas idammen, ad tiři texmej. 
                3     Deg wass wiss tmenya ittxeṣṣa ad itwaxten aysum n řeɛdaryet nnes.                 4     Awarni man aya ad te-
qqim di taddart třata u-třatin n wussan di ssibbet n idammen n usizdeg nnes. War tettḥidi walu 
zi min iǧan iqeddes u war tettraḥ ɣar zzawect iqeddsen ař i ɣa twakemmřen wussan n usiz-
deg nnes.                 5     Mařa turuw-dd taḥenjirt, ad tiři texmej tnayen n ssimanat, amecnaw deg wussan n 
weɛzař nnes. Awarni man aya ad teqqim di taddart setta u-settin n wussan di ssibbet n idammen 
n usizdeg nnes.                 6     Xmi i ɣa twakemmřen wussan n usizdeg n mmis niɣ n yeǧis, xenni ad tawi ijj n 
izmar n yijj n useggʷas am tɣarṣt n wecmaḍ niɣ ijj n udbir d ameẓyan niɣ ijj n tejlilliḥt am tɣarṣt 
n ddenb ɣar ukehhan zzat i tewwart n Uqiḍun n Umsagar.                 7     Netta ad dd-issqarreb man aya zzat 
i uɣembub n SIDI uca ad xas ifdi. Xenni ad tiři tizdeg zeg usizzeř n idammen nnes. Wa d azerf i 
tenni i ɣa yarwen ijj n mmis niɣ ict n yeǧis.                 8     Mařa war tiwiḍ ad tawi ijj n izmar, xenni ad teṭṭef 
tnayen n tejlilliḥin niɣ tnayen n idbiren imeẓyanen, ijj i tɣarṣt n wecmaḍ u ijj i tɣarṣt n ddenb, 
uca akehhan ad xas ifdi. Xenni ad tiři tizdeg.”   

      Tiweṣṣa zi jjihet n řehřac n řbarṣ        

    13     1       Issiweř SIDI ak-d Musa d Harun, inna   
              2     “Xmi ḥed ɣars di teřmect n arrimet nnes aɛebbuz, niɣ amcan aqeccar, niɣ ijj n wengaz 

iccemřeř n teřmect, uca wanita izemmar ad idweř d uḍun n řbarṣ di teřmect n arrimet nnes, 



110

ILAWIYYEN

ad itwandeh ɣar Harun, akehhan, niɣ ɣar ijjen zi tarwa nnes, ikehhanen.                 3     Uca akehhan ad 
ixzar ɣar wuḍun di teřmect n arrimet nnes uca mařa iẓuṭṭan deg wemcan n wuḍun dewřen d 
icemřařen uca iban wuḍun ɛad yuǧeɣ x teřmect n arrimet, aqa xenni d uḍun n řbarṣ uca xmi t 
iẓra ukehhan, ad t ibarreḥ d amexmuj.                 4     Maca mařa angaz iccemřeř n arrimet nnes d acemřař 
u war yuǧiɣ x teřmect n arrimet u iẓeṭṭan war dwiřen d icemřařen, xenni akehhan ad ibelleɛ 
x wenni di iǧa uḍun nni sebɛa n wussan.                 5     Mařa iẓra it ukehhan deg wass wiss sebɛa uca iẓra aqa 
uḍun amenni iqqim, war imɣir wuḍun di teřmect, xenni ad t ibelleɛ ukehhan ɛawed sebɛa n wus-
san nneḍni.                 6     Deg wass wiss sebɛa ad t iẓar ukehhan ɛawed uca mařa iban aqa uḍun yarsa uca war 
imɣir ɛad ktar x teřmect, xenni akehhan ad t ibarreḥ d amezdag. Tuɣa-tt d ict n tfuriy. Ad issird 
arruḍ nnes uca ad yiři izdig.                 7     Maca mařa imɣar wuḍun ktar x teřmect awarni t iẓra ukehhan di 
ṭṭweɛ n usizdeg nnes, xenni ittxeṣṣa ad isscen ixef nnes i ukehhan twařat nneḍni.                 8     Mařa iẓra ukeh-
han, aqa řehřac imɣar x teřmect, ad t ibarreḥ d amexmuj. Aqa-t d řehřac n řbarṣ i iǧa.   

              9     Mařa uḍun n řbarṣ iřqef ijj n bnadem, ad t awyen ɣar ukehhan.                 10     Mařa iẓra ukehhan, aqa 
aɛebbuz iban imřeř di teřmect uca iẓeṭṭan d icemřařen uca iban weysum iddar deg uɛebbuz, 
                11     aqa-t d řbars d aqdim di teřmect n arrimet nnes uca akehhan ad t ibarreḥ d amexmuj. War 
xas ittbelliɛ ca, minzi netta aqa ixmej.                 12     Mařa yuyur řbarṣ x marra tiřmect uca idřa řbarṣ marra 
tiřmect n wenni ɣars uḍun zeg uzeǧif ař iḍaren, ař mani izemmar ad iẓar ukehhan s tiṭṭawin 
nnes,                 13     uca iẓra it ukehhan, iẓra řbars idřa marra arrimet nnes, xenni netta ad ibarreḥ d amez-
dag wenni di iǧa wuḍun. Tiřmect aqa-tt qaɛ d tacemřač. Netta aqa izdig.                 14     Deg wass meřmi days i 
ɣa iban weysum iddar, ad yiři ixmej.                 15     Mařa iẓra ukehhan aysum nni iddar, ad t ibarreḥ d amex-
muj. Aysum nni iddaren ixmej, aqa-t d řehřac n řbarṣ.                 16     Maca xmi i ɣa ibeddeř weysum iddaren 
u idweř d acemřař, ittxeṣṣa as ad dd-yas ɣar ukehhan.                 17     Mařa iẓra it ukehhan uca aqa amcan n 
uḍun imřeř, ad ibarreḥ ukehhan wenni di iǧa řehřac, d amezdag. Netta aqa izdig.   
              18     Mařa din deg weysum, di teřmect nnes, ict n tḥebbuct tenni tetwassgenfa,                 19     uca deg wemcan 
n tḥebbuct idweř d ijj n uɛebbuz imřeř niɣ d ijj n wengaz iccemřeř, acemřař iruḥ ɣar tezweɣ, 
xenni ad isscen ixef nnes i ukehhan.                 20     Xmi t i ɣa ixzar ukehhan uca iẓra aqa-t sadu teřmect uca 
iẓeṭṭan nnes d icemřařen, xenni akehhan ad t ibarrreḥ d amexmuj, aqa-t d uḍun n řbarṣ wenni 
yuyuren s tḥebbuct.                 21     Maca mařa iẓra it ukehhan uca war dayes yufi uřa d ijj n uẓeṭṭu d acemřař 
uca war idwiř yuǧeɣ x teřmect, maca idweř yarsa, xenni ad xas ibelleɛ ukehhan sebɛa n wussan. 
                22     Mařa imɣar xenni x teřmect marra, xenni akehhan ad t ibarreḥ d amexmuj. Aqa-t d uḍun n 
řbarṣ.                 23     Maca mařa angaz iccemřeř n teřmect iqqim deg wemcan nnes, war imɣir ca, aqa-t d 
ccamet n tḥebbect uca akehhan ad t ibarreḥ d amezdag.   
              24     Niɣ mařa idweř di teřmect n arrimet ijj n uyezzim n wecmaḍ uca aysum iddaren n uyezzim n 
wecmaḍ idweř d ijj n wengaz iccemřeř, acemřař iruḥ ɣar tezweɣ niɣ d acemřař,                 25     uca iẓra ukeh-
han man aya, uca xzar, iẓeṭtan i iǧan deg wengaz iccemřeř, aqa dewřen d icemřařen uca iban-
dd d amcan n wengaz yuǧeɣ di teřmect, aqa-t d řbarṣ wenni dd-iffɣen zeg uyezzim n wecmaḍ. 
Akehhan ad t ibarreḥ d amexmuj. Aqa-t d uḍun n řbarṣ.                 26     Maca mařa akehhan iẓra man aya uca 
war ittwiři iẓeṭṭan icemřařen deg wengaz iccemřeř uca iẓra angaz war yuǧiɣ x teřmect, maca 
idweř yarsa, ad xas ibelleɛ ukehhan sebɛa n wussan.                 27     Deg wass wiss sebɛa ad t ixzar ukehhan 
uca mařa imɣar wengaz x teřmect, akehhan ad t ibarreḥ d amexmuj. Aqa-t d uḍun n řbarṣ. 
                28     Maca mařa angaz immřeř iqqim deg wemcan nnes, war imɣir x teřmect uca yarsa, aqa-t d 
aɛebbuz n wecmaḍ. Akehhan ad t ibarreḥ d amezdag, minzi aqa-tt d ccamet n wecmaḍ.   
              29     Mařa ijj n weryaz niɣ ict n temɣart days uḍun deg uzeǧif niɣ di tmart                 30     uca ixzar ukehhan 
uḍun, iẓra aqa yuǧeɣ di teřmect uca days iẓeṭṭan iwarɣen d izdaden, xenni akehhan ad t ibarreḥ 
d amexmuj. Aqa-t d anḍaw n ucewwaf, aqa-t d řbarṣ n uzeǧif niɣ n tmart.                 31     Maca mařa ixzar 
ukehhan anḍaw n ucewwaf, iẓra aqa war yuǧiɣ di teřmect uca war days yufi iẓeṭṭan ibarca-

nen, xenni ad xas ibelleɛ ukehhan x wenni di iǧa wuḍun n wenḍaw n ucewwaf sebɛa n wussan. 
                32     Ad iẓar ukehhan uḍun deg wass wiss sebɛa uca mařa iẓra, aqa anḍaw n ucewwaf war imɣir, 
war days yufi iẓeṭṭan iwarɣen uca anḍaw n ucewwaf war yuǧiɣ x teřmect,                 33     xenni wenni di 
iǧa řehřac n wajjiḍ ad iḥeff, maca amcan n unḍaw n ucewwaf war t iḥeff ca uca akehhan ad xas 
ibelleɛ twařat nneḍni ɛad sebɛa n wussan.                 34     Deg wass wiss sebɛa ad ixzar ukehhan anḍaw n 
ucewwaf. Mařa iẓra aqa anḍaw n ucewwaf war imɣir ca, war yuǧiɣ x teřmect, xenni akehhan ad t 
ibarreh d amezdag. Ad issird arruḍ nnes uca ad yiři izdig.                 35     Maca mařa anḍaw n ucewwaf imɣar 
aṭṭas x teřmect awarni i usizdeg nnes,                 36     uca xmi t i ɣa ixzar ukehhan uca iẓra anḍaw n ucewwaf 
imɣar x teřmect, xenni war yarezzu ukehhan x iẓeṭṭan iwraɣen ɛad. Netta aqa ixmej.                 37     Maca 
mařa iẓra anḍaw n ucewwaf aqa ibedd uca ffɣen-dd zzayes iẓeṭṭan ibarcanen, xenni aqa iggenfa 
s unḍaw n ucewwaf uca netta aqa izdeg. Akehhan ad t ibarreḥ d amezdag.   
              38     Mařa banen-dd imucan ccemřeřen, iccemřeřen d icemřařen, di teřmect n yijj n weryaz niɣ 
n ict n temɣart,                 39     uca iẓra ukehhan man aya uca iẓra aqa di teřmect n arrimet banen imucan 
arsan, icemřařen, xenni aqa-tt d ict n tfuri n teřmect uca netta aqa izdeg.   
              40     Mařa iwḍa ucewwaf n uzeǧif n yijj n weryaz, aqa d aqeccar, xenni netta aqa izdig.                 41     Mařa tan-
yart nnes iwḍa as ucewwaf, aqa tanyart nnes teqquccar, xenni netta aqa izdig.                 42     Maca mařa din 
ijj n uḍun imřeř x uzeǧif aqeccar niɣ x tenyart taqeccart, iruḥ ɣar tezweɣ, aqa xenni d řbarṣ nni 
dd-iffɣen x uzeǧif nnes aqeccar niɣ x tenyart nnes taqeccart.                 43     Mařa ixzar it ukehhan uca iẓra 
aqa aɛebbuz n wuḍun imřeř, iruḥ ɣar tezweɣ cwayt x uzeǧif nnes aqeccar niɣ x tenyart nnes 
taqeccart, ittban am řbarṣ n teřmect n arrimet,                 44     xenni aqa aryaz d bu-řbarṣ i iǧa, netta aqa 
ixmej. Akehhan ad t ibarrreḥ d amexmuj, uḍun aqa-t x uzeǧif nnes.   

              45     Ittxeṣṣa ad itwacarreg warruḍ n bu-řbarṣ wenni i di iǧa wuḍun uca ad iḍřeq i ucewwaf x uzeǧif 
nnes, ad iffar ayencic n sennej nnes, ad iřaɣa ‘Amexmuj! amexmuj!’                 46     Marra ussan i days i ɣa 
yiři wuḍun, ad yiři ixmej. Netta d amexmuj uca ad izdeɣ weḥdes uca tzeddiɣt nnes ad tiři barra 
i řmargeḥ n řgens.   

              47     Mařa uḍun n řbarṣ deg ijj n warruḍ, ijj n warruḍ n taḍuft niɣ n řeqṭen,                 48     niɣ ɣar ufiřu aya niɣ 
ɣar ufiřu nni, niɣ s řkettan niɣ s řeqṭen, niɣ ɣar yiřem, niɣ ɣar yiřem itwassxedmen,                 49     u ticti 
itwawten deg warruḍ niɣ deg yiřem, niɣ ɣar ufiřu aya niɣ ɣar ufiřu nni, niɣ di mammec mma n 
řqecɛet nni itteggen s yiřem, tezzizu niɣ tezweɣ, aqa-t d uḍun n řbarṣ. Ad itwasscen aya i ukeh-
han.                 50     Akehhan ad ixzar ɣar wemcan n uḍun uca min iḍnen ad t ibelleɛ sebɛa n wussan.                 51     Deg 
wass wiss sebɛa ad ixzar ɣar wuḍun uca mařa imɣar uḍun deg warruḍ, niɣ deg ufiřu aya niɣ 
deg ufiřu nni, niɣ deg yiřem niɣ di mammec mma n řqecɛet nni itteggen s yiřem, aqa uḍun d 
řbars iqesḥen i yeǧa, aqa ixmej.                 52     Ad issecmeḍ arruḍ niɣ afiřu aya niɣ afiřu nni, mma n taḍuft 
niɣ n řeqṭen i iǧa, niɣ mammec mma n řqecɛet nni itteggen s yiřem i days tuɣa uḍun, minzi aqa-
t d řbarṣ iqesḥen. Ittxeṣṣa ad itwassecmeḍ s tmessi.                 53     Maca mařa iẓra ukehhan man aya uca 
yufa uḍun war imɣir ca deg warruḍ, niɣ deg ufiřu aya niɣ deg ufiřu nni, niɣ di mammec mma 
n řqecɛet nni itteggen s yiřem,                 54     xenni ad yumur ukehhan ad ssirden min di yeǧa wuḍun uca 
awarni i man aya ad xas ibelleɛ twařat nneḍni řqedd n sebɛa n wussan.                 55     Mařa iẓra ukehhan uḍun 
awarni i usird, uca iẓra uḍun war ibeddeř ca uca uḍun war imɣir, aqa man aya ixmej. Ittxeṣṣa ad 
t tessecmeḍed s tmessi. Aqa uḍun idweř yuǧeɣ ɣar ḍeffar niɣ ɣar zzat.                 56     Maca mařa ixzar ukeh-
han man aya uca iẓra belli uḍun yarsa awarni i usird, xenni ad t iqess zeg warruḍ, niɣ zeg yiřem, 
niɣ zeg ufiřu aya niɣ zeg ufiřu nni.                57     Maca mařa iban wuḍun twařat nneḍni deg warruḍ, niɣ ɣar 
ufiřu aya niɣ ɣar ufiřu nni, niɣ di mammec mma n řqecɛet nni itteggen s yiřem, aqa idduqqez 
řbarṣ. Ittxeṣṣa ad tessecmeḍ s tmessi min days iǧan uḍun.                 58     Arruḍ, niɣ afiřu aya niɣ afiřu nni, 
niɣ mammec mma n řqecɛet nni itteggen s yiřem, nni tessirded uca iruḥ xas wuḍun, ad t tes-

sirded twařat nneḍni uca xenni ad yiři izdig.”                 59     Wa d azerf n wuḍun n řbarṣ n warruḍ n taḍuft 
niɣ n řeqṭen, niɣ n ufiřu aya niɣ n ufiřu nni, niɣ n mammec mma n řqecɛet nni itteggen s yiřem, 
maḥend xenni ad barrḥen s tezdeg niɣ s řexmej nnes.   

      Asizdeg n řehřac n řbarṣ        

    14     1       Uca issiweř SIDI ak-d Musa, inna   
              2     “Wa d azerf n bu-řbarṣ i wass n usizdeg nnes. Ittxeṣṣa ad itwandeh ɣar ukehhan                 3     uca 

ad iffeɣ ukehhan ɣar barra i řmargeḥ n txuzan. Xmi t i ɣa ixzar ukehhan uca iẓra belli aqa ig-
genfa wuḍun n řbarṣ n wenni d bu-řbarṣ,                 4     xenni ad issekk ukehhan maḥend ad ksin i wenni i 
ɣa itwassizedgen, tnayen n ijḍaḍ iddaren, izdigen, uřa d akeccuḍ n tcejjart n tengelt d uzeggʷaɣ 
iḥedqen d tɛelǧet.                5     Ad yumur ukehhan maḥend ad itwaɣarṣ ijj n ujḍiḍ deg ict n řqecɛet n třaxt 
sennej i waman ittazzřen.                 6     Xenni ad iksi ajḍiḍ iddaren d ukeccuḍ n tcejjart n tengelt d uzeggʷaɣ 
iḥedqen d tɛelǧet uca ad ten issuf ak-d ujḍiḍ iddaren deg idammen n ujḍiḍ i itwaɣarṣ sennej i 
waman ittazzřen.                 7     Ad irucc sebɛa n twařatin x wenni itwassizedgen zi řbarṣ. Xenni ad t ibarreḥ 
d amezdag uca ad yarxu i ujḍiḍ iddaren maḥend ad iḍew sennej i wudem n yeyyar.                 8     Uca wenni 
itwassizedgen ad iṣebben arruḍ nnes uca ad iḥeff marra acewwaf nnes, ad issird ixef nnes s 
waman. Xenni ad yiři izdeg. Awarni as ad yadef di řmargeḥ n txuzan uca ad izdeɣ barra i uqiḍun 
nnes ɛad sebɛa n wussan.   
              9     Deg wass wiss sebɛa ad iḥeff marra acewwaf n uzeǧif nnes d tmart nnes d timmiwin n tiṭṭawin 
nnes, wah, ad iḥeff marra acewwaf nnes, ad iṣebben arruḍ nnes uca ad issird arrimet nnes s 
waman, xenni ad yiři izdeg.   
              10     Deg wass wiss tmenya ad iksi tnayen n izmaren kemmřen d ict n texsi icnan qaɛ n yijj 
useggʷas ak-d třata zi ɛecra n yijj n ‘ifa’ n waren azdad am tewhibt n řɣiǧet xeǧḍen tt s zzect u 
ɛawed ijj n ‘lug’ n zzect.                 11     Akehhan wenni t issizedgen, ad yarr aryaz nni ittxeṣṣa ad itwassizdeg 
ak-d marra aya zzat i wudem n SIDI ɣar tewwart n Uqiḍun n Umsagar.                 12     Ad iksi ukehhan ijj n 
izmar nni uca ad t-idd issqarreb ak-d ‘lug’ n zzect am tɣarṣt n umarwas uca ad t issenhezz am 
tewhibt n wenhezzi zzat i wudem n SIDI.                 13     Xenni ad iɣarṣ i izmar nni deg wemcan mani ɣarrṣen 
taɣarṣt n ddenb d tɣarṣt n wecmaḍ, deg wemcan amqeddas. Minzi taɣarṣt n umarwas am tɣarṣt 
n ddenb i ukehhan i teǧa, aqa-tt d tamqeddast qaɛ.                 14     Ad iksi ukehhan ca zeg idammen n tɣarṣt 
n umarwas uca akehhan ad ten igg x yiɣes n umezzuɣ afusi n wenni i ɣa itwassizedgen uřa x 
yimez n ufus nnes afusi d x yimez n uḍar nnes afusi.                 15     Amenni i ɣa iksi ukehhan ca zi ‘lug’ n 
zzect uca ad tt inɣeř x třeqqa n ufus nnes azeřmaḍ.                 16     Ad issuf ukehhan aḍaḍ nnes afusi s zzect 
nni ɣars deg ufus nnes azeřmaḍ uca ammu i ɣa irucc s uḍaḍ nnes ca zi zzect sebɛa n twařawin 
zzat i wudem n SIDI.                 17     Uca min iqqimen zi zzect nni ɣars deg ufus nnes, ad tt igg x yiɣes n 
umezzuɣ afusi n wenni i ɣa itwassizedgen uřa x yimez n ufus nnes afusi d x yimez n uḍar nnes 
afusi, x idammen n tɣarṣt n umarwas i xasen igga qbeř.                 18     Uca min iqqimen n zzect nni ɣars deg 
ufus nnes, ad tt inɣeř x uzeǧif n wenni i ɣa itwassizedgen uca ammu i xas i ɣa ifdi ukehhan zzat 
i wudem n SIDI.                 19     Ad issewjed ukehhan xenni taɣarṣt n ddenb uca ad ifdi x wenni itwassizedgen 
zi řexmej nnes. Awarni as ad iɣarṣ i tɣarṣt n wecmaḍ.                 20     Ad issbexxar ukehhan taɣarṣt n wecmaḍ 
d tewhibt n řɣiǧet x uɛalṭar. Ammu i xas i ɣa ifdi ukehhan uca ad yiři izdeg.   
              21     Mařa netta iẓřeḍ uca afus nnes war t issiweḍ, xenni ad iksi ijj n yizmar am tɣarṣt n umarwas 
maḥend ad xas ifdi am t igga d tewhibt n wenhezzi, uřa d ict n teɛcart n yijj n ‘ifa’ waren azdad 
am tewhibt n řɣiǧet ixeǧḍen s zzect, ak-d yijj n ‘lug’ n zzect                 22     d tnayen n tejlilliḥin niɣ tnayen 
n idbiren imeẓaynin, anect izemmar ufus nnes ad as issiweḍ. Ict ad tiři d taɣarṣt n ddenb u 
tenneḍni ad tiři d taɣarṣt n wecmaḍ.                 23     Deg wass wiss tmenya n usizdeg nnes ad ten yawi ɣar 
ukehhan ɣar tewwart n Uqiḍun n Umsagar, zzat i wudem n SIDI.                 24     Ad iksi ukehhan izmar n 



113

ILAWIYYEN

tɣarṣt n umarwas d ‘lug’ nni n zzect uca akehhan ad ten issenhezz am tewhibt n wenhezzi zzat i 
wudem n SIDI.                 25     Xenni ad iɣarṣ i izmar n tɣarṣt n umarwas uca akehhan ad iksi ca zeg idammen 
n tɣarṣt n umarwas, ad t yarr x yiɣes n umezzuɣ afusi n wenni itwassizedgen uřa x yimez n ufus 
nnes afusi d x yimez n uḍar nnes afusi.                 26     Ad ifarreɣ ukehhan ca n zzect x třeqqa n ufus aẓeřmaḍ 
n yixef nnes.                 27     S uḍaḍ nnes afusi ad irucc ukehhan s zzect nni ɣars deg ufus nnes aẓeřmaḍ sebɛa 
n twařawin zzat i wudem n SIDI.                 28     Akehhan ad igg ca zi zzect nni ɣars deg ufus nnes x yiɣes n 
umezzuɣ afusi n wenni itwassizedgen uřa x yimez n ufus nnes afusi u x yimez n uḍar nnes afusi, 
deg wemcan nnit mani twaggen idammen n tɣarṣṭ n umarwas qbeř.                 29     Min iqqimen zi zzect nni 
ɣar ukehhan deg ufus nnes, ad t igg x uzeǧif n wenni itwassizedgen maḥend ad xas ifdi zzat i 
wudem n SIDI.                 30     Xenni ad issewjed ijj zi tnayen n tejlilliḥin niɣ zeg idbiren imeẓyanen, anect 
umi izemmar ufus nnes ad t issiweḍ.                 31     Zi min d as i ɣa issiweḍ ufus nnes, ad yiři ijj i tɣarṣt n 
ddenb u wenneḍni i taɣarṣt n wecmaḍ, sennej i tewhibt n řɣiǧet. Ammu ad ifdi ukehhan x wenni 
itwassizedgen zzat i wudem n SIDI.”   
              32     Wa d azerf i wenni di iǧa wuḍun n řbarṣ uca war issiweḍ ufus nnes min icfan i usizdeg nnes.   

              33     Issiweř SIDI ak-d Musa d Harun, inna   
              34     “Xmi i ɣa tadfem di temmurt n Kenɛan, tenni d awem i ɣa wceɣ d agra, uca mařa ggiɣ necc 
uḍun n řbarṣ x ca n taddart n temmurt tenni ɣarwem d agra,                 35     ad dd-yas xenni wenni ɣar teǧa 
teddart nni, ad ixebbar akehhan, ad yini ‘Ittban ayi-dd axmi din ca n wuḍun di taddart.’                 36     Xenni 
akehhan ad issekk maḥend ad ssexwan taddart qbeř mma i dd ɣa yas ukehhan s yixef nnes ḥima 
ad ixemm uḍun, hima war itwassexmij marra min iǧan di taddart. Awarni as ad dd-yadef ukeh-
han maḥend ad ixemmem taddart.                 37     Mařa ixzar uḍun uca iẓra aqa uḍun n řeḥyuḍ n taddart 
banen-dd days iḥufar zzizwen niɣ zewɣen u uǧɣen x wudem n řḥiḍ,                 38     xenni ad iffeɣ ukehhan zi 
taddart nni zi tewwart n taddart uca ad iqqen taddart sebɛa n wussan.                 39     Deg wass wiss sebɛa 
ad dd-idweř ukehhan uca mařa iẓra aqa uḍun ibezzeɛ x řeḥyuḍ n taddart,                 40     ad issekk ukehhan 
maḥend ad nḍaren iẓra inni i di tuɣa uḍun deg ijj n wemcan ixemjen barra i tendint.                 41     Ad yejj 
ad qeccaren daxeř n taddart, ɣar marra iɣezdisen nnes uca ad zeǧɛen taɛejjajt i qeccaren, barra 
i tendint deg ijj n wemcan d amexmuj.                 42     Xenni ad ksin iẓra nneḍni, ad ten ggen deg wemcan 
n iẓra iheřcen nni uca ad ḥenncen taddart.                 43     Mařa uḍun idweř-dd uca issfuffi ɛawed di taddart 
awarni mma kksen iẓra u qeccaren taddart awarni řami xenni tt ḥenncen,                 44     xenni ad dd-yas 
ukehhan ad ixzar. Mařa iẓra, aqa uḍun ibezzeɛ di taddart, xenni aqa din ijj n řbarṣ iqesḥen di 
taddart. Taddart aqa-tt texmej.                 45     Ad hedmen taddart, iẓra nnes d tfeřwin nnes d marra tarrist 
n taddart uca ad sseggʷejen aya barra i tendint ɣar ijj n wemcan d amexmuj.                 46     Uca man wen 
mma i ɣa yadfen di taddart, awarni řami tt iqqen bnadem, ad yiři ixmej ař tameddit.                 47     Uca 
wenni i ɣa iṭṭṣen di taddart, ad iṣebben arruḍ nnes, u wenni i ɣa iccen di taddart, ad issird arruḍ 
nnes.                 48     Mařa yudef ukehhan maḥend ad tt ixzar uca iẓra aqa uḍun war imɣir di taddart, awarni 
řami ḥenncen taddart, xenni ad ibarreḥ ukehhan belli taddart tezdeg, minzi uḍun itwassgenfa. 
                49     Ad iksi tnayen n ijḍaḍ d ukeccuḍ n tcejjart n tengelt d uzeggʷaɣ iḥedqen d tɛelǧet, maḥend ad 
zzaysen ikkes ddenb x taddart.                 50     Ad iɣarṣ i ijj n ujḍiḍ deg ict n řqecɛet n třaxt, sennej i waman 
iddaren.                 51     Ad iksi akeccuḍ n tcejjart n tengelt d tɛelǧet d uzeggʷaɣ iḥedqen uřa d ajḍiḍ iddaren 
uca ad issuf marra aya deg idammen n ujḍiḍ itwaɣarṣen u deg waman iddaren uca ad irucc 
taddart sebɛa n twařawin.                 52     Ammu i ɣa ikkes ddenb x taddart s idammen n wejḍiḍ, s waman 
iddaren d ujḍiḍ iddaren d ukeccuḍ n tcejjart n tengelt d tɛelǧet d uzeggʷaɣ iḥedqen.                 53     Ad yejj 
ajḍiḍ iddaren ad iḍwa barra i tendint sennej i wudem n yeyyar. Ammu i ɣa ifdi x taddart nni uca 
ad tiři tizdig.”   
              54     Wa d azerf x marra řehřacat n řbarṣ u x wenḍaw n ucewwaf,                 55     x řbarṣ n arruḍ u n taddart,                 56     x 
ijj n uɛebbuz, x ijj n wemcan aqeccar u x ijj n wengaz iccemřeř n teřmect.   

              57     Azerf-a aqa i tɣuri deg wass i di ɣa yiři ḥed ixmej niɣ deg wass i di i ɣa yiři ḥed izdeg. Wa d 
azerf n řbarṣ.   

      Asizzeř n iryazen d temɣarin        

    15     1       Issiweř SIDI ak-d Musa d Harun, inna   
              2     “Siweř ak-d ayt n Israyil, inim asen ‘Mařa aryaz ɣars ijj n useyyeř zi arrimet nnes, xenni 

ad yiři ixmej zi ssibbet n useyyeř                 3     Wa ad yiři d řexmej nnes di ssibbet n useyyeř nnes: mařa 
arrimet nnes tettejja aseyyeř nnes niɣ arrimet nnes tessbedda aseyyeř nnes, aqa-t d řexmej 
nnes.                 4     Kuř qama min xef wenni di iǧa useyyeř ad xas iṭṭes, ad yiři ixmej u kuř řqecɛet i xef 
i ɣa iqqim, ad tiři texmej.                 5     Marra wi i ɣa iḥadan qama nnes, ad iṣebben arruḍ nnes, ad issird 
netta ixef nnes ɛawed s waman uca ad yiři ixmej ař tameddit.                 6     Wenni i ɣa iqqimen x ca x min 
xef tuɣa iqqim wenni di iǧa useyyeř, ad iṣebben arruḍ nnes, ad issird ixef nnes ɛawed s waman 
uca ad yiři ixmej ař tameddit.                 7     Wenni i ɣa iḥadan arrimet n wenni di iǧa useyyeř, ad iṣebben 
arruḍ nnes uca netta simant nnes ad issird s waman uca ad yiři ixmej ař tameddit.                 8     Mařa wenni 
di iǧa useyyeř issusef x ijj n umezdag, aqa wa xenni ad iṣebben arruḍ nnes, ad issird ixef nnes 
s waman uca ad yiři ixmej ař tameddit.                 9     Kuř trict x min xef iqqim wenni i di iǧa useyyeř, ad 
tiři texmej.                10     Marra wi i ɣa iḥadan mammec mma řqecɛet tenni tuɣa sadu nnes, ad yiři ixmej 
ař tameddit uca wi tt i ɣa iksin, ad iṣebben arruḍ nnes, ad issird ixef nnes s waman uca ad yiři 
ixmej ař tameddit.                 11     Marra wi i ɣa itwaḥadan zeg wenni di iǧa useyyeř břa mma ad issird wa 
ifassen nnes amezwaru, ad iṣebben arruḍ nnes, ad issard ixef nnes s waman uca ad yiři ixmej 
ař tameddit.                 12     Ṭṭebṣi n třaxt nni itwaḥadan zeg wenni di iǧa useyyeř ittxeṣṣa ad itwarz, maca 
marra ṭṭebṣi n tefřewt ad itwassird s waman.   
              13     Xmi wenni i di iǧa useyyeř n waǧu ad itwassizdeg zeg useyyeř nnes, ittxeṣṣa as simant nnes 
ad iḥseb i sebɛa n wussan. Xenni ad iṣebben arruḍ nnes, ad issird arrimet nnes s waman idda-
ren uca ad yiři izdig.                14     Deg wass wiss tmenya ad iksi tnayen n tejlilliḥin niɣ tnayen n idbiren 
imeẓyanen uca ad dd-yas zzat i wudem n SIDI ɣar tewwart n Uqiḍun n Umsagar uca ad ten iwc 
i ukehhan.                 15     Akehhan ad issewjed ict n tɣarṣt n ddenb d ict n tɣarṣt n wecmaḍ. Ammu xas i ɣa 
ifdi ukehhan zzat i wudem n SIDI x useyyeř n waǧu nnes.   

              16     Mařa iffeɣ-dd useyyeř n waǧu zeg weryaz, ad issird arrimet nnes marra s waman uca ad yiři 
ixmej ař tameddit.                 17     Kuř arruḍ d kuř iřem i xef iǧa useyyeř n waǧu, ittxeṣṣa as ad itwassird s 
waman uca ad yiři ixmej ař tameddit.                 18     Maca mařa iṭṭeṣ yijj weryaz ak-d temɣart uca inḍar, 
xenni ad ssirden s tnayen idsen s waman uca ad iřin xemjen ař tameddit.   

              19     Mařa tamɣart tuɣa-tt tseyyeř, aqa xas idammen di arrimet nnes, xenni ad teɛzeř sebɛa n wus-
san. Marra wi tt i ɣa iḥadan ad yiři ixmej ař tameddit.                 20     Marra min xef tuɣa teṭṭeṣ deg weɛzař 
nnes, ad yiři ixmej uca marra min xef tuɣa teqqim, ad yiři ixmej.                 21     Marra wi i ɣa iḥadan qama 
nnes, ad issird arruḍ nnes, ad issird ixef nnes s waman uca ad yiři ixmej ař tameddit.                 22     Marra 
wi i ɣ iḥadan mammec mma řqecɛet min xef tuɣa tettɣima, ad iṣebben arruḍ nnes, ad issird ixef 
nnes s waman uca ad yiři ixmej ař tameddit.                 23     Mařa iḥada ict n řḥajet waha i tuɣa x qama niɣ 
x řqecɛet min xef tuɣa nettat teqqim, xenni ad yiři ixmej ař tameddit.                 24     Mařa iṭṭeṣ akides ijj n 
weryaz uca yusa-dd xas weɛzař nnes, xenni ad yiři ixmej sebɛa n wussan. Marra qama i x tuɣa 
iṭṭeṣ, ad yiři ixmej.                 25     Mařa x ict n temɣart, usin as-dd idammen aṭṭas n wussan barra i řmijař n 
weɛzař nnes niɣ mařa tuɣa aseyyeř ktar x řmijař n weɛzař nnes, xenni ad tiři texmej marra us-
san n useyyeř nnes i dd-yusin ak-d řexmej nnes, am deg wussan n weɛzař nnes.                 26     Marra qama 
min xef teṭṭeṣ marra ussan n useyyeř n waǧu nnes, ad as yiři amecnaw qama n weɛzař nnes u 

marra řqecɛet min xef teqqim, ad tiři texmej, amecnaw řexmej n weɛzař nnes.                 27     Marra wi i ɣa 
iḥadan timesřayin nni, ad yiři ixmej. Ad iṣebben arruḍ nnes uca ad issird ixef nnes s waman uca 
ad yiři ixmej ař tameddit.                 28     Mařa tetwassizdeg zeg useyyeř n waǧu nnes, ittxeṣṣa ad teḥseb i 
yixef nnes sebɛa n wussan, awarni as ad tiři tezdeg.                 29     Deg wass wiss tmenya ad teksi i yixef nnes 
tnayen n tejlilliḥin niɣ tnayen n idbiren imeẓyanen uca ad ten tawi ɣar ukehhan ɣar tewwart 
n Uqiḍun n Umsagar.                 30     Akehhan ad issewjed ict n tɣarṣt n ddenb d ict n tɣarṣt n wecmaḍ uca 
akehhan ad xas ifdi di tmesřact n useyyeř n waǧu n řexmej nnes zzat i wudem n SIDI.   
              31     Ammu i ɣa tɛezřed ayt n Israyil x řexmej nsen ḥima war ttmettin di řexmej nsen, umi ssxem-
majen Tazeddiɣt inu tenni iǧan di řwest nsen.”                 32     Wa d azerf i wenni ɣar iǧa useyyeř uca i wenni 
zi i ɣa iffeɣ waǧu nnes uca ad yiři ixmej,                 33     u ɛawed i tenni min xef iǧa idammen uca teɛzeř ixef 
nnes u ɛawed i wi di tuɣa useyyeř, i weryaz uřa i temɣart, uca ɛawed i weryaz i tuɣa iṭṭṣen ak-d 
tenni iǧan texmej.   

      Ass ameqqran n weṣřaḥ        

    16     1       Issiweř SIDI ak-d Musa awarni i řmewt n tnayen n tarwa n Harun, inni dd-iqarrben zzat 
i wudem n SIDI uca řexdenni mmuten.                2     SIDI inna i Musa “Siweř ak-d Harun, umac, ḥima 

war ittidef řebda deg Uqeddas daxeř i uřeḥḥaf, zzat i tqebbart n weṣřaḥ wenni iǧan x Ttabut, 
ḥima war ittmetti ca, minzi necc baneɣ-dd deg ijj n useynu sennej i tqebbart n weṣřaḥ.                 3     S uya 
ad yadef Harun deg Uqeddas: s yijj n umwa, ameẓyan n yijj n ufunas, i tɣarṣt n ddenb uca s yijj 
n icarri i tɣarṣt n wecmaḍ.                 4     Ad yarḍ arruḍ n řeqṭen iqeddes uca x arrimet nnes ad yiři ssarwař 
n řeqṭen. Ad ibyes taḥezzamt n řeqṭen uca ad yarekkeb areẓẓet n řeqṭen. Aqa man aya d arruḍ 
iqeddsen. Mařa ad ten yarḍ, ittxeṣṣa as ad issird arrimet nnes s waman.                 5     Ad iksi zi tmesmunt n 
ayt n Israyil tnayen n imyanen imeẓyanin i tɣarṣt n ddenb d ijj n icarri i tɣarṣt n wecmaḍ.                 6     Ad 
dd-issqarreb Harun amwa n tɣarṣt n wecmaḍ, wenni iǧan i yixef nnes, uca ad ifdi x yixef nnes u 
x taddart nnes.                 7     Xenni ad iksi tnayen n iɣayḍen uca ad ten igg zzat i wudem n SIDI ɣar tewwart 
n Uqiḍun n Umsagar.                 8     Ad inḍar Harun taqedduḥt x tnayen n iɣayḍen, ict n tqedduḥt x SIDI u 
ict n tqedduḥt x iɣayḍ innufsřen.                 9     Ad dd-issqarreb Harun iɣayḍ x wenni x dd-tewḍa taqedduḥt 
i SIDI uca ad t issewjed i tɣarṣt n ddenb.                 10     Iɣayḍ i x dd-tewḍa taqedduḥt n iɣayḍ innufsřen, ad 
t igg iddar zzat i wudem n SIDI maḥend ad xas ifdi uca xenni ad t issekk am iɣayḍ innufsřen ɣar 
řexřa.                 11     Uca ad dd-issqarreb Harun amwa i tɣarṣt n ddenb wenni tuɣa i yixef nnes uca ad ifdi 
x yixef nnes u x taddart nnes uca ad iɣarṣ i umwa n tɣarṣt n ddenb, wenni iǧan i yixef nnes.   
              12     Ad iksi ɛawed ijj n řmejmar iccur s tirjin n tmessi n uɛalṭar zzat i wudem n SIDI uca ad iccur 
tnayen n ifassen nnes s řebxur azdad ittfuḥen uca ad yawi marra aya daxeř i uřeḥḥaf.                 13     Ad igg 
řebxur x tmessi zzat i wudem n SIDI ḥima řefwar n řebxur ad ideř taqebbart n weṣřaḥ i iǧan x 
Chadet uca war ggur ad immet.                 14     Ad iksi ca zeg idammen n umwa uca ad ten irucc s uḍaḍ nnes 
x wudem n tqebbart n weṣřaḥ ɣar uɣezdis n ccarq uca ɛawed ad irucc ca zeg idammen sebɛa n 
twařawin s uḍaḍ nnes zzat i tqebbart n weṣřaḥ.                 15     Awarni as ad iɣarṣ i iɣayḍ wenni iǧan i řgens 
uca ad yawi idammen ɣar daxeř i uřeḥḥaf uca ad igg s idammen nnes amecnaw mammec igga s 
idammen n umwa uca ad ten irucc x tqebbart n weṣřaḥ u zzat i tqebbart n weṣřaḥ.   
              16     Ammu i ɣa ifdi x Uqeddas di ṭṭweɛ n řḥajat ixemjen n ayt n Israyil u di ṭṭweɛ n ixeṭṭan nsen i 
dd-yusin ak-d ddnub nsen. Ammu i ɣa yegg di ssibbet n Uqiḍun n Umsagar wenni iǧan di řwest 
n marra timesřayin ixemjen nsen.   
              17     Uřa d ijj n bnadem mma ad yiři ɛad deg Uqiḍun n Umsagar, zi meřmi i ɣa yadef maḥend ad 
ifdi deg Uqeddas ɣars ař i ɣa iffeɣ ɛawed. Ammu i ɣa ifdi x yixef nnes u x marra agraw n řgens n 
Israyil.                 18     Ggur ad iffeɣ ař uɛalṭar i iǧan zzat i wudem n SIDI uca ad xas ifdi. Ad iksi ca zeg idam-
men n umwa u zeg idammen n iɣayḍ uca ad issars aya x waccawen n uɛalṭar di min d as-dd 

innḍen.                 19     Sebɛa n twařawin i ggur ad xas irucc s uḍaḍ nnes ca zeg idammen uca ad t issizdeg 
u ad t issqeddes zi tmesřayin ixemjen n ayt n Israyil.                 20     Umi ikemmeř řefdiyyet x Uqeddas u x 
Uqiḍun n Umsagar u x uɛalṭar, ggur ad dd-issqarreb xenni iɣayḍ iddaren.                 21     Harun ad issars ifas-
sen nnes x uzeǧif n iɣayḍ iddaren uca x sennej i uya ad inɛem x marra řmuɛṣiyyet n ayt n Israyil 
d marra ixeṭṭan nsen i dd-yusin ak-d marra ddnub nsen uca ad ten issars x uzeǧif n iɣayḍ uca ad 
t issekk ɣar řexřa s ufus n yijj n weryaz wenni isswejden i degga.                 22     Uca iɣayḍ ggur ad yawi ak-d 
ixef nnes marra řmuɛṣiyyet nsen ɣar ict n jjihet texřa uca ad issekk iɣayḍ ɣar řexřa.   
              23     Awarni as ggur ad yadef Harun ɣar Uqiḍun n Umsagar uca ad ikkes arruḍ n řeqṭen, wenni yarḍ 
ḥima ad yadef deg Uqeddas, uca ad ten yejj din.                 24     Ad issird arrimet nnes s waman deg wemcan 
amqeddas uca ad ikkes arruḍ nnes. Xenni ad iffeɣ, ad issewjed taɣarṣt n wecmaḍ nnes d tɣarṣt 
n řgens uca ad ifdi x yixef nnes u x řgens.                 25     Ad issbexxar tadunt n tɣarṣa n ddenb x uɛalṭar.   
              26     Wi yiwyen iɣayḍ innufsřen, ad iṣebben arruḍ nnes, ad issird arrimet nnes s waman. Awarni 
as ad yadef di řmargeḥ n txuzan.   
              27     Uca amwa n tɣarṣt n ddenb d iɣayḍ n ṭɣarṣt n ddenb, i zi itwassidfen idammen nsen maḥend 
ad zzaysen itwafdi deg Uqeddas, ad ten ssuffɣen barra i řmargeḥ n txuzan uca ad zzaysen 
cemḍen iřmawen nsen d weysum nsen d umessař nsen s tmessi.                 28     Wi ten i ɣa isscemḍen, ad 
iṣebben arruḍ nnes, ad issird ɛawed arrimet nnes s waman. Awarni as ad yadef di řmargeḥ n 
txuzan.   
              29     Ta d ict n tewṣiyyet i řebda i kenniw. Deg uyur wiss sebɛa, deg wass wiss ɛecra n uyur, ad 
tesswaḍɛem ixef nwem uca war tteggem uřa d ict n řxedmet, niɣ wenni i dd-ixeřqen di tem-
murt uřa d abarrani wenni izeddɣen jarawem.                 30     Minzi deg wass nni netta ad xawem ifdi 
maḥend ad kenniw issizdeg. Kenniw marra ad tetwassizedgem zzat i wudem n SIDI.                 31     Ad yiři 
d ijj wass n ssebt, arraḥet tmun i kenniw. Ad tesswaḍɛem ixef nwem, aqa-tt d ict n tewṣiyyet i 
řebda.                 32     Akehhan wenni itwadehnen u itwařeqqem deg wemcan n babas maḥend ad ikellef x 
tukehhant, ad ifdi uca ad yarḍ arruḍ n řeqṭen, arruḍ iqeddsen.                 33     Ad ifdi x zzawect iqeddsen qaɛ, 
x Uqiḍun n Umsagar u x uɛalṭar. Ad ifdi ɛawed x marra ikehhanen u x marra řgens n wegraw. 
                34     Ta d ict n tewṣiyyet i řebda i kenniw ḥima ad tefdim ict n twařat deg useggʷas x marra ayt n 
Israyil i marra ddnub nsen.” Uca igga Musa am mammec d as yumur SIDI.   

      Amcan n taɣarṣt weḥdes        

    17     1       Issiweř SIDI ak-d Musa, inna   
              2     “Siweř ak-d Harun d tarwa nnes u ak-d marra ayt n Israyil, ini asen ‘Wa d awař i yumur 

SIDI, d man aya i iqqar:                 3     Marra aryaz zi taddart n Israyil, wenni iɣarṣen i ufunas niɣ icarri niɣ 
iɣayḍ, mma daxeř di řmargeḥ n txuzan i teǧa niɣ barra i řmargeḥ,                 4     uca war t yiwi d tawhibt 
ɣar tewwart n Uqiḍun n Umsagar, maḥend ad t-idd issqarreb d tawhibt ɣar SIDI zzat n Tzeddiɣt 
n SIDI, ad as-dd itwaḥseb idammen nni. Netta issizzeř idammen uca aryaz nni ad itwaqess zi 
řgens nnes,                 5     maḥend, xmi i ɣa qeddmen ayt n Israyil tiɣarṣa nsen tinni nnumen ttqeddamen 
barra deg iyyar, ad tent awyen ɣar SIDI, ɣar ukehhan ɣar tewwart n Uqiḍun n Umsagar uca 
ad qeddmen tiɣarṣa, tinni iǧan n tɣarṣa n řehna, i SIDI.                 6     Akehhan ad irucc cwayt n idammen x 
uɛalṭar n SIDI ɣar tewwart n Uqiḍun n Umsagar u netta ad issbexxar tadunt am ict n řefwaḥet 
ittfuḥen i SIDI.                 7     War ttqeddamen ɛad tiɣarṣa nsen i ṣṣanam-n-imuyan, wenni ḍeffaren nitni am 
inni iḍeffaren řeqḥab. Ta d ict n tewṣiyyet i řebda i nitni i marra řeyjuř nsen.                 8     Ad asen tinid 
ɛawed ‘Marra aryaz n ayt n Israyil u n ibarraniyyen inni iǧan di řwest nsen wenni ixsen ad 
issbexxar ict n tɣarṣt n wecmaḍ niɣ mammec mma tegga ṭɣarṣt,                 9     war tt-idd-yiwi ɣar tewwart 
n Uqiḍun n Umsagar ḥima ad t issewjed i SIDI, aryaz nni ad itwaqess zi řgens nnes.   

       Tawṣiyyet ḥima war ttetten idammen                

        10     Kuř ijj n taddart n Israyil niɣ n ibarraniyyen inni izeddɣen di řwest nsen, wenni i ɣa iccen man 
mma n idammen, necc ad xas qeřbeɣ udem inu uca ad t qeḍɛeɣ zi řgens nnes.                 11     Minzi řeɛmar 
n arrimet deg idammen uca necc wciɣ awem ten x uɛalṭar maḥend ad fdin x řeɛmur nwem, 
minzi idammen d ina i ɣa fdin x řeɛmar.                 12     X uya aqa nniɣ i ayt n Israyil: Uřa d ijj zzaywem war 
ittett zeg idammen uřa d abarrani i izeddɣen di řwest nwem, war ittett idammen.                 13     Kuř ijj zeg 
ayt n Israyil u zeg ibarraniyyen i izeddɣen di řwest nwem, wenni iymaren ijj n umuddar niɣ ijj 
n ujḍiḍ maḥend ad t yecc, ad issizzeř idammen nnes uca ad ten issduřři s ucař.                 14     Minzi d ina d 
řeɛmar n marra arrimet, idammen nnes iǧan d řeɛmar nnes. S uyenni nniɣ i ayt n Israyil ‘War 
ttettem zeg idammen n arrimet’, minzi řeɛmar n marra arrimet d idammen nnes. Wenni zzay-
sen i ɣa iccen, ad itwaqess zi řgens nnes.                 15     Marra wenni i ɣa iccen zeg ict n řxecbet niɣ zeg ijj n 
umuddar imezzqen, mma netta zi tarwa n temmurt niɣ d ijj n ubarrani, ad iṣebben arruḍ nnes 
uca ad issird ixef nnes s waman uca ad yiři ixmej ař tameddit. Awarni aya ad yiři izdeg.                 16     Mařa 
war t issird u war issird arrimet nnes, xenni ad yarbu řmuɛṣiyyet nnes.’ “   

      Tiweṣṣa zi jjihet n řemřac d řaǧ yudsen         

    18     1       Issiweř SIDI ak-d Musa, inna   
              2     “Siweř ak-d ayt n Israyil uca ini asen ‘Necc d SIDI, AREBBI nwem!                 3     War tteggem ame-

cnaw mammec tteggen di temmurt n Miṣra mani tuɣa tzeddɣem kenniw, niɣ war tteggem 
amecnaw mammec tteggen di temmurt n Kenɛan, mani kenniw i ɣa nedheɣ, uca war ggur ad 
teddarem ɛlaḥsab tiweṣṣa nsen.                 4     Ad teggem lfarayiḍ inu uca ad teḥḍam tiweṣṣa inu maḥend 
ad daysen tuyurem: Necc d SIDI, AREBBI nwem!                5     Ad teḥḍam tiweṣṣa inu d lfarayiḍ inu: bnadem 
wenni tent itteggen, ad zzaysent iddar, necc d SIDI.   

              6     Uřa d ijj ad dd-iqarreb ɣar ca n yijjen zi raǧ nnes ḥima ad t issɛarra: necc D SIDI.   
              7     War ggur ad tessɛarrid babac d yemmac. Aqa-tt d yemmac, war ggur ad-tt tessɛarrid.                 8     Tamɣart 
n babac war ggur ad tessɛarrid. Aqa-tt d tuɛɛaryent n babac.                 9     X tuɛɛaryent n wečmac, yeǧis 
n babac niɣ yeǧis n yemmac, niɣ nettat tetwaxřeq-dd di taddart niɣ barra i taddart, aqa 
tuɛɛaryent nnes war tt tessɛarri ca.                 10     X tuɛɛaryent n yeǧis n mmic niɣ n yeǧis n yeǧic, war 
ttessɛarri ca tuɛɛaryent nsen minzi aqa-tt d tuɛɛaryent nnek.                 11     War ttessɛarri ca tuɛɛaryent n 
yeǧis n temɣart n babac, tenni dd-itwaxeřqen i babac. Aqa-tt d učmac.                 12     War ggur ad tessɛarrid 
wečmas n babac. Aqa-tt d raǧ n babac.                 13     War ggur ad tessɛarrid wečmas n yemmac, minzi net-
tat d raǧ n yemmac.                 14     War ggur ad tessɛarrid umas n babac u war dd-ttqarrabed ɣar temɣart 
nnes, aqa-tt d ɛenṭic.                 15     War ggur ad tessɛarrid tamɣart n mmic, aqa-tt d tamɣart n mmic, war 
ttessɛarri ca tuɛɛaryent nnes.                 16     War ggur ad tessɛarrid tamɣart n umac, aqa-tt d tuɛɛaryent 
n umac.                 17     War d ac ittxeṣṣi ca ad tessɛarrid tamɣart d yeǧis. War dd-tiwyed ca yeǧis n mmic 
niɣ yeǧis n yeǧic, ḥima ad tt tessɛarrid. Aqa-tent d raǧ, aqa-tt d ict n tmeɛmuč ifesden.                 18     War 
dd-ttawi tamɣart d tacna ak-d učmas, ḥima ad tt tɣenned xmi tt i ɣa tessɛarrid am ɛad ted-
dar.                 19     War dd-ttqarrab ca ɣar ict n temɣart xmi i ɣa teɛzeř ixef nnes zi ssibbet n řexmej nnes 
ḥima ad tessɛarrid aseḍḥi nnes.                 20     War tteṭṭeṣ ak-d temɣart n umqarreb nnek uca ad zzayes 
tfesded ixef nnek.                 21     War ttejjid arraw nnek ad ẓwan ɣar Mulek, war tessɛiǧid isem n AREBBI 
nnek, necc d SIDI!                 22     War ttfeḥḥeř ak-d weryaz amecnaw ak-d temɣart di qama. Aqa-tt d jjɛifect. 
                23     War fessed ca ixef nnek ak-d ca n řebhimet am akides tfeḥḥřed u tamɣart war ttbeddi zzat 
i řebhimet maḥend ad kis tqeḥḥeb. Aqa d ijj n umxeǧeḍ ifesden.                 24     War fessed ca ixef nnek s 
marra timesřayin-a, minzi řegnus nni i ɣa ssuffɣeɣ zzat i uɣembub nwem, tuɣa fessden ixef 
nsen zzaysent.                 25     S uyenni tedweř temmurt tefsed uca xenni necc ad as xeǧṣeɣ řmuɛṣiyyet nnes 

uca ad tɛuqq temmurt imezdaɣ nnes.                 26     Maca kenniw ad teḥḍam tiweṣsa d lfarayiḍ inu, war 
tteggem uřa d ict n řḥajet zi marra jjɛayef-a, niɣ wenni zi tarwa n temmurt uřa d abarrani nni 
izeddɣen di řwest nwem.                 27     Minzi imezdaɣ n temmurt, inni tuɣa qbeř nwem, aqa ggin marra 
jjɛayef-a uca ammu i tedweř temmurt tefsed.                 28     War ttejji tammurt ad kenniw-dd tɛuqq umi tt 
tessefsadem, am mammec tɛuqq řgens nni tuɣa din qbeř nwem.                 29     Minzi marra inni iggin man 
wen mma zi jjɛayef-a, aqa inni i ɣa iggen ammu ad twaqeḍɛen zi řgens nsen.                 30     Ad teḥḍam min 
d awem umureɣ maḥend war teḍfarem tiweṣṣa iḍexsen am mammec tt ggin řegnus qbeř nwem. 
War zzaysent tfessadem ixef nwem. Necc d SIDI, AREBBI nwem!”   

      Tiweṣsa x uweqqar di tuddart        

    19     1       Issiweř SIDI ɣar Musa, inna   
              2     “Siweř ak-d marra tamesmunt n ayt n Israyil uca ini asen ‘Ittxeṣṣa ad tiřim d imqed-

dasen, minzi necc d SIDI, AREBBI nwem, aqa-yi d amqeddas.                 3     Kuř ijj ad iweqqar yemmas d 
babas uca ussan inu n ssebt ad ten teḥḍam, necc d SIDI, AREBBI nwem!                4     War ggur ad dewřem 
ɣar laṣnam u war tteggem i yixef nwem irebbiten n ufessi, necc d SIDI, AREBBI nwem!                5     Xmi i ɣa 
tqeddmen taɣarṣt n řehna i SIDI, xenni ad tt tqeddmem s yijj n webrid i ɣa itwaqebřen.                6     Ittxeṣṣa 
ad tetwacc deg wass i di i tt ɣa tqeddmem uřa di tiwecca awarni as. Min iqqimen ař wass wiss 
třata ad itwassecmeḍ s tmessi.                 7     Mařa tetwacc deg wass wiss třata, ad tiři d jjɛifect, war days 
itwif arḍa.                 8     Wi zzayes i ɣa iccen ad yarbu řmuɛṣiyyet nnes, minzi issɛiǧ min iǧan d amqeddas n 
SIDI uca xenni ad itwaqess řeɛmar nni zi řgens nnes.  
              9     Mařa temjarem ṣṣabet n temmurt nwem, war tmejjarem iyyar ař aɣezdis aneggar niɣ ad tney-
rum marra min izemmar ad inneyru.                 10     War třeqḍed tazayart nnek kuřci niɣ ad tessmuned 
marra aḍiř i din iwḍan di tzayart. Ad ten tejjed i umezřuḍ u i ubarrani, necc d SIDI, AREBBI 
nwem!                 11     War ttacar niɣ ad tessxarqed u uřa d ijj mma ad icmet amqarreb nnes.                 12     War ttjjaǧa 
baṭeř s yisem inu u war tessɛiǧid ammu isem n AREBBI nnek, necc d SIDI.                13     War ssḥissif amqar-
reb nnek niɣ ad t tacared. War tteṭṭef řmunet n icewwařen zi ǧiřet ař tiwecca.                 14     War ttekkʷar 
adehcur u war ttegg ca min di i ɣa inqareḍ udarɣař, maca ittxeṣṣa cek ad teggʷeded AREBBI, 
necc d SIDI!                15     Ɣar weḥkam war ggur ad tɣecced. War sɛizzi amezřuḍ u war sɛeddu ɣar bu-txuba. 
Ittxeṣṣa ad tḥekmed x umqarreb nnek s usegged.                 16     War ggur jar řgens nnek s unemmem u war 
tbeddid x idammen n umqarreb nnek, necc d SIDI!   
              17     War carreh umac deg wuř nnek. Ad tɛeřmed aɛřam i umqarreb nnek u war tkessid ddenb 
nnes xak.                 18     War ttentiqim niɣ ad txemmřed antaqem x tarwa n řgens nnek, maca ad texsed 
amqarreb nnek amecnaw ixef nnek, necc d SIDI.                19     Ad teḥḍam tiweṣṣa inu. War ttřeqqam ca 
řebhimet nnek ak-d yijj n marka nneḍni. War zarreɛ tnayen n markat n zzariɛet deg iyyar nnek 
u war yarreḍ arruḍ itwaggen s tnayen n markat n ukettan.   
              20     Mařa aryaz inḍar am iṭṭeṣ ak-d ict n temɣart, ict n tayya ixḍeb itt yijj n weryaz nneḍni, maca 
war itwaxeǧeṣ ɛad řexřaṣ nnes niɣ temmewc as třelli, xenni ad yiři řeḥsab, maca war tetwane-
qqen ca, minzi nettat tuɣa ɛad war tettḥari ca.                 21     Netta ad yawi taɣarṣt n umarwas nnes i SIDI 
ɣar tewwart n Uqiḍun n Umsagar, ijj n icarri am taɣarṣt n umarwas.                 22     Ad xas ifdi ukehhan s 
yicarri n tɣarṣt n umarwas zzat i uɣembub n SIDI i ddenb nnes i igga uca ddenb nnes i igga ad 
as itwaɣfar.   
              23     Xmi i ɣa tawḍem di temmurt uca teẓẓum ɛřam kuř ticejjura maḥend ad zzaysent teccem, 
xenni ad tejjem war txetnem ‘řeɛdaryet nnes’, tenni d řɣiǧet nnes. Třata n issegʷusa ad tent 
tejjem war tent txetnem. War zzaysent ttettem ca.                 24     Deg useggʷas wiss arebɛa ad tiři marra 
řɣiǧet nnes tqeddes i usemɣar i SIDI.                 25     Deg useggʷas wiss xemsa ad teccem řɣiǧet nnes uca 
ṣṣabet nnes ad tt teggem ad tt tessarenyem i yixef nwem, necc d SIDI, AREBBI nwem!   

              26     War ggur ad teccem ca days idammen. War ggur ad tgezznem niɣ ad tessxedmem tabez-
giwt.                 27     War tḥeffam acewwaf n uzeǧif x iɣezdisen u war ggur ad tḥeffem tma n tmart nwem. 
                28     War tcarraḍem arrimat nwem i yijj n umettin niɣ ad tarecmem tiggaz di arrimat nwem, necc 
d SIDI!                29     War ssdeǧi yeǧic, ad tt tarred d řqeḥba, ḥima war tweṭṭi temmurt di tuqqeḥbit uca ad 
teccur temmurt s řefḍiḥet.                 30     Ad teḥḍam ussan inu n ssebt uca ad tweqqarem zzawect iqeddsen 
inu, necc d SIDI!                 31     War ttdikkʷiřem ɣar yenni iɛezzmen x imettan u ɣar igezzanen u war ɣarsen 
arezfem, necc d SIDI, AREBBI nwem!   
              32     Xmi i ɣa tẓarem acewwaf icab ad tekkared uca ad tweqqared udem n iwessura uca ad 
teggʷeded zi AREBBI nnek, necc d SIDI.                 33     Xmi kiwem i ɣa izdeɣ ijj n ubarrani di temmurt nwem, 
war t ttḍeǧmem.                 34     Ad awem yiři ubarrani wenni i ɣarwem izeddɣen amecnaw wenni n tarwa 
n temmurt nwem. Ad t texsed am yixef nnek, minzi tuɣa kenniw d ibarraniyyen di temmurt n 
Miṣra. Necc d SIDI, AREBBI nwem!                35     Xmi i ɣa tiřim ɣar weḥkam war tɣeccem ca s řeɛbar n tuz-
zeggart niɣ n ḍqeř niɣ n min days.                 36     Ad ɣarwem yiři d ijj n řmizan nican d iẓra n řmizan nican 
uřa d ijj n ‘ifa’ nican d ijj n ‘hin’ nican, necc d SIDI, AREBBI nwem, wenni i kenniw inedhen zi 
temmurt n Miṣra.   
              37     Ad teḥḍam marra tiweṣṣa d řumur inu uca ad ten teggem, necc d SIDI!”   

      Izerfen x mammec i ɣa yiři řɛiqab        

    20     1       Issiweř SIDI ak-d Musa, inna   
              2     “Ad tinid i ayt n Israyil nni izeddɣen di Israyil ‘Kuř ijjen zeg inni n ayt n Israyil niɣ zeg 

ibarraniyyen wenni i ɣa iwcen zi tarwa nnes i Mulek, ad itwaneɣ nican. Řgens n temmurt ad t 
yarjem.                 3     Necc ad qeřbeɣ udem inu x weryaz nni uca ad t qeḍɛeɣ zi řgens nnes, minzi netta aqa 
iwca zi tarwa nnes i Mulek uca s uyenni tuɣa issexmej zzawect iqeddsen inu uca iwessex isem 
amqeddas inu.                 4     Mařa tarwa n temmurt qqnen tiṭṭawin nsen x weryaz nni umi iwca zi tarwa 
nnes i Mulek, uca war t nɣen,                 5     xenni necc ad qeřbeɣ udem inu x weryaz nni u x twacunt nnes 
uca ad t qeḍɛeɣ zi jar řgens nnes, netta d marra inni t iḍeffaren amecnaw řeqḥab maḥend ad 
qeḥḥben ak-d Mulek.   
              6     Řeɛmar wenni iqeǧben ixef nnes ɣar yenni iɛezzmen imettan d igezzanen, maḥend ad ten 
ḍfaren amecnaw řeqḥab, necc ad xas qeřbeɣ udem inu uca ad t qeḍɛeɣ zi jar řgens nnes.   

              7     Xenni qeddsem u tiřim d imqeddasen, minzi necc d SIDI, AREBBI nwem!                8     Ḥḍam tiweṣṣa inu uca 
ggem zzaysent. Necc d SIDI wenni kenniw issqeddsen.  

              9     Mařa ijj n weryaz itekkʷar babas niɣ yemmas, ad itwaneɣ nican. Netta tuɣa ineɛɛeř x babas 
niɣ x yemmas, idammen nnes aqa-ten xas.                 10     Mařa ijj n weryaz izna ak-d temɣart n wenneḍni, 
xenni wenni tuɣa izennan ak-d temɣart n umqarreb nnes, ad itwaneɣ nican, wenni iznan uřa d 
tenni iznan, aqeḥbi d tqeḥbect.                 11     Mařa ijj n weryaz iṭṭeṣ ak-d temɣart n babas, uca ammu aqa 
issɛarra babas, xenni nitni s tnayen ad twanɣen nican. Idammen nsen aqa-ten xasen.                 12     Mařa 
ijj n weryaz iṭṭeṣ ak-d temɣart n mmis, xenni nitni s tnayen ad twanɣen nican. Aqa munen s 
tnayen idsen x ubaryuḍ. Idammen nsen aqa-ten xasen.                 13     Mařa ijj n weryaz iṭṭeṣ ak-d ijj n we-
ryaz nneḍni am iteṭṭeṣ ak-d ict n temɣart, xenni aqa nitni s tnayen ggin ict n řefḍiḥet temɣar. 
Ad twanɣen nican. Idammen nsen aqa-ten xasen.                 14     Mařa imeřc ijj n weryaz ict n temɣart d 
yemmas, aqa-tt d řefḍiḥet. Ad t sscemḍen s tmessi, netta d nitenti s tnayen, ḥima xenni war 
tettiři d řefḍiḥet jarawem.                15     Mařa ijj n weryaz issur ixef nnes ak-d ict n řebhimet, xenni ittxeṣṣa 
ad itwaneɣ nican. ittxeṣṣa ɛawed ad tenɣem řebhimet.                 16     Mařa ca n temɣart tqarreb ɣar mam-
mec mma tegga ca n řebhimet maḥend ad kis tfeḥḥeř, xenni ad tenɣem tamɣart d řebhimet. 

Ad twanɣen nican. Idammen nsen aqa-ten xasen.                 17     Mařa ijj n weryaz iṭṭef učmas, yeǧis n ba-
bas niɣ yeǧis n yemmas, uca iẓra tuɛɛaryent nnes uca nettat teẓra tuɛɛaryent nnes, aqa-tt d 
řefḍiḥet. Ad twanɣen s tnayen zzat i tiṭṭawin n tarwa n řgens nsen. Aqa issɛurri učmas, ad yarbu 
řmuɛṣiyyet nnes.                 18     Mařa ijj n weryaz iṭṭeṣ ak-d ict n temɣart tenni x iǧa idammen uca aqa 
issɛurri tt, issɛurri anu n idammen nnes, uca nettat simant nnes tessɛurri anu n idammen nnes, 
xenni ad twaqeḍɛen s tnayen zi řwest n řgens nsen.                 19     War sɛarri ca učmas n yemmac niɣ učmas 
n babac, minzi xenni tessɛarrid raǧ nnes. Ad arbun řmuɛṣiyyet nsen.                 20     Mařa ijj n weryaz iṭṭeṣ 
ak-d temɣart n umas n babas, xenni aqa issɛarri ɛemmis. Ad arbun řmuɛṣiyyet nsen. Ad mmten 
břa tarwa.                 21     Mařa ijj n weryaz yiwi tamɣart n umas, aqa man aya d aɛeddi x weɛzař. Aqa issɛarri 
umas. Ad iřin břa iḥenjiren.   

              22     Ḥḍam marra tiweṣṣa inu d marra lfarayiḍ inu uca ggem tent, maḥend war kenniw tettɛuqqi 
temmurt mani kenniw i ɣa nedheɣ ḥima ad days tzedɣem.                 23     War tteggurem x tebridt n tweṣṣa 
n řgens nni i ɣa ssuffuɣeɣ zzat i wudem nwem, minzi nitni ggin marra timesřayin-a uca xenni 
carheɣ ten.                24     Necc nniɣ awem ‘Kenniw ad twartem tammurt nsen uca ad awem tt-idd wceɣ d 
řwart, ict n temmurt ifeyyḍen s uɣi d tamment. Necc d SIDI, AREBBI nwem, wenni kenniw ifarzen 
jar řegnus.                 25     X uya kenniw ad tmeyyzem jar řebhayem n řeḥřař u jar inni ixemjen u jar ijḍaḍ 
ixemjen d inni n řeḥřař uca war sɛiǧim řeɛmuř nwem ak-d řebhayem niɣ ak-d ijḍaḍ niɣ ak-d 
marra min ittbuɛen x temmurt, marra min d awem ḥarrmeɣ ḥima ad t tḥesbem d řexmej.                 26     Aqa, 
kenniw ad ayi tiřim d imqeddasen, minzi necc d SIDI d amqeddas uca necc ssḥeyydeɣ kenniw zi 
řegnus ḥima ad tiřim inu.                 27     Mařa ijj n weryaz niɣ tamɣart ɣars buḥbeř n uɛezzem n imettan niɣ n 
tgezzant, xenni ad twanɣen nican. Ad ten arejmen. Idammen nsen aqa-ten xasen.”   

      Asizdeg n ikehhanen        

    21     1       Inna SIDI i Musa “Siweř ak-d ikehhanen, tarwa n Harun, uca ini asen ‘War issxemmij ijj 
n ukehhan ixef nnes s yijj n umettin jar řgens nnes.                 2     mɣir s raǧ nnes yudsen, s yemmas 

niɣ s babas niɣ s mmis niɣ s yeǧis n umas                 3     uřa s wečmas tenni d taɛzarct d řaǧ nnes yudsen uca 
war ɣars tuɣi weryaz, aqa zzayes izemmar ad issexmej ixef nnes.                 4     War ittiři inges ixef nnes am 
bab n cci n taddart s řgens nnes ařami i ɣa issɛiǧ ixef nnes ammu.   
              5     War tteggen ca n wemcan iqquccar x izeǧif nsen uca war ttḥeffin ṭṭarf n tmart nsen u war 
carraḍen deg weysum nsen.   
              6     Ad iřin d imqeddasen i AREBBI nsen uca war sɛiǧen isem n AREBBI nsen, minzi nitni ssqarrben 
tewhibin n tmessi ɣar AREBBI, tinni d aɣrum d AREBBI nsen. S uya ad iřin d imqeddasen.  
              7     War ttiwyen tamɣart d řqeḥba niɣ icten tetwaɣṣeb. Uřa d ict n temɣart tenni itwaǧfen zeg 
weryaz nnes, war tt ttiwyen, minzi akehhan d netta d amqeddas i AREBBI nnes.                 8     Ad t tḥesbed d 
amqeddas minzi netta issqarreb-dd aɣrum n AREBBI nnek. Ad yiři d amqeddas i cek, minzi necc 
d amqeddas. Necc d SIDI wenni i d awem issqeddsen.                 9     Mařa yeǧis n yijj n ukehhan tessɛiǧ ixef 
nnes s tuqeḥbit nnes, xenni aqa tessɛiǧ babas uca ad tetwacmeḍ s tmessi.   
              10     Arrays n ikehhanen jar aytmas, wenni x uzeǧif nnes tetwafarreɣ zzect i wedhan u wenni 
itwařeqqmen maḥend ad yarḍ arruḍ n ukehhan, netta war izemmar ad iḍřeq i ucewwaf x uzeǧif 
nnes niɣ ad icarreg arruḍ nnes.                 11     War izemmar ad dd-iqarreb ɣar ict n řxecbet uřa war izemmar 
ad issexmej ixef nnes s babas d yemmas.                 12     War itteffeɣ zi zzawect iqeddsen ḥima war issɛiǧi 
zzawect iqeddsen n AREBBI, minzi tamrist n zzect n wedhan n AREBBI nnes aqa-tt xas. Necc d 
SIDI!                13     Ad yawi ict n tɛezarct d tamɣart.                 14     War ittiwi tajjač niɣ taneǧaft niɣ tenni itwaɣeṣben 
d tamɣart, maca ad yawi ict n teɛzarect zi řgens nnes d tamɣart.                 15     War issɛiǧi zzariɛet nnes jar 
řgens nnes, minzi necc d SIDI, wenni t issqeddsen.”   

              16     Issiweř SIDI ak-d Musa, inna   
              17     “Siweř ak-d Harun, ini as ‘Uřa d ijj zi zzariɛet nnek, di marra řejyuř nsen, i di iǧa ca n uneɛḍab, 
ad dd-iqarreb ḥima ad yawi aɣrum ɣar AREBBI nnes.                18     Minzi uřa d ijj n weryaz war dd-ittqarrib 
s yijj n řɛib, ma d adarɣař i iǧa niɣ d aqidar niɣ s ca war iḥři niɣ ɣars ṣṣifet tfarɣ                 19     niɣ ijj n weryaz 
yarz as uḍar niɣ afus                 20     niɣ buteɛrurt niɣ ḥed yařwes di ca n yijj n ttejjar niɣ s ict n tiṭṭ tuff niɣ 
s jdam niɣ s ict n ccamet texṣar niɣ s iqeǧařen idgedgen.                 21     War izemmar uřa d ijj n weryaz zi 
tarwa n ukehhan Harun, wenni di iǧa ca n řɛib, ad dd-iřḥem maḥend ad dd-issqarreb tiwhibin n 
tmessi n SIDI. Aqa days aneɛḍab, war izemmar ad iffeɣ maḥend ad dd-issqarreb aɣrum n AREB-
BI nnes.                 22     Zeg weɣrum n AREBBI nnes izemmar ad yecc, zi min iǧan iqeddsen qaɛ uřa zi min 
iǧan iqeddsen.                 23     Maca war izemmar ad dd-iqarreb ɣar uřeḥḥaf uřa ɣar uɛalṭar, minzi days ict 
n uneɛḍab, ḥima war issɛiǧi tizawiyyin iqeddsen inu, minzi necc d SIDI wenni ten issqeddsen.”   
              24     Ammu i issiweř Musa ak-d Harun u ak-d tarwa nnes u ak-d marra ayt n Israyil.   

          22     1       Issiweř SIDI ak-d Musa, inna   
              2     “Siweř ak-d Harun u ak-d tarwa nnes, maḥend ad weqqaren timesřayin iqeddsen n ayt n 

Israyil tinni d ayi issqeddsen, ḥima war ssɛiǧen isem amqeddas inu, necc d SIDI!                3     Ini asen ‘Marra 
aryaz zi zzariɛet nwem di marra řejyuř nwem wenni i dd ɣa iqarrben ɣar tewhibin iqeddsen inni 
qeddsen ayt n Israyil i SIDI am ixmej netta, aqa ad itwaqess řeɛmar nni zzat i wudem inu. Necc 
d SIDI.                 4     Uřa d ijjen zi zzariɛet n Harun nni di iǧa řbarṣ niɣ ɣars aseyyeř, war ittett zi tewhibin 
iqeddsen ař i ɣa yiři izdig, u ammu wenni iḥadan ca zi min iǧan iwassexmej s yijj n umettin niɣ s 
yijj n weryaz wenni s useyyeř n waǧu.                 5     Aryaz nni iḥaḍan ca niɣ ca min ittbuɛen i zi idweř ixmej 
niɣ iḥada ijj n bnadem wenni iǧan ixmej s mammec mma teǧa texmuji,                 6     řeɛmar nni t iḥaḍan 
ad yiři ixmej ař tameddit uca war ittett zi tewhibin iqeddsen, maca ad issird arrimet nnes s 
waman.                 7     Xmi dd i ɣa tenqar tfuct, netta ad yiři izdig uca ad yecc zi tmesřayin iqeddsen, minzi 
aqa-tent d macca nnes.                 8     War ittett zeg ict n řxecbet niɣ zeg ij n umuddar immureḍṣen minzi 
zzayes i ɣa idweř ixmej. Necc d SIDI!                9     Ad ḥḍan tawsiyyet inu i x ten weṣṣiɣ u war ssarebbum x 
yixef nsen ddenb i zi i ɣa mmetten xmi i ɣa xḍan. Necc d SIDI wenni ten issqeddsen.   
              10     Uřa d ijj n ubarrani war ittett zi tewhibin iqeddsen. Amezduɣ n zzyada i izeddɣen jar ike-
hhanen uřa d acewwař war ttetten zi tewhibin iqeddsen.                 11     Maca mařa akehhan isɣa ijjen s 
nnuqart nnes, wa izemmar ad zzayes yecc uřa d inni dd-itwaxeřqen di taddart nnes zemmaren 
ad ccen aɣrum nnes.                 12     Mařa yeǧis n ukehhan temřec ak-d ijj n weryaz d aɣrib, war tettett ca zi 
tewhibt i dd-itwassgaɛɛden zi tewhibin iqeddsen.                 13     Maca mařa yeǧis n ukehhan aqa-tt d tajjač 
niɣ tetwaǧef zeg weryaz nnes uca war ɣars aḥenjir uca tedweř-dd ɣar taddart n babas, amecnaw 
di temẓi nnes, xenni ad tecc zeg weɣrum n babas, maca uřa d ijj n ubarrani ad zzayes yecc. 
                14     Mařa ca n yijjen icca zi tewhibt iqeddsen s neɛmada, xenni ad ɣars yarni tasɣart n texmusect 
uca ad yarr tawhibt iqeddsen ɣar ukehhan.                 15     War ttessɛiǧem tiwhibin iqeddsen n ayt n Israyil, 
tinni ssgaɛɛden ɣar SIDI                 16     uca xenni s řmuɛṣiyyet nsen ad ssarbun amarwas x yixef nsen umi i 
ɣa ccen zi tewhibin iqeddsen, minzi necc d SIDI, wenni ten issqeddsen.”   

      Tiɣarṣa i iṭṭewɛen ayt n Israyil                 

        17     Issiweř SIDI ak-d Musa inna   
              18     “Siweř ak-d Harun d tarwa nnes u ak-d marra ayt n Israyil uca ini asen ‘Man mma aryaz zi 
taddart n Israyil u zeg ibarraniyyen di Israyil wenni iwyen tawhibt nnes tenni d tusa-dd ak-d 
marra řewɛud nsen d marra tiwhibin nsen nni wcin s řxaḍar, ad tent-dd ssqarrben am tɣarṣt n 
wecmaḍ i SIDI,                 19     Maḥend ad kenniw yarr ad tiřim tetwaqebbřem, ittxeṣṣa ad yiři d ijj n wewtem 
icnan qaɛ zi řebhayem, zeg iḥuřiyyen niɣ zeg icarriyyen.                 20     War izemmar ad dd-tessqarrbem ca 

n řḥajet days aneɛḍab, minzi aya war dd-ittarri kenniw ad daywem itwaf arḍa.   
              21     Mařa ijj n weryaz issqarreb-dd taɣarṣt zi tɣarṣa n řehna ɣar SIDI maḥend ad ikemmeř ijj 
n lwaɛd niɣ am ict n tewhibt s řxaḍar, ad tiři d ijj n umuddar icnan qaɛ zi řebhayem niɣ zeg 
iḥuřiyyen, ḥima ad days itwaf arḍa. Itxissa war izemmar ad days yiři uřa d ijj n řɛib.                 22     Min iǧan 
d adarɣař niɣ d aneḍbař niɣ min di ǧant tfiḍřiwin niɣ jdam niɣ ccamet texṣar war t-idd tessqar-
rabem ca ɣar SIDI uca war zzayes ttiwyem tewhibt n tmessi i SIDI x uɛalṭar.   
              23     Maca afunas niɣ ijj zeg wuǧi iqebḥen zi ssibbet n tuzzeggart niɣ tuquḍeḍt aṭṭas, tzemmar ad 
t tessewjed am ict n tewhibt s řxaḍar, maca i yijj n lwaɛd war iseǧeḥ i arḍa.   -              24     Min idgedgen, 
min irebzen, min icarrgen, min itwaqessen war t tessqarrabem ɣar SIDI, war tteggem aya di 
temmurt nwem.                 25     Zeg ufus n mmis n ubarrani war ttqeddamem ca macca n AREBBI zi marra 
man aya, minzi daysen řɣecc nsen uřa d nneqṣan daysen, man aya war itwaqebbiř ca ɣarwem.”   
              26     Issiweř SIDI ak-d Musa, inna   
              27     “Xmi dd-ixeǧeq ufunas niɣ izmar niɣ iɣayḍ, xenni ad yiři sadu ḥeṭṭu n yemmas sebɛa n wus-
san. Awarni as ad iṣřeḥ i yarḍa zeg wass wiss tmenya i tewhibt n tmessi i SIDI.                 28     War tteɣruṣi 
afunas niɣ yijjen zeg wuǧi ak-d mmis deg wass d ijj.                 29     X minni texsem ad tqeddmem taɣarṣt n 
uqadi i SIDI, qeddem xenni min kenniw ittarran ad tetwaqebřem.                 30     Ad tetwacc deg wass nni 
simant nnes. War zzayes ttejjim ca ař ṣṣbeḥ. Necc d SIDI!   

              31     Ad teḥḍam řumurat inu uca ad zzaysen teggem. Necc d SIDI!                32     War ttessɛiǧim isem inu iqed-
dsen, hima necc ad iřiɣ twaqeddseɣ di řweṣt n ayt n Israyil. Necc d SIDI, wenni kenniw issqed-
dsen,                 33     d wenni kenniw dd-issuffɣen zi temmurt n Miṣra, ḥima ad iřiɣ d AREBBI i kenniw. Necc 
d SIDI!”   

      Řeɛyad n Arebbi        

    23     1       Issiweř SIDI ak-d Musa, inna   
              2     “Siweř ak-d ayt n Israyil uca ini asen ‘Řeɛyud itwaggen n SIDI, inni x i ɣa tbarrḥem, ad 

iřin d imuniten iqeddsen. aqa-ten d řeɛyud inu itwaggen.                3     Setta n wussan ad txedmem, maca 
deg wass wiss sebɛa ad yiři d ssebt n arraḥet, ijj n umuni iqeddsen. War days txeddmem. Aqa d 
ssebt i SIDI di marra tizeddiɣin nwem.   

              4     Aqa d ina d řeɛyad itwaggen n SIDI, imuniten iqeddsen, inni i ɣa tbarrḥem deg wussan nsen 
itwaggen.   
              5     Deg uyur amezwaru, deg wass wiss arbeɛṭac n yuyur, jar uɛecci d tmeddit, aqa-tt d taɣarṣt n 
useɛdu n SIDI.                 6     Deg wass wiss xemmesṭac n uyur nnit, ad yiři d řɛid n weɣrum břa antun i SIDI. 
Sebɛa n wussan ad teccem aɣrum břa antun.                 7     Ass amezwar ad teggem ijj n umuni iqeddsen. 
Kenniw war tteggem uřa d ict n řxedmet tetwaxeṣṣ.                 8     Sebɛa n wussan kemmřen ad tawyem ict n 
tewhibt n tmessi i SIDI uca deg wass wiss sebɛa ad din yiři ijj n umuni iqeddsen. War tteggem 
uřa d ict n řxedmet i ittxeṣṣa ad igg.”   

              9     Issiweř SIDI ak-d Musa, inna   
              10     “Siweř ak-d ayt n Israyil, ini asen ‘Mařa tiwḍem ɣar temmurt nni d awem i ɣa wceɣ uca ad 
temjarem ṣṣabet nnes, xenni ad tawyem ict n tqebbiḍt zi tamezwarut n ṣṣabet nwem ɣar ukeh-
han.                 11     Uca netta ad issenhezz taqebbiḍt nni zi ssa ɣar da zzat i wudem n SIDI maḥend ad zzayes 
tetwaqebřem. Ass awarni ssebt ad tt issenhezz.                 12     Deg wass min di i ɣa tenhezzem taqebbiḍt, 
ggur kenniw ad tesswejdem ɛawed ijj n izmar icnan qaɛ n yijj n useggʷas am ict n tɣarṣt n 
wecmaḍ i SIDI.                 13     Ad tiři tewhibt n řɣiǧet zi tnayen n teɛcuray n yijj n ‘ifa’ n waren azdad ixeǧḍen 

s zzect am ict n tewhibt n tmessi s ict n řefwaḥet ittfuḥen i SIDI u tawhibt nnes n useyyeb ad 
tiři d binu, ijj n arbeɛ zeg ijj n ‘hin’.                 14     War ttettem aɣrum uřa d tidrin yurfen niɣ d tizizawin ař 
ass min di dd-tiwyem tawhibt nwem ɣar AREBBI. Aqa-tt d ict n tewṣiyyet i řebda i marra řejyuř 
nwem mani mma i ɣa tzedɣem.   

              15     Awarni as ggur ad tḥesbem s řmeqřub i yixef nwem zi ṣṣbeḥ awarni i ssebt, zeg wass min di dd-
tiwyem taqebbiḍt n tewhibt n wenhezzi. Ittxeṣṣa ad iřin sebɛa n wussan n ssebt s arraḥet tmun.                 16     Ař 
ass awarni i ssebt wiss sebɛa ad tḥesbem s řmeqřub xemsin n wussan. Xenni ad tawyem ict n te-
whibt n řɣiǧet n jdid i SIDI.                 17     Ad dd-tawyem tnayen n tecnifin n weɣrum zeg imucan mani tzeddɣem. 
Ad iři ggwint zi tnayen n teɛcuray n yijj n ‘ifa’ n waren azdad s wentun. Aqa-tent d timenza i SIDI. 
                18     Kenniw ad dd-tessqarrbem ak-d weɣrum ɛawed sebɛa n izmaren cnan n yijj n useggʷas d ijj n 
umwa, ameẓyan n yijj n ufunas, d tnayen n icarriyyen. Ad iřin i tɣarṣt n wecmaḍ i SIDI ak-d tewhibt 
nsen n řɣiǧet d tewhibin nsen n useyyeb, man aya d ict n tewhibt n tmessi s ict n řefwaḥet ittfuḥen 
i SIDI.                 19     Ad tesswejdem ɛawed ijj n umyan ameẓyan d taɣarṣt n ddenb u tnayen n izmaren n yijj n 
useggʷas d tɣarṣt n řehna.                 20     Ad ten issenhezz ukehhan zi ssa ɣar da am ict n tewhibt n wenhezzi 
zzat i wudem n SIDI ak-d weɣrum n tamenzut d tnayen n izmaren. Ad iřin iqeddsen i SIDI, i ukehhan. 
                21     Deg wass nnit ad tbarrḥem i yijj n umuni iqeddsen. War tteggem uřa d ict n řxedmet i ittxeṣṣa ad 
igg. Aqa-tt d ict n tewṣiyyet i řebda mani mma i ɣa tzedɣem i marra řejyuř nwem.   
              22     Xmi i ɣa temjarem řɣiǧet n temmurt nwem, war mejjar ař aneggar n ṭṭarf n yeyyar nnek u 
xmi i ɣa temjared, war mejjar qaɛ marra. Ad tejjed cwayt i umezřuḍ u i ubarrani. Necc d SIDI, 
AREBBI nwem!”   

              23     Issiweř SIDI ak-d Musa, inna   
              24     “Siweř ak-d ayt n Israyil uca ini asen ‘Deg uyur wiss sebɛa, deg wass amezwaru n yuyur, ad yiři 
d ssebt i kenniw, ijj n wass n řidaret ak-d uṣuḍi s řbuq, ijj n umuni iqeddsen.                 25     War tteggem uřa 
d ict n řxedmet i ittxeṣṣa ad igg. Ad dd-tesqarrbem ict n tewhibt n tmessi i SIDI.”   
              26     Issiweř SIDI ak-d Musa, inna   
              27     “Deg wass wiss ɛecra n yuyur wiss sebɛa ad yiři d ass n řefdiyyet. Ad tbarrḥem s yijj n umuni 
iqeddsen. Ad tesswaḍɛem ixef nwem uca ad dd-tessqarrbem ict n tewhibt n tmessi i SIDI.                 28     War 
tteggem uřa d ict n řxedmet deg wass nni nnit, minzi aqa-t d ass n řefdiyyet maḥend ad xawem 
itwafdi zzat i wudem n SIDI, AREBBI nwem.                 29     Minzi marra řeɛmar wenni war isswaḍɛen ixef 
nnes deg wass nni, ad itwaqess zi řgens nnes.                 30     Kuř řeɛmar nni i ɣa iggen ca n řxedmet deg wass 
nni nnit, necc ad teḥḥiɣ řeɛmar nni zi řwest n řgens nnes.                 31     War tteggem uřa d ict n řxedmet. 
Aqa-tt d ict n tewṣiyyet i řebda i marra řejyuř nwem mani mma i ɣa tzedɣem.                 32     Ad yiři d ijj n 
ssebt n arraḥet tmun i kenniw. Ad tesswaḍɛem ixef nwem. Deg wass wiss tesɛa n yuyur, di ǧiřet, 
jar uɛecci d tmeddit, ad teḥḍam arraḥet nwem n ssebt.”   

              33     Issiweř SIDI ak-d Musa, inna   
              34     “Siweř ak-d ayt n Israyil uca ini ‘Deg wass wiss xemmesṭac n uyur wiss sebɛa ad yiři d Řɛid n 
Iɛuccuten i SIDI.                 35     Deg wass amezwaru ad yiři yijj n umuni iqeddsen. War tteggem uřa d ict n 
řxedmet i ittxeṣṣa ad igg.                36     Sebɛa n wussan ad dd-tessqarrbem tiwhibin n tmessi ɣar SIDI. Deg 
wass wiss tmenya ad din yiři yijj n umuni iqeddsen uca ad tawyem ict n tewhibt n tmessi i SIDI. 
Aqa d ijj n umuni ifarzen, war tteggem uřa d ict n řxedmet i ittxeṣṣa ad igg.   

              37     Ina d řeɛyud itwaggen n SIDI inni zi i ɣa tbarrḥem d imuniten iqeddsen maḥend ad tessqar-
rbem ict n tewhibt n tmessi d ict n tɣarṣt n wecmaḍ d ict n tewhibt n řɣiǧet uřa d ict n tewhibt 
i tɣarṣt d tewhibin n useyyeb, kuř ass min itwaggen i wass nni, ɣar SIDI,                  38     barra i tɣarṣa nwem 

n wussan n ssebt n SIDI d tewhibin nwem d lwuɛud nwem d tewhibin nwem s řxaḍar, inni 
tettnamam ad tent tewcem i SIDI.                 39     Maca deg wass wiss xemmesṭac n yuyur wiss sebɛa, xmi i ɣa 
tessmunem řɣiǧet n temmurt, xenni ad tɛeyydem řɛid n SIDI sebɛa n wussan. Deg wass amezwa-
ru ad yiři ijj n wass n ssebt uřa deg wass wiss tmenya ad din yiři yijj n wass n ssebt.                 40     Deg wass 
amezwaru ad teksim řefruɛ n tcejjura icewwaren: tiseḍwin n tini d tiseḍwa n tcejjura s tefray 
aṭṭas d tseḍwin n tcejjart n tnemřač n tɣezratin. Ad tfarḥem zzat i wudem n SIDI, AREBBI nwem. 
                41     Ad tɛeyydem Řɛid n Iɛuccuten sebɛa n wussan deg useggʷas i SIDI. Aqa-tt d ict n tewṣiyyet i 
řebda i marra řejyuř nwem. Ad t tɛeyydem deg uyur wiss sebɛa.                 42     Ad tzedɣem sebɛa n wussan 
deg iɛuccuten. Marra inni dd-itwaxeřqen di Israyil ad zedɣen di txuzan n ifetwan,                 43     ḥima ad 
ssnen marra řejyuř nwem, belli necc ggiɣ ad zedɣen ayt n Israyil deg iɛuccuten, umi necc ten 
ssuffɣeɣ zi temmurt n Miṣra. Necc d SIDI, AREBBI nwem!”                 44     Ammu i issiweř Musa ak-d ayt n 
Israyil x řeɛyud itwaggen n SIDI.   

      Izerfen i teftiřin n zzect d weɣrum n wesscan        

    24     1       Issiweř SIDI ak-d Musa, inna   
              2     “Umur ayt n Israyil maḥend ad ac-dd awyen i tfawt zzect iṣfan twaddzen tt-idd zi zzitun, 

ḥima ad tejjem tiftiřin ařeqqent i řebda.                 3     Harun ad tent isettef řebda zzat i wudem n SIDI zi 
ǧiřet ař ṣṣbeḥ zzat n uřeḥḥaf n Chadet deg Uqiḍun n Umsagar. Aqa-tt d ict n tewṣiyyet i marra 
řejyuř nwem.                 4     Ittxeṣṣa as ad isettef řebda tiftiřin i iǧan x řqendiř izdigen zzat i wudem n SIDI. 
                5     Ad teksid aren azdad uca ad zzayes tesseggʷed tenɛac n řemsemnat. Ict n temsemmemt ad tiři 
zi tnayen n teɛcurin n yijj n ‘ifa’ n waren azdad.                 6     Ad ten tegged di tnayen n isettifen, setta deg ijj 
n usettif x tzewḍa izdigen zzat i wudem n SIDI.                 7     Ad tegged x kuř asettif jjawi iṣfan wenni i ɣa yiři i 
řidaret ak-d weɣrum. Aqa-tt d ict n tewhibt n tmessi i SIDI.                 8     Deg wass n ssebt uca ammu řebda deg 
wass n ssebt ad isettef aya řebda zzat i wudem n SIDI di ṭṭweɛ n ayt n Israyil. Aqa-t d ijj n řɛahd i 
řebda.                 9     Ad iřint řemsemnat i Harun d tarwa nnes inni tent ɣa ccen deg wemcan amqeddas, minzi 
aqa-tent d timqeddasin qaɛ zi tewhibin n tmessi n SIDI. Aqa-tt d ict n tewṣiyyet i řebda.”   

      Řɛiqab i wenni iceqqfen di Arebbi u i wenni iggin tuɛeffna                

        10     Mmis n ict n temɣart Tisrayilect teffeɣ ɣar barra. Netta tuɣa-t d mmis n yijj n weryaz d Amiṣri 
izeddɣen jar tarwa n ayt n Israyil. Mmis n Tisrayilect d ijj n weryaz Asrayili mmenɣen ak-d wa-
yawya di řmargeḥ n txuzan.                 11     Mmis n temɣart Tisrayilect iceqqef deg Yisem uca ikkʷar. Xenni 
iwyen t ɣar Musa. Yemmas, qqaren as Cilumiya, yeǧis n Dibri, zi teqbič n Dan.   
              12     Ggin ad xas ḥḍan maḥend ad asen immeř min i ɣa ggen zeg uqemmum n AREBBI.                 13     Issiweř SIDI 
ak-d Musa, inna   
              14     “Suffeɣ-dd wenni ineɛřen barra i řmargeḥ n txuzan uca marra inni d as isřin ad ssarsen ifas-
sen nsen x uzeǧif nnes. Xenni ad tt tarejmen tamesmunt marra.                 15     Ad tessiwřed ak-d marra 
tarwa n Israyil uca ad asen tinid ‘Man mma aryaz wenni i ɣa ineɛřen AREBBI, ad yarbu ddenb 
nnes.                 16     Wenni iceqqfen deg Yisem n SIDI, ad itwaneɣ nican. Marra tamesmunt ad t tarjem 
nican. Ad yiři i ubarrani amecnaw i wenni dd-itwaxeřqen di temmurt meřmi i ɣa iceqqef deg 
Yisem: ad itwaneɣ.   

              17     Mařa ijj n weryaz inɣa řeɛmar n ca n bnadem nneḍni, xenni ad itwaneɣ nican.                 18     maca wenni 
inɣin řeɛmar n ict n řebhimet, ad t yarr: řeɛmar s řeɛmar.   
              19     Mařa ijj n weryaz issyizem amqarreb nnes, xenni ad zzayes ggen am mammec igga netta: 
                20     tarezzit s tarezzit, tiṭṭ s tiṭṭ, tiɣmest s teɣmest. Anect issyizzem netta ijj n bnadem, ammu d 
as i ɣa ggen ɛawed.   

              21     Wenni inɣin ict n řebḥimet, ad tt yarr u wenni inɣin ijj n bnadem, ad itwaneɣ simant nnes.   
              22     Ad ɣarwem yiři d ijj n uzerf i ubarrani amecnaw i wenni dd-ixeřqen di temmurt, minzi necc 
d SIDI, AREBBI nwem!’ ”   

              23     Inna Musa i ayt n Israyil ad ssuffɣen wenni tuɣa ineɛɛřen barra i řmargeḥ n txuzan ḥima ad t 
arejmen. Uca ayt n Israyil ggin am mammec yumur SIDI i Musa.   

      Aseggʷas n ssebt d useggʷas n usřiwřew        

    25     1       Issiweř SIDI ak-d Musa ɣar wedrar n Sina, inna   
              2     “Siweř ak-d ayt n Israyil uca ini asen ‘Xmi i ɣa tawḍem ɣar temmurt nni i d awem ɣa 

wceɣ, xenni ad tareyyeḥ temmurt, ijj n wareyyeḥ n ssebt i SIDI.                 3     Setta n iseggʷusa ad tzarɛed 
iyyar nnek uca setta n iseggʷusa ad tezbared tazayart nnek uca ad tessmuned řɣiǧet nnes, 
                4     maca deg useggʷas wiss sebɛa ad tiři ict n arraḥet n ssebt i temmurt, ijj n ssebt i SIDI. War 
tzarrɛed ca iyyar nnek u war tzebbared ca taḥwict n tzayart nnek.                 5     Min dd-iɣemmyen amenni 
waha, war t mejjarem u aḍiř war t zebbarem ca zeg uzeǧif n tefray war itwiḥidin. Ad yiři d ijj n 
useggʷas n ssebt i temmurt.                 6     Ṣṣabet n arraḥet n ssebt n temmurt nnek ad awem tiři d macca, 
i cek, i yismeɣ nnek, i tayya nnek, i ucewwař nnek uřa i umezduɣ n zzyada nnek, marra inni 
akidek izeddɣen am ibarraniyyen.                 7     Ṣṣabet nnes ad tiři ɛawed d macca i řebhayem u i řmař nni 
iǧan di temmurt nnek.   

              8     Ad tḥesbem kenniw ɛawed sebɛa n ssimanat n iseggʷusa, sebɛa wwet itt di sebɛa n iseggʷusa, 
maḥend ad awḍen wussan n sebɛa n simanat n iseggʷusa munen ɣar tesɛa u-rebɛin n iseggʷusa. 
                9     Xenni deg uyur wiss sebɛa, deg wass wiss ɛecra n yuyur, ad tṣuḍed di řbuq s wesruddeḥ ɣar 
marra iɣezdisen. Deg wass n řefdiyyet ad tejjed řbuq ad as sřen di marra tammurt nwem.                 10     Ad 
tessqeddsem aseggʷas wiss xemsin uca ad tbarrḥem s třelli i marra imezdaɣ di marra tammurt. 
Ad yiři d ijj n useggʷas n usřiwřew i kenniw uca ad dd-iɛqeb kuř aryaz ɣar raǧ nnes.                 11     Aseggʷas 
wiss xemsin ad awem yiři d ijj n useggʷas n usřiwřew. War tzarrɛem u war tmejjarem min i 
ɣa iɣemyen amenni waha u war tzebbarem ca zeg uzeǧif n tefray war itwiḥidin.                 12     minzi aqa d 
aseggʷas n usřiwřew! Aqa tzemmarem ad teccem řɣiǧet n yeyyar.   
              13     Deg useggʷas n usřiwřew ad dd-iɛqeb kuř ijjen ɣar wagra nnes.                 14     Meřmi cek i ɣa tezzenzed 
ca i umqarreb nnek niɣ mařa tesɣid ca zeg ufus n yijj n umqarreb nnek, xenni war ittxeṣṣi uřa 
d ijjen ad iɣebben wenneḍni.                 15     Ɛlaḥsab řqedd n iseggʷusa zeg wami iǧa useggʷas n usřiwřew, 
ad tesɣed zeg umqarreb nnek u ɛlaḥsab řqedd n iseggʷusa n ṣṣabet ggur ad kik yegg tamenziwt. 
                16     Ma aqa dinni ɛad aṭṭas n iseggʷusa ɣar zzat, xenni ad tarnid di ttaman n tmesɣiwt nnes u 
mařa aqa dinni ɛad drus n iseggʷusa ɣar zzat, uca xenni ad tessneqṣem di ttaman n tmesɣiwt 
nnes minzi netta iwc ac ttaman n tmenziwt ɛlaḥsab řqedd n iseggʷusa n ṣṣabet.                 17     War ittɣebbin 
ḥed amqarreb nnes, maca ggʷed AREBBI nnek, minzi aqa necc d SIDI, AREBBI nwem!   

              18     Ḥḍam tiweṣṣa inu, teṭṭfem di lfarayiḍ inu uca ggem zzaysent, ad tzedɣem xenni di temmurt 
di řaman.                 19     tammurt ad tewc řɣiǧet nnes u kenniw ad zzayes teccem ař i ɣa tejjiwnem uca ad 
din tzedɣem di řaman.                 20     Uca mařa tennim ‘Min i ɣa necc deg useggʷas wiss sebɛa? Aqa da war 
nzarreɛ u war nessmuni ṣṣabet nneɣ!’,                 21     xenni necc ad awem-dd ssekkeɣ lbaraka inu ḥima tam-
murt ad tewc rɣiǧet i třata n iseggʷusa.                 22     Deg useggʷas wiss tmenya ad tzarɛem ɛawed. Uca ad 
teccem zi ṣṣabet taqdimt ař aseggʷas wiss tesɛa. Ař i ɣa tiři ṣṣabet nnes d jdid, ad teccem ɛad zi 
ṣṣabet taqdimt.   

              23     tammurt war tettmenzi i řebda, minzi aqa tammurt aqa-tt inu uca kenniw xenni d ibarra-
niyyen d imezdaɣ n zzyada i teǧam.                 24     X uya ittxeṣṣa kenniw ad tewcem ttesriḥ di marra tam-
murt i řefdiyyet n temmurt.                 25     Mařa umac iẓřeḍ uca izzenz ca zeg wagra nnes, ad dd-yas umefdi, 
řaǧ nnes yudsen, maḥend ad ifdi min izzenz umas.                 26     Mařa aryaz war ɣars wenni t i ɣa ifdin, 
maca afus nnes izemmar ad yaf min icfan i řefdiyyet nnes,                 27     xenni ad iḥseb iseggʷusa zeg wami 
tetwammenz temmurt uca ad ixeǧeṣ min iqqimen i weryaz umi tt izzenz uca ad tt-idd yarr ɣar 
wagra nnes.                 28     Mařa afus nnes war yufi řqedd ḥima ad as-dd yarr min tuɣa izzenz, xenni min 
tuɣa izzenz ad iqqim deg ufus n wenni t isɣin ař aseggʷas n usřiwřew. Maca deg useggʷas n 
usřiwřew man aya ad itwafekk uca ad t-idd yarr ɣar wagra nnes.   

              29     Mařa ca n yijjen izzenz taddart nnes deg ict n tendint yennḍen s řeḥyuḍ, xenni izemmar ad 
tiři řefdiyyet nnes ař d iɛdu ijj n useggʷas zeg wami tettwagg tmenziwt nnes. Marra ussan nni 
izemmar ad tiři řefdiyyet.                 30     Maca mařa war tetwafdi di řmijař n yijj n useggʷas, xenni taddart di 
tendint nni, d innḍen s weɣbar niɣ břa aɣbar, ad tt tiři řebda i wenni tt isɣin, i marra řejyuř nnes. 
War tetwafekk deg useggʷas n usřiwřew.                 31     Maca tudrin nni n ředcur i umi war dd-inniḍ řḥiḍ, 
ad twaḥesbent amecnaw ijj n yeyyar n temmurt. Aqa zemmarent ad twafdint uca ad twafek-
kent deg useggʷas n usřiwřew.                 32     X tneddam n Ilawiyyen d tudrin di tneddam n wagra nsen, aqa 
Ilawiyyen ɣarsen řḥeqq i řebda ḥima ad tent fdin.                 33     U mařa ca n yijjen isɣa ca zeg Ilawiyyen, 
xenni min immenzen zi taddart d tendint ad itwafekk deg useggʷas n usřiwřew, minzi tudrin n 
tneddam n Ilawiyyen aqa-tent d agra nsen di řwest n ayt n Israyil.                 34     Iyyar nni iqqnen ɣar tned-
dam, war ittmenzi, minzi aqa-t d agra nsen i řebda.   

              35     Mařa umac iẓřeḍ uca ifassen nnes bdan ad arjijen din ɣark, xenni ittxeṣṣa ad t-idd tsennded 
maḥend ad ibedd, ɛad umi netta d ijj n ubarrani niɣ d ijj n umezduɣ n zzyada, maḥend ad iqqim 
ad iddar ɣark.                 36     War zzayes tkessid arriba uřa d arbeḥ, maca ad teggʷded zi AREBBI nnek, ḥima 
umac i din ɣark iqqim iddar.                 37     War d as tticc tmenyat n nnuqart s arriba u war d as tticc macca 
s arbeḥ.                 38     Aqa necc d SIDI, AREBBI nwem wenni kenniw dd-issuffɣen zi temmurt n Miṣra ḥima 
ad awem wceɣ tammurt n Kenɛan u ḥima ad iřiɣ d AREBBI i kenniw.   
              39     Mařa umac iẓřeḍ am kik iǧa uca immenz ac i cek, war t tettarrid ad ixdem amecnaw ismeɣ. 
                40     Ad kik izdeɣ amecnaw acewwař, amecnaw ijj n umezduɣ n zzyada, uca ad ac ixdem ař 
aseggʷas n usřiwřew.                 41     Xenni ad xak iffeɣ netta, netta simant nnes ak-d tarwa nnes uca ad idweř 
ɣar řaǧ nnes u ad idweř ɣar wagra n řejdud nnes.                 42     Minzi aqa-ten d isemɣan inu inni ssuffɣeɣ 
necc zi temmurt n Miṣra. War ttmenzin am mammec ittmenza ijj n ismeɣ.                 43     War xas ttṣeǧeḍ s 
řeqsaḥet, maca ad teggʷded AREBBI nnek.                 44     X ismeɣ nnek niɣ x tayya nnek inni ɣark i ɣa yiřin, 
ad iřin zi řegnus i d ak-dd innḍen. Zzaysen ad tesɣed isemɣan d teyyawin.                 45     Tzemmarem ad 
ten tesɣem zi tarwa n imezdaɣ n zzyada inni izeddɣen jarawem am ibarraniyyen u zi twacunin 
nsen inni akidwem iǧan, inni dd-itwaxeřqen ɣarwem di temmurt nwem. Nitni ad dewřen d 
agra nwem.                 46     Uca ad ten tejjed d řwart i tarwa nwem awarni awem. Tzemmarem ad ten tarrem 
ad awem xedmen řebda, maca x aytmatwem, ayt n Israyil, war ttṣellṭem kuř ijj x wenneḍni s 
řeqsaḥet.   
              47     Mařa afus n yijj n ubarrani niɣ n yijj n umezduɣ n zzyada i izeddɣen jarawem yiweḍ, uca umac 
i ɣars izeddɣen idweř iẓřeḍ, ad izzenz ixef nnes i ubarrani wenni izeddɣen ɣark niɣ i yijjen zi 
jjadira n twacunt n ubarrani nni,                 48     xenni izemmar, awarni ma izzenz ixef nnes, ad itwafdi. Ijjen 
zeg aytmas ad t ifdi.                 49     Niɣ ɛzizis niɣ mmis n ɛemmis ad t ifdi niɣ ijjen zi raǧ nnes yudsen, zi 
tawja nnes, ad t ifdi niɣ mařa afus nnes issmun min icfan, xenni izemmar ad ifdi ixef nnes.                 50     Ad 
igg řeḥsab ak-d wenni t isɣin zeg useggʷas min di izzenz ixef nnes ɣars ař aseggʷas n usřiwřew 
u ttaman n tmenziwt s nnuqart ad yiři ɛlaḥsab řqedd n iseggʷusa, inni i ɣa itwaḥesben am wus-

san n yijj n ucewwař ixeddmen akides.                 51     Mařa aqa din ɛad aṭṭas n iseggʷusa ɣar zzat, ad ixeǧeṣ 
i řefdiyyet nnes anect n ttaman s tmenyat n nnuqart i zi itwaseɣ.                52     Mařa ɛad drus i iqqimen n 
iseggʷusa ař aseggʷas n usřiwřew, xenni ad igg i yixef nnes ijj n řeḥsab uca ad ixeǧeṣ i řefdiyyet 
nnes ɛlaḥsab iseggʷusa nnes.                 53     Am yijj n ucewwař ad ɣars iqqim zeg useggʷas ař aseggʷas. War 
xas ttṣellṭem s řeqsaḥet zzat i tiṭṭawin nnek.                 54     Mařa war itwafdi s marra aya, xenni ad ifekk deg 
useggʷas n usřiwřew, netta d tarwa nnes akides.   
              55     Minzi ayt n Israyil aqa-ten d isemɣan inu inni ssuffɣeɣ zi temmurt n Miṣra. Aqa necc d SIDI, 
AREBBI nwem.”   

      Lbaraka n nneɛřet        

    26     1       “War tteggem i yixef nwem řexyařat ineqcen, war tent tessbeddim s wenqac n ukeccuḍ 
uřa n imayḍuten nsen iqeddsen uca war ssrusam řexyařat ineqcen di temmurt nwem 

ḥima ad asent taḍarem, minzi necc d SIDI, AREBBI nwem!   
              2     Ad teḥḍam ussan n ssebt inu uca ad awem iqarr ijj n uweqqar yuǧɣen n zzawect iqeddsen inu, 
aqa necc d SIDI!   
              3     Mařa ad tuyurem di tweṣṣa inu uca ad teṭṭfem di řumurat inu uca ad zzaysent teggem,                 4     xenni 
necc ad awem wceɣ anẓar di řweqt uca tammurt ad dd-tawi ṣṣabet nnes uca ticejjura n yeyyar 
ad wcent řɣiǧet nsent.                 5     Asarwet ad yiři ař ařqaḍ n uḍiř uca ařqaḍ n uḍiř ad yiři ař řweqt n 
uzarreɛ uca ad teccem ař i ɣa tejjiwnem uca ad tzedɣem di řaman di temmurt nwem.                 6     Necc 
ad wceɣ řehna di temmurt. Ad teṭṭṣem uca war ittiři wi kenniw i ɣa issiggʷden. Necc ad mḥiɣ 
imuddaren iɛeffanen zi temmurt uca ssif war dd-iẓekkʷi x temmurt nwem.                 7     Kenniw ggur ad 
teḍfarem řɛedyan nwem uca nitni ad wḍan s ssif nwem zzat i tiṭṭawin nwem.                 8     Xemsa n yerya-
zen zzaywem ad ḍfaren mya uca mya zzaywem ad ḍfaren ijj n ubarru ameqqran uca řɛedyan 
nwem ad wḍan s řeqḍeɛ n ssif zzat i tiṭṭawin nwem.                 9     Minzi necc ad dd-dewřeɣ ɣarwem uca 
ad awem-dd jjeɣ řɣiǧet uca ad kenniw arniɣ uca ad ssmetneɣ řɛahd inu akidwem.                 10     Ad tec-
cem ɛad zi zzad nni txeznem uca xenni ad tekksem deɣya zzad aqdim maḥend ad tejjem amcan 
i jdid.                 11     Necc ad ggeɣ Tazeddiɣt inu di řwest nwem uca řeɛmar inu war zzaywem ittɛiffi ca. 
                12     Ad uyureɣ jarawem, necc ad iřiɣ d AREBBI nwem uca kenniw ad ayi tiřim d řgens inu.                 13     Necc 
d SIDI, AREBBI nwem, wenni kenniw dd-issuffɣen zi temmurt n Miṣra ḥima war ttiřim ɛad d 
isemɣan nsen. Necc arziɣ imqeǧaḍen n uzayřu nwem uca nedheɣ kenniw s wudem yuři.  

              14     Maca mařa war d ayi tesřim niɣ war tteggim marra min zi kenniw umureɣ,                15     uca mařa 
tesseḥqarem tiweṣsa inu uca řeɛmar nwem ad iɛiff zi lfarayiḍ inu, ař i ɣa tawḍem war tetteg-
gem marra řumurat inu ař i ɣa tarzem řɛahd inu,                 16     xenni necc ad awem ggeɣ aya: ad xawem-dd 
ssehwiɣ arjef d bu-deǧis d tmessi n arwaḥ nni i ɣa iteḥḥan tiṭṭawin uca ad itwaɛeddeb řeɛmar. 
Ad tzarɛem zzariɛet nwem baṭeř, minzi řɛedyan nwem ggur ad tt ccen.                 17     Ad ggeɣ udem inu 
ḍidd nwem uca ad texṣarem zzat i wudem n řeɛdyan nwem uca inni kenniw icarrhen ad xa-
wem ṣellṭen uca kenniw ad tarewřem břa mma iḍfar i kenniw-dd ḥed.                 18     U mařa awarni manaya 
ɛad war ɣari tesřim, necc ad ɣars arniɣ ɛad ktar maḥend ad kenniw textexeɣ sebɛa n twařawin 
x ddnub nwem.                 19     Necc ad arzeɣ aɛeffar n jjehd nwem uca ad arreɣ ajenna nwem am wuzzař 
d temmurt nwem am nnḥaṣ.                 20     Ad tewcem jjehd nwem baṭeř uca tammurt nwem war tetticc 
ṣṣabet u ticejjura n temmurt war tticcent řɣiǧet.   
              21     Mařa temɛarran kidi uca war d ayi tesřim, xenni necc ad xawem-dd ssehwiɣ ɛad sebɛa n 
jjrayeḥ anect n ddnub nwem.                 22     Ad ɣarwem-dd ssekkeɣ řewḥuc maḥend ad awem xeḍfen tarwa 
nwem uca ad hellken řebhayem nwem uca ad ssneqṣen ɛadad nwem u ibriden nwem ad dewřen 
d ddmani.   

              23     Mařa kenniw war tejjim ixef nwem ad ɣari-dd temmarenyem, maca mařa ɛad teqqimem 
tettemɛarram kidi,                 24     xenni uřa d necc ad kidwem mmɛarriɣ uca ad xawem-dd ssehwiɣ ɛad sebɛa 
n jjrayeḥ x ddnub nwem.                 25     Ad xawem ssekkeɣ ijj n ssif nni i ɣa issekkaren antaqem n řɛahd inu 
ař i ɣa tetwassmunem di tneddam nwem. Xenni necc ad ssekkeɣ ṭṭaɛun di řwest nwem uca ken-
niw ad tetwasellmem deg ufus n řeɛdu nwem.                 26     Xmi i ɣa yarzeɣ řeɛweč n weɣrum nwem, xenni 
ɛecra n temɣarin ad ssenggʷent di tefqunt d ict, uca awarni mma ad weznent aɣrum ad t i-dd 
arrent uca kenniw ad t teccem, maca war tettjiwinem.                 27     Mařa ɛad awarni man aya war ɣari-dd 
tettesřim, maca ɛad teqqimem tettemɛarram akidi,                 28     xenni necc ɛawed ad kidwem mmɛarriɣ s 
tefqeḥt uca ad kenniw textexeɣ, wah necc, ad kenniw arebbiɣ ɛad sebɛa n imuren x ddnub nwem. 
                29     Ad teccem kenniw aysum n iḥenjiren nwen uřa d aysum n tḥenjirin nwem ad t teccem.                 30     Ad 
aredǧeɣ řegɛudi mani tɛebbdem uca ad nḍareɣ ipilaren nwem n tfuct uca ad arreɣ řxecbat nwem 
x řxecbat n imeyḍa n laṣnam nwem uca řeɛmar inu ad kenniw iɛiff.                 31     Ad arreɣ tineddam nwem 
d řxirbat uca ad ssesqareɣ tizawiyyin iqeddsen nwem uca war ttcemmiɣ ɛad řefwaḥet ittfuḥen. 
                32     Necc, wah necc, ad aredǧeɣ tammurt uca řeɛdyan nni days izeddɣen ad dewřen ssusumen.   
              33     Ad kenniw sszuzzareɣ jar řegnus uca ad kseɣ ssif awarni awem uca tammurt ad tedweř tessu-
sem uca tineddam nwem ad iřint d ict n řxarbet.                 34     Xenni tammurt ad xas arḍan wussan n ssebt 
nnes, marra ussan n waredeǧ. Kenniw ad tiřim di temmurt n řeɛdyan nwem, xmi i ɣa tarsa 
temmurt u ad tegg tcuni x wussan n ssebt nnes.                 35     Mařa ussan n waredeǧ, ad ɣars yiři wareyyeḥ, 
minzi tammurt war tareyyiḥ ca deg wussan n ssebt nwem řami tuɣa dinni tzeddɣem.   
              36     Inni zzaywem i ɣa iqqimen ddaren, ad ggeɣ deg wuřawen nsen tiggʷudi di temmura n řeɛdyan 
nsen, ař řḥess n ict n tfarect i yiwi uṣemmiḍ ad xasen yaẓẓeř u ad ten yarr ad arewřen am mam-
mec yarekkʷeř bnadem zi ssif, uca nitni ggur ad wḍan, waxxa war xasen ittiẓẓeř ḥed.                 37     Ad 
nqarḍen ijjen deg wenneḍni am xmi ẓrin řeqdec n yijj n ssif, waxxa war xasen ittiẓẓeř ḥed, u war 
zemmaren ad zebyen zzat i tiṭṭawin n řeɛdyan nwem.                 38     Kenniw ad tetwahellkem jar řegnus uca 
tammurt n řeɛdyan nwem ad kenniw tṣarḍ.   
              39     Inni zzaywem iqqimen ddaren ɛad, ad twahellken di temmura n řeɛdyan nwem di ssibbet n 
řmuɛṣiyyet nsen uřa di ssibbet n řmuɛṣiyyet n řejdud nwem ad mmten akidsen.   

              40     Maca mařa neɛmen s řmuɛṣiyyet nsen uřa d řmuɛṣiyyet n řejdud nsen ak-d řeɣdar nsen i zi 
ɣdaren xafi uca ad neɛmen ɛawed belli mmɛarran akidi,                 41     uca uřa d necc wah ad kisen mmɛarriɣ 
ɛawed, aqa iwyeɣ ten di temmurt n řeɛdyan nsen, maca mařa uř nsen war ixetnen ad yaḍar uca 
ad qebřen řexřaṣ i řmuɛṣiyyet nsen,                 42     xenni necc ad idareɣ di řɛahd inu ak-d Yaɛqub uca ɛawed 
di řɛahd inu ak-d Isḥaq uca ad idareɣ di řɛahd inu ak-d Ibrahim uca ad idareɣ di temmurt.   
              43     Tammurt ad teqqim texwa zzaysen uca ad xas arḍan wussan n ssebt nnes umi teqqim d ict n 
řxarbet di ssibbet nsen uca nitni ad řemden ad qebřen řɛiqab n řmuɛṣiyyet nsen minzi nḍaren 
lfarayiḍ inu uca řeɛmar nsen tuɣa iɛiff zi tweṣṣa inu.   
              44     Sennej i uya aqa d wa: mařa aqa-ten di temmurt n řeɛdyan nsen, necc war ten neṭṭareɣ ca 
u war ten ttɛiffiɣ, war ten tteḥḥiɣ u war meḥḥiɣ řɛahd inu akidsen minzi necc d SIDI, AREBBI 
nsen!                 45     Maca di ṭṭweɛ nsen ad ɛeqřeɣ di řɛahd inu ak-d řejdud nni ssnedheɣ zi temmurt n Miṣra 
zzat i tiṭṭawin n řegnus maḥend ad iřiɣ d AREBBI i nitni, necc d SIDI!”   
              46     Tina d tiweṣṣa d lfarayiḍ d izerfan nni igga SIDI jaras d jar ayt n Israyil deg wedrar n Sina s 
ufus n Musa.   

      Lwuɛud d ufekki zzaysen        

    27     1       Issiweř SIDI ak-d Musa, inna   
              2     “Siweř ak-d ayt n Israyil uca ini asen, aqa mařa ḥed ixs ad ikemmeř ijj n lwaɛd i AREBBI 

ɛlaḥsab řqimet i tqeddared cek zi jjihet n řeɛmur, xenni ad tiři řqimet nni i SIDI.                 3     Aqa x uqeddar 
n yijj n weryaz zi ɛicrin ař settin n iseggʷusa, xenni ad tiři řqimet i tqeddared xemsin n uciql 
n nnuqart ɛlaḥsab aciql n zzawect iqeddsen.                 4     Mařa d ict n temɣart, xenni ad tiři řqimet i tqed-
dared třatin n uciql.   
              5     Uca mařa d ijj ubřiɣ zi xemsa ař ɛicrin n iseggʷusa, xenni ad tiři řqimet i tqeddared i yijj n we-
ryaz ɛicrin n uciql u i ict n temɣart ɛecra n uciql.  
              6     Mařa d ijj n uḥenjir zeg yijj n uyur ař xemsa n iseggʷusa, xenni ad tiři řqimet i tqeddared i yijj 
n weryaz xemsa n uciql n nnuqart u i ict n temɣart třata n uciql n nnuqart.   
              7     Mařa d ijj n mmis n bnadem zi settin iseggʷusa niɣ sennej uca netta d aryaz, xenni ad tiři 
řqimet i tqeddared xemmesṭac n uciql u i ict n temɣart ɛecra n uciql.   
              8     Mařa tuɣa iẓřeḍ aṭṭas ař mani war izemmar ad iwc řqimet, xenni ad ibedd zzat i wudem n ukeh-
han, ḥima akehhan izemmar ad as igg ttaman. Ad t iqeddar ɛlaḥsab min izemmar ad issmun ufus 
n wenni iwcin awař, ammu t i ɣa iqeddar ukehhan.   

              9     Mařa d řebhayem i zi i ɣa ssqarrben tawhibt i SIDI, xenni marra min zzaysen i ɣa iwc netta i 
SIDI, ad yiři iqeddes.                 10     War ittbeddiř u war ixeǧef, amuddar icnan x wenni iqebḥen niɣ amuddar 
iqebḥen x wenni icnan. Mařa ibeddeř ɛad ict n řebhimet s ict n řebhimet nneḍni, xenni ta d 
tenni i x tt ibeddeř ad iřint qeddsent.   
              11     Mařa teǧa d ict n řebhimet texmej i zi war izemmar ad qeddmen tawhibt i SIDI, xenni ad yarr 
řebhimet nni ad tbedd zzat i wudem n ikehhanen.                 12     Akehhan ad iqeddar řqimet nnes jar min 
icnan d min war iḥřin uca am mammec i tt i ɣa tqeddared cek, am ukehhan, ammu i ɣa tiři.   
              13     Mařa ixs ɛad ad tt ifdi, ad xas yarni ict n tesɣart n texmusect n řqimet itwaggen.   

              14     Mařa ca n yijjen aqa issqeddes taddart nnes maḥend ad tiři tqeddes i SIDI, xenni ad iqeddar 
ukehhan řqimet nnes jar min icnan d min iqebḥen. Am mammec iqeddar ukehhan řqimet nnes, 
ammu i ɣa tiři.                 15     Mařa wenni tt issqeddsen, ixs ad ifdi taddart nnes, xenni netta ad xas yarni ict 
n tesɣart n texmusect n řqimet itwaggen s nnuqart uca ad tiři nnes ɛawed.   

              16     Mařa ca n yijjen issqeddes i SIDI ca n tesɣart n yeyyar wenni ɣars, xenni ad tqeddared řqimet 
nnes ɛlaḥsab zzariɛet nnes. Ijj n ‘uḥumiř’ n zzariɛet n temẓin ad as ggen xemsin n uciql.                 17     Mařa 
tuɣa issqeddes iyyar nnes zeg useggʷas n usřiwřew, xenni ad tedweř řqimet n yeyyar tbedd 
ɛlaḥsab řqimet i tqeddared.                 18     Mařa tuɣa issqeddes iyyar nnes awarni i useggʷas n usřiwřew, 
xenni akehhan ad as ihṣeb řqimet di nnuqart n iseggʷusa iqqimen ař aseggʷas n usřiwřew. Ad tiři 
qell x řqimet tmun i tqeddared cek.                 19     Mařa wenni issqeddsen iyyar, ixs ad t ifdi nican, xenni ad 
yarni ict n tesɣart n texmusect di nnuqart x řqimet i tqeddared cek uca xenni ad as yiři ɛawed.   
              20     Mařa war ixs ad ifdi iyyar nni niɣ mařa izzenz iyyar i yijj n weryaz nneḍni, xenni war izemmar 
ad itwafdi ɛad.                 21     Awarni řami dd-iffeɣ deg useggʷas n usřiwřew, ad yiři iyyar iqeddes i SIDI 
amecnaw ijj n yeyyar itwaḥarrmen qaɛ. Ad yiři d agra n ukehhan.   
              22     Mařa issqeddes i SIDI ijj n yeyyar wenni isɣa, maca war iǧi d tasɣart n yijj n yeyyar n wagra 
nnes,                 23     xenni akehhan ad as iḥseb ttaman n řqimet i tqeddared cek ař aseggʷas n usřiwřew uca 
netta ad ixeǧeṣ řqimet i tqeddared deg wass d ijj. Aqa-tt d ict n tmesřact tqeddes i SIDI.                 24     Deg 
useggʷas n usřiwřew ad iffeɣ ɛawed i netta i zi t tuɣa isɣa, i wenni tuɣa teǧa temmurt d agra. 
                25     Aqeddar ad yiři ɛlaḥsab aciql n zzawect iqeddsen. Ad yiři uciql ɛicrin n ‘jira’.   

              26     Maca amenzu, wenni dd-ittasen i SIDI zi řebhayem am umenzu, war t issqeddes ca uřa d ijjen, 
niɣ zeg ifunasen d tfunasin, niɣ zeg wuǧi, aqa-t i SIDI.                 27     Maca mařa tuɣa-t zi řebhimet ixemjen, 
izemmar ad tt ifdi ɛlaḥṣab řqimet i tqeddared cek uca ad xas yarni ict n tesɣart n texmusect. 

Mařa war tetwafedda, xenni ad temmenz ɛlaḥsab řqedd i teggid cek.   
              28     Maca uřa d ict n řḥajet nni itwaḥarrmen qaɛ, tenni iḥarrem ca n weryaz i SIDI zi marra min 
ɣars iǧan n iwdan d řebhayem d iyyaren, war izemmar ad immenz niɣ ad itwafdi. Marra min 
iǧan itwaḥarrmen qaɛ, ad yiři d amqeddas qaɛ i SIDI.                 29     Marra min itwaḥarrmen qaɛ, min 
itwaḥarrmen zeg iwdan, war izemmar ad itwafdi, ittxeṣṣa ad itwaneɣ nican.   
              30     Marra řeɛcur n temmurt, zi zzariɛet n temmurt u zi řɣiǧet n tcejjura, ad iřin i SIDI. Aqa tqed-
des i teǧa i SIDI.                 31     Mařa ca n yijjen ixs ad ifdi ca zi řeɛcur nnes, xenni ad xas yarni ict n tesɣart 
n texmusect.                 32     X marra řeɛcur zeg ifunasen d tfunasin d wuǧi, zi marra min ikkin sadu uzeǧaḍ 
n uniči, ad tiři d ict n řeɛcart tqeddes i SIDI.                 33     War ggur ad yarzu mammec tecna niɣ war teḥři i 
iǧa, uřa war t ittbeddiř ca, maca ɛad xmi t i ɣa ibeddeř, xenni amuddar i zi t i ɣa ibeddeř, ad yiři 
iqeddes. War itwafeddi.”   
              34     Aqa tina d tiweṣṣa inni yumur SIDI i Musa u i ayt n Israyil deg wedrar n Sina.   

  DI ŘEXŘA    

  Řɛadad n řɛeskar n Israyil    

  1       1       Issiweř SIDI ak-d Musa di řexřa n Sina, deg Uqiḍun n Umsagar, deg wass amezwaru n uyur 
wiss tnayen, deg useggʷas wiss tnayen awarni řami ffɣen zi temmurt n Miṣra uca inna   

              2     “Ḥseb řqedd n marra tamesmunt n ayt n Israyil, ɛlaḥsab tiwacunin nsen u ɛlaḥsab taddart n 
ibabaten nsen, uca ḥseb xenni ismawen n marra iryazen azeǧif azeǧif.                 3     Ittxeṣṣa cek d Harun ad 
tḥesbem kuř ijj zi ɛicrin n iseggʷusa sennej, marra inni iǧan di Israyil inni i ɣa iffɣen ak-d řɛeskar 
uca ad ten tsettfed ɛlaḥsab tarbiɛin n řɛeskar nsen.                 4     Ad awem iwc afus ijj zi kuř taqbič, kuř aryaz 
i iǧan d azeǧif n taddart n babas.                 5     Aqa d ina d ismawen n yeryazen nni d awem i ɣa iwcen afus: 
i Rubin, Iliṣur mmis n Cadayur.   
              6     I Cimɛan, Salumiyil, mmis n Ṣuriycadday.   
              7     I Yahuda, Naḥcun, mmis n Ɛamminadab.   
              8     I Issakar, Natanayil, mmis n Ṣuɣar.   
              9     I Zabulun, Iliyab, mmis n Ḥilun.   
              10     I ayt n Yusuf: i Ifrayim, Alicamaɛ, mmis n Amihud uca i Manassi, Jamaliyil, mmis n Fadahṣur.   
              11     I Binyamin, Abidan mmis n Jidɛuni.  
              12     I Dan, Axiɛazar, mmis n Ɛamicadday.  
              13     I Acir, Fajɛiyil, mmis n Ɛukran.   
              14     I Jad, Iliyasaf, mmis n Daɛuyil.   
              15     I Naftali, Axiraɛ, mmis n Ɛinan.”   
              16     Ina tuɣa d inni itwařaɣan zi tmesmunt am imeqqranen x tqebbař n ibabaten nsen. Aqa-ten d 
izeǧifen x řuřuf n Israyil.   
              17     Ksin Musa d Harun iryazen nni tuɣa itwarecmen s ismawen nsen                 18     uca ssmunen tamesmunt 
marra deg wass amezwaru n uyur wiss tnayen uca nitni xebbaren axřaq nsen ɛlaḥsab tiwa-
cunin nsen u ɛlaḥsab taddart n ibabaten nsen, am twazemmen ismawen n yenni ɣar iǧa ɛicrin 
n iseggʷusa sennej, azeǧif azeǧif.   

              19     Am mammec d as yumur SIDI i Musa, aqa iḥseb iten di řexřa n Sina.   
              20     Ayt n Rubin, amenzu n Israyil, twasettfen zi jjihet n wexřaq nsen ɛlaḥsab tiwacunin nsen u 
ɛlaḥsab taddart n ibabaten nsen, am twaḥesben ismawen nsen azeǧif azeǧif n marra iryazen zi 
ɛicrin iseggʷusa sennej inni iffɣen ak-d řɛeskar.                 21     Inni tuɣa itwaḥesben i teqbič n Rubin aqa-ten 
di setta u-rebɛin-ařaf u-xemsa mya.   
              22     Ayt n Cimɛun twasettfen zi jjihet n wexřaq nsen ɛlaḥsab tiwacunin nsen u ɛlaḥsab taddart n 
ibabaten nsen, am twaḥesben ismawen nsen azeǧif azeǧif n marra iryazen zi ɛicrin iseggʷusa 
sennej inni iffɣen ak-d řɛeskar.                 23     Inni tuɣa itwaḥesben i teqbič n Cimɛun aqa-ten di tesɛa 
u-xemsin-ařaf u-teřt-mya.   
              24     Ayt n Jad twasettfen zi jjihet n wexřaq nsen ɛlaḥsab tiwacunin nsen u ɛlaḥsab taddart n ibaba-
ten nsen, am twaḥesben ismawen n marra iryazen zi ɛicrin iseggʷusa sennej inni iffɣen ak-d 
řɛeskar.                 25     Inni tuɣa itwaḥesben i teqbič n Jad aqa-ten di xemsa u-rebɛin-ařaf u-setta-myat u-
xemsin.  
              26     Ayt n Yahuda twasettfen zi jjihet n wexřaq nsen ɛlaḥsab tiwacunin nsen u ɛlaḥsab taddart n 
ibabaten nsen, am twaḥesben ismawen n marra iryazen zi ɛicrin iseggʷusa sennej inni iffɣen ak-d 
řɛeskar.                 27     Inni tuɣa itwaḥesben i teqbič n Yahuda aqa-ten di arebɛa u-sebɛin-ařaf u-setta-mya.   

              28     Ayt n Isakkar twasettfen zi jjihet n wexřaq nsen ɛlaḥsab tiwacunin nsen u ɛlaḥsab taddart n iba-
baten nsen, am twaḥesben ismawen n marra iryazen zi ɛicrin iseggʷusa sennej inni iffɣen ak-d 
řɛeskar.                 29     Inni tuɣa itwaḥesben i teqbič n Issakar aqa-ten di arebɛa u-xemsin-ařaf u-arebɛa-mya.   
              30     Ayt n Zabulun twasettfen zi jjihet n wexřaq nsen ɛlaḥsab tiwacunin nsen u ɛlaḥsab taddart 
n ibabaten nsen, am twaḥesben ismawen n marra iryazen zi ɛicrin iseggʷusa sennej inni 
iffɣen ak-d řɛeskar.                 31     Inni tuɣa itwaḥesben i teqbič n Zabulun aqa-ten di sebɛa u-xemsin-ařaf 
u-arebɛa-mya.   
              32     Ayt n Yusuf twasettfen zi jjihet n wexřaq nsen ɛlaḥsab tiwacunin nsen u ɛlaḥsab taddart n iba-
baten nsen, am twaḥesben ismawen n marra iryazen zi ɛicrin iseggʷusa sennej inni iffɣen ak-d 
řɛeskar.                 33     Inni tuɣa itwaḥesben i teqbič n Ifrayim aqa-ten di arebɛin-ařaf u-xemsa-mya.                 34     Ayt 
n Manassi twasettfen zi jjihet n wexřaq nsen ɛlaḥsab tiwacunin nsen u ɛlaḥsab taddart n ibaba-
ten nsen, am twaḥesben ismawen n marra iryazen zi ɛicrin iseggʷusa sennej inni iffɣen ak-d 
řɛeskar.                 35     Inni tuɣa itwaḥesben i teqbič n Manassi aqa-ten di tnayen u-třatin-ařaf u-mitayen.   
              36     Ayt n Binyamin twasettfen zi jjihet n wexřaq nsen ɛlaḥsab tiwacunin nsen u ɛlaḥsab taddart 
n ibabaten nsen, am twaḥesben ismawen n marra iryazen zi ɛicrin iseggʷusa sennej inni 
iffɣen ak-d řɛeskar.                 37     Inni tuɣa itwaḥesben i teqbič n Binyamin aqa-ten di xemsa u-třatin-ařaf 
u-arebɛa-mya.   
              38     Ayt n Dan twasettfen zi jjihet n wexřaq nsen ɛlaḥsab tiwacunin nsen u ɛlaḥsab taddart n iba-
baten nsen, am twaḥesben ismawen n marra iryazen zi ɛicrin iseggʷusa sennej inni iffɣen ak-d 
řɛeskar.                 39     Inni tuɣa itwaḥesben i teqbič n Dan aqa-ten di tnayen u-settin-ařaf u-sebɛa-mya.   
              40     Ayt n Acir twasettfen zi jjihet n wexřaq nsen ɛlaḥsab tiwacunin nsen u ɛlaḥsab taddart n iba-
baten nsen, am twaḥesben ismawen n marra iryazen zi ɛicrin iseggʷusa sennej inni iffɣen ak-d 
řɛeskar.                 41     Inni tuɣa itwaḥesben i teqbič n Acir aqa-ten di waḥit u-rebɛin-ařaf u-xemsa-mya.   
              42     Ayt n Naftali twasettfen zi jjihet n wexřaq nsen ɛlaḥsab tiwacunin nsen u ɛlaḥsab taddart n iba-
baten nsen, am twaḥesben ismawen n marra iryazen zi ɛicrin iseggʷusa sennej inni iffɣen ak-d 
řɛeskar.                 43     Inni tuɣa itwaḥesben i teqbič n Naftali aqa-ten di třata u-xemsin-ařaf u-arebɛa-mya.   
              44     Ina d marra inni itwaḥesben u nitni twaḥesben s ufus n Musa d Harun d imɣaren n Israyil, aqa-
ten di tenɛac n yeryazen, ijj i kuř taddart n babas.                 45     Marra ayt n Israyil inni itwaḥesben, ɛlaḥsab 
taddart n ibabaten nsen, marra inni ɣar iǧa ɛicrin n iseggʷusa sennej, inni iffɣen ak-d řɛeskar, 
                46     marra inni itwaḥesben aqa-ten di setta-mya u-ṭeřt-ařaf u-xemsa-mya u-xemsin.   
              47     Ilawiyen jarasen war carcen ca di řeḥsab di ṭṭweɛ n teqbič n ibabaten nsen,                 48     minzi SIDI tuɣa 
issiweř ak-d Musa, inna                 49     “Mɣir taqbič n Lawi war tt ttḥesseb ca u war tt zemmi ca azeǧif azeǧif 
jar ayt n Israyil.                 50     Egg Ilawiyyen x Tzeddiɣt n Chadet u x marra řeqcuɛ nnes u x marra min d 
as dd-yusin. Nitni ad arbun Tazeddiɣt ak-d řeqcuɛ nnes marra uca ad days sexxaren. Ittxeṣṣa 
ad wten iqiḍan nsen ɣar kuř jjihet n Tzeddiɣt.                 51     Mařa ggur ad tetwassmuṭṭi Tzeddiɣt, ad tt 
sseqḍan Ilawiyyen uca mařa ittxeṣṣa ad tetwagg Tzeddiɣt di ca n wemcan, xenni ad tt ssbedden 
Ilawiyyen. Mařa ad dd-iqarreb ca n ubarrani akidsen, xenni netta ad itwaneɣ.                 52     Ayt n Israyil ad 
wten iqiḍan nsen, kuř ijj ɣar řmargeḥ n řɛeskar nnes u kuř ijj ɣar bandira nnes ɛlaḥsab tarbiɛin 
n řɛeskar nsen.                 53     Ilawiyyen ad wten iqiḍan nsen ɣar kuř jjihet n Tzeddiɣt n Chadet, ḥima war 
ittiři ufugem x tmesmunt n ayt n Israyil. Ittxeṣṣa i Ilawiyyen ad ḥḍan x Tzeddiɣt n Chadet.”   
              54     Uca ggin ayt n Israyil s marra min yumur SIDI i Musa, wah, ammu i t ggin.  

      Asettef n tqebbař    

  2       1       Issiweř SIDI ak-d Musa d Harun, inna   
              2     “Ayt n Israyil ad wten iqiḍan nsen, kuř ijj ɣar bandira nnes, ɣar tɛeǧimin n taddart n iba-

baten nsen. Ad wten iqiḍan nsen cwayt ɣar řaggʷaj ɣar marra iɣezdisen n Uqiḍun n Umsagar.   

              3     Inni iǧan sadu bandira n řmargeḥ n txuzan n Yahuda ad wten iqiḍan nsen ɛlaḥsab tarbiɛin 
n řɛeskar nsen ɣar ccarq, ɣar manis dd-tneqqar tfuct, uca Naḥcun, mmis n Ɛamminadab, ad 
yiři d amgewwed n ayt n Yahuda.                 4     Inni itwaḥesben zzaysen i řɛeskar nnes, aqa-ten di arebɛa 
u-sebɛin-ařaf u-setta-mya n yeryazen.  
              5     Zzates ad tewwet teqbič n Issakar iqiḍan nnes. Natanayil, mmis n Ṣuɣar, ad yiři d amgew-
wed n ayt n Issakar.                 6     Inni itwaḥesben zzaysen i řɛeskar nnes, aqa-ten di arebɛa u-xemsin-ařaf 
u-arebɛa-mya n yeryazen.  
              7     Xenni taqbič n Zabulun. Iliyab, mmis n Hilun, ad yiři d amgewwed n ayt n Zabulun.                8     Inni 
itwaḥesben zzaysen i řɛeskar nnes, aqa-ten di sebɛa u-xemsin-ařaf u-arebɛa-mya n yeryazen.  
              9     Inni itwaḥesben i řmargeḥ n řɛeskar n Yahuda aqa-ten marra jmiɛ di mya u-setta u-tmanin-
ařaf u-arebɛa-mya n yeryazen, twasettfen ɛlaḥsab tarbiɛin n řɛeskar nsen. Ad kksen iqiḍan nsen 
amezwaru.   

              10     Ɣar ljanub ad tiři bandira n řmargeḥ n řɛeskar n Rubin. Ad iřin twasettfen ɛlaḥsab tarbiɛin n 
řɛeskar nsen. Iliṣur, mmis n Cadayyur, ad yiři d amgewwed n ayt n Rubin.                 11     Inni itwaḥesben 
zzaysen i řɛeskar nnes, aqa-ten di setta u-rebɛin-ařaf u-xemsa-mya n yeryazen.  
              12     Zzates ad tewwet teqbič n Cimɛun iqiḍan nnes. Calumiyil, mmis n Ṣuriycadday, ad yiři d am-
gewwed n ayt n Cimɛun.                 13     Inni itwaḥesben zzaysen i řɛeskar nnes, aqa-ten di tesɛa u-xemsin-
ařaf u-teřt-mya n yeryazen.  
              14     Xenni taqbič n Jad. Ilyasaf, mmis n Raɛuyil, ad yiři d amgewwed n ayt n Jad.                 15     Inni itwaḥesben 
zzaysen i řɛeskar nnes, aqa-ten di xemsa u-rebɛin-ařaf u-setta-mya u-xemsin n yeryazen.  
              16     Inni itwaḥesben i řmargeḥ n řɛeskar n Rubin, aqa-ten marra mya u-waḥit u-xemsin-ařaf 
u-arebɛa-mya u-xemsin n yeryazen, twasettfen ɛlaḥsab tarbiɛin n řɛeskar nsen. Ad kksen iqiḍan 
nsen wiss tnayen.   

              17     Xenni ad itwakkes Uqiḍun n Umsagar, řmargeḥ n txuzan n Ilawiyyen, di řwest n marra 
řɛeskar. Am mammec i ɣa wten iqiḍan, ammu ittxeṣṣa ad uyuren ɛawed, kuř ijj deg wemcan 
nnes, ɛlaḥsab bandirat nsen.   

              18     Ɣar řɣarb ad tiři bandira n řmargeḥ n řɛeskar n Ifrayim. Ad iřin twasettfen ɛlaḥsab tarbiɛin 
n řɛeskar nsen. Ilicamaɛ, mmis n Ɛammihud, ad yiři d amgewwed n ayt n Ifrayim.                 19     Inni 
itwaḥesben zzaysen i řɛeskar nnes, aqa-ten di arebɛin-ařaf u-xemsa-mya n yeryazen.   
              20     Zzates ad tiři taqbič n Manassi. Jamliyil, mmis n Fadahṣur ad yiři d amgewwed n ayt n Manassi. 
                21     Inni itwaḥesben zzaysen i řɛeskar nnes, aqa-ten di tnayen u-třatin-ařaf u-mitayn n yeryazen.  
              22     Xenni taqbič n Binyamin. Abidan, mmis n Jidɛuni, ad yiři d amgewwed n ayt n Binyamin.                 23     Inni 
itwaḥesben zzaysen i řɛeskar nnes, aqa-ten di xemsa u-ṭřatin-ařaf u-arebɛa-mya n yeryazen.  
              24     Inni itwaḥesben i řmargeḥ n řɛeskar n Ifrayim, aqa-ten di mya u-tmenya-ařaf u-mya n 
yeryazen, twasettfen ɛlaḥsab tarbiɛin n řɛeskar nsen. Ad kksen iqiḍan nsen wiss třata.   

              25     Ɣar ccmal ad tiři bandira n řmargeḥ n řɛeskar n Dan. Ad iřin twasettfen ɛlaḥsab tarbiɛin n řɛeskar 
nsen. Axiɛazar, mmis n Ɛammicadday, ad yiři d amgewwed n ayt n Dan.                 26     Inni itwaḥesben zzay-
sen i řɛeskar nnes, aqa-ten di tnayen u-settin-ařaf u-sebɛa-mya n yeryazen.  
              27     Zzates ad tewta teqbič n Acir iqiḍan nnes. Fajɛiyil, mmis n Ɛukran, ad yiři d amgewwed n ayt 
n Acir.                 28     Inni itwaḥesben zzaysen i řɛeskar nnes, aqa-ten di waḥit u-rebɛin-ařaf u-xemsa-mya 
n yeryazen.  
              29     Xenni taqbič n Naftali. Axiraɛ, mmis n Ɛinan, ad yiři d amgewwed n ayt n Naftali.                 30     Inni 
itwaḥesben zzaysen i řɛeskar nnes, aqa-ten di třata u-xemsin-ařaf u-arebɛa-mya n yeryazen.   

              31     Inni itwaḥesben i řmargeḥ n řɛeskar n Dan, aqa-ten di mya u-sebɛa u-xemsin-ařaf u-setta-
mya n yeryazen. Nitni ad kksen iqiḍan nsen d aneggaru, ɛlaḥsab bandirat nsen.   

              32     Ina d inni itwaḥesben n ayt n Israyil, ɛlaḥsab taddart n ibabaten nsen. Di řemrageḥ n řɛeskar 
twaḥesben marra, ɛlaḥsab tarbiɛin n řɛeskar nsen, setta-mya u-teřt-ařaf u-xemsa-mya u-xem-
sin n yeryazen.   
              33     Ilawiyyen jar ayt n Israyil war twaḥesben ca, am mammec i d as yumur SIDI i Musa.   
              34     Uca ggin ayt n Israil am mammec marra min d as yumur SIDI i Musa: amecnaw mammec 
wtin iqiḍan nsen s usettef ɣar bandirat nsen, ammu i ɣa kksen iqiḍan nsen ɛawed. Tuɣa marra 
twasettfen ɛlaḥsab tiwacunin nsen u ɛlaḥsab taddart n ibabaten nsen.   

      Ayt n Harun    

  3       1       Ina d inni itwarwen zi Harun d Musa deg wussan nni issiweř SIDI ak-d Musa deg wedrar n 
Sina.                 2     Uca aqa d ina d ismawen n ayt n Harun: Nadab d amenzu, Abihu, Aliɛazar d Itamar. 

                3     Aqa d ina d ismawen n ayt n Harun, ikehhanen inni itwadehnen u inni itwařeqqmen am 
ikehhanen.                 4     Maca Nadab d Abihu mmuten zzat i wudem n SIDI, umi qeddmen timessi tařɣibt 
zzat i wudem n SIDI di řexřa n Sina. War tuɣi ɣarsen arraw u xenni tuɣa Aliɛazar d Itamar 
sexxaren am akehhan zzat i wudem n SIDI.   

      Tasexxart n Ilawiyyen                

        5     Issiweř SIDI ak-d Musa, inna   
              6     “Sqarreb-dd taqbič n Lawi uca egg iten zzat i wudem n ukehhan Harun, ḥima ad xas sexxaren. 
                7     Ejj iten ad řhan tasexxart i netta d tsexxart i marra tamesmunt zzat i Uqiḍun n Umsagar, 
maḥend ad kemmřen ammu řxedmet n Tzeddiɣt.                 8     Ad ḥḍan x marra řeqcuɛ n Uqiḍun n Umsagar 
uca ad ṭṭfen aḥeṭṭu n ayt n Israyil maḥend ad sexxaren di tsexxart n Tzeddiɣt.                 9     Kenniw ad tew-
cem Ilawiyyen i Harun u i warrawen nnes. Aqa d yina i d as immewcen i netta waha zeg ayt n 
Israyil.                 10     Ad třeqqmem Harun d tarwa nnes maḥend ad ḥḍan x tukehhant. Abarrani wenni i dd 
ɣa iqarrben ad itwaneɣ.”   
              11     Issiweř SIDI ak-d Musa, inna   
              12     “Aqa-yi da, necc ad ksiɣ Ilawiyyen zi řwest n ayt n Israyil deg wemcan n imenza, marra inni 
yarezmen řemřawřet d amezwaru jar ayt n Israyil. Ilawiyyen ad iřin inu,                 13     minzi kuř amenzu aqa 
inu. Zeg wass min di wtiɣ marra imenza di temmurt n Miṣra, aqa ssqeddseɣ i yixef inu marra 
imenza di Israyil, zi bnadem ar řmař. Nitni ad iřin inu, necc d SIDI!”   

      Aḥesseb n Ilawiyyen                

        14     Issiweř SIDI ak-d Musa di řexřa n Sina, inna   
              15     “Ḥseb ayt n Lawi, ɛlaḥsab taddart n ibabaten nsen, ɛlaḥsab tiwacunin nsen. Ittxeṣṣa ad teḥseb 
marra iwetman nni iǧan d ijj n uyur sennej.”                 16     Uca Musa iḥseb iten am mammec i d as inna SIDI, 
am mammec d as itwaweṣṣa.   

              17     Ina d ayt n Lawi ak-d ismawen nsen: Jarcun, d Qahat d Marari.   
              18     Ina d ismawen n ayt n Jarcun, ɛlaḥsab tiwacunin nsen: Libni d Cimɛi.   
              19     U ayt n Qahat, ɛlaḥsab tiwacunin nsen: Ɛamram d Yiṣhar d Ḥibrun d Ɛuzziyil.   
              20     U ayt n Marari, ɛlaḥsab tiwacunin nsen: Mahli d Muci. Aqa d ina d tiwacunin n Ilawiyyen 
ɛlaḥsab taddart n ibabaten nsen.   

              21     Ɣar Jarcun teǧa twacunt n Ilibniyyen d twacunt n Icimɛiyyen. Ina d tiwacunin n Ijarcuniyy-
en.                 22     Řqedd n marra inni itwaḥesben n marra iwetman zeg ijj n uyur sennej, tuɣa twaḥesben 
zzaysen sebɛa-ařaf u-xemsa-mya.                 23     Tiwacunin n Ijarcuniyyen ad wten iqiḍan nsen ɣar řɣarb 
ɣar ḍeffar n Tzeddiɣt.                 24     Ad yiři Ilyasaf, mmis n Layil d azeǧif n taddart n babatsen n Ijarcu-
niyyen.                25     Zi jjihet n Uqiḍun n Umsagar ad ḥḍan ayt n Jarcun x Tzeddiɣt, x Uqiḍun ak-d tseqqafin 
nnes u x warwaq ɣar tewwart n Uqiḍun n Umsagar,                 26     x řizarat n řemraḥ d warwaq ɣar wadaf n 
řemraḥ i zi tetwanneḍ Tzeddiɣt d uɛalṭar, u x ifiřan nnes, wah, ad ḥḍan x marra min i dd-ittasen 
ak-d tsexxart nni.   

              27     Ɣar Qahat teǧa twacunt n Iɛamramiyyen d twacunt n Iṣhariyyen d twacunt n Iḥibruniyyen 
d twacunt n Iɛuzi’iliyyen. Tina d tiwacunin n Iqahatiyyen.                 28     Řqedd n marra iwetman zeg ijj n 
uyur sennej tuɣa tmenya-ařaf u-setta-mya. Tuɣa ḥḍan x zzawect iqeddsen.                 29     Tiwacunin n ayt n 
Qahat ad wten iqiḍan nsen ɣar ljanub ɣar uɣezdis n Tzeddiɣt.                 30     Iliṣafan, mmis n Ɛuzziyil, ad yiři 
d azeǧif n taddart n babatsen n twacunin n Iquhatiyyen.                 31     Ad ḥḍan x Ttabut d tzewḍa d řqendiř 
d iɛalṭaren uca x řeqcuɛ n zzawect tamqeddest i ɣa ssxedmen u x uřeḥḥaf, wah ad ḥḍan x marra 
min i dd-ittasen ak-d tsexxart nni.                 32     Aliɛazar, mmis n ukehhan Harun, ad yiři d azeǧif n marra 
izeǧifen. Ad iṭṭef acbar x yenni iḥḍan x zzawect tamqeddest.   

              33     Ɣar Marari i teǧa twacunt n Imaḥliyyen d twacunt n Imuciyyen. Tina d tiwacunin n Marari. 
                34     Řqedd n yenni zzaysen itwaḥesben n marra iwetman zeg ijj n uyur sennej, aqa-ten di setta-
ařaf u-mitayn.                 35     Suriyil, mmis n Abiḥayil ad yiři d azeǧif n taddart n babatsen n twacunin n 
Marari. Nitni ad wten iqiḍan nsen ɣar ccamal ɣar uɣezdis n Tzeddiɣt.                 36     Ayt n Marari ad ṭṭfen 
acbar u ad ḥḍan x marra tifeřwin n Tzeddiɣt, x tḥenya n uɛarraḍ, x ipilaren nnes, x tyarsa nnes 
u x marra řeqcuɛ nnes, wah, ad ḥḍan x marra min i dd-ittasen ak-d tsexxart nni.                 37     x ipilaren nni 
dd-innḍen i řemraḥ ak-d tyarsa nsen d řewtad nsen d ifiřan nsen.   

              38     Musa d Harun ak-d tarwa nnes ad wten iqiḍan nsen ɣar ccarq zzat i wudem n Tzeddiɣt, zzat i 
wudem n Uqiḍun n Umsagar, manis dd-tneqqar tfuct, uca nitni ad ḥḍan x zzawect iqeddsen di 
ṭṭweɛ n ayt n Israyil. Abarrani wenni dd i ɣa iqarrben, ad itwaneɣ.   
              39     Marra inni itwaḥesben n Ilawiyyen, inni iḥseb Musa ak-d Harun ɛlaḥsab řumur n SIDI, ɛlaḥsab 
tiwacunin nsen, marra iwetman zeg ijj n uyur sennej, aqa-ten di tnayen u-ɛicrin-ařaf.   
              40     Inna SIDI i Musa “Ḥseb marra imenza n iwetman n ayt n Israyil, zeg ijj n uyur sennej, uca 
ksi řqedd n ismawen nsen.                 41     Ad teksid Ilawiyyen i necc deg wemcan n marra imenza jar ayt n 
Israyil uřa d řebhayem n Ilawiyyen deg wemcan n marra imenza jar řebhayem n ayt n Israyil, 
necc d SIDI!”                 42     Uca Musa iḥseb marra imenza jar ayt n Israyil am mammec i d as yumur SIDI. 
                43     Řqedd n ismawen n marra imenza iwetman n ijj n uyur sennej, inni zzaysen itwaḥesben, aqa-
ten di tnayen u-ɛicrin-ařaf u-mitayn u-třata u-sebɛin.   

              44     Issiweř SIDI ak-d Musa, inna   
              45     “Ksi Ilawiyyen deg wemcan n marra imenza jar ayt n Israyil uřa d řebhayem n Ilawiyyen deg 
wemcan n řebhayem nsen, minzi Ilawiyyen ad iřin inu, necc d SIDI!                 46     Zi jjihet n mitayn u-třata 
u-sebɛin, inni ittxeṣṣa ad twafdin, inni iqqimen sennej i Ilawiyyen, n imenza n ayt n Israyil, 
                47     ittxeṣṣa ad teksid xemsa n uciql i kuř ijj n uzeǧif, anect n uciql n zzawect tamqeddest ad ten 
teksid. Ɛicrin n ‘jira’ aqa d ijj n uciql.                 48     Uca ad tewced nnuqart nni i Harun u i tarwa nnes, aqa-tt 
i řefdiyyet n yenni iqqimen.”   
              49     Xenni iksi Musa nnuqart n řefdiyyet i yenni iqqimen sennej n yenni itwafdin s Ilawiyyen. 
                50     Uca iṭṭef nnuqart nni zeg imenza n ayt n Israyil. Tuɣa-tt d ařef u-teřt-mya u-xemsa u-settin n 

uciql, ɛlaḥsab aciql n zzawect iqeddsen.                 51     Uca Musa iwca nnuqart n yenni itwafdin i Harun u i 
tarwa nnes, ɛlaḥsab awař n uqemmum n SIDI, am mammec i d as yumur SIDI i Musa.   

      Tasexxart n Iqahatiyyen    

  4       1       Issiweř SIDI ak-d Musa d Harun, inna   
              2     “Ḥseb ayt n Qahat azeǧif azeǧif zi jar řwest n ayt n Lawi, ɛlaḥsab tiwacunin nsen u ɛlaḥsab 

taddart n ibabaten nsen,                 3     zi třatin n iseggʷusa sennej ař xemsin n iseggʷusa, marra wenni yud-
fen di řɛeskar maḥend ad yegg řxedmet deg Uqiḍun n Umsagar.   
              4     D ta i ɣa tiři d tasexxart n ayt n Qahat deg Uqiḍun n Umsagar, aqa-tt d takessit s wemnus i Uqdas 
n Uqeddas.                 5     Xmi i ɣa itwassmuṭṭi řmargeḥ n txuzan ad dd-yas Harun d tarwa nnes uca ad kksen 
ařeḥḥaf i iǧan i dduri uca ad zzayes ssduryen Ttabut n Chadet.   
              6     Ittxeṣṣa ad xas ggen ijj n dduri n iřmawen n ddenfiřat uca ad xas bezzɛen ict n tjartiřt marra 
d tadeḥmit uca ad as ggen iɛumad nnes i tarebbut.                7     Ad bezzɛen ict n tjartiřṭ tadeḥmit x tzewḍa 
i weɣrum n wescan uca ad xas ggen ṭṭbaṣi, tiɣenjayin d řkisan d iɣarrafen s inni i ɣa kebben. 
Uca ittxeṣṣa ad xas yiři weɣrum řebda.                 8     Awarni i uya ad xas bezzɛen ict n tjartiřt tazeggʷaɣt 
iḥedqen uca ad tt dřen ɛawed s yijj n dduri n iřmawen n ddenfiřat uca ad as ggen iɛumad nnes i 
tarebbut.                 9     Xenni ad ksin ict n tjartiřt tadeḥmanit uca ad dřen řqendiř i tfawt uřa d řefnarat nnes 
d tjeqqaḍin n teftič nnes d tmejmarin nnes d marra řeqcuɛ i zzect i issxeddmen i řqendiř.                 10     Ad 
ggen řqendiř-a d marra řeqcuɛ nnes deg ijj n dduri n iřmawen n ddenfiřat uca ad ssarsen aya 
x ǧuḥ n tkessit.                 11     Ad bezzɛen ict n tjartiřt tadeḥmanit x uɛalṭar n řebxur uca ad tt dřen ɛawed s 
yijj n dduri n iřmawen n ddenfiřat uca ad as ggen iɛumad nnes i tarebbut.                 12     Uca ad ksin marra 
řeqcuɛ i tsexxart i ssxeddmen di zzawect iqeddsen uca ad ten ggen deg ict n tjartiřt tadeḥmanit 
uca ad tt dřen ɛawed s yijj n dduri n iřmawen n ddenfiřat, xenni ad ssarsen aya x ǧuḥ n tkessit. 
                13     Ad ksin min iqqimen zi tdunt n uɛalṭar uca ad xas bezzɛen ict n tjartiřt tarjuwanit.                 14     Ad xas 
ssarsen marra řeqcuɛ i ssxedmen i tsexxart: timejmarin, furcayat, iɣenjayen, ṭṭawyat i urucci 
d marra dduzan n uɛalṭar. Tiwwa nnes ad bezzɛen ijj n dduri n iřmawen n ddenfiřat uca ad as 
ggen iɛumad nnes i tarebbut.   
              15     Xmi i ɣa ikemmeř Harun d tarwa nnes aseqqef n zzawect iqeddsen d marra řeqcuɛ n zzawect 
iqeddsen xmi i ɣa itwassmuṭṭi řmargeḥ n txuzan, xenni ad dd-asen tarwa n Quhat ḥima ad ar-
bun marra, maca ittxeṣṣa war ttḥadan min iǧan iqeddsen maḥend war ttmettin ca. Man aya d 
min ittxeṣṣa ad arbun tarwa n Qahat di tmesřact n Uqiḍun n Umsagar.   
              16     Aliɛazar, mmis n ukehhan Harun, ad iṭṭef acbar x zzect n tfawt d řebxur ittfuḥen d tewhibt 
n řɣiǧet n kuř ass d zzect i wedhan, wah, ad iṭṭef acbar x Tzeddiɣt marra d x marra min days, x 
zzawect iqeddsen u x řeqcuɛ nnes.”   
              17     Issiweř SIDI ak-d Musa d Harun, inna   
              18     “Ɣarwem ad tqeḍɛem taqbič n twacunin n Iqahatiyyen zi řwest n Ilawiyyen.                 19     Ggem kisen 
ammu ḥima ad ddaren, war ttmettin mařa qarrben ɣar Uqdas n Uqeddas: ittxeṣṣa as i Harun 
d tarwa nnes ad adfen uca ad ggen kuř aryaz di řxedmet nnes u di ḍḍqeř nnes.                 20     War ttidfen 
nitni maḥend ad xzaren xmi i ɣa yiřin ceɣřen, ad dřen zzawect iqeddsen, ḥima war ttmettin.”   

      Tasexxart n Ijarcuniyyen                

        21     Issiweř SIDI ak-d Musa, inna   
              22     “Ḥseb ayt n Jarcun azeǧif azeǧif, ɛlaḥsab taddart n ibabaten nsen u ɛlaḥsab tiwacunin nsen. 
                23     Ad ten tḥesbed zi třatin n iseggʷusa sennej ař xemsin n iseggʷusa, kuř ijj wenni yudfen di 
řɛeskar ḥima ad yegg tasexxart deg Uqiḍun n Umsagar.                 24     D ta i ɣa tiři d tasexxart n twacunin 
n Jarcun di tmesřact n tsexxart d tarebbut.                 25     Ad arbun dduri n Tzeddiɣt, d Uqiḍun n Umsagar 

ak-d dduri nnes d dduri nnes n iřmawen n ddenfiřat nni i ɣa yiřin tiwwa nnes d warwaq n 
tewwart n Uqiḍun n Umsagar,                 26     d řizarat n řemraḥ d arwaq i tewwart n wadaf ɣar řemraḥ i dd-
innḍen i Tzeddiɣt d uɛalṭar d marra ifiřan nsen d marra řeqcuɛ i dd-ittasen ak-d tsexxart nsen d 
min ittxeṣṣa ad asen ṣenɛen umi ttsexxaren.   
              27     Marra řxedmet n ayt n Jarcun di tmesřact n marra tarebbut d marra tasexxart nsen ad tiři 
ɛlaḥsab řumur n Harun d tarwa nnes. ittxeṣṣa awem ad ten tessecnem s usettef marra min 
ittxeṣṣa ad arbun.                 28     Ta i ɣa tiři d tasexxart n twacunin n ayt n Jarcun deg Uqiḍun n Umsagar. 
Nitni ad ksin amnus i uya sadu array n Itamar, mmis n Harun, akehhan.   

      Tasexxart n Imarariyyen                

        29     Ad tḥesbed ayt n Marari ɛlaḥsab tiwacunin nsen u ɛlaḥsab taddart n ibabaten nsen.                 30     Ad 
ten tḥesbed zi třatin n iseggʷusa sennej ař xemsin n issegʷusa, kuř ijj wenni yudfen di řɛeskar 
maḥend ad yegg řxedmet deg Uqiḍun n Umsagar.                 31     Di tmesřact n marra tasexxart deg Uqiḍun n 
Umsagar, ta ad tiři d tasɣart nsen di tarebbut n ddquřat: tifeřwin n Tzeddiɣt d tḥenya n uɛarraḍ 
d ipilaren nnes d tyarsa nnes,                 32     uřa d ipilaren n řemraḥ i d as-dd innḍen ak-d tyarsa nsen d 
řewtad nsen d ifiřan nsen, ak-d marra řeqcuɛ i dd-ittasen ak-d tsexxart nsen. Ad tḥekkmem 
řeqcuɛ i iǧan n ḍḍquřat nsen ittxeṣṣan ad arbun s ismawen nsen.                 33     D ta i ɣa tiři d tasexxart n 
twacunin n ayt n Marari i marra tasexxart di ṭṭweɛ n Uqiḍun n Umsagar sadu ufus n Itamar, 
mmis n Harun, akehhan.”   

      Řɛadad n inni itwařeqqmen i tsexxart zi kuř twacunt                 

        34     Musa d Harun d imɣaren n tmesmunt ḥesben ayt n Qahat ɛlaḥsab tiwacunin nsen u ɛlaḥsab 
taddart n ibabaten nsen,                 35     zeg wenni ɣar iǧa třatin n iseggʷusa sennej ař wenni ɣar iǧa xemsin 
n iseggʷusa, kuř ijj wenni yudfen di řɛeskar maḥend ad yegg řxedmet deg Uqiḍun n Umsagar. 
                36     Inni zzaysen itwaḥesben, aqa-ten di ařfayn u-sebɛa-mya u-xemsin ɛlaḥsab tiwacunin nsen. 
                37     Ina d inni itwaḥesben zi twacunin n Iqahatiyyen, marra wi ittsexxaren deg Uqiḍun n Umsagar, 
inni ḥesben Musa d Harun x řumur n SIDI sadu ufus n Musa.   

              38     Ammu uřa d inni itwaḥesben zeg ayt n Jarcun, ɛlaḥsab tiwacunin nsen u ɛlaḥsab taddart n 
ibabaten nsen,                 39     zeg wenni ɣar iǧa třatin n iseggʷusa sennej ař wenni ɣar iǧa xemsin n iseggʷusa, 
kuř ijj wenni yudfen di řɛeskar maḥend ad yegg řxedmet deg Uqiḍun n Umsagar.                 40     Inni zzaysen 
itwaḥesben, aqa-ten di ařfayen u-setta-mya u-třatin ɛlaḥsab tiwacunin nsen u ɛlaḥsab taddart 
n ibabaten nsen.                 41     Ina d inni itwaḥesben n twacunin n ayt n Jarcun, marra wi ittsexxaren deg 
Uqiḍun n Umsagar, inni ḥesben Musa d Harun x řumur n SIDI.   

              42     Ina d inni itwaḥesben n twacunin n ayt n Marari, ɛlaḥsab twacunin nsen u ɛlaḥsab taddart n 
ibabaten nsen.                 43     zeg wenni ɣar iǧa třatin n iseggʷusa sennej ař wenni ɣar iǧa xemsin n iseggʷusa, 
kuř ijj wenni yudfen di řɛeskar maḥend ad yegg řxedmet deg Uqiḍun n Umsagar.                 44     Inni zzaysen 
itwaḥesben, aqa-ten di teřt-ařaf u-mitayen ɛlaḥsab tiwacunin nsen.                 45     Ina d inni itwaḥesben n 
twacunin n Marari, inni ḥesben Musa d Harun x řumur n SIDI sadu ufus n Musa.  
              46     Marra inni itwaḥesben, inni ḥesben Musa d Harun d imɣaren n Israyil zeg ayt n Lawi, ɛlaḥsab 
tiwacunin nsen u ɛlaḥsab taddart n ibabaten nsen,                 47     zeg wenni ɣar iǧa třatin n iseggʷusa sennej 
ař wenni ɣar iǧa xemsin n iseggʷusa, kuř ijj wenni yudfen maḥend ad yegg řxedmet n tsexxart 
d řxedmet n tarebbut n ḍḍquřat deg Uqiḍun n Umsagar.                 48     aqa-ten di tmenya-ařaf u-xemsa-mya 
u-tmanin.                 49     Nitni twaḥesben x řumur n SIDI sadu ufus n Musa, kuř aryaz itwařeqqem di tsexxart 
nnes u x ḍḍqeř nnes. Nitni twaḥesben zzayes am mammec i d as yumur SIDI i Musa.   

      Aɛzař n wenni iǧan d amexmuj    

  5       1       Issiweř SIDI ak-d Musa, inna  
              2     “Umur ayt n Israyil ad ssuffɣen marra ayt n řbarṣ zi řmargeḥ n txuzan uřa d marra inni 

ɣar iǧa useyyeř d marra inni itwassxemjen zeg ijj n řeɛmar immuten.                 3     Ad ten tessuffɣem ammu, 
iryazen d temɣarin. Kenniw ad ten tessuffɣem barra i řmargeḥ n txuzan ḥima war ssxemmajen 
řemrageḥ nsen mani zeddɣeɣ necc di řwest nsen.”   
              4     Ggin ayt n Israyil ammu uca ssuffɣen ten barra i řmargeḥ n txuzan. Ayt n Israyil ggin am mam-
mec d as yumur SIDI i Musa.   

      Axeǧeṣ n umarwas i dd-ittasen ak-d ddenb                

        5     Issiweř SIDI ak-d Musa, inna   
              6     “Siweř ak-d ayt n Israyil ‘Mařa ijj n weryaz niɣ ict n temɣart igga ijj n ddenb i zi xeṭṭan iwdan 
niɣ iɣdar SIDI, xenni ad yiři řeɛmar nni d bu-umarwas.                 7     Ad neɛmen x ddanb nsen i ggin. Netta 
ad ixeǧeṣ amarwas nnes marra u ad as yarni ict n tesɣart texmusect uca ad iwc aya i wenni 
idewřen itturs as netta.   
              8     Maca mařa war din iǧi umefdi i weryaz nni maḥend ad as ixeǧeṣ amarwas, xenni ad yiři umar-
was nni ittxeṣṣa ad itwaxeǧeṣ i SIDI i ukehhan, illa icarri n řefdiyyet i zzayes i xas i ɣa ifdi.                 9     Kuř 
tawhibt nni ssgaɛɛden ayt n Israyil n tmesřayin timqeddesin nni ittawyen ɣar ukehhan ad tiři 
nnes.                 10     Marra tiwhibin timqeddasin n ca n weryaz ad iřint i netta, min mma i ɣa iwc ijj n weryaz 
i ukehhan, d man aya ad as yiři i netta.”   

      Azerf i tusmi                

        11     Issiweř SIDI ak-d Musa, inna   
              12     “Siweř ak-d ayt n Israyil uca ini asen ‘Mařa tamɣart n ca n weryaz teffeɣ u teɣdar it                 13     u ca 
n weryaz iṭṭeṣ akides uca man aya innufaren i tiṭṭawin n weryaz nnes u nettat tessnuffar it 
uca ammu tessexmej ixef nnes u war din wi xas i ɣa icehden u nettat ɛemmarṣ war tetwaṭṭef, 
                14     uca xenni yusa-dd xas buḥbeř n tusmi uca yusem x temɣart nnes, umi nettat tetwassexmej 
niɣ yusa-dd xas buḥbeř n tusmi uca yusem x temɣart nnes umi nettat war tetwassexmij ca, 
                15     xenni aryaz ad yawi tamɣart nnes ɣar ukehhan uca ad yawi tawhibt nnes i nettat, aqa-tt d 
taɛcart n yijj n ‘ifa’ n waren n temẓin. War xas ifarreɣ zzect niɣ ad xas issars jjawi, minzi aqa-tt 
d tawhibt n řɣiǧet di ssibbet n tusmi, ict n tewhibt n řɣiǧet i řidaret, tenni i dd ɣa yawyen axarreṣ 
di řmuɛṣiyyet.   
              16     Ad tt-idd issqarreb ukehhan uca ad tt issars zzat i wudem n SIDI.                 17     Ad iksi ukehhan aman 
iqeddsen deg ict n řqecɛet n třaxt uca ad iksi ca zeg ucař i iǧan di temmurt n Tzeddiɣt, ad yegg 
aya deg waman.                 18     Xenni ad igg ukehhan tamɣart nni zzat i wudem n SIDI, xenni ad issɛarra 
azeǧif n temɣart uca ad yegg tawhibt n řɣiǧet i řidaret deg ifassen nnes, tawhibt n řɣiǧet n tusmi. 
Akehhan ad iṭṭef deg ufus nnes aman imarzagen inni i dd-ittawyen nneɛřet.                 19     Akehhan ad 
tt yejj ad tejjaǧ uca ad yini i temɣart: Mařa war kim iṭṭiṣ ḥed u war tewḍid zi ṭṭweɛ n weryaz 
nnem di texmuji, xenni aqa cem tetwaṣfid s waman-a imarzagen inni i dd-ittawyen nneɛřet. 
                20     Maca mařa tewḍid zi ṭṭweɛ n weryaz nnem uca tetwassxemjed uca ijj n weryaz mɣir aryaz 
nnem iṭṭeṣ akim,                 21     - akehhan ad yejj tamɣart ad tejjaǧ tajaǧit n nneɛřet uca ad as yini ukehhan 
- ‘SIDI ad cem yarr d nneɛřet uřa d tajaǧit di řwest n řgens nnem, xmi i ɣa yejj SIDI ad itwaɣḍeř 
umeṣṣaḍ nnem uca ad yarr aɛeddis nnem ad yuff                 22     uca aman-a i dd-ittawyen nneɛřet ad adfen 
deg waḍan nnem maḥend ad ssuffen aɛeddis nnem uca ad jjen ad ssɣeḍřen ameṣṣaḍ nnem! Uca 
ad tini temɣart: Amin Amin!   
              23     Ad yari ukehhan nnɛaři-ya x ict n tewriqt itwannḍen uca xenni ad tent imḥa deg waman 
imarzagen.                 24     Ad iwc aman imarzagen i dd-ittawyen nneɛřet i temɣart uca nettat ad tsu ařami 

aman i dd-ittawyen nneɛřet ad days adfen daxeř uca ad dewřen d imarzagen.                 25     Akehhan ad 
iksi tawhibt n řɣiǧet n tusmi zeg ufus n temɣart uca ad issenhezz tawhibt n řɣiǧet zzat i wudem 
n SIDI uca ad tt-idd issqarreb ɣar uɛalṭar.                 26     Ad iksi ukehhan ijj n wuru zi tewhibt n řɣiǧet u zi 
tewhibt n řidaret nnes uca ad issbexxar aya x uɛalṭar uca xenni ad iwc aman i temɣart ad tsu. 
                27     Mařa iwc as aman ad tsu, xenni, mařa tetwassexmej uca nettat teɣdar aryaz nnes, xenni aman 
i dd-ittawyen nneɛřet ad days dewřen d imarzagen uca aɛeddis nnes ad yuff uca ameṣṣaḍ ad 
itwaɣḍeř u tamɣart ad tedweř d nneɛřet di řwest n řgens nnes.                 28     Maca mařa tamɣart war texmij 
ca, maca teqqim d tamezdagt, xenni ad tiři war xas ca u ad tiři tettaru.   
              29     Wa d azerf zi jjihet n tusmi, xmi ict n temɣart tewḍa zi ṭṭweɛ n weryaz nnes uca tetwassexmej 
                30     niɣ xmi aryaz tewḍa-dd xas tusmi uca netta ad yasem zi temɣart nnes uca xenni tamɣart 
ad tbedd zzat i wudem n SIDI uca akehhan ad as ikemmeř marra azerf-a wa.                 31     Aryaz ad yiři d 
amezdag zi ssibbet n řmuɛṣiyyet, tamɣart-a ad tarbu řmuɛṣiyyet nnes.’ ”   

      Lwaɛd n temrist n ucewwaf n weɛzař     

  6       1       Issiweř SIDI ak-d Musa, inna:   
              2     “Siweř ak-d ayt n Israyil uca ini asen ‘Mařa ijj n weryaz niɣ ict n temɣart iwjed maḥend ad 

iwc awař n temrist n ucewwaf n weɛzař maḥend ad iɛzeř ixef nnes i SIDI,                 3     xenni ad iggʷej x binu 
d ccrab. War isess binu s řxeǧ niɣ ccrab s řxeǧ uřa zeg uẓemmi n uḍiř uca war ittett zeg uḍiř 
azeyza niɣ wenni yuẓɣen.                 4     Marra ussan n temrist n ucewwaf n weɛzař nnes war ittett ca min dd-
iffɣen zi tzayart, zeg uɛeqqa nnes ař taqcurt nnes.   
              5     Marra ussan n wawař n temrist n ucewwaf n weɛzař nnes war dd-ittekk řmus x uzeǧif nnes ař i 
ɣa qeffřen wussan nni iɛzeř i SIDI uca ad yiři iqeddes uca ad yejj iɛeyyacen n ucewwaf n uzeǧif 
nnes ad mɣaren.                 6     Marra ussan i issḥuzz i SIDI, war dd-ittqarrib ca ɣar řeɛmar n yijj n umettin. 
                7     War issxemmij ixef nnes x babas niɣ x yemmas niɣ x umas niɣ x učmas mařa gguren ad mm-
ten, minzi tamrist n ucewwaf n weɛzař n AREBBI nnes aqa-tt x uzeǧif nnes.   
              8     Marra ussan n temrist n ucewwaf n weɛzař nnes ad yiři iqeddes i SIDI.                 9     Mařa wenni ittmettan ad 
immet deɣya deg warmac n webřiw uca issexmej azeǧif nnes s temrist n ucewwaf n weɛzař nnes, 
xenni ad iḥeff azeǧif nnes deg wass n usizdeg nnes, deg wass wiss sebɛa ittxeṣṣa ad t iḥeff.                 10     Deg 
wass wiss tmenya ad yawi tnayen n tejliliḥin niɣ tnayen n iḍbiren ɣar ukehhan ɣar tewwart n 
Uqiḍun n Umsagar.                 11     Akehhan ad issewjed ict d taɣarṣt n ddenb d ict d taɣarṣt n wecmaḍ uca 
ad ifdi x řeɛmar nni minzi netta aqa ixḍa di ssibbet n umettin u netta ad issqeddes azeǧif nnes 
ɛawed deg wass nni                 12     uca ad ineyyec nican ussan n temrist n ucewwaf n weɛzař nnes i SIDI uca ad 
iqeddem ijj n izmar n yijj n useggʷas d taɣarṣt n umarwas. Ussan iɛdun ad iřin wḍan minzi aqa 
tetwassexmej temrist n ucewwaf n weɛzař nnes.   
              13     Wa d azerf n temrist n ucewwaf n weɛzař: deg wass min di twakemmřen ussan n temrist n 
ucewwaf n weɛzař nnes, ad t awyen ɣar tewwart n Uqiḍun n Umsagar.                 14     Xenni ad dd-issqarreb 
tawhibt nnes ɣar SIDI, ijj n izmar icnan qaɛ n yijj n useggʷas am tɣarṣt n wecmaḍ d ict n texsi 
icnan qaɛ n yijj n useggʷas am tɣarṣt n ddenb d ijj n icarri icnan qaɛ am tɣarṣt n řehna                 15     d ict n 
tsuǧet ak-d řemsemnat břa antun d řemsemnat n waren azdad ixeǧḍen s zzect d teřfaf twadeh-
nent s zzect uřa d tawhibt nnes n řɣiǧet d tewhibin nnes n useyyeb.   
              16     Akehhan ad yawi man aya zzat i wudem n SIDI uca ad issewjed taɣarṣt nnes n ddenb d tɣarṣt 
nnes n wecmaḍ.                 17     Ad issewjed icarri am tɣarṣt n tɣarṣi n řehna i SIDI uřa d tasuǧet ak-d tecni-
fin břa antun uca akehhan ad issewjed ɛawed tawhibt n řɣiǧet nnes d tewhibin n useyyeb nnes.   
              18     Xenni amɛezzař s temrist ad iḥeff azeǧif s temrist n ucewwaf n weɛzař nnes uca ad iksi acewwaf 
n uzeǧif n temrist n ucewwaf n weɛzař nnes uca ad yegg aya x tmessi i iǧan sadu tɣarṣt n řehna. 
                19     Xenni ad iksi ukehhan tameṣṣaḍt n zzat yenggʷan n icarri d ict n temsemment břa antun zi 

tsuǧet d ict n teřfeft břa antun uca ad ten issars x ifassen n umɛezzař s temrist n ucewwaf awarni 
mma iḥeff tamrist n ucewwaf.                 20     Akehhan ad tent issenhezz zi ssa ɣar da zzat i wudem n SIDI. 
Aqa-tt d ict n tmesřact tamqeddast i ukehhan, ak-d idmaren n wenhezzi u ak-d ucenkrud n 
tewhibt itwassgaɛɛden. Awarni aya izemmar umɛezzař s temrist n ucewwaf ad isu binu.   
              21     Wa d azerf n umɛezzař s temrist n ucewwaf nni tuɣa iwaɛden tawhibt nnes di ssibbet n temrist 
n ucewwaf n weɛzař nnes, barra min izemmar ufus nnes ɛad ad issiweḍ. Am dd-iffeɣ wawař i iw-
cin s uqemmum nnes, ammu ittxeṣṣa ad yegg ɛlaḥsab azerf n temrist n ucewwaf n weɛzař nnes.’ ”   

      Lbaraka s ikehhanen                

        22     Issiweř SIDI ak-d Musa, inna   
              23     “Siweř ak-d Harun d tarwa nnes uca ini ‘Ammu ad tbarkem ayt n Israyil uca ad asen tinim:  

              24     SIDI ad ac ibarek uca ad cek iḥḍa!  
              25     SIDI ad yarr udem nnes ad xak yegg tfawt uca ad xak iḥinn.   
              26     SIDI ad xak issiři udem nnes uca ad ac iwc řehna!’   

              27     Ad ssiwḍen isem inu ɣar ayt n Israyil u necc ad ten barkeɣ.”   

      Tiwhibin n izeǧifen n ayt n Israyil    

  7       1       Imsar deg wass min di ikemmeř Musa řebni n Tzeddiɣt, idhen u issqeddes itt ak-d d řeqcuɛ 
nnes uřa marra aɛalṭar ak-d řeqcuɛ nnes. Aqa idhen uca issqeddes iten.                 2     Xenni qarrben-dd 

imɣaren n Israyil, nitni d izeǧifen n taddart n ibabaten nsen d imɣaren n tqebbař nni tuɣa 
x yenni itwaḥesben.                 3     Nitni iwyen-dd tawhibt nsen zzat i wudem n SIDI: setta n ikarruten s 
tseqqift d tenɛac n ifunasen, aqa d ijj n ukarru i tnayen n imɣaren d ijj n ufunas i kuř ijj weḥdes 
uca iwyen ten zzat i wudem n Tzeddiɣt.   
              4     Issiweř SIDI ak-d Musa, inna   
              5     “Ksi aya zzaysen, ḥima ad iřin i řxedmet n tsexxart n Uqiḍun n Umsagar. Ittxeṣṣa ad ten tew-
ced i Ilawiyyen, i kuř aryaz am mammec dd-ittas ak-d tsexxart nnes.”                 6     Uca Musa iṭṭef ikarruten 
d ifunasen uca iwca iten i Ilawiyyen.                 7     Tnayen n ikarruten d arebɛa n ifunasen i iwca i ayt n 
Jarcun, am mammec dd-ittas ak-d tsexxart nsen,                 8     u i ayt n Marari iwca asen arebɛa n ikarru-
ten d tmenya n ifunasen, am mammec dd-ittas ak-d tsexxart nsen sadu ufus n Itamar, mmis n 
ukehhan Harun.                 9     I ayt n Qahat war d asen iwci walu, minzi tuɣa xasen tasexxart n tmesřayin 
timqeddesin maḥend ad tent arbun x tɣarwaḍ nsen.   

              10     Xenni qarrben-dd imɣaren i udeccen n uɛalṭar deg wass min di itwadhen uɛalṭar. Imɣaren aqa 
iwyen tiwhibin nsen zzat i wudem n uɛalṭar.                 11     Inna SIDI i Musa “Ijj n umɣar deg ijj n wass, xenni 
ɛawed ijj n umɣar deg wass awarni as, ammu ad ssqarrben tiwhibin nsen i udeccen n uɛalṭar.   
              12     Deg wass amezwaru issqarreb-dd Naḥcun, mmis n Ɛamminadab, zi teqbič n Yahuda, tawhibt 
nnes.                 13     Tuɣa-tt d tawhibt nnes: ijj n ṭṭebṣi n nnuqart n mya u-třatin n uciql n ḍḍqeř, d ict n 
ṭṭawya i urucci n nnuqart n sebɛin n uciql, ɛlaḥsab aciql n zzawect iqeddsen. Tuɣa-ten s tnayen 
ccuren s waren azdad ixeǧḍen s zzect am tewhibt n řɣiǧet.                 14     Xenni ict n tɣenjact n wureɣ n 
ɛecra n uciql teccur s řebxur,                 15     ijj n umwa, ameẓyan n yijj n ufunas, ijj n icarri, ijj n izmar n yijj 
n useggʷas am tɣarṣt n wecmaḍ,                 16     ijj n umyan ameẓyan i tɣarṣt n wecmaḍ,                 17     u i tɣarṣt n řehna: 
tnayen n ifunasen d xemsa n icarriyyen d xemsa n imyan d xemsa n izmaren n yijj n useggʷas. 
Aqa ta d tawhibt n Naḥcun, mmis n Ɛamminadab.  
              18     Deg wass wiss tnayen issqarreb-dd Natanayil, mmis n Ṣuɣar, wenni d amɣar n Issakar, 

tawhibt nnes.                 19     Tuɣa-tt d tawhibt nnes: ijj n ṭṭebṣi n nnuqart n mya u-třatin n uciql n ḍḍqeř, d 
ict n ṭṭawya i urucci n nnuqart n sebɛin n uciql, ɛlaḥsab aciql n zzawect iqeddsen. Tuɣa-ten s 
tnayen ccuren s waren azdad ixeǧḍen s zzect am tewhibt n řɣiǧet.                 20     Xenni ict n tɣenjact n wureɣ 
n ɛecra n uciql teccur s řebxur,                 21     ijj n umwa, ameẓyan n yijj n ufunas, ijj n icarri, ijj n izmar n yijj 
n useggʷas am tɣarṣt n wecmaḍ,                 22     ijj n umyan ameẓyan i tɣarṣt n wecmaḍ,                 23     u i tɣarṣt n řehna: 
tnayen n ifunasen d xemsa n icarriyyen d xemsa n imyan d xemsa n izmaren n yijj n useggʷas. 
Aqa ta d tawhibt n Natanayil, mmis n Ṣuɣar.   
              24     Deg wass wiss třata issqarreb-dd umɣar n ayt n Zabulun, Iliyab, mmis n Hilun, tawhibt nnes. 
                25     Tuɣa-tt d tawhibt nnes: ijj n ṭṭebṣi n nnuqart n mya u-třatin n uciql n ḍḍqeř, d ict n ṭṭawya i 
urucci n nnuqart n sebɛin n uciql, ɛlaḥsab aciql n zzawect iqeddsen. Tuɣa-ten s tnayen ccuren 
s waren azdad ixeǧḍen s zzect am tewhibt n řɣiǧet.                 26     Xenni ict n tɣenjact n wureɣ n ɛecra n uciql 
teccur s řebxur,                 27     ijj n umwa, ameẓyan n yijj n ufunas, ijj n icarri, ijj n izmar n yijj n useggʷas 
am tɣarṣt n wecmaḍ,                 28     ijj n umyan ameẓyan i tɣarṣt n wecmaḍ,                 29     u i tɣarṣt n řehna: tnayen n 
ifunasen d xemsa n icarriyyen d xemsa n imyan d xemsa n izmaren n yijj n useggʷas. Aqa ta d 
tawhibt n Iliyab, mmis n Hilun.   
              30     Deg wass wiss arebɛa issqarreb-dd umɣar n ayt n Rubin, Iliṣur, mmis n Cadayur, tawhibt nnes. 
                31     Tuɣa-tt d tawhibt nnes: ijj n ṭṭebṣi n nnuqart n mya u-třatin n uciql n ḍḍqeř, d ict n ṭṭawya i 
urucci n nnuqart n sebɛin n uciql, ɛlaḥsab aciql n zzawect iqeddsen. Tuɣa-ten s tnayen ccuren 
s waren azdad ixeǧḍen s zzect am tewhibt n řɣiǧet.                 32     Xenni ict n tɣenjact n wureɣ n ɛecra n uciql 
teccur s řebxur,                 33     ijj n umwa, ameẓyan n yijj n ufunas, ijj n icarri, ijj n izmar n yijj n useggʷas 
am tɣarṣt n wecmaḍ,                 34     ijj n umyan ameẓyan i tɣarṣt n wecmaḍ,                 35     u i tɣarṣt n řehna: tnayen n 
ifunasen d xemsa n icarriyyen d xemsa n imyan d xemsa n izmaren n yijj n useggʷas. Aqa ta d 
tawhibt n Iliṣur, mmis n Cadayur.   
              36     Deg wass wiss xemsa issqarreb-dd umɣar n ayt n Cimɛun, Calumiyil, mmis n Ṣuricadday, 
tawhibt nnes.                 37     Tuɣa-tt d tawhibt nnes: ijj n ṭṭebṣi n nnuqart n mya u-třatin n uciql n ḍḍqeř, d 
ict n ṭṭawya i urucci n nnuqart n sebɛin n uciql, ɛlaḥsab aciql n zzawect iqeddsen. Tuɣa-ten s 
tnayen ccuren s waren azdad ixeǧḍen s zzect am tewhibt n řɣiǧet.                 38     Xenni ict n tɣenjact n wureɣ 
n ɛecra n uciql teccur s řebxur,                 39     ijj n umwa, ameẓyan n yijj n ufunas, ijj n icarri, ijj n izmar n yijj 
n useggʷas am tɣarṣt n wecmaḍ,                 40     ijj n umyan ameẓyan i tɣarṣt n wecmaḍ,                 41     u i tɣarṣt n řehna: 
tnayen n ifunasen d xemsa n icarriyyen d xemsa n imyan d xemsa n izmaren n yijj n useggʷas. 
Aqa ta d tawhibt n Calumiyil, mmis n Ṣuricadday.   
              42     Deg wass wiss setta issqarreb-dd umɣar n ayt n Jad, Iliyasaf, mmis n Duɛil, tawhibt nnes. 
                43     Tuɣa-tt d tawhibt nnes: ijj n ṭṭebṣi n nnuqart n mya u-třatin n uciql n ḍḍqeř, d ict n ṭṭawya i 
urucci n nnuqart n sebɛin n uciql, ɛlaḥsab aciql n zzawect iqeddsen. Tuɣa-ten s tnayen ccuren 
s waren azdad ixeǧḍen s zzect am tewhibt n řɣiǧet.                 44     Xenni ict n tɣenjact n wureɣ n ɛecra n uciql 
teccur s řebxur,                 45     ijj n umwa, ameẓyan n yijj n ufunas, ijj n icarri, ijj n izmar n yijj n useggʷas 
am tɣarṣt n wecmaḍ,                 46     ijj n umyan ameẓyan i tɣarṣt n wecmaḍ,                 47     u i tɣarṣt n řehna: tnayen n 
ifunasen d xemsa n icarriyyen d xemsa n imyan d xemsa n izmaren n yijj n useggʷas. Aqa ta d 
tawhibt n Iliyasaf, mmis n Duɛil.   
              48     Deg wass wiss sebɛa issqarreb-dd umɣar n ayt n Ifrayim, Ilicamaɛ, mmis n Ɛammihud, 
tawhibt nnes.                 49     Tuɣa-tt d tawhibt nnes: ijj n ṭṭebṣi n nnuqart n mya u-třatin n uciql n ḍḍqeř, d 
ict n ṭṭawya i urucci n nnuqart n sebɛin n uciql, ɛlaḥsab aciql n zzawect iqeddsen. Tuɣa-ten s 
tnayen ccuren s waren azdad ixeǧḍen s zzect am tewhibt n řɣiǧet.                 50     Xenni ict n tɣenjact n wureɣ 
n ɛecra n uciql teccur s řebxur,                 51     ijj n umwa, ameẓyan n yijj n ufunas, ijj n icarri, ijj n izmar n yijj 
n useggʷas am tɣarṣt n wecmaḍ,                 52     ijj n umyan ameẓyan i tɣarṣt n wecmaḍ,                 53     u i tɣarṣt n řehna: 
tnayen n ifunasen d xemsa n icarriyyen d xemsa n imyan d xemsa n izmaren n yijj n useggʷas. 
Aqa ta d tawhibt n Ilicamaɛ, mmis n Ɛammihud.   

              54     Deg wass wiss tmenya issqarreb-dd umɣar n ayt n Manassi, Jamaliyil, mmis n Fadahṣur, 
tawhibt nnes.                 55     Tuɣa-tt d tawhibt nnes: ijj n ṭṭebṣi n nnuqart n mya u-třatin n uciql n ḍḍqeř, d 
ict n ṭṭawya i urucci n nnuqart n sebɛin n uciql, ɛlaḥsab aciql n zzawect iqeddsen. Tuɣa-ten s 
tnayen ccuren s waren azdad ixeǧḍen s zzect am tewhibt n řɣiǧet.                 56     Xenni ict n tɣenjact n wureɣ 
n ɛecra n uciql teccur s řebxur,                 57     ijj n umwa, ameẓyan n yijj n ufunas, ijj n icarri, ijj n izmar n yijj 
n useggʷas am tɣarṣt n wecmaḍ,                 58     ijj n umyan ameẓyan i tɣarṣt n wecmaḍ,                 59     u i tɣarṣt n řehna: 
tnayen n ifunasen d xemsa n icarriyyen d xemsa n imyan d xemsa n izmaren n yijj n useggʷas. 
Aqa ta d tawhibt n Jamaliyil, mmis n Fadahṣur.  
              60     Deg wass wiss tesɛa issqarreb-dd umɣar n ayt n Binyamin, Abidan, mmis n Jidɛuni, tawhibt 
nnes.                 61     Tuɣa-tt d tawhibt nnes: ijj n ṭṭebṣi n nnuqart n mya u-třatin n uciql n ḍḍqeř, d ict n 
ṭṭawya i urucci n nnuqart n sebɛin n uciql, ɛlaḥsab aciql n zzawect iqeddsen. Tuɣa-ten s tnayen 
ccuren s waren azdad ixeǧḍen s zzect am tewhibt n řɣiǧet.                 62     Xenni ict n tɣenjact n wureɣ n 
ɛecra n uciql teccur s řebxur,                 63     ijj n umwa, ameẓyan n yijj n ufunas, ijj n icarri, ijj n izmar n yijj 
n useggʷas am tɣarṣt n wecmaḍ,                 64     ijj n umyan ameẓyan i tɣarṣt n wecmaḍ,                 65     u i tɣarṣt n řehna: 
tnayen n ifunasen d xemsa n icarriyyen d xemsa n imyan d xemsa n izmaren n yijj n useggʷas. 
Aqa ta d tawhibt n Abidan, mmis n Jidɛuni.   
              66     Deg wass wiss ɛecra issqarreb-dd umɣar n ayt n Dan, Axiɛazar, mmis n Ɛamicadday, tawhibt 
nnes.                 67     Tuɣa-tt d tawhibt nnes: ijj n ṭṭebṣi n nnuqart n mya u-třatin n uciql n ḍḍqeř, d ict n 
ṭṭawya i urucci n nnuqart n sebɛin n uciql, ɛlaḥsab aciql n zzawect iqeddsen. Tuɣa-ten s tnayen 
ccuren s waren azdad ixeǧḍen s zzect am tewhibt n řɣiǧet.                 68     Xenni ict n tɣenjact n wureɣ n 
ɛecra n uciql teccur s řebxur,                 69     ijj n umwa, ameẓyan n yijj n ufunas, ijj n icarri, ijj n izmar n yijj 
n useggʷas am tɣarṣt n wecmaḍ,                 70     ijj n umyan ameẓyan i tɣarṣt n wecmaḍ,                 71     u i tɣarṣt n řehna: 
tnayen n ifunasen d xemsa n icarriyyen d xemsa n imyan d xemsa n izmaren n yijj n useggʷas. 
Aqa ta d tawhibt n Axiɛazar, mmis n Ɛamicadday.  
              72     Deg wass wiss ḥiṭac issqarreb-dd umɣar n ayt n Acir, Fajɛiyil, mmis n Ɛukran, tawhibt nnes. 
                73     Tuɣa-tt d tawhibt nnes: ijj n ṭṭebṣi n nnuqart n mya u-třatin n uciql n ḍḍqeř, d ict n ṭṭawya i 
urucci n nnuqart n sebɛin n uciql, ɛlaḥsab aciql n zzawect iqeddsen. Tuɣa-ten s tnayen ccuren 
s waren azdad ixeǧḍen s zzect am tewhibt n řɣiǧet.                 74     Xenni ict n tɣenjact n wureɣ n ɛecra n uciql 
teccur s řebxur,                 75     ijj n umwa, ameẓyan n yijj n ufunas, ijj n icarri, ijj n izmar n yijj n useggʷas 
am tɣarṣt n wecmaḍ,                 76     ijj n umyan ameẓyan i tɣarṣt n wecmaḍ,                 77     u i tɣarṣt n řehna: tnayen n 
ifunasen d xemsa n icarriyyen d xemsa n imyan d xemsa n izmaren n yijj n useggʷas. Aqa ta d 
tawhibt n Fajɛiyil, mmis n Ɛukran.  
              78     Deg wass wiss tenɛac issqarreb-dd umɣar n ayt n Naftali, Axiraɛ, mmis n Ɛiynan, tawhibt 
nnes.                 79     Tuɣa-tt d tawhibt nnes: ijj n ṭṭebṣi n nnuqart n mya u-třatin n uciql n ḍḍqeř, d ict n 
ṭṭawya i urucci n nnuqart n sebɛin n uciql, ɛlaḥsab aciql n zzawect iqeddsen. Tuɣa-ten s tnayen 
ccuren s waren azdad ixeǧḍen s zzect am tewhibt n řɣiǧet.                 80     Xenni ict n tɣenjact n wureɣ n 
ɛecra n uciql teccur s řebxur,                 81     ijj n umwa, ameẓyan n yijj n ufunas, ijj n icarri, ijj n izmar n yijj 
n useggʷas am tɣarṣt n wecmaḍ,                 82     ijj n umyan ameẓyan i tɣarṣt n wecmaḍ,                 83     u i tɣarṣt n řehna: 
tnayen n ifunasen d xemsa n icarriyyen d xemsa n imyan d xemsa n izmaren n yijj n useggʷas. 
Aqa ta d tawhibt n Axiraɛ, mmis n Ɛiynan.  

              84     Tuɣa ta d tawhibt i udeccen n uɛalṭar zeg imɣaren n Israyil deg wass umi itwadhen uɛalṭar: 
tenɛac n ṭṭbaṣi n nnuqart d tenɛac n ṭṭawyat i urucci n nnuqart d tenɛac n tɣenjayin n wureɣ.   
              85     Ijj n ṭṭebṣi n nnuqart iwzen mya u-třatin n uciql d ict n ṭṭawya i urucci iwzen sebɛin n uciql. Mar-
ra nnuqart n řeqcuɛ nni tewzen ařfayn u-arebɛa-mya n uciql ɛlaḥsab aciql n zzawect iqeddsen.   
              86     Tenɛac n tɣenjayin n wureɣ ccuren s řebxur. Kuř taɣenjayt tewzen ɛecra n uciql, ɛlaḥsab aciql 
n zzawect iqeddsen. Marra ureɣ n tɣenjayin iwzen mya u-ɛicrin n uciql.   

              87     Marra ifunasen i tɣarṣt n wecmaḍ aqa-ten tenɛac n imwan, xenni tenɛac n icarriyyen, tenɛac 
n izmaren n yijj n useggʷas ak-d tewhibt n řɣiǧet nsen, u tenɛac n imyan imeẓyanin i tɣarṣt n 
ddenb.   
              88     Marra ifunasen n tɣarṣt n řehna aqa-ten arebɛa u-ɛicrin n imwan, xenni settin n icarriyyen 
d settin n imuyan d settin n izmaren n yijj n useggʷas. Man aya d tawhibt i udeccen n uɛalṭar 
awarni itwadhen.   

              89     Umi yudef Musa deg Uqiḍun n Umsagar ḥima ad kis issiweř, isřa ict n tmijja tessiweř akides 
zi sennej n tqebbart n weṣřaḥ i iǧan x Ttabut n Chadet, zi jar tnayen n ixiruben. Ammu issiweř 
akides.   

      Asbeddi n řqendiř    

  8       1       Issiweř SIDI ak-d Musa, inna   
              2     “Siweř ak-d Harun uca ini as ‘Xmi i ɣa tessirɣed tifawin, ittxeṣṣa tifawin ad wcent tifawt 

ɣar zzat n řqendiř.’ ”   
              3     Uca ammu i igga Harun. Ɣar zzat n řqendiř issirɣ tifawin nnes, am mammec d as yumur SIDI i 
Musa.                 4     Tuɣa řqendiř d ict n ṣṣenɛet n wureɣ yeɛdeř s wefḍis. Zeg uḍar nnes ař nnuwwar nnes 
tuɣa itwagg s wefḍis. Ɛlaḥsab amedya i d as isccen SIDI, ammu i iṣenneɛ řqendiř.   

      Tamewci n Ilawiyyen                

        5     Issiweř SIDI ak-d Musa, inna   
              6     “Ksi Ilawiyyen zi jar řwest n ayt n Israyil uca sizdeg iten.                 7     Ammu i d asen i ɣa teggid ḥima ad 
ten tessizedged: Rucc iten s waman n usizdeg. Ittxeṣṣa asen ad ḥeffen marra arrimet nsen uca 
ad ssirden arruḍ nsen uca ad ssizdegen ixef nsen.                 8     Xenni ad ksin ijj n umwa, ameẓyan n ufunas, 
ak-d tewhibt n řɣiǧet nnes n waren azdad ixeǧḍen s zzect u ɛawed ijj n umwa nneḍni, ameẓyan 
n ufunas, am tɣarṣt n ddenb.                 9     Ad tawyed Ilawiyyen zzat i Uqiḍun n Umsagar uca ad tessmuned 
marra tamesmunt n tarwa n Israyil.                 10     Ad dd-tessqarrbed Ilawiyyen zzat i wudem n SIDI uca ayt 
n Israyil ad ssarsen ifassen nsen x Ilawiyyen.                 11     Harun ad yejj ad hezzen Ilawiyyen zi ssa ɣar da 
zzat i wudem n SIDI am ict n tewhibt n wenhezzi di ṭṭweɛ n ayt n Israyil uca ammu i ɣa dewřen 
ttsexxaren di tsexxart n SIDI.                 12     Ilawiyyen ad ssarsen ifassen nsen x izeǧifen n imwan uca ad 
tesswejded ijj i tɣarṣt n ddenb d yijj i tɣarṣt n wecmaḍ i SIDI ḥima ad tefdid zzaysen x Ilawiyyen. 
                13     Ad tegged Ilawiyyen ad bedden zzat i wudem n Harun u zzat i wudem n tarwa nnes uca ad 
ten tejjed ad hezzen zi ssa ɣar da am ict n tewhibt n wenhezzi zzat i wudem n SIDI.                 14     Ammu i ɣa 
tḥuzzed Ilawiyyen zi řwest n ayt n Israyil ḥima ad iřin Ilawiyyen d inu.   
              15     Awarni man aya ad dd-asen Ilawiyyen ḥima ad sexxaren deg Uqiḍun n Umsagar. Ad ten tes-
sizedged uca ad ten tarred ad hezzen zi ssa ɣar da am ict n tewhibt n wenhezzi,                 16     minzi nitni 
twammewcen ayi-dd, aqa twammewcen ayi-dd zi řwest n ayt n Israyil, uca necc ksiɣ ten i necc 
deg wemcan n marra min yarzmen řemřawřet d amezwaru, deg wemcan n amenzu zi kuř ijj zi ayt 
n Israyil.                 17     minzi marra amenzu jar ayt n Israyil aqa-t inu, zeg iwdan ammu zi řebhayem, zeg 
wass i di wtiɣ necc marra imenza di temmurt n Miṣra, ssqeddseɣ ten nitni i necc.                 18     Necc ksiɣ 
Ilawiyyen deg wemcan n marra imenza jar ayt n Israyil.                 19     Necc wciɣ Ilawiyyen am ijj n ariɣalu 
i Harun u i tarwa nnes zi řwest n ayt n Israyil maḥend ad ggen tasexxart n ayt n Israyil deg 
Uqiḍun n Umsagar u maḥend ad fdin x ayt n Israyil, ḥima war tettiři jjriḥect x ayt n Israyil xmi 
dd ɣa qarrben ayt n Israyil ɣar zzawect iqeddsen.”   
              20     Musa d Harun d marra tamesmunt n ayt n Israyil ggin ak-d Ilawiyyen ɛlaḥsab marra min 
d as yumur SIDI i Musa zi jjihet n Ilawiyyen, ammu i ggin ayt n Israyil akidsen.                 21     Ilawiyyen 

ssizdigen ixef nsen zi ddenb nsen uca ṣebbnen arruḍ nsen uca Harun yejja iten ad nhezzen 
zi ssa ɣar da am ict n tewhibt n wenhezzi zzat i wudem n SIDI uca Harun ifdi ten ḥima ad ten 
issizdeg.                 22     Awarni man aya usin-dd Ilawiyyen ḥima ad sexxaren deg Uqiḍun n Umsagar zzat i 
wudem n Harun u zzat i wudem n tarwa nnes, am mammec d as yumur SIDI i Musa zi jjihet n 
Ilawiyyen, ammu i kidsen ggin.   

      Řxedmet n Ilawiyyen                

        23     Issiweř SIDI ak-d Musa, inna   
              24     “Ta zi jjihet n Ilawiyyen. Aqa ittxeṣṣa i kuř mmis n xemsa u-ɛicrin n iseggʷusa sennej ad 
dd-yas ḥima ad isexxar di řɛeskar di ṭṭweɛ n tsexxart n Uqiḍun n Umsagar                 25     u umi yiweḍ ɣar 
xemsin n iseggʷusa iffeɣ zi tsexxart u war iqqim ittsexxar ɛad ktar.                 26     Ad iwc afus i yaytmas deg 
Uqiḍun n Umsagar ḥima ad sexxaren, maca netta s yixef nnes war izemmar ad isexxar. Ammu i 
ɣa tegged ak-d Ilawiyyen zi jjihet n min xasen itwaggen.”   

      Tiweṣṣa i tɣarṣt n useɛdu    

  9       1       Issiweř SIDI ak-d Musa di řexřa n Sina deg useggʷas wiss tnayen awarni řami ffɣen zi 
temmurt n Miṣra, deg uyur amezwaru, uca inna   

              2     “Jjem ayt n Israyil ad sswejden taɣarṣt n useɛdu di řweqt nnes itwaggen.                 3     Deg wass wiss 
arbeɛṭac n uyur-a, jar uɛecci d tmeddit, ittxeṣṣa ad tt tesswejdem di řweqt nnes itwaggen. 
ittxeṣṣa ad tt tesswejdem ɛlaḥsab marra tiweṣṣa d lfarayiḍ nnes.”   
              4     Issiweř Musa ak-d ayt n Israyil, aqa nitni ad sswejden taɣarṣt n useɛdu.                 5     Uca nitni sswejden 
taɣarṣt n useɛdu deg wass wiss arbeɛṭac n uyur amezwaru di řexřa n Sina, jar uɛecci d tmeddit, 
ɛlaḥsab marra min d as yumur SIDI i Musa, ammu i tt sswejden ayt n Israyil.   
              6     Ca n iwdan twassxemjen s řeɛmar n yijj n bnadem immuten uca war zemmaren ad sswejden 
taɣarṣt n useɛdu. Deg wass nni qarrben-dd nitni zzat i wudem n Musa u zzat i wudem n Harun 
                7     uca nnan as iwdan nni i netta “Neccin nexmej s řeɛmar n yijj n bnadem immuten. Mayemmi i 
netwassbedd maḥend ad dd-nessqarreb tawhibt n SIDi deg wass nnes itwaggen di řwest n ayt n 
Israyil.                 8     Musa inna asen “Rajam, ḥima ad sřeɣ min d awem i ɣa yumur SIDI.”   
              9     Issiweř SIDI ak-d Musa, inna   
              10     “Siweř ak-d ayt n Israyil uca ini ‘Mařa ḥed zzaywem niɣ zi řejyuř nwem i dd ɣa yasen itwas-
sexmej zeg ijj n řeɛmar immuten niɣ netta deg webrid iggʷej, xenni ad issewjed ɛad taɣarṣt n 
useɛdu i SIDI.                 11     Deg uyur wiss tnayen, deg wass wiss arbeɛṭac, jar uɛecci d tmeddit, ad tt sswe-
jden uca ad tt ccen ak-d weɣrum břa antun u ak-d řebzar yarezgen.                 12     War ttejjin zzayes walu 
ař ṣṣbeḥ uca war zzayes ttarezzan iɣes. Ittxeṣṣa ad tt sswejden ɛlaḥsab marra tiweṣṣa n tɣarṣt 
n useɛdu.                 13     Mařa ijj n weryaz d amezdag nni war iǧin deg webrid, ad yejj ad issewjed taɣarṣt 
n useɛdu, xenni ad itwaqess řeɛmar nni zi řgens nnes, minzi netta war issewjed tawhibt n SIDI 
di řweqt nnes itwaggen uca aryaz nni ad yarbu ddenb nnes.                 14     Mařa izdeɣ akidwem ijj n ubar-
rani wenni i ɣa isswejden taɣarṣt n useɛdu n SIDI, xenni ad issewjed ‘taɣarṣt n useɛdu’ ɛlaḥsab 
tawṣiyyet n ‘taɣarṣt n useɛdu’ u ɛlaḥsab lfariḍa nnes. Ad din tiři ict n tewṣiyyet i kenniw, i ubar-
rani ammu i wenni dd-ixeřqen di temmurt.   

      Agewwed n SIDI s useynu                

        15     Deg wass min di tetwassgaɛɛed Tzeddiɣt, idřa aseynu Tazeddiɣt ak-d Uqiḍun n Chadet u di 
ǧiřet iḍhar-dd x Tzeddiɣt amecnaw timessi ař ṣṣbeḥ.                 16     Ammu i tuɣa řebda, aseynu idřa itt u di 
ǧiřet iḍhar-dd am tmessi.                 17     Řami dd-igaɛɛed useynu zi sennej n Uqiḍun, xenni awarni aya kksen 
ayt n Israyil iqiḍan nsen u deg wemcan mani tuɣa dd-ibedd useynu, din i wtin ayt n Israyil 

iqiḍan nsen.                 18     Kksen ayt n Israyil iqiḍan nsen ɛlaḥsab řumur n SIDI uca x řumur n SIDI wtin 
iqiḍan nsen. Marra ussan tuɣa aseynu iqqim sennej i Tzeddiɣt, qqimen wtin nitni iqiḍan nsen. 
                19     Řami dd-ibedd useynu aṭṭas n wussan sennej i Tzeddiɣt, ḥḍan ayt n Israyil min d asen yumur 
SIDI uca war kksin ca iqiḍan nsen.   
              20     Umi iqqim useynu cwayt n wussan sennej i Tzeddiɣt, xenni wtin nitni iqiḍan nsen ɛlaḥsab 
řumur n SIDI u x řumur n SIDI kksen iqiḍan nsen ɛawed.                 21     Uca imsar belli aseynu ibedd din 
zi ǧiřet ař ṣṣbeḥ uca itwassgaɛɛed useynu di ṣṣbeḥ. Xenni kksen nitni iqiḍan nsen, mma 
itwassgaɛɛed useynu deg wass niɣ di ǧiřet, aqa nitni kksen iqiḍan nsen.                 22     Uca mařa iqqim 
useynu ibedd sennej i Tzeddiɣt tnayen n wussan, niɣ ijj n uyur, niɣ aṭṭas n wussan, xenni qqi-
men ayt n Israyil wtin iqiḍan nsen, war kksen ca iqiḍan nsen. Mařa itwassgaɛɛed useynu, xenni 
kksen nitni iqiḍan nsen.                 23     X řumur n SIDI wtin iqiḍan nsen u x řumur n SIDI kksen iqiḍan nsen. 
Aqa ḥḍan min d asen yumur SIDI, x řumur n SIDI, s ufus n Musa.   

      Řɣayṭat        

    10     1       Issiweř SIDI ak-d Musa, inna   
              2     “Egg cek tnayen n řɣayṭat n nnuqart, s yijj n umarsu s wefḍis ad ten tegged uca ad iřint i 

ubarreḥ n tmesmunt u i usmuṭṭi n řemrageḥ n txuzan.   
              3     Xmi daysent i ɣa ṣuḍen, ad ɣark tmun tmesmunt marra ɣar wadaf n Uqiḍun n Umsagar.   
              4     Xmi i ɣa ṣuḍen deg ijj zi tnayen nni, xenni mɣir imeqqranen, izeǧifen x řuřuf n Israyil i xak-dd 
i ɣa imunen.   
              5     Xmi i ɣa tṣuḍem s wesruddeḥ, xenni ad mmuṭṭiyent řemrageḥ n txuzan nni i immarsen ɣar 
ccarq.  
              6     Xmi i ɣa tṣuḍem s wesruddeḥ tnayen n twařawin, xenni ad mmuṭṭiyent řemrageḥ nni immar-
sen ɣar tcarmin. Ad ṣuḍen s wesruddeḥ umi i ɣa ssmuṭṭiyen zeg wemcan ɣar wemcan nneḍni.   
              7     I tmesmunt n wegraw n řgens ittxeṣṣa ad tṣuḍem di řɣayṭat, maca břa uṣuḍi i umenɣi.  
              8     Ad ṣuḍen ayt n Harun, ikehhanen, di řɣayṭat. Ad tiři d ict n tewṣiyyet i řebda i marra řejyuř 
nwem.   
              9     Uca xmi i ɣa teffɣem ɣar garra di temmurt nwem ḥima ad temmenɣem ḍidd i weɣrim wenni i 
d kenniw ihekkʷren, xenni ad tṣuḍem s yijj n uṣuḍi i umenɣi di řɣayṭat uca kenniw ad tetwati-
darem zzat i wudem n SIDI, AREBBI nwem, uca ad tetwassnejmem zi řɛedyan nwem.                 10     Ammu di 
kuř ijj n wass n řefraḥet u di řeɛyad itwaggen u deg umezwaru n iyuren nwem, uca ad tṣuḍem 
di řɣayṭat ɛawed xmi i ɣa tawyem tiɣarṣa n wecmaḍ nwem d tɣarṣa n uqadi nwem uca ammu i ɣa 
iřint di ṭṭweɛ nwem i řidaret zzat i wudem n AREBBI, necc d SIDI, AREBBI nwem.”   

      Aggʷejji x wedrar n Sinayi                

        11     Imsar deg useggʷas wiss tnayen, deg uyur wiss tnayen, deg wass wiss ɛicrin n uyur, aqa 
itwassgaɛɛed useynu zi sennej n Tzeddiɣt n Chadet.                 12     Uca kksen ayt n Israyil iqiḍan nsen, 
mmuṭṭiyen zeg wemcan ɣar wemcan zi řexřa n Sina uca ibedd-dd useynu di řexřa n Faran. 
                13     Ammu kksen iqiḍan nsen twařat tamezwarut x řumur n SIDI, x ufus n Musa.   
              14     D amezwaru tetwakkes bandira n řmargeḥ n řɛeskar n ayt n Yahuda ɛlaḥsab tarbiɛin n řɛeskar 
nsen. Naḥcun, mmis n Ɛamminadab, tuɣa d azeǧif x řɛeskar.                15     Natanayil, mmis n Ṣuɣar, tuɣa d 
azeǧif x řɛeskar n teqbič n ayt n Issakar.                 16     Iliyab, mmis n Ḥilun, tuɣa d azeǧif x řɛeskar n teqbič 
n ayt n Zibulun.   

              17     Awarni man aya tetwahdem Tzeddiɣt uca kksen ayt n Jarcun d ayt n Marari iqiḍan nsen uca 
arbun Tazeddiɣt.   

              18     Xenni tetwakkes bandira n řmargeḥ n řɛeskar n Rubin ɛlaḥsab tarbiɛin n řɛeskar nsen. Iliṣur, 
mmis n Caddayur, tuɣa d azeǧif x řɛeskar nnes.                 19     Calumiyil, mmis n Ṣuricadday, tuɣa d azeǧif 
x řɛeskar n teqbič n ayt n Cimɛun.                 20     Ilyasaf, mmis n Daɛuyil, tuɣa d azeǧif x řɛeskar n teqbič n 
ayt n Jad.   

              21     Xenni kksen Iqahatiyyen iqiḍan nsen uca arbun zzawect iqeddsen uca inneḍni bnan Tazeddiɣt 
řami iwḍen.   

              22     Awarni as tetwakkes bandira n řmargeḥ n řɛeskar n ayt n Ifrayim ɛlaḥsab tarbiɛin n řɛeskar 
nsen. Ilicamaɛ, mmis n Ɛammihud, tuɣa d azeǧif x řɛeskar nnes.                 23     Jamaliyil, mmis n Fadahṣur, 
tuɣa d azeǧif x řɛeskar n teqbič n ayt n Manasse.                 24     Abidun, mmis n Jidɛuni, tuɣa d azeǧif x řɛeskar 
n teqbič n ayt n Binyamin.   
              25     Ɣar umezwaru tetwakkes bandira n řmargeḥ n řɛeskar n ayt n Dan, am uɣezdis n marra 
řemrageḥ, ɛlaḥsab tarbiɛin n řɛeskar nsen. Axiɛazar, mmis n Ɛammicadday, tuɣa d azeǧif x 
řɛeskar nnes.                 26     Fajɛiyil, mmis n Ɛukran, tuɣa d azeǧif x řɛeskar n teqbič n ayt n Acir.                 27     Axiraɛ, 
mmis n Ɛinan, tuɣa d azeǧif x řɛeskar n teqbič n ayt n Zibulun.   
              28     Ammu i ssmuṭṭiyen ayt n Israyil zeg wemcan ɣar wemcan, ɛlaḥsab řɛeskarat nsen. Ammu i 
kksen nitni iqiḍan nsen.   

              29     Inna Musa i Ḥubab, mmis n Raɛuyil, Amidyani, aḍekkʷař n Musa “Neccin ad nemmuṭṭi ɣar 
wemcan i d aneɣ inna SIDI ‘Necc ad awem t-idd wceɣ!’ As-dd akidneɣ, ad ac negg tcuni, minzi 
SIDI issiweř x Israyil s řxir.”                 30     Netta inna as “Necc war ttriḥeɣ, maca ad uyureɣ ɣar temmurt inu 
u ɣar řaǧ inu.”                 31     Uca netta inna as “Ttzawgeɣ cek, war d aneɣ ttejji, minzi cek tessned mammec 
icuwwar ad newwet iqiḍan nneɣ. Cek aqa tdewřed aneɣ am mammec neqqar am tiṭṭawin.                 32     Uca 
ad imsar, xmi i ɣa traḥed akidneɣ uca ad aneɣ dd-yas řxir i d aneɣ i ɣa igg SIDI, aqa neccin ad 
ac negg tcuni.”   

              33     Uca kksen iqiḍan nsen, uyuren zeg wedrar n SIDI ticři n třata n wussan. Ttabut n Řɛahd yuyur 
zzat i wudem nsen ticři n třata n wussan, ḥima ad yarzu x ijj n wemcan i arraḥet.                 34     Deg uziř 
tuɣa aseynu n SIDI sennej nsen umi kksen iqiḍan nsen zi řmargeḥ n txuzan.                 35     Řami itwassmuṭṭi 
Ttabut, temsar řebda belli Musa inna “Kkar, a SIDI, ejj řeɛdyan nnek ad mzeǧaɛen u inni kenniw 
icarrhen ad arewřen zeg wudem nnek!”                 36     Ɣar ubeddi n Ttabut, inna “Dweř-dd, a SIDI, ɣar ɛecra 
n řuřuf n řuřuf n Israyil!”   

      Timessi n SIDI        

    11     1       Aqa řgens idweř amecnaw ijj n ubarru n yinni ittcetcan u igga as řeḥriq i imezzuɣen n 
SIDI. U řami isřa SIDI aya, itwasarɣ lɣaḍab nnes u timessi n SIDI tarɣa daysen uca tkettef 

inni iǧan ɣar ṭṭarf n řmargeḥ n txuzan.                 2     Xenni iřaɣa-dd řgens x Musa uca Musa iẓẓuǧ i SIDI uca 
texsi tmessi.                 3     Uca iřaɣa as i wemcan nni ‘Tabɛira’, minzi timessi n SIDI tuɣa tarɣa di řwest nsen.   

      Sebɛin n imɣaren - Tisekrin                 

        4     Abarru imxeǧaḍen i iǧan di řwest nsen, twacurren s umeẓri u s uya bdan ayt n Israyil ɛawed ad 
sɣuyyen uca nnan “Wi d aneɣ i ɣa iwcin aysum?”                 5     Nɛeqqeř ɛad x iseřman nni necca di Miṣra 
baṭeř u x řexyar d ddellaɛ d řebṣeř yuẓɣen d řebṣeř d ticcart.                 6     Řexxu řeɛmar nneɣ yuẓeɣ uca 
war din walu mɣir ‘manna’-ya zzat i tiṭṭawin nneɣ!”                 7     Tuɣa ‘manna’ amecnaw zzariɛet n řqeṣbur 
uca tameẓriwt nnes amecnaw tameẓriwt n řebxur n ssudan.                 8     Řgens tuɣa ittenneḍ zi ssa ɣar da 

uca yrun tt uca ḥaryen tt sadu tsirt niɣ ddzen tt s wezduz uca xenni sseggʷen tt di arwa uca 
ggin zzayes tifḍirin. Tuɣa areddi nnes amecnaw min inggʷan s zzect.                 9     Xmi dd-ihekkʷwa nnda 
x řmargeḥ n txuzan, xenni tḥekkʷa-dd xas ‘manna’ ɛawed.                10     Uca isřa Musa aqa řgens isɣuy, ta-
wacunt awarni tenneḍni, kuř ijj ɣar tewwart n uqiḍun nnes. Itwassarɣ lɣaḍab n SIDI aṭṭas uca 
tuɣa man aya d tuɛeffna di tiṭṭawin n Musa ɛawed.                 11     Inna Musa i SIDI “Mayemmi teggid řɣar deg 
umsexxar nnek u mayemmi war ufiɣ nniɛmet di tiṭṭawin nnek, umi xafi-dd tessarsed ḍḍqeř n 
marra řgens-a?                 12     Ma necc deyseɣ balak s marra řgens-a? Niɣ necc i t-idd yurwen, maḥend ad 
tzemmared ad ayi tinid ‘Awyi t deg wecyun nnek, amecnaw wenni issuṭṭuḍen yarbun aseymi 
ɣar temmurt min xef tejjuǧed cek i babatsen umi tewcid awař?’                 13     Zi manis d asen-dd i ɣa awyeɣ 
aysum i ɣa wceɣ macca i marra řgens-a? Minzi nitni sɣuyyun-dd ɣari, qqaren ‘Ewc aneɣ aysum 
i ɣa necc’.                 14     Necc weḥdi war zemmareɣ ad arbuɣ řgens-a marra, aqa man aya idqeř xafi aṭṭas. 
                15     Mařa teggid ayi cek ammu, necc ttzawgeɣ ad ayi tenɣed ḥsen, mařa ufiɣ nniɛmet di tiṭṭawin 
nnek, xenni necc war ẓarreɣ řeɣben inu ɛad ktar!”   
              16     Xenni inna SIDI i Musa “Smun ayi-dd sebɛin n yeryazen zeg imɣaren n Israyil, inni tessned 
cek d imɣaren n řgens d iweqqafen uca awyi ten-dd ɣar Uqiḍun n Umsagar uca ad din bed-
den zzatek.                 17     Xenni necc ad hwiɣ uca ad kik ssiwřeɣ. Ad ksiɣ zi Arruḥ i xak iǧan uca ad xasen t 
ssarseɣ uca ad kik arbun ḍḍqeř n řgens-a maḥend war t tarebbud ca weḥdek.                18     Ad tinid i řgens 
‘Sqeddsem ixef nwem i tiwecca, xenni ad teccem aysum, minzi aqa trum deg imezzuɣen n SIDI 
uca tennam: Wi i d aneɣ i ɣa iwcen ad necc aysum? Tuɣa-neɣ mliḥ di Miṣra! S uya i d awem i ɣa 
iwc SIDI aysum ad teccem.                 19     War t tettetem ijj n wass waha uřa d tnayen n wussan, niɣ xemsa 
n wussan, niɣ ɛecra n wussan, niɣ ɛicrin n wussan,                 20     maca marra ussan n uyur ař d awem-dd 
iffeɣ zi tinzar uca ad zzayes tɛiffem, umi tenḍarem SIDI wenni iǧan di řwest nwem uca tennam: 
Mayemmi ɛad dd-neffeɣ zi Miṣra?”   
              21     Uca Musa inna “Řgens-a, di řwest nsen i ǧiɣ, aqa-t di setta-ařaf n yeryazen x iḍaren uca cek tinid 
‘Ad asen wceɣ aysum uca ad ccen ijj n uyur amen ikmeř!’                 22     Mařa ɣarṣen asen i wuǧi d ifunasen, mma 
ad yiři cfa asen? Niɣ mařa ssmunen asen marra iseřman n řebḥar, mma ad yiři cfa asen?”                 23     Inna SIDI i 
Musa “Mma xenni yebri ufus n SIDI? Řexxu xenni, ad tẓard ma ad iqfeř awař nnes niɣ lla!”   
              24     Iffeɣ-dd Musa uca inna awařen n SIDI i řgens uca issmun sebɛin n yeryazen zeg imɣaren n 
řgens uca issbedd iten am dd-nnḍen i Uqiḍun.                 25     Xenni ihwa-dd SIDI deg useynu uca issiweř 
akides uca iksi zi Arruḥ nni tuɣa xas uca issars it x sebɛin n yeryazen, x imɣaren. Uca imsar, umi 
tuɣa xasen Arruḥ,bdan ad nabben, maca awarni i uya war iqqim ɛad.   
              26     Uca qqimen tnayen n yeryazen di řmargeḥ n txuzan, ijjen qqaren as Ildad u wenneḍni qqaren 
as Midad uca Arruḥ n SIDI tuɣa-t xasen, minzi nitni aqa-ten zeg inni yuran, maca war dd-ffiɣen 
ɣar Uqiḍun uca tuɣa ttnebban di řmargeḥ n txuzan.                 27     Yuzzeř-dd ijj n uḥenjir uca ixebbar man 
aya i Musa, inna “Ildad d Midad ttnebban di řmargeḥ n txuzan.”                 28     Yarra Yacuɛa, mmis n Nun, 
ijjen zeg ibřiɣen itfarzen, inna “Sidi inu, Musa, ḥarrem iten!”                 29     Inna as Musa “Ma cek tecḍared 
di ṭṭweɛ inu? Mři marra řgens n SIDI tuɣa-t d anabi, iři igga xasen SIDI Arruḥ nnes!”   
              30     Idweř-dd Musa ɣar řmargeḥ n txuzan, netta d imɣaren n Israyil.   
              31     Xenni yusa-dd ijj n usemmiḍ itwassekkaren zi SIDI, indeh-dd tisekrin zi řebḥar uca inḍar itent 
x řmargeḥ n txuzan, ticři n webrid n yijj n wass ɣar ijj n tma d ticti n webrid ɣar tma nneḍni, 
deg wenneḍ n řmargeḥ n txuzan, ař ɛřayen tnayen n iɣaǧen x wudem n temmurt.                 32     Ikkar řgens 
uca yrun ass nni ikmeř d ǧiřet nni tekmeř d marra ass i t-idd iḍfaren yrun tisekrin. Wenni 
ɣars drus, iksi ɛecra n ‘uḥumiř’. Bezzɛen tent qibač nsen x tirut i innḍen i řmargeḥ n txuzan. 
                33     Mintřa aysum ɛad jar teɣmas nsen, qbeř mma ad t ffẓen, itwassarɣ lɣaḍab n SIDI x řgens uca 
SIDI iwta řgens s ict n tecti temɣar aṭṭas.                 34     Uca isemma amcan nni ‘Qabarut-Hata’awat’, minzi 
dinni i neḍřen řgens i tuɣa immeẓryen ammu.                35     Zi Qabarut-Hata’awat kksen iqiḍan, uyuren ɣar 
Ḥaḍayrut uca qqimen di Ḥaḍayrut.  

      Řbarṣ n Maryam        

    12     1       Maryam, u Harun ɛawed, ssiwřen x Musa di ssibbet n temɣart Takucit nni tuɣa dd-yiwi, 
minzi netta yiwi-dd ict n temɣart Takucit.                 2     Uca nnan “Ma issiweř SIDI zi Musa waha? Ma 

war zzayneɣ issiweř ɛawed?” Uca isřa SIDI man aya.                 3     Tuɣa Musa d aryaz amwaḍeɛ aṭṭas, ktar zi 
marra iwdan i iddaren x temmurt.                 4     Deɣya issiweř SIDI ak-d Musa d Harun d Maryam “Ffɣem 
kenniw s třata zeg Uqiḍun n Umsagar!” Uca ffɣen-dd s třata.                 5     Xenni ihwa-dd SIDI deg uqellij 
n useynu uca ibedd ɣar tewwart n Uqiḍun, iřaɣa i Harun d Maryam. Ffɣen-dd nitni s tnayen. 
                6     Uca inna asen netta “Sřem řexxu i wawařen inu! Mařa din jarawem ijj n unabi, ad as ssecneɣ 
ixef inu s ict n tmeẓriwt, necc d SIDI, uca ad kis ssiwřeɣ s ict n tarjit.                 7     Maca amsexxar inu Musa 
war iǧi amenni, aqa netta d aṣdiq di marra taddart inu.                 8     Necc ssiwřeɣ akides zeg uqemmum ɣar 
uqemmum, war iǧi s řemɛani innufaren. Aqa iẓra addud n SIDI. Mayemmi war tewcim aweqqar 
i umsexxar inu u mayemmi i tessiwřem ammu x Musa?”   
              9     Xenni itwassarɣ xasen lɣaḍab n SIDI uca iruḥ                 10     uca aseynu iffeɣ x Uqiḍun uca xzar, Maryam 
days řbarṣ, aqa-tt d tacemřařt am wedfeř. Uca Harun iẓra Maryam, u xzar, aqa nettat days 
řbarṣ.   
              11     Uca inna Harun i Musa “A, sidi inu, war xaneɣ srussi ddenb i negga s tefɣuri umi days nexḍa! 
                12     War tt ttejji ad tedweř amecnaw amettin nni zi arrimet nnes ittwacc d azyen am dd-iffeɣ zi 
řemřawřet n yemmas.”                 13     Iřaɣa Musa i SIDI, inna “A, SIDI, ttzawgeɣ ad tt tessgenfid!”                 14     Inna 
SIDI i Musa “Ma mařa babas aqa inxar deg wudem nnes, ma war tsedḥi sebɛa n wussan? Ejj itt 
ad tetwassuffeɣ zi řmargeḥ n txuzan sebɛa n wussan uca awarni as ad tetwaqbeř ɛawed.”                 15     Uca 
tetwassuffeɣ Maryam sebɛa n wussan barra i řmargeḥ n txuzan uca řgens war ikkis iqiḍan nnes 
ařami tetwaqbeř Maryam ɛawed.                 16     Xenni ikkes řgens iqiḍan nnes, yuyur zi Ḥaḍayrut uca wtin 
iqiḍan nsen di řexřa n Faran.   

      Tenɛac n ibergagen        

    13     1       Issiweř SIDI ak-d Musa, inna  
              2     “Sekk iryazen zzatek ḥima ad bergen tammurt n Kenɛan, tenni i ɣa wceɣ i ayt n Israyil. 

Zi kuř taqbič n ibabaten nnes ad tessekkem ijj n weryaz, ittxeṣṣa ad yiři kuř ijj d amɣar jarasen. 
                3     Uca Musa issekk iten di řexřa n Faran, x řumur n SIDI. Tuɣa marra iryazen d izeǧifen n ayt n 
Israyil.                 4     Aqa-ten ina d ismawen nsen: 
zi teqbič n Rubin, Cammuɛ, mmis n Zakkur.                 5     Zi teqbič n Cimɛun, Cafaṭ, mmis n Ḥuri.  
              6     Zi teqbič n Yahuda, Kalib, mmis n Yifunni.  
              7     Zi teqbič n Isakkar, Yaj’al, mmis n Yusuf.   
              8     Zi teqbič n Ifrayim, Hucaɛ, mmis n Nun.  
              9     Zi teqbič n Binyamin, Falṭi, mmis n Rafu.  
              10     Zi teqbič n Zabulun, Jaddiyil, mmis n Sudi.   
              11     Zi teqbič n Yusuf, i teqbič n Manassi, Jaddi, mmis n Susi.   
              12     Zi teqbič n Dan, Ɛammiyil, mmis n Jamalli.  
              13     Zi teqbič n Acir, Satur, mmis n Mixayil.   
              14     Zi teqbič n Naftali, Nahbi, mmis n Wafsi.  
              15     Zi teqbič Jad, Ja’uyil, mmis n Maki.  
              16     Aqa ina d ismawen n yeryazen nni issekk Musa ḥima ad bergagen tammurt uca Musa iřaɣa i 
Hucaɛ, mmis n Nun, s yisem n Yacuɛa.   

              17     Issekk iten Musa ḥima ad bergagen tammurt n Kenɛan, inna asen “Ařyem ssiha ař ljanub 
uca ařyem ɣar wedrar                 18     uca xzarem mammec teǧa temmurt d řgens i days izeddɣen, ma ijhed 

niɣ iḍɛef i yeǧa, ma aqa din drus niɣ aṭṭas.                 19     Xzarem mammec teǧa tammurt i di izeddeɣ řgens, 
ma tammurt d taṣebḥant niɣ d taɛeffant i teǧa, u mammec ǧant tneddam i di izeddeɣ řgens, ma 
zeddɣen di řemrageḥ n txuzan niɣ di tneddam ifaryen s iɣebřawen.                 20     U ɛawed mammec teǧa tem-
murt, ma tessɣemmi niɣ tuẓeɣ, ma aqa din ticejjura niɣ lla. Egg taryast uca ksi ca zi řɣiǧet n 
temmurt. Ussan nni tuɣa-ten d ussan n tmenzut n uḍiř.                 21     Uca nitni gaɛɛden uca arzun tammurt 
zi řexřa n Ṣin ař Raḥub ɣar Libu-Ḥamat.                 22     Gaɛɛden ɛad ktar ɣar Temmurt n Ljanub uca iwḍen ɣar 
Ḥibrun. Dinni i tuɣa Aximan, Cicay d Talmay d tarwa n Ɛanaq. Ḥibrun tuɣa tetwabna sebɛa n 
iseggʷusa qbeř Ṣuɛan di Miṣra.                23     Xenni iwḍen ař taɣzurt n Ackul uca zi senni kksen ict n tizremt 
s yijj n uzekkun n uḍiř wenni dd-iwyen s tnayen s yijj n uzeǧaḍ n trebbut. Ammu ɛawed zeg 
aremmam u zi tazart.                 24     Qqaren as i wemcan nni ‘taɣzurt n teɣzart n Ickul’ di ssibbet n uzekkun 
n uḍiř nni qeṣṣen ayt n Israyil din.   

              25     Umi kemmřen arebɛin n wussan, dewřen-dd zeg ubergag n temmurt.                 26     Uyuren nitni uca 
usin-dd ɣar Musa d Harun u ɣar marra tamesmunt n ayt n Israyil di řexřa n Faran, jjihet n 
Qadac, uca wcin řexbar i marra tamesmunt uca ssecnen asen řɣiǧet n temmurt.                 27     Ḥajan as uca 
nnan “Aqa nudef di temmurt nni mani d aneɣ tessekked. S tidett tfeyyeḍ s uɣi d tamment u ta-
nita d řɣiǧet nnes.                 28     Maca řgens, nni izeddɣen di temmurt, ijhed u tineddam ɣarsent iɣebrawen 
u mɣarent aṭṭas u neẓra ɛawed din arraw n Ɛanaq.                 29     Iɛamaliqiyyen zeddɣen di Temmurt n 
Ljanub n temmurt u Iḥittiyyen d Iyabusiyyen d Imuriyyen zeddɣen deg idurar u Ikenɛaniyyen 
zeddɣen ɣar řebḥar u x tma n L'Urdun.                 30     Xenni Kalib issesqar řgens zzat i Musa, inna “Ejj 
aneɣ ad ngaɛɛed s jjehd uca ad tt neṭṭef d řwart, minzi nzemmar as neccin!”                 31     Iryazen nni 
gaɛɛden akides, nnan “War nzemmar ad ngaɛɛed ḍidd i řgens nni, minzi aqa ijhed xaneɣ aṭṭas.” 
                32     Ammu i dd-iwyen ijj n řexbar war iḥřin i ayt n Israyil x temmurt nni x tuɣa ttbergagen, nnan 
“Tammurt x manis nekka ḥima ad tt nbergeg, aqa d ict n temmurt nni tsarreḍ imezdaɣ nnes 
uca marra iwdan nni neẓra, aqa-ten d iryazen n waddad imɣar.                 33     Aqa neẓra din jjwaheř, ayt n 
Ɛanaq, rasa n jjwaheř, uca tuɣa neccin di tiṭṭawin nneɣ amecnaw tamurɣi, uca ammu i dd asen 
nettban di tiṭṭawin nsen.”   

      Tiggʷudi n řgens zi řɛedyan        

    14     1       Marra tamesmunt tebda tesɣuyyu s jjehd uca řgens iru marra ǧiřet nni.                 2     Marra ayt 
n Israyil tuɣa ttnedqamen ḍidd i Musa u ḍidd i Harun uca tenna as marra tmesmunt 

“Meɛlik qaɛ nemmut di temmurt n Miṣra!” niɣ “Meɛlik qaɛ nemmut di řexřa-ya!”                 3     “Mayemmi i 
d aneɣ-dd yiwi SIDI ɣar temmurt-a, ma ḥima ad newḍa s ssif u xenni ad keccḍen timɣarin nneɣ d 
tarwa nneɣ? Ma war yeǧi ḥsen zeɛma ad neɛqeb ɣar Miṣra?”                 4     Uca nnan ijj i wenneḍni “Ejj aneɣ 
ad negg ijj d azeǧif xaneɣ uca ad neɛqeb ɣar Miṣra!”   
              5     Xenni Musa d Harun wḍan x uɣembub nsen zzat i wudem n marra agraw n tmesmunt n ayt 
n Israyil.                 6     Yacuɛa, mmis n Nun, d Kalib, mmis n Yifunni, nni tuɣa zeg inni tuɣa ittbergagen x 
temmurt, carrgen arruḍ nsen.                 7     Nitni ssiwřen ɣar marra tamesmunt n ayt n Israyil, nnan “Tam-
murt nni x nekka maḥend ad tt nbergeg, aqa-tt d ict n temmurt mliḥ aṭṭas.                 8     Mařa SIDI issfarnen 
ɣarneɣ, netta ad aneɣ-dd yawi ɣar temmurt-a uca ad aneɣ tt iwc, ict n temmurt ifeyyḍen s uɣi 
d tamment.                 9     War ttiřim d iɣennanen ḍidd i SIDI uca war tteggʷedem ca zi řgens n temmurt-
a. aqa-ten d aɣrum nneɣ. Tiři nsen teffeɣ-dd zi sennej nsen, aqa SIDI akidneɣ, war zzaysen 
tteggʷdem ca!”  
              10     Uca xenni marra tamesmunt tessiweř belli ittxeṣṣa ad ten arejmen, iban-dd uɛuǧi n SIDI deg 
Uqiḍun n Umsagar zzat i marra ayt n Israyil.   
              11     Inna SIDI i Musa “Ař meřmi i d ayi i ɣa issduqqez řgens-a? Ař meřmi war d ayi ttimnen s marra 

řeɛřamat nni ggiɣ di řwest nsen?                 12     Necc ad wteɣ řgens s ṭṭaɛun uca ad xasen kkseɣ řwart uca ad 
cek ggeɣ d ijj n řgens d ameqqran u ijhed xasen.”                 13     Inna Musa i SIDI “Ad sřen Imiṣriyyen man 
aya, minzi cek tessuffɣed řgens-a s jjehd nnek zi řwest nsen                 14     uca ad t inin i imezdaɣ n temmurt-
a, inni isřin belli cek, a SIDI, di řwest n řgens-a, belli cek, a SIDI, tbaned-dd amecnaw udem deg 
wudem, belli aseynu nnek ittbedda sennej nsen u belli cek teggured zzat i wudem nsen deg ijj n 
uqellij n useynu s uziř uca s ǧiřet deg ijj n uqellij n tmessi.                 15     Mařa tenɣid řgens-a amecnaw ijj n 
weryaz, xenni řegnus nni isřin x usemɣar nnek, ad ssiwřen ad inin                 16     ‘Minzi SIDI war izemmar ad 
issidef řgens-a di temmurt nni x ijjuǧ ad asen tt iwc, aqa s uyenni d asen iɣarṣ di řexřa!’                 17     Řexxu 
xenni, necc ttzawgeɣ cek, ad yiři jjehd n Sidi inu imɣar am mammec tuɣa tessiwřed umi ten-
nid                 18     ‘SIDI ɣars ttasiɛ n řxaḍar uřa aṭṭas n tmexsiwt icewwaren. Aqa yarebbu řmuɛṣiyyet d uxeṭṭu 
nneɣ u netta war itbarri wenni itteggen ddenb u isseɛɛedu řmuɛṣiyyet n ibabaten ɣar tarwa nnes 
ař jjiř wiss třata d jjiř wiss arebɛa.’                 19     Ɣfar i řgens-a řmuɛṣiyyet nnes ɛlaḥsab řemɣaret n tmexsiwt 
nnek icewwaren u amecnaw mammec tarebbud řgens-a řexxu ɛad zi temmurt n Miṣra ař danita!”   
              20     Uca inna SIDI “Necc ɣfareɣ asen ɛlaḥsab awař nnek.                 21     S tidett am ddareɣ necc, aqa marra 
tammurt ad tetwaccur s uɛuǧi n SIDI!                22     Minzi marra iryazen inni iẓrin aɛuǧi inu d řeɛřamat inu 
i ggiɣ di Miṣra u di řexřa, d yenni d ayi iqeǧben di řexřa ɛad ɛecra n twařawin u war sřin i tmijja 
inu,                 23     war ẓarren tammurt nni jjuǧeɣ i babatsen ad asen-tt wceɣ, wah, marra inni d ayi iseddɛen 
ammu, war tt ẓarren.                 24     Maca ad ssidfeɣ amsexxar inu Kalib di temmurt mani tuɣa yudef qbeř 
uca tarwa nnes ad tt warten minzi tuɣa ɣars ijj n arruḥ nneḍni uca netta iḍfar ayi mliḥ nican. 
                25     Aqa Iɛamaliqiyyen d Ikenɛaniyyen zeddɣen di řewḍa n teɣzurt. Ad dd-tdewřem tiwecca uca 
ad tekksem iqiḍan nwem ssa, ffɣem ɣar řexřa, uyurem deg webrid ɣar Řebḥar n Uɣanim.”   
              26     Issiweř SIDI ak-d Musa d Harun, inna   
              27     “Ař meřmi i ɣa teqqim tmesmunt-a taɛeffant tettnedqam xafi? Anedqem n ayt n Israyil i 
zi xafi ttnedqamen, aqa sřiɣ t.                 28     Ini asen ‘S tidett am ddareɣ necc, issawař SIDI, mařa war d 
awem tteggeɣ am mammec d awem sřiɣ s imezzuɣen inu min tennam kenniw.                 29     Řxecbat nwem 
ad wḍant di řexřa-ya, řxecbat n marra inni itwaḥesben, marra řqedd n tarwa nwem zi ɛicřin 
iseggʷusa sennej, řxecbat n yenni tuɣa xafi ittnedqamen.                 30     Mařa tudfem tammurt i x ssgaɛɛdeɣ 
afus inu maḥend ad jjaǧeɣ ad kenniw ggeɣ ad days tzedɣem, xenni Kalib, mmis n Yifunni, d 
Yacuɛa, mmis n Nun, waha ad dayes adfen.                 31     Tarwa nwem i xef tennam: Ad twakeccḍen!, necc 
ad ten ssidfeɣ days uca nitni ad ssnen tammurt nni tenḍarem kenniw ammu s useḥqar.                 32     Maca 
řxecbat nwem, wah kenniw simant nwem, ad tewḍam di řexřa-ya                 33     uca tarwa nwem ad iřin d 
iničan řmijař n arebɛin n iseggʷusa di řexra-ya uca kenniw ad kiwem tarbum tuqeḥbit nwem 
ař i ɣa fnant řxecbat nwem di řexřa-ya.                 34     Anect i řqedd n wussan i tuɣa tbergagem tammurt, 
iqqar arebɛin n wussan, aqa ijj n wass d ijj n useggʷas, ad tarbum řmuɛṣiyyet nwem, řmijař n 
arebɛin n iseggʷusa, uca ad tessnem aqa kenniw tɣennanem ayi.                 35     Necc d SIDI ssiwřeɣ, mařa 
war tteggeɣ ammu ak-d marra tamesmunt-a taɛeffant tenni ikksen awař xafi: ad mmten di 
řexřa-ya, ad mmten din!   
              36     Uca iryazen nni issekk Musa maḥend ad bergagen tammurt, řami dd-dewřen uca ssɣewwɣen 
tamesmunt ḥima ad tennedqem ḍidd nnes umi nitni behdřen tammurt,                 37     aqa iryazen nni 
ibehdřen tammurt, mmuten s ict n jjriḥect zzat i wudem n SIDI.                 38     Maca Yacuɛa, mmis n Nun, d 
Kalib, mmis n Yifunni, qqimen ddaren jar iryazen nni iruḥen ad bergagen tammurt.’ ”   

              39     Uca issiweř Musa awařen-a ɣar marra ayt n Israyil. Iḥzen xenni řgens aṭṭas.                 40     Uca nitni kkaren 
zic uca uřyen ař taqiccat n wedrar, nnan “Aqa-neɣ da uca ad nessgaɛɛed ɣar wemcan min xef 
issiweř SIDI, minzi neccin aqa nexḍa!”                 41     Maca Musa inna “Mayemmi txeṭṭam ammu řumur n 
SIDI? Man aya war iɛeddu!                 42     War ttgaɛɛadem ca minzi SIDI war ittiři di řwesṭ nwem. War tejjam 
ixef nwem ad texṣarem zzat i wudem n řɛedyan nwem.                 43     Minzi Iɛamaliqiyyen d Ikenɛaniyyen 

aqa-ten din zzat nwem uca ad tewḍam kenniw s ssif minzi kenniw tiggʷejem x SIDI, zi man 
aya SIDI war kiwem ittiři.”                 44     Maca, waxxa amenni, nitni tuɣa tuffen maḥend ad dd-ařyen ař 
taqiccat n wedrar. Maca Ttabut n Řɛahd n SIDI d Musa war ffiɣen zi řwest n řmargeḥ n txuzan. 
                45     Xenni hwan-dd Iɛamaliqiyyen d Ikenɛaniyyen nni tuɣa izeddɣen deg wedrar nni uca arenyen 
ten u rebzen ten ař Hurma.   

      Tiweṣṣa i tɣarṣa n tmessi        

    15     1       Issiweř SIDI ak-d Musa, inna   
              2     “Siweř ak-d ayt n Israyil, ini asen ‘Xmi i ɣa tadfem tammurt mani i ɣa iřint tzeddiɣin 

nwem, tammurt tenni d awem i ɣa wceɣ,                 3     uca ad tesswejdem din ict n tewhibt n tmessi i SIDI, 
ict n tɣarṣt n wecmaḍ niɣ ict n tewhibt i tɣarṣt i ukemmeř n yijj n lwaɛd niɣ ict n tewhibt s 
řxaḍar niɣ ict n tewhibt i řeɛyud nwem itwaggen, maḥend ad tiři d ict n řefwaḥet ittfuḥen i SIDI, 
zi řebhayem niɣ zeg wuǧi,                 4     xenni wenni dd i ɣa issqarrben tawhibt nnes i SIDI, ad dd-issqarreb 
ɛawed ict n tewhibt n řɣiǧet zeg ict n teɛcart n yijj n ‘ifa’ n waren azdad ixeǧḍen s yijj n arbeɛ n yijj 
n ‘hin’ n zzect                 5     uca ittxeṣṣa ad tesswejded ijj n arbeɛ n yijj n ‘hin’ n binu am tewhibt n useyyeb i 
yijj n izmar maḥend ad tiři x tɣarṣt n wecmaḍ niɣ x tewhibt i tɣarṣt,                 6     niɣ mařa ad tiři i yijj n icarri, 
xenni ittxeṣṣa ad tesswejded ict n tewhibt n řɣiǧet zi tnayen n teɛcuray n ict n ‘ifa’ n waren azdad 
ixeǧḍen s ict n ttuřut n yijj n ‘hin’ n zzect                 7     uca ad dd-tessqarrbed ɛawed ict n ttuřut n yijj n ‘hin’ 
n binu am tewhibt n useyyeb am ict n řefwaḥet ittfuḥen i SIDI.                 8     Xmi i ɣa tesswejded ameẓyan 
n ufunas am tɣarṣt n wecmaḍ niɣ am tewhibt i tɣarṣt maḥend ad yiři i ukemmeř n yijj n lwaɛd 
niɣ am tɣarṣt n řehna i SIDI,                 9     xenni ittxeṣṣa ad dd-issqarreb ak-d umeẓyan n ufunas ɛawed ict 
n tewhibt n řɣiǧet n třata n teɛcuray n yijj n ‘ifa’ n waren azdad ixeǧḍen deg wezyen n ‘hin’ n 
zzect,                 10     uca ittxeṣṣa ɛawed ad dd-yawi azyen n ‘hin’ n binu am tewhibt n useyyeb, am tewhibt n 
tmessi s ict n řefwaḥet ittfuḥen i SIDI.                 11     Ammu i ɣa itwagg i kuř afunas niɣ i kuř icarri niɣ i kuř 
izmar niɣ iɣayḍ jar wuǧi.                 12     Ɛlaḥsab řqedd n imuddaren i tɣarṣt i ɣa tesswejdem, ittxeṣṣa awem 
ad teggem ammu i kuř ijj n umuddar, ɛlaḥsab řqedd n imuddaren.                 13     Marra inni dd-itwaxeřqen 
di temmurt ad ggen timesřayin-a ammu xmi i dd ɣa issqarrben ict n tewhibt n tmessi am ict 
n řefwaḥet ittfuḥen i SIDI.                 14     Xmi i ɣa taf jar marra řejyuř nwem ijj n ubarrani, wenni iqqimen 
akidwem niɣ izeddɣen di řwest nwem, u netta ad issewjed ict n tewhibt n tmessi am ict n 
řefwaḥet ittfuḥen i SIDI, xenni ad tt igg am mammec tt tetteggem kenniw.                 15     Agraw n řgens! Ad 
tiři d ict n tewṣiyyet i kenniw u i ubarrani nni iqqimen akidwem i marra řejyuř nwem řebda. Ad 
yiři ubarrani amecnaw mammec teǧam kenniw zzat i wudem n SIDI.                 16     Ad yiři ijj n uzerf d ict n 
lfariḍa i kenniw u i ubarrani wenni akidwem iqqimen.”   

      Tiweṣṣa zi jjihet n imezwura n waren                

        17     Issiweř SIDI ak-d Musa, inna   
              18     “Siweř ak-d ayt n Israyil uca ini asen ‘Xmi i ɣa tadfem tammurt mani kenniw i ɣa yawyeɣ, 
                19     xenni ad imsar umi i ɣa teccem aɣrum n temmurt nni, aqa kenniw ad tessgaɛɛdem ict n te-
whibt n usgaɛɛed i SIDI.                 20     Ad tessgaɛɛdem tamezwarut n warecti nwem am ict n temsemment 
am ict n tewhibt n usgaɛɛed uca ad tt tessgaɛɛdem amecnaw mammec tessgaɛɛdem tawhibt n 
usgaɛɛed n unedrar.                 21     Zi tmezwarut n warecti nwem ad tqeddmem ict n tewhibt n usgaɛɛed i 
SIDI di marra řejyuř nwem.   

      Ddenb war iǧi neɛmada                

        22     U mařa tweddarem, war iǧi neɛmada, u war tetteggem marra řumurat-a nni tuɣa issaweř 
SIDI ak-d Musa,                 23     marra min d awem yumur SIDI s ufus n Musa, zeg wass min zi yumur SIDI, zi 

senni d tsawent di marra rejyuř nwem,                 24     xenni ad imsar, mařa itwagg war iǧi neɛmada u barra 
i tiṭṭawin n tmesmunt, aqa tamesmunt marra ad tesswejed ijj n umwa, ameẓyan n ufunas, am 
tɣarṣt n wecmaḍ am ict n řefwaḥet ittfuḥen i SIDI ak-d tewhibt nnes n řɣiǧet d tewhibt nnes n 
useyyeb ɛlaḥsab lfariḍa u ak-d yijj n umyan ameẓyan am tɣarṣt n ddenb.                 25     Xenni ad ifdi ukeh-
han x marra tamesmunt n ayt n Israyil uca ad asen itwaɣfar, minzi war tuɣi neɛmada uca nitni 
qeddmen tawhibt nsen, ict n tewhibt n tmessi i SIDI, uřa d taɣarṣt nsen n ddenb zzat i wudem 
n SIDI.                 26     Marra tamesmunt n ayt n Israyil ad tetwaɣfar, uřa d abarrani wenni izeddɣen di řwest 
nwem, x umi marra řgens iweddar war iǧi neɛmada.   
              27     Mařa ca n bnadem ixḍa war iǧi neɛmada, xenni ad dd-issqarreb ict n tɣayḍet n yijj n useggʷas 
am tɣarṣt n ddenb.                 28     Ad ifdi ukehhan zzat i wudem n SIDI x bnadem nni tuɣa iweddar war iǧi 
neɛmada zzat i wudem n SIDI. Ad xas ifdi uca ad as itwaɣfar.                 29     Ad din yiři ijj n uzerf i wenni tt 
iggin war iǧi neɛmada, i wenni dd-ixeřqen di temmurt uřa i ubarrani wenni izeddɣen di řwest 
nwem.   

      Ddenb igga it ijjen neɛmada                

        30     Maca bnadem wenni iggin ca s ufus igaɛɛden, mma netta itwaxřeq-dd di temmurt niɣ netta d 
abarrani, aqa netta iceqqef di SIDI uca bnadem nni ad itwaqess zi řwest n řgens nnes,                 31     umi isseḥqar 
awař n SIDI u yarza řumur nnes. Bnadem nni ad itwaqess qaɛ. Řmuɛṣiyyet nnes ad tiři xas.   
              32     Řami tuɣa ayt n Israyil di řexřa, ufin ijj n weryaz ittḥarwac akeccuḍ deg wass n ssebt.                 33     Inni 
t yufin am tuɣa ittḥarwac akeccuḍ, iwyen t ɣar Musa d Harun d marra tamesmunt.                 34     Ggin t 
di tḥeṭṭut, minzi tuɣa war dd-ibin min zzayes i ɣa ggen.                 35     Xenni inna SIDI i Musa “Aryaz nni 
ad itwaneɣ nican. Marra tamesmunt ad t tarjem barra i řmargeḥ n txuzan.”                 36     Xenni tessuffeɣ 
it marra tmesmunt barra i řmargeḥ n txuzan uca nitni arejmen t ařami immut, am mammec 
yumur SIDI i Musa.   

      Tiweṣṣa z jjihet n tcarcifa n řidaret                

        37     Issiweř SIDI ak-d Musa, inna   
              38     “Siweř ak-d ayt n Israyil uca ini asen, ad ggen i yixef nsen ticarcifa ɣar tɣemmura n warruḍ 
nsen di marra řejyuř nsen uca ad ggen ijj n ufiřu d adeḥmi ɣar tcarcifa nni ɣar tɣemmura.                 39     Ad 
yiři ufiřu ɣar tcarcift ḥima ad t tettwařam uca ad tidarem di marra řumurat n SIDI uca ad tent 
teggem. War arezzum deg wuř nwem niɣ di tiṭṭawin nwem inni tettnumen tḍeffaram amecnaw 
axmi tḍeffaram řeqḥab.                 40     D man aya ḥima ad txarrṣem di řumurat inu, ad zzaysent teggem uca 
ad tiřim tetwaqeddsem zzat i AREBBI nwem.                 41     Necc d SIDI, AREBBI nwem wenni kenniw dd-
issuffɣen zi temmurt n Miṣra ḥima ad iřiɣ d AREBBI nwem. Necc d SIDI, AREBBI nwem!”   

      Aɣewweɣ n Quraḥ d Datan d Abiram        

    16     1       Quraḥ, mmis n Yiṣhar, mmis n Qahat, mmis n Lawi, iksi Datan d Abiram, tnayen n 
iḥenjiren n Iliyab, d Un, mmis n Falat, aqa-ten d tarwa n Rubin.                 2     Kkaren ḍidd i Musa, 

bedden zzat i wudem nnes ak-d yeryazen inneḍni zeg ayt n Israyil, mitayn u-xemsin n imɣaren n 
tmesmunt, qaq-ten d inni itwařaɣan n umuni, iryazen s ccan.                 3     Nitni munen ḍidd i Musa d Harun 
uca nnan asen “Cfa awem kenniw! Minzi marra tamesmunt, wah, marra nitni d imqeddasen uca 
SIDI di řwest nsen. Mayemmi tessuɛřam ixef nwem sennej i wegraw n řgens n SIDI?”   
              4     Umi isřa Musa i man aya, iwḍa x wudem nnes.                 5     Uca issiweř ak-d Quraḥ d marra abarru nnes, 
inna “Tiwecca ad isscen SIDI wenni iǧan nnes d wenni iǧan d amqeddas d wenni i ɣars-dd i 
ɣa issqarreb. Wenni ixḍar netta, d wenni i dd ɣa issqarreb netta ɣars.                 6     Ggem aya! Ejj Quraḥ 
d marra abarru nnes ad awyen timejmarin.                 7     Tiwecca ggem xasen řefḥem i tmessi, sarsem xas 

řebxur zzat i wudem n SIDI. Xenni ad imsar belli aryaz nni ixḍar SIDi, ad yiři d amqeddas. Aqa 
truḥem tiggʷjem, ayt n Lawi!”                 8     Inna Musa i Quraḥ “Sřem řexxu, ttzawgeɣ, kenniw, ayt n Lawi! 
                9     Ma war truḥem kenniw tiggʷjem umi AREBBI n Israyil aqa issfarz kenniw zi tmesmunt n Is-
rayil maḥend ad kenniw ɣars-dd issqarreb ḥima ad tsexxarem di Tzeddiɣt n SIDI uca ḥima ad 
tbeddem zzat i wudem n tmesmunt maḥend ad ten tsexxarem?                10     Netta issqarreb i cek-dd, cek 
d marra aytmac, ayt n Lawi, jmiɛ akidek. Ma tarezzum řexxu ɛawed tukehhant?                 11     X uya, cek d 
marra abarru nnek, aqa kenniw tmunem ḍidd n SIDI, minzi min iɛna Harun, min iɛna ḥima ad 
xas tennedqem?”   
              12     Uca issekk Musa ad řaɣan x Datan d Abiram, tarwa n Iliyab, maca nitni nnan “War dd-nettis 
ca!”                 13     Ma war icfa awem umi d aneɣ-dd tssuffɣem zeg ict n temmurt ifeyyḍen s uɣi d tam-
ment, ḥima ad aneɣ tesshelleked di řexřa uca xenni tanya tegged ixef nnek d řḥakem xaneɣ, 
tarred ixef nnek d wenni ittseǧaḍen?                 14     Uřa d cek war d aneɣ-dd tessidfed ca deg ict n temmurt 
ifeyyḍen s uɣi d tamment, u war d aneɣ tewcid iyyaren d tzayart d řwart. Ma texsed ad tekksed 
tiṭṭawin n yeryazen-a? Neccin war dd-nettis ca!”   
              15     Xenni itwassarɣ ufugem n Musa, inna i SIDI “War xezzar ɣar tewhibt nsen! Necc war zzaysen 
kssiɣ qaɛ ijj n uɣyuř uca war ggiɣ řɣar uřa i yijj zzaysen.”   
              16     Inna Musa i Quraḥ “Cek d marra abarru nnek, asem-dd tiwecca zzat i wudem n SIDI, cek d 
nitni, d Harun ɛawed.                 17     Ksim kuř ijj zzaywem ijj n řmejmar, ggem days řebxur uca qarrbem-dd 
akides zzat i wudem n SIDI. Kuř aryaz ak-d řmejmar nnes, mitayn u-xemsin n tmejmarin, uca 
ɛawed cek d Harun, kuř ijj ak-d řmejmar nnes.”                 18     Iksi kuř ijj řmejmar nnes uca igga xas řebxur 
uca uyuren ad bedden zzat i tewwart n Uqiḍun n Umsagar ak-d Musa d Harun.                 19     Quraḥ issmun 
marra abarru nnes xasen ɣar tewwart n Uqiḍun n Umsagar. Řexdenni iban-dd uɛuǧi n SIDI ɣar 
marra tamesmunt.   

              20     Uca issiweř SIDI ak-d Musa d Harun, inna   
              21     “Ḥeydem ixef nwem zeg ubarru-ya, xenni ad ten hellkeɣ deg warmac n webřiw!”                 22     Maca nitni 
wḍan x wudem nsen, nnan “A Arebbi, AREBBI n marra buḥbeřat n marra aysum! Mařa ixḍa ijj n 
weryaz, ma xenni ad teffugmed x marra tamesmunt?”   
              23     Uca issiweř SIDI ak-d Musa, inna   
              24     “Siweř ak-d tmesmunt, ini ‘Beɛɛdem x tzeddiɣt n Quraḥ d Datan d Abiram d min d as-dd 
innḍen.’ ”                 25     Xenni Musa ikkar uca iruḥ ɣar Datan d Abiram uca uyuren imɣaren n Israyil awar-
ni as.                 26     Uca netta issiweř ak-d tmesmunt, inna “Ttzawgeɣ, beɛɛdem x iqiḍan n yeryazen-a 
iqejḥen u war tḥadam uřa d ict n řḥajet n min iǧan nsen ḥima kenniw war tmettim ca s ddnub 
nsen!”                27     Kkaren nitni uca beɛɛden x iqiḍan n Quraḥ d Datan d Abiram d min d as-dd innḍen. 
Datan d Abiram ffɣen-dd, bedden di tewwart n iqiḍan nsen ak-d temɣarin nsen d tarwa nsen 
d iḥenjiren nsen imeẓyanen.                 28     Xenni inna Musa “S man aya ad tessnem belli SIDI issekk ayi-dd 
ḥima ad ggeɣ marra tmegga-ya uca aqa aya war dd-iffiɣ ca zeg wuř inu.                 29     Mařa ina ad mmten 
amecnaw mammec mmuten iwdan marra u war ten iřqif min iřeqfen marra iwdan, xenni ad taf 
SIDI war d ayi-dd issekk.                 30     Maca mařa SIDI ixřeq-dd ca n řḥajet d tamaynut qaɛ uca tammurt ad 
tarzem aqemmum nnes, ad ten tsarḍ ak-d marra min iǧan nsen uca ad hwan ddaren di řaxart, 
xenni i ɣa tessnem belli iryazen-a aqa ssduqqzen SIDI.”   
              31     Uca imsar, umi ikemmeř awařen-a, tfeǧeq temmurt nni swadday nsen.                32     Tarzem temmurt 
aqemmum nnes uca tsarḍ iten ak-d aytbab n taddart nsen u ak-d marra iwdan n Quraḥ d mar-
ra agra nsen.                 33     Hwan ddaren di řaxart ak-d marra min iǧan nsen uca tammurt tessduři iten u 
twateḥḥan nitni zi řwest n wegraw n řgens.                 34     Marra Israyil, inni tuɣa dd-innḍen, arewřen umi 
sřin i tɣuyyit nsen, minzi qqaren “Niɣ ad taf uřa d neccin ad aneɣ tṣarḍ temmurt.”                 35     Uca teffeɣ-
dd tmessi zi SIDI, tecca mitayn u-xemsin n yeryazen nni dd-yiwyen řebxur.   

      Jjriḥect ineqqen x řgens        

    17     1       Uca issiweř SIDI ak-d Musa, inna   
              2     Ini i Aliɛazar, mmis n ukehhan Harun, belli ad iksi timejmarin zeg uḥaduq uca ad issuyes 

řefḥem itteḥduduqen di řaggʷaj, minzi aqa nitenti qeddsent i ǧant!                 3     Jjem asen ad rebzen time-
jmarin n yenni tuɣa ixeṭṭan ḍidd i řeɛmur nsen ařami dd-dewřent d tiɛeǧamin tizirarin ḥima ad 
zzaysent dřent aɛalṭar, minzi ssqarrben-dd tent zzat i wudem n SIDI, s uya aqa twaqeddsent. Ad 
iřint d ijj n uceyyar i ayt n Israyil.                 4     Iksi ukehhan Aliɛazar timejmarin n nnḥas nni ssqarrben inni 
twacemḍen uca rebzen tent ḥima ad zzaysent dřent aɛalṭar.                 5     Tuɣa aya i řidaret i ayt n Israyil, 
ḥima uřa d ijj n weryaz nni war iǧin zi zzariɛet n Harun war dd-ittqarrab ca břa ttesriḥ zzat i 
wudem n SIDI, ḥima ad issbexxar řebxur maḥend war d as iřqef min iřeqfen Quraḥ d ubarru 
nnes, am mammec tuɣa issiweř SIDI s ufus n Musa.   
              6     Tiwecca nnes tuɣa marra tamesmunt n ayt n Israyil tettnedqam ḍidd i Musa d Harun, nnan 
“Kenniw tenɣim řgens n SIDI!”                 7     Uca umi tmun tmesmunt ḍidd i Musa d Harun uca bdan uyuren 
ɣar Uqiḍun n Umsagar, aqa da aseynu wenni t idřin uca iban-dd uɛuǧi n SIDI.                 8     Yusa-dd Musa d 
Harun zzat i Uqiḍun n Umsagar.   
              9     Xenni issiweř SIDI ak-d Musa, inna   
              10     “Kkarem, aggʷjem zi řwest n tmesmunt u necc ad ten mḥiɣ deg ijj n wermac n webřiw!” Xenni 
wḍan x wudem nsen.                 11     Inna Musa i Harun “Ksi deɣya ijj n řmejmar, egg xas timessi n uɛalṭar 
uca sars xas řebxur. Azzeř ɣar tmesmunt uca fdi xasen, minzi iffeɣ-dd ijj n ufugem ameqqran zi 
zzat i wudem n SIDI, aqa da jjriḥect am tebda ɛad.                 12     Iksi tt Harun, am mammec inna Musa, uca 
yuzzeř ɣar řwest n wegraw n řgens, uca xzar, jjriḥect tuɣa am tebda ɛad jar řgens uca netta issars 
xas řebxur uca ifdi x řgens.                 13     Tuɣa ibedd jar imettan d imeddaren uca tetwassbedd jjriḥect.                14     Wi 
immuten zi jjriḥect tuɣa-ten di arbeɛṭac-ařaf u-sebɛa-mya, břa inni immuten di ssibbet n 
Quraḥ.                 15     Idweř Harun ɣar Musa ɣar tewwart n Uqiḍun n Umsagar. Aqa tetwassbedd jjriḥect.   

      Azeǧaḍ izzeyzuyen n Harun                

        16     Issiweř SIDI ak-d Musa, inna   
              17     “Siweř ak-d ayt n Israyil uca ksi zi kuř ijj zzaysen ijj n weɛmud i kuř taddart n ibabaten nsen, 
zi marra imɣaren nsen, ɛlaḥsab ɛadad n tudrin n ibabaten nsen, tenɛac n iɛumad. Ittxeṣṣa ad 
tarid isem n kuř ijj zzaysen x weɛmud nnes.                 18     Ad tarid isem n Harun x weɛmud n Lawi, minzi 
ad din yiři ijj n weɛmud i ijj n uzeǧif n taddart n ibabaten nsen.                 19     Ad ten tegged deg Uqiḍun n 
Umsagar, zzat i Chadet, mani kidwem i ɣa msagareɣ.                 20     Ammu ad imsar: ad inuwwar weɛmud n 
weryaz nni ixḍareɣ necc u ad ssbeddeɣ anedqem ḍidd inu i zi xawem nndeqmen ayt n Israyil.” 
                21     Issiweř Musa ak-d ayt n Israyil uca marra imɣaren wcin ijj n weɛmud, kur amɣar iwca ijj n 
weɛmud, kuř amɣar iwca ijj ɛlaḥsab řqedd n tudrin n ibabaten nsen, tenɛac n iɛumad. Uca aɛmud 
n Harun tuɣa jar iɛumad nsen.                22     Uca Musa issars iɛumad nni zzat i wudem n SIDI deg Uqiḍun n 
Umsagar.                23     Tiwecca nnes imsar belli yudef Musa ɣar Uqiḍun n Umsagar, uca aqa da, aɛmud n 
Harun di ṭṭweɛ n taddart n Lawi tuɣa igga titteffaḥin uca titeffaḥin ssufɣent-dd uca nnuwwar 
arezmen uca iwyen-dd ǧuz yiwḍen.                 24     Xenni issuffeɣ Musa marra iɛumad zi zzat i wudem n SIDI 
ɣar marra ayt n Israyil. Ẓrin aya uca ṭṭfen kuř ijj aɛmud nnes.   
              25     Xenni inna SIDI i Musa “Arr aɛmud n Harun zzat i Chadet, ad t teḥḍid am ijj n uceyyar ḍidd 
i yenni iɣewwɣen. Ammu i ɣa tessbedded anedqem nsen ḍidd inu maḥend war ttmettin ca.” 
                26     Uca igga Musa am mammec d as yumur SIDI, ammu tt igga netta.                 27     Xenni ssiwřen ayt n Is-
rayil ak-d Musa, nnan “Aqa da, ad zzayneɣ iffeɣ buḥbeř, ad netwahellek, ad netwahellek marra 
neccin!”                 28     Manwen mma i dd ɣa iqarrben ɣar Uqiḍun n SIDI, ad immet. Ma ad netwateḥḥa ař 
zzayneɣ iffeɣ buḥbeř?”   

      Řeḥmeř d řmunet n ikehhanen d Ilawiyyen        

    18     1       Inna SIDI i Harun “Cek d tarwa nnek d taddart n babac akidek, ad tarbum řmuɛṣiyyet 
n zzawect iqeddsen nwem. Cek d tarwa nnek akidek, ad arbun řmuɛṣiyyet n tukehhant. 

                2     Ad dd-tessqarrbed aytmac, taqbič n Lawi, taqbič n babac, ḥima ad twarnin dayek maḥend ad 
ac sexxaren, maca cek, jmiɛ ak-d tarwa nnek, ad tsexxared zzat i wudem n SIDI deg Uqiḍun n 
Chadet.                 3     Ad ṭṭfen acbar nnek uca ad ḥḍan x marra Aqiḍun, maca war zemmaren ad dd-qarrben 
ɣar řeqcuɛ n zzawect iqeddsen u ɣar uɛalṭar ḥima war ttmettin, war iǧi řa d nitni uřa d kenniw. 
                4     Ittxeṣṣa asen ad munen ɣark uca ad ṭṭfen acbar x Uqiḍun n Umsagar u x marra tasexxart n 
Uqiḍun. Wenni war ɣar iǧi ttesřiḥ war izemmar ad ɣarwem-dd iqarreb.                 5     Ad teṭṭfem acbar x 
zzawect iqeddsen uřa x uɛalṭar, ḥima war dd-ittis ɛad ufugum x ayt n Israyil.                 6     Necc, aqa da necc, 
ksiɣ awmaten nwem, Ilawiyyen, zi jar řwest n ayt n Israyil. Aqa nitni twammewcen i kenniw 
am tewhibt n SIDI maḥend ad sexxaren deg Uqiḍun n Umsagar.                 7     Maca cek d tarwa nnek akidek 
ad teṭṭfem tukehhant di marra min iqqnen ak-d uɛalṭar d min iǧan daxeř i uřeḥḥaf uca ammu 
ad tsexxarem kenniw. Tukehhant temmewc awem. Abarrani nni i dd ɣa iqarrben, ad itwaneɣ.”   
              8     Issiweř SIDI ak-d Harun “Necc, aqa-yi da necc, wciɣ ac tanya aṭṭaf n wecbar x tewhibin n 
usgaɛɛed inni itwaqeddmen i necc. Necc wciɣ tent i cek ak-d marra timesřayim timqeddasin 
n ayt n Israyil am tasɣart itwassdehnen, uřa i tarwa nnek, am ijj n uzerf i řebda.                 9     Wa ad yiři 
nnek zi marra timesřayin iqeddsen zi tmessi: kuř tawhibt nsen i kuř tawhibt nsen n řɣiǧet, i 
kuř taɣarṣt nsen n ddenb u i kuř taɣarṣt nsen n umarwas i zi i ɣari dd i ɣa dewřen. Wa ad yiři d 
amqeddas qaɛ i cek u i tarwa nnek.                 10     Ad tecced aya deg ijj n wemcan d amqeddas qaɛ. Kuř aryaz 
ad zzayes yecc. Aya ad yiři d amqeddas i kenniw.   
              11     Ɛawed d man aya ad yiři i cek: tawhibt n usgaɛɛed n tewhibt nsen i marra tiwhibin n wenhezzi 
n ayt n Israyil. Wciɣ tent i cek u i warrawen nnek d tarrawin nnek inni akidek iǧan. Aqa-t d ijj n 
uzerf i řebda. Kuř ijjen wenni iǧan d amezdag, ad zzaysent yecc.   
              12     Min iǧan mxeyyar n zzect d min iǧan mxeyyar n binu n jdid u zeg imendi, nni i ɣa wcin i SIDI 
zeg usuffeɣ amezwaru n řɣiǧet, aqa marra aya wciɣ ac t.                 13     Tamenzut n marra min iǧan x tem-
murt nsen, inni i dd ɣa yawyen ɣar SIDI, aqa marra man aya ad yiři i cek. Kuř ijjen wenni iǧan d 
amezdag di taddart nnek, ad zzayes yecc.   
              14     Marra min itwaḥarrmen di Israyil, ad yiři nnek.                 15     Marra min yarzmen řemřawřat d amezwaru 
jar marra aysum uca ad t qeddmen i SIDI, zi bnadem niɣ zeg ict n řebhimet, ad yiři nnek. 
Maca ad tefdid qaɛ amenzu n iwdan uca ittxeṣṣa ɛawed ad tefdid amenzu n řebhimet ixemjen. 
                16     Wi zzaysen i ɣa twafdin, ad twafdin d mmis n yijj n uyur ɛlaḥsab řqimet i tqeddared cek di 
nnuqart, xemsa n uciql ɛlaḥsab aciql n zzawect iqeddsen, wenni iǧan ɛicrin ‘jira’.                 17     Maca amen-
zu n ufunas d umenzu n uḥuři d umenzu n iɣayḍ, war t tfeddim ca. Aqa-ten d imqeddasin. Ad 
tbeqqeḍ aɛalṭar s idammen nsen u tadunt nsen ad tt tessbexxared am tewhibt n tmessi, am ict 
n řefwaḥet ittfuḥen i SIDI.                 18     Aysum nnes ad yiři nnek, amecnaw idmaren n wenhezzi d ucekrud 
afusi, ad iřin nnek.                 19     Marra tiwhibin n usgaɛɛed zi tmesřayin timqeddasin nni i ɣa ssgaɛɛden ayt 
n Israyil i SIDI, wciɣ tent i cek u i warrawen nnek d tarrawin nnek inni akidek iǧan. Aqa-t d ijj n 
uzerf i řebda, ad yiři d ijj n řɛahd s řemřaḥet i řebda zzat i wudem n SIDI, i cek u i tarwa nnek 
nni akidek iǧan.”   
              20     Inna SIDI i Harun “War ɣark ittiři d řwart di temmurt nsen u war ɣark tettiři bu tesɣart di 
řwest nsen. Necc d tasɣart nnek d řwart nnek di řwest n ayt n Israyil.                 21     Aqa da, necc wciɣ ayt n 
Lawi marra řeɛcur di Israyil d řwart, di ṭṭweɛ n tsexxart nni sexxaren deg Uqiḍun n Umsagar. 
                22     Ayt n Israyil war dd-ttqarrbem ɛad ɣar Uqiḍun n Umsagar ḥima war dd-tiwyen ammu ddenb 
x yixef nsen uca ad mmeten.                 23     Maca Ilawiyyen ad sexxaren deg Uqiḍun n Umsagar uca ad 
arbun řmuɛṣiyyet nsen. Aqa-tt d ict n tewṣiyyet i řebda i marra řejyuř nwem, aqa nitni war 



157

DI ŘEXŘA

tkessim řwart di řwest n ayt n Israyil,                 24     minzi řeɛcur n ayt n Israyil nni ittxeṣṣa ad qeddmen 
i SIDI am tewhibt n usgaɛɛed, wciɣ ten i Ilawiyyen. S uya nniɣ asen ‘War twarriten di řwest n 
ayt n Israyil!’ ”   
              25     Issiweř SIDI ak-d Musa, inna   
              26     “Ammu i ɣa tessiwřed ak-d Ilawiyyen uca ad asen tinid ‘Xmi teksim řeɛcur n ayt n Israyil nni 
wciɣ awem d řwart, xenni ad zzaysen tessgaɛɛdem ict n tewhibt n usgaɛɛed i SIDI, řeɛcur zeg 
řeɛcur.                 27     Ad awem-dd tetwaḥseb am tewhibt n usgaɛɛed, am imendi n unedrar u am tcurret 
n tsirt n uḍiř.                 28     Ammu ittxeṣṣa ad tessgaɛɛdem ict n tewhibt n usgaɛɛed i SIDI zi marra řeɛcur 
nwem, nni teksim zeg ayt n Israyil uca ittxeṣṣa ad tewcem tawhibt n usgaɛɛed i zzaysen i SIDI 
ɣar ukehhan Harun.                 29     Zi marra min d awem i ɣa wcen, ad tessgaɛɛdem nican marra min ittxeṣṣa 
ad itwassgaɛɛed i SIDI, zi marra řemxeyyar i iǧan, tasɣart nnes iqeddsen zzayes.   
              30     Uca ittxeṣṣa awem ad asen tinim ‘Mařa teksim zzayes min iǧan ḥsen, aqa aya ad itwaḥseb d 
řɣiǧet n unedrar d řɣiǧet n tsirt n uḍir i Ilawiyyen.                 31     Ad teccem aya di kuř amcan, cek d aytbab 
n taddart nnek, minzi ta d řmunet i tsexxart nwem deg Uqiḍun n Umsagar.                 32     Mařa ad zzay-
es teksim min iǧan ḥsen, xenni war tarebbum ddenb x yixef nwem. War izemmar ad tfesdem 
timesřayin timqeddasin n ayt n Israyil, ḥima war tmettim ca.’ ”   

      Aman n usizdeg        

    19     1       Issiweř SIDI ak-d Musa d Harun, inna   
              2     “Ta d tawṣiyyet zi ccariɛa nni yumur SIDI, umi inna ‘Siweř ak-d ayt n Israyil ad ac-dd 

awyen ict n tfunast tameẓyant tazeggʷaɣt, tenni icnan u tenni war di iǧi uneɛḍab uca war xas 
ssarsen ɛad azayřu.                 3     Ad tt tewced i ukehhan Aliɛazar u netta ad tt issuffeɣ barra i řmargeḥ n 
txuzan u ad as itwaɣarṣ zzat i wudem nnes.                 4     Akehhan Aliɛazar ad iksi cwayt n idammen nnes 
s uḍaḍ nnes uca ad irucc sebɛa n twařawin ca zeg idammen nnes nican arendad n Uqiḍun n 
Umsagar.                 5     Ad tetwacmeḍ tfunast zzat i tiṭṭawin nnes. Tiřmect nnes, aysum nnes d idammen 
nnes ad ten sscemḍen jmiɛ ak-d umessař nnes.                 6     Ad iksi ukehhan akeccuḍ n tcejjart n tengelt d 
tɛelǧet d uzeggʷaɣ iḥedqen uca ad inḍar aya di řwest n tmessi n tfunast nni icemmḍen.                 7     Xenni 
ad iṣebben ukehhan arruḍ nnes, ad issird arrimet nnes s waman, uca awarni as ad yadef di 
řmargeḥ n txuzan. Akehhan ad yiři ixmej ař tameddit.                 8     D wenni tt isscemḍen, ad iṣebben řa d 
netta ɛawed arruḍ nnes deg waman uca ad issird arrimet nnes s waman. Netta ad yiři ixmej ař 
tameddit.                 9     Aryaz amezdag ad iyru iɣɣeḍ n tfunast uca ad ten igg barra i řmargeḥ deg ijj n wem-
can izdig. Aqa-ten i tmesmunt n ayt n Israyil, maḥend ad ten teḥḍam i waman n weɛzař, aqa-
ten i usizdeg n ddenb.                 10     Wenni iyrun iɣɣeḍ n tfunast ad iṣebben arruḍ nnes uca ad yiři ixmej ař 
tameddit. Aqa-tt d ict n tewṣiyyet i řebda i ayt n Israyil u i ubarrani nni izeddɣen di řwest nsen.   

              11     Wi i ɣa iḥadan ijj n umettin, mammec mma igga ca n řeɛmar n bnadem, ad yiři ixmej sebɛa n 
wussan.                 12     Deg wass wiss třata ad ikkes ddenb x yixef nnes s waman n weɛzař. Xenni ad yiři izdig 
deg wass wiss sebɛa. Mařa war ikkes ddenb x yixef nnes deg wass wiss třata, war ittiři izdig deg 
wass wiss sebɛa.                 13     Marra wi iḥadan ijj n umettin, řeɛmar n yijj n bnadem immut, uca war ikkes 
ddnub x yixef nnes, aqa issexmej Tazeddiɣt n SIDI. Řeɛmar nni ad itwaqess zi Israyil. Minzi war 
itwabeqqeḍ s waman n weɛzař, ad yiři ixmej. Řexmej nnes ad xas yiři.   
              14     Wa d azerf x ijj n bnadem nni immuten deg ijj n uqiḍun. Marra wi i ɣa yadfen deg uqiḍun u 
marra wi i ɣa iqqimen deg uqiḍun, ad yiři ixmej sebɛa n wussan.                 15     Ɛawed kuř řqecɛet yarezmen, 
war xas taqebbart teqqen s tesɣunt, aqa-tt texmej,                 16     Marra wi iḥadan ḥed itwassnuqqben s ssif 
deg yeyyar, niɣ ca n umettin niɣ iɣes n yijj n bnadem, niɣ ijj n wenḍeř, ad yiři ixmej sebɛa n 
wussan.   

              17     Ittxeṣṣa ad ksin i yijj n umexmuj cwayt n iɣɣeḍ n tɣarṣt n ddenb icemḍen uca deg ict n řqecɛet 
ad xas ggen aman iddaren.                 18     Ijj n weryaz d amezdag ad iksi tɛelǧet, ad tt issuf deg waman uca 
xenni ad tt irucc x uqiḍun u x marra řeqcuɛ u x řeɛmur nni tuɣa iǧan din, uca ammu ɛawed x wi 
iḥadan iɣes niɣ ca n yijjen wenni itwassnuqqben niɣ ca n umettin niɣ ca n wenḍeř.                 19     Amezdag 
ad irucc x umexmuj deg wass wiss třata u deg wass wiss sebɛa u deg wass wiss sebɛa ad xas 
ikkes ddenb. Ad iṣebben arruḍ nnes ad issird ixef nnes s waman uca ad yiři izdeg ɣar tmeddit. 
                20     Aryaz ixemjen d wenni war ittejjin ad ikkes ddenb x yixef nnes, řeɛmar nni ad itwaqess zi 
řwest n wegraw n řgens, minzi aqa issexmej zzawect iqeddsen n SIDI. War itwabeqqeḍ s waman 
n weɛzař, aqa ixmej.   
              21     Ta d ict n tewṣiyyet i řebda i nitni. Wenni iruccen aman n weɛzař ad iṣebben arruḍ nnes uca 
wi i ɣa iḥadan aman n weɛzař, ad yiři ixmej ař tameddit.                22     Marra min itwaḥadan zeg umexmuj, 
ad yiři ixmej. Řeɛmar nni t iḥadan, ad yiři ixmej ař tameddit.’ ”   

      Řmewt n Maryam        

    20     1       Deg uyur amezwaru tiweḍ marra tamesmunt n ayt n Israyil ɣar řexřa n Ṣin. Řgens iqqim 
di Qadac. Din i temmut Maryam uca tetwanḍeř din.   

      Aman n Miriba                

        2     War tuɣi din aman i tmesmunt. Xenni munen ḍidd i Musa d Harun.                 3     Tuɣa řgens imcubbec ak-d 
Musa, nnan “Mři tuɣa zzayneɣ iffeɣ buḥbeř umi tuɣa iffeɣ buḥbeř zi aytmatneɣ zzat i wudem 
n SIDI!                 4     Mayemmi tessidfem wegraw n řgens n SIDI di řexřa-ya maḥend ad mmten din, neccin 
d řebhayem nneɣ?                 5     U mayemmi d aneɣ-dd tessiřyem zi Miṣra ḥima ad aneɣ tessiwḍem ɣar 
wemcan-a aɛeffan? Deg wemcan-a war din zzariɛet niɣ tazart niɣ tzayart niɣ aremmam u war 
din ɛad aman ḥima ad nsu.”   
              6     Xenni yiweḍ Musa ak-d Harun zi zzat n wudem n wegraw n řgens ɣar tewwart n Uqiḍun n 
Umsagar uca wḍan x wudmawen nsen uca iban asen-dd uɛuǧi n SIDI.                7     Uca issiweř SIDI ak-d 
Musa, inna   
              8     “Ksi aɛekkaz uca smun tamesmunt, cek d Harun, umac. Ittxeṣṣa ad tessiwřem ak-d teṣḍart zzat 
i tiṭṭawin nsen uca xenni ad asen tewc aman. Ammu i dd ɣa tessuffɣem aman zi teṣḍart uca ad 
tessum tamesmunt d řebhayem.”   
              9     Xenni iksi Musa aɛekkaz zi zzat n wudem n SIDI, am mammec i d as yumur netta                 10     uca issmun 
Musa d Harun agraw n řgens zzat i wudem n teṣḍart. Netta inna asen “Sřem řexxu, iɣenannen, 
ma ittxeṣṣa aneɣ ad dd-nessuffeɣ aman zi teṣḍart-a?”                 11     Uca issgaɛɛed Musa afus nnes uca iwta 
taṣḍart tnayen n twařawin s uɛekkaz nnes uca ffɣen-dd zzayes aṭṭas n waman uca teswa tmes-
munt d řebhayem nnes.   
              12     Xenni inna SIDI i Musa d Harun “Minzi kenniw war d ayi tettiqqem ař d ayi i ɣa tqeddsem zzat 
i tiṭṭawin n ayt n Israyil, x uya war tessidifem agraw-a n řgens di temmurt nni d asen wciɣ.”   
              13     Ina aqa d aman n Mariba x min xef mcubbcen ayt n Israyil ak-d SIDI uca mani netta issqeddes 
ixef nnes jarasen.   

      Idum yugi aẓwi n řgens                

        14     Issekk Musa ireqqasen zi Qadac ɣar ujeǧid n Idum, nnan “Ammu i iqqar Israyil, umac ‘Cek 
tessned marra tamara nni xaneɣ ikkin,                 15     aqa ibabaten nneɣ hwan-dd ɣar Miṣra u tuɣa nzeddeɣ 
aṭṭas n iseggʷusa di Miṣra u Imiṣriyyen ggin dayneɣ u di ibabaten nneɣ aṭṭas n řɣar.                 16     Nřaɣa x 
SIDI uca netta isřa tmijja nneɣ uca issekk-dd Lmalak nnes uca issuffeɣ aneɣ-dd zi Miṣra. Aqa da, 
aqa-neɣ di Qadac, ict n tendint ɣar ṭṭarf n jjihet n iymir nnek.                 17     Ejj aneɣ, mařa texsed, ad neẓwa 

x temmurt nnek. War nẓekkʷwi x iyyaren niɣ x tzayarin u war nsess aman zeg wanuten. X we-
brid igellden ad neɛdu břa mma ad nḥeyyed ɣar yeffus uřa ɣar uzeřmaḍ, ař i ɣa neɛdu iymiren 
n temmurt nnek.’ ”   
              18     Uca inna as Idum “War ttẓekkʷim xafi, niɣ ak kic msagareɣ s ssif balak!”                 19     Xenni nnan as ayt 
n Israyil “Ad neḍfar abrid ameqqran u mařa ad sweɣ aman nnek, necc d řebhayem inu, ad cek 
xeǧṣeɣ. Ad tt ẓwiɣ x iḍaren d wenni netta waha.”   
              20     Maca netta inna “War xas tẓekkʷim!” Uca iffeɣ Idum maḥend ad kis imsagar s yijj n ubarru 
d ameqqran d ufus ijehden.                 21     Ammu yugi Idum ad iwc ttesriḥ i Israyil maḥend ad iẓwa iymiren 
nnes. S uyenni i ijja Israyil abrid di ssibbet nnes.   

      Řmewt n Harun                

        22     Kksen iqiḍan nsen, ffɣen zi Qadac uca iwḍen ayt n Israyil ɣar wedrar n Hur, tamesmunt marra. 
                23     Issiweř SIDI ak-d Musa d Harun ɣar wedrar n Hur, ɣar weymir n temmurt n Idum, inna   
              24     “Ad itwassmun Harun ak-d řejdud nnes, minzi war ittidef ɣar temmurt nni wciɣ i ayt n Israyil, 
minzi kenniw tɣennanem x řumur inu ɣar waman n Mariba.                 25     Ksi Harun d Aliɛazar, mmis, uca 
ejj iten ad gaɛɛden x wedrar n Hur.                 26     Ɛarra Harun zeg warruḍ nnes uca syarḍ iten i Aliɛazar, 
mmis. Xenni ad itwaksi Harun uca ad immet din.”   
              27     Musa igga am mammec i d as yumur SIDI. Uřyen adrar n Hur zzat i tiṭṭawin n marra tamesmunt. 
                28     Musa iɛarra Harun zeg warruḍ nnes uca issyarḍ it i Aliɛazar, mmis. Uca immut Harun din x tqic-
cat n wedrar. Xenni ihwa-dd Musa zeg wedrar ak-d Aliɛazar.                 29     Marra tamesmunt teẓra belli Harun 
iḍřeq i buḥbeř nnes uca run třatin n wussan di ssibbet n Harun, marra taddart n Israyil.   

      Tasexxart n ujeǧid n Ɛarad        

    21     1       Akenɛani, ajeǧid n Ɛarad nni izeddɣen di Temmurt n Ljanub, isřa belli yusa-dd Israyil x 
webrid n Atarim, immneɣ ḍidd i Israyil uca iṭṭef ca zzaysen d imeḥbas.   

              2     Xenni iwca Israyil ijj n wawař i SIDI uca inna “Mařa d tidett tɛarned řgens-a deg ufus inu, necc 
ad ḥarrmeɣ tineddam nsen i uteḥḥi.”                 3     SIDI istajeb i Israyil uca isellem as Ikenɛaniyyen uca 
iḥarrem iten i uteḥḥi uřa d marra tineddam nsen uca iřaɣa amcan nni s yisem n Ḥurma.   

      Afiɣar n nnḥas                

        4     Xenni kksen iqiḍan nsen zeg wedrar n Hur ruḥen x webrid ɣar Řebḥar n Uɣanim uca s man aya 
tuɣa ittxeṣṣa ad nnḍen i temmurt n Idum. Uca řgens iṭṭeff it řeqneḍ deg webrid.                 5     Aqa iqaceḥ 
řgens ḍidd i SIDI d Musa “Mayemmi d aneɣ-dd tessuffɣem zi Miṣra maḥend ad nemmet di 
řexřa-ya? War da iǧi weɣrum uřa d aman. Řeɛmar nneɣ iɛiff zeg weɣrum-a i war issekkʷin!”  
              6     Xenni iḍřeq SIDI ifiɣran yareqqen jar řgens inni izeɛfen řgens uca immut waṭṭas n řgens n 
Israyil.                 7     Yusa-dd řgens ɣar Musa, nnan “Aqa nexḍa, minzi nqaceḥ ak-d SIDI u akidek. Ẓaǧ i SIDI 
maḥend ad xaneɣ ikkes ifiɣran-a.” Xenni iẓuǧ Musa di ṭṭweɛ n řgens.   
              8     Inna SIDI i Musa “Egg ijj n ufiɣar yareqqen uca sars it x ict n teḥnact uca man wen mma 
itwazeɛfen zzayes u ixzar days, ad iddar.”                 9     Uca igga Musa ijj n ufiɣar n nnḥas uca issars it x 
weqḍib uca imsar meřmi izeɛɛef ca n ufiɣar ca n yijjen, aqa ixzar ɣar ufiɣar n nnḥas uca xenni 
iqqim iddar.   

      Zi Ubut ɣar Fisja                

        10     Xenni kksen ayt n Israyil iqiḍan nsen uca wtin iqiḍan nsen di Ubut.                 11     Xenni kksen iqiḍan nsen 
zi Ubut, wtin iqiḍan nsen ɣar arwinat n Ɛabarim di řexřa i iǧan zzat i wudem n Mu’ab manis 
dd-tneqqar tfuct.                 12     Zi senni kksen iqiḍan nsen uca wtin iqiḍan nsen di teɣzurt n teɣzart n Zarad. 

                13     Zi senni kksen iqiḍan nsen uca wtin iqiḍan nsen ɣar ujemmaḍ n yeɣzar n Arnun, wenni issizřen 
di řexřa uca iffeɣ zi jjihet n weymir n Imuriyyen, minzi aqa Arnun d aymir ak-d Mu’ab, jar 
Mu’ab d Imuriyyen.                 14     X uya qqaren deg wedlis itwannḍen n garrat n SIDI 

“Wahib di Sufa di teɣzurt n teɣzart n Arnun,   
              15     u asizzeř n tɣezratin, 
 ařami iwḍen ɣar tzeddiɣt n Ɛar 
d wenni isennden x weymir n Mu’ab.”   

              16     Zi senni ruḥen ɣar Bi’r. Wa aqa d anu x min xef inna SIDI i Musa “Smun řgens, xenni ad asen 
wceɣ aman.”                 17     Xenni iɣennej Israyil izři-ya 

“Ngez, a anu, 
u kenniw ad xas-dd tarrem.   
              18     Cek anu, wenni ɣzin řḥukkam, 
wenni ineqcen tarwa n taṣiřet n řgens ak-d umgewwad nsen 
s iqeṭṭaben nsen.” 

Zi řexřa ruḥen ɣar Mattana                 19     uca zi Mattana ɣar Naḥliyil, zi Naḥliyil ɣar Bamut,                 20     uca zi Bamut 
ɣar teɣzurt nni iǧan deg yeyyar n Mu’ab, x tqiccat n Fisja nni ittsijjan ɣar unezruf.   

      Aɣelleb x Siḥun d Ɛuj                

        21     Xenni issekk Israyil ireqqasen ɣar Siḥun, ajeǧid n Imuriyyen, inna   
              22     “Ejj ayi ad ẓwiɣ x temmurt nnek. War neggʷej ca ɣar iyyaren niɣ ɣar tzayarin uca war nsess 
aman zeg wanuten. X webrid igellden i xef i ɣa neɛdu, ař i ɣa neɛdu iymiren n temmurt nnek.” 
                23     Maca Siḥun war yejji ad iẓwa Israyil x iymir nnes. Issmun Siḥun marra řgens nnes uca iffeɣ 
ḥima ad imsagar ak-d Israyil, ɣar rexřa, uca yusa-dd di Yahaṣ uca immneɣ ak-d Israyil.                 24     Uca 
Israyil iwta it s řeqḍeɛ n ssif uca iksi temmurt nnes d řwart zi Arnun ař Yabbuq, ař ayt n Ɛammun, 
minzi iymir n ayt n Ɛammun aqa-t d ij n lbaraj ijehden.                 25     Iksi Israyil marra tineddam-a uca izdeɣ 
Israyil di marra tineddam n Imuriyyen, di Ḥacbun u di marra tnedddam i ɣars dd-iqqnen.                 26     Minzi 
Ḥacbun tuɣa d tandint n Siḥun, ajeǧid n Imuriyyen, uca netta tuɣa immneɣ ak-d ujeǧid i d as-dd 
izwaren n Mu’ab uca iksi zzayes marra tammurt nnes ař Arnun.                27     X uya iqqar wawař iweznen 

“Asem-dd ɣar Ḥacbun, 
ad tetwabna u tetwaɛdeř tendint n Siḥun!   
              28     Minzi timessi teffeɣ-dd zi Ḥacbun 
uca ijj n uɛeccař zi tendint n Siḥun 
icca Ɛar n Imu’abiyyen 
d isiditen n řuɛřat n Arnun.   
              29     Uct xak, Mu’ab! Itwahellek řgens n Kamuc. 
Tarwa nnes i tuɣa yarewřen 
d yessis aqa isellem iten d imeḥbas i Siḥun, 
ajeǧid n Imuriyyen.   
              30     Aqa newwet iten. 
Ḥacbun itwahellek ař Dibun. 
Uca nareddeǧ iten ař Nufaḥ 
tenni iǧan ař Midaba.”   



161

DI ŘEXŘA

              31     Ammu i idweř Israyil ad izdeɣ di temmurt n Imuriyyen.                32     Uca issekk Musa ibergagen ɣar 
Yaɛzir uca ksin tineddam i ɣars dd-iqqnen uca uẓẓřen x Imuriyyem nni tuɣa din izeddɣen.   
              33     Uca dewřen-dd, uřyen abrid ɣar Bacan. Xenni iffeɣ-dd Ɛuj, ajeǧid n Bacan, maḥend ad kidsen 
imsagar, netta d marra řgens nnes, i umenɣi di Idraiɛi.                 34     Inna SIDI i Musa “War tteggʷed ca, 
minzi necc wciɣ t deg ufus nnek, netta d marra řgens nnes d temmurt nnes uca ad zzayes teg-
ged amecnaw min teggid zi Siḥun ajeǧid n Imuriyyen wenni tuɣa izeddɣen di Ḥacbun.                35     Uca 
aredǧen t, netta d tarwa nnes d marra řgens nnes, ař war iqqim uřa d ijj n umařwar uca ksin 
tammurt nnes d řwart.   

      Balɛam itwařaɣa zi Balak        

    22     1       Xenni kksen ayt n Israyil iqiḍan nsen uca wtin iqiḍan nsen di řewḍat n Mu’ab, arendad 
n Ariḥa nni iǧan ɣar ujemmaḍ n L'Urdun.                 2     Uca iẓra Balaq, mmis n Ṣiffur, marra min igga 

Israyil deg Imuriyyen.                3     Uca Mu’ab tuɣa itteggʷed aṭṭas zi řgens-a, minzi tuɣa-ten deg waṭṭas. 
Mu’ab tuɣa ittnexřaɛ zi ayt n Israyil.   
              4     Uca inna Mu’ab i imɣaren n Midiyan “Řexxu řɣaci-ya ad iřseḥ marra min i d aneɣ-dd innḍen, 
am mammec iřesseḥ ufunas taziyzawt n yeyyar.” Tuɣa Balaq, mmis n Ṣiffur, ajeǧid n Mu’ab.                 5     Is-
sekk ireqqasen ɣar Balɛam, mmis n Baɛur, wenni tuɣa izeddɣen di Fattur ɣar yeɣzar, di temmurt 
n ayt n Ɛamuw maḥend ad as dd-řaɣan uca netta inna “Xẓar, iffeɣ-dd yjj n řgens zi Miṣra uca 
xzar, aqa idřa tammurt ař mani tiweḍ tiṭṭ ad tẓar uca aqa zeddɣen nican arendad inu.                 6     Ass-dd 
řexxu, nɛeř řgens di ṭṭweɛ inu, minzi aqa ijhed xafi. Ad taɣ necc zemmareɣ ad t ɣeřbeɣ niɣ ad t 
ssuffɣeɣ zi temmurt, minzi necc ssneɣ belli wi i ɣa tbarked cek ad itwabarek u wi i ɣa tneɛřed, 
ad itwanɛeř.”   
              7     Xenni ruḥen imɣaren n Mu’ab d imɣaren n Midiyan ak-d řmunet n uɛezzem deg ufus nsen. 
Iwḍen ɣar Balɛam uca ssiwřen akides s wawařen n Balak.                 8     Netta inna asen “Sensem da ǧiřet-a, 
xenni necc ad xawem dd-arreɣ am mammec ɣari i ɣa issiweř SIDI.” Xenni qqimen řḥukkam 
n Mu’ab ɣar Balɛam.                 9     Uca yusa-dd AREBBI ɣar Balɛam, inna “Min ɛnan iryazen nni iǧan 
akidek?”                 10     Inna Balɛam i AREBBI “Balak, mmis n Ṣiffur, ajeǧid n Mu’ab, issekk iten-dd ɣari, 
inna                11     ‘Aqa da, ijj n řgens iffeɣ-dd zi Miṣra u aqa idřa tammurt ař mani zemmarent tiṭṭawin ad 
twařant. As-dd, nɛeř it di ṭṭweɛ inu. Ad taɣ zemmareɣ xenni ad kis mmenɣeɣ niɣ ad t ssuffɣeɣ.’ 
”                 12     Uca inna AREBBI i Balɛam “War ttriḥ kisen niɣ ad tneɛřed řgens nni, minzi řgens aqa it-
wabarek.”   
              13     Xenni ikkar Balɛam di ṣṣbeḥ uca inna i řḥukkam n Balak “Dewřem-dd ɣar temmurt nwem, 
minzi SIDI war d ayi ismiḥ ḥima ad raḥeɣ akidwem.”                 14     Xenni kkaren řḥukkam n Mu’ab uca 
dewřen-dd ɣar Balak uca nnan “Balɛam yugi ad dd-yas akidneɣ.”   

              15     Issekk Balak ɛawed řḥukkam, ɛad ktar u ɛad wenni icennɛen ktar x yina imezwura.                 16     Usin-dd 
ɣar Balɛam, nnan “Ammu iqqar Balak, mmis n Ṣiffur ‘Ttzawgeɣ cek, war tejji ixef nnek maḥend 
war ɣari dd-ttased!                 17     Minzi ad cek karrmeɣ s waṭṭas uca ad ggeɣ marra min d ayi i ɣa tinid. 
Ttzawgeɣ cek, as-dd uca nɛeř řgens-a di ṭṭweɛ inu!”   
              18     Yarra Balɛam uca inna i imsexxaren n Balak “Waxxa Balak ad ayi iwc taddart nnes teccur s 
nnuqart d wureɣ, ɛad war zmireɣ ad ffɣeɣ x řumur n SIDI, AREBBI inu, maḥend ad ffɣeɣ x ca n 
řḥajet d tameẓyant niɣ x ca n řhajet d tameqqrant.                 19     Xenni řexxu, ttzawgeɣ kenniw, qqimem 
danita ǧiřet-a ḥima ad ssneɣ min d ayi i ɣa yini SIDI ɛad ktar.”                 20     Di ǧiřet yusa-dd AREBBI ɣar 
Balɛam, inna as “Mařa dewřen-dd yeryazen nni ɛawed maḥend ad ac-dd řaɣan, kkar xenni uca 
ruḥ akidsen. Maca war ttegg mɣir min d ac i ɣa iniɣ.”                 21     Ikkar Balɛam ɣar ṣṣbeḥ uca iḥezzem i 
teɣyuč nnes uca yuyur ak-d řḥukkam n Mu’ab.   

              22     Xenni itwassarɣ lɣaḍab n AREBBI, minzi netta iruḥ uca Lmalak n SIDI ibedd deg webrid am ijj 
n řeɛdu ḍidd nnes. Netta inya x teɣyuč nnes uca tnayen n iḥudriyyen tuɣa-ten akides.                 23     Uca 
taɣyuč teẓra Lmalak n SIDI ibedd deg webrid s ssif nnes itwajebden deg ufus nnes. S uyenni 
terḥem teɣyuč zeg webrid uca tuyur deg iyyar. Xenni iwta Balɛam taɣyuč ḥima ad tt yarr ɣar 
webrid.   
              24     Maca Lmalak n SIDI ibedd deg ict n tebridt teḥṣar di tzayart nni s yijj n weɣbar ɣar ṭṭarf d ijj 
n weɣbar ɣar ṭṭarf nneḍnit.                 25     Umi teẓra teɣyuč Lmalak n SIDI, teřṣeq ɣar weɣbar uca itwaḥṣar 
uḍar n Balɛam ak-d weɣbar uca netta iqqim iccat itt.   
              26     Uca iruḥ Lmalak n SIDI ɣar zzat uca ibedd deg ijj n wemcan iḥṣar aṭṭas ař mani war itwif ttasiɛ 
maḥend ad yiři iḥeyyed ɣar yeffus uřa ɣar uzeřmaḍ.                 27     Umi teẓra teɣyuč Lmalak n SIDI, tbarc 
sadu Balɛam uca Balɛam iffugem uca ifarc taɣyuč s yijj n ukeccuḍ.  
              28     Xenni yarzem SIDI aqemmum n teɣyuč uca tenna i Balɛam “Min d ac ggiɣ umi d ayi tfarced 
řexxu ɛad třata n imuren?”                 29     Xenni inna Balɛam i teɣyuč “Minzi cem tbuṣared xafi. Mři ɣari ssif 
deg ufus inu, ad tiři xenni nɣiɣ cem!”                 30     Tenna teɣyuč i Balɛam “Ma war ǧiɣ necc taɣyuč nnek 
i xef tenyid zeg wami necc ɣark ǧiɣ ař ass-a? Ma aqa necc nnumeɣ teggeɣ ak kik ammu?” Uca 
yarra-dd xas “Lla!”                 31     Xenni yarzem SIDI tiṭṭawin n Balɛam ařami iẓra Lmalak n SIDI ibedd deg 
webrid s ssif nnes ittwajebden deg ufus nnes. Xenni isseqwes Balɛam azeǧif nnes uca yuḍar am 
dd-yarra udem nnes ɣar temmurt.                 32     Xenni inna as Lmalak n SIDI “Mayemmi tewtid taɣyuč nnek 
třata n imuren? Xzar aqa necc ffɣeɣ-dd am řeɛdu nnek minzi abrid-a ḍidd inu u ad cek indeh 
deɣya ɣar uhellek.                 33     Taɣyuč teẓra ayi uca terḥem xenni zi zzat i wudem inu třata n imuren. 
Mařa war terḥim zi zzat i wudem inu, xenni necc ad yiři aqa řexxu nɣiɣ cek u nettat ad tt jjeɣ ad 
teddar.”                 34     Xenni inna Balɛam i Lmalak n SIDI “Aqa necc xḍiɣ, minzi war ssineɣ belli cek tbed-
ded zzati deg webrid. Ɛad řexxu, mařa aya d řɛib di tiṭṭawin nnek, necc ad dd-dewřeɣ.”                 35     Inna 
Lmalak n SIDI i Balɛam “Ruḥ ak-d iwdan-a, maca siweř waha min d ac i ɣa iniɣ.” Ammu iruḥ 
Balɛam ak-d řḥukkam n Balak.  

              36     Umi Balak isřa, aqa Balɛam yusa-dd, iruḥ ař tandint n Mu’ab i iǧan ɣar jjihet n weymir n Arnun 
ḥima ad t immeřqa, ɣar ṭṭarf n jjihet n weymir.                 37     Uca Balak inna i Balɛam “Ma war ssekkeɣ necc 
iwdan ad ac dd-řaɣan? Mayemmi war dd-tusid ɣari? Ma war zemmareɣ necc ad cek karmeɣ?” 
                38     Xenni yarra-dd Balɛam x Balak “Aqa da, necc usiɣ-dd ɣark, maca ma zemmareɣ necc řexxu ad 
ssiwřeɣ x ca? Awař nni i ɣa yegg SIDI deg uqemmum inu, ggur ad t ssiwřeɣ.”                 39     Uca iruḥ Balɛam 
ak-d Balak uca usin-dd ɣar tendint n Ḥaṣut.                 40     Xenni iɣarṣ Balak ifunasen d wuǧi, issekk zzaysen 
ɣar Balɛam u ɣar řḥukkam nni tuɣa akides.                 41     Di ṣṣbeḥ imsar belli Balak yiwi Balɛam uca issiřy 
it x řuɛřat n Baɛl mani tuɣa izemmar ad iẓar řgens ař ṭṭarf iggʷejen qaɛ.   

      Balɣam ibarek Israyil        

    23     1       Xenni inna Balɛam i Balak “Bna sebɛa n iɛalṭaren danita i necc uca sewjed ayi sebɛa 
n imwan d sebɛa n icarriyyen.”                 2     Balak igga am mammec d as inna Balɛam uca Balak d 

Balɛam qeddmen ijj n umwa d ijj n icarri x kuř ijj n uɛalṭar.                 3     Xenni Balɛam inna i Balak “Bedd din 
zzat i tɣarṣt n wecmaḍ nnek, xenni necc ad raḥeɣ. Ad taɣ ak kidi imsagar SIDI uca man awař nni 
d ayi i ɣa isscen, necc ad ac t-idd ssargbeɣ.” Xenni iruḥ Balɛam ɣar tqiccat d taqeccart n wedrar.   
              4     U AREBBI immeřqa ak-d Balɛam uca netta inna as “Aqa ssgaɛɛdeɣ sebɛa n iɛalṭaren uca 
qeddmeɣ ijj n umwa d ijj n icarri x kuř ijj n uɛalṭar.”                 5     Xenni igga SIDI ijj n wawař deg uqemmum 
n Balɛam uca inna “Dweř ɣar Balak uca siweř awař-a.”   
              6     Uca umi ɣars-dd idweř, aqa da, ibedd zzat i tɣarṣt n wecmaḍ nnes, jmiɛ ak-d řḥukkam n Mu’ab. 
                7     Xenni ibda iqqar netta awař nnes iweznen, inna 

“Zi Aram indeh ayi-dd Balak, ajeǧid n Mu’ab, 
zeg idurar n ccarq, inna 
‘As-dd, nɛeř ayi Yaɛqub, 
as-dd, zawar Israyil!’   
              8     Maca mammec i ɣa neɛřeɣ, 
wenni war itwaneɛřen zi Arebbi 
u mammec i ɣa zawareɣ 
wenni war izawar SIDI?   
              9     Minzi zi tqiccat n tṣuḍar twařiɣ t 
uca zi tiwririn xezzareɣ days. 
Aqa wa d ijj n řgens izeddɣen weḥdes 
u war iḥesseb ixef nnes jar řegnus.   
              10     Wi i ɣa iḥesben acař n Yaɛqub 
 niɣ wi i ɣa iḥesben řqedd n n arbeɛ zi Israyil? 
 Ejj ad immet řeɛmar inu řmewt n imseggaden 
 u ejj ɛawed ad yiři uneggar n tudart inu ad imqudda akides!”   

              11     Uca xenni Balak inna i Balɛam “Min d ayi teggid? Necc iwyeɣ cek ḥima ad tneɛřed řɛedyan inu, 
maca xzar, aqa nican tbarked ten!”                 12     Netta yarra-dd, inna “Ma war ittxeṣṣi ad ḥḍiɣ maḥend 
ad ssiwřeɣ min igga SIDI deg uqemmum inu?”                 13     Xenni inna Balak “Ttzawgeɣ cek ad dd-tased 
akidi ɣar ijj n wemcan nneḍni zi manis i t ɣa tẓared ɛawed. Ad tẓared ṭṭrufa nnes waha, war ten 
tẓarred marra. Zi senni ad t tneɛřed di ṭṭweɛ inu!”   
              14     Uca yiwyi it ɣar řewḍa n Ṣufim x tqiccat n Fisja uca ibna din sebɛa n iɛalṭaren uca x kuř aɛalṭar 
iqeddem din ijj n umwa d ijj n icarri.                 15     Netta inna i Balak “Mařa cek ad tbedded da zzat i tɣarṣt 
n wecmaḍ nnek, xenni necc ad kis msagareɣ din.”                 16     Uca imsagar SIDI ak-d Balɛam uca igga ijj 
n wawař deg uqemmum nnes uca inna “Dweř ɣar Balak uca ini as ammu.”                 17     Umi ɣars-dd yusa, 
aqa da, netta tuɣa ibedd zzat i tɣarṣt n wecmaḍ nnes uca řḥukkam n Mu’ab bedden zzates. Inna 
as Balak “Min inna SIDI?”   
              18     Xenni ibda netta awař nnes iweznen, inna 

“Kkar, Balak, sḥess! 
 Seř ɣari, cek, mmis n Ṣiffur!   
              19     Arebbi war iǧi d aryaz, maḥend zeɛma ad issxarreq, 
 niɣ d mmis n bnadem maḥend zeɛma ad t iřqef wendam. 
 Ma ad yini uca war tt ittegg, 
 niɣ ad issiweř uca war tt ittkemmiř?   
              20     Aqa da, aqa ṭṭfeɣ awařen ḥima ad barkeɣ. 
 Umi ibarek netta, 
 xenni necc war zemmareɣ ad dd-arreɣ aya.   
              21     War itwiři řmuɛṣiyyet n Yaɛqub 
 uřa d arber n Israyil war t iẓar. 
 SIDI, AREBBI nnes, aqa-t akides 
 uca uṣuḍi s wesruddeḥ di řbuq di ṭṭweɛ n ujeǧid aqa-t days.   
              22     Arebbi issufeɣ iten zi Miṣra. 
 Jjehd nnes am wenni n ufunas n řexřa.   
              23     War din awař n tgezzant ḍidd i Yaɛqub 

 u war din aɛezzem ḍidd i Israyil. 
 Ta d řweqt aqa tetwanna x Yaɛqub d Israyil 
 ‘Min igga Arebbi!’   

              24     Aqa da, řgens ad ikkar amecnaw ict n teyradt 
 u ad dd-igaɛɛed am weyrad. 
 War issezzeř ixef nnes ař i ɣa yecc taymart nnes 
 uca ad issu idammen n min imezzeq.”   

              25     Xenni Balak inna i Balɛam “Mařa xenni war texsed qaɛ ad t tneɛřed, war t ttbarak ca ɛawed.”   
              26     Balɛam yarra-dd uca inna i Balak “Ma war d ac nniɣ ‘Marra min d ayi i ɣa ini SIDI, ad t ggeɣ?’ ”  
              27     Xenni inna Balak i Balɛam “Ttzawgeɣ cek ad dd-tased, ad cek awyeɣ ɣar ijj n wemcan nneḍni. 
Ad taɣ ad yiři yarḍa di tiṭtawin n AREBBI mařa ad t tneɛřed zi senni di ṭṭweɛ inu.”                 28     Uca Balak 
indeh Balɛam ɣar tqiccat n Faɣur nni ixeẓẓaren ɣar Yacimun.                 29     Xenni Balɛam inna i Balak “Bna 
danita sebɛa n iɛalṭaren uca sewjed ayi danita sebɛa n imwan d sebɛa n icarriyyen.”                 30     Balak 
igga am mammec d as inna Balɛam uca x kuř ijj n uɛalṭar iqeddem din ijj n umwa d ijj n icarri.   

      Awařen iweznen n Balɛam         

    24     1       Iẓra Balɛam belli aqa yarḍa i tiṭṭawin n SIDI umi ibarek Israyil uca xenni war ggur ad 
yarzu amecnaw amur amezwaru d umur wiss tnayen di tseḥḥart, maca yarra udem nnes 

ɣar řexřa.                 2     Umi issgaɛɛed tamuɣři nnes, iẓra Israyil izdeɣ din ɛlaḥsab tiqebbař nnes, uca yusa-
dd Arruḥ n AREBBI xas.                 3     Xenni ibda netta awař nnes iweznen, inna 

“Tawařt n Balɛam, mmis n Baɛur, 
 tawařt n weryaz ijehden wenni umi teqqen tiṭṭ,   
              4     ict n tawařt n wenni isřin awařen n Arebbi, 
 d wenni iẓrin aweḥḥi n Umzemmar x kuřci, 
 wenni iwḍan am d as twarezment tiṭṭawin.   
              5     A Yaɛqub, mecḥař ṣebḥen iqiḍan nnek 
 d tzeddiɣin nnek, a Israyil!   
              6     Amecnaw tiɣzurin itwasswiẓẓḍent, 
 amecnaw tirtutin zzat i yeɣzar, 
 amecnaw ticejjura n ṣibr nni iẓẓu SIDI, 
 amecnaw ticejjura n tengelt zzat i waman.  
              7     Zeg ibuqařen nnes ad ssizzřen aman 
 uca zzariɛet nnes ad tiři deg waman aṭṭas. 
 Ajeǧid nnes ad itwassgaɛɛed x Axax 
 u tageldit nnes ad tetwassuɛřa.   
              8     Arebbi issuffeɣ it-idd zi Miṣra. 
 Jjehd nnes amecnaw jjehd n ufunas n řexřa. 
 Ad yecc řegnus, iɣrimen nnes, 
 ad irbez iɣussan nsen 
 uca ad ten issnuqqeb s fritcat nnes.   
              9     Aqa iɣnes, issezzeř ixef nnes amecnaw ayrad, amecnaw tayradt. 
 Wi t i ɣa issekkaren? 

 Wenni i ɣa tbarked, ad itwabark 
 u wenni i ɣa tneɛřed, ad itwanɛeř!”  

              10     Xenni itwassarɣ ufugem n Balak x Balɛam. Iwta netta deg ifassen nnes uca Balak inna i Balɛam 
“Aqa řaɣiɣ-dd cek maḥend ad tneɛřed řɛedyan inu, maca xzar, aqa tbarked iten ɛad nican třata 
n imuren!                 11     Xenni řexxu, arweř ɣar wemcan nnek! Necc nniɣ ac t, ad cek cennɛeɣ aṭṭas, maca 
xzar, SIDI imneɛ xak ccenɛet nni!”   
              12     Xenni inna Balɛam i Balak “Ma war ssiwřeɣ ak-d ireqqasen nni d ayi-dd tssekked uca nniɣ 
                13     ‘Waxxa Balak ad ayi iwc taddart nnes teccur s nnuqart d wureɣ, xenni necc ɛad war zmireɣ 
ad ɛeddiɣ x řumur n SIDI maḥend ad ggeɣ ca n řḥajet n řɣar niɣ n řxar zeg wuř inu. Min i ɣa 
yini SIDi, ad t iniɣ.’                 14     Řexxu xenni, aqa da, necc ad dd-dewřeɣ ɣar řgens inu. As-dd, necc ad cek 
ssaregbeɣ x řefhamet uca ad ac iniɣ min d ac i ɣa yegg řgens-a deg uneggar n wussan.”   
              15     Xenni ibda netta awař iweznen nnes, inna 

“Ict n tawařt n Balɛam, mmis n Baɛur, 
 ict n tawařt n weryaz ijehden, wenni umi teqqen tiṭṭ!   
              16     Tawařt n wenni isřin awařen n Arebbi, 
d wenni issnen zi tussna n wenni d Amɛuǧi x kuřci,
d wenni iẓrin aweḥḥi n Umzemmar x kuřci, 
u n wenni, umi dd-iwḍa deg uḥeḍḍar, ad as arezment tiṭṭawin,  
              17     Ad t ẓarɣ, war iǧi řexxu, 
 ad t twařiɣ, maca war iǧi zi řadaset. 
 Ad dd-iffeɣ itri zi Yaɛqub 
 uca ad tekkar teɣɣarct n řḥakem zi Israyil, 
 wenni i ɣa issenhezzen arebɛa n tɣemmura n Mu’ab 
 uca ad irbez marra tarwa n ssdeɛ   
              18     uca ad ksin Idum d řwart 
 uca Saɛir ad yiři d agra n řɛedyan nnes, 
 maca Israyil ad igg taryast.  
              19     Zi Yaɛqub ad dd-iffeɣ ijjen wenni i ɣa iḥekmen 
 uca netta ad ihellek inni iqqimen ddaren zi tneddam.”   

              20     Umi netta iẓra Ɛamaliq, ibda awař iweznen nnes, inna 
“Ɛamaliq d amezwaru n řegnus, 
 maca aneggaru nnes ad idweř d ahellek!”   

              21     Řami iẓra Iqiniyyen, ibda netta awař iweznen nnes, inna 
“Tazeddiɣt nnek temten 
 uca teggid řɛucc nnek di teṣḍart.   
              22     Ɛad Qayin ad itwakettef. 
 Ař meřmi izemmar ad ac dd-yawi Accur d ameḥbus?”   

              23     Uca ibda netta awař iweznen nnes, inna 
“Ay, wi i ɣa iqqimen iddaren xmi i ɣa yegg Arebbi aya?   
              24     Iɣarruba zi jwayeh n Kittim ad ɣezzan Accur 
 uca ad ɣezzan ɛawed x Ɛabir 
 u netta tanya ad itwateḥḥa.”   

              25     Ikkar Balɛam uca yuyur uca idweř ɣar wemcan n tzeddiɣt nnes. Uřa d Balak iṭṭef abrid nnes.  

      Israyil i laṣnam n yessis n Mu’ab        

    25     1       Izdeɣ Israyil di Ciṭṭim uca ibda řgens ad iqeḥḥeb ak-d yessis n Mu’ab.                 2     Ɛarḍen-dd řgens 
ɣar tɣarṣi n irebbiten nsent uca řgens icca zzaysent uca yuḍar i irebbiten nsent.                3     Ammu 

iřṣeq řgens di Baɛl-Faɣur uca itwassarɣ lɣaḍab n SIDI x Israyil.   
              4     Inna SIDI i Musa “Ksi marra izeǧifen n řgens uca ayeř iten zzat i SIDI di tfuct iḥarren, ař řḥaduq 
n lɣaḍab n SIDI n Israyil ad dd-itwadweř.”                 5     Xenni inna Musa i řquḍat n Israyil “Kuř ijj ad ineɣ 
inni zi jar yeryazen nnes munen ak-d Baɛl-Faɣur!”   
              6     Uca aqa da, ijj n weryaz zeg ayt n Israyil yusa-dd uca yiwi-dd ict n temɣart tmidiyanect ɣar 
aytmas zzat i tiṭṭawin n Musa uca zzat i tiṭṭawin n marra tamesmunt n ayt n Israyil, am trun 
nitni ɣar tewwart n Uqiḍun n Umsagar.                 7     Iẓra it Finaḥas, mmis n Aliɛazar, mmis n ukehhan uca 
netta ikkar zi řwest n tmesmunt uca iksi ijj n uḥric deg ufus nnes.                 8     Uca iruḥ awarni i weryaz ɣar 
uqiḍun s řqubbet uca issnuqqeb iten s tnayen, aryaz zi Israyil d temɣart s uɛeddis nnes. Xenni 
tbedd jjriḥect x ayt n Israyil.                 9     Uca mmuten di jjriḥect arebɛa u-ɛicrin-ařaf n iwdan  
              10     Issiweř SIDI ak-d Musa, inna   
              11     “Finaḥas, mmis n Aliɛazar, mmis n Harun, akehhan, isseɛqeb asɛar inu x ayt n Israyil, minzi 
netta tuɣa imḥeḍ aṭṭas di řwest nsen di ṭṭweɛ n tusmi inu, maḥend war tteḥḥiɣ ayt n Israyil di 
řweqt n tusmi inu.                 12     X uya ini ‘Xẓar, ad as wceɣ řɛahd inu n řehna                 13     uca netta d zzariɛet nnes 
awarni as ad ɣarsen yiři řɛahd n tukehhant i řebda, minzi netta tuɣa imḥeḍ di ṭṭweɛ n AREBBI 
nnes uca ifda x ayt n Israyil.’ ”  
              14     Isem n weryaz Israyili, i tuɣa itwaneɣ jmiɛ ak-d temɣart Tamidyanect, tuɣa-t Zimri, mmis n 
Salu, ijj n umɣar x ict n taddart n ict n tbabat n Icimɛuniyyen.                 15     Isem n temɣart Tamidyanict 
i tuɣa itwanɣen tuɣa-t Kuzbi, yeǧis n Ṣur, wenni d ijj n uzeǧif x teqbič n ict n taddart n yijj n 
tbabat n Imidyaniyyen.   
              16     Issiweř SIDI ak-d Musa, inna   
              17     “Ḥṣarem x Imidyaniyyen uca ɣellbem xasen,                18     minzi nitni ḥṣaren kenniw s teḥraymect nsen 
s minzi kenniw zeřɣen zi jjihet n Faɣur d Kuzbi, yeǧis n umɣar n Midyan, učmatsen tenni 
ittwanɣen deg wass n jjriḥect di ssibbet n Faɣur.                         

        19     Uca awarni i jjriḥect imsar min i dd-igguren:   

Aḥesseb n Israyil i twařa wiss tnayen

          26     1       Issiweř SIDI ak-d Musa d Aliɛazar, mmis n Harun, akehhan, inna   
              2     “Ḥesbem marra tamesmunt n ayt n Israyil, azeǧif azeǧif, zi ɛicřin n iseggʷusa sennej, 

ɛlaḥsab taddart n ibabaten nsen, marra di Israyil nni dd-itteffɣen ak-d řɛeskar.”                 3     Musa d 
Aliɛazar, akehhan, ssiwřen akidsen di řewḍat n Mu’ab, ɣar L'Urdun zzat i Ariḥa uca nnan                 4     “Zi 
ɛicřin n isseggʷusa sennej!” am mammec yumur SIDI i Musa. 

Ina d ayt n Israyil nni tuɣa dd-iffɣen zi temmurt n Miṣra:   

              5     Rubin tuɣa d amenzu n Israyil.. Aqa d tarwa n Rubin: zi Ḥanok, tawacunt n Iḥanukiyyen, zi 
Fallu, tawacunt n Ifalluwiyyen,   
              6     zi Ḥaṣrun tawacunt n Iḥaṣruniyyen, zi Karmi tawacunt n Ikarmiyyen.   



167

DI ŘEXŘA

              7     Tina tuɣa d tiwacunin n Irubiniyyen uca inni zzaysen itwaḥesben tuɣa-ten di třata u-rebɛin-
ařaf u-sebɛa-mya u-třatin n yeryazen.   
              8     Tarwa n Fallu tuɣa-ten: mɣir Iliyab.  
              9     Tuɣa tarwa n Iliyab: Nimuyil, Datan d Abiram. Ina, Datan d Abiram, tuɣa-ten d imřaɣan n 
tmesmunt inni iɣewwɣen ḍidd i Musa d Harun, jmiɛ ak-d ubarru n Quraḥ, umi ɣewwɣen ḍidd 
i SIDI.                 10     Tammurt tarzem aqemmum nnes uca tsarḍ iten, jmiɛ ak-d Quraḥ, uca x man aya im-
mut ɛawed ubarru nni ařami timessi tecca mitayn u-xemsin n yeryazen. Dewřen nitni d ijj n 
weɛřam.                 11     Maca tarwa n Quraḥ war mmuten ca.   

              12     Ina tuɣa d tarwa n Cimɛun ɛlaḥsab tiwacunin nsen: zi Nimuyil tawacunt n Inimuyiliyyen, 
zi Yamin tawacunt n Iyaminiyyen, zi Yakin tawacunt n Iyakiniyyen,                 13     zi Zaraḥ tawacunt n 
Izaraḥiyyen, zi Cawul tawacunt n Icawuliyyen.                 14     Tina tuɣa d tiwacunin n Icimɛuniyyen: tnayen 
u-ɛicrin-ařaf u-mitayn n yeryazen.   

              15     Ina tuɣa d tarwa n Jad ɛlaḥsab tiwacunin nsen: zi Ṣifun tawacunt n Iṣifuniyyen, zi Ḥajji ta-
wacunt n Iḥajjiwiyyen, zi Cuni tawacunt n Icuniyyen,                 16     zi Uzni tawacunt n Iyuzniyyen, zi Ɛiri 
tawacunt n Iɛiriyyen,                 17     zi Arud tawacunt n Irudiyyen, zi Ariyili tawacunt n Iriyiliyyen.                 18     Tina 
tuɣa-tent d tiwacunin n Jad uca inni zzaysen itwaḥesben tuɣa-ten di arebɛin-ařaf u-xemsa-mya.   

              19     Tarwa n Yahuda tuɣa-ten d Ɛir d Unan. Maca mmuten Ɛir d Unan di temmurt n Kenɛan.                 20     Ina 
tuɣa-ten d tarwa n Yahuda ɛlaḥsab tiwacunin nsen: zi Cila, tawacunt n Icilayyen, zi Faraṣ tawa-
cunt n Ifaraṣiyyen, zi Zaraḥ tawacunt n Izaraḥiyyen.   
              21     Uca ina tuɣa-ten d tarwa n Faraṣ: zi Ḥaṣrun tawacunt n Iḥaṣruniyyen, zi Ḥamul tawacunt n 
Iḥamuliyyen.                 22     Tina tuɣa-tent d tiwacunin n Yahuda uca inni zzaysen itwaḥesben tuɣa-ten di 
setta u-sebɛin-ařaf u-xemsa-mya n yeryazen.   

              23     Ina tuɣa-ten d tarwa n Issakar ɛlaḥsab tiwacunin nsen: zi Tulaɛ tawacunt n Itulaɛiyyen, zi 
Fuwwa tawacunt n Ifuwwayyen,                 24     zi Yacub tawacunt n Iyacubiyyen, zi Cimrun tawacunt n 
Icimrunyyen.                 25     Tina tuɣa-tent d tiwacunin n Issakar uca inni zzaysen itwaḥesben tuɣa-ten di 
arebɛa u-settin-ařaf u-teřt-mya n yeryazen.   

              26     Ina tuɣa-ten d tarwa n Zabulun ɛlaḥsab tiwacunin nsen: zi Sarid tawacunt n Isaridiyyen, zi 
Ilun tawacunt n Iluniyyen, zi Yaḥliyil tawacunt n Iyaḥliyiliyyen.                 27     Tina tuɣa-tent d tiwacunin n 
Izabuluniyyen uca inni zzaysen itwaḥesben tuɣa-ten di settin-ařef-n u-xemsa-mya n yeryazen.   

              28     Ina tuɣa-ten d tarwa n Yusuf ɛlaḥsab tiwacunin nsen: Manassi d Ifrayim.  
              29     Ina tuɣa-ten d tarwa n Manassi: zi Makir tawacunt n Imakiriyyen. Makir yejj-d Jilɛad. Zi Jilɛad 
teffeɣ twacunt n Ijilɛadiyyen.   
              30     Ina tuɣa-ten d tarwa n Jilɛad: zi Iɛazar tawacunt n Iɛazariyyen, zi Ḥalaq tawacunt n Iḥalaqiyyen, 
                31     zi Asriyil tawacunt n Isriyiliyyen, zi Cakam tawacunt n Icakamiyyen,                 32     zi Cimidaɛ tawacunt n 
Icimdaɛiyyen, zi Ḥafar tawacunt n Iḥafariyyen  
              33     Uca Ṣalufḥad, mmis n Ḥafar, war tuɣi ɣars tarwa, maca yessis. Ina tuɣa-ten d ismawen n yessis 
n Ṣalufḥad: Maḥla, Nuɛa, Ḥujla, Milka d Tirṣa.   
              34     Tina tuɣa-tent d tiwacunin n Manassi uca inni zzaysen itwaḥesben tuɣa-ten di tnayen u-xemsin-
ařaf u-sebɛa-mya n yeryazen.  

              35     Ina tuɣa-ten d tarwa n Ifrayim, ɛlaḥsab tiwacunin nsen: zi Cutalaḥ tawacunt n Icutalaḥiyyen, 
zi Bakar tawacunt n Ibakariyyen, zi Taḥan tawacunt n Itaḥaniyyen.   
              36     Ina tuɣa-ten d tarwa n Cutalaḥ: zi Ɛiran tawacunt n Iɛiraniyyen.   
              37     Tina tuɣa-tent d tiwacunin n tarwa n Ifrayim uca inni zzaysen itwaḥesben tuɣa-ten di tnayen 
u-třatin-ařaf u-xemsa-mya n yeryazen. Ina tuɣa-ten d arrawen n Yusuf, ɛlaḥsab tiwacunin nsen.   

              38     Ina tuɣa-ten d tarwa n Binyamin ɛlaḥsab tiwacunin nsen: zi Balaɛ tawacunt n Ibalaɛiyyen, zi 
Acbil tawacunt n Icbiliyyen, zi Aḥiram tawacunt n Iḥiramiyyen,                 39     zi Cafufam tawacunt n Icafu-
famiyyen, zi Ḥufam tawacunt n Iḥufamiyyen.   
              40     Ina tuɣa-ten d tarwa n Balaɛ: Ard d Nuɛman. Zi Ard tawacunt n Iyardiyyen, zi Nuɛman tawa-
cunt n Inuɛmaniyyen.   
              41     Ina tuɣa-ten d tarwa n Binyamin, ɛlaḥsab tiwacunin nsen uca inni zzaysen itwaḥesben tuɣa-
ten di xemsa u-rebɛin-ařaf u-setta-mya n yeryazen.   

              42     Ina tuɣa-ten d tarwa n Dan ɛlaḥsab tiwacunin nsen: zi Cuḥam tawacunt n Icuḥamiyyen. Tina 
tuɣa d tiwacunin n Dan, ɛlaḥsab tiwacunin nsen.   
              43     Marra tiwacunin n Icuḥamiyyen ɛlaḥsab inni zzaysen itwaḥesben tuɣa-ten di arebɛa u-settin-
ařaf u-arebɛa-mya n yeryazen.   

              44     Ina tuɣa-ten d tarwa n Acir ɛlaḥsab tiwacunin nsen: zi Yimna tawacunt n Iyimniyyen, zi Yicwi 
tawacunt n Iyicwiyyen, zi Bariɛa tawacunt n Ibariɛiyyen.   
              45     Ina tuɣa-ten d tarwa n Biriɛa: zi Ḥabar tawacunt n Iḥabariyyen, zi Malkiyil tawacunt n Imal-
kiyiliyyen.                 46     Isem n yeǧis n Acir tuɣa-tt d Saraḥ.  
              47     Ina tuɣa-ten d tarwa n Acir uca inni zzaysen itwaḥesben tuɣa-ten di třata u-xemsin-ařaf 
u-arebɛa-mya n yeryazen.   

              48     Ina tuɣa-ten d tarwa n Naftali ɛlaḥsab tiwacunin nsen: zi Yaḥasyil tawacunt n Iyaḥayiliyyen, zi 
Juni tawacunt n Ijuniyyen,                 49     zi Yaṣir tawacunt n Iyaṣiriyyen, zi Cillim tawacunt n Icillimiyyen.   
              50     Tina tuɣa-tent d tiwacunin n Naftali, ɛlaḥsab tiwacunin nsen uca inni zzaysen itwaḥesben 
tuɣa-ten di xemsa u-rebɛin u-arebɛa-mya n yeryazen.   

              51     Ina d inni itwaḥesben zi ayt n Israyil: setta-mya u-waḥit-ařef u-sebɛa-mya u-třatin n yeryazen.   

              52     Issiweř SIDI ak-d Musa, inna   
              53     “Jar ina ad tetwabḍa temmurt d řwart, ɛlaḥsab řqedd n ismawen nsen.                 54     I wenni umi ɣar 
iǧa aṭṭas n iwdan, ad tewced ktar d řwart uca i wenni umi ɣar iǧa drus n iwdan, ad tewced 
qell d řwart. Ad immewc i kuř ijj anect n yenni zzayes itwaḥesben.                 55     Tammurt ad tetwabḍa s 
tqedduḥt. Nitni ad warten ɛlaḥsab ismawen n tqebbař n ibabaten nsen.                 56     Ad tetwabḍa tesɣart 
n kuř ijj s tqedduḥt jar inni iǧan s waṭṭas d inni iǧan s drus.   

              57     Tuɣa-ten ina d inni itwaḥesben zi Lawi, ɛlaḥsab tiwacunin nsen: zi Jarcun tawacunt n Ijarcu-
niyyen, Qahat tawacunt n Iqahatiyyen, zi Marari tawacunt n Imarariyyen.                 58     Tuɣa tina d tiwa-
cunin n Ilawiyyen: tawacunt n Ilibniyyen, tawacunt n Iḥibruniyyen, tawacunt n Imahliyyen, ta-
wacunt n Imuciyyen, tawacunt n Iquraḥiyyen. Uca Qahat yejj-d Ɛamram.                59     Tamɣart n Ɛamram 
qqarent as Jukabad, yeǧi n Lawi, tenni dd-itwarwen i Lawi di Miṣra. D nettat turuw-dd Harun d 
Musa d Maryam, učmatsen, i Ɛamram.                 60     I Harun twurwen as-dd Nadab, Abihu, Aliɛazar d Ita-

mar.                 61     Maca Nadab d Abihu mmuten, umi dd-iwyen timessi taɣribt zzat i wudem n SIDI.                 62     Tuɣa 
inni zzaysen itwaḥesben, marra iwetman n yijj n uyur sennej, di třata u-ɛicrin-ařef. Ina maca 
war twaḥesben ca jar ayt n Israyil, minzi war d asen temmewc tesɣart d řwart jar ayt n Israyil.   
              63     Ina tuɣa-ten d inni itwaḥesben n Musa d Aliɛazar, inni iḥesben ayt n Israyil di řewḍat n Mu’ab, 
ɣar L'Urdun arendad n Ariḥa.                 64     War tuɣi jarasen uřa d ijj zeg inni itwaḥesben n Musa d Harun, 
akehhan, umi ḥesben nitni ayt n Israyil di řexřa n Sina.                 65     minzi xasen tuɣa inna SIDI ad mmten 
s tidett di řexřa. War zzaysen iqqim uřa d ijj, mɣir Kalib, mmis n Yifunni, d Yacuɛa, mmis n 
Nun.”   

      Yessis n Ṣalufḥad        

    27     1       Xenni usint-idd yessis n Ṣalufḥad, mmis n Ḥafar, mmis n Jilɛad, mmis n Makir, mmis n 
Manassi, inni n twacunt n Manassi, mmis n Yusuf, d ina d ismawen n yessis: Maḥla, Nuɛa, 

Ḥujla, Milka d Tirṣa.                2     Tuɣa beddent zzat i wudem n Musa u zzat i wudem n Aliɛazar, akehhan, u 
zzat i wudem n imɣaren u zzat i wudem n marra tamesmunt ɣar tewwart n Uqiḍun n Umsagar, 
nnant                 3     “Babatneɣ immut di řexřa u war t tuɣi di řwesṭ n ubarru n yenni imunen ḍidd i SIDI, 
deg ubarru n Quraḥ war din t tuɣi netta, minzi immut di ddnub nnes u tuɣa war ɣars ca iḥenjiren. 
                4     Mayemmi i ɣa ikkes isem n babatneɣ zi jar twacunt nnes, ma minzi war ɣars tuɣi ca iḥenjiren? 
Ewc aneɣ agra di řwest n aytmas n babatneɣ.”   
              5     Uca Musa yiwi ddeɛwa nsent deɣya zzat i wudem n SIDI.                 6     Issiweř SIDI ak-d Musa, inna   
              7     “Aqa aya am mammec t nnant yessis n Ṣalufḥad. Ittxeṣṣa ad asent tewced tasɣart n řwart 
di  řwest n aytmas n babatsen uca ad xasent tesseɛdud řwart n babatsent.                 8     Uca ad tessiwřed 
ak-d ayt n Israyil, ad tinid ‘Mařa ca n yijjen immut břa mmis, xenni ad tesseɛdum řwart nnes ɣar 
yeǧis                 9     u mařa war ɣars yeǧis, ad tewcem řwart nnes i yaytmas.                 10     Mařa war ɣars aytmas ɛawed, 
ad tewcem řwart nnes i yaytmas n babas.                 11     Mařa babas war ɣars aytmas ɛawed, ad tewcem 
řwart nnes i raǧ nnes, i wenni i d as-dd yudsen zi twacunt nnes, ḥima ad tt iwart netta.’ Man 
aya ad yiři d ict n tewṣiyyet i weḥkam i řebda i ayt n Israyil, am mammec yumur SIDI i Musa.”   

      Ařeqqem n Yacuɛa                

        12     Xenni inna SIDI i Musa “Gaɛɛed-dd adrar-a Abarim uca xzar tammurt nni wciɣ i ayt n Israyil. 
                13     Xmi tt i ɣa tẓared, xenni cek ad tetwassmuned ak-d řejdud nnek, cek ɛawed amecnaw mammec 
kidsen itwassmun umac Harun,                 14     minzi kenniw tɣewwɣem ḍidd i řumur inu zzat i tiṭṭawin nsen 
maḥend ad ayi tessqeddsem di řexřa n Ṣin, řami din tuɣa amcubbec di tmesmunt. Aqa d ina d 
aman n Miriba, n Qadac, di řexřa n Ṣin.”                 15     Issiweř SIDI ak-d Musa, inna   
              16     “Ad igg SIDI, AREBBI n buḥbeřat n marra aysum, aḥeṭṭu x tmesmunt-a deg ufus n ijj n weryaz, 
                17     ḥima netta ad yuyur zzat i wudem nsen uca ad yadef zzat i wudem nsen uca ad ten indeh ɣar 
barra, ad ten issidef ɣar daxeř maḥend tamesmunt n SIDI war tettiři am wuǧi břa aniči.”   
              18     Xenni inna SIDI i Musa “Ksi Yacuɛa, mmis n Nun, ijj n weryaz i di iǧa Arruḥ uca sars xas afus 
nnek                 19     uca ad t tegged zzat i wudem n ukehhan Aliɛazar u zzat i marra tamesmunt, ad as tew-
ced řumur zzat i tiṭṭawin nsen                 20     uca ewc as ca zeg uweqqar nnek ḥima ad as sřen marra inni 
n tmesmunt n ayt n Israyil.                 21     Netta ad ibedd zzat i ukehhan Aliɛazar, wenni i ɣa icawar zzat i 
wudem n SIDI ɛlaḥsab řeḥkam n Urim. X řumur nnes ad dd-ffɣen ɣar barra u x řumur nnes ad 
adfen ɣar daxeř, netta d marra ayt n Israyil uřa d marra tamesmunt.”   
              22     Uca Musa igga am mammec i d as yumur SIDI. Yiwi Yacuɛa uca issbedd it zzat i wudem n 
ukehhan Aliɛazar u zzat i wudem n marra tamesmunt.                 23     Issars xas ifassen nnes uca isseɛdu as 
řumur am mammec d as inna SIDI s ufus n Musa.  

      Tiɣarṣa n kuř ass        

    28     1       Issiweř SIDI ak-d Musa, inna   
              2     “Umur ayt n Israyil uca ini asen ‘Ad teḥḍam x tɣarṣṭ inu, x weɣrum inu i tewhibin n 

tmessi u x řefwaḥet inu ittfuḥen maḥend ad ayi tent-idd tessqarrbem di řweqt nsent itwag-
gen.’                 3     Ad asen tinid ‘Aqa ta d tawhibt n tmessi i ittxeṣṣan ad dd-tessqarrbem: tnayen n izmaren 
icnan n yijj n useggʷas am ict n tɣarṣt n wecmaḍ řebda.                 4     Ijj n izmar ad t-idd tesswejded di ṣṣbeḥ 
uca izmar nneḍni ad t-idd tesswejded jar uɛecci d tmeddit                 5     uca ak-d man aya am tewhibt n řɣiǧet 
ict n teɛcart n ijj n ‘ifa’ n waren azdad ixeǧḍen s yijj n arbeɛ n yijj n ‘hin’ n zzect twaddzen t-idd 
zi zzitun.                 6     Aqa-tt d taɣarṣṭ n wecmaḍ n řebda, tenni tuɣa itwaggen deg wedrar n Sina am ict n 
řefwaḥet ittfuḥen, aqa-tt d ict n tewhibt n tmessi i SIDI.                 7     Tawhibt n useyyeb ad tiři d ijj n arbeɛ 
n yijj n ‘hin’ i yijj n izmar. Seyyeb tawhibt n useyyeb n ccrab di zzawect iqeddsen zzat i SIDI.                 8     Ad 
tesswejded izmar nneḍni jar uɛecci d tmeddit. Ad tt tesswejded am mammec tesswejded tawhibt 
n řɣiǧet di ṣṣbeḥ u am mammec tesswejded tawhibt n useyyeb nnes, am ict n tewhibt n tmessi s 
ict n řefwaḥet ittfuḥen i SIDI.   

      Tiɣarṣa n kuř ssimana                

        9     Deg wass n ssebt ad tesswejded tnayen n izmaren icnan n yijj n useggʷas d tnayen n teɛcurin n 
yijj n ‘ifa’ n waren azdad am tewhibt n řɣiǧet ixeǧḍen s zzect ak-d tewhibt n useyyeb nnes.                 10     Aqa-
tt d taɣarṣṭ n wecmaḍ i ssebt di kuř ssebt, ad tt tarnid i tɣarṣt n wecmaḍ n řebda d tewhibt nnes 
n useyyeb.   

      Tiɣarṣa n kuř uyur                

        11     Deg umezwar n kuř ijj n iyuren nwem ittxeṣṣa ad dd-tessqarrbem ict n tɣarṣt n wecmaḍ i SIDI: 
tnayen n imwan, ijj n icarri, sebɛa n izmaren icnan n yijj n useggʷas                 12     uca třata n teɛcurin n ij 
n ‘ifa’ n waren azdad am tewhibt n řɣiǧet ixeǧḍen s zzect i yijj n umwa u tnayen n teɛcurin n yijj 
n ‘ifa’ n waren azdad am tewhibt n řɣiǧet ixeǧḍen s zzect i yijj n icarri.                 13     Arni ict n teɛcart n yijj n 
‘ifa’ n waren azdad am tewhibt n řɣiǧet ixeǧḍen s zzect i yijj n izmar. Aqa-tt d taɣarṣt n wecmaḍ s 
ict n řefwaḥet ittfuḥen, aqa-tt d ict n tewhibt n tmessi i SIDI.                 14     Tiwhibin nnes n useyyeb ad iřint 
d azyen n ‘hin’ n binu ak-d umwa d ict n tuřut n yijj n ‘hin’ ak-d icarri d yijj n arbeɛ n yijj n ‘hin’ 
ak-d izmar. Ta d taɣarṣt n wecmaḍ n kuř ayur, i kuř ayur ɛlaḥsab řqedd n iyuren n useggʷas. 
                15     Ittxeṣṣa ad tesswejded ijj n umyan d ameẓyan am tɣarṣt n ddenb i SIDI, ad tt tarnid i tɣarṣt n 
wecmaḍ n řebda ak-d tewhibt nnes n useyyeb.   

      Taɣarṣt n useɛddu d weɣrum nnebřa wentun                 

        16     Deg uyur amezwaru, deg wass wiss arbeɛṭac n uyur, ad tiři Tɣarṣt n Useɛdu n SIDI.                 17     Deg wass wiss 
xemmesṭac n simant n uyur ad yiři řɛid. Sebɛa n wussan ad ccen aɣrum břa antun.                 18     Deg wass ame-
zwaru n řɛid ad yiři yijj n umuni iqeddsen. War tteggem uřa d ict řxedmet i ittxeṣṣan ad tettwagg.   
              19     Ad dd-tessqarrbem ict n tewhibt n tmessi i SIDI: tnayen n imwan, ijj n icarri d sebɛa n izmaren 
n yijj n useggʷas. Ittxeṣṣa ad iřin cnan qaɛ.                 20     Ad tiři tewhibt n řɣiǧet n waren azdad ixeǧḍen s 
zzect. Sewjed zzayes třata n teɛcurin n yijj n ‘ifa’ i yijj n umwa d tnayen n teɛcurin n yijj n ‘ifa’ 
i yijj n icarri.                 21     Ad tesswejded ict n teɛcart n yijj n ‘ifa’ i yijj n izmar, i marra sebɛa n izmaren 
nni.                 22     Sewjed ɛawed ijj n umyan am tɣarṣt n ddenb maḥend ad xawem tetwagg řefdiyyet.                 23     Ad 
tesswejdem man aya sennej i usewjed n tɣarṣt n wecmaḍ di ṣṣbeḥ nni iǧan d ict n tɣarṣt n 
wecmaḍ i řebda.                 24     Am mammec uya ad tesswejdem sebɛa n wussan, di kuř ass zzaysen, aɣrum 
n tewhibin n tmessi am ict n řefwaḥet ittfuḥen i SIDI. Ad itwassewjed sennej i usewjed n tɣarṣt 
n wecmaḍ n řebda ak-d tewhibt n useyyeb nnes.                 25     Deg wass wiss sebɛa ad teggem ijj n umuni 
iqeddsen. War tteggem uřa d ict řxedmet i ittxeṣṣan ad tetwagg.   

      Imezwura n řɣiǧet                

        26     Deg wass n tmenzut n ṣṣabet di Řɛid n Ssimanat, xmi i-dd ɣa tessqarrbem ict n tewhibt n řɣiǧet 
n jdid i SIDI, ad teggem ijj n umuni iqeddsen. War tteggem uřa d ict n řxedmet i ittxeṣṣan ad 
tettwagg.                 27     Ad dd-tessqarrbem ict n tɣarṣt n wecmaḍ am ict n řefwaḥet ittfuḥen i SIDI: tnayen 
n imwan, ijj n icarri d sebɛa n izmaren n yijj n useggʷas                 28     ak-d tewhibt nnes n řɣiǧet n waren 
azdad ixeǧḍen s zzect: třata n teɛcurin n yijj n ‘ifa’ i yijj n umwa, tnayen n teɛcurin n yijj n ‘ifa’ i 
yijj n icarri                 29     uřa d ict n teɛcart n yijj n ‘ifa’ i yijj n izmar, i marra sebɛa n izmaren nni.                 30     Sewjed 
ɛawed ijj n umyan d ameẓyan am tɣarṣt n ddenb maḥend ad xawem tetwagg řefdiyyet.                 31     Ad ten 
tesswejdem sennej i usewjed n tɣarṣt n wecmaḍ n řebda d tewhibt nnes n řɣiǧet. Ad iřin cnan qaɛ 
i kenniw ak-d tewhibin nnes n useyyeb.’ ”   

      Uṣuḍi n řbuq        

    29     1       “Deg uyur wiss sebɛa, deg wass amezwaru n uyur, ad teggem ijj n umuni iqeddsen. War 
tteggem uřa d ict n řxedmet i ittxeṣṣan ad tetwagg. Ad awem yiři d ijj n wass n uṣuḍi s 

wesruddeḥ di řbuq.                 2     Ad tesswejdem ict n tɣarṣt n wecmaḍ am ict n řefwaḥet ittfuḥen i SIDI: ijj 
n umwa d yijj n icarri d sebɛa n izmaren icnan qaɛ n yijj n useggʷas   
              3     ak-d tewhibt nnes n řɣiǧet zeg waren azdad ixeǧḍen s zzect: třata n teɛcurin n yijj n ‘ifa’ i umwa 
d tnayen n teɛcurin n yijj n ‘ifa’ i icarri                 4     uca ict n teɛcart n yijj n ‘ifa’ i kuř izmar, i sebɛa n izma-
ren marra.                 5     Sewjed ɛawed ijj n umyan ameẓyan am tɣarṣt n ddenb maḥend ad xawem tetwagg 
řefdiyyet                 6     sennej i usewjed n tɣarṣt n wecmaḍ ak-d tewhibt nnes n řɣiǧet d sennej i usewjed n 
tɣarṣt n wecmaḍ n řebda ak-d tewhibt nnes n řɣiǧet d tewhibin nnes n useyyeb, ɛlaḥsab lfariḍa, 
am ict n řefwaḥet ittfuḥen, am ict n tɣarṣt n tmessi i SIDI.   

      Tiɣarṣa deg Wass n Weṣřah                

        7     Deg wass wiss ɛecra ad teggem ijj n umuni iqeddsen uca ad tesswaḍɛem ixef nwem. War tteg-
gem uřa d ict n řxedmet.                 8     Ad dd-tessqarrbem ict n tɣarṣt n wecmaḍ am ict n řefwaḥet ittfuḥen 
i SIDI: ijj n umwa d yijj n icarri d sebɛa n izmaren icnan qaɛ n yijj n useggʷas. Ittxeṣṣa ad awem 
iřin cnan aṭṭas.                 9     Ɛawed tawhibt nnes n řɣiǧet n waren azdad ixeǧḍen s zzect: třata n teɛcurin n 
yijj n ‘ifa’ i yijj n umwa, tnayen n teɛcurin n yijj n ‘ifa’ i yijj n icarri                 10     u ijj n ‘ifa’ i kuř izmar, i sebɛa 
n izmaren marra.                 11     Swejdem ɛawed ijj n umyan ameẓyan am tɣarṣt n ddenb, sennej i usewjed n 
tɣarṣt n ddenb i zi tetwagg řefdiyyat u sennej i usewjed n tɣarṣt n wecmaḍ ak-d tewhibt nnes n 
řɣiǧet d tewhibin nnes n useyyeb.   

      Tiɣarṣa n řɛid n txuzan n ifetwan                

        12     Deg wass wiss xemmesṭac n uyur wiss sebɛa ad teggem ijj n umuni iqeddsen. War tteggem uřa 
d ict n řxedmet i ittxeṣṣan ad tetwagg. Sebɛa n wussan ad tɛeyydem i SIDI.                 13     Ad dd-tessqarrbem 
ict n tɣarṣt n wecmaḍ am tewhibt n tmessi, am ict n řefwaḥet ittfuḥen i SIDI: třeṭṭac n imwan, 
tnayen n icarriyyen u arbeɛṭac n izmaren n yijj n useggʷas. Ittxeṣṣa ad iřin cnan qaɛ.                 14     Ɛawed 
tawhibt nnes n řɣiǧet n waren azdad ixeǧḍen s zzect: třata n teɛcurin n yijj n ‘ifa’ i yijj n umwa, 
i marra třeṭṭac n imwan u tnayen n teɛcurin n yijj n ‘ifa’ i yijj n ucarri, i tnayen n icarriyyen nni 
                15     uřa d ict n teɛcart n yijj n ‘ifa’ i yijj n izmar, i marra arbeɛṭac n izmaren nni.                 16     Swejdem ɛawed ijj 
n umyan d ameẓyan am tɣarṣt n ddenb, sennej i usewjed n tɣarṣt n wecmaḍ ak-d tewhibt nnes 
n řɣiǧet d tewhibin nnes n useyyeb.   
              17     Deg wass wiss tnayen: tenɛac n imwan d tnayen n icarriyyen d arbeɛṭac n izmaren icnan n yijj 
n useggʷas.                 18     ak-d tewhibt nsen n řɣiǧet d tewhibin nsen n useyyeb, i imwan, i icarriyyen u i iz-
maren, ɛlaḥsab řqedd nsen, ɛlaḥsab lfariḍa.                19     Swejdem ɛawed ijj n umyan d ameẓyan am tɣarṣt n 
ddenb, sennej i usewjed n tɣarṣt n wecmaḍ ak-d tewhibt nnes n řɣiǧet d tewhibin nnes n useyyeb.   

              20     Deg wass wiss třata: ḥiṭac n imwan d tnayen n icarriyyen d arbeɛṭac n izmaren icnan n yijj 
n useggʷas.                 21     ak-d tewhibt nsen n řɣiǧet d tewhibin nsen n useyyeb, i imwan, i icarriyyen u i 
izmaren, ɛlaḥsab řqedd nsen, ɛlaḥsab lfariḍa.                22     Swejdem ɛawed ijj n umyan am tɣarṣt n ddenb, 
sennej i usewjed n tɣarṣt n wecmaḍ ak-d tewhibt nnes n řɣiǧet d tewhibin nnes n useyyeb.   
              23     Deg wass wiss arebɛa: ɛecra n imwan d tnayen n icarriyyen d arbeɛṭac n izmaren icnan n yijj 
n useggʷas.                 24     ak-d tewhibt nsen n řɣiǧet d tewhibin nsen n useyyeb, i imwan, i icarriyyen u i 
izmaren, ɛlaḥsab řqedd nsen, ɛlaḥsab lfariḍa.                25     Swejdem ɛawed ijj n umyan ameẓyan am tɣarṣt n 
ddenb, sennej i usewjed n tɣarṣt n wecmaḍ ak-d tewhibt nnes n řɣiǧet d tewhibin nnes n useyyeb.   
              26     Deg wass wiss xemsa: tesɛa n imwan d tnayen n icarriyyen d arbeɛṭac n izmaren icnan n yijj 
n useggʷas.                 27     ak-d tewhibt nsen n řɣiǧet d tewhibin nsen n useyyeb, i imwan, i icarriyyen u i 
izmaren, ɛlaḥsab řqedd nsen, ɛlaḥsab lfariḍa.                 28     Swejdem ɛawed ijj n umyan am tɣarṣt n ddenb, 
sennej i usewjed n tɣarṣt n wecmaḍ ak-d tewhibt nnes n řɣiǧet d tewhibin nnes n useyyeb.   
              29     Deg wass wiss setta: tmenya n imwan d tnayen n icarriyyen d arbeɛṭac n izmaren icnan n yijj 
n useggʷas.                 30     ak-d tewhibt nsen n řɣiǧet d tewhibin nsen n useyyeb, i imwan, i icarriyyen u i 
izmaren, ɛlaḥsab řqedd nsen, ɛlaḥsab lfariḍa.                31     Swejdem ɛawed ijj n umyan am tɣarṣt n ddenb, 
sennej i usewjed n tɣarṣt n wecmaḍ ak-d tewhibt nnes n řɣiǧet d tewhibin nnes n useyyeb.   
              32     Deg wass wiss sebɛa: sebɛa n imwan d tnayen n icarriyyen d arbeɛṭac n izmaren icnan n yijj 
n useggʷas.                 33     ak-d tewhibt nsen n řɣiǧet d tewhibin nsen n useyyeb, i imwan, i icarriyyen u i 
izmaren, ɛlaḥsab řqedd nsen, ɛlaḥsab lfariḍa.                 34     Swejdem ɛawed ijj n umyan ameẓyan am tɣarṣt n 
ddenb, sennej i usewjed n tɣarṣt n wecmaḍ ak-d tewhibt nnes n řɣiǧet d tewhibin nnes n useyyeb.   
              35     Deg wass wiss tmenya ad teggem ijj n umuni ifarzen. War tteggem uřa d ict řxedmet i 
ittxeṣṣan ad tetwagg.                 36     Ad dd-tessqarrbem ict n tɣarṣt n wecmaḍ am tewhibt n tmessi, am ict 
n řefwaḥet ittfuḥen i SIDI: ijj n umwa d yijj n ucarri d sebɛa n izmaren icnan n yijj n useggʷas 
                37     ak-d tewhibt nsen n řɣiǧet d tewhibin nsen n useyyeb i umwa, i icarri u i izmaren, ɛlaḥsab 
řqedd nsen, ɛlaḥsab lfariḍa.                38     Swejdem ɛawed ijj n umyan am tɣarṣt n ddenb, sennej i usewjed n 
tɣarṣt n wecmaḍ ak-d tewhibt nnes n řɣiǧet d tewhibin nnes n useyyeb.   
              39     Ad teggem timesřayin-a i SIDI di řeɛyud nwem itwaggen sennej i řewɛud nwem d tewhibin 
nwem s řxaḍar sennej i usewjed n tɣarṣt n wecmaḍ nwem d tewhibin nwem n řɣiǧet d tewhibin 
nwem n useyyeb d tewhibin nwem n řehna.”   

      Tijuǧa        

    30     1       Uca issiweř Musa ak-d ayt n Israyil ɛlaḥsab marra min yumur SIDI i Musa.                 2     Issiweř Musa 
ak-d izeǧifen n tqebbař n ayt n Israyil, inna “Aqa d ta x min xef yumur SIDI                 3     ‘Xmi i ɣa 

taf ijj n weryaz iwca awař niɣ ijjuǧ ict n tjaǧit ḥima ad iqqen ixef nnes s yijj n řɛahd, xenni war 
ittarezzi awař nnes. Ittxeṣṣa as ad igg ɛlaḥsab min dd-iffɣen zeg uqemmum nnes.   
              4     Xmi i ɣa taf ict n temɣart tewca awař nnes i SIDI uca ad teqqen ixef nnes s yijj n řɛahd di temẓi 
nnes di taddart n babas                 5     uca babas isřa i wawař n lwaɛd nnes d řɛahd nnes i zi teqqen ixef nnes, 
uca babas isqar zzates, xenni marra lwuɛud nnes ad iřin ṣeřḥen d marra aqqan nnes ad iřin 
ṣeřḥen.                 6     Maca mařa babas issbedd itt zi man aya deg wass nni di t isřa, xenni uřa d ijj zi lwuɛud 
nnes u uřa d ijj zeg waqqan nnes i zi teqqen ixef nnes, war ṣeǧḥen ca. SIDI ad as iɣfar, minzi 
babas issbedd itt x man aya  
              7     Mařa tuɣa-tt temřec ak-d yijj n weryaz uca xas lwuɛud niɣ nettat tuɣa teqqen ixef nnes s yijj 
n wawař iffeɣ-dd s tcarfayeḥ zeg iyencicen nnes,                 8     uca aryaz nnes isřa as uca isqar zzates deg 
wass i di isřa aya, xenni ad seřḥen marra lwuɛud nnes d marra aqqan nnes ad iřin ṣeřḥen.                 9     Maca 
mařa aryaz nnes isřa aya, inhar itt, xenni netta issebḍeř lwaɛd nni xas uřa d awař s tcarfayeḥ zeg 
iyencicen nnes i zi tuɣa teqqen ixef nnes uca AREBBI ad as iɣfar aya.   

              10     X lwaɛd n tajjač niɣ n tenni itwaǧfen: marra min zi tuɣa teqqen ixef nnes, ad yiři iṣeǧeḥ. 
                11     Mařa tuɣa tewca awař niɣ teqqen ixef nnes s ict n tjaǧit i yijj n řɛahd di taddart n weryaz 
nnes,                 12     uca aryaz nnes isřa i uya uca isqar zzates uca war tt issbedd x man aya, xenni ad ṣeřḥen 
marra lwuɛud nnes u marra aqqan nnes i zi tuɣa teqqen ixef nnes ad iřin ṣeřḥen.                 13     Maca mařa 
aryaz nnes issebḍeř aya qaɛ deg wass i di isřa aya, xenni war ittiři iṣeǧeḥ ca qaɛ zi min dd-iffɣen 
zeg iyencicen nnes n lwuɛud niɣ n waqqan. Aryaz nnes issebḍeř aya uca AREBBI ad as iɣfar.   
              14     Kuř lwaɛd d kuř aqqan s ict n tjaǧit maḥend ad tesswaḍeɛ ixef nnes, aryaz nnes ad tt issemten, 
niɣ ad tt issebḍeř.                 15     Mařa aryaz nnes isqar qaɛ zeg wass x wass, xenni issemten marra lwuɛud 
nnes niɣ marra aqqan nnes inni xas iǧan. Aqa issemten iten minzi isqar zzates deg wass i di ten 
isřa.                 16     Mařa issebḍeř iten qaɛ, awarni řami ten isřa, xenni ad yarbu řmuɛṣiyyet nnes.’ ”   
              17     Aqa d tina d tiweṣṣa i zi yumur SIDI i Musa uca aqa ṣeřḥent jar weryaz d temɣart, jar babas d 
yessis tenni di taddart n babas di temẓi nnes.   

      Garra ak-d Midyan        

    31     1       Issiweř SIDI ak-d Musa, inna   
              2     “Ntaqem di ṭṭweɛ n ayt n Israyil x Imidyaniyyen. Awarni as ad tetwassmuned ak-d 

řejdud nnek.”   
              3     Issiweř Musa ak-d řgens, inna “Swejdem zzaywem iryazen i umenɣi ḍidd i Midyan maḥend ad 
ssiwḍen nneqmet n SIDI x Midyan.                 4     I kuř taqbič ařef n yeryazen, uca ammu i d awem ittxeṣṣa ad 
tessekkem i marra tiqebbař n Israyil ařef n yeryazen zi kuř taqbič ɣar umenɣi.”                 5     Ammu i tuɣa 
tetwafarzen zi řuřuf n Israyil ařef n yeryazen zi kuř taqbič, aqa-ten jmiɛ tenɛac-n-řuřuf n yerazen 
iwejden i umenɣi.   
              6     Uca Musa issekk iten ɣar umenɣi, ařef n yeryazen zi kuř taqbič. Nitni ruḥen jmiɛ ɣar umenɣi ak-d 
Finaḥas, mmis n ukehhan Aliɛazar uca netta ɣars řeqcuɛ iqeddsen d řɣayṭat i uṣuḍi s wesruddeḥ i 
umenɣi deg ufus nnes                 7     uca mmenɣen ḍidd i Imidyaniyyen, am mammec yumur SIDI i Musa uca 
nɣin marra min iǧan d awtem.                 8     Sennej i yenni zzaysen itwanɣen, nɣin tanya ijeǧiden n Midyan, 
Iwi, Raqim, Ṣur, Ḥur d Rabaɛ, xemsa n ijeǧiden n Midyan. Tanya Balɛam, mmis n Baɛur, nɣin t s ssif.   
              9     Ayt n Israyil ḥebbsen timɣarin n Midyan d tarwa nsent u keccḍen řebhayem nsen d tḥimriwin 
nsen d marra min ɣarsen.                 10     Sscemḍen s tmessi marra tineddam mani tuɣa zeddɣen d marra 
lqelɛat nsen.                 11     Ksin marra min keccḍen uřa d marra takeccaḍt n iwdan d řebhayem                 12     uca iwy-
en-dd ɣar Musa d ukehhan Aliɛazar u ɣar tmesmunt n ayt n Israyil, di řmargeḥ n txuzan, di 
řewḍat n Mu’ab, ɣar L'Urdun, arendad n Ariḥa.                 13     Uca iffeɣ-dd Musa d ukehhan Aliɛazar d marra 
imeqqranen n tmesmunt barra i řmargeḥ n txuzan maḥend ad ten msagaren.   
              14     Iffugem Musa aṭṭas x řqebṭanat n řɛeskar, x imeqqranen x ařef u x imeqqranen x mya, inni 
dd-iɛeqben zeg umenɣi.                 15     Inna asen Musa “Ma tejjim marra min iǧan d tawtent iddar?                 16     Aqa 
da, s wescan n Balɛam, timɣarin-a tuɣa-tent d řesbab řami ayt n Israyil ɣdaren SIDI di tmesřact 
n Faɣur uca tewḍa-dd jjriḥect x tmesmunt n SIDI.                 17     Řexxu xenni, nɣem marra iwetman zi jar 
iḥenjiren imeẓyanen uca nɣem marra tamɣart nni tuɣa iṭṭṣen ak-d ijj n weryaz am teǧa nettat 
di qama ak-d ijj n wewtem.                 18     Maca marra tiḥenjirin nni war iṭṭiṣen di qama ak-d ijj n wewtem, 
jjem tent i yixef nwem ad ddarent.   
              19     Ittxeṣṣa awem ad tewtem iqiḍan nwem barra i řmargeḥ n txuzan řmijař n sebɛa n wussan. 
Kuř ijjen wenni inɣin ijj n řeɛmar n bnadem u kuř ijjen wenni iḥadan wenni itwassnuqqben ad 
yejj ad kksen ddenb x yixef nnes deg wass wiss třata u deg wass wis sebɛa, ammu kenniw uřa d 
imeḥbas nwem.                 20     Amenni ittxeṣṣa ad tekksem ddenb zi marra arruḍ d marra řeqcuɛ n iřmawen 
d marra min itwaggen s thiḍurt n iɣayḍ d marra řeqcuɛ n ukeccuḍ.”   

              21     Aliɛazar, akehhan, inna i Iɛeskariyyen nni dd-iffɣen ɣar umenɣi “Ta d tawṣiyyet nni yumur 
SIDI i Musa:                 22     S tidett ureɣ d nnuqart d nnḥas d uzzař d istanyu d aldun,                 23     wah marra min izem-
maren i tmessi, x tmessi ad t tessekkem, xenni ad yiři izdig, maca ittxeṣṣa ad zzayes tekksem 
ddenb s waman n weɛzař. Marra min war izemmaren i tmessi, ad t tessekkem x waman.                 24     Deg 
wass wiss sebɛa ad tṣebbnem arruḍ nwem, xenni ad tiřim d imezdigen. Awarni i uya tzemma-
rem ad tadfem di řmargeḥ n txuzan.”   

              25     Issiweř SIDI ak-d Musa, inna   
              26     “Ṭṭef řeɛbar n tkeccaḍt nni itwaḥebbsen zeg iwdan d řebhayem, cek jmiɛ ak-d ukehhan 
Aliɛazar u ak-d izeǧifen n tudrin n ibabaten n tmesmunt.                 27     Bḍa takeccaḍt x tnayen jar inni 
icarcen deg umenɣi u inni dd-iffɣen ak-d řɛeskar zeg ict n jjihet d marra tamesmunt zi tenneḍnit. 
                28     Sgaɛɛed ict n ṣṣedqet i SIDI zeg Iɛeskariyyen nni dd-iffɣen ak-d řɛeskar: ijj n řeɛmar zi xemsa 
mya n iwdan uca amenni zeg ifunasen d tfunasin u zeg iɣyař u zeg wuǧi.                 29     Zeg wezyen nsen n 
tkeccaḍt ad teksim ṣṣedqet-a uca ad tt tewcem i ukehhan Aliɛazar am ict n tewhibt n usgaɛɛed i 
SIDI.                 30     Uca zeg wezyen n tkeccaḍt n ayt n Israyil ad teksid ijj zi kuř xemsin: zeg iwdan, zeg ifu-
nasen d tfunasin, zeg iɣyař u zeg wuǧi, wah, zi marra řebhayem. Ad tewced aya i Ilawiyyen nni 
iṭṭfen acbar x Tzeddiɣt n SIDI.”   
              31     Uca igga Musa d ukehhan Aliɛazar am mammec yumur SIDI i Musa.                 32     Tuɣa řeksibet nni iqqi-
men n tkeccaḍt nni ikecceḍ řgens n řɛeskar setta-mya u-xemsa u-sebɛin-ařaf n wuǧi.                 33     tnayen 
u-sebɛin-ařaf n ifunasen d tfunasin,                 34     waḥit u-settin-ařaf n iɣyař                 35     uca zi jjihet n řeɛmar n bna-
dem, zi temɣarin nni war iṭṭiṣen di qama ak-d ijj n weryaz, aqa-tent marra tnayen u-třatin-ařef.   
              36     Uca azyen n tkeccaḍt, tasɣart n yenni dd-iffɣen ak-d řɛeskar, aqa-tt di teřt-mya u-sebɛa 
u-třatin-ařaf n wuǧi.                 37     Uca ṣṣedqet i SIDI n wuǧi tuɣa-tt di setta-mya u-xemsa u-sebɛin.                 38     Uca 
tuɣa din setta u-třatin-ařaf n ifunasen d tfunasin uca ṣṣedqet zzaysen i SIDI tuɣa-tt di tnayen 
u-sebɛin.                 39     Uca tuɣa din třatin-ařaf u-xemsa-mya n iɣyař uca ṣṣedqen zzaysen i SIDI, waḥit u-
settin.                 40     Uca zi jjihet n řeɛmur n bnadem tuɣa din seṭṭac-ařaf n temɣarin u aṣeddeq zzaysent i SIDI 
aqa tnayen u-třatin n temɣarin.   
              41     Uca iwca Musa ṣṣedqet, tenni d tawhibt n usgaɛɛed i SIDI, i ukehhan Aliɛazar, am mammec 
yumur SIDI i Musa.   

              42     Zeg wezyen n tesɣart n ayt n Israyil, wenni iksi Musa zeg yeryazen nni tuɣa immenɣen,                 43     - 
azyen n tesɣart n tmesmunt tuɣa-t di teřt-mya u-sebɛa u-třatin-ařaf n wuǧi,                 44     setta u-třatin-
ařaf n ifunasen d tfunasin,                 45     třatin-ařaf u-xemsa-mya n yeɣyař                 46     uca seṭṭac-ařaf n řeɛmur n 
iwdan -,   
              47     zeg wezyen n ayt n Israyil iksi Musa ijj zi kuř xemsin, ammu zeg iwdan am zi řebhayem, uca 
iwca aya i Ilawiyyen, inni iṭṭfen acbar x Tzeddiɣt n SIDI, am mammec yumur SIDI i Musa.   

              48     Xenni usin-dd řqebṭanat x řuřuf n řɛeskar, imeqqranen x wařef d imeqqranen x mya, ɣar 
Musa                 49     uca nnan i Musa “Ixeddamen nnek aqa ḥesben marra Iɛeskariyyen nni sadu ufus nneɣ 
u war d aneɣ iruḥ uřa d ijj n weryaz.                50     S uya niwi tawhibt n SIDI, kuř ijj min yufa: ict n řqecɛet 
n wureɣ, ict n txeřxařt, ict n tmeqyast, ict n txatent n ucemmiɛ, ict n texrazt niɣ ict n tseddect 
s wedmam n wureɣ, ḥima ad zzaysent tetwagg řefdiyyet x řeɛmur nneɣ zzat i wudem n SIDI.” 
                51     Uca Musa d ukehhan Aliɛazar ksin zzaysen ureɣ nsen, marra řeqcuɛ izewwqen.                 52     Marra ureɣ 
n tewhibt n usgaɛɛed i qeddmen i SIDI, tuɣa seṭṭac-ařaf u-sebɛa-mya u-xemsin n uciql, zeg 
imeqqranen x wařef u zeg imeqqranen x mya.                 53     Minzi Iɛeskariyyen aqa keccḍen kuř ijj i yixef 
nnes.                 54     Musa d ukehhan Aliɛazar ksin ureɣ nni n imeqqranen x ařef u x mya uca iwyen t ɣar 
Uqiḍun n Umsagar, am ict n řidaret i ayt n Israyil zzat i wuden n SIDI.   

      Ttutra n teqbič n Rubin d teqbič n Jad        

    32     1       Ayt n Rubin ɣarsen aṭṭas n řebhayem u ayt n Jad ɣarsen aṭṭas s waṭṭas n řebhayem uca 
nitni ẓrin tammurt n Yaɛzir d temmurt n Jilɛad, u aqa da, jjihet nni tecna i řebhayem 

                2     Usin-dd ayt n Jad u ayt n Rubin, ssiwřen ak-d Musa d ukehhan Aliɛazar u ak-d imeqqranen 
n tmesmunt, nnan                 3     “Ɛaṭarut, Dibun, Yaɛzir, Nimra, Ḥacbun, Aliɛala, Cabam, Nabu d Baɛun, 
                4     tammurt nni x iɣřeb SIDI zzat i wudem n tmesmunt n Israyil, aqa-tt d ict n temmurt tecna i 
řebhayem u imsexxaren nnek ɣarsen řebhayem.”                 5     Nnan “Mařa nufa nniɛmet di tiṭṭawin nnek, 
ma zeɛma ad temmewc temmurt-a d agra i imsexxaren nnek u war d aneɣ ttejji ad neẓwa 
L'Urdun.”   
              6     Yarra Musa x ayt n Jad u x ayt n Rubin “Mařa aytmatwem ad dd-ffɣen ɣar garra, ma xenni 
kenniw ad teqqimem da?                 7     Mayemmi i ɣa tɛegzem uř n ayt n Israyil maḥend war ẓekkʷin ɣar 
temmurt i d asen iwca SIDI?                 8     Ammu iggin babatwem umi ten ssekkeɣ zi Qadac-Barniɛ ḥima xe-
nni ad ẓaren tammurt.                 9     Řami iwḍen ɣar teɣzurt n teɣzart n Ickul uca ẓrin tammurt, ggin řesbab 
n trezzit n wuřawen n ayt n Israyil ař war udifen ca di temmurt i d asen iwca SIDI.                 10     Deg wass 
nni itwassarɣ lɣaḍab n SIDI uca ijjuǧ, inna                 11     ‘Iryazen nni dd-iffɣen zi Miṣra, zi ɛicrin iseggʷusa 
sennej, war ẓarren tammurt nni x jjuǧeɣ ad wceɣ i Ibrahim d Isḥaq d Yaɛqub, minzi war d ayi 
ḍfaren nican,                 12     mɣir Kalib, mmis n Yifunni, Akinizi, d Yacuɛa, mmis n Nun, minzi nitni ḍfaren 
nican i SIDI.’                 13     Uca ammu itwassarɣ lɣaḍab n SIDI x Israyil uca izeǧeɛ iten di řexřa arebɛin n 
issegʷusa, ařami ifna jjiř nni, marra wenni iggin řɣar di tiṭtawin n SIDI,                 14     Uca aqa da, ken-
niw tekkarem am min ggin babatwem, kenniw d tarwa n yeryazen i ixḍan ḥima ad tarnim ɛad 
řḥaduq n lɣaḍab n SIDI x Israyil.                 15     Mařa tdewřem-dd kenniw zi ḍeffar nnes, netta ad ten yejj di 
řexřa ɛawed uca ammu ad tejjem marra řgens-a ad immet.”   
              16     Xenni nitni qarrben-dd ɣars, nnan “Ad nebna da řkuriyyat i wuǧi nneɣ u tineddam i iḥenjiren 
nneɣ,                 17     maca neccin aqa newjed i umenɣi zzat i wudem n ayt n Israyil s řesnaḥ nneɣ, ařami ten 
nessiweḍ ɣar wemcan nsen uca iḥenjiren nneɣ ad qqimen di tneddam ifaryen s iɣebřawen di 
ssibbet n imezdaɣ n temmurt.                 18     War dd-neddikkʷiř ɣar tudrin nneɣ ařami tetwabḍa i kuř ijj 
zeg ayt n Israyil tasɣart nnes n řwart.                 19     Minzi war nteṭṭef di řwart akidsen ɣar tma nneḍni n 
L'Urdun uřa ɣar zzat, minzi tasɣart i d aneɣ dd-ittasen aqa-tt ɣar tma-ya tanita n L'Urdun, ɣar 
ccarq.”   
              20     Xenni inna asen Musa “Mařa teggim ammu, mařa tesswejdem ixef nwem i umenɣi zzat i 
wudem n SIDI,                 21     uca kuř ijj wenni isswejden ixef nnes i umenɣi, ad iẓwa L'Urdun zzat i wudem 
n SIDI, maḥend netta ad yaẓẓeř marra x řɛedyan nnes zzat i wudem nnes                 22     u ad tiři temmurt 
tetwaxḍeɛ zzat i wudem n SIDI, xenni tzemmarem ad dd-tdewřem u ad tiřim tbeddem zzat i SIDI 
u zzat i Israyil břa amarwas u ad tiři temmurt-a d agra nwem zzat i wudem n SIDI.   
              23     Maca mařa war teggim ammu, xenni aqa texḍam ḍidd i SIDI uca ad tessnem aqa ddenb nwem 
ad kenniw yaf.                 24     Bnam tineddam i iḥenjiren nwem uca řkuriyyat i wuǧi nwem uca ggem s 
wawař i dd-iffɣen zeg uqemmum nwem.”   
              25     Xenni ssiwřen ayt n Jad d ayt n Rubin ak-d Musa, nnan “Imsexxaren nnek ad ggen, am mam-
mec ten yumur sidi inu.                 26     Tarwa nneɣ, timɣarin nneɣ, řeksibet nneɣ d marra řebhayem nneɣ, 
ad qqimen di tneddam n Jilɛad,                 27     maca imsexxaren nnek ad ẓwan i umenɣi zzat i wudem n SIDI, 
marra inni isswejden ixef nsen i umenɣi, am mammec issiweř sidi inu.”   
              28     Uca Musa yumur xasen i ukehhan Aliɛazar u i Yacuɛa, mmis n Nun, u i izeǧifen n tudrin n 
ibabaten n tqebbař n ayt n Israyil                 29     uca inna asen Musa “Mařa ayt n Jad d ayt n Rubin ad kiwem 
ẓwan L'Urdun, kuř ijjen wenni isswejden ixef nnes i umenɣi zzat i wudem n SIDI, u mařa xenni 
tammurt ad tiři tettwaxḍeɛ zzat i wudem nwem, ad taf ad asen tewcem tammurt n Jilɛad d 
agra.                30     Maca mařa war kiwem ẓekkʷim wejden i umenɣi, xenni ad ṭṭfen agra di řwest nwem di 
temmurt n Kenɛan.”                 31     Uca ayt n Jad d ayt n Rubin arrin-dd, nnan “Am mammec issiweř SIDI 

ak-d imsexxaren nnek, ammu i ɣa negg.                 32     Neccin ad neẓwa ɣar temmurt n Kenɛan ad niři new-
jed i umenɣi zzat i wudem n SIDI uca ad tiři tesɣart nneɣ n řwart ɣar tma-ya wanita n L'Urdun.”   

              33     U iwca asen Musa, i ayt n Jad u i ayt n Rubin u i wezyen n teqbič n Manassi, mmis n Yusuf, 
tageldit n Siḥun, ajeǧid n Imuriyyen, d tgeldit n Ɛuj, ajeǧid n Bacan, tammurt s tneddam nnes 
nni iǧan di jjwayeh nnes uřa d tineddam di temmurt i d as-dd innḍen.                 34     Ayt n Jad bnan Di-
bun, Ɛaṭarut, Ɛaruɛir,                 35     Ɛaṭrut-Cufan, Yaɛzir, Yujbaha,                 36     Bayt-Nimra d Bayt-Haran, tineddam 
ifaryen s iɣebřawen d řkuriyyat i wuǧi.                 37     Ayt n Rubin bnan Ḥacbun, Iliɛala, Qiryatayim,                 38     Nabu, 
Baɛl-Maɛun, inni zi beddřen ismawen nsen, d Sabma, uca řaɣan ismawen n tneddam i bnan 
ɛawed s yisem nneḍni.   
              39     Uca ayt n Makir, mmis n Manassi, ruḥen ɣar Jilɛad uca ṭṭfen t uca uẓẓřen x Imuriyyen nni din 
iǧan.                 40     Uca Musa iwca Jilɛad i Makir, mmis n Manassi, uca iruḥ netta ad izdeɣ din.                 41     Uca Ya’ir, 
mmis n Manassi, iruḥ uca iṭṭef dcurat nnes uca iřaɣa asent Ḥawut-Ya’ir.                 42     Amenni iruḥ Nubaḥ 
uca iṭṭef Qinat d tnedddam i ɣars dd-iqqnen uca isemma asent Nubaḥ s yisem nnes.   

      Isafaren n Miṣra ař aymir n tmurt n Kenɛan        

    33     1       Ammu i mmuṭṭiyen ayt n Israyil inni dd-iffɣen zi temmurt n Miṣra, zeg wemcan ɣar 
wemcan, ɛlaḥsab tarbiɛin n řɛeskar nsen, s ufus n Musa d Harun.                 2     X řumur n SIDI yura 

Musa imucan manis-dd ffɣen ak-d ireḥḥalen nsen. Ina d ireḥḥalen nsen ak-d imucan manis dd-
ffɣen.                 3     Kksen iqiḍan nsen, ffɣen zi Raɛamsis deg uyur amezwaru, deg wass wiss xemmesṭac n uyur 
amezwaru. Di ṣṣbeḥ, deɣya awarni i tɣarṣt n useɛdu ffɣen-dd ayt n Israyil s yijj n ufus itwassgaɛɛden 
zzat i tiṭṭawin n marra Imiṣriyyen,                 4     umi tuɣa ceɣřen Imiṣriyyen neṭṭřen marra imenza nsen inni 
iwta SIDI s řmewt jarasen. Ɛawed issiweḍ SIDI řeḥkam nnes x marra irebbiten nsen.   
              5     Kksen ayt n Israyil iqiḍan nsen, ffɣen zi Raɛamsis uca wtin iqiḍan nsen di Sukkut.   
              6     Kksen iqiḍan nsen, ffɣen zi Sukkut uca wtin iqiḍan nsen di Itam ɣar tma n řexřa.   
              7     Kksen iqiḍan nsen, ffɣen zi Itam uca dewřen-dd ɣar Fi-Haḥirut nni iǧan arendad n Baɛl-Ṣafun 
uca wtin iqiḍan nsen zzat i wudem n Mijdal.   
              8     Kksen iqiḍan nsen, ffɣen zi Fi-Haḥirut uca cukken di řwest n řebḥar ɣar řexřa uca uyuren ticři 
n třata n wussan di řexřa n Itam, xenni wtin iqiḍan nsen di Mara.   
              9     Kksen iqiḍan nsen, ffɣen zi Mara uca iwḍen ɣar Ilim, mani iǧa tenɛac n iɣbaluten n waman d 
sebɛin n tcejjura n tini uca wtin iqiḍan nsen din.   
              10     Kksen iqiḍan nsen, ffɣen zi Ilim uca wtin iqiḍan nsen ɣar Řebḥar n Uɣanim.   
              11     Kksen iqiḍan nsen, ffɣen zi Řebḥar n Uɣanim uca wtin iqiḍan nsen di řexřa n Sin.   
              12     Kksen iqiḍan nsen, ffɣen zi řexřa n Sin uca wtin iqiḍan nsen di Dufqa.   
              13     Kksen iqiḍan nsen, ffɣen zi Dufqa uca wtin iqiḍan nsen di Aluc.   
              14     Kksen iqiḍan nsen, ffɣen zi Aluc uca wtin iqiḍan nsen di Rafidim, mani war yufi aman i řgens ad issu.   
              15     Kksen iqiḍan nsen, ffɣen zi Rafidim uca wtin iqiḍan nsen di řexřa n Sina.  
              16     Kksen iqiḍan nsen, ffɣen zi řexřa n Sina uca wtin iqiḍan nsen di Qabarut-Hata’awat.   
              17     Kksen iqiḍan nsen, ffɣen zi Qabarut-Hata’awat uca wtin iqiḍan nsen di Ḥaḍayrut.  
              18     Kksen iqiḍan nsen, ffɣen zi Ḥaḍayrut uca wtin iqiḍan nsen di Ritma.   
              19     Kksen iqiḍan nsen, ffɣen zi Ritma uca wtin iqiḍan nsen di Rimmun-Fariṣ.   
              20     Kksen iqiḍan nsen, ffɣen zi Rimmun-Fariṣ uca wtin iqiḍan nsen di Libna.  
              21     Kksen iqiḍan nsen, ffɣen zi Libna uca wtin iqiḍan nsen di Rissa.  
              22     Kksen iqiḍan nsen, ffɣen zi Rissa uca wtin iqiḍan nsen di Qihaylata.   
              23     Kksen iqiḍan nsen, ffɣen zi Qihaylata uca wtin iqiḍan nsen di wedrar n Cafar.   
              24     Kksen iqiḍan nsen, ffɣen zeg wedrar n Cafar uca wtin iqiḍan nsen di Ḥarada.  

              25     Kksen iqiḍan nsen, ffɣen zi Ḥarada uca wtin iqiḍan nsen di Maqhaylut.   
              26     Kksen iqiḍan nsen, ffɣen zi Maqhaylut uca wtin iqiḍan nsen di Taḥat.   
              27     Kksen iqiḍan nsen, ffɣen zi Taḥat uca wtin iqiḍan nsen di Taraḥ.   
              28     Kksen iqiḍan nsen, ffɣen zi Taraḥ uca wtin iqiḍan nsen di Mitqa.  
              29     Kksen iqiḍan nsen, ffɣen zi Mitqa uca wtin iqiḍan nsen di Ḥacmuna.   
              30     Kksen iqiḍan nsen, ffɣen zi Ḥacmuna uca wtin iqiḍan nsen di Musirut.  
              31     Kksen iqiḍan nsen, ffɣen zi Musirut uca wtin iqiḍan nsen di Bani-Yaɛqan.  
              32     Kksen iqiḍan nsen, ffɣen zi Bani-Yaɛqan uca wtin iqiḍan nsen deg wedrar n Jidjad.   
              33     Kksen iqiḍan nsen, ffɣen zi zeg wedrar n Jidjad uca wtin iqiḍan nsen di Yutbat.  
              34     Kksen iqiḍan nsen, ffɣen zi zi Yutbat uca wtin iqiḍan nsen di Ɛabruna.   
              35     Kksen iqiḍan nsen, ffɣen zi zi Ɛabruna uca wtin iqiḍan nsen di Ɛiṣyun-Jabar.   
              36     Kksen iqiḍan nsen, ffɣen zi zi Ɛiṣyun-Jabar uca uca wtin iqiḍan nsen di řexřa n Ṣin nni yeǧa Qadac.   
              37     Kksen iqiḍan nsen, ffɣen zi Qadac uca wtin iqiḍan nsen ɣar wedrar n Hur ɣar tma n temmurt n Idum.   

              38     Yuři ukehhan Harun adrar n Hur am mammec d as inna SIDI uca immut din deg useggʷas 
wiss arebɛin awarni i uffuɣ n ayt n Israyil zi temmurt n Miṣra, deg uyur wiss xemsa, deg wass 
amezwaru n uyur.                39     Tuɣa Harun ɣars mya u-třata u-ɛicrin n iseggʷusa umi immut deg wedrar 
n Hur.   

              40     Uca ajeǧid n Ɛarad, wenni d Akenɛani nni tuɣa izeddɣen di ljanub n temmurt n Kenɛan, isřa s 
twasit n ayt n Israyil.   
              41     Kksen iqiḍan nsen, ffɣen zeg wedrar n Hur uca wtin iqiḍan nsen di Ṣalmuna.  
              42     Ksen iqiḍan nsen, ffɣen zi Ṣalmuna uca wtin iqiḍan nsen di Funun.  
              43     Kksen iqiḍan nsen, ffɣen zi Funun uca wtin iqiḍan nsen di Ubut.   
              44     Kksen iqiḍan nsen, ffɣen zi Ubut uca wtin iqiḍan nsen di řexrabi n Ɛabarim di jwayeh n wey-
mir ak-d Mu’ab.   
              45     Kksen iqiḍan nsen, ffɣen zi řexrabi n Ɛabarim uca wtin iqiḍan nsen di Dibun-Jad.  
              46     Kksen iqiḍan nsen, ffɣen zi Dibun-Jad uca wtin iqiḍan nsen di Ɛalmun-Diblatayim.   
              47     Kksen iqiḍan nsen, ffɣen zi Ɛalmun-Diblatayim uca wtin iqiḍan nsen deg idurar n Ɛabarim 
zzat i wudem n Nabu.  
              48     Kksen iqiḍan nsen, ffɣen zeg idurar n Ɛabarim uca wtin iqiḍan nsen di řewḍat n Mu’ab ɣar 
L'Urdun zzat i Ariḥa.   
              49     Xenni wtin iqiḍan nsen ɣar L'Urdun zi Bayt-Yacimut ař Abal-Cittim di řewḍat n Mu’ab.  

      Awařen n Musa x uṭeffu n Kenɛan                

        50     Uca issiweř SIDI ak-d Musa di řewḍat n Mu’ab ɣar L'Urdun zzat i Ariḥa, inna   
              51     “Siweř ak-d ayt n Israyil uca ini asen ‘Xmi i ɣa tiři teẓwam L'Urdun ɣar temmurt n Kenɛan, 
                52     xenni ittxeṣṣa kenniw ad tessuffɣem marra imezdaɣ n temmurt zzat i uɣembub nwem d mar-
ra řexyařat nsen ineqcen ad tent taredǧem. Ɛawed ittxeṣṣa kenniw ad teteḥḥam marra řexyařat 
ifesyen nsen d marra řegɛudi nsen.                 53     Ad teṭṭfem tammurt d agra uca ad days tzedɣem, minzi 
necc wciɣ awem tammurt nni d agra.                 54     U ad tebḍam tammurt s tqedduḥt amecnaw řwart x 
twacunin nwem. Wi ɣar iǧa aṭṭas, ad as tewcem aṭṭas u wenni ɣar iǧa drus, ad as tewcem drus. 
Mani d as-dd tusa tqedduḥt, ad yiři nnes. Ɛlaḥsab tiqebbař n ibabaten nwem ad twartem tasɣart 
nwem.                 55     Maca mařa kenniw war tessuffɣem ca imezdaɣ n temmurt zzat i wudem nwem, xenni 
ad imsar inni i ɣa tejjem ad qqimen, ad dewřen d isennanen di tiṭṭawin nwem d iwezwizen deg 
iɣezdisen nwem uca nitni ad kenniw ḥṣaren di temmurt nni mani tzeddɣem.                 56     Uca xenni ad 
imsar ad awem ggeɣ am mammec tuɣa xarrṣeɣ ad akidsen ggeɣ.”   

      Iymiren n tmurt        

    34     1       Issiweř SIDI ak-d Musa, inna   
              2     “Umur ayt n Israyil uca ini asen ‘Xmi i ɣa tadfem tammurt n Kenɛan, xenni ta d tammurt 

i d awem i ɣa yiřin d řwart, tammurt n Kenɛan ak-d iymiren nnes.   
              3     Jjihet n ljanub ad ɣarwem tiři zi řexřa n Ṣin ař aymir n Idum uca aymir n ljanub ad ɣarwem 
yiři zi ṭṭarf aneggaru n Řebḥar Ameǧaḥ di ccarq                 4     uca aymir ad inneḍ zi ljanub ɣar Tsunta n 
Tɣarḍmiwin uca ad iɛdu ɣar Ṣin uca ṭṭrufa nnes ad awḍen zi ljanub ař Qadac-Barniɛ uca ad iɛdu 
ɣar Ḥaṣar-Addar uca aḍ iẓwa ɣar Aṣmun.                 5     Ad inneḍ weymir zi Aṣmun ɣar teɣzurt n teɣzart n 
Miṣra uca ṭṭrufa nnes ad awḍen ař řebḥar.   

              6     Uca aymir n řɣarb ad awem yiři řebḥar ameqqran. Wa ad awem yiři d aymir n řɣarb.   

              7     Wa ad awem yiři d aymir n ccamal: ad t tarcmem i yixef nwem zeg Ill Agrakal ař adrar n Hur. 
                8     Zeg wedrar n Hur ad t tarcmem ař Libu-Ḥamat uca ṭṭrufa n weymir ad awḍen ař Ṣadad.                 9     Ad 
yeɛdu weymir ař Zifrun uca ṭṭrufa nnes ad awḍen ař Ḥaṣar-Ɛinan. Wa ad awem yiři d aymir n 
ccamal.   

              10     Ad tarcmem aymir nwem n ccarq zi Ḥaṣar-Ɛinan ař Cafam                 11     uca ad dd-ihwa weymir zi Cfam 
ař Ribla, ccarq n Ɛayn. Xenni ad dd-ihwa weymir ɛad ktar uca ad yaweḍ ɣar tma n ccarq n 
Řebḥar n Kinnarat.                 12     Uca ad dd-ihwa weymir ɣar L'Urdun uca ṭṭrufa nnes ad awḍen ař Řebḥar 
Ameǧaḥ. Ta ad awem tiři d tammurt ak-d iymiren nnes i d as-dd innḍen.’ ”   

              13     Uca Musa yumur ayt n Israyil, inna “Ta d tammurt nni i ɣa tebḍam jarawem s tqedduḥt, tenni 
x yumur SIDI ad temmewc i tesɛa n tqebbař u ɛad i wezyen n teqbič n Manassi.                 14     Minzi taqbič 
n Rubin ɛlaḥsab taddart n ibabaten nsen u taqbič n Jad ɛlaḥṣab taddart n ibabaten nsen, aqa 
ṭṭfen tasɣart nsen ɛad u azyen n teqbič n Manassi teṭṭef ɛad tasɣart nnes n řwart.                 15     Tnayen n 
tqebbař d wezyen aqa ṭṭfent řwart nsent ɣar tma-ya n L'Urdun, zi Ariḥa ɣar ccarq ɣar manis 
dd-tneqqar tfuct.”   

              16     Issiweř SIDI ak-d Musa, inna   
              17     “Ina d ismawen n yeryazen inni i ɣa ibḍan tammurt jarawem: Akehhan Aliɛazar d Yacuɛa, 
mmis n Nun.                 18     Ad teksim ɛawed ijj n umeqqran zi kuř taqbič maḥend ad tebḍam tammurt.   
              19     Ina d ismawen n yeryazen: 

i teqbič n Yahuda, Kalib, mmis n Yifunni   
              20     i teqbič n ayt n Cimɛun, Ṣamwil, mmis n Ɛammihud,   
              21     i teqbič n Binyamin, Ilidad, mmis n Kaslun,   
              22     i teqbič n ayt n Dan, ameqqran Buqqi, mmis n Yujli,   
              23     i teqbič n ayt n Yusuf: i teqbič n ayt n Manassi, ameqqran Ḥanniyil, mmis n Ifud,   
              24     i teqbič n ayt n Ifrayim, ameqqran Qimuyil, mmis n Cifṭan,   
              25     i teqbič n ayt n Zabulun, ameqqran Iliṣafan, mmis n Farnax,   
              26     i teqbič n ayt n Issakar, ameqqran Falṭiyil, mmis n Ɛazzan,   
              27     i teqbič n ayt n Acir, ameqqran Axihud, mmis n Calumi,   
              28     i teqbič n ayt n Naftali, ameqqran Fadahyil, mmis n Ɛammihud.”   
              29     Ina d inni x yumur SIDI ad bḍan řwart i ayt n Israyil di temmurt n Kenɛan.   

      Tineddam i Ilawiyyen        

    35     1       Issiweř SIDI ak-d Musa di řewḍat n Mu’ab ɣar L'Urdun arendad n Ariḥa uca inna   
              2     “Umur ayt n Israyil ḥima ad wcen, zi řwart nsen i ṭṭfen, tineddam i Ilawiyyen maḥend ad 

daysent zedɣen. Ad tewcem i Ilawiyyen ɛawed ddmani n tarewsa inni i d asen dd-innḍen i tned-
dam.                 3     Tineddam ad iřint maḥend ad daysent zedɣen uca ddmani n tarewsa ad iřin i řebhayem 
nsen u i wagra nsen u i marra imuddaren nsen.                 4     Uca ddmani n tarewsa i iǧan ɣar tneddam nni 
i ɣa tewcem i Ilawiyyen, ad iřin zeg weɣbar n tendint ɣar barra ařef n iɣaǧen uca ammeni ɣar 
marra iɣezdisen nnes.                 5     Barra n tendint ɣar ccarq ad tɛebbarem ařfayen n iɣaǧen u ɣar ljanub 
ařfayen n iɣaǧen u ɣar řɣarb ařfayen n iɣaǧen u ɣar ccamal ařfayen n iɣaǧen uca tandint ad tiři 
di řwest. Ina ad asen iřin d ddmani n tarewsa n tneddam.                 6     Tineddam i ɣa tewcem i Ilawiyyen ad 
iřint setta n tneddam i tarewřa. Ad tent tewcem maḥend ad din yarweř uqettař. Sennej i man 
aya ad tent tewcem ɛad tnayen u-rebɛin n tneddam.   
              7     Marra tineddam i ɣa tewcem i Ilawiyyen, ad iřint tmenya u-rebɛin n tneddam, tina simant 
nsent d ddmani nsent n tarewsa.                 8     Tineddam i ɣa tewcem zeg wagra n ayt n Israyil, ad tent 
teksim ktar zeg wenni ɣar iǧa aṭṭas u n wenni ɣar iǧa drus, ad teksid drus. Kuř ijj ad iwc zi tned-
dam nnes i Ilawiyyen ɛlaḥsab tasɣart nnes zi řwart.”   

      Tineddam i tarewřa                

        9     Issiweř SIDI ak-d Musa, inna   
              10     “Siweř ak-d ayt n Israyil uca ini asen ‘Xmi i ɣa tadfem ɣar temmurt n Kenɛan ɣar ujemmaḍ 
n L'Urdun,                 11     ad tneyycem tineddam nni d awem i ɣa iřint d tineddam i tarewřa, ḥima aqettař 
izemmar ad din yarweř, wenni inɣin ḥed war iǧi neɛmada.                 12     Tineddam-a ad awem iřint i 
tarewřa zeg uneqqam, ḥima war ittmetti uqettař qbeř mma ad ibedd zzat i wudem n tmesmunt 
i řḥukm.                 13     Zi tneddam i ɣa tewcem, ad zzaysent iřint setta d tneddam i tarewřa i kenniw.   
              14     Třata n tneddam ad tent tewcem ɣar tma-ya n L'Urdun u třata n tneddam ad tent tewcem 
di temmurt n Kenɛan. Ad iřint d tineddam i tarewřa.                 15     Setta n tneddam-a ad iřint i tarewřa i 
ayt n Israyil uřa i ubarrani d umezduɣ n zzyada di řwest nsen, ḥima wenni inɣin ḥed, war iǧi 
neɛmada, izemmar ad din yarweř.   
              16     Mařa iwwet it s ict n řḥajet n wuzzař uca immut, xenni aqa netta d aqettař. Aqettař ad itwaneɣ 
nican.                 17     Mařa iwwet it s ict n řḥajet n weẓru deg ufus i zi izemmar ad immet uca xenni immut, 
aqa netta d aqettař. Aqettař ad itwaneɣ nican.                 18     Uca mařa iwwet it s ict n řḥajet n ukeccuḍ deg 
ufus i zi izemmar ad immet uca xenni immut, aqa netta d aqettař. Aqettař ad itwaneɣ nican. 
                19     Aneqqam n idammen ad ineɣ aqettař. Mařa ad t iřqa, ad t ineɣ.   
              20     U mařa iɛarn it s wecrah, niɣ indar ɣars ca s neɛmada ařami zzayes immut,                 21     niɣ iwwet it 
s řeɛdawet s ufus nnes, ařami zzayes immut, xenni wenni t inɣin ad itwaneɣ nican. Aqa-t d 
aqettař. Aneqqam n idammen, ad ineɣ aqettař xmi t i ɣa iřqa.   
              22     Mařa tuɣa iɛarren it amenni deg wermac n webřiw břa řeɛdawet, niɣ inḍar ɣars ca n řḥajet 
war iǧi neɛmada,                 23     niɣ am war t iẓri, ijj n weẓru i zi izemmar ad immet, uca xenni immut am 
war tuɣi d řeɛdu nnes u netta tuɣa war d as yarezzu řɣar,                 24     xenni tamesmunt ad teḥkem jar 
uqettař d uneqqam n idammen ɛlaḥsab lfarayiḍ-a.                 25     Tamesmunt ad tessenjem aqettař zeg ufus 
n uneqqam n idammen uca tamesmunt ad tejj netta ad iɛqeb ɣar tendint nnes n tarewřa. Ad 
iqqim din ař řmewt n arrays n ikehhanen wenni itwadehnen s zzect iqeddsen.                 26     Maca mařa 
aqettař iffeɣ barra n iymiren n tendint n tarewřa mani yarweř,                 27     uca aneqqam n idammen yufa 
it barra n iymiren n tendint n tarewřa uca aneqqam n idammen inɣa it, war xas ca idammen 
xenni.                 28     Minzi tuɣa xas ad iqqim di tendint nnes n tarewřa ař řmewt n arrays n ikehhanen. 
Maca awarni řmewt n arrays n ikehhanen izemmar ad iɛqeb uqettař ɣar temmurt nni iǧan 
nnes.                 29     Aya ad awem yiři d ict tawṣiyyet i řḥukm i marra řejyuř nwem mani mma i ɣa tzedɣem.   



180

DI ŘEXŘA

              30     Kuř ijjen wenni inɣin ḥed, aqa aqettař ad itwaneɣ ɛlaḥsab aqemmum n řechud uca ijj n uce-
hhad waha war izemmar ad iched x ict n nnefs s řmewt.                 31     War kessim ca ttaman n ddeyyet x 
řeɛmar n uqettař wenni x itwaḥkem s řmewt. Ad itwaneɣ nican.                 32     War kessim ttaman n ddeyy-
et x wenni yarewřen ɣar tendint nnes n tarewřa di ṭṭweɛ n weɛqab nnes maḥend ad izdeɣ netta 
di temmurt qbeř řmewt n arrays n ikehhanen.   
              33     Uca kenniw war tessɛiǧitem tammurt mani teǧam, minzi idammen ssɛiǧten tammurt uca 
war izemmar ad itwafdi x temmurt di ṭṭweɛ n idammen i days itwassizzřen, mɣir s idammen 
n wenni ten issizřen.                 34     War ssɛiǧitem tammurt mani i ɣa tzedɣem kenniw, di řwest nnes i ɣa 
zedɣeɣ necc, minzi necc d SIDI, wenni izeddɣen di řwesṭ n ayt n Israyil.”   

      Tasɣart n řwart i yessis n Ṣalufḥad        

    36     1       Izeǧifen n tudrin n ibabaten n twacunin n tarwa n Jilɛad, mmis n Makir, mmis n Manassi, 
zi twacunin n tarwa n Yusuf, qarrben-dd u ssiwřen zzat i wudem n Musa u zzat i wudem 

n imeqqranen, izeǧifen inneḍni n tudrin n ibabaten n ayt n Israyil                 2     uca nitni nnan “SIDI yumur 
sidi inu maḥend ad iwc tammurt s tqedduḥt i ayt n Israyil d řwart uca yumur SIDI i sidi inu 
ad iwc tasɣart n řwart n umatneɣ Ṣalufḥad i yessis.                 3     Mařa nitenti meřcent ak-d ijjen zi tarwa 
n tqebbař nneḍni n ayt n Israyil, xenni ad itwassemẓi tesɣart nsent di řwart n ibabaten nneɣ 
uca ad tetwarni i tesɣart n teqbič i ɣar i ɣa munent uca ammu ad itwassemẓi min iǧan d tasɣart 
nneɣ s tqedduḥt.                 4     Meřmi xenni i dd ɣa yas useggʷas n usřiwřew i tarwa n Israyil, xenni ad 
tetwamarni tesɣart nsent i tesɣart n teqbič ak-d wi i ɣa munent. Ammu ad tedweř tesɣart nsent 
di řwart n teqbič n ibabaten nneɣ.”   
              5     Xenni yumur Musa i ayt n Israyil ɛlaḥsab řumur n SIDI, inna “Aqa d tidett am mammec tessiweř 
teqbič n ayt n Yusuf.                 6     Wa d awař i zi yumur SIDI x yessis n Ṣalufḥad, inna ‘Ejj itent ad meřcent 
ak-d wenni i d asent yarecqen. Ittxeṣṣa mɣir ad meřcent di twacunt n teqbič n babatsent.                 7     Xenni 
war tettriḥ tesɣart n ayt n Israyil zi teqbič ɣar teqbič nneḍni, minzi kuř aryaz n ayt n Israyil ad 
iqqim iṭṭef di tesɣart n teqbič n ibabaten nnes.                 8     Kuř tayeǧit nni i ɣa iṭṭfen ict n tesɣart zi ayt n 
Israyil, ittxeṣṣa as ad temřec ak-d ijj zi twacunt n babas, ḥima kuř ijj zeg ayt n Israyil ad iwart 
tasɣart n ibabaten nnes.                 9     Tasɣart n ict n teqbič war tettriḥ ca ɣar teqbič nneḍni, minzi ittxeṣṣa 
i kuř ict zi tqebbař n ayt n Israyil ad iṭṭef di tesɣart nnes.’ ”   
              10     Yessis n Ṣalufḥad ggint am mammec yumur SIDI i Musa.                 11     Maḥla, Tirṣa, Ḥujla, Milka d Nuɛa, 
yessis n Ṣalufḥad, meřcent ak-d tarwa n ɛemmitsent                 12     Meřcent di twacunin n ayt n Manassi, 
mmis n Yusuf. Ammu teqqim tesɣart nsent di teqbič n babatsent.   
              13     Tina d tiweṣṣa d lfarayiḍ nni yumur SIDI x ufus n Musa i ayt n Israyil di řewḍat n Mu’ab, ɣar 
L'Urdun arendad n Ariḥa.   

  AƐAWED N CCARIƐA    

  Awařen n Musa i issiweř di Mu’ab     

  1       1       Ina d awařen nni issiweř Musa i marra Israyil ɣar tma-ya n L'Urdun, di řexřa, di Řewḍa 
arendad n Ṣuf, jar Faran d Tufal d Laban d Ḥaḍarut d Di-Dahab.                 2     Zi Ḥurib x webrid n idurar 

n Saɛir abrid n ḥiṭac n wussan ař Qadac-Barniɛ.                 3     Uca imsar xenni deg useggʷas wiss arebɛin, 
deg uyur wiss ḥiṭac, deg wass amezwaru n uyur, Musa issiweř ak-d ayt n Israyil ɛlaḥsab marra 
min d as yumur SIDI xasen,                 4     awarni umi iɣřeb x Siḥun, ajeǧid n Imuriyyen wenni tuɣa izeddɣen 
di Ḥacbun, d Ɛuj, ajeǧid n Bacan wenni tuɣa izeddɣen di Ɛactarut, di Idraɛi.                 5     Ɣar tma-ya n 
L'Urdun, di temmurt n Mu’ab, ibda Musa ad ifessar ccariɛa-ya, inna   

              6     “SIDI, AREBBI nneɣ, issiweř akidneɣ di Ḥurib, inna ‘Kenniw teqqimen aṭṭas ɣar wedrar-a, aqa 
d aṭṭas.                 7     Dewřem, kksem iqiḍan nwem uca adfem ɣar idurar n Imuriyyen u ɣar marra imucan 
yudsen di Řewḍa, deg idurar, di Temmurt Iwaṭan, di Temmurt n Ljanub u ɣar tma n řebḥar, tam-
murt n Ikenɛaniyyen d Lubnan ař iɣzar ameqqran, iɣzar n Lfurat.                 8     Xzar, necc wciɣ awem tam-
murt zzat i wudem nwem. Adfem, teṭṭfem tammurt nni x ijjuǧ SIDI ad tt iwc i ibabaten nwem, 
i Ibrahim, Isḥaq d Yaɛqub, u i zzariɛet nsen awarni asen.’                 9     Di řweqt nni ssiwřeɣ necc akidwem, 
nniɣ ‘Necc waha war zemmareɣ ad kenniw arbuɣ.                 10     SIDI, AREBBI nwem, igga kenniw d aṭṭas, 
uca aqa da, kenniw řexxu d aṭṭas amecnaw itran n ujenna.                 11     Ad taf ad daywem immarni SIDI, 
AREBBI nwem, am mammec teǧam řexxu, ɛad ařef n twařawin, uca ad taf ad kenniw ibarek am 
mammec tuɣa ɣarwem-dd issiweř.                 12     Mammec zemmareɣ necc weḥdi waha ad arbuɣ iḥessifen 
nwem d ḍḍqeř nwem d imcubbecen nwem?                 13     Ksim zi jar teqbič nwem iryazen imiɣisen, inni 
itwassnen icnan, ḥima ad ten ggeɣ d izeǧifen xawem.’                 14     Xenni kenniw tarrim-dd xafi, tennam 
ayi ‘Awař i tessiwřed, aqa icna ḥima ad t negg.’                 15     Uca ksiɣ izeǧifen n teqbič nwem, iryazen 
imiɣisen inni itwassnen icnan, uca ggiɣ ten d izeǧifen xawem, am imeqqranen x mya, imeqqra-
nen x xemsin d imeqqranen x ɛecra, u am iweqqafen x tqebbař nwem.                 16     Di řweqt nni umureɣ i 
řquḍat nwem uca nniɣ ‘Sřem ɣar aytmatwem uca ḥekmem nican jar weryaz d umas d ubarrani 
nni kides iǧan.                 17     War tteggem s wudmawen di řeḥkam. Ad tesřem ɣar umeẓyan d umeqqran. 
War teggʷdem wudem n ca n yijjen’. Řḥukm ɣar AREBBI. Tamesřact nni tewɛar xawem, awyem 
tt-idd ɣari uca necc ad tt sřeɣ.   

              18     Ammu i kenniw umureɣ di řweqt nni marra timesřayin nni xawem ad tent teggem.   

              19     Xenni nekkes iqiḍan nneɣ uca neffeɣ zi Ḥurib uca neẓwa marra řexřa ameqqran issaggʷaden 
nni teẓrim x webrid n idurar n Imuriyyen am mammec d aneɣ yumur SIDI, AREBBI nneɣ, uca 
niweḍ ɣar Qadac-Barniɛ.                 20     Xenni nniɣ awem ‘Aqa tiwḍem ɣar idurar n Imuriyyen nni d aneɣ i ɣa 
iwc SIDI, AREBBI nneɣ.                 21     Xzar, SIDI, AREBBI nnek, aqa igga tammurt zzat i wudem nnek. Gaɛɛed, 
ṭṭef itt, am mammec ɣark issiweř AREBBI n ibabaten nwem. War tteggʷed u war ttejji ad iɛgez wuř 
nnek.’                 22     Tusim-dd ɣari marra kenniw, tennam ‘Ejj aneɣ ad nessekk iryazen zzat i wudem nneɣ 
ḥima ad bergagen tammurt maḥend ad aneɣ xebbaren x man abrid i zi i ɣa ngaɛɛed u mammec 
ǧant tneddam i ɣar i dd ɣa nas.’                 23     Tuɣa awař-a d lemliḥ i necc uca ksiɣ tenɛac n yeryazen, zi kuř 
taqbič ijj n weryaz.                 24     Nnḍen nitni uca uyuren x webrid ɣar idurar uca usin-dd ɣar teɣzurt n Ickul 
uca bergagen tt.                 25     Ksin s ifassen nsen řɣiǧet n temmurt uca hwan-dd zzayes ɣarneɣ. Iwyen aneɣ-
dd řexbar, nnan ‘tammurt i d aneɣ i ɣa iwc SIDI, AREBBI nneɣ, teṣbeḥ.’   

              26     Qaɛ amenni, war texsem ad tgaɛɛdem uca tɣewwɣem ḍidd i řumur n SIDI, AREBBI nwem. 
                27     Uca tnedqem-dd zeg iqiḍan nwem, tennam ‘Deg weqřab nnes xaneɣ, aqa issuffeɣ aneɣ SIDI 
zi temmurt n Miṣra maḥend ad aneɣ yarr ɣar ifassen n Imuriyyen maḥend ad aneɣ yareddeǧ. 
                28     Mani xenni, mani i ɣa ngaɛɛed? Aytmatneɣ ssfessyen uřawen nneɣ, nnan: Řgens imɣar uca 
zzugaren xaneɣ. Tineddam mɣarent u twafaryent ař ajenna uca neẓra din ayt n Ɛanaq.                 29     Xenni 
nniɣ awem ‘War tarjijjem ca u war zzaysen tteggʷdem.                 30     SIDI, AREBBI nwem, wenni igguren 
zzatwem, ad immneɣ di ṭṭweɛ nwem, ammu nican am mammec igga zzat i tiṭṭawin nwem di 
ṭṭweɛ nwem di Miṣra                 31     uřa di rexřa, mani teẓrim mammec tuɣa kenniw yarebbu SIDI marra 
abrid nni tuyurem, amecnaw ijj n weryaz yarebbu mmis, ař mani dd-tiwḍem ɣar wemcan-a.’ 
                32     Maca kenniw ɛad war tuminem ca s wawař-a di SIDI, AREBBI nwem,                 33     wi tuɣa igguren zzat 
i wudem nwem deg webrid ḥima ad awem yarzu mani i ɣa tewtem iqiḍan nwem, u wi tuɣa 
igguren s ǧiřet di tmessi maḥend ad awem isscen abrid u s uziř deg ijj n useynu.                 34     SIDI isřa 
řḥess n wawařen nwem uca ixeyyeq, ijjuǧ, inna                 35     ‘Uřa d ijj zeg yeryazen-a n jjiř-a aɛeffan war 
iẓarr tammurt icnan nni x jjuǧeɣ ad tt wceɣ i ibabaten nwem,                 36     mɣir Kalib, mmis n Yifunni, 
netta ad tt iẓar uca i netta u i tarwa nnes ad wceɣ tammurt nni x igga iḍaren nnes, minzi 
netta tuɣa iḍeffar SIDI nican.’                 37     Iffugem xafi SIDI di ssibbet nwem, inna ‘Uřa d cek war dayes 
ttidfed ca!                 38     Yacuɛa, mmis n Nun, wenni ibedden zzat i wudem nwem, ad days yadef. Sjehd it, 
minzi netta d wenni tt i ɣa ibḍan am řwart jar Israyil.                 39     Uca iḥenjiren nwem i x tennam: ad 
dewřen d teymart, tarwa nwem nni war ssinen ɛad řxar niɣ řɣar di řweqt nni, nitni ad days 
adfen uca necc ad asen tt-idd wceɣ uca nitni ad tt warten.                 40     Maca kenniw ad dd-tdewřem, ad 
tekksem iqiḍan nwem ssa uca ad tuyurem ɣar řexřa ɣar Řebḥar n Uɣanim.’                 41     Kenniw tarrim-dd 
uca tennam ‘Aqa nexḍa ak-d SIDI. Ad ngaɛɛed uca ad nemneɣ qaɛ am mammec d aneɣ yumur 
SIDI, AREBBI nneɣ.’ Uca tbeysem řesnaḥ n garra uca kenniw twejdem ad tgaɛɛdem ɣar idurar. 
                42     Xenni inna ayi SIDI ‘Ini asen: War ttgaɛɛdem, war ttmenɣim, minzi necc war ǧiɣ di řwest 
nwem, ḥima war txeṣṣarem zzat i wudem n řɛedyan nwem.’                 43     Ammu i kiwem ssiwřeɣ, maca 
kenniw war ttesřim uca tɣewwɣem ḍidd i řumur n SIDI uca teggim s tɣennant, tgaɛɛdem ɣar 
idurar.                 44     Uca ffɣen Imuriyyen nni tuɣa izeddɣen deg idurar uca uẓẓřen xawem am tteggen s 
tzizwa uca rebzen kenniw di Ṣaɛir ař Ḥurma.                 45     Tdewřem-dd, tessɣuyem zzat i wudem n SIDI. 
SIDI war isři i tmijja nwem, war d awem iwci amezzuɣ.                 46     Uca teqqimem kenniw di Qadac aṭṭas 
n wussan, am ǧan wussan i dinni teqqimem.”  

        2       1       “Xenni nedweř-dd uca nekkes iqiḍan uca nuyur ɣar řexřa, deg webrid ɣar Řebḥar n Uɣanim, 
am mammec d ayi inna SIDI uca nenneḍ aṭṭas n wussan i wedrar n Saɛir.                 2     Xenni issiweř SIDI 

akidi, inna                 3     ‘Aṭṭas i tennḍem i wedrar-a, aqa cfa. Arrem azeǧif ɣar ccamal                 4     uca umur řgens, ini: 
Ad tekkem kenniw x weymir n aytmatwem, ayt n Ɛisu, inni izeddɣen di Saɛir. Nitni ad zzaywem 
ggʷeden uca kenniw ittxeṣṣa ad teḥḍam ixef nwem aṭṭas.                 5     War kisen temɛarram, minzi war d 
awem tticceɣ uřa d ijj n cbar zi temmurt nsen, minzi necc wciɣ idurar n Saɛir d řwart i Ɛisu. 
                6     Ad xasen tesɣem řeɛweč s tmenyat n nnuqart ḥima ad tzemmarem ad teccem u ad xasen tesɣem 
ɛawed aman s tmenyat n nnuqart ḥima ad teswem.’                 7     Minzi SIDI, AREBBI nnek, tuɣa ibarek i cek 
di marra řxedmet n ifassen nnek. Netta issen ticři nnek di řexřa-ya ameqqran. Marra arebɛin n 
iseggʷusa-ya tuɣa SIDI, AREBBI nnek, akidek uca war d ac ixeṣṣ walu.  
              8     Umi nekka x yaytmatneɣ, ayt n Ɛisu nni tuɣa izeddɣen di Saɛir, x webrid n Řewḍa n Iylat d 
Ɛiṣyun-Jabir, nedweř-dd uca nekka x webrid n řexřa n Mu’ab.                 9     Xenni issiweř SIDI akidi ‘War 
ssaggʷad Mu’ab u war kisen ttmenɣam, minzi necc war d awem tticeɣ řwart zi temmurt nsen, 
minzi necc wciɣ Ɛar d řwart i ayt n Luṭ.’   

              10     - Tuɣa zeddɣen din Imiteyyen, ijj n řgens d ameqqran aṭṭas d iwdan d iziraren amecnaw 
Iɛanaqiyyen.                 11     Nitni twaḥesben d Irafawiyyen amecnaw Iɛanaqiyyen uca Imu’abiyyen qqaren 
as Imiyyen.                 12     Řa d Ixuriyyen tuɣa zeddɣen qbeř di Saɛir, maca ayt n Ɛisu ksin řwart nsen uca 
teḥḥan ten zzat i wudem nsen uca zedɣen din deg wemcan nsen, amecnaw mammec tuɣa ittegg 
Israyil s temmurt n řwart nnes nni d asen iwca SIDI. -   

              13     ‘Kkarem řexxu, teẓwam teɣzurt n teɣzurt n Zarad!’. Uca neẓwa teɣzurt n teɣzart n Zarad.                 14     Tme-
nya u-třatin n iseggʷusa i nuyur zi Qadac-Barniɛ ařami neẓwa teɣzurt n teɣzart n Zarad, ařami 
iqḍa jjiř n Iɛeskariyyen zi řwest n řmargeḥ n txuzan, am mammec tuɣa d asen ijjuǧ SIDI.                 15     Ammu 
i zzaysen igga ufus n SIDI ḥima ad ten iteḥḥa zi řwest n řmargeḥ n txuzan ařami qḍan marra.   

              16     Uca imsar, umi mmuten marra Iɛeskariyyen zi řwest n řgens,                 17     issiweř SIDI akidi, inna   
              18     “Ass-a ad teẓwid aymir n temmurt n Mu’ab, aqa-t d Ɛar.                 19     Ad tafed tudsed ɣar urendad n ayt n 
Ɛammun. War ten tessiggʷidem ca, war kisen ttmenɣim ca, minzi war d awem tticeɣ řwart zi 
temmurt n ayt n Iɛammuniyyen, minzi wciɣ tt d řwart i ayt n Luṭ.”   

              20     Twaḥesben nitni ɛawed d Irafawiyyen. Tuɣa Irafawiyyen zeddɣen din qbeř u Iɛamuniyyen 
qqaren asen Izamzumiyyen.                 21     Tuɣa-ten d ijj n řgens imɣar aṭṭas u d azirar n waddud amecnaw 
Iɛanaqiyyen. SIDI tuɣa yareddeǧ iten zzat i wudem nnes u nitni ksin řwart nsen uca zedɣen deg 
wemcan nsen.                 22     Tuɣa netta igga ammu ɛawed i ayt n Ɛisu inni tuɣa izeddɣen di Saɛir, iteḥḥa 
Ixuriyyen zzatsen uca nitni ksin řwart nsen uca zeddɣen din ař ass-a.                 23     Uca Ikafturiyyen nni 
tuɣa iffɣen zi Kaftur, teḥḥan Iɛawiyyen inni tuɣa izeddɣen di dcurat ař Ɣazza uca nitni ggin ad 
zeddɣen din ař ass-a.   

              24     ‘Kkarem, kksem iqiḍan nwem uca ẓwam teɣzurt n teɣzart n Arnun. Aqa da, wciɣ Siḥun, ajeǧid n 
Ḥacbun, Amuri, d temmurt nnes deg ifassen nwem. Bda ad tt teksid uca tadfed di garra akides. 
                25     Ass-a ad bdiɣ ad arreɣ tiggʷudi d řɛurret zzayek x marra řegnus sadu ajenna marra, inni xak i 
ɣa isřen řexbar uca ad arjijen u ad qdiddsen zzatek.’   
              26     Uca ssekkeɣ ireqqasen zi řexřa n Qadimut ɣar Siḥun, ajeǧid n Ḥacbun s wawařen n řehna, 
nniɣ                 27     ‘Ad kkeɣ x temmurt nnek d abrid, x webrid ad raḥeɣ břa mma ad heyyḍeɣ x webrid ɣar 
yefus uřa ɣar uzeřmaḍ.                 28     Macca ad ayi tezzenzed i tmenyat n nnuqart ḥima ad cceɣ, aman ad ayi 
ten tewced i tmenyat n nnuqart ḥima ad sweɣ. Ad ẓwiɣ x iḍaren inu waha -                 29     am mammec d ayi 
ggin ayt n Ɛisu nni izeddɣen di Saɛir d Imu’abiyyen nni izeddɣen di Ɛar - ařami ẓwiɣ L'Urdun 
ɣar temmurt i d aneɣ i ɣa iwc SIDI, AREBBI nneɣ.’   
              30     Maca Siḥun, ajeǧid n Ḥacbun war ixs ad yejj ad tt neẓwa, minzi SIDI, AREBBI nnek, isseqsaḥ 
buḥbeř nnes, uca iɣennen uř nnes ḥima ad t isellem deg ifassen nnek, am teǧa ass-a.                 31     Uca 
inna ayi SIDI ‘Aqa da, necc bdiɣ ad sellmeɣ Siḥun d temmurt nnes ɣark. Bda ad tt teksid ḥima 
ad twarted tammurt nnes.’                 32     Uca iffeɣ-dd Siḥun ɣar umsagar, netta ak-d marra řgens nnes, 
i garra di Yahaṣ.                 33     SIDI, AREBBI nneɣ, isellem aneɣ t uca narni t, netta d tarwa nnes d marra 
řgens nnes.                 34     Neksi marra tineddam nnes uca nḥarrem kuř tandint i uteḥḥi, min iqqimen zeg 
yeryazen d temɣarin d iḥenjiren, war nejji uřa d ijj ad iqqim iddar.                 35     Mɣir řebhayem d min 
ittwakeccḍen zi tneddam aqa neksi aya d tkeccaḍt i yixef nneɣ.                 36     Zi Aruɛir, nni yeǧan ɣar tma 
n teɣzart n Arnun, u zi tendint nni yeǧan di teɣzurt ař Jilɛad, war din tuɣi uřa d ict n tendint 
tuɛřa xaneɣ ɛad. SIDI, AREBBI nneɣ, isellem aneɣ marra.                 37     Maca kenniw war dd-tqarrbem ɣar 
temmurt n ayt n Ɛammun, ɣar marra min tuɣa ɣar tma n teɣzart n Yabbuq d tneddam n wedrar 
u ɣar marra inni d aneɣ iḥarrem SIDI.”   

        3       1       “Xenni nedweř-dd uca ngaɛɛed abrid n Bacan. Iffeɣ-dd Ɛuj, ajeǧid n Bacan, i umsagar 
akidneɣ, netta d marra řgens nnes, i garra di Idraɛi.                2     Xenni inna ayi SIDI ‘War zzayes tteggʷed 

ca, minzi sellmeɣ t, netta d marra řgens nnes, ɣar ifassen nnek uca ad zzayes tegged am 
mammec teggid s Siḥun, ajeǧid n Imuriyyen nni tuɣa izeddɣen di Ḥacbun.   
              3     Uca SIDI, AREBBI nneɣ, isellem Ɛuj, ajeǧid n Bacan d marra řgens nnes ɣar ifassen nneɣ uca 
narni t ař mani war iqqim uřa d ijj iddar.                 4     Di řweqt nni neṭṭef marra tineddam. War tuɣi zzay-
sen uřa d ict n tendint war tt neṭṭif: settin n tneddam d marra jjihet n Arjub, tageldit n Ɛuj di 
Bacan.                 5     Marra tineddam nni twafaryent s řeḥyuḍ d tiwwura d izekrunen. Neksi tanya aṭṭas n 
tneddam i tuɣa din twarezment.                 6     Uca nḥarrem itent i uteḥḥi, am mammec negga i Siḥun, ajeǧid 
n Ḥacbun. Nteḥḥa marra tineddam: min iqqimen n yeryazen d temɣarin d iḥenjiren.                 7     Maca 
neksi i yixef nneɣ marra řebhayem d min nkecceḍ zi tneddam d takeccaḍt.                 8     Ammu i neṭṭef di 
řweqt nni tammurt zi tnayen n ijeǧiden n Imuriyyen nni iǧan ɣar tma-ya n L'Urdun, zi teɣzart 
n Arnun ař adrar n Ḥarmun,                 9     tenni umi qqaren Iṣayduniyyen s yisem n Hirmun Siriyun u Imu-
riyyen qqaren as Sinir.                10     Marra tineddam n řwaṭa yuɛřan d marra Jilɛad d marra Bacan ař Salxa 
d Idraɛi, marra tineddam n tgeldit n Ɛuj di Bacan.                 11     Minzi mɣir Ɛuj, ajeǧid n Bacan, tuɣa iqqim 
zi min iqqimen n Irafawiyyen. Aqa da, qama nnes d ict n qama n wuzzař, mma war iǧi di Rabba 
n ayt n Ɛammun? Tuzzeggart nnes tesɛa n iɣaǧen u tiru nnes arebɛa n iɣaǧen, ɛbaren tt s uɣiř 
n yijj n weryaz.   

              12     Di řweqt nni neksi tammurt-a d řwart uca wciɣ tt i Irubiniyyen d Ijadiyyen zi Ɛaruɛir nni iǧan 
ɣar teɣzart n Arnun uřa d azyen n idurar n Jilɛad ak-d tneddam nnes.                 13     Min iqqimen n Jilɛad 
d marra Bacan, tageldit n Ɛuj, wciɣ tt i wezyen n teqbič n Manassi, marra jjihet n Arjub ak-d 
marra Bacan umi qqaren tammurt n Irafawiyyen.                 14     Ya’ir, mmis n Manassi iṭṭef marra tammurt 
n Arjub ař weymir ak-d Ijicuriyyen d Imaɛkiyyen uca iřaɣa as s yisem nnes Bacan Ḥawut Ya’ir, 
am t tsemman ass-a.                 15     D Jilɛad wciɣ t i Makir.   
              16     I Irubiniyyen d Ijadiyyen wciɣ asen zi Jilɛad ař tiɣzart n Arnun, zi řwest n teɣzurt n teɣzart d 
weymir u zi senni ař tiɣzart n Yabbuq nni iǧan d aymir ak-d ayt n Ɛammun.                 17     Ɛawed Řewḍa d 
L'Urdun ak-d weymir nni iǧan n Kinnarat ař řebḥar n Řewḍa, Řebḥar Ameǧah, wadday n tey-
sarin n wedrar n Fisja ɣar ccarq.   

              18     Di řweqt nni weṣṣiɣ kenniw, nniɣ ‘SIDI, AREBBI nwem, iwc awem tammurt-a, ḥima ad tt 
teṭṭfem d řwart. Ittxeṣṣa ad teẓwam twejdem i umenɣi zzat i aytmatwem, ayt n Israyil, marra 
ayt n umenɣi.                 19     Mɣir temɣarin nwem d iḥenjiren nwem d řebhayem nwem - aqa ssneɣ belli 
ɣarwem aṭṭas n řebhayem - zemmaren ad qqimen di tneddam nwem nni d awem wciɣ necc, 
                20     ař i ɣa iwc SIDI arraḥet i aytmatwem uca, am t teggem kenniw, uřa d nitni ad ksin tammurt 
nni d asen i ɣa iwc SIDI, AREBBI nwem, ɣar ujemmaḍ n L'Urdun d řwart. Xenni ad dd-tdewřem 
marra, kuř ijj ɣar tesɣart i d awem wciɣ necc.                 21     Di řweqt nni weṣṣiɣ i Yacuɛa, nniɣ ‘Tiṭṭawin 
nnek ẓrint marra min igga SIDI, AREBBI nwem, s tnayen n ijeǧiden-a. Ammu i ɣa yegg SIDI s 
marra tigeldawin i ɣar i ɣa teẓwam.                 22     War zzaysen teggʷdem, minzi SIDI, AREBBI nwem, ad 
immneɣ di ṭṭweɛ nwem.’   
              23     Uca ẓuǧeɣ ɣar SIDI di řweqt nni, nniɣ                 24     ‘Sidi inu, SIDI! Cek tebdid ad tessecned i umsexxar 
nnek řemɣaret nnek d ufus nnek ijehden, minzi man arebbi i din deg ujenna niɣ di temmurt 
izemmar ad yegg řexdayem d jjehd am mammec ten tettegged cek?                 25     Ejj ayi ad ẓwiɣ, zawgeɣ 
cek, uca ad ẓarɣ tammurt icnan nni iǧan ɣar ujemmaḍ n L'Urdun, aqa idurar nni icnan d Lub-
nan!’                 26     Maca SIDI iṣxeḍ xafi afugem nnes di ṭṭweɛ nwem uca war d ayi isři. Inna ayi SIDI ‘Cfa min 
d ayi tettared, aqa d aṭṭas. War kidi ssiwiř ɛad x tmesřact-a.                 27     Aři ɣar tqiccat n Fisja uca sgaɛɛed 
tamuɣři nnek ɣar řɣarb, ɣar ccamal, ɛar ljanub u ɣar ccarq u xzar i tt s ixef n tiṭṭawin nnek, 

minzi war tẓekkʷwid ca L'Urdun.                 28     Sellem řumur i Yacuɛa, egg days uř u sejhed it, minzi netta 
ad iẓwa zzat i wudem n řgens-a uca netta ad ten yarr ad warten tammurt i ɣa tẓared.’ ”   
              29     Uca neqqim di teɣzurt zzat i Bayt-Faɣur.   

      Awař n Musa maḥend ad ṭṭfen di řɛahd ak-d AREBBI     

  4       1       “Xenni řexxu, a Israyil, seř ɣar tweṣṣa d lfarayiḍ nni d awem sseřmadeɣ ḥima ad teddarem 
uca ad tadfem tammurt nni d awem i ɣa iwc SIDI, AREBBI n ibabaten nwem, uca ad tt 

twartem.                 2     War arennyem ɣar wawař-a i d awem i ɣa umureɣ u war zzayes kksim, ḥima ad tiřim 
teṭṭfem di tweṣṣa n SIDI, AREBBI nwem, tinni d awem umureɣ.                 3     Tiṭṭawin nwem ẓrint min igga 
SIDI di ssibbet n Baɛl-Faɣur, minzi marra aryaz nni iḍeffaren Baɛl-Faɣur, aqa iteḥḥa it SIDI, 
AREBBI nwem, zi řwest nwem.                 4     Kenniw třeṣqem ɣar SIDI, AREBBI nwem, uca kenniw marra 
teddarem ɛad ass-a.                5     Xzarem, necc ssřemdeɣ awem tiweṣṣa d lfarayiḍ am mammec d ayi yumur 
SIDI, AREBBI inu, ḥima ad zzaysent teggem di temmurt i ɣar i ɣa tadfem maḥend ad tt twartem. 
                6     Ṭṭfem daysent u ggem tent, minzi ta ad tiři tiɣit nwem d řeɛqeř nwem zzat i tiṭṭawin n řegnus 
nni i ɣa isřen marra tiweṣṣa-ya u ad inin ‘Řgens-a ameqqran wanita d tidett d ijj n řgens d 
amiɣis u s řeɛqeř!’                 7     Minzi man řgens imɣaren i da iǧan, aqa ɣars arebbi yudsen am SIDI, AREBBI 
nneɣ, řebda xmi xas nettřaɣa?                 8     U man řgens imɣaren i da iǧan, aqa ɣars tiweṣṣa d lfarayiḍ 
iseggmen amecnaw marra ccariɛa-ya nni tteggeɣ zzat i wudem nwem ass-a?   
              9     Maca ḥḍam x yixef nwem uca ṭṭfem nican acbar x řeɛmur nwem ḥima war tettum min ẓrint 
tiṭṭawin nwem u ḥima timesřayin-a war dd-tteffɣent ca zeg wuřawen nwem. Ittxeṣṣa ɛawed ad 
tent tessargbem i iḥenjiren nwen u i iḥenjiren n iḥenjiren nwem.   
              10     Ass min di tuɣa tbedded ɣar wedrar n Ḥurib zzat i wudem n SIDI, AREBBI nnek, řami d ayi inna 
SIDI ‘Smun řgens-a, xenni necc ad ten arreɣ ad sřen awařen inu maḥend ad ten ssřemden ḥima 
ad zzayi ggʷden marra ussan nni iddaren di temmurt uca ad ten ssřemden i tarwa nsen.’                 11     Uca 
kenniw tqarrbem-dd uca tbeddem ɣar iḍaren n wedrar uca adrar yarɣa ařami timessi nnes 
tiweḍ ɣar řwest n ujenna, tuɣa din ṭṭřam d iseynuten ibarcanen.   
              12     Uca issiweř SIDI akidwem zi řwest n tmessi. Kenniw tesřim i řḥess n wawařen, maca war 
teẓrim ca addud nnes, mɣir ict n tmijja umi tesřim waha.                 13     Netta issargeb kenniw x řɛahd nnes 
nni yumur ad t teggem, ɛecra n wawařen. Yura ten di tnayen n teřwiḥin n weẓru.                 14     I necc ɛawed 
yumur SIDI di řweqt nni maḥend necc ad kenniw ssřemdeɣ tiweṣṣa d lfarayiḍ maḥend ad zzay-
sent teggem di temmurt i ɣar teẓwam ḥima ad tt twartem.   

              15     Ḥḍam nican x řeɛmur nwem, minzi kenniw war teẓrim addud nnes deg wass umi akidwem 
issiweř SIDI x wedrar n Ḥurib zi řwest n tmessi                 16     uca war ttfesdem ixef nwem, ad teggem i yixef 
nwem ijj n řexyař ineqcen, addud n ca n yijj n ṣṣanam, addud n ca n yijj n wewtem niɣ n ict n 
tewtemt,                 17     ijj n waddud n ca n yijj n umuddar nni iǧan x temmurt, niɣ ijj n waddud n ca n yijj 
n ujḍiḍ s wefriwen i iṭṭawen deg ujenna,                 18     niɣ ijj n waddud n ca n yijj n umuddar nni ittbuɛen x 
temmurt, niɣ ijj n waddud n ca n yijj n wesřem nni iǧan deg waman sadu temmurt,                 19     u ɣark ad 
tessgaɛɛded tamuɣři nnek ɣar ujenna uca xenni ad tẓared tafuct d uyur d itran, marra řɛeskar 
n ujenna, uca xenni ad twaɛarrned ad asen taḍared uca ad asen tɛebded i nitni inni ibḍa SIDI, 
AREBBI nnek, i marra řegnus sadu marra ajenna.                 20     SIDI aqa iqbeř i kenniw uca issuffeɣ i ken-
niw-dd zeg ufarran n wuzzař, zi Miṣra, ḥima ad as tiřim d ijj n řgens i iwart netta, am teǧa ass-a.   
              21     Ɛawed iffugem xafi SIDI di ssibbet n wawařen nwem uca ijjuǧ belli war ɛedduɣ L'Urdun u war 
ttidfeɣ tammurt iṣebḥen nni d ac i ɣa iwc SIDI, AREBBI nnek, d řwart,                 22     minzi necc ad mteɣ 
di temmurt-a, war ẓekkʷiɣ ca L'Urdun. Kenniw ad teẓwam uca ad teṭṭfem tammurt-a icnan. 
                23     Ḥḍam war tettum řɛahd n SIDI, AREBBI nwem wenni iggin akidwem uca ḥḍam war tteggem i 

yixef nwem ijj n řexyař ineqcen n ca n ict n řḥajet nni d ac iḥarrem SIDI, AREBBI nnek.                 24     Minzi 
SIDI, AREBBI nnek, aqa-t d ict n tmessi ittetten, d ijj n Arebbi ittasmen.   

              25     Xmi i ɣa tarwem arraw d ayyawen uca ad tewsarem di temmurt uca xenni ad tfesdem ixef 
nwem, ad teggem ijj n řexyař ineqcen, ṣṣiffet n ca n řḥajet uca ad teggem řɣar di tiṭṭawin n SIDI, 
AREBBI nwem, maḥend ad t tesɛarem s man aya,                 26     xenni necc ass-a ad řaɣiɣ x ujenna d temmurt 
d řechud xawem, aqa kenniw ad tetwahellkem deɣya s tidett di temmurt i ɣar i ɣa teẓwam 
ɣar L'Urdun maḥend ad tt teksim d řwart. War days tettɣimim kenniw ca n wussan ktar ɛad, 
minzi ad tetwateḥḥam qaɛ.                 27     SIDI ad kenniw ibezzeɛ jar řegnus uca ad zzaywem qqimen drus 
n weryazen waha jar řegnus mani kenniw i ɣa indeh SIDI.                 28     Din ad tsexxarem irebbiten nni 
itwaggen s ifassen n bnadem s ukeccuḍ d weẓru, inni war ittwařin, war ittesřin, war ittetten u 
war ittcemman.   
              29     Xenni ad tarzud din SIDI, AREBBI nnek, u ad t tafed, mařa tarezzud xas s marra uř nnek d 
marra řeɛmar nnek.                 30     Mařa cek di řeḥsaret uca ad ɣark dd-asen marra awařen-a deg wussan 
ineggura, xenni ad dd-tdewřed ɣar SIDI, AREBBI nnek, u ad tesřed i tmijja nnes,                 31     minzi SIDI, 
AREBBI nnek, d ijj n AREBBI yareḥḥmen, war cek ittejji u war cek ittaredeǧ. War ittettu řɛahd 
n ibabaten nwem nni d asen ijjuǧ.   

              32     Seqsa řexxu, ttzawgeɣ, x wussan iɛdun nni iǧan qbeř i cek, zeg wass min di igga AREBBI bna-
dem x temmurt, seqsa zi ṭṭarf n ujenna ɣar ṭṭarf nneḍni n ujenna, ma ɛemmarṣ mma imsar ca 
n řḥajet temɣar anect n tanita niɣ itwaseř ca am tanita?                 33     Ma ɛemmarṣ mma isřa ca n řgens 
tmijja n AREBBI tessiweř zi řwesṭ n tmessi, am mammec tt ttesřid cek, uca waxxa amenni iqqim 
iddar?                 34     Niɣ ma iqeǧeb ɛemmarṣ ijj n arebbi ad dd-yas ad iksi i yixef nnes ijj n řgens zi řwest n 
yijj n řgens nneḍni s tjarribin, s řeɛřamat, s řeɛjayeb, s umenɣi, s ufus ijehden, s uɣiř isswiẓẓḍen 
u s tsiggʷdin imɣaren, amecnaw marra min igga SIDI, AREBBI nwem, zzat i tiṭṭawin nwem di 
Miṣra?                 35     Aqa i cek umi dd-itwassban aya, ḥima ad tessned belli SIDI d AREBBI i iǧa. War din ca 
nneḍni mɣir netta.                36     Zeg ijenwan igga ad tesřed i tmijja nnes ḥima ad cek inebbeh u x temmurt 
aqa isscen as timessi nnes imɣaren u aqa tesřid awařen nnes zi řwest n tmessi.                 37     Minzi netta 
tuɣa ixs ibabaten nnek u ixḍar ẓẓariɛet nnes awarni as, aqa issuffeɣ i cek-dd zzat i wudem nnes 
zi Miṣra s jjehd nnes imɣaren                 38     ḥima ad yaẓẓeř x řegnus imɣaren d yinni xak ijehden zzat i 
wudem nnek u ḥima ad cek days issidef u ad ac iwc tammurt nsen d řwart, amecnaw mammec 
i teǧa ass-a.                 39     Xenni ssen ass-a uca ejj ad tt tengez deg wuř nnek belli SIDI d AREBBI, sennej deg 
ujenna u swadday di temmurt u war din ḥed mɣir netta.                 40     Ṭṭef di tweṣṣa nnes u di řumurat 
nnes tinni d ac umureɣ ass-a ḥima ad iffeɣ umeddur mliḥ i cek u i tarwa nnek awarni ac uca ad 
teqqimed ussan ktar di temmurt i d ac i ɣa iwc SIDI, AREBBI nnek, marra ussan.”   

      Tineddam n tarewřa ɣar ujemmaḍ n Lurdun                

        41     Xenni ifarz Musa třata n tneddam ɣar tma-ya n L'Urdun manis dd-tneqqar tfuct,                 42     ḥima ad 
din yařwer uqettař nni inɣin, břa mma ad as igg řeḥsab, amqarreb nnes wenni umi war icarh 
iḍennaḍ uřa d fariḍennaḍ u xenni yarweř ɣar ict zi tneddam-a uca iqqim iddar.                 43     Baṣir di řexřa, 
di řwaṭa yuɛřan, i Rubiniyyen u Ramut di Jilɛad i Ijadiyyen u Julan d Bacan i Imanassiyyen.   

      Tiřemt n ttawrat d ɛecra n tiweṣṣa                 

        44     Ta d ccariɛa nni igga Musa zzat i tarwa n Israyil.                 45     Ina d cchadat d tiweṣṣa d lfarayiḍ nni 
issiweř Musa ɣar ayt n Israyil umi dd-ffɣen zi Miṣra.                 46     Aya tuɣa ɣar tma-ya n L'Urdun, di teɣzurt 
arendad n Bayt-Faɣur, di temmurt n Siḥun, ajeǧid n Imuriyyen, wenni tuɣa izeddɣen di Ḥacbun, 
wenni x iɣřeb Musa ak-d ayt n Israyil umi dd-ffɣen zi Miṣra.                 47     Aqa ksin tammurt nnes am řwart 

uřa d tammurt n Ɛuj, ajeǧid n Bacan, tnayen n ijeǧiden n Imuriyyen nni yeǧan ɣar tma-ya n 
L'Urdun manis dd-tneqqar tfuct,                 48     zi Ɛaruɛir nni iǧan ɣar tma n teɣzart n Arnun ař wedrar n 
Siyun nni iǧan d wedrar n Ḥirmun,                 49     d marra řewḍa ɣar tma-ya n L'Urdun, ɣar ccarq, ař řebḥar 
n Řewḍa nni iǧan wadday n teysarin n wedrar n Fisja.   

        5       1       Iřaɣa Musa i marra Israyil uca inna asen “Sřem, a Israyil, i tweṣṣa d lfarayiḍ inni ssiwřeɣ 
necc ass-a deg imezzuɣen nwem, ḥima ad tent třemdem u ad tent teḥḍam maḥend ad 

zzaysent teggem.                2     SIDI, AREBBI nneɣ, igga ijj n řɛahd akidneɣ di Ḥurib.                 3     War iǧi ak-d ibabaten 
nneɣ i igga AREBBI řɛahd-a, maca akidneɣ, neccin inni da ibedden ddaren marra ass-a.                 4     Udem 
ak-d wudem issiweř SIDI akidwem x wedrar zi řwest n tmessi                 5     - tuɣa ayi di řweqt nni beddeɣ 
jar SIDI d kenniw ḥima ad kenniw ssaregbeɣ x wawař n SIDI, minzi tuɣa kenniw teggʷdem zi 
tmessi u war tgaɛɛadem ca ɣar wedrar - uca netta inna   

              6     ‘Necc d SIDI, AREBBI nnek, wenni cek-dd issuffɣen zi temmurt n Miṣra, zi taddart n tesmuɣi. 
                7     War ɣark ttiřin ca n irebbiten nneḍni zzat i wudem inu.                 8     War ttegg i yixef nnek ijj n řexyař 
ineqcen niɣ man mma n ṣṣiffet n min din iǧan sennej deg ujenna niɣ swadday x temmurt niɣ 
deg waman sadu temmurt.                 9     War ggur ad xasen taḍared u ad ten tsexxared, minzi necc, SIDI, 
AREBBI nnek, d ijj n AREBBI ittasmen, wenni dd-yarezfen řmuɛṣiyyet n ibabaten di tarwa ař jjiř 
wiss třata u wiss arebɛa n yenni d ayi icarrhen                 10     u necc ggiɣ s tmexsiwt inu icewwaren ak-d 
řuřuf n yenni d ayi ittexsen u ḥeṭṭan tiweṣṣa inu.   
              11     War neṭṭeq s yisem n SIDI, AREBBI nnek, di řbaṭeř, minzi SIDI war ittbarri wenni i ɣa ineṭqen 
s yisem nnes di řbaṭeř.   
              12     Ḥḍa ass n ssebt ḥima ad t tessqeddsed am mammec d ac yumur SIDI, AREBBI nnek.                 13     Setta 
n wussan ad txedmed, ad tegged marra řxedmet nnek,                 14     maca ass wiss sebɛa d wass n ssebt n 
SIDI, AREBBI nnek. War days tettegged uřa d ict n řxedmet, cek d mmic d yeǧic d yismeɣ nnek 
d tayya nnek d umwa nnek d weɣyuř nnek d řebhayem nnek uřa d abarrani nni akik iǧan daxeř 
i tewwura nnek, kenniw war tetteggem uřa d ict n řxedmet, ḥima ismeɣ nnek d tayya nnek ad 
areyyḥen am cek.                 15     Ad tɛeqřem belli tuɣa cek d ismeɣ di temmurt n Miṣra u SIDI, AREBBI nnek, 
aqa issuffeɣ i cek-dd zi senni s yijj n ufus ijehden d ijj n uɣiř isswiẓẓden. S uyenni yumur cek 
SIDI, AREBBI nnek, ad teḥḍid ass n ssebt.   
              16     Weqqar babac d yemmac, am mammec i d ak yumur SIDI, AREBBI nnek maḥend ussan n tudart 
nnek zemmaren ad zzuggarten uca ad iffeɣ umeddur nnek mliḥ di temmurt i d ac i ɣa iwc SIDI, 
AREBBI nnek.   
              17     War neqq.  
              18     War zenna.   
              19     War ttacar.   
              20     War cehhed s zzur ḍidd i umqarreb nnek.                 21     War ttegg meẓri di temɣart n umqarreb nnek u 
war ḍemmeɛ di taddart n umqarreb nnek, niɣ deg iyyar nnes, niɣ deg yismeɣ nnes, niɣ di tayya 
nnes, niɣ deg umwa nnes, niɣ deg weɣyuř nnes, niɣ di ca n umqarreb nnek.’   

              22     Issiweř SIDI awařen-a ak-d marra agraw nwem n řgens s ict n tmijja ijehden x wedrar, zi 
řwest n tmessi, zeg iseynuten ibarcanen u war immarni ca ktar. Yuri ten x tnayen n teřwiḥin n 
weẓru uca iwca itent i necc.                 23     Uca imsar, umi tesřim kenniw i tmijja zi řwest n ṭṭřam uca adrar 
icemmeḍ s tmessi, aqa tqarrbem-dd ɣari, marra izeǧifen n tqebbař nwem d imɣaren nwem, 
                24     tennam ayi ‘Aqa da, SIDI, AREBBI nneɣ, isscen aneɣ-dd aɛuǧi nnes d řemɣaret nnes uca nesřa i 
tmijja nnes zi řwest n tmessi. Ass-a neẓra belli SIDI issiweř ak-d bnadem uca wa iqqim ɛad iddar. 

                25     Řexxu xenni, mayemmi i ɣa nemmet? Minzi timessi-ya imɣaren ad aneɣ tecc mařa neqqim 
nettesřa i tmijja n SIDI, AREBBI nneɣ.                 26     Minzi man wen iǧan jar marra min iddaren, wenni isřin 
ɣar tmijja n AREBBI iddaren tessiweř-dd zi řwest n tmessi am neccin, d wenni iddaren ɛad? 
                27     Ad dd-tqarrbed cek u ad tesřid ɣar marra min d ac i ɣa yini SIDI, AREBBI nneɣ, uca xenni ad 
tessiwřed cek akidneɣ x marra min d ac i ɣa issiweř SIDI, AREBBI nneɣ, u neccin ad as nseř uca 
ad zzayes negg.’   
              28     Isřa SIDI i tmijja n wawařen nwem umi kidi tessiwřem uca inna ayi SIDI ‘Sřiɣ i tmijja n 
wawařen n řgens-a, min xef d-ak issiwřen. Aqa ggin mliḥ umi kik ssiwřen marra aya.                 29     Iři ad 
ɣarsen yiři uř ammu s tidett maḥend ad ayi ggʷeden uca ad ḥḍan marra ussan qaɛ tiweṣṣa inu 
ḥima nitni d warraw nsen ad iřin mliḥ i řebda!                 30     Ruḥ, tinid asen: Dewřem-dd ɣar iqiḍan nwem! 
                31     Uca cek, bedd da kidi, ḥima ad akidek ssiwřeɣ tiweṣṣa d lfarayiḍ nni d asen i ɣa tessřemded 
ḥima ad zzaysent ggen di temmurt nni i d asen i ɣa wceɣ d řwart.’                 32     Xzarem ḥima ad teggem 
am mammec i d awem yumur SIDI, AREBBI nwem, u war ttḥeyydem x man aya, war iǧi ɣar yef-
fus uřa ɣar uzeřmaḍ.                 33     Ad tuyurem marra abrid nni d awem yumur SIDI, AREBBI nwem, ḥima 
ad teddarem uca ad tiřim mliḥ u ḥima ad zemmaren ad zzuggarten ussan nwem di temmurt nni 
i ɣa teksim d řwart.’ ”   

        6       1       “Tina d tiweṣṣa d lfarayiḍ nni yumur SIDI, AREBBI nwem, maḥend ad awem tent ssřemdeɣ, 
ḥima ad zzaysent teggem di temmurt i ɣar i ɣa teẓwam maḥend ad tt teksim d řwart,                 2     ḥima 

ad teggʷded SIDI, AREBBI nnek, uca ad teḥḍid marra tiweṣṣa nnes d řumurat nnes nni d ac 
umureɣ, cek d mmic d mmis n mmic, marra ussan n tudart nnek, ḥima ussan n tudart nnek ad 
zzuggarten.                 3     Seř, a Israyil, ḥḍa ad zzaysent tegged, ḥima ad tiřid mliḥ u ḥima ad temmarnid 
s waṭṭas di temmurt nni ifeyyḍen s uɣi d tamment, am mammec tuɣa inna SIDI, AREBBI n 
ibabaten nnek.   

              4     Seř, a Israyil, SIDI, AREBBI nneɣ, SIDI d ijj.                 5     Ad texsed SIDI, AREBBI nnek, s marra wuř nnek u 
s marra řeɛmar nnek u s marra jjehd nnek.  

              6     Uca awařen-a nni d ac umureɣ ass-a, ad iřin deg wuř nnek.                 7     Uca ad ten tessiggzed i tarwa 
nnek uca ad xasent tessiwřed xmi i ɣa teqqimed di taddart nnek u xmi i ɣa tuyured deg webrid 
u xmi i ɣa teṭṭṣed u xmi i ɣa tekkared.                8     Uca ad ten tbeysed am ict n řeɛřamet deg ufus nnek, ad 
iřint amecnaw ijj n ufiřu n useggem jar tiṭṭawin nnek.                 9     Uca ad ten tarid x řeḍruf ɣar uɣezdis n 
tewwart n taddart nnek u di tewwura nnek.   

              10     Uca ad imsar, belli SIDI, AREBBI nnek, ad ac-dd yawi di temmurt i x ijjuǧ i ibabaten nwen i 
Ibrahim, i Isḥaq, i Yaɛqub maḥend ad ac tt-idd yewc, s tneddam imɣaren icnan nni war tebnid 
cek                 11     u s tudrin iccuren s marra řxar i zi war tent teccured cek u s teɣzin nni cek war teɣzid, 
u s tzayarin d tzemmurin nni war teẓẓud cek. Uca xmi i ɣa tecced u ad tejjiwned,                 12     ḥḍa xenni 
maḥend war ttettud SIDI wenni cek dd-issuffɣen zi temmurt n Miṣra, zi taddart n tesmuɣi.   
              13     Ad teggʷded SIDI, AREBBI nnek, ad t tɛebded u s yisem nnes ad tejjaǧed.                14     War ggur awarni 
i irebbiten nneḍni zi irebbiten n řegnus i d ac-dd innḍen                 15     - minzi SIDI, AREBBI nwem d ijj n 
AREBBI ittasmen di řwest nwem - ḥima war xawem itwareqq lɣaḍab n SIDI, AREBBI nwem uca 
ad kenniw iteḥḥa zeg wudem n temmurt.   
              16     War ttqeǧabem ca SIDI, AREBBI nwem, am mammec t tqeǧbem di Massa.                 17     Ad teḥḍam 
řumurat n SIDI, AREBBI nwem uřa d cchadat nnes d tweṣṣa nnes nni d awem yumur.                 18     Egg min 
iǧan iseggden d min icnan di tiṭṭawin n SIDI, ḥima ad tiřid mliḥ u ḥima ad tadfed di temmurt 

icnan i zi ijjuǧ SIDI i ibabaten nwem                 19     ḥima ad taẓẓřed x marra řɛedyan zzat i wudem nnek, am 
mammec issiweř SIDI.   

              20     Xmi cek i ɣa isseqsa mmic, ad yini ‘Min teɛna cchadat d tweṣṣa d lfarayiḍ nni d awem yumur 
SIDI, AREBBI nwem?’,                 21     xenni ad tinid i mmic ‘Neccin tuɣa aneɣ d isemɣan n Firɛun di Miṣra, 
maca SIDI issuffeɣ aneɣ-dd zi Miṣra s ufus ijehden.                 22     SIDI isscen qibač i tiṭṭawin nneɣ řeɛřamat 
d řeɛjayeb imɣaren d issiggʷden i Firɛun u i marra taddart nnes di Miṣra.                 23     Uca issuffeɣ aneɣ-
dd senni ḥima ad aneɣ issidef maḥend ad aneɣ yewc tammurt nni x ijjuǧ i ibabaten nneɣ.                24     SIDI 
yumur aneɣ ad negg ɛlaḥsab marra tiweṣṣa-ya, ad neggʷed zi SIDI, AREBBI nneɣ, kuř ass di 
ṭṭweɛ n tizi nneɣ ḥima ad neddar am ass-a.                 25     Man aya ad yiři d tasegda nneɣ xmi i ɣa neḥḍa 
maḥend ad negg marra řumurat-a zzat i wudem n SIDI, am mammec i d aneɣ yumur netta.’ ”  

      Israyil d imezdaɣ n tmurt n Kenɛan     

  7       1       “Xmi SIDI, AREBBI nnek, ad cek issidef di temmurt mani i ɣa traḥed maḥend ad tt teksid d 
řwart, uca netta ad yaẓẓeř zi zzatek aṭṭas n řegnus, Iḥittiyyen d Ijirjaciyyen d Imuriyyen d 

Ikenɛaniyyen d Ifiriziyyen d Iḥiwiyyen d Iyabusiyyen, sebɛa n řegnus imɣaren u ijehden xak 
aṭṭas,                 2     uca SIDI, AREBBI nnek, ad ten isellem zzat i wudem nnek u cek ad ten tɣeřbed, xenni 
ittxeṣṣa ad ten tḥarrmed qaɛ i uteḥḥi. War kisen ttegg řɛahd u war d asen sscen řeḥnunect 
nnek.                 3     War teddikkʷiřem d iḍewran ɛawed akidsen. War ttic yeǧic i mmis u war dd-tettawi 
yeǧis i mmic,                 4     minzi aya ad yarr mmic ad dd-idweř zi ḍeffar inu uca ad isexxar i irebbiten 
nneḍni uca ammu ad xawem itwassarɣ lɣaḍab n SIDI uca ad kenniw iteḥḥa deɣya.                 5     Ammu i 
ittxeṣṣa ad kisen teggem: ad thedmem iɛalṭaren nsen, ad trebzem imayḍuten nsen iqeddsen u ad 
tqessem tirebbin nsen n cwarti uca ad tesscemḍem řexyařat nsen ineqcen n ukeccuḍ s tmessi. 
                6     Minzi cek d ijj n řgens iqeddes i SIDI, AREBBI nnek. SIDI, AREBBI nnek, wenni cek ifarzen ḥima 
ad as tiřid d ijj n řgens iɣřan x marra řegnus nni yeǧan x temmurt.   

              7     SIDI war d awem iggi tasɣunt n tayri u war kenniw ixḍar umi tuɣa kenniw d aṭṭas, minzi tuɣa 
kenniw qell i teswam jar marra řegnus,                 8     maca tayri n SIDI i kenniw d uḥeṭṭu nnes x tjaǧit nni 
ijjuǧ i ibabaten nwem, aqa d ina i zi kenniw dd-issuffeɣ SIDI s ufus ijehden u d ina i zi kenniw 
issenjem zi taddart n tesmuɣi, zeg ufus n Firɛun, ajeǧid n Miṣra.                 9     Sen xenni, belli SIDI, AREBBI 
nnek, aqa netta d SIDI aṣdiq wenni iḥeṭṭan řɛahd d tmexsiwt icewwaren zi jjihet n yenni t ittex-
sen uca ḥeṭṭan řumurat nnes, ař jjiř wiss ařef                 10     u marra wi t icarrhen deg uɣembub nnes, aqa 
netta ad t yaredeǧ, wenni t icarrhen deg uɣembub nnes, aqa netta war d as itticc ttasiɛ maca 
ad t ixeǧeṣ deɣya.   
              11     Ḥḍa xenni řumurat d tweṣṣa d lfarayiḍ nni d ac umureɣ necc ass-a maḥend ad zzaysent teg-
ged.   
              12     Ad imsar, umi tesřim i lfarayiḍ-a uca ad tent teḥḍam am tent i ɣa teggem, aqa SIDI, AREBBI 
nnek, ggur ad ac ibedd x řɛahd d tmexsiwt icewwaren nni x tuɣa ijjuǧ i ibabaten nnek.                 13     Netta 
ad kenniw ixs, ad kenniw ibarek u ad kenniw issmarni, Ad ibarek řɣiǧet n uɛeddis nnek d řɣiǧet 
n temmurt nnek, imendi nnek, binu nnek n jdid, zzect nnek n ṭṭri, twařuřa n tfunasin nnek d 
ufeyyec n imeẓyanen n wuǧi nnek, di temmurt nni tuɣa ijjuǧ ad tt iwc i ibabaten nwem.                 14     Aqa 
cek tetwabarked jar řegnus! War dayek ittiři min war ittejjin uřa d tenni war ittiřwen, uca 
ammu di řebhayem nnek.                 15     Ad zzayek ikkes SIDI marra řehřac u war cek iřeqqef uřa s ca n 
řehřacat iɛeffanen i ɣarwem ittwassnen zi Miṣra u ad tent issiweḍ x marra inni i cek icarrhen.   
              16     Ad temḥid marra řegnus nni d ac i ɣa iwc SIDI, AREBBI nnek. Tiṭṭ nnek war xasen tettḥinni ca 
u irebbiten nsen war ten tsexxared, minzi aya d taxceft i kenniw.                 17     Mařa tennid deg wuř nnek 

‘Řegnus-a mɣaren xafi, mammec i ɣa zemmareɣ ad zzaysen kkseɣ ɛemmarṣ řwart nsen?’,                 18     xenni 
war zzaysen tteggʷed. Xarreṣ mliḥ di min igga SIDI, AREBBI nnek, ak-d Firɛun u ak-d marra 
Imiṣriyyen,                 19     xarreṣ di tqeǧabin imɣaren nni teẓrid s tiṭṭawin nnek u di řeɛřamat d řeɛjayeb d 
ufus ijehden d uɣiř isswiẓẓḍen ak-d wi cek d issuffeɣ SIDI, AREBBI nnek. Ammu i ɣa yegg SIDI, 
AREBBI nnek, s marra řegnus i zi tteggʷeded.                 20     SIDI, AREBBI nnek, ad issekk irezzan iḍarɣařen 
jarasen, ař i ɣa twahellken ɛawed inni iqqimen, inni itwassnuffaren zzatek.                 21     War tteggʷed 
zzat i wudem nsen, minzi SIDI, AREBBI nnek, aqa-t di řwest nnek, aqa-t d Arebbi imɣaren u 
issaggʷaden.                 22     SIDI, AREBBI nnek, ad issuffeɣ řegnus-a zzatek cwayt cwayt. War izemmar ad 
xasen teqḍid deɣya, mařa lla ad mmarenyen řewḥuc deg iyyar aṭṭas xak.                23     SIDI, AREBBI nnek, 
ad ten isellem zzat i wudem nnek u ad ten issxarweḍ s yijj n uxarweḍ imɣar ař i ɣa twateḥḥan. 
                24     Ad isellem ijeǧiden nsen deg ufus nnek uca ad temḥid isem nsen zi sadu ajenna. Uřa d ijj we-
ryaz mma ad izmar ad ibedd zzat i wudem nnek ař ten i ɣa teteḥḥid.                 25     Řexyařat ineqcen ad tent 
tesscemḍed s tmessi. Nnuqart d wureɣ i xasent iǧan war days ɛecceq u war t kessi i yixef nnek, 
ḥima war zzayes tetxarwiḍed, minzi aya d ict n jjɛifect i SIDI, AREBBI nnek.                 26     War ttiwi anect n 
jjɛifect ɣar taddart nnek, mařa lla ad tdewřed s yixef nnek d ict n řqecɛet n řeḥram am teǧa s 
yixef nnes. Ad zzayes tɛiffed aṭṭas minzi aqa-tt d ict n řqecɛet n řeḥram.”   

      Sřem i SIDI AREBBI uca ṭṭfem di řɛahd nnes!    

  8       1       “Ad teḥḍam marra řumurat i zi d awem umureɣ ass-a, maḥend ad tent teggem, ḥima ad 
teddarem u ad temmarenyem uca ad tadfem tammurt, tenni ijjuǧ SIDI i ibabaten nwem, 

uca ad tt teksim d řwart.                 2     Ad tidared marra abrid x mani cek igewwed SIDI, AREBBI nnek, 
arebɛin n iseggʷusa di řexřa ḥima ad cek isswaḍeɛ maḥend ad issen min din deg wuř nnek, ma 
ad teḥḍid řumurat nnes niɣ lla.                 3     Netta isswaḍeɛ i cek u issřaẓ i cek u iwc ac ‘manna’ d macca, 
tenni war tessined ca cek uřa d ibabaten nnek war tt ssinen ca, ḥima ad ac isscen belli bnadem 
war itteddar s weɣrum waha, maca aqa bnadem itteddar s marra min dd-iffɣen zeg uqemmum 
n SIDI.                 4     Arruḍ nnek ɛemmarṣ war xak iwsar uřa d aḍar nnek war yuff ca di marra arebɛin n 
iseggʷusa-ya.   
              5     Sen deg wuř nnek, belli SIDI, AREBBI nnek, aqa itextex i cek, am mammec itextex aryaz mmis 
                6     uca ḥḍa řumurat n SIDI, AREBBI nnek, ḥima ad tuyured deg ibriden nnes u ḥima ad zzayes 
teggʷeded.                 7     Minzi SIDI, AREBBI nnek, ad cek issidef deg ict n temmurt icnan, ict n temmurt 
n tɣezratin d řɛunsarat d waman yuǧɣen nni dd-iffɣen zi teysart d wedrar,                 8     ict n temmurt n 
irden d temẓin d tzayarin d wartan n tazart d iremmamen, ict n temmurt teccur s zzect n tzitunt 
u n tamment,                 9     ict n temmurt mani i ɣa tecced aɣrum umi war din řexṣeṣ u war cek ittxeṣṣi ca 
days, ict n temmurt, iẓra nnes ccuren s wuzzař u zeg idurar nnes ad tneqced nnḥas.                 10     Mařa tec-
cid u tejjiwned, xenni ad tbarked SIDI, AREBBI nnek, x temmurt icnan nni d ac iwca.   

              11     Ḥḍa ḥima war tettud SIDI, AREBBI nnek, ařami war teḥḍid řumurat nnes, lfarayiḍ nnes d 
tweṣṣa nnes nni d ac umureɣ ass-a,                 12     ḥima war ittiři, mařa xenni teccid u tejjiwned uca aqa teb-
nid tudrin icnan nni di teggid ad daysent tzedɣed,                 13     uca ifunasen d tfunasin nnek d wuǧi nnek 
twamarnin u nnuqart d wureɣ nni ɣark aqa twamarnin, u marra min ɣark aqa itwamarni,                 14     ad 
tessgaɛɛded uř nnek, ad tettud SIDI, AREBBI nnek, wenni cek dd-issuffɣen zi temmurt n Miṣra, 
zi taddart n tesmuɣi,                 15     d wenni cek dd-inedhen di řexřa imɣaren u issaggʷaden mani tuɣa 
ifiɣran yarɣin d tɣarḍmiwin uřa d tammurt ittfadan břa aman, d wenni dd-issuffɣen aman zeg 
weẓru n ṣeǧaḥ,                 16     d wenni d ac iwcin ‘manna’ i macca di řexřa, ‘manna’ nni war ssinen ibabaten 
nwem, ḥima ad cek isswaḍeɛ u ḥima ad cek iqeǧeb u ḥima ad ac igg tcuni ɣar uneggar,                 17     uca 
xenni ad tinid deg wuř nnek ‘S tzemmar inu d jjehd n ufus inu ṭṭfeɣ marra řeksibet-a i yixef inu.’   

              18     Idar SIDI, AREBBI nnek belli netta iwca ac jjehd ḥima ad tkesbed ict n řeksibet maḥend ad 
imten ammu řɛahd nnes nni tuɣa ijjuǧ i ibabaten nnek, am teǧa ass-a.                 19     Mařa tiwḍed ad tet-
tud SIDI, AREBBI nnek, uca ad tuyured awarni i irebbiten nneḍni, ad asen tsexxared u ad asen 
taḍared, necc ass-a barrḥeɣ ac-dd, aqa ad tetwahellked s ttidet.                 20     Ad tetwahellked am řegnus 
nni x yaẓẓeř SIDI zzat i wudem nnek, minzi war tesřid i tmijja n SIDI, AREBBI nnek.”   

      Řwaɛd d usfekkar n tnayen n teřwiḥin timezwura n weẓru    

  9       1       “Seř, Israyil, ass-a ad teẓwid L'Urdun maḥend ad tadfed tammurt, ḥima ad teksed řwart n 
řegnus imɣaren u zeg inni jehden xak, tineddam timeqqranin nni twafaryent ař ajenna,                 2     ijj 

n řgens n iwdan izzugarten, ayt n Iɛanaqiyyen inni tessnem u x yenni tesřam qqaren ‘Wi i ɣa 
ibedd zzat i wudem n ayt n Iɛanaqiyyen?’                 3     Sen xenni, aqa SIDI, AREBBI nnek nni izwaren zzat i 
wudem nnek, aqa-t d ict n tmessi ittetten, netta ad ten iteḥḥa u ad ten isswaḍeɛ zzat i wudem 
nnek uca kenniw ad zzaysen kksen řwart nsen u ad ten taredǧem deɣya am mammec ɣarwem 
dd-issiweř SIDI.   
              4     Řami SIDI, AREBBI nnek, xasen yuẓẓeř zzat i wudem nnek, xenni war qqar deg wuř nnek, ad 
tinid ‘SIDI issidef ayi-dd di ssibbet n tsegda inu maḥend ad ksiɣ tammurt-a d řwart’. Minzi di 
ssibbet n tuɛeffna n řegnus-a ad zzaysen ikkes SIDI řwart nsen zzat i wudem nnek,                 5     war iǧi di 
ssibbet n tsegda nnek, war iǧi di ssibbet n useggem n wuř nnek, ad din traḥed ḥima ad teksid 
tammurt nsen d řwart, maca di ssibbet n tuɛeffna n řegnus-a ad zzaysen ikkes SIDI, AREBBI 
nnek, řwart nsen zzat i wudem nnek u ḥima ad iḥḍa awař nni zi ijjuǧ SIDI, AREBBI nnek, i iba-
baten nnek, i Ibrahim, Isḥaq d Yaɛqub.   

              6     X uya i ɣa tessned, belli war iǧi di ssibbet n tsegda nnek i d awem iwca SIDI, AREBBI nnek, 
tammurt-a icnan maḥend ad tt teksid d řwart, minzi cek d ijj n řgens iɣennan.                 7     Idar, war ttettu, 
belli tesɛared SIDI, AREBBI nnek, di řexřa. Zeg wass nni dd-tteffɣed zi temmurt n Miṣra ařami 
dd-tudfed ɣar wemcan-a, tuɣa kenniw tɣewwɣem x SIDI.                 8     Minzi di Hurib tesɛarem SIDI, ařami 
xawem iffugem SIDI ař ixs ad kenniw iteḥḥa.                 9     Řami uřyeɣ ɣar wedrar ḥima ad ṭṭfeɣ tiřwiḥin n 
weẓru, tiřwiḥin n řɛahd nni igga SIDI akidwem, qqimeɣ arebɛin n wussan d ǧiyaři deg wedrar. 
Aɣrum war t cciɣ, aman war ten swiɣ.                 10     Iwc ayi SIDI tnayen n teřwiḥin n weẓru urint s uḍaḍ 
n AREBBI u daysent marra awařen nni tuɣa kiwem issiweř SIDI deg wedrar zi řwest n tmessi 
deg wass n wegraw n řgens.                 11     Imsar ɣar uneggar n arebɛin n wussan d arebɛin n ǧiyaři, řami d 
ayi iwca SIDI tnayen n teřwiḥin n weẓru, tnayen n teřwiḥin n řɛahd,                 12     inna ayi SIDI ‘Kkar, hwa 
deɣya ssa, minzi řgens nnek nni tnedhed zi Miṣra, aqa iḍeyyeɛ it. Weddaren deɣya abrid nni x 
ten weṣṣiɣ. Ggin i yixef nsen ijj n řexyař ifesyen.’   
              13     Issiweř SIDI akidi ɛawed, inna ‘Necc ẓriɣ řgens-a, u aqa da, netta d ijj n řgens iqseḥ.                 14     Ejj ayi ad 
ten teḥḥiɣ u ad mḥiɣ isem nsen zi swadday n ujenna, ad cek ggeɣ d ijj n řgens ijehden u imɣar 
x wanita.’   
              15     Uca dewřeɣ-dd, hwiɣ-dd zeg wedrar. Tuɣa adrar yareqq di tmessi u tuɣa ɣari tnayen n 
teřwiḥin n řɛahd di tnayen n ifassen inu.                 16     Ẓriɣ, aqa da, kenniw texḍam ak-d SIDI, AREBBI 
nwem. Teggim i yixef nwem ijj n umwa ifesyen. Kenniw tiggʷjem deɣya x webrid nni x d awem 
yumur SIDI.                 17     Xenni ṭṭfeɣ tnayen n teřwiḥin, nḍareɣ tent zi tnayen n ifassen inu, arziɣ tent 
zzat i tiṭṭawin nwem.                 18     Necc wḍiɣ ɣar temmurt zzat i wudem n SIDI, u amecnaw amur ame-
zwaru war cciɣ aɣrum u war swiɣ aman arebɛin n wussan d arebɛin n ǧiyaři di ssibbet n ddnub 
i teggim umi teggim min iǧan d řɣar di tiṭṭawin n SIDI u umi t tesɛarem.                 19     Minzi ggʷedeɣ zi 
lɣaḍab d tefqeḥt i zi tuɣa SIDI xawem ixeyyeq u tuɣa ixs ad kenniw iteḥḥa. Maca SIDI iseř ayi 
ɛad twařat-a.                 20     Tuɣa SIDI ɛawed iffugem aṭṭas x Harun ařami tuɣa ixs ad t iteḥḥa u necc ẓuǧeɣ 

ɛawed di ṭṭweɛ n Harun di řweqt nni d ijjen.                 21     Maca ddenb nwem wenni d amwa nni teggim, 
ksiɣ t uca ssdeɛqeɣ t di tmessi, ceǧqeɣ t, haryeɣ t mliḥ, ařami idweř d ifsus am tɛejjajt uca 
nḍareɣ taɛejjajt nnes di teɣzart nni dd-ihekkʷan zeg wedrar.   
              22     Tanya di Tabɛira, di Massa u di Qabarut-Hata’awat tessɛarem SIDI.                 23     Uca umi kenniw issekk 
SIDI zi Qadac-Barniɛ, inna ‘Ařyem u ṭṭfem tammurt d řwart, tammurt nni necc d awem wciɣ’, 
tuɣa kenniw ɛawed tɣewwɣem x řumur zeg uqemmum n SIDI, AREBBI nwem, war tuminem, war 
tesřim i tmijja nnes.                 24     Tuɣa kenniw tɣewwɣem x SIDI zeg wass nni kenniw ssneɣ.   

      Taẓaǧit n Musa                 

        25     Ɣenseɣ ixef inu zzat i wudem n SIDI, marra arebɛin n wussan d arebɛin n ǧiyaři nni, tuɣa-yi 
din ɣenseɣ zzat i wudem n SIDI, minzi SIDI inna, belli netta ad kenniw iteḥḥa.                 26     Ẓuǧeɣ i SIDI 
uca nniɣ ‘A Sidi, a SIDI, war tthellak řgens d řwart nnek nni tfekked s řemɣaret nnek, aqa cek 
tnedhed ten zi Miṣra s ufus nnek ijehden.                27     Idar imsexxaren nnek, Ibrahim, Isḥaq d Yaɛqub, 
war xezzar ɣar tɣennant n řgens-a uřa ɣar tuɛɛeffna nnes d ddenb nnes,                 28     ḥima tammurt i zi 
d aneɣ-dd tessuffɣed, war teqqar: Minzi SIDI war izemmar ad ten issidef di temmurt nni ten 
iwaɛd u minzi icarh iten, aqa issuffeɣ iten-dd maḥend ad ten ineɣ di řexřa.                 29     Aqa nitni d řgens 
nnek d řwart nnek nni dd-tessuffɣed s tzemmar nnek tameqqrant u s ufus nnek isswiẓẓden!’ ”   

      Tnayen n teřwiḥin n weẓru n jdid         

    10     1       Di řweqt nni d ijjen inna ayi SIDI ‘Nqec tnayen n teřwiḥin n weẓru amecnaw tinni 
timezwura uca gaɛɛed-dd ɣari ɣar wedrar uca egg i yixef nnek ict n Ttabut n ukeccuḍ. 

                2     Ad ariɣ di teřwiḥin awařen nni tuɣa di teřwiḥin timezwura nni tarzid uca ad tent tessarsed 
di Ttabut.                 3     Xenni ggiɣ ict n Ttabut n ukeccuḍ n ukasiya uca neqceɣ tnayen n teřwiḥin n weẓru 
amecnaw timezwura. Gaɛɛdeɣ ɣar wedrar s tnayen n teřwiḥin deg ufus inu.                 4     Yura x teřwiḥin, 
anect n tira tamezwarut, ɛecra awařen nni tuɣa issiweř SIDI deg wass n wegraw n řgens x 
wedrar zi řwest n tmessi uca iwca itent ayi-dd SIDI.                 5     Dewřeɣ-dd u hwiɣ-dd zeg wedrar uca 
ssarseɣ tiřwiḥin di Ttabut nni ggiɣ uca diha i ǧant ɛad, am mammec d ayi yumur SIDI.   

      Řmewt n Harun d řxedmet n Ilawiyyen                

        6     Kksen ayt n Israyil iqiḍan nsen zi Abar-Bani-Yaɛqan, ffɣen ɣar Musira. Dinni immut Harun uca 
itwanḍeř din. Mmis Aliɛazar idweř d akehhan deg wemcan nnes.                 7     Zi senni uyuren ɣar Judjud u 
zi Judjud ɣar Yuṭbata, tammurt n tɣezratin n waman.                 8     Di řweqt nni d ijjen iḥuzz SIDI taqbič n 
Lawi ḥima ad arbun Ttabut n Řɛahd n SIDI maḥend ad bedden zzat i wudem n SIDI, ad as sexxa-
ren u ad barken deg yisem nnes, ař ass-a.                 9     X uyenni Lawi war ɣars tuɣi řa d ca řa d řwart ak-d 
aytmas. SIDI d řwart nnes, am mammec d ac inna SIDI, AREBBI nnek.   
              10     Uca necc qqimeɣ x wedrar, amecnaw ussan imezwura, arebɛin n ussan d arebɛin n ǧiyaři uca 
isřa ayi SIDI ɛawed twařat-a, aqa SIDI tuɣa war ixs ad kenniw issexṣar.                 11     Inna ayi SIDI ‘Kkar, 
uyur deg webrid zzat i wudem n řgens, ḥima ad adfen tammurt, nni jjuǧeɣ ad asen tt-idd wceɣ, 
ad tt ksin d řwart.   

      Řemɣaret n Arebbi d ṭṭaɛat nneɣ                 

        12     Řexxu xenni, Israyil, min zzayek ittar SIDI, AREBBI nnek, mɣir ad teggʷeded SIDI, AREBBI 
nnek, ad tuyured deg ibriden nnes u ad t texsed uca ad tsexxared i SIDI, AREBBI nnek s marra 
uř nnek u s marra řeɛmar nnek,                 13     Maḥend ad teḥḍid řumurat n SIDI d tweṣṣa nni necc xak 
carḍeɣ ass-a i tizi nnek.                 14     Aqa da, ajenna d ujenna n ijenwan d marra min days i SIDI, AREBBI 
nnek i iǧan.                 15     SIDI iqqen ixef nnes waha i ibabaten nwem ḥima ad ten ixs u netta ixḍar zzariɛet 

nsen awarni asen, aqa d kenniw, zi marra řegnus, amecnaw iǧa deg wass-a.                 16     Xetnem xenni i 
řeɛdaryet n wuř nwem, war sqessiḥem ca ɛad ktar uřawen nwem,                 17     minzi SIDI, AREBBI nwem, 
d AREBBI n irebbiten d Sidi n isiditen, ijj n Arebbi imɣar d ujebbar d umeggʷed, nni war itteg-
gen řfarz deg iwdan niɣ ikessi ccarḍ,                 18     wenni itteggen tasegda i uyujiř d tejjač, wenni ittexsen 
abarrani u iwca as aɣrum d arruḍ.                 19     Xsem abarrani, minzi tuɣa kenniw d ibarraniyyen di tem-
murt n Miṣra.                 20     Ad teggʷeded SIDI, AREBBI nnek, ad as tsexxared uca ad as třeṣqed u s yisem 
nnes ad tejjaǧed.                 21     Aqa netta d asebbaḥ nnek, uca netta d AREBBI nnek, wenni iggin di ṭṭweɛ 
nnek timesřayin-a imɣaren issaggʷaden tinni ẓrin tiṭṭawin nnek.                 22     Ibabaten nwem hwan-dd s 
sebɛin n řeɛmur ɣar Miṣra uca řexxu igga ic SIDI, AREBBI nnek, aṭṭas amecnaw itran n ujenna 
i iktaren.”   

      Řɣiǧet n ṭṭaɛat d n řmuɛṣiyyet        

    11     1       “Ad texsed SIDI, AREBBI nnek uca ad teḥḍid min d ac yumur netta, tiweṣṣa nnes d 
lfarayiḍ nnes d řumurat nnes, marra ussan.                 2     Ittxeṣṣa ad tessnem ass-a, necc war ssiwřeɣ 

ak-d tarwa nwem, inni war tt issinen u war ẓrin taseqseḥt n SIDI, AREBBI nwem, d řemɣaret 
nnes d ufus nnes ijehden d uɣiř nnes isswiẓẓḍen                 3     d řeɛřamat nnes d timegga nnes nni igga di 
řwest n Miṣra i Firɛun, ajeǧid n Miṣra, u i marra tammurt nnes:  
              4     min igga ak-d řɛeskar n Imiṣriyyen d iysan nsen d ikarruten nsen, mammec dd-yarra aman n 
Řebḥar n Uɣanim ad asen feyyḍen x izeǧifen nsen umi kenniw ḍfaren uca SIDI ihellek iten, ař 
ass-a,   
              5     d min igga akidwem di řexřa ařami tiwḍem ɣar wemcan-a,                 6     d min igga ak-d Datan d Abiram, 
tarwa n Iliyab, mmis n Rubin, mammec tarzem temmurt aqemmum nnes uca tsarḍ iten ak-d 
raǧ nsen d iqiḍan nsen d marra min iddaren i ten-dd iḍfaren, di řwest n marra Israyil,                 7     minzi 
tiṭṭawin nwem ẓrint marra timegga timeqqranin n SIDI nni tuɣa igga netta.   
              8     Xenni ḥḍam marra tiweṣṣa nni d awem umureɣ ass-a, ḥima ad zzaysent tjehdem uca ad tad-
fem tammurt i ɣar i ɣa teẓwam, maḥend ad tt teṭṭfem d řwart, uca xenni ad tt teṭṭfem d řwart, 
                9     u ḥima ad ktaren wussan x temmurt tenni i ijjuǧ SIDI i ibabaten nwem ad asen tt-idd iwc u i 
zzariɛet nsen, ict n temmurt ifeyyḍen s uɣi d tamment.   
              10     Minzi tammurt tenni ɣar i ɣa tadfed ḥima ad tt teṭṭfed d řwart, war teǧi am temmurt n Miṣra 
manis dd-teffɣed, mani tzarɛed zzariɛet nnek u tessʷed tt s iḍaren nnek, amecnaw ijj n weftis. 
                11     Tammurt i ɣar i ɣa teẓwam maḥend ad tt teṭṭfem d řwart, aqa-tt d ict n temmurt n idurar d 
teysarin, tenni isessen aman n wenẓar zeg ujenna,                 12     ict n temmurt i x iḥeṭṭa SIDI, AREBBI nnek, 
i x ǧant řebda tiṭṭawin n SIDI, AREBBI nnek, zi beddu n useggʷas ař aneggar n useggʷas.                 13     Mařa 
tesřam nican i tweṣṣa inu, tinni d awem umureɣ ass-a ḥima ad texsem SIDI, AREBBI nwem, uca 
ad as tsexxarem s marra uř nwem u s marra řeɛmar nwem, xenni ad imsar                 14     necc ad wceɣ anẓar 
di temmurt nwem di řweqt nnes, anẓar n zic d uneggar, ḥima ad tessmuned irden nnek d binu 
nnek n jdid d zzect nnek n ṭṭri                15     uca necc ad ac wceɣ arrbiɛ deg iyyar nnek i řebhayem nnek uca 
cek ad tecced u ad tejjiwned.   

              16     Ḥḍam war itwassɣekkʷi wuř nwem uca ad teffɣem zeg webrid ad tsexxarem irebbiten nneḍni, 
ad asen taḍarem                 17     uca ad itwassarɣ lɣaḍab n SIDI xawem uca ad iqqen ijenwan maḥend war ic-
cit wenẓar ɛad u war tetticc temmurt ɛad ṣṣabet nnes u kenniw ad tweddarem deɣya zi temmurt 
icnan nni d awem i ɣa iwc SIDI.                 18     X uya ḥḍam awařen-a inu deg wuřawen nwem u di řeɛmar 
nwem u ad ten tbeysem am ict n řeɛřamet x ufus nwem, ad iřint d ifiřan n useggem x tiṭṭawin 
nwem                 19     uca sřemdem ten i tarwa nwem am xasen tessawařem xmi i ɣa tiřim di tudrin nwem 
u xmi i ɣa tiřim deg webrid u deg yiḍeṣ nwem u xmi i ɣa tiřim tfaqem                 20     u arim ten x řeḍruf ɣar 

uɣezdis n tewwart n taddart nnek u x tewwura nnek                 21     ḥima ad ktaren wussan nnek d wussan 
n tarwa nnek x temmurt, tenni x ijjuǧ SIDI i ibabaten nnek ad asen tt-idd iwc, am wussan n 
ujenna i ktaren x temmurt.  
              22     Minzi mařa teḥḍam nican marra tewṣiyyet-a nni d awem umureɣ ass-a maḥend ad tt teggem 
u maḥend ad texsem SIDI, AREBBI nwem, ad tuyurem deg ibriden nnes marra u ad ɣars-dd 
třeṣqem,                 23     xenni SIDI ad issuffeɣ marra řegnus-a zzat i wudem nwem uca ammu ad tekksem 
řwart x řegnus imɣaren d inni ijehden xawem.                 24     Marra amcan nni i ɣa teɛjen třeqqa n uḍar 
nwem ad yiři nwem. Zi řexřa u zi Lubnan u zeg yeɣzar, iɣzar n Lfurat, ař řebḥar di řɣarb, ad 
yiři weymir n temmurt nnek.                 25     War izemmar uřa d ijj ad iqqim ibedd zzat i wudem nwem. SIDI, 
AREBBI nwem, ad igg tiggʷudi d řɛurret zzaywem x marra tammurt nni x i ɣa tɛejnem, am 
mammec tuɣa akidwem issiweř.   

              26     Aqa da, necc ad ggeɣ ass-a lbaraka d nneɛřet zzat i wudem nwem:   
              27     lbaraka, mařa ad tesřem i tweṣṣa n SIDI, AREBBI nwem, tinni x d awem umureɣ ass-a,   
              28     d nneɛřet, mařa war tesřim i tweṣṣa n SIDI, AREBBI nwem, uca ad teggʷejem x webrid nni x d 
awem umureɣ ass-a, x minni i ɣa teḍfarem irebbiten nneḍni nni war tessinem ca.   
              29     Xmi SIDI, AREBBI nnek, ad cek issidef di temmurt nni ɣar i ɣa traḥed ḥima ad tt teṭṭfed d 
řwart, xenni ad tewcem lbaraka x wedrar n Jirizim d nneɛřet x wedrar n Ɛibal.                 30     Ma war ǧin 
ɣar ujemmaḍ n L'Urdun, awarni i webrid, manis dd-tneqqar tfuct, di temmurt n Ikenɛaniyyen 
nni izeddɣen di Řewḍa, arendad n Ariḥa, zzat i Jiljal, zzat i řbeǧuḍ n Mura?                 31     Minzi kenniw ad 
teẓwam L'Urdun ḥima ad din tadfem u ḥima ad teṭṭfem tammurt, nni d awem i ɣa iwc SIDI, d 
řwart u kenniw ad tt twartem u ad days tzedɣem.                 32     Ḥḍam xenni marra tiweṣṣa d lfarayiḍ nni i 
d awem ssecneɣ ass-a.”  

      Amcan iqeddsen        

    12     1       “D tina d tiweṣṣa d lfarayiḍ nni i ɣa teḥḍam maḥend ad tent teggem di temmurt, nni 
d ac iwca SIDI, AREBBI n ibabaten nnek, ḥima ad tt teksid d řwart, marra ussan nni i ɣa 

teddarem kenniw x wudem n temmurt.   
              2     Ad taredǧem qaɛ marra imucan mani řegnus, nni zzaysen i ɣa tekksem řwart, tuɣa sexxaren i 
irebbiten nsen: x idurar yuɛřan, x tewririn u sadu kuř tacejjart tazizawt.                 3     Ad tenḍarem iɛalṭaren 
nsen, ad tarzem imayḍuten nsen iqeddsen u tirebbin nsen n cwarti ad tent tesscemḍem s tmessi 
uca ad tqessem řexyařat ineqcen n irebbiten nsen uca ad temḥam isem nsen zeg wemcan nni. 
                4     War tteggem amenni i SIDI, AREBBI nwem,                 5     maca ad tarzum x wemcan nni i ɣa ixḍar SIDI, 
AREBBI nwem, zi jar marra tiqebbař nwem, ḥima ad din igg isem nnes, wah ɣar tzeddiɣt nnes 
i ɣa tarzum u din i ɣa tawḍem                 6     uca dinni i ɣa tawyem tiɣarṣa nwem n wecmaḍ d tɣarṣa nwem 
d řeɛcur nwem d tewhibt nwem n usgaɛɛed n ufus nnek d tewhibin nwem s řxaḍar d imenza 
n ifunasen d tfunasin nwem d imenza n wuǧi nwem                7     uca dinni i ɣa teccem zzat i wudem n SIDI, 
AREBBI nwem, ad tfarḥem, kenniw d řaǧ n taddart nwem, di marra min igga ufus nwem d min 
di kenniw ibarek SIDI, AREBBI nwem.                 8     War tteggem amecnaw marra min nettegg neccin da 
ass-a: kuř aryaz itteggen min d as ittwařa nican i ixef nnes.                 9     Minzi aqa ɛad řexxu war tudifem 
ca ɣar arraḥet u ɣar řwart nni d awem iwca SIDI, AREBBI nwem.                 10     Xmi i ɣa teẓwam L'Urdun 
uca ad tzedɣem di temmurt nni d awem i ɣa iwc SIDI, AREBBI nwem, d řwart, netta ad awem 
iwc arraḥet zi marra řɛedyan nwem i d awem-dd innḍen uca ad tzedɣem di řaman.                 11     Xenni din 
i ɣa yiři wemcan nni i ɣa ixḍar SIDI, AREBBI nwem, ḥima ad issezdeɣ din isem nnes uca dinni i 
ɣa tawyem marra min x cek umureɣ: tiɣarṣa n wecmaḍ nwem, tiɣarṣa nwem, řeɛcur nwem, ti-
whibin n usgaɛɛed n ufus nwem d marra tiwhibin n lwaɛd nni i ɣa tweɛdem i SIDI.                 12     Ad tfarḥem 

zzat i wudem n SIDI, AREBBI nwem, kenniw d tarwa nwem d yessitwem d isemɣan nwem d 
teyyawin nwem d Ulawi nni izeddɣen daxeř i tiwwura nwem, minzi war ɣars tasɣart niɣ řwart 
akidwem.                 13     Ḥḍa war ttegg ad tessbexxared tiɣarṣa n wecmaḍ di man mma amcan nni twařid, 
                14     maca deg wemcan, nni i ɣa ixḍar SIDI deg icten zi tqebbař nnek, dinni i ɣa tessbexxared 
tiɣarṣa n wecmaḍ uca dinni i ɣa tegged marra min d ac umureɣ.  

      Idammen d řeḥram                

        15     S marra, tzemmared ad tɣarṣed daxeř i tewwura nnek marra min immeẓri wuř nnek uca ad 
zzayes tecced ɛlaḥsab lbaraka nni i d ac i ɣa iwc SIDI, AREBBI nnek, daxeř i tewwura nnek. Amex-
muj d umezdag zemmaren ad zzayes ccen, axmi ttetten zeg iɣayḍ n wezɣar u zeg udad.                 16     Mɣir 
idammen war ten tettetted. Ad ten tneɣřed x temmurt, amecnaw aman                17     War izemmar ad tec-
ced daxeř i tewwura nnek zi řeɛcur n imendi d zzect n ṭṭri uřa zeg imenza n ifunasen d tfunasin 
d wuǧi nnek niɣ zi tewhibin n lwaɛd nnek inni i zi twaɛded niɣ zi tewhibin s řxaḍar niɣ zi 
tewhibt n usgaɛɛed n ufus nnek.                 18     Minzi ad ten tecced zzat i wudem n SIDI, AREBBI nnek, deg 
wemcan nni i ɣa ixḍar SIDI, AREBBI nnek, cek, mmic, yeǧic, ismeɣ nnek, tayya nnek d Ulawi 
nni izeddɣen daxeř i tewwura nnek uca ad tfarḥed zzat i wudem n SIDI, AREBBI nnek, di marra 
min ɣar i ɣa isswiẓẓed ufus nnek.                 19     Ḥḍa, war semmeḥ ɣar uzeǧif nnes Alawi di marra ussan nnek 
x temmurt nnek.   

              20     Xmi SIDI, AREBBI nnek, ad issiyru aymir n temmurt nnek, am mammec cek iwaɛd uca ad tinid 
‘Ad cceɣ aysum’, minzi issmeẓri řeɛmar nnek ad yecc aysum, xenni ad tecced aysum anect n 
marra min issmeẓri řeɛmar nnek.                 21     Mařa tuɣa cek tiggʷjed x wemcan nni i ɣa ixḍar SIDI, AREB-
BI nnek, ḥima ad din issemten isem nnes, xenni tzemmared ad tɣarṣed zeg ifunasen d tfunasin 
nnek u zeg wuǧi nnek nni d ac iwca SIDI, am mammec cek umureɣ, uca ad zzayes tecced daxeř i 
tewwura nnek anect n marra min issmeẓri řeɛmar nnek.                 22     Am mammec itwacc iɣayḍ n wezɣar 
d udad, amenni zzayes i ɣa tecced. Amexmuj d umezdag zemmaren ad zzayes ccen.   
              23     Mɣir war ttett ca waha zeg idammen, minzi idammen d řeɛmar. War ttett řeɛmar ak-d wey-
sum.                 24     War ggur ad ten tecced, maca ad ten tneɣřed x temmurt amecnaw aman.                 25     War ggur ad 
ten tecced, ḥima ad tiřid cek mliḥ d tarwa nnek awarni ac, xmi i ɣa tegged min iseggden zzat i 
tiṭṭawin n SIDI.                 26     Maca timesřayin nni ɣark qeddsent d tɣarṣa n lwaɛd nnek ad tent tawyed uca 
ad kidsent-idd tased ɣar wemcan i ɣa ixḍar SIDI                 27     uca ad tesswejded tiɣarṣa n wecmaḍ, aysum 
nnes d idammen nnes, x uɛalṭar n SIDI, AREBBI nnek, uca idammen n tɣarṣa ad twazeǧɛen x 
uɛalṭar n SIDI, AREBBI nnek, maca aysum tzemmared ad t tecced.                 28     Ḥḍa u seř i marra awařen-a 
nni d ac umureɣ, ḥima ad tiřid mliḥ, cek d tarwa nnek awarni ac i řebda, umi i ɣa tegged min 
icnan d min iseggden di tiṭṭawin n SIDI, AREBBI nnek.   

              29     Xmi i ɣa iteḥḥa SIDI, AREBBI nnek, řegnus mani i ɣa traḥed ḥima ad zzaysen teksid řwart 
nsen uca ad t twarted řwart nsen uca ad tzedɣed di temmurt nsen,                 30     ḥḍa maḥend war tḍeffared 
awarni asen di texceft d ict, awarni mma ad twteḥḥan zzat i wudem nnek, uca ad tarzud x 
irebbiten nsen, ad tinid ‘Am mammec sexxaren nitni i irebbiten nsen, ammu i ɣa ggeɣ uřa d 
necc.’                 31     War ttegg amenni i SIDI, AREBBI nnek, minzi marra min iǧan d jjɛifect d min icarreh 
netta, aqa ggin t nitni i irebbiten nsen. U ɛad sscemḍen iḥenjiren nsen d yessitsen di tmessi i 
irebbiten nsen.”   

      Aɛřem x inabiyyen issxarriqen d weɛbed n laṣnam        

    13     1       “Marra awař nni x kenniw weṣṣiɣ, ad t teḥḍam. War ɣars arenni u war zzayes ttekkes.   
              2     Mařa ikkar ijj n unabi niɣ ijj n umerji n tirja uca igga ca n řeɛřamet niɣ ict n lmuɛjiza 

                3     uca řeɛřamet nni niɣ lmuɛjiza nni x d ac issiweř temsar uca xenni inna ‘Ejj ad nuyur awarni i 
irebbiten nneḍni, inni war tessined ḥima ad ten neɛbed!’,                 4     xenni war ttesři i wawařen n unabi 
nni niɣ n umerji n tirja nni, minzi SIDI, AREBBI nwem, ittqeǧab kenniw, ḥima ad issen ma tet-
texsem SIDI, AREBBI nwem s marra uř nwem u s marra řeɛmar nwem.                 5     Ad tuyurem awarni i 
SIDI, AREBBI nwem, ad zzayes teggʷdem, ad teṭṭfem di tweṣṣa nnes, ad tesřem i tmijja nnes, ad 
as tsexxarem u ad days třeṣqem.                 6     Ittxeṣṣa ad itwaneɣ unabi niɣ umerji n tirja, minzi issiweř x 
řaggʷajet x webrid n SIDI, AREBBI nwem, wenni kenniw issuffɣen zi temmurt n Miṣra uca ifdi 
kenniw zi taddart n tesmuɣi, u ammu yarezzu unabi nni ad kenniw issuffeɣ zeg webrid nni x yu-
mur SIDI, AREBBI nwem, ad dayes tuyurem. Ittxeṣṣa i kenniw ad tekksem řɣar zi řwest nwem.   
              7     Mařa umac, mmis n yemmac, niɣ mmic niɣ yeǧic niɣ tamɣart n wuř nnek niɣ ameddukeř nnek 
wenni i iǧan am řeɛmar nnek, ad cek iɣar s tnuffra ad yini ‘Ejj aneɣ ad neḍfar ad nsexxar i ireb-
biten nneḍni!’ inni war tessined ca cek uřa d ibabaten nnek,                 8     zeg irebbiten n řegnus i d ac-dd 
innḍen, inni yudsen niɣ inni xak iggʷjen zi ṭṭarf n temmurt ař ṭṭarf nneḍni,                 9     xenni war xas ttegg 
ca, war ɣars ttesři ca u war t areḥḥem ca, war d ac izziǧiz ca niɣ ad t teffared,                10     maca ittxeṣṣa ad 
t tenɣem nican. Afus nnek ad xas yiři d amezwaru maḥend ad t tenɣed u xenni ad xas yiři ufus 
n řgens marra.                 11     Ad t tḥejjarem s yeẓra ař ɣa immet, minzi tuɣa yarezzu ad cek issiggʷej x SIDI, 
AREBBI nnek, wenni i cek dd-issuffɣen zi temmurt n Miṣra, zi taddart n tesmuɣi.                 12     Marra Israyil 
ad sřen uca ad ggʷeden, war dd-dikkʷiřen ad ggen řɣar-a di řwest nnek.   

              13     Mařa tesřid deg icten zi tneddam nni d awem i ɣa iwc SIDI ḥima ad daysent tzedɣed, aqa qqaren   
              14     ‘Aqa ffɣen-dd zi řwest nwem yeryazen, ayt i war issekʷin, uca ssɣekkʷan imezdaɣ n tendint 
nsen, qqaren: Ejj ad nraḥ ad neɛbed irebbiten nneḍni, inni war tessinem,                 15     xenni cek ad tar-
zud u ad tesseqsid mliḥ, u xzar, mařa tufid tamesřact nni tbedd x tidett, aqa jjɛifect nni tet-
wagg di řwest nnek,                 16     řexdenni ad tegged ict n tecti i imezdaɣ n tendint s řeqḍeɛ n ssif. Ad tt 
tḥarrmed i uteḥḥi s marra min days, uřa d řebhayem nnes, s řeqḍeɛ n ssif.                 17     Ad tessmuned 
marra takeccaḍt nnes ɣar řwest n wazzay nnes, ad tessecmeḍ tandint s tmessi d min days marra 
n tkeccaḍt i SIDI, AREBBI nnek, uca ad tedweř tendint d ijj n uɛurric n yeẓra i řebda, ɛemmarṣ 
ad iɛawed ad ittwabna.                 18     War tejji ca min itwaḥarrmen i uteḥḥi ad iřṣeq jar ifassen nnek, ḥima 
SIDI ad xak issiggʷej řḥaduq n lɣaḍab nnes uca ad ac iwc arreḥmet, ad cek yarḥem ad cek yarni, 
am mammec ijjuǧ i ibabaten nnek,                 19     xmi i ɣa tesřed ɣar tmijja n SIDI, AREBBI nnek ḥima ad 
teḥḍid marra tiweṣṣa nnes tinni i x d ac weṣṣiɣ ass-a, u ḥima ad tegged min iseggden di tiṭṭawin 
n SIDI, AREBBI nnek.”   

          14     1       “Kenniw d tarwa n SIDI, AREBBI nwem. War xebbcem ca x arrimet nwem, war tqeccarem 
ca jar tiṭṭawin nwem di ssibbet n yijj n umettin.   

      X macca d wagra                 

        2     Minzi aqa cek d ijj n řgens iqeddes ɣar SIDI, AREBBI nnek, uca SIDI ixḍar i cek ḥima ad as tiřid 
d řgens nnes iɣřan jar marra řegnus i iǧan x temmurt.   

      X macca d wagra                

        3     Ittxeṣṣa war tettetted ca zi marra min iǧan d jjɛifect.   
              4     Aqa d ina d imuddaren i tzemmarem ad teccem: amwa d uḥuři d wemyan,                 5     d udad d iɣayḍ 

n wezɣar d izerzer d iɣayḍ ak-d waccawen imeqqranen d umellal d afunas n řexřa d iɣayḍ n 
idurar.                 6     Tzemmarem ad teccem marra řmař i ɣar iǧa třeqqa n tecḍect temsebḍa, tacḍect tfarq 
x tnayen, u sennej i man aya ttarran ifeẓ.   
              7     Maca zeg inni ittarran ifeẓ d inni i ɣar iǧa tecḍect temsebḍa, ina war ttemwaccan: ařɣem, d 
uyarziz d ukawka n teṣḍart minzi tteffẓen, maca war ɣarsen bu tacḍect temṣebda, u ad ɣarwem 
iřin xemjen.                 8     Ammu uřa d iřef, waxxa ɣars tacḍect temsebḍa, maca war ittarri ifeẓ, ad ɣarwem 
yiři ixmej. War tettem ca zeg weysum nnes, war tḥadam ca řxecbet nnes.   
              9     D ina i tzemmarem ad teccem zi marra min iǧan deg waman: deg waman: marra wi ɣar iǧa 
wafriwen d teqcurt tzemmarem ad ten teccem.   
              10     Maca marra min war iǧin s wefriwen d teqcurt, war tzemmarem ad ten teccem, ad ɣarwen 
iřin xemjen.   
              11     Marra ijḍaḍ imezdagen tzemmarem ad ten teccem,   
              12     maca war zemmarem ad teccem zeg yina: agider, isɣi, agider n řebḥar,                 13     bu-řxeẓrat d 
amessɣuy amuqḍiɛ n tiṭṭawin d bu-umeṭṭaw s tazřa ak-d marra markat nnes,                 14     marra markat 
n ubaɣeř,                 15     yeǧis n buheyyaf, aɛennaf, ajḍiḍ n řebḥar, řbaz ak-d markat nnes,                 16     aḥemmař n 
řkas, bu-uṣuḍi n řmewt, bu-yuntaḥ,                 17     bu-uɛuqqi, bu-uḥawar, bu-tcararrut,                 18     abellarj, bu-uṣuḍi 
iɛeffnen ak-d marra markat nnes, dundun d řweḍwaḍ.   
              19     Marra min ɣars afriwen nni ittbuɛen ad ɣarwem yiři ixmej. War zzayes tettettem ca.   
              20     Marra ijḍaḍ imezdagen tzemmarem ad ten teccem.   

              21     War tzemmared ad tecced uřa zeg ict n řxecbet. Ad tt tewced i ubarrani nni iǧan daxeř i tew-
wura nnek, ḥima ad zzayes yecc niɣ ad tt izzenz i ubarrani, minzi cek d ijj n řgens d amqeddas 
i SIDI, AREBBI nnek. War tessnennid iɣayḍ d ameẓyan deg uɣi n yemmas.   

              22     Ad tɛeccared nican marra řɣiǧet n zzariɛet nni ittejju iyyar nnek zeg useggʷas ɣar useggʷas 
nneḍni.                 23     Ad tecced řeɛcur n imendi nnek, n waman n uḍir nnek, n zzect nnek n ṭṭri, uřa d imen-
za n řebhayem nnek u n wuǧi nnek zzat i wudem n SIDI, AREBBI nnek, deg wemcan i ɣa ixḍar 
netta maḥend ad din izemmem isem nnes, ḥima ad třemded ad teggʷeded SIDI, AREBBI nnek 
kuř ass.                 24     Mařa abrid izzuggart xak aṭṭas, ař i ɣa tafed war tzemmared ad ten tawyed din, minzi 
amcan nni ixḍar SIDI, AREBBI nnek, ḥima ad din izemm isem nnes, iǧan iggʷej xak aṭṭaṣ, mařa 
xenni SIDI, AREBBI nnek ibarek i cek,                 25     qřeb iten xenni d tmenyat n nnuqart uca uyur s tkemmust 
n tmenyat deg ufus nnek ɣar wemcan nni i ɣa ixḍar SIDI, AREBBI nnek,                 26     ad tṣarfed tmenyat x 
marra min issmeẓri wuř nnek, x ifunasen d wuǧi, x binu, x ccrab niɣ x min mma ixs wuř nnek 
uca ad tecced din zzat i wudem n SIDI, AREBBI, ad tfarḥed, cek d řaǧ nnek.   
              27     War semmeḥ ca di Alawi nni izeddɣen ɣar daxeř i tewwura nnek, minzi war ɣars bu tasɣart 
niɣ řwart akidek.                 28     Ɣar uneggar n třata n iseggʷusa ad tessuffɣed marra řeɛcur n řɣiǧet deg 
useggʷas nni uca ad t txezned jar daxeř n tewwura nnek.                 29     Xenni Alawi ad dd-yas, minzi war 
ɣars teǧi tesɣart niɣ řwart akidek, uřa d abarrani d uyujiř d tajjač nni iǧan ɣar daxeř i tewwura 
nnek uca ad ccen, ad jjiwnen, ḥima xenni SIDI, AREBBI nnek, ad ac ibarek di marra řxedmet i ɣa 
yegg ufus nnek.   

          15     1       “Ɣar uneggar n sebɛa n iseggʷusa ad yiři ad yiři ijj n wesmaḥ n imerwusa.                 2     Ta d tamesřect 
n ufekki zeg imerwusen: kuř bab n umerwas wenni yareḍřen zeg ufus nnes i umqarreb 

nnes, ad as isemḥ i umarwas. War ittettar ca amerwas zeg umqarreb nnes uřa zeg umas, minzi 
itwabarreḥ s ufekki n imerwusen i SIDI.                 3     Tzemmared ad třaɣid abarrani x umerwas, maca min 
iǧan nnek ɣar umac, d man aya ad days ismeḥ ufus nnek.                 4     Aqa war ittxeṣṣi ca ad ɣark din yiři 

uřa d ijj n umezřuḍ, minzi SIDI ad cek ibarek aṭṭas di temmurt nni d ac i ɣa iwc, SIDI, AREBBI 
nnek, d tasɣart i ɣa twarted,                 5     mařa xenni tesřid s teynit ɣar wawař n SIDI, AREBBI nnek, ḥima 
ad teḥḍid uca ad tegged marra tiweṣṣa-ya, tinni i x d ac weṣṣiɣ ass-a.                 6     Minzi SIDI, AREBBI nnek, 
ad ac ibarek amecnaw mammec tuɣa i d ac inna, uca aṭṭas n řegnus ad xak arḍřen s weḍman, 
maca cek war tareṭṭřed x yijjen walu s weḍman uca ad tḥekmed x waṭṭas n řegnus, maca nitni 
war xak ḥekkmen ca.   

              7     Xmi din ɣark i ɣa yiři ijj n umezřuḍ, ijj zeg aytmac, ɣar daxeř i ict zi tewwura n temmurt nnek 
nni i d ac i ɣa yewc SIDI, AREBBI nnek, xenni war sseqsaḥ ca uř nnek u war ttzeyyar ca afus nnek 
x umac nni izeřḍen,                 8     maca ad as tarzmed afus nnek s wecrim u ad as tareḍřed s weḍman, min 
iḥwaj deg uzeyyar nnes marra min i ɣa iḥwaj.                 9     Ḥḍa, war ittiři deg wuř nnek uřa d ijj n wawař 
baṭeř, teqqared ‘Aqa yudes-dd useggʷas wiss sebɛa, aseggʷas n ufekki n imerwusen!’ uca xenni 
ad texzared s tiṭṭawin ixeyyqen x umac nni i di iǧa ẓeřḍ uca war d as tetticced walu u netta 
ad zzayek icetca ɣar SIDI uca ad xak yiři ddenb.                 10     Ittxeṣṣa ad as tewced deɣya uca war ittiři 
uxeyyeq deg wuř nnek xmi i d as i ɣa tewced, minzi x uya ad ac ibarek SIDI, AREBBI nnek, di 
marra řxedmet nnek u di marra mani i ɣa yaweḍ ufus nnek.                 11     Minzi ameẓřuḍ war izemmar ad 
iqqim, war ittiři di řwest n temmurt. X uya necc ttumureɣ i cek, qqareɣ ‘Arzem afus nnek ar 
ṭṭarf i umac, i wenni itwaḥṣaren u i umezřuḍ nni ɣark di temmurt nnek.’   

              12     Mařa umac, ijj n Uɛibrani niɣ ict n Tɛibranect, itwazzenz ɣark, xenni ad ac ixdem setta n 
iseggʷusa, maca deg useggʷas wiss sebɛa ad as tsarrḥed ad as tarxud zzayek s třelli.                 13     Uca xmi i 
d as i ɣa tsarrḥed, xenni war t sarraḥ s ifassen xwan.                 14     Amecnaw mammec i d as i ɣa tegged tised-
dect ammu i d as i ɣa tegged ict n aɣiralu zeg wuǧi u zeg unedrar u zi tsirt n uḍiř. S min i d ac ibarek 
SIDI, AREBBI nnek, ad as ttewced i netta.                15     Uca ad tidared belli tuɣa cek d ismeɣ di temmurt n 
Miṣra uca SIDI, AREBBI nnek, aqa ad xak ifdi. X uya, necc umureɣ cek x tmesřact-a ass-a.   
              16     Mařa netta inna ac ‘War xak ttaggʷijeɣ’, minzi ittexs ic cek d twacunt n taddart nnek, minzi 
aqa netta mliḥ ɣark,                 17     xenni ad teksid ijj n usegni uca ad tessnuqqeb amezzuɣ nnes uřa d tew-
wart uca ammu i ɣa yiři d ismeɣ nnek i řebda u ammu i ɣa tegged ɛawed s tayya nnek.                 18     War 
dd-ittban iqseḥ di tiṭṭawin nnek, xmi t i ɣa tessekked di třelli, minzi tuɣa isexxar i cek setta n 
iseggʷusa amecnaw mammec tuɣa-t d acewwar s řexřaṣ n tnayen n twařawin uca SIDI, AREBBI 
nnek, ad cek ibarek di marra min i ɣa tegged.   

              19     Ad tqeddsed i SIDI, AREBBI nnek, marra imenza iwetman inni dd-ixeřqen jar řebhayem nnek 
d wuǧi nnek. War tzemmared ad tessxedmed amenzu n řebhayem nnek uca amenzu n wuǧi 
nnek war t tteǧas.                 20     Aseggʷas awarni i useggʷas ad ten tecced, cek d twacunt n taddart nnek, 
zzat i wudem n SIDI, AREBBI nnek, deg wemcan i ɣa ixḍar SIDI.                 21     Maca mařa tuɣa days řɛib, 
tuɣa-t d aqidar niɣ d adarɣař niɣ min mma řɣib aɛeffan i ɣares iǧan, war d as ɣarreṣ ca i SIDI, 
AREBBI nnek.                22     Daxeř i tewwura nnek ad zzayes tecced, am umexmuj am umezdag, am mam-
mec i ɣa tecced zeg iɣayḍ n wezɣar u zeg udad.                23     Mařa x idammen nnes, war ten ttett ca, ad ten 
tseyybed di temmurt amecnaw aman.”   

      Reɛyad        

    16     1       “Ḥḍa ayur n Abib, ad tesswejded taɣarṣt n useɛdu i SIDI, AREBBI nnek, minzi deg uyur n 
Abib issuffeɣ i cek-dd SIDI, AREBBI nnek, zi temmurt n Miṣra s ǧiřet.                 2     Ad tɣarṣed i taɣarṣt 

n useɛdu i SIDI, AREBBI nnek, uǧi d ifunasen, deg wemcan nni i ɣa ixḍar SIDI maḥend ad din 
issezdeɣ isem nnes.                 3     War kis ttett ca s wentun. Sebɛa n wussan ad kis tecced aɣrum břa antun, 



200

AƐAWED n CCARIƐA 

aɣrum n tamara minzi deɣya teffɣed zi temmurt n Miṣra, ḥima ad tɛeqřed x wass i dd-tteffɣed 
zi Miṣra marra ussan n tudart nnek.                 4     War kik ittemẓar wentun di marra iɣezdisen nnek sebɛa 
n wussan uca zeg weysum nni i tɣarṣed ɣar uɛecci n wass amezwaru, war ittnusi ca ař tiwecca 
nnes.                 5     War iḥeǧeř ad tɣarṣed i taɣarṣṭ n useɛdu ɣar daxeř i ict zi tewwura nni i d ac i ɣa yewc 
SIDI, AREBBI nnek,                 6     maca deg wemcan nni i ɣa ixḍar SIDI, AREBBI nnek, ḥima ad din issezdeɣ 
isem nnes, din ittxeṣṣa ad tɣarṣed i taɣarṣṭ n useɛdu ɣar uɛecci xmi i ɣa teɣři tfuct di řweqt nican 
n wuffuɣ nnek zi Miṣra.                 7     Uca ad tt tessengʷed ad tt tecced deg wemcan nni i ɣa ixḍar SIDI, 
AREBBI nnek. Ɣar ṣṣbeḥ awarni as ad tɛeqbed uca ad traḥed ɣar iqiḍan nnek.   

              8     Setta n wussan ad tecced aɣrum břa antun uca deg wass wiss sebɛa ad yiři ijj n umuni ifarzen 
i SIDI, AREBBI nnek. Xenni war ɣark ittiři uřa d ict n řxedmet i ɣa tegged.   
              9     Ad tḥesbed sebɛa n ssimanat i yixef nnek. Zeg wami i ɣa tebdid ad tegged amjar deg imendi ibed-
den, ad tebdid ad tḥesbed sebɛa n ssimanat.                 10     Ad teḥḍid Řɛid n Ssimanat i SIDI, AREBBI nnek. 
Ad din tiři ict n ṣṣadaqa s řxaḍar zeg ufus nnek, tenni i ɣa tewced i SIDI, AREBBI nnek, wenni 
i d ac i ɣa ibarken.                11     Ad tfarḥed zzat i wudem n SIDI, AREBBI nnek, cek, mmic, yeǧic, ismeɣ 
nnek, tayya nnek, Alawi nni izeddɣen daxeř i tewwura nnek, abarrani, ayujiř d tajjač nni iǧan 
di řwest nnek, deg wemcan nni i ɣa ixḍar SIDI, AREBBI nnek, ḥima ad din issezdeɣ isem nnes. 
                12     Ad tɛeqřed belli tuɣa cek d ismeɣ di Miṣra minzi ittxeṣṣa ad teḥḍid izerfan-a u ad ten tegged.   

              13     Ad teḥḍid Řɛid n Iɛuccuten sebɛa n wussan, xmi i ɣa teyrud deg unedrar nnek u xmi i ɣa 
tjemɛed ṣṣabet d uẓemmi n waman n uḍiř.                 14     Uca ad tfarḥed di řɛid nnek, cek, mmic, yeǧic, 
ismeɣ nnek, tayya nnek, Alawi, abarrani, ayujiř d tajjač nni i izeddɣen ɣar daxeř i tewwura 
nnek.                 15     Sebɛa n wussan ad tɛeyyded i SIDI, AREBBI nnek, deg wemcan nni i ɣa ixḍar SIDI, minzi 
SIDI, AREBBI nnek, ad cek ibarek di marra řɣiǧet nnek u di marra řxedmet n ifassen nnek. Xenni 
ɣebba, s tidett, farḥ!  

              16     Třata n twařawin deg useggʷas ad dd-banen marra iwetman nnek zzat i SIDI, AREBBI nnek 
deg wemcan nni i ɣa ixḍar netta: di Řɛid n Weɣrum Nbřa Antun, di Řɛid n Ssimanat, di Řɛid n 
Iɛuccuten. War dd-ittbin uřa d ijj s ifassen xwan zzat i wudem n SIDI.                 17     Kuř aryaz ad iwc min umi 
izemmar ufus nnes, anect n lbaraka n SIDI, AREBBI nnek, tenni i d ac iwca.  

      Řeḥkamet                 

        18     Ad tfarned řquḍat d iweqqafen ɣar daxeř i tewwura nni i d ac i ɣa iwc SIDI, AREBBI nnek, jar 
marra tiqebbař nnek, ḥima ad ḥekmen jar řgens s řeḥkamet iseggden.                 19     War teffeɣ ca x we-
brid n tidett, war ttegg s wudmawen xmi i ɣa tḥekmed. War tteṭṭef ca arrecwet, minzi arrecwet 
tesdarɣař tiṭṭawin n yenni iḥekkmen u tessfarraɣ awařen n yenni iqqaren tidett.                 20     Tasegda uca 
ɛawed tasegda ad teḍfared, ḥima ad teddared uca ad twarted tammurt nni i d ac i ɣa iwc SIDI, 
AREBBI nnek.   

      Aɛřem i weɛbed n laṣnam                

        21     War ttegg ca tirebbin n cwarti zi ca n tcejjart zzat i uɛalṭar n SIDI, AREBBI nnek,wenni i ɣa teg-
ged i yixef nnek.                 22     War ssgaɛɛed ameyḍa iqeddsen, minzi d man aya i issxeyyaqen SIDI, AREBBI 
nnek.”   

          17     1       “War ɣarreṣ ca amwa niɣ izmar i di iǧa ca n řɛib niɣ ca n tuɛeffna i SIDI, AREBBI nnek, 
minzi man aya d jjɛifect i SIDI, AREBBI nnek.   

              2     Umi yufa di řwest nnek, ɣar daxeř i tewwura nnek, tinni i d ac iwca SIDI, AREBBI nnek, ca n 
weryaz niɣ ca n temɣart nni iggin min iǧan d řɣar di tiṭṭawin n SIDI, AREBBI nnek, uca ammu i ɣa 
iɛeddu x řɛahd nnes,                 3     uca ad yuyur, ad isexxar i irebbiten nneḍni uca ad asen yaḍar, i tfuct niɣ 
i yuyur niɣ i marra itran n ujenna, min war xef umureɣ necc,                 4     uca yiweḍ i cek-dd řexbar uca 
tesřid tt, xenni ad tt tarzud mliḥ, u xzar, mařa d tidett uca tban belli tetwagg di Israyil jjɛifect 
tanita,                 5     xenni ad tessuffɣed aryaz nni niɣ tamɣart nni i iggin ccar ɣar barra i tewwura nnek, 
aryaz nni niɣ tamɣart nni, uca ad ten tḥejjared s iẓra ař i ɣa mmten.   
              6     X wawař zeg uqemmum n tnayen niɣ třata n řechud ad itwaneɣ wenni ittxeṣṣa ad immet. X 
wawař zeg uqemmum n yijj n ucehhad war izemmar ad itwaneɣ.                 7     Afus n řechud ad xas wḍan 
d amezwaru maḥend ad t nɣen uca awarni as afus n marra řgens. Ammu i ɣa tekksed řɣar zi 
řwest nnek.  
              8     Xmi xak i ɣa teqseḥ ca n tmesřact di lḥukm jar idammen d idammen, jar ddeɛwet d ddeɛwet, 
niɣ jar ticti d tecti, ɛřam kuř imcubbac ɣar daxeř i tewwura nnek, xenni kkar, gaɛɛed ɣar wemcan 
nni i ɣa ixḍar SIDI, AREBBI nnek.                9     Uca ad dd-tawḍed ɣar ikehhanen, ɣar Ilawiyyen, uca xenni 
ad tesseqsid i wenni iǧan d řqaḍi deg wussan nni uca nitni ad cek xebbaren x řeḥkam.                 10     Ad 
tegged amecnaw tanfuč nni i cek i ɣa xebbaren deg wemcan nni i ɣa ixḍar SIDI uca ad teḥḍid 
marra min d ac i ɣa sseɛdun.                 11     Ad tegged am mammec d ac sseřmaden ɛlaḥsab awař n ccariɛa 
u ɛlaḥsab řeḥkam nni d ac i ɣa inin. War ttheyyiḍ x wawař i d ac i ɣa inin ɣar yeffus uřa ɣar 
uzeřmaḍ.                 12     Aryaz nni itteggen s tuffet u war ittesři ca ɣar ukehhan nni i din ibedden ḥima 
ad din isexxar SIDI, AREBBI nnek, niɣ war itesři ɣar řqaḍi, aqa aryaz nni ad immet. Itxeṣṣa ad 
tekksed řɣar zi Israyil.                 13     Marra řgens ittxeṣṣa ad iseř u ad iggʷed u war ittuff ɛad.   

      Tagelda                

        14     Xmi i ɣa tadfed di temmurt nni d ac i ɣa iwc SIDI, AREBBI nnek uca ad tt teṭṭfed d řwart uca ad 
days tzedɣed u xenni ad tinid ‘Ad xafi ggeɣ ij n ujeǧid amecnaw marra řegnus i d ayi-dd innḍen!’, 
                15     xenni ad xak tegged d ajeǧid i wenni i ɣa ixḍar SIDI, AREBBI nnek. Zi řwest n aytmac ad tegged 
d ajeǧid xak, war xak ttegg ca abarrani nni i war iǧin ca d umac.                 16     Maca netta war yarenni ca 
iysan i ixef nnes u war ittarri ca řgens ɣar Miṣra maḥend ad yarni iysan, minzi SIDI inna awem 
‘Zi ssa d tsawent war dd-tɛiqqibem ɛemmarṣ x webrid-a.’                 17     War ikessi ca i ixef nnes aṭṭas n 
temɣarin, ḥima war ittɣarri wuř nnes. War yarenni ca i ixef nnes nnuqart niɣ ureɣ s waṭṭas. 
                18     Xmi i ɣa iqqim x řkursi n tgeldit nnes, xenni ad yari i yixef nnes deg ijj n wedlis itwannḍen 
ict n uɛawed n tira n ccariɛa-ya zeg wedlis nni iǧan zzat i wudem n ikehhanen, Ilawiyyen.                 19     Ad 
ɣars yiři wedlis-a, ad days iɣar marra ussan n tudart nnes, ḥima ad iřmed ad iggʷed SIDI, AREBBI 
nnes, ad iḥḍa marra awařen n ccariɛa-ya d tweṣṣa-ya uca ad zzaysent igg.                20     ḥima war issiřiy uř 
nnes x yaytmas niɣ ad iḥeyyed x webrid n tewṣiyyet, war iǧi ɣar yefus uřa ɣar uzeřmaḍ, maḥend 
ad zzugarten wussan nnes di tgeldit nnes, netta d warraw nnes, di řwest n Israyil.”  

      Řmunet n ikehhanen d Ilawiyyen        

    18     1       “War tettiři tesɣart niɣ řwart i ikehhanen, Ilawiyyen, ak-d Israyil. Ad ccen tiɣarṣa n 
wecmaḍ n SIDI d řwart nnes.                 2     X uya war ɣars ittiři d řwart di řwest n aytmas. SIDI d 

řwart nnes, amecnaw mammec i d as inna.                 3     U man aya ad yiři d tasɣart n řḥeqq n ikehhanen 
qibač i řgens, qibač i yenni iṣeddqen ict n tɣarṣt, amwa niɣ ijjen zeg wuǧi: ad wcen i ukehhan 
tameṣṣaḍt n zzat, iɣesmiren d tekrict.                 4     Asuffuɣ amezwaru n ṣṣabet n irden nnek u zi binu d jdid 
nnek u zi zzect nnek n ṭṭri u tamezwarut n waǧas zi taḍuft n wuǧi nnek, ad as tewced.                 5     Minzi 
ixḍar it SIDI, AREBBI nnek zi jar marra tiqebbař nnek, ḥima ad ikkar x iḍaren nnes ad isexxar s 
yisem n SIDI, netta d arraw nnes i řebda.                 6     Xmi i dd ɣa yas ijj n Ulawi zeg ijjen zi tewwura nnek 

di marra Israyil, mani izeddeɣ am ubarrani uca yusa-dd s řxaḍar nnes ɣar wemcan i ɣa ixḍar 
SIDI,                 7     xenni ad isexxar s yisem n SIDI, AREBBI nnes, amecnaw marra aytmas, Ilawiyyen, inni 
i din ibedden zzat i wudem n SIDI.                 8     Ad ccen tasɣart anect n wayawya, barra i ttaman n min 
immenzen zeg min iǧan n ibabaten.   

      Aɛřam zi tgezzant                

        9     Xmi i ɣa tadfed ɣar temmurt nni i d ac i ɣa yewc SIDI, AREBBI nnek, war sseřmad ca i yixef 
nnek ad tegged amecnaw jjɛayef n řegnus-a.                 10     War itwifi ḥed jarawem wenni i ɣa isseɛdun 
mmis niɣ yeǧis x tmessi niɣ aɛezzem, niɣ abezgaw, niɣ amegzuw, niɣ aseḥḥar,                 11     niɣ wenni i it-
teggen tira, niɣ wenni ittseqsan jnun, niɣ wenni issuffuɣen řaryaḥ uřa d wenni ittemcawaren 
ak-d imettan.                 12     Minzi marra wenni itteggen timesřayin-a, netta d jjɛifect ɣar SIDI u zi ssibbet 
n jjɛayef-a ad zzayes ikkes SIDI, AREBBI nnek, řwart nsen zzat i wudem nnek.                 13     Ad tiřid d ad-
dud zzat i SIDI, AREBBI nnek.                 14     Minzi řegnus nni i ɣa twarted s uɣiř, ad sřen i ibezgawen d 
iɛezzamen, maca cek, war d ac isemmeḥ SIDI, AREBBI nnek, ad tegged aya.   

              15     Ad ac igg SIDI, AREBBI nnek, ijj n unabi zi řwest nnek, zeg aytmac, amecnaw necc, i netta umi 
i ɣa tesřem,                 16     minzi d man aya am mammec marra min tettared zi SIDI, AREBBI nnek, di Ḥurib 
deg wass n wegraw n řgens, umi tennid ‘War dd-dikkʷiřeɣ necc ad sřeɣ i tmijja n SIDI, AREBBI 
inu, uca war ẓarreɣ necc ɛad timessi-ya imɣaren, ḥima war ttmettiɣ.’                 17     Uca SIDI inna ayi ‘Aqa 
mliḥ min x ssiwřen nitni.                18     Ad asen-dd ssekkeɣ ijj n unabi zi řwest n aytmatsen, amecnaw cek, 
uca necc ad ggeɣ awařen inu deg uqemmum nnes uca netta ad awem issiweř x marra min xef 
i d as weṣṣiɣ.                 19     Uca ad imsar, ad ttareɣ řeḥsab zeg weryaz, wenni war isřin i wawařen inu nni i 
ɣa issiweř s yisem inu.   
              20     Maca anabi nni i ɣa yuffen ḥima ad issiweř ijj n wawař s yisem inu, wenni necc war umureɣ ca 
ad zzayes issiweř, niɣ wi i ɣa issiwřen s yisem n irebbiten nneḍni, aqa anabi nni ad immet.                 21     Mařa 
teqqared deg wuř nnek: Mammec i ɣa negg ad nessen aqa SIDI war issiweř awař nni?,                 22     xenni awař 
nni war d as itwanna zi ɣar SIDI, xmi anabi nni tuɣa issawař s yisem n SIDI uca xenni awař nni war 
dd-iffiɣ u war imsar. Xenni anabi nni issawař s uɛeffar. War zzayes tteggʷed ca.’ ”   

       Třata n tneddam n tarewřa        

    19     1       “Xmi SIDI, AREBBI nnek, i ɣa iteḥḥa řegnus i zzaysen i d ac i ɣa iwc, SIDI, AREBBI nnek, 
tammurt uca xenni ad teksid řwart nsen uca ad tzedɣed di tneddam nsen u di tudrin nsen, 

                2     xenni ittxeṣṣa cek ad tḥuzed i yixef nnek třata n tneddam di řwest n temmurt i d ac i ɣa iwc 
SIDI, AREBBI nnek, maḥend ad tt teksid d řwart.                 3     Ad tɛedřed ijj n webrid uca tammurt, tenni i d 
ac i ɣa iwc SIDI, AREBBI nnek, d řwart, ad tt tebḍid x třata n tseqqar. Man aya ḥima kuř aqettař 
izemmar ad din yarweř.   
              4     U ta d tamesřact n uqettař nni i din i ɣa yarewřen, ḥima ad iqqim iddar: wenni yewtin amqar-
reb nnes, břa mma ad as igg řeḥsab, u tuɣa war t icarreh ca iḍennaḍ d fariḍennaḍ.   
              5     Wenni iruḥen ak-d umqarreb nnes ɣar wezɣar ḥima ad iqess akeccuḍ uca iswiẓẓeḍ afus nnes 
s ccaqur ḥima ad iḥarwec akeccuḍ uca xenni iffeɣ as wuzzař n ccaqur uca iřqef amqarreb nnes 
uca wanita immut, aqa netta izemmar ad yarweř ɣar icten zi n tneddam-a maḥend ad iqqim id-
dar,                 6     ḥima war ittiři uneqqam n idammen ad iḍfar aqettař, xmi i ɣa iɣeřɣeř wuř nnes uca ad xas 
iḥart mařa abrid d azirar uca ad t ineɣ am war xas iǧi řeḥkam s řmewt, minzi tuɣa war t icarh, 
war iǧi zeg iḍennaḍ uřa zi fariḍennaḍ.                 7     X uya necc umureɣ cek, qqareɣ ‘Ḥuz třata n tneddam i 
yixef nnek.’   



203

AƐAWED n CCARIƐA 

              8     Uca mařa SIDI, AREBBI nnek ad iwesseɛ tammurt nnek, am mammec ijjuǧ i ibabaten nnek 
u ad ac iwc marra tammurt nni iwaɛed ad tt iwc i ibabaten nnek                 9     - mařa ad teḥḍid marra 
tawṣiyyet-a maḥend ad tt tegged am mammec d ac umureɣ ass-a ḥima ad texsed SIDI, AREBBI 
nnek, uca ad tuyured deg ibriden nnes marra ussan - xenni ad tarnid ɛad třata n tneddam ɣar 
třata-ya,                 10     ḥima war ttizzřen idammen ifurran di řwest n temmurt nnek tenni d ac i ɣa iwc SIDI, 
AREBBI, d řwart uca ad xak iřin idammen.   
              11     Maca mařa ca n weryaz icarh amqarreb nnes uca iqabeř it uca ikkar ɣars u xenni igga as ict n 
tecti uca immut, xenni yarweř ɣar icten zi tneddam nni,                 12     xenni ad ssekken imɣaren n tendint 
nnes, ad t ksin t zeg wemcan nni, ad t ggen deg ifassen n uneqqam n idammen uca ad immet. 
                13     War d ac izziǧiz, maca ad temḥid zi Israyil idammen ifurran ḥima ad tiřid mliḥ.   

              14     War smuṭṭiy aymir n umqarreb nnek nni neyycen řejdud di tesɣart nnek nni i ɣa twarted di 
temmurt i d ac i ɣa iwc SIDI, AREBBI nnek, ḥima ad tt teṭṭfed.   

      X řechud di řmeḥkama                

        15     Ijj n ucehhad waha war izemmar ad ikkar d acehhad x ca n weryaz di ssibbet n ca n řmuɛṣiyyet 
niɣ di ca n n ddenb nni izemmar ad itwagg. X wawař zeg uqemmum n tnayen niɣ x wawař zeg 
uqemmum n ṭrata n řechud ad tban tmesřact.                 16     Xmi i ɣa ikkar ijj n ucehhad aqṭaṭɛiy x ca n we-
ryaz ḥima ad zzayes icetca x ca n ddenb,                 17     xenni ad bedden tnayen n yeryazen inni ittemmcub-
bucen zzat i wudem n SIDI, zzat i wudem n ikehhanen d řquḍat nni i din i ɣa yiřin deg wussan 
nni.                 18     Uca řquḍat ad arzun mlih di tmesřact, u aqa, mařa acehhad d ijj n ucehhad issxarriq, ad 
iched s řbaṭeř x umas,                 19     xenni ad zzayes teggem am mammec tuɣa ittxarreṣ ad igg netta s umas. 
Ammu i ɣa tekksed řɣar zi řwest nnek,                 20     ḥima inni iqqimen ad sřen, ad ggʷeden, war dikkʷiren 
ad ggen řḥajet taɛeffant di řwest nwem.                 21     War d ac izziǧiz: řeɛmar s řeɛmar, tiṭṭ s tiṭṭ, tiɣmest 
s teɣmest, afus s ufus, aḍar s uḍar.”   

      Izerfan i garra        

    20     1       “Mařa teffɣed ɣar umenɣi ak-d řɛedyan nnek uca teẓrid iysan d ikarruten, ijj n řgens 
ktar zzayek, war zzaysen tteggʷed ca, s minzi SIDI, AREBBI nnek, wenni cek-dd issuffɣen 

zi temmurt n Miṣra, aqa-t akidek.                 2     Xmi i ɣa tadsem i umenɣi, ad dd-iqarreb ukehhan uca ad 
issiweř ɣar řgens                 3     ad asen yini ‘Seř, Israyil, kenniw teǧam ass-a qibač i umenɣi ak-d řɛedyan 
nwem. War ssemẓayem uř nwem, war tteggʷdem niɣ ad tarjijjem, niɣ ɛawed ad tqefqifem zzat 
i wudem nsen,                 4     minzi SIDI, AREBBI nwem, netta aqa ad kiwem yuyur ḥima ad xawem immneɣ 
zzat i řɛedyan nwem maḥend ad kenniw issenjem.’   
              5     Uca iweqqafen ad ssiwřen ak-d řgens ad inin ‘Wi i ibnan taddart n jdid uca war days izdiɣ ɛad? 
Ejj it ad yuyur, ad dd-idweř ɣar taddart nnes, ḥima war ittmetti deg umenɣi uca ad dd-yas ḥed 
nneḍni ad days izdeɣ.                 6     Wi yeẓẓun tazayart uca war iɣebbi ɛad zi řɣiǧet nnes? Ejj it ad yuyur, 
ad dd-idweř ɣar taddart nnes, ḥima war ittmetti deg umenɣi uca ad zzayes iɣebba ḥed nneḍni. 
                7     Wi ixeḍben tamɣart u war tt imřic ɛad? Ejj it ad yuyur, ad dd-idweř ɣar taddart nnes, ḥima war 
ittmetti deg umenɣi uca ad tt yawi weryaz nneḍni.                 8     Iweqqafen ad arnin deg wawař ak-d řgens, 
ad inin ‘Wi iǧan d aryaz d amaggʷad niɣ ittɣaca? Ejj it ad yuyur, ad dd-idweř ɣar taddart nnes, 
ḥima war tteɣnisen wuřawen n aytmas amecnaw uř nnes.’                 9     Xmi i ɣa kemmřen iweqqafen awař 
ak-d řgens, xenni ad ggen ikumandaren n řɛeskar ɣar uzeǧif n řgens.  
              10     Xmi i ɣa tadsed ict n tendint wi ak-d i ɣa temmenɣed, xenni ittxeṣṣa ad as tettared aṣřaḥ. 
                11     Mařa tarra-dd xak s weṣřaḥ, xenni marra řgens nni days itwaf, ad cek ixeǧeṣ ljizya uca ad cek 
isexxar.                 12     Mařa war kik teggi řehna maca d amenɣi i tarezzu, xenni ad as tennḍed.                13     SIDI, AREB-

BI nnek, ad ac tt iwc i cek deg ufus nnek u marra min iǧan d awtem days, ad t tewted s řeqḍeɛ 
n ssif.                 14     Mɣir timeṭṭa d iḥenjiren d řebhayem d marra min days di tendint, marra takeccaḍt 
nnes, ad tt teksid i yixef nnek uca ad tecced zi tkeccaḍt n řɛedyan nni i d ac iwca SIDI, AREBBI 
nnek.                15     Amenni i ɣa tegged di marra tineddam nni xak iggʷejen aṭṭas, tinni war iǧin zi tneddam 
n řegnus-a.   

              16     Maca tineddam n řegnus nni d ac iwca SIDI, AREBBI nnek, d řwart, war zzaysent tejjid uřa d 
ca min i ɣa yarren nnefs ad iqqim iddar.                 17     Ad tent tḥarrmed i uteḥḥi: Iḥittiyyen, Imuriyyen, 
Ikenɛaniyyen, Ifiriziyyen, Iḥiwiyyen d Iyabusiyyen, am mammec i d ac yumur SIDI, AREBBI 
nnek,                 18     ḥima nitni war d awem ssřemmaden ad teḍfarem marra jjɛayef nni ggin nitni i ireb-
biten nsen uca xenni ad texḍam ak-d SIDI, AREBBI nwem.   
              19     Mařa tennḍed aṭṭas n wussan i ict n tendint řami akides i ɣa temmenɣed maḥend ad tt 
teṭṭfed, xenni war ttaredǧa ca ticejjura s teyyita n ccaqur, minzi ad zzaysent tecced. X uya war 
tent ttqessid, minzi ma tacejjart n yeyyar amecnaw bnadem nni dd-ittbanen zzat i wudem nnek 
umi teḥṣared tandint?                 20     Mɣir tacejjart nni tessned war teǧi d tacejjart i zi i ɣa tecced, aqa tanita 
ad tt taredǧed, ad tt tqessed, ad zzayes tebnid řḥiḍ x tendint nni akidek ittmenɣan, ař i ɣa tewḍa.   

      Aneqqi zeg ijjen i war itwassnen        

    21     1       “Mařa itwaf ḥed itwaneɣ, di temmurt nni d ac i ɣa iwc SIDI, AREBBI nnek, maḥend 
ad tt teṭṭfed d řwart, izzeř deg iyyar uca war issin ḥed wi t inɣin,                 2     xenni imɣaren nnek 

d řquḍat nnek ad dd-ffɣen uca ad ksin řeɛbar ɣars ař tineddam i d as-dd innḍen i wenni 
itwanɣen.                3     Imɣaren zi tendint, tenni yudsen i wenni ittwanɣen, ad ksin ijj n uɛejmi zeg ifunasen 
nni war icrizen u war ijbiden ɛad azayřu.                 4     Uca imɣaren n tendint nni ad ssehwan aɛejmi nni 
ɣar ict n teɣzurt ittazřen řebda s waman ɛemmarṣ war tetwacarz u war tetwaẓẓu uca ad arzen 
iri n uɛejmi din di teɣzurt.                 5     Xenni ad dd-qarrben ikehhanen, ayt n Lawi, minzi SIDI, AREBBI 
nnek, ixḍar iten maḥend ad xas sexxaren u maḥend ad barken s yisem n SIDI u ɛlaḥsab awař 
nsen ad itwaḥkem kuř amcubbec d kuř řexcunet.                 6     Uca marra imɣaren n tendint nni yudsen x 
wenni itwanɣen, ad ssirden ifassen nsen sennej i uɛejmi nni umi itwarz yiri di teɣzurt.                 7     uca ad 
barḥen, ad inin ‘Ifassen nneɣ war ssizzřen ca idammen-a u tiṭṭawin nneɣ war t ẓrin.                 8     Iři d aḥnin 
x řgens nnek Israyil, wenni x tefdid, a SIDI, uca war ssrusa idammen ifurran, di řwest n řgens 
nnek Israyil!’ Xenni idammen nni ad iřin twafdin.                 9     Ammu i ɣa tekksed idammen ifurran zi řwest 
nnek, minzi ittxeṣṣa ad tegged min iǧan nican di tiṭṭawin n SIDI.   

      Tamɣart itwaḥebbsen di garra                

        10     Xmi i ɣa teffɣed ɣar umenɣi ak-d řɛedyan nnek uca SIDI, AREBBI nnek, igga ac ten deg ifassen 
nnek uca tḥebbsed zzayes d imeḥbas,                 11     uca teẓrid jar imeḥbas ict n temɣart, tecna deg waddud, 
uca temmeẓred ad tt teksid d tamɣart i yixef nnek                 12     xenni ad tt tessidfed ɣar taddart nnek uca 
ad tḥeff azeǧif nnes, ad tqess iccaren nnes.                 13     Ad tekkes arruḍ n tmeḥbast nnes uca ad teqqim 
di taddart nnek uca ad tesɣuy i babas d yemmas ijj n uyur ikmeř u awarni man aya tzemmared 
ad xas tadfed uca ad tiřid d aryaz nnes u nettat ad tiři d tamɣart nnek.                 14     Uca mařa war d ac 
teɛjib, ad tt tejjed ad tuyur ɣar řxaḍar nnes, war tt znuzi s nnuqart. War zzayes tegged amecnaw 
sseřɛet i teǧa, minzi aqa tesseḥqared tt.   

      Řḥeqq n umenzu                

        15     Mařa aryaz ɣars tnayen n temɣarin, icten ittexs itt, tenneḍnit icarreh itt, uca tenni icarreh 
d tenni ittexs urwen as-dd iḥenjiren maca amenzu tuɣa-t n tenni icarh,                 16     xenni deg wass nni 

di i ɣa ibḍa řwart n min ɣars iǧan i tarwa nnes, war izemmar ad iwc tasɣart n umenzu i mmis 
n tenni ittexs zzat i wudem n mmis n tenni icarh, wenni d amenzu i yeǧa.                 17     Itxeṣṣa ad inɛem s 
mmis amenzu n tenni icarh umi d as i ɣa iwc tnayen n tseqqar zi marra min d as-dd ikkaren, 
minzi netta d amezwar n teryast nnes u tasɣart n tmenzut d nnes i teǧa.   

      Mmis aɣennan                

        18     Mařa ijj n weryaz ɣars mmis d aɣennan d amɣewweɣ u war ittesři i wawař n babas niɣ i 
wawař n yemmas uca nitni marḥen t, waxxa amenni netta war d asen ittesři,                 19     xenni babas d 
yemmas ad t ksin uca ad t awyen barra zzat i imɣaren n tendint nnes, ɣar tewwart n wemcan 
mani izeddeɣ.                 20     Ad inin i imɣaren n tendint ‘Wa d mmitneɣ d aɣennan d amɣewweɣ, war ittesři 
i wawař nneɣ, aqa afus nnes innuqqeb u netta d ameskar.’                 21     Xenni marra iryazen n tendint ad 
t arejmen s yeẓra ař i ɣa immet. Ittxeṣṣa ad tekksed aɛeffan zi řwest nwem ḥima marra Israyil 
ad tseř uca ad teggʷed.   

      Anḍeř n wenni xas řḥukm n řmewt                

        22     Mařa ijj n weryaz igga ijj n ddenb i x iǧa řḥukm n řmewt uca itwaneɣ netta, tuyřed it x ict n 
teḥnact n ukeccuḍ,                 23     xenni war tejjim arrimet nnes ad tessens x teḥnact, maca ad t tneḍřed deg 
wass nni, minzi wenni itwayřen aqa-t d amenɛuř zi AREBBI. War ssxemmaj tammurt nnek nni 
d ac i ɣa iwc SIDI, AREBBI nnek, d řwart.   

      Tiweṣṣa inneḍni        

    22     1       “War xezzar ca waha deg uweddar n umwa niɣ n uḥuři n umac, niɣ ad xasen tqeřbed 
tiṭṭawin, maca ittxeṣṣa ad as ten-idd tarred nican i umac.                 2     Mařa umac war iǧi ca yudes 

niɣ war t tessined, ad t tessidfed ɣar daxeř i taddart nnek uca ad ɣark iqqim ař dd ɣa yas umac 
ad xas yarzu uca xenni ad as t-idd tarred.                 3     Amenni i ɣa tegged s weɣyuř nnes, amenni i ɣa tegged 
ɛawed s warruḍ nnes, wah ammu i ɣa tegged ak-d marra tamesřact n umac nni iweddaren uca 
tufid tt cek. War tzemmared ad as tennufared.                 4     War teqqimed ad texzared deg weɣyuř n umac 
niɣ deg ufunas nnes am iwḍa deg webrid, war xas qeǧeb ca tiṭṭawin. S tidett ad t tessekkared 
akides.   

              5     Tamɣart war tyarreḍ arruḍ n weryaz, niɣ aryaz ad yarḍ arruḍ n temɣart, minzi marra wi itteg-
gen aya aqa-t d jjɛifect i SIDI, AREBBI nnek.   
              6     Mařa tufid zzat i wudem nnek x webrid ca n řɛucc n ujḍiḍ, di ca n tcejjart niɣ x temmurt, s 
iwarruden niɣ s tmeǧařin uca tayemmat tessdeř x iwarruden niɣ x tmeǧařin, xenni war tteṭṭef 
tayemmat ak-d iwarruden.                 7     Ad tejjed ad tuyur tyemmat, maca ad teksid iwarruden i yixef 
nnek, ḥima ad tiřid mliḥ, uca ad ac zuggarten ussan n tudart nnek.   
              8     Xmi i ɣa tebnid taddart n jdid, ad tegged taɛmadt x tzeqqa nnek, ḥima war tessikkʷiḍ idam-
men x taddart nnek, umi wenni iwḍan ad zzayes iwḍa.   

              9     War zarreɛ ca tazayart nnek s tnayen n markat n zzariɛet ḥima war tetwafessed marra ṣṣabet 
n zzariɛet nni tzarrɛed u zi řɣiǧet n tzayart.                 10     War carrez ca s umwa d weɣyuř jmiɛ.                 11     War 
yarreḍ ca arruḍ itwaggen zi txeǧeḍt n taḍuft d řeqṭen jmiɛ.                 12     Ad tegged tcarcifa x arebɛa n 
iɣemmura n useřham nnek i zi třeḥḥfed.   

      Izerfan zi jjihet n řemřac                

        13     Mařa ijj n weryaz yawi ict n temɣart uca yudef-dd ɣars, ad tt icarh,                 14     uca xenni issgaɛɛed xas 

awařen uca yarra isem nnes d aɛeffan, inna ‘Aqa tamɣart-a iwyeɣ tt, uca umi ɣars-dd qarrbeɣ, 
ufiɣ war teǧi ca d taɛzarct!’,                 15     xenni babas n tebřiɣt nni uřa d yemmas ad ksin burhan uca ad 
zzayes ssecnen tɣuni n tebřiɣt i yemɣaren ɣar tewwart n tendint.                 16     Ad yini babas n tebřiɣt nni 
i yemɣaren ‘Necc wciɣ yeǧi i weryaz-a d tamɣart uca netta idweř icarh itt,                 17     uca aqa netta is-
sekkar xas awařen, inna: War ufiɣ yeǧic d taɛzarect. Aqa aya d burhan n tɣuni n yeǧi.’ Uca nitni 
ad bezzɛen arruḍ zzat i wudem n imɣaren n tendint.                 18     Xenni ad ṭṭfen imɣaren n tendint aryaz 
nni uca ad t farcen                 19     uca ad as ggen multa n mya n uqiyyat n nnuqart uca ad ten iwc i babas n 
tebřiɣt nni, minzi netta yarra isem d aɛeffan x ict n teɛzarect zi Israyil. Ad tiři d tamɣart nnes, 
war izemmar ad as iǧef marra ussan min i ɣa yekk iddar.   
              20     Maca mařa iffeɣ man aya d tidett uca war ufin aqa tabřiɣt d taɛzarct,                 21     xenni ad ssuffɣen 
tabřiɣt nni ɣar tewwart n taddart n babas uca ad tt arejmen iryazen n tendint s iẓra, ḥima ad 
temmet, minzi tegga řefḍiḥet di Israyil umi tezna di taddart n babas. Itxeṣṣa ad tekksed řɣar zi 
řwest nnek.   
              22     Mařa itwaṭṭef ijj n weryaz umi iṭṭeṣ ak-d ca n temɣart temřec ak-d weryaz, xenni ad mten s 
tnayen, aryaz nni iṭṭṣen ak-d temɣart d temɣart ɛawed. Ittxeṣṣa ad tekksed řɣar zi Israyil.   
              23     Mařa ict n tebřiɣt d taɛzarect tetwaxḍeb zeg ijj n weryaz, uca yufa itt ijj n weryaz di tendint 
uca iṭṭeṣ akides,                 24     xenni ad ten tessuffɣem barra s tnayen ɣar tewwart n tendint, ad ten tare-
jmem ḥima ad mmten, tabřiɣt minzi war tessekkar ca tɣuyyit di tendint, aryaz minzi isseḥqar 
tamɣart n umqarreb nnes. Ittxeṣṣa ad tekksed řɣar zi řwest nnek.   
              25     Mařa ijj n weryaz yufa ict n tebřiɣt itwaxḍben deg iyyar uca issexsar itt weryaz, iṭṭeṣ akides, 
xenni ad immet weryaz waha wenni i kis iṭṭṣen.                26     War ttegg walu i tebřiɣt. Tabřiɣt war tegg ca 
ddenb ař řmewt, minzi tamesřact-a amecnaw tamesřact n weryaz nni ikkaren ak-d umqarreb 
nnes uca iwya as buḥbeř,                 27     minzi netta yufi tt deg iyyar, tesɣuy tebřiɣt nni itwaxeḍben, maca 
war tuɣi din wi tt i ɣa ifekken.   
              28     Xmi ca n weryaz yufa ict n tebřiɣt d taɛzarect, war tt ixḍib ḥed, uca netta iṭṭef itt, iṭṭeṣ akides 
uca twafen,                 29     xenni aryaz nni iṭṭṣen akides ad iwc i babas n tebřiɣt xemsin n uqiyyat n nnuqart 
u nettat ad tedweř d tamɣart nnes, umi tt isseḥqar. War izemmar ad as iǧef marra ussan nnes.   

          23     1       “Aryaz war ittxeṣṣi ca ad iksi tamɣart n babas u war issɛarri ca x warruḍ n babas.   

      X yinni war zemmaren ad adfen ɣar tmesmunt                

        2     War ittidef deg wegraw n řgens n SIDI wenni umi itwaddzen imeǧařen niɣ wenni umi itwakk-
sen imenyaren.   

              3     War ittidef mmis n řeḥram deg wegraw n řgens n SIDI. Waxxa ař jjiř wiss ɛecra nnes ɛad uřa d 
ijj zzayes war izemmar ad yadef ɣar tmesmunt n SIDI.                 4     War ittidef ijj n Aɛmuni niɣ ijj n Amu’abi 
deg wegraw n řgens n SIDI. Waxxa ař jjiř wiss ɛecra nnes ɛad uřa d ijj zzaysen war izemmar ad ya-
def ɣar wegraw n řgens n SIDI, ammu i řebda,                5     minzi nitni war dd-ffiɣen ḥima ad kidwem msaga-
ren ɣar webrid s weɣrum d waman umi dd-teffɣem zi Miṣra uca umi netta xak icra Balɛam, 
mmis n Baɛur, zi Fatur di Aram-Nahrayn, maḥend ad cek inɛeř.                 6     Maca SIDI, AREBBI nnek, war 
ixs ad iseř i Balɛam uca SIDI, AREBBI nnek, yarra nneɛřet d lbaraka minzi SIDI, AREBBI nnek, 
tuɣa ittexs i cek.   

              7     War tarezzud x řehna d řxar nsen, marra ussan n tudart nnek, i řebda.   
              8     War carreh Adumi, minzi netta d umac, war carreh Amiṣri, minzi cek d abarrani di temmurt nnes. 
                9     Iḥenjiren i dd asen itwurwen, zemmaren ad adfen deg wegraw n řgens n SIDI zi jjiř wiss třata.   

      Tiweṣṣa inneḍni                

        10     Umi i dd ɣa teffɣed s řɛeskar ḍiḍḍ i řɛedyan nnek, ad teḥḍid ixef nnek zi marra řɣar.                 11     Mařa 
din ijj n weryaz akidek, war iǧi ca d amezdag, ak-d min imsaren di ǧiřet, ad iffeɣ barra i řmargeḥ 
n řɛeskar. Netta war izemmar ad yadef ɣar daxeř n řmargeḥ.   
              12     Ƴar uwettu n tmeddit, ad issird ixef nnes s waman u awarni i uɣeǧay n tfuct, izemmar ad 
yadef ɛawed di řmargeḥ.   
              13     Ittxeṣṣa ad ɣark yiři wemcan barra i řmargeḥ n txuzan mani i ɣa teffɣed.                 14     Ad ɣark yiři 
ɛawed jar řeqcuɛ nnek ijj n ujij uca xmi i ɣa teqqimed barra, ad zzayes txebced ijj n weḥfur, 
ad tenqeřbed u ad txemmřed isufɣan nnek.                 15     Minzi SIDI, AREBBI nnek, iggur di řmargeḥ nnek 
n txuzan ḥima ad cek issenjem u ḥima ad ac isellem řɛedyan nnek zzat i wudem nnek. Tasqift 
nnek at tiři tqeddes, ḥima netta war dayek ittwiři ca n řefḍiḥet uca ad xak inneqřeb awarni ac.   

              16     Ismeɣ i yarewřen zi bab nnes, war tzemmared ad t tsellmed ɛawed i bab nnes.                 17     Ad kik izdeɣ 
di řwest nnek, deg wemcan nni i ɣa ixḍar ɣar daxeř i ict zi tewwura nnek, mani i ɣa yiři mliḥ. 
War tzemmared ca ad t tḍeřmed.   

              18     War tettiři řqeḥba n zzawect jar yessis n Israyil uřa war ittiři d aqeḥḥab n zzawect ak-d irya-
zen ɣar ict n zzawect jar ayt n Israyil.                19     Mammec mma tegga tmewciwt n wawař, war izemmar 
ad as dd-tawyed řmunet n řqeḥba niɣ ttaman n weqzin ɣar taddart n SIDI, AREBBI nnek, minzi 
aqa-ten s tnayen d ict n jjɛifect ɣar SIDI, AREBBI nnek.   

              20     War ttegg arriba x umac, war iǧi arriba x nnuqart, war iǧi arriba x macca, war iǧi arriba x 
marra tamesřact nni izemmaren ad dd-tawi arriba.                 21     Tzemmared ad tegged arriba x ubarrani, 
maca war tzemmared ad tegged arriba x umac, ḥima ad ac ibarek SIDI, AREBBI nnek, di marra 
řxedmet n ifassen nnek di temmurt mani i ɣa traḥed ḥima ad tt teksid d řwart.   

              22     Xmi i ɣa tegged ijj n lwaɛd i SIDI, AREBBI nnek, war teddikkʷiřed ca ɣar ḍeffar deg ukemmeř 
n řexřaṣ, minzi SIDI, AREBBI nnek, ad zzayek ittar ad t tkemmřed, mařa lla ad xak yiři d ddenb 
di ssibbet nnek.                 23     Mařa war teggid ijj n lwaɛd, war ittiři ddenb di ssibbet nnek.                 24     Min dd-iffɣen 
zi jar iyencicen nnek, ad t tkemmřed s tidett, am tewhibt s řxaḍar nni zi twaɛded SIDI, AREBBI 
nnek, tenni x tessiwřed s uqemmum nnek.   

              25     Xmi i ɣa tadfed ɣar tzayart n umqarrab nnek, tzemmared ad tecced aḍiř ɛlaḥsab meẓri n 
řeɛmar nnek, maca ittxeṣṣa war tettegged walu di tsuǧet nnek.   
              26     Mařa tudfed deg imendi ibedden n umqarreb nnek, tzemmared ad teksid tidrin s ifassen 
nnek, maca war tzemmared ad tewted amjar deg imendi ibedden n umqarreb nnek.   

      X ij n řḥař ifarzen n waǧaf        

    24     1       “Xmi i ɣa ixḍar ijj n weryaz ict n temɣart ḥima akides imřec u war d as teɛjib umi days 
yufa ca n řefḍiḥet, xenni ad as yari tabrat n weǧaf, ad as tt iwc deg ufus nnes uca ad tt 

issufeɣ zi taddart nnes.                 2     Mařa teffeɣ zi taddart nnes, truḥ uca tedweř d tamɣart ɣar ijj n weryaz 
nneḍni                 3     uca aryaz aneggaru icarh itt, xenni ad as yari tabrat n weǧaf uca ad as tt iwc deg ufus 
nnes uca ad tt issekk zi taddart nnes, niɣ aryaz aneggaru nni tt yiwyen d tamɣart nnes, immut, 
                4     xenni war izemmar weryaz nnes amezwar, wenni i d as iṭellqen, ad tt yegg ɛawed d tamɣart i 
ixef nnes, awarni umi tetwassexmej nettat, minzi man aya d jjɛifect zzat i wudem n SIDI. Ammu 
war tzemmared ad tejjed temmurt i d ac iwca SIDI, AREBBI nnek, d řwart, ad texḍa.   

      Tiweṣṣa i uḥeṭṭu x umqarreb                 

        5     Xmi i ɣa yiři ijj n weryaz ɛad am imřec, xenni war itteffeɣ ca ak-d řɛeskar u war xas tetwagg 
uřa d ict n tmesřact. Ad yiři ijj n useggʷas i taddart nnes waha u ad issfarḥ tamɣart nnes i yiwi 
i yixef nnes.                  6     War ttkessi iẓra n tsirt d arhan niɣ wenni zaysen ittenhezzan, minzi aqa xenni ad 
yiři řeɛmar d arhan.   

              7     Mařa itwaf ijj n weryaz yucar ca n yijj zeg wawmaten nnes n ayt n Israyil uca netta yarr it d 
ismeɣ uca izzenz it, xenni ad immet uceffar nni. Ittxeṣṣa ad tekksed řɣar zi řwest nnek.   

              8     Xmidin jjriḥect n řbarṣ ḥḍa ad teḥḍid u ad tegged nican ɛlaḥsab marra min i d ac i ɣa ssřemden 
ikehhanen Ilawiyyen. Am mammec ten umureɣ, ad teḥḍam ad t teggem.                 9     Idar min igga SIDI, 
AREBBI nnek, ak-d Maryam deg webrid umi dd-teffɣem zi Miṣra.   

              10     Mařa tarḍřed ca i umqarreb nnek, xenni war ttidef di taddart nnes ḥima ad zzayes tḍemned 
arhan i yixef nnek.                 11     Ad teqqimed barra uca aryaz i umi tarḍřed, ad ac-dd yawi arhan ɣar barra. 
                12     Mařa tuɣa d aryaz d amezřuḍ, xenni war ggur ad teṭṭsed x werhan nnes am tassut.                 13     Ad as tar-
red arhan nican ɣar uɣeǧi n tfuct ḥima ad iṭṭeṣ di tassut nnes uca ad ac ibarek. Man aya ad ac 
tiři d tasegda zzat i wudem n SIDI, AREBBI nnek.   

              14     War ḍeǧem axemmas amezřuḍ amesɛi zeg aytmac niɣ zeg ibarraniyyen i izeddɣen di tem-
murt nnek u daxeř i tewwura nnek.                 15     Ad as tewced řmunet nnes kuř ass. War xas tɣeǧi tfuct x 
man aya, minzi netta d amezřuḍ uca immeẓri days, ḥima netta war ittřiɣi i SIDI di ssibbet nnek 
uca ad xak yiři d ddenb.   

              16     Ibabaten war twaneqqen di ssibbet n tarwa nsen u tarwa war twaneqqen di ssibbet n ibaba-
ten nsen. Kuř ijj ad itwaneɣ di ssibbet n ddenb nnes.   

              17     War sfarraɣ řeḥkam n ubarrani d uyujiř niɣ ad teksid arruḍ n tajjač d arhan.                 18     Ggur ad 
tɛeqřed belli tuɣa cek d ismeɣ di Miṣra uca zi senni cek issenjem SIDI, AREBBI nnek. X uya necc 
ttumureɣ cek ad tegged man aya.   

              19     Xmi tmejjared ṣṣabet nnek deg iyyar nnek uca tettud ca n tqebbiḍt deg iyyar, xenni war dd-
tdikkʷiřed maḥend ad tt teksid. Ad tiři d tasɣart i ubarrani, i uyujiř u i tajjač, ḥima ad cek ibarek 
SIDI, AREBBI nnek, di marra řxedmet n ifassen nnek.   
              20     Xmi i ɣa tẓewḍed tacejjart nnek n zzitun, war tticc taynit ɛad i min iqqimen awarni ac. D man 
aya ad yiři i ubarrani, i uyujiř u i tajjač.   
              21     Xmi třeqqḍed aḍiř zi tzayart nnek, war arezzu ad třeqḍed min iqqimen awarni ac ař ṭṭarf. Aqa 
man aya ad yiři i ubarrani, i uyujiř u i tajjač.                 22     Ad txarrṣed belli tuɣa cek d ismeɣ di temmurt n 
Miṣra. X uya necc ttumureɣ cek ad tegged man aya.”   

      Tiweṣṣa inneḍni        

    25     1       “Mařa din ijj n umcubbec jar iryazen uca ad uyuren ɣar řmeḥkama, xenni ad barrḥen x 
wenni ɣar iǧa řḥeqq uca ad ḥekmen x umednub.                 2     Mařa amednub issdaheǧ tiyyita, xenni 

řqaḍi ad yejj ad t ɣeḍřen ɣar temmurt uca ad t farcen zzat i wudem nnes anect itturs di řeḥsab n 
řɣecc nnes.                 3     Izemmar ad as iwc arebɛin n teyyita, war ɣarsent yarenni ca, minzi mařa ad t ifarc 
ɛad ktar sennej i tiyyita-ya, aqa umac ad ac-dd iban d ameḥgur jar tiṭṭawin nnek.   

              4     War tegged tacmant i umwa xmi issarwat.   

              5     Xmi zeddɣen wawmaten ak-d wayawya uca immut ijj zzaysen, uca war dd-yejji bu mmis, xenni 
tamɣart n umettin war tmeǧec ca ak-d ubarrani. Ad xas yadef weřwes uca ad tt igg d tamɣart 
nnes uca ad as yegg xenni lwajib n weřwes.                 6     Uca amenzu nni i dd ɣa taruw, ad ixřef isem n 
umas immuten, ḥima isem n wa war imeḥḥi ca zi Israyil.                7     Maca mařa aryaz-a war ixs ad iksi 
tamɣart n umas, ad třah xenni temɣart n umas ɣar tewwart, ɣar imɣaren ad tini ‘Ařwes inu yugi 
ad ixřef isem n umas di Israyil, war ixs ad igg lwajib n weřwes.                 8     Xenni imɣaren n tendint nni 
ad as-dd řaɣan uca ad akides ssiwřen. Mařa netta imneɛ deg wawař nnes uca inna ‘War xseɣ 
ca ad tt awyeɣ’,                 9     ad ɣars-dd tqarreb xenni tesřift zzat i tiṭṭawin n imɣaren, ad as tekkes tsiřit 
nnes zeg uḍar uca ad xas tessusef x uɣembub, ad tbarreḥ ad tini ‘Ammu i itwagg deg weryaz 
nni war ixsen ad ibna taddart n umas.’                 10     Uca ad as wcen isem nnes di Israyil ‘Taddart n wenni 
umi tetwakkes tsiřit.’   

              11     Mařa din iryazen mmcubbucen uca treḥḥeg-dd temɣart n ca n yijj ḥima ad tessenjem aryaz 
nnes zeg ufus n wi t iccaten uca nettat tesswiẓẓeḍ afus nnes uca teṭṭef it zi tfulin n useḍḥi nnes, 
                12     ad as tqessed xenni afus nnes, war d am tezziǧiz.   

              13     War ɣark ittiři di txancet nnek ijj n weẓru n řewzen d ijj n weẓru nneḍni, d ameqqran u d 
ameẓyan.                 14     War ɣark ittiři di taddart nnek, řmud n yijj n ‘ifa’ uřa d ijj n ‘ifa’ nneḍni, d ameqqran 
u d ameẓyan.                 15     Ij n weẓru n řewzen iwaṭa u iseggem ad ɣark yiři uřa d ij n řmud n ijj n ‘ifa’ nican u 
iwaṭa, ḥima ussan nnek ad zzuggarten x temmurt nni d ac i ɣa iwc, SIDI, AREBBI nnek.                 16     Minzi 
marra wi i ɣa iggin man aya, marra wi i ɣa iggin řɣecc, aqa netta d nnɛi ɣar SIDI, AREBBI nnek.   

      Ateḥḥi n Ɛamaliq                

        17     Idar min zzayek igga Ɛamaliq deg webrid, umi dd-teffɣed zi Miṣra,                 18     mammec dd-iffeɣ ɣar 
umsagar akidek deg webrid uca iqess inni i tuɣa ɣar uɣezdis nnek aneggaru, marra inni iḍeɛfen, 
umi cek tuɣa tuḥřed, tefnid uca netta war iggʷid ca AREBBI.                 19     Ad imsar, xmi SIDI, AREBBI nnek, 
ad cek issareyyeḥ zi marra řɛedyan i d ac-dd innḍen di temmurt i d ac i ɣa iwc SIDI, AREBBI 
nnek, d řwart, ḥima ad tt teksid, aqa ad temḥid řidaret n Ɛamaliq zi sadu ajenna. War t ttettu!”   

      Tawhibt n imezwura        

    26     1       “Uca ad imsar xmi i ɣa tadfed di temmurt nni d ac i ɣa iwc SIDI, AREBBI nnek, d řwart, 
uca ad tt teṭṭfed uca ad days tzedɣed,                 2     xenni ad teksid zi tmezwarut n kuř řɣiǧet i ɣa 

tessmuned zi temmurt nni i d ac i ɣa iwc SIDI, AREBBI nnek, ad t tegged di tsuǧet uca ad traḥed 
ɣar wemcan i ɣa ixḍar SIDI maḥend ad din issezdeɣ isem nnes.                 3     Uca ad dd-tased ɣar ukehhan, 
wenni din i ɣa yiřin deg wussan nni, ad as tinid ‘Aqa ass-a ad barrḥeɣ i SIDI, AREBBI nnek, 
belli aqa udfeɣ di temmurt nni x ijjuǧ SIDI i ibabaten nneɣ ḥima ad aneɣ tt iwc.’                 4     Uca ad iksi 
ukehhan tasuǧet zeg ufus nnek, ad tt issars zzat i uɛalṭar n SIDI, AREBBI nnek.                 5     Ad tbarrḥed zzat 
i wudem n SIDI, AREBBI nnek, ad tinid ‘Aramiyu nni tuɣa iǧan ɛřaḥař ad ifna aqa tuɣa-t d baba. 
Zi senni ihwa ɣar Miṣra uca izdeɣ din amecnaw abarrani ak-d drus n iryazen uca iyma, idweř 
d ijj n řgens imɣar, ijhed u idweř deg waṭṭas.                 6     Imiṣriyyen ḍeřmen u ḥṣaren aneɣ u ggin xaneɣ 
tasmuɣi teqseḥ.                7     Uca nesɣuyy ɣar SIDI, AREBBI n ibabaten nneɣ uca isřa SIDI i tmijja nneɣ u iẓra 
arziyyet nneɣ d warber nneɣ d řeḥṣaret nneɣ.                 8     Issuffeɣ aneɣ-dd SIDI zi Miṣra s ufus ijehden, s 
uɣiř isswiẓẓden, s tiggʷuda imɣaren, s řeɛřamat u s řeɛjayeb                 9     uca issidef aneɣ ɣar wemcan-a 
uca iwca aneɣ tammurt-a, tammurt nni i ifeyyḍen s uɣi d tamment.                10     Uca řexxu, aqa da, iwyeɣ-

dd tamezwarut n řɣiǧet n temmurt nni i d ayi tewcid, a SIDI!’ Xenni ad t tegged zzat i wudem n 
SIDI, AREBBI nnek, ad taḍared zzat i wudem n SIDI, AREBBI nnek.                 11     Zi marra řxař nni i ɣa iwc 
SIDI, AREBBI nnek, i cek u i aytbab n taddart nnek, ad zzayes tfarḥed cek d Ulawi d ubarrani i 
iǧan di řwest nnek.   

      Řeɛcur                

        12     Xmi i ɣa tkemmřed zeg uɛeccar n marra řeɛcur n řɣiǧet nnek deg useggʷas wiss třata wenni 
d ijj n useggʷas n řeɛcur, xenni ad ten tewced i Ulawi, i ubarrani, i uyujiř, i tajjač, ḥima ad ccen 
daxeř i tewwura nnek u ad jjiwnen.                 13     Uca ad tinid zzat i wudem n SIDI, AREBBI nekk ‘Aqa ksiɣ 
min iǧan iqeddsen zi taddart inu uca ɛawed wciɣ t i Ulawi, i ubarrani, i uyujiř, i tajjač, am mam-
mec marra i d ayi tumured. Necc war ɛeddiɣ uřa x icten zi tweṣṣa nnek u war ttuɣ walu.                 14     War 
zzayes cciɣ deg unuri inu u war zzayes ksiɣ umi xemjeɣ uřa war zzayes wciɣ i ijj n umettin. Aqa 
sřiɣ i tmijja n SIDI, AREBBI inu, u ggiɣ marra min d ayi tumured.                 15     Xzar zi tzeddiɣt nnek iqed-
dsen, zeg ujenna, ɣar swadday uca barek řgens nnek Israyil d temmurt nni i d aneɣ tewcid, am 
mammec tejjuǧed i ibabaten nneɣ, tammurt nni ittfeyyḍen s uɣi d tamment.’   

      Awař aneggaru                

        16     SIDI, AREBBI nnek, aqa yumur i cek ass-a, ad tegged tiweṣṣa-ya d lfarayiḍ-a. Ḥḍa tent uca 
egg zzaysen s marra uř nnek d marra řeɛmar nnek.                 17     Ass-a tennid belli SIDI ad yiři d AREBBI 
nnek, ad tuyured deg ibriden nnes, ad teḥḍid tiweṣṣa d lfarayiḍ nnes uca ad tesřed i tmijja 
nnes.                 18     Ass-a inna ac SIDI aqa cek ad ɣars tiřid d ijj n řgens iɣřa aṭṭas, am mammec i d awem 
inna, u ittxeṣṣa ac ad teḥḍid marra tiweṣṣa nnes                 19     u belli netta ad cek issuɛřa x marra řegnus 
i usemɣar d yisem d řɛezz, ḥima ad tiřid d ijj n řgens iqeddsen i SIDI, AREBBI nnek, am mam-
mec tuɣa inna.   

      Ibal d Jarazim        

    27     1       Musa, ak-d imɣaren n Israyil, yumur řgens, inna “Ḥḍam marra tiweṣṣa-ya nni d awem 
umureɣ necc ass-a.                 2     Ad imsar deg wass umi i ɣa teẓwam iɣzar n L'Urdun ɣar temmurt 

nni d ac i ɣa iwc SIDI, AREBBI nnek, aqa ad tessbedded iẓra imeqqranen uca ad ten tḥennced s 
jjar.                 3     Ad days tarid marra awařen n ccariɛa-ya, xmi i ɣa teẓwid ḥima ad tadfed di temmurt nni 
d ac i ɣa iwca SIDI, AREBBI nnek, ict n temmurt ifeyyḍen s uɣi d tamment, am mammec i d ac 
inna SIDI, AREBBI nnek.                 4     Xmi i ɣa teẓwam iɣzar n L'Urdun, ad tessbeddem iẓra, inni x d awem 
umureɣ ass-a x wedrar n Ɛibal uca ad ten tḥennced s jjar.                 5     Ad din tebnid ijj n uɛalṭar i SIDI, 
AREBBI nnek, ijj n uɛalṭar n yeẓra. War xas tessiřiyed dduzan n wuzzař zi ssa ɣar da.                 6     Ittxeṣṣa 
ad tebnid aɛalṭar n SIDI, AREBBI nnek, s yeẓra kemřen waha uca ad xas tessbexxared tiɣarṣa n 
wecmaḍ i SIDI, AREBBI nnek.                 7     Ɛawed ad as tqeddmed tiɣarṣi nnek n řehna. Ad din tecced uca 
ad tfarḥed zzat i wudem n SIDI, AREBBI nnek.                 8     Ad tarid marra awařen n ccariɛa-ya deg yeẓra s 
wenqac icewwaren.”   

              9     Tuɣa Musa issawař ak-d ikehhanen, Ilawiyyen, ɣar marra Israyil, inna “Seř, sḥess, a Israyil! 
Ass-a tiwḍed ad tiřid d ijj n řgens i SIDI, AREBBI nnek.                 10     Ad tesřed i tmijja n SIDI, AREBBI nnek, 
uca ad tegged zi řumurat nnes d tweṣṣa nnes nni x cek umureɣ ass-a.”                 11     Iweṣṣa Musa řgens deg 
wass nni, inna                 12     “Xmi i ɣa teẓwam L'Urdun ad bedden yina x wedrar n Jirizim ḥima ad barken 
řgens: Cimɛun d Lawi d Yahuda d Issakar d Yusuf d Binyamin.                 13     Uca ina ad bedden x wedrar n 
Ɛibal ḥima ad neɛřen: Rubin, Jad d Ɛacir d Zabulun, Dan d Naftali.   
              14     Ad barrḥen Ilawiyyen uca ad inin s tmijja ijehden i marra arraw n Israyil   

              15     ‘D amenɛuř aryaz nni i ɣa iggen ijj n řexyař ineqcen niɣ ifesyen, aqa-t d jjɛifect i SIDI, ict 
n řxedmet n ifassen n uḥrayfi, uca ad tt igg deg ijj n wemcan innuffar.’ Uca marra řgens ad yarr 
ad yini ‘Amin!’   
              16     ‘D amenɛuř wi i ɣa isseḥeqqaren babas niɣ yemmas!’ Uca marra řgens ad yini ‘Amin!’  
              17     ‘D amenɛuř wi i ɣa issmuṭṭyen aymir n umqarreb nnes!’ Uca marra řgens ad yini ‘Amin!’   
              18     ‘D amenɛuř wi i ɣa issweddaren adarɣař deg webrid!” Uca ad yini marra řgens ‘Amin!’   
              19     ‘D amenɛuř wi i ɣa issfarrɣen taṣɣart n ubarrani, n uyujiř u n tajjač!’ Uca ad yini marra řgens 
‘Amin!’   
              20     ‘D amenɛuř wi i ɣa iṭṭṣen ak-d temɣart n babas, minzi ittɛarra babas’ Uca marra řgens ad yini 
‘Amin!”   
              21     ‘D amenɛuř wi i ɣa iṭṭṣen ak-d ca n umeddar!’ Uca ad yini marra řgens ‘Amin!’   
              22     ‘D amenɛuř wi i ɣa iṭṭṣen ak-d učmas, yeǧis n babas niɣ yeǧis n yemmas!’ Uca ad yini marra 
řgens ‘Amin!’   
              23     ‘D amenɛuř wi i ɣa iṭṭṣen ak-d tadekkʷač nnes!’ Uca ad yini marra řgens ‘Amin!’   
              24     ‘D amenɛuř wi i ɣa inɣen amqarreb nnes s tnuffra!’ Uca ad yini marra řgens ‘Amin!’   
              25     ‘D amenɛuř wi i ɣa iṭṭfen arrecwet maḥend ad issizzeř idammen ifurran!’ Uca ad yini marra 
řgens ‘Amin!’   
              26     ‘D amenɛuř wi war ittqarran awařen n ccariɛa-ya maḥend ad zzaysen igg nnadi’! Uca ad yini 
marra řgens ‘Amin!’ ”  

      Lbarakat d nnaɛři        

    28     1       “Ad imsar, mařa tesřid mliḥ i tmijja n SIDI, AREBBI nnek, ad teḥḍid marra tiweṣṣa nnes 
nni x d ac ttumureɣ ass-a, ad cek issuɛřa SIDI, AREBBI nnek, x marra řegnus n temmurt. 

                2     Marra lbarakat-ad xak dd-asent, ad ac-dd awḍent, mařa tesřid i tmijja n SIDI, AREBBI nnek.   
              3     Ad tiřid tetwabarked di tendint u ad tiřid tetwabarked deg iyyar.   
              4     Ad tiři tetwabarek řɣiǧet n uɛeddis nnek d řɣiǧet n temmurt nnek d řɣiǧet n řebhayem nnek 
d twarura n tfunasin nnek d umarni n wuǧi nnek.  
              5     Ad tiři tsuǧet nnek d tebqect nnek tetwabarek.   
              6     Ad tiřid tetwabarked ɣar wadaf nnek, ad tiřid tetwabarked deg uffuɣ nnek.   
              7     SIDI ad isellem řɛedyan nnek nni xak i ɣa ikkaren d ibarḥaḍ zzat i wudem nnek. Ad xak-dd 
ffɣen deg webrid d ijj uca ad arewřen zzat i wudem nnek x sebɛa n ibriden.   
              8     SIDI ad ac yumur s lbaraka di tesrafin nnek u x marra min igga ufus nnek. Netta ad cek ibarek 
di temmurt nni d ac i ɣa iwc SIDI, AREBBI nnek.   
              9     SIDI ad cek yarr ad tekkared am ijj n řgens iqeddsen i yixef nnes am mammec i d ac ijjuǧ, xmi 
i ɣa teḥḍid tiweṣṣa n SIDI, AREBBI nnek, uca ad tuyured deg ibriden nnes.   
              10     Marra řegnus n temmurt ad ẓaren belli isem n SIDI itwadenna xak uca ad zzayek ggʷeden.   
              11     SIDI ad ac iwc řxar s ufeyyeḍ di řɣiǧet n uɛeddis nnek u di řɣiǧet n řebhayem nnek u di řɣiǧet 
n temmurt nnek, di temmurt nni ijjuǧ SIDI ad ac tt-idd iwc.   
              12     SIDI ad ac yarzem tawwart n wexxam n txubay iṣeřḥen, ajenna, ḥima ad iwc anẓar i temmurt 
nnek di řweqt nnes u ḥima ad ibarek marra řxedmet n ufus nnek. Ad tarḍřed i waṭṭas n řegnus, 
maca cek war xasen areṭṭeř.   
              13     SIDI ad ac yarra-dd azeǧif, war iǧi d unewwar, uca cek waha ad tiřid sennej, war tettiřid swad-
day, mařa tesřid i tweṣṣa n SIDI, AREBBI nnek, nni i d ac ttumureɣ ass-a ḥima ad tent teḥḍid 
uca ad zzaysent tegged.   
              14     War ttḥeyyid ca ɣar yeffus uřa ɣar uzeřmaḍ x marra awařen nni d ac umureɣ ass-a ḥima ad 
teḍfared irebbiten nneḍni, ad xasen tsexxared.   

              15     Maca ad imsar, mařa war tesřid i wawař n SIDI, AREBBI nnek, ḥima ad teḥḍid marra řumurat 
d tweṣṣa nnes i x d ac ttumureɣ ass-a, xenni marra nnɛaři-ya ad xak-dd hwant u ad ɣark-dd 
awḍent.   
              16     Ad tiřid d amenɛuř di tendint u ad tiřid d amenɛuř deg iyyar   
              17     u tasuǧet nnek d tebqect nnek ad iřint twaneɛřent.   
              18     D tamenɛuřt i ɣa tiři řɣiǧet n uɛeddis nnek d řɣiǧet n temmurt nnek u twarura n tfunasin 
nnek d umarni n tḥimart nnek.   
              19     Ad tiřid d amenɛuř ɣar wadaf nnek u ad tiřid d amenɛuř deg uffuɣ nnek.   

              20     Ad ac-dd issekk SIDI nneɛřet d unehweř d uheddi ɣar marra mani isswiẓẓed ufus nnek, ař i ɣa 
tetwamḥid u ad tefnid deɣya zzat i wudem inu di ssibbet n řexdayem nnek tiɛeffanin tinni x d 
ayi tejjid.                 21     SIDI ad dayek isseřṣeq ṭṭaɛun ař cek i ɣa iqḍa zi temmurt nni di i ɣa tadfed ḥima ad 
tt teksid d řwart.   
              22     SIDI ad cek iwwet s bu-deǧis, s tmessi n arwaḥ, s ugeyyeḥ, s řeḥmu u s řaẓaɣ, s imendi 
itwasscemḍen zeg usemmiḍ, s jjriḥect n tcejjart uca ina ad cek ḍfaren ař i ɣa thellked.                 23     Ajenna 
nni iǧan x uzeǧif nnek ad yiři d nnḥas u tammurt nni iǧan sadu nnek d uzzař.   
              24     Ad yarr SIDI, AREBBI nnek, anẓar n temmurt nnek d ij n useynu n řeɛjaj d ibquqen n řeɛjaj. Ad 
xak-dd hwan ař i ɣa tetwateḥḥid.   
              25     SIDI ad cek yarr tetwaɣeřbed zzat i wudem n řɛedyan nnek. Deg ijj n webrid ad ɣars-dd teffɣed 
uca ad tarewřed zzat i wudem nnes x sebɛa n ibriden uca ad tetwaẓweḍed zi marra tigeldawin 
n ddunit.                 26     Řxecbet nnek ad tiři d macca i ijḍiḍen deg ujenna u i marra řmař x temmurt uca uřa 
d ijj ad izemmar ad ten issiggʷed.   
              27     SIDI ad cek iwwet s tḥebba n Miṣra, s iɛebbuzen, s jdam, s wajjiḍ ař i ɣa taf war tzemmared 
ad teggenfid.   
              28     SIDI ad cek iwwet s tubbuheřya, s tuddarɣeč u s arjef n wuř.                 29     Deg wezyen n uziř ad tḥadid 
amecnaw aḥadi n udarɣař di taǧest. Ibriden nnek war ittiřin sehřen, wah, ad tiřid tetwaḥṣared 
u tetwakeccḍed marra ussan n tudart nnek uca war ittiři wi cek i ɣa issenjmen.   
              30     Ad txeḍbed ict n temɣart uca ijj n weryaz nneḍni ad tt issnuqqeb, ad tebnid taddart i yixef 
nnek uca war days tzeddɣed, ad teẓẓud ict n tzayart maca war zzayes testenfiɛed.                31     Afunas nnek 
ad itwaɣarṣ zzat i tiṭṭawin nnek uca war zzayes tettetted, aɣyuř nnek ad t ucaren zzat i wudem 
nnek uca war d ac-dd ittɛiqqib. Uǧi nnek ad t wcen i řɛedyan nnek uca war ɣark ittiři wi i ɣa is-
senjmen.                 32     Ad mmewcen tarwa nnek d yessic i ijj n řgens nneḍni, tiṭṭawin nnek ad ttwařant uca 
ad daysen temmeẓred ass ikmeř uca war ittiři jjehd deg ufus nnek.                 33     Řɣiǧet n temmurt nnek d 
marra řxedmet nnek ad t icc ijj n řgens i war tessined uca ad tiřid teḥṣared u ad trebzed waha 
marra ussan n tudart nnek.                 34     Ad tdewřed d abuhaři zi ssibbet n min i ɣa tẓared s tiṭṭawin nnek.   
              35     SIDI ad cek iwwet s tḥebba tiɛeffanin ɣar ifadden u ɣar iḍaren i zi war tzemmared ad zzaysen 
teggenfid, zi třeqqa n uḍar nnek ař aceqquf n uzeǧif nnek.   
              36     SIDI ad cek yarr jmiɛ ak-d ujeǧid nnek, wenni cek i ɣa tegged x yixef nnek, ad traḥed ɣar 
ijj n řgens nni war tessined ca uřa d ibabaten nnek uca din i ɣa tsexxared i irebbiten nneḍni 
n ukeccuḍ d weẓru.                 37     Ad tiřid d ijj n řexyař n tiggʷudi, d ijj n umedya d ict n řqecɛet n ustehzi 
iqesḥen jar marra řegnus nni mani cek i ɣa indeh SIDI.   
              38     Ad tessuffɣed aṭṭaṣ n zzariɛet ɣar yeyyar uca ad třeqḍed drus, minzi tamurɣi ad tt teḥřuw. 
                39     Ad teẓẓud tizayarin uca ad tent tɛarrṣed, maca war tsessed binu uca war třeqḍed walu, minzi 
ad t icc ukecca.                 40     Ad ɣark iřin izemmuren di marra tammurt nnek, maca war tdehhned ixef 
nnek s zzect, minzi ad iwḍa zzitun zeg uzemmur nnek qbeř řweqt.                 41     Ad dd-tejjed iḥenjiren d 
tḥenjirin, maca war ttiřin ca nnek, minzi ad ruḥen di tmeḥbast.                42     Marra ticejjura d řɣiǧet n 
temmurt nnek ad tent teṭṭef tmurɣi d tasɣart nnes.   

              43     Abarrani nni iǧan di řwest nnek, ad xak issuɛřa ixef nnes, deg ujenna-ujenna, uca cek ad teg-
ged azeǧif di temmurt, adday d wadday.   
              44     Netta ad ac yarḍeř, cek war d as tareṭṭřed. Netta ad yiři d azeǧif, cek ad tiřid d anewwar.                 45     Uca 
ad xak-dd hwant marra nnɛaři-ya, ad cek ḍfarent, ad ɣark-dd awḍent ař i ɣa tiřid tetwamḥid, 
umi war tesřid i tmijja n SIDI, AREBBI nnek, ḥima ad teḥḍid řumurat nnes d tiweṣṣa nnes, inni i 
d ac yumur netta.                 46     Ad iřint d ict n řeɛřamet d ict lmuɛjiza i cek u i zzariɛet nnek i řebda.  
              47     Minzi war tsexxared i SIDI, AREBBI nnek s řefraḥet d tcuni n wuř zi ssibbet n ufeyyeḍ n marra 
min din iǧan,                 48     ad tsexxared i řɛedyan, inni xak i ɣa issekk SIDI, s řaẓ d ufadi, s tuɛɛaryent d 
řexṣeṣ n marra timesřayin uca netta ad igg azayřu n wuzzař x yiri nnek, ař cek i ɣa imḥa.                 49     SIDI 
ad xak-dd issgaɛɛed ijj n řgens iggʷej, zeg uneggaru n temmurt, amecnaw ijj n ugider iṭṭawen, 
ijj n řgens i umi war tzemmared ad tfehmed iřes nnes,                 50     ijj n řgens ɣars udem iqḍeɛ, war ittwe-
qqar awessar, war yareḥḥem x uḥenjir.                 51     Ad yecc řɣiǧet n řebhayem nnek d řɣiǧet n temmurt 
nnek, ař i ɣa tetwamḥid, minzi war d ac ittejji irden, niɣ binu n jdid, niɣ zzect n ṭṭri, niɣ twarura 
n tfunasin nnek niɣ amarni n wuǧi, ař cek i ɣa yareddeǧ.                 52     Ad cek iḥṣar jar marra tewwura 
nnek, ař i ɣa wḍan řeḥyuḍ yuɛřan imetnen, inni x tuɣa tettecřed di marra tammurt nnek. Ad 
cek iḥṣar jar marra tewwura nnek di marra tammurt nni i d ac iwca SIDI, AREBBI nnek.                 53     Xmi 
i d ak-dd ɣa innḍen u di řeḥṣaret i zi cek i ɣa iḥṣaren řɛedyan nnek, ad tecced řɣiǧet n uɛeddis 
nnek d weysum n tarwa nnek d yessic nni i d ac i ɣa iwc SIDI, AREBBI nnek.                 54     Aryaz nni i 
yareḍben u wenni iḍebɛen aṭṭas ad tiři tmuɣři nnes d taɛeffant ɣar umas u ɣar temɣart n wuř 
nnes u ɣar min d as iqqimen zi tarwa nnes,                 55     maḥend war itticc uřa i yijj zzaysen ca n weysum 
n tarwa nnes, inni i ɣa yecc umi war d as iqqim ca di řeḥṣaret u di ḍḍiqa i zi xak i ɣa ibezzez 
řeɛdu nnek di marra tiwwura nnek.                 56     Tamɣart i yařeḍben u tenni iḍebɛen aṭṭas, ɛemmarṣ war 
teggi třeqqa n uḍar nnes x temmurt di ssibbet n wařḍab u n weḍbeɛ nnes, ad tiři tmuɣři nnes 
d taɛeffant ɣar weryaz n wuř nnes u ɣar mmis d yeǧis,                 57     di ssibbet n llufan nni i dd-iffɣen jar 
iḍaren nnes u di ssibbet n iḥenjiren nni turu, minzi ad ten tecc s tnuffra di ssibbet n řexṣeṣ n 
marra di řeḥṣaret u di ḍḍiqa i xak i ɣa ibezzez řeɛdu nnek di marra tiwwura nnek.   

              58     Mařa war teḥḍid marra awařen n ccariɛa-ya nni yuran deg wedlis-a itwannḍen maḥend ad 
teggʷeded isem-a iɛuǧan, issaggʷaden, SIDI, AREBBI nnek,                 59     xenni ad yarr SIDI jjrayeḥ nnek d 
jjrayeḥ jar zzariɛet nnek d ijj n arjef ař ṭṭarf. Ad iřint d jjrayeḥ mɣarent, ad dument, uca ad iřin 
řehřacat iɛeffnen i ɣa iqqimen ɣar zzat.                 60     Netta ad ɣark-dd yarr marra jjrayeḥ n Miṣra i zi tuɣa 
teggʷded uca ad dayek řeṣqent.                 61     Amenni ad ɣark-dd yarr SIDI marra řehřacat d marra jjrayeḥ 
nni war yurin deg wedlis itwannḍen n ccariɛa-ya, ař i ɣa tetwamḥid.                62     Ad teqqimed ak-d drus 
n iryazen deg wemcan i di i ɣa tiřim amecnaw itran n ujenna deg waṭṭas, umi war tesřid i tmijja 
n SIDI, AREBBI nnek.                 63     Am mammec zzaywem ifarḥ SIDI ḥima ad daywem igg tcuni u ad awem 
ittmarni, ammu zzaywem i ɣa ifarḥ SIDI maḥend ad kenniw ihellek u maḥend ad kenniw iteḥḥa 
uca kenniw ad tetwaqeřɛem zi temmurt nni i ɣar i ɣa tadfed ḥima ad tt teksid d řwart.                 64     SIDI 
ad ac ibezzeɛ x marra řegnus, zeg ujemmaḍ n ddunit ař ujemmaḍ nneḍni n ddunit uca din ad 
tsexxared i irebbiten nneḍni n ukeccuḍ d weẓru nni war tessined cek niɣ ibabaten nnek.                 65     War 
tettifed řhudnet jar řegnus-a uca tařeqqa n uḍar nnek war tettif areyyaḥ, minzi SIDI ad ac iwc 
din uř yarjfen d tmuɣři txessi d ijj n řeɛmar isřawen.                 66     Tudart nnek ad ac tiři amecnaw tuyeř 
zzat nnek, ad tiřid teggʷded ǧiřet d wass uca war ittiři weḍman x tudart nnek.                67     Ƴar ṣṣbeḥ ad 
tinid ‘A, iři ad tiři d ǧiřet!’ u di ǧiřet ad tinid ‘A, iři ad yiři d ṣṣbeḥ!’ zi ssibbet n tiggʷudi deg 
wuř nnek nni d ac issiggʷiden u zi ssibbet n min i ɣa twařint tiṭṭawin nnek.                 68     SIDI ad cek yarr 
ɣar Miṣra deg iɣurruba x webrid min xef d ac nniɣ ‘War t tẓarred ɛemmarṣ!’ uca din ad kenniw 
zzenzen i řɛedyan nnek d isemɣan d tsemɣin uca war ittiři wi kenniw i ɣa isɣen.”   

              69     Ina d awařen n řɛahd nni yumur SIDI i Musa ḥima ad t igg ak-d ayt n Israyil di temmurt n 
Mu’ab, sennej i řɛahd i kidsen igga ɣar Ḥurib.   

      Ttiqqet d ṭṭaɛet        

    29     1       Musa iřaɣa x marra Israyil, inna asen “Kenniw aqa teẓrim marra min igga SIDI di 
temmurt n Miṣra zzat i tiṭṭawin nwem di Firɛun d marra imsexxaren nnes d marra 

temmurt nnes,                 2     tiqeǧuba timeqqranin, tinni teẓrim s tiṭṭawin nnek, řeɛřamat d lmuɛjizat nni 
imɣaren.                 3     Ař ass-a SIDI war d awem iwci uř ḥima ad tfehmem uřa d tiṭṭawin ḥima ad t tẓarem 
uřa d imezzuɣen ḥima ad t tesřem.                 4     Uyureɣ akidwem di řexřa arebɛin n iseggʷusa. Arruḍ 
nwem war idwiř d řbaři u tisiřa nwem war dduysarent x iḍaren nwem.                 5     War teccim aɣrum, 
war teswim binu uřa d ccrab, ḥima ad tessnem belli necc d SIDI, AREBBI nwem.   
              6     Řami treḥḥgem ɣar wemcan-a, iffeɣ-dd Siḥun, ajeǧid n Ḥacbun, ak-d Ɛuj, ajeǧid n Bacan, ḥima 
ad kidneɣ imsagar i umenɣi uca neɣřeb iten                 7     uca neṭṭef tammurt nnes uca newc itt d řwart i 
Irubiniyyen d Ijadiyyen u i wezyen n teqbič n Manassi.  
              8     Ḥḍam awařen n řɛahd-a, teggem ten, ḥima ad tawḍem s řeɛqeř ɣar marra min i ɣa teggem. 
                9     Ass-a marra kenniw tbeddem zzat i wudem n SIDI, AREBBI nwem - izeǧifen n tqebbař nwem d 
imɣaren nwem d iweqqafen nwem, marra iryazen n Israyil,                 10     d imeẓyanen nwem, d temɣarin 
nwem, d ibarraniyyen nni izeddɣen di řwest n řmargeḥ n txuzan nwem, zeg wenni ittqessen 
akeccuḍ ař wi i d ittaymen aman -                 11     ḥima ad tadfem di řɛahd n SIDI, AREBBI nnek, u di tjaǧit 
nnes, tenni ad kik iwta SIDI, AREBBI nnek, ass-a,                 12     ḥima ad ac yegg ass-a ad tekkared amecnaw 
řgens nnes uca netta ad ac yiři d AREBBI, am mammec i d ac inna u am mammec ijjuǧ i řejdud 
nnek Ibrahim d Isḥaq d Yaɛqub.                 13     Maci kiwem waha i ɣa ggeɣ řɛahd-a d tjaǧit-a,                14     maca ak-d 
yenni i da ɣarneɣ iḥḍaren ass-a zzat i wudem n SIDI, AREBBI nneɣ, am ak-d yenni war da ɣarneɣ 
iǧin ass-a.                 15     Minzi kenniw tessnem mammec tuɣa nzeddeɣ di temmurt n Miṣra u mammec 
neẓwa di řwest n řegnus nni x nekka                 16     uca teẓrim jjɛayef nsen d imeyḍa n laṣnam nsen n weẓru 
d ukeccuḍ d nnuqart d wureɣ, nni ɣarsen.   
              17     War ittiři jarawem aryaz niɣ tamɣart niɣ tawacunt niɣ taqbič nni uř nnes ad yaggʷej ass-a x 
SIDI, AREBBI nwem, ḥima ad isexxar i irebbiten n řegnus-a u war ittiři jarawem aẓwar nni i ɣa 
ittarwen afyum niɣ tarzugi,                 18     uca ad imsar, umi i ɣa iseř awařen n nneɛřet-a, aqa netta ad iseg-
gem ixef nnes deg wuř nnes, ad yini ‘Ad ɣari yiři řehna, waxxa ggureɣ di tɣennant n wuř inu, 
ař i ɣa ihellek min issun ak-d min iffuden.’                 19     SIDI war d as isemmeḥ, maca lɣaḍab n SIDI d tusmi 
nnes ad ggen amcan deg weryaz nni, u marra nneɛřet nni yurin deg wedlis-a itwannḍen, ad xas 
tiři uca SIDI ad imḥa isem nnes zi sadu ujenna.                 20     SIDI ad t iḥuz x marra tiqebbař n Israyil i řɣar, 
ɛlaḥsab marra nnɛaři n řɛahd nni yurin deg wedlis-a itwannḍen n ccariɛa.                 21     Xenni jjiř i dd ɣa 
yasen, tarwa nwem nni i ɣa igaɛɛden awarni awem, d ubarrani nni i dd ɣa yasen zeg ict n tem-
murt tiggʷej, ad inin xmi i ɣa ẓaren jjrayeḥ n temmurt-a d řehřacat i zi issehřec SIDI tammurt 
                22     - řecbariyyet d tmeǧaḥt, aqa tecmeḍ marra tammurt, war ttiři tetwaẓẓu niɣ tessɣemmi u war 
tessgiɛɛid afsu aziza, am mammec imsar deg uneqřeb n Sadum d Ɛamura d Adma d Ṣabuyim nni 
issneqřeb SIDI di lɣaḍab nnes d wesɛar nnes -                 23     uca ɛawed marra řegnus ad inin ‘Mayemmi igga 
SIDI man aya i temmurt-a? Mana řḥaduq n lɣaḍab-a imɣaren?’                24     Xenni ad arren ‘Minzi nitni jjin 
řɛahd n SIDI, AREBBI n ibabaten nsen, řɛahd nni qqnen akides umi ten-dd issuffeɣ zi temmurt 
n Miṣra.                 25     Uyuren sexxaren i irebbiten nneḍni uca uḍaren ɣarsen, i irebbiten nni war ssinen 
nitni, war d asen tent-idd iwci netta.                 26     Lɣaḍab n SIDI itwassarɣ x temmurt-a maḥend ad ɣars 
indeh marra nneɛřet nni yurin deg wedlis-a itwannḍen.                 27     SIDI iqřeɛ iten zi temmurt di lɣaḍab 
d tefqeḥt d ufugem imɣar uca inḍar iten ɣar temmurt nneḍni, am teǧa ass-a.’                 28     Timesřayin in-

nufaren aqa tent i SIDI, AREBBI nneɣ, maca timesřayin twassaregbent aqa tent i neccin u i tarwa 
nneɣ i řebda, maḥend ad twaggen marra awařen n ccariɛa-ya.”   

      Aqarru n řɛahd        

    30     1       “Xmi xak-dd i ɣa asent marra tmesřayin-a, lbaraka d nneɛřet nni ggiɣ zzatek, uca ad 
tent tarred ɣar wuř nnek jar marra řegnus ɣar mani SIDI, AREBBI nnek, xak yuẓẓeř.                 2     uca 

ad tɛeqbed ɣar SIDI, AREBBI nnek, ad tesřed i tmijja nnes s marra uř nnek u s marra řeɛmar 
nnek anect n marra min x cek umureɣ ass-a, cek jmiɛ ak-d tarwa nnek,                 3     xenni SIDI, AREBBI 
nnek, ad ibḍeř aḥebbes nnek uca ad xak yarḥem uca ad cek issmun zi jar marra řegnus ɣar 
mani cek yareyyec SIDI, AREBBI nnek.                 4     Waxxa inni x yuẓẓřen zzayek tuɣa-ten ɣar uneggaru n 
ujenna, aqa SIDI, AREBBI nnek, ad cek issmun uca ad cek indeh ssenni.                 5     SIDI, AREBBI nnek, ad 
cek issidef di temmurt nni warten ibabaten nnek uca ad tt teksid ɛawed d řwart. Netta ad dayek 
igg tcuni u ad dayek yarni ɛad ktar zi ibabaten nnek.                 6     SIDI, AREBBI nnek, ad ixten uř nnek d 
wuř n tarwa nnek ḥima ad texsed SIDI, AREBBI nnek, s marra uř nnek d marra řeɛmar nnek, 
ḥima ad teddared.                7     SIDI, AREBBI nnek, ad yarr marra nnɛaři nni x řɛedyan nnek d x yenni cek 
icarrhen, inni xak dd-idarrcen ɛawed.                 8     Ad tɛeqbed, ad tesřed i tmijja n SIDI uca ad tegged marra 
řumurat nni x d ac ttumureɣ ass-a.                 9     SIDI, AREBBI nnek, ad ac iwc afeyyeḍ di marra řxedmet n 
ifassen nnek, di řɣiǧet n uɛeddis nnek, di řɣiǧet n řebhayem nnek u di řɣiǧet n temmurt nnek, 
aya ad yiři i řxar nnek, minzi SIDI ad iɛqeb ḥima ad zzayek ifarḥ i řxar nnek, am mammec tuɣa 
ifarḥ i ibabaten nnek,                 10     Xmi i ɣa tesřed i tmijja n SIDI, AREBBI nnek ḥima ad teḥḍid řumurat 
nnes d tweṣṣa nnes nni yurin deg wedlis-a itwannḍen n ccariɛa uca xmi dd i ɣa tdewřed ɣar 
SIDI, AREBBI nnek, s marra uř nnek, s marra řeɛmar nnek.   
              11     Minzi řumur-a i x cek ttumureɣ necc ass-a, war iǧi yuɛřa xak uřa war iggʷij ca.                 12     War iǧi 
deg ujenna, ḥima ad tinid ‘Wi i ɣa igaɛɛden ɣar ujenna di ṭṭweɛ nneɣ ḥima ad aneɣ t-idd yawi 
i neccin ḥima ad as nseř u ad zzayes negg?’                 13     War iǧi ɣar ujemmaḍ n řebḥar, ař i ɣa tinid ‘Wi i 
ɣa iẓwan ɣar ujemmaḍ n řebḥar ḥima ad aneɣ t-idd yawi i neccin ḥima ad as nseř u ad zzayes 
negg?’                 14     minzi awař-a yudes i cek aṭṭas, aqa-t deg uqemmum nnek, aqa-t deg wuř nnek, ḥima 
ad zzayes tegged.   
              15     Xzar necc ggiɣ zzatek ass-a tudart d řxar uřa d řmewt d řɣar,                 16     minzi necc ttumureɣ cek ass-a 
ḥima ad texsed SIDI, AREBBI nnek, ad tuyured deg ibriden nnes uca ad teḥḍid řumurat nnes d 
tweṣṣa nnes d lfarayiḍ nnes maḥend ad teddared u ad tetwammarnid, uca SIDI, AREBBI nnek, 
ad ac ibarek di temmurt nni ɣar i ɣa tadfed ḥima ad tt teṭṭfed d řwart.                 17     Maca mařa uř nnek 
ittaggʷej uca war tettesřid uca ad tetwassuffɣed zeg webrid, ad tuḍared zzat i irebbiten nneḍni 
uca ad asen tsexxared,                 18     xenni necc ttbarrḥeɣ awem ass-a belli s tidett ad temmtem. War ta-
rennyed ca ussan nnek x temmurt mani i ɣa tadfed awarni řami teẓwid L'Urdun, ḥima ad tt 
teṭṭfed d řwart.                 19     Ass-a necc řaɣiɣ i ujenna d temmurt d řechud xawem: ggiɣ zzatek tudart d 
řmewt, lbaraka d nneɛřet! Ixḍar xenni tudart, ḥima ad teddared, cek d zzariɛet nnek,                 20     maḥend 
ad texsed SIDI, AREBBI nnek, uca ad tesřed i tmijja nnes, ad as třeṣqed, minzi netta d tudart 
nnek uřa d tuzzugart n wussan nnek, ḥima ad tzemmared ad tzedɣed x temmurt nni x ijjuǧ SIDI 
i ibabaten nnek ad asen tt-idd iwc, i Ibrahim, i Isḥaq u i Yaɛqub.”   

      Yacuɛa iksi amcan n Musa awarni řmewt nnes         

    31     1       Iruḥ Musa uca issiweř s wawařen-a ak-d marra Israyil,                 2     inna asen “Ass-a necc ɣari mya 
u-ɛicrin n iseggʷusa. War zemmareɣ ɛad ad ffɣeɣ uřa ad adfeɣ uca SIDI inna ayi ‘War 

tzekkʷid iɣzar-a n L'Urdun’.                 3     SIDI, AREBBI nnek, ad iẓwa zzat i wudem nnek. Netta ad yareddeǧ 

řegnus-a zzat i wudem nnek uca ad teṭṭfed řwart nsen. Yacuɛa, d wenni i ɣa iẓwan zzat i wudem 
nnek, am mammec inna SIDI.                 4     SIDI ad kisen igg am mammec igga ak-d Siḥun d Ɛuj, ijeǧiden n 
Imuriyyen, u ak-d temmurt nsen. Netta yareddeǧ iten.                 5     Xmi ten i ɣa isellem SIDI zzat i wudem 
nwem, xenni ad kisen teggem ɛlaḥsab marra řumur nni kenniw umureɣ.                 6     Iřim d iryazen d u 
iřim tmeḥḍem, war tteggʷedem, war ttarjijem ca zzat i wudem nsen, minzi SIDI, AREBBI nnek, 
d wenni akidek igguren. War cek ittejji niɣ ad dayek ismeḥ.”   
              7     Uca Musa iřaɣa i Yacuɛa, inna as zzat i tiṭṭawin n marra Israyil “Iři d aryaz u iři tmeḥḍed, minzi 
ad tadfed ak-d řgens-a ɣar temmurt nni ijjuǧ SIDI i ibabaten nsen ad asen tt-idd iwc uca cek 
ad ten tejjed ad tt ṭṭfen d řwart.                 8     SIDI d wenni i yuyuren zzat i wudem nnek, d netta i ɣa yiřin 
akidek, war cek ittettu ca niɣ ad dayek ismeḥ. War tteggʷed u war ttarjijji.”   

      Musa iwca Ttawrat i ayt n Lawi                

        9     Yura Musa ccariɛa-ya uca iwca itt i ikehhanen, ayt n Lawi, inni yarbun Ttabut n Řɛahd n SIDI, 
u i marra imɣaren n Israyil.                 10     Musa yumur iten, inna “Awarni i sebɛa n iseggʷusa, di řweqt 
itwaggen n useggʷas n ufekki n imerwusen di Řɛid n Iɛuccuten,                 11     xmi i ɣa imun marra Israyil 
maḥend ad iḥḍar zzat i wudem n SIDI, AREBBI nnek, deg wemcan nni i ɣa ixḍar netta, xenni ad 
tɣared s jjehd ccariɛa-ya zzat i marra Israyil deg imezzuɣen nsen.                 12     Ejj ad issmun řgens, iryazen 
d temɣarin d iḥenjiren d ibarraniyyen nni iǧan ɣar daxeř n tewwura nnek ḥima ad sřen u ḥima 
ad řemden ad ggʷeden SIDI, AREBBI nwem uca ad ḥḍan marra awařen n ccariɛa-ya                 13     u ḥima 
tarwa nsen nni war tt issinen, ad sřen uca ad řemden ad ggʷeden SIDI, AREBBI nwem marra us-
san nni i ɣa teddarem x temmurt nni ɣar i ɣa teẓwam x L'Urdun maḥend ad tt teṭṭfem d řwart.   

      Abarreḥ x řmuɛṣiyyet i dd-ittasen                 

        14     SIDI inna i Musa “Aqa iwḍen-dd wussan nnek i di ɣa temmted. Řaɣa i Yacuɛa u ssbeddem ixef 
nwem deg Uqiḍun n Umsagar ḥima ad t umureɣ.” Musa d Yacuɛa ruḥen, bedden deg Uqiḍun n 
Umsagar.                 15     Xenni iban-dd SIDI deg Uqiḍun, deg ijj n uqellij n useynu, uca ibedd uqellij n useynu 
sennej i tewwart n Uqiḍun.                 16     SIDI inna i Musa “Aqa cek ad traḥed ad tetwassmuned ak-d řejdud 
nnek uca xenni řgens-a ad ikkar ad yuyur amecnaw inni iḍeffaren řeqḥab awarni i irebbiten n 
ibarraniyyen n temmurt nni di i ɣa yadef ař řwest nnes uca řgens ad dayi ismeḥ, ad yarz řɛahd 
inu wenni akidsen ggiɣ.                 17     Deg wass nni, ad itwassarɣ lɣaḍab inu x řgens uca ad t jjeɣ ad zzayes 
ffareɣ udem inu uca ad itwaṣṣarḍ řgens uca ad xas dd-asen waṭṭas n iceřwawen d řeḥṣaret, ař i 
ɣa yini deg wass nni ‘Ma usin-dd iceřwawen-a xafi minzi AREBBI war iǧi di  řwest inu?’                 18     Deg 
wass nni ad ffareɣ udem inu marra di ssibbet n řɣar nni igga umi idweř ɣar irebbiten nneḍni. 
                19     Řexxu xenni, ari tizřit-a i yixef nwem uca seřmed itt i ayt n Israyil, egg itt deg uqemmum 
nsen, ḥima tizřit-a ad tiři d acehhad di ṭṭweɛ inu ḍidd i Israyil,                 20     minzi necc ad ssidfeɣ řgens-a 
di temmurt nni i x jjuǧeɣ i ibabaten nsen, ict n temmurt nni ifeyyḍen s uɣi d tamment, uca 
ad ccen, ad jjiwnen, ad dewřen qbubbzen. Xenni ad dewřen ɣar irebbiten nneḍni, ad xasen 
sexxaren uca ad ayi ssduqqzen, ad arzen řɛahd inu.                 21     Uca ad imsar umi d asen dd-usin aṭṭas n 
iceřwawen d řeḥṣarat, aqa xenni tizřit-a ad tarr deg wudem nnes amecnaw ijj n ucehhad, minzi 
war tettiři tetwattu zeg uqemmum n tarwa nnes, minzi necc ssneɣ axarreṣ nni ɛad iḥḍa ass-a, 
qbeř mma ad t ssidfeɣ di temmurt nni x jjuǧeɣ ad asen tt wceɣ.”   
              22     Deg wass nni, yura Musa tizřit-a uca isseřmed itt i ayt n Israyil                 23     uca netta yumur i Yacuɛa, 
mmis n Nun, inna “Iři d aryaz u iři tmeḥḍed, minzi ad tessidfed ayt n Israyil di temmurt nni x d 
asen jjuǧeɣ uca necc ad akidek iřiɣ.”   
              24     Uca imsar umi ikemmeř Musa tira n wawařen n ccariɛa-ya deg ijj n wedlis itwannḍen uca 
idweř ařami t ikemmeř,                 25     aqa Musa yumur Ilawiyyen nni yarbun Ttabut n Řɛahd n SIDI, inna 
                26     “Ksim adlis-a n ccariɛa itwannḍen uca teggem t zzat i Ttabut n Řɛahd n SIDI, AREBBI nwem, 

maḥend ad yiři din d acehhad ḍidd nwem,                 27     minzi necc ssneɣ aɣewweɣ nwem d tɣennant 
nwem. Aqa da, umi necc ddareɣ ɛad akidwem ass-a, kenniw aqa tɣewwɣem x SIDI, mecḥař ɛad 
ktar i ɣa teggem awarni i řmewt inu!                 28     Smunem-dd ɣari marra imɣaren n tqebbař nwem d iwe-
qqafen nwem uca ad ssiwřeɣ awařen-a deg imezzuɣen nsen uca ggiɣ xasen ijenwan d temmurt 
d řechud ḍidd nsen,                 29     minzi necc ssneɣ aqa awarni řmewt inu ad tfesdem nican uca ad teffɣem 
x webrid nni x kenniw umureɣ. Deg wussan ineggura i dd ɣa yasen, ad teggem řɣar di tiṭṭawin 
n SIDI ař i ɣa t tesɛarem s řxedmet i teggim s ifassen nwem.”   
              30     Xenni issiweř Musa deg imezzuɣen n marra agraw n řgens n Israyil s wawařen n tizřit-a ařami 
ten ikemmeř.   

      Izři n Musa        

    32     1       “Sřem, a ajenna, ad ssiwřeɣ! Ejj tammurt ad seř i wawařen n uqemmum inu!   
              2     Ejj taɣuri inu ad tudem amecnaw anẓar, ad hwan wawařen inu amecnaw nnda, 

amecnaw ict n thiḍurt x uɣemmuy aziza u amecnaw tinecnacin x wefsu,   
              3     minzi necc ad barrḥeɣ isem n SIDI, arrem-dd řemɣaret i AREBBI nneɣ!   
              4     Netta d taṣḍart, řxedmet nnes nican, minzi marra ibriden nnes twaseggden,
ijj n Arebbi d amtiqqi břa řɣecc, aqa-t d amsegged d aṣdiq.   
              5     Řgens aqa issefsed ixef nnes, nitni war ǧin ca d tarwa nnes, 
řɛib aqa-t xasen, aqa-t d ijj n jjiř ifarɣ u ixnunnes.   
              6     Ma texsem ad teggem aya i SIDI, a řgens abuhaři d wefɣur! 
Ma war iǧi netta d babac nni cek isɣin, d wenni cek iggin u d wenni cek ikewwnen?   
              7     Idar ussan iɛdun, xemm iseggʷusa n jjiř ař jjiř nneḍni, seqsa babac u netta ad ac t iɛawed u seqsa 
imɣaren u nitni ad ac t inin.   
              8     Umi iwca Umɛuǧi tasɣart nnes i kuř ijj zi marra řegnus, 
umi ibḍa tarwa n Adam, issgaɛɛed iymiren n řegnus ɛlaḥsab řqedd n iḥenjiren n Israyil.   
              9     Minzi tasɣart n SIDI d řgens nnes, Yaɛqub d afiřu n řeɛbar n tesɣart nnes.   
              10     Yufa it di temmurt n řexřa, di řefyafi ixřan ak-d řewḥuc i itzun, 
inneḍ as-dd, isseřmed it, iḥḍa it amecnaw mummu n tiṭṭ nnes.   
              11     Amecnaw agider nni issfaqen řɛucc nnes, iṭṭaw sennej i warruden nnes, ittbezzeɛ afriwen 
nnes, iksi iten uca yarebbu ten x wafriwen nnes,   
              12     ammu indeh it SIDI waha uca war tuɣi din akides ca n arebbi d aɣrib.   
              13     Issenya it x tɛuřař n temmurt uca icca řɣiǧet n yeyyar. Ijja it ad iẓemm tamment zi teṣḍart, d 
zzect zeg weẓru n ṣṣeǧaḥ,                 14     třussi n tfunasin d uɣi n wuǧi, s tadunt n izmaren d icarriyyen, inni 
amecnaw tarwa n Bacan, d imuyan, s mummu n waren n tḥebbuct n irden, uca cek teswid zeg 
idammen n uḍiř, binu iṣfan.   

              15     Idweř Yacurun iqbubbez uca iẓẓeɛbeḍ- ‘aqa tmesřed u teqbubbzed, wah, s tadunt tetwadřed!’ 
- uca ismeḥ di Arebbi nni i tt dd-ixeřqen uca isseḥqar taṣḍart n usenjem nnes.   
              16     S irebbiten iɣriben ssekkaren tusmi nnes u s jjɛayef sɛaren ayi.   
              17     Ɣarṣen i ccwaṭen, war iǧi i Arebbi, i irebbiten nni war ssinen, irebbiten n jdid, inni dd-yusin 
ɛad mammec, war zzaysen ttarjijjen ibabaten nwem.   
              18     Taṣḍart nni cek dd-yejjin, tsemḥed days u tettud Arebbi nni i cek-dd yurwen s řewjaɛ.   

              19     Iẓra SIDI man aya uca issehqar iten, s ujennen n iḥenjiren nnes d yessis.   
              20     Inna ‘Ad zzaysen ffareɣ udem inu, ad ẓareɣ mammec i ɣa yiři zman uneggaru nsen, 
minzi nitni d ijj n jjiř ittneqřab, d tarwa i di war iǧi řmanet.   

              21     Nitni sɛaren ayi s min war iǧin d Arebbi, sarɣen lɣaḍab inu s irebbiten ibeṭṭiřen nsen. 
Necc ad ssekkareɣ tusmi nsen s min war iǧin d řgens, s yijj n řgens d abuhaři ad ten sɛareɣ.   
              22     Minzi s lɣaḍab inu tekkar ict n tmessi, ggur ad tecmeḍ ař řaxart din swadday 
uca ad tecc tammurt s řɣiǧet nnes u ad tessecmeḍ tisi n idurar.   
              23     Necc ad xasen dd-ssehwiɣ ijj n řɣar awarni i wenneḍni, ad xasen neyyceɣ fritcat inu.   
              24     Ad twaheyyfen s řaẓ uca ad twaṣarḍen s wassamen n tmessi u s wareddeǧ amarzag 
u necc ad daysen ssekkeɣ tiɣmas n řmař s ssem itteqqsen n ifiɣran inni ittmuǧuɣen di tɛejjajt.   
              25     Zi barra ad ikkes ssif tarrawt u deg wexxam n daxeř tiggʷudi ad teřqef abřiɣ řa d taɛzarect uřa 
d aseymi ak-d umeccaybu.   

              26     Necc nniɣ ‘Ad ten faretkeɣ, ad beḍřeɣ řidaret nsen jar iwdan’,   
              27     mři war ggʷideɣ zeg wesɛar n řeɛdu, ḥima iɣrimen nsen war t nekkaren
 uca ad inin ‘Ifasssen nneɣ, inni itwassgaɛɛden ammu s jjehd i iggin aya marra, war iǧi d SIDI.’   
              28     Minzi nitni d ijj n řgens břa array u war daysen uřa d řefhamet.   
              29     Mři ggin tiɣit, xenni iggur ad fehmen aya u ad wcen taynit i uneggar nsen.   
              30     Mammec izemmar ad yaẓẓeř ijj n bnadem x wařef n iwdan uca mammec zemmaren tnayen ad ar-
ren ɛecra-ařef ad arewřen mařa war d asen temmenz teṣḍart nsen uca SIDI isellem iten i nitni?   
              31     Minzi taṣḍart nsen maci amecnaw taṣḍart nneɣ. Ejj ad ḥekmen řɛedyan nneɣ s ixef nsen.   

              32     Minzi tazayart nsen i teǧa zi tzayart n Sadum u zeg iyyaren n Ɛamurra 
u aḍiř nsen d aḍiř n ssem u ɣarsen izekkunen ccuren s tarzugi.   
              33     Binu nsen amecnaw aṣudi n tmessi n řhaycat u amecnaw ssem ineqqen n třefsiwin.   
              34     Ma marra aya war ɣari itwaxzen, itwacemmeɛ deg ixxamen n txubay inu?   
              35     D necc i yeǧan x nneqmet d řexřaṣ, xmi i ɣa iḥřuǧeḍ uḍar nsen. 
Ass n uceřwaw nsen aqa yudes uca min igguren ad xasen-dd yiři, ad imsar deɣya.   

              36     Minzi SIDI ad igg tasegda i řgens nnes uca ad iḥenn x imsexxaren nnes xmi i ɣa iẓar belli afus 
immeksi uca war din iqqim ɛad wenni itwabellɛen d wenni umi itwajjen.   
              37     Xenni ad yini ‘Mani iǧan irebbiten nsen, taṣḍart nni di nnufaren,   
              38     irebbiten nni zi ccin tadunt n tɣarṣa nsen, inni zi sessen binu n tewhibin n useyyeb nsen? 
Ejj iten ad kkaren, ad cek ɛawnen uca ad xawem ssduryen.’   

              39     Xzarem, belli necc, aqa d necc, u war din ca n uřa d ijj n arebbi akidi. 
Necc neqqeɣ u necc sseddareɣ, necc tteḥḥiɣ u ssgenfiɣ u war din wi i ɣa inejmen zeg ufus inu.   
              40     Minzi necc ad sswiẓẓḍeɣ afus inu ɣar ujenna uca ad iniɣ ‘Necc aqa ddareɣ i řebda!’  
              41     Mařa ssqeḍɛeɣ ssif inu ittwessgen uca afus inu ad iṭṭef di řḥukm, 
xenni necc ad ntaqmeɣ zi řɛedyan inu u zeg inni i d ayi icarrhen.   
              42     Ad sscareɣ fritcat n řqews inu s idammen 
uca ssif inu ad iṣarḍ aysum n idammen n yenni itwanɣen 
u n yenni itwaḥebbsen u zeg uzeǧif n řeɛdu ak-d ijeṭṭayen n ucewwaf nnes.   
              43     Sřiwřewem, a řegnus!, ak-d řgens nnes, minzi netta ad intaqem i idammen n imsexxaren 
nnes uca ad dd-ittarri nneqmet x řeɛdu nnes uca ad ifdi x temmurt nnes d řgens nnes.”   

              44     Yusa-dd Musa uca issiweř marra awařen n tizřit-a x imezzuɣen n řgens, netta d Hocaɛ, mmis 
n Nun.                 45     Umi ikemmeř Musa marra awařen-a i zi issiweř ɣar marra Israyil,                 46     inna asen “Arrem 
marra awařen-a nni x d awem nniɣ ass-a ɣar wuř nwem, ḥima ad ten tumurem i tarwa nwem 
maḥend ad ḥḍan marra awařen n ccariɛa-ya ad zzaysen ggen,                 47     minzi war iǧi d awař n baṭeř 

i kenniw, maca d tudart nwem. S wawař-a ad tezzuggartem ussan nwem x temmurt i ɣar i ɣa 
teẓwim x L'Urdun maḥend ad tt teṭṭfem d řwart.”   

              48     Issiweř SIDI ak-d Musa deg wass nni, inna   
              49     “Gaɛɛed adrar Abarim, aqa-t d adrar n Nabu nni i iǧan di temmurt n Mu’ab arendad n Ariḥa, 
uca xzar tammurt n Kenɛan nni i ɣa wceɣ d řwart i ayt n Israyil,                 50     uca mmet x wedrar nni 
ɣar i ɣa tgaɛɛded, mun x řejdud nnek, am mammec immut umac Harun x wedrar n Hur uca 
itwassmun ɣar řejdud nnes,                 51     minzi kenniw teɣdařem zzayi di řwest n ayt n Israyil ɣar waman 
n Miriba-Qadac di řexřa n Ṣin, minzi kenniw war d ayi tqeddsem di řwest n ayt n Israyil.                 52     Xenni 
řexxu ad ṭẓared tammurt zzatek, maca war ttidfed ca ɣar temmurt nni i ɣa wceɣ i ayt n Israyil.”   

      Lbaraka n Musa        

    33     1       D ta d lbaraka nni zi ibarek, Musa, aryaz n SIDI, ayt n Israyil qbeř řmewt nnes.                 2     Inna 
“SIDI yusa-dd zeg wedrar n Sina, igaɛɛed-dd ittwesseg arendad nsen zi Saɛir, tuɣa ittissiq 

umi dd-iban zeg wedrar n Faran uca yusa-dd zi jar ɛecra-ařaf n imqeddasen. Zeg ufus nnes afusi 
issberbic s wassamen arendad nsen i nitni.   
              3     Wah, netta ittexs řegnus! Marra imqeddasen iǧan deg ufus nnek, aqa-ten ɣar iḍaren nnek, ad 
kkaren i x wawařen nnek.”   
              4     Musa yumur aneɣ x ccariɛa, aqa-tt d řwart n tmesmunt n Yaɛqub.   
              5     Tuɣa netta d Ajeǧid di Yacurun umi nyarwen izeǧifen n řgens, jmiɛ ak-d tqebbař n Israyil.   

              6     “Ad iddar Rubin, war ittmetti uca ad din iřin zeg iryazen nnes ijj n řqedd!”   
              7     D man aya i inna x Yahuda “A SIDI, seř ɣar tmijja n Yahuda uca yarr it ɣar řgens nnes. Ad iřin 
ifassen nnes ijehden di ṭṭweɛ nnes uca iwc as afus ḍidd n yenni i d as iḥṣaren!”   
              8     U x Lawi inna “Tummim nnek d Urim nnek ad iřin i weṣdiq nnek, wenni tqeǧbed di Massa, ak-d 
wi tqacḥed ɣar waman n Miriba,   
              9     wenni innan x babas d yemmas ‘War ten ttwiřiɣ’, d wenni war issɛizz x yaytmas niɣ war is-
sin tarwa nnes, minzi nitni ṭṭfen deg wawař nnek uca ḥḍan řɛahd nnek.                 10     Nitni ad ssřemden 
lfarayiḍ nnek i Yaɛqub u ccariɛa nnek i Israyil. Ad ssuyusen řebxur zzat i tinzar nnek uca ict 
n tɣarṣt n wecmaḍ qaɛ x uɛalṭar nnek.                 11     Barek tizemmar nnes di min igga, a SIDI, uca ṭṭef arḍa 
s řxedmet n ifassen nnes, ɣḍeř timeṣṣaḍin n yenni akides imɛarran d inni t icarhen, ḥima 
ɛemmarṣ war ttekkaren!”   
              12     U x Binyamin inna “Amɛizz n SIDI, netta ad ɣars izdeɣ di řaman, ass marra ad t ideř uca ad 
izdeɣ jar tiɣarḍin nnes.   
              13     U x Yusef inna ‘Ad ibarek SIDI tammurt nnes s min iǧan iɣřan qaɛ zeg ujenna u s nnda u zeg 
waman yuǧɣen nni din iǧan swadday.                 14     u s řɣiǧet iɣřan n tfuct u s min iǧan iɣřan i itticc uyur 
                15     u s řqimet n tqiccatin n idurar tiqdimin u s řqimet n tewririn n řebda                 16     u s min iǧan iɣřan 
aṭṭas n temmurt d tcurret nnes u s tcuni n wenni tuɣa izeddɣen di cbarq n isennanen. Iři ad 
dd-yas x uzeǧif n Yusuf u x tuccent n ucewwaf n wenni itwaḥuzen x aytmas s ict temrist n 
ucewwaf.                 17     Amenzu n iyenduzen nnes d ucewwar nnes u accawen nnes amecnaw accawen n 
ufunas n řexřa, ad zzaysen iwwet řegnus marra jmiɛ ař tineggura n ddunit. Ina d ɛecra-ařaf n 
Ifrayim u ina d řuřuf n Manassi!”   
              18     U x Zabulun inna “Farḥ, a Zabulun, s wuffuɣ nnek, u cek, a Isakkar!, farḥ s iqiḍan nnek.                 19     Ad 
řaɣan i řegnus ɣar wedrar. Din i ɣa ɣarṣen tiɣarṣa n tsegda, minzi ad ẓemmen afeyyeḍ n řebḥur 
d txubay innufaren deg ijdi.”   

              20     U x Jad inna “Itwabarek wenni iggin ttasiɛ i Jad! Netta izeddeɣ amecnaw tayradt uca icarreg 
as aɣiř ak-d uceqquf n uzeǧif.                 21     Iksi tammurt icnan i yixef nnes, minzi aqa din tasɣart n umge-
wwad s weḍman. Yusa-dd ak-d izeǧifen n řgens, ikemmeř tasegda n SIDI d řeḥkamat nnes, jmiɛ 
ak-d Israyil.   
              22     U x Dan inna “Dan d ijj n mmis n wayrad nni i ineggzen ɣar zzat zi Bacan.”   
              23     U x Naftali inna “A Naftali, iři tejjiwned s tcuni u teccured s lbaraka n SIDI. Ksi lɣarb d ljanub 
d řwart.”   
              24     U x Acir inna “Acir aqa itwabarek ak-d tarwa nnes. Iři ad yaf arḍa zeg aytmas uca ad issur 
aḍar nnes di zzect.                 25     Tisiřa nnek aqa-tent s wuzzař d nnḥas, ad yiři uṣurif nnek amecnaw ussan 
nnek!”   

              26     “War iǧi amecnaw AREBBI, a Yacurun, wenni innayen x ujenna ḥima ad ac iwc afus u wenni 
innayen x iseynuten s lɛaḍama nnes.   
              27     AREBBI n řebda d amcan n useřqi u swadday ttɛawanen iɣaǧen nnes n řebda. Netta ad yaẓẓeř 
x řeɛdu zzat i wudem nnek, ad yini ‘Aredeǧ!’                 28     Israyil ad izdeɣ weḥḍes di řaman. Ad yiři wanu n 
Yaɛqub deg ict n temmurt iccuren n irden d binu n jdid, wah, ajenna ad yudem s nnda.   
              29     Sseɛd nnek, a Israyil! Wi iǧan amecnaw cek? Ijj n řgens itwassnejmen zi SIDI, aqa-t d aseřqi i 
uɛawen u d ijj n ssif n lɛaḍama i cek. Řɛedyan nnek ad ssniɛmiřen ad cek sswaḍɛen i cek uca cek 
ad tdarrced x idemrawen nsen!”   

      Řmewt n Musa        

    34     1       Xenni igaɛɛed Musa zi řewḍat n Mu’ab ɣar wedrar n Nabu, ɣar tqiccet n Fisja nni iǧan 
nican zzat wudem n Ariḥa uca isscen as SIDI marra tammurt, zi Jilɛad ař Dan,                 2     marra 

Naftali d temmurt n Ifrayim d Manassi d marra tammurt n Yahuda ɣars ař řebḥar d min din 
awarnas.                3     d Temmurt n Ljanub d udewwar n řewḍa n Ariḥa, tandint n tcejjura n tini ař Ṣuɣar. 
                4     Uca inna as SIDI “Ta d tammurt nni x jjuǧeɣ i Ibrahim, i Isḥaq d Yaɛqub, qqareɣ ‘I zzariɛet 
nnek, ad tt wceɣ!” Jjiɣ cek ad tt tẓared s tiṭṭawin nnek, maca war tẓekkʷid ca diha.”   
              5     Ammu immut dinni Musa, amsexxar n SIDI, di temmurt n Mu’ab, am mammec awař i dd-iffɣen 
zeg uqemmum n SIDI.                 6     Uca netta inḍeř it di teɣzurt di temmurt n Mu’ab qibač i Bayt-Faɣur uca 
uřa d ijj mma issen amcan n wenḍeř nnes ař ass-a.                 7     Tuɣa Musa ɣars mya u-ɛicrin n iseggʷusa 
umi immut. Tiṭṭ nnes war teǧis, war d as iruḥ řemɛezz.                 8     Sɣuyyen ayt n Israyil x Musa di řewḍat 
n Mu’ab třatin n wussan uca ammu i kemmřen nitni ussan n iɣuyyan d unuri n Musa.   

              9     Yacuɛa, mmis n Nun, tuɣa iccur s buḥbeř n tiɣit, minzi Musa tuɣa issars xas ifassen nnes u ayt 
n Israyil sřin ɣars uca ggin am mammec yumur SIDI i Musa.                 10     Ɛemmarṣ ɛad war dd-ikkar anabi 
di Israyil amecnaw Musa, wenni i tuɣa issnen SIDI udem ɣar wudem,                 11     s marra řeɛřamat nni zi t 
issekk SIDI ḥima ad tent igg di temmurt n Miṣra, zzat i Firɛun d marra imsexxaren nnes d marra 
tammurt nnes,                 12     U s marra afus nni ijehden u s marra timegga imɣaren issaggʷaden, tinni igga 
Musa zzat i tiṭṭawin n marra Israyil.   

        YACUƐA    

  Řumur n SIDI maḥend ad ṭṭfen tamurt n Kenɛan    

  1        1       Imsar awarni i řmewt n Musa, amsexxar n SIDI, belli SIDI issiweř ak-d Yacuɛa, mmis n Nun, 
amsexxar n Musa, inna       

              2     “Musa, amsexxar inu immut. Řexxu kkar, ekk x L'Urdun-a, cek d marra řgens-a, ɣar temmurt 
i d asen i ɣa wceɣ necc, i ayt n Israyil.                     3     Kuř amcan min xef i ɣa teɛjen třeqqa n uḍar nwem, 
aqa wciɣ awem t i kenniw, am mammec i ssiwřeɣ necc ak-d Musa.                     4     Tammurt nwem ad tiři zi 
řexřa ař Lubnan-a, ař iɣzar ameqqran, iɣzar n Lfurat, marra tammurt n Iḥittiyyen ař řebḥar 
ameqqran mani tɣeǧi tfuct.  1                   5     Uřa d ijj war izemmar ad iqqim ibedd zzat i wudem nnek, marra 
ussan n tudart nnek. Am mammec d ayi tuɣa ak-d Musa, ad iřiɣ uřa akidek. Necc war dayek 
semmḥeɣ u war cek ttejjiɣ.                     6     Iři d aryaz u iři tmeḥḍed, minzi cek ad tejjed řgens-a ad iwart tam-
murt, i x necc jjuǧeɣ i ibabaten nsen ad asen tt wceɣ.                     7     Iři waha d aryaz u iři tmeḥḍed maḥend 
ad teḥḍid ad tegged marra ccariɛa nni d ac yumur Musa, amsexxar inu, u war xas ttḥeyyeḍ 
ɣar yefus uřa ɣar uzeřmaḍ, maḥend ad tegged s řeɛqeř mani mma i ɣa traḥed.                     8     War tejji ca 
adlis-a itwannḍen n ccariɛa ad ac ittwakkes x yiřes nnek, maca xarreṣ days ass d ǧiřet, maḥend 
ad teḥḍiḍ ad tegged ammu nican am mammec marra min days tura, minzi xenni ad tṣeřḥed 
abrid nnek nican uca ad tt tegged s řeɛqeř.                     9     Ma war d ac t nniɣ? Iři d aryaz u iři tmeḥḍed, war 
tteggʷed u war ttejj ad iɛgez wuř nnek, minzi SIDI, AREBBI nnek, aqa-t akidek qaɛ mani mma 
i ɣa traḥed.”       

              10     Uca yumur Yacuɛa i iweqqafen n řgens, inna:       
              11     “Uyurem x řwest n řmargeḥ n txuzan uca umur řgens, inim ‘Swejdet řeɛweč i yixef nwem, 
minzi di třata n wussan ad teẓwam L'Urdun-a ḥima ad tadfem di temmurt i d awem i ɣa iwc 
SIDI, AREBBI nwem, d řwart uca ad tt teksim d řwart.’ ”      
              12     Issiweř Yacuɛa ak-d Irubiniyyen d Ijadiyyen u ak-d wezyen n teqbič n Manassi, inna       
              13     “Ɛeqřet x wawař nni x i d awem yumur Musa, amsexxar n SIDI. Aqa inna awem ‘SIDI, AREBBI 
nwem, iwca awem arraḥet uca iwca awem tammurt-a.                     14     Timɣarin nwem, iḥenjiren nwem d 
řebḥayem nwem ad qqimen di temmurt i d awem iwca Musa ɣar tma-ya n L'Urdun uca kenniw 
ad teẓwam tḥezzmem zzat i wudem n aytmatwem, marra ayt bu-teɣruḍt imeḥḍen, uca kenniw 
ad asen tewcem afus,                     15     ař i ɣa yewc SIDI arraḥet i aytmatwem, am tuɣa iwca i kenniw, uca uřa d 
nitni ad ksin tammurt i d asen iwca SIDI, AREBBI nwem, d řwart. Xenni ad dd-tdewřem ɣar tem-
murt tenni d řwart nwem uca ad twartem min d awem iwca Musa, amsexxar n SIDI, ɣar tma-ya 
n L'Urdun manis dd-tneqqar tfuct.”       
              16     Nitni arrin x Yacuɛa, nnan “Marra min xef i d aneɣ tumured, ad t negg u mani mma i d aneɣ 
i ɣa tessekked, ad nuyur.                     17     Ammu nican am mammec nesřa ɣar Musa, ad ɣark nseř. Iři waha ad 
kik yiři SIDI, AREBBI nnek, am mammec tuɣa iǧa ak-d Musa!                     18     Kuř aryaz nni i ɣa iɛṣan řumur 
nnek u war ixs ad iseř i wawařen nnek di marra min d as i ɣa tumured, ad itwaneɣ. Iři waha d 
aryaz u iři tmeḥḍed!”       

1:4 ‘řebḥar ameqqran’ - niɣ ‘ill ameqqran’. Řebḥar-a qqaren as di Arif ‘řebḥar ameẓyan’ u isem nnes d jdid aqa-t ‘ill 
agrakal’. 

      Raḥab d tnayen n ibergagen    

  2        1       Yacuɛa, mmis n Nun, issekk zi Ciṭṭim tnayen n yeryazen maḥend ad bergen s tnuffra, inna 
“Uyurem, xzarem tammurt d Ariḥa!” Ffɣen, iwḍen ɣar taddart n ict n temɣart d řqeḥba, 

qqaren as Raḥab, uca ssensen din.                     2     Xebbaren t i ujeǧid n Ariḥa, nnan “Xẓar, di ǧiřet-a usin-dd 
danita ca n yeryazen n ayt n Israyil, ḥima ad bergen di temmurt.”                     3     Issekk ujeǧid n Ariḥa ɣar 
Raḥab maḥend ad as inin: “Suffeɣ-dd iryazen i d yudfen taddart nnem, minzi usin-dd, ḥima ad 
ksin řexbar x min ittemsaran di marra tammurt.”                     4     Aqa tessidef temɣart tnayen n yeryazen uca 
tessnuffar iten. Tenna “S tidett, iryazen usin-dd ɣari, maca war ssineɣ manis nitni.                     5     Uca umi 
twabellɛent tewwura n tendint ɣar uweṭṭu n taǧest, ffɣen yeryazen. Necc war ssineɣ maca, mani 
uyuren yeryazen nni. Ḍfarem ten deɣya, xenni tzemmarem ad xasen tḥartem.”       
              6     Maca nettat tessgaɛɛed iten x tzeqqa uca tessnuffar iten sadu iɣeddiwen n tiffest nni tuɣa 
twassarsen x tzeqqa i nettat.                     7     Tuɣa ḍaffaren ten-dd yeryazen x webrid n L'Urdun ař imucan n 
uẓekkʷu uca awarni řami ffɣen inni tuɣa ten-dd iḍaffaren, xenni bellɛen xasen tawwart.                     8     Qbeř 
i ɣa wḍan deg yiḍeṣ, tgaɛɛed Raḥab ɣarsen ɣar tzeqqa,                     9     tenna asen “Necc ssneɣ, aqa SIDI iwca 
awem tammurt-a u belli tiggʷudi zzaywem tewḍa-dd xaneɣ u marra imezdaɣ n temmurt fesyen 
deg wudem nwem.                     10     Maɣar neccin nesřa, mammec SIDI issiẓeɣ aman n řebḥar n Uɣanim deg 
wudem nwem umi dd-teffɣem zi Miṣra, uca nesřa ɛawed min teggim ak-d Siḥun d Ɛuj, tnayen n 
ijeǧiden n Imuriyyen, inni tuɣa aɣirin i L'Urdun, inni tḥarrmem i uteḥḥi.                    11     Umi nesřa aya, ifsiy 
wuř nneɣ u war iqqim ɛad ca n buḥbeř nnes iddar di ca n yeryaz di ssibbet nwem, minzi SIDI, 
AREBBI nwem, d AREBBI sennej deg ujenna d da swadday x temmurt.                     12     Řexxu xenni, jjaǧem 
ayi ɣar SIDI, minzi necc ggiɣ daywem tcuni, aqa uřa d kenniw ad teggem tcuni ak-d řaǧ n tad-
dart n baba u wcem ayi ijj n weɛřam d amtiqqi,                     13     aqa kenniw ad tejjem baba d yemma, aytma d 
yessma, ak-d marra min iǧan nsen, ad ddaren u belli kenniw ad aneɣ tessnejmem řeɛmar nneɣ 
zi řmewt.”       
              14     Arrin-dd xas yeryazen “Mařa war tfeḍḥem tamesřact nneɣ, ad immet řeɛmar nneɣ deg wem-
can nwem. Uca ad imsar xmi i d aneɣ i ɣa iwc SIDI tammurt-a, ad am nesscen tcuni nneɣ d 
řaman nneɣ.”       
              15     Xas uca tseyyeb iten temɣart s yijj n wesɣun zi řkazi, minzi tuɣa taddart nnes ɣar řḥiḍ n barra 
n tendint uca tuɣa tzeddeɣ di řḥiḍ n tendint.                     16     Nettat tenna asen “Ařyem idurar, maḥend inni i 
kenniw iḍeffaren war xawem ḥarrten u ffarem dinni třata n wussan ař i ɣa ɛeqben inni kenniw 
iḍeffaren. Zi senni tzemmarem ad tmenɛem abrid nwem.”                     17     Iryazen nnan as “Ad niři netwas-
sizdeg zi tjaǧit-a i d aneɣ teggid ad tt nejjaǧ,                     18     maca war ittiři ammu xmi i ɣa tegged asɣun-a 
azeggʷaɣ immuden i zi d aneɣ tseyybed, ɣar řkazi xmi i d ɣa nadef ɣar temmurt uca ad tessmu-
ned babam d yemmam d aytmam d marra tawacunt n babam ɣarem di taddart nnem.                     19     Xenni 
qaɛ wi i ɣa iffɣen zi tewwura n taddart nnem, ad iřin idammen nnes x uzeǧif nnes u neccin ad 
niři netwassizdeg zzaysen uca qaɛ wenni akidem i ɣa iqqimen di taddart, idammen nnes ad iřin 
x uzeǧif nneɣ mařa ca n ij ad xas issars afus.                     20     Mařa cem tessuffɣed tamesřact nneɣ, xenni ad niři 
netwassizdeg ɛawed zi tjaǧit i d aneɣ teggid ad am nejjuǧ i cem.”                     21     Nettat tarra xasen “Ɛlaḥsab 
awařen nwem, ammu i ɣa yiři!” Xenni tejja iten ad uyuren uca tcedd asɣun azeggʷaɣ ɣar řkazi.       
              22     Uyuren nitni uca iwḍen ɣar wedrar uca qqimen dinni třata n wussan, ařami dd-ɛeqben inni 
i ten iḍeffaren. Inni iten iḍeffaren tuɣa arezzun xasen deg webrid marra, maca war ten ufin. 
                    23     Xenni areggʷḥen-dd tnayen nni n yeryazen u hwan-dd zeg wedrar, ẓwan-dd uca usin-dd ɣar 
Yacuɛa, mmis n Nun, u ḥajan as marra min d asen imsaren.                     24     Nnan i Yacuɛa “S tidett, SIDI igga 
aneɣ marra tammurt deg ifassen u ɛawed fesyen marra imezdaɣ n temmurt di ssibbet nneɣ.”       

      Aẓwi n L'Urdun    

  3        1       Ɣar tuffut zic, ikkar Yacuɛa uca ksin iqiḍan nsen zi Ciṭṭim uca usin-dd ɣar L'Urdun, netta 
d marra ayt n Israyil, uca ssensen dinni qbeř i ɣa ẓwan.                     2     Imsar, awarni třata n wussan, 

iweqqafen uyuren x řwest n řmargeḥ n txuzan,                     3     uca umuren řgens, nnan “Xmi i ɣa tẓarem 
Ttabut n Řɛahd n SIDI, AREBBI nwem, uca ikehhanen n ayt n Lawi arbun t, xenni uřa d kenniw 
ad temmuṭṭyem zeg wemcam nwem, ad t teḍfarem.                     4     Maca ittxeṣṣa ad tɛebbarem ttasiɛ ɛřaḥař 
i ařfayn n iɣaǧen jarawem d netta, war ɣars tadsem. Ammu i ɣa tessnem abrid i ɣa tekkem, 
maɣar kenniw zic ɛemmarṣ war tekkim abrid-a, war iǧi iḍennaḍ u war iǧi fariḍennaḍ.”       
              5     Inna Yacuɛa i řgens “Qeddsem ixef nwem, minzi tiwecca ad igg SIDI řeɛjayeb di řwest nwem.” 
                    6     Issiweř Yacuɛa ɛawed ak-d ikehhanen, inna “Sgaɛɛdem Ttabut n Řɛahd uca ẓwam zzat i wudem 
n řgens!” Nitni ssgaɛɛden Ttabut n Řɛahd u izwaren ɣar zzat i wudem n řgens.                     7     Tuɣa SIDI inna 
i Yacuɛa “Ass-a ad kkareɣ ad cek ssemɣareɣ zzat i tiṭṭawin n marra Israyil, maḥend marra ad 
ssnen, aqa necc akidek i ǧiɣ, am mammec i d ayi tuɣa ak-d Musa.                     8     Cek ad tumured ikehhanen 
inni yarebbun Ttabut n Řɛahd, ad tinid “X minni i ɣa tawḍem ɣar tma n waman n L'Urdun, ad 
din tbeddem di L'Urdun!”       
              9     Xas uca inna Yacuɛa i ayt n Israyil “Asem-dd da u tesřem awařen n SIDI, AREBBI nwem.”                     10     Uca 
inna Yacuɛa “S man aya ad tessnem, aqa ijj n Arebbi iddar aqa-t jarawem u netta ad issuffuɣ 
Ikenɛaniyyen d Iḥittiyyen d Iḥiwiyyen d Ifariziyyen d Ijirjaciyyen d Imuriyyen d Iyabusiyyen 
zzat i tiṭṭawin nwem zi řwart nsen.                     11     Xzarem, Ttabut n Řɛahd n Sidi n marra tammurt, izwar 
awem zzat i wudem nwem di L'Urdun.                     12     Řexxu xenni, farnem tenɛac n yeryazen zi tqebbař n Is-
rayil, ijj n weryaz zi kuř taqbič.                     13     Xmi iḍaren n ikehhanen, inni yarebbun Ttabut n SIDI, AREBBI 
n marra tammurt, ad bedden deg waman n L'Urdun, xenni ad imsar aqa aman n L'Urdun ad 
nqeḍɛen, aman i dd-ihekkʷan zi sennej ɣar swadday, uca ad qqimen bedden amecnaw aɣbar..” 
                    14     Řami ikkes řgens iqiḍan nnes ḥima ad iẓwa L'Urdun, arbun ikehhanen Ttabut n Řɛahd zzat 
i wudem n řgens.                     15     Umi iwḍen iḥemmařen n Ttabut ɣar L'Urdun uca ḥadan iḍaren n ikehha-
nen, inni yarbun Ttabut x tma n waman - tuɣa L'Urdun issfiy x marra tmawin nnes di marra 
ussan n tmegra -                     16     bedden waman nni dd-ihekkʷan zi sennej ɣar swadday. Bedden nican ame-
cnaw ict n tesmuṭ, iggʷej aṭṭas x tendint n Adam tenni zzat i Ṣartan. Ammu i kemmřen waman 
inni dd-ihekkʷan ɣar swadday, ɣar řebḥar n Řewḍa, ɣar Řebḥar Ameǧaḥ, aqa twaqeḍɛen. Xenni 
iẓwa řgens deg urendad n Ariḥa.                     17     Ikehhanen, inni yarbun Ttabut n Řɛahd n Arebbi, bedden 
di řaman x řaẓaɣ, di řwest n L'Urdun umi iẓwa marra Israyil x řaẓaɣ ařami tuɣa ikemmeř weẓwi 
n marra řgens x L'Urdun.       

        4       1       Umi tuɣa ikemmeř marra řgens aẓwi n L'Urdun, imsar aqa SIDI issiweř ak-d Yacuɛa, inna 
                    2     “Farnem tenɛac n yeryazen zi řgens, ijjen zi kuř taqbič                     3     u tumured xasen, ini ‘Ksi ssa, 

zi řwest n L'Urdun, zeg wemcan mani tuɣa bedden iḍaren n ikehhanen di řaman, tenɛac n iẓra, 
ksim ten akidwem ɣar ujemmaḍin u tessarsem ten di řmargeḥ n txuzan mani i ɣa tessensem 
ǧiřet-a.’ ”       
              4     Xenni iřaɣa Yacuɛa tenɛac n yeryazen, inni ijja ten ad farnen zeg ayt n Israyil, ijj n weryaz zi 
kuř taqbič,                     5     uca Yacuɛa inna asen “Uyurem zzat i wudem n Ttabut n SIDI, AREBBI nwem, ɣar 
řwest n L'Urdun uca ad iksi kuř aryaz i yixef nnes ijj n weẓru x teɣruḍt nnes, ɛlaḥsab řqedd n 
tqebbař n ayt n Israyil,                     6     ḥima ad yiři aya d ict n řeɛřamet jarawem. Minzi mařa tarwa nwem 
ggur ad sseqsan, ad inin “Min ixs ad inin yeẓra-ya i kenniw?”,                     7     Xenni kenniw ad asen tinim 
‘Aqa-ten din minzi nqeḍɛen waman n L'Urdun zzat i wudem n Ttabut n Řɛahd n SIDI! Ɣar uẓwu 
n L'Urdun nqeḍɛen waman n L'Urdun uca iẓra-ya d ict n řidaret i ayt n Israyil i řebda.”                     8     Ayt 
n Israyil ggin am mammec tuɣa yumur Yacuɛa uca ksin tenɛac n iẓra zi řwest n L'Urdun, am 

mammec tuɣa issiweř SIDI ak-d Yacuɛa, ɛlaḥsab řqedd n tqebbař n ayt n Israyil, uca ksin ten 
akidsen ɣar ujemmaḍin, ɣar řmargeḥ n txuzan, uca ssarsen ten din.                     9     Issars Yacuɛa tenɛac n iẓra 
di řwest n L'Urdun, deg wemcan mani tuɣa mmarsen iḍaren n ikehhanen, inni yarbun Ttabut 
n Řɛahd, u aqa-ten ɛad din ař ass-a.       
              10     Ikehhanen, inni yarbun Ttabut, qqimen bedden di řwest n L'Urdun, ařami tuɣa itwakemmeř 
min inna SIDI i Yacuɛa maḥend ad t yini i řgens ɛlaḥsab marra min yumur Musa i Yacuɛa. 
Uca iqeǧeq řgens zi senni, iẓwa.                     11     Umi tuɣa marra řgens ikemmeř aẓwi, iẓwa Ttabut n SIDI 
ak-d ikehhanen zzat i wudem n řgens.                     12     Ayt n Rubin d ayt n Jad d wezyen n teqbič n Manassi 
ẓwan ḥezzmen i umenɣi zzat i wudem n ayt n Israyil, am mammec tuɣa akidsen issiweř Musa. 
                    13     Tuɣa-ten ɛřaḥař di arebɛin-ařaf n yeryazen zi řɛeskar nni iẓwan, ḥezzmen i umenɣi zzat i 
wudem n SIDI ɣar řewḍat n Ariḥa.                     14     Deg wass nni SIDI issemɣar Yacuɛa di tiṭṭawin n marra 
Israyil uca ggʷeden zzayes, am mammec tuɣa ggʷeden zi Musa, marra ussan n tudart nnes.       
              15     SIDI issiweř ak-d Yacuɛa, inna                     16     “Umur i ikehhanen, inni yarebbun Ttabut n Chadet, ad 
gaɛɛden zi L'Urdun.”                     17     Xenni Yacuɛa yumur ikehhanen, inna “Gaɛɛdem zi L'Urdun ɣar sennej!” 
                    18     U imsar umi ikehhanen, inni yarbun Ttabut n Řɛahd n SIDI, gaɛɛden zi řwesṭ n L'Urdun u 
iḍaren n ikehhanen ffɣen zeg waman ɣar řaẓaɣ, xenni aman n L'Urdun dewřen-dd ɣar wem-
can nsen uca dewřen ssfayen x marra timmawin nnes am iḍennaḍ d fariḍennaḍ.                     19     Tuɣa řgens 
igaɛɛed zi L'Urdun deg wass wiss ɛecra deg uyur amezwaru uca wtin iqiḍan nsen di Jiljal, ɣar 
ccarq n Ariḥa.       
              20     Di Jiljal issbedd Yacuɛa tenɛac n iẓra i tuɣa akidsen-dd iksin zi L'Urdun                     21     uca netta issiweř 
ak-d ayt n Israyil, inna “Mařa sseqsan tiwecca tarwa nwem ibabaten nsen uca ad inin ‘Min xsen 
ad inin yeẓra-ya?’                     22     xenni ad tɛeřmem i tarwa nwem, ad tinim ‘Da Israyil iẓwa L'Urdun-a x řaẓaɣ, 
                    23     minzi SIDI, AREBBI nwem, issiẓeɣ aman n L'Urdun zzat i wudem nwem ařami teẓwam, am 
mammec i tuɣa igga SIDI, AREBBI nwem, ɛawed ak-d řebḥar n Uɣanim nni issiẓeɣ zzat i wudem 
nneɣ ařami din neẓwa,                     24     ḥima marra řegnus x temmurt ad ssnen, aqa afus n SIDI ijhed, ḥima 
kenniw ad teggʷdem SIDI, AREBBI nwem, marra ussan.’ ”       

      Axtan n řgens di Jiljal     

  5        1       Umi marra ijeǧiden n Imuriyyen i iǧan ɣar tma n řɣarb n L'Urdun d marra ijeǧiden n 
Ikenɛaniyyen i iǧan ɣar řebḥar sřan, aqa SIDI issiẓeɣ aman n L'Urdun zzat i wudem n ayt 

n Israyil, ařami neẓwa ɣar ujemmaḍin, xenni ifsiy wuř nsen u war daysen iqqim ca arruḥ zzat 
i wudem n ayt n Israyil.                    2     Di řweqt nni issiweř SIDI ak-d Yacuɛa “Egg i yixef nnek ifarricen n 
weẓru uca xten i ayt n Israyil twařat wiss tnayen!”                     3     Xenni igga Yacuɛa ifarricen n weẓru i yixef 
nnes uca ixten i ayt n Israyil ɣar Jibiɛa-Haɛralut, aqa-tt d ‘tawrirt n řeɛdareyyat n wextan’.                     4     Man 
aya d řesbab i zi iten ixten Yacuɛa: marra řgens i tuɣa dd-iffɣen zi Miṣra, ixs ad yini iryazen, 
marra Iɛeskariyyen mmuten deg webrid di řexřa awarni i wuffuɣ nsen zi Miṣra.                     5     Minzi marra 
řgens nni dd-iffɣen, tuɣa-t itwaxten, maca marra řgens nni dd-itwaxeřqen deg webrid di řexřa 
awarni i uffuɣ zi Miṣra, war itwaxten ca.                     6     Minzi arebɛin n iseggʷusa gguren ayt n Israyil di 
řexřa ařami ihellek marra řgens, marra Iɛeskariyyen i tuɣa dd-iffɣen zi Miṣra, minzi tuɣa war 
sřin ɣar tmijja n SIDI uca SIDI tuɣa ijjuǧ asen, war ten ittejji ca ad ẓaren tammurt nni tuɣa x 
ijjuǧ SIDI i ibabaten nsen ad asen tt-idd iwc, ict n temmurt ifeyyḍen s uɣi d tamment.                     7     Iḥenjiren 
nsen inni issnekkar netta deg wemcan nsen, d ina d inni tuɣa ixten Yacuɛa, minzi nitni ɣarsen 
ɛad řeɛdaryet minzi war d asen xetnen deg webrid.                     8     Umi kemmřen ad xten marra řgens, imsar 
belli qqimen deg wemcan nsen di řmargeḥ n txuzan ařami ggenfan.                     9     SIDI inna i Yacuɛa “Ass-a 
aqa kkseɣ xawem řefḍiḥet n Miṣra.” X uyenni qqaren as i wemcan nni Jiljal, ař ass-a.       

      Taɣarṣt n useɛdu - ‘Manna’, aɣrum n ujenna, ibedd                 

        10     Wtin ayt n Israyil iqiḍan nsen di Jiljal uca sswejden taɣarṣt n useɛdu deg wass arbeɛṭac n uyur 
nni, di ǧiřet, di řewḍat n Ariḥa.                    11     Zi řɣiǧet n temmurt ccin aɣrum břa antun d teɣwawin icenfen, 
ɣar tiwecca awarni i tɣarṣt n useɛdu, deg wass nni simant nnes.                     12     Tiwecca nnes, awarni umi 
tuɣa ccin zi řɣiǧet n temmurt, tenneqḍeɛ ‘manna’. Zi senni ayt n Israyil war ɣarsen teqqim ɛad 
‘manna’, maɣar nitni ccin deg useggʷas nni zi řɣiǧet n temmurt n Kenɛan.       

      Yacuɛa iẓra Ameqqran n řɛeskar n SIDI                

        13     Umi tuɣa iǧa Yacuɛa zzat i Ariḥa, isgaɛɛed tiṭṭawin nnes, uca xzar, tuɣa ijj n weryaz ibedd 
zzates, ɣars ssif deg ufus. Yacuɛa iruḥ ɣars inna as “Cek ma zzayneɣ niɣ zeg iɣrimen nneɣ?” 
                    14     Netta yarra-dd “Lla, minzi necc d akumandar ameqqran n řɛeskar n SIDI. Necc řexxu i dd-
usiɣ!” Uca iwḍa Yacuɛa x uɣembub nnes ɣar temmurt uca iɣnes, inna as “Min inna Sidi inu i 
umsexxar nnes?”                     15     Xenni inna akumandar ameqqran n řɛeskar n SIDI i Yacuɛa “Kkes tisiřa nnek 
zeg iḍaren nnek, minzi amcan mani tbedded d amqeddas i iǧa.” Uca amenni i igga Yacuɛa.       

      Aweṭṭu n Ariḥa    

  6        1       Ariḥa tuɣa tetwaqqen nican zzat i wudem n ayt n Israyil. Uřa d ijj war izemmar ad iffeɣ, uřa 
d ijj war izemmar ad din yadef.                    2     Xenni inna SIDI i Yacuɛa “Xẓar, necc ggiɣ ac Ariḥa d ujeǧid 

nnes d marra ayt bu-teɣruḍt imeḥḍen deg ufus nnek.                     3     Ittxeṣṣa kenniw ad tennḍem i tendint. 
Marra Iɛeskariyyen ad nnḍen i tendint ict n twařat. Amya i ɣa teggem setta n wussan.                     4     Sebɛa n 
ikehhanen ad izwaren zzat i Ttabut ad arbun sebɛa n řebwaq n usřiwřew. Deg wass wiss sebɛa 
ad tennḍem i tendint sebɛa n twařawin u ikehhanen ad ṣuḍen di řebwaq.                     5     Xmi i ɣa yiři ijj n 
uṣuḍi d azirar deg yicc n usřiwřew u kenniw ad tesřem řḥess n řbuq, xenni ad yarrez řgens imun 
s tɣuyyit deg ujenna. Xas uca ad iwḍa řḥiḍ n tendint uca ad xas iẓwa řgens, kuř ijj n weryaz ad 
yuyur nican ɣar zzat.”      
              6     Xenni iřaɣa Yacuɛa, mmis n Nun, x ikehhanen, inna asen “Ksim kenniw Ttabut n Řɛahd u te-
jjem sebɛa n ikehhanen ad izwaren ɣar zzat i wudem n Ttabut n SIDI ad arbun sebɛa n řebwaq 
n usřiwřew .”                     7     Nnan i řgens “Ẓwam u tennḍem i tendint u jjem Iɛeskariyyen ad ẓwan zzat i 
wudem n Ttabut n SIDI.”                     8     Uca imsar am mammec tuɣa inna Yacuɛa i řgens. Sebɛa n ikehhanen 
tuɣa arebbun sebɛa n řebwaq n usřiwřew uca ẓwan zzat i wudem n SIDI, ṣuḍen di řebwaq uca 
Ttabut n Řɛahd n SIDI iggur awarni asen.                     9     Iryazen iḥezzmen s řesnaḥ izwaren zzat i wudem n 
ikehhanen nni i iṣuḍen di řebwaq nsen u x ḍeffar n Ttabut yusa-dd uɣezdis aneggaru n řɛeskar, 
am gguren, nitni ttṣuḍen di řebwaq.       
              10     Yacuɛa aqa yumur řgens, inna “War ttesɣuyyum, war ttejjim tmijja nwem ad as iseř ḥed, war 
dd-itteffeɣ uřa d ijj n wawař zeg uqemmum nwem ař ass mani i d awem i ɣa iniɣ ‘Sɣuyyem!’ Xe-
nni ad tesɣuyyem i umenɣi.”                     11     Xas uca yejja Ttabut n SIDI ad inneḍ i tendint, ict n twařat inneḍ 
as-dd. Xenni dewřen ɣar řmargeḥ n txuzan, ssensen di řmargeḥ.                     12     Tiwecca nnes ɣar tuffut n zic 
ikkar Yacuɛa uca arbun ikehhanen Ttabut n SIDI.                     13     Sebɛa n ikehhanen nni tuɣa yarebbun sebɛa 
n řebwaq n usřiwřew zzat i wudem n Ttabut n SIDI, qqimen gguren, ṣuḍen di řebwaq u iryazen 
iḥezzmen s řesnaḥ izwaren ɣar zzat u x ḍeffar n Ttabut n SIDI iḍfar uɣezdis aneggaru n řɛeskar, 
am qqimen gguren am ttṣuḍen di řebwaq.                     14     Deg wass wiss tnayen nnḍen ɛawed ict n twařat i 
tendint uca dewřen ɣar řmargeḥ n txuzan. Ammu i ggin setta n wussan.                     15     Deg wass wiss sebɛa, 
imsar, aqa kkaren zic, ɣar tuffut n ṣṣbeḥ, uca nnḍen ammu sebɛa n twařawin i tendint. Deg wass 
nni waha nnḍen i tendint sebɛa n twařawin.                     16     Uca imsar ɣar twařat wiss sebɛa umi ṣuḍen ikeh-
hanen di řebwaq, aqa Yacuɛa inna i řgens “Sɣuyyem, minzi SIDI igga awem tandint deg ufus! 

                    17     Tandint ad tetwaḥarrem i uteḥḥi, tandint d marra min days. Mɣir řqeḥba Raḥab waha d marra 
inni i ɣars iǧan di taddart nnes ad qqimen ddaren, minzi nettat tessnuffar x ireqqasen inni tuɣa 
nessekk.                     18     Ḥḍam ixef nwem zi marra min itwaḥarrmen, maḥend kenniw war teddikkʷirem 
d ayt n řeḥram am teksim ca n min iǧan d řeḥram u ad tarrem řmargeḥ n txuzan n Israyil d 
řeḥram u ad tt tɣeḍřem d arrziyet.                     19     Marra nnuqart d wureɣ d řeqcuɛ n nnḥas d wuzzař, marra 
aya d amqeddas i SIDI uca ad t tessidfem deg wexxam n txubay n SIDI.”                     20     Xas uca isɣuyy řgens 
i umenɣi uca ṣuḍen di řebwaq. Uca imsar umi isřa řgens řḥess n řbuq, aqa řgens yarrez deg 
ict n tɣuyyit deg ujenna u řḥiḍ n tendint ihdem u řgens yudef xas di tendint, kuř ijj n weryaz 
yuyur nican ɣar zzat uca ṭṭfen nitni tandint.                     21     Ḥarrmen marra min iǧan di tendint i řḥukm s 
řeqḍeɛ n ssif, iryazen, timɣarin, iḥramen d iwessura, ayenduz, wuǧi d weɣyuř.                     22     Inna Yacuɛa 
i tnayen n yeryazen nni tuɣa ittbergagen tammurt “Adfem ɣar taddart n temɣart, n řqeḥba, 
u ssuffɣem tamɣart nni ak-d marra min ɣars, am mammec kenniw i d as tejjuǧem.”                     23     Xenni 
udfen ibřiɣen, ibergagen, uca ssuffɣen-dd Raḥab ak-d babas d yemmas d aytmas d marra min 
iǧan nnes. Ssuffɣen marra řaǧ nnes uca ggin asen mani i ɣa qqimen barra i řmargeḥ n txuzan n 
Israyil.                     24     Sscemḍen tandint d marra min days s tmessi. Mɣir nnuqart d wureɣ d řeqcuɛ n nnḥas 
d wuzzař, ssidfen ten ɣar wexxam n txubay di taddart n SIDI.                     25     Řqeḥba Raḥab d řaǧ n taddart n 
babas d marra min iǧan nnes, ijja iten Yacuɛa ad ddaren. U nettat tuɣa tezdeɣ di řwest n Israyil 
ař ass-a, minzi tuɣa tessnuffar x ireqqasen i tuɣa issekk Yacuɛa, ḥima ad bergen tammurt.                     26     Di 
řweqt nni ijjuǧ Yacuɛa, inna “Aryaz nni i ɣa issbedd Ariḥa ɛawed ad yiři itwanɛeř zzat i wudem 
n SIDI. Ad as yegg dsas nnes di tarezzit n umenzu nnes, ad issbedd tiwwura nnes di tarezzit n 
mmis amazuz.”                     27     Ammu i tuɣa SIDI ak-d Yacuɛa, uca řexbar ikka marra tammurt.       

      Ddenb n Ɛaxan     

  7        1       Ayt n Israyil ɣeccen ak-d min iǧan itwaḥarrmen i uteḥḥi. Ɛaxan, mmis n Karmi, mmis n 
Zabdi, mmis n Zaraḥ, zi teqbič n Yahuda, iksi zi min iǧan d řeḥram. Xenni itwassarɣ lɣaḍab 

n SIDI x ayt n Israyil.       
              2     Yacuɛa issekk iryazen zi Ariḥa ɣar Ɛay i iǧan ɣar Bayt-Awin, ɣar ccarq n Bayt-Il. Netta issiweř 
akidsen, inna “Gaɛɛdem, bergagem tammurt!” Iryazen ffɣen u bergagen x Ɛay.                     3     Umi i dd-
ɛeqben ɣar Yacuɛa, nnan as “Nhřa mma igaɛɛed din marra řgens. Ejj ad gaɛɛden din ɛřaḥař 
ařfayn niɣ teřt-ařaf n yeryazen ḥima ad ɣeřben x Ɛay. War ttegg ca ḍḍqeř x marra řgens ḥima ad 
dinni uyuren, minzi nitni aqa-yen di drus.                     4     Ammu i gaɛɛden zi řgens ɛřaḥař teřt-ařaf n yeryazen 
uca nitni arewřen zzat i wudem n yeryazen n Ɛay.                     5     Iryazen n Ɛay nɣin zzaysen setta u-třatin n 
yeryazen uca ḍfaren ten zi zzat n wudem n tewwart ař Cabarim uca ɣeřben xasen deg uhekkʷu. 
Uca ifsiy wuř n řgens, idweř amecnaw aman.       
              6     Yacuɛa icarreg arruḍ nnes, iwḍa x uɣembub nnes ɣar temmurt, zzat i Ttabut n SIDI, ař ǧiřet, 
netta d imɣaren n Israyil. Nitni ssuyusen taɛejjajt x uzeǧif nsen.                    7     Yacuɛa inna “A, Sidi, SIDI, 
mayemmi tejjid řgens-a ad iẓwa L'Urdun, ḥima ad aneɣ tegged deg ufus n ayt n Imuriyyen, 
maḥend ad aneɣ teteḥḥid? Iři, negga ad neqbeř deɣya ad nezdeɣ aɣirin i L'Urdun.”                     8     A Sidi, min 
i ɣa iniɣ, awarni i umi yarra Israyil aɛrur ɣar wudem n řɛedyan nnes maḥend ad yarweř?                     9     Mařa 
ad t sřen ayt n Kenɛan d marra imezdaɣ n temmurt, ad aneɣ qewwaren, ad qeḍɛen isem nneɣ 
zi tammurt. Min i ɣa tegged xenni i yisem nnek ameqqran?”       
              10     Xenni inna SIDI i Yacuɛa “Kkar, mayemmi da tmedded ammu x uɣembub nnek ɣar temmurt? 
                    11     Aqa Israyil ixḍa uca nitni ɛeddan řɛahd inu nni x d asen umureɣ. Ksin ɛawed zi min iǧan 
itwaḥarrmen i lḥukm uca ucaren ɛawed, ssxarrqen tanya uřa ssarsen aya ɣar řeqcuɛ nsen.                     12     X 
uya war zemmaren ayt n Israyil ad qqimen bedden zzat i wudem n řɛedyan nsen. Ad arrin aɛrur 
ɣar wudem n řɛedyan nsen maḥend ad arewřen, minzi nitni dewřen twaḥarrmen i lḥukm. Necc 

war kiwem ttiřiɣ ɛad, mɣir mařa tekksem min iǧan d řeḥram zi řwest nwem.                     13     Kkar, qeddes 
řgens, ad tinid ‘Qeddsem ixef nwem i tiwecca, minzi ammu i iqqar SIDI, AREBBI n Israyil: Aqa 
din ca d řeḥram di řwest nwem, Israyil! War tzemmared ad tessbedded řɛedyan nnek, ař i ɣa 
tekksem min iǧan d řeḥram zi řwest nwem.                     14     Tiwecca ad dd-tqarrbem ɛlaḥsab tiqebbař nwem 
uca xenni ad dd-tqarreb teqbič nni iɛeǧem SIDI ɛlaḥsab tiwacunin nnes u twacunt i ɣa iɛeǧem 
SIDI ad dd-tqarreb ɛlaḥsab řaǧat n tudrin nnes uca řaǧ nni i ɣa iɛeǧem SIDI ad dd-iqarreb ɛlaḥsab 
iryazen ibřiɣen nnes.                     15     Uca ad imsar, wenni iksin min iǧan d řeḥram, ad itwassecmeḍ s tmessi 
ak-d marra min ɣars iǧan, minzi netta iɛedda x řɛahd n SIDI u igga řefḍiḥet di Israyil.’ ”       
              16     Ikkar Yacuɛa zic uca ijja ad dd-isqarreb Israyil taqbič taqbič uca tetwaɛeǧem teqbič n Ya-
huda.                    17     Ijja ad dd-tqarreb twacunt n Yahuda uca tetwaɛeǧem twacunt n Izaraḥiyyen. Xenni ijja 
ad dd-tqarreb twacunt n Izaraḥiyyen, tetwasettef ɛlaḥsab iryazen ibřiɣen nnes uca itwaɛeǧem 
Zabdi.                     18     Netta ijja ad dd-iqarreb řaǧ n taddart nnes, twasettfen ɛlaḥsab iryazen ibřiɣen nnes uca 
itwaɛeǧem Ɛaxan, mmis n Karmi, mmis n Zabdi, zi teqbič n Yahuda.       
              19     Yacuɛa inna i Ɛaxan “A mmi, ewc řɛezz i SIDI, AREBBI n Israyil, u qad it! Ini ayi, min teggid 
cek, war xafi snuffar ca”                     20     Ɛaxan yarra-dd x Yacuɛa, inna “Aqa s tidett, necc xḍiɣ ak-d SIDI, 
AREBBI n Israyil, necc ggiɣ ta d ta.                     21     Necc ẓriɣ jar tkeccaḍt ijj n upartessu izewwqen zi Cinar d 
mitayn n uciql n nnuqart d ict n tbarrat n wureɣ tewzen xemsin n uciql. Necc meẓreɣ daysen 
uca iwyeɣ ten-dd ɣari, aqa-ten di řwest n uqiḍun inu, nnufaren di temmurt, d nnuqart swad-
day.”                     22     Yacuɛa issekk ireqqasen uca nitni uzzřen ɣar uqiḍun, aqa da, řeḥwayej tuɣa-ten nuffa-
ren deg uqiḍun, d nnuqart swadday.                     23     Ksin nitni řeḥwayej nni zi řwest n uqiḍun uca iwyen ten 
ɣar Yacuɛa u ɣar marra ayt n Israyil uca seyyben ten zzat i wudem n SIDI.       
              24     Yacuɛa, d marra Israyil akides, iksi Ɛaxan, mmis n Zaraḥ, uřa d nnuqart d upartessu izewwqen 
d tbarrat n wureɣ d iḥenjiren nnes d yessis nnes d iyenduzen nnes d iɣyař nnes d wuǧi nnes d 
uqiḍun nnes d marra min ɣars uca iwyen ten ɣar řewḍa n teɣzurt n Axur.                     25     Inna Yacuɛa “May-
emmi i d aneɣ teggid di tamara? SIDI ad cek igg di tamara ass-a!” D marra Israyil yarjem it s iẓra 
uca sscemḍen ten s tmessi uca nḍaren xasen iẓra.                     26     Ssbedden xas ijj n uɛurric d ameqqran n 
yeẓra wenni din iǧan ař ass-a. Uca SIDI igga ad dd-iɛqeb řḥaduq n lɣaḍab nnes. X uyenni qqaren 
as i temmurt nni ‘Teɣzurt n Axur’ ɣars ař ass-a.  2     

      Aɣelleb x Ɛay    

  8        1       Xenni inna SIDI i Yacuɛa “War tteggʷed u war tejjed ad iɛgez wuř nnek. Ksi akidek marra 
řgens n řɛeskar, kkar, tuyured ɣar Ɛay! Xzar, necc ggiɣ ajeǧid n Ɛay d řgens nnes d tendint 

nnes d temmurt nnes deg ufus nnek.                     2     Cek ad tegged ak-d Ɛay u ak-d ujeǧid nnes am mammec 
teggid ak-d Ariḥa u ak-d ujeǧid nnes, ad teksim mɣir takeccaḍt d řebhayem waha i yixef nwem. 
Egg deg weɛrur n tendint ijj n řfex.       
              3     Uca ikkar Yacuɛa ak-d marra řgens n řɛeskar ḥima ad igaɛɛed ɣar Ɛay. Ixḍar Yacuɛa teřt-ařaf 
n yeryazen, ayt bu-teɣruḍt imeḥḍen uca issekk iten s ǧiřet                     4     uca yumur iten, inna “Xẓarem, ad 
teggem řfex i tendint, ɣar weɛřuř n tendint. War taggʷjem aṭṭas x tendint u iřim tḥezzmem. 
                    5     Necc ad dd-qarrbeɣ ɣar tendint ak-d marra řgens. Ad imsar mařa ffɣen i umsagar akidneɣ am 
twařat tamezwarut, xenni ad zzaysen narweř zzat i wudem nsen.                     6     Nitni ad aneɣ-dd ḍfaren ɣars 
ař ten-dd nessiggʷej x tendint, minzi nitni ad inin ‘Nitni arewřen zzat i wudem nneɣ am twařat 
tamezwarut.’ Ammu i zzaysen ɣa narweř zzat i wudem nsen.                     7     Xenni kenniw ad tekkarem zi řfex, 
ad teṭṭfem tandint, minzi SIDI, AREBBI nwem, ad tt iwc deg ufus nwem.                     8     Uca ad imsar x minni 
i ɣa tiři teṭṭfem tandint, ad tessarɣem tandint s tmessi. Ad teggem ɛlaḥsab awař n SIDI. Xzarem, 
necc aqa umureɣ kenniw.”       

7:26 ‘Axur’ - min ixs ad yini ‘řeɣben’. 

              9     Yacuɛa issekk iten uca nitni ggin řfex uca qqimen jar Bayt-Il d Ɛay, ɣar řɣarb x Ɛay. Yacuɛa 
issens ǧiřet nni di řwest n řgens.                     10     Tiwecca zic ikkar Yacuɛa. Iḥseb řgens uca igaɛɛed ak-d 
imɣaren n Israyil, zzat i wudem n řgens, ɣar Ɛay.                     11     Marra řgens n řɛeskar, inni kis iǧan, iffeɣ-dd 
uca nitni qarrben-dd uca iwḍen ɣars ař qibač i tendint. Nitni wtin iqiḍan nsen ɣar ccamal n Ɛay. 
Tuɣa din ict n teɣzurt jaras-dd d Ɛay.                     12     Iksi netta ɛřaḥař xemsa-ařaf n yeryazen uca igga asen 
řfex jar Bayt-Il d Ɛay, ɣar řɣarb n tendint.                    13     Ssbedden řgens, zeɛma marra řɛeskar ɣar ccamal 
n tendint, uca aɣezdis aneggaru n řɛeskar ɣar řɣarb n tendint. Yacuɛa iruḥ ǧiřet nni ɣar řwest 
n řewḍa n teɣzurt.       
              14     Umi iẓra aya ujeǧid n Ɛay, qeǧqen uca kkaren zic. Ffɣen iryazen n tendint i umsagar ak-d Is-
rayil, i umenɣi, netta ak-d marra řgens nnes, ɣar wazzay n umenɣi zzat i wudem n Řewḍa. Netta 
maca war issin belli tuɣa ggin as ijj n řfex ɣar awarni weɛur n tendint.                     15     Yacuɛa d marra Israyil 
ggin axmi jjin ixef nsen ad twawten qibač nsen uca arewřen x webrid n řexřa.                     16     Marra řgens i 
tuɣa iǧan di tendint řaɣan ten ḥima ad ten ḍfaren. Ḍfaren Yacuɛa uca dewřen iggʷejen x tendi
nt.                    17     Uřa d ijj n weryaz war iqqim di Ɛay niɣ di Bayt-Il, wenni war dd-iffiɣen ca awarni i Israyil, 
uca nitni jjin tandint tarzem uca qqimen ḍeffaren ayt n Israyil.      
              18     Xenni issiweř SIDI ak-d Yacuɛa “Swiẓẓeḍ aḥric nni deg ufus nnek ɣar Ɛay, minzi necc ad ten 
wceɣ deg ufus nnek.” Xenni isswiẓẓeḍ Yacuɛa aḥric nni deg ufus nnes ɣar tendint.                     19     Xenni ikkar 
uɣezdis aneggaru n řɛeskar deɣya uca bdan ad azzřen uca iwḍen ɣar tendint uca ṭṭfen tt. Ggin 
t s tazřa uca ssekkaren timessi di tendint.                     20     Iryazen n Ɛay nnqeřben uca ẓrin ddexxan yuři 
ɣar ujenna zi tendint. Nitni war zemmaren ad arewřen ɣar da uřa ɣar din, minzi řgens i tuɣa 
yarewřen ɣar řexřa, inneqřeb-dd i umenɣi x wenni ten iḍeffaren.                     21     Yacuɛa d marra ayt n Israyil 
ẓrin belli inni tuɣa rajan di řfex ṭṭfen tandint uca yuři ddexxan zi tendint. Nitni ɛeqben-dd, wtin 
iryazen n Ɛay.                     22     Inni dd-iffɣen zi tendint, ruḥen i umsagar akidsen, ařami nitni, iryazen n Ɛay, 
dewřen di řwest n Israyiliyyen, ina ɣar uɣezdis d ina ɣar uɣezdis nneḍni, uca nitni ɣeřben xasen 
ařami war zzaysen iqqim uřa d ijjen ɛad iddar niɣ izemmar ad yarweř.                     23     Menɛen ajeǧid n Ɛay 
am iddar ɛad u iwyen t ɣar Yacuɛa.      
              24     Umi ayt n Israyil kemmřen ad nɣen marra imezdaɣ n Ɛay, am deg iyyar am di řexřa mani tuɣa 
ten dd-ḍfaren uca twanɣen marra s řeqḍeɛ n ssif, xenni iɛqeb Israyil ɣar Ɛay uca wtin tt s řeqḍeɛ n 
ssif.                     25     Marra inni itwanɣen deg wass nni, iryazen d temɣarin, tuɣa-ten di tenɛac-ařaf, days marra 
iryazen n Ɛay.                     26     Yacuɛa war issehwi afus nnes i isswiẓẓḍen s uḥric ařami tuɣa iḥarrem marra 
imezdaɣ n Ɛay i uteḥḥi.                     27     Iksi Israyil mɣir řebhayem d tkeccaḍt zi tendint nni i yixef nnes ɛlaḥsab 
awař n SIDI, awař nni yumur netta i Yacuɛa.                     28     Issecmeḍ Yacuɛa tandint n Ɛay uca yarra itt d ict n 
arwina i řebda, d ict n řxarbet, ař ass-a.                     29     Netta yuyeř ajeǧid n Ɛay ɣar ict n teḥnact ař tameddit u 
umi teɣři tfuct, yumur Yacuɛa ad kksen arrimet nnes zi teḥnact. Nḍaren tt ɣar wadaf n tewwart n 
tendint u ssbedden xas ijj n uɛurric d ameqqran n yeẓra, i din iǧan ɛad ař ass-a.       

      Aɛaltar x wedrar n Ibal d tɣuri n Ccariɛa                

        30     Xenni ibna Yacuɛa ijj n uɛalṭar i SIDI, AREBBI n Israyil, x wedrar n Ɛibal,                    31     am mammec yumur 
Musa, amsexxar n SIDI, i ayt n Israyil, ɛlaḥsab min yuran deg wedlis itwannḍen n ccariɛa n 
Musa: ijj n uɛalṭar n weẓru qaɛ, war xas imeyyeř s ij n dduzan n wuzzař zi ssa ɣar da. Nitni bexxa-
ren xas tiɣarṣa n tmessi i SIDI. Ɣarṣen ɛawed tiɣarṣa n řehna.                     32     X yeẓra igga netta ict n tiřemt n 
tira n ccariɛa n Musa, tenni yura zzat i wudem n ayt n Israyil.                     33     Marra ayt n Israyil d imɣaren 
d iweqqafen d řquḍat bedden ɣar uɣezdis-a u ɣar uɣezdis nneḍni n Ttabut qibač i ikehhanen zi 
ayt n Lawi inni yarbun Ttabut n Řɛahd n SIDI, am ubarrani am aytbab n temmurt. Azyen zzay-
sen tuɣa zzat n wedrar n Jirizim u azyen nneḍni ɣar zzat n wedrar n Ɛibal, am mammec tuɣa 
yumur Musa, amsexxar n SIDI zic, i ubarek n ayt n Israyil.                     34     Awarni i uya iɣra marra awařen 
n ccariɛa, lbaraka d nneɛřet, ɛlaḥsab marra min yuran deg wedlis itwannḍen n ccariɛa.                     35     Zi 



230

YACUƐA

marra min tuɣa yumur Musa, war iǧi uřa d ijj n wawař, war t iɣri Yacuɛa i marra agraw n řgens 
n Israyil, uřa d timɣarin d iḥenjiren imeẓyanen d ubarrani wenni akidsen iruḥen, tuɣa-ten din.       

      Taḥraymect n Ijibɛuniyyen    

  9        1       Umi marra ijeǧiden, inni yeǧan x uɣezdis-a n L'Urdun, x idurar, di Temmurt Iwaṭan u ɣar 
marra tma n řebḥar ameqqran ɣar zzat n Lubnan: Iḥittiyyen d Imuriyyen d Ikenɛaniyyen 

d Ifariziyyen d Iḥiwiyyen d Iyabusiyyen sřin x man aya, imsar  3                   2     aqa nitni munen x ijj n array 
ḥima ad mmenɣen ak-d Yacuɛa u ak-d Israyil.                     3     Umi imezdaɣ n Jibɛun sřin min tuɣa igga Yacuɛa 
ak-d Ariḥa d Ɛay,                     4     ggin t s teḥraymect. Nitni uyuren deg webrid uca ggin ixef nsen d imsekkan. 
Iwyen tixuncay tibuřay x iɣyař nsen, tixuncay n yiřem tibuřay itwacarrgen u twaxeyyḍent 
ɛawed i binu,                    5     uca qqnen tisiřa d řbari, itwaḍarrfen x iḍaren nsen u yarḍen arruḍ abuřay u marra 
aɣrum n řeɛweč nsen tuɣa yuẓeɣ ittfruruy.       
              6     Uyuren ammu ɣar Yacuɛa di řmargeḥ n txuzan n Jiljal, nnan as i netta u i ayt n Israyil “Neccin 
nusa-dd zeg ict n temmurt tiggʷej. Řexxu xenni, ggem ijj n řɛahd akidneɣ.”                     7     Arrin-dd iryazen n 
Israyil x Iḥiwiyyen “Ad taɣ kenniw tzeddɣem jaraneɣ. Mammec nzemmar ad kidwem negg ijj n 
řɛahd?”                     8     Nitni maca nnan i Yacuɛa “Neccin d imsexxaren nnek.” Xenni inna asen Yacuɛa “Min 
teɛnam kenniw d manis i dd-tusim?”                     9     Nitni arrin-dd xas “Imsexxaren nnek usin-dd zeg ict n 
temmurt tiggʷej aṭṭas di ṭṭweɛ n yisem n SIDI, AREBBI nwem. Minzi neccin nesřa xas řexbar u 
x marra min igga di Miṣra,                     10     d marra min igga netta ak-d ijeǧiden n ayt n Imuriyyen inni yeǧan 
aɣirin i L'Urdun, Siḥun, ajeǧid n Ḥacbun, d Ɛuj, ajeǧid n Bacan nni tuɣa izeddeɣ di Actarut. 
                    11     Uca ssiwřen akidneɣ imɣaren nneɣ d marra imezdaɣ n temmurt, nnan ‘Ṭṭfem řeɛweč deg 
ufus nwem i webrid, uyurem i umsagar akidsen uca ad asen tinim: Neccin d imsexxaren nwem.’ 
Xenni řexxu, ggem akidneɣ ijj n řɛahd.                     12     Aɣrum-a nneɣ da tuɣa ɛad iḥma umi t-idd akidneɣ 
neksi zi tudrin nneɣ d řeɛweč deg wass ařami i ɣarwem-dd neṭṭef abrid. Řexxu, xzarem aqa-t 
yuẓeɣ idweř ittfruruy.                    13     Uřa d tixuncay n yiřem n binu nni i neccur, tuɣa-tent d jdid, maca xza-
rem, řexxu feǧqent. Aqa d arruḍ nneɣ d tsiřa nneɣ ḥfant s webrid i iggʷejen s waṭṭas.”                     14     Xenni 
ksin iryazen n Israyil zi řeɛweč. War mcawaren aqemmum n SIDI.                     15     Uca igga Yacuɛa akidsen 
řehna u igga akidsen ijj n řɛahd, ad ten yejj ad ddaren uca uřa d imeqqranen n tmesmunt jjuǧen 
asen.       

              16     Awarni i třata n wussan, awarni umi tuɣa i d asen wcin řɛahd, sřan nitni belli aqa d imqar-
rben nnes, u aqa zeddɣen di řwest nsen.                     17     Minzi ayt n Israyil kksen iqiḍan nsen uca iwḍen ɣar 
tneddam nsen deg wass wiss třata. Tuɣa tineddam nsen Jibɛun d Kafira d Ba’irut d Qaryat-
Yaɛarim.                     18     Ayt n Israyil war ten wtin ca, minzi izeǧifen n tmesmunt tuɣa jjuǧen asen aya ɣar 
SIDI, AREBBI n Israyil. S uyenni i teqqim marra tmesmunt tmuɣmuɣ x imeqqranen.                     19     Xenni 
nnan marra imeqqranen n tmesmunt “Neccin nejjuǧ asen aya ɣar SIDI, AREBBI n Israyil. X 
uyenni war nzemmar ad ten nḥaḍa.                    20     Ittxeṣṣa ad nkemmeř tjaǧit-a u ad ten nejj ad ddaren, 
maḥend war xaneɣ-dd iweṭṭi ufugem di ssibbet n tjaǧit nni i d asen negga.                    21     Imeqqranen nnan 
asen “Ad qqimen ddaren uca ad dewřen d inezdamen d inuyam i marra tamesmunt am mam-
mec i d asen t nnan izeǧifen.”       
              22     Iřaɣa iten Yacuɛa, inna “Mayemmi xaneɣ tcemtem, tennam ‘Neccin nzeddeɣ ɣar řaggʷaj s 
waṭṭas xawem’, waxxa kenniw tzeddɣem di řwest n temmurt nneɣ?                     23     Řexxu xenni, kenniw 
tetwaneɛřem. War zzaywem itwakkes, ad tiřim d imsexxaren, inezdamen d inuyam i taddart n 
AREBBI inu.”  4                   24     Nitni arrin x Yacuɛa, nnan “I imsexxaren nnek itwanna nican, belli SIDI, AREBBI 

9:1 ‘řebḥar ameqqran’ - niɣ ‘ill ameqqran’. Řebḥar-a qqaren as di Arif ‘řebḥar ameẓyan’ u isem nnes d jdid aqa-t ‘ill 
agrakal’. 
9:23 ‘War zzaywem itwakkes ad tiřim d isemɣan’ - s Tɛibranit ‘War zzaywem itwaqeṣṣ ismeɣ’. 

nwem, yumur amsexxar nnes Musa, aqa netta ad awem iwca marra tammurt uca ad ihellek 
marra imezdaɣ n temmurt zzat i tiṭṭawin nwem, xenni tuɣa neggʷed aṭṭas x tudart nneɣ zzat i 
wudem nwem. X uyenni i negga neccin aya.  5                   25     Řexxu xenni, xzar, aqa-neɣ deg ufus nnek. Egg 
akidneɣ min tetwařid iṣbeḥ d min iǧan nican di tiṭṭawin nnek ḥima ad zzayneɣ tegged.”                     26     Uca 
ammu i zzaysen igga uca netta issenjem iten zeg ufus n ayt n Israyil, ařami nitni war ten nɣin 
ca.                     27     Deg wass nni simant nnes igga iten Yacuɛa d inezdamen d inuyam i tmesmunt u i uɛalṭar 
n SIDI, ař ass-a, deg wemcan nni i ɣa ixḍar netta.       

      Amenɣi ɣar Jibɛun        

    10     1       Imsar, umi Aduni-Ṣadaq, ajeǧid n Urcalim isřa, aqa Yacuɛa tuɣa iṭṭef Ɛay, iḥarrem tt i 
lḥukm uca aqa igga ak-d Ɛay d ajeǧid nnes am tuɣa igga ak-d Ariḥa u ak-d ujeǧid nnes u 

aqa imezdaɣ n Jibɛun ggin řehna ak-d ayt n Israyil u zedɣen di řwest nsen,                     2     aqa nitni ggʷeden 
aṭṭas, minzi Jibɛun tuɣa d ict n tendint temɣar, umi tuɣa-tt d icten zi jar tneddam n tgeldit. 
Tuɣa-tt temɣar x Ɛay u marra iryazen nnes tuɣa-ten ayt bu-teɣruḍt.                     3     Issekk Aduni-Zedek, 
ajeǧid n Urcalim, imsekkan ɣar Huham, ajeǧid n Ḥibrun, ɣar Fir’am, ajeǧid n Yarmut, ɣar Yafiɛ, 
ajeǧid n Laxic u ɣar Dabir, ajeǧid n Ɛajlun, inna                     4     “Gaɛɛdem-dd ɣari u tewcem ayi afus, ḥima ad 
newwet Jibɛun, minzi tegga řehna ak-d Yacuɛa u ak-d ayt n Israyil.”                     5     Nitni munen uca gaɛɛden: 
xemsa n ijeǧiden n Imuriyyen, ajeǧid n Urcalim, ajeǧid n Ḥibrun, ajeǧid n Yarmut, ajeǧid n 
Ɛajlun, nitni d marra řɛeskar nsen uca nnḍen i Jibɛun uca kkaren mmenɣen akides.      
              6     Ssekken iryazen n Jibɛun areqqas i Yacuɛa, ɣar řmargeḥ n txuzan di Jiljal, uca nnan “War 
semmeḥ ifassen nnek deg imsexxaren nnek, as-dd deɣya ɣarneɣ, senjem aneɣ d tewced aneɣ 
afus, minzi marra ijeǧiden n ayt n Imuriyyen, inni i izeddɣen deg idurar, aqa munen xaneɣ.”       
              7     Xenni igaɛɛed-dd Yacuɛa zi Jiljal, netta d marra řgens n řɛeskar akides d marra ayt bu-teɣruḍt 
imeḥḍen.                     8     Minzi SIDI inna i Yacuɛa “War tteggʷed ca zzaysen, minzi wciɣ ten deg ufus nnek. 
Uřa d ijj zzaysen war izemmar ad ibedd zzat i wudem nnek.”                     9     Yacuɛa ihwa-dd xasen s řɣefřet. 
Igaɛɛaden-dd zi Jiljal ǧiřet am tekmeř.                     10     SIDI issnexřeɛ iten zzat i wudem n Israyil uca igga 
asen ijj n weɣḍar d ameqqran ɣar Jibɛun uca netta iḍfar iten x webrid ittgaɛɛaden ɣar Bayt-
Ḥurun uca iwwet iten ař ṭṭarf n Ɛaziqqa d Maqida.                     11     Imsar umi nitni arewřen zzat i wudem n 
Israyil deg uhekkʷu ɣar Bayt-Ḥurun, aqa SIDI inḍar xasen iẓra d imeqqranen zeg ujenna ɣars ař 
Ɛaziqqa uca mmuten. Inni immuten s yeẓra n tebrurri ktar zeg inni i itwanɣen s ssif s ifassen 
n ayt n Israyil.       
              12     Xenni issiweř Yacuɛa ak-d SIDI, deg wass umi isellem SIDI Imuriyyen zzat i wudem n ayt n 
Israyil, inna zzat i tiṭṭawin n Israyiliyyen “A tafuct, bedd ɣar Jibɛun, a ayur, bedd ɣar řewḍa n 
teɣzurt n Ayalun”                     13     Uca tafuct tbedd d uyur iqqim ibedd ařami yuɣa řgens tasɣart x řɛedyan 
nnes. Ma war itwari man aya deg wedlis n umsegged? Tafuct tbedd di řwest n ujenna u war 
tqeǧeq ad tɣeǧi, ɛřayen ijj n wass ikmeř.                     14     War din iǧi uřa d ijj n wass am wanita, war imsar zic 
uřa awarni as, min di tuɣa isřa SIDI ɣar tmijja n yijj n weryaz ammu, minzi SIDI tuɣa immneɣ di 
ṭṭweɛ n Israyil.                     15     Xenni iɛqeb-dd Yacuɛa d marra Israyil akides, ɣar řmargeḥ n txuzan di Jiljal.      

              16     Xemsa n ijeǧiden nni arewřen uca nnufaren deg ifri ɣar Maqqida.                     17     Itwanna man aya i Yacuɛa, 
nnan “Aqa twafen xemsa n ijeǧiden. Nitni nnuffaren deg ifri ɣar Maqqida.                     18     Xenni inna Yacuɛa 
“Seqnunniyem tiṣuḍar d timeqqranin x uqemmum n ifri uca ssbeddem iryazen xasen, ḥima ad 
xasen ɛessen.                     19     Kenniw s yixef nwem maca war tettɣiman din. Ad teḍfarem řɛedyan nwem, ad 
tewtem aɣezdis aneggaru nsen. War ten tejjam ad adfen ɣar tneddam nsen, minzi SIDI, AREBBI 
nwem, igga awem ten deg ufus nwem.”                    20     Umi i d asen igga Yacuɛa d ayt n Israyil ict n tecti d 

9:24 ‘x tudart nneɣ’ - s Tɛibranit ‘x řeɛmur nneɣ’. 

tameqqrant ařami twaqḍan nitni uca inni iqqimen ddaren ɛad iwḍen-dd ɣar tneddam ifaryen 
s iɣebrawen,                     21     yareggʷeḥ marra řgens di řehna ɣar Yacuɛa di řmargeḥ n txuzan, ɣar Maqqida. 
Uřa d ijj war izɛim ad issenhez iřes nnes x ayt n Israyil.       
              22     Xenni inna Yacuɛa “Arzmem aqemmum n ifri uca awyem-dd xemsa n ijeǧiden nni zeg ifri ɣari 
da!”                     23     Nitni ggin t ammu, ssuffɣen-dd xemsa n ijeǧiden zeg ifri ɣars: ajeǧid n Urcalim, ajeǧid n 
Ḥibrun, ajeǧid n Yarmut, ajeǧid n Laxic d ujeǧid n Ɛajlun.                    24     Umi dd-ssuffɣen nitni ijeǧiden nni 
ɣar Yacuɛa, iřaɣa Yacuɛa marra iryazen n Israyil uca inna i ikumandaren x Iɛeskariyyen nni 
tuɣa akides iruḥen “Qarrbem-dd uca sarsem iḍaren nwen x tmejjarin n ijeǧiden-a.” Qarrben-dd 
nitni uca ssarsen iḍaren x timejjarin nsen.                     25     Xenni inna asen Yacuɛa “War tteggʷdem ca u war 
tejjed ad iɛqez wuř nnek, iřim d iryazen u iřim tmeḥḍem, minzi ammu i ɣa igg SIDI ak-d marra 
řɛedyan nwem, inni ak-d tettmenɣam.”                     26     Iwwet iten Yacuɛa uca inɣa iten. Yayeř iten ɣar xem-
sa n tḥenya uca qqimen ayřen ɣar tḥenya ařami d tameddit.                    27     Imsar ɣar řweqt n uɣeǧay n tfuct, 
issekk Yacuɛa ad ten-idd kksen zi tḥenya, ad ten ndaren deg ifri i di tuɣa nnuffaren. Xenni ggin 
tiṣuḍar d timeqqranin ɣar uqemmum n ifri, inni din iǧan ař ass-a.                     28     Deg wass nni iṭṭef Yacuɛa 
Maqqida uca iwwet itt s řeqḍeɛ n ssif uřa d ajeǧid nnes. Iḥarrem inni i days iǧan uřa d marra 
řeɛmur i uteḥḥi, war ijji uřa d ijj ad iddar uca igga ak-d ujeǧid n Maqqida, am mammec tuɣa 
igga ak-d ujeǧid n Ariḥa.                     29     Xenni iẓwa Yacuɛa ak-d marra ayt n Israyil zi Maqqida ɣar Libna uca 
immneɣ ak-d Libna.                     30     Uca SIDI iwca itt deg ufus n Israyil, ak-d ujeǧid nnes. Iwwet itt s řeqḍeɛ n 
ssif ak-d marra řeɛmar i days iǧan, war ijji ad days iddar uřa d ijj uca igga ak-d ujeǧid nnes am 
mammec tuɣa igga ak-d ujeǧid n Ariḥa.       
              31     Xenni iẓwa Yacuɛa zi Libna ɣar Laxic d marra Israyil akides uca inneḍ as-dd i tendint uca 
immneɣ akides.                     32     SIDI iwca Laxic deg ufus n Israyil uca iṭṭef itt deg wass wiss tnayen uca iwwet 
itt s řeqḍeɛ n ssif ak-d marra řeɛmar i days iǧan, ammu nican am mammec tuɣa itt igga ak-d 
Libna.                     33     Xenni igaɛɛed Huram, ajeǧid n Jazar, maḥend ad iɛawen Laxic, maca Yacuɛa iwwet itt 
d řgens nnes ařami war iqqim uřa d ijj iddar.       
              34     Yacuɛa iẓwa zi Laxic ɣar Ɛajlun d marra Israyil akides uca nnḍen as-dd uca mmenɣen akides. 
                    35     Ṭṭfen tt deg wass nni uca wtin tt s řeqḍeɛ n ssif uca deg wass nni iḥarrem marra řeɛmar 
iddaren i days iǧan i uteḥḥi, ammu nican am mammec tuɣa igga ak-d Laxic.       
              36     Iẓwa Yacuɛa zi Ɛajlun ɣar Ḥibrun d marra Israyil akides uca mmenɣen akides.                     37     Nitni ṭṭfen tt 
uca wtin tt s řeqḍeɛ n ssif, ajeǧid nnes d marra tineddam nnes ak-d marra řeɛmar i days iǧan. 
War ijji uřa d ijj iddar, ammu nican am mammec tuɣa igga ak-d Ɛajlun uca iḥarrem itt i uteḥḥi 
ak-d marra řeɛmar i days iǧan.       
              38     Uca idweř-dd Yacuɛa ɣar Dabir d marra Israyil akides uca immneɣ akides.                     39     Netta iṭṭef itt 
u nitni wtin ajeǧid nnes d marra tineddam nnes s řeqḍeɛ n ssif uca ḥarrmen marra řeɛmar 
iddaren i days iǧan i uteḥḥi uca netta war ijji uřa d ijj iddar. Am mammec tuɣa igga netta ak-d 
Ḥibrun, ammu igga ɛawed ak-d Dabir u ak-d ujeǧid nnes igga am tuɣa igga ak-d ujeǧid n Libna. 
                    40     Ammu i iɣřeb Yacuɛa x marra tammurt, idurar d Temmurt n Ljanub d Temmurt Iwaṭan, d 
marra ijeǧiden nsen. War ijji uřa d ijj iddar. Marra min tuɣa ittarran nnefs, iḥarrem it i uteḥḥi, 
am mammec tuɣa i d as yumur SIDI AREBBI n Israyil.                     41     Yacuɛa iwwet iten zi Qadac-Barniɛ ař 
Ɣazza u ammu uřa d marra tammurt n Jucan, ař Jibɛun.                     42     Iṭṭef Yacuɛa ijeǧiden-a d temmurt 
nsen s ict n tecti, minzi SIDI, AREBBI n Israyil, immneɣ di ṭṭweɛ n Israyil.                    43     Xenni iɛqeb Yacuɛa 
ɣar řmargeḥ n txuzan di Jiljal d marra Israyil akides.       

      Amenɣi ḍidd i ujeǧid Yabin d ijeǧiden nni akis iǧan        

    11     1       Umi Yabin, ajeǧid n Ḥaṣur, isřa aya, issekk ɣar Yubab, ajeǧid n Madun, ɣar ujeǧid n 
Cimrun, ɣar ujeǧid n Akcaf,                     2     u ɣar ijeǧiden inni tuɣa izeddɣen ɣar ccamal x idurar 

u di Řewḍa ɣar ljanub zi Kinnarut u di Temmurt Iwaṭan u x tiwririn n Dur ɣar řɣarb,                     3     ɣar 
Ikenɛaniyyen di ccarq d řɣarb u ɣar Imuriyyen, Iḥittiyyen d Ifiriziyyen d Iyabusiyyen deg 
idurar u ɣar Iḥiwiyyen, ɣar uḍar n wedrar n Hirmun di temmurt n Miṣfa.                     4     Uca ffɣen-dd s marra 
řɛeskarat nsen akidsen, ijj n ubarra ameqqran n řgens, am ijdi ɣar tma n řebḥar, anect aṭṭas, 
uca arni ɣars aṭṭas s waṭṭas n iysan d ikarruten.                     5     Marra ijeǧiden-a řaɣan-dd xasen uca usin-dd, 
wtin iqiḍan nsen jmiɛ ɣar waman n Mayrum i umenɣi ḍidd i Israyil.      
              6     Inna SIDI i Yacuɛa “War zzaysen tteggʷed, minzi tiwecca ɣar řweqt ammu řexxu ad ten ggeɣ 
twaɣeřben marra zzat i wudem n Israyil. Cek ad tqessem iḍaren n iysan nsen uca ad tesscemḍed 
ikarruten nsen di tmessi.”       
              7     Yacuɛa s marra řɛeskar, iffeɣ-dd ɣarsen s ict n řɣefřet ɣar waman n Mayrum uca wḍan-dd 
xasen.                     8     SIDI igga iten deg ufus n Israyil uca nitni wtin ten, ḍfaren ten ɣars ař Ṣidun-Ameqqran 
d Misrafut-Mayim d ɣars ař taysart n Miṣfa ɣar ccarq. Nitni qḍan ten ařami war zzaysen iqqim 
uřa d ijj iddar.                     9     Yacuɛa igga akidsen am mammec d as inna SIDI. Netta iqess iḍaren n iysan nsen 
uca issecmeḍ ikarruten nsen s tmessi.       
              10     Di řweqt nni iɛqeb Yacuɛa uca iṭṭef Ḥaṣur uca iwta ajeǧid nnes s řeqḍeɛ n ssif, minzi Ḥaṣur 
tuɣa-t qbeř d azeǧif x marra tigeldawin-a.                     11     Wtin marra řeɛmar iddaren nni days iǧan s řeqḍeɛ n 
ssif uca ḥarrmen ten i uteḥḥi. War iqqim walu zi marra min ittarran nnefs uca issecmeḍ Ḥaṣur s 
tmessi.                    12     Iṭṭef Yacuɛa marra tineddam n ijeǧiden-a s marra ijeǧiden nsen uca iwta iten s řeqḍeɛ 
n ssif uca iḥarrem iten i lḥukm, am mammec tuɣa yumur Musa, amsexxar n SIDI.                     13     Marra tined-
dam nni ibedden x tiwririn war tent sscemḍen Israyiliyyen s tmessi, mɣir Ḥaṣur umi issecmeḍ 
Yacuɛa s tmessi.                     14     Keccḍen ayt n Israyil marra takeccaḍt n tneddam d řebhayem i ixef nsen. 
Nɣin maca marra iwdan s řeqḍeɛ n ssif, ařami ten teḥḥan. Marra min ittaran nnefs, war zzayes 
jjin uřa d ijj iqqim ad iddar.      

      Lista n marra min iṭṭef Yacuɛa n temmurt n Kenɛan                

        15     Am mmmec tuɣa yumur SIDI i umsexxar nnes Musa, u am mammec yumur Musa i Yacuɛa, 
uca ammu it igga Yacuɛa. Netta war ismiḥ uřa deg ijj n wawař zi marra awařen i yumur SIDI 
i Musa.                     16     Ammu iṭṭef Yacuɛa marra tammurt nni, idurar d marra Tammurt n Ljanub d marra 
tammurt n Jucan d Temmurt Iwaṭan d Řewḍa d idurar n Israyil d řwaṭa nnes,                     17     marra tammurt 
zeg wedrar n Halak, wenni isgaɛɛaden ɣar Saɛir ɣars ař Baɛl-Jad, di teysart n Lubnan, swadday 
i wedrar n Ḥirmun. Marra ijeǧiden nsen iḥebbes iten, iwta iten uca inɣa iten.                     18     Aṭṭas n wussan 
i yiwi Yacuɛa ittmenɣa ak-d marra ijeǧiden-a.                     19     War iǧi uřa d ict n tendint i iggin řehna ak-d 
ayt n Israyil, mɣir Iḥiwiyyen, inni i tuɣa izeddɣen di Jibɛun. Marra carcent deg umenɣi.                     20     Minzi 
SIDI tuɣa igga ad isseqseḥ uř nsen ař dd ɣa ffɣen ad mmenɣen ak-d Israyil, ḥima ad ten iḥarrem 
i lḥukm, war xasen yareḥḥem, ḥima ad ten iqḍa, am mammec tuɣa yumur SIDI i Musa.       
              21     Di řweqt nni iffeɣ Yacuɛa uca iteḥḥa Iɛanaqiyyen zi temmurt n idurar, zi Ḥibrun, zi Dabir, zi 
Ɛanab, zi marra idurar n Yahuda u zi marra tammurt n idurar n Israyil. Yacuɛa iḥarrem iten 
i lḥukm ak-d tneddam nsen.                     22     Di temmurt n ayt Israyil war qqimen ɛad Iɛanaqiyyen, qqimen 
mɣir di Ɣazza, Jat d Acdud.       
              23     Iṭṭef Yacuɛa marra tammurt nni, am mammec marra min tuɣa issiweř SIDI ɣar Musa, uca 
Yacuɛa iwca itt d řwart i Israyil ɛlaḥsab tarbiɛin n tqebbař nsen. Xenni tuɣa tammurt tareyyeḥ 
zeg umenɣi.       

      Waḥd u třatin n ijeǧiden inni itwaɣeřben        

    12     1       Ina d ijeǧiden n temmurt, inni itwawten zeg ayt n Israyil uca xenni ṭṭfen nitni tammurt 
nsen d řwart, aɣirin i L'Urdun zi manis i d tneqqar tfuct, zi teɣzart n Arnun ɣars ař idurar 

n Ḥirmun d marra Řewḍa di ccarq.       
              2     Siḥun, ajeǧid n Imuriyyen, wenni i tuɣa izeddɣen di Ḥacbun, netta iḥkem x jwayeh zi Ɛaruɛir 
ɣar tma n teɣzart n Arnun, ɣar řwest n teɣzart u x wezyen n Jilɛad ɣars ař tiɣzart n Yabbuq, 
aqa-t d aymir n ayt n Ɛammun                     3     u x Řewḍa ɣars ař řebḥar n Kinnarut di ccarq u ɣars ař řebḥar 
n Řewḍa, Řebḥar Ameǧaḥ, di ccarq, abrid n Bayt-Yacimut, u zi ljanub ař swadday i teysarin n 
Fisja,       
              4     d temmurt n Ɛuj, ajeǧid n Bacan, wenni iǧan zi min iqqimen zeg Irafawiyyen, inni d jwaheř, i 
tuɣa izeddɣen di Actarut d Idraɛi.                     5     Netta iḥkem x idurar n Ḥirmun, x Salxa u x marra Bacan 
ɣars ař weymir n Ijacuriyyen d Imaɛkiyyen u x wezyen n Jilɛad ɣars ař tammurt n Siḥun, ajeǧid 
n Ḥacbun.                     6     Musa, amsexxar n SIDI, ak-d ayt n Israyil, tuɣa wtin ten u Musa, amsexxar n SIDI, 
tuɣa iwca tammurt i Irubiniyyen d Ijadiyyen u i wezyen n teqbič n Manassi.       

              7     Ina d ijeǧiden n temmurt inni i tuɣa itwawten zi Yacuɛa d ayt n Israyil, ɣar ṭṭarf-a n L'Urdun 
di lɣarb, zi Baɛl-Jad di teysart n Lubnan ɣars ař adrar aqeccar wenni issgaɛɛden ɣar Saɛir. 
Uca Yacuɛa iwca itt d řwart i tqebbař n Israyil ɛlaḥsab tarbiɛin nsen.                     8     Deg idurar u di Tem-
murt Iwaṭan u di Řewḍa u di teysarin u di řexřa u di Temmurt n Ljanub: Iḥittiyyen, Imuriyyen, 
Ikenɛaniyyen, Ifariziyyen, Iḥiwiyyen d Iyabusiyyen.       
              9     Ajeǧid n Ariḥa: d ijj. Ajeǧid n Ɛay i iǧan ɣar uɣezdis n Bayt-Il: d ijj.       
              10     Ajeǧid n Urcalim: d ijj. Ajeǧid n Ḥibrun: d ijj.       
              11     Ajeǧid n Yarmut: d ijj. Ajeǧid n Laxic: d ijj.       
              12     Ajeǧid n Ɛajlun: d ijj. Ajeǧid n Jazar: d ijj.      
              13     Ajeǧid n Dabir: d ijj. Ajeǧid n Jadar: d ijj.       
              14     Ajeǧid n Ḥurma: d ijj. Ajeǧid n Ɛarad: d ijj.       
              15     Ajeǧid n Libna: d ijj. Ajeǧid n Ɛadullam: d ijj.       
              16     Ajeǧid n Maqqida: d ijj. Ajeǧid n Bayt-Il: d ijj.       
              17     Ajeǧid n Taffuḥa: d ijj. Ajeǧid n Ḥafar: d ijj.       
              18     Ajeǧid n Afiq: d ijj. Ajeǧid n Laccarun: d ijj.       
              19     Ajeǧid n Madun: d ijj. Ajeǧid n Ḥaṣur: d ijj.       
              20     Ajeǧid n Cimran-Mara’un: d ijj. Ajeǧid n Akcaf: d ijj.      
              21     Ajeǧid n Taɛnak: d ijj. Ajeǧid n Majiddu: d ijj.       
              22     Ajeǧid n Qadac: d ijj. Ajeǧid n Yuqnaɛam ɣar Karmal: d ijj.      
              23     Ajeǧid n Dur x tiwririn ɣar Dur: d ijj. Ajeǧid n Juyim di Jiljal: d ijj.       
              24     Ajeǧid n Tirṣa: d ijj. Marra ijeǧiden-a aqa-ten di waḥit u-třatin.       

      SIDI issiweř ak-d Yacuɛa        

    13     1       Umi tuɣa Yacuɛa d awessar uca imɣar deg wussan n tudart nnes, inna as SIDI “Cek 
tewsared u temɣared deg wussan uca ɛad teqqim aṭṭas n temmurt maḥend ad tt teksid d 

řwart.                     2     Ta d tammurt iqqimen: marra iduwwaren n Ifilisṭiniyyen u marra n Ijacuriyyen,                     3     zeg 
yeɣzar n Ciḥur nni issizzřen zzat i wudem n Miṣra, ař aymir n Ɛiqrun di ccamal nni itwaḥseb-dd 
d tammurt n Ikenɛaniyyen, days xemsa n řbacat n Ifilisṭiniyyen, Aɣazi d Acdudi d Acqaluni d 
Ajitti d Aɛaqruni uřa d Iɛawiyyen.                     4     Zi ljanub marra tammurt n Ikenɛaniyyen d Muɣara tenni 
n Iṣiduniyyen, ɣars ař Afiq u ɣars ař weymir n Imuriyyen                     5     uca xenni tammurt n Ijibliyyen d 
marra Lubnan manis i d tneqqar tfuct, zi Baɛl-Jad swadday i wedrar n Ḥirmun ɣars ař Libu-

Ḥamat,                     6     marra inni izeddɣen di jwayeh zeg idurar n Lubnan ɣars ař Misrafut-Mayim, marra 
Iṣiduniyyen, necc ad xasen aẓẓřeɣ zzat i wudem n ayt n Israyil. Egg maca tammurt d řwart i 
Israyil, am mammec d ac umureɣ.       

      Tasɣart n Rubin, n Jad u i wezyen n teqbič n Manassi                 

        7     Řexxu xenni, bḍa tammurt-a d řwart jar tesɛa n tqebbař d wezyen n teqbič n Manassi,                     8     ak-d 
wenni ksin Irubiniyyen d Ijadiyyen tasɣart n řwart nsen nni i d asen iwca Musa ɣar ujemmaḍ 
n L'Urdun di ccarq, am mammec d asen tt iwca Musa, amsexxar n SIDI:                     9     zi Aruɛir i iǧan x tma 
n Arnun d tendint i iǧan ɣar řwest n teɣzart d marra řwaṭa yuɛřan zi Miydaba ař Dibun,                     10     d 
marra tineddam n Siḥun, ajeǧid n Imuriyyen, wenni i tuɣa iḥekkmen di Ḥacbun, ař aymir n 
ayt n Ɛammun                     11     uřa d Jilɛad d temmurt n Ijacuriyyen d Imaɛkiyyen d marra idurar n Ḥirmun d 
marra Bacan ɣars ař Salxa,                     12     marra tageldit n Ɛuj, di Bacan, wenni tuɣa iḥekkmen di Actarut d 
Idraɛi. Netta tuɣa iqqim zi řbaqiyyet n Irafawiyyen nni i tuɣa iwta iten Musa uca yuẓẓeř xasen 
zi tesɣart nsen.                     13     Maca ayt n Israyil war uẓẓřen x ayt n Ijicuriyyen d Imaɛkiyyen zi tesɣart nsen. 
Jacur d Maɛki qqimen zeddɣen di řwest n ayt n Israyil ař ass-a.                     14     I teqbič n Lawi waha umi i war 
iwci tasɣart. Tiɣarṣa n tmessi n SIDI, AREBBI n Israyil, d tasɣart nnes, am mammec tuɣa i d as 
issiweř netta.       

              15     Iwca Musa i teqbič n ayt n Rubin tasɣart nsen, ɛlaḥsab tiwacunin nsen.                     16     I nitni umi dd-tekkar 
temmurt n Aruɛir, tenni i iǧan ɣar tma n teɣzart n Arnun ak-d tendint nni iǧan ɣar řwest n 
teɣzart d marra řwaṭa yuɛřan ař Midiba.                     17     Ḥacbun d marra tineddam nnes nni iǧan x řwaṭa 
yuɛřan, Dibun, Bamut-Baɛl d Bayt-Baɛl-Maɛun                     18     d Yahṣa d Qadimut d Mayfaɛa                     19     d Qiryatayim d 
Sibma d Ṣarat-Ha-Cahar x wedrar n řewḍa n teɣzurt,  6                   20     d Bayt-Faɣur d tisawnin n Fisja d Bayt-
Yacimut.                     21     Marra tineddam x řwaṭa yuɛřan d marra tageldit n Siḥun, ajeǧid n Imuriyyen, inni 
i tuɣa iḥekkmen di Ḥacbun, wenni i xef iɣřeb Musa am iɣřeb uřa x řḥukkam n Midyan, Awi d 
Raqam d Ṣur d Ḥur d Rabaɛ, inni d ayt n tzemmar n Ṣihun, imezdaɣ n temmurt.                     22     Sennej i marra 
inni itwanɣen di garra, nɣin ayt n Israyil ɛawed Balɛam, mmis n Faɣur, agezzan, s řeqḍeɛ n ssif. 
                    23     Tuɣa L'Urdun ak-d jwayeh nnes d aymir n ayt n Rubin. Ta d tasɣart n ayt n Rubin ɛlaḥsab 
tiwacunin nsen, tineddam ak-d dcurat nsen.       
              24     Iwca Musa i teqbič n Jad, i ayt n Jad, tasɣart nsen, ɛlaḥsab tiwacunin nsen.                     25     I nitni umi dd-tek-
kar temmurt n Yaɛazir d marra tineddam n Jilɛad d wezyen n temmurt n ayt n Ɛammun ɣars ař 
Aruɛir nni iǧan zzat i wudem n Rabba,                     26     zi Ḥacbun ař Ramat-Miṣfa d Buṭunim u zi Maḥanayim 
ɣars ař tammurt n Dabir,                     27     u di řewḍa n teɣzurt, Bayt-Haram d Bayt-Nimra d Sukkut d Ṣafun 
d řbaqiyyet n tgeldit n Siḥun, ajeǧid n Hacbun, L'Urdun d jwayeh nnes ař aneggar n řebḥar n 
Kinnarat ɣar ujemmaḍ n L'Urdun ɣar ccarq.                     28     Ta d tasɣart n ayt n Jad, ɛlaḥsab twacunin nsen: 
tineddam d dcurat nnes.       
              29     Iwca Musa i wezyen n teqbič n Manassi tasɣart nsen. Tekkar as-dd i wezyen n teqbič n Manassi, 
ɛlaḥsab tiwacunin nsen.                     30     Tuɣa tammurt nsen zi Maḥanayim: marra Bacan, marra tageldit n 
Ɛuj, ajeǧid n Bacan, d marra dcurat n Ya’ir nni iǧan di Bacan,                     31     d wezyen n Jilɛad d Actarut 
d Idriɛi, tineddam n tgeldit n Ɛuj di Bacan, kkaren-dd i tarwa n Maxir, mmis n Manassi, aqa i 
wezyen n tarwa n Maxir, ɛlaḥsab tiwacunin nsen.                     32     Tina d jwayeh i tuɣa ibḍa Musa d řwart di 
řewḍat n Mu’ab, ɣar ujemmaḍ n L'Urdun ɣar Ariḥa, ɣar ccarq.       
              33     Maca i teqbič n Lawi war d as iwci Musa ca tasɣart. SIDI, AREBBI n Israyil d tasɣart nsen, am 
mammec tuɣa akidsen issiweř.       

13:19 ‘Qiryatayim’ - ixs ad yini ‘tnayen n tneddam’. 

      Abeṭṭu n temmurt ɣar ujemmaḍ n iɣzar n Lurdun         

    14     1       Tina d tseqqar i ṭṭfen ayt n Israyil di temmurt n Kenɛan, tinni i d asen ibḍa d řwart 
ukehhan Aliɛazar d Yacuɛa, mmis n Nun, d izeǧifen n tudrin n ibabaten n tqebbař n ayt 

n Israyil.                     2     S tqedduḥt ṭṭfen marra tasɣart nsen, am mammec yumur SIDI s ufus n Musa zi jjihet 
n tesɛa n tqebbař d wezyen n teqbič.                     3     Maɣar Musa tuɣa iwca i tnayen n tqebbař d wezyen n 
teqbič ict n tesɣart aɣirin i L'Urdun, maca i Ilawiyyen war d asen iwci ca tasɣart di řwest nsen. 
                    4     Aqa ayt n Yusuf ggin tnayen n tqebbař, Manassi d Ifrayim, u i ayt n Lawi war d as wcin ca 
tasɣart di temmurt maca mɣir tineddam i tzeddiɣt d min iǧan zzatsent n ddmani n tarewsa i 
řebhayem u i min ɣarsen iǧan.                     5     Am mammec tuɣa yumur SIDI i Musa, ammu i ggin ayt n Israyl 
uca bḍan tammurt.       
              6     Xenni qarrben-dd ayt n Yahuda ɣar Yacuɛa di Jiljal. D Kalib, mmis n Yifunni, Aqinizi, inna as 
“Cek tessned min xafi d xak inna SIDI i Musa, aryaz n AREBBI, di Qadac-Barniɛ.                     7     Necc tuɣa 
ɣari arebɛin n iseggʷusa, umi i d ayi issekk Musa, amsexxar n SIDI, zi Qadac-Barniɛ maḥend 
ad bergageɣ tammurt u necc ɛeqbeɣ ɣars, xebbareɣ as am mammec t tuɣa iǧan deg wuř inu. 
                    8     Waxxa amenni aytma, inni i tuɣa akidi igaɛɛden, ssfessyen uř n řgens, maca necc tuɣa řebda 
ḍeffareɣ SIDI, AREBBI inu.                     9     Deg wass nni ijjuǧ Musa, inna “Mařa tammurt i di tessarsed aḍar 
nnek, war tettiři i cek d tarwa nnek d tasɣart i řebda, minzi tuɣa cek řebda tḍeffared SIDI, 
AREBBI inu!”       
              10     Řexxu, xzar, SIDI ijja ayi ddareɣ, am mammec issiweř. Řexxu aqa xemsa u-rebɛin n iseggʷusa 
zeg wami issiweř SIDI ɣar Musa awař-a, umi Israyil yuyur di řexřa. Uca řexxu, aqa, am mammec 
tettwařid, ɣari xemsa u-tmanyin n iseggʷusa.                     11     Necc ɛad meḥḍeɣ amecnaw mammec meḥḍeɣ 
deg wass nni umi i d ayi-dd issekk Musa. Am mammec tuɣa jehhdeɣ deg wussan nni, ammu i 
jehhdeɣ ɛawed iḍa i umenɣi, maḥend ad ffɣeɣ u ad areggʷḥeɣ.                     12     Řexxu xenni, ewc ayi tammurt-a 
n idurar i x issiweř SIDI deg wass nni, maɣar cek tesřid simant nnek deg wass nni, aqa ayt n 
Iɛanaqiyyen aqa-ten dinni uřa d tineddam mɣarent u faryent. Ad taɣ ad kidi yiři SIDI u ad 
awḍeɣ ad xasen aẓẓřeɣ amecnaw mammec inna SIDI.”       
              13     Xenni ibarek it Yacuɛa uca iwca Ḥibrun d řwart i Kalib, mmis n Yifunni.                     14     X uyenni teǧa 
tendint n Ḥibrun d řwart n Kalib, mmis n Yifunni, Aqinizi, ɣars ař ass-a, minzi netta tuɣa řebda 
iḍeffar SIDI, AREBBI n Israyil.                     15     Ḥibrun tuɣa qqaren as zic tandint n Arbaɛ. Tuɣa Arbaɛ d aryaz d 
ameqqran deg ayt n Iɛanaqiyyen. Uca tammurt tuɣa days řhudnet zeg umenɣi.  7     

      Tasɣart n Yahuda        

    15     1       Taqedduḥt i ayt n Yahuda, i twacunin nsen, tekkar-asent ɣar weymir n Idum, řexřa 
n Ṣin i iǧan di ljanub qaɛ.                     2     Aymir n ljanub tuɣa-t zi ṭṭarf n Řebḥar Ameǧaḥ zeg yiřes n 

uqemmum n řebḥar i dd-itteffɣen ɣar ljanub                     3     uca iɛeddu xenni ɣar ljanub n Tsunta n Tɣarḍmiwin 
uca iɛeddu ɣar Ṣin uca ittgaɛɛed zi ljanub n Qadac-Barniɛ, ittekk x Ḥaṣrun u ittgaɛɛad ɣar Addar 
uca idekkʷař ɣar Qarqaɛ                     4     u xenni iɛeddu ɣar Ɛaṣmun u itteffeɣ ɣar teɣzart n Miṣra uca ṭṭrufa n 
weymir ttakkʷaḍen ař řebḥar. Wa aqa d aymir n ljanub i kenniw.       
              5     Aymir n ccarq aqa-t d Řebḥar Ameǧaḥ ɣar uqemmum n L'Urdun u aymir n ccamal zeg iřes n 
řebḥar zeg uqemmun n L'Urdun                     6     uca ittgaɛɛed weymir ɣar Bayt-Ḥujla uca iɛeddu ɣar ccamal n 
Bayt-Ɛaraba u xenni ittgaɛɛed ař weẓru n Buhan, mmis n Rubin,                     7     uca ittgaɛɛed weymir zi Dabir 
zi Teɣzurt n Axur u ittenneḍ ɣar ccamal ɣar Jiljal wenni iǧan ajemmaḍ i Tsunta n Adummim i 
iǧan ɣar ljanub n teɣzart u xenni iɛeddu weymir ittekk x wamam n Ɛayn-Camc uca itteffeɣ ɣar 
Ɛayn-Rujal.                     8     Zi ssa ittgaɛɛed weymir zi teɣzurt n mmis n Hinnum, ɣar uɣezdis n ljanub n Uya-
busi, aqa-t d Urcalim, u aymir yarenni ittgaɛɛed ɣar tqiccat n wedrar wenni iwcin ɣar řɣarb ɣar 

14:15 ‘tandint n Arbaɛ’ - niɣ ‘Qaryat-Arbaɛ’. 

teɣzurt n mmis n Hinnum tenni iǧan ɣar ṭṭarf n uneggaru n řewḍa n teɣzurt n Irafawiyyen ɣar 
jjihet n ccamal.                     9     Zi tqiccat n wedrar immars weymir ɣar tařa n Neftuḥa u iɛeddu ɣar tneddam n 
idurar n Ifrun u xenni immars weymir ɣar Baɛala, tenni d Qaryat-Yaɛarim.                     10     Zi Baɛala ittakkʷaḍ 
weymir ɣar řɣarb ɣar idurar n Saɛir uca iɛeddu x uɣezdis n ccamal n wedrar n Yaɛarim, aqa-t 
d Kasalun, uca ihekkʷa ɣar Bayt-Cams u iɛeddu x uɣezdis n Timna.                     11     Xenni iɛeddu x uɣezdis 
n ccamal n Ɛaqrun. Xenni immars weymir ɣar Cakrun u ittekk x uɣezdis n wedrar n Baɛla u 
itteffeɣ ɣar Yabni’il uca ṭṭrufa n weymir takkʷaḍen ař řebḥar.       
              12     Aymir n řɣarb iɛeddu ař řebḥar ameqqran d tma n řebḥar. Wa d aymir n ayt n Yahuda zi marra 
iɣezdisen, i twacunin nsen.       
              13     Kalib maca, mmis n Yifunni, iwca as ict n tesɣart di řwest n ayt n Yahuda, ɛlaḥsab tawṣiyyet 
zeg uqemmum n SIDI i Yacuɛa, aqa-tt d tandint n Arbaɛ. Arbaɛ tuɣa d babas n Ɛanaq, ixs ad 
yini Ḥibrun.                     14     Kalib yuẓẓeř zi senni x třata n tarwa n Ɛanaq: Cicay, Aximan u Talmay, inni dd-
itwaxeřqen i Ɛanaq.                     15     Zi senni igaɛɛed ɣar imezdaɣ n Dabir. Dabir tuɣa qqaren as zic tandint 
n Sifr.                     16     U Kalib inna “Man wen i ɣa iwten tandint n Sifr ad tt iṭṭef, ad as wceɣ yeǧi Axsa d 
tamɣart!”                     17     Ɛutniyil, mmis n Qanaz, umas n Kalib, iṭṭef itt u Kalab iwca as yeǧis Axsa d tamɣart. 
                    18     Imsar umi nettat tusa-dd ɣar Ɛutniyil, tarra it ad ittar ijj n yeyyar x babas uca teḍra x weɣyuř 
nnes. Kalib isseqsa tt “Min cem yuɣin?”  8                   19     Nettat tarra “Ewc ayi ict n lbaraka, maɣar cek tewcid 
ayi ict n temmurt tuẓeɣ, xenni ewc ayi uřa d řɛunṣarat n waman!” Uca iwca as řɛunṣarat n nnej 
d řɛunṣarat n wadday.       
              20     Ta d tasɣart n teqbič n ayt n Yahuda, i twacunin nsen.       

              21     Tina tuɣa d tineddam iggʷejen n teqbič n ayt n Yahuda, ɣar weymir ak-d Idum di Temmurt n 
Ljanub: Qabṣiyil d Ɛidar d Yajur                     22     d Qina d Dimuna d Ɛadada,                     23     d Qadac d Ḥaṣur d Yitnan,                     24     Zif 
d Ṭalam d Baɛlut,                     25     d Ḥaṣur-Xadata d tneddam n Ḥaṣrun, ta d Ḥaṣur,                     26     Amam d Camaɛ d Mu-
lada,                     27     d Ḥaṣa-Jadda d Ḥacmun d Bayt-Falaṭ,                    28     d Ḥaṣar-Cuɛal d Bi’r-Sabɛa d Bizyutiya,                     29     Baɛla d 
Ɛayyim d Ɛazam,                     30     d Altulad d Kisil Ḥurma,                     31     d Ṣiqlaɣ d Madmanna d Sansanna                     32     d Labayut d 
Cilḥim d Ɛayn d Rimmun. Marra tineddam aqa-tent di tesɛa u-ɛicrin ak-d ředcur nsent.       
              33     Di Temmurt Iwaṭan: Icta’ul d Ṣurɛa d Acna,                     34     d Zanux d Ɛayn-Jannim d Taffuḥ d Ɛaynam,                    35     Yar-
mut d Adullam d Suku d Aziqa,                     36     d Caɛarayim d Ɛaditayim d Judayra d Judayratayim. Marra jmiɛ 
tuɣa-tent di arbeɛṭac n tneddam ak-d ředcur nsent.       
              37     Ṣanan d Ḥadaca d Mijdal-Jad,                     38     d Dilan d Miṣfa d Yaqtiyil,                     39     d Laxic d Buṣqat d Ɛajlun                     40     d Kab-
bun d Laḥmas d Kitlic                     41     d Judayrut, Bayt-Dajun, d Naɛama d Maqqada. Marra jmiɛ tuɣa-tent di 
seṭṭac n tneddam ak-d ředcur nsent.       
              42     Libna d Ɛatir d Ɛacan                     43     d Yiftaḥ d Acna d Naṣib                     44     d Qaɛila d Aksib d Marica. Marra jmiɛ tuɣa-
tent di tesɛa n tneddam ak-d ředcur nsent.       
              45     Ɛaqrun ak-d tnedddam i ɣars dd-iqqnen d ředcur nnes.                     46     Zi Ɛaqrun ɣars ař rebḥar, marra min 
iǧan ɣar uɣezdis n Acdud ak-d ředcur nsen.                     47     Acdud ak-d tnedddam i ɣars dd-iqqnen d ředcur 
nnes, Ɣazza ak-d tnedddam i ɣars dd-iqqnen d ředcur nnes ɣars ař tiɣzart n Miṣra d řebḥar 
ameqqran ak-d temmurt n tma.      
              48     X idurar: Camir d Yattir d Suku                     49     d Danna d tendint n Sanna, ta d Dabir,                     50     d Ɛanab d Ictimu 
d Ɛanim                     51     d Jucan d Ḥulun d Jilu. Marra jmiɛ tuɣa-tent di ḥiṭac n tneddam ak-d ředcur nsent.       
              52     Arab d Duma d Acɛan                     53     d Yanum d Bayt-Taffuḥ d Afiqa                     54     d Ḥumṭa d Qaryat-Arbaɛ, tenni d 
Ḥibrun, d Ṣaɛur. Marra jmiɛ tuɣa-tent di tesɛa n tneddam ak-d ředcur nsent.       
              55     Maɛun d Karmal d Zif d Yuṭa                     56     d Yazraɛil d Yuqdaɛam d Zanuḥ,                    57     Qayin, Jibɛa d Timna. Marra 
jmiɛ tuɣa-tent di ɛecra n tneddam ak-d ředcur nsent.       

15:18 ‘babas’ - ixs ad yini ‘babas n temɣart, Kalib.’ 

              58     Ḥalḥul, Bayt-Ṣur d Jadur                     59     d Maɛarat d Bayt-Ɛanut d Iltaqun. Marra jmiɛ tuɣa-tent di setta n 
tneddam ak-d ředcur nsent.       
              60     Qaryat-Baɛl, aqa-t d Qaryat-Yiɛarim d Rabba. Marra jmiɛ tuɣa-tent di tnayen n tneddam ak-d 
ředcur nsent.                     61     Di řexřa Bayt-Ɛaraba d Middin d Sakaka                     62     d Nibcan d tendint n Umeǧaḥ d Ɛayn-
Jadi. Marra jmiɛ tuɣa-tent di setta n tneddam ak-d ředcur nsent.       
              63     Maca ayt n Yahuda war zemmaren ad aẓẓřen x Iyabusiyyen inni d imezdaɣ n Urcalim. X uyenni 
zeddɣen Iyabusiyyen ɛad ak-d ayt n Yahuda di Urcalim ař ass-a.       

      Tasɣart n ayt n Yusuf: Manassi d Ifrayim        

    16     1       Taqedduḥt i ayt n Yusuf tekkar as-dd zi L'Urdun ɣar Ariḥa, uca aymir ittekk x tma n 
ccarq n waman n Ariḥa, x řexřa nni dd-ittgaɛɛaden zi Ariḥa x idurar n Bayt-Il                     2     u zi Bayt-

Il itteffeɣ ɣar Luz, ittekk x weymir n ayt n Arkit ɣar Ɛaṭarut                     3     uca ihekkʷa-dd ɣar řɣarb ɣar 
temmurt n Ifalaṭiyyen ɣars ař tammurt n Bayt-Ḥurun n wadday u ɣars ař Jazar u ṭṭrufa nnes 
ttakkʷaḍen ař řebḥar.       

              4     Ammu i ṭṭfen uřa d ayt n Yusuf, Manassi d Ifrayim, řwart nsen.       
              5     Itwagg weymir n ayt n Ifrayim i twacunin nsen uca aymir n tesɣart nsen, aqa-t ɣar ccarq ɣar 
Ɛaṭarut-Adar ɣars ař Bayt-Ḥurun n nnej                     6     uca iggur ɣar řɣarb ɣar uɣezdis n ccamal n Mikmata 
uca ittefriɣ weymir ɣar ccarq ɣar Ta’anat-Cilu u xenni ittekk xas x uɣezdis nnes n ccarq ɣar 
Yanuḥa                     7     u zi Yanuḥa ihekkʷa ɣar Ɛaṭarut d Naɛarat uca ɛřayen ineḥḥed Ariḥa u xenni itteffeɣ 
ɣar L'Urdun.                     8     Zi Taffuḥ iɛeddu weymir ɣar řɣarb ɣar tiɣzart n Qana uca ṭṭrufa nnes ttakkʷaḍen 
ař řebḥar. Ta d tasɣart n teqbič n ayt n Ifrayim, i twacunin nsen.       
              9     Tineddam i itwaḥuzen i ayt n Ifrayim aqa-tent di řwest n tesɣart n Manassi, marra tineddam 
ak-d ředcur nsent.                     10     War uẓẓiřen ca x Ikenɛaniyyen nni tuɣa izeddɣen di Jazar zi tesɣart nsen. 
Ammu zeddɣen Ikenɛaniyyen ɛad di řwest n Ifrayimiyyen ař ass-a. Tetwagg xasen maca ljizya.       

          17     1       Taqedduḥt nneḍni i teqbič n Manassi - minzi netta tuɣa d amenzu n Yusuf - tekkar as-dd 
i Makir, amenzu n Manassi, babas n Jilɛad, maɣar netta tuɣa d ijj weryaz aɛeskari u tuɣa 

iṭṭef Jilɛad d Bacan.       
              2     Tekkar asen-dd tqedduḥt i ayt nneḍni n Manassi, i twacunin nsen, i ayt n Abiɛazar d ayt n 
Ḥalaq d ayt n Asriyil d ayt n Cakam d ayt n Ḥafar d ayt n Camidaɛ. Ina d ayt n Manassi, mmis n 
Yusuf, ɛlaḥsab tiwacunin nsen.       
              3     U Zeluḥfad, mmis n Ḥafar, mmis n Jilɛad, mmis n Makir, mmis n Manassi, war ɣars tuɣi ca 
iḥenjiren, maca tuɣa ɣars yessis. Ina d ismawen n yessis: Maḥla d Nuɛa, Ḥujla, Milka d Tirṣa. 
                    4     Nitenti qarrbent-idd zzat i wudem n ukehhan Aliɛazar u zzat i wudem n Yacuɛa, mmis n Nun, 
u zzat i wudem n izeǧifen, nnant “SIDI yumur Musa, ad aneɣ iwc tasɣart jar aytmatneɣ.” Uca 
iwca asent, ɛlaḥsab řumur n SIDI, ict n tasɣart jar wawmaten n babatsent.       
              5     Ammu i iwḍan ifiřan n řeɛbar ɛecra n twařawin i Manassi, břa tammurt n Jilɛad d Bacan i iǧan 
aɣirin n L'Urdun,                     6     maɣar yessis n Manassi ṭṭfent tasɣart di řwest n warrawen nnes u tammurt 
n Jilɛad tuɣa i warrawen n Manassi i iqqimen.       

              7     Aymir n Manassi itteffeɣ zi Acir iɛeddu ɣar Mikmatat i iǧan ajemmaḍ i Cakim u aymir itteffeɣ 
ɣar ufusi ɣar imezdaɣ n Ɛayn-Taffuḥ.                     8     Manassi waxxa ɣars tammurt n Taffuḥ, maca Taffuḥ 
simant nnes nni iǧan x weymir ak-d Manassi, tuɣa i ayt n Ifrayim.                     9     Xenni ihekkʷa weymir ɣar 

teɣzart n Qana ɣar ljanub n teɣzart. Tineddam n Ifrayim aqa din jar tneddam n Manassi. Tam-
murt n Manassi teǧa ɣar tma n ccamal n iɣzar uca ṭṭrufa nnes ttakkʷaḍen ař řebḥar.                     10     Ljanub 
aqa n Ifrayim, ccamal aqa n Manassi u řebḥar d aymir nnes. Di ccamal ttenḥadan x Acir u 
di ccarq x Issakar.                     11     Di Issakar u di Acir dewřen ɣar Manassi Bayt-Can ak-d tnedddam i ɣars 
dd-iqqnen u Yablaɛam ak-d tneddam nnes d imezdaɣ n Dur ak-d tneddam nnes d imezdaɣ n 
Ɛayn-Dur ak-d tneddam nnes d imezdaɣ n Taɛnak ak-d tneddam nnes d imezdaɣ n Majiddu 
ak-d tneddam nnes, třata n tireqqaɛin s tiwririn.                    12     Ayt n Manassi war zemmaren ad ṭṭfen tin-
eddam-a d tasɣart n řwart, minzi Ikenɛaniyyen tuɣa xsen ad qqimen zeddɣen di temmurt.                     13     Umi 
ayt n Israyil tuɣa dewřen jehden, imsar ařami zemmaren ad ggen ljizya x Ikenɛaniyyen, maca 
war xasen aẓẓřen qaɛ.                    14     Xenni ssiwřen ayt n Yusuf ak-d Yacuɛa, nnan “Mayemmi i d ayi tewcid 
d tasɣart mɣir ict n tqedduḥt d yijj n ufiřu n řeɛbar , waxxa neccin d ijj n řgens d ameqqran, 
awarni i umi dayi igga SIDI lbaraka ammu?”                     15     Yacuɛa inna asen “Mařa cek xenni d ijj n řgens 
aṭṭas, gaɛɛed xenni ɣar wezɣar uca zdem dinni ttasiɛ i yixef nnek di temmurt n Ifiriziyyen d 
Irafawiyyen, mařa ḥsaren xawem idurar n Ifrayim.”  9                   16     Xenni nnan ayt n Yusuf “Idurar nni war 
d aneɣ ttqiddin. Marra Ikenɛaniyyen nni izeddɣen di temmurt n řewḍa n teɣzurt ɣarsen ikar-
ruten n umenɣi n wuzzař, am inni izeddɣen di Bayt-Can ak-d tnedddam i ɣars dd-iqqnen u am 
inni di řewḍa n teɣzurt n Yazraɛil.”                     17     Issiweř Yacuɛa ak-d taddart n Yusuf, ak-d Ifrayim d Ma-
nassi, inna “Cek d ijj n řgens d ameqqran u ɣark jjehd ameqqran. Cek war iǧi teṭṭfed mɣir ict n 
tqedduḥt,                     18     maɣar uřa d idurar ad iřin nnek uca umi teǧa d azɣar, ittxeṣṣa ad zedmem uca ṭṭrufa 
nnes ad iřin i cek, maɣar ad taẓẓřem x Ikenɛaniyyen zi tesɣart nsen, waxxa ɣarsen ikarruten n 
umenɣi n wuzzař u waxxa nitni jehden.”       

      Tazeddiɣt d wagraw n řgens di Cilu        

    18     1       Marra tamesmunt n ayt n Israyil tmun di Cilu uca dinni i wtin Aqiḍun n Umsagar, 
awarni umi i sswaḍɛen tammurt i yixef nsen.                     2     Tuɣa qqiment jar ayt n Israyil sebɛa n 

tqebbař, tinni tuɣa war d asent immewcen ɛad d tasɣart nsent.       
              3     Inna Yacuɛa i ayt n Israyil “Ař meřmi ttrajam ɛad ař i ɣa tadfem ad teṭṭfem tammurt i d awem 
iwca SIDI, AREBBI n ibabaten nwem, d řwart?                     4     Ksim i yixef nwem třata n yeryazen zi kuř teqbič, 
ḥima necc ad ten ssekkeɣ uca nitni kkaren ad kken x temmurt uca ad tt zemmen ɛlaḥsab řumur 
zi jjihet n tesɣart nsen, xenni ad ɣari-dd ɛeqben.                     5     Ad tt bḍan x sebɛa n tseqqar. Yahuda ad iqqim 
x temmurt nnes di ljanub u taddart n Yusuf ad teqqim x temmurt nnes di ccamal.                     6     Kenniw ad 
tzemmem tammurt x sebɛa n tseqqar uca ad ayi dd-tawyem azemmem nni danita, ḥima necc ad 
awem nḍareɣ taqedduḥt zzat i wudem n SIDI, AREBBI nneɣ.                     7     Aqa Ilawiyyen war ɣarsen tasɣart 
di řwest nwem, minzi tukehhant n SIDI d tasɣart nsen. Jad d Rubin d wezyen n teqbič n Manassi 
ṭṭfen tasɣart nsen ɣar ujemmaḍ n L'Urdun, ɣar ccarq, tasɣart nni i d asen iwca Musa, amsexxar 
n SIDI.       
              8     Kkaren iryazen uca ṭṭfen abrid. Yumur Yacuɛa i yenni iṭṭfen abrid maḥend ad zemmen tam-
murt s tira, inna “Uyurem, tekkem x temmurt uca zemmem tt. Xenni ɛeqbettiw-dd ɣari u necc 
xenni ad awem da ggeɣ taqedduḥt di Cilu zzat i wudem n SIDI.”                     9     Iryazen ṭṭfen abrid, cuqen 
tammurt uca zemmen tt deg ijj n wedlis itwannḍen settfen tt ɛlaḥsab tineddam u ɛlaḥsab sebɛa 
n tseqqar uca ɛeqben ɣar Yacuɛa di řmargeḥ n txuzan di Cilu.                     10     Uca inḍar Yacuɛa taqedduḥt 
zzat i wudem n SIDI. Din i d asen ibḍa Yacuɛa tammurt jar ayt n Israyil ɛlaḥsab tarbiɛin nsen. 
      

17:15 ‘azɣar’ - niɣ ‘řɣabet’ niɣ ‘tazgant’. 



240

YACUƐA

      Tasɣart n Binyamin                

        11     Taqedduḥt n teqbič n Binyamin teḍhar-dd i twacunin nsen u tasɣart n tqedduḥt nsen tusa-dd 
jar ayt n Yahuda d ayt n Yusuf.       
              12     Itteffeɣ weymir nsen ɣar uɣezdis n ccamal zi L'Urdun uca ittgaɛɛad ɣar weɛrur n ccamal n 
Ariḥa, iɛeddu xenni ɣar řɣarb ittekk x idurar uca ṭṭrufa nnes ttakkʷaḍen ař řexřa n Bayt-Awan. 
                    13     Zi senni iẓekkʷa weymir ɣar Luz x weɛrur n ljanub n Luz, wa d Bayt-Il, uca xenni ihekkʷa-dd 
ɣar Ɛaṭarut x wedrar i iǧan ɣar ljanub n Bayt-Ḥurun n wadday.       
              14     Aymir iɛeddu uca ḥima ad ikewwen aɣezdis n řɣarb, itteqwis xenni ɣar ljanub zeg wedrar i iǧan 
ɣar ljanub zi Bayt-Ḥurun uca ṭṭrufa nnes ttakkʷaḍen ař Qaryat-Baɛla, ta d Qaryat-Yaɛarim, ict 
n tendint n ayt n Yahuda. Wa d aɣezdis n řɣarb.       
              15     Aɣezdis n ljanub ibedda zi ṭṭarf aneggar n Qaryat-Yaɛarim. Iɛeddu weymir xenni ɣar řɣarb u 
itteffeɣ ɣar tařa n waman n Naftuḥ.                     16     Xenni ihekkʷa-dd weymir ɣar ṭṭarf n wedrar i tettwařid 
zi teɣzurt n mmis n Hinnum nni iǧan ɣar ṭṭarf n ccamal n řewḍa n teɣzurt n Irafawiyyen u 
ihekkʷa-dd x teɣzurt n Hinnum ɣar uɣezdis n ljanub n Iyabusiyyen uca ihekkʷa-dd ɣar tařa 
n Rujil                     17     uca ittefriɣ zi ccamal, ittekk x Ɛayn-Camc uca iɛeddu ɣar Jalilut, nni iǧan arendad n 
tsunta n Adummim uca ihekkʷa-dd x uɣezdis n weẓru n Buhan, mmis n Rubin,                     18     u iẓekkʷa ɣar 
řgaɛɛdet nni iǧan ɣar ccamal arendad n Řewḍa uca xenni ihekkʷa di Řewḍa.                     19     Xenni iɛeddu wey-
mir x weɛrur n ccamal n wedrar n Bayt-Ḥujla u ṭṭrufa nnes aqa-ten ɣar iřes n ccamal n Řebḥar 
Ameǧaḥ, ɣar uneggar n L'Urdun di ljanub. Wa d aymir n ljanub.       
              20     L'Urdun tuɣa d aymir nnes x uɣezdis n ccarq. Ta d tasɣart n ayt n Binyamin ɛlaḥsab iymiren 
nnes i d as iquwwaren, i twacunin nsen.       

              21     Tineddam n teqbič n ayt n Binyamin, i twacunin nsen d tina: Ariḥa d Bayt-Ḥujla d Ɛimaq-Qiṣiṣ 
                    22     d Bayt-Ɛaraba d Ṣamarayim d Bayt-Il                     23     d Ɛawim d Alfara d Ɛufra,                     24     Kafar-Ɛammuni d Ɛufni d 
Jabaɛ. Marra jmiɛ tuɣa-tent di tenɛac n tneddam ak-d ředcur nsent.       
              25     Jibɛun d Rama d Bi’rut                     26     d Miṣfa d Kafira d Muṣa                     27     d Raqam d Yarafwil d Tarala                     28     d Ṣalaɛ d 
Alaf d Ayabusi, wenni d Urcalim, d Jibɛa d tendint n Arbaɛ. Marra jmiɛ tuɣa-tent di arbeɛṭac n 
tneddam ak-d ředcur nsent. Ta d tasɣart n ayt n Binyamin i twacunin nsen.       

      X setta n tseqqar inneḍni        

    19     1       Taqedduḥt wiss tnayen tekkar as-dd i Cimɛun, i teqbič n Cimɛun, i twacunin nsen. 
Tasɣart nsen teǧa di řwest n tesɣart n ayt n Yahuda.                     2     Di tesɣart nsen dewřent ɣarsen 

tneddam-a: Bi’r-Sabɛa d Cabɛa d Mulada                     3     d Ḥaṣar-Cuɛal d Baɛla d Ɛaṣam                     4     d Iltulad d Batul d 
Ḥurma                     5     d Ṣiqlaɣ d Bayt-Markabut d Ḥaṣar-Susa                     6     d Bayt-Labawut d Caruhayn. Marra jmiɛ tuɣa-
tent di třeṭṭac n tneddam ak-d ředcur nsent.                     7     Ɛayn, Rimmun d Ɛatar d Ɛacan. Marra jmiɛ tuɣa-
tent di arebɛa n tneddam ak-d ředcur nsent                     8     uřa d marra ředcur i dd-ittennḍen i tneddam-a 
ɣars ař Baɛlat-Bi’r, tenni d Rama n ljanub. Ta d tasɣart n teqbič n ayt n Cimɛun, i twacunin nsen.       
              9     Tasɣart n ayt n Cimɛun tuɣa tetwaksi zi min ɛebbaren s ufiřu n řeɛbar i ayt n Yahuda, minzi 
tasɣart n ayt n Yahuda tuɣa-tt i ina d tameqqrant aṭṭas. X uyenni warten ayt n Cimɛun di 
tesɣart nsen.       

              10     Taqedduḥt wiss třata tekkar as-dd i ayt n Zabulun, i twacunin nsen. Aymir n tesɣart nsen 
iɛeddu ɣars ař Sarid.                     11     Uca ittgaɛɛed weymir nsen ɣar řɣarb u ɣar Marɛala uca issuffuɣ ař Dab-
baca u ař tiɣzart nni issizzřen qibař i Yuknaɛam.                     12     Zi Sarid ittmeyyeř ɣar ccarq, ɣar manis d 
tneqqar tfuct ɣars ař weymir n Kislut-Tabur uca itteffeɣ ɣar Dubra u ittgaɛɛed ɣar Yafiɛ.                     13     Zi 

senni iɛeddu ɣar ccarq, ɣar manis d tneqqar tfuct, ɣar Jat-Ḥafar u ɣar Ɛit-Qaṣin u itteffeɣ ɣar 
Rimmun, ittefriɣ xenni ɣar Nayɛa.                     14     Ittefriɣ weymir ɣar ccamal ɣar Ḥannatun u ṭṭrufa nnes 
ttakkʷaḍen ař teɣzurt n Jiftaḥ-Il                     15     d Qaṭṭa d Nahlal d Cimrun d Yadala d Baytlaḥm. Marra jmiɛ 
tuɣa-tent di tenɛac n tneddam ak-d ředcur nsent.                     16     Ta d tasɣart n ayt n Zabulun i twacunin 
nsen, tineddam-a ak-d ředcur nsent.      

              17     Taqedduḥt wiss arebɛa tekkar as-dd i Issakar, i ayt n Issakar, i twacunin nsen.                     18     Iɛeddu wey-
mir nsen ɣar Yazraɛil d Kislut d Cunam                     19     d Ḥafarayim d Ciyun d Anaḥara                     20     d Rabbit d Qicyun 
d Abaṣ                     21     d Rama d Ɛayn-Jannim d Ɛayn-Ḥadda d Bayt-Qaṣṣays.                     22     Ittakkʷaḍ weymir ař Tabur d 
Caḥṣima d Bayt-Cams u ṭṭrufa n weymir ttakkʷaḍen ař L'Urdun. Marra jmiɛ tuɣa-tent di seṭṭac 
n tneddam ak-d ředcur nsent.                    23     Ta d tasɣart n ayt n Issakar, i twacunin nsen, tineddam ak-d 
ředcur nsent.      

              24     Taqedduḥt wiss xemsa tekkar as-dd i teqbič n ayt n Acir, i twacunin nsen.                     25     Aymir nsen aqa-
t d Ḥalqa d Ḥali d Baṭan d Akcaf                     26     d Allammalak d Amɛad d Mic-Al uca ittakkʷaḍ ař wedrar n 
Karmil di řɣarb u ař Cixur-Libna                     27     u ittefriɣ ɣar manis dd-tneqqar tfuct ɣar Bayt-Dajun uca 
ittakkʷaḍ ař Zabulun d teɣzurt n Yiftaḥ-Il, u ɣar ccamal Bayt-Ɛamiq d Naɛiyil uca itteffeɣ x 
uẓeřmaḍ n Kabul                     28     uca iɛeddu ɣar Ɛabrun d Raḥub d Ḥammun d Qana ɣars ař Sidun ameqqran. 
                    29     Xenni ittefriɣ weymir ɣar Rama iggur ɣars ař tendint n Ṣur i ifaryen s iɣebrawen u ittefriɣ wey-
mir ɣar Ḥuṣa u ṭṭrufa nnes ttakkʷaḍen ař řebḥar, zi Ḥibl ař Akzib                     30     d Ɛumma d Afiq d Raḥub. 
Marra jmiɛ tuɣa-tent di tnayen u-ɛicrin n tneddam ak-d ředcur nsent.                     31     Ta d taṣɣart n teqbič n 
ayt n Acir, i twacunin nsen, tineddam-a ak-d ředcur nsent.       

              32     Taqedduḥt wiss setta tekkar as-dd i Naftali, i ayt n Naftali, i twacunin nsen.                     33     Iɛeddu weymir 
nsen zi Ḥalaf, zi tbeǧuḍt di Ṣaɛanayim, d Adami-Naqib d Yabna’il ɣars ař Laqqum uca ṭṭrufa 
nnes ttakkʷaḍen ař L'Urdun.                     34     Ittmeyyeř weymir ɣar řɣarb ɣar Aznut-Tabur u zi senni iɛeddu 
ɣar Ḥuqquq u ittakkʷaḍ ař Zabulun di ljanub u di řɣarb issuffuɣ ař Acir u di ccarq ař Yahuda ɣar 
L'Urdun.                     35     Tineddam ifaryen s iɣebrawen aqa-ten Ṣiddim, Ṣayr d Ḥamma-Raqqa d Kinnarat                     36     d 
Adama d Rama d Ḥaṣur                     37     d Qadac d Idřaɛi d Ɛayn-Ḥaṣur                     38     d Yirun d Mijdal-Il, Ḥurim d Bayt-
Ɛanat d Bayt-Cams. Marra jmiɛ tuɣa-tent di tseɛṭac n tneddam ak-d ředcur nsent.                    39     Ta d tasɣart 
n ayt n Naftali, i twacunin nsen, tineddam ak-d ředcur nsent.       

              40     Taqedduḥt wiss sebɛa tekkar as-dd i teqbič n ayt n Dan, i twacunin nsen.                    41     Aymir n tesɣart 
nsen aqa-t d Ṣurɛa d Icta’ul d Ɛir-Camc                     42     d Caɛalbim d Ayalun d Yitla                     43     d Iylun d Timna d 
Ɛaqrun                     44     d Iltaqay d Jibbatun d Baɛlat                     45     d Yahud d Bani-Baraq d Jat-Rimmun                     46     d Miyah-Yarqun 
d Raqqun ak-d temmurt qibač i Yafu.       
              47     Maca tammurt n ayt n Dan teḥsar. Xenni gaɛɛden ayt n Dan ɣar Lacam, arzmen amenɣi ak-d 
Lacam, řeɣben tt, wtin tt s řeqḍeɛ n ssif uca ṭṭfen tt d tasɣart nsen uca qqimen zeddɣen din. Nitni 
ggin as i Lacam Dan ɛlaḥsab isem n babatsen Dan.                     48     Ta d taṣɣart n teqbič n ayt n Dan, i twacunin 
nsen, tineddam-a ak-d ředcur nsent.      

              49     Umi kemmřen ayt n Israyil abeṭṭu n temmurt di tseqqar n řwart ɛlaḥsab iymiren nnes, wcin 
ayt n Israyil uřa i Yacuɛa, mmis n Nun, ict n tesɣart di řwest nsen.                    50     Wcin as, s řumur n SIDI, 
tandint i tuɣa ittar, Timna-Saraḥ x idurar n Ifrayim. Netta ibna tandint nni, uca iruḥ izdeɣ din-
ni.                     51     Tina d tiseqqar nni itwabḍan d řwart s tqedduḥt i ayt n Israyil di Cilu zzat i wudem n SIDI 
ɣar tewwart n Uqiḍun n Umsagar s ufus n ukehhan Aliɛazar d Yacuɛa, mmis n Nun, d imɣaren 
n tudrin n ibabaten n tqebbař. Ammu kemmřen abeṭṭu n temmurt.       

      Tineddam n tarewřa        

    20     1       Issiweř SIDI ak-d Yacuɛa, inna       
              2     “Siweř ak-d ayt n Israyil, ini ‘Ad tfarzem tineddam n tarewřa i yixef nwem, min xef 

d awem ssiwřeɣ s ufus n Musa,  10                   3     ḥima ad yarweř din uqettař nni inɣin ijj n bnadem war iǧi 
neɛmada u břa mma ad as igg řeḥsab. Ad iřint d imucan mani i ɣa tarewřem zeg uneqqam n 
idammen.  11                   4     Mařa netta yarweř ɣar icten zi tneddam nni, ad ibedd ɣar tewwart n tendint uca 
ad iḥaja tamsart nnes deg imezzuɣen n imeqqranen n tendint. Xenni ad t ssidfen di tendint, ad 
as wcen ijj n wemcan maḥend ad ɣarsen izdeɣ.                     5     Mařa xenni iḍfar it uneqqam n idammen, war 
d as tticcen aqettař deg ufus nnes, maɣar netta inɣa amqarreb nnes břa mma ad as igg řeḥsab, 
tuɣa war t icarh ca iḍennaḍ niɣ fariḍennaḍ.                     6     Netta ad iqqim izdeɣ di tendint nni, ař ɣa ibedd 
i řeḥkam zzat i wudem n tmesmunt u xenni ɣars ař i ɣa immet arrays n ikehhanen wenni i 
din iǧan deg wussan nni. Xenni izemmar uqettař ad iɛqeb ɣar tendint nnes u ɣar taddart, ɣar 
tendint i zi dd-yarweř.       
              7     Xenni qeddsen Qadac deg idurar n Naftali di Ljalil u Cakim x idurar n Ifrayim u Qaryat-Arbaɛ, 
tenni d Ḥibrun, x idurar n Yahuda.  12                   8     Aɣirin n L'Urdun, di jjihet n ccarq zi Ariḥa, wcin zi teqbič n 
Rubin Baṣar di řexřa x řwaṭa yuɛřan u zi teqbič n Jad wcin Ramut di Jilɛad u zi teqbič n Manassi 
tandint n Julan di Bacan.       
              9     Tina d tineddam nni itwaggen i marra ayt n Israyil u i ubarrani nni i izeddɣen di řwest nsen, 
ḥima kuř ijj zeg inni inɣin ijj n bnadem, war iǧi neɛmada, izemmar ad din yarweř, ḥima war 
ittmetti s ufus n ineqqamen n idammen ař ɣa ibedd i řḥukm zzat i wudem n tmesmunt.  13     

      Tineddam n Ilawiyyen        

    21     1       Xenni qarrben-dd izeǧifen n tudrin n ibabaten n Ilawiyyen ɣar ukehhan Aliɛazar d 
Yacuɛa, mmis n Nun, u qarrben-dd ɣar izeǧifen n tudrin n ibabaten n tqebbař n ayt n 

Israyil.                     2     Ssiwřen akidsen di Cilu di temmurt n Kenɛan, nnan asen “SIDI yumur Musa, ad aneɣ 
mmewcent tneddam, ḥima ad daysent nezdeɣ, ak-d ddmani nsent n tarewsa i řebhayem nneɣ.” 
                    3     Uca s řumur n SIDI wcin ayt n Israyil, zi tesɣart nsen, tineddam ak-d ddmani nsent n tarewsa 
i Ilawiyyen.      

              4     Uca tekkar asent-dd tqedduḥt i twacunin n Qahat. S tqedduḥt ikkar asen-dd i ayt n ukehhan 
Harun zeg Ilawiyyen třeṭṭac n tneddam zi teqbič n Yahuda u zi teqbič n Cimɛun u zi teqbič n 
Binyamin.                     5     I inni iqqimen n ayt n Qahat ikkar asen-dd s tqedduḥt ɛecra n tneddam zi twacunin 
n teqbič n Ifrayim u zi teqbič n Dan u zeg wezyen n teqbič n Manassi.       
              6     I ayt n Jarcun ikkar asen-dd s tqedduḥt třeṭṭac n tneddam zi twacunin n teqbič n Issakar u zi 
teqbič n Acir u zi teqbič n Naftali u zeg wezyen n teqbič n Manassi di Bacan.       
              7     I ayt n Marari ikkar asen-dd s tqedduḥt tenɛac n tneddam i twacunin nsen, zi teqbič n Rubin u zi 
teqbič n Jad u zi teqbič n Zabulun.                     8     Ayt n Israyil wcin tineddam-a ak-d ddmani nsent n tarewsa 
s tqedduḥt i Ilawiyyen, am mammec yumur SIDI s ufus n Musa.       

              9     Zi teqbič n ayt n Yahuda u zi teqbič n ayt n Cimɛun wcin asen tineddam-a i itwannan s yisem 
nsent                     10     u marra aya ikkar asen-dd i ayt n Harun zi twacunin n Iqahatiyyen zi tarwa n Lawi, 
minzi taqedduḥt tamezwarut tewḍa xasen.                     11     Nitni wcin asen tandint n Arbaɛ, babas n Ɛanaq, 

20:2 ‘s ufus n Musa’ - ixs ad yini ‘s uqemmum n Musa’ niɣ ‘s řumur n Musa’. 
20:3 ‘bnadem’ - s Tɛibranit ‘řeɛmar’. 
20:7 ‘areccḥen’ - s Tɛibranit ‘qeddsen’. 
20:9 ‘bnadem’ - di tiɛbranit ‘řeɛmar’. 

tenni d Ḥibrun, deg idurar n Yahuda ak-d ddmani nnes n tarewsa i d as-dd innḍen.  14                   12     Maca 
iyyaren n tendint d ředcur nnes wcin ten d agra i Kalib, mmis n Yifunni.                     13     I ayt n ukehhan Ha-
run wcin asen tandint n tarewřa i iqettařen, Ḥibrun ak-d ddmani nnes n tarewsa, d Libna ak-d 
ddmani nnes n tarewsa,                     14     d Yattir ak-d ddmani nnes n tarewsa, d Ictumaɛ ak-d ddmani nnes n 
tarewsa,                     15     d Ḥulun ak-d ddmani nnes n tarewsa, d Dabir ak-d ddmani nnes n tarewsa,                     16     d Ɛayn 
ak-d ddmani nnes n tarewsa, d Yuṭṭa ak-d ddmani nnes n tarewsa, d Bayt-Cams ak-d ddmani 
nnes n tarewsa, marra jmiɛ tuɣa-tent d tesɛa n tneddam zi tnayen n tqebbař-a.       
              17     Zi teqbič n Binyamin wcin asen Jibɛun ak-d ddmani nnes n tarewsa, d Jibɛa ak-d ddmani nnes 
n tarewsa,                     18     Anatut ak-d ddmani nnes n tarewsa, d Ɛalmun ak-d ddmani nnes n tarewsa. Marra 
jmiɛ tuɣa-tent di arebɛa n tneddam.                     19     Marra tineddam n ayt n Harun, n ikehhanen, marra jmiɛ 
tuɣa-tent di třeṭṭac n tneddam ak-d ddmani nsent n tarewsa.       
              20     I twacunin n ayt n Qahat, Ilawiyyen, nni iqqimen zeg ayt n Qahat kkarent asen-dd s tqedduḥt 
tineddam zi teqbič n Ifrayim.                     21     Wcin asen Cakim, ict n tendint i uqettař, ak-d ddmani nnes n 
tarewsa x idurar n Ifrayim d Jazar ak-d ddmani nnes n tarewsa,                     22     d Qibṣayim ak-d ddmani nnes 
n tarewsa d Bayt-Ḥurun ak-d ddmani nnes n tarewsa. Marra jmiɛ tuɣa-tent di arebɛa n tneddam.       
              23     Zi teqbič n Dan kkarent asen-dd Iltaqa ak-d ddmani nnes n tarewsa, Jibbatun ak-d ddmani nnes 
n tarewsa,                     24     Ayalun ak-d ddmani nnes n tarewsa d Jad-Rimmun ak-d ddmani nnes n tarewsa. 
Marra jmiɛ tuɣa-tent di arebɛa n tneddam.       
              25     Zeg wezyen n teqbič n Manassi kkarent asen-d Taɛnak ak-d ddmani nnes n tarewsa d Jad-
Rimmun ak-d ddmani nnes n tarewsa. Marra jmiɛ tuɣa-tent di tnayen n tneddam.                     26     Marra tin-
eddam i twacunin n ayt n Qahat nni iqqimen tuɣa-tent di ɛecra n tneddam ak-d ddmani nsent 
n tarewsa.       

              27     Zeg wezyen n teqbič n Manassi kkarent asen-dd i ayt n Jarcun, zi twacunin n Ilawiyyen, tandint 
n tarewřa i uqettař, Julan di Bacan ak-d ddmani nnes n tarewsa d Baɛactara ak-d ddmani nnes 
n tarewsa. Marra jmiɛ tuɣa-tent di tnayen n tneddam.       
              28     Zi teqbič n Issakar kkarent asen-dd Qicyun ak-d ddmani nnes n tarewsa d Dabrat ak-d ddmani 
nnes n tarewsa,                     29     Yarmut ak-d ddmani nnes n tarewsa, d Ɛayn-Jannim ak-d ddmani nnes n 
tarewsa. Marra jmiɛ tuɣa-tent di arebɛa n tneddam.       
              30     Zi teqbič n Acir kkarent asen-dd Mic-Al ak-d ddmani nnes n tarewsa, d Ɛabdun ak-d ddmani 
nnes n tarewsa,                     31     d Ḥalqat ak-d ddmani nnes n tarewsa d Raḥub ak-d ddmani nnes n tarewsa. 
Marra jmiɛ tuɣa-tent di arebɛa n tneddam.       
              32     Zi teqbič n Naftali kkarent asen-dd tandint i uqettař, Qadac di Ljalil ak-d ddmani nnes n tarew-
sa, d Ḥammut-Dur ak-d ddmani nnes n tarewsa, d Qartan ak-d ddmani nnes n tarewsa. Marra 
jmiɛ tuɣa-tent di třata n tneddam.                     33     Marra tineddam n ayt n Jarcun, i twacunin nsen, tuɣa-tent 
di třeṭṭac n tneddam ak-d ddmani nsent n tarewsa.       

              34     I twacunin n ayt n Marari, aqa-ten d inni iqqimen ɛad zeg ayt n Lawi, mmewcent asen zi teqbič 
n Zabulun, Juqnaɛam ak-d ddmani nnes n tarewsa, Qarta ak-d ddmani nnes n tarewsa,                     35     Dim-
na ak-d ddmani nnes n tarewsa, Nahalal ak-d ddmani nnes n tarewsa. Marra jmiɛ tuɣa-tent di 
arebɛa n tneddam.       
              36     Zi teqbič n Rubin kkarent asen-dd Baṣar ak-d ddmani nnes n tarewsa, d Yahṣa ak-d ddmani 
nnes n tarewsa,                     37     Qadimut ak-d ddmani nnes n tarewsa d Mafaɛa ak-d ddmani nnes n tarewsa. 
Marra jmiɛ tuɣa-tent di arebɛa n tneddam.       
              38     Zi teqbič n Jad tekkar asen-dd tandint n tarewřa i uqettař, Ramut di Jilɛad ak-d ddmani nnes n 
tarewsa, d Maḥanayim ak-d ddmani nnes n tarewsa,                     39     Ḥacbun ak-d ddmani nnes n tarewsa, d 

21:11 ‘tandint n Arbaɛ’ - niɣ ‘Qaryat-Arbaɛ’. 

Yaɛzir ak-d ddmani nnes n tarewsa. Marra jmiɛ tuɣa-tent di arebɛa n tneddam.       
              40     Marra tineddam i ayt n Marari, i twacunin nsen, inni i iqqimen zi jar twacunin n Ilawiyyen, 
tuɣa taqedduḥt nsen d tenɛac n tneddam.       

              41     Marra tineddam di řwest n řwart n ayt n Israyil tuɣa-tent di tmenya u-rebɛin n tneddam ak-d 
ddmani nsent n tarewsa.                     42     Tineddam-a kkarent asen-dd ak-d ddmani nsent n tarewsa i d asent-
idd innḍen. Ammu i tuɣa teǧa ɣar marra tineddam-a.       
              43     Ammu iwca SIDI i Israyil marra tammurt nni i tuɣa ijjuǧ ad tt iwc i ibabaten nsen uca nitni 
warten tt uca ruḥen zedɣen days.                     44     Uca SIDI igga asen řhudnet zi marra iɣezdisen, am mam-
mec marra min i tuɣa ijjuǧ i ibabaten nsen. Uřa d ijj zi řɛedyan nsen war i d asen izemmar zzat 
i wudem nsen. SIDI iwc asen marra řɛedyan deg ufus nsen.                     45     Uřa d ijj n wawař zi marra awařen 
icnan i zi issiweř SIDI ɣar taddart n Israyil iwḍa. Marra aya itwakemmeř.       

      Aɛqeb n tqebbař i iǧan ɣar ujemmaḍ n Lurdun        

    22     1       Xenni iřaɣa-dd Yacuɛa i Irubiniyyen d Ijadiyyen d wezyen n teqbič n Manassi,                     2     inna asen 
“Kenniw teḥḍam marra min xef i d awem yumur Musa, amsexxar n SIDI u kenniw tesřam 

i tmijja inu di marra min xef i d awem umureɣ.                     3     Kenniw war tesmiḥem ca deg aytmatwem deg 
waṭṭas n wussan ař ass-a u teḥḍam aḥeṭṭu n řumur n SIDI, AREBBI nwem.                     4     Uca řexxu igga, SIDI, 
AREBBI nwem, i aytmatwem arraḥet, am mammec tuɣa i d asen tt iwaɛd. Ɛeqbem xenni řexxu 
ɣar iqiḍan nwem di temmurt i d awem iwca Musa, amsexxar n SIDI, aɣirin i L'Urdun.                     5     Maca 
ḥḍam mliḥ ad teggem řumur d ccariɛa i d awem iwca Musa, amsexxar n SIDI, ḥima ad texsem 
SIDI, AREBBI nwem, ad tuyurem di marra ibriden nnes, ad teḥḍam marra řumurat nnes uca ad 
ɣars třeṣqem u ad as tsexxarem s marra wuř d marra řeɛmar nwem.”       
              6     Uca ibarek iten Yacuɛa, ijja iten ad uyuren uca nitni areggʷḥen ɣar iqiḍan nsen.                     7     Maɣar i 
wezyen n teqbič n Manassi tuɣa iwca Musa ict n tesɣart di Bacan, maca i yijj n wezyen nneḍni 
iwca as Yacuɛa ict n tesɣart ɣar aytmatsen x uɣezdis-a n L'Urdun zi manis tɣeǧi tfuct. Umi 
iten issekk Yacuɛa ɣar iqiḍan nsen, ibarek iten.                     8     Issiweř akidsen, inna “S wagra d ameqqran 
ad tɛeqbem ɣar iqiḍan nwem, s waṭṭas n řebhayem u s nnuqart d wureɣ u s nnḥas d wuzzař u 
s waṭṭas n warruḍ. Bḍam takeccaḍt n řɛedyan nwem ak-d aytmatwem.”                     9     Ɛeqben ayt n Rubin d 
ayt n Jad d wezyen n teqbič n Manassi, ffɣen zi ɣar ayt n Israyil, ggʷejjen x Cilu nni iǧan di tem-
murt n Kenɛan, ḥima ad raḥen ɣar temmurt i iṭṭfen d agra ɛlaḥsab řumur n SIDI, s ufus n Musa.       

      Aɛaltar n tqebbař ɣar ujemmaḍ n Lurdun                

        10     Umi iwḍen nitni ɣar udewwar nni iǧan ɣar L'Urdun di temmurt n Kenɛan, bnan ayt n Rubin 
d ayt n Jad d wezyen n teqbič n Manassi dinni ijj n uɛalṭar ɣar L'Urdun, ijj n uɛalṭar icewwar 
aṭṭas.                     11     Uca sřin ayt n Israyil aqa qqaren “Xẓarem, ayt n Rubin d ayt n Jad d wezyen n teqbič 
n Manassi bnan ijj n uɛalṭar ajemmaḍ i temmurt n Kenɛan deg udewwar n L'Urdun, x uɣezdis 
n L’Urdun n ayt n Israyil.                     12     Umi ayt n Israyil sřin aya, tmun marra tmesmunt n ayt n Israyil di 
Cilu ḥima ad ffɣen i umenɣi ḍidd nsen.                     13     Uca ssekken ayt n Israyil Finaḥas, mmis n ukehhan 
Aliɛazar, ɣar ayt n Rubin u ɣar ayt n Jad u ɣar wezyen n teqbič n Manassi di Jilɛad,                     14     u ssekken 
akides ɛecra n imeqqranen, ijj n umeqqran zi kuř taddart n yijj n tbabat, zi marra tiqebbař n 
Israyil, Kuř ijj zzaysen tuɣa d azeǧif n taddart n ibabaten nsen i řuřuf n Israyil.      
              15     Usin-dd nitni ɣar ayt n Rubin u ɣar ayt n Jad u ɣar wezyen n teqbič n Manassi di temmurt 
n Jilɛad, nnan asen                     16     “Ammu i tessiweř marra tmesmunt n SIDI ‘Min ixs ad yini řeɣdar-a i 
zi teɣdarem AREBBI n Israyil umi tḥeyydem ass-a zi ḍeffar n SIDI, umi tebnam i yixef nwem 

ijj n uɛalṭar maḥend ad tɣewwɣem x SIDI ass-a?                     17     Ma war iǧi cfa aneɣ řmuɛṣiyyet n Faɣur, 
řmuɛṣiyyet i zi ɣar ass-a ɛad war netwassizdeg u zzayes i tewḍa jjriḥect x tmesmunt n SIDI?                    18     Ma 
aqa kenniw ass-a tewcim as s weɛrur i SIDI uca ad imsar xenni umi i ɣa tɣewwɣem ass-a x SIDI, 
ad yiři lɣaḍab nnes x marra tmesmunt n Israyil.                     19     Mařa zeɛma texmej temmurt i iǧan d agra 
nwem, xenni ɛdum ɣar temmurt nni iǧan d agra n SIDI u mani teǧa Tzeddiɣt n SIDI uca ksim i 
yixef nwem ijj n wegra di řwest nneɣ, maca war tɣewwɣem ca x SIDI u war tɣewwɣem ca xaneɣ 
umi i ɣa tebnam ijj n uɛalṭar i yixef nwen, mɣir aɛalṭar n SIDI, AREBBI nneɣ.                     20     Ma tuɣa Axan, 
mmis n Zaraḥ, war iɣdar di tmesřact n min itwaḥarrmen i uteḥḥi u xenni ma war dd-ittis ufu-
gem x marra tamesmunt n Israyil? Uca aryaz nni war immut wehḥḍes di řmuɛṣiyyet nnes.’ ”       
              21     Xenni arrin ayt n Rubin d ayt n Jad d wezyen n teqbič n Manassi uca ssiwřen ak-d izeǧifen x 
řuřuf n Israyil                     22     “AREBBI n irebbiten, SIDI, AREBBI n irebbiten issen it u Israyil ad t issen ɛawed! 
Mařa iffeɣ-dd aya zeg uɣewweɣ niɣ zi řeɣdar x SIDI, xenni war xaneɣ tceṭṭar ca ass-a,                     23     mařa 
tuɣa ḥima ad nebna i neccin ijj n uɛalṭar maḥend ad newc s weɛrur i SIDI niɣ mařa tuɣa ḥima ad 
nqeddem ict n tɣarṣt n wecmaḍ niɣ ict n tewhibt n řɣiǧet niɣ i usewjed n ict n tɣarṣt n řehna, ejj 
SIDI simant nnes ad t ibeqqec,                     24     mařa war iǧi ammu, neccin negga aya zeg wemnus umi neqqar 
‘Iḥenjiren nwem zemmaren tiwecca ad inin i iḥenjiren nneɣ: Min jarawem-d ak-d SIDI, AREBBI 
n Israyil?                     25     SIDI igga L'Urdun d aymir jaraneɣ d kenniw, ayt n Rubin d ayt n Jad! Kenniw war 
ɣarwem ca tasɣart di SIDI.’ Ammu zemmaren ad ssbedden iḥenjiren nwem iḥenjiren nneɣ x 
tiggʷudi n SIDI.                     26     X uyenni nenna ‘Ejj aneɣ ad nekkar ḥima ad nebna aɛalṭar-a, war iǧi i tɣarṣt 
n wecmaḍ uřa i tɣarṣt,                     27     maca ḥima ad yiři d acehhad jar neccin d kenniw u jar řejyuř nneɣ 
awarni aneɣ, ḥima ad nsexxar di tsexxart n SIDI zzat i wudem nnes s tɣarṣi nneɣ n wecmaḍ d 
tɣarṣi nneɣ nneḍni d tɣarṣi nneɣ n řehna u ḥima iḥenjiren nwem war qqaren i iḥenjiren nneɣ: 
Kenniw war ɣarwem ca tasɣart di SIDI.’                     28     Neccin nenna ‘Mařa imsar tiwecca ad inin nitni aya i 
neccin u i řejyuř awarni aneɣ, xenni ad nini: Xzarem, řebni n uɛalṭar-a n SIDI nni iggin ibabaten 
nneɣ, war iǧi i tɣarṣt n wecmaḍ niɣ i tɣarṣt nneḍni, maca ḥima ad yiři d acehhad jar neccin d 
kenniw.’                     29     Iggʷej xaneɣ aqa neccin ad nɣewweɣ x SIDI niɣ ass-a ad newc s weɛrur i SIDI umi i 
ɣa nebna ijj n uɛalṭar i tɣarṣt n wecmaḍ niɣ i tewhibt n řɣiǧet niɣ i tɣarṣt, mɣir i uɛalṭar n SIDI, 
AREBBI nneɣ, wenni i iǧan zzat i Tzeddiɣt nnes.”       
              30     Akehhan Finaḥas d imeqqranen n tmesmunt d izeǧifen x řuřuf n Israyil nni kides iǧan, sřin 
awařen issiwřen ayt n Rubin d ayt n Jad d ayt n Manassi u tuɣa aya d lemliḥ di tiṭṭawin nsen. 
                    31     Finaḥas, mmis n Aliɛazar, inna i ayt n Rubin u i ayt n Jad u i ayt n Manassi “Ass-a ad tessnem 
belli SIDI aqa-t di řwest nneɣ umi kenniw war teɣdarem ca SIDI. S uya kenniw tfekkem ayt n 
Israyil zeg ufus n SIDI.”       
              32     Xenni yareggʷeḥ ukehhan Finaḥas, mmis n Aliɛazar, ak-d imeqqranen zeg ayt n Rubin d ayt n 
Jad, zi temmurt n Jilɛad ɣar temmurt n Kenɛan, ɣar ayt n Israyil uca nitni ggin daysen řexbar. 
                    33     Tuɣa tamesřact d lemliḥ di tiṭṭawin n ayt n Israyil uca ḥemden ayt n Israyil AREBBI u war 
d asen nnan ɛad ad ffɣen ad mmenɣen maḥend ad aredǧen tammurt i di tuɣa zeddɣen ayt n 
Rubin d ayt n Jad.                     34     Ayt n Rubin d ayt n Jad řaɣan as i uɛalṭar nni “Ad yiři d acehhad jaraneɣ, 
aqa SIDI, d AREBBI.”       

      Awař n Yacuɛa i izeǧifen n Israyil        

    23     1       Imsar umi ɛdun aṭṭas n wussan awarni umi SIDI tuɣa igga i Israyil řhudnet zi marra 
řɛedyan nnes i d as-dd innḍen u umi tuɣa Yacuɛa iwsar, imɣar deg wussan,                     2     aqa Yacuɛa 

iřaɣa i marra Israyil, imɣaren nnes d izeǧifen nnes d řquḍat nnes d iweqqafen nnes, inna 
asen “Necc wsareɣ u mɣareɣ deg wussan                     3     uca kenniw teẓrim marra min igga SIDI, AREBBI 
nwem, ak-d marra řegnus-a zzat i tiṭṭawin nwem, maɣar SIDI, AREBBI nwem simant nnes, d 

wenni i tuɣa immenɣen di ṭṭweɛ nwem.                     4     Xzar necc bḍiɣ awem řegnus-a i iqqimen jarawem s 
tqedduḥt, am tasɣart n řwart i tqebbař nwem, ak-d marra řegnus i teḥḥiɣ zi L'Urdun ař řebḥar 
ameqqran mani tɣeǧi tfuct.                     5     SIDI, AREBBI nwem, ad xasen ibarrez zzat i wudem nwem u ad 
xasen yaẓẓeř zzat i wudem nwem u kenniw ad teṭṭfem tammurt nsen d řwart, am mammec i d 
awem issiweř SIDI, AREBBI nwem.                     6     Ḥḍam aṭṭas s jjehd u ggem marra min yurin deg wedlis-a 
itwannḍen n ccariɛa n Musa, ḥima war xas tḥeyyidem uřa ɣar yeffus uřa ɣar uzeřmaḍ,                     7     ḥima 
kenniw war ttṣuram ixef nwem ak-d řegnus-a inni akidwem ɛad iqqimen, u war ttfekkarem ɛad 
deg yisem n irebbiten nsen u war xasen ttjaǧam u ḥima kenniw war d asen ttsexxarem u war d 
asen ttaḍarem.                     8     Maca ad třeṣqem i SIDI, AREBBI nwem, am mammec i t teggim ař ass-a.                     9     SIDI 
yuẓẓeř x řegnus mɣaren u jjehden zzat i wudem nwem, u xawem kenniw, ař ass-a war din ḥed 
izemmaren ad ibedd zzat i wudem nwem.                     10     Ijj n weryaz zzaywem izemmar ad yaẓẓeř x wařef 
n yeryazen, minzi SIDI, AREBBI nwem simant nnes, d wenni i xawem ittmenɣan, am mammec 
tuɣa akidwem issiweř.                     11     Ḥḍam xenni ař ṭṭarf x řeɛmur nwem ḥima ad texsem SIDI, AREBBI 
nwem.                     12     Minzi mařa kenniw tḥeyydem xas uřa d ict n jjurret waha uca ad třeṣqem i řegnus 
i kiwem iqqimen u mařa kenniw tmeǧcem xasen u ad ɣarsen tadfem u nitni am nneḍni,                     13     xenni 
ad tessnem nican, aqa SIDI, AREBBI nwem, war ittiẓẓeř ɛad x řegnus-a zzat i wudem nwem. 
Nitni ad dewřen d řfex d tracca i kenniw, d urekkuḍ deg iɣezdisen nwem d isennanen i tiṭṭawin 
nwem, ař i ɣa tetwateḥḥam zi temmurt taṣebḥant i d awem iwca SIDI, AREBBI nwem.                     14     Xzar 
ass-a necc simant inu ad uyureɣ abrid n marra tammurt u kenniw ad tessnem s marra uř nwem 
u s marra řeɛmar nwem, aqa zi marra awařen i xawem issiweř SIDI, AREBBI nwem, uřa d ijj 
n wawař war ibḍiř. Marra qefřen, uřa d ijj zzaysen war ibḍiř.                     15     Uca ad imsar, am mammec 
xawem-dd yusa marra awař icnan i kidwem issiweř SIDI, AREBBI nwem, ammu i xawem i ɣa 
isseqfeř SIDI uřa d kuř awař iɛeffnen, ɣars ař netta kenniw iteḥḥa zi temmurt-a taṣebḥant i d 
awem iwca SIDI, AREBBI nwem.                     16     Mařa kenniw tɛeddam x řɛahd n SIDI, AREBBI nwem, řɛahd 
nni i x d awem yumur netta uca kenniw ad tuyurem ad tsexxarem irebbiten nneḍni uca ad asen 
taḍarem, xenni ad xawem itwassarɣ lɣaḍab n SIDI uca kenniw ad twateḥḥam deɣya zi temmurt 
taṣebḥant i d awem iwca netta.       

      Tajdid n řɛahd n Israyil ak-d SIDI         

    24     1       Yacuɛa issmun marra tiqebbař n Israyil di Cakim uca iřaɣa i imɣaren n Israyil d izeǧifen 
nsen d řquḍat nsen d iweqqafen nsen uca nitni ssbedden ixef nsen zzat i wudem n 

AREBBI.                     2     Xenni inna Yacuɛa i marra řgens “Ammu i iqqar SIDI, AREBBI n Israyil ‘Řejdud nwem 
zedɣen zi cḥař uya ɣar ujemmaḍ n yeɣẓar, Taraḥ, babas n Ibrahim d babas n Naḥur, u nitni tuɣa 
ttsexxaren i irebbiten nneḍni.                     3     Xenni iwyeɣ-dd babatwem Ibrahim zeg uɣirin i yeɣzar u jjiɣ t 
yuyur di marra temmurt n Kenɛan. Necc arniɣ i zzariɛet nnes u wciɣ as Isḥaq.                     4     I Isḥaq wciɣ 
Yaɛqub d Ɛisu u i Ɛisu wciɣ tammurt n idurar n Saɛir, maca Yaɛqub d iḥenjiren nnes hwan ɣar 
Miṣra.                     5     Xenni ssekkeɣ Musa d Harun uca wtiɣ Miṣra am mammec t ggiɣ di řwest nnes u awarni as 
ssuffɣeɣ-dd kenniw.                     6     Necc ssuffɣeɣ-dd ibabaten nwem zi Miṣra u kenniw tiwḍem-dd ɣar řebḥar 
u Imiṣriyyen ḍfaren ibabaten nwem s ikarruten d imnayen ař Řebḥar n Uɣanim.                     7     Uca sɣuyyen 
ɣar SIDI u netta igga taǧest jarawem d Imiṣriyyen uca ijja řebḥar issfeyyeḍ xasen ařami ten idřa. 
S tiṭṭawin nwem, teẓrim min ggiɣ di Miṣra. Awarni aya tuɣa tzeddɣem aṭṭas n wussan di řexřa. 
                    8     Necc iwyeɣ-dd kenniw ɣar temmurt n Imuriyyen i izeddɣen aɣirin i L'Urdun. Nitni mmenɣen 
akidwem, maca necc ggiɣ ten deg ufus nwem u kenniw teṭṭfem tammurt nsen u necc qḍiɣ xasen 
zzat i wudem nwem.                     9     Xenni ikkar Balak, mmis n Saffur, ajeǧid n Imu’abiyyen, uca immneɣ ak-d 
Israyil. Netta issekk ḥima ad řaɣan i Bilɛam, mmis n Baɛur, maḥend ad kenniw inɛeř.                     10     Necc 
maca war xseɣ ad sřeɣ i Balɛam u netta ibarek, wah ibarek kenniw u necc ssnejmeɣ kenniw zeg 
ufus nnes.                     11     Xenni teẓwam L'Urdun, tusim-dd ɣar Ariḥa. Imezdaɣ n Ariḥa, mmenɣen akidwem, 

Imuriyyen d Ifiriziyyen d Ikenɛaniyyen d Iḥittiyyen d Ijirjasiyyen d Iḥiwiyyen d Iyabusiyyen uca 
wciɣ awem ten deg ufus nwem.                     12     Necc ssekkeɣ irezzan iḍarɣařen uca uẓẓřen xasen zzatwem 
x tnayen n ijeǧiden nni, zzat i wudem nwem, war iǧi s ssif nwem uřa s řqews nwem.                     13     Necc 
wciɣ awem tammurt i x war tarebrem u tineddam nni war tebnim waxxa tzeddɣem daysent u 
teccim zi tzayarin d izemmuren i tuɣa war teẓẓum.                     14     Xenni řexxu, ggeʷdem SIDI u tsexxarem 
as s řekmařet d teṣdiqt u nḍarem irebbiten nni umi sexxaren ibabaten nwem aɣirin i yeɣzar u 
di Miṣra, uca sexxarem i SIDI.                     15     Maca mařa war dd-tusi x tiṭṭawin nwem maḥend ad tsexxarem i 
SIDI, xenni ixḍarem ass-a i man wen umi i ɣa tsexxarem, i irebbiten nni umi sexxaren ibabaten 
nwem aɣirin i iɣzar, niɣ i irebbiten n Imuriyyen nni di temmurt nsen tzeddɣem. Necc maca d 
taddart inu, neccin ad nsexxar i SIDI!’ ”                    16     Xenni inna řgens “Man aya iggʷej aneɣ, aqa neccin 
ad nejj SIDI ad nexdem irebbiten nneḍni.                     17     Maɣar SIDI d AREBBI nneɣ d netta i d aneɣ-dd 
issgaɛɛden, neccin d ibabaten nneɣ, zi temmurt n Miṣra, zi taddart n tesmuɣi u netta d wenni i 
iggin řeɛřamat timeqqranin zzat i tiṭṭawin nneɣ u netta issřeqqa xaneɣ di marra abrid i nuyur 
u jar marra řegnus i umi ncuqq tammurt nsen.                    18     SIDI yuẓẓeř x marra řegnus zzat i wudem nneɣ, 
uřa d ayt n Imuriyyen, imezdaɣ n temmurt. Uřa d neccin ad nsexxar i SIDI, maɣar netta d 
AREBBI nneɣ.”                    19     Uca inna Yacuɛa i řgens “Kenniw war tzemmarem ad tsexxarem i AREBBI, 
maɣar netta d AREBBI amqeddes u netta d ijj n AREBBI ittasem, netta war d awem iɣeffar 
ixeṭṭan nwem d ddnub nwem.                     20     Mařa kenniw tejjim SIDI, ad tsexxarem i irebbiten nneḍni, 
xenni netta ad xawem inneqřeb, ad d awem igg řɣar uca ad kenniw iqḍa, awarni řami netta 
igga akidwem awrud taṣebḥant.”                     21     Xenni řgens inna i Yacuɛa “Lla, maca neccin ad nsexxar i 
SIDI.”                     22     Inna Yacuɛa i řgens “Kenniw d řechud x ixef nwem, aqa kenniw tfarzem SIDI ḥima ad 
as tsexxarem.” Nitni nnan “Neccin d řechud!”                     23     “Xenni řexxu, nḍarem irebbiten iɣriben nni 
iǧan di řwest nwem u tarrem uřawen nwem ɣar SIDI, AREBBI n Israyil!”                     24     Inna řgens i Yacuɛa 
“Neccin ad nsexxar i SIDI, AREBBI nneɣ, uca ad nseř i tmijja nnes.”                     25     Deg wass nni igga Yacuɛa 
ijj n řɛahd ak-d řgens uca igga asen, di Cakim, tawṣiyyet d lfariḍa.                     26     Yura Yacuɛa awařen-a deg 
wedlis n ccariɛa n SIDI uca netta iksi ijj n weẓru d ameqqran uca issbedd it di Cakim sadu ict n 
tbeǧuḍt nni ibedden ɣar zzawect iqeddsen n SIDI.                     27     Inna Yacuɛa i marra řgens “Xẓarem, aẓru-
ya ad xaneɣ yiři d acehhad, minzi netta isřa marra i wawařen n SIDI nni kidneɣ issiweř u netta 
ad yiři d acehhad i kenniw ḥima war ttɣeccam AREBBI nwem.”                     28     Xenni yarxu Yacuɛa i řgens, 
kuř aryaz iruḥ ɣar tesɣart nnes.      

      Řmewt n Yacuɛa d Aliɛazir                 

        29     Awarni i tmesřayin-a imsar, belli Yacuɛa, mmis n Nun, amsexxar n SIDI, immut, netta d ijj n 
mmis n bnadem ɣars mya u-ɛecra n iseggʷusa.                    30     Neḍřen t di temmurt n tesɣart nnes di Timna-
Saraḥ nni iǧan x idurar n Ifrayim, ɣar ccamal n wedrar n Jaɛac.                     31     Israyil isexxar i SIDI marra us-
san n Yacuɛa d marra ussan n imɣaren nni i iqqimen ddaren ijj n řweqt d azirar awarni i Yacuɛa 
u ssnen marra řxedmet i tuɣa igga SIDI i Israyil.                    32     Ixsan n Yusuf i tuɣa dd-iwyen akidsen ayt n 
Israyil zi Miṣra, neḍřen ten di Cakim di tkirat n yeyyar i tuɣa isɣa Yaɛqub x ayt n Ḥamur, babas 
n Cakim, s mya n uqiyyat n nnuqart uca tedweř d tasɣart n ayt n Yusuf.                     33     Uřa d Aliɛazar, mmis 
n Harun, immut uca neḍřen t di tewrirt n mmis n Finaḥas, tawrirt i d as immewcen i Finaḥas deg 
idurar n Ifrayim.         

        ŘQUḌAT    

  Yahuda iṭṭef deg umenɣi d amezwaru    

  1       1       Awarni řmewt n Yacuɛa, imsar aqa ayt n Israyil sseqsan SIDI, nnan “Man wen zzayneɣ i ɣa 
ikkaren d amezwaru ad igaɛɛed ad immneɣ ak-d Ikenɛaniyyen?”                     2     Yarra-dd SIDI “Yahuda 

ad igaɛɛed d amezwaru. Xzar necc wciɣ as tammurt deg ufus nnes.”                     3     Uca inna Yahuda i 
umas Cimɛun “Gaɛɛed akidi di temmurt n tqedduḥt n řeɛbar inu uca ejj aneɣ ad nemneɣ ak-d 
Ikenɛaniyyen, xenni necc ad kik gaɛɛdeɣ di temmurt n tqedduḥt nnek. Ammu uca igaɛɛed akides 
Cimɛun.       
              4     Uca igaɛɛed Yahuda uca SIDI iɛarn Ikenɛaniyyen d Ifiriziyyen deg ufus nsen uca ɣeřben xasen 
ɣar Bazaq, ɛecra-ařaf n yiryazen.                     5     Nitni ufin Aduni-Bazaq di Bazaq uca mmenɣen akides u nitni 
ɣeřben x Ikenɛaniyyen d Ifiriziyyen.                     6     Maca Aduni-Bazaq yarweř uca nitni ḍfaren t uca ṭṭfen t 
uca qessen as imzawen d tfednin timeqqranin zeg ifassen nnes u zeg iḍaren nnes.                     7     Xenni inna 
Aduni-Bazaq “Sebɛin n ijeǧiden twaqessen asen imzawen d tfednin, tuɣa řeqqḍen iřeqqʷaz sadu 
ṭṭabřa inu. Mammec i kidsen ggiɣ, ammu i d ayi i ɣa ixeǧeṣ AREBBI!” Iwyen t ɣar Urcalim uca 
netta immut dinni.       
              8     Ayt n Yahuda mmenɣen ak-d Urcalim uca ṭṭfen tt, wtin tt s řeqḍeɛ n ssif uca qqeden tandint s 
tmessi.                     9     Awarni as hwan ayt n Yahuda ḥima ad mmenɣen ak-d Ikenɛaniyyen, inni izeddɣen x 
idurar, di Temmurt n Ljanub u di Temmurt Iwaṭan.       
              10     Iffeɣ Yahuda ɣar Ikenɛaniyyen i tuɣa izeddɣen di Ḥibrun. Isem n Ḥibrun tuɣa zic qqaren as 
Qaryat-Arbaɛ. Nitni ɣeřben x Cicay d Aximan d Talmay.                     11     Zi senni iffeɣ ɣar imezdaɣ n Dabir. 
Isem n Dabir tuɣa zic qqaren as Qaryat-Safar.                     12     Uca inna Kalib “Wenni i ɣa iwten Qaryat-Safar 
ad tt iṭṭef, ad as wceɣ yeǧi Axsa d tamɣart.”                     13     Ɛutniyil, mmis n Qinaz, umas ameẓyan n Kalib, 
iṭṭef tt. Uca iwca as Kalab yeǧis Axsa d tamɣart.                     14     Imsar umi dd-tusa nettat ɣares, tɛarn it s tutra 
x ijj n yeyyar n babas. Uca teḍra x weɣyuř. Isseqsa tt Kalib “Min cem yuɣin?”                     15     Nettat tarra xas 
“Ewc ayi ict n lbaraka, minzi tewcid ayi ict n treqqiɛt n temmurt ɣar ljanub. Ttzawgeɣ, ewc ayi 
uřa d řɛunṣarat!” Uca iwca as Kalib řɛunṣarat n nej d řɛunṣarat n wadday.      
              16     Gaɛɛden ayt n Uqayni, iḍewřan n Musa, ak-d ayt n Yahuda zi tendint n tcejjura n tini ɣar 
řexřa n Yahuda nni iǧan di ljanub n Ɛarad uca ffɣen, zedɣen ak-d řgens.  1                   17     Iruḥ Yahuda ak-d 
umas Cimɛun uca nitni ɣeřben x Ikenɛaniyyen inni i tuɣa izeddɣen di Ṣafat, ḥarrmen ten i 
uteḥḥi uca ggin as i tendint nni Ḥurma.                     18     Iṭṭef Yahuda uřa d Ɣazza ak-d temmurt nnes d Acqa-
lun ak-d temmurt nnes d Ɛaqrun ak-d temmurt nnes.                     19     SIDI tuɣa-t ak-d Yahuda ařami yuẓẓeř 
x marra imezdaɣ n idurar, maca imezdaɣ n řewda n teɣzurt war izemmar ad xasen yaẓẓeř zi 
tesɣart nsen, minzi nitni tuɣa ɣarsen ikarruten n umenɣi n wuzzař.                     20     I Kalib wcin as Ḥibrun, am 
mammec tuɣa issiweř Musa, uca netta yuẓẓeř zi senni x třata n iḥenjiren n Ɛanaq.      

      Iɣellaben inneḍni                

        21     Ayt n Binyamin war zemmaren ad aẓẓřen x Iyabusiyyen, inni izeddɣen di Urcalim. Ammu i 
qqimen Iyabusiyyen zeddɣen ɣar ayt n Binyamin di Urcalim, ař ass-a.       
              22     Taddart n Yusuf tgaɛɛed ɣar Bayt-Il uca SIDI tuɣa-t akidsen.                     23     Tuyur taddart n Yusuf ḥima 
ad tbergeg ɣar Bayt-Il. Isem n tendint tuɣa zic qqaren as Luz.                     24     Umi ẓrin iɛessasen ijj n weryaz 
iffeɣ-dd zi tendint, nnan as “Scen aneɣ manis nzemmar ad nadef di tendint, xenni neccin ad 
kik negg tcuni.”                     25     Netta isscen asen tawwart n wadaf ɣar tendint uca nitni wtin tandint s ict n 

1:16 ‘tandint n ticejjura n tini’ - aqa-tt d tandint n Ariḥa. 

tecti s řeqḍeɛ n ssif, maca aryaz nni jjin t ad yuyur ak-d marra řwacun n taddart nnes.                     26     Uca yuyur 
weryaz ɣar temmurt n Iḥittiyyen uca ibna ict n tendint, igga as isem Luz. Wa d isem nnes ař ass-a.       
              27     Uca Manassi war izemmar ad yaẓẓeř x imezdaɣ n Bayt-Can d tnedddam i ɣars dd-iqqnen. Uřa d 
Taɛnak ak-d tneddam nnes d imezdaɣ n Dur d tneddam nnes d imezdaɣ n Yiblaɛam d tneddam 
nnes d imezdaɣ n Majiddu d tneddam nnes. Tuɣa Ikenɛaniyyen ɛewwřen ad qqimen zeddɣen 
di temmurt nni.                     28     Tuɣa Israyil idweř ijhed ařami igga ljizya x Ikenɛaniyyen, maca war izemmar 
ad xasen yaẓẓeř.       
              29     Uřa d Ifrayim war izemmar ad yaẓẓeř x Ikenɛaniyyen i tuɣa izeddɣen di Jazar u qqimen 
Ikenɛaniyyen zeddɣen di řwest nsen di Jazar.       
              30     Zabulun war izemmar ad yaẓẓeř x imezdaɣ n Qiṭrun d imezdaɣ n Nahalul u qqimen 
Ikenɛaniyyen zeddɣen di řwest nsen u tetwagg xasen ljizya.       
              31     Acir war izemmar ad yaẓẓeř x imezdaɣ n Ɛakku uřa x imezdaɣ n Ṣidun d Aḥlab d Akzib d Halba 
d Afiq d Raḥub.                     32     Iciriyyen zedɣen di řwest n Ikenɛaniyyen, inni d imezdaɣ n temmurt, minzi 
nitni war zemmaren ad xasen aẓẓřen.       
              33     Naftali war izemmar ad yaẓẓeř x imezdaɣ n Bayt-Cams d imezdaɣ n Bayt-Ɛanat uca tuɣa 
izeddeɣ di řwest n Ikenɛaniyyen, inni d imezdaɣ n temmurt. Tetwagg xasen ljizya x imezdaɣ n 
Bayt-Cams d Bayt-Ɛanat.       
              34     Imuriyyen ḥṣaren ayt n Dan ɣar idurar, minzi war ten jjin ad hwan ɣar řewḍa n teɣzurt. 
                    35     Tuɣa Imuriyyen ɛewwřen ad qqimen zeddɣen deg idurar n Ḥaras, di Ayalun u di Caɛalbim, 
maca afus n taddart n Yusuf tuɣa izeyyar xasen aṭṭas ařami xasen tetwagg ljizya.                     36     Tuɣa aymir n 
Imuriyyen zi Tsunta n Tɣarḍmiwin, zi jjarf uca zi senni ɣar sennej.       

      Lmalak n SIDI di Boxim    

  2       1       Lmalak n SIDI igaɛɛed zi Jiljal ɣar Bukim, inna “Necc ssuffɣeɣ-dd kenniw zi Miṣra uca iwyeɣ-
dd kenniw ɣar temmurt nni x jjuǧeɣ i ibabaten nwem, nniɣ ‘Necc ɛemmarṣ war ttarezziɣ 

řɛahd inu akidwem i řebda.                     2     Uca kenniw, wah kenniw, war tzemmarem ad teggem řɛahd ak-d 
imezdaɣ n temmurt-a, u ittxeṣṣa awem ad tɣeḍřem iɛaltaren nsen!’ Maca kenniw war tesřim 
ca i tmijja inu. Mayemmi teggim aya?                     3     U necc nniɣ awem ɛawed ‘Aqa war xasen taẓẓřeɣ zzat i 
wudem nwem, maca nitni ad iřin am isennanen deg iɣezdisen nwem uca irebbiten nsen ad awem 
dewřen d taxceft.’ ”                     4     Umi lmalak n SIDI tuɣa issiweř awařen-a ɣar marra ayt n Israyil, imsar, 
aqa řgens issgaɛɛed di tmijja nnes uca trun nitni.                     5     Nitni qqaren as i wemcan nni ‘Bukim’ uca 
nitni qeddmen din taɣarṣt i SIDI.  2     

      Awarni i řmewt n Yacuɛa iffeɣ ayt n Israyil zeg webrid n SIDI                

        6     Umi Yacuɛa issekk řgens, ffɣen ayt n Israyil, kuř aryaz ɣar tesɣart nnes, maḥend ad ṭṭfen tam-
murt d řwart.                     7     Tuɣa řgens isexxar i SIDI marra ussan n Yacuɛa d marra ussan n imɣaren, inni 
ɛad iqqimen ddaren aṭṭas awarni i Yacuɛa u inni iẓrin marra řxedmet tameqqrant n SIDI tenni 
igga ak-d Israyil.                     8     Yacuɛa, mmis n Nun, amsexxar n SIDI, immut am ijj n bnadem d bab n mya 
u-ɛecra n iseggʷusa.                     9     Neḍřen t daxeř i weymir n tesɣart di Timnat-Ḥaras, di temmurt n idurar 
n Ifrayim, ɣar uɣezdis n ccamal n wedrar n Jaɛac.       
              10     U ɛawed itwassmun marra jjiř nni ɣar řejdud nnes. Awarni asen ikkar-dd ijj n jjiř nneḍni, 
jjiř nni war issin ca SIDI u war issin ca řxedmet i igga ak-d Israyil.                     11     Xenni ggin ayt n Israyil 
min tuɣa iǧan d aɛeffan di tiṭṭawin n SIDI uca sexxaren i ‘ibaɛalen’                     12     Nitni jjin SIDI, AREBBI n 
ibabaten nsen, wenni ten-dd issuffɣen zi Miṣra uca nitni ḍfaren irebbiten nneḍni, irebbiten n 
řegnus i d asen-dd innḍen, uca uḍaren asen u ammu i sɛaren SIDI.                     13     Maɣar nitni jjin SIDI uca 

2:5 ‘Bukim’ - ixs ad yini ‘inni ittrun’. 

dewřen sexxaren i Baɛal d Ɛactarutin                     14     Ammu itwassarɣ lɣaḍab n SIDI x Israyil uca netta igga 
iten deg ufus n iceffaren i ten ikeccḍen u igga ten deg ufus n řɛedyan nsen i d asen-dd innḍen 
uca dewřen war zemmaren ad qqimen bedden zzat i wudem n řɛedyan nsen.                    15     Mani mma ffɣen 
nitni, tuɣa afus n SIDI ḍidd nsen i řɣar, am mammec tuɣa issiweř SIDI u am mammec tuɣa i d 
asen ijjuǧ SIDI. Aqa twaḥṣaren ař aneggar.       
              16     SIDI issekkar ɛawed řquḍat, inni i ten ifekken zeg ufus n yenni ten ikeccḍen.                    17     Nitni war 
sřin uřa ɣar řquḍat nsen, maca uyuren awarni irebbiten nneḍni am inni iḍeffaren řeqḥab uca 
uḍaren asen. Deɣya ḥeyyden x webrid nni tuɣa di uyuren ibabaten nsen, inni tuɣa isřin i tweṣṣa 
n SIDI. Nitni maca war ggin amenni!                     18     Umi i d asen-dd issekkar SIDI řquḍat, tuɣa SIDI ak-d řqaḍi 
uca ifekk iten zeg ufus n řɛedyan nsen, marra ussan n řquḍat, maɣar SIDI tuɣa indem zi ssib-
bet n iɣuyyan nsen zzat i wudem n yenni i ten iḥṣaren d inni i xasen ittaẓẓřen.                     19     U imsar umi 
mmuten řquḍat, xenni dewřen nitni ɣar ḍeffar uca dewřen ɛeffnen ktar zeg ibabaten nsen umi 
uyuren awarni irebbiten nneḍni u sexxaren asen uca uḍaren ɣarsen. Nitni war jjin zi tmegga 
tiɛeffanin nsen d webrid nsen i tuɣa ḍeffaren s tɣennant.                     20     Xenni itwassarɣ lɣaḍab n SIDI x Israyil 
uca netta inna “Minzi řgens-a iɛedda řɛahd inu min xef weṣṣiɣ ibabaten nsen u war sřin i tmijja 
inu,                     21     uřa d necc war qqimeɣ ɛad ad aẓẓřeɣ zzat i wudem nsen x řegnus nni ijja Yacuɛa, umi 
immut.                     22     Ammu necc ad zzaysen jarrbeɣ Israyil, ma ad ḥḍan nitni abrid n SIDI maḥend ad days 
uyuren am mammec t ḥḍan ibabaten nsen, niɣ lla.”                     23     Uca ijja SIDI řegnus-a ad areyyḥen uca war 
xasen yuẓẓiř deɣya u ɛawed netta war ten iggi deg ufus n Yacuɛa.      

      Arebbi ijarreb Israyil s řegnus inneḍni    

  3       1       Ina d řegnus i ijja SIDI ad areyyḥen, ḥima ad zzaysen ijarreb Israyil, ixs ad yini marra inni 
war issinen ca ɛad x marra garrat ak-d Kenɛan                     2     - mɣir ḥima ad dewřen řejyuř n ayt n Israyil 

ad ssnen amenɣi, ḥima ad řemden ad mmenɣen, mɣir inni war issinen ca amenɣi - :                     3     xemsa 
n řbacat n ayt n Ifilisṭiniyyen d marra Ikenɛaniyyen d Iṣiduniyyen d Iḥiwiyyen i izeddɣen x 
idurar n Lubnan, zeg wedrar n Baɛl-Hirmun ɣars ař Libu-Ḥamat.                     4     Nitni tuɣa-ten din ḥima ad 
zzaysen itwajarreb Israyil, ḥima ad yiři itwassnen ma nitni ad sřen i tweṣṣa n SIDI, tinni yumur 
netta i ibabaten nsen s ufus n Musa.       
              5     Ayt n Israyil tuɣa zeddɣen di řwest n Ikenɛaniyyen d Iḥittiyyen d Imuriyyen d Ifiriziyyen d 
Iḥiwiyyen d Iyabusiyyen.                     6     Nitni iwyen yessitsen d temɣarin nsen i yixef nsen u yessitsen wcin 
tent i tarwa nsen uca nitni bdan ad sexxaren i irebbiten nsen.       

      Utniyil                

        7     Uca ggin ayt n Israyil min iǧan d aɛeffan di tiṭṭawin n SIDI, ttun SIDI, AREBBI nsen, uca uy-
uren ad sexxaren i Ibaɛalen d tirebbin nsen n cwarti.                     8     Xenni itwassarɣ lɣaḍab n SIDI x Israyil 
u netta iwca iten deg ufus n Kucan-Ricaɛtayim, ajeǧid n Aram-Nahrayn, aqa-tt d Misubutamya 
u sexxaren ayt n Israyil tmenya n iseggʷusa i Kucan-Ricaɛtayim.                    9     Sɣuyyen ayt n Israyil ɣar 
SIDI uca SIDI igga ad ikkar ijj n umsenjem i ayt n Israyil, wenni i ten ifekken, Ɛutniyil, mmis 
n Qanaz, umas n Kalib, wenni d ameẓyan xas.                     10     Tuɣa xas Arruḥ n SIDI u netta tuɣa d řqaḍi x 
Israyil uca iffeɣ ɣar umenɣi uca SIDI iwca as Kucan-Ricaɛtayim, ajeǧid n Aram-Nahrayn, aqa-tt 
d Misubutamya, deg ufus nnes, tuɣa afus nnes ijhed x Kucan-Ricaɛtayim.                     11     Tareyyeḥ temmurt 
arebɛin n iseggʷusa. Xenni immut Ɛutniyil, mmis n Qanaz.       

      Ihud d Camjar                 

        12     Ayt n Israyil arnin ad ggen min iǧan d aɛeffan di tiṭṭawin n SIDI, Uca SIDI igga jjehd di Ɛijlun, 
ajeǧid n Mu’ab, ḍidd i Israyil, minzi nitni ggin min iǧan d aɛeffan di tiṭṭawin n SIDI.                     13     Netta iss-

mun ɣars ayt n Ɛammun d Iɛamaliqiyyen uca iffeɣ, iɣřeb x Israyil uca nitni ṭṭfen tandint n tce-
jjura n tini.  3                   14     Tmenṭac n iseggʷusa tuɣa ayt n Israyil ttsexxaren i Ɛijlun, ajeǧid n Imu’abiyyen.       
              15     Xenni sɣuyyen ayt n Israyil ɣar SIDI uca SIDI igga ad itwagg ijj n umsenjam, Ihud, mmis n Jira, 
zi teqbič n Binyamin, ijj n weryaz s ufus nnes afusi iqqnen. Uca ayt n Israyil ssekken t ḥima ad 
yawi ict n terzeft i Ɛijlun, ajeǧid n Imu’abiyyen.                     16     Ihud igga i yixef nnes ijj n ssif ɣars tnayen n 
řeqduɛ, tuzeggart nnes anect n yijj n uɣiř, iqqen it sadu warruḍ nnes ɣar tmeṣṣaḍt nnes tafu-
sect.                     17     Ammu i dd-iqarreb s terzeft ɣar Ɛijlun, ajeǧid n Imu’abiyyen. Ɛijlun maca tuɣa d aryaz 
iseḥḥ aṭṭas.                     18     Umi tuɣa Ihud ikemmeř timewca n tarzeft, imsar, aqa issekk netta ɣar řaggʷaj 
iwdan i tuɣa yarebbun tarzeft,                     19     maca netta simant nnes iɛqeb zi řexyař ineqcen i din iǧan di 
Jiljal, inna “Necc ɣari ijj n ssir xak, ajeǧid!” D wa inna “Sqarem!” D marra wi tuɣa din ibedden, 
ffɣen zi ɣars ɣar barra.      
              20     Yusa-dd ɣars Ihud umi Ɛijlun iqqim deg wexxam n wesqif, wenni tuɣa i netta waha. Xenni 
inna Ihud “Necc ɣari ijj n wawař n AREBBI i cek.” Uca ikkar ujeǧid zi řkursi nnes igellden. 
                    21     Ihud maca isswiẓẓeḍ s ufus nnes azeřmaḍ, ijbed-dd ssif nni x tmeṣṣaḍt nnes tafusect, icuqq it 
deg uɛeddis nnes,                     22     ařami yudef s ufus nni awarni i řmus n ssif uca tadunt tbelleɛ-dd x řmus, 
maɣar netta war ikkis ssif zeg uɛeddis nnes uca ffɣen-dd iẓẓan.                     23     Xenni iffeɣ Ihud zeg wuffuɣ n 
wexxam n wesqif. Ibelleɛ tiwwura n wexxam n tɣurfet awarni as u yarra zzekrun.       
              24     Umi yuyur netta, usin-dd imsexxaren nnes uca umi ẓrin aqa tiwwura n wexxam n nnej 
twabellɛent s zzekrun, nnan “Netta aqa idřa waha iḍaren nnes deg wexxam n daxeř.”                     25     Nitni 
qqimen ttrajan ařami dewřen ssedḥan, u xzar, netta war yarzim ca tiwwura n wexxam n nnej. 
Nitni ksin ssarut, arzmen tawwart, uca xzar, siditsen di tmurt immut.       
              26     Ihud maca tuɣa yarweř, am tuɣa ttrajan nitni. Netta tuɣa ikka x řexyař ineqcen uca yarweř 
ɣar Siɛirat.                     27     Řami dd-yiweḍ netta dinni, iṣuḍ di řbuq x idurar n Ifrayim uca ayt n Israyil hwan 
akides zeg wedrar u netta simant nnes yuyur zzat i wudem nsen.                     28     Netta inna asen “Ḍfar ayi-
dd, minzi SIDI iwca awem řɛedyan nwem, Imu’abiyyen, deg ufus nwem.” Uca nitni ḍfaren t uca 
ṭṭfen imucan n uẓekkʷu n L'Urdun ɣar Mu’ab uca war jjin uřa d ijj ad iẓwa.                     29     Di řweqt nni wtin 
nitni Imu’abiyyen, ɛřaḥař tenɛac-ařaf n yeryazen, marra nitni jehden, iryazen Iɛeskariyyen, 
uřa d ijj n weryaz war injim.                     30     Ammu itwassdeǧ Mu’ab deg wass nni sadu ufus n Israyil uca 
tareyyeḥ temmurt tmanyin n iseggʷusa.       

              31     Awarni as yusa-dd Camjar, mmis n Ɛanat, wenni inɣin setta-mya n yeryazen zeg Ifilisṭiniyyen 
s yijj n řmacam n ifunasen. Ammu uřa d netta issenjem Israyil.       

      Aɣelleb n Dabura d Baraq x Yabin d Sisara     

  4       1       Umi tuɣa Ihud immut, arnin ayt n Israyil ad ggen min iǧan d aɛeffan di tiṭṭawin n SIDI.                     2     SIDI 
igga iten SIDI deg ufus n Yabin, ajeǧid n Ikenɛaniyyen, wenni tuɣa iḥekkem di Ḥaṣur. Tuɣa 

Sisara d akumandar n řɛeskar nnes. Wa tuɣa izeddɣen di Harucit-Haxuyim.                     3     Xenni sɣuyyen 
ayt n Israyil i SIDI, maɣar Sisara ɣars tesɛa-mya n ikarruten n umenɣi u netta tuɣa issdeǧ ayt 
n Israyil s řɛunf řmijař n ɛicrin n iseggʷusa.                     4     Tuɣa Dabura, tanabit, tamɣart n Laffidut, teḥkem 
Israyil di řweqt nni.                     5     Nettat tuɣa tzeddeɣ swadday i tcejjart n tini n Dabura, jar Rama d Bayt-
Il, x idurar n Ifrayim uca ayt n Israyil gaɛɛden ɣars maḥend ad arzun ad daysen tegg řḥeqq. 
                    6     Nettat tessekk, třaɣa i Baraq, mmis n Abinuɛam zi Qadac di Naftali, tenna as “Ma war yumur 
SIDI, AREBBI n Israyil ‘Uyur, ffeɣ ɣar wedrar n Tabur u tawyed akidek ɛecra n yeryazen zeg ayt 
n Naftali u zeg ayt n Zabulun!                     7     Ɣar teɣzart n Qicun necc ad ɣark nedheɣ Sisara, akumandar n 
řɛeskar n Yabin, ak-d ikarruten nnes d ubarru nnes n yeryazen uca ad ac t-idd wceɣ deg ifassen 

3:13 ‘tandint n tini’ - ixs ad yini ‘Ariḥa’. 

nnek!’ ”                     8     Baraq inna as “Mařa cem tuyured akidi, ad uyureɣ, maca mařa cem war kidi tuyured, 
war ggureɣ.”                     9     Nettat tenna “Necc ad kik uyureɣ nican, mɣir war d ac ittiři ccan deg webrid i ɣa 
tuyured, minzi SIDI ad izzenz Sisara ɣar ufus n ict temɣart.” Xenni Dabura tekkar uca tuyur ak-d 
Baraq ɣar Qadac.                     10     Xenni Baraq iřaɣa-dd i Zabulun d Naftali ɣar Qadac uca igaɛɛed x iḍaren ak-d 
ɛecra-ařaf n yeryazen, uca uřa d Dabura tuyur akides.       
              11     Ḥaber, Aqini, wenni tuɣa ittnejřa x Uqini, netta d ijj n zeg ayt n Ḥubab, aḍekkʷař n Musa, aqa 
iwta iqiḍan nnes ɣar ubeǧuḍ di Ṣaɛanayim nni iǧan ɣar Qadac.                     12     Xebbaren i Sisara, aqa Baraq, 
mmis n Abinuɛam, igaɛɛed ɣar wedrar n Tabur.                     13     Xenni issmun-dd Sisara marra ikarruten nnes, 
tesɛa-mya n ikarruten n wuzzař, d marra řgens i tuɣa ɣars iǧan, zi Ḥarucat-Haxuyim ař teɣzart 
n Qicun.       
              14     Uca tenna Dabura i Baraq “Kkar, minzi wa d ass i di iwca SIDI Sisara deg ufus nnek. Ma war 
dd-itteffeɣ SIDI simant nnes ɣar zzat i cek?” Xenni ihwa-dd Baraq zeg wedrar n Tabur u ɛecra-
ařaf n yeryazen ḍfaren t.                     15     SIDI iwta Sisara ak-d marra ikarruten nnes d marra řɛeskar nnes 
s řeqḍeɛ n ssif zzat i wudem n Baraq, ařami iḍra x ukarru, yarweř x iḍaren.                     16     Uca Baraq iḍfar 
ikarruten d řɛeskar ař Ḥarucat-Haxuyim. Marra řɛeskar n Sisara iwḍa s řeqḍeɛ n ssif, ařami war 
iqqim uřa d ijj.       
              17     Sisara yarweř x iḍaren ɣar uqiḍun n Yaɛil, tamɣart n Ḥabir, Aqini, maɣar tuɣa řehna jar Ya-
bin, ajeǧid n Ḥaṣur d taddart n Ḥabir, Aqini.                     18     Yaɛil teffeɣ ɣar Sisara, tenna as “Ejj abrid, a sidi, 
ejj abrid ɣari, war teggʷed!” Uca netta iffeɣ zeg webrid yuyur ɣars deg uqiḍun uca nettat tedřa 
it s ict n tmaltat.                     19     Netta inna as “Ewc ayi aman ad sweɣ, necc dayi afadi!” Nettat tarzem ict n 
txancet n uɣi u tewca as ad isu, xenni tedřa it twařat nneḍnit.                     20     Netta inna as ɛawed “Bedd ɣar 
uqemmun n uqiḍun uca mařa yusa-dd ijjen isseqsa cem, inna ‘Ma da ca n ijj?’, xenni arr xas ‘Uřa 
d ijj!’ ”                     21     Uca Yaɛil, tamɣart n Ḥabir, teṭṭef ijj n řewted n uqiḍun uca teksi ijj n wefḍis deg ufus 
nnes uca tudef ɣars nhřa řḥess uca tewta as řewted deg uɣezdis n uzeǧif nnes ařami yudef řewted 
di temmurt. Tuɣa netta yuǧeɣ deg yiḍeṣ s řweḥřan, uca ammu i immut.       
              22     U xzar, Baraq tuɣa iḍeffar Sisara uca teffeɣ Yaɛil, truḥ ad kis temmeřqa, tenna as “As-dd, ad 
ac ssecneɣ aryaz wenni x tarezzud!” Netta yudef akides uca aqa Sisara ittazzeř x temmurt u 
řewted deg uɣezdis n uzeǧif nnes.                     23     Ammu i issdeǧ SIDI Yabin, ajeǧid n Kenɛan, zzat i wudem n 
ayt n Israyil deg wass nni.                     24     Afus n ayt n Israyil yarenni ad iṭṭef uca idqeř aṭṭas x Yabin, ajeǧid 
n Kenɛan, ɣars ařami tuɣa teḥḥan Yabin, ajeǧid n Kenɛan.       

      Izři n uɣelleb n Dabura d Baraq    

  5       1       Deg wass nni tɣennej Dabura ak-d Baraq, mmis n Abinuɛam, tenna:       

              2     “Barkem SIDI i ijeṭṭayen n ucewwaf itwafessyen di Israyil, 
s uṭewweɛ n řgens s řxaḍar!”       
              3     Sřem, kenniw ijeǧiden, sḥessem, kenniw řḥukkam! 
Necc ad ɣennjeɣ izřan i SIDI, 
necc ad zehhdeɣ i SIDI, AREBBI n Israyil.       

              4     A SIDI, umi cek dd-teffɣed zi Saɛir, 
umi cek tuɣa dd teggured zeg iyyar n Idum, 
tenhezz temmurt, yarjijj ujenna, 
wah, uřa d iseynuten farrɣen-dd s waman.       
              5     Idurar fesyen zzat i wudem n SIDI, 
adrar nni n Sina, ifsi zzat i wudem n SIDI, AREBBI n Israyil.       

              6     Deg wussan n Camjar, mmis n Ɛanat, 
deg wussan n Yaɛil, qqimen ibriden xřan 
u wenni tuɣa igguren x tebridin, 
ittekk imesraq iɛarrqen.       
              7     Imjaheden war qqimen, war qqimen di Israyil, 
ɣars ařami necc, Dabura, 
kkareɣ necc, yemmas n Israyil.       
              8     Umi ifarz řgens irebbiten imaynuten, 
xenni tuɣa din ijj n umenɣi ineqqen ɣar tewwura. 
Tcappa n useřqi d uḥric, mani ẓrin ten jar arebɛa-ařaf di Israyil?       
              9     Uř inu ak-d imgewwaden n Israyil, 
inni iṭewwɛen ixef nsen jar řgens s řxaḍar, 
lbaraka i SIDI!       
              10     A kenniw, inni innayen x teɣyař d ticemřařin, 
kenniw inni ittɣiman x tzarbiyyin 
d kenniw inni igguren deg webrid, siwřem x man aya!       
              11     S tmijja n imjebbaden n řqews, din jar wanuten, 
aqa itwaseř wawař x tmegga iseggden n SIDI, 
timegga iseggden n imjahaden n Israyil. 
Xenni ihwa-dd řgens n SIDI ɣar tewwura n tendint.       

              12     Faq, faq, Dabura, faq, faq, siweř s yijj n izři! 
Kkar, Baraq, ḥebbes imeḥbas nnek, 
a cek, mmis n Abinuɛam!       
              13     Xenni ihwa wi iqqimen zeg imcennɛen jar řgens, 
SIDI ihwa-dd ak-d ayt bu-teɣruḍt di ṭṭweɛ inu.       
              14     Zeg Ifrayim inni aẓwar nsen di Ɛamaliq 
u awarni ac Binyamin jar iwdan nnek. 
Zi Maxir hwan imgewwaden 
u zi Zabulun inni iṭṭfen aɛekkaz n tira.       
              15     Řḥukkam n Issaxar hwan-dd ak-d Dabura 
uca amecnaw mammec itwassekk Issaxar, 
ammu uřa d Baraq itwaɛarren di řewḍa n teɣzurt. 
Di řeṣfuf n Rubin tuɣa ixarriṣen n wuř d aṭṭas.       
              16     Mayemmi teqqimed jar iɣendifen, 
tessḥessed ɣar wesbuɛriy n tḥimriwin? 
Di řeṣfuf n Rubin ggin ad beqqcen deg wuř aṭṭas.       
              17     Jilɛad iqqim ɣar ujemmaḍ n L’Urdun 
u mayemmi iqqim Dan ɣar tɣarruba? 
Acir iqqim am ijj n ubarrani ɣar tma n řebḥar 
uca iqqim izeddeɣ ɣar iftasen nnes.       
              18     Zabulun d ijj n řgens isebbeř tudart nnes ař řmewt, 
am t igga uřa d Naftali di řegɛudi n wazzay n umenɣi.       

              19     Ijeǧiden usin-dd, mmenɣen. 
Řexdenni mmenɣen ijeǧiden n Kenɛan 
di Taɛnak ɣar waman n Majiddu. 

War ksin takeccaḍt n nnuqart.       
              20     Zeg ujenna mmenɣen, 
itran mmenɣen ak-d Sisara zi tebridin nsen.       
              21     Iɣzar n Qicun iwyi iten, 
tiɣzart n wecḥař uya, a tiɣzart n Qicun, 
ɛfes s jjehd, a řeɛmar inu.       
              22     Řexdenni ddzen ticeḍyin n iysan 
zeg uzerzer i zi izzerzren inni ijehden s yiysan nsen.       

              23     Neɛřem Miruz, inna Lmalak n SIDI, 
neɛřem imezdaɣ nnes s ict n nneɛřet, 
minzi war dd-usin ḥima ad wcen afus i SIDI, 
ḥima ad wcen afus i SIDI s ayt bu-teɣruḍt.       
              24     Tetwabarek Yaɛil, tamɣart n Ḥabir, Aqini, 
sennej i marra timɣarin. 
Tetwabarek nettat sennej i marra timɣarin izeddɣen deg iqiḍan.       
              25     Netta ittar aman, nettat tewca as aɣi, 
tiwi as-dd trussi deg ict n ṭṭebṣi icennɛen.       
              26     S ufus nnes tesswiẓẓeḍ ɣar řewted 
u afusi nnes ɣar wefḍis n ixeddamen 
uca tewta Sisara, teřbez as azeǧif nnes, 
tɛebbez xas uca tessnuqqeb as aɣezdis n uzeǧif nnes.       
              27     Ikmummec jar iḍaren nnes, ibbuzzeř netta, aqa izzeř din. 
Aqa ikmummec jar iḍaren nnes, ibbuzzeř 
uca umi tuɣa ittekmummuc, iwḍa din, uca iwḍa-dd iřeqqef.      

              28     Zi řkazi nnes texzar-dd yemmas n Sisara uca tesɣuyy jar iqḍiben n wuzzař 
‘Mayemmi iɛeṭṭař ukarru nnes ammu aṭṭas? 
Mayemmi ikarruten nnes qqimen war gguren uřa d ict n uṣurif?’       
              29     Inni d tiɣmisin aṭṭas jar tjeǧidin nnes arrint-idd 
uca uřa d nettat simant nnes tarra x min tenna       
              30     ‘Ma war ufin takeccaḍt 
uca aqa-ten ggur ad bḍan takeccaḍt? 
I kuř aryaz ijehden ict n teɛzarect niɣ tnayen n teɛzariyyin? 
Takeccaḍt n ikettanen itwassqareqcen i Sisara, 
takeccaḍt n ikettanen ittwassqareqcen, 
 aburḍa, řexdayem n umuddi ɣar tnayen n iɣezdisen 
 zeg ukettan itwassqareqcen i irawen, am takeccaḍt?’       

              31     Ammu i ɣa hellken řɛedyan nnek, a SIDI, 
 maca inni t ittexsen ad iřin am tfuct 
 i dd-ineqqaren di jjehd nnes.” 

U tammurt tareyyeḥ arebɛin n iseggʷusa.       

      Jidɛun d Lmalak n SIDI    

  6       1       Maca ayt n Israyil ggin min iǧan d aɛeffan di tiṭṭawin n SIDI uca isellem iten SIDI deg ufus 
n Midyan, ij n řmijař n sebɛa n iseggʷusa.                     2     Umi tuɣa afus n Midyan ijhed x Israyil, ggin ayt 

n Israyil i yixef nsen ifran deg idurar d temjjin d lqelɛat ḍidd i Midyan.                     3     Xmi izarreɛ Israyil, 
xenni Midyan tuɣa ittgaɛɛed uca uřa d Iɛamaliqiyyen d ayt n ccarq gaɛɛden ḍidd nsen.                     4     Nitni 
wtin iqiḍan nsen ḍidd nsen uca aredǧen řɣiǧet n temmurt ɣars ař jwayeh n Ɣazza. Nitni war 
jjin di Israyil i zi i ɣa iddar bnadem, řa d uǧi, řa d ayenduz uřa d aɣyuř,                     5     maɣar nitni gaɛɛden s 
tḥimriwin nsen d iqiḍan nsen uca usin-dd am ijj n weyřaf n tmurɣi. War zemmar ad twaḥesben 
ak-d iřeɣman nsen uca nitni udfen tammurt ḥima ad tt aredǧen.                     6     Ammu iẓřeḍ Israyil aṭṭas zi 
ssibbet n Midyan. Uca xenni sɣuyyen ayt n Israyil ɣar SIDI.       
              7     Umi sɣuyyen ayt n Israyil ɣar SIDI di ssibbet n Midyan, imsar,                     8     aqa SIDI issekk-dd ijj n we-
ryaz, ijj n unabi, ɣar ayt n Israyil. Netta inna asen “Ammu i iqqar SIDI, AREBBI n Israyil ‘Necc 
ssgaɛɛdeɣ kenniw zi Miṣra u ssuffɣeɣ-dd kenniw zi taddart n tesmuɣi.                     9     Necc fekkeɣ-dd ken-
niw zeg ufus n Imiṣriyyen u zeg ufus n marra inni kenniw iḥṣaren. Necc uẓẓřeɣ xasen zzat i 
wudem nwem u wciɣ awem tammurt nsen.                     10     Necc nniɣ awem: Necc d SIDI, AREBBI nwem, war 
teggʷdem zi irebbiten n Imuriyyen, inni di temmurt nsen tzeddɣem! Maca kenniw war tesřim 
ɣar tmijja inu.’ ”                     11     Xenni yusa-dd Lmalak n SIDI uca iqqim sadu tbeǧuḍt nni ɣar Ɛafra, tenni n 
Yuwac, Abiɛazari. Mmis Jidɛun tuɣa-t din issarwat irden di tsirt n uḍiř ḥima ad ten issarweř 
ammu zzat i wudem n Midyan.       
              12     Řexdenni iban as-dd Lmalak n SIDI, inna as “SIDI akidek, a cek, bu-teɣrudṭ imeḥḍen!”                     13     Maca 
Jidɛun inna as “A, Sidi, mařa SIDI aqa-t akidneɣ, mayemmi i d aneɣ iřqef xenni marra uya u 
mani ǧant marra řeɛjayeb i x d aneɣ ssiwřen ibabaten nneɣ, umi nitni nnan ‘Ma war d aneɣ-
dd issuffeɣ SIDI zi Miṣra?’ Maca řexxu indar aneɣ SIDI, isellem aneɣ deg ifassen n Midyan.” 
                    14     Rexdenni idweř-dd ɣars SIDI, inna “Uyur di jjehd nnek wanita uca ad tfekked Israyil zeg ufus 
n Midyan. Ma necc war cek-dd ssekkeɣ?”                     15     Uca netta yarra-dd xas “A, Sidi, s minzi i ɣa fekkeɣ 
Israyil? Xzar řwacun inu d tamesɛect qaɛ di Manassi u necc d amudrus qaɛ di taddart n baba.” 
                    16     Inna as SIDI “Minzi necc ad iřiɣ akidek, ad tɣeřbed Midyan, axmi d ijj n weryaz waha.”                     17     Inna 
as netta “Mařa xenni ufiɣ řxaḍar di tiṭṭawin nnek, xenni iwca ayi ict n řeɛřamet, aqa d cek simant 
nnek i dd kidi issawařen.                     18     War ssa ttraḥ ca, ař i ɣark-dd i ɣa ɛeqbeɣ ad tiři iwyeɣ-dd tarzeft inu 
u ad tt-idd ssarseɣ zzatek.” Netta inna “Ad qqimeɣ ɣars ař dd i ɣa tɛeqbed.”       
              19     Uca yudef Jidɛun, issewjed ijj n iɣayḍ d ameẓyan d iɣrumen břa aɣrum zeg ijj n ‘ifa’ n waren. 
Netta issars aysum di tṣuǧet, igga arrwa deg ict n teydurt uca yiwi man aya ɣars ɣar barra sadu 
tbeǧuḍt uca issars as ten.                     20     Maca inna as Lmalak n SIDI “Ksi aysum d iɣrumen břa antun u tes-
sarsed ten da x teṣḍart uca zeǧeɛ xas arrwa!” Uca ammu i t igga.                     21     Uca Lmalak n SIDI isarreḥ 
taɣɣarct i tuɣa ɣars deg ufus nnes, ihada zzayes aysum d iɣrumen břa antun. Řexdenni tgaɛɛed 
tmessi zi teṣḍart tecca aysum d iɣrumen. Lmalak n SIDI maca innufseř x tiṭṭawin n Jidɛun.       
              22     Umi Jidɛun iẓra, aqa tuɣa-t d Lmalak n SIDI, inna Jidɛun “A Sidi inu, SIDI, aqa necc ẓriɣ Lmalak 
n SIDI aɣembub deg uɣembub.”                     23     Maca SIDI yarra-dd xas “Ad kidek yiři řehna, war tteggʷed, 
cek war ttmettid.”                     24     Uca Jidɛun ibna dinni ijj n uɛaltar i SIDI, igga as “SIDI d řehna!” Aqa-t di 
Ɛafra n ayt n Abiɛazari ɣars ař ass-a.       

      Jidɛun iɣḍeř aɛalṭar n Baɛal                

        25     Di ǧiřet nni simant nnes, imsar aqa SIDI inna as “Ksi ijj n umwa d ameẓyan n ufunas i iǧan n 
babac, amwa wiss tnayen nni ɣars iǧa sebɛa n iseggʷusa uca ɣḍeř aɛalṭar n Baɛl i iǧan n babac 
u zdem tarebbit n cwarti nni zzates!                    26     Bna xenni deg ijj n wemcan ittřiqen x tqiccat n lqelɛa-ya 
ijj n uɛalṭar i SIDI, AREBBI nnek, uca ksi amwa wiss tnayen u awi-dd ict n tɣarṣt n wecmaḍ s 

ukeccuḍ n trebbit n cwarti nni ittxeṣṣa ad tt tzedmed.”       
              27     Xenni iksi Jidɛun ɛecra n yeryazen zeg imsexxaren nnes uca igga am mammec i d as inna SIDI. 
Umi netta maca iggʷed zi řwacun n taddart n babas u zeg yeryazen n tendint ad t igg s wass, ims-
ar belli igga it di ǧiřet.                     28     Umi dd-kkaren yeryazen n tendint tiwecca zic, ẓrin nitni aqa aɛalṭar 
n Baɛl itwahdem u tarebbit n cwarti nni zzates itwazdem u amwa wiss tnayen itwabexxar x 
uɛalṭar i din nni itwabnan.                     29     Uca nnan i wayawya “Man wen iggin aya?” Nitni arzun sseqsan 
uca nnan “Jidɛun, mmis n Yuwac, it iggin.”                     30     Xenni nnan yeryazen n tendint i Yuwac “Sufeɣ-dd 
mmic ḥima ad immet, minzi netta iɣḍer aɛalṭar n Baɛl u minzi netta izdem tarebbit n cwarti 
i zzates iǧan.”                     31     Yuwac yarra-dd x marra inni i-dd ɣars ibedden “Ma texsem ad temmenɣem i 
Baɛl? Ma texsem ad t tessnejmem? Wenni akides i ɣa ibedden, ad itwaneɣ di ṣṣbeḥ-a wanita. 
Mařa netta d ijj n arebbi, ejj it ad immneɣ i yixef nnes nnit, minzi ɣeḍřen aɛalṭar nnes.”                     32     Deg 
wass nni iřaɣa as-dd i Jidɛun Yarabbaɛl, min ixs ad yini “Baɛl immneɣ akides’, maɣar netta iɣḍeř 
aɛalṭar nnes.”       

      Jidɛun ittar ict n řeɛřamet                

        33     Marra Midyan d Ɛamaliq d ayt n ccarq munen uca ẓwan-dd L’urdun uca wtin iqiḍan nsen di 
řewḍa n teɣzurt n Yizraɛil.                     34     Uca Arruḥ n SIDI issyarḍ i Jidɛun uca netta iṣuḍ di řbuq uca iřaɣa x 
ayt n Abiɛazar maḥend ad bedden awarni as.                     35     Issekk ireqqasen di marra Manassi uca itwařaɣa 
Manassi maḥend ad bedden nitni awarni as. Xenni issekk ireqqasen ɣar Acir u ɣar Zabulun u ɣar 
Naftali uca nitni gaɛɛden maḥend ad ten mmeřqan.       
              36     Uca inna Jidɛun i AREBBI “Mařa cek tfekked Israyil s ufus inu, am mammec i d ayi tennid, 
                    37     xzar, xenni necc ad ssarseɣ ict n thiḍurt n taḍuft x unedrar. Mařa iwḍa nnda mɣir x taḍuft 
waha u tammurt marra teqqim tuzeɣ, xenni ssneɣ necc, aqa cek ad tessnejmed Israyil s ufus inu, 
am mammec i d ayi tennid.”  4                   38     U ammu i temsar. Tiwecca nnes netta ikkar zic uca izři tahiḍurt 
uca iẓemm-dd nnda zi thiḍurt, ict n ṭṭawya teccur s waman.                     39     Xas uca inna Jidɛun i AREBBI 
“Ttzawgeɣ war xafi itwareqq lɣaḍab nnek mařa necc ssiwřeɣ ict n twařat nneḍnit. Ejj ayi ad 
qeǧbeɣ s thiḍurt ɛad ict n twařat nneḍnit waha uca ad teqqim thiḍurt tuzeɣ u x marra tammurt 
ad din yiři nnda.”                     40     Uca di ǧiřet nni igga it SIDI ammu, minzi tahiḍurt waha i iqqimen tuzeɣ u 
tuɣa nnda x marra tammurt.       

      Jidɛun yaẓẓeř x řeɛdu    

  7       1       Xenni ikkar Yarubbaɛl, wa d Jidɛun, zic uřa d marra řgens i ɣars iǧan uca wtin řmargeḥ n 
řɛeskar nsen ɣar tařa n Ḥarud u řmargeḥ n Midyan tuɣa iǧan zzates ɣar ccamal zi tewrirt 

n Mura di řewḍa n teɣzurt.                     2     SIDI inna i Jidɛun “Řgens i ɣark iǧan aqa-t deg waṭṭas ařami war 
zemmareɣ ad awem ggeɣ Midyan deg ufus nsen, niɣ izemmar Israyil ad xafi ifeyyec ad yini 
‘Afus inu issenjem ayi.’                     3     X uya, řaɣa deg imezzuɣen n řgens, ini ‘Wenni itteggʷeden d wenni 
ittarjijen ad iɛqeb uca ad iffeɣ deɣya zeg idurar n Jilɛad!’ ” Xenni ɛeqben tnayen u-ɛicrin-ařaf 
n yeryazen zi řgens uca qqimen ɣars ɛecra-ařaf.                     4     Maca SIDI inna i Jidɛun “Řgens aqa-t ɛad deg 
waṭṭas. Sehwa ten ɣar waman, dinni ad ten teddzed i cek. Uca ad imsar, x wenni d ac i ɣa iniɣ 
‘Wa ad kik yuyur’, win ad kik yuyur, maca kuř ijj x wenni i d ac i ɣa iniɣ ‘Wanita war kik iggur’, 
win war kik iggur.’ ”                     5     Issehwa řgens ɣar waman. Xenni SIDI inna as “Kuř ijj wenni i ɣa iwarden 
aman s yiřes nnes, am mammec i ten iwarred weqzin, ad t tegged ɣar ijj n ṭṭarf. Ammu uřa d 
marra inni i ɣa yaḍaren x ifadden maḥend ad swen.”                     6     Řqedd n yenni iwyen aman s ufus nsen ɣar 
uqemmum nsen, tuɣa-ten di teřt-mya n yeryazen, maca marra inneḍni uḍaren x ifadden ḥima 
ad swen aman.                     7     Uca SIDI inna i Jidɛun “Zi teřt-mya n yeryazen-a, inni iwarden aman, ad kenniw 

6:37 ‘anedrar’ - niɣ ‘andrar’. 

ssnejmeɣ u necc ad ggeɣ Midyan deg ufus nnek. Marra řgens nneḍni i iqqimen ad uyuren, kuř ijj 
ɣar wemcan nnes.                     8     Iksi řgens řeɛweč d řebwaq deg ufus u netta issekk marra iryazen n Israyil, 
kuř ijj ɣar uqiḍun nnes. Maca teřt-mya n yeryazen nni ijja iten ɣars. Tuɣa řmargeḥ n řɛeskar 
n Midyan swadday nnes di řewḍa n teɣzurt.                     9     Di ǧiřet nni temsar, aqa SIDI inna as “Kkar bedd, 
hwa ɣar řmargeḥ n řɛeskar, maɣar necc ggiɣ ac ten deg ufus nnek.                     10     Mařa cek aqa teggʷded, 
ad tehwid ɣar řmargeḥ ak-d Fura, amsexxar nnek.                     11     Uca ad tesřed min xef ssawařen uca xenni 
ad ac immewc jjehd deg ifassen nnek ařami i ɣa tehwid ɣar řmargeḥ.” Xenni ihwa netta ak-d 
Fura, amsexxar nnes, ařami iwḍen ɣars ař zzat i terbiɛin isswejden i umenɣi ɣar ṭṭarf n řmargeḥ. 
                    12     Uca Midyan d Ɛamaliq d marra ayt n ccarq tuɣa ssun di řewḍa n teɣzurt am ijj n weyřaf n 
tmurɣi u iřeɣman nsen war zemmaren ad twaḥesben, tuɣa-ten deg waṭṭas am ijdi ɣar tma n 
řebḥar.                     13     Umi yiweḍ Jidɛun din, xzar, ijj n weryaz, tuɣa ittḥaja i umeddukeř nnes ict n tarjit, 
inna “Xẓar, necc ɣari ict n tarjit uca ẓriɣ mammec ijj n weɣrum n temẓin i iwḍan ɣar swadday 
iqnunni-dd ɣar daxeř n řmargeḥ n Midyan uca yiweḍ ɣars ař aqiḍun uca iřqef it ařami iwḍa u 
idweř x uzeǧif, aqa ammu i iwḍa uqiḍun.                     14     Yarr-dd xas umeddukeř nnes, inna “Aya war ixs ad 
yini mɣir ssif n Jidɛun, mmis n Yuwac, aryaz zi Israyil. AREBBI iwca Midyan d marra řmargeḥ n 
řɛeskar deg ufus nnes.”                     15     Umi isřa Jidɛun tarjit-a d min texs ad tini, yuḍar iẓẓuǧ uca xenni iɛqeb 
ɣar řmargeḥ n řɛeskar n Israyil, inna “Kkarem, SIDI igga řmargeḥ n řɛeskar n Midyan deg ufus 
nwem.”                     16     Jidɛun ibḍa teřt-mya n yeryazen x třata n ṭerbiɛin uca iwca kuř ijj ijj n řbuq deg ufus 
nnes d iqḍuḥen xwan d iṣefḍawen deg iqḍuḥen.                     17     Netta inna asen “Xzarem-dd ɣari u teggem 
amenni. Xzar, mařa necc iwḍeɣ ɣar ṭṭarf n řmargeḥ, xenni ad teggem uřa d kenniw amecnaw 
mammec ggiɣ necc.                     18     Xmi i ɣa ṣuḍeɣ necc di řbuq uřa d marra inni ɣari iǧan, xenni ad tṣuḍem 
uřa d kenniw di řbuq ɣar marra iɣezdisen n řmargeḥ, ad tinim ‘I SIDI u i Jidɛun!’ ”                     19     Uca Jidɛun d 
mya n yeryazen nni tuɣa ɣars, iwḍen-dd ɣar ṭṭarf n řmargeḥ n řɛeskar ɣar umezwaru n tɛessast 
n wezyen n ǧiřet, umi ten tuɣa ɛad ggur ad ssbedden iɛessasen, uca ṣuḍen di řebwaq u umi wtin 
arzin iqḍuḥen nni ɣarsen deg ufus.                     20     Třata n terbiɛin ṣuḍent di řebwaq uca arzint iqḍuḥen u 
s ufus aẓeřmaḍ ṭṭfen iṣefḍawen u s ufus afusi řebwaq ḥima ad daysen ṣuḍen uca sɣuyyen “Ssif 
n SIDI d Jidɛun!”                     21     Qqimen bedden ɣar marra iɣezdisen n řmargeḥ kuř ijj deg wemcan nnes. 
Xenni ggur ad tazzeř řmargeḥ n řɛeskar marra uca sɣuyyen arewřen.                     22     Umi ṣuḍen třata mya 
n yeryazen di řebwaq, issekkar SIDI ssif n ijjen ḍidd i wenneḍni di marr řmargeḥ uca yarweř 
řɛeskar ɣars ař Bayt-Ciṭṭa di jjihet n Ṣarada ař aymir n Abil-Maḥula, sennej i Ṭabbat.                     23     Xenni 
řaɣan-dd x yeryazen n Israyil, zi Naftali u zi Acir u zi marra Manassi uca ḍfaren nitni ayt n 
Midyan.                    24     Ɛawed issekk Jidɛun ireqqasen ɣar marra idurar n Ifrayim, inna “Hwam ɣar Midyan u 
tekksem as iɣezran ař Bayt-Bara uřa d L'Urdun.” Twařaɣan marra iryazen n Ifrayim uca nitni 
ṭṭfen iɣezran ař Bayt-Bara uřa d L'Urdun.                    25     Nitni ḥebbsen tnayen n ikumandaren n řɛeskar n 
Midyan, Ɣurab d Di’ab, uca nɣin Ɣurab x teṣḍart n Ɣurab u Di’ab nɣin t x tsirt n uḍiř n Di’ab uca 
ḍfaren Imidyaniyyen. Izeǧifen n Ɣurab d Di’ab iwyen ten ɣar Jidɛun ɣar ujemmaḍ n L'Urdun.       

      Axeyyeq n ayt n Ifrayim    

  8       1       Xenni nnan as yeryazen n Ifrayim “Min i d aneɣ da teggid, aqa cek war xaneɣ-dd třiɣid 
umi teffɣed ḥima ad temmenɣed ak-d Midyan?” Uca nitni mmcubbecen akides aṭṭas.                     2     Netta 

yarra-dd xasen “Mani i dd ɣa yas min ggiɣ ak-d min teggim? Ma war iǧi ařqaḍ n min iyuran n 
uḍiř n ayt n Ifrayim xar zi řɣiǧet n binu n ayt n Abiɛazar?                     3     Deg ufus nwem igga SIDI Ɣurab d 
Di’ab, řḥukkam n Midyan. Min zemmareɣ ad ggeɣ ad t ssemquddeɣ akidwem?” Umi netta inna 
awař-a yarsa uxeyyeq nsen.       

      Aɣelleb n Jidɛun x Midyan                 

        4     Umi dd-yusa Jidɛun ɣar L'Urdun, iẓwa netta ak-d teřt-mya n yeryazen nni tuɣa ɣars iǧan. 
Nitni fnan řami ten tuɣa ḍeffaren.                     5     Inna netta i yeryazen n Sukkut “Ttzawgeɣ, wcem i řgens 
i dd ayi iḍfaren x iḍaren ticnifin n weɣrum, maɣar nitni fnan u necc aqa ḍeffareɣ Zabaḥ d 
Ṣalmunnaḥ, ijeǧiden n Midyan.                     6     Maca řḥukkam n Sukkut nnan “Zabaḥ d Ṣalmunnaḥ ma aqa-
ten deg ufus nnek, maḥend ad newc aɣrum i řɛeskar nnek?”                     7     Inna Jidɛun “Xenni řexxu, xmi i 
d ayi ɣa igg SIDI Zabaḥ d Ṣalmunnaḥ deg ufus inu, xenni ad awem ssarewteɣ aysum n arrimet 
nwem ak-d isennanen d tzeggʷart zi řexřa.”                    8     Uca igaɛɛed zi senni ɣar Fanuwil uca issiweř 
akidsen amenni. Arrin-dd xas yeryazen n Fanuwil amecnaw mammec i dd-arrin x yeryazen 
n Sukkut.                     9     X uyenni issiweř ɛawed ak-d yeryazen n Fanuwil, inna “Mařa necc ɛeqbeɣ-dd di 
řehna, ad hedmeɣ lburj-a wa.”       
              10     Tuɣa Zabaḥ d Ṣalmunnaḥ ak-d řɛeskar nsen di Karkur, tuɣa-ten ɛřaḥař di xemmesṭac-ařaf n 
yeryazen, marra inni tuɣa iqqimen zi marra řɛeskar n ayt n ccarq. Aqa mya u-ɛicrin-ařaf n ye-
ryazen inni izemmaren x ssif tuɣa twanɣen.                     11     Uca Jidɛun igaɛɛed ak-d webrid n yenni izeddɣen 
deg iqiḍan, ɣar ccarq n Nubaḥ d Yujbaha u netta iɣřeb x řɛeskar nni, minzi řɛeskar ittɣiř aqa-t di 
řaman.                     12     Zabaḥ d Ṣalmunnaḥ arewřen, maca netta iḍfar iten, iṭṭef tnayen n ijeǧiden n Midyan, 
Zabaḥ d Ṣalmunnaḥ, d imeḥbas uca issiggʷed marra řɛeskar.       
              13     Umi dd-iɛqeb Jidɛun, mmis n Yuwac, zeg umenɣi, ikka x tsunta n Ḥaras,                     14     iṭṭef ijj n webřiɣ zeg 
yeryazen n Sukkut d ameḥbus uca isseqsa t. Wanita yura as marra ismawen n řḥukkam n Sukkut 
d imɣaren nsen, sebɛa u-sebɛin n yeryazen.                     15     Umi dd-yiweḍ netta ɣar yeryazen n Sukkut, inna 
“Ina d Zabaḥ d Ṣalmunnaḥ, inni zi i d ayi tessbarrqem umi tennam ‘Ma Zabaḥ d Ṣalmunnaḥ 
aqa-ten deg ufus nnek ař i ɣa newc aɣrum i yeryazen nnek nni yuḥřen?’ ”                     16     Xenni iṭṭef imɣaren 
n tendint d isennanen d tzeggʷart zi řexřa uca amenni i u zi man aya ijja iryazen n Sukkut ad 
t ssnen.                     17     Lburj n Fanuwil ihdem it u inɣa iryazen n tendint.                    18     Xenni inna i Zabaḥ d Ṣalmunnaḥ 
“Mammec iǧan yeryazen nni tenɣim di Tabur?” Nitni arrin-dd xas “Nitni tuɣa-ten am cek, ad-
dud d ijjen am cek, qaɛ ggin am iḥenjiren n ujeǧid.”                     19     Xenni inna “Nitni tuɣa d aytma, iḥenjiren 
n yemma. S tidett am iddar SIDI, mři ten tejjim ad ddaren, iři war kenniw neqqeɣ!”                     20     D netta 
inna i Yatar, amenzu nnes “Kkar, neɣ iten!” Maca abřiɣ war dd-ikkis ssif nnes, minzi netta 
iggʷed umi ɛad d abřiɣ.                     21     Xenni nnan Zabaḥ d Ṣalmunnaḥ “Kkar cek simant nnek uca neɣ aneɣ, 
maɣar mammec aryaz, ammu tizemmar nnes.” Uca ikkar Jidɛun, inɣa Zabaḥ d Ṣalmunnaḥ uca 
iksi tiziriwin timeẓyanin i d yuyřen ɣar irawen n iřeɣman nsen.       

      Aɛbed n laṣnam zi Jidɛun d řmewt nnes                

        22     Uca iryazen n Israyil nnan i Jidɛun “Ḥekmet xaneɣ, cek uřa d mmic d wayyaw nnek, maɣar 
cek tfekked aneɣ zeg ufus n Midyan.”                     23     Inna asen Jidɛun “Necc war xawem ḥekkmeɣ uřa d mmi 
war xawem iḥekkem. SIDI d wenni i xawem i ɣa iḥekmen.”                     24     Jidɛun yarni inna asen “Necc xseɣ 
ad zzaywem ttareɣ ca. Ad ayi iwc kuř ijj n weryaz ict n texrazt zi tkeccaḍt nnes, minzi twafen 
ɣarsen texrazin n wureɣ, maɣar nitni tuɣa-ten d ayt n Ismaɛil.                     25     Nitni nnan “Neccin ad ac tent 
newc s řxaḍar!” Nitni bezzɛen ijj n werruḍ uca kuř aryaz indar xas ict n texrazt zi tkeccaḍt nnes. 
                    26     Tixrazin n wureɣ nni ittar weznent sebɛṭac-mya n uciql n wureɣ, nhřa tiziriwin timeẓyanin d 
texrazin di ṣṣifet n tuddimin d werruḍ arjuwani i tuɣa yarḍen ijeǧiden n Midyan d nhřa tised-
diyin i yuyřen ɣar irawen n iřeɣman nsen.                     27     Jidɛun igga zzayes ijj n upalṭu n ukehhan uca igga it 
di tendint nnes, di Ɛafra, u marra Israyil yuyur awarni as am awarni i ict n řqeḥba. Aya idweř 
d tisendect i Jidɛun d taddart nnes.                     28     Ammu tuɣa innbehdeř Midyan zeg ayt n Israyil uca war 
zmiren ad ssgaɛɛden azeǧif nsen ɛad. Tuɣa tammurt tareyyeḥ arebɛin n iseggʷusa deg wussan 
n Jidɛun.       

              29     D Yarubbaɛl, mmis n Yuwac, yuyur uca izdeɣ ɛawed di taddart nnes.                     30     Jidɛun tuɣa ɣars sebɛin 
n iḥenjiren inni dd-iffɣen zi tmeṣṣaḍt nnes, minzi tuɣa ɣars aṭṭas n temɣarin.                    31     Uřa d tayya nnes 
tenni tuɣa iǧan di Cakim, tejja as-dd ijj n uḥenjir i netta u netta igga as Abimalik.                     32     Jidɛun, mmis 
n Yuwac, immut umi acewwaf nnes tuɣa icab aṭṭas uca nḍřen t deg wenḍeř n babas Yuwac, di 
Ɛafra, tandint n Abiɛazra.       
              33     Awarni řami immut Jidɛun, imsar, aqa ayt n Israyil dewřen-dd uca uyuren awarni i Ibaɛlen 
am inni iḍfaren řeqḥab uca ggin Baɛl-Barit d arebbi nsen.                    34     Ayt n Israyil war fekkaren ɛad di 
SIDI, AREBBI nsen, wenni ten issnejmen zeg ufus n marra řɛedyan i d asen-dd innḍen                     35     uca war 
ggin taddukřit ak-d taddart n Yarubbaɛl, d tenni n Jidɛun, x marra řxar i igga di ṭṭweɛ n Israyil.       

      Abimalik d imezdaɣ n Cakim    

  9       1       Abimalik, mmis n Yarubbaɛl, yuyur ɣar Cakim, ɣar aytmas n yemmas. Netta issiweř akidsen 
u ak-d marra řwacun n taddart n babas n yemmas, inna                     2     “Siwřem maca deg imezzuɣen n 

marra imezdaɣ n Cakim “Min iǧan mliḥ i kenniw: mařa sebɛin n yeryazen ad xawem ḥekmen, 
marra iḥenjiren n Yarubbaɛl, niɣ mařa mɣir ijj n weryaz waha ad xawem iḥkem? Ɛeqřem 
ɛawed, aqa necc d iɣussan nwem d aysum nwem.”                     3     Xenni ssiwřen aytmas n yemmas marra 
awařen-a deg imezzuɣen n marra imezdaɣ n Cakim ařami uř nsen imeyyeř ad dd-yas ak-d 
Abimalik, maɣar nitni nnan “Netta d umatneɣ.”                    4     Nitni wcin as sebɛin n uqiyyat n nnuqart zi 
zzawect n Baɛl-Barit. Zzaysent icra Abimalik iryazen ixwan i tuɣa min mma tteggen uca nitni 
ḍeffaren t-idd.                     5     Yudef di taddart n babas di Ɛafra u inɣa aytmas, iḥenjiren n Yarubbaɛl, sebɛin 
n yeryazen, x ijj n weẓru. Mɣir Yutam, aḥenjir amazuz n Yarubbaɛl iqqim weḥdes, minzi netta 
tuɣa innuffar.                     6     Uca munen marra imezdaɣ n Cakim d marra inni di lqelɛa uca ffɣen, ggin 
Abimalik d ajeǧid ɣar tbeǧuḍt nni iǧan deg wemcan iqeddsen ɣar Cakim.                     7     Nitni xebbaren aya 
i Yutam, ikkar ibedd x tqiccat n wedrar n Jarizim. Issgaɛɛed tmijja nnes, inna asen “Sřem ɣari, 
kenniw imezdaɣ n Cakim, uca AREBBI ad ɣarwem iseř.       

              8     ‘Acḥař uya kkarent ticejjura, ffɣent ḥima ad dehnent ijj n ujeǧid x yixef nsent uca nnant i 
uzemmur: Iři cek d ajeǧid nneɣ!                     9     Azemmur inna asen: Ma ad semḥeɣ di tadunt n zzect inu nni i 
d ayi issemɣar AREBBI d iwdan? Ma ad ḍweɣ sennej i tcejjura nneḍni?       
              10     Uca nnant tcejjura i wartu: As-dd, iři cek d ajeǧid nneɣ!                     11     Urtu inna asen: Ma ad semḥeɣ di 
taẓyudi inu d řɣiǧet isebḥen inu? Ma ad ḍweɣ sennej i tcejjura nneḍni?       
              12     Uca nnant tcejjura i tzayart: As-dd, iři cek d ajeǧid nneɣ!                     13     Tenna asen tzayart: Ma ad semḥeɣ 
deg waman n uḍiř inu nni issefraḥen AREBBI d iwdan? Ma ad ḍweɣ sennej i tcejjura nneḍni?       
              14     Xenni nnan marra ticejjura i cbarq ak-d isennanen: As-dd, iři cek d ajeǧid nneɣ!                     15     Uca cbarq 
ak-d isennanen inna i tcejjura: Mařa texsent kennint s tidett ad ayi tdehnent d ajeǧid xakent, 
asent-dd xenni, afent adurri di tiři inu, maca mařa lla, xenni ad tekkar tmessi zi cbarq ak-d 
isenannen, ad tecc ticejjura n tengelt n Lubnan.’  5     

              16     Řexxu xenni, mařa kenniw, imezdaɣ n Cakim, teggim s tidett d teṣdiqt, umi teggim Abimalik 
d ajeǧid u mařa kenniw teggim mliḥ di Yarubbaɛl d taddart nnes u mařa kenniw teggim days 
anect n řxedmet n ifassen nnes, -                     17     aqa baba immneɣ di ṭṭweɛ nwem uca isebbeř tudart nnes 
uca issenjem kenniw zeg ufus n Midyan,                     18     maca kenniw tɣewwɣem ass-a x taddart n baba u x 
ijj n weẓru aqa tenɣim iḥenjiren nnes, sebɛin n yeryazen, u teggim Abimalik, mmis n tayya, 
d ajeǧid x imezdaɣ n Cakim, minzi netta d umatwem, -                     19     mařa kenniw teggim ass-a s tidett d 
teṣdiqt di Yarubbaɛl d taddart nnes, xenni ad tfarḥem di Abimalik u netta ad ifarḥ daywem. 

9:15 ‘tingelin n Lubnan’ - ticejjura timeqqranin x idurar di Lubnan. 

                    20     Maca mařa war iǧi amenni, xenni ad tekkar tmessi zi Abimalik ad tecc iryazen n Cakim d 
imezdaɣ n lqelɛa uca ad tekkar tmessi zeg imezdaɣ n Cakim u zi marra inni di lqelɛa, ad tecc 
Abimalik!”       
              21     Xenni yuyur Yutam, yarweř zeg umas Abimalik ɣar Bi’r. Tuɣa izeddeɣ din, iggʷej x wudem n 
umas Abimalik.       

              22     Umi tuɣa iḥekkem Abimalik x Israyil třata n iseggʷusa,                     23     issekk AREBBI ijj n buḥbeř d aɛeffan 
jar Abimalik d iryazen n Cakim. Imezdaɣ n Cakim ɣḍaren zi Abimalik,                     24     ḥima aɣeṣṣeb nni itwag-
gen i sebɛin n iḥenjiren n Yarubbaɛl d idammen nsen ad dd-asen x imezdaɣ n Cakim, inni tuɣa 
issjehden ifassen nnes maḥend ad ineɣ aytmas.                     25     Imezdaɣ n Cakim wejden as tixecfin x tqiccat 
n idurar u nitni keccḍen marra wenni din xasen i ɣa ikken d abrid. Aya itwanna i Abimalik. 
                    26     Jaɛal, mmis n Ɛabid, yusa-dd ak-d aytmas uca nitni uyuren ɣar Cakim u imezdaɣ n Cakim 
ttiqqen days.                     27     Nitni ffɣen ɣar iyyaren, řeqḍen tizayarin nsen, ɛeffsen x uḍiř uca ggin izřan 
n řefraḥet, udfen taddart n arebbi nsen, ccin swin uca neɛřen Abimalik.                     28     Uca Jaɛal, mmis n 
Ɛabid, inna “Min iɛna netta Abimalik d man wen i iǧan d Cakim, aqa neccin ad as naḍar? Ma war 
iǧi netta d mmis n Yarubbaɛl? U ma war iǧi Zabul d lwali nnes? Sexxarem xenni i yeryazen n 
Ḥamur, babas n Cakim, minzi mayemmi i d as i ɣa nsexxar? f                    29     Mři maca řgens-a deg ufus inu, 
xenni necc tuɣa xseɣ ad aẓẓřeɣ x Abimalik.” Uca inna i Abimalik “Arni i řɛeskar nnek uca ffeɣ 
ɣar umenɣi!”       
              30     Umi Zabul, řḥakem n tendint, isřa awařen n Jaɛal, mmis n Ɛabid, itwassarɣ uxeyyeq nnes. 
                    31     Netta issekk ireqqasen ɣar Abimalik di tnuffra, nnan “Xẓar, Jaɛal, mmis n Ɛabid, d aytmas 
usin-dd ɣar Cakim, u xzar, aqa ssɣewwɣen xak tandint.                    32     Xenni řexxu, kkar di ǧiřet-a, cek d 
řgens nni ɣark iǧan, uca egg ict n texceft deg iyyar.                     33     U ɣar uteffu, ɣar wenqar n tfuct, ittxeṣṣa 
ad tekkared zic uca ɛref x tendint. U xzar, mařa netta d řgens i ɣars ad ɣark-dd iffeɣ, egg xenni 
akides min xef i izemmar ufus nnek ad igg.”                     34     Abimalik d marra řgens i ɣars, ikkar-dd di ǧiřet u 
ggin taxceft x Cakim s arebɛa n řkumpaniyyat.       
              35     U Jaɛal, mmis n Ɛabid, iffeɣ-dd, yuyur ɣar tewwart n tendint u Abimalik, d marra řgens i ɣars, 
ikkar zi texceft.                     36     Umi Jaɛal iẓra řgens, inna i Zabul “Xẓar, aqa iwdan hekkʷan-dd zi tqiccat n 
idurar.” Zabul inna as “Cek twařid tiři n idurar d iwdan.”                     37     Jaɛal yarni issawař, inna “Xẓar, aqa 
iwdan hekkʷan-dd zi tɛebbuḍt n temmurt u ict n řkumpaniyyet tusa-dd zeg webrid n Tbeǧuḍt 
n ibezgawen.”                     38     Xenni inna as Zabul “Mani i iǧa řexxu uqemmum nnek i zi tennid ‘Min iɛna 
Abimalik netta, aqa neccin ad as nsexxar? Ma war ǧin ina d řgens i tesseḥqared cek? Ffeɣ xenni 
řexxu u temmenɣed akides!”                    39     Uca iffeɣ Jaɛal zzat i wudem n imezdaɣ n Cakim uca immneɣ 
ak-d Abimalik.                     40     Iḍfar it Abimalik, minzi netta yarweř zzat i wudem nnes uca aṭṭas n yenni 
itwassnuqqben s ssif wḍan ɣar tewwart n tendint.       
              41     Iqqim Abimalik di Aruma u Zabul yuẓẓeř x Jaɛal d aytmas ařami war zmiren ad qqimen ɛad 
di Cakim.      
              42     Tiwecca nnes, imsar, řgens iffeɣ ɣar iyyar. Aya ɛawden t i Abimalik.                     43     Xenni iksi netta řgens, 
ibḍa t x třata n řkumpaniyyat uca ggin taxceft deg iyyar uca netta ixeẓẓar, aqa řgens iffeɣ zi 
tendint. Xenni ikkar ḍidd nsen uca iɣřeb xasen.                     44     Minzi Abimalik d řkumpaniyyat i ɣars, ffɣen 
uca uyuren ad bedden ɣar tewwart n tendint, u tnayen n řkumpaniyyat nneḍnit udfent x yenni 
tuɣa deg iyyar uca qḍant xasen.                     45     Ass nni marra immneɣ Abimalik ak-d tendint. Netta iṭṭef itt u 
inɣa řgens i days tuɣa iǧan. Xenni ihdem tandint uca issuyes xas tameǧaḥt.       
              46     Marra imezdaɣ n lburj sřin t, udfen di amcan n warwař n taddart n arebbi nsen Barit. 6                   47     It-
wanna i Abimalik, aqa marra imezdaɣ n lburj n Cakim ggin ad munen din.                    48     Xas uca igaɛɛed Abi-
malik adrar n Ṣalmun, netta ak-d marra řgens i ɣars iǧan, u Abimalik iṭṭef ccaqur nnes deg ufus 

9:46 ‘Barit’ - isem wanita ixs ad yini ‘rɛahd’. S uyenni ‘arebbi n řɛahd’. 

uca iqřeɛ ict n tṣeṭṭa n tcejjart, iksi tt u issars itt x teɣruḍt nnes, inna i řgens nnes “Min teẓrim 
ggiɣ necc, qeǧqem, ggem t uřa d kenniw am necc!”                     49     U marra řgens, kuř aryaz, iqřeɛ taṣeṭṭa 
nnes uca ḍfaren Abimalik u ssarsen tent ɣar wemcan n warwař uca qqedmen asen timessi x 
wemcan n warwař ařami mmuten uřa d marra iryazen n lburj n Cakim, ɛřaḥař ařef n yeryazen 
d temɣarin.      

              50     Iruḥ Abimalik ɛawed ɣar Tabaṣ, iwta iqiḍan nnes ɣar Tabaṣ uca iṭṭef itt.                     51     Tuɣa di řwest n 
tendint ijj n lburj imettnen u arewřen ɣars marra iryazen d temɣarin d marra imezdaɣ n 
tendint u nitni bellɛen xasen, nyin x tzeqqa n lburj.                     52     Yiweḍ Abimalik ɣar lburj u immneɣ aki-
des uca netta iqarreb-dd ɣar tewwart n lburj ḥima ad as iqqed timessi.                     53     Maca ict n temɣart 
tenḍar taṣḍart n tsirt yuɛřan x uzeǧif n Abimalik uca terbez as aceqquf n uzeǧif.                     54     Deɣya iřaɣa 
netta i uḥudri nnes wenni i d as yarebbun řesnaḥ, inna as “Jbedd ssif nnek uca neɣ ayi, ḥima 
war xafi qqaren ‘Ict temɣart tenɣa it’.” Uca aḥudri nnes issnuqqeb it uca immut.                    55     Umi ẓrin 
iryazen n Israyil, aqa Abimalik immut, ffɣen-dd, kuř ijj n weryaz ɣar wemcan n tzeddiɣt nnes.       
              56     Ammu i ixeǧeṣ SIDI tuɛeffna n Abimalik nni igga i babas umi inɣa sebɛin n aytmas.                     57     Mar-
ra tuɛeffna i iggin iryazen n Cakim yarr itt SIDI x uzeǧif nsen u nneɛřet n Yutam, mmis n 
Yarubbaɛl, tewḍa-dd xasen.       

      Tulaɛ         

    10     1       Awarni i Abimalik ikkar Tulaɛ, mmis n Fuwa, mmis n Dudu, ijj n weryaz zi teqbič n 
Issakar, ḥima ad issenjem Israyil. Netta tuɣa izeddeɣ di Camir x idurar n Ifrayim.                     2     Netta 

tuɣa d řqaḍi x Israyil třata u-ɛicrin n iseggʷusa. Xenni immut, itwanḍeř di Camir.       

      Ya’ir                

        3     Awarni as ikkar Ya’ir, Ajilɛadi. Netta tuɣa d řqaḍi x Israyil tnayen u-ɛicrin n iseggʷusa.                     4     Netta 
tuɣa ɣars třatin n iḥenjiren, inni innayen x třatin n iɣyař u ɣarsen třatin n tneddam. Ttřaɣan 
asent ɣars ař ass-a ‘ředcur n Ya’ir’. Aqa-tent di temmurt n Jilɛad.                     5     Umi immut Ya’ir, itwanḍeř 
di Qamun.       

      Israyil di řeḥṣaret                 

        6     Ayt n Israyil arnin ad ggen min iǧan d aɛeffan di tiṭṭawin n SIDI. Nitni sexxaren i Ibaɛlen d 
Actarutin uřa d irebbiten n Aram d irebbiten n Ṣidun d irebbiten n Mu’ab d irebbiten n Ɛammun 
d irebbiten n Ifilisṭiniyyen. Nitni jjin SIDI u war d as sexxaren ɛad.                     7     X uyenni itwassarɣ lɣaḍab 
n SIDI x i Israyil u netta igga iten deg ufus n Ifilisṭiniyyen u deg ifassen n ayt n Ɛammun.                     8     Deg 
useggʷas nni rebzen u arzin nitni ayt n Israyil. Aqa tmenṭac n iseggʷusa zeyyaren nitni ayt n Is-
rayil inni iǧan ɣar ujemmaḍ n L'Urdun di temmurt n Imuriyyen, aqa-tt Jilɛad.                     9     Uca ɛawed ẓwan 
ayt n Ɛammun L'Urdun ḥima ad mmenɣen ak-d Yahuda d Binyamin d taddart n Ifrayim ařami 
tetwaḥsar Israyil aṭṭas.                     10     Xenni sɣuyyen ayt n Israyil ɣar SIDI, nnan “Neccin nexḍa kik, minzi 
neccin nesmeḥ di AREBBI nneɣ, nsexxar Ibaɛlen.                     11     Inna SIDI i ayt n Israyil “Ma war kenniw 
ssnejmeɣ zeg Imiṣriyyen u zeg Imuriyyen u zeg ayt n Ɛammun u zeg Ifilisṭiniyyen                     12     u zi ayt n 
Ṣidun u zeg Iɛamaliqiyyen d Imaɛuniyyen, inni tuɣa kenniw iḥṣaren umi maca kenniw i d ɣari 
tesɣuyyem u necc ssnejmeɣ kenniw zeg ufus nsen?                     13     Kenniw maca tsemḥem dayi u tsexxarem 
i irebbiten nneḍni. X uyenni war kenniw ssenjimeɣ ɛad.                     14     Uyurem, tesɣuyyem ɣar irebbiten 
nni tareccḥem i yixef nwem. Jjem ten ad kenniw ssnejmen di řweqt n řeḥṣaret.                     15     Maca ayt n 
Israyil nnan i SIDI “Neccin aqa nexḍa. Egg akidneɣ marra min i d ac iɛejben di tiṭṭawin nnek, 
mɣir senjem aneɣ ass-a waha!”                     16     U nitni ssiggʷjen irebbiten iɣriben zi řwest nsen uca sexxa-

ren i SIDI. Xas uca issemẓi řeɛmar nnes di ssibbet n řeɣben n Israyil.                     17     Uca twassmunen ayt n 
Ɛammun uca wtin iqiḍan nsen di Jilɛad. Uřa d ayt n Israyil munen u nitni wtin iqiḍan nsen di 
Miṣfa.                     18     Xenni inna řgens, řḥukkam n Jilɛad i wayawya “Man aryaz i ɣa immenɣen d amezwaru 
ak-d ayt n Ɛammun? Netta ad idweř d azeǧif x marra imezdaɣ n Jilɛad.”       

      Yaftaḥ        

    11     1       Yaftaḥ, Ajilɛadi, tuɣa-t d ijj n bu-teɣruḍt imeḥḍen, maca netta tuɣa d mmis n ict n řqeḥba. 
Jilɛad maca ijja-dd Yaftaḥ.                     2     D tamɣart n Jilɛad turuw as-dd iḥenjiren. Umi iḥenjiren n 

temɣart-a mɣaren, uẓẓřen x Yaftaḥ, nnan as “Cek war teṭṭifed ca tasɣart di taddart n babatneɣ, 
maɣar cek d mmis n ict temɣart nneḍnit.”                     3     Uca yarweř Yaftaḥ zeg wudem n aytmas u netta 
iqqim izeddeɣ di temmurt n Ṭub. Uca ict n tewrawt n yeryazen xwan usin-dd ɣar Yaftaḥ, 
ffɣen-dd akides.                     4     Awarni ca n wussan imsar, kkaren ayt n Ɛammun mmenɣen ak-d Israyil. 
                    5     Uca imsar, umi ayt n Ɛammun mmenɣen ak-d Israyil, aqa imɣaren n Jilɛad ṭṭfen abrid ḥima 
ad awyen Yaftaḥ zi temmurt n Ṭub.                    6     Nitni nnan i Yaftaḥ “As-dd, iři d akumandar nneɣ u ejj 
aneɣ ad nemneɣ ak-d ayt n Ɛammun.”                     7     Yaftaḥ inna i imɣaren n Jilɛad “Ma war d ayi tɛiffem u 
tuẓẓřem xafi zi taddart n baba? Mayemmi i dd ɣari tusim řexxu, řexxu umi teǧam di řeḥṣaret?” 
                    8     Arrin-dd imɣaren n Jilɛad x Yaftaḥ “X uya i dd ɣark nusa řexxu, ḥima cek akidneɣ tuyured 
ad temmenɣed ak-d ayt n Ɛammun. Cek ad ɣarneɣ tiřid d azeǧif x marra imezdaɣ n Jilɛad.” 
                    9     Xenni inna Yaftaḥ i imɣaren n Jilɛad “Mařa kenniw tarrim ayi ɣar umenɣi ak-d ayt n Ɛammun 
u SIDI isellem iten zzat i wudem inu, ad dewřeɣ d azeǧif nwem!”                     10     Imɣaren n Jilɛad nnan i 
Yaftaḥ “Ad yiři SIDI d wenni ittesřan jaraneɣ mařa war nettegg ɛlaḥsab awařen nnek.”                     11     Xas 
uca yuyur Yaftaḥ ak-d imɣaren n Jilɛad u řgens igg it d azeǧif d akumandar x yixef nnes. Uca 
issiweř Yaftaḥ marra awařen nnes zzat i wudem n SIDI di Miṣfa.                     12     Uca issekk Yaftaḥ ireqqasen 
ɣar ujeǧid n ayt n Ɛammun, inna “Min din jarayi d cek, aqa cek teffɣed, ḥima ad temmenɣed 
ḍidd i temmurt inu?”                     13     Inna ujeǧid n ayt n Ɛammun i ireqqasen n Yaftaḥ “Minzi Israyil tuɣa 
iṭṭef tammurt inu zeg Arnun ař Yabbuq u ař L'Urdun, umi dd-iffeɣ zi Miṣra. Arr ayi-tt řexxu 
s řehna!”                     14     Issekk Yaftaḥ ɛawed ireqqasen ɣar ujeǧid n ayt n Ɛammun.                     15     Inna as “Ammu i 
iqqar Yaftaḥ ‘Israyil war iṭṭif ca tammurt n Mu’ab d temmurt n ayt n Ɛammun,                     16     minzi umi dd-
ffɣen zi Miṣra, yuyur Israyil di řexřa ař řebḥar n Uɣanim uca yusa-dd ɣar Qadac.                     17     Uca issekk 
Israyil ireqqasen ɣar ujeǧid n Idum, inna “Ejj ayi ad cuqeɣ di temmurt nnek.” Maca ajeǧid n 
Idum war isři ca. Issekk ɛawed ireqqasen ɣar ujeǧid n Mu’ab uca uřa d netta war iwc ttesriḥ. 
Ammu iqqim Israyil di Qadac.                     18     Uca yuyur řgens di řexřa, inneḍ i temmurt n Idum d temmurt n 
Mu’ab uca yusa-dd ammu ɣar uɣezdis n temmurt n Mu’ab i iǧan ɣar mani tneqqar tfuct uca nitni 
wtin iqiḍan nsen aɣirin i Arnun, maca war dd-usin daxeř i weymir n temmurt n Mu’ab, maɣar 
Arnun d aymir n Mu’ab.                     19     Maca Israyil issekk ireqqasen ɣar Siḥun, ajeǧid n Imuriyyen, ajeǧid n 
Ḥacbun, uca inna as Israyil “Ejj aneɣ ad ncuq tammurt nnek ař amcan nneɣ.”                     20     Maca Siḥun war 
ittiqq Israyil ad yejj ad icuq aymir nnes u Siḥun issmun marra řgens nnes uca wtin iqiḍan nsen 
di Jahaṣ uca netta immneɣ ak-d Israyil.                     21     Uca SIDI, AREBBI n Israyil, igga Siḥun d marra řgens 
nnes deg ufus n Israyil uca ɣeřben xasen. Israyil iṭṭef d řwart marra tammurt n Imuriyyen, inni 
tuɣa izeddɣen di temmurt nni.                     22     Uca ṭṭfen marra tammurt n Imuriyyen d tasɣart, zeg Arnun 
ař Yabbuq u zi řexřa ař L'Urdun.                     23     Ammu i yuẓẓeř SIDI, AREBBI n Israyil, x Imuriyyen zzat i 
wudem n řgens n Israyil zi řwart nsen u ma cek xenni řexxu ad tt teṭṭfed d tasɣart?                     24     Ma war 
teṭṭifed ca d tasɣart min d ac i ɣa iwc arebbi nnek Kamuc d řwart? Ammu it i ɣa neṭṭef marra d 
řwart min d aneɣ i ɣa iwc SIDI, AREBBI nneɣ, d řwart zzat i wudem nneɣ.                     25     Xenni řexxu, ma cek 
xar s waṭṭas x Balak, mmis n Ṣiffur, ajeǧid n Mu’ab? Ma netta ɛemmarṣ imcubbec ak-d Israyil? 
Ma ɛemmarṣ immneɣ akides?                     26     Uca Israyil tuɣa izeddeɣ ɛad teřt-mya n iseggʷusa di Ḥacbun u 

di tnedddam i ɣars dd-iqqnen u di Ɛaruɛir d tneddam i ɣars dd-iqqnen u di marra tineddam nni 
iǧan ɣar tmuwwa n Arnun. Mayemmi war tent tfekkem xenni di marra řweqt nni?                    27     Necc war 
kik xḍiɣ, maca cek tegged ayi řɣar umi akidi temmenɣed. SIDI, wenni d Amezruf, ad iḥkem ass-a 
jar ayt n Israyil u jar ayt n Ɛammun!”                     28     Maca ajeǧid n ayt n Ɛammun war isři ɣar wawařen nni 
i as-dd issekk Yaftaḥ.                     29     Uca ihwa-dd Arruḥ n SIDI x Yaftaḥ u netta iẓwa Jilɛad d Manassi u iẓwa 
ɛawed x Miṣfa di Jilɛad uca iẓwa xenni ɣar ayt n Ɛammun.                     30     Yaftaḥ iwaɛd ijj n lwaɛd i SIDI, inna 
“Mařa cek ad tegged ayt n Ɛammun qaɛ deg ufus inu,                     31     xenni, mařa ɛeqbeɣ-dd di řehna zeg ayt 
n Ɛammun, min i dd ɣa iffɣen zi tewwura n taddart inu ḥima ad kidi immeřqa, ad yiři i SIDI u 
necc ad as t bexxareɣ am tesɣart n wecmaḍ.”       
              32     Xas uca igaɛɛed Yaftaḥ ɣar ayt n Ɛammun ḥima ad kisen immneɣ uca SIDI igga iten deg ufus 
nnes.                     33     Netta iɣřeb xasen zi Ɛaruɛir ɣars ař mani tiwḍed ɣar Minnit, ɛicrin n tneddam, ař řewḍa 
n iḥwicen n tzayarin. Tuɣa-t d ijj n usbehdeř d ameqqran aṭṭas. Ammu i dd-ssehwan nitni ayt n 
Ɛammun zzat i wudem n ayt n Israyil.       
              34     Umi dd-yusa Yaftaḥ ɣar Miṣfa ɣar taddart nnes, teffeɣ-dd ɣars yeǧis ḥima ad t-idd teřqa s 
ibendiren d ccḍiḥ. Nettat tuɣa d ayenni ɣars n yeǧis, netta tuɣa war ɣars aḥenjir uřa d taḥenjirt 
nneḍnit.                     35     Umi tt iẓra netta, icarreg arruḍ nnes, inna “Awayyaw, yeǧi! Cem tessehwid ayi-dd 
aṭṭas u tdewřed ɣar yenni i d ayi itteggen řeḥřiq minzi necc arzmeɣ aqemmum inu i SIDI, war 
zemmarɣ ad dd-dewřeɣ ɛad.                     36     Nettat tenna as “Baba inu! Mařa cek tarzmed aqemmum nnek 
i SIDI, xenni egg kidi ɛlaḥsab awař i dd-iffɣen zeg uqemmum nnek, am mammec intaqem SIDI 
qaɛ di ṭṭweɛ nnek x řɛedyan nnek, x ayt n Ɛammun.”                     37     U nettat tenna ɛawed i babas “Iři ad 
kidi itwagg ɛlaḥsab awař-a. Ejj ayi tnayen n iyuren, maḥend necc ad uyureɣ ɣar idurar, ad ruɣ 
x tuɛezriya inu, necc ak-d tmeddukař inu.”                     38     Netta yarra-dd xas “Uyur!” Uca ijja itt ad traḥ 
tnayen n iyuren. Nettat maca teṭṭef abrid ak-d tmeddukař nnes uca tru x tuɛezriya nnes deg 
idurar.                     39     Imsar, umi qefřen tnayen n iyuren, tareggʷweḥ-dd ɣar babas u netta iqfeř lwaɛd i 
iwaɛd. Nettat tuɣa ɛemmarṣ war tessin uřa d ijj n weryaz. Ammu idweř d lɛada di Israyil,  7                   40     aqa 
aseggʷas awarni i useggʷas yessis n Israyil ṭṭfent abrid ḥima ad ssiwřent ak-d yeǧis n Yaftaḥ, 
Ajilɛadi, arebɛa n wussan deg useggʷas.       

          12     1       Iryazen n Ifrayim twassmunen i umenɣi u nitni ẓwan ɣar Zafun. Nnan i Yaftaḥ “Mayemmi 
teẓwid ḥima ad temmenɣed ak-d ayt n Ɛammun u war d aneɣ třiɣid ḥima ad nuyur 

akidek? Neccin ad ac neqqed timessi i taddart nnek tiwa i uzeǧif nnek d cek akides.”                     2     Yaftaḥ 
inna asen “Necc d řgens inu tuɣa-neɣ deg ijj n umcubbec d ameqqran ak-d ayt n Ɛammun u 
necc řaɣiɣ xawem, maca kenniw war i d ayi tfekkem zeg ufus nsen.                     3     Umi ẓriɣ necc, belli kenniw 
war dd-tusim i ufekki, sebbřeɣ tudart inu uca ẓwiɣ L’urdun ɣar ayt n Ɛammun u SIDI igga ayi ten 
deg ufus. Mayemmi i dd ɣari tgaɛɛdem ass-a ḥima akidi temmenɣem?”                     4     Xas uca issmun Yaftaḥ 
marra iryazen zi Jilɛad uca immneɣ ak-d Ifrayim u iryazen zi Jilɛad ɣeřben x Ifrayim minzi nitni 
nnan “Kenniw d inni yarewřen zeg Ifrayim!”, aqa Jilɛad yusa-dd jar Ifrayim d Manassi.                    5     Jilɛad 
iḥewwes imucan n uẓekkʷu n L'Urdun inni iǧan n Ifrayim. D marra inni yarewřen zi Afrayim 
nnan “Ejj ayi ad ẓwiɣ”, xenni sseqsan t iryazen zi Jilɛad “Ma cek d Afrati?” Mařa netta inna 
“Lla!”,  8                   6     xenni nnan as “Ini ‘Cibbulit!’ ” Inna netta xenni “Sibbulit“ u iban-dd netta war izmir ad 
t inṭeq mliḥ, xenni ṭṭfen t uca nɣin t ɣar imucan n uẓekkʷu n L'Urdun, ař i ɣa wḍan di řweqt 
nni tnayen u-rebɛin-ařaf n yeryazen n Ifrayim.                     7     Tuɣa Yaftaḥ iḥekkem Israyil setta n iseggʷusa. 
Xenni immut Yaftaḥ, Ajilɛadi, u netta itwanḍeř deg ict zi tneddam n Jilɛad.       

11:39 ‘war tessin’ - řmeɛna n wawař-a, aqa nettat war teṭṭis ca ak-d weryaz, maca teqqim ammu d taɛzarect. 
12:5 ‘Ifrayimi’ - ijjen zi teqbič n Ifrayim. 

      Ibṣan                

        8     Awarni as tuɣa Ibṣan zi Bayt-Laḥm iḥekkem x Israyil.                    9     Netta tuɣa ɣars třatin n iḥenjiren u 
issmeǧec třatin n yessis ɣar barra u i třatin n iḥenjiren nnes ijja ten ad awyen třatin n yessis 
zi barra. Tuɣa netta iḥekkem x Israyil sebɛa n iseggʷusa.                     10     Xenni immut Ibṣan uca itwanḍeř di 
Bayt-Laḥm.       

      Ilun                

        11     Awarni as tuɣa Ilun, Azabuluni, tuɣa d řqaḍi x Israyil u netta iḥkem x Israyil ɛecra n iseggʷusa. 
 9                   12     Xenni immut Ilun, Azabuluni, uca itwanḍeř di Ayalun di temmurt n Zabulun.       

      Ɛabdun                

        13     Awarni as tuɣa Ɛabdun, mmis n Hillal, zi Firɛatun, iḥekkem x Israyil.                     14     Netta tuɣa ɣars arebɛin 
n iḥenjiren d třatin n wayyawen, inni innayen x sebɛin n iɣyař. Netta tuɣa d řqaḍi x Israyil tme-
nya n iseggʷusa.                     15     Xenni immut Ɛabdun, mmis n Hillel, zi Firɛatun, uca itwanḍeř di Firatun, di 
temmurt n Ifrayim, x wedrar n Uɛamaliqi.  10     

      Třařit /Axeřqeḍ n Camcun        

    13     1       Ayt n Israyil arnin ad ggen min iǧan d aɛeffan di tiṭṭawin n SIDI. Xenni SIDI iwca iten 
deg ufus n Ifilisṭiniyyen, ij n řmijař n arebɛin n iseggʷusa.                     2     Tuɣa din ijj n weryaz zi Ṣurɛa, 

zi řwacun n Dan. Tuɣa qqarn as Manuḥ. Tamɣart nnes tuɣa war ɣars bu tarwa u war dd-tiruw 
ca.                     3     Iban-dd Lmalak n SIDI i temɣart-a uca netta inna as “Xẓar, war ɣarem bu tarwa u war dd-
tiruw ca, maca ad teksid ddeyset, ad tarwed ijj n uḥenjir.                     4     Xenni, ḥḍa ixef nnem! War sess binu 
uřa d ccrab u war ttett walu min inegsen!                     5     Maɣar xzar, cem ad teksid s ddeyset, ad tarwed 
ijj n uḥenjir. War i d as ittekk řmus x uzeǧif nnes, maɣar aḥenjir ad yiři d ijj n umɛezzař s 
temrist n ucewwaf i AREBBI zeg uɛeddis n yemmas u netta ad ikkar, ad ifekk Israyil zeg ufus n 
Ifilisṭiniyyen.”       
              6     Tamɣart tudef u tessiweř ak-d weryaz nnes, tenna as “Ij n weryaz n AREBBI yusa-dd ɣari. 
Aɣembub nnes igga amecnaw Lmalak n AREBBI, issaggʷad aṭṭas, uca necc war t sseqsiɣ manis 
i dd-yusa, u netta war d ayi inni mammec i d as qqaren.                     7     Netta inna ayi “Xẓar, cem ad teksid s 
ddeyset, ad tarwed ijj n uḥenjir. War sess binu uřa d ccrab u war ttett walu min inegsen, minzi 
aḥenjir ad yiři d amɛezzař s temrist n ucewwaf n AREBBI zeg uɛeddis n yemmas ař ass n řmewt 
nnes.’ ”                    8     Uca iẓẓuǧ Manuḥ ɣar SIDI, inna “A, Sidi, ttzawgeɣ cek, ejj aryaz n AREBBI wenni dd 
tessekked ɣarneɣ, ad ɣarneɣ dd-yas twařat nneḍnit, ad aneɣ isscen min i ɣa negg ak-d uḥenjir 
wenni i dd ɣa ixeřqen.”       
              9     Uca SIDI isřa ɣar Manuḥ u Lmalak n AREBBI yusa-dd ict n twařat nneḍnit ɣar temɣart. Nettat 
teqqim deg iyyar uca aryaz nnes Manuḥ tuɣa war kides iǧi.  11                   10     Nettat tqeǧeq u teɛřef, tɛawed 
aya i weryaz nnes, tenna as “Xzar, aryaz nni i dd ɣari yusin, iban ayi-dd ɛawed”                     11     Uca Manuḥ 
ikkar, iḍfar tamɣart nnes. Umi dd-yusa ɣar weryaz, inna as “Ma cek d aryaz nni i issiwřen 
ak-d temɣart inu?” Netta yarra-dd xas “Wah, d necc.”                     12     Xenni inna Manuḥ “Xenni řexxu, mařa 
twakemmřen wawařen nnek, min i ɣa tiři řqaɛida i zi i ɣa nuyur ak-d uḥenjir u min i ɣa tiři 
řxedmet nnes?”                     13     Inna Lmalak n SIDI i Manuḥ “Tamɣart ad teḥḍa ixef nnes zi marra min d as i 
ɣa iniɣ.                     14     Nettat war ttett min i dd-ittasen zi tzayart uca war tsess binu uřa d ccrab u war ttett 
walu min inegsen. Ad teḥḍa marra min i d as umureɣ.”       

12:11 ‘Azabuluni’ - ijjen zeg teqbič n Zabulun. 
12:15 ‘Aɛamaliqi’ ijjen zi řgens n Ɛamaliq. 
13:9 ‘ɣar Manuḥ’ - s Tɛibranit ‘ɣar tmijja n Manuḥ’. 

              15     Xenni inna Manuḥ i Lmalak n SIDI “Ejj aneɣ ad cek nemneɛ cwayt u ad ac nessewjed ijj n 
iɣayḍ ameẓyan zzat i wudem nnek.”                     16     Maca Lmalak n SIDI inna i Manuḥ “Mařa texsed ad ayi 
tmenɛed, war ttetteɣ zeg weɣrum nnek u mařa texsed ad tesswejed ict n tɣarṣt n wecmaḍ, 
ittxeṣṣa ad tt tqedmed i SIDI.” Minzi Manuḥ war issin, aqa-t d Lmalak n SIDI.                     17     Uca inna Manuḥ 
i Lmalak n SIDI “Mammec i d ac qqaren, ḥima ad ac negg ccan, xmi i ɣa itwakemmeř wawař 
nnek.”                     18     Inna as Lmalak n SIDI “Mayemmi i d ayi tesseqsid x yisem inu? Aqa wanita d řeɛjeb.” 
                    19     Xenni iksi Manuḥ ijj n iɣayḍ d ameẓyan zeg iɣayḍen ak-d tewhibt n řɣiǧet uca ibexxar aya x 
teṣḍart i SIDI. U netta igga ijj n řeɛjeb u Manuḥ d temɣart nnes tuɣa xezzaren.                     20     Uca imsar, řami 
tuɣa aceɛɛař n uɛaltar igaɛɛed deg ujenna, aqa uřa Lmalak n SIDI igaɛɛed deg uceɛɛař n uɛalṭar. 
Manuḥ d temɣart nnes ẓrin aya, wḍan ɣar temmurt x iɣembab nsen.       
              21     Zi senni maca war dd-ibin Lmalak n SIDI ɛad ɣar Manuḥ d temɣart nnes. Xenni issen Manuḥ, 
belli tuɣa d Lmalak n SIDI.                     22     Inna Manuḥ i temɣart nnes “S tidett neccin ad nemmet, minzi 
neccin neẓra AREBBI.”                     23     Tenna as temɣart nnes “Mařa SIDI ixs ad aneɣ ineɣ, iři netta war iksi 
zeg ufus nneɣ taɣarṣt n wecmaḍ d tewhibt n řɣiǧet u ad tiři war dd aneɣ ittejji ad nẓar ad nseř 
qaɛ man aya di řweqt-a.”       
              24     Tamɣart turuw-dd ijj n uḥenjir, tegga as Camcun. Aḥenjir imɣar u SIDI ibarek it.  12                   25     Uca Arruḥ 
n SIDI ibda ad t indeh di řmargeḥ n řɛeskar n Dan jar Ṣurɛa d Icta’ul.       

      Remřac n Camcun        

    14     1       U Camcun ihwa ɣar Timna. Di Timna iẓra ict n temɣart zeg yessis n Ifilisṭiniyyen.                     2     Umi 
dd-igaɛɛed ɛawed, iḥaja t i babas d yemmas, inna “Necc ẓriɣ di Timna ict n temɣart zeg 

yessis n Ifilisṭiniyyen. Xenni řexxu, awyem ayi tt d tamɣart i necc!”                     3     Inna as babas maca, uřa d 
yemmas “Ma war din teǧi d ict n temɣart jar yessis n aytmac u jar marra řgens inu umi texsed 
ad tawyed ict n temɣart zeg Ifilisṭiniyyen i war itwaxetnen?” Uca inna Camcun i babas “Awi 
ayi itt i necc, minzi nettat d tamɣart tecna di tiṭṭawin inu.”                     4     Babas d yemmas war ssinen, aqa 
man aya tuɣa-t zi SIDI, aqa netta yarezzu ssibbet ḍidd i Ifilisṭiniyyen, minzi di řweqt nni tuɣa 
Ifilisṭiniyyen ḥekkmen x Israyil.       
              5     U Camcun ihwa-dd ɣar Timna ak-d babas d yemmas. Umi iwḍen ɣar iḥwicen n tzayarin n 
Timna, xzar iffeɣ-dd ɣars ijj n weyrad d ameẓyan izehhar.                     6     Arruḥ n SIDI itwafarreɣ xas ařami 
t imezzeq axmi itwamezzeq ijj n iɣayḍ d ameẓyan uca d man aya imsar am war ɣars uřa d ict n 
řḥajet deg ufus nnes. Netta war iɛawed i babas d yemmas min igga.       
              7     Xenni ihwa, issiweř ak-d tmeṭṭut u nettat aqa-tt d tamɣart tecna di tiṭṭawin n Camcun.                     8     Awar-
ni ca n wussan idweř ɣar din ɛawed ḥima ad tt yawi d tamɣart. Iffeɣ zeg webrid ḥima ad ixzar 
aɣrus n weyrad, u xzar, tuɣa din ijj n weyřaf n tzizwa di řxecbet n weyrad, ak-d tamment.                    9     Netta 
iyru tamment deg ifassen, iffeɣ uca ittett zzayes am iggur. Umi dd-yusa ɣar babas d yemmas, 
iwca asen zzayes uca uřa d nitni ccin. Netta war d asen ini maca, aqa netta tuɣa ikkes-dd tam-
ment zeg weɣrus n weyrad.       
              10     Xenni ihwa babas ɣar temɣart u Camcun igga dinni ict n wurar am mammec nnumen ad t tteg-
gen iḥudriyyen.                     11     Umi t ẓrin nitni, imsar, belli iwyen třatin n iɛciren ḥima akides iřin.                     12     Inna 
asen Camcun “Ejj ayi ad awem iniɣ ict n tḥajit n twafit. Mařa kenniw tzemmaren ad tt tfesyem 
u ad xas teffɣem di sebɛa n wussan n wurar-a, xenni ad awem wceɣ třatin n tikkas d třatin n 
warruḍ icnan.                     13     Maca mařa war tzemmarem ad ayi tt tcarrḥem, xenni kenniw ad ayi tewcem 
třatin n tikkas d třatin n warruḍ icnan.” Nitni nnan as “Ini aneɣ tḥajit n twafit nnek, neccin 
nexs ad tt nseř!”                     14     Netta inna asen “Macca iffeɣ-dd zeg wenni ittetten u tazyuḍi teffeɣ-dd zeg 
wenni ijehden.” Třata n wussan war zmiren ad carrḥen tḥajit n twafit i d asen inna.                     15     Deg wass 

13:24 ‘Camcun’ - isem wanita ixs ad yini ‘am tfuct’. 

wiss sebɛa imsar, aqa nnan i temɣart n Camcun “Ɣwa aryaz nnem maḥend ad aneɣ ifessar tḥajit 
n twafit niɣ ad am neqqed timessi ak-d taddart n babam. Ma tɛarḍem aneɣ da, ḥima ad aneɣ 
tekksem agra nneɣ niɣ lla?”       
              16     Uca tru temɣart n Camcun zzates, tenna “Cek tɛiffed ayi, war d ayi tettexsed. Cek tennid i 
tarwa n řgens inu ict n tḥajit n twafit u war d ayi tt tfessared.” U netta yarra-dd xas “Xẓar, necc 
war tt nniɣ ɛad uřa i baba uřa i yemma. Mammec i d am tt i ɣa iniɣ i cem?”                     17     Nettat maca tru 
zzates marra sebɛa n wussan nni di ggin urar u deg wass wiss sebɛa imsar ařami i d as tt inna, 
minzi nettat tehweř it uca nettat tcarreḥ tḥajit n twafit i tarwa n řgens nnes.                     18     Xenni nnan as 
yeryazen n tendint deg wass wiss sebɛa qbeř mma ad teɣři tfuct “Min iǧan d amiziḍ x tamment 
d min ijehden x weyrad?” Netta inna asen “Mři war tecrizem ak-d tfunast inu, iři kenniw war 
tifem tḥajit n twafit inu.”       
              19     Xenni itwafarreɣ xas Arruḥ n SIDI uca ihwa ɣar Acqalun uca inɣa třatin n yeryazen u iksi 
takeccadṭ zzaysen uca iwca arruḍ icnan i yenni issfehmen tḥajit n twafit. Axeyyeq nnes maca 
itwassarɣ uca igaɛɛed ɛawed ɣar taddart n babas.                     20     U tamɣart nnes temmewc i uɛcir nnes, wen-
ni tuɣa t iɛacaren deg wurar.       

      Axřef n Camcun di ṭṭweɛ n temɣart n Timnat         

    15     1       Awarni ca n wussan, deg wussan n tmegra n irden, imsar, issijji Camcun x temɣart 
nnes, yiwi akides ijj n iɣayḍ a ameẓyan, inna i babas “Ejj ayi ad adfeɣ ɣar temɣart inu 

deg wexxam!” Maca babas war t ijji ad yadef.                     2     Inna babas “S tidett necc nniɣ, cek tɛiffed tt 
u x uyenni necc wciɣ tt i uɛcir nnek. Ma war teǧi učmas tameẓyant ɛad tecna xas? Ejj itt ad 
ɣark tiři deg wemcan nnes.”                     3     Uca inna asen Camcun “Twařat-a ad iřiɣ d acemrař zi jjihet n 
Ifilisṭiniyyen, mařa ggiɣ daysen min iǧan d aɛeffan.”       
              4     U Camcum yuyur, iymar-dd teřt-mya n iceɛbawen. Iksi iṣefḍawen uca issneqřeb iten ijj x 
wenneḍni s ikennasen nsen uca di řwest, jar tnayen n ikennasen, icedd ijj n uṣefḍaw.                     5     Netta 
issarɣ iṣefḍawen uca ijja iceɛbawen ad uyuren deg imendi ibedden n Ifilisṭiniyyen. Ammu 
issarɣ icewwafen n irden d imendi ibedden, uřa d azemmur.       
              6     Xenni nnan Ifilisṭiniyyen “Wi iggin aya?” Nnan aqa d Camcun, aḍekkʷař n Utimni, minzi wa-
nita yiwi as tamɣart nnes, iwci tt i uɛcir nnes.” Xenni gaɛɛden Ifilisṭiniyyen uca qqden times-
si i temɣart d babas.  13                   7     Xas uca inna asen Camcun “Mařa kenniw teggim ammu, xenni xar ad 
ntaqmeɣ zzaywem uca awarni aya ad arseɣ.”                     8     Netta iwti ten s ict n tecti d tameqqrant, yarza 
asen ixsan x tnayen, xenni ihwa, yuyur izdeɣ deg ifri n teṣḍart n Ɛiṭam.  14     
              9     Xenni gaɛɛden Ifilisṭiniyyen uca wtin iqiḍan nsen ḍidd i Yahuda uca areyycen ixef nsen ař 
Laḥi.                     10     Iryazen n Yahuda nnan “Mayemmi i dd ɣaneɣ tgaɛɛdem?” Nitni arrin-dd nnan “Neccin 
ngaɛɛed, ḥima ad ncarf Camcun maḥend ad kides negg am mammec i kidneɣ igga netta.”       
              11     Uca hwan teřt-ařaf n yeryazen zi Yahuda ɣar ifri n teṣḍart n Ɛiṭam, nnan i Camcun “Ma war 
tessined cek, aqa Ifilisṭiniyyen ḥekkmen xaneɣ? Mayemmi i d aneɣ teggid aya?” Netta yarra-dd 
xasen “Am mammec akidi ggin, ammu akidsen i ɣa ggeɣ.”                     12     Nitni nnan as “Neccin nehwa-dd 
ḥima ad cek ncarf u ad cek negg deg ifassen n Ifilisṭiniyyen.” Xenni inna Camcun “Jaǧem ayi, 
aqa kenniw war xafi thejjmem.”                     13     Nitni ssiwřen akides, nnan as “Man aya war ittiři, maca nec-
cin ad cek ncarf u ad cek negg deg ufus nsen, maca s tidett war cek neneqq.” Uca carfen t nitni s 
tnayen n tseɣwin d timaynutin uca nedhen t zeg ifri ɣar sennej.                     14     Řami yiweḍ ɣar Laḥi, ffɣen-dd 
ɣars Ifilisṭiniyyen s iɣuyyan n umenɣi, maca Arruh n SIDI itwafarreɣ-dd xas uca tiseɣwin nni ɣar 
ifassen nnes dewřent am tiffest i itwasscemḍen s tmessi d iceddiyyen nnes fesyin zeg ifassen 

15:6 ‘Atimni’ - ijj n weryaz zi Timna. 
15:8 ‘yarza asen ixsan x tnayen’ - s Tɛibranit ‘aḍar x tmeṣṣaḍt’. 

nnes.                     15     Netta yufa ijj n yiɣes n uqabsi d ṭṭri n yijj n weɣyuř uca isswiẓẓeḍ afus nnes, iḥart xas 
uca inɣa zzayes ařef n yeryazen.                     16     Inna Camcun “S yijj n yiɣes n uqabsi n weɣyuř, ijj n uɛurric, 
tnayen n iɛurricen, aqa s yijj n iɣes n uqabsi n teɣyuç nɣiɣ ařef n yeryazen.”                     17     Imsar, umi 
ikemmeř awař nnes, inḍar iɣes n uqabsi zeg ufus nnes uca igga as i wemcan nni Ramat-Laḥi.  15     
              18     Minzi netta tuɣa days afadi aṭṭas, iřaɣa ɣar SIDI inna “Cek tewcid i umsexxar nnek asenjem-
a ameqqran. Ma xenni ittxeṣṣa ad mmteɣ s ufadi, ad wḍiɣ deg ifassen n ina inni war ixtinen?” 
                    19     Xas uca issfeǧeq AREBBI aḥfur n Laḥi, ffɣen-dd zzayes waman u netta isu uca buḥbeř nnes 
idweř-dd uca idweř-dd ɣar tudart. X uyenni igga as i tařa nni ‘Tařa n wenni ittřaɣan’. Tanita 
aqa-tt di Laḥi ɣars ař ass-a.                     20     Tuɣa netta iḥekkem x Israyil deg wussan n Ifilisṭiniyyen, ɛicrin n 
iseggʷusa.       

      Camcun di Ɣazza        

    16     1       Umi iṭṭef Camcun abrid ɣar Ɣazza, iẓra dinni ict n temɣart d taqeḥbect, uca yudef ɣars 
ɣar daxeř.                     2     Xenni itwanna i ayt n Ɣazza Camcun aqa-t da! Innḍen as-dd uca ḥḍan ǧiřet 

tmun ɣar tewwart n tendint. Ǧiřet tmun nitni ssqaren, nnan “Ɣar tuffut n wass xenni ad t 
neneɣ.”                     3     Camcun maca iqqim izzeř iṭṭes ɣars ař azyen n ǧiřet. Xenni ikkar-dd deg wezyen n 
ǧiřet, iṭṭef tiwwura n tendint ak-d řeḍruf ɣar uɣezdis n tewwart iqřeɛ i tent i-dd s zzekrun, igga 
itent x tɣarḍin nnes uca yarbu tent ɣar tqiccet n wedrar nni iǧan qibač i Ḥibrun.       

      Camcun d Dalila                

        4     Awarni as, imsar iɛceq ict n temɣart ɣar tiɣzart n Suraq, qqaren as Dalila.                     5     Uca řbacat n tneddam 
n Ifilisṭiniyyen usin-dd ɣars, nnan as “Ɣwa it, u xzar ad tafed zi manis ɣars jjehd-a tameqqrant u 
mammec xas i ɣa nzemmar, ad t ncarf, ḥima ad t neɣḍeř ɣar temmurt. Xenni neccin ad am newc 
kuř ijj zzayneɣ ařef u-mya n uqiyyat n nnuqart.                     6     Xas uca tenna Dalila i Camcun “Ini ayi maca, zi 
manis ɣark jjehd-a ameqqran d mammec zemmaren ad cek carfen ḥima ad tettwaɣeḍřed ɣar 
temmurt.”                     7     Inna as Camcun “Mařa carfen ayi s sebɛa n iẓewran d ṭṭri nni war yuẓiɣen ɛad, xenni 
ad dewřeɣ arxuɣ amecnaw kuř ijj n bnadem nneḍni.”                     8     Xenni řbacat n tneddam n Ifilisṭiniyyen 
iwyen as-dd sebɛa n ifiřan n ided d ṭṭri nni war yuẓiɣen ɛad u nettat tcarf it zzaysent.                     9     Deg ijj n 
umur tuɣa ɣars ḥed deg ict n texxamt n daxeř iṭṭef aḥeṭṭu. Tenna as “A Camcun, Ifilisṭiniyyen 
usin-dd xak!” Xenni iqḍuw iẓewran am mammec iqeṭṭes ufiřu n tiffest xmi itwacemm-dd arriḥet 
n tmessi. Uca ssir n jjehd nnes war idwiř itwassen.       
              10     Xas uca tenna Dalila i Camcun “Xẓar, cek tcemted ayi u tessxarrqed xafi. Ini ayi maca, s minzi 
cek zemmaren ad cek carfen?”                     11     Netta inna as “Mařa carfen ayi s tseɣwin d timaynutin, war 
twassxedment ɛemmarṣ, ad dewřeɣ arxuɣ amecnaw kuř ijj n bnadem nneḍni.”                     12     Uca Dalila teksi 
tiseɣwin d timaynutin tcarf it zzaysent u tenna as “A Camcun, Ifilisṭiniyyen usin-dd xak!”, deg 
umur d ijjen tuɣa ḥed deg ict n texxamt n daxeř iṭṭef uḥeṭṭu. Xenni iqeṭṭes tiseɣwin zeg iɣaǧen 
nnes am ijj n ufiřu.       
              13     Xas uca tenna Dalila i Camcun “Xẓar, cek tcemted ayi u tessxarrqed xafi. Ini ayi maca, s min 
cek zemmaren ad cek carfen?” Netta inna as “Mařa cem tmuded sebɛa n tmuzarin x uzeǧif inu 
ak-d wexmar n ddebbuz n txeyyaḍt.”                     14     U nettat tessemted tent s yijj n umesmir, tenna as “A 
Camcun, Ifilisṭiniyyen usin-dd xak!” Xenni ifaq-dd zeg yiḍeṣ nnes, ikkes-dd ddebbuz n txeyyaḍt 
d ufiřu.       
              15     Xas uca tenna as “Mammec tzemmared ad tinid ‘Necc ttexseɣ cem’, mařa uř nnek war ɣari iǧi? 
Řexxu tcemted ayi třata n twařawin u war i d ayi tennid zi manis ɣark jjehd-a ameqqran.”                     16     Uca 
imsar, umi nettat tegga xas aɣiř s wawařen nnes u thewř it marra ussan, idweř řeɛmar nnes 

15:17 ‘Ramat-Laḥi’ - isem wanita ixs ad yini ‘řgaɛɛedet n yiɣes n uqabsi’. 

iggur ɣars ař řmewt.                     17     U netta issargeb itt marra x wuř nnes, inna as “Ijj n řmus i uḥeffi war dd 
ɣari yusi x uzeǧif inu, minzi necc d amɛezzař s temrist n ucewwaf zeg uɛeddis n yemmas. Mařa 
itwaḥeff ucewwaf inu, xenni ad ayi iffeɣ jjehd inu, ad dewřeɣ arxuɣ am kuř bnadem nneḍni.” 
                    18     Umi teẓra Dalila, belli aqa netta issargeb itt marra x wuř nnes, nettat tessekk ɣar řbacat n 
tneddam n Ifilisṭiniyyen, tenna “Asem-dd twařat-a da, minzi issargeb ayi marra x wuř nnes.” 
Řbacat n tneddam n Ifilisṭiniyyen gaɛɛden-dd ɣars, iwyen-dd akidsen řweznat n nnuqart deg 
ufus nsen.                     19     Nettat tejja Camcun ad iṭṭes x ifadden nnes, třaɣa i ijj n weryaz, tqess as sebɛa n 
tmuzarin x uzeǧif nnes uca tebda nettat teṭṭef it ɣars uca jjehd nnes iffeɣ zzayes.                    20     Xenni tenna 
“A Camcun, Ifilisṭiniyyen usin-dd xak!” Netta ifaq-dd zeg yiḍeṣ, inna “Twařa-ya ad arxuɣ, ad 
ssfekkeɣ ixef inu”, minzi netta war issin, aqa SIDI tuɣa ismeḥ days.                     21     Xenni ṭṭfen t Ifilisṭiniyyen, 
qeřɛen as tiṭṭawin uca nedhen t ɣar Ɣazza, carfen t s tnayen n řeqyud n nnḥas u netta idweř 
issunnuḍ tasirt di řeḥbes.                     22     Maca acewwaf n uzeǧif nnes idweř imeqqar deɣya awarni řami i d 
as tuɣa ḥeffen.       

      Řmewt n Camcun                

        23     Řbacat n tneddam n Ifilisṭiniyyen munen, ḥima ad qeddmen ict n tɣarṣt d tameqqrant i Dajun, 
arebbi nsen, uřa i řefraḥet uca nnan “Arebbi nneɣ iwca aneɣ Camcun, řeɛdu nneɣ, deg ifassen 
nneɣ.”                     24     Umi t iẓra řgens, ssemɣaren arebbi nsen, maɣar nnan “Arebbi nneɣ igga řeɛdu nneɣ 
deg ufus nneɣ: netta, wenni ixřan tammurt nneɣ d wenni inɣin zzayneɣ aṭṭas!”                     25     Uca imsar, 
umi uř nsen tuɣa-t ifarḥ, nnan “Řaɣam i Camcun ḥima ad aneɣ issfarḥ.” Uca řaɣan-dd x Cam-
cun zi řeḥbes ca sstehzan zzayes zzat i wudem nsen uca jjin t ad ibedd jar ipilaren.                     26     Xenni inna 
Camcun i uḥenjir wenni t inedhen zeg ufus “Arxu ayi, necc xseɣ ad ḥadiɣ ipilaren i yarebbun 
taddart, maḥend ad xasen senndeɣ necc.”                     27     Taddart tuɣa teccur s yeryazen d temɣarin. Tuɣa 
din ɛawed marra řbacat n tneddam n Ifilisṭiniyyen. X tzeqqa iwaṭan tuɣa qqimen amenni teřt-ařaf 
n yeryazen d temɣarin nni xezzaren umi ittɣennen Camcun.                     28     Xenni iřaɣa Camcun ɣar SIDI, 
inna “Sidi, SIDI, xarreṣ dayi u tewced ayi mɣir twařat-a waha jjehd inu, a AREBBI, ḥima necc 
ad ntaqmeɣ ixef inu zeg Ifilisṭiniyyen di ssibbet n tiṭṭawin inu deg ict n twařat.”                     29     Uca iṭṭef 
Camcun tnayen n ipilaren i iǧan di  řwest i yarbun u min xef tsenned taddart, ijj n upilar s uɣiř 
nnes afusi d wenneḍni s uɣiř nnes azeřmaḍ.                     30     Uca Camcun inna “Ejj imin inu ad immet ak-d 
Ifilisṭiniyyen!”, u netta iɣnes ixef nnes ɣar zzat s marra jjehd nnes uca tewḍa taddart x řbacat n 
tneddam u x marra řgens i days tuɣa iǧan. Tuɣa qedda n yenni i inɣa s řmewt nnes d ameqqran 
x yenni tuɣa inɣa umi tuɣa iddar.                     31     Aytmas d marra taddart n babas hwan-dd u ssgaɛɛden t, 
iwyen t u neḍřen t jar Ṣurɛa d Icta’ul deg wenḍeř n babas Manuḥ. Tuɣa iḥekkem di Israyil ɛicrin 
n iseggʷusa.       

      Mixa d řexyař nnes n ṣṣanam        

    17     1       Ijj n weryaz tuɣa izeddeɣ x idurar n Ifrayim, qqaren as Mixa.                     2     Netta inna i yemmas 
“Ařef u-mya n uqiyyat n nnuqart i d am itwakksen u xasent tennid ict n nneɛřet tenni i 

zi tneṭqed deg imezzuɣen inu, xzar, nnuqart nni aqa-tt ɣari, necc ksiɣ tt.” Yemmas tenna “Ad 
yiři mmi itwabarek zi SIDI!”                     3     Netta yarra ařef u-mya n uqiyyat n nnuqart i yemmas uca yemmas 
tenna as “Nnuqart qeddseɣ tt zeg ufus inu i SIDI maḥend ad tiři tqeddes i mmi ḥima ad zzayes 
igg ijj n řexyař ineqcen d ijj n řexyař ifesyen u řexxu ɣark ad ac tt arreɣ.”                     4     Netta maca yarra 
nnuqart ɛawed i yemmas. Uca yemmas teksi mitayn n uqiyyat n nnuqart u tewca itent i yijj n 
wemziř n wureɣ, wenni i zzayes iggin ijj n řexyar ineqcen d yijj n řexyař ifesyen d man aya 
itwaggen di taddart n Mixa.                     5     Tuɣa Mixa ɣars ict n taddart n arebbi u netta igga ijj n upalṭu 
n ukehhan d řexyařat imeẓyanen n laṣnam u iřeqqem ijjen zeg iḥenjiren nnes ad ɣars yiři d 

akehhan.       
              6     Deg wussan nni war din tuɣi ajeǧid di Israyil. Kuř ijj ittegg min iǧan nican di tiṭṭawin nnes.                     7     Di 
Bayt-Laḥm di Yahuda tuɣa din ijj n webřiɣ zi řwacun n Yahuda. Netta tuɣa d ijj n Ulawi, tuɣa 
izeddeɣ dinni d abarrani.                     8     Aryaz-a iffeɣ zi tendint nni, zi Bayt-Laḥm di Yahuda, ḥima ad izdeɣ 
am ubarrani mani mma izemmar ad yaf amcan. X webrid nnes yiweḍ netta ɣar idurar n Ifrayim 
ɣar taddart n Mixa.                     9     Mixa isseqsa t “Manis i dd-tusid cek?” Netta yarra-dd xas “Necc d Alawi zi 
Bayt-Laḥm di Yahuda, u necc ggureɣ, ḥima ad zedɣeɣ mani mma i ɣa yafeɣ amcan.”                     10     Xenni inna 
as Mixa “Qqim ɣari uca tiřid ayi d baba d akehhan! Necc ad ac wceɣ ɛecra n uqiyyat n nnuqart 
d ca n werruḍ d řeɛweč.” Uca Alawi yuyur akides.                     11     Alawi yarḍa xas deg wawař ḥima ad iqqim 
ak-d weryaz u abřiɣ tuɣa i Mixa am ijjen zeg iḥenjiren nnes.                     12     Mixa iřeqqem Alawi uca idweř 
webřiɣ d akehhan ɣars di taddart n Mixa.                    13     Uca inna Mixa “Řexxu ssneɣ necc, aqa SIDI ad ayi 
igg řxar, maɣar necc ɣari Alawi wanita d akehhan.”       

      Taqbič n Dan teṭṭef Layic d tasɣart nnes        

    18     1       Deg wussan nni war din tuɣi ajeǧid di Israyil u deg wussan nni tuɣa taqbič n Dan tarezzu 
tasɣart i yixef nnes maḥend ad days izdeɣ, minzi war d as-dd tekkar ɛad tesɣart tecna 

jar tqebbař n Israyil.                     2     Ssekken ayt n Dan zi řwacun nsen xemsa n yeryazen zeg imucan nsen i 
iggʷjen aṭṭas. Tuɣa iryazen nni d ayt n umenɣi inni dd-yusin zi Ṣurɛa d Icta’ul, ḥima ad bergen 
tammurt, ad days yarzun. Nitni nnan asen “Uyurem, arzum tammurt!” Usin-dd ɣar idurar n 
Ifrayim ɣar taddart n Mixa u ssensen dinni.                     3     Umi ten tuɣa nitni ɣar taddart n Mixa, ɛeqřen x 
tmijja n webřiɣ, Alawi, uca ffɣen zeg webrid ɣars, nnan as “Min cek i da dd-yiwyen u min i da 
tettegged u min i da tarezzud cek?”                     4     Netta yarra-dd xasen “Ta d ta iggi tt akidi Mixa. Netta 
icra ayi u ammu i dewřeɣ necc d akehhan nnes.”                     5     Nitni nnan as “Seqsa aneɣ AREBBI, maḥend 
ad nessen, ma abrid i ɣa nuyur, ad yiři mliḥ.”                     6     Yarra xasen ukehhan “Uyuret di řehna, abrid i 
texsem ad tekkem, aqa-t zzat i tiṭṭawin n SIDI.”       
              7     Xenni ruḥen xemsa n yeryazen nni, iwḍen ɣar Layic. Nitni ẓrin řgens izdeɣ days di řaman am 
mammec t tuɣa d lqaɛida ɣar ayt n Ṣidun, s řhudnet u di řaman. Tuɣa war din uřa d ijj di tem-
murt wenni iḥṣaren x yijjen di ca n řhajet niɣ iṭṭef ca s řexcunet. Nitni tuɣa iggʷjen aṭṭas x ayt 
n Ṣidun u war ɣarsen tuɣi walu uřa ak-d ijj n bnadem.                     8     Uca usin-dd ɣar aytmatsen di Ṣurɛa d 
Icta’ul uca nnan asen aytmatsen “Man awař i ɣarwem?”                     9     Nitni arrin-dd xasen “Kkarem, jjem 
ad ngaɛɛed, minzi neẓra tammurt, u xzar, aqa-tt tecna aṭṭas. Ma xenni texsem ad teqqimem tet-
tarsam ammu? War tteɛgizem ca maḥend ad tadfem ɣar temmurt ḥima ad tt teṭṭfem d řwart. 
                    10     Mařa kenniw ad tawḍem din, xenni ad tafem ijj n řgens izeddɣen di řaman uca tammurt tewseɛ 
aṭṭas ɣar tnayen n iɣezdisen, minzi AREBBI igga awem tt deg ufus nwem, aqa-t d ijj n wemcan 
mani war d as ittxeṣṣi walu n min iǧan x temmurt.       
              11     Xas uca ksin iqiḍan nsen zi senni, zi Ṣurɛa d Icta’ul, setta mya n yeryazen ḥezzmen s řesnaḥ 
zi řwacun n Dan.                     12     Nitni gaɛɛden uca wtin iqiḍan nsen ɣar Qaryat-Yaɛarim di Yahuda. X uy-
enni qqaren as i wemcan nni ‘Maxan-Dan’ ɣars ař ass-a. Xzar aqa-tt awarni i Qaryat-Yaɛarim. 
 16                   13     Zi senni ffɣen, ɛdun ɣar idurar n Ifrayim iwḍen ɣar taddart n Mixa.                     14     Xenni ssiwřen xemsa n 
yeryazen, inni tuɣa igguren ḥima ad bergen tammurt n Layic, nnan i aytmatsen “Ma tessnem 
ɛawed, aqa di tudrin nni aqa din ijj n upalṭu n ukehhan d řexyařat imeẓyanen n laṣnam d ijj 
n řexyař ineqcen d ijj n řexyar ifesyen? Xenni řexxu, tessnem min xawem ad t teggem.”       
              15     Řexdenni ffɣen zeg webrid nsen, usin-dd ɣar taddart n webřiɣ, Alawi, ɣar taddart n Mixa uca 
sseqsan x řaman nnes.                     16     Setta-mya n yeryazen zeg ayt n Dan i iḥezzmen s řesnaḥ nsen, qqimen 
bedden ɣar wadaf n tewwart.                     17     Xemsa n yeryazen, inni tuɣa ffɣen ḥima ad bergen tammurt, 

18:12 ‘Maxan-Dan’ - isem wanit ixs ad yini ‘tesqift n Dan’. 



270

ŘQUḌAT

gaɛɛden, udfen u iwyen řexyar ineqcen d upalṭu n ukehhan d řexyařat imeẓyanen n laṣnam 
d řexyař ifesyen. Akehhan iqqim ibedd ɣar uqemmum n tewwart ak-d setta-mya n yeryazen 
iḥezzmen s řesnaḥ.                     18     Xemsa ina udfen ɣar taddart n Mixa u kksen řexyař ineqcen d upalṭu n 
ukehhan d řexyařat imeẓyanen n laṣnam d řexyař ifesyen uca xas inna asen ukehhan “Min din 
tetteggem?”                     19     Nitni nnan as “Susem, sars afus nnek x uqemmum nnek, uyur akidneɣ u dweř 
d baba d akehhan nneɣ! Min iḥřan, mařa cek d akehhan di taddart n yijj n weryaz waha niɣ 
mařa cek d akehhan i ict n teqbič d yijj n familya di Israyil”?                     20     Řexdenni ifarḥ wuř n weryaz nni 
uca netta iksi apalṭu n ukehhan d řexyařat imeẓyanen n laṣnam d řexyař ineqcen uca yudef 
jar řgens.                     21     Uca ɛeqben nitni, ffɣen uca nedhen iḥenjiren d řmař d ḍḍquřat akidsen ɣar zzat.       
              22     Umi nitni tuɣa iggʷjen aṭṭas x taddart n Mixa, itwařaɣa-dd i yeryazen di tudrin yudsen x 
taddart n Mixa ḥima ad munen uca nitni xeccen x ayt n Dan.                    23     Nitni řaɣan awarni i ayt n Dan u 
ina nnqeřben azeǧif nsen, nnan i Mixa “Min cek yuɣin? Mayemmi třaɣid ḥima ad twassmunen 
marra?                     24     Inna netta “Kenniw tekksem xafi irebbiten inu i ggiɣ uřa d akehhan uca tuyurem. 
Min ɣari řexxu ɛad? Mammec teggim ɛad teqqarem ayi ‘Min cek yuɣin?’ ”                     25     Ayt n Dan nnan as 
“Ɣark ad nseř i tmijja nnek ɣarneɣ niɣ izemmar ad xawem wḍan iryazen yewɛaren u iři ad taɣ ad 
tessweddared řeɛmar nnek uřa d řeɛmur n taddart nnek.”                     26     Uca uyuren ayt n Dan deg webrid 
nsen u umi iẓra Mixa belli nitni tuɣa jehden xas, inneqřeb, yareggʷeḥ ɣar taddart nnes.       
              27     Nitni maca iwyen min iggin Mixa uřa d akehhan wenni tuɣa ɣars ittsexxaren uca iwḍen ɣar 
Layic, ɣar ijj n řgens izeddɣen di řhudnet d řaman uca nɣin ten s řeqḍeɛ n ssif u sscemḍen 
tandint s tmessi.                    28     War din uřa d ijjen izemmar ad ten issenjem minzi tuɣa-tt tiggʷwej aṭṭas x 
Ṣidun u war tuɣi ɣarsen walu uřa ak-d yijj n bnadem. Tuɣa-tt di řewḍa n teɣzurt nni ɣar Bayt-
Raḥub. Awarni i uya bnan tandint ɛawed uca zedɣen days.                     29     Nitni qqaren as i tendint Dan, x 
yisem n babatsen Dan, wenni i dd-itwarwen i Israyil. Maca zic tandint tuɣa qqaren as Layic.       
              30     Ayt n Dan ssbedden řexyař ineqcen i yixef nsen d Yahunatan, mmis n Jarcum, mmis n Ma-
nassi, netta ak-d tarwa nnes tuɣa-ten d ikehhanen i teqbič n Dan ɣars ař ass i di tetwandeh 
temmurt ɣar lmenfa.                     31     Nitni tuɣa ssbedden řexyař ineqcen n Mixa, tenni igga, zzat i yixef nsen 
marra ussan min tekka taddart n SIDI teǧa di Cilu.       

      Řefḍiḥet i iggin ayt n Binyamin di Jibɛa        

    19     1       Deg wussan nni, umi war din tuɣi ajeǧid di Israyil, tuɣa din ijj n Ulawi izeddeɣ d abarrani 
ɣar ṭṭarf qaɛ n ḍeffar n idurar n Ifrayim. Netta yiwi ict n temɣart, ict n tayya, zi Bayt-

Laḥm di Yahuda.                     2     Maca tayya nnes tedweř tqeḥḥeb umi ɣars tt tuɣa uca tesmeḥ days, teɛqeb 
ɣar taddart n babas di Bayt-Laḥm di Yahuda. Dinni teqqim aṭṭas n wussan, arebɛa n iyuren.       
              3     Xenni ikkar weryaz, iḍfar itt ḥima ad kis issiweř s wuř nnes maḥend ad tt-idd issareggʷeḥ. 
Tuɣa aḥudri nnes akides d ict n tyuya n yeɣyař. Uca nettat tiwyi it ɣar taddart n babas. Umi t 
iẓra babas n tebřiɣt, ifarḥ řami akides i ɣa immeřqa.                     4     Ařami aḍekkʷař nnes, babas n tebřiɣt, 
igga xas aṭṭas aɣiř maḥend akides iqqim třata n wussan. Nitni ccin, swin u ssensen dinni.                     5     Imsar 
deg wass wiss arebɛa tuɣa kkaren zic ɣar tuffut u netta ikkar ixs ad yuyur. Xenni inna babas n 
tebřiɣt i wesři nnes “Semḥeḍ uř nnek s yijj n uřeqqʷuz n weɣrum, xenni ad taf tzemmarem ad 
tuyurem.”                     6     Nitni qqimen, ccin, swin jmiɛ. Xenni inna babas n tebřiɣt i weryaz “Ttzawgeɣ, qqim 
da ad tessensed uca ad ifarḥ wuř nnek.”                     7     Aryaz ikkar ḥima ad yuyur, maca aḍekkʷař nnes ikellef 
xas igga xas aɣiř ḥima ad dinni issens ɛawed.                     8     Deg wass wiss xemsa ikkar zic ɣar tuffut ḥima ad 
yuyur. Inna babas n tebřiɣt “Arni semḥeḍ uř nnek!” U nitni qqimen ttrajan ař i ɣa iɛdu wass uca 
ccin tnayen idsen munen.                     9     Xenni ikkar weryaz ḥima ad yuyur, netta ak-d tayya nnes d uḥudri 
nnes. Aḍekkʷwař nnes, babas n tebřiɣt, inna “Xẓar maca, ass ggur ad iɛdu tiweḍ-dd tmeddit, 
ttzawgeɣ sensem da u sfarḥ uř nnek u kkarem tiwecca zic maḥend ad teṭṭfem abrid ɣar tqiḍunt 

nnek.”                     10     Maca aryaz war ixs ca ɛad ad issens. Ikkar uca yuyur, yiweḍ ař qibač Yabus, tenni d 
Urcalim, u tuɣa ict n tyuya n yeɣyař bardɛen d tayya nnes aqa-tt akides.                     11     Umi ten tuɣa nitni 
ɣar Yabus, tuɣa ass ggur ad iɛdu. Xenni inna uḥudri i bab nnes “Uyur, ad da nḍar di tendint-a 
n Iyabusiyyen, ad days nessens.”                     12     Maca sides nnes yarra-dd xas “Neccin war netteṭṭar deg ict 
n tendint d taɣribt, tenni war iǧin n ayt n Israyil, maca ad narni ad nuyur ɣar Jibɛa.”                     13     D netta 
inna ɛawed i uḥudri nnes “As-dd, ejj aneɣ ad narzu ad naweḍ ɣar ijj zeg imucan nni, ad nessens 
di Jibɛa niɣ di Rama.”       
              14     Nitni arnin uyuren u teɣři xasen tfuct umi ten-tuɣa nitni ɣar Jibɛa nni iǧan n Binyamin. 
                    15     Uca ssfarɣen zeg webrid, ḥima ad adfen din maḥend ad ssensen di Jibɛa. Umi din yudef, iqqim 
deg wazzay n tendint, minzi war ten issidef ḥed ɣar taddart maḥend ad ssensen.                    16     U xzar, ɣar 
tmeddit iɛqeb-dd yijj n uwessar zi řxedmet nnes zeg iyyar. Tuɣa aryaz nni ɛawed zeg idurar n 
Ifrayim, maca izdeɣ am abarrani di Jibɛa, maca imezdaɣ n temmurt nni tuɣa-ten d Ibinyami-
niyyen.                     17     Issgaɛɛed tmuɣři nnes, ixzar aryaz nni tuɣa dd-ikkin d abrid deg wazzay n tendint, 
uca awessar inna “Mani i ɣa tuyured u manis i dd-tusid?”                     18     Uca inna as netta “Neccin neffeɣ-dd 
zi Bayt-Laḥm ɣars ař ṭṭarf qaɛ ḍeffar x idurar n Ifrayim, zi senni i dd-usiɣ. Necc tuɣa uyureɣ ɣar 
Bayt-Laḥm di Yahuda, uca řexxu ggureɣ ɣar taddart n SIDI uca war da uřa d ijj ad ayi issidef ɣar 
taddart nnes,                     19     waxxa neccin ɣarneɣ řum d řeɛřef i yeɣyař nneɣ uřa d aɣrum d binu i necc, i 
tayya nnek u i uḥudri wenni iǧan ɣar imsexxaren nnek. War d aneɣ ixeṣṣ walu.”                     20     Xenni inna 
uwessar yarra-dd xas “Ad kik yiři řehna! Maca min i d ac iqqimen, aqa-t ɣari, mɣir ittxeṣṣa war 
tnusid deg wazzay.”       
              21     Netta issidef it ɣar taddart nnes, iwca řeɛřef i iɣyař u nitni ssirden iḍaren nsen ccin swin.      
              22     Di řweqt d ict řami ifarḥ wuř nsen, xzar, deɣya nnḍen-dd yeryazen n tendint i taddart, irya-
zen nni d ayt i war isekkʷin, uca ssqarqben di tewwart. Nitni ssiwřen ak-d uwessar, bab n tad-
dart, nnan “Suffeɣ-dd aryaz, wenni i dd yudfen ɣar taddart nnek, ɣar barra, neccin nexs aki-
des newḍa.”                     23     Aryaz, bab n taddart, iffeɣ-dd ɣarsen, inna asen “Lla, aytma, war tteggem ca 
tuɛɛefna. Řexxu, umi aryaz-a yudef ɣar taddart inu, ɣarwem ad teggem řefḍiḥet am tanita. 
                    24     Xzar, yeǧi d taɛzarect d tayya nnes ad ɣarwem tent ssuffɣeɣ. Sehwam tent u ggem akidsent 
min texsem, maca deg weryaz-a war tteggem řefḍiḥet am tanita.”       
              25     Maca iryazen war xsen ad ɣarsen sřan. Xenni iṭṭef aryaz tayya nnes, issuffeɣ itt-dd ɣarsen ɣar 
barra. Nitni uřyen xas, jeyyḥen tt ǧiřet tekmeř ɣars ař ateffu u nitni jjin tt ad tuyur ɣars ařami 
isbeḥ řḥař.       
              26     Umi d tarrez tuffut tusa-dd temɣart-a uca tewḍa ɣar tewwart n taddart n weryaz mani tuɣa 
iǧan sides nnes, ɣars ařami i dd-teffeɣ tfawt.                     27     Umi dd-ikkar sides ɣar tuffut, yarzem tiwwura n 
taddart uca iffeɣ ɣar barra ḥima ad iṭṭef abrid nnes, xzar, din i tewḍa temɣart, tayya nnes, ɣar 
tewwart n taddart s ifassen nnes x tnebdat.                     28     Netta inna as “Kkar bedd, neccin nexs ad nuyur!” 
Maca uřa d ijj war xas-dd yarri. Xenni issars itt x weɣyuř uca iṭṭef abrid ɣar wemcan n tzeddiɣt 
nnes.                    29     Umi yiweḍ netta ɣar taddart, iksi ijj n řmus, iṭṭef tayya nnes, iqess itt x tenɛac n tseqqar 
uca issekk itent ɣar marra jwayeh n Israyil.                     30     Uca imsar, aqa qaɛ wenni iẓrin aya, inna “Man aya 
ɛemmarṣ ɛad war imsar uřa war t neẓri zeg wass i di ffɣen ayt n Israyil zi Miṣra ɣars ař ass-a. 
Xemmem days, mcawarem ak-d wayawya uca inim awař n lḥukm!”       

      Amenɣi n ayt n Israyil ak-d teqbič n Binyamin        

    20     1       Xenni ffɣen marra ayt n Israyil uca tamesmunt, zi Dan ɣars ař Bi’r-Sabɛa uřa d tammurt 
n Jilɛad, tmun am ijj n weryaz ɣar SIDI di Miṣfa.                     2     Uca imdebbaren n marra řgens, uřa d n 

marra tiqebbař n Israyil ssbedden ixef nsen di tmesmunt n AREBBI, arebɛa-ařaf n yeryazen x 
iḍaren, marra iryazen inni izemmaren x ssif.                    3     Ayt n Binyamin sřin, aqa ayt n Israyil gaɛɛden ɣar 

Miṣfa. Ayt n Israyil nnan “Siwřem, mammec tzemmar ad temsar tuɛeffna-ya?”                     4     Aryaz Alawi, 
aryaz n temɣart ittwanɣen, yarra-dd xasen “Necc usiɣ-dd ak-d tayya inu zi Jibɛa tenni iǧan n 
Binyamin, ḥima ad ssenseɣ din.                     5     Uca imezdaɣ n Jibɛa nnqeřben xafi, nnḍen ayi-dd di ǧiřet i 
taddart, nwan ad ayi nɣen u ɣeṣben tayya inu ařami temmut.                     6     Xenni ksiɣ tayya inu, bḍiɣ tt d 
tiseqqar, ssekkeɣ tt ɣar marra jwayeh n temmurt n řwart n Israyil, minzi nitni ggin řefḍiḥet d 
tubuheřya di Israyil.                     7     Xzar, kenniw marra d ayt n Israyil. Arrem-dd kenniw x man aya s wawař 
d cwar!”       
              8     Uca ibedd řgens imun am ijj n weryaz, inna “Uřa d ijjen zzayneɣ war iggur ɣar tqiḍunt nnes 
u uřa d ijjen zzayneɣ war ittɛiqqib ɣar taddart nnes.                     9     Xenni řexxu, ammu i ɣa negg ak-d Jibɛa: 
ad xas neffeɣ ɛlaḥsab taqedduḥt!                     10     Ad narecceḥ zi marra tiqebbař n Israyil ɛecra n yeryazen zi 
mya u mya zeg wařef u ařef zi ɛecra-ařef, ḥima ad awyen řeɛweč i řgens, ḥima, xmi i dd ɣa yasen 
ɣar Jibɛa tenni iǧan n Binyamin, ad ggen akides ɛlaḥsab marra tubuheřya nni yegga di Israyil.”       
              11     Ammu munen marra iryazen n Israyil di tendint-a, tuɣa munen ak-d wayawya am ijj n weryaz. 
                    12     Uca sekkent tiqebbař n Israyil iryazen ɣar marra taqbič n Binyamin, nnan “Mana řefḍiḥet-a i 
ɣarwem imsaren?                     13     Wcem aneɣ-dd iryazen nni, inni d ayt i war isekkʷin nni iǧan di Jibɛa, ḥima 
ad ten nenneɣ uca ad iwamḥa min iǧan d aɛeffan zi Israyil.” Maca ayt n Binyamin war xsen ad 
sřen ɣar aytmatsen, ayt n Israyil.  17     
              14     Usin-dd ayt n Binyamin zi tneddam nsen ɣar Jibɛa munen, ḥima ad ffɣen ɣar umenɣi ak-d 
ayt n Israyil.                    15     Deg wass nni sedden ayt n Binyamin zi tneddam, setta u-ɛicrin-ařaf n yeryazen 
inni izemmaren x ssif, nhřa imezdaɣ n Jibɛa i zi sedden sebɛa-mya n yeryazen itwafarzen.                     16     Jar 
marra řgens-a aqa din sebɛa-mya n yeryazen twafarzen, i zi itwabelleɛ ufus nsen aẓeřmaḍ. Kuř 
ijj zzaysen izemmar ad iḥaka mliḥ aṭṭas s yeǧiy, war xeṭṭin.                     17     Uřa d iryazen n Israyil twased-
den. Nitni tuɣa-ten nhřa ayt n Binyamin di arebɛa-mya-ařaf n yeryazen inni izemmaren x ssif. 
Marra nitni d iryazen Iɛeskariyyen.       
              18     Kkaren ayt n Israyil uca ffɣen ɣar Bayt-Il, sseqsan AREBBI, nnan “Man wen zzayneɣ i ɣa iffɣen 
d amzwaru ɣar umenɣi ak-d ayt n Binyamin?” Uca SIDI inna “Amezwaru Yahuda.”                     19     Kkaren 
ayt n Israyil ɣar tuffut, wtin iqiḍan nsen ajemmaḍ i Jibɛa                     20     Ffɣen yeryazen n Israyil ɣar umenɣi 
ak-d Binyamin uca sedden yeryazen n Israyil ixef nsen qibač nsen i umenɣi ɣar Jibɛa.                    21     Xenni 
ffɣen-dd ayt n Binyamin zi Jibɛa uca ɣeḍřen di Israyil deg wass nni tnayen u-ɛicrin-ařaf n ye-
ryazen ɣar temmurt.       
              22     Maca řgens, iryazen n Israyil, ggin taryast, sedden ixef nsen ict n twařat nneḍnit i umenɣi 
ɣar mani tuɣa sedden ixef nsen deg wass amezwaru.                     23     Uca ayt n Israyil gaɛɛden, tuɣa run zzat 
i wudem n SIDI ař tameddit, u sseqsan “Ma ad ffɣeɣ ict n twařat nneḍnit ɣar umenɣi ak-d 
tarwa n uma Binyamin?” SIDI yarra-dd “Gaɛɛdem ḍidd i nnes i umenɣi!”                     24     Deg wass wiss tnayen 
qarrben-dd ayt n Israyil ɣar ayt n Binyamin                     25     uca iffeɣ Binyamin deg wass wiss tnayen zi Jibɛa 
maḥend ad kidsen immeřqa. Ɣeḍřen ɛawed tmenṭac-ařaf n yeryazen ɣar temmurt, inni tuɣa 
marra zemmaren x ssif.       
              26     Xas uca ffɣen marra ayt Israyil, řgens marra, uca iwḍen ɣar Bayt-Il, run. Qqimen dinni zzat 
i wudem n SIDI uca ẓummen deg wass nni ɣars ař tameddit uca ssbexxaren tiɣarṣa n wecmaḍ 
d tɣarṣa n řehna zzat i wudem n SIDI.                     27     Xenni sseqsan ayt n Israyil SIDI, minzi din, di Bayt-Il, 
tuɣa iǧa Ttabut n Řɛahd n AREBBI deg wussan nni.                     28     D Finaḥas, mmis n Aliɛazar, mmis n Ha-
run, ibedd deg wussan nni zzat i wudem nnes uca inna “Ma ad neffeɣ ict n twařat nneḍnit ɣar 
umenɣi ak-d ayt n uma Binyamin niɣ ad nesmeḥ?” SIDI yarradd “Ffɣem, maɣar tiwecca ad ten 
ggeɣ deg ufus nnek.”       
              29     Xas uca igga Israyil tixecfin ɣar marra iɣezdisen n Jibɛa                     30     u deg wass wiss třata gaɛɛden ayt n 
Israyil ḍidd i ayt n Binyamin. Sedden ixef nsen i umenɣi ak-d Jibɛa, am mammec tt ggin twařawin 

20:13 ‘war xsen ad sřen ɣar aytmatsen’ - s Tɛibranit ‘war xsen ad sřen ɣar tmijja n aytmatsen’. 

iɛdun.                     31     Xenni ffɣen ayt n Binyamin i umsagar ak-d ayt n Israyil u twasiggʷjen zi tendint uca, am 
mammec twařawin iɛdun, nɣin inni twassnuqqben x ibriden imeqqranen zeg inni ijj igaɛɛed ɣar 
Bayt-Il u wenneḍni ɣar Jibɛa, ɛřaḥař třatin n yeryazen n Israyil.                     32     Xenni nnan ayt n Binyamin 
“Aqa nitni twaɣeřben zzat i wudem nneɣ, am twařat tamezwarut.” Nnan ayt n Israyil “Ejj aneɣ 
ad narweř, ad ten nessiggʷej zi tendint ɣar ibriden imeqqranen.”                     33     Marra iryazen n Israyil kka-
ren zeg wemcan nsen u sedden ixef nsen i umenɣi ɣar Baɛl-Tamar. Di řweqt d ict usin-dd, inni zi 
Israyil i tuɣa di texceft, x ict n řɣefřet zeg wemcan nsen zeg ifri n Jibɛa.                     34     Ɛecra-ařaf n yeryazen 
itwafarzen zi marra Israyil usin-dd zeg urendad n Jibɛa u amenɣi idweř iwɛar. Nitni war ssinen, 
aqa ticti tḥart xasen.                     35     SIDI iwta ayt n Binyamin zzat i wudem n Israyil, ařami ayt n Israyil nɣin 
deg wass nni xemsa u-ɛicrin-ařaf u-mya n yeryazen inni izemmaren marra x ssif.                     36     Ẓrin ayt n 
Binyamin, nitni tuɣa twawten, minzi iryazen n Israyil wcin ttasiɛ i Ibinyaminiyyen, minzi nitni 
ttecřen x texceft nni tuɣa ggin ḍidd i Jibɛa.                    37     Inni i tuɣa innuffaren di texceft, qeǧqen ad ḥejmen 
x Jibɛa. Inni i tuɣa di texceft, ḥejmen u wtin marra tandint s řeqḍeɛ n ssif.                     38     Iryazen n Israyil 
tuɣa ggin awař ak-d yenni innuffaren di texceft, aqa nitni ad jjen aseynu ameqqran n ddexxan 
ad dd-igaɛɛed zi tendint.                    39     Xas uca nnqeřben iryazen n Israyil deg umenɣi. Binyamin tuɣa ibda 
ad ineɣ inni itwasnuqqben zi Israyil, ɛřaḥař třatin n yeryazen. Aqa nnan “Nitni twawten nican 
zzat i wudem nneɣ am deg umenɣi amezwaru.”                     40     Ibda useynu ameqqran ad dd-igaɛɛed am ijj 
n uqellij n ddexxan zi tendint. Umi ixzar Binyamin ɣar ḍeffar, aqa tandint marra tgaɛɛed am 
ddexxan ɣar ujenna.                     41     Xenni nnqeřben-dd iryazen n Israyil uca iryazen n Binyamin iwta iten 
unexřiɛ, minzi nitni ẓrin, aqa ticti taɛeffant tuɣa teřqef iten.                     42     Nitni nnqeřben ɣar řexřa zzat i 
wudem n ayt n Israyil. Amenɣi maca iḍfar iten minzi zi tneddam aqa din inni iggin di řwest nsen 
ict n tcarrigt n arrimet.                     43     Nitni nnḍen i ayt n Binyamin, ḍfaren ten břa qeṭṭu, ɛefsen xasen ɣars 
ař qibač n Jibɛa ɣar uɣezdis nnes manis dd-tneqqar tfuct.                     44     Wḍan tmenṭac-ařaf n yeryazen, 
marra nitni d iryazen imeḥḍen.                     45     Xenni nnqeřben, arewřen ɣar řexřa, ɣar teṣḍart n Rimmun. 
U x webrid ameqqran qḍan ɛawed x xemsa-ařaf n yeryazen. Ḍfaren ten ɣars ař Jidɛum, wtin 
zzaysen ařfayn n yeryazen s řmewt.                     46     Deg wass nni tuɣa marra inni iwḍan zi Binyamin di xemsa 
u-ɛicrin-ařaf n yeryazen nni zemmaren x ssif, marra nitni d iryazen imeḥḍen.       
              47     Setta-mya n yeryazen maca nnqeřben, arewřen ɣar řexřa, ɣar teṣḍart n Rimmun, uca nitni 
qqimen arebɛa n iyuren di teṣḍart n Rimmun.                     48     Uca ɛeqben ayt n Israyil ɣar ayt n Binyamin 
uca wtin ten marra s řeqḍeɛ n ssif, marra tandint ak-d řmař u ak-d marra min din ufin. Ammu 
abeɛda ssarɣen marra tineddam i ufin s tmessi.       

      Timɣarin i Binyamin        

    21     1       Ayt n Israyil tuɣa jjuǧen di Miṣfa uca nnan “Uřa d ijj zzayneɣ war itticc yeǧis i ayt n 
Binyamin d tamɣart.”                     2     Yusa-dd řgens ɣar Bayt-Il uca qqimen nitni dinni zzat i wudem n 

AREBBI ař tameddit. Nitni ssgaɛɛden tmijja nsen uca run s imeṭṭawen ittazzřen.                     3     Nnan “A SIDI, 
AREBBI n Israyil, mayemmi imsar uya di Israyil, aqa ass-a teqqim ict n teqbič n Israyil war tbin?”       
              4     Tiwecca nnes, imsar, aqa řgens ikkar zic uca bnan ijj n uɛalṭar, bexxaren xas tiɣarṣa n wecmaḍ 
d tɣarṣa n řehna.                    5     U ayt n Israyil nnan “Wi iqqimen zi marra tiqebbař n Israyil war i dd-igaɛɛden 
ɣar wegraw n řgens n SIDI?” Tuɣa ggin ict n tjaǧit ak-d wenni war i dd-igaɛɛden ɣar SIDI ɣar 
Miṣfa, nnan “Ad itwaneɣ nican!”                     6     Xas uca nedmen ayt n Israyil x umatsen Binyamin, nnan 
“Ass-a tetwaqess ict n teqbič zi Israyil.                     7     Mammec i ɣa negg di tmesřact n temɣarin i yeryazen n 
Binyamin nni iqqimen? Minzi neccin nejjuǧ ɣar SIDI war i d asen netticc ca yessitneɣ d tamɣart.” 
                    8     Nnan “Ma war dd-igaɛɛed ca n yijjen zi tqebbař n Israyil ɣar SIDI di Miṣfa?” Xzar, war dd-yusi 
uřa d ijjen zi Yabic di Jilɛad ɣar řmargeḥ n řɛeskar, ɣar wegraw n řgens,                     9     minzi řgens itwaḥseb, 
u xzar, zi Yabic di Jilɛad war din iǧi uřa d ijjen.       

              10     Xenni tessekk tmesmunt tenɛac-ařaf n yeryazen zeg inni d ayt n umenɣi qaɛ uca umuren 
ten, nnan “Gaɛɛdem, wtem imezdaɣ n Yabic di Jilɛad s řeqḍeɛ n ssif, uřa d timɣarin d iḥenjiren 
imeẓyanen.                     11     Ammu i ittxeṣṣa ad teggem: marra min iǧan d awtem d marra timɣarin tinni tuɣa 
iṭṭṣen ak-d weryaz, ad ten tḥarrmem i uteḥḥi.”       
              12     Nitni ufin jar imezdaɣ n Yabic di Jilɛad arebɛa-mya n tebřiɣin tinni d tiɛzariyyin, tinni tuɣa 
ɛad war ṭṭiṣent ak-d weryaz. Ina iwyen tent ɣar řmargeḥ n řɛeskar di Cilu di temmurt n Kenɛan. 
                    13     Xas uca tamesmunt tmun tessekk ireqqasen uca ssiwřen ak-d ayt n Binyamin inni iǧan ɣar 
teṣḍart n Rimmun, barrḥen asen s řehna.                     14     Di řweqt nni ɛeqben ayt n Binyamin uca wcin asen 
timɣarin tinni tuɣa jjin ddarent zi temɣarin n Yabic di Jilɛad, maca waxxa amenni, tuɣa war 
ten ttqeddin.       
              15     Xenni tuɣa řgens izziǧez as Binyamin, maɣar SIDI tuɣa igga ict n tazzit di tqebbař n Israyil. 
                    16     Uca imeqqranen n tmesmunt nnan “Mammec i ɣa negg di tmesřact n temɣarin i yeryazen n 
Binyamin nni iqqimen, minzi timɣarin twateḥhant zi Binyamin.”                     17     U nnan ɛawed “Tasɣart n 
yenni yarewřen aqa-tt i Binyamin. Itxeṣṣa war tmeḥḥi uřa d ict n teqbič zi Israyil.                    18     Maca nec-
cin war nzemmar ad asen newc timɣarin zi yessitneɣ, maɣar ayt n Israyil jjuǧen, nnan “Wenni 
iwcin tamɣart i Ibinyaminiyyen ad idweř itwanɛeř.”                     19     Xenni nnan nitni “Xẓar, zeg useggʷas ař 
aseggʷas aqa din řɛid n SIDI di Cilu. Řɛid itwagg sennej i Bayt-Il, ɣar ccarq n webrid ameqqran 
i ineddhen zi Bayt-Il ɣar Cakim, ɣar uɣezdis n ljanub n Lebuna.”                     20     U nitni ɛeřmen i ayt n Bi-
nyamin, nnan “Uyurem din uca wḍam u ḥḍam deg weḥwic n tzayart.                     21     Mařa xenni kenniw 
txezzarem u teẓrim, xmi i dd i ɣa ffɣent yessis n Cilu ḥima ad ceḍḥent, xenni ffɣem-dd zeg 
weḥwic n tzayart uca ejj ad iṭṭef kuř aryaz tamɣart nnes zi yessis n Cilu, u awarni as uyurem ɣar 
temmurt n Binyamin!                     22     Mařa xenni babatsent niɣ aytmatsent usin-dd ḥima ad cetcan, ad asen 
nini ‘Samḥem aneɣ, jjem ten, minzi deg umenɣi ak-d Yabic war nzemmar ad nawi i kuř aryaz 
tamɣart, u ɛawed kenniw war d asen tent tewcim ixef nwem, niɣ iři di řweqt-a ad daywem 
yiři d amarwas.’ ”                     23     Uca ammu i ggin ayt n Binyamin. Zi teɛzaryin iceṭṭḥen tinni iṭṭfen, ksin 
timɣarin ɛlaḥsab řqedd nsen uca ffɣen, ɛeqben ɣar tesɣart nsen uca ssbedden tineddam nsen, 
zedɣen daysent.       
              24     Di řweqt nni ffɣen-dd zi senni uřa d ayt n Israyil, kuř ijj yuyur ɣar teqbič nnes u ɣar familya 
nnes. Ffɣen zi senni, kuř ijjen yuyur ɣar tesɣart nnes.                     25     Deg wussan nni war tuɣi din ajeǧid di 
Israyil. Kuř ijj ittegg min iǧan nican di tiṭṭawin nnes.           

        RAƐUT    

  Alimalik d Naɛumi    

  1       1       Deg wussan, ařami tuɣa ḥeṭṭan řquḍat azref, imsar ijj n řaẓ di temmurt. S uyenni iffeɣ ijj 
n weryaz zi Baytlaḥm di Yahudiyya ḥima ad izdeɣ d abarrani deg iyyaren n Mu’ab, netta 

d temɣart nnes d tnayen n iḥenjiren nnes akides.                     2     Aryaz ttřaɣan as Alimalik, tamɣart nnes 
ttřaɣan as Naɛumi, d tnayen n iḥenjiren nnes ttřaɣan asen Maḥlun d Kilyun, nitni tuɣa-ten d ayt 
n Afrata zi Baytlaḥm di Yahudiyya. Nitni iwḍen ɣar iyyaren n Mu’ab, qqimen dinni.                     3     Alimalik, 
aryaz n Naɛumi, immut. Teqqim nettat ak-d tnayen n iḥenjiren nnes.                     4     Ina iwyen timɣarin n 
Mu’ab, isem n ict qqaren as Ɛurfa u isem n tenneḍni Raɛut, uca qqiment dinni řqedd n ɛřaḥař 
ɛecra n iseggʷusa.                     5     U tnayen nni, Maḥlun d Kilyun, mmuten řa d nitni. Teqqim Naɛumi weḥdes, 
břa tnayen n iḥenjiren nnes u břa aryaz nnes.  1     

      Aɛqeb n Naɛumi ak-d Raɛut                

        6     Uca teɛdeř ixef nnes ak-d tesřatin nnes, ḥima ad dd-dewřent zeg iyyaren n Mu’ab, maɣar net-
tat tuɣa tesřa aqa SIDI isřa i řgens nnes uca iwca asen aɣrum.                     7     S uyenni teffeɣ nettat ak-d tnay-
en n tesřatin nnes zeg wemcan mani tuɣa teqqim marra řweqt nni. Nitenti ruḥent deg webrid n 
arrwaḥ ɣar temmurt n Yahudiyya.                     8     Tenna Naɛumi i tnayen n tesřatin nnes “Areggʷḥent-idd, 
dewřent-idd, kuř icten ɣar taddart n yemmas! SIDI ad akent iwc tamexsiwt nnes icewwaren, 
am mammec tt teggint deg imettan u dayi.                     9     SIDI ad yejj ad tafent arraḥet, kuř icten di taddart 
n weryaz nnes!” Xenni tessudem itent uca nitenti ssgaɛɛdent tmijja nsent uca sɣuyyent.                     10     Uca 
nnant as “Neccin ggur ad dd-nedweř akidem ɣar řgens nnem!”                     11     Naɛumi tenna “Ɛeqbent-i-dd, 
a yessi! Mayemmi texsent akidi traḥent? Ma ɣari deg uɛeddis inu ɛad iḥenjiren nni izemmaren 
ad dewřen d iryazen i kennint?                     12     Ɛeqbent-i-dd, a yessi inu! Ruḥent, minzi necc wsareɣ maḥend 
ad ɣari yiři ɛad weryaz. Waxxa nniɣ ‘Necc ɣari ɛad asitem, wah, iři tameddit-a ad iřiɣ i ijj n we-
ryaz, wah, ad arweɣ iḥenjiren’,                     13     ma texsent ad trajant ař i ɣa mɣaren, ma texsent ad tmenɛent 
ixef nkent maḥend ad tdewřent i ijj n weryaz? Lla, a yessi! Aqa ameddur inu iffeɣ d amarzag 
xakent aṭṭas, maɣar iffeɣ-dd ufus n SIDI ḍidd ayi.                    14     Xenni ssgaɛɛdent timijjawin nsent uca arnint 
ɛad deg iɣuyyan uca Ɛurfa tessudem lallas, maca Raɛut teqqim teřṣeq days.      
              15     Tenna “Xẓar, tasřift nnem teddakkʷar ɣar řgens nnes u ɣar irebbiten nnes. Dweř, teḍfared 
tasřift nnem!”                     16     Raɛut tarra xas “War xafi tziyyar ḥima ad ayem semḥeɣ uca ad dd-dewřeɣ 
awarni i weɛrur nnem, minzi mani i ɣa tuyured cem, din i ɣa uyureɣ uřa d necc, d mani i ɣa 
tessensed, din i ɣa ssenseɣ uřa d necc, řgens nnem d řgens inu, d AREBBI nnem d AREBBI 
inu.                     17     Mani i ɣa temmted, din i ɣa mmteɣ uřa d necc u din i ɣa tetwaneḍřeɣ uřa d necc. Ad zzayi 
igg SIDI ammu u mahu, minzi mɣir řmewt i d ayi i ɣa ibḍan xam!”                     18     Ařami teẓra belli nettat 
tegga x tecři, war teqqim tessawař ɛad akides.       
              19     Ammu i yuyurent s tnayen idsent ařami iwḍent ɣar Baytlaḥm. Umi iwḍent ɣar Baytlaḥm, 
imsar, marra tandint tenneḥweř di ṭṭweɛ nsent uca nnant temɣarin “Ma d ta d Naɛumi?”                     20     Maca 
nettat tarra xasen tenna “War d ayi ttřaɣant Naɛumi ssa d tsawent, maca řaɣant ayi Mara, maɣar 
Amzemmar x kuřci igga dayi tarzugi d tameqqrant. 2                   21     Ffɣeɣ ccureɣ maca SIDI ijja ayi ad dd-
arekkʷḥeɣ s ifassen xwan. Mayemmi i d ayi ttřaɣant ɛad Naɛumi umi xafi iched SIDI u Amzem-
mar x kuřci igga ayi min iǧan d aɛeffan?”                     22     Ammu dd-teɛqeb Naɛumi ak-d Raɛut, tamu’abect, 

1:5 ‘hafi’ - ixs ad yini ‘nettat waha’. 
1:20 ‘Mara’ - man aya ixs ad yini ‘Tamarzagt’. 

tasřift nnes nni dd-idewřen akides zeg iyyaren n Mu’ab uca iwḍent ɣar Baytlaḥm ɣar ume-
zwaru n tmegra n temẓin.  3     

      Raɛut temsagar ak-d Buɛaz umi texdem deg iyyar    

  2       1       Naɛumi tuɣa ɣars ijjen itteɛna as i weryaz nnes, ijj n weryaz s waṭṭas n wagra, zi twacunt 
n Alimalik, ttřaɣan as Buɛaz.                     2     Tenna Raɛut tamu’abect i Naɛumi “Ejj ayi ad ffɣeɣ ɣar iyyar 

ad ssmuneɣ tidrin awarni i wenni i ɣa yafeɣ nniɛmet di tiṭṭawin nnes.” Uca nettat tarra xas 
“Uyur, yeǧi!”       
              3     Raɛut tuyur uca tusa-dd din, tessmuna awarni i yenni imejjaren. Uca imsar, tewḍa as-dd 
tesɣart n yeyyar n Buɛaz wenni zi twacunt n Alimalik.                     4     U xzar, yusa-dd Buɛaz zi Baytlaḥm, 
inna i yenni imejjaren “SIDI akidwem!” Nitni arrin-dd xas “SIDI ad cek ibarek!”                     5     Xenni inna Buɛaz 
i uḥudri nnes wenni tuɣa x yenni imejjaren “Umi tegga yeǧis tḥenjirt nni?”                     6     Aḥudri wenni tuɣa 
x yenni imejjaren, yarra-dd xas, inna “Nettat d tamu’abect i dd yusin ak-d Naɛumi zeg iyyaren n 
Mu’ab.                    7     Nettat tenna ‘Ejj ayi ad ssmuneɣ tidrin u ad yarweɣ tidrin ɣar tiqebbiḍin awarni i yenni 
imejjaren!’ Ammu tusa-dd uca teqqim zeg weffu n řḥař ɣars ař řexxu. Drus i teqqim di taddart.”       
              8     Buɛaz inna i Raɛut “Ma war d ayi tessḥessed, a yeǧi? War ggur ad třeqḍed uřa ɣar ijj n yeyyar 
nneḍni, war taggʷej zi ssa, maca qqim tudsed ɣar txeddamin inu.                     9     Tebbet tiṭṭawin nnem deg 
iyyar-a mani mejjaren uca tuyured awarni asen. Necc ɛeřmeɣ i iḥudriyyen inu, war cem ttḥidin. 
Mařa teffuded, tzemmared ad tuyured ɣar iqubac ad teswed zi min d yuymen iḥudriyyen.” 
                    10     Nettat tudar zzat i wudem nnes uca teɣnes ɣar temmurt, tenna as “Mayemmi ufiɣ nniɛmet 
di tiṭṭawin nnek, aqa cek tbedded akidi, waxxa necc maca d abarrani?”                     11     Buɛaz yarra-dd xas 
“Aqa nnan ayi nican marra min teggid i lallam awarni i řmewt n weryaz nnem, mammec teg-
gid tsemḥed di babam d yemmam d temmurt nnem mani txeřqed uca tuyured ɣar ijj n řgens 
wenni tuɣa war t tessined qbeř.                    12     Ad cem ixeǧeṣ SIDI n Israyil tasexxart nnem taṣebḥant i teggid 
uca ad am-dd tas řmunet teccur zi SIDI, AREBBI n Israyil, sadu ifriwen nnes i dd tusid maḥend 
ad dinni tedduřyed .”                     13     Nettat tenna “Ejj ayi ad afeɣ nniɛmet di tiṭṭawin nnek, a sidi inu, minzi 
tessfewwjed xafi, tessiwřed ɣar wuř n tesmeɣt nnek, waxxa necc war ǧiɣ amecnaw uřa d ict zi 
tsemɣin nnek.”       
              14     Ɣar řḥař n macca inna as Buɛaz “As-dd da uca ecc zeg weɣrum, sisen ařeqqʷuz nnem di řxeǧ!” 
Nettat teqqim zzat i icewwařen uca iwca as netta tiɣwawin, tecca tejjiwen, iceṭ xas ɛad.                     15     Ařami 
tekkar ḥima ad tessmun tidrin, iɛřem Buɛaz i iḥudriyyen nnes “Ejj itt ad tessmun jar tqebbiḍin 
u war tt tesseḥqaram ca!                     16     Ɣeḍřem as-dd cwayt cwayt zi tqebbiḍin uca jjem tt di tammurt, uca 
jjem tt ad tt tessmun, war tt tzawarem.”       
              17     Uca nettat tuɣa třeqqeḍ deg iyyar nni ɣars ař tameddit. Xenni tṣeffa min tuɣa teřqeḍ. Tuɣa 
ɛřaḥař řqedd n yijj n ifa n temẓin.                     18     Nettat tessmun it, tudef ɣar tendint uca teẓra lallas min 
tuɣa teřqeḍ. Tejbed ɛawed min tuɣa iceṭṭen zi macca tameqqrant uca tewca as t.                     19     Xenni lallas 
tesseqsa “Mani třeqḍed ass-a u mani txedmed? D amimun wenni tuɣa akidem ibedden!” Uca 
nettat tḥaja as i lallas wi i ɣar tuɣa texdem, tenna “Aryaz i ɣar xedmeɣ ass-a ttřaɣan as Buɛaz.” 
                    20     Xenni tenna Naɛumi i tesřift nnes “Lbaraka i SIDI wenni war ikkisen timexsiwt nnes icew-
waren zeg inni iddaren d yenni immuten!” Tenna as Naɛumi ɛawed “Aryaz nni zzayneɣ, netta d 
ijj zeg imefdiyyen nneɣ inni zemmaren ad sɣen afedday.”  4                   21     Raɛut, Tamu’abect, tenna “Netta inna 
ayi ɛad ‘Qim ɣar iḥudriyyen nni ɣari iǧan, ɣars ař i ɣa kemmřen ad ssmunen marra tamegra nni 
ɣari iǧan.’ ”                    22     Tenna Naɛumi i tesřift nnes Raɛut “Mliḥ, a yeǧi, mařa teffɣed cem ak-d txeddamin 
nnes, xenni war iǧi wi cem i ɣa ihewřen deg ijjar nneḍni.”                     23     Raɛut teqqim tudes i txeddamin n 

1:22 ‘timẓin’ - niɣ “caɛir” (الشعير). 
2:20 ‘amefdi’ - wenni izemmaren ad ifekk afday u ad idweř ɛawed ɣar twacunt i ɣar iǧa wefday d agra n zic.

Buɛaz ḥima ad tessmun tidrin ɣars ařami teqḍa tmegra n temẓin d tmegra n imendi uca teqqim 
tezdeɣ ɣar lallas.       

      Raɛut d Buɛaz x wendrar     

  3       1       Uca lallas Naɛumi tenna as “A yeǧi, ma tuɣa war ttexseɣ ad am afeɣ amcan i arraḥet ḥima 
ad tiřid mliḥ?                     2     Řexxu xenni, ma Buɛaz, mani wi i ɣar cem tuɣa jar txeddamin nnes, war iǧi d 

ijj itteɛna aneɣ? Xzar ass-a ɣar tmeddit, ad izzuzzar timẓin deg unedrar.  5                   3     Sird, dhen ixef nnem 
uca yarḍ taqendurt nnem, xenni hwa-dd ɣar unedrar! War sscan maca ixef nnem i weryaz ař i 
ɣa yiři icca iswa.                     4     Mařa iraḥ ad iṭṭes, ad tiři ad tafed amcan mani izzeř. Adef xenni din, tɛarrid x 
dduri x iḍaren nnes uca zzeř dinni! Netta ad am yini xenni, min ittxeṣṣa ad t tegged.”                    5     Uca tarra 
xas “Marra min d ayi teqqared, ad t ggeɣ.”       
              6     Nettat tehwa ɣar unendrar uca tegga amenni qaɛ min tuɣa d as tenna lallas.                     7     Ařami icca iswa 
Buɛaz, ifarḥ wuř nnes, ikkar yuyur, ḥima ad izzeř ɣar ṭṭarf n yijj n uɛurric n imendi. Xenni tusa-
dd břa řḥess, tɛarra x dduri ɣar iḍaren nnes uca tezzeř.                    8     Ɣar wezyen n ǧiřet innexřeɛ weryaz 
nni, ifafa, uca xzar, ict n temɣart tuɣa tezzeř ɣar iḍaren nnes.                     9     Netta inna “Min teɛnid cem?” 
Nettat tarra xas “Necc d Raɛut, tayya nnek. Egg maca afriw nnek x tayya nnek, maɣar cek d 
wenni izemmaren ad ayi ifdi umi cek d amefdi .”                     10     Uca inna netta “Tetwabarked cem zi SIDI, a 
yeǧi! Řexxu deg uneggar teggid tcuni ktar s min teggid deg umezwaru, maɣar cem war tuzziřed 
awarni i iɛezriyyen, imezřaḍ niɣ ayt n bu wagra.                     11     Řexxu, a yeǧi, war teggʷed ca! Marra min i ɣa 
tinid, ad am t ggeɣ, maɣar qaɛ wi da jar řeḥyuḍ issen, aqa cem d ict n temɣart temḥeḍ.                     12     Řexxu 
xenni, d tidett necc d ijj n umefdi, maca din ɛad ijj n umefdi nneḍni, wenni d am itteɛnan ktar 
xafi necc.                     13     Seɛdu ǧiřet-a da. Mařa imsar tiwecca di ṣṣbeḥ, netta ixs ad xam ifdi, mliḥ, xenni 
netta ad ifdi, maca mařa netta war ixs ad cem ifdi, xenni necc ad xam fdiɣ, s tidett xenni, am 
iddar SIDI. Qqim zzeř ař tiwecca.”       
              14     Ammu i teqqim tezzeř ɣar iḍaren nnes ɣars ař tiwecca uca qbeř mma izemmar ad twaẓaren, 
tekkar, maɣar netta inna “War tettiři tettwassnen, aqa ict n tmɣart tuɣa tusa-dd ɣar unedrar” 
                    15     Netta inna ɛawed “Ksi tacḍaḍt i zi třeḥḥfed, ṭṭef itt!” Uca netta iccur itt s setta n řmudat n 
temẓin uca issarbu tt xas. Xenni yudef ɣar tendint.       
              16     Tus-dd nettat ɣar lallas u tanita tesseqsa “Min teɛnid cem, a yeǧi?” Nettat tḥaja as marra min 
kis igga weryaz nni.  6                   17     Tenna “Setta n řmudat-a n temẓin iwca ayi ten, maɣar netta inna ‘Cem 
war teggʷured ca ɣar lallam s ifassen ixwan.’ ”                     18     Xenni tenna Naɛumi “Raja, a yeǧi, qqim da ař 
i ɣa tessned, mammec i ɣa teffeɣ tmesřact. Minzi aryaz nni war ittareyyiḥ ca mintra yessufeɣ 
tamesřact ɛad ass-a ɣar uneggar nnes.”       

      Buɛaz ifdi iyyar n Alimalik uca imřec ak-d Raɛut    

  4       1       Buɛaz igaɛɛed ɣar tewwart n tendint uca iqqim dinni. U xzar, iɛdu-dd umefdi, wenni xef 
tuɣa issiweř Buɛaz. Netta inna as “A cek, diha, as-dd ɣar ṭṭarf n webrid u teqqimed danita!” 

Yus-dd ɣar ṭṭarf n webrid uca iqqim.                    2     Yiwi-dd Buɛaz ɛecra n yeryazen zeg imɣaren n tendint, 
inna “Qimem-dd danita!” uca qqimen.                     3     Xenni inna i umefdi “Naɛumi tenni dd-iɛeqben zi 
temmurt n Mu’ab texs ad tezzenz takirat n yeyyar i tuɣa ɣar Alimalik.                     4     Necc xemmeɣ, xseɣ ad 
cek xas xebbareɣ uca ad ac iniɣ ‘Seɣ itt zzat n imezdaɣ u zzat n imɣaren n řgens. Mařa texsed ad 
tt tefdid, fdi tt u mařa war texsed ad tt tefdid, ini ayi t ḥima ad ssneɣ, minzi war da ḥed izemmar 
ad tt ifdi mɣir cek niɣ d necc u necc i iǧan awarni ac.’ ” Xenni inna netta “Necc ad tt fdiɣ.”      

3:2 ‘anedrar’ - niɣ ‘andrar’. 
3:16 ‘Min teɛnid cem, a yeǧi?’ - ixs ad yini ‘Mammec teǧid, a yeǧi?’ 

              5     Buɛaz yarni inna “Deg wass i di i ɣa tesɣed iyyar zeg ufus n Naɛumi, xenni ad tesɣed akides uřa 
d Raɛut, tamu’abect, tamɣart n wenni immuten, ḥima ad teḥḍid isem n umetti x tesɣart nnes n 
řwart.”                     6     Inna umefdi “Xenni necc war zemmareɣ ad tt xeǧeɣ, ḥima war ttḍiyyɛeɣ tasɣart inu. 
Fdi tt cek i yixef nnek min xafi maḥend ad tt fdiɣ, maɣar necc war zemmarɣ ad tt fdiɣ.”       
              7     Řami tuɣa zic řefdiyyet d ubeddeř n tsebbabt, aqa, ḥima ad tewced tamesřact zzat i wudem 
n marra Israyil, aqa aryaz ittekkes tsiřit nnes uca iwc itt i umqarreb nnes. D man aya tuɣa 
i cchadet di Israyil.                     8     Amefdi inna i Buɛaz “Seɣ it i yixef nnek!” Uca netta ikkes tasiřit nnes. 
                    9     Xenni Buɛaz inna i marra imɣaren u i marra řgens “Kenniw d řechud deg wass-a, aqa necc, 
marra min iǧan n Alimalik u marra min iǧan n Kilyun u n Maḥlun, sɣiɣ t zeg ufus n Naɛumi. 
                    10     Uřa d Raɛut, tamu’abect, tamɣart n Maḥlun, iwyeɣ tt d tamɣart ḥima ad iqqim isem n wenni 
immuten x tesɣart n řwart nnes maḥend isem n wenni immuten war ittekkes jar aytmac u 
jar řeḥyuḍ n wemcan. Deg wass-a aqa kenniw d řechud.”                     11     Marra řgens nni iǧan di tewwart 
n tendint d imɣaren nnan “Neccin d řechud! Iři SIDI ad yegg tamɣart nni i d ɣa yadfen taddart 
nnek am Raḥil d Liya, tinni zzaysent s tnayen tetwagg teddart n Israyil. Egg s cḍaret di Ifrata 
uca ad itwabarreḥ isem nnek di Baytlaḥm!  7                   12     Taddart nnek tegga am taddart n Faraṣ, wenni i 
dd-yurwen Tamar i Yahuda, zeg warra i d ac i ɣa iwc SIDI zi temɣart-a taḥrant.”       
              13     Buɛaz yiwi Raɛut uca nettat tedweř d tamɣart nnes uca yudef xas uca SIDI iwca as ad teksi s 
ddeyset uca turuw-dd ijj n uḥenjir.                     14     Uca nnant timɣarin i Naɛumi “Lbaraka i SIDI wenni war 
cem ijjin ass-a nnehřa ijj n umefdi. Iři ad itwabarreḥ isem nnes di Israyil!                    15     Ad ɣarwem yiři am 
wenni dd-issfaqen řeɛmar nnem uca ad cem iṣun x tewsar nnem, maɣar tasřift nnem, tenni 
cem ittexsen, turuw it-idd, aqa nettat teḥřa x sebɛa n iḥenjiren.”       
              16     Naɛumi teksi aḥenjir, tessars it x idmaren nnes u tedweř tessyam it.                     17     Tajjarin wcint as ijj 
n isem, nnant “I Naɛumi itwarwuw as-dd ijj n uḥenjir!” uca řaɣant as Ɛubid. Netta d babas n 
Yassa, babas n Dawud.      

      Řejdud n David                

        18     Ina d inni dd-itwarwen zi Fariṣ: Fariṣ ijja-dd Ḥiṣrun,                     19     Ḥiṣrun ijja-dd Ram, Ram ijja-dd 
Ɛamminadab,      
              20     Ɛamminadab ijja-dd Naḥcun, Naḥcun ijja-dd Salmun,       
              21     Salmun ijja-dd Buɛaz, Buɛaz ijja-dd Ɛubid,      
              22     Ɛubid ijja-dd Yassa d Yassa ijja-dd Dawud.         

4:11 ‘Raḥil d Liya’ - nitenti d timɣarin n Yaɛqub, 

        ADLIS AMEZWARU N ṢAMWIL     

  Taẓaǧit n Ḥanna    

  1        1       Tuɣa din ijj n weryaz zi Ramatayim-Ṣufim, zeg idurar n Ifrayim, qqaren as Ilqana, mmis 
n Yaruḥam, mmis n Alihu, mmis n Tuḥu, mmis n Ṣuf, ijj n weryaz zi Afrata.  1                   2     Netta tuɣa 

ɣars tnayen n temɣarin. Icten qqaren as Ḥanna u tenneḍnit qqaren as Faninna. Faninna tuɣa 
ɣars iḥenjiren, Ḥanna maca tuɣa war ɣars bu iḥenjiren.                     3     Aryaz-a tuɣa ittgaɛɛad-dd aseggʷas x 
useggʷas zi tendint nnes ḥima ad isjed di Cilu u ad iqeddem tiɣarṣa i SIDI n řɛeskarat. Dinni tuɣa 
tnayen n iḥenjiren n Ɛali, Ḥufni d Finaḥas. Nitni d ikehhanen n SIDI.       
              4     Deg wass řami dd-yiwi Ilqana taɣarṣt, imsar aqa iwca netta i temɣart nnes Faninna u i marra 
iḥenjiren nnes d tḥenjirin nnes, ict n tesɣart,  2                   5     maca i Ḥanna iwca as netta tnayen n tseqqar, 
maɣar netta tuɣa ittexs Ḥanna, waxxa SIDI tuɣa ibelleɛ as řemřawřet.                     6     Uřa d taɣrimt nnes tuɣa 
tessehřec itt aṭṭas maḥend ad tt teyzem, minzi SIDI tuɣa ibelleɛ as řemřawřet.       
              7     Ammu i t igga netta aseggʷas x useggʷas. Uca meřmi mma nettat tettgaɛɛed ɣar taddart n 
SIDI, tessehǧac itt Faninna u nettat tru, war tecci walu.                     8     Xenni inna aryaz nnes Ilqana “Ḥanna, 
mayemmi tettrud cem, mayemmi war tetted ca u mayemmi uř nnem icḍen? Ma necc war i d 
am cniɣ x ɛecra n iḥenjiren?”       
              9     Awarni umi tecca u teswa di Cilu, tekkar Ḥanna. Tuɣa akehhan Ɛali iqqim x ict n řkursi ɣar 
ṭṭarf n tewwart n zzawect n SIDI.                     10     Tuɣa řeɛmar nnes yarzeg, teẓẓuǧ ɣar SIDI uca tru aṭṭas. 
                    11     Nettat tewca ijj n lwaɛd, tenna “A, SIDI n řɛeskarat, mařa cek texzared s tidett ɣar řemḥayen 
n tayya nnek u txarrṣed dayi u war tettettud tayya nnek u ad tewced i tayya nnek ijj n uḥenjir d 
awtem, xenni ad t wceɣ i SIDI min i ɣa ikk iddar uca uřa d ijj n řmus war ittḥeffi i uzeǧif nnes.” 
 3                   12     Umi tekka aṭṭas tettẓaǧa zzat i wudem n SIDI, imsar, aqa Ɛali iḥḍa aqemmum nnes.                     13     Tuɣa 
Ḥanna tessiweř deg wuř nnes, iyencicen nnes ttenhezzan waha, maca tmijja nnes tuɣa war 
tetwaseř. Ɛali ittɣiř as tescar.                     14     Inna as Ɛali “Mecḥař ɛad i ɣa teqqimed tescared? Kkes xam binu 
nnem!”                     15     Ḥanna tarra xas, tenna ‘Lla, sidi, necc d ict n temɣart s yijj n buḥbeř icḍen. Necc war 
swiɣ binu uřa d ccrab, maca necc farrɣeɣ uř inu zzat i wudem n SIDI.                     16     War ḥesseb ca tayya 
nnek d ict n tyeǧit i war tsekkʷi, maɣar ař řexxu ssiwřeɣ waha zi řhemm inu ameqqran u zi 
tiqqest n wuř inu.”                     17     Ɛali yarra-dd xas, inna “Uyur di řehna uca AREBBI n Israyil ad am iwc 
min zzayes tettared.”                     18     Xenni nettat tenna “Iři ad taf tayya nnek d aḥinni zzat i tiṭṭawin nnek!” 
Xenni tuyur temɣart abrid nnes, nettat tecca u tuɣa aɣembub nnes war icḍin ɛad.                     19     Ɣar tuffut 
n ṣṣbeḥ kkaren zic uca uḍaren zzat i wudem n SIDI uca ɛeqben ɣar taddart nsen di Rama.Tuɣa 
Ilqana iṭṭeṣ ak-d Ḥanna, tamɣart nnes, uca SIDI ixarreṣ days.       

      Ṣamwil, mmis n Ḥanna d Ilqana                

        20     Umi iqfeř řḥař, imsar, aqa Ḥanna teksi s ddeyset uca turuw-dd ijj n uḥenjir. Tegga as Ṣamwil, 
umi nettat tenna “Maɣar necc ttareɣ t zi SIDI.”                     21     Uca aryaz nni, Ilqana, igaɛɛed ɛawed ak-d marra 
inni n taddart nnes, ḥima ad yawi taɣarṣt n useggʷas d tɣarṣt n lwaɛd i SIDI.                     22     Maca Ḥanna war 
kidsen tgaɛɛed ca, maca tenna i weryaz nnes “Xmi i d as i ɣa kkseɣ uḍuḍ i useymi, xenni ad t-
idd awyeɣ din zzat i wudem n SIDI u netta ad iqqim dinni i řebda.”                     23     Aryaz nnes, Ilqana, inna 
as “Egg min tettwařid mliḥ di tiṭṭawin nnem. Qqim da di taddart ɣars ař d as i ɣa tekksed uḍuḍ. 

1:1 ‘Afrata’ - isem nneḍni i tendint n Bayt-Laḥm. 
1:4 ‘ict n tesɣart’ - s Tɛibranit ‘tiseqqar’. 
1:11 ‘aḥenjir’ - s Tɛibranit ‘zzariɛet’. ‘min ɣa yekk iddar’ - s Tɛibranit ‘marra ussan n tudart nnes.’ 

Iři ad iqfeř SIDI awař nnes!” Ammu i teqqim temɣart di taddart uca tessuḍeḍ aḥenjir nnes ɣars 
ařami i d as tekkes uḍuḍ.                     24     Awarni řami i d as tekkes uḍuḍ, tiwyi t akides ak-d třata n imwan d 
ijj ‘ifa’ n waren d ict n txancet n binu. Nettat tiwyi t ɣar taddart n SIDI di Cilu. Tuɣa-t aḥenjir 
ɛad d ameẓyan.                     25     Nitni ɣarṣen i umwa uca iwyen aḥenjir ɣar Ɛali.                     26     Nettat tenna “A, sidi inu, s 
tidett am iddar řeɛmar nnek, a sidi inu, necc d tamɣart nni tuɣa i da ibedden ɣar uɣezdis nnek, 
ḥima ad ẓẓaǧeɣ ɣar SIDI.                     27     Necc ttareɣ aḥenjir-a u SIDI isřa i tutra inu nni zzayes ttareɣ.”                     28     X 
uyenni aqa sellmeɣ t i SIDI marra ussan min i ɣa ikk iddar. Aqa itwattar zi SIDI.” Uca netta yuḍar 
din zzat i wudem n SIDI.       

      Izři n Hanna i usemɣar n Arebbi    

  2       1       Xenni teẓẓuǧ Ḥanna, tenna 

“Uř inu iccur s řefraḥet x SIDI. 
Icc inu itwassgaɛɛed zi SIDI. 
Aqemmum inu yarzem d arzam x řɛedyan inu, 
maɣar necc farḥeɣ x usenjem nnek.       
              2     Uřa d ijj mma d amqeddes am SIDI, 
maɣar war din iǧi ḥed mɣir cek 
u war din teǧi teṣḍart am AREBBI nneɣ.       
              3     War tarennim tessawařem ammu s nnfaxet, 
war dd-tteffeɣ uřa d ca n tuffet n wawař zeg uqemmum nwem, 
maɣar SIDI d ijj n AREBBI issen marra u timegga nnes twaweznent.       
              4     Řqews n ayt bu-teɣruḍt itwarza, 
maca inni inqarḍen twaḥezzmen s jjhed.       
              5     Inni ijjiwnen arehnen ixef nsen i weɣrum, 
maca inni iǧuẓen, war qqimen ɛad ǧuzen. 
Tenni war ittirwen ad as mmewcen sebɛa n iḥenjiren, 
maca tenni i ɣar iǧa ubarru n iḥenjiren, tisřaw.      
              6     AREBBI ineqq u itticc tudart. 
Netta isshekkʷwa ɣar řaxart u issgaɛɛad-dd ssenni.       
              7     SIDI ittarra ijj d amezřuḍ u ijj nneḍni yarra it d bu-agra, 
isshekkʷa u dd-issgaɛɛad.       
              8     Amuqřiř issekkar it zi tɛejjajt uca řmeskin ijebd it-idd zeg wefraḍ 
maḥend ad t issɣim ɣar tarwa n taṣiřet 
u maḥend ad ten ssecnen ijj n řkursi n řɛezz. 
minzi ipilaren n temmurt iǧan n SIDI 
u netta issbedd xasen ddunit.       
              9     Netta i issřeqqan x iṣuraf n iṣdiqen nnes, 
maca iɛeffanen ad twassbekmen di taǧest, 
minzi aryaz war ittiři ca d bu teɣruḍt zi tzemmar n yixef nnes.       
              10     Wenni ittemcubbucen ak-d SIDI, ad itwarbez. 
Ad xasen isshemhem deg ujenna. 
SIDI ad iḥkem tineggura n ddunit. 
Ad iwc tizemmar i ujeǧid 
uca ad issgaɛɛed icc n lmasiḥ nnes.”       

      Iḥenjiren n Ɛali                

        11     Iɛqeb Ilqana ɛawed ɣar taddart nnes ɣar Rama, maca aḥenjir isexxar i SIDI zzat i wudem n uke-
hhan Ɛali.                     12     Maca tarwa n Ɛali tuɣa d ayt i war isekkʷin. Nitni war ssinen ca SIDI.                     13     Ikehhanen 
nnumen ad ggen ak-d řgens ammu. Mařa yiwi ijj n weryaz ict n tɣarṣt, xenni, umi tuɣa ittnenna 
weysum, yusa-dd ijj n uḥudri n ikehhanen ak-d ict n furcita n třata n icukḍan deg ufus                     14     u netta 
ijju tt di řburmet niɣ deg uṭenjir niɣ di marmita niɣ di teydurt u marra min i ɣa teksi furcita, 
iksi t ukehhan i ixef nnes. Ammu i t ggin ɣar marra ayt n Israyil inni i dd-yusin ɣar Cilu.                     15     Ammu 
ɛawed, qbeř mma i ɣa bexxaren tadunt, yusa-dd ijj n uḥudri n ikehhanen, inna i weryaz nni 
dd-iwyen taɣarṣt “Ewc ayi aysum ḥima ad t qřiɣ i ukehhan, minzi netta war xak iksi ca aysum 
itwanennan, maca mɣir aziza.”  4                   16     Mařa yarra-dd xas weryaz “Amezwar ittxeṣṣa ad sscemḍen 
tadunt marra, xenni ksi min ixs wuř nnek i yixef nnek,” xenni inna as “Lla, ittxeṣṣa ad t tewced 
řexxu, mařa lla, ad t ksiɣ s uɣiř.”                     17     Ddenb n iḥudriyyen tuɣa imɣar aṭṭas zzat i wudem n SIDI, 
maɣar iryazen sseḥqaren tawhibt n řɣiǧet n SIDI.       

              18     Ṣamwil tuɣa ittsexxar zzat i wudem n SIDI. Netta d ijj n uḥenjir iḥezzmen s yijj n upalṭu 
n ukehhan n řeqṭen.                     19     Yemmas tegga as ijj n useřham uca tettawyi as t-idd zeg useggʷas ɣar 
useggʷas, xmi tgaɛɛad ak-d weryaz nnes ḥima ad tawi din taɣarṣt n kuř aseggʷas.                     20     Ibarek Ɛali 
Ilqana d temɣart nnes, inna “Iři ad ac iwc SIDI zi temɣart-a ijj n uḥenjir deg wemcan n uḥenjir 
i tettar nettat zi SIDI.” Uca nitni ɛeqben ɣar wemcan n tzeddiɣt nnes.  5                   21     SIDI maca ixzar ɣar 
Ḥanna u nettat teksi s ddeyset uca turuw-dd třata n iḥenjiren d tnayen n tḥenjirin, am tuɣa 
imeqqar Ṣamwil ɣar SIDI.       
              22     Maca Ɛali idweř iwsar aṭṭas. Netta isřa x marra min ggin iḥenjiren nnes i marra Israyil uca 
isřa ɛawed aqa nitni ṭṭṣen ak-d temɣarin i tuɣa ittsexxaren ɣar tewwart n Uqiḍun n Umsagar. 
                    23     Netta inna asen “Mayemmi teggem aya ammu, ařami i ttesřiɣ zi marra řgens-a x tmegga 
nwem tiɛeffanin?                     24     Lla, a iḥenjiren inu, aya war iǧi d ijj n řexbar iḥřa i sřiɣ. Kenniw tettarram 
řgens-a n SIDI ad iwḍa di xeṭṭu.                     25     Mařa ijj n bnadem ixḍa ak-d ijj bnadem nneḍni, xenni ad xas 
iḥkem AREBBI, maca mařa ijj n bnadem ad ixḍa x SIDI, wi i xas i ɣa iwten?” Maca nitni war sřin 
ca ɣar babatsen, maɣar SIDI tuɣa ixs ad ten ineɣ.  6                   26     Ṣamwil ameẓyan tuɣa imeqqar uca yarni 
ittas-dd x řxaḍar i SIDI uřa ɣar iwdan.       

      Nnubuwa x Ɛali d taddart nnes                

        27     Uca yusa-dd ijj n weryaz n SIDI ɣar Ɛali, inna as “Ammu i iqqar SIDI ‘Ma war dd-ssecneɣ ixef 
inu nican i taddart n babac, umi ten tuɣa di Miṣra, di taddart n Firɛun?       
              28     Necc farzeɣ t zi marra tiqebbař n Israyil d akehhan i necc maḥend ad igaɛɛed ɣar uɛalṭar inu 
ḥima ad din issarɣ řebxur u maḥend ad yarḍ apalṭu n ukehhan zzat i wudem inu u necc wciɣ 
ɛawed i taddart n babac marra tiɣarṣa n tmessi n ayt n Israyil.                     29     Mayemmi tɛeffsem kenniw x 
tɣarṣt inu d tewhibt n řɣiǧet i umureɣ di tzeddiɣt inu u mayemmi tetweqqared iḥenjiren nnek 
aṭṭas xafi umi tmesřem kenniw ixef nwem s mummu n marra tiwhibin n řɣiǧet n řgens inu Is-
rayil?                     30     X uyenni iqqar SIDI, AREBBI n Israyil, ‘Necc nniɣ nican: Taddart nnek d taddart n babac 
ad uyurent zzat i wudem inu i řebda’, maca řexxu iqqar SIDI ‘Aya aqa iggʷej xafi, maɣar inni i 
d ayi itweqqaren, ad ten weqqareɣ, inni maca i d ayi isseḥqaran, ad twaḥesben d imuqřiřen.’ 
                    31     Xzar ad asen wussan, ad qeḍɛeɣ aɣiř nnek d uɣiř n taddart n babac ařami war ittiři ɛad d 
awessar di taddart nnek.                     32     Cek ad texzared ijj n weɣrim n tzeddiɣt s marra tcuni i ittegg netta 
i Israyil uca ɛemmarṣ ad yiři ca n uwessar di taddart nnek ɛad, marra ussan.                     33     Uca kuř aryaz 

2:15 ‘aziza’ - niɣ ‘war ittwanennin’. 
2:20 ‘ijj n uḥenjir’ - s Tɛibranit ‘ict n zzariɛet’. ‘deg wemcan n uḥenjir’ - s Tɛibranit ‘deg wemcan n tutra’. 
2:25 ‘ɣar babatsen’ - s Tɛibranit ‘ɣar tmijja n babatsen’. 

zzayek, wenni war qeṭṭɛeɣ ca x uɛalṭar inu, ad issiḥeř tiṭṭawin nnek u ad iqqes i řeɛmar nnek u 
marra tyumi n taddart nnek ad mmten d iryazen.       
              34     D ta i d ak i ɣa yiřin d řeɛřamet, tenni i dd ɣa tas x tnayen n iḥenjiren nnek, Ḥufni d Finaḥas: 
ad mten deg ijj n wass.                     35     Necc maca ad ggeɣ i ixef inu ijj n ukehhan d amtiqqi. Netta ad igg 
ɛlaḥsab uř d řeɛmar inu. Necc ad as ssbeddeɣ ict n taddart temten uca netta ad yuyur řebda 
zzat i wudem n lmasiḥ inu.                     36     Uca ad imsar, belli marra wi i ɣa iqqimen n taddart nnek, ad dd-
yas ad as yaḍar i ict n tuqiyyat n nnuqart niɣ i ijj n tecnift n weɣrum, ad yini ‘Arni ayi mɣir i 
ict n řxedmet n tsexxart n ikehhanen, maḥend ad ɣari yiři ijj n uřeqqim n weɣrum i macca.’ ”       

      Tařaɣit n Ṣamwil    

  3       1       Ṣamwil ameẓyan tuɣa ittsexxar i SIDI zzat i wudem n Ɛali. Deg wussan nni tuɣa awař n SIDI 
iqqiǧet. War tuɣi tetteffeɣ ca n tmeẓra.                     2     Ijj n wass, umi Ɛali iṭṭeṣ deg wemcan nnes u tiṭṭawin 

nnes tuɣa dewřent arxunt u netta tuɣa war izemmar ad itwařa,       
              3     uca uřa d Ṣamwil tuɣa iṭṭeṣ, imsar qbeř mma ixsi řefnar n AREBBI di zzawect n SIDI mani iǧa 
Ttabut n AREBBI,                     4     aqa SIDI iřaɣa i Ṣamwil u netta yarra-dd xas “Necc aqa-yi da!”                     5     Yuyur netta 
ɣar Ɛali, inna “Danita i ǧiɣ, cek třaɣid ayi-dd.” Maca netta inna “Necc war xak-dd řaɣiɣ ca, ɛqeb, 
ad tezzřed!” Uca iɛqeb, izzeř.       
              6     Xenni SIDI iřaɣa i Ṣamwil twařat nneḍnit uca ikkar-dd Ṣamwil, yuyur ɣar Ɛali, inna “Necc 
aqa-yi da, minzi cek třaɣid ayi-dd.” Yarra xas netta “Necc war xak-dd řaɣiɣ ca, mmi, ɛqeb, ad 
tezzřed!”                     7     Ṣamwil ɛad war issin SIDI u awař n SIDI tuɣa ɛad war d as itwassargeb.       
              8     Xenni iřaɣa SIDI i Ṣamwil ɛawed i twařat wiss třata u netta ikkar-dd, yuyur ɣar Ɛali, inna “Necc 
aqa-yi da, cek třaɣid ayi-dd.” Xenni iḥekkar Ɛali, aqa SIDI tuɣa iřaɣa x uḥenjir                     9     uca Ɛali inna 
i Ṣamwil “Ruḥ, ad teṭṭṣed! Mařa netta iřaɣa ac-dd ɛawed, xenni arr xas “Siweř, SIDI, maɣar 
amsexxar nnek ittesřa!” Uca iɛqeb Ṣamwil, izzeř deg wemcan nnes.      
              10     Xenni yusa-dd SIDI uca ibedd din uca iřaɣa am twařawin nneḍni. “Ṣamwil, Ṣamwil!” Uca inna 
Ṣamwil “Siweř, maɣar amsexxar nnek ittesřa!”                     11     SIDI inna i Ṣamwil “Xẓar, necc ad ggeɣ ca di 
Israyil ařami marra wi xas i ɣa isřen, tnayen n imezzuɣen nnes ad ṭneṭnen.                     12     Deg wass nni ad 
qefřeɣ marra i Ɛali, zeg umezwaru ɣars ař aneggaru, min zi ssiwřeɣ x taddart nnes.                     13     Minzi necc 
ɛeřmeɣ as, aqa necc ad ḥekmeɣ taddart nnes i řebda x řmuɛṣiyyet min xef issen, minzi řami 
ssiwḍen iḥenjiren nnes nneɛřet x yixef nsen, netta war ten iṭṭif ca.                     14     X uyenni necc jjuǧeɣ i tad-
dart n Ɛali “War tetwafdi řmuɛṣiyyet n taddart n Ɛali i řebda s tɣarṣt uřa s tewhibt n řɣiǧet!’ ”       
              15     Ṣamwil iqqim izzeř ař ṣṣbeḥ, xenni yarzem netta tiwwura n taddart n SIDI. Ṣamwil iggʷed 
maca ad iḥaja timeẓra i Ɛali.                     16     Xenni iřaɣa Ɛali x Ṣamwil, inna “Ṣamwil, mmi!” Netta yarra-dd 
xas “Necc aqa-yi da!”                     17     Xenni netta inna “Man awař i d ac inna? Ttzawgeɣ cek, war xafi snuf-
far! Ejj ad ac igg AREBBI ammu niɣ mahu, mařa cek tessnuffared xafi ijj n wawař waha zi marra 
awařen i kidek issiweř netta.”                     18     Uca iḥaja as Ṣamwil marra awařen u war xas ten iffar. Xas uca 
inna Ɛali “Aqa-t d SIDI, izemmar netta ad igg min iǧan nican di tiṭṭawin nnes!”       
              19     Ṣamwil tuɣa imeqqar u SIDI tuɣa-t akides u war ijji uřa d ijjen zi marra awařen nnes ad 
wḍan ɣar temmurt.                     20     Marra Israyil, zi Dan ɣars ař Bi’r-Sabɛa, tuɣa itwařa aqa Ṣamwil tuɣa 
itwařeqqem d anabi n SIDI.                     21     SIDI iqqim ad dd-iḍhar di Cilu, minzi SIDI issargeb ixef nnes i 
Ṣamwil di Cilu s wawař n SIDI.       

      Ttabut n SIDI itwaṭṭef zeg Ifilisṭiniyyen    

  4       1       Awař n Ṣamwil yiweḍ ɣar marra Israyil uca iffeɣ Israyil ɣar umenɣi ak-d Ifilisṭiniyyen. Nitni 
wtin iqiḍan nsen ɣar Abin-Haɛizir, maca Ifilisṭiniyyen wtin iqiḍan nsen ɣar Afiq. 7                   2     Ifilisṭiniyyen 

sedden ixef nsen i umenɣi ak-d Israyil uca umi imeyyeř umenɣi da d diha, itwaɣelleb Israyil zzat 
i wudem n Ifilisṭiniyyen uca nitni nɣin ɛřaḥař arebɛa-ařaf n yeryazen zi řeṣfuf n řɛeskar deg 
wazzay n umenɣi.                     3     Umi iɛqeb řgens ɣar řmargeḥ n txuzan, nnan imɣaren n Israyil “Mayemmi 
i d aneɣ iwta SIDI ass-a zzat i wudem n Ifilisṭiniyyen? Ejj aneɣ ad neksi Ttabut n SIDI di Cilu, 
ad dd-yas di řwest nneɣ, ḥima ad aneɣ tfekk zeg ufus n řɛedyan nneɣ.”                     4     Řgens issekk iryazen 
ɣar Cilu, iwyen-dd zi senni Ttabut n Řɛahd n SIDI n řɛeskarat, wenni izeddɣen jar ixiruben, uca 
xzar, tnayen n iḥenjiren n Ɛali, Ḥufni d Finaḥas, aqa-ten dinni ak-d Ttabut n Řɛahd n AREBBI. 
 8                   5     Umi dd-yusa Ttabut n Řɛahd n SIDI ɣar řmargeḥ n txuzan, imsar, aqa marra Israyil isřiwřew s 
yijj n usřiwřew s jjhed, ařami tarjijj temmurt.       
              6     Umi sřan Ifilisṭiniyyen i řḥess n usřiwřew, nnan “Mana řḥess n usřiwřew-a ijehden di řmargeḥ 
n txuzan n Iɛibraniyyen?” Uca nitni fehmen, aqa Ttabut n SIDI yusa-dd di řmargeḥ.                     7     Ggʷeden 
Ifilisṭiniyyen aṭṭas, maɣar nitni nnan “AREBBI yusa-dd ɣarsen ɣar řmargeḥ n txuzan.” Uca nnan 
“Ayyaw xaneɣ, maɣar aya ammu ɛemmarṣ war tuɣi imsar!                     8     Axeyyeb i neccin, man wen i d aneɣ 
i ɣa ifekken zeg ufus n irebbiten ijehden? Ina d irebbiten i iwtin Imiṣriyyen s marra jjrayeḥ 
di řexřa?                     9     Iřim tmeḥḍem u iřim d iryazen, kenniw Ifilisṭiniyyen, maḥend war tettsexxarem i 
Iɛibraniyyen, am mammec nitni i ɣarwem sexxaren. Iřim d iryazen u menɣem!”                     10     Uca ffɣen 
Ifilisṭiniyyen ɣar umenɣi u itwaɣřeb Israyil. Arewřen nitni, kuř ijj ɣar uqiḍun nnes. Tuɣa d ict n 
taxessart d tameqqrant aṭṭas, ařami wḍan ṭřatin-ařaf n yeryazen x iḍaren zi Israyil.                     11     Ttabut n 
AREBBI itwaḥewwes u tnayen n iḥenjiren n Ɛali, Ḥufni d Finaḥas, mmuten.       
              12     Xenni yuẓẓeř ijj n Ubinyamini zeg wazzay n umenɣi, yiweḍ ɣar Cilu deg wass nni simant nnes 
s warruḍ icarreg uca ucař tuɣa x uzeǧif nnes.                     13     Řami yiweḍ netta, iqqim Ɛali x řkursi nnes ɣar 
tma n webrid, iqceɛ, minzi uř nnes tuɣa ittarjijji zi ssibbet n Ttabut n AREBBI. Umi dd-yusa 
weryaz maḥend ad t iḥaja di tendint, tesɣuyy tendint marra                     14     Umi isřa Ɛali řḥess n usɣuyyi, 
inna “Mana řḥess n řharaj-a?” Xenni iqeǧeq weryaz uca yusa-dd, iḥaja t i Ɛali.                     15     Ɛali tuɣa ɣars 
tmenya u-tesɛin n iseggʷusa uca tiṭṭawin nnes tuɣa dewřent arxunt, ařami war itwiři ɛad.       
              16     Aryaz inna i Ɛali “Necc usiɣ-dd zeg wazzay n umenɣi. Ass-a arewřeɣ zi řeṣfuf n řɛeskar.” Xenni 
inna netta “Min imsaren, a mmi?”                     17     Areqqas yarra-dd xas, inna “Israyil yarweř zzat i wudem 
n Ifilisṭiniyyen u řgens igga ict n txessart d tameqqrant aṭṭas. Uřa d tnayen n iḥenjiren nnek, 
Ḥufni d Finaḥas, twanɣen u Ttabut n AREBBI itwaḥewwes.”                     18     Umi netta yidar Ttabut n AREBBI, 
imsar, aqa Ɛali iwḍa ɣar ḍeffar zi řkursi zzat i tewwart. Netta yarrez zeg iri uca iffeɣ as buḥbeř, 
maɣar aryaz tuɣa iwsar u idqeř. Netta tuɣa d řqaḍi x Israyil arebɛin n iseggʷusa.                     19     Tasřit nnes, 
tamɣart n mmis Finaḥas, tuɣa teksi s ddeyset, tuɣa ggur ad taruw. Umi nettat tesřa, aqa Ttabut 
n AREBBI itwaḥewwes d ɛemmis tuɣa immut uřa d aryaz nnes, xenni tekmummec uca turuw-
dd aḥenjir nnes, minzi tuɣa imneɛ itt řeḥřiq n tarwa.                     20     Umi dd-tiweḍ řweqt n řmewt, nnant 
temɣarin tinni ɣars ibedden “War tteggʷed ca, cem turwed-dd ijj n uḥenjir.” Maca nettat war 
xasent tarri ca u uř nnes war tḥekkar.                     21     Nettat tegga as i uḥenjir ‘Ikabud’, inna “Itwakkes uɛuǧi 
zi Israyil”, minzi itwaḥewwes Ttabut n SIDI uca tegga as ammu uřa di ssibbet n uḍekkʷař nnes 
d weryaz nnes.                     22     Nettat tenna “Itwakkes uɛuǧi zi Israyil, maɣar Ttabut n SIDI itwaḥewwes.”       

4:1 ‘Abin-Haɛizir’ - isem wanita ixs ad yini ‘aẓru n uɛawen’. 
4:4 ‘ixirubin’ - ijj n lmarka n lmalakat. 

      Ttabut di temmrut n Ifilisṭiniyyen    

  5       1       Ifilisṭiniyyen ksin Ttabut n AREBBI uca iwyen tt ɣar Abin-Haɛizir ɣar Acdud.                     2     Ifilisṭiniyyen 
ksin Ttabut n AREBBI uca ssiwḍen t di taddart n Dajun uca ssarsen t x uɣezdis n Dajun.                    3     Tiwecca 

nnes umi imezdaɣ n Acdud kkaren zic, Dajun tuɣa iwḍa x uɣembub nnes x temmurt zzat i Ttabut 
n SIDI. Ksin nitni Dajun, ssbedden t ɛawed deg wemcan nnes.                     4     Tiwecca nnes umi dd-kkaren 
nitni zic ɛawed, xzar, Dajun tuɣa iwḍa x uɣembub nnes x temmurt zzat i Ttabut n SIDI, maca 
azeǧif n Dajun d ifassen nnes s tnayen mmarsen qessen ɣar tnebdat. Mɣir arrimet n Dajun tuɣa 
teqqim deg wemcan nnes.                     5     S uyenni war ɛfisen ikehhanen n Dajun d marra inni i dd-ittasen ɣar 
taddart n Dajun x tnebdat n Dajun di Acdud ɣars ař ass-a.       
              6     Afus n SIDI idqeř x imezdaɣ n Acdud. Netta issarɛeb iten uca iwta ten s tḥebba, Acdud d marra 
jwayeh daxeř i iymiren nnes.                    7     Umi iryazen n Acdud ẓrin, aqa ammu i imsar, nnan nitni “Ttabut 
n AREBBI n Israyil war izemmar ad ɣarneɣ iqqim, maɣar afus nnes igga xaneɣ ḍḍqeř uřa x 
arebbi nneɣ Dajun.”                     8     Nitni ssekken iryazen uca ggin ad ssmunen marra řbacat n Ifilisṭiniyyen, 
nnan “Min i ɣa negg s Ttabut n AREBBI n Israyil?” Nnan nitni “Ttabut n AREBBI n Israyil ad 
itwasmuṭṭi ɣar Jat.” Xenni nitni ssmuṭṭiyen Ttabut n AREBBI n Israyil.       
              9     Maca awarni i umi t ssmuṭṭiyen, issiweḍ ufus n SIDI ijj n uqezzeb d ameqqran x tendint nni uca 
iwta iryazen n tendint, zeg umeẓyan ɣars ař ameqqran, s tḥebba war izemmar ad tent itwařa 
ḥed.                     10     Xenni ssekken nitni Ttabut ɣar Ɛaqrun. Umi i dd-yusa Ttabut n AREBBI ɣar Ɛaqrun, ims-
ar, aqqa imezdaɣ n Ɛaqrun sɣuyyen, nnan “Nitni iwyen-dd Ttabut n SIDI n Israyil ɣari danita, 
ḥima ad ayi nɣen uřa d řgens inu.”                     11     Ssekken iryazen uca ggin ad ssmunen marra řbacat n 
Ifilisṭiniyyen, nnan “Siggʷjem Ttabut n AREBBI n Israyil, jjem t ad dd-idweř ɣar wemcan nnes, 
ḥima war i d ayi ineqq uřa d řgens inu!”, minzi tuɣa din ijj n uqezzeb imɣar di marra tandint uca 
afus n AREBBI idqeř aṭṭas x Ɛaqrun.                     12     Iwdan, inni war immuten, tuɣa twawten s tḥebba, ařami 
aɣuyyi n usɣati n tendint igaɛɛed ɣar ujenna sennej.       

      Ifilisṭiniyyen arrin Ttabut ɛawed ɣar Israyil    

  6       1       Umi Ttabut n SIDI ikka sebɛa n iyuren di temmurt n Ifilisṭiniyyen,                     2     řaɣan Ifilisṭiniyyen x 
ikehhanen d igezzanen, nnan “Min i ɣa negg ak-d Ttabut n SIDI? Secnem aneɣ, mammec 

t i ɣa nessekk ɣar wemcan nnes.”                     3     Nitni arrin-dd xasen “Mařa kenniw tessekkem Ttabut n 
SIDI n Israyil, xenni war t tessekkem ixwa, minzi ittxeṣṣa ad txeǧṣem ict n tewhibt n umarwas 
i weɛdař. Xenni ad teggenfam uca ad tessnem, mayemmi afus nnes war zzaywem ittekkes.” 
                    4     Xenni nnan nitni “Man tawhibt n umarwas i d as i ɣa nqeddem i weɛdař?” Nitni arrin-dd xasen 
“Xemsa n tḥebba n wureɣ d xemsa n iɣardayen n wureɣ, x qedda n řbacat n Ifilisṭiniyyen, minzi 
kenniw marra teřqef kenniw jjriḥect d icten uřa d řbacat nwem.                     5     Ggem řexyařat n tḥebba d 
řexyařat n iɣardayen nwem, inni yaredǧen tammurt, uca sɛuǧem AREBBI n Israyil. Ad taɣ ad 
issfess afus nnes xawem, x arebbi nwem u x temmurt nwem.                     6     Mayemmi i ɣa tessqesḥem uř 
nwem, am ssqesḥen Imiṣriyyen d Firɛun uř nsen? Umi netta akidsen igga s uɣiř, ma nitni war d 
arxun i ayt Israyil u ma nitni war dd-ffiɣen ca xenni?                     7     Xenni  řexxu, ksim ijj n ukarru d amaynu, 
swejdem t s tnayen n tfunasin ssuṭṭuḍent, war xasent temmars ɛad azayřu u qqnem tifunasin 
ɣar zzat i ukarru u kksem asent zi ɣar ḍeffar nsent iɛejmiyyen nsent u awyem tent ɣar taddart. 
 9                   8     Xenni ksim Ttabut n SIDI uca sarsem t x ukarru u sarsem x uɣezdis nnes, deg ict tecyart, řeqcuɛ 
n wureɣ i texsem ad as txeǧṣem am tawhibt n umarwas i weɛdař. Sekkem t, ad iraḥ.                     9     Ḥḍam 
maca, mařa Ttabut igaɛɛed-dd deg webrid ɣar weymir nnes, ɣar Bayt-Cams, xenni d netta i d 
aneɣ iwtin s tecti-ya tameqqrant, mařa lla, xenni nessen neccin, aqa war iǧi d afus nnes i d aneɣ 
iřeqfen: aqa tusa-dd amenni waha.”       

6:7 ‘amaynu’ - niɣ ‘jdid’. 

              10     Iryazen ggin tt ammu. Nitni ksin tnayen n tfunasin ssuṭṭuḍent, qqnen tent ɣar zzat i ukarru 
uca qqnen iɛejmiyyen nsen deg uyennir n taddart.                     11     Nitni ssarsen Ttabut n SIDI x ukarru, uřa 
d tacyart n iɣardayen n wureɣ d řexyařat n tḥebba nsen.                    12     Tifunasin uyurent nican ɣar webrid, 
uyurent deg webrid n Bayt-Cams, abrid iseggmen. Nitenti qqiment ggurent, am ssmuhrutent, 
war ḥeyydent x webrid ɣar yefusi uřa ɣar uzeřmaḍ. Řbacat n Ifilisṭiniyyen areddfen tent ɣars ař 
aymir n Bayt-Cams.                     13     Imezdaɣ n Bayt-Cams tuɣa mejjaren ṣṣabet n irden di řewḍa n teɣzurt. Umi 
ssgaɛɛden nitni tamuɣři nsen, ẓrin Ttabut u farḥen aṭṭas umi t ẓrin.                     14     Akarru tuɣa yiweḍ ɣars ař 
iyyar n Yacuɛa, wenni zi Bayt-Cams, uca ibedd ukarru dinni. Tuɣa dinni ijj n weẓru d ameqqran. 
Nitni zedmen tifeřwin n ukarru u ssgaɛɛden tifunasin d taɣarṣt n wecmaḍ i SIDI.                     15     Ilawiyyen 
ksin Ttabut n SIDI d ṣṣenduq immarsen x uɣezdis nnes i di tuɣa řeqcuɛ n wureɣ u ssarsen aya 
x weẓru nni ameqqran. Deg wass nni simant nnes ssgaɛɛden yeryazen n Bayt-Cams tiɣarṣa n 
wecmaḍ i SIDI u qeddmen ɛawed tiɣarṣa.                     16     Umi ẓrin xemsa n řbacat n Ifilisṭiniyyen man aya, 
dewřen-dd ɣar Ɛaqrun deg wass nni simant nnes.       
              17     Tina d tiḥebba n wureɣ nni ixeǧṣen Ifilisṭiniyyen am tewhibt n umarwas i weɛdař i SIDI: ict 
i Acdud, ict i Ɣaza, ict i Acqilun, ict n Jat, ict i Ɛakrun.                     18     Uřa d iɣardayen n wureɣ x qedda n 
marra tineddam n Ifilisṭiniyyen tinni iqqnen i xemsa n řbacat, zi tneddam ifaryen s iɣebrawen 
ař dcurat i d as-dd innḍen, ař Abil, aẓru ameqqran min xef tuɣa ssarsen Ttabut n SIDI, wenni i 
din iqqimen ɣars ař ass-a deg yeyyar n Yacuɛa zi Bayt-Cams.       
              19     Netta maca iwta iryazen n Bayt-Cams, minzi nitni tuɣa xzaren Ttabut n SIDI. Netta iwta zi 
řgens sebɛin n yeryazen xemsin-ařaf n yeryazen. Uca icḍen řgens, minzi SIDI tuɣa igga i řgens 
ict n tecti d tameqqrant.                     20     Xenni nnan iryazen n Bayt-Cams “Wi izemmaren ad iqqim ibedd zzat 
i wudem n SIDI, AREBBI d amqeddes wa? D ɣar man wen zzayneɣ i ɣa yuyur netta?”                     21     Nitni 
ssekken ireqqasen ɣar imezdaɣ n Qaryat-Yaɛarim, nnan “Ifilisṭiniyyen arrin-dd Ttabut n SIDI. 
Hwam uca ssgaɛɛdem t ɣarwem sennej!”       

      Amenɣi ɣar Miṣfa    

  7       1       Xenni usin-dd yeryazen n Qaryat-Yaɛarim uca iwyen Ttabut n SIDI ɣarsen sennej. Nitni 
ssidfen t di taddart n Abinadab, x tewrirt, uca qeddsen mmis Aliɛazar ḥima ad iḥḍa x Ttabut n 

SIDI.                     2     Zeg wass nni imsar aqa Ttabut iqqim di Qaryat-Yaɛarim. Tuɣa ɛdun aṭṭas n wussan ařami 
ɛdun ɛicrin n iseggʷusa. Marra taddart n Israyil tuyur awarni i SIDI tettcetca.                     3     Xenni inna Ṣamwil 
i marra taddart n Israyil, inna “Mařa kenniw texsem ad dd-tdewřem ɣar SIDI s marra uř nwem, 
xenni nḍarem xawem irebbiten iɣriben zi řwest nwem, uřa d Ɛactarutin, u arrem uř nwem ɣar 
SIDI, xedmem as i netta weḥdes, xenni netta ad kenniw issenjem zeg ufus n Ifilisṭiniyyen.”       
              4     Uca nḍaren ayt n Israyil Ibaɛlen d Actarutin uca ɛebden i SIDI weḥdes.                     5     Inna Ṣamwil “Smunem 
marra Israyil di Miṣfat, xenni necc ad ẓẓaǧeɣ i SIDI i kenniw.”                     6     Uca munen di Miṣfa uca nitni 
uymen aman, farrɣen ten zzat i wudem n SIDI. Deg wass nni ẓummen uca nnan din “Aqa nexḍa 
ak-d SIDI!” Ammu i iḥkem Ṣamwil ayt n Israyil di Miṣfa.                    7     Umi Ifilisṭiniyyen sřan, aqa ayt n Israyil 
tuɣa munen di Miṣfat, ffɣen řbacat n Ifilisṭiniyyen ḍidd i Israyil. Řami sřan ayt n Israyil i mana 
wenni, ggʷeden nitni zeg Ifilisṭiniyyen.                     8     Nnan ayt n Israyil i Ṣamwil “War sbeddi s uřaɣi di 
ṭṭweɛ nneɣ i SIDI, AREBBI nneɣ, maḥend netta ad aneɣ ifekk zeg ufus n Ifilisṭiniyyen.”                     9     Xenni 
iksi Ṣamwil ijj n izmar iṭṭeḍ u iqeddem it qaɛ d taɣarṣt n wecmaḍ i SIDI u Ṣamwil iřaɣa ɣar SIDI 
di ṭṭweɛ n Israyil u SIDI isřa as.       
              10     Umi iqeddem Ṣamwil taɣarṣt n wecmaḍ, imsar, aqa usin-dd Ifilisṭiniyyen i umenɣi ak-d Is-
rayil. Uca igga SIDI aduqqez n wajjaj iwɛaren deg wass nni x Ifilisṭiniyyen, issarjef iten ařami 
twaɣeřben zzat i wudem n Israyil.                     11     Ffɣen yeryazen n Israyil zi Miṣfa, ḍfaren Ifilisṭiniyyen uca 
wtin ten ɣars ař sadu Bayt-Kar.       

              12     Iksi Ṣamwil ijj n weẓru, issbedd it jar Miṣfa d San. Netta igga as isem ‘Abin-Haɛizir’, inna 
“Ɣars ař danita i d aneɣ iwca SIDI afus nnes.”  10                   13     Ammu itwasseḥqaren Ifilisṭiniyyen uca war 
udifen ca ɛad daxeř i iymiren n Israyil, minzi tuɣa afus n SIDI ḍidd i Ifilisṭiniyyen marra ussan n 
Ṣamwil.                     14     Tineddam zi Ɛaqrun ař Jat, i tuɣa ṭṭfen Ifilisṭiyyen, dewřent-dd ɣar Israyil uca jwayeh 
i ɣarsen dd-iqqnen, iqřeɛ itent Israyil zeg ufus n Ifilisṭiniyyen uca idweř din řehna jar Israyil d 
Imuriyyen.       
              15     Tuɣa Ṣamwil d řqaḍi x Israyil marra ussan n tudart nnes.                     16     Aseggʷas x useggʷas tuɣa netta 
itteffeɣ, iggur di Bayt-Il d Jiljal d Miṣfa. Di marra imucan nni mani t tuɣa d řqaḍi x Israyil.                     17     Uca 
xenni idweř netta ɣar Rama, maɣar dinni i tuɣa taddart nnes. Netta tuɣa-t dinni d řqaḍi x Israyil 
u ibna dinni ijj n uɛalṭar i SIDI.      

      Řgens ittar ij n ujeǧid    

  8       1       Umi idweř Ṣamwil iwsar, imsar, aqa igga iḥenjiren nnes d řquḍat x Israyil.                     2     Mmis amezwaru 
tuɣa qqaren as Yuwil u wenni wiss tnayen qqaren as Abiya. Nitni tuɣa-ten d řquḍat di Bi’r-

Sabɛa.                     3     Maca iḥenjiren nnes war aredfen ibriden nnes, maca heyyḍen x webrid tuɣa arezzun 
arbeḥ i yixef nsen, ṭṭfen arriɣalut u ssfarrɣen řḥeqq.                     4     Xenni munen marra imɣaren n Israyil, 
usin-dd ɣar Ṣamwil di Rama.                     5     Nitni nnan as “Xẓar, cek tewsared u iḥenjiren nnek war gguren 
ca x tebridin nnek. X uya egg řexxu ijj n ujeǧid xaneɣ maḥend ad xaneɣ iḥkem, am mammec 
iǧa ɣar marra řegnus nneḍni.”       
              6     Awař-a iǧa d aɛeffan di tiṭṭawin n Ṣamwil, řami nnan “Ewc aneɣ ijj n ujeǧid maḥend ad xaneɣ 
iḥkem!” Uca Ṣamwil iẓẓuǧ i SIDI.                     7     U SIDI inna i Ṣamwil “Seř ɣar řgens di marra min i d ac i ɣa 
inin, maɣar war iǧi d cek i inḍaren nitni, maca d necc i inḍaren nitni, ḥima necc war ttiřiɣ d 
ajeǧid xasen.  11                   8     Nitni tteggen akides am mammec kidi ggin s marra timegga nsen zeg wass i ten-dd 
ssgaɛɛdeɣ necc zi Miṣra ɣars ař ass-a. Nitni semḥen dayi uca sexxaren i irebbiten nneḍni.                     9     Seř 
řexxu ɣarsen, maca ɛřem asen nican uca sargeb iten s řḥeqq n ujeǧid wenni i xasen i ɣa iḥekmen.”  12     
              10     Issiweř Ṣamwil marra awařen n SIDI ak-d řgens nni i zzayes ittaren ijj n ujeǧid.                     11     Netta inna 
“Aya i ɣa yiřin d řḥeqq n ujeǧid i xawem i ɣa iḥekmen: netta ad yawi iḥenjiren nwem, ad ten 
yarr i yixef nnes ɣar ikarruten nnes u d imnayen nnes u ḥima ad uyuren ɣar zzat i ikarruten 
nnes.                     12     Netta ad ten igg i yixef nnes d imeqqranen x ařef uřa d imeqqranen x xemsin u ḥima 
ad carzen iyyaren nnes u ḥima ad mjaren ṣṣabet nnes u ḥima ad ggen dduzan n umenɣi nnes 
d dduzan n ikarruten nnes.                     13     Yessitwem ad tent-idd yawi maḥend ad as ggent fumaḍat, ad 
ssnennant u ad ggʷent.                     14     Ad iksi mummu n iyyaren nwem d iḥwicen n tzayart nwem d iḥwicen 
n tazart nwem, ad ten iwc i imsexxaren nnes.                     15     Ad iksi řeɛcur n zzariɛet nwem u zeg iḥwicen n 
tzayart nwem u ad ten iwc i imsexxaren nnes icennɛen u i imsexxaren nnes inneḍni.                     16     Ad iksi 
isemɣan d tiyyawin nwem d iḥudriyyen nwem iṣebḥen d iɣyař nwem uca ad ten yejj ad as xed-
men.                     17     Ad iksi řeɛcur n tḥimriwin nwem u kenniw ad tiřim d imsexxaren nnes.                     18     Deg wass nni 
ad tesɣuyyem zzat i wudem n ujeǧid nwem i texḍarem kenniw, maca SIDI war d awem ittesři 
ca deg wass nni.”                     19     Maca řgens war ixs ad iseř ɣar Ṣamwil, nnan “Lla, ittxeṣṣa ad xaneɣ yiři ijj 
n ujeǧid.”                     20     Uřa d neccin ad niři am řegnus marra nneḍni uca ajeǧid nneɣ ad yiři d řqaḍi xaneɣ. 
Netta ad izwar zzat i wudem nneɣ uca ad issuyur imenɣan nneɣ.”                     21     Umi isřa Ṣamwil i marra 
awařen n řgens, inna ten deg imezzuɣen n SIDI.                     22     SIDI inna i Ṣamwil “Seř ɣarsen, egg xasen ijj n 
ujeǧid!” Xas uca inna Ṣamwil i yeryazen n Israyil “Ejj ad yuyur kuř ijj ɣar tendint nnes.”  13     

7:12 ‘Abin-Haɛizir’ (azru n twiza) 
8:7 ‘ɣar řgens’ - s Tɛibranit ‘ɣar tmijja n řgens’.
8:9 ‘Seř řexxu ɣarsen’ - s Tɛibranit ‘Seř řexxu ɣar tmijja nsen’. 
8:22 ‘Seř ɣarsen’ - s Tɛibranit ‘Seř ɣar tmijja nsen’. 

      Cawul yarezzu x iɣyař uca imsagar ak-d Ṣamwil    

  9       1       Tuɣa din ijj n weryaz zi Binyamin, qqaren as Qis, mmis n Abiyill, mmis n Ṣarur, mmis n 
Bakurat, mmis n Afiyaḥ, ijj n Ubinyamini, ijj n weryaz s wagra aṭṭas.                     2     Netta tuɣa ɣars ijj n 

mmis, qqaren as Cawul. Tuɣa-t d ameẓyan u days aẓri. Uřa d ijj n weryaz jar ayt n Israyil war 
tuɣi days aẓri am netta. Netta yujar marra řgens s tiddi n uzeǧif.                     3     Tuɣa tiɣyař n Qis, babas n 
Cawul, weddarent. Xenni inna Qis i mmis Cawul “Ksi ijjen zeg iḥudriyyen, awyi t akidek, uca 
kkar, arzu x teɣyař.”                     4     Netta ikka x idurar n Ifrayim uca ikka x temmurt n Calica, war tent ufin 
maca. Xas uca kkin nitni x temmurt n Caɛalim, uřa war tent tuɣi dinni. Xenni kkin x temmurt n 
Binyamin, war tent ufin dinni ɛawed.                     5     Umi iwḍen nitni ɣar temmurt n Ṣuf, inna Cawul i uḥudri 
nnes nni tuɣa akides “As-dd, ad neɛqeb, niɣ baba war ikessi ɛad s wemnus di teɣyař, maca 
dayneɣ.”                     6     Netta yarra-dd “Xẓar xenni, aqa ijj weryaz n AREBBI izeddeɣ di tendint-a, aqa-t d ijj 
n weryaz d amcenneɛ. Marra min iqqar, itteffeɣ-dd nican. Ejj aneɣ ad ɣars nraḥ dinni, xenni 
ad taɣ ad aneɣ isscen abrid i ittxeṣṣan ad days nuyur.”                     7     Xenni inna Cawul i uḥudri nnes “Xẓar, 
ad nraḥ, maca min i ɣa nawi i weryaz nni? Maɣar aɣrum jar tmesřayin nneɣ iruḥ. Neccin war 
ɣarneɣ aɣiralut i nzemmar ad newc i weryaz n AREBBI. Niɣ min ɣarneɣ nneḍni?”                     8     Yarra-dd 
uḥudri ɛawed x Cawul, inna “Xẓar, necc ɣari da ɛad ijj n arbeɛ n uciql n nnuqart. Ad t wceɣ i 
weryaz n AREBBI, maḥend netta ad aneɣ isscen abrid.”                     9     - Zic tuɣa iqqar weryaz di Israyil, mařa 
tuɣa iffeɣ ḥima ad isseqsa AREBBI “Asem-dd, ad nuyur ɣar umwařaw!”, maɣar anabi n wass-a, 
zic qqaren as ‘amwařaw’. -  14                   10     Inna Cawul i uḥudri nnes “Awař nnek iṣbeḥ! As-dd, ejj aneɣ ad 
nuyur!” Nitni uyuren ɣar tendint mani iǧa aryaz n AREBBI.       
              11     Umi gaɛɛden nitni tsawent n tendint msagaren ak-d tḥenjirin tinni dd-iffɣen maḥend ad ay-
ment aman uca nnan asent “Ma amwařaw da?”                     12     Nitenti arrin tt-idd xasen, nnant “Xẓar, netta 
aqqa-t diha ɣar zzat. Deɣyat maca, maɣar netta yusa-dd ass-a ɣar tendint, minzi řgens ass-a 
ad igg ict n tɣarṣt x řgaɛɛdet.                     13     Xmi i ɣa tadfem tandint, ad t tafem qbeř mma ad igaɛɛed ɣar 
řgaɛɛdet ḥima ad imun i macca, maɣar řgens war ittett mařa war dd-yusi netta, minzi netta ad 
igg lbaraka di tɣarṣt, xenni ɛad ad ccen inewjiwen. Řexxu xenni, gaɛɛdem, minzi ass-a aqa-t d 
lfurṣa, ad t tafem nican!”  15                   14     Nitni gaɛɛden ɣar tendint uca umi iwḍen ɣar řwest n tendint, xzar, 
iffeɣ-dd ɣarsen Ṣamwil, imsagar akidsen maḥend ad iggur ɣar řgaɛɛdet.       
              15     Minzi ijj n wass qbeř mma ad dd-yas Cawul, SIDI issargeb as i Ṣamwil deg umezzuɣ, inna 
                    16     “Tiwecca ammu di řweqt-a, ad ɣark ssekkeɣ ijj n weryaz zi temmurt n Binyamin. Ad t tdehned 
d ameḥday i řgens inu Israyil. Netta ad ifekk řgens inu zeg ufus n Ifilisṭiniyyen, maɣar necc ẓriɣ 
řgens inu Israyil u tɣuyyit nsen i usɣati tiweḍ-dd ɣari.”       
              17     Umi Ṣamwil iẓra Cawul, yarra-dd xas SIDI “Xẓar, d wa d aryaz i x i d ac nniɣ ‘Wa ad iḥkem 
x řgens inu.’ ”                     18     Yuyur Cawul ɣar Ṣamwil di řwest n tewwart n tendint inna “Scen ayi mani 
teǧa taddart n umwařaw.”                     19     Yarra-dd Ṣamwil x Cawul, inna “Necc d amwařaw. Uyur ɣar zzat 
i wudem inu x řgaɛɛdet, ḥima kenniw ad kidi teccem ass-a. Tiwecca zic ad cek jjeɣ ad teɛdud u 
necc ad cek ssargbeɣ x marra min iǧan deg wuř nnek.                     20     X teɣyař i d ac iweddaren ass-a ɛad třata 
n wussan zeg wami, war dayek ittiři bu wemnus. Nitenti twafent. Maca wi i ɣar ittraḥ marra 
meẓri n Israyil? Ma war iǧi ɣark u ɣar marra taddart n babac?”                     21     Xenni yarra-dd Cawul, inna 
“Ma war ǧiɣ necc zeg ayt n Binyamin, zi tmeẓyant qaɛ n tqebbař n Israyil? Ma war teǧi twa-
cunt inu tamuqřiřt qaɛ zi marra tiwacunin n teqbič n Binyamin? Mayemmi i d ayi tessawařed 
awařen am ina?”                     22     Ṣamwil iksi Cawul d uḥudri nnes akides, issidef iten deg wexxam n arwa, 
issɣim iten deg wemcan amezwaru jar inewjiwen. Tuɣa nnyarwen amenni třatin n yeryazen.       
              23     Xenni inna Ṣamwil i ugezzar “Awi-dd řexxu tasɣart i d ac wciɣ, tenni x d ac nniɣ ‘Ejj itt ɣark!’ 
”                    24     D agezzar issgaɛɛed taɣruḍṭ ak-d marra min xas iǧan, issars itt zzat i Cawul, inna “Xẓar, aya 

9:9 ‘amwařaw’ - wenni ittwařan. 
9:13 ‘lfurṣa’ - niɣ ‘ařaq’. 

min iceṭṭen. Egg itt zzatek ad tecced, minzi itwaḥḍa i tsaɛɛet-a, umi nniɣ “Necc ɛarḍeɣ x řgens.’ 
” Uca icca Cawul ak-d Ṣamwil deg wass nni.                     25     Xenni hwan-dd nitni zi řgaɛɛdet ɣar tendint u 
netta issiweř ak-d Cawul x tzeqqa.       
              26     Kkaren zic, uca imsar, ɣar tuffut n ṣṣbeḥ, aqa iřaɣa-dd Ṣamwil x Cawul ɣar tzeqqa, inna “Kkar, 
necc xseɣ ad cek ssqebbḍeɣ!” Xenni ikkar Cawul uca ffɣen s tnayen idsen ɣar barra, netta ak-d 
Ṣamwil.                     27     Umi dd-hwan nitni ař ṭṭarf n tendint, inna Ṣamwil i Cawul “Ini i uḥudri ad ibeɛɛed 
zzat i wudem nneɣ” - xenni iggʷej netta - “maca řexxu qqim, bedd da u necc ad ac iniɣ ijj n 
wawař n AREBBI.”       

      Cawul itwadhen d ajeǧid x marra Israyil s ufus n Ṣamwil        

    10     1       Uca xas iksi Ṣamwil ict n tziyyat n zzect, iseyyeh itt x uzeǧif nnes, issudem it, inna “Ma 
xenni SIDI war cek idhin d ameḥḍay x řwart nnes?                     2     Xmi xafi i ɣa tuyured ass-a, ad tafed 

ɣar wenḍeř n Raḥil di Ṣalṣaḥ di temmurt n Binyamin tnayen n yeryazen u nitni ad ac inin 
‘Tiɣyař i x tuɣa tarezzud, twafent uca babac ismeḥ di tmesřact n teɣyař, maca netta days řexxu 
amnus xawem, iqqar: Min i ɣa ggeɣ x mmi?’ ”                    3     Zi senni ad tarnid ad tuyured uca ad tawḍed ɣar 
tbeǧuḍt n Tabur. Dinni i ɣa temmeřqid ak-d třata n yeryazen nni ittgaɛɛaden ɣar SIDI ɣar Bayt-Il. 
Ijjen iggur ad yarbu třata n iɣayḍen imeẓyanen, ijjen iggur ad yarbu třata n tecnifin u ijjen iggur 
ad yarbu ijj n txancet n binu.                     4     Nitni ad sseqsan x umeddur nnek uca ad ac wcen tnayen n tecnifin 
i ɣa teṭṭfed zeg ufus nsen.                     5     Awarni as ad dd-tased ɣar tendint n Jibɛa n AREBBI mani beddent 
tecbarin n tɛessast n Ifilisṭiniyyen. Xmi dinni i ɣa tawḍed ɣar tendint, ad imsar ad temmeřqid 
ak-d ict n kula n inabiyyen, inni dd-ihwan zi řgaɛɛdet uca zzatsen lharpa d ubendir d tẓamart 
d řgambri am ttnebban nitni.                     6     Ad xak-dd ihwa Arruḥ n SIDI u cek ad tnabbed akidsen uca ad 
tdewřed d ijj n weryaz nneḍni.                     7     Ad imsar xmi ɣark i dd ɣa yasen řeɛřamat-a, aqa ad xak yiři ḥima 
ad tegged min i ɣa yaf ufus nnek, minzi AREBBI aqa-t akidek.                     8     Tizwared ad dd-tehwid ɣar Jiljal, 
aqa necc ad dd-hwiɣ ɣark ḥima ad din dd-ssgaɛɛdeɣ tiɣarṣa n wecmaḍ d tɣarṣa n řehna. Sebɛa n 
wussan i din i ɣa trajid ɣars ař d ɣark-dd ɣa yaseɣ, ad ac-dd barrḥeɣ min i ɣa tegged.”       
              9     Umi issneqřeb aɛrur nnes ḥima ad yuyur x Ṣamwil, imsar aqa AREBBI ibeddeř uř nnes deg ijj n 
wuř nneḍni. Marra řeɛřamat-a imsaren deg wass nni simant nnes.                     10     Umi iwḍen nitni ɣar Jibɛa, aqa 
iřqa it ijj n kula n inabiyyen uca Arruḥ n SIDI ihwa-dd xas uca netta innebba di řwest nsen.                     11     Uca 
imsar, aqa marra inni tuɣa t issnen iḍennaḍ d fariḍennaḍ, ẓrin, tuɣa-t ittnebba ak-d inabiyyen, 
uca řgens inna jarasen “Min yuɣin mmis n Qic? Ma uřa d Cawul jar inabiyyen?”                     12     Ijj n weryaz zi 
senni yarra-dd, inna “Man wen iǧan d babatsen?” Ammu i iqqim wawař-a itwassnen “Ma uřa d 
Cawul jar inabiyyen?”                     13     Umi issbedd ittnebba, yusa-dd ɣar řgaɛɛdet.                     14     Ɛzizis n Cawul inna as uřa 
i uḥudri nnes “Mani tuɣa tettrahem kenniw?” Netta yarra-dd xas “Narezzu x teɣyař. Xenni neẓra, 
aqa nitenti war dinni ǧint, niweḍ ɣar Ṣamwil.”                     15     Xenni inna ɛemmis n Cawul “Ini ayi, ɛafak, min 
d awem inna Ṣamwil?”                     16     Cawul yarra-dd x ɛzizis “Netta inna aneɣ nican, aqa tiɣyař twafent.” 
Tamesřact n tgelda maca, i x tuɣa issiweř Ṣamwil, war d as tt iɛiwed ca.       
              17     Ṣamwil iřaɣa-dd i řgens ɣar SIDI di Miṣfa.                     18     Netta inna i ayt n Israyil “Ammu i issiweř SIDI 
AREBBI n Israyil ‘Necc ssufɣeɣ-dd Israyil zi Miṣra u fekkeɣ kenniw zeg ufus n Imiṣriyyen u 
zeg ufus n marra tigeldawin nni kenniw iḥṣaren.                     19     Kenniw maca tenḍarem SIDI nwem ass-a, 
wenni tuɣa kenniw ifekken zi marra zzɛaf nwem u zi marra řeḥṣarat. Kenniw tennam as: Egg 
ijj n ujeǧid xaneɣ! Xenni řexxu, beddem zzat i wudem n SIDI ɛlaḥsab tiqebbař nwem d řuřuf 
nwem!’ ”                     20     Ṣamwil ijja marra tiqebbař n Israyil ad dd-qarrbent uca taqbič n Binyamin tetwak-
kes zzaysent                     21     Xas uca tessqarreb-dd teqbič n Binyamin ɛlaḥsab twacunin nnes uca tetwakkes 
zzayes twacunt n Matri u xenni itwakkes zzayes Cawul, mmis n Qic. Arzun xas, maca war zem-
maren ad t afen.                     22     Nitni sseqsan SIDI ict n twařat nneḍnit “Ma dd-yusa danita ca n yijj nneḍni?” 

SIDI yarra-dd “Xẓar, netta iffar jar ɣar řeqcuɛ n usafar.”                     23     Nitni uẓẓřen din, iwyen t-idd zi senni. 
Umi dd-yusa netta ibedd jar řgens, yujar netta marra řgens s tiddi n uzeǧif.                     24     Inna Ṣamwil i 
marra řgens “Ma teẓrim řexxu man wen ifarz SIDI? Uřa d ijjen zi řgens war days yarwis.” Uca 
isřiwřew marra řgens, nitni nnan “Ad iddar ujeǧid!”       
              25     Ṣamwil isscen i řgens řḥeqq n tgelda, yura it deg ijj n wedlis uca issars it zzat i wudem n SIDI. 
Xenni yarxu Ṣamwil i marra řgens, kuř ijj ɣar taddart nnes.                     26     Uřa d Cawul yuyur ɣar taddart 
nnes ɣar Jibɛa u ijj n řɛeskar iruḥ akides, iryazen inni tuɣa iḥada SIDI uř nsen.                     27     Maca ayt i war 
issekkʷin nnan “Mammec i d aneɣ i ɣa ifekk weryaz-a?” U nitni sseḥqaren t u war d as-dd iwyen 
ca tarzeft. Netta maca igga, axmi war ittesři.       

      Cawul ifekk Yabic di Jilɛad        

    11     1       Xenni iffeɣ-dd Naḥac, Aɛammuni, uca inneḍ s řɛeskar nnes i Yabic di Jilɛad. Marra 
iryazen n Yabic nnan i Naḥac “Egg ijj n řɛahd akidneɣ uca xenni ad ac nsexxar.”  16                   2     Maca 

Aɛammuni Naḥac, inna asen “X webrid-a necc akidwem ggeɣ řɛahd, necc ad awem-dd qeřɛeɣ 
marra tiṭṭ tafusect, ad tt ggeɣ d řefḍiḥet x marra Israyil.”                     3     Imɣaren n Yabic nnan “Ejj aneɣ 
sebɛa n wussan, ḥima ad dd-nessekk ireqqasen ɣar marra tammurt n Israyil. Mařa war nufi uřa 
d ijj i d aneɣ i ɣa issnejmen, xenni ad ɣark-dd neffeɣ.”       
              4     Umi dd-iwḍen ireqqasen ɣar Jibɛa n Cawul, ssiwḍen-dd nitni awařen-a ɣar imezzuɣen n řgens 
u marra řgens issgaɛɛed tmijja nnes uca run nitni.                     5     U xzar, Cawul yusa-dd awarni i ifunasen 
nnes zeg iyyar, inna “Min yuɣin řgens ittru ammu?” Nitni ḥajan as awařen n yeryazen n Yabic. 
                    6     Ihwa-dd Arruḥ n AREBBI x Cawul umi isřa awařen-a uca itwassarɣ uxeyyeq nnes aṭṭas.                     7     Netta 
iksi ijj n uzayřu n ifunasen, iqeṭṭes iten d iceǧiqen, issekk iceǧiqen s ufus n ireqqasen ɣar marra 
tammurt n Israyil, inna “Wenni war iffiɣen awarni i Cawul u awarni Ṣamwil ɣar umenɣi, xzar, 
ammu i ɣa itwagg ak-d ifunasen nnes.” Xenni tewḍa-dd tiggʷudi n SIDI x marra řgens uca ffɣen 
munen am ijj n weryaz.                     8     Isedd iten Cawul di Bazaq. Tuɣa-ten di teřt-mya-ařaf zeg ayt n Israyil 
d třatin-ařaf n yeryazen zi Yahuda.                     9     Nitni nnan i ireqqasen nni tuɣa dd-yusin “Ad tinim aya i 
yeryazen n Yabic di Jilɛad ‘Tiwecca, xmi i ɣa tiři tfuct tařɣa, ad tetwassnejmem.’ ” Umi iwḍen 
ireqqasen, ɛawden tt i yeryazen n Yabic uca farḥen nitni.                     10     Nnan yeryazen n Yabic “Tiwecca ad 
ɣark-dd neffeɣ uca xenni tzemmarem akidneɣ tetteggem, min tettwařam kenniw mliḥ.”       
              11     Tiwecca nnes imsar, aqa Cawul ibḍa řgens x třata n tmunitin u ɣar tuffut n ṣṣbeḥ udfen di 
řmargeḥ n řɛeskar, wtin Iɛamuniyyen, ɣar tuffut n wass. Imsar aqa inni iqqimen twabezzɛen 
ařami war iqqim uřa d tyuya zzaysen ak-d wayawya.       
              12     Xenni inna řgens i Ṣamwil “Man wen i innan ‘Ma Cawul ad xaneɣ yiři d ajeǧid?’ Awyi ten-dd 
danita, ḥima ad ten neneɣ.”                     13     Maca Cawul inna “Deg wass-a uřa d ijjen war itwaneɣ, maɣar ass-
a SIDI issiweḍ-dd asenjem ɣar Israyil.”      
              14     Inna Ṣamwil i řgens “Ejj aneɣ ad nuyur ɣar Jiljal, ad dinni nřeqqeḥ tagelda.”                     15     Xenni yuyur 
marra řgens ɣar Jiljal u nitni ggin dinni di Jiljal Cawul d ajeǧid zzat i wudem n SIDI. Ɣarṣen 
tiɣarṣa n řehna zzat i wudem n SIDI uca ifarḥ Cawul aṭṭas ak-d marra iryazen n Israyil.       

      Awař aneggaru n Ṣamwil i řgens         

    12     1       Xenni inna Ṣamwil i marra Israyil “Xẓar, necc sřiɣ ɣarwem di marra min i d ayi tennam 
u necc ggiɣ ijj n ujeǧid xawem.  17                   2     Uca řexxu, xzar, ajeǧid iruḥ zzat i wudem nwem. Necc 

wsareɣ, dewřeɣ cabeɣ, u xzar, iḥenjiren inu aqa-ten jarawem. Zi temẓi inu ɣars ař ass-a necc 

11:1 ‘Aɛammuni’ - ijjen zi řgens n Ɛammun niɣ zi ayt n Ɛammun. 
12:1 ‘sřiɣ ɣarwem’ - s Tɛibranit ‘sřiɣ ɣar tmijja wem’. 

ggureɣ zzat i wudem nwem.                     3     Aqa-yi necc da. Cehdem xafi zzat i SIDI u zzat i lmasiḥ nnes. I umi 
iwyeɣ ca n uyenduz? I umi iwyeɣ ijj n weɣyuř? Man wen i ḥṣareɣ u man wen i ɣezziɣ u zi man 
wen i ṭṭfeɣ ṭṭmeɛ maḥend ad qqneɣ tiṭṭawin inu? Necc ad awem t arreɣ.”                     4     Nitni arrin-dd xas 
“Cek war d aneɣ teḥṣared ca u war d aneɣ tɣezzid u war teṭṭifed uřa d ict n řḥajet zi ca n yijjen.” 
                    5     Xenni inna asen “SIDI d acehhad xawem u lmasiḥ nnes d acehhad ass-a, aqa kenniw war tufim 
uřa d ict n řḥajet deg ufus inu!” Inna řgens “Aqa-t d acehhad!”       
              6     Inna Ṣamwil i řgens “D SIDI i tuɣa iggin Musa d Harun u netta i dd-issuffɣen ibabaten nwem 
zi Miṣra.                     7     Xenni řexxu, beddem-dd ɣari, maḥend ad kidwem mmḥakameɣ zzat i wudem n SIDI 
x marra timegga iseggden n SIDI tinni igga i kenniw u i ibabaten nwem.                     8     Umi dd-yusa Yaɛqub 
ɣar Miṣra, sɣuyyen ibabaten nwem ɣar SIDI u SIDI issekk-dd Musa d Harun uca nitni ssuffɣen-
dd ibabaten nwem zi Miṣra u sszedɣen ten deg wemcan-a.                     9     Maca nitni ttun SIDI, AREBBI nsen. 
Xenni netta izzenz iten i Sisara, akumandar n řɛeskar, di Ḥaṣur, u i Ifilisṭiniyyen u i ujeǧid n 
Imu’abiyyen, inni tuɣa akidsen immenɣen.                     10     Uca sɣuyyen ɣar SIDI, nnan ‘Neccin nexḍa, maɣar 
neccin nesmeḥ di SIDI, nsexxar i Ibaɛlen d Actarutin. U řexxu, senjem aneɣ zeg ufus n řɛedyan 
nneɣ uca ggur ad cek nsexxar.’       
              11     Xas uca issekk-dd SIDI Yarubaɛal d Badan d Yifta d Ṣamwil u netta issenjem kenniw zeg ufus 
n řɛedyan nwem i d awem-dd innḍen, ařami tzeddɣem kenniw di řaman.                     12     Umi teẓrim ken-
niw Naḥac, ajeǧid n ayt n Ɛammun, iffeɣ-dd ɣarwem, tennim ayi kenniw ‘Lla, minzi ad xaneɣ 
yiři ijj n ujeǧid’, waxxa maca SIDI, AREBBI nwem, d ajeǧid nwem.                     13     Řexxu, xzar, aqa ajeǧid 
nwem wenni i tixḍarem, wenni tuɣa tettrajam. Aqa SIDI igga it d ajeǧid xawem.                     14     Mařa kenniw 
tetteggʷdem SIDI, ad as tsexxarem u ad tesřam i tmijja nnes u war ttɣewwɣem x min dd-iffɣen 
zeg uqemmum n SIDI, xenni kenniw, iwa kenniw d ujeǧid nwem wenni i xawem i ɣa iḥekmen, 
ad tiřim di řaman ɣar ḍeffar n SIDI, AREBBI nwem.                     15     Mařa kenniw maca war tesřim ɣar tmijja 
n SIDI, ad tɣewwɣem x min dd-iffɣen zeg uqemmum n SIDI, xenni afus n SIDI ad xawem yiři am 
t tuɣa x ibabaten nwem.                     16     Xenni řexxu, beddem kenniw, u xzarem řxedmet tameqqrant i d ɣa 
igg SIDI zzat i tiṭṭawin nwem.                     17     Ma war iǧi ass-a ṣṣabet n irden? Necc ad řaɣiɣ ɣar SIDI u netta 
ad iwc ajjajen d wenẓar ař i ɣa tessnem u ad tẓarem mechař imɣar řɣar i teggim zzat i tiṭṭawin 
n SIDI maḥend ad as tettarem ijj n ujeǧid i yixef nwem.”       
              18     U Ṣamwil iřaɣa ɣar SIDI u SIDI issekk-dd deg wass nni ajjajjen d wenẓar uca marra řgens teřqef 
it tiggʷudi d tameqqrant zi SIDI u zi Ṣamwil.                     19     U marra řgens inna i Ṣamwil “Ẓaǧ i imsexxaren 
nnek ɣar SIDI, AREBBI nnek, maḥend war nettmetti ca, maɣar neccin ɣar marra ddnub nneɣ 
ɛad narni-dd tuɛeffna-ya, belli narzu ijj n ujeǧid i neccin.”       
              20     Xenni inna Ṣamwil i řgens “War teggʷdem ca! Kenniw teggim marra tuɛeffna-ya, maca war 
ttḥeyyadem ɛad x umeḍfur n SIDI, maca sexxarem i SIDI s marra uř nwem.                     21     War ttḥeyyadem, 
minzi xenni ad teḍfarem min ixřan, timesřayin nni war ineffɛen u war ssenjiment, minzi nitenti 
xřant,                     22     Minzi SIDI war isemmeḥ di řgens nnes di ṭṭweɛ n yisem nnes ameqqran, maɣar netta 
igga ad kenniw igg d řgens i yixef nnes.                    23     Min d ayi icqan, ad t ssiggʷjeɣ xafi, aqa ad xḍiɣ x 
SIDI, xmi i ɣa ssbeddeɣ di tẓaǧit i kenniw, maca necc ad awem ssecneɣ abrid iṣebḥen d wenni 
iseggmen.                     24     Mɣir ggʷedem SIDI waha u sexxarem xas s teṣdiqt s marra uř nwem, minzi xzarem 
mecḥař imɣar i d awem isscan ixef nnes!                     25     Maca mařa kenniw ad tarnim ad teggem tuɛeffna, 
xenni řa d kenniw uřa d ajeǧid nwem ad tettwahellkem.”       

      Řmuɛṣiyyet n Cawul        

    13     1       Cawul tuɣa ɣars ijj n iseggwʷusa umi idweř d ajeǧid. Netta iḥkem tnayen n iseggʷusa 
x Israyil.                     2     Cawul ifarz teřt-ařaf n yeryazen zi Israyil. Ařfayen zzaysen tuɣa-ten ɣar 

Cawul di Mixmas u x idurar n Bayt-Il u ařef zzaysen tuɣa-ten ɣar Yunatan di Jibɛa di temmurt 

n Binyamin. Min iqqimen zi řgens yarxu as ijjen ijjen ad yuyur ɣar uqiḍun nnes.       
              3     Yunatan iɣřeb x tecbart n řɛeskar n Ifilisṭiniyyen di Jibɛa. Uca sřan Ifilisṭiniyyen xas. Xenni Ca-
wul igga ad ṣuḍen di řbuq di marra tammurt, inna “Ejj Iɛibraniyyen ad t sřen!”                     4     D marra Israyil 
isřa abarreḥ “Cawul iɣřeb x ict n tecbart n řɛeskar n Ifilisṭiniyyen u zi man aya issarzeg Israyil 
ixef nnes ɣar Ifilisṭiniyyen.” Itwařaɣa řgens maḥend ad bedden awarni i Cawul di Jiljal.       
              5     Ifilisṭiniyyen ssmunen i umenɣi ak-d Israyil. Nitni tuɣa ɣarsen teřt-ařaf n ikarruten d setta-ařaf 
n imnayen, aqa-t d ijj n řgens n řɛeskar amecnaw ijdi ɣar tma n řebḥar. Nitni gaɛɛden u wtin 
iqiḍan nsen ɣar Mixmas, ɣar ccarq n Bayt-Awin.  18                   6     Kuř aryaz di Israyil tuɣa ittwařa aqa nitni di 
řeḥṣaret, minzi itwaẓẓeř x řgens. Innufar řgens deg ifran u deg ufeǧeq n teṣḍart u di tṣuḍar u 
deg imucan n tnuffra u deg wanuten.                     7     Ẓwan Iɛibraniyyen L'Urdun ɣar temmurt n Jad d Jilɛad. 
Tuɣa Cawul s yixef nnes ɛad di Jiljal u marra řgens tuɣa ittarjijji awarni as.                     8     Netta iraja di 
Jiljal sebɛa n wussan ař řweqt itwaggen zi Ṣamwil. Umi maca Ṣamwil war dd-yusi, aqa ibezzeɛ 
řgens ixef nnes, ruḥen xas.                     9     Xenni inna Cawul “Awyem ayi-dd da ict n tɣarṣt n wecmaḍ d tɣarṣa 
n řehna!” uca iqeddem din taɣarṣt n wecmaḍ.                     10     Umi ikemmeř s tewhibt n tɣarṣt n wecmaḍ, 
imsar, aqa yusa-dd Ṣamwil. Cawul iffeɣ ad t iřqa ḥima ad as ibarek.                     11     Xenni inna Ṣamwil “Min 
teggid cek?” Inna Cawul “Minzi necc ẓriɣ, aqa řgens yuyur ayi u cek war dd-tusid ɛad deg 
wussan itwaggen uca Ifilisṭiniyyen nnjarwen ɣar Mixmas,                     12     nniɣ necc ‘Řexxu ad ɣari-dd hwan 
Ifilisṭiniyyen u necc war sejdeɣ ɛad i wudem n SIDI’, uca uciɣ aqa din aɣiř xafi ḥima ad ssgaɛɛdeɣ 
ict n tɣarṣt n wecmaḍ.”       
              13     Ṣamwil yarra-dd x Cawul “Cek teggid tubbuheřya. War teḥḍid ca tawṣiyyet n SIDI, AREBBI 
nnek, tenni i d ac yumur, minzi xenni iři aqa SIDI icedd řexxu tagelda nnek x Israyil i řebda. 
                    14     Řexxu maca tagelda nnek war tettɣimi ca. SIDI ifarz i yixef nnes ijj n weryaz x wuř nnes u SIDI 
yumur as ad yiři d amgewwad x řgens nnes, maɣar cek war teḥḍid ca min i d ac yumur SIDI.”       
              15     Ikkar Ṣamwil, igaɛɛed zi Jiljal ɣar Jibɛa di Binyamin uca Cawul isedd řgens i tuɣa ɣars iǧan, 
ca n setta-mya n yeryazen.                     16     Cawul, mmis n Yunatan d řgens i ɣarsen iǧan, qqimen di Jibɛa di 
temmurt n Binyamin. Uca Ifilisṭiniyyen wtin iqiḍan nsen di Mixmas.                     17     Uca ffɣen iqṭaṭɛiyyen zi 
řmargeḥ n řɛeskar n Ifilisṭiniyyen di třata n terbiɛin. Ict n tmunet tarra azeǧif ɣar webrid n 
Ɛufra ɣar temmurt n Cuɛal,                     18     u ict n tmunet nneḍni tarra azeǧif ɣar webrid n Bayt-Ḥurun u ict n 
tmunet nneḍni tarra azeǧif ɣar webrid n weymir nni ixezzaren di teɣzurt n Ṣabuɛim ɣar řexřa.       
              19     Di marra Israyil war itwif uřa d ijj n wemziř, minzi Ifilisṭiniyyen tuɣa nnan “Ḥima Iɛibraniyyen 
war tteggen ssif niɣ lansa.”                     20     u marra Israyil iqqim ihekkʷa ɣar Ifilisṭiniyyen ḥima ad isseqḍeɛ 
kuř aryaz uzzař n wesɣar nnes d wemjar nnes d wuzzař n uzeddam nnes d wuzzař n tsiřit nnes. 
                    21     Tuɣa ɣarsen izeynaten war iqḍiɛen ɣar wuzzař n isuɣar u ɣar imiyran u ɣar tazzarin s třata n 
tceqruḍin u ɣar isennanen ibedden n řmacam n iyenduzen.                     22     Umi dd-yiweḍ wass n umenɣi war it-
wif uřa d ijj n ssif uřa d ict n lansa di marra řgens nni tuɣa iǧan ɣar Cawul d Yunatan, aqa twafen 
mɣir ɣar Cawul d Yunatan.                     23     Ict n terbiɛt n řɛeskar n Ifilisṭiniyyen teɛdu x uẓekkʷu n Mixmas.      

      Adef n Yunatan ɣar tesqift n Ifilisṭiniyyen d uɣelleb nnes xasen        

    14     1       Ijj n wass imsar, aqa Yunatan, mmis n Cawul, inna i uḥudri wenni i d as yarebbun řesnaḥ 
”As-dd, ejj aneɣ ad neẓwa ɣar tecbart n iɛessasen n Ifilisṭiniyyen nni iǧan ɣar ujemmaḍ, 

maca netta war t inni i babas.       
              2     Tuɣa Cawul iqqim ɣar tma n Jibɛa sadu ict tremmant nni ibedden di Miɣrun uca řgens i tuɣa 
akides iǧan, days amenni ca n setta-mya n yeryazen.                     3     Tuɣa Axiya, mmis n Axiṭub, umas n Ixa-
bud, mmis n Finaḥas, mmis n Ɛali, d akehhan n SIDI di Cilu. Tuɣa yarḍ apalṭu n ukehhan. Řgens 
war issin aqa Yunatan tuɣa yuyur.       

13:5 ‘imnayen’ - ‘inni inyin x iysan’. 

              4     Jar imucan n uẓekkʷu x idurar i x tuɣa Yunatan yarezzu ad iẓwa ɣar tecbart n iɛessasen n 
Ifilisṭiniyyen, tuɣa din ict n teṣḍart iqeḍɛen i dd-iffɣen ɣar uɣezdis-a uřa d ict teṣḍart iqeḍɛen 
i dd-iffɣen ɣar uɣezdis nneḍni. Ict ttřaɣan as Buṣayṣ d ict nneḍnit ttřaɣan as Sana.                     5     Ict n ṭṭarf 
iqeḍɛen tuɣa ɣar ccamal arendad n Mixmas d ict n ṭṭarf nneḍni tuɣa ɣar ljanub arendad n Jibaɛ.       
              6     Inna Yunatan i uḥudri wenni i d as yarebbun řesnaḥ “As-dd, ejj aneɣ ad neẓwa ɣar tecbart n 
iɛessasen n yenni war ixetnen, ad taɣ ad igg SIDI ca di ṭṭweɛ nneɣ, minzi war iwɛar i SIDI ḥima 
ad ifekk s ufus n waṭṭas niɣ s ufus n drus.”                     7     Aḥemmař n řesnaḥ nnes yarra-dd xas “Egg marra 
min ɣark deg wuř nnek. Uyur, xzar, necc akidek amecnaw uř nnek.”                     8     Yunatan inna “Xẓar, 
neccin ad neẓwa ɣar yeryazen nni, ad asen nesscen ixef nneɣ.                     9     Mařa nitni xenni ad aneɣ inin 
‘Beddem ɣars ař ɣarwem-dd i ɣa nas!’, xenni ad neqqim nbedd deg wemcan nneɣ, war ɣarsen 
nettgaɛɛad ca.                     10     Maca mařa nitni ad inin ‘Gaɛɛdem-dd ɣarneɣ!’, xenni ad ɣarsen-dd ngaɛɛed, 
minzi SIDI igga aneɣ ten deg ufus nneɣ. Aya ad aneɣ yiři d řeɛřamet.”       
              11     Řami dd seccnen nitni ixef nsen s tnayen idsen ɣar tecbart n iɛessasen n Ifilisṭiniyyen, 
nnan Ifilisṭiniyyen “Xẓaret, Iɛibraniyyen ffɣen-dd zeg ixubac nsen i di tuɣa nnuffaren.” 
                    12     Iryazen n tɛessast arrin-dd x Yunatan u x wenni i d as yarebbun řesnaḥ “Gaɛɛdem-dd 
ɣarneɣ, neccin ad awem-dd nessiweḍ řexbar!” Uca inna Yunatan i aḥemmař n řesnaḥ nnes 
“Gaɛɛed awarni as, maɣar SIDI igga iten deg ufus n Israyil.”                     13     Xenni igaɛɛed Yunatan x ifas-
sen d iḍaren ɣar sennej u aḥemmař n řesnaḥ nnes iḍfar it uca nitni wḍan zzat i wudem n 
Yunatan u awarni as inɣa iten uḥemmař n řesnaḥ nnes.                    14     Ticti-ya tamezwarut i zi Yunatan 
d uḥemmař n řesnaḥ nnes wtin ɛřaḥař ɛicrin n yeryazen, tuɣa teǧa x ijj n iyyar i tuɣa anect 
n yijj n wezyen i izemmar ijj n uzayřu n iyenduzen ad t icarz deg ijj n wass.                     15     Tuɣa temsar ict n 
tarjijjit d tameqqrant di řmargeḥ n řɛeskar, x yeyyar u jar marra řgens. Uřa d yenni n tec-
bart n iɛessasen d iqṭaṭɛiyyen ttarjijjen s yixef nsen, wah, uřa d tammurt tessenhez, minzi 
tuɣa-tt d ict n tarjijjit n AREBBI.       
              16     Umi iɛessasen n Cawul di Jibɛa di Binyamin tuɣa xezzaren, ẓrin aqa itwabezzeɛ řɣaci uca nitni 
dewřen ttmmenɣan ak-d wayawya,                     17     inna Cawul i řgens i tuɣa ɣars iǧan “Ḥesbem xenni u 
xzarem man wen i zzayneɣ iffɣen.” Nitni ḥesben u xzar, aqa Yunatan d uḥemmař n řesnaḥ 
nnes war din ǧin.                     18     Xenni inna Cawul i Axiya “Awi-dd Ttabut n SIDI danita!” Maɣar Ttabut 
tuɣa-t deg wussan nni ɣar ayt n Israyil di řmargeḥ n txuzan.                     19     Umi tuɣa ɛad issawař Cawul ak-d 
ukehhan, imsar, aqa ddriz zi řmargeḥ n řɛeskar n Ifilisṭiniyyen idweř imeqqar aṭṭas. Xenni inna 
Cawul i ukehhan “Ejj afus nnek ad dd-idweř!”                     20     Cawul d marra řgens nni tuɣa ɣars twařaɣan-
dd maḥend ad munen uca usin-dd ɣar wazzay n umenɣi u xzar, ssif n ijjen tuɣa x wenneḍni. 
Aqa ikkar ijj n uxarweḍ d ameqqran.                     21     Tuɣa din Iɛibraniyyen inni aṭṭas zeg wami tuɣa ibedden 
x uɣezdis n Ifilisṭiniyyen, ffɣen-dd akidsen immṭarrcen jar řɛeskar. Uřa d nitni munen ɣar Is-
rayiliyyen inni iǧan ak-d Cawul d Yunatan.                     22     Umi marra iryazen n Israyil, inni tuɣa innuffaren 
x idurar n Ifrayim, sřan, aqa Ifilisṭiniyyen tuɣa arewřen, munen uřa d nitni ɣarsen, ḍfaren ten 
ɣar umenɣi.                     23     Deg wass nni ifekk SIDI Israyil uca amenɣi iffeɣ uřa ɣar Bayt-Awin.       
              24     Twaɛarrnen iryazen n Israyil deg wass nni, minzi Cawul ijjuǧ i řgens, inna “Wenni i ɣa iccen 
macca qbeř tameddit u qbeř i ɣa ntaqmeɣ necc x řɛedyan inu, ad yiři itwanɛeř!” X uya uřa d 
ijj war icci.                     25     Řgens yusa-dd ɣar ijj n wezɣar uca tuɣa din tamment tewseɛ deg iyyar.  19                   26     Umi dd-
yudef řgens ɣar wezɣar, aqa din tamment s ufeyyeḍ, maca uřa d ijj war ɣars isswiẓẓeḍ s ufus ɣar 
uqemmum nnes, maɣar řgens iggʷed tjaǧit n Cawul.       
              27     Yunatan maca tuɣa war isři řami issjuǧ babas řgens. Netta isswiẓẓeḍ s uneggar n uzeǧaḍ 
nnes nni iǧan deg ufus nnes uca issisen itt deg ict n teɣraṣt n tamment. Řami yiwi afus nnes 
ɣar uqemmum nnes, aqa dewřent tiṭṭawin nnes izdigent aṭṭas.                     28     Xenni yarra-dd ijj n weryaz zi 
řgens, inna “Babac issjuǧ řgens s ict n tjaǧit, inna ‘Aryaz wenni i ɣa iccen ass-a aɣrum, ad yiři 

14:25 ‘azɣar’ - niɣ ‘řɣabet’ niɣ ‘tazgant’. 

itwanɛeř!’ S uyenni itwafna řgens.”                     29     Xas uca inna Yunatan “Baba iɣḍeř tammurt di arrziyyet. 
Xzarem waha, tiṭṭawin inu ttceɛɛřent, minzi necc qqaseɣ drust zi tamment-a.                    30     Mecḥař ɛad mři 
icca řgens mliḥ ass-a zi tkeccaḍt i iṭṭef zi řɛedyan nnes, minzi řexxu ticti i zi wtin Ifilisṭiniyyen 
war teǧi d tameqqrant ɛad.”       
              31     Deg wass nni wtin nitni Ifilisṭiniyyen zi Mixmas ař Ayalun u řgens tuɣa ifna aṭṭas.                    32     Řgens 
iɛemmed x tkeccaḍt u nitni ksin uǧi d ifunasen d tfunasin d iɛejmiyyen d tɛejmiyyin uca nitni 
ɣarṣen asen x temmurt u řgens icca aysum s idammen.                     33     Uca ssargben man aya i Cawul uca inna 
“Aqa řgens ixḍa ak-d SIDI umi nitni ccin aysum s idammen.” Netta inna “Kenniw tuɣa tɛeṣṣam. 
Seqnunniyem-dd kenniw ass-a ict n teṣḍart ɣari.”                     34     Inna Cawul ɛawed “Bezzɛem ixef nwem jar 
řgens u tinim asen ‘Ejj kuř aryaz ad ayi-dd yawi afunas nnes, u kuř aryaz ɛawed ict zeg wuǧi nnes 
u ɣarṣem asen da, ccem zzaysen u war txeṭṭim ak-d SIDI umi i ɣa teccem s idammen.” Uca kuř 
aryaz zi marra řgens yiwi-dd afunas nnes s ufus di ǧiřet uca ɣarṣen as dinni.                     35     Uca Cawul ibna 
ijj n uɛalṭar i SIDI. Tuɣa-t d aɛalṭar amezwaru i issbedd i SIDI.       
              36     Xenni inna Cawul “Ejj aneɣ ad nehwa ǧiřet-a, ad neḍfar Ifilisṭiniyyen u ad ten nkecceḍ ɣars ař 
tuffut n ṣṣbeḥ u war zzaysen nettejji uřa d ijjen.” Nnan nitni “Egg marra min tettwařid nican 
di tiṭṭawin nnek.” Maca akehhan inna “Jjem aneɣ ad dd-nqarreb ɣar AREBBI.”                     37     Xenni isseqsa 
Cawul AREBBI “Mma ad hwiɣ ad ḍfarɣ Ifilisṭiniyyen? Ma ad ten tegged deg ufus n Israyil?” 
SIDI maca war xas-dd yarri deg wass nni.                     38     Xas uca inna “Asem-dd da, marra izeǧifen n řgens, 
snem u xzarem, min di iǧa ddnub-a i itwaggen ass-a.                     39     Minzi s tidett am iddar SIDI wenni ifek-
ken Israyil, waxxa tuɣa-t d mmi Yunatan, netta ad immet nican.” Maca uřa d ijj zi řgens war 
dd-yarri ca.       
              40     Inna ɛawed i marra ayt n Israyil “Ittxeṣṣa ad tbeddem ɣar ijj n uɣezdis, necc d mmi Yunatan 
ad nbedd ɣar uɣezdis nneḍni.” Řgens yarra-dd x Cawul “Egg min tettwařid cek nican di tiṭṭawin 
nnek.”                     41     Xas uca issiweř Cawul ak-d SIDI, AREBBI n Israyil “Ewc aneɣ nnican ikmeř!” Xenni 
itwaṭṭef Yunatan d Cawul uca řgens iffeɣ d amezdag.                     42     Cawul inna “Nḍarem taqedduḥt jarayi 
necc d mmi Yunatan!” Xenni itwaṭṭef Yunatan.                     43     Inna Cawul i Yunatan “Ini ayi, min teggid 
cek!” Yunatan iḥaja as t, inna “Necc qqaseɣ mɣir cwayt n tamment s uneggaru n uẓeǧaḍ nni 
iǧan deg ufus inu. Aqa-yi da, ma ittxeṣṣa ayi ad mmteɣ?”                     44     Xenni inna Cawul “Iři ad dayi igg 
AREBBI amenni u ad as yarni ɛad. Maca cek, Yunatan, ittxeṣṣa ad temmted nican.”                     45     Maca řgens 
inna i Cawul “Ma ittxeṣṣa ad immet Yunatan, wenni iwyen asenjem-a ameqqran i Israyil? Aya 
war ittiři! S tidett am iddar SIDI, mařa zzayes iwḍa uřa d ict n uẓeṭṭu n ucewwaf n uzeǧif nnes 
ɣar temmurt, minzi netta igga it ass-a ak-d AREBBI.” Ammu i issenjem řgens Yunatan uca war 
immut ca.       
              46     Cawul ismeḥ deg weḍfar n Ifilisṭiniyyen uca Ifilisṭiniyyen ɛeqben ɣar imucan n tzeddiɣt nsen.       
              47     Uca Cawul iṭṭef tagelda x Israyil, immneɣ ak-d marra řɛedyan nnes i d as-dd innḍen: ak-d 
Mu’ab u ak-d ayt n Iɛamuniyyen u ak-d Idum u ak-d ijeǧiden n Ṣuba u ak-d Ifilisṭiniyyen. Mani 
mma yarra s uzeǧif, yiwi-dd řeḥkam.                     48     Netta igga s teryast uca iɣřeb x Iɛamaliqiyyen u ifekk 
Israyil zeg ufus n yenni t ikeccḍen.       
              49     Iḥenjiren n Cawul tuɣa-ten d Yunatan d Yacwi d Malkicuɛa. Ismawen n tnayen n yessis d Mi-
rab, tenni d tamenzut, u isem n tmeẓyant Mikal.                     50     Tamɣart n Cawul qqaren as Axinuɛam, yeǧis 
n Aximaɛaz. Isem n ukumandar nnes n řɛeskar aqa d Abnir, mmis n Nayr, ɛzizis n Cawul.                     51     Qic, 
wenni d babas n Cawul, u Nayr, wenni d babas n Abnir, tuɣa-ten d iḥenjiren n Abiyil.       
              52     Tuɣa din ijj n umenɣi iwɛar ak-d Ifilisṭiniyyen marra ussan min ikka iddar Cawul. Kuř ijj n 
weryaz bu-teɣruḍt niɣ kuř ijj n mmis n umenɣi i iẓra Cawul, iksi it ɣars.       

      Cawul itwammendar zi Arebbi am ujeǧid x Israyil        

    15     1       Ṣamwil inna i Cawul “SIDI tuɣa issekk ayi-dd ḥima ad cek dehneɣ d ajeǧid x řgens nnes, 
x Israyil. Seř xenni ɣar wawařen n SIDI.                     2     Ammu i iqqar SIDI n řɛeskarat ‘Necc ad xeǧṣeɣ 

min igga Ɛamaliq i Israyil, aqa ibedd as deg webrid umi dd-igaɛɛed Israyil zi Miṣra.                     3     Kkar řexxu 
u wwet Ɛamaliq. Ḥarrem marra min ɣars i uteḥḥi u war xas ttḥiwiř ca, maca neɣ marra, zeg 
weryaz ař temɣart, zeg uḥenjir ař aseymi, zeg ufunas ař uǧi, zeg weřɣem ař aɣyuř!’ ”       
              4     Iřaɣa-dd Cawul x řgens uca isedd iten di Ṭalayim. Tuɣa-ten di mitayn-ařaf n yeryazen x iḍaren 
d tenɛac n yeryazen n Yahuda.                     5     Umi yiweḍ Cawul ɣar tendint n Ɛamaliq, igga ict n texceft di 
teɣzurt                     6     uca netta ijja ad inin i ayt n Iqiniyyen “Ffɣem, beɛɛdem, semḥem di řwest n Ɛamaliq, 
ḥima necc war kenniw tteḥḥiɣ akidsen, maɣar kenniw teggim s tcuni ak-d ayt n Israyil umi 
dd-ffɣen nitni zi Miṣra.” Xas uca ffɣen Iqiniyyen zi řwest n Iɛamaliqiyyen                     7     uca Cawul iɣřeb x 
Iɛamaliqiyyen zi Ḥawila ař Cur i iǧan arendad n Miṣra.                     8     Axax, ajeǧid n Ɛamaliq, iṭṭef it iddar, 
maca marra řgens iḥarrem iten i uteḥḥi s řeqḍeɛ n ssif.                     9     Maca Cawul d řgens ḥawren x Axax 
uřa x řemxeyyer n wuǧi d ifunasen d tfunasin u x min iǧan iṣebḥen awarni as u marra izmaren 
daysen tadunt d marra min tuɣa d aṣebḥan qaɛ. War xsen ad ten ḥarrmen i uteḥḥi, maca marra 
min iǧan drus d min iḍeɛfen, ḥarrmen t i uteḥḥi.       
              10     Xenni yusa-dd wawař n SIDI ɣar Ṣamwil, inna                     11     “Necc nedmeɣ, aqa ggiɣ Cawul d ajeǧid, maɣar 
netta iḥeyyed zi ḍeffar inu u war isseqfeř awařen inu.” Iffugem Ṣamwil uca isɣuyy tameddit 
tmun ɣar SIDI.                     12     Tiwecca nnes zic ikkar Ṣamwil, yuyur ad iřqa Cawul. Itwanna as i Ṣamwil, 
nnan “Cawul yusa-dd ɣar Karmil u issbedd dinni ijj n uqellij n řidaret i yixef nnes, xenni iɛdu, 
ihwa ɣar Jiljal.”       
              13     Yusa-dd Ṣamwil ɣar Cawul u Cawul inna as “Aqa cek tetwabarked zi SIDI! Necc ssqefřeɣ 
awař n SIDI.”                     14     Xenni yarra-dd xas Ṣamwil “D min ixs ad yini řḥess-a n wuǧi i d ayi ittadfen deg 
imezzuɣen inu d řḥess n ifunasen i ttesřiɣ?”                     15     Cawul inna “Awyen ten-dd akidsen zi Ɛamaliq 
minzi řgens iḥaweř x mummu n wuǧi u x ifunasen ḥima ad ten qeddmen d taɣarṣt i SIDI, AREB-
BI nnek. Min iqqimen nḥarrem it i uteḥḥi.”                     16     Xenni inna Ṣamwil i Cawul “Cfa! Necc ad cek ḥajiɣ 
min i d ayi inna SIDI di ǧiřet-a.” Inna as Cawul “Siweř!”       
              17     Uca inna Ṣamwil “Umi teǧid ɛad d ameẓyan di tiṭṭawin nnek, ma war tdewřed ca d azeǧif n 
tqebbař n Israyil u ma war cek idhen SIDI ad tdewřed d ajeǧid x Israyil?                     18     SIDI issekk i cek ɣar 
webrid, inna “Uyur, ḥarrem imednab nni, Iɛamaliqiyyen, i uteḥḥi u mneɣ akidsen ɣars ař ten i 
ɣa teqḍid.                     19     Mayemmi war tesřid ca ɣar tmijja n SIDI, maca cek tewḍiḍ x tkeccaḍt u teggid min 
iǧan d řɣar di tiṭṭawin n SIDI?”       
              20     Xenni inna Cawul i Ṣamwil “Necc sřiɣ maca ɣar tmijja n SIDI u necc kkiɣ abrid i x i d ayi-dd 
issekk SIDI u necc iwyeɣ-dd danita Axax, ajeǧid n Ɛamaliq, maca Iɛamaliqiyyen ḥarrmeɣ ten i 
uteḥḥi.                     21     Řgens iksi uǧi d ifunasen d tfunasin zi tkeccaḍt, mummu n min itwaḥarrmen i uteḥḥi, 
ḥima ad qeddmen aya i SIDI, AREBBI nnek, di Jiljal.”                     22     Maca Ṣamwil inna “Ma teɛjeb as i SIDI 
tiɣarṣa n wecmaḍ d tiɣarṣa ktar zeg useǧi i tmijja n SIDI? Xzar aseǧi ḥsen zi tɣarṣt u asḥessi s 
taynit ḥsen zi tadunt n icarriyyen.                     23     Minzi aɣewweɣ aqa-tt d ddenb n uɛezzem uca taɣennant 
d řmuɛṣiyyet aqa-ten am uweqqar n řexyařat imeẓyanen n laṣnam. Minzi cek tenḍared awař n 
SIDI, inḍar netta i cek am ujeǧid.”       
              24     Xenni inna Cawul i Ṣamwil “Necc xḍiɣ, maɣar necc ttɛeddiɣ x řumur i dd-iffɣen zeg uqemmum 
n SIDI u x wawařen nnek, minzi necc ggʷedeɣ zi řgens u sřiɣ ɣarsen.  20                   25     S uyenni, ɣfar ayi ddenb 
inu u dweř akidi, xenni ad sejdeɣ i SIDI.”                     26     Ṣamwil yarra-dd x Cawul “Necc war akidek dikkʷiřeɣ 
ca, maɣar cek tenḍared awař n SIDI u SIDI inḍar i cek am ujeǧid x Israyil.”       
              27     Umi Ṣamwil inneqřeb ḥima ad yuyur, icebbar as netta di tmewwa n upartessu nnes, maca 

wanita icarreg.                     28     Xenni inna as Ṣamwil “Deg wass-a icarreg ac SIDI tagelda n Israyil u iwc itt i 
umqarreb nnek wenni iǧan ḥsen zzayek.”  21                   29     Uřa Lɛaḍim n Israyil n řebda war issxarriq ca u war 
indim, maɣar netta war iǧi d bnadem ařami i ɣa indem.”                     30     Xas uca inna as “Necc xḍiɣ. Ewc ayi 
maca aweqqar zzat i imɣaren n řgens u zzat i Israyil u dweř akidi, xenni ad sejdeɣ i SIDI, AREBBI 
nnek.”                     31     Uca idweř Ṣamwil, yareddef Cawul u Cawul isjed i SIDI.       
              32     Xas uca inna Ṣamwil “Awi-dd ɣari Axax, ajeǧid n Ɛamaliq. Axax yuyur ɣars s arratuḥ u inna 
Axax ak-d ixef nnes “S tidett, tarzugi n řmewt tetwaḥeyyed.”                     33     Ṣamwil maca inna “Am mam-
mec issḥarrem ssif nnek timɣarin x iḥenjiren nsent, ammu i ɣa tetwassḥarrem yemmac jar 
temɣarin x tarwa nnes.” U Ṣamwil iqeṭṭes Axax d iceǧiqen zzat i wudem n SIDI di Jiljal.                     34     Xenni 
yuyur Ṣamwil ɣar Rama d Cawul igaɛɛed ɣar taddart nnes di Jibɛa n Cawul.                     35     Ṣamwil war iẓri 
ɛad Cawul ɣars ař ass n řmewt nnes, maca Ṣamwil icḍen x Cawul, u SIDI indem řami igga Cawul 
d ajeǧid x Israyil.       

      Dawud itwadhen am ujeǧid        

    16     1       Inna SIDI i Ṣamwil “Mecḥař d acḍan x Cawul, wenni ggiɣ necc d ajeǧid x Israyil? Ɛemmar 
icc nnek s zzect uca tuyured. Necc ad cek ssekkeɣ ɣar Yassa wenni zi Bayt-Laḥm, minzi 

jar iḥenjiren nnes aqa ẓriɣ ijj n ujeǧid i necc.”                     2     Maca Ṣamwil inna “Mammec i ɣa ggeɣ ad din 
uyureɣ? Cawul ad t iseř, ad ayi ineɣ.” Yarra SIDI “Ksi ijj n umwa zeg ifunasen akidek, ad tinid 
‘Necc usiɣ-dd ḥima ad qeddmeɣ ict n tɣarṣt d ssedqet i SIDI.’                     3     ittxeṣṣa ad tɛarḍed x Yassa ɣar 
ssedqet u necc ad cek ssargbeɣ x min ittxeṣṣan ad tegged. Cek ad tdehned mɣir wenni i d ac 
i ɣa iniɣ.”                     4     Ṣamwil igga min tuɣa d as inna SIDI. Umi dd-yusa netta ɣar Bayt-Laḥm, ffɣen-dd 
ɣars imɣaren n tendint ttarjijjin, nnan “Ma twasit nnek s řehna?”                     5     Netta inna “S řehna. Necc 
usiɣ-dd ḥima ad qeddmeɣ ict n tɣarṣt d ssedqet i SIDI. Qeddsem ixef nwem u asem-dd akidi ɣar 
ssedqet. Netta iqeddes Yassa d iḥenjiren nnes uca iɛarḍ iten ɣar ssedqet.       
              6     Uca imsar umi dd-usin nitni, iẓra netta Iliyab uca ixarreṣ “D wa s tidett ɣar SIDI d amedhun 
nnes.”                     7     SIDI maca inna i Ṣamwil “War xezzar ca ɣar waddud nnes uřa ɣar řuɛřa nnes n tiddi, 
minzi necc nḍareɣ t, maɣar war itthimmi ca min ɣar ixezzar bnadem, minzi bnadem ittwařa 
min iǧan zzat i tiṭṭawin nnes, maca SIDI ittwařa uř.”       
              8     Xenni iřaɣa Yassa x Abinadab, ijja it ad iɛdu x Ṣamwil. U netta inna “Wanita ɛawed war t yixḍar 
SIDI.”                     9     Xas uca ijja Yassa ad xas iɛdu Camma, maca netta inna “Wanita ɛawed war t ixḍar SIDI.” 
                    10     Ammu i ijja Yassa ad ɛdun sebɛa n iḥenjiren nnes x Ṣamwil, maca Ṣamwil inna i Yassa “Ina 
war ten ixḍar ca SIDI.”                     11     Inna Ṣamwil i Yassa “Ma d ina marra d iḥudriyyen nnek?” Netta yarra-
dd xas “Ameẓyan qaɛ iqqim ɛad, aqa yarekkʷes uǧi.” Inna Ṣamwil i Yassa “Sekk ijj maḥend ad 
t-idd yawi, minzi neccin war nettquwwir ca i ṭṭabřa, qbeř mma ad dd-yas netta.”                     12     Netta issekk 
ijj maḥend ad t-idd yawi. Netta tuɣa d arrubyu u tuɣa ɣars tiṭṭawin cnant u d musbiḥ i řxezrat. 
Xenni inna SIDI “Kkar, dehn it, maɣar aqa d wa.”                     13     Ṣamwil iksi icc s zzect, idehn it di řwest n 
aytmas. Uca Arruḥ n SIDI ihwa-dd x Dawud zeg wass nni d tsawent. Ṣamwil ikkar, yareggʷeḥ 
ɣar Rama.       

      Dawud ittirar x lharba i Cawul                 

        14     Arruḥ n SIDI tuɣa iḥeyyed x Cawul u ijj n buḥbeř d aɛeffan zi ɣar SIDI issiggʷed it.                     15     Nnan 
as imsexxaren n Cawul “Xẓar, ijj n buḥbeř d aɛeffan n AREBBI issiggʷed i cek.                     16     Ejj ad yini 
bab nneɣ i imsexxaren nnek inni ibedden zzat i wudem nnek, maḥend ad arzun x ijj n weryaz 
ittḥakan di řgambri. Mařa iṭṭef i cek buḥbeř aɛeffan n AREBBI, ejj it xenni ad yirar netta s ufus 

297

1 ṢAMWIL

nnes di řgambri ḥima ad tiřid mliḥ.”  22                   17     Xenni inna Cawul i imsexxaren nnes “Arzum ayi-dd x 
ijj n weryaz wenni ittiraren mliḥ u awyem t-idd da ɣari!”                     18     Ijjen zeg iḥudriyyen yarra-dd xas, 
inna “Aqa ẓriɣ ijj n mmis n Yassa zi Bayt-Laḥm wenni izemmaren ad yirar mliḥ. Netta d ijj n 
bu-teɣruḍt imeḥḍen d ijj n weryaz aɛeskari, issen ad yixḍar awařen nnes, aqa-t d ijj n weryaz d 
aṣebḥan u SIDI akides.”       
              19     Issekk Cawul ireqqasen ɣar Yassa, inna “Sekk ayi-dd mmic Dawud wenni iǧan ak-d wuǧi.” 
                    20     Yassa iksi ijj n weɣyuř s weɣrum xas d ict n tecyart n binu d ijj n iɣeyḍ d ameẓyan uca issekk 
aya s ufus n mmis Dawud ɣar Cawul.                     21     Ammu dd-yusa Dawud ɣar Cawul uca ibedd zzat i wudem 
nnes u netta ittexs it aṭṭas. Netta idweř d aḥemmař n řesnaḥ nnes.                     22     X uyenni issekk Cawul ɣar 
Yassa maḥend ad as yini “Ttzawgeɣ ejj Dawud ad iqqim ibedd zzat i wudem inu, maɣar netta 
yufa řxaḍar di tiṭṭawin inu.”                     23     U meřmi mma dd-yusa buḥbeř aɛeffan n AREBBI ɣar Cawul, iksi 
Dawud řgambri uca ibda ittirar days s ufus nnes. D man aya dd-yarrin nnefs ɣar Cawul ařami 
idweř mliḥ uca iḥeyyed xas buḥbeř aɛeffan.       

      Dawud d Juliyat        

    17     1       Ifilisṭiniyyen ssmunen řɛeskarat nsen i umenɣi u nitni nnyarwen ɣar Suku di temmurt n 
Yahuda. Wtin iqiḍan nsen jar Suku d Ɛaziqqa ɣar Afas-Dammim.                     2     Maca Cawul d yeryazen 

n Israyil nnyarwen di řewḍa n teɣzurt n tbeǧuḍtin uca wtin din iqiḍan nsen. Nitni sedden ixef 
nsen i umenɣi qibač i Ifilisṭiniyyen.                     3     Ifilisṭiniyyen bedden ɣar wedrar nni ɣar uɣezdis ajemmaḍ 
u Israyiliyyen bedden ɣar wedrar ɣar uɣezdis-a u tuɣa din taɣzurt jarasen.                     4     Xenni iffeɣ-dd ijj n 
uɛeskari d azeɛɛam zi řmargeḥ n řɛeskar n Ifilisṭiniyyen, qqaren as Juliyat. Tuɣa-t zi Jat. Řuɛřa 
nnes setta n iɣaǧen d ijj n ccbar n ufus.                     5     X uzeǧif nnes tuɣa ict n tqebbart n nnḥas u yarḍ arruḍ 
n wuzzař n uɛeskari s teqcurin. Tuɣa řewzen n warruḍ n wuzzař xemsa-ařaf n uciql n nnḥas. 
                    6     Netta tuɣa ɣars řxaxeř n nnḥas i uḥeṭṭu n iḍaren u jar tiɣarḍin nnes yarbu ijj n uḥric n nnḥas. 
                    7     Aɛmud n lansa nnes tuɣa t am ijj n ukeccuḍ n uxeyyeḍ u tixeft n wuzzař n lansa nnes tewzen 
setta-mya n uciql u wenni i d as yarebbun tcappa tameqqrant n useřqi izwar as.       
              8     Netta tuɣa ibedd din, iřaɣa i iseddiyyen n řɛeskar n Israyil, inna asen “Mayemmi i dd-teffɣem 
u tseddem ixef nwem i umenɣi? War iǧi necc d Afilisṭini u kenniw d imsexxaren n Cawul? 
Farzem ijj n weryaz i kenniw wenni ɣari-dd ɣa ihwan.                     9     Mři xafi izemmar netta deg umenɣi, ad 
ayi iwwet, xenni neccin ad niři d imsexxaren nwem, maca mařa necc arebḥeɣ as uca ad ɣeřbeɣ, 
xenni kenniw ad tiřim d imsexxaren nneɣ, ad xaneɣ tsexxarem.”                     10     Inna Ufilisṭini ɛawed “Deg 
wass-a necc stehziɣ zeg iseddiyyen n řɛeskar n Israyil, nniɣ ‘Ewc ayi ijj n weryaz maḥend ad 
nemmneɣ ak-d wayawya!’ ”                     11     Cawul d marra Israyil sřan awařen-a n Ufilisṭini uca nnxeřɛen u 
ggʷeden aṭṭas.       
              12     Dawud tuɣa d mmis n yijj weryaz zi Afrata, zi Bayt-Laḥm di temmurt n Yahuda, qqaren as 
Yassa. Netta tuɣa ɣars tmenya n iḥenjiren u deg wussan n Cawul tuɣa ḥessben t d awessar umi 
dd-yusa jar yeryazen.                     13     Třata n iḥenjiren imeqqranen n Yassa ḍfaren Cawul ɣar umenɣi. Is-
mawen n třata n iḥenjiren nnes, inni dd-iffɣen ɣar umenɣi, aqa-ten Iliyab, amenzu, u wenni 
wiss tnayen d Abinadab u wenni wiss třata d Camma.                     14     Tuɣa Dawud d ameẓyan qaɛ uca třata n 
iḥenjiren imeqqranen tuɣa ḍfaren Cawul.                     15     Dawud tuɣa innum ittraḥ u xenni ittareggʷeḥ-dd zi 
Cawul ḥima ad yarwes uǧi n babas di Bayt-Laḥm.       
              16     Afilisṭini tuɣa ittas-dd ɣar tuffut u ɣar tmeddit, isscan ixef nnes din, arebɛin n wussan.      
              17     Inna Yassa i mmis Dawud “Ksi ɛafak i aytmac ict n ‘ifa’ n teɣwawin-a d ɛecra n tecnifin, awyi 
tent deɣya ɣar řmargeḥ n řɛeskar ɣar aytmac                     18     u ɛecra n trussi n uɣi awyi tent ɣar imeqqra-
nen x wařef. Arzu x yaytmac, ma mliḥ i iǧan u awyi zzaysen ict n weḍman d jjurret n tudart!” 

16:16 ‘lharba’ - niɣ ‘řgambri n temmurt’. 

                    19     Cawul d nitni d marra iryazen n Israyil tuɣa ttmenɣan ak-d Ifilisṭiniyyen di řewḍa n teɣzurt 
n tbeǧuḍin.      
              20     Ikkar Dawud zic ɣar tuffut, ijja tḥimart n wuǧi ɣar ijj n uɛessas u yiwi marra aya akides uca 
yuyur, am mammec tuɣa i d as t yumur Yassa. Umi dd-yiweḍ netta ɣar řmargeḥ n ikarruten, 
řexdenni i iffeɣ řɛeskar ɣar useddi n umenɣi, bdan ad sɣuyyen s iɣuyyan n umenɣi.                     21     Israyil d 
Ifilisṭiniyyen sedden ixef nsen i umenɣi, aɣembub n yijj n useddi deg uɣembub n yijj n useddi 
nneḍni.                     22     Dawud ijja řeḥmeř nni ɣars deg ifassen n yijj n uɛessas n řexzin uca yuzzeř ɣar useddi 
n řɛeskar. Umi din yiweḍ, isseqsa x yaytmas mammec ǧan nitni.                     23     Řami tuɣa akidsen issawař 
netta, iffeɣ-dd umjahed azeɛɛam nni. Tuɣa qqaren as Julyat zi Jat, zi řɛeskar n Ifilisṭiniyyen. 
Netta issiweř s wawařen d ijjen u Dawud isřa xas.                     24     Umi ẓrin marra iryazen n Israyil aryaz nni, 
arewřen nitni, ggʷeden aṭṭas.                     25     Nnan yeryazen n Israyil “Ma teẓrim kenniw mammec i dd-
igaɛɛed weryaz nni? Netta igaɛɛed-dd ḥima ad istehza zi Israyil. Aryaz, wenni t i ɣa iɣeřben, ad 
t yarr ujeǧid d bu-wagra ameqqran. Netta ad as iwc yeǧis u ad ikkes x twacunt n taddart n babas 
ḍḍariba di Israyil.                     26     Xenni issiweř Dawud ak-d yeryazen inni ɣars dd-ibedden, inna “Min i ɣa 
itwaggen i weryaz nni i ɣa iwten Afilisṭini-ya u ad ikkes astehzi x Israyil? Min iɛna Afilisṭini-ya 
i war ixtinen, aqa istehza x iseddiyyen n řɛeskar n AREBBI iddaren?”                     27     Yarra-dd xas řgens s 
wawař d ijjen, inna “D man aya i ɣa itwaggen i weryaz nni t i ɣa iɣeřben.”       
              28     Umas ameqqran Iliyab isřa as issawař ak-d yeryazen. Itwassarɣ uxeyyeq n Iliyab x Dawud, 
inna “Mayemmi i dd-tehwid cek u man wen i umi tejjid taḥimart tameẓyant n wuǧi di řexřa? 
Necc ssneɣ maca aɛeffar nnek d tuɛeffna n wuř nnek, minzi cek tehwid-dd ḥima ad texzared ɣar 
umenɣi.”                     29     Dawud inna “Min ggiɣ řexxu ɛawed? Ma war iǧi mɣir ijj n wawař i sseqsiɣ?”                     30     Netta 
iḥeyyed xas, iruḥ ɣar ijjen nneḍni uca issiweř s wawař d ijjen u yarra-dd xas řgens uřa s wawař 
d ijjen am dd-arrin nitni twařat tamezwarut.      
              31     Nitni sřan i wawařen i tuɣa issawař Dawud uca ssiwřen x man aya zzat i wudem n Cawul u 
netta ijja ad t-idd awyen.                     32     Inna Dawud i Cawul “Uřa d ijj war ittefciř wuř nnes zeg Ufilisṭini. 
Amsexxar nnek ad yuyur ad immneɣ ak-d Ufilisṭini.”                     33     Cawul inna i Dawud “Cek war tzemma-
red ad traḥed ɣar Ufilisṭini-ya ḥima akides tmmenɣed maɣar cek d aḥudri ɛad, umi netta maca 
d aryaz aɛeskari zi temẓi nnes.”                     34     Xenni inna Dawud i Cawul “Amsexxar nnek tuɣa yarekkʷes 
taḥimart n wuǧi n babas uca yusa-dd ijj n weyrad, ɛawed d ijj n ddub, uca iṭṭef ijj n izmar n 
tḥimart.                     35     Necc ḍfareɣ t, wtiɣ t u fekkeɣ-dd izmar zeg uqemmum nnes. Řami xenni dd-ikkar 
akidi, cebbareɣ as di tmart, wtiɣ t uca nɣiɣ t.                     36     Amsexxar nnek inɣa ayrad uřa d ddub. Ammu 
i ɣa yiři ak-d Ufilisṭini-ya i war ixtinen, ad as temsar am ak-d ijj n zzaysen, minzi netta istehza 
zeg iseddiyyen n řɛeskar n AREBBI iddaren.”                    37     Inna Dawud ɛawed “SIDI wenni i d ayi ifekken zeg 
iceqraḍen n wayrad u zeg iceqraḍen n ddub, ad ayi ifekk zeg ufus n Afilisṭini-ya.” Xenni inna Ca-
wul i Dawud “Uyur, ad kidek yiři SIDI!”                     38     Cawul issyarḍ i Dawud arruḍ nnes n umenɣi, igga as ict 
n tqebbart n nnḥas x uzeǧif nnes u iḥezzem as s yijj n warruḍ n wuzzař.                     39     Icedd Dawud ssif nnes 
tiwa i warruḍ nnes, inwa ad yuyur cwayt, minzi war t iqeǧeb ɛemmarṣ ammu. Xenni inna Dawud 
i Cawul “Necc war zemmareɣ ad uyureɣ di řeḥwayej-a, necc war t qeǧbeɣ ɛemmarṣ!” u Dawud 
issars iten ɛawed.                     40     Iksi aɛekkaz deg ufus nnes, ixḍar xemsa n iẓra iḥnunnyen zeg teɣzart uca 
igga iten di tecyart nnes n tarewsa tenni ɣars tuɣa, maca mani tt i ɣa yaweḍ deɣya, u tuɣa iǧiy 
deg ufus nnes. Ammu i iffeɣ ɣar umsagar ak-d Ufilisṭini.                     41     Afilisṭini yuyur, iqarreb-dd ɣar Da-
wud u wenni i d as yarebbun tcappa tameqqrant n useřqi iggur zzates.                     42     Umi dd i ɣa issgaɛɛed 
Ufilisṭini tmuɣři nnes uca iẓra Dawud, isseḥqar it, maɣar Dawud tuɣa d aḥudri ɛad, netta tuɣa 
arrubyu d muṣbiḥ i řxezrat.                     43     Afilisṭini inna i Dawud “Ma necc d ijj n weqzin, aqa cek tusid-dd 
ɣari s ikecwaḍ?” Uca Afilisṭini tuɣa ineɛɛeř x Dawud ɣar irebbiten nnes.                     44     Inna Ufilisṭini ɛawed 
i Dawud “As-dd ɣari, xenni necc ad wceɣ aysum nnek ad t ṣarḍen ijḍaḍ n ujenna d řmař n řexra.”       
              45     Xenni inna Dawud i Ufilisṭini “Cek tusid-dd ɣari s ssif d ict n lansa d ijj n uḥric, maca necc usiɣ-

dd ɣark deg yisem n SIDI n řɛeskarat, AREBBI n iseddiyyen n řɛeskar n Israyil inni i zi testhez-
zid.”                     46     Ass-a ad cek igg SIDI deg ufus inu. Necc ad cek ɣeřbeɣ. Ad ac kkseɣ azeǧif u deg wass-a ad 
wceɣ řxecbat n řɛeskar n Ifilisṭiniyyen ad tent ṣarḍen ijḍaḍ n ujenna d řmař n řexřa. Marra ddunit ad 
tessen aqa Israyil ɣars ijj n AREBBI                     47     uřa d marra agraw-a n řgens ad tessen aqa SIDI war ittfekki s ssif 
uřa s lansa, maɣar amenɣi n SIDI u netta ad cek igg deg ifassen nneɣ.”  23                   48     Uca imsar, umi Afilisṭini ik-
kar, iqarreb ɣar Dawud, Dawud igga s tazřa uca yuzzeř ɣar useddi n řɛeskar i umsagar ak-d Ufilisṭini. 
                    49     Netta iwta ɣar tecyart n tarewsa, ikkes-dd ijj n weẓru, iḥejjar it s iǧiy uca iřqef Afilisṭini di tenyart 
nnes. Aẓru indef i tenyart nnes uca iwḍa netta x uɣembub nnes ɣar temmurt.                     50     Ammu i iɣřeb Da-
wud x Ufilisṭini s yijj n iǧiy u s yijj n weẓru. Netta iřqef Afilisṭini, inɣa it, maca war ɣars tuɣi qaɛ ssif 
deg ufus nnes.                     51     Xenni yuzzeř Dawud din ɣar Ufilisṭini u umi dd-ibedd zzates, iṭṭef ssif nnes, ijbed 
it-idd zeg weɣraf, inɣa it. Ɛawed netta iqess as azeǧif zzayes. Umi t ẓrin Ifilisṭiniyyen, aqa bu-teɣruḍt 
nsen immut, arewřen nitni.                     52     Iryazen n Israyil d n Yahuda maca kkaren, sɣuyyen ařaɣi n umenɣi uca 
ḍfaren Ifilisṭiniyyen ɣars ař Jat u ɣars ař tiwwura n Ɛaqrun. Inni itwajeyyḥen zeg Ifilisṭiniyyen wḍan 
deg webrid zi Caɛarayim ař Jat d Ɛaqrun.                     53     Awarni aya ɛeqben-dd ayt n Israyil zeg weḍfar s wecnaq 
n Ifilisṭiniyyen uca keccḍen řemrageḥ n řɛeskar nsen.                     54     Iksi Dawud azeǧif n Ufilisṭini, yiwyi t ɣar 
Urcalim, maca řesnaḥ nnes iggi ten deg uqiḍun nnes.  24     
              55     Umi iẓra Cawul Dawud iggur ɣar umsagar ak-d Ufilisṭini, inna netta i Abnir, akumandar n 
řɛeskar nnes “Umi igga mmis uḥudri-ya?” Abnir yarra-dd xas “S tidett am iddar řeɛmar nnek, a 
ajeǧid, necc war t ssineɣ.”                     56     Ajeǧid inna “Seqsa xenni umi igga mmis uḥuḍri-ya!”                     57     Umi dd-iɛqeb 
Dawud awarni umi tuɣa iɣřeb x Ufilisṭini, yiwyi t akides Abnir, indeh it ɣar Cawul. Dawud tuɣa 
ɣars ɛad azeǧif n Ufilisṭini deg ufus nnes.                     58     Cawul isseqsa t “Umi teggid mmis cek, a aḥudri?” 
Dawud yarra-dd xas “Mmis n umsexxar nnek, n Yassa zi Bayt-Laḥm.”       

      Řeɛdawat n Cawul ḍidd i Dawud        

    18     1       Umi ikemmeř Dawud řḥard ak-d Cawul, imsar, aqa řeɛmar n Yunatan iqqen ɣar Dawud 
u Yunatan ittexs Dawud am řeɛmar nnes.                     2     Cawul iksi ɣars Dawud deg wass nni u war t ijji 

ɛad ad iɛqeb ɣar taddart n babas.                     3     Yunatan d Dawud ggin ijj n řɛahd ak-d wayawya, minzi netta 
ittexs it amecnaw ixef nnes.                     4     Yunatan ikkes aseřham nnes i tuɣa yarḍ, iwca it i Dawud, uřa d 
arruḍ nnes, uca ɛawed ssif nnes d řqews nnes d webyas nnes i řesnaḥ.                     5     Dawud iffeɣ ɣar umenɣi 
mani mma issekk it Cawul. Tuɣa ifřeḥ ařami t yarra Cawul x Iɛeskariyyen nnes. Dawud tuɣa d 
lemliḥ di tiṭṭawin n marra řgens uřa di tiṭṭawin n imsexxaren n Cawul.                     6     Umi dd-areggʷḥen 
nitni u Dawud iɛqeb awarni i uɣelleb x Ifilisṭiniyyen, imsar, aqa ffɣent-idd temɣarin zi marra 
tineddam n Israyil i umsagar ak-d Cawul uca ɣennjent u ceḍḥent s ibendiren, s řefraḥet u s 
řgambriyat s třata n ifiřan.                     7     Timɣarin arrint meẓri nsent, ɣennjent s nnubat, nnant “Cawul 
iɣřeb x řuřuf nnes, maca Dawud x ɛecra n řuřuf nnes!”                     8     Cawul iffugem aṭṭas u tuɣa d man aya 
d řɛib di tiṭṭawin nnes, inna “Wcint i Dawud ɛecra n řuřuf, maca wcint ayi mɣir řuřuf. Maca 
teqqim as mɣir tgelda waha?”                     9     Zeg wass nni ibda Cawul iḥeṭṭa Dawud.       
              10     Tiwecca nnes imsar, aqa iwḍa-dd ɛawed řeɛmar d aɛeffan n AREBBI x Cawul u iṭṭef-it idweř 
ittekk x uzeǧif di taddart nnes. Dawud yirar am wussan nneḍni s ufus nnes x řgambri uca Cawul 
tuɣa ɣars lansa deg ufus.                     11     Cawul inḍar lansa, inna “Necc ad řeqfeɣ Dawud u ad t semmareɣ ɣar 
řḥiḍ.” Izemmar Dawud ad as ixnes tnayen n twařawin.                     12     Tuɣa Cawul itteggʷed zi Dawud, minzi 
SIDI tuɣa-t ak-d Dawud, tuɣa ismeḥ maca di Cawul.                     13     X uyenni issiggʷej Cawul Dawud x yixef 
nnes, igga it d ameqqran x wařef. Netta itteffeɣ u ittareggʷaḥ zzat i wudem n řgens.                     14     Tuɣa 
Dawud ifřeḥ di marra ibriden nnes u SIDI tuɣa-t akides.       

17:47 ‘deg ifassen nneɣ’ - s Tɛibranit ‘deg ufus nneɣ’. 
17:54 ‘řesnaḥ nnes’ - ixs ad yini ‘řesnaḥ n Julyat’. 



300

1 ṢAMWIL

              15     Umi iẓra Cawul, aqa Dawud ifřeḥ, tuɣa netta itteggʷed zzat i wudem nnes.                     16     Maca marra Is-
rayil d Yahuda ttexsen Dawud, minzi netta itteffeɣ u ittareggʷaḥ zzat i wudem nsen.       
              17     Cawul inna i Dawud “Xẓar, necc ad ac wceɣ Mirab, yeǧi tameqqrant qaɛ, d tamɣart. Mɣir iři d 
ijj n uḍekkʷař imḥeḍ deg umenɣi i necc u mneɣ imenɣan n SIDI.” Inna Cawul ak-d yixef nnes “Ḥima 
war ittiři ufus inu ḍidd nnes, maca afus n Ifilisṭiniyyen ad yiři ḍidd nnes.”                     18     Inna Dawud i Cawul 
“Min ɛniɣ necc d min teɛna tudart inu d min teɛna twacunt n baba di Israyil, aqa necc ad dewřeɣ 
d aḍekkʷwař n ujeǧid?”                     19     Umi dd-tiweḍ řweqt i di i ɣa temmewc Mirab, yeǧis n Cawul, d tamɣart 
i Dawud, imsar, aqa temmewc nettat d tamɣart i Ɛadriyil zi Maḥula.                     20     Mixal, yeǧis n Cawul, tuɣa 
tettexs Dawud. Xebbaren as t i Cawul u tuɣa aya d ict n tmesřact tecna di tiṭṭawin nnes.                     21     Inna 
Cawul “Necc ad as tt wceɣ ḥima ad as tt tedweř d taxceft u ḥima ad yiři ufus n Ifilisṭiniyyen ḍidd 
nnes.” Inna Cawul i Dawud “Ass-a ad tdewřed d aḍekkʷař inu s yijj n webrid nneḍni.”  25                   22     Yumur 
Cawul i imsexxaren nnes “Siweř ak-d Dawud di tnuffra, ini ‘Aqa cek tusid-dd i ujeǧid x řxaḍar u 
marra imsexxaren ttexsen cek. Xenni dweř řexxu d aḍekkʷař n ujeǧid.’ ”                     23     Ssiwřen imsexxaren n 
Cawul awařen-a deg imezzuɣen n Dawud. Xenni inna Dawud “Ma d tamesřact tehwen di tiṭṭawin 
nwem ad idweř ijj d aḍekkʷař n ujeǧid u necc d ijj n weryaz d amezřuḍ d amuqřiř?”                     24     Imsexxa-
ren n Cawul ḥajan as t, nnan “Issiweř Dawud awařen-a.”                     25     Xenni inna Cawul “Ammu i ɣa tinim i 
Dawud ‘Ajeǧid war d as teɛjib řeɣramet, maca iɛjeb as mya n řeɛdareyyat n Ifilisṭiniyyen, ḥima ad 
intaqem zi řɛedyan n ujeǧid.” Tuɣa Cawul ittxarraṣ ad ineɣ Dawud s ufus n Ifilisṭiniyyen.       
              26     Ixeddamen nnes ɛawden awařen-a i Dawud. Xenni tuɣa aya d ict n tmesřact tecna di tiṭṭawin 
n Dawud ḥima ad idweř d aḍekkʷwar n ujeǧid. Řmijař n wussan itwaggen tuɣa ɛad war ɛdun. 
                    27     Xenni ikkar Dawud. Netta d yeryazen nnes ṭṭfen abrid uca wtin mitayn n yeryazen n 
Ifilisṭiniyyen u yiwi-dd Dawud řeɛdareyyat nsen u s uya sedden nitni qaɛ řqedd-a i ujeǧid, ḥima 
ad idweř d aḍekkʷař n ujeǧid. Xenni iwca as Cawul yeǧis Mixal d tamɣart.                     28     Cawul iẓra u issen, 
aqa SIDI tuɣa-t ak-d Dawud u Mixal, yeǧis n Cawul, tuɣa tettexs it.                     29     Idweř Cawul iggʷed ɛad 
ktar zi Dawud uca Cawul idweř d řeɛdu n Dawud marra ussan n tudart nnes.       
              30     Umi dd-ffɣen řḥukkam n Ifilisṭiniyyen, imsar, ɣar wuffuɣ nsen, tuɣa Dawud yarenni mahu 
deg wefřaḥ nnes x marra imsexxaren n Cawul, maḥend isem nnes ad yarni di ccenɛet.       

      Dawud yarweř zi Cawul        

    19     1       Issiweř Cawul ak-d mmis Yunatan u ak-d imsexxaren nnes belli ittxeṣṣa ad nɣen Dawud. 
Maca Yunatan, mmis n Cawul, tuɣa issɛizz xas Dawud aṭṭas.                     2     Iḥaja Yunatan x uya i Dawud, 

inna “Baba Cawul yarezzu ad cek ineɣ. Xenni řexxu, raja ayi ař tiwecca u snuffar ixef nnek u 
xemmeř ixef nnek.                     3     Necc ad ffɣeɣ, ad beddeɣ ak-d baba deg weḥwic mani i ɣa tiřid cek u ad xak 
ssiwřeɣ ak-d baba u ad xzareɣ mammec ggurent tmesřayin. Ggur ad cek ssargbeɣ.”       
              4     Yunatan issiweř s tiẓi n Dawud ak-d babas, inna as “Ajeǧid maca war ittegg ca ddnub deg 
umsexxar nnes Dawud, maɣar uřa d netta war dayek iggi ca ddnub u timegga nnes aqa-tent 
d řefḍeř i cek aṭṭas.                     5     Netta isebbeř tudart nnes, iɣřeb x Ufilisṭini u SIDI yiwiḍ ijj n usenjem d 
ameqqran i marra Israyil. Cek teẓrid t simant nnek u tfarḥed. Mayemmi texsed ad texḍid x 
idammen imezdagen, ad tenɣed Dawud břa ssibbet?”                     6     Cawul isřa ɣar Yunatan u Cawul ijjuǧ “S 
tidett am iddar SIDI, netta war itwaneqq ca!”  26                   7     Uca iřaɣa Yunatan x Dawud, iḥaja as Yunatan 
marra awařen-a, xenni indeh Yunatan Dawud ɣar Cawul u netta tuɣa-t zzat i wudem nnes am 
iḍennaḍ d fariḍennaḍ.       
              8     Yiweḍ-dd umenɣi ɛawed uca iffeɣ Dawud, immneɣ ak-d Ifilisṭiniyyen. Netta ihettek iten s ict 
n tecti d tameqqrant u nitni ṭṭfen tarewřa zzat i wudem nnes.       

18:21 ‘aḍekkʷar’ - ixs ad yini aqa Cawul iwaɛd i Dawud belli wanita ad idweř d mmis nnes s řemrac ak-d yessis. 
19:6 ‘ɣar Yunatan’ - s Tɛibranit ‘ɣar tmijja n Yunatan’. 

              9     Maca buḥbeř aɛeffan n SIDI iwḍa-dd ɛawed x Cawul. Umi netta iqqim di taddart nnes, imneɛ 
lansa deg ufus nnes u Dawud ittirar s ufus nnes x řgambri.                     10     Cawul tuɣa yarezzu ad isemmar Da-
wud di řḥiḍ s lansa nnes, maca netta ixnes as i Cawul u netta iřqef řḥiḍ s lansa. Dawud yarweř, 
issenjem ixef nnes ǧiřet nni.       
              11     Issekk Cawul ireqqasen ɣar taddart n Dawud ḥima ad t ḥḍan u ad t nɣen ɣar tuffut. Maca 
Mixal, tamɣart n Dawud, tḥaja as xas i Dawud, tenna “Mařa cek war tessnejmed ixef nnek di 
ǧiřet-a, ad tetwanɣed tiwecca.”                     12     Mixal tessehwa Dawud zi řkazi u netta yuyur, yarweř uca 
issenjem ixef nnes.                     13     Xenni teksi Mixal ijj n řexyař n ṣṣanam, tessars it di qama uca tegga ict n 
thiḍurt n cɛar n iɣeyḍ ɣar mani iǧa uzeǧif u tedřa it s yijj n warruḍ.       
              14     Cawul issekk ireqqasen maḥend ad dd-awyen Dawud. Nettat tenna “Netta ihřec.”                     15     Xenni is-
sekk Cawul ireqqasen maḥend ad ssijjen x Dawud, inna “Awyem t-idd di tassut ɣari da ḥima ad 
itwaneɣ.”                     16     Umi dd-usin ireqqasen, aqa din ijj n řexyař n ṣṣanam di qama u tuɣa ict n thiḍurt 
n cɛar n iɣeyḍ ɣar mani iǧa uzeǧif.                     17     Uca inna Cawul i Mixal “Mayemmi i d ayi teɣdared ammu, 
tejjid řeɛdu inu ad yarweř, ařami issenjem ixef nnes?” Mixal tarra x Cawul “Netta inna ayi ‘Ejj 
ayi ad uyureɣ, mayemmi i cem i ɣa nɣeɣ?’ ”       
              18     Ammu yarweř Dawud, issenjem ixef nnes u netta yusa-dd ɣar Ṣamwil di Rama u iḥaja as 
marra min tuɣa i d as igga Cawul. Xenni yuyur netta jmiɛ ak-d Ṣamwil u qqimen di Nayut.                     19     Uca 
itwaḥaja aya i Cawul, nnan “Aqa Dawud aqa-t di Nayut ɣar Rama.”                     20     Xenni issekk Cawul ire-
qqasen ḥima ad awyen Dawud. Nitni ẓrin ict n terbiɛt n inabiyyen nni ittnebban u tuɣa Ṣamwil 
ibedd ɣarsen d ameḥḍay. Uca ihwa-dd Arruḥ n AREBBI x ireqqasen n Cawul ařami uřa d nitni 
bdan ad nnabben.                     21     Umi itwanna aya i Cawul, issekk ireqqasen nneḍni, maca uřa d nitni bdan 
ad nabben. Yarni Cawul deg usekki n ireqqasen, i twařat wiss třata, uca uřa d nitni bdan ad 
nabben.                     22     Xas uca yuyur netta simant nnes ɣar Rama. Yiweḍ netta ɣar wanu ameqqran di Sixu, 
isseqsa, inna “Mani iǧa Ṣamwil d Dawud?” Itwanna “Xẓar, aqa-ten di Nayut ɣar Rama.”                     23     Xenni 
yuyur din ɣar Nayut ɣar Rama uca ihwa-dd uřa d xas Arruḥ n AREBBI u netta tuɣa iggur am 
ittnebba ɣars ařami yiweḍ ɣar Nayut ɣar Rama.                    24     Uřa d netta ikkes arruḍ nnes uca uřa d netta 
ittnebba zzat i wudem n Ṣamwil. Ass nni d ǧiřet tmun netta izzeř din d aqeddid. X uyenni qqa-
ren “Ma uřa d Cawul jar inabiyyen?”       

      Řɛahd jar Dawud d Yunatan        

    20     1       Dawud yarweř zi Nayut tenni ɣar Rama uca yusa-dd ɣar Yunatan, inna “Min ggiɣ necc 
u man ddenb i d as ggiɣ i babac, aqa netta ixs ad zzayi ikkes tudart?”                     2     Inna as Yunatan 

“War xas nessiweř! Cek war tettmettid ca. Xzar baba war ittegg walu, uřa d ict n řḥajet d 
tameqqrant niɣ tameẓyant, břa mma i d ayi tt ɣa issargeb. Mayemmi baba zzayi i ɣa issnuffar 
tamesřact-a? Aya war izemmar.”                     3     Xenni ijjuǧ as Dawud twařat nneḍni, inna “Babac issen nican, 
aqa ufiɣ řxaḍar di tiṭṭawin nnek. X uya inna “War ittejji ad issen Yunatan man aya, ḥima war 
ikessi s wemnus, maca s tidett am iddar SIDI u am ddareɣ necc, aqa din jarayi d řmewt mɣir ijj 
n uṣurif waha!”       
              4     Yunatan inna i Dawud “Min iǧan deg wuř nnek, necc ad ac t ggeɣ.”                     5     Dawud yarra-dd x Yu-
natan “Xẓar, tiwecca ad ibedd uyur uca ittxeṣṣa ayi ad qqimeɣ ɣar ṭṭabřa ak-d ujeǧid ad cceɣ. Ejj 
ayi ad uyureɣ, maḥend ad nnuffareɣ deg iyyar ɣars ař tameddit wiss třata.                     6     Mařa yarzu xafi ba-
bac, ifqed ayi, xenni ini ‘Dawud iḥeccem ayi s waṭṭas ḥima izemmar ad iraḥ ɣar tendint n Bayt-
Laḥm, minzi dinni i ɣa tiři tɣarṣt n useggʷas i marra tawacunt.’                     7     Mařa netta xenni inna ‘Mliḥ!’, 
ad yiři řehna i umsexxar nnek, maca mařa yarɣa ufugem nnes, xenni ad tessned, aqa netta igga 
di řbař nnes ad d ayi igg řɣar.                     8     Egg s teddukřit ak-d umsexxar nnek, minzi teggid ijj n řɛahd n 
SIDI ak-d umsexxar nnek. Maca mařa ggiɣ ict n ljarima, neɣ ayi cek xenni. Mayemmi texsed ad 

ayi tawyed ɣar babac?”                     9     Xenni inna Yunatan “Ad yiři uya iggʷej xak! Minzi waxxa aregbeɣ xas 
necc, aqa baba igga di řbař nnes ad dayek igg řɣar, ma xenni necc war d ac t qqareɣ?”                     10     Inna 
Dawud i Yunatan “Man wen i d ayi-dd i ɣa yawyen areqqas, mařa iwca ac babac ict n temwarrit 
teqseḥ?”                     11     Xenni inna Yunatan i Dawud “As-dd, ejj aneɣ ad neffeɣ barra ɣar yeyyar.” Uca ffɣen 
nitni s tnayen idsen, ɣar yeyyar barra.       
              12     Inna Yunatan i Dawud “Ɣar SIDI, AREBBI n Israyil: mařa necc tiwecca niɣ farwicca ɣar řweqt-a 
aqa iwyeɣ arriɣ ɣar baba uca arriɣ taynit, ufiɣ aqa mliḥ i Dawud, uca xenni necc war ssekkiɣ ḥed 
ad ac t yini,                     13     xenni ad igg SIDI amenni s Yunatan u ɛad mahu. Maca mařa ittɣiř as mliḥ i baba 
ad dayek igg řɣar, xenni necc ad ac t iniɣ, ad cek jjeɣ ad teffɣed ḥima ad tuyured di řehna. SIDI 
ad yiři akidek, am mammec tuɣa-t ak-d baba.                     14     War ittiři am ddareɣ, war ittiři xenni waha ad ayi 
tessecned tamexsiwt icewwaren n SIDI ḥima war ttmettiɣ ca,                     15     maca uřa war tqeṭṭɛed tadukkři 
nnek taṣdiqt i řebda x taddart inu, uřa xmi i ɣa iqḍeɛ SIDI marra řɛedyan n Dawud zeg wudem 
n temmurt!”                     16     Uca igga Yunatan ijj n řɛahd ak-d taddart n Dawud uca SIDI ittar it zeg ufus n 
řɛedyan n Dawud.                     17     Yunatan ijja Dawud ad ijjaǧ twařat nneḍnit, minzi netta tuɣa ittexs it, aqa 
ittexs it am mammec tuɣa ittexs ixef nnes.       
              18     Xas uca inna as Yunatan “Tiwecca d ayur amaynu u cek ad daysen teqqimed maɣar řkursi 
nnek ad iqqim ixwa.                     19     Mařa ɛdun třata n wussan, hwa qaɛ uca ruḥ ɣar wemcan mani tuɣa ten-
nuffared deg wass n tmeggit u qqim ɣar uɣezdis n weẓru Azal.                     20     Necc ad wteɣ třata n fritcat 
zzates axmi xseɣ ad řeqfeɣ tandayt.                     21     U xzar, necc ad ssekkeɣ aḥudri, ad as iniɣ ‘Uyur, arzu x 
fritcat!’ Mařa necc ad iniɣ nican i uḥudri ‘Ḥḍa, fritcat aqa udsent ɣar uɣezdis-a zi ɣark!’, xenni 
awyi tent-idd, as-dd, maɣar aqa din řehna i cek u war din walu aḥeqqa ammu i iddar SIDI!                     22     Maca 
mařa necc nniɣ i uḥudri ‘Xẓar, fritcat aqa iggʷjent xak ɣar awarni ac!’, xenni aggʷej, maɣar SIDI 
issekka cek ɣar řaggʷaj.                     23     Uca x wawař nni nenna necc d cek, aqa SIDI ad yiři d acehhad jarayi 
d cek i řebda!”       
              24     Issnuffar Dawud ixef nnes barra deg iyyar. U řami dd-yusa uyur amaynu iqqim ujeǧid ɣar 
ṭṭabřa ḥima ad icc.                     25     Tuɣa ajeǧid iqqim ɣar umensi-ya deg wemcan nnes am mammec tuɣa iqqim 
ɣar imensiyyen inneḍni, di řkursi i iǧan ɣar řḥiḍ. Yunatan ikkar u Abnir iqqim ɣar uɣezdis n 
Cawul u řkursi n Dawud iban-dd ixwa.                     26     Deg wass nni Cawul war inni walu, maɣar netta inna deg 
ixef nnes “Imsar as ca ařami netta war iǧi d amezdag. Aqa nican netta war iǧi d amezdag.”       
              27     Tiwecca nnes, deg wass wiss tnayen awarni i uyur amaynu, umi iqqim řkursi n Dawud ixwa 
ɛawed, imsar, aqa inna Cawul i mmis Yunatan “Mayemmi mmis n Yassa war dd-yusi iḍennaḍ d 
wass-a ɣar umensi?”                     28     Yunatan yarra-dd x Cawul “Dawud iḥeccem ayi aṭṭas maḥend izemmar ad 
iraḥ ɣar Bayt-Laḥm.                     29     Netta inna ‘Ejj ayi ad uyureɣ, maɣar neccin ad negg ict n tɣarṣt n twacunt 
nneɣ di tendint uca uma igga xafi ad ḥḍareɣ. Mařa xenni ufiɣ řxaḍar di tiṭṭawin nnek, ttzawgeɣ, ejj 
ayi ad uyureɣ ḥima ad ẓareɣ aytma.’ S uyenni Dawud war dd-yusi ɣar ṭṭabřa n ujeǧid.”       
              30     Xenni itwassarɣ uxeyyeq n Cawul x Yunatan, inna as “Cek, mmis n ict n temɣart i di teǧa 
tɣennant ifarɣen! Necc ssneɣ mliḥ, aqqa cek tixḍared aɣezdis n mmis n Yassa, d man aya d 
řefḍiḥet i cek d řefḍiḥet i tuɛɛaryent n yemmac!                     31     Minzi marra ussan min i ɣa yekk mmis n 
Yassa iddar x temmurt, war tbeddid cek uřa d tageldit nnek. Xenni řexxu, sekk ijjen, awyi t-idd 
ɣari, maɣar netta d aḥenjir n řmewt.”       
              32     Yarra Yunatan x babas Cawul, inna as “Mayemmi ittxeṣṣa netta ad itwaneɣ? Min igga netta?” 
                    33     Xenni iḥejjar it Cawul s lansa ḥima ad t iřqef. Ammu issen Yunatan, aqa babas tuɣa igga di 
řbař nnes ad ineɣ Dawud.                    34     Isɛar Yunatan, ikkar netta x ṭṭabřa u war icci aɣrum deg wass wiss 
tnayen n uyur amaynu, maɣar netta tuɣa ikessi s wemnus i Dawud, minzi babas tuɣa issbehdeř 
it ammu.       
              35     Tiwecca nnes ɣar tuffut, imsar aqa Yunatan yuyur barra deg iyyar, di řweqt i tuɣa inna Da-
wud u tuɣa akides ijj n uḥudri d ameẓyan.                     36     Netta inna i uḥudri “Uyur, arzu x fritcat inni i ɣa 

wteɣ.” Aḥenjir yuyur u netta iwta ict n fritca tekka sennej nnes.                     37     Umi dd-yiweḍ uḥudri ɣar 
wemcan mani teǧa fritca, iřaɣa-dd Yunatan awarni i uḥenjir, inna “Ma war tewḍi fritca zzayek 
aɣirin ɛad xak?”                     38     Iřaɣa Yunatan ɛawed i uḥudri “Deɣya, azzeř, war ttbeddi!” Aḥudri i iǧan ak-d 
Yunatan issmun fritca uca iɛqeb ɣar bab nnes.                     39     Aḥudri war issin walu. Mɣir Yunatan d Dawid 
ssnen x tmesřact jarasen.                    40     Xenni iwca Yunatan řeqcuɛ n řesnaḥ nnes i uḥudri i tuɣa ɣars iǧan, 
inna as “Uyur, arr iten ɣar tendint!”                     41     Umi yuyur uḥenjir, ikkar Dawud zeg uɣezdis n ljanub uca 
iwḍa s uɣembub nnes ɣar temmurt uca yuḍar třata n twařawin. Nitni sudmen ayawya, run s 
tnayen idsen ařami Dawud yarni days.                     42     U Yunatan inna i Dawud “Uyur di řehna. Aqa nejjuǧ 
s tnayen idneɣ s yisem n SIDI, nenna ‘Ad yiři SIDI d acehhad jarayi d cek, jar zzariɛet inu d 
zzariɛet nnek, i řebda!’ ”       

      Dawud di Nub        

    21     1       Xenni ikkar Dawud, yuyur, uca yudef Yunatan ɣar tendint.                     2     Xenni yiweḍ Dawud ɣar 
Nub ɣar ukehhan Aximalik. Aximalik iffeɣ-dd ɣar Dawud yarjef, inna as “Mayemmi cek 

weḥdek, war akidek uřa d ijj?”                     3     Dawud inna i ukehhan Aximalik “Ajeǧid iwca ayi ijj n wareqqas, 
inna ayi “Uřa d ijj war ittriggib x tmesřact i d ac-dd ssekkeɣ u xak ggiɣ. Sargbeɣ i iḥudriyyen 
aqa ruḥeɣ ɣar wemcan-a d wemcan-in.                     4     Xenni řexxu, min ɣark deg ufus? Ewc ayi xemsa n 
tecnifin deg ufus niɣ min mma tzemmared ad tafed.”       
              5     Akehhan yarra-dd x Dawud, inna “War din aɣrum n macca ɣar ufus, mɣir aɣrum amqeddes 
waha i da. Maca meɛlik mɣir tuɣa ggʷejen iḥudriyyen x temɣarin!”                     6     Dawud yarra-dd x ukeh-
han, inna as “S tidett, timɣarin twaḥeyydent xaneɣ, iḍennaḍ d fariḍennaḍ, zeg wami ffɣeɣ, 
u řeqcuɛ n iḥudriyyen twaqeddsen, u ɛad mařa abrid d ijj n webrid waha, waxxa amenni aqa 
itwaqeddes ass-a s řeqcuɛ.”       
              7     Xenni iwca as ukehhan aɣrum iqeddsen, maɣar war tuɣi dinni aɣrum mɣir aɣrum n wescan, 
iɣrumen inni itwakksen zi zzat i wudem n SIDI ḥima ad ssarsen deg wemcan nsen aɣrum iḥma, 
deg wass nni itwakkes.                    8     Deg wass nni tuɣa dinni ijjen zeg imsexxaren n Cawul, iqqim dinni zzat 
i wudem n SIDI. Tuɣa isem nnes Duwaɛ, ijj n Idumi, wenni ijehden aṭṭas jar imeksawen inni iǧan 
ɣar Cawul.                     9     Uca inna Dawud i Aximalik “Ma war da ɣark ict n lansa niɣ ijj n ssif ɣar ufus? Maɣar 
war akidi-dd ksiɣ ssif inu uřa d řesnaḥ inu, minzi areqqas n ujeǧid tuɣa ittqeǧiq.”       
              10     Inna ukehhan “Ssif n Julyat, Afilisṭini wenni x teɣřeb di řewḍa n teɣzurt n tbeǧuḍt, aqa-t da 
itwanneḍ deg ijj n warruḍ awarni i upalṭu n ikehhanen. Mařa texsed ad t teksid, ksi t, minzi war 
da walu mɣir wanita.” Inna Dawud “War iǧi ijj am netta! Ewc ayi t!”       

      Dawud di Jat                

        11     Uca Dawud ikkar, yarweř deg wass nni zzat i wudem n Cawul uca netta yusa-dd ɣar Axic, 
ajeǧid n Jat.                     12     Imsexxaren n Axic nnan as “Ma wanita war iǧi d Dawud, ajeǧid n temmurt? Ma 
war iǧi d wenni zi ɣennjent temɣarin s nnubat d ccḍiḥ, qqarent ‘Cawul iɣřeb x řuřuf nnes, maca 
Dawud x ɛecra-ařaf nnes?’ ”                    13     Dawud iḥḍa awařen-a deg wuř nnes u tuɣa itteggʷed aṭṭas zzat 
i wudem n Axic, ajeǧid n Jat.                     14     Xenni igga ixef nnes amecnaw axmi iweddar řeɛqeř nnes zzat i 
tiṭṭawin nsen uca netta inneqřeɛ as uzeǧif deg ifassen nsen uca ibda ixebbec di tewwura n tew-
wart n tendint, ijja ikuffan nnes hekkʷan-dd x tmart nnes.                     15     Xenni inna Axic i imsexxaren nnes 
“Xẓarem, kenniw tettwařam aqa aryaz ibbuhři. Mayemmi it-idd tiwyem ɣari?”                     16     Ma ttxeṣṣan 
ayi ibuhařiyyen, aqa tiwyem-dd ɣari wanita maḥend ad ɣari igg tubbuheřya? Ma d wanita i dd 
ɣa yadfen ɣar taddart inu?”       

      Dawud deg ifri n Adullam        

    22     1       Xenni yuyur Dawud zi senni, issenjem ixef nnes ɣar ifri n Adullam. Aytmas d marra 
taddart n babas sřan aya uca hwan ɣars dinni.                     2     Uca kuř aryaz wenni tuɣa itteḥṣaren u 

kuř aryaz i di tuɣa iǧa umarwas u kuř aryaz s řbař d amarzag, aqa ffɣen ɣars uca netta idweř d 
akumandar nsen. Tuɣa ɣars řqedd n arebɛa-mya n yeryazen.                     3     Zi senni iffeɣ Dawud ɣar Miṣfat 
n Imu’abiyyen. Inna netta i ujeǧid n Mu’ab “Ejj baba d yemma ad ɣarwem-dd asen, ɣars ař i ɣa 
ssneɣ min akidi i ɣa yegg SIDI.”       
              4     Netta yiwyi ten zzat i wudem n ujeǧid n Mu’ab uca nitni qqimen ɣars marra ussan i di ikka 
Dawud di lburj deg idurar.                     5     Maca anabi n Jat inna i Dawud “War ttɣima di lburj deg idurar, maca 
aggʷej u adef ɣar temmurt n Yahuda!” Xenni uca yuyur Dawud, yiweḍ ɣar wezɣar n Ḥarit.  27     

      Tamenɣiwt n ikehhanen n Nub                

        6     Cawul isřa belli Dawud d iryazen, inni tuɣa ɣars iǧan, twafen. Tuɣa Cawul iqqim di Jibɛa sadu 
ict n tcejjart n tmarist ɣar Rama u tuɣa ɣars ict n lansa deg ufus nnes u marra imsexxaren nnes 
bedden-dd ɣars.  28                   7     Uca inna Cawul i imsexxaren nnes i ɣars-dd ibedden “Ttzawgeɣ sřem-dd, 
kenniw ayt n Binyamin! Ma ad iwc mmis n Yassa iyyaren d iḥwicen n tzayart i kenniw marra? 
Ma ad yarr kenniw marra d imeqqranen x ařef d imeqqranen x mya?                     8     Aqa kenniw marra teg-
gim xafi tameɛmuč uca uřa d ijjen war d ayi issargeb belli mmi igga ijj n řɛahd ak-d mmis n 
Yassa uca uřa d ijj zzaywem war d as cqiɣ, war d ayi tessargbem aqa mmi issamar- dd amsexxar 
inu xafi maḥend ad ayi izeyyar am mammec iǧa ass-a.”       
              9     Xenni yarra-dd Duwaɛ, d wenni zeg Idum, d wenni ibedden ɣar imsexxaren n Cawul, inna 
“Necc ẓriɣ mmis n Yassa řami dd-yusa di Nub ɣar Abimalik, mmis n Axiṭub.                     10     Netta ittar SIDI 
di ṭṭweɛ nnes u iwca as macca. Iwca as uřa d ssif n Julyat, Afilisṭini.”                     11     Xas uca issekk ujeǧid ijj 
maḥend ad dd-iřaɣa x ukehhan Aximalik, mmis n Axiṭub, ak-d marra taddart n babas, ikehha-
nen, inni iǧan di Nub. Uca marra usin-dd nitni ɣar ujeǧid.       
              12     Inna Cawul “Seř, cek, mmis n Axiṭub!” Uca inna netta “Aqa-yi da, a sidi inu!”                     13     Cawul inna 
as “Mayemmi xafi teggim tameɛmuč, cek d mmis n Yassa, aqa cek tewcid as macca d ssif u 
tettared SIDI di ṭṭweɛ nnes ḥima ad xafi iɣewweɣ am wenni i d ayi izeyyaren, am mammec iǧa 
ass-a.”                     14     Aximalik yarra-dd x ujeǧid, inna “Man wen zi marra imsexxaren nnek d amtiqqi am 
Dawud, aḍekkʷař n ujeǧid, u man wen i ɣa yawḍen amenni ɣar imtiqqan ifarzen nnek u wi ɣar 
iǧa ccan ammu di taddart nnek?                     15     Ma ass-a waha i kkareɣ ad ttareɣ SIDI di ṭṭweɛ nnes? Aqa 
man aya iggʷej xafi. War ittejji ajeǧid ad igg řbaṭeř deg umsexxar nnes d marra taddart n baba 
s ca n řḥajet, minzi amsexxar nnek war issin walu x marra tamesřact-a, ma d tameẓyant niɣ d 
tameqqrant i teǧa.”                     16     Maca ajeǧid inna “Cek s tidett ad temmted, a Aximalik, cek d marra tad-
dart n babac.”                     17     Uca ajeǧid inna i iɛessasen nnes n arrimet nni ɣars-dd ibedden “Nqeřbem u 
nɣem ikehhanen n SIDI, maɣar uřa d nitni wcin afus i Dawud, minzi nitni ssnen aqa netta tuɣa 
ittrakkʷař u nitni war d ayi xas ssargben ca .” Maca imsexxaren n ujeǧid war xsen ad sswiẓẓḍen 
afus nsen ḥima ad zzayes wten ikehhanen n SIDI.                     18     Xenni inna ujeǧid i Duwaɛ “Neqřeb uca wwet 
ikehhanen!” Xenni inneqřeb Duwaɛ, wenni zi Idum i yeǧa, uca iwta ikehhanen uca inɣa deg wass 
nni xemsa u-tmanyin n yeryazen, inni yarḍen apalṭu n ukehhan.                     19     Netta iwta uřa d Nub, tandint 
n ikehhanen, s řeqḍeɛ n ssif, iryazen d temɣarin, iḥenjiren d iseyman. Iwta ɛawed uřa d ifuna-
sen d yeɣyař d wuǧi s řeqḍeɛ n ssif.                     20     Ijj zeg iḥenjiren n Aximalik, mmis n Axiṭub, issenjem ixef 
nnes. Tuɣa isem nnes Abyatar u netta iqeǧeq ixef nnes awarni i Dawud.       
              21     Abyatar iḥaja i Dawud, aqa Cawul tuɣa inɣa ikehhanen n SIDI.                     22     Xenni inna Dawud i Abyatar 
“Deg wass nni, umi tuɣa Duwaɛ zi Idum dinni, ssneɣ aqa netta ad iḥaja aya i Cawul. Necc d 

22:5 ‘azɣar’ - niɣ ‘řɣabet’ niɣ ‘tazgant’. 
22:6 ‘tacejjart n tamarist’ - s tlatinit ‘Tamarix’. 

wenni x iǧan marra řeɛmur n taddart n babac.                     23     Qim ɣari, war tteggʷed ca, maɣar wenni ya-
rezzun ad ineɣ řeɛmar inu, yarezzu ad ineɣ uřa d řeɛmar nnek. Aqa cek ɛawed ɣari tetwaḥḍid.”       

      Dawud di Qaɛila        

    23     1       Ḥajan i Dawud, nnan “Aqa Ifilisṭiniyyen ttmenɣan ak-d Qaɛila uca ttkeccaḍen inedrar.” 
 29                   2     Isseqsa Dawud SIDI, inna “Ma ad ffɣeɣ din, ad wteɣ Ifilisṭiniyyen?” SIDI yarra-dd 

x Dawud “Ffeɣ uca wwet Ifilisṭiniyyen uca fekk Qaɛila!”                     3     Nnan as yeryazen n Dawud “Xẓar, 
neccin netteggʷed deɣya da di Yahuda, mammec ɛad xenni mařa neccin neffeɣ ɣar Qaɛila ɣar 
iseddiyyen n řɛeskar n Ifilisṭiniyyen.”                     4     Uca Dawud isseqsa SIDI twařat nnednit u SIDI yarra-dd 
xas, inna “Kkar, hwa ɣar Qaɛila, minzi necc ad ac wceɣ Ifilisṭiniyyen deg ifassen nnek.”                     5     Xas uca 
iffeɣ Dawud ak-d yeryazen nnes ɣar Qaɛila, immneɣ ak-d Ifilisṭiniyyen. Netta yuẓẓeř x tḥimarin 
nsen uca iwta ten s ict n tecti d tameqqrant. Ammu ifekk Dawud imezdaɣ n Qaɛila.       
              6     Umi Abyatar, mmis n Aximalik, yarweř ɣar Dawud ɣar Qaɛila, imsar, netta aqa ihwa ak-d 
upalṭu n ukehhan deg ifassen nnes.       
              7     Itwaḥaja as i Cawul, aqa Dawud yiweḍ ɣar Qaɛila. Xenni inna Cawul “AREBBI igga ayi it deg ufus 
inu, minzi netta itwaḥebbes ařami yudef ɣar ict n tendint s tewwura d zzekrunat.”                     8     Ijja Cawul 
ad dd-řaɣan x marra řgens ɣar umenɣi, ḥima ad hwan ɣar Qaɛila maḥend ad nnḍen i Dawud d 
yeryazen nnes.       
              9     Řami yargeb Dawud belli Cawul igga days tuɛeffna-ya s tnuffra, inna netta i ukehhan Abyatar 
“Awi-dd apalṭu n ukehhan da!”                     10     Inna Dawud “A SIDI, AREBBI n Israyil, amsexxar nnek isřa ni-
can, aqa Cawul iɛemmed ad dd-yas ɣar Qaɛila ḥima ad ixarreb tandint di ṭṭweɛ inu.                     11     Ma ad ayi 
sseɛdun imezdaɣ n Qaɛila di ṭṭweɛ nnes? Ma ad ihwa Cawul am mammec isřa umsexxar nnek? 
A SIDI, AREBBI n Israyil, ini t i umsexxar nnek!” SIDI yarra-dd “Netta ad ihwa.”                     12     Xas uca inna 
Dawud “Ma imezdaɣ n Qaɛila ad sseɛdun necc d yeryazen inu i Cawul?” Inna SIDI “Nitni ad cek 
sseɛdun.”                     13     Xas uca ikkar Dawud ak-d yeryazen nnes, amenni setta mya n yeryazen, uca ffɣen 
nitni zi Qaɛila uca dewřen gguren mani mma zemmaren ad uyuren. Umi itwanna i Cawul, aqa 
injem-dd Dawud zi Qaɛila, ijja netta zeg webrid nnes, war iffiɣ ca.       

      Dawud di řexřa n Zif                

        14     Dawud iqqim di řexřa di lqelɛat n idurar uca iqqim x idurar di řexřa n Zif. Cawul yarzu xas 
marra ussan, maca SIDI war t iggi deg ufus nnes.                     15     Umi iẓra Dawud, aqa Cawul tuɣa iffeɣ, ḥima 
ad xas yarzu, tuɣa Dawud di řexřa n Zif di Xurisa.  30                   16     Xenni ikkar Yunatan, mmis n Cawul, uca 
yuyur ɣar Dawud di Xurisa u netta issejhed afus nnes di AREBBI.                     17     Netta inna as “War tteggʷed 
ca, minzi afus n baba Cawul war cek-dd ittikkʷiḍ u cek ad tdewřed d ajeǧid x Israyil u necc ad 
dewřeɣ d wiss tnayen ɣark. Uřa d baba Cawul issen aya.”                     18     U nitni s tnayen idsen ggin ijj n 
řɛahd zzat i wudem n SIDI. Dawud iqqim di Xurisa u Yunatan yareggʷeḥ ɣar taddart nnes.       
              19     Xas uca gaɛɛden Izifiyyen ɣar Cawul di Jibɛa, nnan “Ma war innuffar Dawud ɣarneɣ di lqelɛat 
deg idurar di Xurisa, x tewrirt n Ḥaxila, ɣar ljanub n unezruf?  31                   20     Xenni řexxu, a ajeǧid, hwa-dd 
ɛlaḥsab meẓri n wuř nnek. Ad tiři xenni tmesřact nneɣ ḥima ad t nesseɛdu ɣar ufus n ujeǧid.” 
                    21     Cawul inna “Ad tiřim twabarkem zi SIDI, minzi cqiɣ awem.                     22     Uyurem u wejdem ɛad ktar u 
ḥḍam u ssnem amcan mani iǧa uḍar nnes u man wen i t dinni iẓrin, maɣar itwanna ayi, aqa 
netta d aḥraymi aṭṭas.                     23     Ḥḍam u ssnem marra imucan n tnuffra mani issnuffar ixef nnes u 
ɛeqbem mařa tkemmřem. Xenni ad kidwem uyureɣ u mařa netta di temmurt, ad imsar, necc 

23:1 ‘anedrar’ - niɣ ‘andrar’. 
23:15 ‘ḥima ad xas yarzu’ - s Tɛibranit ‘ad yarzu x řeɛmar nnes’. 
23:19 ‘ɣar ljanub n Yacimun’ - niɣ ‘ɣar yeffusi n Yacimun’. 

ad xas arzuɣ jar marra řuřuf n Yahuda.”                     24     Kkaren nitni u izzaren zzat i wudem n Cawul ɣar Zif. 
Dawud d yeryazen nnes tuɣa-ten di řexřa n Maɛun, di Řewḍa ɣar ljanub n unezruf.       
              25     Cawul d yeryazen nnes ffɣen ḥima ad xas arzun. Itwanna aya i Dawud u netta ihwa-dd zi 
řejruf di řexřa n Maɛun. Umi t isřa Cawul řexdenni, iḍfar netta Dawud di řexřa n Maɛun.                     26     Cawul 
ikka x ijj n uɣezdis n wedrar u Dawud d yeryazen nnes x uɣezdis nneḍni n wedrar. Řami iqeǧeq 
Dawud maḥend ad yaggʷej x wudem n Cawul, imsar, aqa Cawul d yeryazen nnes nnḍen-dd i 
Dawud d yeryazen nnes ḥima ad ten ṭṭfen.                     27     Maca yusa-dd ijj n ureqqas ɣar Cawul inna “Deɣya, 
as-dd, minzi Ifilisṭiniyyen udfen tammurt!”                     28     Xenni iɛqeb-dd Cawul zeg weḍfar n Dawud uca 
iffeɣ ɣar umsagar ak-d Ifilisṭiniyyen. X uyenni qqaren as i wemcan nni Sala-Hamaxlikut.  32     

      Dawud issɛizz x tudart n Cawul        

    24     1       Yuyur Dawud zi senni uca iqqim di lqelɛat deg idurar n Ɛayn-Jadi.                     2     Uca imsar, umi dd-
iɛqeb Cawul zeg weḍfar n Ifilisṭiniyyen, ɛawden as, nnan “Dawud aqa-t di řexřa n Ɛayn-

Jadi.”                     3     Xenni iksi Cawul teřt-ařaf n yeryazen itwafarzen zi marra Israyil, iffeɣ ḥima ad yarzu 
x Dawud d yeryazen nnes x řejruf n iɣayḍen n řexřa.                     4     U netta yusa-dd ɣar řkuri n wuǧi i iǧan 
ɣar webrid mani tuɣa iǧa ijj n yefri. Cawul yudef days, ḥima ad ideř iḍaren nnes. Tuɣa Dawud 
d yeryazen nnes qqimen ɣar ḍeffar deg ifri.  33                   5     Xenni nnan as yeryazen n Dawud “Xẓar, wa d ass 
i x d ac inna SIDI ‘Xẓar, necc ad ac ggeɣ řeɛdu nnek deg ufus nnek u cek tzemmared akides 
tegged min tettwařid nican di tiṭṭawin nnek.” Uca ikkar Dawud, iqess tnuffra ijj n ṭṭarf zeg 
upartessu n Cawul.                     6     Awarni as maca issdewdiw uř n Dawud days, minzi netta tuɣa icarreg ijj 
n ṭṭarf zeg upartessu n Cawul.                     7     Netta inna i yeryazen nnes “SIDI ad ayi imneɛ ad ggeɣ aya i Sidi 
inu, amedhun n SIDI, ad ayi iṭṭef ad ggeɣ aya, ad sswiẓẓḍeɣ afus inu ḍidd nnes, maɣar netta d 
amedhun n SIDI!”  34                   8     Issiweř Dawud ak-d yeryazen nnes s wawařen iqesḥen u war ten ijji ad 
ɣewwɣen x Cawul. U Cawul ikkar, iffeɣ-dd zeg ifri, iṭṭef abrid.       
              9     Xas uca ikkar uřa d Dawud, iffeɣ-dd zeg ifri, iřaɣa-dd x Cawul, inna “Sidi inu, ajeǧid!” U Cawul 
ixzar ɣar ḍeffar uca yuḍar Dawud s uɣembub nnes ɣar temmurt, iqqunjeř.  35                   10     Inna Dawud i Cawul 
“Mayemmi tesřid ɣar wawařen n iwdan, inni iqqaren ‘Xẓar, Dawud ixs ad ac igg řɣar?’                     11     Xzar 
ass-a teẓrid s tiṭṭawin nnek, aqa SIDI igga cek ass-a deg ifri deg ufus inu u itwanna ayi ḥima 
ad cek nɣeɣ, maca necc ḥawřeɣ xak, minzi necc nniɣ ak-d yixef inu ‘Necc war sswiẓẓḍeɣ afus 
inu ḍidd i sidi inu, maɣar netta d amedhun n SIDI.’                     12     Xzar baba, ṭṭarf n upartessu nnek aqa-t 
deg ufus inu. Umi necc carrgeɣ ijj n ṭṭarf n upartessu nnek, war cek nɣiɣ. Xenni ssen u xzar, 
aqa war ɣari deg ufus inu řa d tuɛɛefna uřa d axeṭṭu u necc war kik xḍiɣ ca. Maca cek tarezzud 
ḥima ad ayi tekksed tudart inu.  36                   13     SIDI ad iḥkem jarayi d cek uca SIDI ad intaqem i necc zzayek 
, maca afus inu war ittiři xak.                     14     Am mammec iqqar wawař iweznen n zic ‘Zeg iɛeffanen ittas-dd 
tuɛeffna’, maca afus inu war ittiři ḍidd i cek.                     15     Awarni man wen iḍeffar ujeǧid n Israyil? Man 
wen i tyemmared? Awarni i ijj n weqzin immuten, awarni i ijj n uyenni n ucurdu!                     16     SIDI ad yiři 
d řqaḍi nneɣ u netta ad iḥkem jarayi d cek. Netta ad ixzar di man aya uca ad iḥkem x ddeɛwet 
inu u netta ad ayi yaɣ tasɣart zeg ufus nnek.”  37     
              17     Umi ikemmeř Dawud x řḥard n wawařen-a i Cawul, imsar, aqa Cawul inna “Ma ta d tmijja 
nnek, mmi Dawud?” Xenni issgaɛɛed Cawul tmijja nnes uca iru.                     18     Inna netta i Dawud “Cek d 
amsegged xafi necc, maɣar cek teggid akidi mliḥ, maca necc ggiɣ akidek tuɛeffna.                    19     Cek, wah 

23:28 ‘Sala-Maxlikut’ - isem wanita ixs ad yini ‘aseǧaḥ n ubeṭṭu’ niɣ ‘aseǧaḥ n warweř’. 
24:4 ‘ḥima ad ideř iḍaren nnes’ - awař-a ixs ad yini ‘ḥima ad ibarḍ’. 
24:7 ‘amedhun n SIDI’ - awař-a ixs ad yini ‘wenni itwafarzen zi SIDI’. 
24:9 ‘s uɣembub [‘(nnes)’’] - s Tɛibranit ‘s tinzar nnes’. 
24:12 ‘tudart inu’ - s Tɛibranit ‘řeɛmar inu’. 
24:16 ‘řqaḍi’ - niɣ ‘amezruf’. 

cek, tessecned ayi ass-a, aqa cek teggid dayi mliḥ, maɣar SIDI tuɣa igga ayi deg ufus nnek u cek 
war d ayi tenɣid.                     20     Maɣar mařa ijj n weryaz yufa řeɛdu nnes, ma xenni ad t yejj ad yuyur abrid 
nnes di řxar? SIDI ad cek ixeǧeṣ s řxar di ssibbet n min d ayi teggid cek ass-a.                     21     Řexxu ssneɣ, aqa 
cek ad tdewřed d ajeǧid u tageldit n Israyil ad temten deg ufus nnek.                     22     X uyenni jjaǧ ayi řexxu 
ɣar SIDI, aqa cek war tqeṭṭɛeḍ zzariɛet inu awarni i ayi u war tettekksed isem inu zi taddart n 
baba!”                     23     U Dawud ijjuǧ i Cawul u Cawul yareggʷeḥ ɣar taddart nnes u Dawud d yeryazen nnes 
gaɛɛden ɣar lburj deg idurar.       

      Dawud d Nabal ak-d Abijayil        

    25     1       Ṣamwil immut u marra Israyil imun u wtin xas agejdur u neḍřen t di taddart nnes di 
Rama. Xas uca ikkar Dawud, ihwa ɣar řexřa n Faran.                     2     Tuɣa di Maɛun ijj n weryaz wenni 

tuɣa ɣar iǧa wagra di Karmil. Aryaz tuɣa d bu-wagra ař ṭṭarf. Netta iǧa ɣars teřt-ařaf n iḥuřiyyen 
d ařef n tɣayḍin. Netta tuɣa iǧas uǧi nnes di Karmil.                     3     Aryaz ttřaɣan as Nabal u tamɣart nnes 
Abijayil. Tamɣart tuɣa ɣars řeɛqeř mliḥ d musbiḥ i řxezrat, maca aryaz tuɣa iqseḥ u timegga 
nnes d tiɛeffanin i ǧant. Netta tuɣa-t am wuř nnes.       
              4     Umi isřa Dawud di řexřa aqa Nabal tuɣa iǧas uǧi nnes,                     5     issekk ɛecra n yeryazen din, inna i 
iḥudriyyen “Gaɛɛdem ɣar Karmil u xmi i ɣa tawḍem ɣar Nabal, ittxeṣṣa awem ad tesseqsam x 
umeddur nnes deg yisem inu.                     6     Ittxeṣṣa ad tinim ammu ‘Iři ad teddared di řehna u ad din yiři 
řehna di taddart nnek d řehna ɣar marra min iǧan nnek!                     7     Aqa necc sřiɣ belli cek ɣark irew-
wan. Iwa xenni, imeksawen inni ɣark, inni tuɣa akidneɣ u neccin war ten nxewwej ca u marra 
ussan i ikkin di Karmil, war ten inqiṣ walu.                     8     Seqsa iḥudriyyen nnek u nitni ad ac inin. Ad afen 
iḥudriyyen-a řxaḍar di tiṭṭawin nnek, maɣar nusa-dd ɣar ijj n wass n wurar. Ttzawgeɣ, ewc i 
imsexxaren nnek u i mmic Dawud min i ɣa yaf ufus nnek.’ ”       
              9     Umi iwḍen iḥudriyyen n Dawud din uca ssiwřen ak-d Nabal marra awařen-a deg yisem n Da-
wud, qqimen nitni ttrajan.                     10     Nabal maca yarra-dd x imsexxaren n Dawud, inna “Man wen i iǧan 
d Dawud d man wen i iǧan d mmis n Yassa? Ass-a aqa din aṭṭas n imsexxaren nni yarewřen. Kuř 
ijj yarweř zi zzat n wudem n bab nnes.                     11     Ma necc ad ksiɣ xenni aɣrum inu d waman inu d tɣarṣt 
i ɣarṣeɣ i irewwan inu uca ad t wceɣ i yeryazen x yenni war ssineɣ uřa d manis dd-usin nit-
ni?”                     12     Xenni nnqeřben iḥudriyyen n Dawud ɣar webrid nsen, ɛeqben uca usin-dd ɣars u ḥajan 
as marra awařen-a.                     13     Xas uca inna Dawid i yeryazen nnes “Kur aryaz ad ibyes ssif nnes!” Uca 
kuř aryaz ibyes ssif nnes, uřa d Dawud ibyes ssif nnes. Nitni gaɛɛden awarni i Dawud, amenni 
arebɛa-mya n yeryazen, u qqimen mitayn ɣar řeḥwayej.       

              14     Ijjen zeg iḥudriyyen tuɣa iḥaja aya i Abijayil, tamɣart n Nabal, inna as “Xẓar, Dawud issekk-dd 
ireqqasen zi řexřa ḥima ad ssiwḍen lbaraka i siditneɣ, maca netta iqřeɛ xasen s tzawart.                    15     Irya-
zen tuɣa-ten cnan i neccin u nitni war i d aneɣ seddɛen ca u marra ussan i dinni nesseɛdu 
akidsen deg iyyar n tarekkʷsa war nefqid walu.                     16     Nitni tuɣa-ten amecnaw ijj n řḥiḍ i neccin, 
ǧiřet d wass, di marra ussan i kidsen neǧa u tuɣa neccin narwes uǧi.                     17     Řexxu maca, xzar mliḥ, 
min ittxeṣṣan ad t tegged, maɣar řɣar x siditneɣ d marra taddart nnes imten. Netta d ijj n we-
ryaz war isekkʷi wawař akides.”                     18     Tqeǧeq Abijayil, teksi mitayn n tecnifin d tnayen n txuncay 
n yiřem i binu d xemsa n texsiwin wejdent d xemsa n řeqyas n teɣwawin d mya n tɣayiṭatin 
n zzbib d mitayn n tqebbuzin n tazart, u nettat tessars manawenni marra x yeɣyař.  38                   19     Tenna i 
iḥudriyyen nnes “Ẓwam zzat i wudem inu. Xzar necc ad kenniw-dd areddfeɣ.” Maca nettat war 
d as tenni aya i weryaz nnes Nabal.       
              20     Umi tenya nettat x weɣyuř, tehwa x udurriy n wedrar, xzar, imsar aqa Dawud d yeryazen 

25:18 ‘řeqyas’ - ɛřayen 7-8 litru. 

nnes hwan-dd ad msagaren akides u nettat temmeřqa akidsen.                     21     Dawud tuɣa inna “S tidett, 
baṭeř i ḥḍiɣ necc x marra min ɣars iǧan di řexřa, ařami war iweddar walu zi min ɣars. Netta 
ixeǧeṣ ayi min iṣebḥen s min war iḥrin.                     22     Ad igg ammu SIDI ak-d řɛedyan n Dawud u ad yarni di 
man aya, mařa necc zi marra min ɣars, ad jjeɣ, ɣars ař tiwecca, uřa d ijj wenni t itteggen x řḥiḍ!”       
              23     Umi teẓra Abijayil Dawud, teḍra deɣya x weɣyuř nnes, tewḍa zzat i Dawud x uɣembub nnes 
uca tuḍar ař temmurt.                     24     Nettat tewḍa as ɣar iḍaren tenna “Necc, waha, i di iǧa řɛib, a Sidi. 
Ejj ad tessiweř tayya nnek akidek u seř i wawařen n tayya nnek.                     25     Ejj sidi inu war ixezzar ɣar 
weryaz-a i war isekkʷin, ɣar Nabal, maɣar am mammec d as qqaren, ammu i yeǧa netta. Nabal 
d isem nnes uca tubbuheřya i days iǧan. Maca necc, tayya nnek, war ẓriɣ ca iḥudriyyen n Sidi 
inu i dd-tessekked.                     26     Xenni řexxu, a sidi, s tidett am iddar SIDI u iddar řeɛmar nnek, aqa SIDI d 
wenni cek imenɛen maḥend ad tessizzřed idammen u ad tfekked ixef nnek s ufus nnek. Xenni 
řexxu, ad dewřen řɛedyan nnek d inni ittexsen ad ggen řɣar di sidi inu am Nabal.                     27     Iwa řexxu, 
man aya d lbaraka i dd-tiwi tayya nnek i sidi inu maḥend ad temmewc i iḥudriyyen nni yuyu-
ren deg iṣuraf n sidi.                     28     Ttzawgeɣ, ɣfar axeṭṭu i tayya nnek, maɣar SIDI ad issbedd i sidi inu ict 
n taddart temten, minzi sidi inu ittegg garrat n SIDI u s minzi war dayek iǧi řɣar zeg wussan 
imezwura nnek.                     29     Mařa ijj n bnadem ad xak ikkar ḥima ad cek iḍfar u ḥima ad yarzu x řeɛmar 
nnek, xenni ad yiři řeɛmar n sidi inu di řaman iqqen di tecyart n yenni iddaren ɣar SIDI, AREBBI 
nnek. Maca řeɛmar n řɛedyan nnek ad zzayes iḥejjar netta ɣar řaggʷaj zi řwest n ukemmic n 
iǧiy.                     30     Ad imsar, mařa SIDI ad igg ak-d sidi inu ɛlaḥsab marra taṣebḥant i xak issiweř u ad cek 
yegg d amgewwad x Israyil,                     31     xenni war ittiři aya i cek, a sidi, d ssibbet i zi i ɣa tenqarḍed uřa d 
taɛenkrift i wuř, aqa cek tessizzřed idammen baṭeř u aqa sidi inu igga ad ifekk ixef nnes. U mařa 
SIDI ad igg řxar di sidi inu, ɛqeř xenni x tayya nnek.”       
              32     Xenni inna Dawud i Abijayil “Ad itwabarek SIDI, AREBBI n Israyil, wenni cem dd-issekken ass-
a i umsagar akidi!                     33     Tetwabarek řefhamet nnem uřa d cem ad tetwabarked, řami d ayi tessbed-
ded ass-a zeg usizzeř n idammen u ad fekkeɣ ixef inu s ufus inu!                     34     Maɣar s tidett, am iddar SIDI, 
AREBBI n Israyil, wenni i d ayi issbedden ad am ggeɣ řɣar, mři cem war ɣari dd-teffiɣed deɣya, 
xenni war ittɣimi ař tifawt n tuffut uřa d ijjen zeg iwdan n Nabal, wenni t itteggen x řḥiḍ!”                     35     Uca 
iksi Dawud zeg ufus nnes min tuɣa i d as-dd tiwi, inna as “Uyur di řehna ɣar taddart nnem! Xzar 
necc sřiɣ ɣark u ssgaɛɛdeɣ udem nnem iḥeznen.”  39     

              36     Umi dd-tusa Abijayil ɣar Nabal, xenni ggur ittegg zzardet n tissit di taddart nnes am zzardet 
n yijj n ujeǧid. Uř n Nabal tuɣa-t x řxaḍar nnes, isscar ař ṭṭarf. X uyenni war d as tenni uřa d ijj 
n wawař, ameẓyan niɣ ameqqran, x min imsaren ɣars ař tifawt n tuffut.                     37     Umi xenni ɣar tuf-
fut iruḥ binu x Nabal, imsar, aqa tamɣart nnes tenna as man aya. Uca immut wuř nnes u netta 
idweř am ijj n weẓru.                     38     Awarni i ɛecra n wussan, imsar, aqa SIDI iwta Nabal ařami immut.       
              39     Umi isřa Dawud belli Nabal immut, inna netta “Ad itwabarek SIDI. Di řḥukm x ddeɛwa inu x 
řḥegra i d ayi itwaggen, ittar it zeg ufus n Nabal. Uca issbedd umsexxar nnes ḥima ad yegg řɣar. 
SIDI yarra řɣar n Nabal ad dd-idweř x uzeǧif nnes!” Uca Dawud issekk ijj u wanita issiweř ak-d 
Abijayil ḥima ad tt yawi d tamɣart i netta.       

              40     Umi dd-usin imsexxaren n Dawud ɣar Abijayil ɣar Karmil, ssiwřen akides, nnan “Dawud is-
sekk aneɣ-dd ɣarem ḥima ad cem nawi d tamɣart i netta.”                     41     Řexdenni nettat tekkar, tuḍar ɣars 
ař tammurt s uɣembub nnes, tenna “Xẓar, tismeɣt nnek am ict n tayya ḥima ad tessird iḍaren 
i imsexxaren n sidi inu.”                     42     Tqeǧeq Abijayil, tekkar. Nettat tenya x weɣyuř nnes ak-d xemsa 
n teyyawin nnes tinni tt yareddfen x iḍaren. Nettat teḍfar ireqqasen n Dawud uca tedweř d 
tamɣart nnes.       

25:35 ‘sřiɣ ɣarek’ - s Tɛibranit ‘sřiɣ i tmijja nnem’. 

              43     Yiwi Dawud ɛawed Axinuɛam zi Yazraɛil d tamɣart. Nitenti s tnayen idsent dewřent d tamɣart 
i netta.                     44     Cawul maca tuɣa iwca yeǧis nnes Mixal, tamɣart n Dawud, i Palti, mmis n Layic wenni 
iǧan zi Jallim.       

      Dawud issɛizz x tudart n Cawul i twařa wiss tnayen        

    26     1       Izifiyyen usin-dd ɣar Cawul ɣar Jibɛa, nnan “Ma war issnuffar Dawud ixef nnes x tewrirt 
n Ḥaxila zzat i wudem n unezruf?”                     2     Xenni ikkar Cawul uca ihwa ɣar řexřa n Zif u akides 

teřt-ařaf n yeryazen nni itwafarzen zi Israyil, ḥima ad dinni yarzu x Dawud.                     3     Iwta Cawul iqiḍan 
nnes x tewrirt n Ḥaxila tenni zzat i wudem n unezruf ɣar webrid. Dawud iqqim di řexřa, iẓra 
Cawul iḍfar it-idd ɣar řexřa.                     4     Maɣar Dawud tuɣa issekk ixbarjiyyen u netta tuɣa issen aqa Cawul 
igga ad dd-yas.                     5     Dawud ikkar u yusa-dd mani tuɣa iwta Cawul iqiḍan nnes. Dawud tuɣa ittwařa 
mani tuɣa izzeř Cawul, ak-d ukumandar n řɛeskar Abnir, mmis n Nir. Cawul iṭṭeṣ di řmargeḥ 
n ikarruten u řgens tuɣa inneḍ as-dd s iqiḍan nnes.                     6     Xenni iṭṭef Dawud deg wawař. Issiweř ak-d 
Aximalik, Aḥitti, u ak-d Abicay, mmis n Ṣiruya, umas n Yu’ab, inna “Man wen akidi i ɣa ihwan 
ɣar Cawul di řmargeḥ n řɛeskar?” Abicay inna “Necc akidek hwiɣ.”       
              7     Uca yusa-dd Dawud d Abicay di ǧiřet ɣar řgens, u xzar, Cawul tuɣa iṭṭeṣ di řmargeḥ n ikar-
ruten u lansa nnes tejju zzat i uzeǧif nnes di temmurt. Innḍen as-dd Abnir d řgens.                     8     Xenni inna 
Abicay i Dawud “Ass-a iqqen SIDI řeɛdu nnek deg ufus nnek. Ejj ayi řexxu ad t ssnuqqbeɣ ak-d 
temmurt s ict n tecti n lansa. War tteḥdijiɣ ad tt teggeɣ ict n twařat nneḍni.”                     9     Dawud maca 
inna i Abicay “War t neqq ca, maɣar man wen yarrin afus nnes ɣar umedhun n SIDI uca iqqim d 
afurri?”                     10     Xenni inna Dawud “Am iddar SIDI, SIDI ad t iwwet, niɣ ad dd-yas wass i di i ɣa immet, 
niɣ ad iffeɣ ɣar umenɣi uca ad itwaneɣ.                     11     Ad ayi issiggʷej SIDI x man aya aqa necc ad wteɣ s 
ufus inu amedhun n SIDI. Ttzawgeɣ cek ksi lansa i iǧan zzat i uzeǧif nnes d tebriqt n waman, u 
ejj aneɣ ad nuyur!”                     12     Dawud iksi lansa d tebriqt n waman i tuɣa din iǧan zzat i uzeǧif n Cawul uca 
nitni ffɣen. Uřa d ijj war t iẓri u uřa d ijj war t yuci u uřa d ijj war ifiq, maɣar marra ṭṭṣen, minzi 
SIDI tuɣa isseɣḍes iten deg ijj n yiḍeṣ yuǧeɣ.                     13     Dawud iɛdu ɣar uɣezdis nneḍni uca ibedd ɣar 
řaggʷaj x tqiccat n wedrar. Tuɣa iǧa ttasiɛ d ameqqran jarasen.                     14     Uca Dawud iřaɣa-dd i řgens u 
i Abnir, mmis n Nir, inna “Ma war dd-tarrid ca, Abnir?” Xenni yarra-dd Abnir, inna “Min teɛnid 
cek wenni i dd-ittřaɣan x ujeǧid?”                     15     Xenni inna Dawud i Abnir “Ma cek war teǧid d ijj n weryaz, 
ma war iǧi uřa d ijjen di Israyil am cek? Mayemmi xenni war teḥḍid x sidi nnek, ajeǧid? Aqa ijjen 
zi řgens yudef-dd ḥima ad ineɣ ajeǧid, sidi nnek.                     16     Min teggid war iǧi ca mliḥ. S tidett am iddar 
SIDI, kenniw d tarwa n řmewt, minzi kenniw war tɛessem x sidi nwem, amedhun n SIDI! Xzar 
mani ǧant řexxu lansa n ujeǧid d tebriqt n waman tinni tuɣa zzat i uzeǧif nnes!”       
              17     Cawul iɛqeř tmijja n Dawud, inna “Ma ta d tmijja nnek, a mmi Dawud?” Dawud inna “Aqa-tt 
d tmijja inu, sidi inu, ajeǧid!”                     18     Xenni inna “Mayemmi iḍeffar sidi inu amsexxar nnes ammu? 
Minzi min ggiɣ u man t řɛib i yumsen ɣar ufus inu?                    19     Xenni řexxu, ejj ad iseř sidi inu, ajeǧid, i 
wawařen n umsexxar nnes. Mařa SIDI issehweř i cek xafi, iři ad icemm netta tawhibt n řɣiǧet, 
maca mařa d iwdan i iǧan, xenni ad twaneɛřen nitni zzat i wudem n SIDI, maɣar nitni uẓẓřen xafi 
ass-a ařami war zemmarɣ ad qqimeɣ qqneɣ ɛad i řwart n SIDI, u maɣar nitni qqaren ‘Ruh, sexxar 
i irebbiten inneḍni!’                     20     Xenni řexxu, ejj maca idammen inu war ttizzřen ɣar temmurt iggʷejen 
x SIDI. Minzi ajeǧid n Israyil iffeɣ, ḥima ad yarzu x ijj n uyenni n ucurdu waha, am mammec 
yemmaren tasekkurt deg idurar.”       
              21     Xas uca inna Cawul “Necc xḍiɣ, ɛqeb-dd, a mmi Dawud, maɣar necc war d ac tteggeɣ ɛad 
řɣar, minzi tudart inu tuɣa ass-a tsekkʷa ɣark di tiṭṭawin nnek. Xzar necc ggiɣ tubbuheřya u 
weddareɣ s waṭṭas.”  40                   22     Dawud yarra-dd, inna “Xẓarem, aqa lansa n ujeǧid. Ejj ijj zeg iḥudriyyen 

26:21 ‘tudart inu’ - s Tɛibranit ‘řeɛmar inu’. 

nnek ad iẓwa, ad tt-idd yawi.                    23     Ad ixeǧeṣ SIDI kuř ijj x tsegda nnes d teṣdiqt nnes, minzi SIDI 
tuɣa isellem i cek ass-a deg ufus inu, maca war xseɣ ca ad ggeɣ afus inu deg umedhun n SIDI. 
                    24     U xzar, am mammec tuɣa tudart nnek ass-a di tiṭṭawin inu tiɣřa, ammu i ɣa tiři tudart inu di 
tiṭṭawin n SIDI tiɣřa u ad yiři netta ad ayi ifekk zi marra řeḥṣaret.”  41                   25     Cawul inna i Dawud “Cek 
tetwabarked, mmi Dawud. Min mma i ɣa tegged, aqa ad tawḍed ɛawed.” Xenni yuyur Dawud 
abrid nnes u Cawul iɛqeb ɣar wemcan nnes.       

      Dawud yarweř ɣar temmurt n Ifilisṭiniyyen        

    27     1       Dawud inna deg wuř nnes “Řexxu ɛad ijj n wass uca ad twanɣeɣ x ufus n Cawul. War 
iqqim ḥaca ad arewřeɣ deɣya ɣar temmurt n Ifilisṭiniyyen, maḥend ad iqḍeɛ Cawul rayas 

zi jjihet inu maḥend ad xafi yarzu ɛad ktar di marra tammurt n Israyil. Ammu necc i ɣa nejmeɣ 
i ufus nnes.”                     2     Dawud ikkar, netta d setta-mya n yeryazen nni tuɣa ɣars iǧan, ɛdun ɣar mmis 
n Maɛuk, ajeǧid n Jat.                     3     Iqqim Dawud ɣar Axis, netta d yeryazen nnes, kuř aryaz ak-d taddart 
nnes. Dawud izdeɣ din ak-d tnayen n temɣarin nnes, Axinuɛam zi Yazraɛil u Abijayil, tamɣart 
n Nabal, zi Karmil.                     4     Umi itwanna i Cawul, aqa Dawud yarweř ɣar Jat, war yarni iqqim ad xas 
yarzu ɛad ktar.       
              5     Uca inna Dawud i Axic “Mařa ufiɣ necc řxaḍar di tiṭṭawin nnek, xenni ewc ayi ijj n wemcan 
deg ict zi tneddam nnek n temmurt, ḥima zemmarɣ ad zedɣeɣ din. Mayemmi i ɣark i ɣa izdeɣ 
umsexxar nnek akidek di tendint n ujeǧid?”                     6     Deg wass nni iwca as Axic tandint n Ṣiqlaɣ. X 
uyenni tuɣa teǧa Ṣiqlaɣ n ijeǧiden n Yahuda ɣars ař ass-a.                     7     Ussan i ikka Dawud di temmurt n 
Ifilisṭiniyyen, tuɣa ijj n useggʷas d arebɛa n iyuren.       
              8     Dawud iffeɣ ak-d iryazen nnes u nitni keccḍen Ijacuriyyen d Ijarziyyen d Iɛamaliqiyyen, minzi 
ina tuɣa zeddɣen zeg wecḥař uya di temmurt i iǧan ɣar Cur ɣars ař tammurt n Miṣra.                     9     Dawud 
iwta tammurt u war ijji ad iddar uřa d ijj n weryaz niɣ d tamɣart. Iṭṭef ɛawed iḥuřiyyen d ifuna-
sen d yeɣyař d iřeɣman d warruḍ uca iɛqeb, yusa-dd ɣar Axic.                     10     U Axic inna “Mani truḥem ass-a 
ad tkeccḍem?” Inna Dawud “Ɣar ljanub n Yahuda u ɣar ljanub n temmurt n Iyarḥamitiliyyen u 
ɣar ljanub n temmurt n Iqiniyyen.”                     11     War ijji Dawud ad iddar uřa d ijj n weryaz niɣ uřa d ict n 
temɣart ḥima ad dd-yas ɣar Jat. Inna “Ḥima nitni war xaneɣ ttɛiwiden walu, ad inin ‘Ta i igga 
Dawud!’ ” Ammu i iqqim ittegg di marra ussan i ikka di jwayeh n Ifilisṭiniyyen.                     12     Axic ittiqq di 
Dawud, inna “S tidett netta issarzeg ixef nnes ɣar řgens nnes, ɣar Israyil. X uyenni aqa netta i 
řebda ad yiři d amsexxar inu.”       

      Cawul iruḥ ɣar ict n temɣart iddebbaran x buḥbeřat n imettan di Ɛayn-Dur        

    28     1       Deg wussan nni, řami ssmunen Ifilisṭiniyyen řɛeskarat nsen i umenɣi ḥima ad mmenɣen 
ak-d Israyil, imsar, aqa Axic inna i Dawud “Ittxeṣṣa ad tessned mliḥ, aqa cek ad kidi 

teffɣed s uɣiř ɣar umenɣi, cek d yeryazen nnek.”                     2     Xenni inna Dawud i Axic “Di man aya ad 
tẓared min izemmar ad yegg umsexxar nnek!” Axic inna i Dawud “X uyenni ad cek ggeɣ d 
aɛessas xafi, di marra ussan.”  42     
              3     Ṣamwil tuɣa immut d marra Israyil tuɣa icḍen xas. Nitni neḍřen t di Rama, di tendint nnes. Ca-
wul tuɣa yuẓẓeř zi temmurt x yenni issxeddamen inni n wadu temmurt uřa x yenni issuffuɣen 
jnun.       
              4     Ifilisṭiniyyen ffɣen marra. Nitni usin-dd uca wtin iqiḍan nsen ɣar Cunam u Cawul issmun mar-
ra Israyil u nitni wtin iqiḍan nsen di Jilbuɛa.                     5     Umi iẓra Cawul řmargeḥ n řɛeskar n Ifilisṭiniyyen, 

26:24 ‘tudart’ - s Tɛibranit ‘řeɛmar’. 
28:2 ‘aɛessas xafi’ - s Tɛibranit ‘aɛessas i uzeǧif inu’. 

tusa as-dd tiggʷudi u wuř nnes idweř itteqdiddis s waṭṭas.                     6     Cawul isseqsa SIDI, maca SIDI war 
xas dd-yarri ca, war iǧi s tirja, uřa s Urim, uřa zi inabiyyen.                    7     Xenni inna Cawul i imsexxaren 
nnes “Arzum ayi-dd ict n temɣart iddebbaran x buḥbeřat n imettan, ḥima necc ad ɣars raḥeɣ 
u ad tt sseqsiɣ.” Imsexxaren nnes nnan as “Xẓar, di Ɛayn-Dur aqa din ict n temɣart tenni id-
debbaran x buḥbeřat n imettan.”                     8     Cawul issneqřeb ixef nnes, yarḍ arruḍ nneḍni uca yuyur. 
Tnayen n yeryazen ruḥen akides u nitni iwḍen di ǧiřet ɣar temɣart uca inna netta “Gezzen ayi 
zi buḥbeř n yijj n umettin uca řaɣa ayi-dd x wenni i d am i ɣa iniɣ.”                     9     Xenni tenna xas temɣart 
“Xẓar, aqa cek tessned mliḥ min igga Cawul, mammec itteḥḥa inni issawařen ak-d imettan d 
inni issuffuɣen jnun di temmurt. Mayemmi i d ayi tettegged taxceft, ḥima ad ayi tenɣed?”                     10     Ca-
wul maca ijjuǧ as ɣar SIDI, inna “S tidett am iddar SIDI, war cem iřeqqef di tmesřact-a ca řɛib!” 
                    11     Xenni tenna temɣart “Man wen i xef-dd i ɣa řaɣiɣ i cek?” Netta inna “Řaɣa ayi-dd x Ṣamwil!” 
                    12     Xenni tamɣart teẓra Ṣamwil, tesɣuyy deg ujenna u tessiweř temɣart ak-d Cawul, tenna as 
“Mayemmi i d ayi tcemted? Cek aqa d Cawul!”                     13     Inna as ujeǧid “War tteggʷed ca, maca min 
tettwařid?” Tamɣart tenna i Cawul “Necc ttwařiɣ ijj n arebbi itteffeɣ-dd zi temmurt.”                     14     Netta 
inna as “Mammec tegga tiddi nnes?” Nettat tenna “Ij n uwessar igaɛɛed u yarḍ s yijj n upar-
tessu.” Umi iẓra Cawul, aqa-t d Ṣamwil, yuḍar netta s uɣembub nnes ɣar temmurt uca iqqunjeř.       
              15     Uca Ṣamwil inna “Mayemmi i d ayi thewřed, tejjid ad xafi-dd řaɣan?” Cawul inna “Necc 
twaḥṣareɣ aṭṭas, maɣar Ifilisṭiniyyen ttmenɣan akidi u AREBBI iḥeyyed xafi u war iqqim it-
tarra-dd xafi ɛad, war iǧi x tebridin n inabiyyen uřa s tirja. X uyenni řaɣiɣ-dd xak, maḥend ad 
ayi tessecned min i ɣa ggeɣ.”                     16     Xenni inna Ṣamwil “Mayemmi i d ayi tettseqsid necc, mařa SIDI 
iḥeyyed xak u netta idweř d řeɛdu nnek?                     17     SIDI igga i yixef nnes am mammec tuɣa zzayi inna 
u netta iqřeɛ i cek tageldit zeg ufus nnek, iwca itt i umqarreb nnek, i Dawud.                     18     Minzi cek war 
tesřid ca ɣar tmijja n SIDI u cek war tessiwḍed ca řḥaduq n lɣaḍab nnes ɣar Ɛamaliq, x uyenni 
i d ac igga SIDI ass-a aya.                     19     SIDI ad kidek igg uřa d Israyil deg ufus n Ifilisṭiniyyen, u tiwecca 
ad tiřid cek d iḥenjiren nnek ɣari. Uřa d iqiḍan n řeɛskar n Israyil ad ten igg SIDI deg ufus 
n Ifilisṭiniyyen.”                     20     Xenni iwḍa Cawul deɣya ibeqqeḍ di temmurt u netta tuɣa itteggʷed aṭṭas 
zeg wawařen n Ṣamwil. Uřa d jjehd war days iqqim, minzi netta war icci aɣrum, ass d ǧiřet 
kemmřen.       
              21     Tamɣart tuyur ɣar Cawul uca nettat teẓra it yarjef aṭṭas. Tenna as “Xẓar, tayya nnek tesřa ɣar 
tmijja nnek u necc sebbřeɣ tudart inu. Necc sřiɣ ɣar wawařen i d ayi tennid cek.                     22     Xenni řexxu 
maca seř ɣar tmijja n tayya nnek! Necc ad ac qeddmeɣ ca n weɣrum. Ecc ḥima ad tetwassjehed 
xmi i ɣa teṭṭfed abrid.”                     23     Maca netta yugi, inna “Necc war ttetteɣ!” Maca imsexxaren nnes 
uřa d tamɣart ḥṣaren ɣars ařami isřa netta ɣarsen. Netta ikkar zi temmurt uca iqqim x qama. 
 43                   24     Tamɣart tuɣa ɣars ijj n uyenduz imseř di taddart uca tɣarṣ as deɣya. Nettat teksi aren, teggʷa 
arecti u teggʷa zzayes aɣrum břa antun. 44                   25     Nettat tqeddem it i Cawul d imsexxaren nnes uca 
ccin nitni. Awarni aya kkaren u areggʷḥen di ǧiřet nni.       

      Řbacat n Ifilisṭiniyyen war xsen Dawud ad igaɛɛed akidsen        

    29     1       Ifilisṭiniyyen ssmunen marra řɛeskar nsen ɣar Afiq uca Israyil tuɣa iwta iqiḍan nsen ɣar 
tařa nni iǧan ɣar Yazraɛil.                     2     Uca řbacat n Ifilisṭiniyyen ẓwan ɣar din s řmyawat u s řuřuf 

nsen uca iẓwa Dawud d yeryazen nnes ak-d Axic ɣar uɣezdis aneggaru.                     3     Xenni nnan řḥukkam 
n Ifilisṭiniyyen “Min da tteggen Iɛibraniyyen-a?” Uca inna Axic i řḥukkam n Ifilisṭiniyyen “Ma 
wa war iǧi d Dawud, amsexxar n Cawul, ajeǧid n Israyil, wenni tuɣa ɣari iǧan aseggʷas d wass? 
Zeg wass i ɣari-dd yeɛdu ɣars ař ass-a necc war days ufiɣ uřa d ijj n řɛib.”       

28:23 ‘ɣarsen’ - s Tɛibranit ‘ɣar tmijja nsen’. 
28:24 ‘amwa’ - niɣ ‘ayenduz’ niɣ ‘yuggu’. 

              4     Řḥukkam n Ifilisṭiniyyen maca dewřen xeyyqen xas aṭṭas uca nnan as řḥukkam n Ifilisṭiniyyen 
“Sekk aryaz ad iɛqeb, ḥima ad idweř ɣar wemcan nnes nni i d as tessecned. War izemmar 
akidneɣ ihwa ɣar umenɣi, ḥima xenni war idikkʷiř d řeɛdu nneɣ deg umenɣi, s minzi izemmar 
wanita ad iṣřeḥ ak-d sides nnes? Ma war iǧi ak-d izeǧifen n yeryazen-a?                     5     Ma wanita war iǧi 
d Dawud wenni x ɣennjent s nnubat s ccḍiḥ uca nnant ‘Cawul netta iɣřeb x řuřuf nnes, maca 
Dawud netta x ɛecra n řuřuf nnes?’ ”       
              6     Uca iřaɣa-dd Axic i Dawud inna as “S tidett am iddar SIDI, cek d aṣdiq. Ufuɣ nnek d weɛqab 
nnek akidi di řɛeskar aqa-ten mliḥ di tiṭṭawin inu, maɣar necc war dayek ufiɣ qaɛ ca n řɣecc zeg 
wass i ɣari dd-tusid ɣars ař ass-a. Maca cek war teǧid mliḥ di tiṭṭawin n řbacat.                     7     Xenni řexxu, 
ɛqeb uca uyur di řehna ḥima war tettegged qaɛ ca n řɣecc di tiṭṭawin n řbacat n Ifilisṭiniyyen.” 
                    8     Xenni inna Dawud i Axic “Maɣar min ggiɣ? Min tufid deg umsexxar nnek zeg wass amezwaru i d 
ayi tuɣa zzat i wudem nnek ɣars ař ass-a, ařami war ruḥeɣ akidwem ad mmenɣeɣ ak-d řɛedyan 
n sidi inu, ajeǧid?”                     9     Axic yarra-dd, inna i Dawud “Necc ssneɣ tt, minzi cek d lmliḥ di tiṭṭawin 
inu am ijj n lmalak n AREBBI, maca řḥukkam n Ifilisṭiniyyen nnan ‘Netta war akidneɣ itteffeɣ 
ɣar umenɣi.’                     10     X uyenni kkar tiwecca zic s imsexxaren n sidi nnek, inni akidek-dd yusin. Mařa 
tekkarem s wass zic uca iṣbeḥ řḥař, ffɣem xenni.”                     11     Dawud ikkar zic, netta d yeryazen nnes, 
ḥima ad uyuren di ṣṣbeḥ, ad dd-ɛeqben ɣar temmurt n Ifilisṭiniyyen. Ifilisṭiniyyen maca ffɣen 
gaɛɛden ɣar Yazraɛil.       

      Tandint n Ṣiqlaɣ tetwacmeḍ u Dawud intaqem zeg Iɛamaliqiyyen        

    30     1 

  Umi dd-yusa Dawud d yeryazen nnes ɣar Ṣiqlaɣ deg wass wiss třata, tuɣa imsar, aqa 
Iɛamaliqiyyen keccḍen ljanub u Ṣiqlaɣ. Nitni wtin Ṣiqlaɣ, qqden as timessi                     2     uca ḥebbsen 
timɣarin nni din iǧan. War nɣin uřa d ijj, ameẓyan niɣ d ameqqran, maca iwyen ten uca xenni uy-
uren abrid nsen.                     3     Yusa-dd Dawud ak-d yeryazen nnes ɣar tendint, uca xzar, aqa tetwassecmeḍ 
tendint s tmessi u timɣarin d iḥenjiren d tḥenjirin tuɣa twaḥewwsen.                     4     Dawud d řgens i ɣars iǧan 
ssgaɛɛden tmijja nsen, sɣuyyen ařami war daysen iqqim jjehd ḥima ad sɣuyyen.                     5     Uřa d tnayen 
n temɣarin n Dawud twaḥewwsent, Axinuɛam zi Yazraɛil u Abijayil zi Karmil.                     6     Tuɣa Dawud 
itteggʷed aṭṭas, minzi řgens tuɣa issawař maḥend ad t arejmen, maɣar řeɛmur n marra řgens 
tuɣa arezgen, kuř aryaz x txessart n iḥenjiren nnes d tḥenjirin nnes. Maca Dawud issejhed ixef 
nnes di SIDI, AREBBI nnes.       
              7     Inna Dawud i ukehhan Abyatar, mmis n Aximalik “Awi-dd da ɣari apalṭu n ukehhan!” U Abya-
tar yiwi-dd apalṭu n ukehhan ɣar Dawud.                    8     Xenni isseqsa Dawud i SIDI “Ma ad ḍfarɣ bandiyya-ya? 
Ma ad xasen ḥarteɣ?” SIDI yarra-dd xas “Ḍfar iten, maɣar cek ad xasen tḥarted u ad imeḥbas 
tessnejmed nican.”                     9     Iffeɣ-dd Dawud, netta d setta-mya n yeryazen nni tuɣa ɣars. Umi dd-iwḍen 
nitni ař tiɣzart n Basur, bedden din inni iqqimen ɣar ḍeffar.                     10     Dawud iḍfar iten, netta d arebɛa-
mya n yeryazen akides. Mitayn n yeryazen, inni tuɣa yuḥřen aṭṭas maḥend ad ẓwan tiɣzart n 
Bacur, qqimen bedden din.       
              11     Nitni ufin ijj n weryaz d Amiṣri deg iyyar uca iwyen t ɣar Dawud. Nitni wcin as aɣrum u netta 
icca u nitni wcin as aman ad isu.                     12     Arnin as ict n tesɣart n ict n tqebbuzt n tazart yuẓɣen d 
tnayen n iɣrumen n zzbib u netta tuɣa icca aya uca idweř as-dd buḥbeř nnes, maɣar netta tuɣa 
war icci war iswi třata n wussan d třata n ǧiyaři.                     13     Xenni inna as Dawud “Wi cek yiřan u manis 
cek?” Xenni inna uḥudri Amiṣri “Necc d ijj n ismeɣ n yijj n weryaz Aɛamaliqi u sidi inu ijja ayi, 
řami necc heřceɣ třata n wussan zeg wami.                     14     Neccin tuɣa nkecceḍ tammurt n ljanub n Ikari-
tiyyin uřa d tenni n Yahuda uřa d tammurt n ljanub n Kalib u neccin nessecmeḍ Ṣiqlaɣ s tmessi.” 
                    15     Dawud inna as “Ma tzemmared cek ad ayi tnedhed ɣar tegrawt-a n ixewwanen?” Netta inna 

“Jaǧ ayi ɣar AREBBI, aqa cek war d ayi tneqqed u war d ayi tesseɛeddud i sidi inu! Xenni necc ad 
cek nedheɣ ɣar bandiyya-ya.”                     16     Uca indeh t din, u xzar, nitni tuɣa qqimen twabezzɛen x marra 
tammurt, ccin, swin u ceḍḥen zi ssibbet n tkeccaḍt tameqqrant i tuɣa dd-iwyen zi temmurt n 
Ifilisṭiniyyen d temmurt n Yahuda.       
              17     Dawud iwta xasen zi tbambast ař tameddit n wass i tt-idd iḍfaren uca uřa d ijjen zzaysen war 
injim, mɣir arebɛa-mya n yeryazen nni inyin x iřeɣman, arewřen.                     18     Ammu dd-ifekk Dawud 
marra min kksen Iɛamaliqiyyen. Dawud ifekk-dd uřa d tnayen n temɣarin nnes.                     19     Zeg umeẓyan 
ař ameqqran, zeg iḥenjiren d tḥenjirin, zi tkeccaḍt u zi marra min zzaysen kksen, war iweddar 
walu. Marra yarra it-idd Dawud.                     20     Dawud iksi uřa d marra uǧi d ifunasen d tfunasin. Nedhen 
ten ɣar zzat i řeksibet nsen uca nnan “Ta d takeccaḍt n Dawud.”       
              21     Umi dd-yiweḍ Dawud ɣar mitayn n yeryazen, inni tuɣa yuḥřen aṭṭas ḥima ad ḍfaren Dawud 
ɛad, inni ten ijjin ɣar teɣzart n Bacur, ffɣen-dd nitni ɣar umsagar ak-d Dawud u ak-d řgens nni 
tuɣa ɣars. Dawud iqarreb-dd ɣarsen uca isseqsa x umeddur nsen.                     22     Xenni yarra-dd kuř aryaz 
war iḥřin d wenni war isekkʷin jar yeryazen nni tuɣa dd-iffɣen ak-d Dawud, nnan “Maɣar nitni 
war akidneɣ ffiɣen, x uyenni war d asen nticc walu zi tkeccaḍt i dd-nfekk, mɣir i kuř aryaz 
tamɣart nnes d iḥenjiren nnes, d ina i izemmaren nitni ad awyen uca ad kidsen areggʷḥen.” 
                    23     Maca Dawud inna “War tzemmarem ad teggem amenni, aytma, aqa SIDI d wenni i d aneɣ 
iwcin aya u netta iḥḍa aneɣ u netta iwca bandiyya i d aneɣ-dd iwḍan deg ufus nneɣ.                    24     Wi i 
ɣarwem-dd i ɣa isřen ɣar wawař-a? Maɣar tasɣart n wenni iffɣen ɣar umenɣi ad tiři am tesɣart 
n yenni iqqimen ɣar řexzin. Nitni ad tt bḍan nican.”                     25     Ammu i teqqim zeg wass nni, minzi netta 
igga itt d ict n tewṣiyyet d ict n lfariḍa di Israyil, ɣars ař ass-a.      

      Dawud issekk tirzefin n keccaḍt i imɣaren n Yahuda                

        26     Umi yareggʷeḥ Dawud ɣar Ṣiqlaɣ, issekk netta ict n tesɣart n tkeccaḍt ɣar imɣaren n Yahuda, 
imeddukař nnes, am i d asen inna “Ta d ict n lbaraka i kenniw zi tkeccaḍt n řɛedyan n SIDI”, 
                    27     aqa ɣar yenni di Bayt-Il u ɣar yenni di Ramat di ljanub u ɣar yenni di Yattir                     28     u ɣar yenni di 
Ɛaruɛir u ɣar yenni di Sifmut u ɣar yenni di Icitimuɛa                     29     u ɣar yenni di Raxil u ɣar yenni tuɣa 
izeddɣen di tneddam n Iyarḥamtiliyyen u ɣar yenni izeddɣen di tneddam n Iqiniyyen                     30     u ɣar 
yenni di Ḥurma u ɣar yenni di Kur-Ɛacan u ɣar yenni di Ɛatak                     31     u ɣar yenni di Ḥibrun u ɣar 
marra imucan manis tuɣa ikka Dawud, netta ak-d iryazen nnes.       

      Řmewt n Cawul        

    31     1       Mmenɣen Ifilisṭiniyyen ak-d Israyil. Iryazen n Israyil arewřen zzat i wudem n 
Ifilisṭiniyyen uca wḍan d imettan x temmurt n idurar n Jilbuɛa.                     2     Ifilisṭiniyyen ḍfaren 

Cawul d iḥenjiren nnes břa qeṭṭu uca Ifilisṭiniyyen nɣin Yunatan d Abinadab d Malkicuɛa, 
iḥenjiren n Cawul.                     3     Tuɣa amenɣi ak-d Cawul iwɛar. Imjebbaden, iryazen s řqews, ufin t u netta 
tuɣa iggʷed aṭṭas zeg imjebbaden n řqews.       
              4     Uca inna Cawul i uḥemmař n řesnaḥ nnes “Sufeɣ-dd ssif nnek, snuqqeb ayi zzayes! Niɣ ad taɣ 
ad dd-asen inni war ixetnen maḥend ad ayi ssnuqqben u ad zzayi stehzan.” Maca aḥemmař n 
řesnaḥ nnes war ixs ad tt igg, maɣar netta tuɣa iggʷed aṭṭas. Xenni iksi Cawul ssif uca ijja ixef 
nnes ad xas iwḍa.                     5     Umi aḥemmař n řesnaḥ iẓra, aqa Cawul immut, igga uřa d netta ad iwḍa x 
ssif nnes uca immut akides.                     6     Ammu i immut Cawul, imun ak-d třata n iḥenjiren nnes u ak-d 
uḥemmař n řesnaḥ nnes, uřa ak-d marra iryazen nnes, deg wass nni.      
              7     Umi ẓrin yeryazen n Israyil, inni tuɣa ɣar uɣezdis nneḍni n řewḍa n teɣzurt d inni tuɣa 
ɣar uɣezdis-a n L'Urdun, aqa iryazen n Israyil arewřen u aqa Cawul d třata n iḥenjiren nnes 

twanɣen, semḥen nitni di tneddam nsen uca arewřen. Řexdenni usin-dd Ifilisṭiniyyen uca 
dewřen zeddɣen din.                    8     Tiwecca nnes, umi dd-usin Ifilisṭiniyyen, ḥima ad keccḍen inni itwanɣen, 
imsar, aqa ufin Cawul d třata n iḥenjiren nnes, inni tuɣa iwḍan x wedrar n Jilbuɛa.                     9     Nitni qes-
sen as azeǧif, ssarxun as řesnaḥ uca ssekken ten di temmurt n Ifilisṭiniyyen, ḥima ad ssiwḍen 
řexbar aṣebḥan ɣar taddart n řexyařat n ṣṣanam nsen u jar řgens.                     10     Řesnaḥ n Cawul ssarsen t 
di taddart n Actarut u řxecbet nnes uyřen tt ɣar řḥiḍ n Bayt-Can.       
              11     Umi imezdaɣ n Yabic-Jilɛad sřan min ggin Ifilisṭiniyyen di Cawul,                     12     kkaren marra iryazen 
imeḥḍen, uyuren ǧiřet tmun uca ksin řxecbet n Cawul d řxecbat n iḥenjiren nnes zi řḥiḍ n 
Bayt-Can uca iwḍen ɣar Yabic uca sscemḍen tent dinni.                     13     Xenni ksin ixsan nsen, neḍřen ten 
sadu tacejjart n tmarist n Yabic uca ẓummen sebɛa n wussan.  45     

31:13 ‘tacejjart n tamarist’ - s tlatinit ‘Tamarix’. 

    ADLIS WiSS TNAYEN N ṢAMWIL     

  Dawud icḍen x Cawul d Yunatan     

  1       1       Imsar awarni i řmewt n Cawul, umi dd-iɛqeb Dawud zeg uɣelleb x Iɛamaliqiyyen u Dawud 
tuɣa iqqim di Ṣiqlaɣ tnayen n wussan,                     2     xenni imsar deg wass wiss třata, aqa yusa-dd ijj n 

weryaz zi řmargeḥ n řɛeskar n Cawul s warruḍ icarreg u s ucař x uzeǧif nnes. Umi dd-yiweḍ 
netta ɣar Dawud, iwḍa ɣar temmurt, yuḍar as.                     3     Dawud inna as “Manis i dd-tusid cek?” Netta 
inna as “Necc ssnejmeɣ-dd ixef inu zi řmargeḥ n řɛeskar n Israyil.”                     4     Dawud inna as “Min din d 
řexbar? Ini ayi t!” Netta inna “Řgens yarweř zeg umenɣi u aṭṭas n řgens i itwawten, mmuten. 
Uřa d Cawul d mmis Yunatan mmuten.”                     5     Dawud inna i uḥudri nni d as dd-yiwyen řexbar 
“Mammec teggid cek tessned, belli Cawul d mmis Yunatan mmuten?”                     6     Xenni inna uḥudri i d 
as-dd yiwyen řexbar “Necc usiɣ-dd amenni waha ɣar idurar n Jilbuɛa uca ẓriɣ mammec isenned 
Cawul x lansa nnes u aqa ikarruten n umenɣi d imnayen ḍeffaren t břa qeṭṭu.  46                   7     Netta, am dd-
inneqřeb, iẓra ayi, iřaɣa ayi-dd u necc nniɣ as “Aqa-yi da!”                     8     Netta inna ayi “Min teɛnid cek?” 
Necc nniɣ as “Necc d ijj n Uɛamaliqi.”                     9     Uca inna ayi netta “As-dd ɣari u neɣ ayi, maɣar necc 
teřqef ayi řeḥṣaret, maca waxxa amenni ɛad tudart aqa-tt dayi.”  47                   10     Řexdenni necc uyureɣ u nɣiɣ 
t, maɣar necc ssneɣ, aqa war itteddar awarni i uweṭṭu nnes. Xenni ksiɣ tamrist nni x uzeǧif nnes 
d tmeqyast i tuɣa ɣars deg uɣiř, iwyeɣ tent-idd řexxu da i sidi inu.”       
              11     Řexdenni iṭṭef Dawud arruḍ nnes, icarreg it. Ammu i tt ggin uřa d marra iryazen i tuɣa ɣars iǧan. 
                    12     Nitni wtin agejdur, run u ẓummen ɣars ař tameddit x Cawul u x mmis Yunatan u x řgens n 
SIDI u x taddart n Israyil, minzi wḍan s ssif.       
              13     Xenni inna Dawud i uḥudri nni tuɣa i d as-dd yiwyen řexbar “Zi manis dd-tusid cek?” Netta 
inna as “Necc d mmis n yijj n ubarrani, n yijj n Uɛamaliqi.”                     14     Dawud inna as “Mammec teggid, 
cek war teggʷided ca ad tesswiẓẓḍed s ufus ḥima ad tenɣed amedhun n SIDI?”                     15     Xas uca iřaɣa-
dd Dawud x ijjen zeg iḥudriyyen, inna “Qarreb-dd, ḥeyyeḥ xas!” U netta iḥeyyeḥ xas ařami t 
inɣa.                     16     Dawud inna as “Idammen nnek ad iřin x uzeǧif nnek, maɣar aqemmum nnek iched xak 
umi tennid ‘Necc nɣiɣ amedhun n SIDI.’ ”       

      Izři s igejduren n Dawud x Cawul d Yunatan                

        17     Dawud iɣennej aya n yezři n ugejdur x Cawul u x mmis Yunatan.                     18     Netta inna “Ad řemden ayt 
n Yahuda Izři n Řqews.” Aqa itwari deg Wedlis n Umsegged.       

              19     “Talwizt n Israyil itwaneɣ x řgaɛɛdat nwem. Mammec wḍan ayt bu-teɣruḍt!       
              20     War t ttḥajam di Jat, war ttṣiwḍem řexbar deg ibriden n Acqalun, maḥend yessis n Ifilisṭiniyyen 
war farrḥent, maḥend yessis n yenni war itwaxetnen war ssřiwřiwent.       
              21     A idurar n Jilbuɛa, war xawem ittiři nnda niɣ anẓar uřa d iyyaren s tewhibin n usgaɛɛed n 
ṣṣabet, maɣar din itwabeqqeḍ s řɛar tcappa n useřqi n ayt bu-teɣruḍt, tcappa n useřqi n Cawul, 
amecnaw netta war iǧi d amedhun s zzect.       
              22     Zeg idammen n yenni itwanɣen u zi tadunt n ayt bu-teɣruḍt, war d imniɛ řqews n Yunatan u 
ssif n Cawul war dd-iɛqib baṭeř.       
              23     Cawul d Yunatan aqa twaɛizzen d iɣřan di tudart nsen u di řmewt nsen war mmsebḍin. Nitni 
tuɣa-ten fsusen x ugider, tuɣa-ten jehden x wayraden.       

1:6 ‘amnay - imnayen’ - niɣ ‘bu-iysan’ - ‘ayt n iysan’. D wenni inyin x yijj n uyis d netta d amnay. 
1:9 ‘tudart’ - s Tɛibranit ‘řeɛmar’. 

              24     A yessis n Israyil, runt x Cawul wenni kennint issyarḍen s uzeggʷaɣ, s řehzut, d wenni iggin 
ict n telwizt n wureɣ x warruḍ nkent.       
              25     Mammec i wḍan ayt bu-teɣruḍt deg umenɣi! Yunatan itwaneɣ x řgaɛɛdat nnek.       
              26     Di ssibbet nnek twaḥṣareɣ, a uma inu Yunatan! Cek tuɣa tetwaɛizzed ɣari aṭṭas.Tuɣa tayri 
nnek ɣari d ssar ktar x tayri n temɣarin.       
              27     Mammec i wḍan ayt bu-teɣruḍt u mammec weddaren řesnaḥ n umenɣi!”       

      Dawud itwandeh am ujeǧid x Yahuda    

  2       1       Awarni i uya imsar, aqa Dawud isseqsa SIDI, inna “Ma ad gaɛɛdeɣ ɣar ict zi tneddam n 
Yahuda?” SIDI inna as “Gaɛɛed!” Uca Dawud inna “Mani i ɣa gaɛɛdeɣ?” Netta inna “Ɣar 

Ḥibrun.”                     2     Xenni Dawud igaɛɛed ɣar Ḥibrun ak-d tnayen n temɣarin nnes, Axinuɛam zi Yazraɛil, 
u Abijayil, tamɣart n Nabal zi Karmil.                     3     Dawud yarra ad gaɛɛden ɛawed iryazen nni tuɣa akides 
iǧan, kuř aryaz ak-d twacunt nnes, uca nitni uyuren ad zedɣen di tneddam n Ḥibrun.                     4     Awarni 
i uya usin-dd yeryazen n Yahuda ɣar Ḥibrun uca dehnen Dawud dinni am ujeǧid x taddart n 
Yahuda. Xenni usin-dd ḥima ad xebbaren Dawud, nnan “Iryazen n Yabic di Jilɛad neḍřen Cawul.”       
              5     Xenni issekk netta ireqqasen ɣar yeryazen n Yabic di Jilɛad, inna asen “Ad kenniw ibarek SIDI, 
minzi kenniw teggim i Cawul, sidi nwem, s tmexsiwt icewwaren uca tneḍřem t.                     6     Iři ad awem 
isscen SIDI řexxu tmexsiwt nnes icewwaren d teṣdiqt nnes. Uřa d necc ad awem ggeɣ s tcuni 
minzi aqa kenniw teggim aya.                     7     Xenni řexxu, jjem ad twassjehden ifassen nwem u ttiřim d ayt 
n umenɣi, maɣar Cawul, sidi nwem, immut. Uřa d taddart n Yahuda tedhen ayi d ajeǧid xasen.”       

      Dawud d Icbusat, mmis n Cawul                

        8     Abnir, mmis n Nir, akumandar n řɛeskar n Cawul, tuɣa yiwi akides Icbusat, mmis n Cawul, ɣar 
Maḥanayim.                     9     Netta igga it d ajeǧid x Jilɛad, x Iccuriyyen, x Yazraɛil, x Ifrayim, x Binyamin u x 
marra Israyil.                     10     Icbucat, mmis n Cawul, tuɣa ɣars arebɛin n iseggʷusa umi idweř netta d ajeǧid 
x Israyil u netta iḥkem tnayen n iseggʷusa. Mɣir inni n taddart n Yahuda aqa nitni bedden ak-d 
Dawud.                     11     Řqedd n wussan i tuɣa Dawud iḥekkem di Ḥibrun am ujeǧid x taddart n Yahuda, tuɣa 
sebɛa n iseggʷusa d setta n iyuren.       
              12     Abnir, mmis n Nir, iffeɣ ak-d imsexxaren n Icbusat, mmis n Cawul, zi Maḥanayim ɣar 
Jibɛun.                    13     Uřa d Yu’ab, mmis n Ṣaruya, ak-d imsexxaren n Dawud, ffɣen uca mmeřqan nitni 
ak-d wayawya ɣar uyeřmam n Jibɛun. Dinni qqimen nitni bedden, ijj ɣar uɣezdis-a n uyeřmam 
u wenneḍni ɣar ujemmaḍ n uyeřmam.                    14     Uca inna Abnir i Yu’ab “Ejj iḥudriyyen ad kkaren 
ad mmuɣzřen zzatneɣ.” Yu’ab inna “Nitni ad kkaren!”                     15     Nitni kkaren, xenni ɛeddun. Aqa 
twaḥesben tenɛac zi Binyamin i Icbucat, mmis n Cawul, u tenɛac zeg imsexxaren n Dawud.                     16     Ijj 
iṭṭef wenneḍni zeg uzeǧif u ijju t s ssif deg uɣezdis n wenneḍni u nitni wḍan s tnayen idsen. X 
uyenni qqaren as i wemcan nni Ḥalqat-Haṣurim wenni iǧan ɣar Jibɛun.                     17     Deg wass nni idweř 
umenɣi iqseḥ aṭṭas. Abnir d yeryazen n Israyil twaɣellben zzat i wudem n imsexxaren n Dawud.       
              18     Tuɣa din třata n iḥenjiren n Ṣaruya, nitni d Yu’ab, Abicay d Ɛasayil. Ɛasayil tuɣa ifsus x iḍaren 
am ijj n iɣayḍ n wezɣar deg iyyar.                     19     Ɛasayil iḍfar Abnir u umi tuɣa iggur, war iḥeyyed řa ɣar 
ḍeffar n Abnir uřa ɣar yefus uřa ɣar uzeřmeḍ.                     20     Uca inneqřeb Abnir, inna “Ma d cek, Ɛsayil?” 
U netta inna “D necc!”                     21     Abnir inna as “Farɣ maca ɣar yefus niɣ ɣar uzeřmaḍ u cebbar deg ijj 
zeg iḥudriyyen u ksi i yixef nnek min ɣars!” Ɛasayil maca war ixs ad xas iḥeyyed zi ḍeffar nnes. 
                    22     Xenni inna Abnir ɛawed i Ɛasayil “Ḥeyyed zi ɣar ḍeffar inu. Mayemmi cek i ɣa wteɣ ɣar tem-
murt? Mammec i ɣa ggeɣ xenni ɛad ad xzareɣ i umac Yu’ab di tiṭṭawin?”                     23     Netta maca yugi ad 
as iḥeyyed. Xenni ijju as Abnir s yixef aneggaru n lansa nnes deg uɛeddis, ařami dd-issuffeɣ 
fritca zi ɣar ḍeffar. Netta iwḍa din uca immut deg wemcan nni. Imsar belli marra inni dd-yusin 

ɣar wemcan mani iwḍa u mani immut Ɛasayil, qqimen bedden.                     24     Yu’ab d Abicay maca ḍfaren 
Abnir. Řami dd-iwḍen nitni ɣars ař tawrirt n Amma, tenni zzat i Jiyaḥ, ɣar webrid n řexřa n 
Jidɛun, teɣři tfuct.                     25     Ayt n Binyamin munen deg weḍfar n Abnir uca dewřen d ict n terbiɛt. 
Nitni bedden x tqiccet n ict n tewrirt.                     26     Abnir iřaɣa-dd x Yu’ab, inna “Ma ad icc ssif i řebda? 
Ma war tessined cek aqa aya ad indeh ɣar ijj n uqeṭṭu d amarzag? Ař meřmi ɛad war teqqared i 
řgens nnek ḥima ad dd-iɛqeb zeg weḍfar n aytmatsen?”                     27     Yu’ab inna “S tidett am iddar AREBBI, 
mařa cek war tessiwřed x ijj n ummuɣzeř, xenni ad yiři řgens ibedd-dd ɣar ṣṣbeḥ zi man aya, kuř 
aryaz zeg weḍfar n umas!”                     28     Xenni iṣuḍ Yu’ab di řbuq u marra řgens ibedd u war ḍfaren ɛad 
Israyil uca war mmenɣen ɛad ktar.       
              29     Abnir d yeryazen nnes cuqen ǧiřet nni marra di Řewḍa u ẓwan L'Urdun, kkin x marra ifri n 
jjarf n Bitrun uca iwḍen ɣar Maḥanayim.                     30     Uřa d Yu’ab iɛqeb-dd zeg weḍfar n Abnir u netta iss-
mun marra řgens. Weddaren tseɛṭac n imsexxaren n Dawud uřa d Ɛasayil.                     31     Imsexxaren n Da-
wud maca tuɣa ḥeyyḥen iryazen zeg ayt n Binyamin uca zeg yeryazen n Abnir mmuten teřt-mya 
u-settin n yeryazen.                     32     Nitni ssgaɛɛden Ɛasayil u neḍřen t deg wenḍeř n babas di Bayt-Laḥm. 
Yu’ab d yeryazen nnes uyuren ǧiřet nni marra u řami iwḍen ɣar Ḥibrun tneqqar-dd tfawt.       

        3       1       Idweř ij n umenɣi jar taddart n Cawul d taddart n Dawud i ikkin aṭṭas. Dawud idweř yarenni 
di jjhed u inni n taddart n Cawul gguren arexxun.       

              2     Di Ḥibrun twarwen-dd i Dawud iḥenjiren. Amenzu nnes Amnun, n Axinuɛam Tayazraɛilit, 
 48                   3     Wiss tnayen nnes Kil’ab, n Abijayil, tamɣart n Nabal Akarmali, wiss třata Abcalum, mmis 
n Maɛaka, yeǧis n Talmay, ajeǧid n Jacur,  49                   4     wiss arebɛa Aduniya, mmis n Hajjit, wiss xemsa 
Cafaṭya, mmis n Abiṭal,                     5     u wiss setta Yitraɛam, n Ɛajla, tamɣart n Dawud. Ina twarwen-dd ɣar 
Dawud di Ḥibrun.       

              6     Min ikka umenɣi jar taddart n Cawul d taddart n Dawud, imsar, aqa Abnir issemɣar tizemmar 
nnes di taddart n Cawul.                     7     Cawul tuɣa ɣars teǧa ict n tayya, ttřaɣan as Riṣfa. Nettat tuɣa-tt d 
yeǧis n Ayya. Uca inna Icbucat i Abnir “Mayemmi tudfed ɣar tayya n baba?”                     8     Abnir iffugem x 
wawařen n Icbucat, inna “Ma necc d ijj n uzeǧif n weqzin i iqqnen ɣar Yahuda? Necc d wenni 
isscanen ass-a taddukři inu taṣdiqt i taddart n Cawul, babac, u i yaytmas u i imeddukař nnes, d 
wenni war cek ijjin ad tewḍiḍ deg ifassen n Dawud? Uca řexxu, x řmuɛṣiyyet ak-d ict n temɣart, 
texsed ad xafi tɛeyyared?”                     9     “Ejj AREBBI ad igg ak-d Abnir ta d ta uca ad yarni ɛad ktar zzayes! 
Am mammec ijjuǧ SIDI i Dawud, ammu i zzayes i ɣa ggeɣ                     10     umi i ɣa sseɛduɣ tageldit n taddart n 
Cawul uca ad ssmetneɣ řkursi n Dawud x Israyil u x Yahuda, zi Dan ɣars ař Bi’r-Sabɛa.”                     11     Netta 
war izemmar x temwarrit i Abnir, maɣar netta tuɣa iggʷed zzayes.       
              12     Xenni issekk Abnir ireqqasen di ṭṭweɛ n yixef nnes ɣar Dawud, inna “Wi i yiřan tammurt?” uca 
inna ɛawed “Egg akidi ijj n řɛahd, xzar, ad ac wceɣ afus, ḥima marra Israyil ad ɣark-dd idweř.” 
                    13     U netta inna “Mliḥ, necc ad ggeɣ ijj n řɛahd akidek, maca mɣir ict n tmesřact ad ac tt tettareɣ 
uca ad ac iniɣ ‘Cek war tẓarred udem inu, mɣir mařa cek ad tawyed Mixal, yeǧis n Cawul, d 
amezwaru da qbeř mma i dd ɣa tased ad tẓared udem inu.’ ”       
              14     Xenni issekk Dawud ireqqasen ɣar Icbucat, mmis n Cawul, inna “Ewc ayi-dd tamɣart inu 
Mixal, tenni i dd-iwyeɣ s mya n řeɛdareyyat n Ifilisṭiniyyen s wexḍab n tesřit.                     15     Icbucat issekk 
ireqqasen uca ikkes itt x weryaz nnes, x Falṭiyil, mmis n Layic.                     16     Aryaz nnes yuyur akides ɣars ař 
Baḥurin, yusa-dd ittru awarni as. Xenni inna as Abnir “Uyur, ɛqeb!” Uca iɛqeb netta.       

3:2 ‘Tayazraɛilit’ - ict n temɣart zi jjihet n Yazraɛil di ccamal n Israyil. 
3:3 ‘Akarmali’ - ijj n weryaz zi jjihet n Karmil. 

              17     Tuɣa issiweř Abnir x imɣaren n Israyil, inna “Aṭṭas zeg wami kenniw texsem Dawud ad yiři d 
ajeǧid xawem.                     18     Řexxu ggem t, maɣar SIDI issiweř ak-d Dawud, inna ‘S ufus n Dawud, amsexxar 
inu, ad fekkeɣ řgens inu Israyil zeg ufus n Ifilisṭiniyyen u zeg ufus n marra řɛedyan nsen.’ ” 
                    19     Issiweř Abnir uřa deg imezzuɣen n ayt n Binyamin. Xenni yuyur Abnir ɣar Ḥibrun, ḥima ad 
issiweř deg imezzuɣen n Dawud x marra min iǧan d lemliḥ di tiṭṭawin n Israyil u di tiṭṭawin n 
taddart n Binyamin.       
              20     Uca yusa-dd Abnir ɣar Dawud di Ḥibrun, u tuɣa ɛicrin n yeryazen akides. Dawud igga ijj n 
umensi i Abnir d yeryazen i kides iǧan.                    21     Xenni inna Abnir i Dawud “Necc ad kkarɣ ad ṭṭfeɣ abrid 
ad yarweɣ marra Israyil ɣar sidi inu, ajeǧid, ḥima nitni ad ggen akidek ijj n řɛahd u cek ad tiřid 
d ajeǧid x marra min imeẓri řeɛmar nnek.” S uya ijja Dawud Abnir ad yuyur di řehna.       

      Abnir itwaneɣ zi Yu’ab                

        22     U xzar, imsexxaren n Dawud d Yu’ab ɛeqben-dd zeg ijj n usafar n ukecceḍ uca nitni iwyen 
akidsen ict n tkeccaḍt d tameqqrant. Abnir tuɣa war iǧi ɛad ɣar Dawud di Ḥibrun, maɣar Da-
wud tuɣa ijja it ad yuyur di řehna.                     23     Yu’ab d marra řɛeskar i ɣars iǧan yiweḍ-dd uca nitni nnan 
as i Yu’ab “Abnir, mmis n Nir, yusa-dd ɣar ujeǧid u netta ijja it ad yuyur uca netta yuyur di 
řehna.”                     24     Xenni yuyur Yu’ab ɣar ujeǧid, inna as “Min teggid? Aqa Abnir yusa-dd ɣark. May-
emmi i t tejjid ad yuyur, maḥend netta ad yuyur di tlelli?                     25     Cek tessned maca Abnir, mmis n 
Nir. Netta yusa-dd waha ḥima ad cek icmet u ḥima ad issen x wuffuɣ nnek d weɛqeb nnek u 
x marra min i tettegged.”                     26     Yu’ab iffeɣ zi ɣar Dawud uca issekk ireqqasen awarni i Abnir inni 
t-idd i ɣa yarren zeg wanu n Sira. Dawud maca war issin walu x man aya.                     27     Umi dd-iɛqeb Abnir 
ɣar Ḥibrun, indeh it Yu’ab ɣar uɣezdis di řwest n tewwart n tendint maḥend ad kides issiweř 
s řhudnet uca xenni ijju t deg uɛeddis, ařami immut, di ssibbet n wexřef n idammen n umas 
Ɛasayil.  50                   28     Umi isřa Dawud manawenni awarni as, inna netta “Necc d tgeldit inu d afurri zzat 
i SIDI i řebda x idammen n Abnir, mmis n Nir.                     29     Ad iřin x uzeǧif n Yu’ab u x marra taddart n 
babas. Ejj taddart n Yu’ab war d as ineqqeṣ ɛemmarṣ ca n yijj ad days yiři usizzeř, niɣ wenni i di 
iǧa řbarṣ, niɣ wenni iṭṭfen aɛekkaz, niɣ wenni iwḍan s ssif niɣ wenni ittxeṣṣan aɣrum!       
              30     Yu’ab d umas Abicay nɣin Abnir, minzi netta tuɣa inɣa umatsen Ɛasayil deg umenɣi ɣar 
Jibɛun.”                     31     Dawud maca inna i Yu’ab u i marra řgens nni tuɣa ɣars iǧan “Carrgem arruḍ nwem, 
yarḍem arruḍ n wecḍan uca uyurem zzat i řmeḥmeř n Abnir am teccatem agejdur!” Ajeǧid Dawud 
simant nnes yuyur ɣar ḍeffar i řmeḥmeř.                     32     Řami neḍřen Abnir di Ḥibrun, issgaɛɛed ujeǧid tmijja 
nnes, iru ɣar wenḍeř n Abnir uřa d řgens iru marra.                    33     Ajeǧid issgaɛɛed ict n ucetci n imettan i 
Abnir, inna “Ma immut Abnir xenni am immut ijj n ubuhaři?                     34     Ifassen nnek tuɣa war carfen u 
iḍaren nnek tuɣa war qeyyden, maca cek tewḍid am mammec iwḍa bnadem sadu ufus n ayt n 
řmuɛṣiyyet.” Řexdenni yarni řgens marra ɛad deg imeṭṭawen.

                     35     Marra řgens yusa-dd ɣar Dawud ḥima ad xas ziyyaren ad icc aɣrum am tuɣa d aziř ɛad. Maca 
Dawud ijjuǧ, inna “SIDI ad ayi igg ta d ta, mařa necc qqaseɣ aɣrum niɣ d ca nneḍni qbeř mma 
ad teɣři tfuct!”                     36     Man aya idweř itwassen ɣar marra řgens uca tuɣa d man aya mliḥ di tiṭṭawin 
nsen, am mammec marra min igga ujeǧid tuɣa mliḥ di tiṭṭawin n řgens.                     37     Marra řgens d marra 
Israyil ssnen deg wass nni, aqa war dd-yekki zeg ujeǧid maḥend ad nɣen Abnir, mmis n Nir. 
                    38     Inna ujeǧid i imsexxaren nnes “Ma war tessinem kenniw, aqa ass-a iwḍa ijj n řḥakem, wah, ijj 
n weryaz d ameqqran di Israyil?                     39     Ass-a necc ḍeɛfeɣ waxxa necc twadehneɣ d ajeǧid. Iryazen-a, 
iḥenjiren n Ṣaruya, qesḥen xafi. SIDI ad ixeǧeṣ wenni iggin tuɛeffna s tuɛeffna nnes.”       

3:27 ‘maḥend akides issiweř’ - ixs ad yini aqa Yu’ab igga axmi ixs akides issiweř břa axewwej, maca s tidett netta ixs ad 
t ineɣ. 

      Aneqqi n Icbusat - Mafibucit iqqim iddar    

  4       1       Umi isřa mmis n Cawul, aqa Abnir immut di Ḥibrun, dewřen ifassen nnes ḍeɛfen u marra 
Israyil innexřeɛ.                     2     Mmis n Cawul tuɣa ɣars tnayen n yeryazen, imqeddan n bandiyyat. 

Ijjen qqaren as Baɛna u wenneḍni Rakab, tuɣa-ten d iḥenjiren n Rimmun, Abi’ruti, zeg ayt n 
Binyamin, maɣar uřa d Bi’rut itwaḥseb-dd ɣar Binyamin.                    3     Ibi’rutiyyen arewřen ɣar Jattayim 
uca qqimen zeddɣen dinni ɣars ař ass-a am ibarraniyyen.       

              4     Yunatan, mmis n Cawul, tuɣa ɣars ijj n mmis wenni tuɣa iqarrmen zi tnayen n iḍaren. Netta 
tuɣa ɣars xemsa n iseggʷusa umi dd-yusa řexbar x Cawul d Yunatan zi Yazraɛil. Tenni t issey-
men tuɣa teṭṭef it uca tarweř. Aqa deg uqeǧeq n tarewřa, imsar, netta iwḍa u idweř iqarrem. 
Qqaren as Mafibucat.       

              5     Rakab d Baɛna, iḥenjiren n Rimmun, Abi’ruti, ṭṭfen abrid uca usin-dd di ttḥa n uziř ɣar 
taddart n Icbucat. Netta tuɣa izzeř di qama di tmeddit.  51                   6     Nitni udfen ɣar daxeř di tad-
dart amecnaw mammec tuɣa nwan ad ksin irden u ssnuqqben t deg uɛeddis. Xenni Rakab 
d umas Baɛna xtuttřen.                     7     Nitni udfen di taddart umi t tuɣa izzeř di qama, deg wexxam n 
yiḍeṣ nnes, uca ssnuqben t, nɣin t uca qessen as azeǧif. Ksin azeǧif nnes akidsen uca uyu-
ren ǧiřet tmun kkin abrid n Řewḍa.                     8     Nitni iwyen azeǧif n Icbucat ɣar Dawud ɣar Ḥibrun, 
nnan i ujeǧid “Aqa da, azeǧif n Icbucat, mmis n Cawul, řeɛdu nnek, wenni tuɣa yarezzun 
buḥbeř nnek. Aqa ass-a SIDI ixřef i sidi ajeǧid zi Cawul d zzariɛet nnes.”  52                   9     Maca Dawud 
yarra-dd x Rakab d umas Baɛna, iḥenjiren n Rimmun, Abi’ruti, inna asen “S tidett am id-
dar SIDI, wenni ifdan řeɛmar inu zi marra řeḥṣaret!                     10     Aqa wenni i d ayi-dd yiwyen řexbar 
uca inna ‘Xẓar, Cawul immut!’, tuɣa ittɣiř as di tiṭṭawin nnes aqa netta am ijjen i dd-
yiwyen řexbar aṣebḥan uca necc ṭṭfeɣ t uca nɣiɣ t di Ṣiqlaɣ, waxxa netta tuɣa iraja ad as 
wceɣ řmunet i řexbar aṣebḥan.                     11     Mecḥař ɛad řexxu iryazen iɛeffanen nɣin ijj n weryaz d 
amsegged di taddart nnes x qama nnes! Xenni řexxu, ma necc war xeǧfeɣ xenni zzaywem 
idammen nnes u ad kenniw mḥiɣ zi temmurt?”                     12     U Dawud yumur iḥudriyyen nnes u nitni 
nɣin ten. Nitni qessen asen ifassen d iḍaren uca uyřen ten ɣar uyeřmam n Ḥibrun. Azeǧif 
n Icbucat maca ksin t nitni, neḍřen t deg wenḍeř n Abnir di Ḥibrun.       

      Dawud itwadhen am ujeǧid x Israyil di Hibrun    

  5       1       Marra tiqebbař n Israyil usint-idd ɣar Dawud ɣar Ḥibrun, ssiwřent, nnant “Xẓar, neccin 
d aysum d idammen nnek.                     2     Ɛad umi tuɣa Cawul d ajeǧid xaneɣ, tuɣa d cek i dd-issuffɣen 

Israyil ɣar umenɣi u tejjid it-idd ad idweř. Ɛawed inna ac SIDI ‘Cek ad tarewsed řgens inu Israyil 
u cek ad tiřid d amgewwad x Israyil.’ ”                     3     Xenni usin-dd marra imɣaren n Israyil ɣar ujeǧid di 
Ḥibrun u ajeǧid Dawud igga ijj n řɛahd akidsen di Ḥibrun zzat i wudem n SIDI. Nitni dehnen 
Dawud d ajeǧid x Israyil.       
              4     Dawud tuɣa ɣars třatin n iseggʷusa umi idweř netta d ajeǧid. Netta iḥkem arebɛin n iseggʷusa. 
                    5     Di Ḥibrun iḥkem netta x Yahuda sebɛa n iseggʷusa d setta n iyuren u di Urcalim iḥkem třata 
u-třatin n iseggʷusa x marra Israyil d Yahuda.       

4:5 ‘Abi’ruti’ - ijj n weryaz zi tendint n Bi’rut di temmurt n ayt n Binyamin. 
4:8 ‘buḥbeř nnek’ - s Tɛibranit ‘tudart nnek’. 

      Aɣelleb x Urcalim mani xenni i ɣa izdeɣ Dawud                 

        6     Ajeǧid iffeɣ ak-d yeryazen nnes ɣar Urcalim, ḍidd i ayt n Iyabusiyyen, imezdaɣ n temmurt. 
Ssiwřen ak-d Dawud, nnan “Cek war da tettidfed ca, maɣar iḍarɣařen d iqidaren ad xak aẓẓřen, 
ad inin ‘Dawud war da ittidef ca.’ ”                     7     Dawud iḥewwes lburj n Ṣihyun, d wenni d tandint n Dawud. 
                    8     Deg wass nni inna Dawud “Kur ijj i ɣa iwten ijj n Uyabusi, ad yaweḍ ɣar waman ittcefcufen. 
Iqidaren d idarɣařen carrhen řeɛmar n Dawud.” X uyenni qqaren “Ij n udarɣař d ijj n uqidar 
war d ttidfen ɣar taddart.”       
              9     Dawud iqqim izeddeɣ di lburj u igga as ‘tandint n Dawud’. Iqewwar-dd Dawud lqelɛa s min 
iǧan i usejhed uřa ɣar daxeř nnes.                     10     Dawud idweř yarenni di řemɣaret, maɣar SIDI, AREBBI n 
řɛeskarat, tuɣa-t akides.       
              11     Ḥiram, ajeǧid n Ṣur, issekk ireqqasen ɣar Dawud uřa d akeccuḍ n tcejjart n tengelt d ineqqacen 
n ukeccuḍ u n weẓru n řḥid. Nitni ssbedden ict n taddart i Dawud.  53                   12     Dawud issen, aqa SIDI tuɣa 
igga it d ajeǧid x Israyil u tuɣa issgaɛɛed tageldit nnes di ṭṭweɛ n řgens nnes Israyil.       

              13     Awarni i twasit nnes zi Ḥibrun tuɣa Dawud yarenni tiyya d temɣarin i yixef nnes u twarwen 
as-dd i Dawud ɛad iḥenjiren d tḥenjirin.                     14     Ina d ismawen n iḥenjiren i d as-dd itwarwen di Urca-
lim: Cammuɛ, Cubab, Natan, Suliman,                     15     Ibḥar, Ilicuɛ, Nafaj, Yafiɛ,                     16     Ilicamaɛ, Ilyadaɛ d Ilifalaṭ.
       

      Aɣelleb n Dawud x Ifilisṭiniyyen                

        17     Umi sřan Ifilisṭiniyyen, aqa dehnen Dawud d ajeǧid x Israyil, gaɛɛden marra Ifilisṭiniyyen 
ḥima ad arzun x Dawud. Dawud isřa x man aya u netta ihwa ɣar lburj.                     18     Ifilisṭiniyyen usin-dd 
uca bezzɛen ixef nsen di řewḍa n teɣzurt n Irafawiyyen.                     19     Xenni isseqsa Dawud SIDI, inna “Ma 
ad gaɛɛdeɣ ḍidd i Ifilisṭiniyyen? Ma ad ten tegged deg ufus inu?” SIDI inna i Dawud “Gaɛɛed, 
maɣar necc nican ad ggeɣ Ifilisṭiniyyen deg ufus nnek!”                     20     U yiweḍ Dawud ɣar Baɛl-Faraṣim. 
Dinni iwta Dawud Ifilisṭiniyyen, inna “SIDI icuqq zzat i wudem inu di řɛedyan inu am tarezzit 
n waman.” X uyenni igga as i wemcan nni Baɛl-Faraṣim.                     21     Ifilisṭiniyyen jjin dinni řexyařat n 
ṣṣanam nsen u Dawud d yeryazen nnes ksin ten akidsen.       
              22     Gaɛɛden Ifilisṭiniyyen ict n twařat nneḍnit u bezzɛen ixef nsen di řewḍa n teɣzurt n Irafa-
wiyyen.                     23     Dawud isseqsa SIDI u netta inna “War ttgeɛɛid ca, maca ekk asen-dd ɣar ḍeffar, ad 
ɣarsen-dd tased zeg urendad n tcejjart n umetti.                     24     Xmi i ɣa tesřed i tecři n iṣuraf di tqiccat n 
tcejjart n umetti, ḥḍa ixef nnek, maɣar xenni SIDI ad ac izwar zzat i wudem nnek ḥima ad iwet 
řɛeskar n Ifilisṭiniyyen.”                     25     Dawud igga am mammec i d as yumur SIDI u netta iwta Ifilisṭiniyyen 
zi Jibɛa ař mani i ɣa tawḍed ɣar Jazar.       

      Asmuṭṭi n Ttabut ɣar Urcalim    

  6       1       Dawud issmun twařat nneḍni marra iɛeskariyyen itwafarzen di Israyil, třatin-ařaf n yeryazen. 
                    2     Uca ikkar Dawud, iffeɣ ak-d marra řgens i ɣars iǧan zi Baɛlim-Yahuda ḥima ad ssenni 

issgaɛɛed Ttabut n SIDI, Ttabut nni zi itwabarreḥ isem, isem n SIDI n řɛeskarat wenni ittɣiman 
jar ixiruben.  54                   3     Nitni ssnedhen Ttabut n SIDI x ijj n ukarru n jdid. Nitni iwyen t-idd zi taddart n 
Abinadab tenni ibedden x ict n teɛrurt. Ɛuzza d Axiyu, iḥenjiren n Abinadab, nedhen akarru n 
jdid.                     4     Nitni iwyen t-idd zi taddart n Abinadab i tuɣa ibedden x ict n teɛrurt. Uca ffɣen-dd xenni 
ak-d Ttabut n SIDI. Axiyu yuyur ɣar zzat i Ttabut.                     5     Dawud d marra taddart n Israyil uraren zzat 

5:11 ‘tacejjart’ - niɣ ‘addag’ (’iddagen’). 
6:2 ‘ixiruben’ - ict n lmarka n lmalakat. 

i wudem n SIDI s ɛřam kuř dduzan n ǧɣa zeg ukeccuḍ n tcejjart n umerzi, s řgambriyat d lharpat 
d ibendiren d nnaqusat d teǧunin n wuzzař.  55     
              6     Umi iwḍen nitni ɣar unedrar n Naxun, isswiẓẓeḍ Ɛuzza afus nnes ɣar Ttabut n AREBBI uca iṭṭef 
it, minzi nderfen iyenduzen.  56                   7     Xenni itwassarɣ lɣaḍab n SIDI x Ɛuzza uca iwta it AREBBI din x 
uxeṭṭu-ya. Netta immut din ɣar Ttabut n SIDI.                     8     Yiweḍ ssem ɣar wuř n Dawud, aqa SIDI tuɣa 
isɛar ammu x Ɛuzza, uca iřaɣa as i wemcan nni Fariṣ-Ɛuzza ɣars ař ass-a.                     9     Deg wass nni teřqef 
Dawud tiggʷudi zi SIDI u netta inna “Mammec i ɣa yegg ad ɣari dd-yas Ttabut n SIDI?”                     10     S 
uyenni Dawud war ixs ad yejj ad ɣars dd-awyen Ttabut n SIDI di tendint n Dawud. Dawud ijja it 
ad yaggʷej ɣar taddart n Ɛubid-Idum, Ajitti.  57     
              11     Ikka Ttabut n SIDI třata n iyuren di taddart n Ɛubid-Idum, Ajitti, uca SIDI ibarek Ɛubid-Idum 
d marra taddart nnes.                     12     Xenni xebbaren i ujeǧid Dawud, nnan “SIDI aqa ibarek taddart n Ɛubid-
Idum d marra min iǧan nnes, di ṭṭweɛ n Ttabut n SIDI. Xenni yuyur Dawud din u issgaɛɛed 
Ttabut n SIDI s řefraḥet zi taddart n Ɛubid-Idum ɣar tendint n Dawud.                     13     Řami uyuren xenni 
inni yarbun Ttabut n SIDI setta n iṣuraf, imsar, aqa iqeddem ijj n uɛejmi d ijj n uɛejmi imesřen i 
tɣarṣt.                     14     Dawud icḍeḥ s marra tizemmar nnes zzat i wudem n SIDI. Tuɣa Dawud yarḍ ijj n upalṭu 
n ukehhan n řeqṭen.       
              15     Dawud d marra taddart n Israyil iwyen Ttabut n SIDI s usřiwřew d uṣuḍi n řbuq ɣar sennej. 
                    16     Řami yiweḍ Ttabut n SIDI ɣar tendint n Dawud, imsar, aqa Mixal, yeǧis n Cawul, texzar-dd zi 
řkazi. Umi teẓra nettat mammec ineggez ujeǧid Dawud zzat i wudem n SIDI u iceṭṭeḥ, tesseḥqar 
it deg wuř nnes.       
              17     Arbun Ttabut n SIDI ɣar daxeř uca ssarsen t deg wemcan nnes di řwest n uqiḍun nni tuɣa i 
d as icedd Dawud uca Dawud issgaɛɛed tiɣarṣa n wecmaḍ zzat i wudem n SIDI, uřa d tiɣarṣa n 
řehna.                     18     Umi ikemmeř Dawud zeg usgaɛɛed n tɣarṣa n wecmaḍ d tɣarṣa n řehna, ibarek řgens 
deg yisem n SIDI n řɛeskarat.                     19     Netta ibḍa x marra řgens, x marra řɣaci n Israyil, x yeryazen d 
temɣarin, i kuř ijj iwca asen ict n txebbazt n weɣrum, ijj n uřeqquz n weysum n ufunas d ijj n 
weɣrum n zzbib. Xenni yuyur řgens marra, kuř aryaz ɣar taddart nnes.       
              20     Yareggʷeḥ Dawud ḥima ad ibarek taddart nnes, Teffeɣ-dd ɣars Mixal, yeǧis n Cawul, tenna 
as “Mammec igga ujeǧid n Israyil ass-a ccan d ameqqran i ixef nnes, umi iɛarra netta ixef nnes 
zzat i tiṭṭawin n tayyawin d imsexxaren nnes, am mammec iɛarra ijjen zeg inni n ayt farq-
cɣeř?”                     21     Dawud yarra-dd x Mixal “Necc ggiɣ t zzat i wudem n SIDI wenni i d ayi ifarzen x babam 
d marra taddart nnes, ḥima ad ayi igg d amgewwad x řgens n SIDI, x Israyil, zzat i wudem n SIDI 
i issniɛmireɣ.                     22     D ameẓyan ɛad i ɣa dewřeɣ. Necc ad iřiɣ d amuqřiř di tiṭṭawin inu. Ak-d tayya-
win i x tessiwřed cem, ad kidsent i ɣa ṭṭfeɣ ccan.”                     23     Mixal, yeǧis n Cawul, teqqim břa aḥenjir ař 
ass n řmewt nnes.      

      Řwaɛd zi jjihet n zzawect i ɣa tetwabna zi Suliman    

  7       1       Umi iqqim ujeǧid di taddart nnes u SIDI tuɣa igga as řehna zi marra řɛedyan nnes i d as-
dd innḍen, imsar,                     2     aqa inna ujeǧid i unabi Natan “Xzar, necc zeddɣeɣ deg ict n taddart n 

ukeccuḍ n tcejjart n tengelt, maca Ttabut n SIDI izeddeɣ di řwest n tjartiřin n uqiḍun.”                     3     Natan 
inna i ujeǧid “Uyur waha, egg marra min ɣark deg wuř nnek, maɣar SIDI akidek.”       
              4     Di ǧiřet nni imsar aqa iffeɣ wawař n SIDI ɣar Natan u netta inna                     5     “Uyur, ini i umsexxar inu, i 
Dawud “Ammu i iqqar SIDI ‘Ma cek texsed ad ayi tebnid ict n taddart, maḥend ad days zedɣeɣ? 
                    6     Ɛemmars war zdiɣeɣ deg ict n taddart zeg wass umi dd-ssgaɛɛdeɣ ayt n Israyil zi Miṣra ɣars 

6:5 ‘amerzi’ - niɣ ‘ameḍzi’. ‘taǧunin n wuzzař’ - niɣ ‘asimbal’ d ‘isimbalen’. 
6:6 ‘anedrar’ - niɣ ‘andrar’. 
6:10 ‘Ajati’ - ijj n weryaz zi tendint n Jat. 

ař ass-a, maca dureɣ deg ijj n Uqiḍun, deg ict n Tzeddiɣt.                     7     Mani mma dureɣ ak-d ayt n Israyil, 
ma necc ssiwřeɣ ɛemmarṣ uřa s yijj n wawař i ict zi tqebbař n Israyil tinni i umureɣ ad arwe-
sen řgens inu Israyil, u nniɣ ‘Mayemmi war i d ayi tebnim ict n taddart n ukeccuḍ n tcejjart 
n tengelt?’                     8     Xenni řexxu, ammu i ittxeṣṣa ad tinid i umsexxar inu, i Dawud ‘Ammu i iqqar SIDI 
n řɛeskarat: Necc iwyeɣ-dd cek zi řkuri, zi ɣar ḍeffar n wuǧi, maḥend ad tiřid d amgewwad x 
řgens inu, x Israyil.                     9     Mani mma tuyured, necc aqa-yi akidek u necc qḍiɣ x marra řɛedyan zzat 
i wudem nnek. Necc ggiɣ ac ijj n isem d ameqqran amecnaw ismawen n imeqqranen nni iǧan x 
temmurt.                     10     Necc neyyceɣ ijj n wemcan i řgens inu, i Israyil, uca ẓẓuɣ t din maḥend ad izdeɣ deg 
wemcan nnes u war itwassenhezzi ɛad uřa war t ssḥeṣṣarin ɛad ayt n řmuɛṣiyyet am deg ume-
zwaru                     11     zeg wass nni ggiɣ necc řquḍat x řgens inu Israyil. Necc wciɣ ac řehna zi marra řɛedyan 
nnek uca řexxu ad ac isscen SIDI, aqa SIDI ad ac igg ict n taddart.                     12     Řami twakemmřen wussan 
nnek uca tetwassarsed deg wenḍeř jar řejdud nnek, ad ssekkareɣ zzariɛet nnek i dd-itteffɣen zi 
daxeř nnek u necc ad ssmetneɣ tageldit nnes.                     13     Netta ad ibna ict n taddart i yisem inu u necc ad 
ssmetneɣ tageldit nnes i řebda.                     14     Necc ad iřiɣ d Babas i netta u netta ad yiři i necc d mmi. Mařa 
netta iffaryeḍ, ad t textexeɣ s weɛmud d teyyita n ayt n bnadem.                     15     Tamexsiwt inu icewwaren war 
zzayes ttxennes am mammec ttessxenseɣ necc x Cawul, wenni i dd-kkseɣ zi zzat n wudem nnek. 
                    16     Taddart nnek d tgeldit nnek ad twassmetnent zzat i wudem nnek i řebda, řkursi igellden nnek 
ad iqqim ibedd i řebda.’ ”                    17     Natan issiweř ɣar Dawud nican awařen-a d ijjen d marra asargeb-a.      

              18     Xenni yudef ujeǧid Dawud uca iqqim zzat i wudem n SIDI, inna “Min ɛniɣ necc, Sidi inu SIDI, u 
min teɛna taddart inu aqa cek tnedhed ayi-dd ɣars ař danita?                     19     Di tiṭṭawin nnek d man aya ɛad 
drus, a Sidi inu, SIDI, u cek tessiwřed řexxu ɛad x taddart n umsexxar nnek i wussan iggʷejen i dd 
ittasen. D man aya d taɣuri n ccariɛa i bnadem, Sidi inu SIDI.       
              20     Min d ac i ɣa yini Dawud ɛad ktar? Cek tessned amsexxar nnek, Sidi inu SIDI!                     21     Di ṭṭweɛ n 
wawař nnek u ɛlaḥsab uř nnek aqa teggid marra řemɣaret-a, ḥima ad tt tessargbed i umsexxar 
nnek.                     22     X uyenni cek d ameqqran, SIDI, AREBBI, maɣar war din iǧi uřa d ijj am cek u war din iǧi 
uřa d ijj n SIDI mɣir cek s marra min nesřa s imezzuɣen nneɣ.                     23     Man wen i iǧan am řgens nnek, 
am Israyil, ayenni n řgens x temmurt i ɣar iraḥ AREBBI ḥima ad t ifdi i yixef nnes d řgens u 
ḥima ad igg i yixef nnes ijj n yisem u ḥima ad asen igg ict n řxedmet d tameqqrant d tmegga d 
timeqqranin, i temmurt nnek, zzat i wudem n řgens nnek nni i tefdid i yixef nnek zi Miṣra, zi 
řegnus u zeg irebbiten nsen.                     24     Cek teggid řgens nnek Israyil d ijj n řgens i yixef nnek i řebda. 
Cek, a SIDI, aqa cek tdewřed d AREBBI i nitni.       
              25     Xenni řexxu, SIDI AREBBI, ejj awař nni tessiwřed x umsexxar nnek u x taddart nnes ad ibedd 
i řebda u egg am mammec tessiwřed.                     26     Ejj isem nnek ad itwassemɣar i řebda, ad inin ‘SIDI n 
řɛeskarat ijehden aqa-t d AREBBI x Israyil’ uca iři ad tetwassemten taddart n umsexxar nnek 
Dawud zzat i wudem nnek.                     27     Maɣar cek, SIDI n řɛeskarat, AREBBI n Israyil, aqa tessargbed deg 
imezzuɣen n umsexxar nnek, tennid ‘Necc ad ac ssbeddeɣ ict n taddart!’ X uyenni tusa-dd 
deg wuř n umsexxar nnek maḥend ad iẓẓaǧ taẓaǧit-a ɣark.                     28     Xenni řexxu, Sidi inu SIDI, cek d 
AREBBi nni u awařen nnek d tidett u cek tessiwřed s marra tcuni-ya x umsexxar nnek.                     29     Xenni 
řexxu, mařa tusa ac-dd x řxaḍar, barek taddart n umsexxar nnek ḥima ad tiři zzat i wudem 
nnek i řebda, minzi cek, a Sidi inu SIDI, tessiwřed aya u s lbaraka nnek ad tetwabarek taddart n 
umsexxar nnek i řebda.’ ”       

      Iɣellaben n Dawud    

  8       1       Awarni aya imsar aqa Dawud iɣřeb x Ifilisṭiniyyen uca yarra iten sadu afus nnes u Dawud 
ikkes Mitag-Ha’amma zeg ufus n Ifilisṭiniyyen.                     2     Ɛawed iɣřeb netta x Mu’ab uca iɛbar iten s 

yijj n ufiřu n řeɛbar am tuɣa ttezzřen x temmurt uca netta iɛbar tnayen n ifiřan n řeɛbar ḥima 
ad ten ineɣ uřa d ijj n ufiřu imun ḥima ad ten yejj ddaren. Ammu i dewřen Imu’abiyyen d 
imsexxaren i Dawud inni ittxeṣṣan ad wcen ljizya.       
              3     Dawud iɣřeb ɛawed x Hadad-Ɛazar, mmis n Raḥub, ajeǧid n Ṣuba, umi tuɣa dd-iffeɣ wanita 
ḥima ad ɣars-dd yarr řeḥkamet nnes ɣar yeɣzar n Lfurat.  58                   4     Dawud ikkes zzayes ařef u sebɛa-mya 
n imnayen d ɛicrin-ařaf n yeryazen x iḍaren u iqess Dawud iḍaren n marra iysan n ikarruten uca 
ijja zzayes mya n iysan n ikarruten.                     5     Yusa-dd Aram zi Dimacq ḥima ad iwc afus i Hadad-Ɛazar, 
ajeǧid n Ṣuba, u Dawud iɣřeb x ɛicrin-ařaf n yeryazen n Aram.                     6     Dawud igga řɛeskarat n uḥewwes 
jar Iramiyyen n Dimacq u Iramiyyen dewřen d imsexxaren n Dawud inni ixeǧṣen ljizya. SIDI 
igga ttasiɛ mani mma iruḥ Dawud.                     7     Dawud yiwi tcappat n useřqi ifsusen n wureɣ, tinni tuɣa 
iǧan n imsexxaren n Hadad-Ɛazar u yiwyi ten ɣar Urcalim.                     8     Iksi Dawud aṭṭas n nnḥas zi Bataḥ 
u zi Biratay, tineddam n Hadad-Ɛazar.       
              9     Umi Tuɛi, ajeǧid n Ḥamat, isřa aqa Dawud iɣřeb x marra řɛeskar n Hadad-Ɛazar,                     10     issekk Tuɛi 
mmis Yuram ɣar ujeǧid Dawud ḥima ad isseqsa x umeddur nnes u ḥima ad as ibarek, minzi 
netta immneɣ akides u iɣřeb xas, maɣar Hadad-Ɛazar tuɣa i Tuɛi d ijj n weryaz yarezzu amenɣi. 
Netta yiwi akides deg ufus nnes řeqcuɛ n nnuqart d řeqcuɛ n wureɣ d řeqcuɛ n nnḥas,  59                   11     inni 
iqeddes ujeǧid Dawud ɛawed i SIDI, imun ak-d nnuqart d wureɣ nni tuɣa iqeddes zi marra 
řegnus nni tuɣa yarra sadu nnes,                     12     zi Aram u zi Mu’ab u zeg ayt n Ɛammun u zeg Ifilisṭiniyyen 
u zi Ɛamaliq uřa zi tkeccaḍt n Hadad-Ɛazar, mmis n Raxub, ajeǧid n Ṣuba.       
              13     Igga Dawud ɛawed ijj n yisem, umi dd-iɛqeb netta zeg uɣelleb x Aram di Teɣzurt n Tmeǧaḥt, 
tmenṭac-ařaf n yeryazen.                     14     Netta igga řɛeskarat n uḥewwes di Idum. Di marra Idum igga řɛeskarat 
n uḥewwes u marra Idumiyyen dewřen d imsexxaren i Dawud. SIDI igga ttasiɛ i Dawud mani 
mma iffeɣ netta.       

      Imdebbaran imeqqranen n Dawud                

        15     Dawud iḥkem x marra Israyil u Dawud igga s řḥeqq d tsegda i marra řgens nnes.       
              16     Yu’ab, mmis n Ṣaruya, tuɣa-t x řɛeskar u Yahucafat, mmis n Axilud, tuɣa-t d amarir n ume-
zruy.                     17     Ṣaduq, mmis n Axiṭub, d Aximalik, mmis n Abyatar, tuɣa-ten d ikehhanen u Ṣaruya 
tuɣa-t d amarir.                     18     Banaya, mmis n Yahuyadaɛ, tuɣa-t x iɛessasen n arrimet n ujeǧid u x ireqqasen 
n tazřa. Iḥenjiren n Dawud tuɣa-ten d imtiqqan nnes.       

      Dawud d Mafibucat    

  9       1       Dawud inna “Ma iqqim ɛad ca n yijjen zi taddart n Cawul, ḥima necc ad as ssecneɣ taddukřit 
inu di ṭṭweɛ n Yunatan?”                     2     Tuɣa din ijj n umsexxar n taddart n Cawul ttřaɣan as Ṣiba. Řaɣan 
as-dd ɣar Dawud. Inna as ujeǧid “Ma cek d Ṣiba?” Netta inna “D amsexxar nnek.”                     3     Ajeǧid inna 
“Ma iqqim ɛad ca n yijj zi taddart n Cawul iddar, ḥima ad as ssecneɣ tamexsiwt icewwaren n 
AREBBI?” Xenni inna Ṣiba i ujeǧid “Aqa din ɛad ijj n mmis n Yunatan wenni iqarrmen zi tnayen 
n iḍaren.”                     4     Inna as ujeǧid “Mani iǧa netta?” Ṣiba inna as i ujeǧid “Xẓar, netta aqa-t di taddart n 
Maxir, mmis n Ɛammiyil di Ludabar.”       
              5     Xenni issekk ujeǧid Dawud din u yiwyi t-idd zi taddart n Maxir, mmis n Ɛammiyil di Ludabar. 
                    6     Umi Mafibucat, mmis n Yunatan, mmis n Cawul, yudef ɣar Dawud, iwḍa netta x uɣembub nnes, 
yuḍar. Dawud inna “Mafibucat!” Netta inna “Xẓar, aqa da amsexxar nnek.”                     7     Dawud inna as 
“War teggʷed, maɣar necc ad ac ssecneɣ taddukři di ṭṭweɛ n babac Yunatan. Necc ad ac arreɣ 

8:3 ‘řeḥkamet’ - s Tɛibranit ‘afus nnes’. 
8:10 ‘Hadad-Ɛazar tuɣa i Tuɛi d ijj n weryaz yarezzu umenɣi’ - awařen-a xsen ad inin aqa Hadad-Ɛazar iffeɣ aṭṭas n 
twařawin ɣar umenɣi ak-d ujeǧid Tuy. 

marra iyyaren n jedd nnek Cawul u cek ad tecced řebda aɣrum ɣar ṭṭabřa inu.”  60                   8     Xenni yuḍar as, 
inna “Min iɛna umsexxar nnek ařami cek texzared ɣar ijj n weqzin immuten am mammec ǧiɣ 
necc?”                     9     Xenni iřaɣa ujeǧid x Ṣiba, amsexxar n Cawul, inna as “Marra min iǧan n Cawul d marra 
taddart nnes, wciɣ t i mmis n sidi nnek.                     10     Cek ad as tcarzed tammurt, cek d iḥenjiren nnek d 
imsexxaren nnek, ḥima mmis n sidi nnek ad ɣars yiři weɣrum ad yecc. Mafibucat, mmis n sidi 
nnek, ad yecc řebda aɣrum ɣar ṭṭabřa inu.” Ṣiba tuɣa ɣars xemmesṭac n iḥenjiren d ɛicrin n 
imsexxaren.       
              11     Ṣiba inna i ujeǧid “Amsexxar nnek ad igg ɛlaḥsab marra min yumur sidi ajeǧid i umsexxar 
nnes!” Dawud inna ɛad “Mafibucat ad icc ɣar ṭṭabřa inu am ijjen zeg iḥenjiren n ujeǧid.”                     12     Mafi-
bucat tuɣa ɣars ijj n mmis ttřaɣan as Mixa. Marra inni tuɣa izeddɣen di taddart n Ṣiba tuɣa-ten 
d imsexxaren n Mafibucat.                     13     U Mafibucat tuɣa izeddeɣ di Urcalim, maɣar netta ittett řebda ɣar 
ṭṭabřa n ujeǧid. Netta tuɣa-t d aqidar zi tnayen n iḍaren.       

      Amenɣi n Cawul ak-d Iɛammuniyyen d Iramiyyen        

    10     1       Awarni aya imsar, aqa ajeǧid n ayt n Ɛammun immut. Mmis Ḥanun idweř d ajeǧid deg 
wemcan nnes.  61                   2     Xenni inna Dawud “Necc xseɣ ad ssecneɣ taddukři i Ḥanun, mmis n Naḥac, 

am mammec i d ayi isscen babas taddukři.” Dawud issekk ireqqasen ḥima ad t iɛezza x řmewt n 
babas s ufus n imsexxaren nnes u imsexxaren n Dawud iwḍen ɣar temmurt n ayt n Ɛammun. 
                    3     Xenni nnan řḥukkam n ayt n Ɛammun i sidi nsen Ḥanun “Ma ixs Dawud ad iweqqar babac s 
tidett di tiṭṭawin nnek, minzi netta issekk-dd inni cek i ɣa iɛezzan? Ma war dd-issekk Dawud 
imsexxaren nnes ɣark, ḥima ad arzun di tendint ad tt bergagen u xenni ad tt ssenqeřben?”       
              4     Xas uca iṭṭef Ḥanun imsexxaren n Dawud uca iḥeff asen azyen zi tmart u iqess asen azyen n 
warruḍ ař ḍeffar uca issekk iten.                     5     Umi xebbaren aya i Dawud, issekk asen ireqqasen, minzi nitni 
tuɣa sseḍḥan ixef nsen aṭṭas. Inna ujeǧid “Qqimem di Ariḥa ař dd i ɣa temɣar tmart nwem, 
xenni ad dd-tdewřem.”       
              6     Umi ẓrin ayt n Ɛammun belli nitni tuɣa ssarzgen ixef nsen ɣar Dawud, ssekken ayt n Ɛammun 
ireqqasen u cran zeg Iramiyyen zi Bayt-Raxub u zeg Iramiyyen zi Ṣuba ɛicrin-ařaf n yeryazen 
x iḍaren u zeg ujeǧid n Maɛka ařef n yeryazen u zeg yeryazen n Ṭub tenɛac-ařaf n yeryazen. 
                    7     Umi isřa Dawud aya, issekk Yu’ab s marra řɛeskar nnes, marra ayt bu-teɣruḍt.                     8     Ayt n Ɛammun 
ffɣen-dd u sedden ixef nsen i umenɣi ɣar wadaf n tewwart n tendint, maca Iramiyyen n Ṣuba d 
Raxub d yeryazen n Ṭub d Maɛka tuɣa-ten s yixef nsen deg iyyar.                     9     Umi iẓra Yu’ab, aqa amenɣi 
řa zeg urendad uřa zi ḍeffar n uɣembub, ixḍar netta zi marra inni itwafarzen di řɛeskar n Israyil 
uca issbedd iten i umenɣi ajemmaḍ n Iramiyyen.                     10     Min iqqimen n řgens igga iten sadu ufus n 
umas Abicay, wenni ten issbedden ajemmaḍ n ayt n Ɛammun.                     11     Inna netta “Mařa Aram ijhed 
xafi, xenni as-dd, ewc ayi afus! Mařa ayt n Ɛammun jehden xak, xenni ad dd-aseɣ ad cek fekkeɣ. 
                    12     Iři d aryaz u ad niři d iryazen di ṭṭweɛ n řgens nneɣ u di ṭṭweɛ n tneddam n AREBBI. Iři ad 
igg SIDI min iǧan mliḥ di tiṭṭawin nnes.”                     13     Xenni iqarreb-dd Yu’ab d řgens i ɣars iǧan i umenɣi 
ak-d Aram uca ina ṭṭfen di tarewřa zzat i wudem nnes.                     14     Umi ẓrin ayt n Ɛammun, aqa Iramiyyen 
arewřen, ṭṭfen uřa d nitni di tarewřa zzat i wudem n Abicay uca iwḍen ɣar tendint. Yu’ab iɛqeb 
awarni i umenɣi ak-d ayt n Ɛammun uca yiweḍ ɣar Urcalim.       
              15     Umi ẓrin Iramiyyen aqa nitni twaɣeřben zzat i wudem n Israyil, nnyarwen twařat nneḍnit. 
                    16     Uca Hadad-Ɛazar issekk ireqqasen, ijja ad dd-asen Iramiyyen inni izeddɣen ɣar ujemmaḍ n 
yeɣzar uca nitni usin-dd ɣar Ḥilam. Cubak, akumandar n řɛeskar n Hadad-Ɛazar, iffeɣ zzat i 
wudem nsen.                     17     Umi itwanna aya i Dawud, issmun netta marra Israyil, iẓwa L'Urdun u yusa-dd 

9:7 ‘jeddi nnek’ - s Tɛibranit ‘babac’. 
10:1 ‘deg wemcan nnes’ - man aya ixs ad yini, aqa ixřef it. 

ɣar Ḥilam. Iramiyyen sedden ixef nsen i umenɣi ɣar ujemmaḍ i Dawud u mmenɣen akides. 
                    18     Iyaramiyyen arewřen zzat i wudem n Israyil u Dawud iqḍa x sebɛa-mya n ikarruten n umenɣi 
d arebɛin-ařaf n imnayen n Iramiyyen. Ɛawed iwta Cubak, akumandar n řɛeskar nsen, ařami im-
mut.                     19     Umi ẓrin marra ijeǧiden nni tuɣa ittraḥen ak-d Hadad-Ɛazar, belli aqa nitni twaɣellben 
zzat i wudem n ayt n Israyil, ggin nitni řehna ak-d Israyil u sexxaren as. Iramiyyen ggʷeden ad 
fekken ayt n Ɛammun ɛad twařat nneḍnit.  62     

      Dawud d Batcabaɛ        

    11     1       Ɣar useggʷas d jdid, di řweqt i di itteffɣen ijeǧiden ɣar umenɣi, imsar aqa Dawud issekk 
Yu’ab ak-d yeryazen nnes nni akides iǧan d marra Israyil. Nitni rebzen ayt n Ɛammun uca 

nnḍen i Rabba. Maca Dawud simant nnes iqqim di Urcalim.       
              2     Umi dd-ikkar Dawud ict n twařat ɣar tmeddit zi qama nnes, imsar aqa netta yuyur x tzeqqa 
iwaṭan n tzeddiɣt n ujeǧid. Iẓra zi senni ict n temɣart tessirid ixef nnes. Tamɣart days aẓri aṭṭas. 
                    3     Dawud issekk ijj din maḥend ad isseqsa x temɣart. Itwanna as “Ma war teǧi Batcabaɛ, yeǧis n 
Iliɛam, tamɣart n Aḥitti Uriya?”                     4     Xas uca issekk Dawud ireqqasen, ijja ad tt-idd awyen. Nettat 
tudfed ɣars u netta iṭṭeṣ akides. Nettat tuɣa bḥřa tessizdeg ixef nnes zeg idammen nni tuɣa xas, 
xenni teɛqeb ɣar taddart nnes.                     5     Tamɣart tuɣa teksi s ddeyset uca tessekk ijj, tessargeb Dawud, 
tenna “Necc ksiɣ s ddeyset.”       
              6     Xas uca issekk Dawud ict n tebrat ɣar Yu’ab “Sekk-dd Aḥitti Uriya ɣari!” U Yu’ab issekk Uriya 
ɣar Dawud.                     7     Umi ɣars-dd yusa Uriya, isseqsa Dawud x mammec iǧa Yu’ab u x mammec iǧa 
řgens u x mammec iggur umenɣi.                     8     Xenni inna Dawud i Uriya “Hwa ɣar taddart nnek uca ssird 
iḍaren nnek!” Uriya ismeḥ di taddart n ujeǧid u sseḍfaren as ict n tarzeft n ujeǧid.                     9     Uriya maca 
izzeř ɣar tewwart n taddart n ujeǧid ak-d marra imsexxaren n sidi nnes. Netta war ihwi ca ɣar 
taddart nnes.                     10     Xebbaren i Dawud, nnan “Uriya war ihwi ca ɣar taddart nnes.” Xas uca inna 
Dawud i Uriya “War dd-tedwiřed řexxu zeg usafar? Mayemmi cek war dd-tehwid ɣar taddart 
nnek?”  63                   11     Uriya yarra-dd x Dawud “Ttabut d Israyil d Yahuda ttɣiman deg iqiḍan u sidi inu 
Yu’ab d imsexxaren n sidi inu wtin iqiḍan nsen deg iyyar yarzmen. Ma xenni ad uyureɣ necc 
ɣar taddart inu, ḥima ad cceɣ, ad sweɣ u ad wḍiɣ ak-d temɣart inu? S tidett am teddared cek u 
iddar řeɛmar nnek, war ggur ad ggeɣ aya!”                     12     Xas uca inna Dawud i Uriya “Qqim uřa d ass-a ɛad 
danita. Tiwecca ad cek ssekkeɣ ɛawed.” Uca ammu i iqqim Uriya ass nni d wass i t-idd iḍfaren 
di Urcalim.       
              13     Iɛarḍ it Dawud uca netta icca u iswa zzat i wudem nnes uca netta isscar it. Ɣar tmeddit maca 
iffeɣ Uriya, ḥima ad izzeř ɛawed ɣar imsexxaren n sidi nnes, maca netta war ihwi ca ɣar taddart 
nnes.                    14     Ɣar tuffut imsar, aqa Dawud yura ict n tebrat i Yu’ab uca issekk itt s ufus n Uriya.                     15     Netta 
yura di tebrat nni “Sbeddet Uriya ɣar zzat mani iǧa umenɣi iqesḥen, xenni ḥeyydet xas, ḥima 
ad itwařqef, ad immet.”       
              16     Awarni Yu’ab tuɣa ixezzar tandint, imsar, netta issbedd Uriya ɣar mani netta issen aqa dinni 
bedden yeryazen imeḥḍen aṭṭas.                     17     Xenni dd-ffɣen yeryazen zi tendint, mmenɣen ak-d Yu’ab. 
Wḍan yeryazen zi řgens, zeg imsexxaren n Dawud, uřa d Aḥitti Uriya immut.                     18     Yu’ab issekk ij n 
umsexxar uca iḥaja i Dawud x mammec iggur umenɣi.                     19     Netta yumur i umsexxar, inna “Mařa 
cek tkemmřed řexbar nnek x mammec iggur marra umenɣi                     20     uca imsar xenni ad tekkar tefqaḥt 
n ujeǧid, ad ac yini “Mayemmi tudsem tandint deg umenɣi? Ma war tessinem kenniw, aqa nitni 
ccaten-dd kenniw zi řḥiḍ?                     21     Man wen inɣin Abimalik, mmis n Yarubbucat? Ma war iǧi d ict n 
temɣart tenḍared xas tasirt yuɛřan n tsirt zi řḥiḍ, ařami netta immut di Tabaṣ? Mayemmi tuy-

10:19 ‘as’ - s Tɛibranit ‘asen’. 
11:10 ‘asafar’ - niɣ ‘amuddu’. 

urem tudsem ammu řḥiḍ?’, xenni cek ad tinid ‘Uřa d amsexxar nnek, Aḥitti Uriya, itwaneɣ.’ ”       
              22     Areqqas yuyur, yusa-dd ɣar Dawud uca iḥaja as marra x min xef t issekk Yu’ab.                     23     Areqqas 
inna i Dawud “Iryazen tuɣa jehden xaneɣ u nitni tuɣa ffɣen-dd ɣarneɣ ɣars ař iyyar, maca 
neccin neḥṣar iten ɣars ař tawwart n tendint.                     24     Xenni ccaten-dd inni ittḥakan s řqews zi řḥiḍ 
x imsexxaren nnek, ařami mmuten imsexxaren n ujeǧid. Uřa d amsexxar nnek, Aḥitti Uriya, 
immut.”                     25     Xenni inna Dawud i ureqqas “Ammu i ɣa tinid i Yu’ab ‘War ttejji ad tiři tmesřact-a d 
taɛeffant di tiṭṭawin nnek, maɣar ssif ad icc wanita, daweḥda wenneḍni. Iři d aryaz deg umenɣi 
ak-d tendint u hdem itt!’ Egg days taryast s man aya.”                     26     Tamɣart n Uriya tesřa belli aqa aryaz 
nnes Uriya immut u nettat tegga x sidi nnes acḍan n imettan.                    27     Umi teɛdu řweqt n wecḍan issekk 
Dawud ad tt-dd awyen di taddart nnes. Nettat tedweř d tamɣart nnes uca turuw as-dd ijj n 
uḥenjir. Maca min tuɣa igga Dawud, tuɣa d aɛeffan di tiṭṭawin n SIDI.       

      SIDI issekk Natan ɣar Dawud        

    12     1       Issekk SIDI Natan ɣar Dawud. Řami ɣars yudef netta, inna as 

“Deg ict n tendint tuɣa din tnayen n yeryazen, ijjen tuɣa ɣars agra, wenneḍni d amezřuḍ.                     2     Bu-
wagra ɣars abarru n wuǧi d ifunasen d tfunasin.                     3     Amezřuḍ maca war ɣars walu mɣir ict n 
tḥuřit d tameẓyant waha i tuɣa dd-isɣa. Netta tuɣa issecca itt u tedweř tmeqqar ɣars netta ak-d 
iḥenjiren nnes. Tecca zeg uřeqquz nnes u teswa zeg ufenjař nnes u tteṭṭeṣ x ifadden nnes. Tuɣa-
tt i netta am ict n yeǧis.                     4     Umi dd-yusa ijj n umsebrid ɣar weryaz bu-wagra, yewɛar xas netta 
ḥima ad issewjed macca i umsebrid i ɣars-dd yusin zi txeswin nnes niɣ zeg ifunasen d tfunasin 
nnes. X uyenni iksi netta taḥuřit tameẓyant n weryaz amezřuḍ uca issewjed itt i weryaz nni 
tuɣa ɣars-dd yusin.”       
              5     Itwassarɣ uxeyyeq n Dawud aṭṭas x weryaz nni, inna i Natan “S tidett am iddar SIDI, aryaz i 
iggin aya, tekkar as-dd řmewt                     6     uca taḥuřit tameẓyant ad tt ixřef arebɛa n tseqqar, minzi netta 
igga aya war dayes yarḥim.”       
              7     Xenni inna Natan i Dawud “Cek simant nnek d aryaz nni. Ammu iqqar SIDI, AREBBI n Israyil 
“Necc dehneɣ cek d ajeǧid x Israyil u necc ssnejmeɣ cek zeg ufus n Cawul.                     8     Necc wciɣ ac taddart 
n sidi nnek d temɣarin n sidi nnek x ifadden nnek u necc wciɣ ac taddart n Israyil d Yahuda. 
Mařa aya drus, ad iři arniɣ wa niɣ ta i cek.                     9     Mayemmi tesseḥqared awař n SIDI u teggid min 
iǧan d aɛeffan di tiṭṭawin nnes? Cek tenɣid Aḥitti Uriya s ssif u teksid tamɣart nnes, teggid tt 
d tamɣart i yixef nnek uca tenɣid t s ssif n ayt n Ɛammun.                     10     X uyenni řexxu, ssif war ittḥeyyid 
i řebda x taddart nnek, maɣar cek tesseḥqared ayi u teksid tamɣart n Uḥitti Uriya ḥima ad 
tedweř d tamɣart nnek.’                     11     Ammu i iqqar SIDI ‘Xẓar, necc ad xak ssekkareɣ tuɛeffna zi taddart 
nnek u necc ad ac kkseɣ timɣarin nnek zzat i tiṭṭawin nnek, ad tent wceɣ i umqarreb nnek u 
netta ad iṭṭeṣ ak-d temɣarin nnek zzat i tiṭṭawin n tfuct.                     12     Maɣar cek teggid tt s tnuffra, maca 
necc ad ggeɣ aya zzat i tiṭṭawin n marra Israyil u zzat i tiṭṭawin n tfuct.’ ”                    13     Xas uca inna Dawud 
i Natan “Necc xḍiɣ ak-d SIDI!” Inna Natan i Dawud “SIDI ikkes ac ddenb nnek, war tmettid ca. 
                    14     Minzi cek maca tarrid řɛedyan n SIDI ad ceqqfen aṭṭas, uřa d mmic i d ac-dd itwarwen ad im-
met s tidett.”                     15     Xenni yuyur Natan ɣar taddart nnes. SIDI iřqef aḥenjir i tuɣa dd-turuw temɣart 
n Uriya i Dawud uca idweř iḥřec aṭṭas.      

      Taẓaǧit n Dawud i mmis                

        16     Dawud yarzu AREBBI di ṭṭweɛ n uḥenjir u Dawud iẓumm břa aqeṭṭi u netta yudef, izzeř x tem-
murt di ǧiřet.                     17     Imɣaren n taddart nnes usin-dd, bedden ɣars ḥima ad t arren ad dd-ikkar zi 
temmurt. Netta maca war ixs u war icci aɣrum akidsen.       

              18     Deg wass wiss sebɛa imsar aqa aḥenjir immut. Imsexxaren n Dawud ggʷeden ad as inin, aqa 
aḥenjir immut, maɣar nitni nnan “Xẓar, umi aḥenjir tuɣa iddar ɛad, nessiweř akides, maca war 
ɣarneɣ isři ca. Mammec i nzemmar řexxu ad as nini ‘Aḥenjir immut?’ Netta ad igg tuɛeffna deg 
ixef nnes.”                     19     Dawud iẓra aqa imsexxaren nnes ssawařen s tḥessect jarasen u Dawud yuca illa 
aḥenjir tuɣa immut. Netta inna i imsexxaren nnes “Ma immut uḥenjir?” Nitni nnan as “Aqa 
immut!”                     20     Xenni ikkar Dawud zi temmurt, issird, idhen ixef nnes, ibeddeř arruḍ nnes. Netta 
yudef ɣar taddart n SIDI, yuḍar. Umi xenni yareggʷweḥ ɣar taddart, ittar aɣrum u nitni ssarsen 
aɣrum zzates uca icca.                     21     Nnan as imsexxaren nnes “Min teggid cek řexxu? Umi aḥenjir ɛad 
iddar, tẓummed di ṭṭweɛ nnes u trud. Awarni řami immut maca uḥenjir, tekkared uca teccid 
aɣrum.”                     22     Netta yarra-dd xasen “Umi aḥenjir ɛad iddar, ẓummeɣ u ruɣ, maɣar necc nniɣ ‘Wi 
issnen, SIDI ad xafi iḥinn u aḥenjir ad iddar.’                     23     Řexxu maca immut. Mayemmi i ɣa ẓummeɣ ɛad? 
Ma zemmarɣ ad t-idd arreɣ? Necc ad ɣars raḥeɣ ict n twařat, maca netta war dd-ɣari ittɛiqqib.”       
              24     Dawud issɛezza tamɣart nnes Batcabaɛ u netta yudef ɣars uca iṭṭeṣ akides. Nettat turuw-dd 
ijj n uḥenjir, igga as Suliman. SIDI tuɣa ittexs it                     25     u s ufus n unabi Natan igga as Yadidya, am 
mammec tuɣa ixs SIDI.       

      Aɣelleb x tendint n Rabba n Iɛammuniyyen                

        26     Yu’ab immneɣ ak-d Rabba n ayt n Ɛammun u netta iḥewwes tandint n ujeǧid.                     27     Xas uca issekk 
Yu’ab ireqqasen ɣar Dawud, inna “Necc mmenɣeɣ ak-d Rabba ṭṭfeɣ uřa d tandint n waman. 
                    28     Smun min iqqimen n řɛeskar uca nneḍ i tendint, ṭṭef itt, niɣ ad ṭṭfeɣ necc tandint uca ad xas 
řaɣan s yisem inu.”       
              29     Xenni issmun Dawud marra řɛeskar, iffeɣ ɣar Rabba. Immneɣ akides uca iṭṭef itt.                     30     Ikkess x 
uzeǧif tamrist n ujeǧid, wenni s yijj n řewzen n ict n ‘talint’ n wureɣ u xas tayaqutin iɣřan, u tet-
wassars temrist x uzeǧif n Dawud. Netta yiwi ɛawed ict n tkeccaḍt d tameqqrant aṭṭas zi tendint. 
                    31     Řgens nni days iǧan issuffeɣ it u issezzeř iten sadu řmencarat u sadu iyařzimen n wuzzař u 
sadu ccwaqar n wuzzař uca netta ijj iten ad ɛdun s řkuccat n llajur. Ammu i igga netta ak-d 
marra tineddam n ayt n Ɛammun. Xenni iɛqeb Dawud d marra řgens ɣar Urcalim.       

      Amnun d Tamar        

    13     1       Abcalum, mmis n Dawud, tuɣa ɣars ict n učmas days aẓri, qqaren as Tamar uca imsar 
awarni man aya. aqa Amnun, mmis n Dawud, iɛceq itt.                     2     Amnun tuɣa icḍen aṭṭas ařami 

ggur ad ihřec x učmas Tamar, maɣar nettat tuɣa d taɛzarect uca tuɣa war izemmar di tiṭṭawin n 
Amnun ad as igg ca.                     3     Amnun tuɣa ɣars ijj n umeddukeř qqaren ass Yunadab, ijj n mmis n Cimɛa, 
umas n Dawud. Yunadab tuɣa d ijj n weryaz d amiɣis aṭṭas.                     4     Netta inna as “Mayemmi tceḍneḍ 
ammu zi tuffut ař tuffut , cek, mmis n ujeǧid? Ma war texsed cek ad ayi t tɛawded? Amnun 
yarra-dd xas “Necc ɛecqeɣ Tamar, učmas n uma Abcalum.”       
              5     Inna as Yunadab “Zzeř di qama u egg ixef nnek theřced. Mařa xenni yusa-dd babac, ḥima ad 
xak issijj, ini as “Ejj učma Tamar ad ɣari dd-tas maḥend ad ayi tewc aɣrum u ad tessewjed macca 
zzat i tiṭṭawin inu, ḥima ad ẓarɣ, ad cceɣ zeg ufus nnes.”                     6     Amnun izzeř din, issniɛmiř ihřec. 
Umi dd-yusa ujeǧid ḥima ad xas issijj, inna Amnun i ujeǧid “Ejj ad dd-tas učma Tamar maḥend 
nettat ad ayi tessewjed tnayen n tiɣaryiṭatin n wuřawen u necc ad tent cceɣ zeg ufus nnes.” 
                    7     Dawud issekk ijj ɣar Tamar, di taddart nnes, inna “Ruḥ maca ɣar taddart n umam Amnun u 
sewjed as macca.”                     8     Tamar tuyur ɣar taddart n umas Amnun wenni din izzřen. Nettat teksi 
arecti teggʷa t u tessewjed tiɣaryiṭatin n wuřawen zzat i tiṭṭawin nnes uca taref tiɣaryiṭatin n 
wuřawen.                     9     Nettat teksi marmita tfarreɣ itt zzates, maca netta yugi ad icc. Xenni inna Amnun 
“Ejj ad ffɣen marra!” U marra ffɣen xas.       



2 ṢAMWIL

328

              10     Xenni inna Amnun i Tamar “Awi-dd macca deg wexxam n yiḍeṣ, ḥima ad cceɣ zeg ufus nnem.” U 
Tamar teksi tiɣaryiṭatin n wuřawen i tuɣa tegga u tiwyi tent i umas Amnun deg wexxam.                    11     Net-
tat tessars itent zzates i macca. Netta iṭṭef itt, inna as “As-dd, ṭṭeṣ-dd ɣari, učma!”                     12     Maca nettat 
tenna as “Lla, a uma, war d ayi tessexsarid ca, maɣar ammu war itwagg di Israyil. War ttegg 
ca řefḍiḥet-a!                     13     Mani i ɣa uyureɣ di řefḍiḥet inu? U cek, cek ad tiřid d ijjen zeg ibuhařiyyen di 
Israyil. Siweř maca ak-d ujeǧid, minzi netta war d ayi itteṭṭef xak.”                     14     Maca Amnun war ixs ad 
ɣars iseř, maca ijhed xas uca issxarreg itt, iṭṭeṣ akides.       
              15     Daweḥda nnes maca iɛiff itt s yijj n uɛiffi d ameqqran aṭṭas, minzi aɛiffi i zi tt iɛiff, tuɣa-t d 
tameqqrant x tayri i zi tuɣa tt iɛceq. Amnun inna as “Kkar, aggʷej!”                     16     Xenni inna as “War din 
řesbab maḥend ad ayi tessekked. Tuɛeffna-ya ad tiři ɛad d řɛib d ameqqran x min i d ayi teggid.” 
Netta maca war ixs ad ɣars iseř.                     17     Iřaɣa x uḥudri nnes wenni i xas ittsexxaren, inna as“Sekk ta 
xafi ɣar barra u belleɛ tawwart awarni as!”       
              18     Nettat tuɣa xas ijj n werruḍ aqqarqac izewwqen, maɣar ammu i itwayarḍent yessis n ujeǧid 
min ɣa kkent d tiɛzariyyin s řizarat. Amsexxar nnes yiwi tt ɣar barra, ibelleɛ tawwart awarni 
as.                     19     Tamar tesszuzzar iɣɣeḍ x uzeǧif nnes u tcarreg arruḍ aqqarqac izewwqen i tyarḍ nettat, 
tessars ifassen nnes x uzeǧif nnes uca tuyur tesɣuyyu.       
              20     Umas Abcalum isseqsa tt “Ma tuɣa umam Amnun akidem? Xenni řexxu, učma, susem, netta d 
umam. War d am itteqqes bu řḥař!” U Tamar teqqim weḥdes di taddart n umas Abcalum.                     21     Řami 
isřa ujeǧid Dawud x marra timesřayin-a, idweř ixeyyeq aṭṭas.                     22     Abcalum maca war issiweř ɛad 
ak-d Amnun, war iǧi di tṣebḥant uřa di tɛeffant, maɣar Abcalum iɛiff Amnun minzi wanita tuɣa 
issxarreg učmas Tamar.       

      Amnun itwaneɣ zi Abcalum                

        23     Awarni řami ɛdun tnayen n iseggʷusa munen, imsar, aqa Abcalum tuɣa ɣars irewwan di Baɛl-
Ḥaṣur wenni iǧan ɣar Ifrayim u Abcalum iɛarḍ marra iḥenjiren n ujeǧid.                     24     Netta yuyur ɣar 
ujeǧid, inna “Xẓar, amsexxar nnek ɣars irewwan! Ejj ujeǧid s marra imsexxaren nnes ad uyuren 
ak-d umsexxar nnek.”                     25     Maca ajeǧid yarra-dd x Abcalum “LLa, a mmi, ejj aneɣ war dd-nettis 
marra, ḥima war xak nettegg ḍḍqeř!” Netta izeyyar xas, netta maca war ixs akides yuyur uca 
ibarek it.                     26     Xenni inna Abcalum “Mařa lla, ejj Amnun ad kidneɣ yuyur!” Ajeǧid inna as “May-
emmi akidek i ɣa yuyur?”                     27     Umi xas izeyyar Abcalum, ijja Amnun d marra iḥenjiren n ujeǧid 
akides uyuren.       
              28     Abcalum yumur iḥudriyyen nnes, inna “Ḥḍam, xmi i ɣa yarecceq uř n Amnun zi binu u necc 
ad awem iniɣ “Wtem Amnun!”, xenni ittxeṣṣa kenniw ad t nɣem. War tteggʷedem ca! Ma necc 
simant inu war t umureɣ? Iřim d iryazen u iřim d ayt n umenɣi.”                     29     Iḥudriyyen n Abcalum ggin 
ak-d Amnun am mammec i tuɣa xasen igga Abcalum. Xenni kkaren marra iḥenjiren n ujeǧid, 
nyin, kuř aryaz x usardun nnes, uca arewřen.       
              30     Umi nitni tuɣa-ten ɛad deg webrid, imsar, aqa řexbar yiweḍ ɣar Dawud, itwanna “Abcalum 
inɣa marra iḥenjiren n Dawud, war iqqim uřa d ijjen zzaysen.”                     31     Uca ikkar Dawud, icarreg 
arruḍ nnes uca izzeř x temmurt. Marra imsexxaren nnes bedden din ɣars s warruḍ nsen icar-
rgen.                     32     Yunadab maca, mmis n Cimɛa, umas n Dawud, issiweř, inna “Sidi inu ittxeṣṣa war ittɣiř 
deg ixef nnes, aqa marra iḥudriyyen, iḥenjiren n ujeǧid, twanɣen. Amnun waha i itwanɣen, 
maɣar Abcalum igga aya di řbař nnes zeg wass i di issxarreg netta učmas Tamar.                     33     Ejj sidi inu 
ujeǧid war i d as ittɣimi řḥař u war ttxarreṣ ‘Marra iḥenjiren n ujeǧid twanɣen’, maɣar Amnun 
waha immut.”       
              34     Abcalum tuɣa yarweř u aḥudri wenni ittɛessan, issgaɛɛed tmuɣři nnes, u xzar, aqa iwdan 
aṭṭas usin-dd zeg webrid i iǧan awarni as zeg uɣezdis n wedrar.                     35     Xenni inna Yunadab i ujeǧid 
“Xẓar din, iḥenjiren n ujeǧid i dd-ittasen. Aqa imsar am mammec inna umsexxar nnek.”                     36     Uca 

imsar umi netta ikemmeř awař nnes, aqa xeḍren-dd iḥenjiren n ujeǧid. Nitni ssgaɛɛden tmijja 
nsen, run. Uřa d ajeǧid d marra imsexxaren nnes ksin deg imeṭṭawen.       
              37     Abcalum tuɣa yarweř u yuyur ɣar Talmay, mmis n Ɛammihud, ajeǧid n Jacur. Dawud icḍen 
x mmis marra ussan nni.                     38     Abcalum tuɣa yarweř yuyur ɣar Jacur. Dinni iqqim třata n iseggʷ
usa.                    39     Aya issbedd ajeǧid Dawud maḥend ad iffeɣ i umenɣi ak-d Abcalum, maɣar netta issɛezza 
ixef nnes zi jjihet n řmewt n Amnun, maɣar wanita aqa immut.       

      Taḥraymect n Yu’ab d weɛqeb n Abcalum ɣar Urcalim        

    14     1       Umi Yu’ab, mmis n Ṣaruya, iḥekkar aqa uř n ujeǧid tuɣa ḍidd i Abcalum,                     2     issekk Yu’ab 
ij n ureqqas ɣar Tuqqaɛ uca ijja ad ssenni dd-awyen ict n temɣart d tamiɣist, inna as 

“Ttzawgeɣ, egg axmi cem tceḍned, yarḍ arruḍ n wecḍan u war dehhen ixef nnem s zzect! 
Sneɛmiř am ict n temɣart nni iceḍnen x ijj n umetti aṭṭas n wussan.                     3     Adef ɣar ujeǧid u siweř 
akides awař-a wanita d ijjen.” Uca Yu’ab inna as min i ɣa tini.       
              4     Tamɣart zi Taqquɛa tenna i ujeǧid, am tewḍa s uɣembub nnes ɣar temmurt, tuḍar “Senjem 
ayi, a ajeǧid!”                     5     Inna as ujeǧid “Min cem yuɣin?” Nettat tenna as“S tidett necc d tajjač, aryaz inu 
immut.                     6     Tamsexxart nnek tuɣa ɣars tnayen n iḥenjiren u nitni s tnayen idsen mmenɣen deg 
iyyar. Tuɣa war din uřa d ijj ad ten ibḍa. Xenni iwta ijjen wenneḍni uca inɣa it.                     7     U xzar, marra 
tawacunt tɣewweɣ x temsexxart nnek, nnan ‘Awi-dd wenni inɣin umas da, maḥend ad t neneɣ 
di ssibbet n řeɛmar n umas wenni t inɣin u ammu i ɣa neqḍa uřa x wewrit.’ Ammu i xsen nitni 
ad ssxesyen ayenni n tirjet itteḥduduqen i d ayi iqqimen ařami war ttejjin i weryaz inu isem d 
min i ɣa iqqimen x temmurt.”       
              8     Xenni inna ujeǧid i temɣart “Uyur ɣar taddart! Necc ad ssuffɣeɣ řumurat xam.”                     9     Maca tamɣart 
zi Taqquɛa tenna i ujeǧid “Sidi inu ajeǧid, aqa řmuɛṣiyyet teǧa xafi u x taddart n baba. Ajeǧid 
maca d řɛarc nnes war daysen bu řɛib.”                     10     Inna ujeǧid “Awi ayi-dd wenni ɣar iǧa ca xam, ɣari u 
netta war ittɣimi ɛad ad cem iḥada.”                     11     Nettat tenna “Ejj ajeǧid ad ixarreṣ di SIDI, AREBBI nnek, 
ḥima wenni ixsen ad ixřef idammen war yarenni ɛad di arzeyyet u war issuffuɣ mmi ɣar ṭṭarf.” 
Xenni inna netta “S tidett am iddar SIDI, mařa uřa d ijj n uzeṭṭu n ucewwaf nnes ad iwḍa ɣar 
temmurt!”                     12     Xenni tenna temɣart “Ttzawgeɣ, ejj tamsexxart nnek ad tini ɛad ijj n wawař i sidi.” 
Uca netta inna “Siweř.”                     13     Tamɣart tenna “Mayemmi xenni tenwid ad tegged ammu ak-d řgens 
n AREBBI? Maɣar ajeǧid issiweř awař-a, ittegg simant nnes řɛib deg ixef nnes minzi ajeǧid war 
dd-yarri ɣars wenni zzayes immenḍaren.                     14     Maɣar neccin marra ad nemmet, aqa neccin am 
waman itwafarrɣen x temmurt, war nnyarwen. SIDI maca war ittekkes řeɛmar, maca ad ixarreṣ 
ḥima wenni zzayes itwammenḍar, war ittɣimi immenḍar.                     15     Xenni řexxu, necc usiɣ-dd da ḥima 
ad ssiwřeɣ ak-d ujeǧid, sidi inu, awař-a, minzi řgens issiggʷed ayi. Xenni tenna temsexxart nnek 
‘Ejj ayi ad ssiwřeɣ ak-d ujeǧid, ad taɣ ad igg ujeǧid min i ɣa tini tayya nnes,                     16     maɣar ajeǧid ad 
iseř ɣar tayya nnes maḥend ad tt ifekk zeg ufus n weryaz nni ixsen ad iteḥḥa necc d mmi zi 
tesɣart i ṭṭfeɣ zi AREBBI.’                     17     Tamsexxart nnek tenna ɛawed ‘Iři ad issyareyyeḥ wawař n sidi inu, 
ajeǧid, maɣar sidi inu, ajeǧid, igga am ijj n lmalak n AREBBI ařami ittesřa min iṣebḥen d min war 
iḥřin uca SIDI, AREBBI nnek, ad yiři akidek.’ ”       
              18     Ajeǧid yarra-dd xas, inna i temɣart “War xafi teffar walu zi tmesřact i x cem i ɣa sseqsiɣ.” 
Tamɣart tenna “Ejj sidi inu, ajeǧid, ad issiweř.”                     19     Inna ujeǧid “Ma Yu’ab ɣars afus di marra man 
aya?” Tamɣart tarra-dd xas “S tidett am iddar řeɛmar inu, sidi inu, ajeǧid, ma izemmar uřa d ijjen 
ad ibeɛɛed x marra min issiweř sidi inu ɣar yefus niɣ ɣar uzeřmaḍ, ajeǧid! Wah, amsexxar nnek 
Yu’ab d wenni i d ayi yumuren. Netta igga marra awařen-a deg uqemmum n temsexxart nnek. 
                    20     Aya igga it umsexxar nnek Yu’ab, ḥima ad iwc i tmesřact ijj n uɣembub nneḍni. Maca sidi inu 
d amiɣis am ijj n umalak n AREBBI, ařami issen marra min ittemsaran di temmurt.”       

              21     Xas uca inna ujeǧid i Yu’ab “Xẓar ɛafak, necc ggiɣ man aya. Uyur, awi-dd aḥudri Abcalum!” 
                    22     Yu’ab iwḍa x uɣembub nnes ɣar temmurt, yuḍar uca iqada i ujeǧid. Uca inna Yu’ab “Ass-a 
issen umsexxar nnek, aqa ufiɣ řxaḍar di tiṭṭawin nnek, sidi inu, ajeǧid, minzi ajeǧid igga ɣar 
wawař n umsexxar nnes.”                     23     Ikkar Yu’ab uca yuyur ɣar Jacur u yiwiḍ ɣar Urcalim ak-d Abcalum. 
                    24     Inna ujeǧid “Ejj it ad iɛqeb ɣar taddart nnes. Udem inu maca war t iẓẓar.” Xenni iɛqeb Abcalum 
ɣar taddart nnes, war iẓri udem n ujeǧid.       
              25     Di marra Israyil war iǧi uřa d ijj n weryaz icewwar amecnaw Abcalum ařami itwassuɛřa aṭṭas. 
Zi tařeqqa n iḍaren ɣars ař tqiccit n uzeǧif war days uřa d ijj n řɛib.                     26     Mařa netta iḥeff acew-
waf nnes - maɣar netta tuɣa innum ad t iḥeff ɣar uneggar n wussan ɛlaḥsab ussan n kuř asseggʷas 
minzi tuɣa iddekkʷař idqeř xas - xenni iḥeff u iwzen acewwaf n uzeǧif nnes. Tuɣa řewzen n 
ucewwaf mitayn n uciql ɛlaḥsab řewzen n ujeǧid.                     27     Twarwen-dd třata n iḥenjiren i Abcalum d 
ict n yeǧis qqaren as Tamar. Nettat d ict n temɣart days aẓri.       
              28     Abcalum izdeɣ tnayen n iseggʷusa di Urcalim. Netta war iẓri udem n ujeǧid.                     29     Xenni issekk 
Abcalum ijj n ureqqas ɣar Yu’ab, ḥima ad t issekk ɣar ujeǧid, maca netta war ixs ad ɣars-dd 
yas. Uca issekk ict n twařat nneḍnit, maca netta war ixs ad dd-yas.                     30     Inna i imsexxaren nnes 
“Xẓarem, iyyar n Yu’ab i iǧan x uɣezdis n wenni inu u netta iẓẓu dinni timẓin. Uyurem din, qqe-
dem as timessi!” Uca imsexxaren n Abcalum qqden timessi i ureqqiɛ n iyyar nni.       
              31     Xas uca ikkar Yu’ab uca issijj x Abcalum di taddart nnes, inna as “Mayemmi qqden imsexxa-
ren nnek timessi i ureqqiɛ n iyyar i iǧan inu?”                     32     Abcalum inna i Yu’ab “Xẓar, necc ssekkeɣ-dd 
ɣark ḥima ad ac iniɣ ‘As-dd da, ḥima ad cek ssekkeɣ ɣar ujeǧid ad tinid: Min ɣar dd-usiɣ da zi 
Jacur? Mliḥ i necc mři dinni qqimeɣ.’ Xenni řexxu ittxeṣṣa ad ẓareɣ udem n ujeǧid. Mařa dayi 
ɛad řmuɛṣiyyet, ejj it ad ayi ineɣ.”                     33     Xenni yuyur Yu’ab ɣar ujeǧid, inna as aya. U wanita iřaɣa x 
Abcalum uca yudef netta ɣar ujeǧid, yuḍar zzates s uɣembub nnes ɣar temmurt, zzat i uɣembub 
n ujeǧid uca ajeǧid issudem Abcalum.       

      Tameɛmuč i igga Abcalum x Dawud         

    15     1       Awarni i uya imsar, aqa Abcalum ijja ad as idebbaran ikarruten d iysan d xemsin n 
yeryazen inni ittazzřen ɣar zzat nnes.                     2     Tuɣa ittekkar Abcalum zic ɣar tuffut n řḥař uca 

ibedd xenni ɣar uɣezdis n webrid ɣar tewwart n tendint. Uca imsar, meřmi mma ixs ijj n weryaz 
ad iraḥ s ict n deɛwet ɣar ujeǧid i ccraɛ, iřaɣa-dd xas ɣars, inna “Zi man tandint cek?” Mařa 
wanita xenni yarra-dd “Amsexxar nnek zeg ict zi tqebbař n Israyil”,  64                   3     inna as Abcalum “Xẓar, 
timesřayin nnek mliḥ u nican, maca ɣar ujeǧid war iǧi uřa d ijj wenni ɣark i ɣa isřen.”                     4     Abcalum 
yarni inna “Man wen d ayi i ɣa iggen d řqaḍi di temmurt, maḥend kuř aryaz wenni ɣar iǧa 
umcubbec niɣ ddeɛwet, ad ɣari dd-yas, necc ad as aɣeɣ tasɣart?”  65                   5     Mařa iqarreb-dd ɣars ijj 
n weryaz ḥima ad as yuḍar, imsar, isswiẓẓeḍ afus nnes, iṭṭef it uca issudem it.                    6     Ammu igga 
Abcalum ɣar marra inni iǧan zi Israyil, inni dd-yusin i ccraɛ ɣar ujeǧid. Ammu yucar Abcalum 
uř n yeryazen n Israyil.       
              7     Awarni i arebɛin n iseggʷusa imsar aqa Abcalum inna i ujeǧid “Ejj ayi ad uyureɣ, ad ssqefřeɣ di 
Ḥibrun lwaɛd inu i waɛdeɣ i SIDI.                     8     Maɣar amsexxar nnek igga ijj n lwaɛd umi tuɣa zeddɣeɣ necc 
ɛad di Jacur di Aram, nniɣ ‘Mařa SIDI ijja ayi s tidett ad dd-dewřeɣ ɣar Urcalim, xenni ad xedmeɣ 
i SIDI.’ ”                     9     Xenni inna as ujeǧid “Uyur di řehna!” Ikkar netta uca yuyur ɣar Ḥibrun.       
              10     Abcalum maca issekk ireqqasen x iḍaren ɣar marra tiqebbař n Israyil ḥima ad inin “Mařa 
kenniw tesřam i řḥess n řbuq, xenni ittxeṣṣa ad tinim ‘Abcalum d ajeǧid di Ḥibrun.’ ”                     11     Uyuren 

15:2 ‘tanfuč’ - niɣ ‘ddeɛwet’. 
15:4 ‘Man wen d ayi i ɣa yegg d řqaḍi di temmurt’ - řmeɛna n wawařen n Abcalum d wanita “Mři d ayi maca ɣa ggen d 
řqaḍi di temmurt’. 

ak-d Abcalum mitayn n yeryazen inni itwaɛarḍen. Nitni uyuren akides di teṣdiqt, war ssinen x 
walu.                     12     Řami din iqeddem tiɣarṣa, issekk Abcalum ɛawed ɣar Axitufil, Ajiluwi, wenni d amcawar 
n Dawud, zi tendint nnes, zi Jilu. Ammu i tedweř tmeɛmuč tmeɣɣar u immarni řgens i iǧan ɣar 
Abcalum.  66     

      Arweř n Dawud zi Abcalum                

        13     Xenni dd-yusa ijj n ureqqas ɣar Dawud, inna “Uř n kuř aryaz idweř ak-d Abcalum!”                     14     Xenni inna 
Dawud i marra imsexxaren nnes, inni tuɣa ɣars iǧan di Urcalim “Kkarem, ad narweř, maɣar 
war din ittiři usenjem zzat i wudem n Abcalum. Deɣyam deg wuffuɣ niɣ ad taɣ netta ad yarzu 
ad xaneɣ iḥart, ad dayneɣ igg tuɛeffna uca ad iwwet tandint-a s řeqḍeɛ n ssif.”                     15     Xenni nnan 
imsexxaren n ujeǧid i ujeǧid “Xẓar, imsexxaren nnek ad ggen ɛlaḥsab marra min i ɣa ixḍareɣ 
sidi inu, ajeǧid.”                     16     Ammu iffeɣ ujeǧid zi tendint, ak-d marra taddart nnes deg iṣuraf nnes. Ajeǧid 
ijja ɛecra n tiyya maḥend ad ḥḍant taddart.                     17     Umi dd-iffeɣ ujeǧid zi tendint ak-d marra řgens 
nnes deg iṣuraf nnes, qqimen nitni bedden ɣar Taddart n Řaggʷaj.                     18     Marra imsexxaren kkin xas 
uřa d marra iɛessasen n arrimet nnes d marra ireqqasen nnes n tazřa d marra Ijattiyyen, setta-
mya n yeryazen nni dd-yusin x iḍaren zi Jat, aqa kkin zzat i wudem n ujeǧid.       
              19     Xenni inna ujeǧid i Ittay, Ajitti “Mayemmi texsed uřa d cek ad tuyured akidneɣ? Ɛqeb u qqim 
ɣar ujeǧid, maɣar cek d ijj n ubarrani, aqa cek beɛda tettwassuffɣed zi temmurt nnek.                     20     Iḍennaḍ 
i dd-tusid cek. Ma necc ad cek iwyeɣ akidneɣ ass-a ḥima ad teffɣed ɛawed, umi necc ad uyureɣ 
mani mma i ɣa ggureɣ. Ɛeqbet, awi-dd akidek aytmac. Ad kidek tiři teddukřit d teṣdiqt.”                     21     Maca 
Ittay inna i ujeǧid, inna “S tidett am iddar SIDI u iddar sidi inu ajeǧid, deg wemcan mani i ɣa 
yiři sidi inu, ajeǧid, mma immut niɣ iddar, dinni i ɣa yiři uřa d amsexxar nnek!”                     22     Xenni inna 
Dawud i Ittay “Uyur, ẓwa-dd!” Xenni ikka xas Ittay, Ajitti, ak-d marra iryazen nnes d iḥenjiren i 
ɣars iǧan.                     23     Marra temmurt tru umi ikka řgens. Ajeǧid iẓwa tiɣzart n Qidrun uřa d marra řgens 
iẓwa, ṭṭfen abrid n řexřa.       
              24     U xzar, aqa din uřa d Ṣaduq d marra Ilawiyyen inni yarbun Ttabut n Řɛahd akides. Nitni ssar-
sen Ttabut n AREBBI u Abyatar igaɛɛed din ɣars ařami iqfeř uɛeddu n marra řgens zi tendint. 
                    25     Xenni inna ujeǧid i Ṣaduq “Arr Ttabut n AREBBI ɣar tendint. Mařa necc ufiɣ řxaḍar zzat i 
tiṭṭawin n SIDI, xenni netta ad ayi dd-yarr ɣar da, ad ayi ijj ad t ẓarɣ ɛawed uřa d Tazeddiɣt.                     26     Maca 
mařa netta ad yini ‘Cek war d ayi dd-tusid x řxaḍar!’, aqa-yi da, ejj it ad kidi igg min ittwařa d 
aṣebḥan di tiṭṭawin nnes.”       
              27     Yarenni inna ujeǧid i ukehhan Ṣaduq “Ma war teǧid cek d amwařaw? Ɛqeb di řehna ɣar tem-
murt nnek d tnayen n iḥenjiren nnek akidek, mmic Aximaɛaz d Yunatan, mmis n Abyatar. 
 67                   28     Xzar, necc ad rajiɣ di řexřa ɣar manis ẓekkʷan x L’urdun, ɣars ař dd i ɣa tas ict n tebrat zzay-
wem ɣari.”                     29     Xas uca yiwyi Ṣaduq ak-d Abyatar Ttabut n AREBBI ɣar Urcalim uca qqimen dinni.       
              30     Dawud igaɛɛed tasawent n wedrar n Zzitun. Iru am dd-igaɛɛed. Tuɣa azeǧif nnes ireḥḥef, yu-
yur x iḍaren s řeḥfa. Uřa d marra řgens i ɣars, kuř aryaz zzayes ireḥḥef azeǧif nnes uca gaɛɛden 
u run am gaɛɛden.                     31     Xenni itwaḥaja i Dawud, nnan “Axitufil tuɣa-t jar inni iggin tameɛmuč x 
uɣezdis n Abcalum.” Uca inna Dawud “A SIDI, arr ccwar n Axitufil d tubbuheřya.”       
              32     Řami Dawud yiweḍ ɣar tqiccet n wedrar, imsar aqa yuḍar netta zzat i AREBBI. U xzar, yusa-
dd Ḥucay, Ayarki, i umsagar akides s warruḍ icarrgen u s ucař x uzeǧif nnes.                     33     Dawud inna as 
“Mařa cek teẓwid akidi, ad xafi tiřid d ḍḍqeř.                     34     Mařa maca cek tɛeqbed ɣar tendint, ad tinid i 
Abcalum ‘Necc d amsexxar nnek, a ajeǧid! Tuɣa-yi zic d amsexxar n babac, řexxu maca ad iřiɣ d 
amsexxar nnek!’, xenni tzemmared ad tbeḍřeḍ ccwar n Axitufil.                     35     Ma war dinni ɣark ikehhanen 
Ṣaduq d Abyatar? Ad imsar ad tɛawded marra min i ɣa tesřed zi taddart n ujeǧid i ikehhanen 

15:12 ‘Ajiluwi’ - ijj n weryaz zi Jilu. 
15:27 ‘amwařaw’ d wenni ittwařan s tirja niɣ s tmeẓra 

Ṣaduq d Abyatar.                     36     Aqa nitni ɣarsen dinni tnayen n iḥenjiren nsen, Aximaɛaṣ, mmis n Ṣaduq, d 
Yunatan, mmis n Abyatar. Ad ayi-dd tessiwḍed marra awař i tesřid zzaysen.”       
              37     Uca Ḥucay, ameddukeř n Dawud, yudef ɣar tendint uca uřa d Abcalum yudef ɣar Urcalim.       

      Amsagar n Dawud ak-d Ṣiba        

    16     1       Umi iɛdu Dawud cwayt x tqiccet n wedrar, iffeɣ Ṣiba, amsexxar n Mafibucat, i umsagar 
akides s ict n tyuya n yeɣyař bardɛen, twassarsen xasen mitayn n iɣrumen, mya n iɣrumen 

n zzbib u mya n tini n unebdu d ict n tecyart dayes binu.  68                   2     Inna ujeǧid i Ṣiba “Min texsed ad 
tegged s uya?” Inna Ṣiba “Iɣyař i taddart n ujeǧid ḥima ad xasen nyen u aɣrum d tini n unebdu 
i iḥudriyyen ḥima ad ccen u binu i yenni yuḥřen di řexřa ḥima ad swen.”                     3     Xenni inna ujeǧid 
“Mani iǧa mmis n sidi nnek?” Inna Ṣiba i ujeǧid “Xẓar, netta iqqim di Urcalim, maɣar netta inna 
“Ass-a taddart n Israyil ad ayi-dd tarr tageldit n baba.”                     4     Xenni inna ujeǧid i Ṣiba “Xẓar, marra 
min iǧan n Mafibucat, ad yiři nnek!” Ṣiba inna “Necc uḍareɣ, mři ufiɣ řxaḍar di tiṭṭawin nnek, 
sidi inu, ajeǧid!”       

      Dawud itwanɛeř zi Cimɛi                

        5     Umi dd-yusa ujeǧid Dawud ɣar Baḥurim, iẓra ijj n weryaz iffeɣ-dd zi senni zi twacunt n taddart 
n Cawul. Qqaren as Cimɛi, mmis n Jira. Netta iggur am ineɛɛeř.                     6     Netta iḥejjar Dawud d marra 
imsexxaren n ujeǧid Dawud s yeẓra, am řgens marra d marra ayt bu-teɣruḍt bedden zzates ɣar 
yefus d uzeřmaḍ.                     7     Ammu i iqqar Cimɛi am t ineɛɛeř “Aggʷej, aggʷej, cek, aryaz n usizzeř n idam-
men d weryaz i war isekkʷin!                     8     SIDI issiweḍ xak marra idammen n taddart n Cawul wenni deg 
wemcan nnes i tḥekmed. SIDI iwca tageldit deg ifassen n mmic Abcalum. Xzar man aya iffeɣ-
dd zi tuɛeffna nnek umi cek d ijj n weryaz n usizzeř n idammen.”                     9     Xenni inna Abicay, mmis n 
Ṣaruya, i ujeǧid “Mayemmi i ɣa inɛeř weqzin-a immuten, sidi inu, ajeǧid? Ejj ayi ad din ẓwiɣ, ad 
as qesseɣ azeǧif.”                     10     Maca ajeǧid inna “Min din jarayi d kenniw, iḥenjiren n Ṣaruya? Aqa netta 
inɛeř, umi d as inna SIDI ‘Nɛeř Dawud!’ Man wen izemmaren xenni ad yini ‘Mayemmi i teggid 
aya?’ ”                    11     Dawud yarni inna i Abicay d marra imsexxaren nnes “Xẓarem, mmi wenni dd-iffɣen zi 
ddat inu, yarezzu ad ayi ineɣ. Mahu xenni řexxu Abinyamini-ya? Jjem t ad inɛeř, minzi SIDI i d 
as t innan.                     12     Ad taɣ SIDI ad itwařa ddenb inu uca ad ayi-dd yarr SIDI taṣebḥant i nneɛřet nnes 
n wass-a.”                     13     Dawud ak-d yeryazen nnes ṭṭfen abrid u Cimɛi yuyur arendad nnes ɣar uɣezdis 
nneḍni n tewrirt, am ineɛɛeř u ittḥejjar it s yeẓra uca igga taɛejjajt ad tḍuw.                     14     Yiweḍ ujeǧid ak-d 
marra řgens i ɣars di Ayafim. Dinni izemmar ad yarr nnefs ɛawed.
       

      Ḥucay d Axitufil ak-d Abcalum                

        15     Abcalum ak-d marra řgens, iryazen n Israyil, usin-dd ɣar Urcalim u Axitufil tuɣa-t ɣars.                     16     Umi 
i dd-yusa Ḥucay, Ayarki, ameddukeř n Dawud ɣar Abcalum, imsar belli Ḥucay inna i Abcalum 
“Ad iddar ujeǧid, ad iddar ujeǧid!”                     17     Abcalum inna i Ḥucay “Ma d man aya xenni d ij n wescan 
n taddukři i umeddukeř nnek? Mayemmi war triḥed ak-d umeddukeř nnek?”                     18     Ḥucay inna i 
Abcalum “Lla, necc ad iřiɣ n wenni itwafarzen zi SIDI u zi marra řgens-a u zi marra iryazen n 
Israyil u necc ad ɣars qqimeɣ.                     19     I umi i ɣa sexxareɣ xenni? Ma war ittiři zzat i wudem n mmis? 
Am mammec necc xedmeɣ zzat i wudem n babac, ammu i ɣa iřiɣ zzat i wudem nnek.”                     20     Abca-
lum inna i Axitufil “Ewcet ccwar, min i ɣa negg?”                     21     Axitufil inna i Abcalum “Adef ɣar tiyya n 
babac tinni ijja awarni as ḥima ad ḥḍant taddart. Ammu i ɣa iseř marra Israyil, aqa cek tessarz-
ged ixef nnek ɣar babac uca ad twassjehden ifassen n marra inni akidek iǧan.”                    22     Wtin i Abcalum 

16:1 ‘tini n unebdu’ - niɣ ‘fruta n unebdu’. 

ict n tqiḍunt x tzeqqa u Abcalum yudef ɣar tiyya n babas zzat i tiṭṭawin n marra Israyil.                    23     Deg 
wussan nni itwaḥseb ccwar n Axitufil axmi ijj n weryaz yarezzu awař n AREBBI. Ammu i iǧan s 
marra ccwar n Axitufil, ɣar Dawud am ɣar Abcalum.       

      Cwar n Husay itwaḥseb-dd ḥsen zi cwar n Axitufil        

    17     1       Axitufil inna i Abcalum “Ejj ayi ad farzeɣ tenɛac-ařaf n yeryazen, ad sswejdeɣ ḥima 
ad ḍfareɣ Dawud ǧiřet-a.”                     2     Xenni necc ad xas hejmeɣ, mintra ifassen nnes ɛad uḥřen u 

ḍeɛfen. Ad t ssarjijjeɣ netta u marra řgens i ɣars iǧan ggur ad yarweř. Xenni necc ad wteɣ ajeǧid, 
netta waha.                     3     Ad ɣark dd-arreɣ marra řgens. Aryaz i x tarezzud aqa-t amecnaw adwař n yewdan 
marra. Řgens ad ɣars yiři řehna.”                     4     Tuɣa aya d ijj n wawař nican di tiṭṭawin n Abcalum u di 
tiṭṭawin n marra imɣaren n Israyil.       
              5     Uca inna Abcalum “Řaɣat uřa i Ḥucay, Ayarki. Ejj aneɣ ad ɣars nseř ɛawed min i ɣa yini.” 
                    6     Umi dd-yudef Ḥucay, issiweř Abcalum akides, inna “Ammu i issiweř Axitufil. Ma ad negg am 
min iqqar wawař nnes? Mařa war iǧi ammu, xenni siweř cek!”                     7     Xenni inna Ḥucay i Abcalum 
“Twařat-a ccwar nni iwcin Axitufil war iǧi mliḥ.”                     8     Yarni Ḥucay inna “Cek tessned aqa babac d 
yeryazen nnes nitni d ayt bu-teɣruḍt u aqa řeɛmar nsen yarzeg am ijj n ddub di řexřa, wenni 
umi itwacar wenjuɣ. Babac d ijj n weryaz aɛeskari u netta war ittnusi ak-d řgens.                     9     Aqa řexxu 
innuffar deg ijj zeg ifran niɣ deg ijj zeg imucan n tnuffra. Mařa ɣar umezwaru wḍan ca zzaysen, 
xenni marra wi t i ɣa isřen, ad yini ‘Aqa din ict n tecti di řgens nni iḍfaren Abcalum.’                     10     Xenni 
ɛad wenni i dd-ixeřqen i umenɣi, wenni uř nnes am wuř n yijj n weyrad, ad ifceř deɣya, maɣar 
marra Israyil issen aqa babac d ijj n bu-teɣřuḍt u ɣars ayt n umenɣi.                     11     X uyenni ad ac ssecneɣ ad 
tessmuned deɣya marra Israyil zi Dan ař Bi’r-Sabɛa, ijj n ubarru aṭṭas am ijdi ɣar tma n řebḥar, 
u cek simant nnek ad kidsen teffɣed di řwest nsen ɣar umenɣi.                     12     Xenni neccin ad xas nehjem deg 
ijj zeg imucan n tnuffra mani i ɣa itwaf. Ad xas nehjem amecnaw iweṭṭa nnda x temmurt. War 
ittɣimi uřa d ijjen zzayes u zi marra iryazen inni ɣars iǧan.                     13     Mařa netta ad issmun ixef nnes di 
ca n tendint, marra Israyil ad kkaren ad awyen iseɣwan ɣar tendint nni, ad tt njarr di teɣzurt 
ařami war zzayes itwaf uřa d ijj n weẓru ɛad.”       
              14     Xenni inna Abcalum uřa d marra iryazen n Israyil “Ccwar n Ayarki Ḥucay iḥřa x ccwar n Axitufil.” 
Aqa SIDI tuɣa yumur ad beḍřen ccwar n lemliḥ n Axitufil, ḥima SIDI ad yawi tuɛeffna x Abcalum.       

      Dawud iruḥ ɣar Maḥanayim                

        15     Uca inna Ḥucay i ikehhanen Ṣaduq d Abyatar “Ta d ta tuɣa ittcawar Axitufil i Abcalum d 
imɣaren n Israyil, maca d ta d ta ixef ttweṣṣiɣ necc.                     16     Xenni řexxu, sekk deɣya ij n ureqqas 
maḥend ad ixebbar i Dawud, ad yini “War sens ǧiřet-a deg imucan n uẓekkʷi n řexřa. Ẓwa 
deɣya, niɣ ad itwaṣarḍ ujeǧid d marra řgens i ɣars iǧan.”                     17     Maca Yunatan d Aximaɛaṣ qqimen 
bedden ɣar tařa n Rujal. Ict n tesmeɣt tuyur dinni, tḥaja asen tt. Nitni uyuren u ḥajan tt i ujeǧid 
Dawud. Tuɣa war izemmar ad ten ẓaren iwdan am ttadfen nitni ɣar tandint.                     18     Waxxa amenni ijj n 
uḥudri iẓra iten uca iḥaja t i Abcalum. Maca ina s tnayen idsen uzzřen, usin-dd ɣar taddart n yijj 
n weryaz di Baḥurim wenni tuɣa ɣar iǧa ijj n wanu di řemraḥ. Nitni ḍrin days.                     19     Tamɣart teksi 
ict n tqebbart u tessars itt x uqemmum n wanu uca tareyyec xas iwzan i itwaqeccaren n temẓin. 
Ammu i war dd-tbin tmesřact.                     20     Řami imsexxaren n Abcalum usin-dd ɣar temɣart di taddart, 
sseqsan tt “Mani iǧa Aximaɛaṣ d Yunatan?” Tamɣart tarra-dd xasen “Nitni ẓwan tiɣzart nni.” 
Nitni ffɣen arzun, war ten ufin. Xenni ɛeqben ɣar Urcalim.       
              21     Awarni i umi tuɣa nitni uyuren, imsar, nitni gaɛɛden zeg wanu, uyuren, xebbaren aya i 
ujeǧid Dawud. Nitni nnan i Dawud “Kkarem, ẓwam aman deɣya, maɣar ta d ccwar i xawem 
igga Axitufil.”       

              22     Ikkar Dawud ak-d marra řgens i ɣars iǧan u nitni ẓwan L'Urdun. Ɣar tfawt n tuffut n wass, 
tuɣa war din ɛad uřa d ijjen, war iẓwi L'Urdun.                     23     Umi Axitufil iẓra, aqa ccwar nnes itwabeṭṭeř, 
ibardeɛ netta i weɣyuř nnes, ikkar, yuyur ɣar taddart nnes di tendint nnes. Netta yumur i tad-
dart nnes uca xenni yuyeř ixef nnes. Ammu i immut u itwanḍeř deg wenḍeř n babas.                     24     Dawud 
yiweḍ ɣar Maḥanayim u Abcalum iẓwa L'Urdun, netta d marra iryazen n Israyil akides.                     25     Abca-
lum tuɣa igga Amasa x řɛeskar deg wemcan n Yu’ab. Amasa tuɣa d mmis n yijj n weryaz qqaren 
as Yitra, Ayisrayli, wenni tuɣa yudfen ɣar Abijayil, yeǧis n Naḥac, učmas n Ṣaruya, yemmas n 
Yu’ab.                     26     Israyil d Abcalum wtin iqiḍan nsen di temmurt n Jilɛad.       
              27     Umi dd-yusa Dawud ɣar Maḥanayim, imsar, aqa Cubi, mmis n Naḥac, zi Rabba, zeg ayt n 
Ɛammun, d Maxir, mmis n Ɛammiyil zi Lu-Dabar, d Barzilay, Ajilɛadi zi Rujalim,                     28     iwyen ifar-
racen d ṭṭbaṣi d iqdiḥen n třaxt d irden d temẓin d waren, aqa qřan, uca ibawen d řeɛdes, aqa 
uřa d nitni qřan,                     29     d tamment d ddhen d uǧi d trussi n tfunasin ɣar Dawud d řgens i ɣars iǧan 
maḥend ad ccen. Maɣar nnan “Řgens iǧuẓ, iheyyef, iffud di řexřa.”       

      Aɣelleb x Abcalum d řmewt nnes        

    18     1       Isedd Dawud řgens nni tuɣa ɣars iǧan u igga xasen imeqqranen x wařef d imeqqranen x 
mya.                     2     Dawud issekk řgens. Ict n tuřut zzaysen sadu ufus n Yu’ab, ict n tuřut sadu ufus n 

Abicay, mmis n Ṣaruya, umas n Yu’ab, d ict n tuřut sadu afus n Ittay, Ajitti. Inna ujeǧid i řgens 
“Uřa d necc ad akidwem ffɣeɣ ɣar umenɣi.”                     3     Maca řgens inna “Cek war akidneɣ teffɣeḍ ca ɣar 
umenɣi, maɣar mařa neccin narweř s tidett, war akidneɣ řehhin. Mařa azyen zzayneɣ immut, 
war akidneɣ řehhin. Maɣar cek řexxu tsekkwʷid am ɛecra n řuřuf zzayneɣ. S uyenni řexxu mlih, 
mařa cek ad aneɣ tewced afus zi tendint.”                     4     Xenni inna asen ujeǧid “Necc ad ggeɣ min tetwařam 
mliḥ di tiṭṭawin nwem!” Ajeǧid ibedd ɣar tewwart n tendint u marra řgens iffeɣ s řmyawat d 
řuřuf.                     5     Yumur ujeǧid i Yu’ab, Abicay d Ittay “Egg s uḥaweř ak-d uḥudri, ak-d Abcalum, di ṭṭweɛ 
inu.” Marra řgens isřa i ujeǧid am yumur marra ikumandaren x Abcalum.       
              6     Řgens iffeɣ ɣar iyyar, ɣar umsagar ak-d Israyil. Amenɣi ikkar deg wezɣar n Ifrayim.  69                   7     Itwaɣelleb 
din x řgens n Israyil zzat i wudem n imsexxaren n Dawud. Deg wass nni temsar din ict n tecti 
tameqqrant ařami wḍan ɛicrin-ařaf n yeryazen.                     8     Amenɣi iffeɣ zi senni di marra jwayeh. Deg wass 
nni iṣarḍ wezɣar iryazen zi řgens ktar zeg inni iṣarḍ ssif.       
              9     Imsar Abcalum ibedd tiṭṭ di tiṭṭ ak-d imsexxaren n Dawud. Abcalum inya x ijj n userdun. Umi 
aserdun yuyur sadu řefruɛ imcubbcen n yijj n ubeǧuḍ ameqqran, innuɣ netta s uzeǧif nnes deg 
ubeǧuḍ ařami iqqim ittenyuyuř jar ujenna d temmurt d userdun yuyur swadday nnes.                     10     Ijj n 
weryaz iẓri t, iḥaja t i Yu’ab, inna “Xẓar, necc ẓriɣ Abcalum yuyeř ɣar ijj n ubeǧuḍ.”                     11     Inna Yu’ab 
i weryaz i d as iḥajan aya “Xẓar, cek teẓrid t, mayemmi war t teẓwiḍed ca dinni ɣar temmurt? 
Xenni ad iři d necc i d ac i ɣa iwcen ɛecra n uqiyyat n nnuqart d ijj n webyas!”                     12     Inna weryaz i 
Yu’ab “War wezzneɣ uřa d ařef n uqiyyat n nnuqart deg ifassen inu, war sswiẓẓiḍeɣ afus inu x 
mmis n ujeǧid maɣar ajeǧid yumur i cek d Abicay d Ittay deg imezzuɣen n řgens, inna ‘Ejj kuř ijj 
ad iḥḍa x uḥuḍri Abcalum!’                     13     Maca necc waxxa cemteɣ t - i ujeǧid maca war tettɣimi uřa d ict n 
tmesřact teffar - xenni ad tiřid cek ḍidd inu.”                     14     Xenni inna Yu’ab “Necc war xak ttrajiɣ.” U netta 
iksi třata n fritcat, ijju as ten deg wuř n Abcalum, am netta ɛad iddar dinni di řwest n ubeǧuḍ. 
                    15     Ɛecra n iḥudriyyen inni d as yarebbun řesnaḥ i Yu’ab, nnḍen as uca wtin Abcalum, nɣin t. 
                    16     Xenni iṣuḍ Yu’ab di řbuq uca iɛqeb-dd řgens marra zeg weḍfar n Israyil, minzi Yu’ab ixs ad 
iḥaweř x řgens.                     17     Nitni ksin Abcalum, nḍaren t deg wezɣar deg ict n tesraft tuǧeɣ u ssarbun xas 
ijj n uɛurric n yeẓra imɣar aṭṭas. Marra Israyil iṭṭef di tarewřa, kuř aryaz ɣar iqiḍan nnes.                     18     Umi 
tuɣa iddar, iksi Abcalum i yixef nnes ijj n umayḍu iqeddsen, issbedd it di Teɣzurt n Ujeǧid, minzi 

18:6 ‘azɣar’ - niɣ ‘řɣabet’ niɣ ‘tazgant’. 

inna “Necc war ɣari bu mmi i ɣa issɛeqřen isem inu.” Netta iřaɣa as i umayḍu nni s yisem nnes. 
Ɣars ař ass-a qqaren as ‘afus n Abcalum’.       
              19     Xenni inna Aximaɛaṣ, mmis n Ṣaduq “Ejj ayi ad azzřeɣ ɣar ujeǧid ad as ssiwḍeɣ řexbar 
aṣebḥan, aqa SIDI iḥḍa t zeg ifassen n řɛedyan nnes.”                     20     Maca Yu’ab inna as “Ass-a war tessiwḍed 
ca řexbar aṣebḥan, maca deg ijj n wass nneḍni tzemmared ad tessiwḍed řexbar aṣebḥan. Ass-a 
war tessiwḍed areqqas d aṣebḥan maɣar mmis n ujeǧid immut.”                     21     Inna Yu’ab i Kuci “Uyur, ini 
i ujeǧid, min teẓrid cek!” Kuci yuḍar zzat i Yu’ab, uca xenni yuzzeř.                    22     Xenni Aximaɛaṣ, mmis n 
Ṣaduq, inna ict n twařat nneḍni i Yu’ab “Ad dd-yas wi ixsen, ejj ayi uřa d necc ad azzřeɣ awarni 
i Kuci!” Inna Yu’ab “Mayemmi texsed ɛad ad tazzřed, a mmi? War din bu ɛad areqqas d aṣebḥan i 
cek!”                     23     “Ad dd-yas wi ixsen”, inna netta, “necc xseɣ ad din azzřeɣ.” Xenni inna as Yu’ab “Azzeř!” 
Uca Aximaɛaṣ yuzzeř x webrid n řewḍa uca izzar netta Kuci.       
              24     Dawud iqqim jar tnayen n tewwura n tendint. Aɛessas igaɛɛed tazeqqa n tewwart i iǧan ɣar 
řḥiḍ u netta issgaɛɛed tmuɣři nnes, iceyyeɛ, iẓra ijj n weryaz ittazzeř, netta weḥdes.                     25     Aɛessas 
iřaɣa, inna it i ujeǧid. Ajeǧid inna “Mařa netta weḥdes, xenni ad yaweḍ ijj n ureqqas d aṣebḥan!” 
Yarni iqarreb-dd weryaz.                     26     Xenni iẓra uɛessas ɛad ijj n weryaz nneḍni ittazzeř uca iřaɣa ɣar 
uɛessas n tewwart, inna “Aqa, iggʷur-dd ɛad ijj n weryaz mɣir netta weḥdes.” Ajeǧid inna “Uřa 
d netta ad yaweḍ ijj n řexbar d aṣebḥan.”                     27     Aɛessas inna ɛawed “Necc ttwařiɣ amezwaru ig-
gur am Aximaɛaṣ, mmis n Ṣaduq.” Inna ujeǧid “Wa d ijj n weryaz iṣbeḥ, netta ad dd-yas s yijj 
n ureqqas d aṣebḥan.”                     28     Aximaɛaṣ iřaɣa, inna i ujeǧid “Řehna!” U netta yuḍar zzat i ujeǧid 
s uɣembub nnes ɣar temmurt, inna “Ad itwabarek SIDI, AREBBI nnek, wenni i d ac isellmen 
iryazen, inni igaɛɛden afus nsen x sidi inu, ajeǧid.”                     29     Inna ujeǧid “Ma aḥudri, Abcalum, aqa-t 
mliḥ?” Inna Aximaɛaṣ “Necc ẓriɣ ijj n ddḥas d ameqqran, umi Yu’ab issekk amsexxar n ujeǧid 
d necc, amsexxar nnek, maca necc war ssineɣ min din imsaren.”                     30     Inna ujeǧid “Ḥeyyed ɣar 
uɣezdis, bedd da!” U netta iḥeyyed ɣar uɣezdis, iqqim ibedd dinni.                    31     U xzar, yusa-dd uřa d Kuci 
u Kuci inna “Aqa da, ijj n řexbar d aṣebḥan i sidi inu, ajeǧid. SIDI iḥḍa cek zeg ufus n marra inni 
xak iɣewwɣen.”                     32     Xenni inna ujeǧid i Kuci “Ma aḥudri, Abcalum, aqa-t mliḥ?” Inna Kuci “Iři 
ad dewřen marra řɛedyan n sidi inu, ajeǧid, d marra inni xak iɣewwɣen maḥend ad cek ggen 
tuɛeffna am uḥuḍri.”       

      Dawud icḍen x Abcalum        

    19     1       Xenni innexřeɛ ujeǧid aṭṭas, igaɛɛed ɣar wexxam i iǧan sennej i tewwart, iru. U am ikka 
ssa d ssa, inna “Mmi Abcalum, mmi inu, mmi Abcalum! Iři necc mmuteɣ deg wemcan 

nnek, Abcalum, mmi inu, mmi inu!”                     2     Itwanna i Yu’ab “Xẓar, ajeǧid ittru, ittecḍin x Abcalum.” 
                    3     Deg wass nni idweř usenjem n marra řgens ɣar wecḍan, maɣar řgens isřa deg wass nni “Ajeǧid 
icḍen x mmis.”                     4     Deg wass nni dd-yudef řgens ɣar tendint am ittḥama řgens i ittsseḍḥa ixef 
nnes xmi ttarekkʷařen zeg umenɣi.       
              5     Ajeǧid tuɣa ireḥḥef i uɣembub nnes u iřaɣa ujeǧid s tmijja ijehden “Mmi Abcalum, Abcalum, 
mmi inu, mmi inu!”                     6     Xenni yudef Yu’ab ɣar ujeǧid di taddart, inna “Cek ass-a tessḥecmed udem n 
marra imsexxaren nnek inni d ifekken ass-a řeɛmar nnek d řeɛmar n iḥenjiren nnek d tḥenjirin 
nnek uřa d řeɛmar n temɣarin nnek d řeɛmar n tiyya nnek,                     7     umi texsed inni cek ittɛiffen u 
umi tɛiffed inni cek ittexsen. Maɣar cek tewcid aneɣ ass-a ad nessen, aqa ɣark imeqqranen d 
imsexxaren war sekkʷin walu. Iwa ass-a ssneɣ, mařa Abcalum iddar u neccin marra tuɣa nem-
mut, man aya ad yiři nican di tiṭṭawin nnek.                     8     Xenni řexxu, kkar, ffeɣ ɣar barra u siweř i wuř 
n imsexxaren nnek, maɣar necc ad ac jjaǧeɣ ɣar SIDI, mařa cek war ɣarsen teffiɣed ca, xenni 
ǧiřet-a war ɣark ittɣimi ad issens uřa d ijj n weryaz. D man aya ad yiři mahu i marra tuɛeffna i 
cek iřeqfen zi temẓi nnek ɣars ař iḍa.”                     9     Xenni ikkar ujeǧid, iqqim di tewwart n tendint. U nitni 

xebbaren marra řgens, nnan “Xẓar, ajeǧid iqqim di tewwart.” Uca yusa-dd marra řgens zzat i 
wudem n ujeǧid. Maca Israyil yarweř, kuř aryaz ɣar iqiḍan nnes.       

      Aɛqeb n Dawud ɣar Urcalim                

        10     Uca marra řgens, di marra tiqebbař n Israyil, tuɣa immecubbec, nitni nnan “Ajeǧid issenjem 
aneɣ zeg ufus n řɛedyan nneɣ u netta ifekk aneɣ zeg ufus n Ifilisṭiniyyen u řexxu yarweř zi 
temmurt zi ssibbet n Abcalum,                     11     umi Abcalum, wenni nedhen neccin d ajeǧid xaneɣ, immut 
deg umenɣi. Xenni řexxu, mayemmi tessusmem ammu ḥima ad dd-tarrem ajeǧid ɛawed ɣar 
da?”                     12     Xenni issekk ajeǧid Dawud ij n ureqqas ɣar ikehhanen Ṣaduq d Abyatar, inna “Siweř ak-d 
imɣaren n Yahuda, ini ‘Mayemmi texsem ad tiřim d ineggura ḥima ad tarrem ajeǧid ɣar taddart 
nnes? - minzi awařen n marra Israyil iwḍen ɣar ujeǧid di taddart nnes -                     13     Kenniw d aytma inu, 
kenniw d aysum inu d idammen inu. Mayemmi texsem xenni ad tiřim d ineggura i d ɣa yarren 
ajeǧid?’                     14     U i Amasa ad as tinim ‘Ma war iǧi cek d aysum inu d idammen inu? SIDI ad ayi igg 
ta d ta, mařa war tettiřid d akumandar n řɛeskar deg wemcan n Yu’ab zzat i wudem inu marra 
ussan.’ ”                     15     Ammu izemmar Dawud ad ɣars-dd ijbedd uř n marra iryazen n Yahuda am uř n yijj n 
weryaz u nitni ssekken ɣar ujeǧid nnan “Ɛqeb, cek d marra imsexxaren nnek.”       
              16     Xenni iɛqeb ujeǧid u yiweḍ ɣar L'Urdun, am ayt n Yahuda usin-dd ɣar Jiljal i umsagar ak-d 
ujeǧid i uẓekkʷi n ujeǧid x L'Urdun.                     17     Uca Cimɛi, mmis n Jira, ijj n Ubinyamini zi Baḥurim, iksi 
deg uḍar nnes, ihwa ak-d yeryazen n Yahuda i umsagar ak-d ujeǧid Dawud.                     18     Tuɣa ɣars iǧan 
ařef n yeryazen zi Binyamin uřa Ṣiba, amsexxar n taddart n Cawul ak-d xemmesṭac n iḥenjiren 
nnes d ɛicrin n imsexxaren nnes akides. Nitni iwḍen ad ɛdun L'Urdun zzat i wudem n ujeǧid. 
                    19     Teẓwa tɣarrabut i useẓwi n taddart n ujeǧid u ḥima ad tegg min iǧan mliḥ di tiṭṭawin nnes. 
U Cimɛi, mmis n Jira, iwḍa ɣar temmurt zzat i wudem n ujeǧid, umi dd-iẓwa wanita L'Urdun 
                    20     u netta inna i ujeǧid “Ejj sidi war d ayi iḥesseb řmuɛṣiyyet inu, war ittidar deg ufaryeḍ i igga 
umsexxar nnes deg wass umi iffeɣ sidi inu, ajeǧid, zi Urcalim ḥima ajeǧid war t ikessi ammu ɣar 
wuř ḥima ad zzayi intaqem.                     21     Maɣar amsexxar nnek issen ‘necc, wah, necc xḍiɣ’. Xzar necc ass-a 
d amezwaru zi marra taddart n Yusuf i dd-ihwan ḥima ad msagareɣ sidi inu, ajeǧid.”       
              22     Xenni yarra-dd Abicay, mmis n Ṣaruya, inna “Zeɛma war ittxeṣṣi Cimɛi ad immet x man aya? 
Aqa netta inɛeř amedhun n SIDI.”                     23     Maca Dawud inna “Min jarayi-dd d akidwem, iḥenjiren n 
Ṣaruya, umi tdewřem ass-a d řɛedyan inu? Ma ittxeṣṣa ad itwaneɣ ass-a ca n yijj di Israyil? Ma 
necc war ssineɣ, aqa necc ass-a dewřeɣ d ajeǧid n Israyil?”                     24     Ajeǧid inna i Cimɛi “Cek war tet-
tmettid ca!” U ajeǧid ijjuǧ as.       
              25     Uřa d Mafibucat, mmis n Cawul, yusa-dd i umsagar ak-d ujeǧid. Netta tuɣa war issird iḍaren 
nnes, u war iḥeff tmart nnes u war iṣebben arruḍ nnes zeg wass i di iffeɣ ujeǧid ɣars ař ass i 
di dd-iɛqeb netta di řehna.                     26     Umi i dd-yusa di Urcalim i umsagar ak-d ujeǧid, imsar, aqa inna 
as ujeǧid “Mayemmi war kidi truḥed, Mafibucat?”                     27     Netta inna as “Sidi inu, ajeǧid, amsexxar 
inu iɣdar ayi, maɣar amsexxar nnek tuɣa iqqar ‘Necc xseɣ ad bardɛeɣ i weɣyuř, ad xas nyeɣ, 
ad raḥeɣ ɣar ujeǧid’, maɣar amsexxar nnek d aqidar.                     28     Netta iceqqef deg umsexxar nnek ɣar 
sidi inu, ajeǧid. Maca sidi inu, ajeǧid, am ijj n umalak n AREBBI. Egg, min iǧan nican di tiṭṭawin 
nnek.                    29     Minzi marra taddart n baba tuɣa war teǧi mɣir iryazen imettinen i sidi inu, ajeǧid. 
Waxxa amenni cek tessɣimed amsexxar nnek ɣar yenni ittetten ɣar ṭṭabřa nnek! Min ɣari ɛad d 
tasɣart u i umi i ɣa ttareɣ ɛad ktar ɣar ujeǧid?”                     30     Ajeǧid inna as “Mayemmi teggid ammu aṭṭas 
n wawařen x tmesřayin nnek? Necc nniɣ ‘Cek d Ṣiba, kenniw ad tebḍam tammurt.’ ”                     31     Inna 
Mafibucat i ujeǧid “Netta izemmar ad tt iksi marra, maɣar sidi inu, ajeǧid, aqa iɛqeb ɣar taddart 
nnes di řehna.”       
              32     Barzillay, Ajilɛadi, ihwa zi Rujalim uca iẓwa L'Urdun ak-d ujeǧid ḥima as t iqebbeḍ x L'Urd
un.                    33     Barzillay tuɣa iwsar aṭṭas, ijj n weryaz n tmanyin n iseggʷusa. Netta tuɣa iksi ajeǧid umi 

t tuɣa di Maḥanayim, minzi netta tuɣa-t d ijj n weryaz ɣars agra aṭṭas.                     34     Ajeǧid inna i Barzillay 
“Ẓwa akidi. Necc ad cek ɣari ksiɣ di Urcalim.”                     35     Maca Barzillay inna i ujeǧid “Mecḥař n wussan n 
iseggʷusa n tudart inu ɛad din ḥima ad ffɣeɣ ak-d ujeǧid ɣar Urcalim?                     36     Ass-a necc ɣari tmanyin 
n iseggʷusa. Ma zemmareɣ ad farzeɣ ɛad min iṣebḥen zi min war iḥřin? Ma izemmar umsexxar 
nnek ad iqqas min i ɣa cceɣ d min i ɣa sweɣ? Ma zemmareɣ ad sřeɣ ɛad i tmijja n imedyazen 
d tmedyazin? Mayemmi i ɣa isseḍqeř umsexxar nnek ɛad x sidi inu, ajeǧid?                     37     Amsexxar nnek 
ad iẓwa cwayt L'Urdun ak-d ujeǧid. Mayemmi i d ayi ɣa iwc ujeǧid tarebbaḥt-a?                     38     Ejj amsexxar 
nnek ad iɛqeb ḥima ad metteɣ di tendint inu, ɣar wenḍeř n baba d yemma. Aqa da, amsexxar 
nnek Kimham! Ejj it ad iẓwa ak-d sidi inu, ajeǧid. Egg as min tetwařid mliḥ di tiṭṭawin nnek.” 
                    39     Xenni inna ujeǧid “Kimham ad kidi iẓwa u min tetwařid mliḥ di tiṭṭawin nnek, ad as t ggeɣ. 
Marra min zzayi tessutared, ad ac t ggeɣ.”       
              40     Umi iẓwa marra řgens L'Urdun u uřa d ajeǧid iẓwa, xenni ajeǧid issudem Barzillay u ibarek it. 
Xas uca idweř netta ɣar temmurt nnes.       
              41     Ajeǧid maca yarni iɛdu ɣar Jiljal u Kimham yuyur akides. Marra řgens n Yahuda tuɣa yu-
yur ak-d ujeǧid umi netta tuɣa iẓwa, uřa d azyen n řgens n Israyil.                     42     U xzar, marra iryazen 
n Israyil usin-dd ɣar ujeǧid, nnan i ujeǧid “Mayemmi aytmatneɣ, iryazen n Yahuda, ucaren 
cek i neccin u nedhen ajeǧid d taddart nnes řami tuɣa iẓwa L'Urdun d marra iryazen n Da-
wud akides?”                     43     Xenni arrin marra iryazen n Yahuda x ayt n Israyil “Minzi ajeǧid itteɛna ayi-dd. 
Mayemmi txeyyqed x uya? Ma necca neccin zi macca n ujeǧid niɣ yiwi-dd netta ict n tarzeft i 
neccin?”                     44     Iryazen n Israyil arrin-dd x yeryazen n Yahuda uca Israyil inna “Necc ɣari ɛecra n 
ifassen ɣar ujeǧid uca uřa ak-d Dawud ɣari necc ktar xawem. Mayemmi i d ayi tesseḥqared? Ma 
war iǧi wawař inu d amezwaru, maḥend ad dd-arreɣ ajeǧid inu?” Maca tuɣa awař n yeryazen n 
Yahuda ijhed x wawař n yeryazen n Israyil.       

      Aɣewweɣ n Cabɛa        

    20     1       Tuɣa din ijj n weryaz i war isekkʷin. Tuɣa qqaren as Cabɛa, mmis n Bikri, ijj n Ubinyamini. 
Netta isṣuḍ di řbuq, inna “Neccin war ɣarneɣ tasɣart di Dawud u neccin war ɣarneɣ řwart 

ak-d mmis n Yassa. Ejj kuř aryaz ad yuyur ɣar iqiḍan nnes, a Israyil!”                     2     Uca kuř aryaz iffeɣ zi ɣar 
ḍeffar n Dawud, iruḥ awarni i Cabɛa, mmis n Bikri. Maca iryazen n Yahuda qqimen řesqen ak-d 
ujeǧid nsen, zi L'Urdun ɣars ař Urcalim.       
              3     Umi yudef Dawud ɣar taddart nnes di Urcalim, iksi ujeǧid ɛecra n temɣarin, tiyya nnes nni 
tuɣa ijja awarni as ḥima ad ḥḍant taddart. Netta igga itent deg ict n taddart itwaḥḍan u netta 
itthilla daysent, maca war ɣarsent yudef. Nitenti qqiment bellɛent ɣars ař ass n řmewt nsen, 
am tejjařin n yijj n weryaz iddaren.                     4     Inna ujeǧid ɛawed i Amasa “Řaɣa-dd x yeryazen n Yahuda 
ad munen ɣari di třata n wussan uca xenni bedd cek simant nnek da!”                     5     Amasa iffeɣ ḥima ad 
iřaɣa x Yahuda ad ssmunen, maca netta iɛeṭṭeř x řweqt i tuɣa akides igga ujeǧid.                     6     Xenni inna 
Dawud i Abicay “Řexxu ad aneɣ igg Cabɛa, mmis n Bikri, tuɛeffna mahu x Abcalum. Ksi akidek 
imsexxaren n sidi u ḍfar it, ḥima netta war izemmar ad yaf i yixef nnes tineddam ifaryen uca 
ad iqřeɛ tiṭṭawin nneɣ.”                     7     Ffɣen yeryazen n Yu’ab, uyuren awarni as, ak-d iɛessasen n arrimet 
d ireqqasen n tazřa d marra ayt bu-teɣruḍt. Nitni ffɣen-dd zi Urcalim ḥima ad ḍfaren Cabɛa, 
mmis n Bikri.       
              8     Umi ten tuɣa nitni ɣar weẓru ameqqran n Jibɛun, tuɣa Amasa zzat i wudem nsen. Yu’ab tuɣa 
ittḥezzam arruḍ nnes n umenɣi i yarḍ. Tuɣa xas ijj n uḥezzam ak-d ssif deg ufurru i xas itwag-
gen ɣar tejɛinna nnes. Umi yuyur netta ɣar zzat, iwḍa as ssif zzayes.                     9     Inna Yu’ab i Amasa “Aqa 
cek mliḥ, uma?” Icebbar Yu’ab s ufus afusi di tmart n Amasa ḥima ad t issudem.                     10     Amasa war 
iḥekkar i ssif i tuɣa deg ufus n Yu’ab uca netta iřqef it zzayes ɣar tɣezdist wiss xemsa n idmaren 

uca ffɣen as-dd waḍan. Netta immut břa mma iřqef it ict n twařat nneḍni. U Yu’ab ak-d umas 
Abicay iḍfar Cabɛa, mmis n Bikri.                     11     Ijj n weryaz ibedd ɣars ɣar Amasa. Tuɣa netta zeg imsexxaren 
n Yu’ab, inna “Ejj kuř ijjen i iǧan ak-d Yu’ab uřa d wenni i iǧan ak-d Dawud, ad iḍfar Yu’ab!”  70     
              12     Amasa maca tuɣa izzeř itwanneḍ deg idammen nnes deg webrid ameqqran. Umi iẓra aryaz, 
aqa marra řgens iqqim ibedd, ijarr netta Amasa zeg webrid ɣar yeyyar u inḍar ijj n warruḍ tiwa 
nnes, minzi qaɛ wi ɣars dd-iwḍen, iẓra it, xenni iqqim ittbedda.                     13     Ařami tuɣa netta itwaggʷej x 
webrid, ɛdun marra iryazen awarni i Yu’ab, ḥima ad ḍfaren Cabɛa, mmis n Bikri,                     14     wenni tuɣa 
ikka x marra tiqebbař n Israyil ɣars ař Abal, u ɣar Bayt-Maɛka u ɣar marra Ibiriyyen. Nitni 
munen uca ruḥen ɛawed awarni as.                     15     Ammu dd-usin uca nnḍen as-dd di Abal-Bayt-Maɛka. Nitni 
ssefyen ijj n lbaraj x tendint u lbaraj nni ibedd ɣar řḥiḍ n zzat i dd-innḍen i tendint. Marra řgens 
i tuɣa ak-d Yu’ab, ggin ad areddǧen řḥiḍ ḥima ad as ssɣeḍřen.       
              16     Xenni třaɣa ict n temɣart d tmiɣist zi tendint “Sřem, sřem, inim i Yu’ab ‘As-dd da, ades-dd, 
ařami zemmareɣ akidek ssiwřeɣ.’ ”                     17     Umi dd-yusa netta, yudes-dd ɣars, tenna temɣart “Ma 
cek d Yu’ab?” Netta inna “D necc.” Uca tenna as nettat “Seř ɣar wawařen n tayya nnek.” Netta 
inna “Necc ttesřiɣ.”                     18     Xenni tenna “Zic tuɣa ssiwřen di kuř amcan, nnan ‘Ittxeṣṣa asen ad t 
sseqsan nican di Abal!’, uca ammu i tt kemmřen mliḥ.                     19     Necc zeg inni n ayt n řehna d imtiqqan 
di Israyil u cek texsed ad tenɣed ict n tendint, tenni d yemmas i Israyil. Mayemmi i ɣa tṣarḍed 
řwart n SIDI?”                     20     Yu’ab yarra-dd xas, inna “Aya iggʷej xafi aṭṭas belli necc ad ṣarḍeɣ u ad nɣeɣ! 
                    21     Tamesřact war teǧi amenni. Maca ijj n weryaz zeg idurar n Ifrayim, qqaren as Cabɛa, mmis 
n Bikri, iksi afus nnes x ujeǧid, x Dawud. Netta waha ittxeṣṣa ad tewcem, xenni ad ḥeyydeɣ zi 
tendint.” Tenna temɣart i Yu’ab “Xẓar, azeǧif nnes ad ac-dd immenḍar tiwa i řḥiḍ.”                     22     Tusa-dd 
temɣart s tiɣit nnes ɣar marra řgens u nitni qessen i Cabɛa, mmis n Bikri, azeǧif, nḍaren t i 
Yu’ab. Xenni iṣuḍ Yu’ab di řbuq u nitni bezzɛen ixef nsen, ggʷejen x tendint u kuř aryaz yuyur 
ɣar iqiḍan nnes u Yu’ab iɛqeb ɣar Urcalim, ɣar ujeǧid.      

      Imdebbaran imeqqranen n Dawud                

        23     Yu’ab itwagg d azeǧif x marra řɛeskar n Israyil, u Banaya, mmis n Yahuyadaɛ, tuɣa x iɛessasen 
n arrimet u x ireqqasen n tazřa.                     24     Aduram ibedd x ljizya u Yahucafat, mmis n Axilud, tuɣa-t d 
amarir n umezruy.                     25     Ciwa tuɣa d amarir u Ṣaduq d Abyatar tuɣa-ten d ikehhanen.                     26     Uřa d Ɛira 
tuɣa d ijj n umtiqqi n Dawud.       

      Ddeɛwa n Ijibɛuniyyen ḍidd i Cawul        

    21     1       Deg wussan n Dawud tuɣa din ijj řaẓ, třata n iseggʷusa, aseggʷas awarni useggʷas. U 
Dawud yarzu udem n SIDI u SIDI inna “D man aya x Cawul u x idammen i iřeṣqen di taddart 

nnes, minzi netta inɣa Ijibɛuniyyen.”                     2     Xenni iřaɣa-dd ujeǧid x Ijibɛuniyyen, issiweř akidsen. 
Ijibɛuniyyen maca war dd-qqarṣen ca zeg ayt n Israyil, maca zi min iqqimen zeg Imuriyyen. Ayt 
n Israyil tuɣa jjuǧen asen, maca Cawul tuɣa yarezzu ad ten iwwet deg wecḍar nnes i ayt n Israyil 
d Yahuda.                     3     Dawud inna i Ijibɛuniyyen “Min d awem i ɣa ggeɣ u s min zi i ɣa ggeɣ aṣřaḥ maḥend 
ad tbarkem řwart n SIDI?”                     4     Ijibɛuniyyen nnan as “War d aneɣ icqi nnuqart niɣ d wureɣ zi 
Cawul niɣ zi taddart nnes. Ɛawed war d aneɣ-dd ikkar ad neneɣ ca n yijj di Israyil.” U netta inna 
“Min i ɣa tinim, ad awem t ggeɣ.”                     5     Nitni nnan i ujeǧid “Icqa aneɣ weryaz nni ixsen ad xaneɣ 
iqḍa u tuɣa inwa ad imḥa aɣimi nneɣ di marra tammurt n Israyil.                     6     Ad aneɣ mmewcen sebɛa n 
yeryazen zi tarwa nnes ḥima ad ten ayřen zzat i SIDI di Jibɛa n Cawul, wenni itwafarzen zi SIDI!” 
Uca ajeǧid inna “Necc ad ten wceɣ.”                     7     Maca ajeǧid issɛizz x Mafibucat, mmis n Yunatan, mmis 

20:11 ‘ibedd ɣares’ - ixs ad yini ibedd ɣar arrimet n Amasa. 

n Cawul, di ṭṭweɛ n tjaǧit i SIDI, tenni tetwagg jarasen, jar Dawud d Yunatan, mmis n Cawul.       
              8     Ajeǧid iksi tnayen n iḥenjiren n Riṣfa, yeǧis n Aya, i dd-turuw i Cawul, Armuni d Mafibucat, 
d xemsa n iḥenjiren n učmas n Mixal, yeǧis n Cawul, i dd-turuw i Ɛadriyil, mmis n Barzillay zi 
Maḥulay.                     9     Netta iwca iten deg ifassen n Ijibɛuniyyen, inni ten ayřen x wedrar zzat i uɣembub 
n SIDI. Sebɛa nni wḍan deg ict n twařat. Nitni twanɣen deg wussan n tmegra, deg wussan ime-
zwura, ɣar beddu n tmegra n temẓin.       
              10     Xenni teksi Riṣfa, yeǧis n Aya, ict n txancet tessu tt zzat i ixef nnes x ijj n jjarf. Zi beddu n tme-
gra ɣars ařami i xasen-dd zeǧɛen waman zeg ujenna. Nettat war tejji ijḍaḍ n ujenna ad xasen 
areyyḥen s uziř uřa d řewḥuc n řexřa s ǧiřet.       
              11     Ḥajan as i Dawud min tuɣa tegga Riṣfa, yeǧis n Aya, tayya n Cawul.                     12     Uca Dawud iṭṭef abrid u 
zeg imezdaɣ n Yabic di Jilɛad ikkes ixsan n Cawul d ixsan n mmis Yunatan nni kksen nitni zeg 
wazzaɣ n Bayt-San, mani ten ayřen Ifilisṭiniyyen deg wass i di ɣeřben x Ifilisṭiniyyen x Cawul 
di Jilbuɛa.                     13     Netta issgaɛɛed zi senni ixsan n Cawul d ixsan n mmis Yunatan. Nitni iwyen ɛawed 
ixsan n yenni itwayřen.                     14     Neḍřen ixsan n Cawul d mmis Yunatan di temmurt n Binyamin di 
Ṣaylaɛ deg wenḍeř n babas Qis u nitni ggin marra min d asen yumur ujeǧid. Awarni man aya ijja 
AREBBI ad itwasseṣřeḥ ixef nnes di ṭṭweɛ n temmurt s ṭẓaǧit nsen yuǧɣen.       

      Amenɣi ak-d Ifilisṭiniyyen, ak-d ayt n Rafa                

        15     Ifilisṭiniyyen mmenɣen ɛawed ak-d Israyil. Dawud ihwa d imsexxaren nnes akides. Nitni 
mmenɣen ak-d Ifilisṭiniyyen uca idweř Dawud yuḥeř aṭṭas.                     16     Yicbi zi Nub, ijj zeg ayt n Rafa, 
wenni lansa nnes tewzen třata mya n uciql n nnḥas u wenni tuɣa ibyes s yijj n ssif d amaynu, 
iṭṭɣiř as ad iwwet Dawud.                     17     Maca Abicay, mmis n Ṣaruya, iwca as afus u iwta Afilisṭini, inɣa it. 
Xenni jjuǧen as yeryazen n Dawud, nnan “Cek war akidneɣ teffɣed ɛad ɣar umenɣi, maḥend 
war txessyid řefnar n Israyil.”       
              18     Awarni as imsar, aqa ikkar ɛawed umenɣi ak-d Ifilisṭiniyyen di Jub. Řexdenni Sabkay, Aḥucayi, 
iwta Saf, wenni d ijj zeg ayt n Rafa.       
              19     Uca ɛawed tuɣa din umenɣi ak-d Ifilisṭiniyyen di Jub. Ilḥanan, mmis n Yaɛri-Arjim, 
Abaytlaḥmi, iɣřeb x Julyat zi Jat. Akeccuḍ n lansa igga am ijj n weɛmud n ukeccuḍ n uxeyyeḍ.       
              20     Uca ikkar ɛawed umenɣi di Jat. Tuɣa din ijj n weryaz d azirar, s setta n iḍewḍan ɣar ifassen 
nnes u setta n tfednin ɣar iḍaren nnes, marra řqedd nnes arebɛa u ɛicrin. Uřa d netta itwaxřeq-
dd di Rafa.                     21     Netta isstehza zi Israyil, maca Yunatan, mmis n Cimɛa, umas n Dawud, iɣřeb xas.       
              22     Arebɛa-ya twaxeřqen-dd di Rafa di Jat u nitni wḍan s ufus n Dawud u s ufus n imsexxaren 
nnes.       

      Izři n Dawud i usemɣar n Arebbi        

    22     1       Dawud issiweř awařen n izři-ya i SIDI deg wass umi t ifekk SIDI zeg ufus n marra řɛedyan 
nnes u zeg ufus n Cawul.                     2     Netta inna 

“SIDI d taṣḍart inu d lburj inu d amsenjam inu.       
              3     SIDI n teṣḍart inu, necc ɣars i ɣa arewřeɣ. 
Cek d aseřqi inu d yicc n usenjem inu, 
lburj inu yuɛřan u amcan inu n tarewřa. 
Amsenjam inu, cek tfekked ayi zi řɛunf.       
              4     Necc řaɣiɣ-dd x SIDI, wenni isdaḥeǧen asemɣar, 
u necc aqa twasnejmeɣ zi řɛedyan inu.       
              5     Maɣar nnḍen ayi-dd řemwaj n řmewt, 

ssiggʷedent ayi řḥemřat n waman ihajen.       
              6     Iseɣwan n řaxart carfen ayi, 
tixecfin n řmewt ḥṣarent ayi.       
              7     Di řeḥṣaret inu řaɣiɣ-dd x SIDI u x AREBBI inu i x dd-řaɣiɣ. 
Zi zzawect nnes isřa netta i tmijja inu 
uca iɣuyyan inu udfen ɣar imezzuɣen nnes.       
              8     Xenni tenhezz u tarjijj temmurt, 
dsusa n ujenna ttraḥen-dd ttasen-dd u nhezzen, 
maɣar lɣaḍab nnes tuɣa itwassarɣ.      
              9     Ddexxan igaɛɛed-dd zeg wenzar nnes 
u timessi zeg uqemmum nnes tṣarḍ, 
řefḥem itteḥduduqen itwassarɣ zzayes.       
              10     Netta igga ajenna ad yaḍar uca ihwa-dd, 
aqa din ijj n useynu d abarcan sadu iḍaren nnes.       
              11     Netta indeh x ijj n uxirub, wah iḍwa, 
u netta itwaẓar x wafriwen n uṣemmiḍ.  71     
              12     Netta igga taǧest ad as tenneḍ, 
am iɛuccuten, ijj n wegraw n waman, 
iseynuten iqelljen ibbarecnen.       
              13     Zi tissiqt qibač nnes twassarɣen řefhem itteḥduduqen.       
              14     Uca ijja SIDi ajjaj ad idduqqez zeg ujenna, 
uca Amɛuǧi x kuřci igga tmijja nnes ttnefrara.       
              15     Netta iqarṣ fritcat n řqews nnes uca ibezzeɛ iten, 
izzaryeḍ assamen uca issiggʷed iten.       
              16     Tisiwin n řebḥar dewřent ttbanent, 
dsusa n ddunit dewřen ɛarran zeg utextix n SIDI, 
zeg uṣuḍi n řeɛwin zi tenzart nnes.       
              17     Zi sennej issiẓẓweḍ-dd afus nnes, yiwi ayi, 
ijbed ayi-dd zeg waman mɣaren.       
              18     Netta ifekk ayi-dd zi řeɛdu inu ijheden, 
zeg inni i d ayi icarrhen, 
minzi nitni tuɣa jehden xafi.       
              19     Nitni ḥṣaren ayi deg wass n arrzeyyet inu, 
maca SIDI tuɣa d amɛemmed inu.       
              20     Netta indeh ayi ɣar ttasiɛ uca issenjem ayi, 
maɣar netta tuɣa issɛizza ayi.       
              21     SIDI ixřef ayi ɛlaḥsab tasegda inu, 
ɛlaḥsab tazdugi n ifassen inu ixeǧeṣ ayi.       
              22     Maɣar necc ṭṭfeɣ ibriden n SIDI, 
war heyyḍeɣ ca x AREBBI inu s uxeyyeb.       
              23     Maɣar marra řḥeqq nnes tuɣa zzat i tiṭṭawin inu, 
war ḥeyyideɣ ca x tweṣṣa nnes.       
              24     Dewřeɣ twakemmřeɣ akides, 
ḥḍiɣ ixef inu zi řmuɛṣiyyet inu.       
              25     SIDI ixřef ayi anect n tasegda inu, 
anect n tazdugi inu zzat i tiṭṭawin nnes.       

22:11 ‘axirub’ - ijj n lmarka n lmalakat. 

              26     I umeddukeř aṣdiq i teǧid cek d ameddukeř aṣdiq, 
i bu-teɣruḍt ikemmřen i teǧid cek tkemmřed.       
              27     I wenni itwassizedgen aqa cek d amezdag, 
ak-d wenni ifarɣen aqa tfarɣed ktar.       
              28     Cek tessnejmed řgens itwaḥṣar. 
Tiṭṭawin nnek ḍidd i imɛeffaren, cek ad ten tessehwid.  72     
              29     Minzi cek d řefnar inu, SIDI! 
SIDI igga tifawt di taǧest inu.       
              30     Minzi akidek ad azzřeɣ x ict n bandiyya, 
ak-d AREBBI inu ad neggzeɣ x ijj n řḥiḍ.       

              31     Abrid n Arebbi ikmeř, awař n SIDI itwaṣeffa di tmessi. 
Netta d aseřqi i marra inni days ittiqqan.  73     
              32     Maɣar man man wen i iǧan d Arebbi, mɣir SIDI, 
u man wen i iǧan d taṣḍart, mɣir AREBBI nneɣ?       
              33     Arebbi d lburj inu ijhed, 
netta issarxu abrid nnes nican.       
              34     Netta igga iḍaren inu am yenni n iɣayḍen n wezɣar, 
u yarra ayi ad beddeɣ x řegɛudi inu.       
              35     Netta isseřmed ifassen inu i umenɣi, 
iɣaǧen inu ad meḥḍen ijj n řqews n nnḥas.       
              36     Cek tewcid ayi aseřqi n usenjem nnek, 
u s uwaḍeɛ nnek tessemɣared ayi.       
              37     Aqa tegged ttasiɛ i uṣurif sadu inu, 
uca ticeɛbin inu war meyyřent.       
              38     Necc ḍfareɣ řɛedyan inu uca teḥḥiɣ ten, 
u war dd ttɛiqqibeɣ ař ten qḍiɣ.       
              39     Necc qḍiɣ ten u ssnuqqbeɣ ten ařami war kkaren ɛawed. 
Nitni wḍan sadu iḍaren inu.       
              40     Cek tbeysed ayi s jjehd i umenɣi, 
tarrid-dd inni i dd-ɣari ikkaren ad aḍaren sadu inu.      
              41     Cek tewcid ayi timejjart n řɛedyan inu, n yenni i d ayi iɛiffen, 
u necc aredǧeɣ ten.       
              42     Nitni xezzaren, maca war din tuɣi amsenjem, 
xeẓẓaren ɣar SIDI, maca netta war xasen dd-yarri.       
              43     Necc weddareɣ ten am tɛejjajt n temmurt, 
am ucař x ibriden necc ɛejneɣ u rebzeɣ ten.      

              44     Cek tfekkid ayi zeg imcubbecen n weydud inu, 
teḥḍid ayi d azeǧif n řegnus, 
ij n weydud war t ssineɣ, ad ayi isexxar.       
              45     Tarwa n yijj n ubarrani ssniɛmiřen sswaḍɛen ayi. 
Mɣir řami isřa umezzuɣ waha, sřin-dd ɣari.       
              46     Tarwa n yijj n ubarrani fecřen, 
waxxa nitni tuɣa twannḍen s lbarajat nsen.       

22:28 ‘imɛeffaren’ - ‘ayt bu-nnfaxet’. 
22:31 ‘inni days ittiqqan’ - ‘inni xas ittecřen’. 

              47     Tudart i SIDI. Ad tetwabarek teṣḍart inu. 
Ejj ad yiři AREBBI n teṣḍart n usenjem inu ad itwassgaɛɛed .       
              48     Arebbi wenni i xafi ittentaqamen 
u i d ayi itteggen iyduden sadu ufus inu,       
              49     wenni i d ayi issuffuɣen zeg ufus n řɛedyan inu, 
wah, cek tesgaɛɛaded ayi tiwa n yenni i d ayi ittḍaddan, 
cek tessenjamed ayi zeg weryaz n řexcunet.       
              50     X uyenni, SIDI, necc xseɣ ad cek qadiɣ 
u ad zehhdeɣ isem nnek.       
              51     Igga isenjimen n ujeǧid nnes mɣaren 
uca isscen tamexsiwt nnes icewwaren i umedhun nnes, 
i Dawud u i zzariɛet nnes i řebda.       

      Awařen ineggura n Dawud        

    23     1       Ina d awařen ineggura n Dawud. 

Dawud, mmis n Yassa issawař, bu-teɣruḍt wenni itwassɛuǧan, amedhun n AREBBI n Yaɛqub d 
amedyaz iɛizzen n Israyil issawař:       
              2     “Arruḥ n SIDI issiweř zzayi u awař nnes x iřes inu.       
              3     SIDI n Israyil inna, aqa Taṣḍart n Israyil tessiweř akidi 

‘Ij n řḥakem jar iwdan, ijj n umsegged, 
ijj n řḥakem wenni itteggʷeden zi AREBBI,       
              4     wenni iggin am tfawt ɣar tuffut xmi dd-tneqqar tfuct, 
ɣar ict n tuffut břa iseynuten iɛbubbzen, 
mařa s tissiqt n tifawt, s wenẓar aqa issfuffuy aɣemmuy aziza zi temmurt.’  74     

              5     Waxxa taddart inu ɣar Arebbi war teǧi amenni, aqa igga ayi ijj n řɛahd i řebda, msettef u 
itwaḥḍa di marra. 
Maɣar qaɛ asenjem inu d marra min isnekkaran řefraḥet, ma war issɣemma aya?       
              6     Wenni war isekkʷin ad immenḍar am ict n tseṭṭa ak-d isennanen, 
marra nitenti, maɣar war izemmar ad twaṭṭfent s ufus.       
              7     Aryaz wenni ixsen ad tent iḥada, ittḥezzem s wuzzař d ukeccuḍ n lansa 
u nitni ad twasarɣent s tmessi deg wemcan nsen.”
       

      Ayt bu-teɣruḍt n Dawud                

        8     Ina d ismawen n ayt bu-teɣruḍt i iǧan ɣar Dawud: Yucayb Bacabbat, mmis n Utahkamuni, 
azeǧif n ineɣraf zi řɛeskar. Lansa nnes tuɣa d řehzut nnes, issnuqqeb tmenya-mya n yeryazen 
deg ijj n umenɣi.  75                   9     Awarni as yusa-dd Iliɛazar, mmis n Dudu, mmis n Axuxi, netta d ijj zi třata n 
ayt bu-teɣruḍt inni iǧan ak-d Dawud, řami sstehzan zzaysen Ifilisṭiniyyen inni tuɣa din ssmunen 
i umenɣi u iryazen n Israyil tuɣa gaɛɛden xasen i umenɣi.                     10     Netta ikkar, iwta deg Ifilisṭiniyyen 
ɣars ařami afus nnes yuḥer u iřṣeq ufus nnes di ssif. SIDI yiwiḍ ijj n usenjem d ameqqran deg 
wass nni uca iryazen n řgens ɛeqben awarni as, mɣir ḥima ad keccḍen.                    11     Awarni as yusa-dd Cam-

23:4 ‘řeḥtic’ - niɣ ‘arrbiɛ’. 
23:8 ‘deg ijj n umenɣi’ - s Tɛibranit ‘deg icten ticti’. 

ma, mmis n Aji, Aharari. Řami nnjarwen Ifilisṭiniyyen ɣar Laxi, tuɣa dinni ijj n iyyar iccuren 
s řeɛdes. Řgens tuɣa yarweř zzat i wudem n Ifilisṭiniyyen.                     12     Netta ibedd di řwest n ureqqiɛ n 
iyyar nni uca ifekk it-idd uca iɣřeb x Ifilisṭiniyyen. Ammu yarra as SIDI ijj n weɣřab d ameqqran.       
              13     Třata zi třatin n izeǧifen hwan, usin-dd ɣar Dawud di řweqt n tmegra, deg ifri n Abdullam. Tuɣa 
din ict n tejmeɛt n Ifilisṭiniyyen tewta iqiḍan nsen di řewḍa n teɣzurt n Irafawiyyen.                     14     Dawud 
tuɣa-t deg ijj n lburj uca tuɣa din ict n tecbart n iɛessasen n Ifilisṭiniyyen di Bayt-Laḥm.                     15     Uca 
Dawud iřqef it ufadi, inna “Wi i d ayi-dd i ɣa yawyen aman zi tařa n Bayt-Laḥm i iǧan ɣar tew-
wart n tendint?”                     16     Xenni cuqqen třata n ayt bu-teɣruḍt nni řmargeḥ n řɛeskar n Ifilisṭiniyyen, 
uymen-dd aman zi tařa n Bayt-Laḥm, i iǧan ɣar tewwart n tendint. Ksin ten akidsen u iwḍen ɣar 
Dawud. Netta yugi ad ten isu, maca izeǧeɛ iten zzat i SIDI.                     17     Netta inna “Aya iggʷej x afi, a SIDI, 
aqa necc ad ggeɣ man aya. Ma ad sweɣ idammen n yeryazen, inni din iruḥen am sebbřen tudart 
nsen?” U netta war ixs ad ten isu. D man aya i t iggin třata n ayt bu-teɣruḍt nni.       
              18     Abicay, mmis n Yu’ab, mmis n Ṣaruya, tuɣa d azeǧif n třata nni. Netta iḥenneḍ lansa nnes 
x teřt-mya, issnuqqeb iten. Netta ɣars ijj n isem itwacenneɛ jar třata nni.                     19     Ma war iǧi netta d 
wenni itwacennɛen aṭṭas zi třata-ya? X uya tuɣa netta d řqebṭan nsen. Maca netta war yiwiḍ 
uřa ɣar třata n imezwura.       
              20     Xenni Banaya, mmis n Yahuyadaɛ, mmis n yijj weryaz imeḥḍen, timegga nnes mɣarent, netta 
zi Qabḍiyil. Netta iɣřeb x tnayen n iyraden ijehden. Ɛawed tuɣa netta ihwa ict n twařat, iɣřeb x ijj 
n weyrad di řwest n yijj n wanu deg ijj n wass umi iwta wedfeř.                     21     Netta iɣřeb uřa x yijj n weryaz 
d Amiṣri, ijj n weryaz isseggʷaden. Amiṣri tuɣa ɣars ict n lansa deg ufus nnes. Ihwa ɣars s yijj n 
weɛmud, ikkes as lansa zeg ufus n Umiṣri u inɣa it s lansa nnes.                     22     D man aya i igga Banaya, mmis 
n Yahuyadaɛ. X uya ɣars isem icneɛ jar třata n ayt bu-teɣruḍt.                     23     Netta tuɣa d wenni itwacennɛen 
aṭṭas zi ṭřatin, maca war yiweḍ ař třata imezwura. Dawud igga it jar imtiqqan ifarzen nnes.       

              24     Tuɣa Ɛasayil, umas n Yu’ab, jar třatin; Ilḥanan, mmis n Dudu, zi Bayt-Laḥm;      
              25     Camɛa, Aḥarudi; Iliqa, Aḥarudi;       
              26     Halaṣ, Afalṭi; Ɛira, mmis n Ɛiqqic, Atiquɛi;      
              27     Abiɛazar, Aɛanatuti; Mabunnay, Aḥucayi;       
              28     Ṣalmun, Axuxiy; Mahray, Anaṭufati;       
              29     Xalab, mmis n Baɛna, Anaṭutafi; Ittay, mmis n Ribay, zi Jibɛa zeg ayt n Binyamin;       
              30     Banaya, zi Firɛatun; Hidday, zi teɣzurin n Jaɛac;      
              31     Abu-Ɛalbun, Aɛarabati; Ɛazamut, Abarḥumi;       
              32     Ilyaḥba, Acaɛlubuni; Zeg iḥenjiren n Yacan, mɣir Yunatan;       
              33     Camma, Aharari; Axiyam, mmis Carar, Arari;       
              34     Ilifalaṭ, mmis n Aḥasbay, mmis n Maɛki; Iɛam, mmis n Axiṭufil, Ajiluni;       
              35     Ḥaṣray, Akarmali; Faɛray, Alarabi;       
              36     Ji’al, mmis n Natan, zi Ṣuba; Bani, Ajadi;       
              37     Ṣalaq, Aɛammuni; Naḥray, Albi’rutu, aḥemmař n řesnaḥ n Yu’ab, mmis n Ṣaruya;       
              38     Ɛira, Ayitri; Jarab, Ayitri;       
              39     Uriya, Aḥitti, marra jmiɛ sebɛa u-třatin n yeryazen.       

      Aḥesseb n řgens d řɛiqab n SIDI        

    24     1       Lɣaḍab n SIDI iqqim itwassarɣ x Israyil. Netta issekkar Dawud xasen, inna “Uyur ad 
tḥesbed Israyil d Yahuda!”                     2     Inna ujeǧid i Yu’ab, akumandar n řɛeskar, wenni tuɣa ɣars 

iǧan “Ekk marra tiqebbař n Israyil, zi Dan ɣars ař Bi’r-Sabɛa, ḥesseb řgens, maḥend necc ad ssneɣ 
řqedd n řgens.”                     3     Xenni inna Yu’ab i ujeǧid “Ad yarni SIDI, AREBBI nnek, i řgens-a am mammec 

ǧan nitni řexxu u ɛad mya n tseqqar am mammec ǧan nitni řexxu u ejj ad ẓarent tiṭṭawin n ujeǧid. 
Maca i umi iwca taynit ujeǧid i tmesřact-a?”                     4     Maca awař n ujeǧid ijhed x Yu’ab u x ikumandaren 
n řɛeskar. U Yu’ab iffeɣ ak-d ikumandaren n řɛeskar, yaggʷej x wudem n ujeǧid ḥima ad iḥesseb 
řɛeskar n Israyil.                     5     Nitni ẓwan L'Urdun u wtin iqiḍan nsen ɣar uɣezdis afusi n tendint n Ɛaruɛir 
tenni ɣar řwest n teɣzart n Jad u ɣar Yaɛzir.                     6     Usin-dd di Jilɛad u di Taḥtim-Ḥudci. Xas uca usin-
dd ɣar Dan-Yaɛan u ɣar jjwayeh n Ṣidun.                     7     Uca usin-dd ɣar tendint n Ṣur i ifaryen s iɣebrawen 
u ɣar marra tneddam n Iḥiwiyyen d Ikanɛaniyyen u iwḍen xenni ɣar ljanub n Yahuda di Bi’r-
Sabɛa.                     8     Ammu kkin nitni marra tammurt u awarni ɛdun tesɛa n iyuren d ɛicrin n wussan usin-
dd ɣar Urcalim.                    9     U Yu’ab iwca i ujeǧid řqedd n řeḥsab n řgens. Israyil days tmenya-mya-ařaf 
n yeryazen imeḥḍen inni izemmaren x ssif u xemsa-mya-ařaf n yeryazen tuɣa-ten zi Yahuda.       
              10     Maca uř n Dawud ibda ad ireddu as, awarni iḥesseb řgens u Dawud inna i SIDI “Necc xḍiɣ 
xak aṭṭas s min ggiɣ. Uca řexxu, a SIDI, kkes řmuɛṣiyyet x umsexxar nnek, maɣar necc ggiɣ 
tubbuheřya tameqqrant.”                     11     Umi Dawud ikkar ɣar tuffut, imsar, aqa yusa-dd awař n SIDI i unabi 
Jad, amwařaw n Dawud, inna                     12     “Uyur, siweř i Dawud ‘Ammu iqqar SIDI: Ad ac-dd ssarseɣ třata 
n tmesřayin. Ixḍar ict zzaysent uca ad ac tt ggeɣ.’ ”                    13     Uca Jad yusa-dd ɣar Dawud, ixebbar it, 
inna as “Ma ad iwḍa sebɛa n iseggʷusa n řaẓ x temmurt nnek? Niɣ texsed ad tarewřed třata n 
iyuren zzat i wudem n řɛedyan nnek u netta ad cek iḍfar? Niɣ texsed ad yiři ṭṭaɛun di temmurt 
nnek? Xenni řexxu, ssen min i ɣa tixḍared u xzar, min i ɣa arreɣ d tamwarrit ɣar wenni d ayi 
dd-issekken.”       
              14     Xenni inna Dawud i Jad “Necc twaḥṣareɣ aṭṭas. Ejj aneɣ ad newḍa deg ifassen n SIDI, maɣar 
arreḥmet nnes temɣar, maca war xseɣ ca ad wḍiɣ deg ifassen n iwdan.”                     15     Xenni issiweḍ SIDI ijj 
n ṭṭaɛun x Israyil, zi tuffut ɣars ař řmijař itwaggen. Mmuten sebɛin-ařaf n yeryazen n řgens zi 
Dan ař Bi’r-Sabɛa.                     16     Umi issiẓẓweḍ lmalak afus nnes x Urcalim, ḥima ad tt iɣḍeř deg uḍeyyeɛ, 
indem SIDI x tuɛeffna, inna i lmalak i iggur ad iɣḍeř řgens deg uḍeyyeɛ “Cfa, sehwa afus nnek 
řexxu!” Tuɣa Lmalak n SIDI ittaweḍ ɣar unedrar n Uyabusi Arawna.  76                   17     Umi Dawud iẓra lmalak 
wenni iwtin řgens, issiweř Dawud ak-d SIDI, inna “Xẓar, necc xḍiɣ u necc ggiɣ řmuɛṣiyyet, 
maca uǧi-ya, min ggin? Ejj ad yiři ufus nnek i tecti ɣari d ɣar taddart n baba.”       

      Aɛalṭar x wendrar n Arawna                

        18     Deg wass nni beɛda yusa-dd Jad ɣar Dawud, inna as “Gaɛɛed, sbedd ijj n uɛalṭar i SIDI x une-
drar n Uyabusi Arawna.”                     19     Dawud igaɛɛed ɛlaḥsab awař n Jad, am mammec t yumur SIDI. 
                    20     Arawna iceyyeɛ u iẓra ajeǧid ak-d imsexxaren nnes usin-dd ɣars. Xenni yuyur Arawna ɣar 
barra, yuḍar zzat i ujeǧid s wudem nnes ɣar temmurt.                     21     Arawna inna “Mayemmi i dd-yusa sidi 
inu, ajeǧid, ɣar umsexxar nnes?” Dawud inna “Ḥima ad xak sɣeɣ anedrar ḥima ad bniɣ din ijj 
n uɛalṭar i SIDI, maḥend ad tbedd tecti di řgens.”                     22     Xenni inna Arawna i Dawud “Ejj sidi, ajeǧid, 
ad iksi u ad iwehheb min d as ittɣiř d lemliḥ di tiṭṭawin nnes. Xzar aqa din iyenduzen i tɣarṣt 
n wecmaḍ u ksi dduzan n usarwet d řeḥwayej n iyenduzen d akeccuḍ i tmessi.                     23     Aya marra, a 
ajeǧid, ad ac yewc Arawna i ujeǧid.” Ɛawed inna Arawna i ujeǧid “Iři ad dd-tased cek x řxaḍar 
ɣar SIDI, AREBBI nnek!”                     24     Maca ajeǧid inna i Arawna “Lla, maca necc ad xak t sɣeɣ s ttaman nnes 
ikmeř, maɣar necc war ttwehhbeɣ i SIDI, AREBBI inu, tiɣarṣa n wecmaḍ i war isekkʷin walu.” 
U Dawud isɣa anedrar d iyenduzen i xemsin n uciql n nnuqart.                     25     Dawud ibna din ijj n uɛalṭar i 
SIDI uca issgaɛɛed din tiɣarṣa n wecmaḍ d tewhibin n řɣiǧet. Ammu itwasseṣřeḥ SIDI x temmurt 
s tẓaǧit nsen yuǧɣen u tetwassbedd tecti di Israyil.         

24:16 ‘anedrar’ - niɣ ‘andrar’. 

        ADLIS AMEZWARU N IJEǦIDEN    

  Aduniya ixs ad iksi tagelda    

  1       1       Tuɣa ajeǧid Dawud iwsar u imɣar deg wussan. Ssduřiyen t s maltat, maca waxxa amenni war 
t iřqif ɛad řeḥmu.                    2     Nnan as imsexxaren nnes “Ejj ad arzun i sidi inu, ajeǧid, ict n teḥramt d 

taɛzarct u ejj itt ad tbedd zzat i wudem n ujeǧid, ad days tethilla. Ejj itt ad teṭṭeṣ ɣar idmaren 
nnes, ḥima sidi inu, ajeǧid, ad idweř iḥemma.”                     3     Arzun nitni di marra temmurt n Israyil x ict 
n teḥramt days aẓri. Ufin Abicaj, Tacunamit, uca iwyen tt ɣar ujeǧid.  1                   4     Taḥramt tuɣa days aẓri 
aṭṭas u nettat tethilla days u tsexxar xas. Ajeǧid war tt issin ca.  2     
              5     Aduniya, mmis n Hajjit, ixs ad issuɛřa ixef nnes, inna “Necc ad dewřeɣ d ajeǧid.” Netta idebbar 
ikarruten d imnayen uca izwaren xemsin n yeryazen s tazřa zzat i wudem nnes.                     6     Babas tuɣa 
ɛemmarṣ war xas isseqseḥ řami d as inna “Mayemmi i teggid aya?” Ɛawed Aduniya tuɣa ɣars 
ijj n waddud icna. Netta turw it-idd awarni i Abcalum.  3                   7     Awařen nnes udfen ɣar Yu’ab, mmis n 
Ṣaruya, u ɣar Abyatar, akehhan. Nitni wcin afus i Aduniya.                     8     Maca Ṣaduq, akehhan, d Banaya, 
mmis n Yahuyadaɛ, d Natan, anabi, d Cimɛi d Riɛi uřa d ayt bu-teɣruḍt nni iǧan ɣar Dawud, war 
qqinen ca ixef nsen ɣar Aduniya.       
              9     Aduniya iɣarṣ uǧi d řebhayem d iɛejmiyyen iṣeḥḥen ɣar weẓru n Zaḥifa wenni ɣar tařa n Rujil. 
Netta iɛarḍ marra aytmas, iḥenjiren n ujeǧid, u marra iryazen n Yahuda, imsexxaren n ujeǧid. 
                    10     Maca anabi Natan d Banaya d ayt bu-teɣruḍt d umas Suliman, war ten iɛriḍ ca.       
              11     Xenni inna Natan i Batcabaɛ, yemmas n Suliman, inna “Ma war tesřid cek, aqa Aduniya, mmis 
n Hajjit, idweř d ajeǧid? Aqa Dawud, siditneɣ, war xas yargib?                     12     Xenni řexxu, as-dd, ejj ayi ad 
am wceɣ cwar, ḥima ad tessnejmed tudart nnem d tudart n mmim Suliman.                     13     Uyur, adef ɣar 
ujeǧid Dawud, ini as ‘A sidi inu, ajeǧid, ma war tejjuǧed i temsexxart nnek uca tennid: S tidett, 
mmim Suliman ad yiři d ajeǧid awarni ayi u netta ad iqqim x řkursi igellden inu? Mayemmi iǧa 
xenni Aduniya d ajeǧid?’                     14     Xzar umi cem dinni tessawařed ɛad ak-d ujeǧid, ad adfeɣ uřa d necc 
ad kemmřeɣ awařen nnem.”       
              15     Batcabaɛ tudef ɣar ujeǧid deg wexxam n daxeř. Ajeǧid tuɣa iwsar aṭṭas u Abicaj, Tasunamit, 
tsexxar as.                     16     Batcabaɛ tesseqwes azeǧif uca tuḍar i ujeǧid uca ajeǧid inna “Min cem yuɣin?” 
                    17     Nettat tenna as “A sidi, cek tejjuǧed i temsexxart nnek ɣar SIDI, AREBBI nnek: S tidett, Su-
liman, mmim, ad yiři d ajeǧid awarni ayi u netta ad iqqim x řkursi inu igellden!                     18     Uca řexxu, 
xzar, Aduniya idweř d ajeǧid, u řexxu, sidi inu, ajeǧid, cek war xas tessargibed ca.                     19     Netta iɣarṣ 
i waṭṭas n řebhayem d uɛejmiyyen iṣeḥḥen d wuǧi u netta iɛarḍ x marra iḥenjiren n ujeǧid u x 
Abyatar, akehhan, u x Yu’ab, akumandar n řɛeskar, maca amsexxar nnek Suliman, war t iɛriḍ 
ca.                     20     Ɣark cek, sidi inu, ajeǧid, ɣark cek xezzarent marra tiṭṭawin n Israyil, ḥima cek ad asen 
tessecned, man wen i ɣa iqqim x řkursi igellden n sidi inu, ajeǧid, awarni as netta.                     21     Niɣ ad 
imsar, mařa sidi inu, ajeǧid, ad igg ad itwassars deg wenḍeř jar řejdud nnes, aqa necc d mmi ad 
twaḥesben d mudnibin.”  4     
              22     U xzar, am tessaweř nettat ɛad ak-d ujeǧid, yudef-dd anabi Natan.                     23     Xebbaren aya i ujeǧid, 
nnan “Xẓar, aqa da anabi Natan.” Netta yusa-dd zzat i wudem n ujeǧid, yuḍar i ujeǧid s 
uɣembub nnes ɣar temmurt.                     24     Uca inna Natan “Sidi inu, ajeǧid, ma tennid cek ‘Aduniya ad 

1:3 ‘Tacunamit’ - ict n temɣart zi Cunam, ict n tendint di temmurt n Issakar, ɣar ljanub n wedrar n Tabur, di ccamal n 
Israyil. 
1:4 ‘war tt issin ca’ - man aya ixs ad yini ‘war kides iṭṭeṣ ca. 
1:6 ‘Nettat’ - yemmas Hajjit. 
1:21 ‘mudnibin’ - niɣ ‘imednab’. 

yiři d ajeǧid awarni ayi u netta ad iqqim x řkursi inu!’?                     25     Maɣar netta ihwa ass-a u netta iɣarṣ i 
waṭṭas n řebhayem d řmař iṣeḥḥen d wuǧi u iɛarḍ x marra iḥenjiren n ujeǧid u x ikumandaren 
n řɛeskar u x ukehhan Abyatar. Xzar nitni ttetten u sessen zzat i wudem nnes, qqaren ‘Ad iddar 
ujeǧid Aduniya!’                     26     Maca necc, necc wenni d amsexar nnek, d ukehhan Ṣaduq d Banaya, mmis n 
Yahuyadaɛ, d Suliman, amsexxar nnek, war i d aneɣ iɛriḍ ca.                    27     Ma iffeɣ-dd wawař-a zi sidi inu, 
ajeǧid? Ma xenni war tessargibed ca amsexxar nnek, man wen i ɣa iqqim x řkursi igellden n sidi 
inu, ajeǧid, awarni as?”       

      Dawud igga tagelda deg ufus n Suliman                

        28     Ajeǧid Dawud yarra-dd xas, inna “Řaɣat ayi-dd x Batcabaɛ!” Nettat tusa-dd ɣar zzat i wudem 
n ujeǧid, tbedd din zzat i wudem n ujeǧid.                     29     Xenni ijjuǧ ujeǧid, inna “S tidett, am iddar SIDI, 
wenni ifekken řeɛmar inu zi marra řeḥṣaret,                     30     wah nican, am d ac jjuǧeɣ ɣar SIDI, AREBBI n 
Israyil, nniɣ ‘Aqa mmim Suliman ad yiři d ajeǧid awarni ayi u netta ad iqqim x řkursi inu deg 
wemcan inu, wah, ammu i t i ɣa ggeɣ s tidett ass-a.’ ”                    31     Uca tuḍar Batcabaɛ s uɣembub nnes ɣar 
temmurt, teqqunjeř i ujeǧid, tenna “Ad iddar sidi inu, ajeǧid, i řebda!”       
              32     Xas uca inna ujeǧid Dawid “Řaɣat ayi-dd i ukehhan Ṣaduq, anabi, d Banaya, mmis n 
Yahuyadaɛ!” Uca nitni usin-dd zzat i wudem n ujeǧid.                     33     Inna asen ujeǧid “Ksim imsexxaren 
n siditwem akidwem u ejj mmi Suliman ad iniy x usardun i ɣari iǧan u sehwa t ɣar Jiḥun.                     34     Ejj 
akehhan Ṣaduq, ak-d unabi Natan, ad t idhen dinni d ajeǧid x Israyil. Xenni ad tṣuḍem di řbuq 
u ad tinim ‘Tudart i Suliman!’                     35     Ittxeṣṣa ad tgaɛɛdem awarni as u netta ad dd-yas ad iqqim x 
řkursi igellden inu. Netta ad yiři d ajeǧid deg wemcan inu, maɣar necc umureɣ as, ḥima ad 
yiři d amgewwad x Israyil u x Yahuda.”                     36     Banaya, mmis n Yahuyadaɛ, yarra-dd x ujeǧid, inna 
“Amin, ammu iqqar SIDI, AREBBI n sidi inu, ajeǧid!                     37     Am mammec tuɣa iǧa SIDI ak-d sidi inu, 
ajeǧid, ammu i ɣa yiři netta uřa ak-d Suliman uca iři netta ad issemɣar ɛad řkursi igellden nnes 
x řkursi n sidi inu, ajeǧid Dawud!”       
              38     Xenni akehhan Ṣaduq ihwa ak-d unabi Natan d Banaya mmis n Yahuyadaɛ, u ak-d iɛessasen n 
arrimet d ireqqasen n tazřa. Nitni ssenyen Suliman x usardun n ujeǧid Dawud u nedhen t ɣar 
Jiḥun.                     39     Akehhan Ṣaduq, iksi icc s zzect zeg uqiḍun uca idhen Suliman. Nitni ṣuḍen di řbuq u 
marra řgens inna “Tudart i ujeǧid Suliman!”                     40     Marra řgens igaɛɛed awarni as. Iwdan ṣeffaren 
di tzamarin u farḥen ict n řefraḥet temɣar ařami tfeǧeq temmurt s řḥess nsen.  5     
              41     Aya sřin t Aduniya d marra inewjiwen inni ɣars iǧan. Nitni tuɣa bḥřa mmunswen. Uřa d Yu’ab 
isřa i zzhir n řbuq, inna “Mana řḥess zi tendint ammu s zzhir aṭṭas?”                     42     Am issawař netta ɛad, 
yusa-dd Yunatan, mmis n ukehhan Abyatar. Aduniya inna “Adef-dd ɣar daxeř, minzi cek d 
ijj n weryaz imeḥḍen. Cek ad tawyeḍ nican ijj n řexbar aṣebḥan.”                     43     Yunatan yarra-dd, inna i 
Aduniya “S řemqřub, siditneɣ, ajeǧid Dawud, igga Suliman d ajeǧid.                     44     Ajeǧid issekk akides ake-
hhan Ṣaduq d unabi Natan d Banaya, mmis n Yahuyadaɛ, d iɛessasen n arrimet d ireqqasen n 
tazřa u ina ggin t ad iniy x usardun n ujeǧid.                     45     Akehhan Ṣaduq d unabi Natan dehnen t d ajeǧid 
di Jiḥun u zi senni gaɛɛden s řefraḥet ařami tehweř tendint. Aya d řḥess i tesřim.                     46     Uřa d Su-
liman ittɣima x řkursi n tgelda.                     47     Uřa d imsexxaren n ujeǧid usin-dd ḥima ad barken siditneɣ, 
ajeǧid Dawud, nnan ‘Iři ad yarr SIDI isem n Suliman ɛad icna x yisem nnek u ad yarr SIDI řkursi 
nnes ɛad imɣar x řkursi nnek.’ Uca ajeǧid yuḍar x tassut nnes.                     48     Ɛawed inna ujeǧid ‘Ad itwaba-
rek SIDI, AREBBI n Israyil, wenni i d iwcin ass-a ad iqqim ijjen x řkursi igellden inu, umi tiṭṭawin 
inu ɛad zemmarent ad twařant aya.’ ”      
              49     Marra inewjiwen inni tuɣa iǧan ɣar Aduniya nnxeřɛen, kkaren uca ffɣen, kuř aryaz yuyur 
abrid nnes.                     50     Aduniya iggʷed zi Suliman. Netta ikkar, yuyur uca icebbar deg waccawen n 
uɛalṭar.                     51     Xebbaren aya i Suliman, nnan “Xẓar, Aduniya, iggʷed zeg ujeǧid Suliman, maɣar aqa 

1:40 ‘Iwdan’ - s Tɛibranit ‘řgens’. 

netta icebbar deg waccawen n uɛalṭar, iqqar ‘Ejj ajeǧid Suliman ad ijjaǧ ass-a, aqa netta war in-
eqq amsexxar nnes s ssif!’ ”                     52     Inna Suliman “Mařa netta d ijj n weryaz d amtiqqi, war xas iweṭṭi 
uřa d ijj n uzuṭṭu n ucewwaf nnes, maca mařa itwaf days tuɛeffna, ittxeṣṣa ad immet.”                     53     Ajeǧid 
Suliman issekk ij n ureqqas u nitni kkesin t zeg uɛalṭar u netta yusa-dd, yuḍar zzat i ujeǧid Suli-
man. Inna as Suliman “Ruḥ ɣar taddart nnek!”       

      Awařen ineggura n Dawud i Suliman    

  2       1       Umi i d udsen wussan n Dawud, ad immet, iɛřem netta i mmis Suliman, inna                     2     “Necc ad 
uyureɣ abrid n marra tammurt. Iři tmeḥḍed u iři d aryaz!                     3     Ḥḍa awekkeř n SIDI, AREBBI 

nnek, ḥima ad tuyured di tebridin nnes, maḥend ad teṭṭfed di tweṣṣa nnes d řumurat nnes d 
lfarayiḍ nnnes d cchadat nnes am mammec t yura di ccariɛa n Musa, ḥima ad tegged s řeɛqeř di 
marra min i ɣa tegged d mani mma i ɣa traḥed,                     4     ḥima SIDI ad isseqfeř awař nnes i xafi issiweř, 
umi inna ‘Mařa tarwa nnek ad ḥḍan abrid nsen ḥima ad uyuren s teṣdiqt zzat i wudem inu, s 
wuř nsen marra u s řeɛmar nsen marra, xenni war zzayek itwaqess uřa d ijj n weryaz zi řkursi 
n Israyil.       
              5     Cek tessned ɛawed min i d ayi igga Yu’ab, mmis n Ṣaruya, min igga netta i tnayen n ikuman-
daren n řɛeskar n Israyil: Abnir, mmis n Nir, d Amasa, mmis n Yatir. Netta inɣa iten. Di řweqt 
n řehna issizzeř idammen am di řweqt n umenɣi uca am di řweqt n umenɣi igga idammen ɣar 
webyas nnes i ɣars ɣar tejɛinna nnes uřa ɣar sandaliyat nnes nni x iḍaren nnes.                     6     Egg ɛlaḥsab 
tiɣit nnek u war ttejji acewwaf icaben nnes ad ihwa ɣar řaxart di řehna.       
              7     Egg tadukkřit ak-d ayt n Barzillay, Ajilɛadi. Nitni ad iřin jar inni i ɣa iccen zi ṭṭabřa nnek, 
maɣar ammu i dd-yusin ɣari umi arewřeɣ zzat i wudem n umac Abcalum.                     8     Xzar Cimɛi, mmis 
n Jira, Abinyamini, zi Baḥurim. uřa d netta akidek. Netta inɛeř ayi s ict n nneɛřet iqesḥen deg 
wass umi necc arewřeɣ ɣar Maḥanayim, maca immseřqa akidi ɣar L’Urdun u necc jjuǧeɣ as ɣar 
SIDI, nniɣ ‘Ɣari mařa ad t nɣeɣ s ssif!’                     9     Xenni řexxu, war t ḥeṣṣeb d amezdag, maɣar cek d ijj n 
weryaz d amiɣis u tessned min i d as i ɣa tegged ḥima acewwaf nnes icaben ad ihwa ɣar řaxart 
s idammen.       
              10     Dawud itwassars deg wenḍeř jar řejdud nnes. Netta itwanḍeř di tendint n Dawud.                     11     Ussan i di 
tuɣa iḥekkem Dawud x Israyil, tuɣa-ten arebɛin n iseggʷusa. Sebɛa n iseggʷusa iḥkem di Ḥibrun 
u di Urcalim iḥkem třata u-třatin n iseggʷusa.       

      Timegga amezwaru n ujeƣid Suliman                

        12     Suliman iqqim x řkursi n babas Dawud u tageldit nnes tedweř tarenni di řemten aṭṭas.                     13     Xenni 
Aduniya, mmis n Hajjit, yusa-dd ɣar Batcabaɛ, yemmas n Suliman, uca nettat tenna “Ma twasit 
nnek s řehna?” Netta inna “Řehna!”                     14     Netta inna “Necc ɣari ijj n wawař i cem.” Nettat tenna as 
“Siweř!”                     15     Inna netta “Cem tessned, aqa tageldit tusa ayi-dd u marra Israyil igga dayi tiṭṭawin 
ḥima ad dewřeɣ d ajeǧid, waxxa tageldit tenneqřeb uca tedweř i uma, minzi tuɣa tusa as-dd 
zi SIDI.                     16     U řexxu necc xseɣ ad ɣarem ttarɣ ict n řḥajet waha. War d ayi tagi!” Nettat tenna as 
“Siweř!”                    17     Netta inna “Siweř ak-d ujeǧid Suliman, maɣar netta war cem ittarri, ḥima netta ad 
ayi iwc Abicaj, Tasunamit, d tamɣart.”                     18     Batcabaɛ tenna “Mliḥ, necc ad ssiwřeɣ ak-d ujeǧid di 
ṭṭweɛ nnek.”       
              19     Xenni Batcabaɛ tusa-dd ɣar ujeǧid Suliman, ḥima akides tessiweř x Aduniya. Ajeǧid ikkar i 
umsagar akides u yuḍar zzates. Awarni man aya iqqim x řkursi, ijja ad din ssarsen ijj n řkursi 
i yemmas n ujeǧid u nettat teqqim ɣar ufus afusi nnes.                     20     Xenni tenna as nettat “Necc xseɣ ad 
ac ttarɣ ict n řḥajet waha. War d ayi tagi!” Inna as ujeǧid: Seqsa, yemma, necc war cem tarriɣ 
ca.”                     21     Nettat tenna as “Ttzawgeɣ cek ḥima ad temmewc Abicaj, Tasunamit, i umac Aduniya d 

tamɣart.”                     22     Ajeǧid Suliman yarra-dd xas, inna i yemmas “Mayemmi tettared cem i Aduniya 
Abicaj, Tasunamit? Ttar xenni uřa d tageldit, maɣar netta d uma wenni d ameqqran xafi, wah ttar 
itt i netta u i ukehhan Abyatar d Yu’ab, mmis n Ṣaruya.”       
              23     Ajeǧid Suliman ijjuǧ ɣar SIDI, inna “SIDI ad ayi igg ta d ta u ɛad ktar zi man aya, maɣar Adun-
iya issiweř awař-a ḍidd i tudart nnes!                     24     Xenni řexxu, s tidett am iddar SIDI, wenni i d ayi issemt-
nen u wenni i d ayi issɣiman x řkursi n tgeldit n baba Dawud u wenni i d ayi iggin ict n taddart 
am mammec tuɣa inna. S tidett, Aduniya ad itwaneɣ ass-a!”                     25     Xas uca issekk ujeǧid Suliman 
řumur-a s ufus n Banaya, mmis n Yahuyadaɛ. Wanita iwta it uca immut Aduniya.       
              26     Inna ujeǧid i ukehhan Abyatar “Uyur ɣar Anatut, ɣar temmurt nnek, maɣar cek d ijj n weryaz 
issdaḥeǧ řmewt. Ass-a maca war cek neqqeɣ ca, minzi cek tarbud Ttabut n Sidi inu, SIDI, zzat i 
wudem n baba Dawud u minzi cek tweddbed uřa s marra i zi iweddeb baba.”                     27     Suliman yuẓẓeř 
x Abyatar ařami netta war tuɣi ɛad d akehhan n SIDI, ḥima ad itwakemmeř wawař n SIDI i tuɣa 
issiweř zi jjihet n taddart n Ɛali di Cilu.       
              28     Umi yiweḍ řexbar ɣar Yu’ab - aqa Yu’ab iffeɣ, iḍfar Aduniya, waxxa netta war dd-iffiɣ ca ḥima 
ad iḍfar Abcalum - yarweř Yu’ab ɣar Uqiḍun n SIDI uca iṭṭef accawen n uɛalṭar.                     29     Xebbaren 
ajeǧid Suliman aqa Yu’ab yarweř ɣar Uqiḍun n SIDI. U xzar, ibedd din ɣar uɛalṭar. Suliman 
issekk ɣars Banaya, mmis n Yahuyadaɛ, inna “Ruḥ din, neɣ it!”                     30     Banaya yusa-dd ɣar Uqiḍun 
n SIDI uca inna as “Ammu i iqqar ujeǧid ‘Ffeɣ-dd ɣar barra!’ ” Netta inna “Lla, necc xseɣ ad 
mmteɣ da!” Banaya issiweḍ tamwarrit ɣar ujeǧid, inna “Ammu i issiweř Yu’ab u ammu xafi 
dd-yarra.”                     31     Inna as ujeǧid “Egg min i d ac inna netta, ɣeḍř it uca neḍř it, ḥima ad taggʷejed x 
idammen i issizzeř Yu’ab x baṭeř, xafi u x taddart n baba.                     32     Ammu i ɣa yarr SIDI idammen nnes 
x uzeǧif nnes, minzi netta isḥeyyed tnayen n yeryazen, inni iseggden u iḥřa xas, uca inɣa iten 
s ssif umi baba war t issin: Abnir, mmis n Nir, akumandar n řɛeskar n Israyil, u Amasa, mmis n 
Yatir, akumandar n řeɛskar n Yahuda.                     33     Ammu i ɣa ɛeqben idammen nsen x uzeǧif n Yu’ab u x 
uzeǧif n tarwa nnes i řebda. Maca Dawud d tarwa nnes d taddart nnes d řkursi nnes, ad ɣarsen 
yiři řehna zi SIDI i řebda.”                     34     Banaya, mmis n Yahuyadaɛ, yuyur din uca iwta it uca inɣa it. Netta 
itwanḍeř di temmurt nnes di řexřa.                     35     Ajeǧid igga xenni Banaya, mmis n Yahuyadaɛ, deg wem-
can nnes nnes x řɛeskar uca akehhan igga it Ṣaduq d ajeǧid deg wemcan n Abyatar.       
              36     Xenni ijja ujeǧid ad řaɣan i Cimɛi, inna as “Bna i yixef nnek ict n taddart di Urcalim uca zdeɣ 
din, war tteffeɣ ɣar da uřa ɣar diha!                     37     Ad imsar deg wass i di i ɣa teffɣed, ad teẓwid tiɣzart n 
Qidrun, aqa ad tessned nican ad temmted nhřa mma. Idammen nnek ad iřin x uzeǧif nnek.” 
                    38     Cimɛi yarra-dd x ujeǧid “Awař-a d lemliḥ. Am mammec issiweř sidi inu, ajeǧid, ammu i ɣa igg 
uřa d umsexxar nnek.” U Cimɛi tuɣa izeddeɣ aṭṭas n wussan di Urcalim.       
              39     Maca awarni i třata n iseggʷusa, imsar, aqa tnayen n imsexxaren n Cimɛi arewřen ɣar Axic, 
mmis n Maɛka, ajeǧid n Jat. Xebbaren aya i Cimɛi, nnan “Xẓar, imsexxaren nnek aqa-ten di Jat.” 
                    40     Xenni ikkar Cimɛi, ibardeɛ i weɣyuř nnes uca yuyur ɣar Axic ɣar Jat, ḥima ad yarzu x imsexxa-
ren nnes. Cimɛi yuyur din u yarra iten-dd zi Jat.                    41     Xebbaren aya i Suliman aqa Cimɛi iffeɣ zi 
Urcalim ɣar Jat uca iɛqeb-dd.                     42     Ajeǧid issekk ad řaɣan i Cimɛi uca inna as “Ma war cek jjiɣ ad 
tejjaǧed ɣar SIDI u ɛeřmeɣ ac, nniɣ ‘Deg wass i di i ɣa teffɣed diha niɣ ɣar dinni, ad tessned ni-
can, ad temmted nḥřa mma!’? U cek tennid ayi ‘Awař-a i sřiɣ, aqa-t mliḥ.’                     43     Mayemmi xenni war 
teḥḍid ca tajaǧit n SIDI d řumur i d ac ggiɣ?”                     44     Yarenni inna ujeǧid i Cimɛi “Cek tessned x marra 
tuɛeffna i zi tuca-dd deg wuř nnek aqa teggid tt i baba. X uya SIDI ad dd-yarr tuɛeffna nnek x 
uzeǧif nnek.                     45     Maca ajeǧid Suliman ad itwabarek u řkursi n Dawud ad itwassemten i řebda zzat 
i wudem n SIDI.”                     46     Xas uca idebbar ujeǧid x Banaya, mmis n Yahuyadaɛ, u wanita yuyur ɣar 
barra, iwta Cimɛi ařami immut wanita. Ammu i tettwacedd tgeldit deg ufus n Suliman.       

      Aḍhar amezwaru n SIDI i Suliman d tutra nnes ḥima SIDI ad as iwc tiɣit    

  3       1       Suliman idweř d aḍekkʷař n Firɛun, ajeǧid n Miṣra. Netta yiwi yeǧis n Firɛun uca issidif it 
ɣar tendint n Dawud, ɣars ařami tuɣa isseqfeř řebni n taddart nnes d taddart n SIDI d řḥiḍ i 

d as dd-innḍen i Urcalim.                     2     Mɣir řgens iqqim ittqeddam tiɣarṣa x řegɛudi waha, minzi ař ussan 
nni war tetwabenni ɛad taddart i yisem n SIDI.                     3     Suliman tuɣa ittexs SIDI umi yuyur ɛlaḥsab 
tiweṣṣa n babas Dawud. Iqeddem mɣir tiɣarṣa d řebxur x řegɛudi waha.       
              4     Ammu i yuyur ujeǧid ict n twařat ɣar Jibɛun, ḥima ad dinni iɣarṣ, maɣar řgaɛɛdet nni tuɣa-tt d 
tameqqrant qaɛ. Issgaɛɛed Suliman x uɛalṭar nni ařef tiɣarṣa n wecmaḍ.                     5     Iban SIDI di Jidɛun s 
ǧiřet i Suliman deg ict n terjit uca inna AREBBI “Ttar, min tettared ad ac t wceɣ!”       

              6     Uca inna Suliman “Cek teggid tadukkři tameqqrant ak-d umsexxar nnek, baba Dawud, 
am mammec yuyur netta zzat i wudem nnek s teṣdiqt d tsegda d tnicant n wuř ɣark u cek 
txemmřed as tadukkřit-a tameqqrant u cek tewcid as ijj n mmis ḥima ad iqqim x řkursi nnes 
iggelden, am teǧa ass-a.  6                   7     Xenni řexxu, SIDI, AREBBI inu, cek teggid amsexxar nnek d ajeǧid 
deg wemcan n baba Dawud u necc ɛad d aḥenjir ameẓyan. Necc war ssineɣ, mammec i ɣa ffɣeɣ 
u mammec i ɣa ɛeqbeɣ.                     8     Amsexxar nnek aqa-t di řwest n řgens nnek nni tixḍared cek, ijj n 
řgens imɣar ařami war izemmar ad itwaqedd niɣ ad itwaḥseb zeg ubarru nnes ameqqran.                     9     Ewc 
xenni i umsexxar nnek ijj n wuř ḥima izemmar ad iḥakem di řgens u ḥima ad ifarz s řeɛqeř jar 
taṣebḥant d ṭaɛeffant, minzi man wen izemmaren ad iḥakem x řgens-a ameqqran?”       

              10     Awař-a tuɣa d lemliḥ di tiṭṭawin n Sidi, řami zeɛma Suliman ittar man aya.  7                   11     Inna as AREBBI 
“Minzi cek tettared aya u war tettared ca tudart tazirart i yixef nnek, u war tettared agra i 
yixef nnek u war tettared ca tudart n řɛedyan nnek, maca tettared i yixef nnek řeɛqeř ḥima ad 
tzemmared ad tesřid ddeɛwat di řmeḥkama,                     12     aqa x uya necc ggiɣ ɛlaḥṣab awařen nnek. Xzar, 
necc wciɣ ac ijj n wuř d amiɣis d ifehhmen, am mammec war tuɣi qbeř i cek u war ittiři awarni 
ac.                     13     Uřa d min war tettared, ad ac t wceɣ, am wagra am uɛuǧi, ařami marra ussan n tudart nnek 
war din ittiři weryaz am cek jar ijeǧiden.                     14     Mařa cek tuyured x tebridin inu, ad teḥḍid tiweṣṣa inu 
d řumurat inu, am mammec yuyur babac Dawud, xenni necc ad sszuggareɣ ussan n tudart nnek      

              15     Ifaq-dd Suliman, u xzar, tuɣa-tt d ict n terjit. Netta yusa-dd ɣar Urcalim uca ibedd zzat i Tta-
but n Řɛahd n SIDI u issgaɛɛed tiɣarṣa n wecmaḍ u igga tiwhibin n řehna u issewjed ɛawed ijj n 
macca i marra imsexxaren nnes.
       

      Řeḥkam amiɣis n Suliman                

        16     Xenni tnayen n temɣarin, tinni iǧan d řeqḥab, usint-idd ɣar ujeǧid, beddent zzat i wudem 
nnes.                     17     Ict n temɣart tenna “Mařa texsed, a sidi inu, necc zeddɣeɣ ak-d temɣart-a di taddart 
d ict u necc urweɣ umi i d ayi tuɣa ɣars di taddart.                     18     Deg wass wiss třata awarni i třařit, imsar, 
aqa uřa d tamɣart-a turuw-dd ij n uḥenjir. Neccin tuɣa nmun, war tuɣi ɣarneɣ uřa d ijj n ubar-
rani di taddart, mɣir neccin s tnayen di taddart.                     19     Aḥenjir n temɣart-a immut di ǧiřet umi 
tezzeř nettat xas deg iḍes.                     20     Nettat tekkar ɣar wezyen n ǧiřet, tekkes ayi aḥenjir inu, umi tayya 
nnek teṭṭeṣ u tessars it deg weḥsin nnes uca mmis nnes immuten tessars it deg weḥsin inu. 
                    21     Umi necc kkareɣ ɣar tuffut ḥima ad ssuṭṭuḍeɣ aḥenjir inu, xzar, netta immut. Di ṣṣbeḥ tuɣa-yi 
xezzareɣ mliḥ, ẓriɣ tuɣa-t war iǧi ca d aḥenjir inu wenni i dd-urweɣ.”                     22     Xas uca tenna temɣart 
nneḍnit “Lla, wenni iddaren d aḥenjir inu u wenni immuten d aḥenjir nnem!” Tenneḍnit tenna 

3:6 ‘řkursi igellden’ - niɣ ‘lɛarc’ (ijj n wawař itwaksi zi teɛrabt). 
3:10 ‘Sidi’ - s Tɛibranit ‘Sidi inu’. 

“Lla, wenni immuten d aḥenjir nnem u wenni iddaren d aḥenjir inu!” Ammu i ssiwřent zzat i 
wudem n ujeǧid.       
              23     Inna ujeǧid “Tanita teqqar ‘Wenni iddaren d aḥenjir inu u wenni immuten d aḥenjir nnem’ 
uca wenneḍni teqqar ‘Lla, wenni immuten d aḥenjir nnem u wenni iddaren d aḥenjir inu.’ ” 
                    24     Xenni inna ujeǧid “Awyem ayi-dd ijj n ssif!” Nitni iwyen ijj n ssif ɣar ujeǧid.  8                   25     Ajeǧid inna 
“Qesset aḥenjir iddaren x tnayen uca ewcet ijj n wezyen i icten u ewc i icten nneḍni ijj n wezyen 
nneḍni.”                     26     Maca tamɣart i zi tuɣa aḥenjir iddaren, tessiweř ak-d ujeǧid, minzi izziǧez as mmis 
aṭṭas, tenna “A sidi, mařa texsed, ewcet as aḥenjir iddaren, war t neqqet!” Tanita maca tenna 
“War ittiři inu uřa war ittiři nnem. Qesset t!”                     27     Xenni yarra-dd ujeǧid, inna “Ewcet as aḥenjir 
iddaren! War t neqqet. Nettat d yemmas.”                     28     Marra Israyil isřa x řeḥkam i zi iḥkem ujeǧid u nitni 
ggʷeden zzat i wudem n ujeǧid, minzi nitni ẓrin belli tiɣit n AREBBI days ḥima ad igg azref.       

      Řḥukkam imeqqranen n Sulima d řwulat nnes    

  4       1       Tuɣa ajeǧid Suliman d ajeǧid x marra Israyil.       
              2     Ina tuɣa d řḥukkam nnes imeqqranen: 

Ɛazarya, mmis n Ṣaduq, tuɣa-t d awkiř amezwaru.       
              3     Iliḥuraf d Axiya, iḥenjiren n Cica, tuɣa-ten d imariren. 
Yaḥucafat, mmis n Axilud, tuɣa-t d amarir amezwaru.  9     
              4     Banaya, mmis n Yahuyadaɛ, tuɣa-t x řɛeskar. 
Ṣaduq d Abyatar tuɣa-ten d ikehhanen.       
              5     Ɛazarya, mmis n Natan, tuɣa-t x řwulat. 
Zabud, mmis n Natan, tuɣa-t d awkiř, ameddukeř n ujeǧid.      
              6     Axicar tuɣa-t x tzeddiɣt n ujeǧid. 
Aduniram, mmis n Abda tuɣa-t x ljizya.       

              7     Suliman ɣars tenɛac n řwulat x marra Israyil, inni ibedden x řeɛweč n ujeǧid d taddart nnes. 
Ad iksi kuř ijj ijj n uyur deg useggʷas.                     8     Ina d ismawen nsen: 

mmis n Ḥur x idurar n Ifrayim.       
              9     Mmis n Daqar di Maqas u di Caɛalbim u Bayt-Cams d Ilun-Bayt-Ḥanan.       
              10     Mmis n Ḥasad di Arubbut. Netta tuɣa ɣars Suku d marra tammurt n Ḥafir.      
              11     Mmis n Abinadab ɣars marra tiwririn n Dur. Tafat, yeǧis n Suliman, tuɣa-tt ɣars d tamɣart.       
              12     Baɛna, mmis n Axilud, ɣars Taɛnak, Majiddu d marra Bayt-Can i iǧan ɣar Ṣurtan, swadday n 
Yazraɛil, zi Bayt-Can ɣars ař Abal-Maḥula, ɣars ař uɣezdis nneḍni n Yuqnaɛam.       
              13     Mmis n Jabar tuɣa di Ramut-Jilɛad. Netta ɣars dcurat n Ya’ir, mmis n Manassi, tinni iǧan di 
Jilɛad. Tuɣa ɣars uřa d jjihet n Arjub, tenni di Bacan, settin n tineddam mɣarent s řḥiḍ u s zze-
krun n nnḥas.      
              14     Axinadab, mmis n Ɛiddu, tuɣa-t di Maḥanayim,      
              15     Aximaɛaz tuɣa-t di Naftali. Netta yiwi uřa Basimat, yeǧis n Suliman, d tamɣart nnes.      
              16     Baɛna, mmis n Hucai, tuɣa-t di Acir u di Baɛalut.       
              17     Yahucafaṭ, mmis n Faruḥ, tuɣa-t di Yassakar.      
              18     Cimɛi, mmis n Iyla, tuɣa-t di Binyamin.      
              19     Jabar, mmis n Uri, tuɣa-t di temmurt n Jilɛad, tammurt n Siḥun, ajeǧid n Imuriyyen, u Ɛuj, 
ajeǧid n Bacan. Netta tuɣa d ayenni n lwali di temmurt nni.       

3:24 ‘ɣar ujeǧid’ - s Tɛibranit ‘zzat i wudem n ujeǧid’. 
4:3 ‘amarir - imariren’ - inni zemmaren x tira n řectub d umezruy. 

              20     Tuɣa řgens n Yahuda d Israyil s waṭṭas am ijdi ɣar tma n řebḥar, ammu aṭṭas. Nitni ccin, swin 
u farḥen.       

      Řemɣaret n Suliman    

  5       1       Suliman iḥkem x marra tigeldawin, zeg iɣzar ɣars ař tammurt n Ifilisṭiniyyen u ař aymir 
n Miṣra. Nitni tuɣa ttawyen tarzifin u sexxaren i Suliman, marra ussan n tudart nnes. 

                    2     Asuniy n Suliman i ijj n wass tuɣa-t třatin ‘kur’ n waren azdad u settin ‘kur’ n waren,                     3     ɛecra n 
iyenduzen iṣeḥḥen, ɛicrin n iyenduzen n heddu d mya n wuǧi, ahta i udaden, iɣayḍen n wezɣar, 
waccawen imeqqranen d iweẓẓiwen n řexřa.  10                   4     Maɣar netta iḥkem x marra tammurt x tma-ya n 
iɣzar, zi Tifsax ɣars ař Ɣazza, x marra ijeǧiden x tma-ya n yeɣzar uca idweř as řehna ɣar marra 
jwayeh i d as-dd innḍen.                     5     Yahuda d Israyil tuɣa zeddɣen di řaman, kuř ijj sadu tzayart nnes u 
sadu wartu nnes, zi Dan ɣars ař Bi’r-Sabɛa, marra ussan n Suliman.       
              6     Suliman tuɣa ɣars arebɛin-ařaf n řkurit n yeysan i ikarruten nnes u tenɛac-ařaf n imnayen. 
 11                   7     Lwulat-a, kuř ijj deg uyur nnes, thillan deg ujeǧid Suliman u di marra inni tuɣa dd-ittasen ɣar 
ṭṭabřa n ujeǧid Suliman. Nitni war jjin ad ixeṣṣ walu.                     8     Timẓin d uřum i iysan u i iysan n tazřa 
ttawyen ten ɣar wemcan mani mma iǧa, kuř ijj am mammec awekkeř nnes.       
              9     SIDI iwca i Suliman tiɣit d řeɛqeř s waṭṭas u ttasiɛ n wuř am ijdi ɣar tma n řebḥar.                     10     Tiɣit n 
Suliman tuɣa d tameqqrant x tiɣit n marra tarwa n manis i dd-tneqqar tfuct u x marra tiɣit 
n Imiṣriyyen.                     11     Netta tuɣa d amiɣis x marra iwdan, x Itan, Azraḥi, x Himan, Kalkul d Dardaɛ, 
iḥenjiren n Maḥul. Isem nnes idweř itwassnen ɣar marra řegnus i d as dd-innḍen.                     12     Netta issiweř 
teřt-ařaf n wawařen iweznen. Ařef u-sebɛa n izřan tuɣa-ten zzayes.                     13     Netta issiweř ɛawed x tce-
jjura, zi tcejjart n tengelt x idurar n Lubnan ař tɛelǧet i dd-iɣemmyen zi řḥiḍ. Netta issiweř ɛawed 
x řmař, x ijḍaḍ, x marra imuddaren inni ittbuɛen u x iseřman.  12                   14     Zi marra řegnus usin-dd iwdan 
ḥima ad sřen tiɣit n Suliman, zi marra ijeǧiden n temmurt inni tuɣa isřan x tiɣit nnes.       

      Asewjed n Suliman i řebni n zzawect iqeddsen n Arebbi                

        15     Ḥiram, ajeǧid n Ṣur, issekk imsexxaren nnes ɣar Suliman, maɣar netta tuɣa isřa, aqa dehnen 
Suliman d ajeǧid deg wemcan n babas. Iwa Ḥiram tuɣa řebda issɛizz Dawud.                     16     Suliman ijja ad 
inin i Ḥiram                     17     “Cek tessned aqa baba Dawud tuɣa war izemmar ad ibna ict n taddart i SIDI, 
AREBBI nnes, zi ssibbet n imenɣan i zi i d as-dd innḍen nitni, ɣars ařami ten igga SIDI sadu 
iḍaren nnes.  13                   18     Maca řexxu iwca ayi SIDI, AREBBI inu, řehna zi marra iɣezdisen. War iǧi bu řeɛdu 
u war din asiggʷed n tuɛeffna.                     19     U xzar, necc nwiɣ ad bniɣ ict n taddart i yisem n SIDI, AREBBI 
inu, am mammec issiweř SIDI i baba Dawud, inna ‘Mmic, wenni i ɣa ssɣimeɣ x řkursi nnek, ad 
ibna ict n taddart i yisem inu.’                     20     Umur xenni, aqa ad ayi zedmen ticejjura n tengelt zeg idurar n 
Lubnan. Imsexxaren inu ad iřin ak-d imsexxaren nnek u necc ad ac wceɣ řmunet i imsexxaren 
nnek ɛlaḥsab marra min d ayi i ɣa tinid, minzi cek tessned aqa neccin war ɣarneɣ uřa d ijj wenni 
izemmaren ad izdem akeccuḍ am ayt n Ṣidun.”       
              21     Umi isřa Ḥiram awařen n Suliman, imsar, aqa ifarḥ aṭṭas s waṭṭas, inna “Iři ad itwabarek SIDI 
ass-a, maɣar netta iwca i Dawud ijj n mmis d amiɣis x řgens-a d ameqqran!”                     22     Ḥiram issekk ij n 
ureqqas ɣar Suliman, inna “Necc sřiɣ i umi i tessekked ij n ureqqas ɣari. Necc ad ssqefřeɣ marra 
mmeẓri nnek zi jjihet n ukeccuḍ n tcejjart n tengelt d ukeccuḍ n tcejjart n umerzi.  14                   23     Imsexxaren 
inu ad t-idd awyen zeg idurar n Lubnan ɣar řebḥar u necc ad t ssiwḍeɣ x tɣarruba n tḥenya x 

5:3 ‘iweẓẓiwen n řexřa’ - ij n lmarka n ijḍaḍ am ‘iyaẓiden’.
5:6 ‘amnay’ - aryaz wenni inyin x ijj n uyis. 
5:13 ‘tɛelǧet’ - niɣ ‘hisup’. 
5:17 ‘sadu iḍaren’ - s Tɛibranit ‘sadu aḍar nnes’. 
5:22 ‘amerzi’ - niɣ ‘ameḍzi’. 

řebḥar ɣar wemcan i d ayi i ɣa tinid. Dinni ad t ssarxuɣ u cek ad t teksid. U cek ad tessqefřed 
marra meẓri inu maḥend ad tewced macca i taddart inu.”       
              24     Uca Ḥiram iwca akeccuḍ n tcejjart n tengelt d ukeccuḍ n tcejjart n umerzi, anect mmeẓri nnes. 
                    25     Iwca Suliman ɛicrin-ařef n ‘kur’ n irden i Ḥiram i macca i taddart nnes u ɛicrin n ‘kur’ n zzect 
n zzitun taḥurrect. D man aya i iwca Suliman aseggʷas x useggʷas i Ḥiram.                     26     SIDI iwca i Suliman 
tiɣit am mammec tuɣa i d as inna netta. Tuɣa din řehna jar Hiram d Suliman uca nitni s tnayen 
idsen ggin ijj n řɛahd.       
              27     Ajeǧid Suliman issgaɛɛed-dd zi marra Israyil iryazen i řxedmet. Asgaɛɛed-a yiwi-dd třatin-ařaf 
n yeryazen i řxedmet.                     28     Issekk iten ɣar idurar n Lubnan, ɛecra-ařaf deg uyur, s nnubet: ijj n 
uyur tuɣa-ten x idurar n Lubnan u tnayen n iyuren tuɣa-ten di taddart. Aduniram tuɣa x udeb-
bar n ljizya.                     29     Tuɣa Suliman ɣars ɛawed sebɛin-ařaf n yenni yarebbun ḍqeř d tmanyin-ařaf n 
isuydayen x idurar.                     30     Ahta ɛad i iweqqafen imezwura n Suliman nni iǧan x řxedmet, tuɣa din 
třata u-třatin-mya n yeryazen nni isseggʷuren řgens i iggin řxedmet.                     31     Yumur ujeǧid ad iwyen 
tisuḍar timeqqranin, tiṣuḍar iɣřan, tiṣuḍar itwasuydan, ḥima ad ssarsen dsas n taddart.                     32     Iben-
nayen n Suliman d ibennayen n Ḥiram uřa d Ijibayliyyen neqcen tent. Nitni sswejden akeccuḍ 
d yeẓra ḥima ad bnan taddart.       

      Řebni n zzawect iqeddsen    

  6       1       Deg useggʷas wiss arebɛa-mya u-tmanyin awarni i uffuɣ n ayt Israyil zi Miṣra, deg useggʷas 
wiss arebɛa n tgelda n Suliman x Israyil, deg uyur n Ziw, ayur wiss tnayen, imsar, aqa netta 

ibda ad ibna taddart n SIDI.                     2     Taddart i ibna ujeǧid Suliman i SIDI tuɣa-tt settin n iɣaǧen n 
tuzzeggart u ɛicrin n iɣaǧen n tiru u třatin n iɣaǧen n řuɛřa.                     3     Asqif n wadaf, ɣar zzat n wexxam n 
zzawect n taddart, tuɣa-t ɛicrin n iɣaǧen n tezzuggart, ɣar wudem n tiru n taddart, u tiru nnes 
tuɣa-t ɛecra n iɣaǧen ɣar wudem n taddart.                     4     Netta igga i taddart tiburjatin nni zemmaren ad 
twabellɛent.                     5     Ɣar řḥiḍ ɣar marra iɣezdisen nnes n taddart ibna ijj n řebni n zziyada, ɣar řeḥyuḍ 
i d as-dd innḍen i taddart, řeḥyuḍ zeg wexxam n zzawect u zeg wexxam n daxeř. Igga řebniyyat n 
řeḍruf am wafriwen ɣar iɣezdisen n taddart.                     6     Tisefři n wadday tuɣa-tt di xemsa n iɣaǧen n tiru u 
tenni di řwest tuɣa-tt di sebɛa n iɣaǧen u tenni wiss třata tuɣa-tt di sebɛa n iɣaǧen, maɣar igga 
tinebdatin ɣar barra n taddart ɣar iɣezdisen nnes, ḥima tisefřin war ttidfent ca di řeḥyuḍ n 
taddart.                     7     Umi tetwabna taddart, aqa tetwabna s tṣuḍar itwaqessen zi mani tent neqcen, ařami 
war twisřen ifḍisen, niɣ ccaqur niɣ ca zi řeqcuɛ n wuzzař di taddart, řami tetwabna.                     8     Tawwart 
i řebni n řeḍruf ɣar umerwasu tuɣa-tt ɣar uɣezdis afusi n taddart. X ddrujat yennḍen ttgaɛɛaden 
ɣar wenni deg umerwasu u zeg umerwasu ɣar wenni wiss třata.                     9     Ammu i ibna taddart, ikemmeř 
i-tt u issduři taddart s tḥenya d řeṣfuf n tneglin.                     10     Ibna ɛawed řebni n zziyada ɣar marra taddart, 
xemsa n iɣaǧen n řuɛřa. Wanita yarsa s tḥenya n ukeccuḍ n tcejjart n tengelt x taddart.       
              11     Xenni yusa-dd wawař n SIDI ɣar Suliman, inna                     12     “X taddart-a i tbennid, mařa cek tuyured 
ɛlaḥṣab tiweṣṣa inu u ad tegged lfarayiḍ inu u ad teḥḍid řumurat inu umi daysent tuyured, 
xenni necc ad ac ssqefřeɣ awař i ssiwřeɣ ɣar babac Dawud.                     13     D necc ad zedɣeɣ di řwest n ayt n 
Israyil u necc war semmḥeɣ ca di řgens inu Israyil.”       
              14     Suliman ibna taddart u ikemmeř i-tt.                     15     Netta ibna uřa d udmawen n řeḥyuḍ n taddart nni iǧan 
ɣar daxeř s tfeřwin n ukeccuḍ n tcejjart n tengelt. Zi tisi n taddart ɣars ař tazeqqa, iřeḥḥef iten s 
ukeccuḍ uca iřeḥḥef i tisi n taddart s ukeccuḍ n tcejjart n umerzi. 15                   16     Tuɣa ibna ɛad ɛicrin n iɣaǧen 
zeg iɣezdisen n ḍeffar n taddart s tfeřwin n ukeccuḍ n tcejjart n tengelt, zi tisi ɣars ař řeḥyuḍ. 
Netta igga daxeř nnes d wexxam n daxeř i netta, Aqdas n Uqeddas.                     17     Taddart tuɣa-tt arebɛin n 
iɣaǧen n tuzzeggart, ixs ad yini axxam n zzawect nni ɣar zzat.                     18     Tuɣa akeccuḍ n tcejjart n tengelt 

6:15 ‘amerzi’ - niɣ ‘ameḍzi’. 

i iǧan ɣar daxeř n taddart itwaneqqec s tteffaḥin d nnuwwar yarezmen. Marra tuɣa akeccuḍ n 
tengelt, war ittban uřa d ijj weẓru.                     19     Igga axxam n daxeř ɣar daxeř n taddart ḥima ad din issars 
Ttabut n Řɛahd n SIDI.       
              20     Axxam n daxeř tuɣa-t ɛicrin n iɣaǧen n tuzzeggart ɣar uɣezdis n zzat u ɛicrin n iɣaǧen n řuɛřa. 
Iřeḥhef i-t s wureɣ qaɛ. Iřeḥhef ɛawed aɛalṭar s ukeccuḍ n tcejjart n tengelt.                     21     Suliman iřeḥḥef 
daxeř n taddart s wureɣ qaɛ. Ɣar zzat n wexxam n daxeř isseɛdu ssnaseř n wureɣ. iřeḥḥef aɛalṭar 
s wureɣ.                     22     Ammu iřeḥḥef netta marra taddart s wureɣ, ařami tkemmeř marra taddart. Iřeḥḥef 
marra aɛalṭar nni iǧan ɣar wexxam n daxeř, s wureɣ.       
              23     Deg wexxam n daxeř igga tnayen n ixiruben n ukeccuḍ n uzemmur. Tiddi nsen tuɣa-tt di ɛecra 
n iɣaǧen.  16                   24     Ijj n wafriw n uxirub tuɣa iɛebbar xemsa n iɣaǧen uca afriw nneḍni uřa d xemsa n 
iɣaǧen. Zeg yixef n yijj n wafriw ɣars ař ixef n wafriw nnes nneḍni aqa-t ɛecra n iɣaǧen.                     25     Uřa 
d axirub inneḍni tuɣa iɛebbar ɛecra n iɣaǧen. Ixiruben tuɣa ɣarsen s tnayen idsen ijj n řeɛbar d 
ijj n waddud.                     26     Ijj n uxirub tuɣa řuɛřa nnes ɛecra n iɣaǧen u ammu uřa d řuɛřa n uxirub nneḍni. 
                    27     Netta issbedd ixiruben di řwest n taddart n daxeř. Ixiruben tuɣa bezzɛen ifriwen nsen ařami 
afriw n yijj ittakkʷaḍ ijj n řḥiḍ u afriw n uxirub nneḍni ittakkʷaḍ nneḍni. Ɣar řwest n taddart 
mḥaḍan ifriwen nsen ayawya, afriw ɣar wefriw.                     28     Netta iřeḥḥef ixiruben s wureɣ.       
              29     Marra řeḥyuḍ n taddart ɣar marra iɣezdisen nnes inqec daysen, aqa iqess ineqqacen n ixiru-
ben d tcejjura n tini d nnuwwar yarzmen, am deg wexxam di daxeř am deg wexxam n barra. 
                    30     Iřeḥḥef tisi n taddart s wureɣ am deg wexxam di daxeř am deg wexxam n barra.                     31     I wadaf n 
wexxam n daxeř igga tiwwura n ukeccuḍ n uzemmur. Tanebdat sennej ak-d řeḍruf ɣar uɣezdis 
n tewwart ggin ijj n řexmus n řḥiḍ.                     32     Tnayen n tewwura tuɣa-tent zeg ukeccuḍ n uzemmur. Netta 
inqec daysen ineqqacen n ixiruben d tcejjura n tini d nnuwwar yarzmen uca iřeḥḥef i-ten s 
wureɣ. Ibezzeɛ ureɣ x ixiruben u x tcejjura n tini.                     33     Igga řeḍruf ɣar uɣezdis n wadaf n zzawect n 
ukeccuḍ n izemmuren, inni iggin ict n terbaɛt n řḥiḍ.                     34     Tnayen n tewwura tuɣa-tent zeg ukeccuḍ 
n tcejjart n umerzi. Tnayen n tɣemmar ɣar ṭṭarf n ict n tewwart tuɣa ttquwwarent di barra u 
tnayen n tɣemmar twaneqcent ɣar ṭṭarf n tenneḍnit tuɣa ttquwwarent di daxeř.                     35     Netta inqec 
daysen ixiruben d tcejjura n tini d nnuwwac yarezmen u iřeḥḥef i-ten s wureɣ, ijj n wudem n 
teqcurt ireɣɣen x wenqac .       
              36     Netta ibna řemraḥ ɣar daxeř s třata n iseddiyyen n tṣuḍar itwasuydan u s yijj n useddi n 
ukeccuḍ n tcejjart n tengelt.       
              37     Deg useggʷas wiss arebɛa itwassars dsas n taddart n SIDI, deg uyur Ziw.                     38     Deg useggʷas wiss 
ḥiṭac n uyur Bul, aqa-t d ayur wiss tmenya, tetwakemmeř taddart s marra tiseqqar nnes u 
ɛlaḥsab marra lfarayiḍ. Netta ibna i-tt deg ijj n řmijař n sebɛa n iseggʷusa.       

      Řeqṣar n Suliman    

  7       1       Di taddart nnes ibna Salumu třeṭṭac n iseggʷusa. Netta ikemmeř marra taddart nnes. 
                    2     Netta ibna Taddart n Wezɣar n Lubnan. Tuɣa-tt di mya n iɣaǧen n tuzzeggart u xemsin 

n iɣaǧen n tiru u třatin n iɣaǧen n řuɛřa, tuɣa-tt di arebɛa n iseddiyyen n ipilaren n ukeccuḍ 
ntcejjart n tengelt u s tḥenya n ukeccuḍ n tcejjart n tengelt tiwa i ipilaren. 17                   3     Tuɣa s ict n tzeqqa 
zeg ukeccuḍ n tcejjart n tengelt tiwa i tḥenya n uɛarreḍ nni iǧan x xemsa u-rebɛin n ipilaren nni, 
aqa xemmesṭac n tḥenya deg ijj n useddi.                     4     Tuɣa tiburjatin di třata n iseddiyyen, ict n řekwaza 
ajemmaḍ i řekwaza nneḍni, třata n twařawin                    5     Marra tiwwura d řeḍruf nsent tuɣa-tent d akwadrun 
n tburjet uca ict n řekwaza tuɣa-tt ajemmaḍ n ict n řekwaza nneḍnit, třata n twařawin.                     6     Netta 
igga ijj n wesqif n ipilaren ɣar zzat n taddart, xemsin n iɣaǧen n tuzzeggart u třatin n iɣaǧen n 

6:23 ‘ixiruben’ - ijj n lmarka n lmalakat. 
7:2 ‘azɣar’ - niɣ ‘řɣabet’ niɣ ‘tazgant’. ‘řuɛřa’ - niɣ ‘tiddi’. 

tiru. Ɣar zzat tuɣa-tt tasqift u ɛawed zzates netta tnayen n ipilaren d ijj n useqqef sennej xas. 
                    7     Netta igga ɛawed ijj n wesqif n wadaf zzat i řkursi igellden mani tuɣa iḥakem, asqif n wadaf 
n řmeḥkamet, uca issduři i-tt zi tisi ɣars ař tisi nneḍni s ukeccuḍ n tcejjart n tengelt.                     8     Taddart 
nnes, mani tuɣa izeddeɣ, tuɣa din ɣar ḍeffar n wesqif n wadaf n taddart, wenni itwaggen am 
wanneḍni, ɣar daxeř ijj n řemraḥ. Netta igga ɛawed ict n taddart i yeǧis n Firɛun, tenni yiwi 
Suliman d tamɣart, amecnaw asqif-a wanita.                     9     Man aya marra tuɣa-t zi tṣuḍar iɣřan, twasuydant 
ɛlaḥsab řeqyas, zi daxeř u zi barra twancaren s řmencar, u man aya zi dsas ař ṭṭarf n sennej qaɛ 
u zi barra ař řemraḥ ameqqran.                     10     Dsas itwagg s tṣuḍar iɣřan, iẓra n ɛecra n iɣaǧen d tmenya 
n iɣaǧen                     11     u tiwa nsen tiṣuḍar iɣřan, twasuydant ɛlaḥsab řeqyas, uřa d akeccuḍ n tcejjart n 
tengelt.                     12     Řemraḥ ameqqran i d as-dd innḍen tuɣa-t zi třata n iseddiyyen n tṣuḍar itwasuydan 
d ijj n usseddi n ukeccuḍ n tcejjart n tengelt, am i řemraḥ daxeř i taddart n SIDI am i wesqif n 
wadaf n taddart.       

      Řxedmet n Hiram, amziř n nnḥas, i zzawect                

        13     Ajeǧid Suliman issekk ɣar Ḥiram zi Ṣur ḥima ad dd-yas.                     14     Wanita tuɣa d mmis n ict n tajjač 
zi teqbič n Naftali u babas tuɣa-t d ijj n weryaz zi Ṣur, ijj n wemziř n nnḥas. Netta tuɣa iccur 
s řefhamet d řeɛqeř d tussna ḥima ad issuffeɣ qaɛ řxedmet n nnḥas. Netta yusa-dd ɣar ujeǧid 
Suliman u igga marra řxedmet nnes n nnḥas.       
              15     Netta igga tnayen n ipilaren n nnḥas. Řuɛřa n yijj n upilar tuɣa-tt tmenṭac n iɣaǧen uca s yijj 
n ufiřu n tenɛac n iɣaǧen izemmar ad inneḍ i upilar nneḍni.                     16     Netta igga ɛawed tnayen n ttijan n 
nnḥas ifesyen ḥima ad ten ssarsen x izeǧifen n ipilaren. Řuɛřa n yijj n ttaj tuɣa-t xemsa n iɣaǧen 
u řuɛřa n ttaj nneḍni uřa d xemsa n iɣaǧen.                     17     Uřa d tiracciwin twaggent s ict n řxedmet n umudi 
d ifiřan n zzwaq twaggen s ssnaseř, i ttijan i iǧan x izeǧifen n ipilaren. Sebɛa i ijj n ttaj u sebɛa 
i ttaj nneḍni.                     18     Igga ipilaren uřa d tnayen n iseddiyyen s iremmamen i d as-dd innḍen tiwa i ict 
n tracca ḥima ad zzaysen issduři ttijan i iǧan x iseddiyyen n iremmamen. Ammu i igga uřa i ttaj 
nneḍni.                     19     Ttijan x uzeǧif n ipilaren nni iǧan ɣar wesqif n wadaf, twaggen s tlillicin, řuɛřa nsen 
tuɣa-t arebɛa n iɣaǧen.  18                   20     Ttijan i iǧan x tnayen n ipilaren usin-dd zi sennej ak-d uqurar nni tuɣa 
iqqnen ɣar tracca uca mitayn n iremmamen quwwaren asen-dd di tnayen n iseddiyyen. Ammu 
i igga uřa x ttaj nneḍni.                     21     Netta issbedd ipilaren ɣar wesqif n wadaf n zzawect. Issbedd apilar 
afusi uca igga as Yaxin u issbedd uřa d apilar nneḍni, igga as Buɛaz.                     22     X uzeǧif n ipilaren tuɣa 
din ict n řxedmet izewwqen s řkisan n tlillicin. Ammu tetwakemmeř řxedmet n ipilaren.       

              23     Netta igga ict n tarimant ifesyen. Tuɣa-t řeɛbar nnes zi ṭṭarf ař ṭṭarf nneḍni ɛecra n iɣaǧen, d 
uqurar qaɛ, uca tiddi nnes tuɣa-t di xemsa n iɣaǧen u s ict tezra n třatin n iɣaǧen tzemmared ad 
as tennḍed.  19                   24     Swadday i tma nnes tuɣa i d as-dd innḍen qaɛ tifeḥḥatin, ɛecra di kuř ijj n uɣiř 
nnḍen i trimant. Tnayen n iseddiyyen n tfeḥḥatin tuɣa twafesyen akides.                     25     Tarimant tbedd x 
tenɛac n iyenduzen. Třata zzaysen arrin udem nsen ɣar ccamal, třata zzaysen arrin s wudem 
nsen ɣar řɣarb, třata zzaysen arrin s wudem nsen ɣar ljanub u třata zzaysen arrin s wudem 
nsen ɣar ccarq. Tarimant tarsa xasen u marra zzɛenquqat nsen tuɣa dewřen ɣar daxeř.                     26     Tuɣa 
řebḥar igdar ijj n ufus u tma nnes tuɣa am řxedmet izewwqen n tma n yijj n ufenjař niɣ amec-
naw tanewwact n ict n tlillect. Twawit nnes ařfayen ‘bat’.  20     
              27     Netta igga ɛecra n tkarrutin s nnḥas. Tuɣa tuzzeggart n ict n tkarrut arebɛa n iɣaǧen u tiru 
nnes arebɛa n iɣaǧen u řuɛřa nnes arebɛa n iɣaǧen.                     28     Ammu i twaggent tkarrutin. Nitenti tuɣa 
ɣarsent tcappat ɛarrḍent u tcappat ɛarrḍent tuɣa-tent jar ccafud.                     29     X tcappat ɛarrḍent jar ccaf-

7:19 ‘tillilicin’ - ijj n lmarka n innuwwaren daysen aẓri aṭṭas. 
7:23 ‘tarimant’ - s tɛibranit ‘řebḥar’ niɣ ‘il’. 
7:26 ‘bat’ - ijj n ‘bat’ ɛraḥař 20 niɣ 40 litru. 

ud, tuɣa iwřafen n weyraden, iyenduzen d ixiruben. X ccafud aqa din ijj n usenned ɣar sennej. 
Sadu weyraden d iyenduzen twaggent temrisin n tefray nni yuyřen ɣar wadday.                     30     Ict n tkarrut 
tuɣa ɣars arebɛa n tjarrarin n nnḥas d izayřuten n nnḥas. Arebɛa n iḍaren tuɣa ɣarsen tiɣarḍin. 
U tiɣarḍin ifesyen nni tuɣa-tent sadu i tbanyut n usird qibač i mkuř tamrist.                     31     Aqemmum nnes 
tuɣa-t ɣar daxeř n ttaj n tkarrut, ijj n uɣiř ɣar sennej. Aqemmum nnes tuɣa-t d aqurar, yusa-dd 
ak-d isennaden, tiru nnes d ijj n uɣiř d wezyen. U x uqemmum tuɣa din tinqacin u tcappat nsent 
ɣar ṭṭrufa n uqemmum tuɣa-tent s arebɛa n tɣemmar, war ǧint d tiqurarin.                     32     Arebɛa n tjarrarin 
tuɣa-tent sadu tcappat ɛarrḍent u řeḥzamat n tjarrarin tuɣa-tent ceddnent ɣar tkarrut. Řuɛřa n 
ict n tjarrat tuɣa-t ijj n uɣiř d wezyen.                     33     Tijarrarin twaggent am twaggent tjarrarin n yijj n ukar-
ru. Izayřuten nsent, barrat nsent, yantat nsent, arradyawat nsent d inuqqab nsent twafesyen 
marra.                     34     Tuɣa din arebɛa n tɣarḍin ɣar arebɛa n tɣemmura n ict n tkarrut. Tiɣarḍin ffɣent zi 
nnḥas n tkarrut.                     35     X tkarrut sennej tuɣa din ijj n ṭṭarf n wezyen n uɣiř ibedd iquwwar as-dd ɣar 
marra iɣezdisen nnes. X tkarrut sennej tuɣa din ɛawed ifassen i tkarrut d tcappat nnes i ɛarrḍen. 
                    36     X teřwiḥin ɣar ifassen nnes u x tcappat nnes ɛarrḍent inqec ixiruben, iyraden d tcejjura n 
tini, x kuř ijj n wemcan ixřa, uřa d temrisin n tifray ɣar marra iɣezdisen.                     37     Ammu i igga netta 
ɛecra n tkarrutin, marra s yijj n webrid n ufesyi, s yijj n řeqyas, s yijj n waddud.       
              38     Igga ɛawed ɛecra n tbanyutin n nnḥas. Ict n tbanyut iksi arebɛin n ‘bat’. Ict n tbanyut tuɣa-tt 
days arebɛa n iɣaǧen n tiru. X qaɛ ict zi ɛecra n tkarrutin nni tuɣa tekkar as-dd ict n tbanyut. 
                    39     Igga xemsa n tkarrutin ɣar uɣezdis n zzat afusi n taddart u xemsa ɣar uɣezdis n zzat azeřmaḍ 
n taddart, maca tarimant igga it ɣar uɣezdis n zzat afusi n taddart, ɣar uɣezdis n ccarq ɣar 
ljanub nnes.                     40     Igga Ḥiram tibanyutin, iɣenjayen d ṭṭawyat i urucci uca ikemmeř Ḥiram marra 
řxedmet nni igga i ujeǧid Suliman i taddart n SIDI:       
              41     tnayen n ipilaren d tnayen n iquraren n ttijan inni iǧan x izeǧifen n tnayen n ipilaren nni uřa 
d tnayen n traccawin i d asent-i-dd innḍen i tnayen n iquraren n ttijan inni iǧan x izeǧifen n 
tnayen n ipilaren,                     42     arebɛa-mya n iremmamen i tnayen n traccawin, twammsebḍan x tnayen n 
iseddiyyen n iremmamen i tracca ḥima ad dřen tnayen n iquraren n ttijan inni x wudem sennej 
n ipilaren                     43     d ɛecra n tkarrutin d ɛecra n tbanyutin x tkarrutin nni                     44     d ict n trimant d tenɛac n 
iyenduzen sadu i trimant                     45     teydurin d iɣenjajen d ṭṭawyat i urucci. Marra řeqcuɛ-a igga Hiram 
i ujeǧid Suliman i taddart n SIDI, tuɣa-ten zi nnḥas icellelen.                     46     Ajeǧid ikebb iten deg udewwar 
n L'Urdun di třaxt igdaren jar Sukkut d Ṣartan.                     47     Suliman issɛizz x wewzan n marra řeqcuɛ-a di 
ssibbet n řqedd nsen d ameqqran aṭṭas. War beqqcen di řewzen n nnḥas.       
              48     Suliman igga marra řeqcuɛ i taddart n SIDI: aɛalṭar n wureɣ, tazewḍa n wureɣ min xef itwassars 
weɣrum n wesscan                     49     d řeqnadeř, xemsa ɣar yeffus d xemsa ɣar uzeřmaḍ, zzat i wexxam n daxeř, 
aqa-ten zeg zeg wureɣ qaɛ ak-d nnuwac d řefnarat d tjeqqaḍin n teftič nni itwaggen marra s wureɣ. 
                    50     Uřa d ṭṭbaṣi d tjeqqaḍin d ṭṭawyat i urucci d ifenjařen d tmejmarin nni itwaggen marra n wureɣ 
iṣfan. Xenni igga ɛawed zzekrunat i tewwura n taddart n daxeř, i Uqdas n Uqeddas, uřa i tewwura 
n taddart, i wexxam n zzawect, s wureɣ.       
              51     Ammu i tetwakemmeř marra řxedmet i igga ujeǧid Suliman i taddart n SIDI. Uca Suliman is-
sidef marra řeqcuɛ iqeddsen n babas: nnuqart d wureɣ d řeqcuɛ, uca issars man aya marra deg 
ixammen n txubay n taddart n SIDI.       

      Adeccen n zzawect    

  8       1       Xenni issmun Suliman imɣaren n Israyil d marra izeǧifen n tqebbař, imeqqranen n ibabaten 
n ayt n Israyil, ɣar ujeǧid Suliman di Urcalim ḥima ad ssgaɛɛden Ttabut n Řɛahd n SIDI zi 

tendint n Dawud, tenni d Ṣihyun.                     2     Marra iryazen n Israyil munen-dd ɣar ujeǧid Suliman ɣar 
ficta deg uyur n Itanim, ayur wiss sebɛa.                     3     Marra imeqqranen n Israyil usin-dd u ikehhanen 

ssgaɛɛden Ttabut.                     4     Nitni ssgaɛɛden Ttabut n SIDI ak-d Uqiḍun n Umsagar uřa d marra řeqcuɛ 
iqeddsen i tuɣa iǧan deg Uqiḍun. Ssgaɛɛden tt ikehhanen d Ilawiyyen.                     5     Ajeǧid Suliman d marra 
tamesmunt n Israyil nni tuɣa ɣars-dd imunen, tuɣa-ten akides zzat i Ttabut, wehhben uǧi d 
řebhayem, inni war izemmaren ad twaḥesben zi ssibbet n řqedd ameqqran nsen.       
              6     Ikehhanen iwyen Ttabut n Řɛahd n SIDI ɣar wemcan nnes, ɣar wexxam n daxeř n taddart, 
deg Uqdas n Uqeddas, ař sadu wafriwen n ixiruben. 21                   7     Maɣar ixiruben bezzɛen tnayen n wafri-
wen nsen tiwa n wemcan n Ttabut u ixiruben dřin Ttabut d iɛumad nnes i tarebbut zi sennej. 
                    8     Iɛumad nnes n tarebbut tuɣa ffɣen-dd, ařami twaẓaren ixfawen n iɛumad nnes zeg Uqeddas 
zzat i wudem n wexxam n daxeř, maca zi barra war zemmaren ad ten ẓaren u iɛumad qqimen 
dinni ɣars ař ass-a.                     9     War iǧi uřa d ca di Ttabut mɣir tnayen n teřwiḥin i tuɣa days issars Musa 
ɣar Hurib, řami igga SIDI ijj n řɛahd ak-d ayt n Israyil umi dd-ffɣen zi Miṣra.       
              10     Řami dd-ffɣen ikehhanen zeg Uqeddas ɣar barra, imsar, aqa ijj n useynu iccur taddart n 
SIDI.                    11     War zemmaren ikehhanen ad qqimen bedden ḥima ad sexxaren, zi ssibbet n useynu, 
minzi aɛuǧi n SIDI tuɣa iccur taddart n SIDI.                     12     Xenni inna Suliman “SIDI inna aqa netta ad izdeɣ 
deg ijj n useynu ibbumbes.                    13     S tidett necc bniɣ ict n taddart, ict n tzeddiɣt i cek, ijj n wemcan 
imten ḥima ad din tzedɣed i řebda. “       
              14     Inneqřeb ujeǧid s uɣembub nnes uca ibarek marra agraw-a n řgens n Israyil u marra tames-
munt n Israyil tuɣa tbedd.                     15     Netta inna “Ad itwabarek SIDI, AREBBI n Israyil wenni issiwřen s 
uqemmum nnes i baba Dawud d wenni t issqefřen s ufus nnes umi inna                     16     ‘Zeg wass i di nedheɣ 
řgens inu Israyil zi Miṣra, war ixḍareɣ uřa d ict n tendint zi marra tiqebbař n Israyil ḥima ad 
dinni bniɣ ict n taddart ḥima ad din yiři isem inu, maca necc ixḍareɣ Dawud ḥima ad yiři x řgens 
inu Israyil.                     17     Tuɣa deg wuř n baba Dawud ḥima ad ibna ict n taddart i yisem n SIDI, AREBBI n 
Israyil.                     18     Uca SIDI inna i baba Dawud: Umi teggid deg wuř nnek ḥima ad tebnid ict n taddart 
i yisem inu, di man aya i teggid mliḥ umi t tuɣa deg wuř nnek.                     19     Maca war iǧi cek i ɣa ibnan 
taddart nni, maca mmic i dd-iffɣen zi tejɛinna nnek u netta ad ibna ict n taddart i yisem inu. 
                    20     SIDI issemten awař nnes nni issiweř, maɣar necc dewřeɣ beddeɣ deg wemcan n baba Dawud 
u qqimeɣ x řkursi igellden n Israyil, am mammec tuɣa issiweř SIDI, u necc bniɣ ict n taddart i 
yisem n SIDI, AREBBI n Israyil.                     21     Necc ggiɣ din ijj n wemcan i Ttabut tenni i di iǧa řɛahd n SIDI 
i igga netta ak-d ibabaten nneɣ umi ten-dd indeh zi Miṣra.”       
              22     Suliman ibedd zzat i uɛalṭar n SIDI arendad n marra agraw n řgens n Israyil, uca netta iksi ifas-
sen nnes ɣar ujenna                     23     d netta inna “SIDI, AREBBI n Israyil, war iǧi uřa d ijj n AREBBI am cek deg 
ujenna sennej u x temmurt swadday, wenni iḥḍan řɛahd d tmexsiwt icewwaren i imsexxaren 
nnek nni igguren zzat i wudem nnek s marra uř nsen,                     24     wenni iḥḍan x umsexxar nnek, baba 
Dawud, x min xef akides tessiwřed, minzi s uqemmum nnek i tessiwřed u s ufus nnek i tejjid 
ad itwakemmeř, am teǧa ass-a.                     25     Xenni řexxu, SIDI, AREBBI n Israyil, ḥḍat di ṭṭweɛ n umsexxar 
nnek, baba Dawud, x min kides tessiwřed umi tennid ‘War itwaqess zzayek uřa d ijj n weryaz zi 
zzat i wudem inu wenni iqqimen x řkursi igellden n Israyil, min i ɣa kken tarwa nnek ad ḥḍan 
ad uyuren abrid nsen zzat i wudem inu am mammec tuyured cek zzat i wudem inu.’                     26     Xenni 
řexxu, a AREBBI n Israyil, egget ad dewřen d tidett awařen nni tessiwřed ak-d umsexxar nnek, 
baba Dawud.      
              27     Maɣar ma s tidett ad izdeɣ SIDI x temmurt? Xzar ajenna, wah ajenna n ijenwan war izemmar 
ad cek iksi, mecḥař s drus taddart-a nni ssbeddeɣ necc!                     28     Meyyeř ɣar tẓaǧit n umsexxar nnek u 
ɣar uzaweg nnes, a SIDI, AREBBI inu, ḥima ad tesřid ɣar uřaɣi u ɣar tẓaǧit nni iẓẓuǧ umsexxar 
nnek ass-a zzat i wudem nnek.                     29     Ejj tiṭṭawin nnek ad twarezment ǧiřet d wass tiwa i taddart-a, 
tiwa i wemcan-a i x tennid ‘aqa isem inu ad din yiři’ i useǧi ɣar tẓaǧit i iẓẓuǧ umsexxar nnek deg 
wemcan-a.                    30     Seř xenni i uzaweg n umsexxar nnek u n řgens nnek Israyil tenni ttaren nitni deg 

8:6 ‘ixiruben’ - ijj n lmarka n lmalakat. 

wemcan-a u seř cek xenni deg wemcan n tzeddiɣt nnek, deg ujenna, wah seř u ɣfar.       
              31     Mařa ixḍa ijj ak-d umqarreb nnes u tetwagg xas ict n tjaǧit ḥima ad tt ijjuǧ u wanita yusa-dd 
uca ijjuǧ zzat i uɛalṭar nnek di taddart-a,                     32     seř cek xenni deg ujenna u kkar u ḥkem x imsexxa-
ren nnek, ḥima ad itwaḥkem x uɛeffan, ejj abrid nnes ad ihwa x uzeǧif nnes u egg s tsegda i 
umsegged u ewc it ɛlaḥsab tasegda nnes.                     33     Mařa řgens nnek Israyil itwaɣřeb zzat i wudem 
n řeɛdu minzi nitni xḍan akidek u nitni ad ɣark-dd dewřen uca ad ɛtarfen s yisem nnek u ad 
ẓaǧen ad ksin s řmeɛruf i cek di taddart-a,                     34     seř cek xenni deg ujenna u ɣfar ddnub n řgens 
nnek Israyil u ndeh iten ad dd-dewřen ɣar temmurt nni tewcid i ibabaten nsen.                     35     Mařa ajenna 
itwabelleɛ ařami war din ittiři wenẓar minzi nitni xḍan akidek u nitni ad ẓẓaǧen am nnqeřben 
ɣar wemcan-a u ad ɛtarfen s yisem nnek u ad dd-dewřen zi ddnub nsen umi cek ten teḥṣared, 
                    36     seř cek xenni deg ujenna u ɣfar asen ddenb n imsexxaren nnek u n řgens nnek Israyil, minzi 
cek tesseřmeded iten abrid aṣebḥan nni ittxeṣṣa ad uyuren, u ewc cek xenni anẓar x temmurt 
nni tewcid d řwart i řgens nnek.       
              37     Mařa din řaẓ di temmurt, niɣ ṭṭaɛun, niɣ itwassecmeḍ imendi zeg usemmiḍ, niɣ jjriḥect n tcej-
jart niɣ tamuɣri n weyřaf niɣ tamuɣri ittetliɛen, niɣ mařa iḥṣar it řeɛdu ɣar tewwura nnes, niɣ 
teřqef it mammec mma tegga ca n jjriḥect niɣ ca n řeḥřac,                     38     xenni man mma i ɣa iẓẓuǧ ijj n bna-
dem zi marra řgens nnek Israyil u man mma i ɣa ittar, am nitni, kuř ijj zzaysen, ssnen jjriḥect n 
wuř nsen, u netta iksi xenni ifassen nnes ɣar taddart-a,                     39     seř cek xenni deg ujenna, amcan imten 
n tzeddiɣt nnek, u ɣfar u kkar u ewc kuř ijj ɛlaḥsab tibridin nnes, am mammec tessned cek uř 
nnes, maɣar cek waha i issnen uř n kuř bnadem,                     40     ḥima nitni ad cek ggʷeden marra ussan i ɣa 
kken ddaren x udem n temmurt nni tewcid i ibabaten nneɣ,       
              41     uřa d abarrani nni war iǧan zi řgens nnek, maca ad dd-yas di ṭṭweɛ n yisem nnek zeg ict n 
temmurt iggʷejen,                     42     maɣar nitni ad sřen x yisem nnek ameqqran u x ufus nnek ijehden u x uɣiř 
nnek isswiẓẓaḍen! Mařa netta dd-yusa xenni u ad iẓaǧ di taddart-a,                     43     seř cek xenni zeg ujenna, 
amcan imten n tzeddiɣt nnek, u egg ɛlaḥsab marra min xef i d ɣark i ɣa iřaɣa ubarrani, ḥima 
marra řegnus n ddunit ad ssnen isem nnek, ḥima nitni ad cek ggʷeden, am řgens nnek Iṣrayil, 
u ad ucin, aqa isem nnek itwabarreḥ tiwa i taddart-a i bniɣ.       
              44     Mařa řgens iffeɣ ɣar umenɣi ak-d řeɛdu nnes deg webrid x min xef ten tessekked u nitni 
ad ẓẓaǧen i SIDI am nnqeřben ɣar tendint-a i tixḍared cek u ɣar taddart i bniɣ necc i yisem 
nnek,                     45     seř cek xenni deg ujenna i tẓaǧit nsen u i uzaweg nsen uca taɣed asen tasɣart.                     46     Mařa 
nitni xḍan akidek - maɣar war iǧi uřa d ijj bnadem i war ixḍan - u cek teffugmed xasen, ad ten 
tsellmed zzat i wudem n řeɛdu uca nitni ad ten nedhen d imeḥbas ɣar temmurt n řeɛdu, mma 
teggʷej niɣ tudes i teǧa                     47     u nitni ad tuben deg wuř nsen di temmurt mani twaḥebbsen u nitni 
ad tuben u ad xak-dd řaɣan di temmurt n yenni ten iḥebbsen, ad inin: neccin nexḍa u negga 
min war iseggden, aqa negga tuɛeffna!                     48     u nitni ad ɣark-dd dewřen s marra uř nsen u s marra 
řeɛmar nsen di temmurt n řɛedyan nsen inni iten iḥebbsen uca ad ɣark ẓẓaǧen am nnqeřben 
ɣar temmurt nni tewcid i ibabaten nsen, ɣar tendint-a i tixḍared cek u ɣar taddart-a i bniɣ necc 
i yisem nnek,                     49     seř cek xenni deg ujenna, amcan imten n tzeddiɣt nnek, i tẓaǧit nsen u i uzaweg 
nsen uca taɣed asen tasɣart                     50     u ɣfar i řgens nnek min zi xḍan akidek u ɣfar asen marra ixeṭṭan 
nsen i akidek ixḍan u ewc asen arreḥmet zzat i wudem n yenni i ten iḥebbsen ḥima nitni ad 
xasen areḥmen.                     51     Nitni maɣar d řgens nnec d taṣɣart nnek nni i dd tessuffɣed zi Miṣra, zi řwest 
n uferran n wuzzař.       
              52     Ejj tiṭṭawin nnek ad twarzment i uḥeccem n umsexxar nnek u i uḥeccem n řgens nnek Israyil, 
maḥend ad ɣarsen tesřed ak-d marra iřaɣan nsen ɣark,                     53     maɣar cek tfarzed iten i yixef nnek d 
řwart zi marra řegnus n temmurt, am mammec tessiwřed cek s ufus n Musa, umsexxar nnek, 
umi tessuffɣed cek ibabaten nneɣ zi Miṣra, a Sidi inu SIDI!”       

              54     Řami tuɣa Suliman ikemmeř marra tẓaǧit-a u marra aḥeccem-a ɣar SIDI, imsar, aqa netta ik-
kar zi zzat n uɛalṭar n SIDI, am t tuɣa x ifadden nnes s weɛrur iqwes am twasswiẓẓḍen ifassen 
nnes ɣar ujenna.                     55     Netta ikkar uca ibarek marra agraw n řgens n Israyil, inna s tmijja ijehden       

              56     “Itwabarek SIDI, wenni issareyyḥen řgens nnes Israyil ɛlaḥsab marra min tuɣa issawař! Uřa 
d ijj n wawař zi marra awařen iṣebḥanen i d issiweř s ufus n umsexxar nnes Musa, war dd-iwḍi 
uřa d ijj.                     57     Ad yiři SIDI, AREBBI nneɣ, akidneɣ am tuɣa iǧa ak-d ibabaten nneɣ. Iři netta war i d 
aneɣ ittejji u war i d aneɣ ineṭṭar                     58     u iři ad indeh uřawen nneɣ ɣars maḥend neccin ad nuyur 
x tebridin nnes u ad neḥḍa řumurat nnes d tweṣṣa nnes d lfarayiḍ nnes nni yumur i ibabaten 
nneɣ                     59     u ejj awařen-a i ssiwřeɣ s uḥeccem zzat i wudem n SIDI, ass d ǧiřet, ad iřin udsen ɣar 
SIDI, AREBBI nneɣ, ḥima netta ad yaɣ i umsexxar nnes d řgens nnes Israyil tasɣart, kuř ass s 
min i ittřiqen i wass nni,                     60     maḥend marra řegnus n temmurt ad ssnen aqa SIDI d AREBBI, war din 
nneḍni,                     61     u uř nwem ad yiři imun maḥend ad tuyurem ak-SIDI, AREBBI nneɣ, ɛlaḥsab tiweṣṣa 
nnes u ḥima ad teḥḍam řumurat nnes, am teǧa ass-a.”       

              62     Ajeǧid, u marra Israyil akides, wehhben tiɣarṣa zzat i wudem n SIDI.                     63     Suliman iwehheb tnay-
en u-ɛicrin-ařaf n ifunasen d tfunasin d mya u-ɛicrin-ařaf n wuǧi d taɣarṣt n řehna nni iqeddem 
i SIDI. Ammu i deccnen nitni, ajeǧid d marra ayt n Israyil, taddart n SIDI.       
              64     Deg wass d ijjen iqeddes ujeǧid řwest n řemraḥ n zzat wenni iǧan zzat i taddart n SIDI, minzi 
issewjed din taɣarṣt n wecmaḍ d tewhibt n řɣiǧet uřa d tadunt n tɣarṣa n řehna, maɣar aɛalṭar n 
nnḥas wenni iǧan zzat i wudem n SIDI, tuɣa d ameẓyan ḥima ad iksi tiɣarṣa n wecmaḍ d tewhibt 
n řɣiǧet d tadunt n tɣarṣa n řehna.       
              65     Di řweqt nni igga Suliman řɛid ɛawed, d Israyil akides marra, ijj n wegraw n řgens ameqqran 
zi Libu-Ḥamat ɣars ař teɣzart n Miṣra, zzat i wudem n SIDI, AREBBI nneɣ, sebɛa n wussan uřa d 
sebɛa n wussan ktar, arbeɛṭac n wussan.                     66     Deg wass wiss tmenya yarxu netta i řgens uca nitni 
barken ajeǧid. Awarni i uya uyuren ɣar iqiḍan nsen s wuř ifarḥ u s řxaḍar x marra řxar i tuɣa 
igga SIDI i umsexxar nnes Dawud u i řgens nnes Israyil.       

      Aḍhar wiss tnayen n SIDI i Suliman    

  9       1       Awarni řami ikemmeř Suliman řebni n taddart n SIDI u řebni n taddart n ujeǧid uřa d marra 
min tuɣa immeẓri u tuɣa ixs ad t igg,                     2     iban as-dd SIDI i Suliman am i d as-dd iban di Jibɛun. 

                    3     Inna as SIDI “Necc sřiɣ i tẓaǧit nnek u i uḥeccem nnek i zi tḥeccmed zzat i wudem inu. Taddart 
i tebnid, qeddseɣ tt ḥima ad ssmetneɣ din isem inu i řebda uca tiṭṭawin inu d wuř inu ad din 
qqimen marra ussan.                     4     Mařa cek tuyured zzat i wudem inu am mammec tuɣa iggur babac Dawud, 
s wuř imun u s tsegda, u ad tegged am mammec marra i d ac umureɣ u ad teḥḍid tiweṣṣa inu d 
lfarayiḍ inu,                     5     xenni ad ssmetneɣ řkursi n tgelda nnek x Israyil i řebda, am mammec ssiwřeɣ ɣar 
babac Dawud, nniɣ ‘War itwaqess uřa d ijj n weryaz zzayek zi řkursi igellden n Israyil!’       
              6     Maca mařa kenniw, cek d tarwa nwem, ad tḥeyydem zi ɣar ḍeffar inu u kenniw war tḥeṭṭam 
ɛad řumurat inu d tweṣṣa inu, nni wciɣ zzat i wudem nwem, u kenniw ad tuyurem ad tsexxa-
rem i irebbiten nneḍni, ad asen taḍarem,                     7     xenni ad qḍiɣ Israyil zi temmurt nni d asen wciɣ uca 
taddart-a i qeddseɣ i yisem inu ad tt mmenḍareɣ zeg wudem inu u Israyil ad idweř d ijj n ume-
dya d ict n řqecɛet n ustehzi iqesḥen jar marra řegnus.                     8     U x taddart-a tenni yuɛřan qaɛ, marra 
wi xas i ɣa ikken, ad itebhet ad iṣeffar. Nitni ad inin ‘Mayemmi igga SIDI ammu di temmurt-a u 
di taddart-a?’                     9     Ad inin ‘Minzi nitni semḥen di SIDI, AREBBI nsen, wenni i dd issuffɣen ibabaten 
nsen zi temmurt n Miṣra u minzi nitni cebbaren di irebbiten nneḍni u Israyil yuyur ad asen 
yuḍar u ad asen isexxar, x uyenni issiweḍ AREBBI marra řɣar-a xasen.’ ”       

      Řebniyat n Suliman d ubarru n iɣurraba nnes                

        10     Awarni i ɛicrin n iseggʷusa i di ibna Suliman tnayen n tudrin, taddart n SIDI u taddart n 
ujeǧid, imsar                     11     - aqa Ḥiram, ajeǧid n Ṣur iwca i Suliman ɛlaḥsab meẓri nnes akeccuḍ n tcejjart 
n tengelt d ukeccuḍ n tcejjart n umerzi d wureɣ - aqa Suliman iwca i Ḥiram ɛicrin n tneddam 
di temmurt n Ljalil.  22                   12     Hiram iffeɣ zi Ṣur ḥima ad ixzar tineddam nni i d as iwca Suliman, maca 
tuɣa-tent war cnant di tiṭṭawin nnes.                     13     Netta inna “Mana tineddam-a i d ayi tewcid, awma?” U 
netta iřaɣa asent ‘tammurt n Kabul’. Nitenti twařaɣant ammu ɣars ař ass-a .                     14     Hiram tuɣa issekk 
i ujeǧid mya u-ɛicrin n talint n wureɣ.       
              15     D wa d awař x ljizya i tuɣa issgaɛɛed ujeǧid Suliman maḥend ad ibna taddart n SIDI d taddart 
nnes d lqelɛa d Majiddu d řḥiḍ n Urcalim d Ḥaṣur d Majiddu d Jazar.                     16     Firɛun, ajeǧid n Miṣra, 
tuɣa igaɛɛed, iṭṭef Jazar, iqedd as timessi. Inɣa Ikenɛaniyyen i tuɣa izeddɣen di tendint u iwca 
i-tt d tarzeft n tesřit i yeǧis, tamɣart n Suliman.                     17     Suliman iɛawed ibna xenni Jazar d Bayt-Ḥurun 
n wadday                     18     d Baɛla d Tadmar di řexřa, di temmurt nni.                     19     Netta ibna ɛawed marra tineddam n 
řexzen nni ɣars ɣar Suliman u tineddam n ikarruten u tineddam n imnayen u marra min tuɣa 
imeẓri Suliman ad t ibna di Urcalim u x idurar n Lubnan u di marra tammurt i x iḥkem.       
              20     Marra řgens i iqqimen n Imuriyyen, Iḥittiyyen, Ifiriziyyen, Iḥiwiyyen d Iyabusiyyen, inni war 
iǧin ca zi ayt n Israyil,                     21     iḥenjiren nsen nni iqqimen awarni asen di temmurt, inni war izem-
maren ad ten ḥarrmen i uteḥḥi ayt n Israyil, igga xasen Suliman ljizya n tesmuɣi ař ass-a.                     22     Zeg 
ayt n Israyil maca war iggi Suliman uřa d ijj d ismeɣ, minzi nitni tuɣa-ten d Iɛeskariyyen d 
imsexxaren nnes d řḥukkam nnes d ineɣraf nnes zi řɛeskar d imeqqranen n ikarruten nnes d 
imnayen nnes.                     23     Ina d imeḥḍayen nni tuɣa itwařeqqmen x řxedmet di ṭṭweɛ n Suliman, xemsa-
mya u-xemsin n yeryazen nni tuɣa idebbaren x řgens nni tuɣa itteṭṭfen di řxedmet.       
              24     Maca yeǧis n Firɛun tgaɛɛed zi tendint n Dawud ɣar taddart i tuɣa i d as ibna. Řexdenni ibna 
lqelɛa.       
              25     Třata n twařawin deg useggʷas issgaɛɛed Suliman tiɣarṣa n wecmaḍ d tewhibin n řehna x 
uɛalṭar n SIDI i tuɣa ibna u ak-d man aya ibexxar uřa d jjawi zzat i wudem n SIDI, umi tuɣa 
ikemmeř taddart.       
              26     Ajeǧid Suliman ibna uřa d ijj n wagraw n iɣarruba di Ɛiṣyun-Jabar nni iǧan ɣar tma n Řebḥar 
n Uɣanim, di temmurt Idum.                     27     Hiram issekk imsexxaren nnes s wagraw n iɣarruba nni, 
ibeḥriyyen inni issnen řebḥar, jmiɛ ak-d imsexxaren n Suliman.                     28     Nitni iwḍen ɣar Ufir u ksin zi 
senni arebɛa-mya u-ɛicrin n talint n wureɣ u iwyen t ɣar ujeǧid Suliman.       

      Anewjew n tajeǧidt n Saba        

    10     1       Tajeǧidt n Saba tesřa x ccennɛet n Suliman tenni i dd-yusin ak-d yisem n SIDI u nettat 
tusa-dd ḥima ad t tqeǧeb s tḥuja n twafit.                     2     Nettat tusa-dd ɣar Urcalim s ict n tmunit i 

d as-dd iḍfaren s ḍḍqeř n wagra aṭṭas, s iřeɣman nni yarebbun řebzar d waṭṭas n wureɣ d iẓra 
iɣřan u nettat tusa-dd ɣar Suliman u tessiweř akides x marra min ɣars deg wuř.                     3     Suliman icarḥ 
marra awařen n tjeǧidt. War din uřa d ijj n wawař s řemɛani innuffaren ařami war izemmar 
ujeǧid ad as t icarḥ.       
              4     Tajeǧidt n Saba teẓra marra tiɣit n Suliman d taddart i ibna                     5     d macca x ṭṭabřa nnes d mammec 
qqimen imsexxaren nnes d mammec bedden ixeddamen nnes d warruḍ nsen d iwarraden nnes 
d ddruj izewwqen i x dd-igaɛɛed ɣar taddart n SIDI uca war iqqim days ɛřaḥař buḥbeř ɛad.                     6     Net-
tat tenna i ujeǧid “Awař nni sřiɣ di temmurt inu x wawařen nnek u x tiɣit nnek, nican d tidett. 
                    7     Necc war umineɣ ca s wawařen nni, ɣars ařami dd-usiɣ danita u xenni tiṭṭawin inu ẓrint aya. 
Xzar azyen zi kuř man aya war d ayi itwanna. Tiɣit d tcuni ɛlaḥsab ccennɛet i x sřiɣ, aqa cek sen-

9:11 ‘amerzi’ - niɣ ‘ameḍzi’. 

nej nsent.                     8     Sseɛd n yeryazen nnek, sseɛd n imsexxaren nnek, inni ibedden zzat i wudem nnek 
řebda, inni zemmaren ad sřen tiɣit nnek.                     9     Itwabarek SIDI, AREBBI nnek, wenni umix dd-tusid 
x řxaḍar ḥima ad cek yegg x řkursi n Israyil. Minzi SIDI ittexs Israyil i řebda. X uya igga cek d 
ajeǧid, maḥend ad tegged řḥeqq d tsegda.”                     10     Nettat tewca i ujeǧid mya u-ɛicrin n talint n wureɣ 
d waṭṭas n řebzar d yeẓra iɣřan. Ijj n ufeyyeḍ n řebzar am wanita i iwcin tajeǧidt n Saba i ujeǧid 
Suliman, ɛemmarṣ ɛad war dd-yusi ca.       
              11     Uřa d agraw n iɣarruba n Hiram i-dd yiwyen ureɣ zeg Ufir, yiwyi-dd aṭṭas n ukeccuḍ n tcejjart 
n ṣandal d yeẓra iɣřan zi Ufir.                     12     Ajeǧid igga zeg ukeccuḍ n ṣṣandal wanita tiḥenya i taddart n 
SIDI u i taddart n ujeǧid uřa d řgambriyat d lharpat i imedyazen. Akeccuḍ n ṣṣandal am wanita 
ɛemmarṣ war dd-yusi niɣ itwaẓar ɛad.       
              13     Ajeǧid Suliman iwca i tjeǧidt n Saba marra min tuɣa temmeẓri, man mma tuɣa tettar. Sennej 
i man aya iwca as ɛlaḥṣab tizemmar n ufus n ujeǧid Suliman. Xenni tenneqřeb u teɛqeb ɣar tem-
murt nnes, nettat d imsexxaren nnes.       

      Agra aṭṭas n Suliman                

        14     Řqedd n wureɣ i ittadfen ɣar Suliman deg ijj n useggʷas tuɣa setta-mya u-setta u-settin n 
talint n wureɣ,                     15     břa min iksi zeg itijariyyen u zi tsebbabt n isebbaben u zi marra ijeǧiden n 
Weɛraben u zi lwulat n temmurt.       
              16     Ajeǧid Suliman igga ɛawed mitayn n tcappat timeqqranin n useřqi zeg wureɣ itwaddzen. Deg 
ict n tcappa itwagg setta-mya n uciql n wureɣ.                     17     Yarni igga netta teřt-mya n tcappat n useřqi zeg 
wureɣ itwaddzen. Itwagg deg ict n tcappa třata n ‘mina’ n wureɣ. Ajeǧid issars itent di taddart 
n Wezɣar n Lubnan.  23     
              18     Ajeǧid Suliman igga ɛawed ijj n řkursi igellden ameqqran zi řɛaj uca iɣeǧef it s wureɣ iṣfan. 
 24                   19     Řkursi wanita ɣars setta n tareffidin u azeǧif n řkursi ɣar ḍeffar nnes tuɣa-t iquwwar u ɣar 
tnayen n iɣezdisen n řkursi tuɣa ǧan iɣaǧen u tnayen n wayraden tuɣa bedden zzat i iɣaǧen. 
                    20     Tenɛac n wayraden bedden ɣar tnayen n iɣezdisen x setta n tareffidin. Am netta war itwagg 
ɛad uřa deg ict n tgeldit.       
              21     Marra iɣarrafen n tissit n Suliman tuɣa-ten n wureɣ u marra řeqcuɛ n Taddart n Wezɣar n 
Lubnan tuɣa-ten s wureɣ iṣfan, war din nnuqart days, maɣar deg wussan n Suliman tuɣa ḥessben 
tt d walu.  25                   22     Maɣar ajeǧid tuɣa ɣars ijj n wagraw n iɣarruba n Tarcic x řebḥar jmiɛ ak-d wegraw 
n iɣarruba n Hiram. Ict n twařat di třata n iseggʷusa yudef wegraw n iɣarruba n Tarcic, yiwi 
ureɣ d nnuqart, řɛaj d ibaɣusen d iṭawsen.                     23     Ajeǧid Suliman iɛdu marra ijeǧiden n ddunit deg 
wagra d tiɣit.                     24     Marra ddunit yarzu ad ẓaren udem n Suliman maḥend ad sřen tiɣit nnes i tuɣa 
issars SIDI deg wuř nnes.                     25     Nitni usin-dd aseggʷas awarni i umas, kuř ijj s tarzeft nnes, s řeqcuɛ 
n nnuqart, řeqcuɛ n wureɣ, arruḍ, řesnaḥ, řebzar, iysan d isardan.                     26     Suliman issmun ikarruten 
d imnayen. Netta tuɣa ɣars ařef u-arebɛa-mya n ikarruten d tenɛac-ařaf n imnayen uca yiwyi 
ten ɣar tneddam n ikarruten u ɣar ujeǧid di Urcalim.       
              27     Ajeǧid igga nnuqart di Urcalim amecnaw iẓra u tcejjura n tengelt igga iten amecnaw izemmu-
ren nni iǧan aṭṭas di Temmurt Iwaṭan.       
              28     Iwyen-dd iysan i Suliman zi Miṣra s ufus n ict n terbiɛt n tsebbabt n ujeǧid nni ten teksi s yijj 
n ttaman imetnen zeg ict n terbiɛt nneḍnit n tsebbabt.                     29     Ijj n ukarru igaɛɛed-dd u itwassuffɣed 
zi Miṣra s ij n ttaman n setta-mya n uciql n nnuqart u ijj n uyis s mya u-xemsin n uciql. Nitni 
ssuffɣen ten s ufus nsen i marra ijeǧiden n Iḥittiyyen u i ijeǧiden n Iramiyyen.       

10:17 ‘azɣar’ - niɣ ‘řɣabet’ niɣ ‘tazgant’. 
10:18 ‘řɛaj’ - ixs ad yini ‘accawen n lfil’. 
10:21 ‘azɣar’ - niɣ ‘řɣabet’ niɣ ‘tazgant’. 

      Aɛbed n laṣnam zi Suliman        

    11     1       Ajeǧid Salumu tuɣa ittexs aṭṭas n temɣarin tibarranin, am tuɣa ittexs yeǧis n Firɛun: 
timɣarin Timu’abin, Tiɛammunin, Tidumin, Tiṣidunin, Tiḥittin,                     2     timɣarin zi řegnus i x tuɣa 

inna SIDI i ayt n Israyil “Kenniw war ɣarsen ttadfem uca uřa d nitenti war ɣarwem ttadfent. 
S tidett ad ɣwant nitenti uř nwem ḥima ad tuyurem awarni i irebbiten nsent!” Suliman iqqen 
ɣarsent s tayri.                     3     Netta tuɣa ɣars sebɛa mya n temɣarin, tijeǧidin, u třata-mya n tiyya. Nitenti 
ɣwant uř nnes.                     4     Řami dd-tiweḍ tewsar ɣar Suliman ɣwant temɣarin nnes uř nnes, ařami yuyur 
awarni i irebbiten nneḍni. Uř nnes war iqqim imun i SIDI, AREBBI nnes, am wuř n babas Dawud. 
                    5     Suliman yuyur awarni i Actarut, arebbi n Iṣiduniyyen, u awarni i Milkum, nnɛi n arebbi n 
Iɛammuniyyen.                     6     Suliman igga min iǧan d aɛeffan di tiṭṭawin n SIDI. Netta war t-tuɣi icḍar marra i 
SIDI am babas Dawud.                     7     Xenni ibna Suliman ict n řgaɛɛdet i Kamuc, nnɛi n arebbi n Imu’abiyyen, 
deg wedrar wenni iǧan zzat i Urcalim, u i Mulix, nnɛi n arebbi n ayt n Ɛammun.                     8     Ammu i igga i 
marra timɣarin nnes tibarranin tinni iwyen řebxur d tɣarṣa n wecmaḍ i irebbiten nsen.       
              9     X uyenni iffugem SIDI x Suliman, minzi uř nnes tuɣa iḥeyyed x SIDI, AREBBI n Israyil, i tuɣa 
ɣars-dd iban tnayen n twařawin,                     10     waxxa tuɣa itwumur as nican maḥend war iggur awarni i 
irebbiten nneḍni u netta xenni war iḥḍa min d as yumur SIDI.                     11     Uca SIDI inna i Suliman “Minzi 
cek imsar ac ammu ařami war teḥḍid ca řɛahd inu d tweṣṣa inu nni cek umureɣ, ad zzayek 
qeřɛeɣ tagelda-ya uca ad tt wceɣ i umsexxar nnek.                     12     Deg wussan nnek war t ggeɣ ɛad di ṭṭweɛ 
n babac Dawud, maca ad tt qeřɛeɣ zeg ufus n mmic.                     13     Maca necc war xak qeřɛeɣ tageldit marra. 
Ad wceɣ ict n teqbič i mmic di ṭṭweɛ n umsexxar inu Dawud u di ṭṭweɛ n Urcalim nni farzeɣ 
necc.”       

      Řɛedyan n Suliman                

        14     SIDI issekkar-dd i Salumu ijj n řeɛdu, Hadad, Adumi. Netta zi tarwa n ujeǧid n Idum.  26                   15     Umi 
tuɣa Dawud di Idum u Yu’ab, ameqqran nnes n řɛeskar, igaɛɛed maḥend ad inḍeř inni itwas-
snuqqben, imsar, aqa inɣa marra min iǧan d awtem di Idum.                     16     Maɣar Yu’ab iqqim dinni setta n 
iyuren ak-d marra Israyil, ařami iteḥḥa marra min iǧan d awtem di Idum.  27                   17     Hadad maca izem-
mar ad yarweř, netta d ca n yeryazen Idumiyyen zeg imsexxaren n babas akides, u nitni ffɣen 
ɣar Miṣra. Tuɣa Hada ɛad d ijj n uḥenjir d ameẓyan.                     18     Nitni tuɣa kkaren zi Midyan uca iwḍen ɣar 
Faran. Dinni ksin nitni iryazen n Faran akidsen uca usin-dd ɣar Miṣra ɣar Firɛun, ajeǧid n Miṣra. 
Wanita iwca as ict n taddart u iwc as awař ad as iwc macca uřa iwca as ict n temmurt.                     19     Hadad 
yufa řxaḍar ameqqran di tiṭṭawin n Firɛun, ařami wanita iwca as učmas d tamɣart, učmas n 
tjeǧidt Taḥfanis.                     20     Učmas n Taḥfanis turuw as-dd mmis Janubat, wenni tessuṭṭuḍ Tafḥanis di 
taddart n Firɛun ařami xenni Janubat iyma di řwest n ayt n Firɛun.       
              21     Isřa Hadad di Miṣra belli Dawud tuɣa igga ad itwassars deg wenḍeř ak-d ibabaten nnes uca 
Yu’ab, akumandar n řɛeskar, immut. Xenni inna Hada i Firɛun “Sekk ayi-dd, ad raḥeɣ ɣar tem-
murt inu!”                     22     Maca Firɛun inna “Min cek ixeṣṣen ɣari, řami dayek ẓriɣ cek texsed ad tɛeqbed ɣar 
temmurt nnek?” Netta inna “Walu, maca waxxa amenni sekk ayi-dd din!”       
              23     SIDI issekkar xas ɛawed ijj n řeɛdu nneḍni, Razun, mmis n Ilidaɛ, wenni tuɣa yarewřen zi sidi 
nnes Hadad-Ɛazar, ajeǧid n Ṣuba.                     24     Tuɣa issmun iryazen, idweř d řqebṭan n bandiyya nsen. 
Xuya tuɣa ixs Dawud ad ten ineɣ. Maca nitni ruḥen ɣar Dimacq, zedɣen din u areyysen di Di-
macq.                     25     Netta tuɣa-t d řeɛdu n Israyil marra ussan n Suliman d man aya sennej i řɣar i igga 
Hadad. Netta iɛiff Israyil u yareyyes x Aram.       
              26     Yarubɛam, mmis n Nabaṭ, ijj n Ufrati zi Ṣarada, ijj n umsexxar n Suliman issgaɛɛed afus nnes 

11:14 ‘tarwa’ - s Tɛibranit ‘zzariɛet’. 
11:16 ‘iteḥḥa’- s Tɛibranit ‘iqḍeɛ’. 

x ujeǧid. Yemmas qqaren as Ṣaruɛa, tuɣa-tt d tajjač.                     27     D man aya d ssibbet i zi tuɣa dd-issgaɛɛed 
afus nnes x ujeǧid. Tuɣa Suliman ibenna lqelɛa, iqqen tazzit di tendint n babas Dawud.  28                   28     Tuɣa 
Yarubɛam d ijj n bu-teɣruḍt imeḥḍen. Iẓra Suliman aqa aḥudri imḥeḍ di řxedmet uca netta 
igga as x marra řxedmet n tarebbut n taddart n Yusuf.                     29     Di řweqt nni imsar aqa Yarubɛam iffeɣ 
zi Urcalim uca yufa it unabi Axiya deg webrid. Wanita tuɣa yarḍ ijj n warruḍ n jdid u nitni s 
tnayen idsen tuɣa=ten weḥdsen deg iyyar.                     30     Axiya iṭṭef arruḍ n jdid nnes wenni yarḍen u icar-
reg it di tenɛac n imezziqen.                     31     Inna i Yarubɛam “Ksi ɛecra n imezziqen i cek, maɣar ammu i 
iqqar SIDI, AREBBI n Israyil ‘Xẓar, necc ad carrgeɣ tageldit zeg ufus n Suliman uca ad ac wceɣ 
ɛecra n tqebbař,                     32     maca ict n teqbič ad tiři i netta di ṭṭweɛ n umsexxar inu Dawud u di ṭṭweɛ 
n Urcalim, tandint tenni farzeɣ necc zi mara tiqebbař n Israyil.                     33     Maɣar nitni semḥen dayi u 
uḍaren i Actarut, arebbi n Iṣiduniyyen, i Kamuc, arebbi n Imu’abiyyen, u i Malkam, arebbi n 
ayt n Ɛammun. War uyuren nitni di tebridin inu maḥend ad ggen min iǧan nican di tiṭṭawin 
inu u war ḥḍin tiweṣṣa inu d lfarayiḍ inu am t igga babas Dawud.                     34     Maca war i d as ttekkseɣ 
ca marra tageldit zeg ufus nnes, maca ad t ssmetneɣ d řḥakem marra ussan n tudart nnes di 
ṭṭweɛ n umsexxar inu Dawud, wenni farzeɣ d wenni iḥḍan řumurat inu d tweṣṣa inu,                     35     maca 
ad kkseɣ tageldit zeg ufus n mmis u ad cek wceɣ ɛecra n tqebbař zzayes                     36     u i mmis ad as wceɣ 
ict n teqbič, maḥend ad teqqim i umsexxar inu Dawud ict n tfawt zzat i wudem inu di Urcalim, 
tandint nni farzeɣ necc i yixef inu ḥima ad din ssmetneɣ isem inu.                     37     Necc ad cek ksiɣ u cek ad 
tḥekmed x marra min immeẓri řeɛmar nnek u ad tiřid d ajeǧid x Israyil.                     38     Mařa cek tesřid ɣar 
marra min zi cek umureɣ, ad tuyured x tebridin inu u ad tegged min iǧan nican di tiṭṭawin inu 
am teḥḍid tiweṣṣa inu d řumurat inu am t igga umsexxar inu Dawud, xenni ad imsar aqa necc ad 
ac bniɣ ict n taddart i ɣa teqqim am mammec tt bniɣ i Dawud u necc ad ac wceɣ Israyil                     39     u necc 
ad ssehwiɣ tarwa n Dawud, maca war iǧi i řebda.”  29     
              40     Suliman tuɣa yarezzu ad ineɣ Yarubɛam, maca Yarubɛam ikkar, yarweř ɣar Miṣra, ɣar Cixaq, 
ajeǧid n Miṣra. Netta iqqim di Misra ɣars ařami immut Suliman.      

      Řmewt n Suliman                

        41     Min iqqimen n imezruyen n Suliman d marra min igga d tiɣit i ɣars, ma man aya marra war 
itwazemm ca deg wedlis n imezruyen n Suliman?                     42     Řweqt nni iḥkem Suliman x marra Israyil 
di Urcalim, tuɣa arebɛin n iseggʷusa.                     43     Suliman itwassars deg wenḍeř jar řejdud nnes. Netta 
itwanḍeř di tendint n babas Dawud u mmis Raḥabɛam idweř d ajeǧid deg wemcan nnes.       

      Abeṭṭu n tgelldit         

    12     1       Rahabɛam yuyur ɣar Cakim, maɣar marra Israyil tuɣa yusa-dd ɣar Cakim ḥima ad t ggen 
d ajeǧid.                     2     Umi isřa Yarubɛam, mmis n Nabaṭ, x man aya, umi tuɣa ɛad di Miṣra - aqa netta 

tuɣa yarweř zi zzat n wudem n ujeǧid Suliman u Yarubɛam tuɣa izdeɣ di Miṣra - imsar                     3     aqa 
ssekken-dd ɣars ireqqasen, jjin ad xas řaɣan. Yarubɛam d marra agraw n řgens n Israyil usin-dd 
u ssiwřen ak-d Raḥabɛam, nnan                     4     “Babac igga xaneɣ ijj n uzayřu iqseḥ. Xenni řexxu, sarxu cek 
řxedmet iqesḥen n babac uřa d azayřu iḍeqřen i xaneɣ igga, xenni ad cek nexdem.”                     5     Netta inna 
asen “Uyurem u ɛeqbem awarni i třata n wussan.” Uca yuyur řgens.       
              6     Imcawar ujeǧid Raḥabɛam ak-d imeqqranen, inni tuɣa ibedden zzat i wudem n babas Suliman 
umi tuɣa ɛad iddar, inna “S min zi d ayi tweṣṣam ad arreɣ x řgens-a?”                     7     Nitni ssiwřen akides, 
nnan “Mařa cek teggid ixef nnek ass-a d amsexxar i řgens-a, ad xasen tsexxared, ad xasen tar-
red u ad kidsen tessiwřed s wawařen icnan, xenni ad dewřen nitni d imsexxaren nnek marra 

11:27 ‘tazzect’ - niɣ ‘řxawi’. 

ussan.”                     8     Maca netta inḍar ccwar i d as tuɣa wcin imeqqranen uca imcawar ak-d iḥudriyyen nni 
tuɣa akides imɣaren u bedden řexxu zzat i wudem nnes.                     9     Netta isseqsa ten “Man tcawarem 
ad t narr x wawař n řgens, minzi ssiwřen akidi, nnan ayi ‘Sarxu azayřu i xaneɣ igga babac.’ ” 
                    10     Iḥudriyyen inni akides tuɣa imɣaren ssiwřen akides, nnan “Ammu i ɣa tarred x řgens i kidek 
issiwřen innan ‘Babac isseḍqeř azayřu nneɣ, maca řexxu cek sarxu t xaneɣ’ u ammu i kidsen i ɣa 
tessiwřed ‘Aḍaḍ ameẓyan inu ad yiři d ameqqran x tejɛinna n baba.                     11     Mařa baba iqqen awem ijj 
n uzayřu iqesḥen, xenni necc ad t ssḍeqřeɣ ɛad. Mařa baba yarebbi kenniw s urekkuḍ, necc ad 
kenniw textexeɣ s iɣarḍmiwen.’ ”       
              12     Deg wass wiss třata usin-dd Yarubɛam d marra řgens ɣar Raḥabɛam, am mammec tuɣa 
issiweř ujeǧid, tuɣa inna “Ɛeqbem-dd ɣari awarni i třata n wussan!”                     13     Ajeǧid yarra-dd řgens 
s ict n temwarrit iqesḥen, maɣar netta inḍar ccwar i d as wcin imeqqranen.                     14     Issiweř akidsen 
ɛlaḥsab ccwar n iḥudriyyen, inna “Baba isseḍqeř azayřu nwem, maca necc ad ssḍeqřeɣ ɛad 
azayřu nwem. Baba yarebbi kenniw s urekkuḍ, necc ad kenniw textexeɣ s iɣarḍmiwen.”       
              15     Ajeǧid war isři ca ɣar řgens, maɣar aneqřeb-a tuɣa i dd-yusa zi SIDI, ḥima ad issemten awař i 
tuɣa issiweř SIDI s ufus n Axiya, Aciluni, mmis n Nabaṭ.       
              16     Umi marra Israyil iẓra aqa ajeǧid war ɣarsen isři ca, yarra-dd řgens x ujeǧid, inna “Man 
tasɣart i ɣarneɣ di Dawud? Neccin war ɣarneɣ bu tesɣart ɣar mmis n Yassa. Ɣar iqiḍan nnek, a 
Israyil! Xenni řexxu, řha ak-d taddart nnek, Dawud!” Uca yuyur Israyil ɣar iqiḍan nsen.                     17     Ayt 
n Israyil inni tuɣa izeddɣen di tneddam n Yahuda, aqa Raḥabɛam tuɣa xasen d ajeǧid.                     18     Ajeǧid 
Raḥabɛam issekk ɣarsen Aduram, wenni iǧan x ljizya, u marra Israyil yarjem it s yeẓra ařami 
immut. Ajeǧid Raḥabɛam inya deɣya x ijj n ukarru ḥima ad yarweř ɣar Urcalim.                     19     Ammu i 
iɣewweɣ Israyil x taddart n Dawud ɣars ař ass-a.                    20     Umi isřa marra Israyil aqa Yarubɛam tuɣa 
iɛqeb-dd, imsar, aqa řaɣan as ḥima ad dd-yas ɣar tmesmunt uca ggin t d ajeǧid x marra Israyil. 
Uřa d ijj war iḍeffar ɛad taddart n Dawud mɣir taqbič n Yahuda.       
              21     Raḥabɛam yusa-dd ɣar Urcalim uca issmun marra taddart n Yahuda d teqbič n Binyamin, mya 
u-tmenyin-ařaf n iryazen itwafarzen, twadarrben i umenɣi, ḥima ad mmenɣen ak-d taddart n 
Israyil, ḥima ad dd-arren tageldit ɣar Raḥubɛam, mmis n Suliman.                     22     Xenni yusa-dd wawař n 
SIDI ɣar Cimaɛya, aryaz n AREBBI, inna                     23     “Siweř ak-d Raḥabɛam, mmis n Suliman, ajeǧid n 
Yahuda, u ak-d marra taddart n Yahuda u tenni n Binyamin u i marra min iqqimen n řgens, 
ini                     24     ‘Ammu issiweř SIDI: War ttgaɛɛdem u war ttmmenɣam ak-d aytmatwem, ayt n Israyil. 
Ittxeṣṣa ad iɛqeb kuř ijj n weryaz ɣar taddart nnes, maɣar d man aya i imsaren zzayi.’ ” Nitni sřin 
ɣar wawař n SIDI uca ɛeqben uca uyuren ɣar wemcan nsen ɛlaḥsab awař n SIDI.
       

      Yarubɛam igga iɛejmiyyen n wureɣ d laṣnam                

        25     Yarubɛam ibna Cakim x idurar n Ifrayim uca izdeɣ dinni. Zi senni iffeɣ uca ibna Fanuwil. 
                    26     Inna Yarubɛam deg wuř nnes “Tageldit ad teɛqeb ɣar taddart n Dawud,                     27     mařa řgens ad dd-
igaɛɛed ḥima ad yawi tiwhibin di taddart n SIDI di Urcalim. Xenni ad dd-idweř wuř n řgens-a 
ɣar siditsen, ɣar Raḥabɛam, ajeǧid n Yahuda. Ad ayi nɣen u ad ɛeqben ɣar Raḥabɛam, ajeǧid n 
Yahuda.”                     28     Imcawar ujeǧid. Xenni igga tnayen n iɛejmiyyen n wureɣ, inna asen i řgens “D aṭṭas 
i kenniw maḥend ad tgaɛɛdem ɣar Urcalim. Aqa da, irebbiten nnek, a Israyil, inni cek i dd-
issuffɣen zi Miṣra.”  30                   29     Netta issbedd ijj n uɛejmi di Bayt-Il u wenneḍni issbedd it di Dan.                     30     Aya 
idweř d aɛraḍ ɣar ddnub. Řgens izwar yuyur zzat i wudem n yijj n uɛejmi.       
              31     Netta issbedd ict n zzawect x řegɛudi. Igga ikehhanen i d iqqarsen zi marra ṭṭrufa n řgens inni 
war iǧin zeg ayt n Lawi.       
              32     Deg uyur wiss tmenya, deg wass wiss xemmesṭac n uyur, igga Yarubɛam ijj n řɛid, am řɛid i 

12:28 ‘amwa’ - niɣ ‘ayenduz’ niɣ ‘yuggu’. 

tteggen di Yahuda, u netta issgaɛɛed tiɣarṣa x uɛalṭar. Netta igga ammu di Bayt-Il ḥima ad iqed-
dem tiɣarṣa i iɛejmiyyen i yegga. Igga ɛawed ikehhanen di Bit-Il x řegɛudi nni igga.       
              33     Deg wass wiss xemmesṭac deg uyur wiss tmenya n uyur i tuɣa ixarreṣ netta deg wuř nnes, 
issgaɛɛed tiɣarṣa x uɛalṭar nni igga di Bayt-Il. Ammu i issbedd netta ijj n řɛid i ayt n Israyil uca 
ibexxar řebxur x uɛalṭar.       

      Aryaz n Arebbi zi temmurt n Yahuda        

    13     1       Xzar s wawař n SIDI yusa-dd ijj n weryaz n AREBBI zi Yahuda ɣar Bayt-Il. Yarubɛam tuɣa 
ibedd zzat i uɛalṭar ḥima ad iwehheb řebxur.                     2     Netta iřaɣa x uɛalṭar, s wawař n AREBBI, 

inna “A aɛalṭar, aɛalṭar, ammu i iqqar SIDI, ad dd-itwaxřeq ijj n mmis di taddart n Dawud, ad 
as qqaren Yuciya. Ad xak igg d taɣarṣt ikehhanen n řegɛudi inni xak iwehhben řebxur uca ad 
xak itwacmeḍ min iqqimen n ixsan n iwdan.”                     3     Deg wass nni iwca ict n řeɛřamet, inna “Ta d 
řeɛřamet i x issiweř SIDI. Xzar aɛalṭar ad icarreg u iɣɣeḍ i xas iǧan ad zzayes-dd iḥruǧeḍ.”       
              4     Umi isřa ujeǧid awař n weryaz n AREBBI wenni iřaɣan x uɛalṭar di Bayt-Il, imsar, aqa Yunatan 
isswiẓẓeḍ afus nnes x uɛalṭar, inna “Ṭṭef it!” Maca afus nnes, wenni tuɣa ɣars isswiẓẓḍen, yuẓeɣ, 
ařami war izemmar ɛad ad t-idd yarr ɣars.                     5     Icarreg uɛalṭar uca iḥřuǧed zzayes yiɣɣed ɛlaḥsab 
řeɛřamet i iwca weryaz n AREBBI s wawař n SIDI.                     6     Xenni yarra-dd ujeǧid, inna i weryaz n 
AREBBI “Ttar SIDI, AREBBI nnek, uca ẓaǧ xafi ḥima afus inu ad ɣari dd-idweř!” Uca iɛbed we-
ryaz n AREBBI i uɣembub n SIDI uca afus n ujeǧid idweř-dd ɣars uca idweř am mammec t tuɣa 
qbeř.                     7     Xas uca issiweř ujeǧid ak-d weryaz n SIDI “As-dd ɣar taddart inu uca areyyeḥ! Uřa d necc 
ad ac wceɣ ict n terzeft.”                     8     Aryaz n AREBBI maca yarra-dd x ujeǧid “Waxxa cek tewcid ayi azyen 
n taddart nnek, necc war akidek ggureɣ u war tticceɣ aɣrum deg wemcan-a uřa war da sesseɣ. 
                    9     Maɣar ammu i d ayi yumur SIDI s wawař nnes, inna “Cek war dinni ttetted u war dinni tsessed 
u war tɛiqqib x webrid i x dd-tusid.’ ”                     10     Uca netta iruḥ x ijj n webrid nneḍni u war dd-iɛqib ca 
x webrid i x dd-yusa ɣar Bayt-Il.       
              11     Di Bayt-Il tuɣa izeddeɣ ɛad ijj n unabi iwsar. Mmis nnes yusa-dd, iḥaja as min tuɣa igga weryaz 
n AREBBI deg wass nni di Bayt-Il, uřa d awařen i issiweř i ujeǧid. Nitni ḥajan as ten i babatsen. 
                    12     Issiweř akidsen babatsen “X man abrid i yuyur netta?” Iḥenjiren tuɣa ẓrin man abrid tuɣa 
iṭṭef weryaz n SIDI wenni tuɣa i dd-yusin zi Yahuda.                    13     Netta inna asen “Bardɛem ayi i weɣyuř!” 
Nitni bardɛen as i weɣyuř uca netta inya xas iruḥ.                     14     Netta yareddef aryaz n AREBBI uca yufa 
it am iqqim sadu ict n tbeǧuḍt. Netta inna as “Ma cek d aryaz n AREBBI wenni dd-iffɣen zi Ya-
huda?” Netta inna “D necc!”                     15     Xenni inna as “As-dd akidi ɣar taddart inu u ecc aɣrum.”                     16     Maca 
netta inna “Necc war zemmareɣ akidek ɛeqbeɣ u necc war akidek-dd ttaseɣ. Uřa d necc war 
ttetteɣ, war sesseɣ deg wemcan-a.                     17     Maɣar x ufus n SIDI iffeɣ-dd wawař ɣari “Cek war tzem-
mared ad dinni tecced aɣrum u war tsessed aman. Cek war tzemmared ad tɛeqbed x webrid i x 
dd-tusid.”                     18     Netta inna as “Uřa d necc d ijj n unabi am cek uca ijj n umalak issiweř akidi s wawař 
n SIDI, inna ‘Awyi t ɣark di taddart nnek, ḥima ad yecc aɣrum, ad isess aman.’ ” Ammu issxarreq 
xas.                    19     Uca netta iɛqeb akides u netta icca aɣrum di taddart nnes, iswa aman.       
              20     Umi qqimen nitni ɣar ṭṭabřa, aqa yusa-dd wawař n SIDI ɣar unabi wenni tuɣa t-idd yarrin 
                    21     u netta iřaɣa i weryaz n AREBBI i dd-yusin zi Yahuda, inna “Ammu i iqqar SIDI ‘Maɣar cek 
tɣewwɣed x wawař n SIDI u war teḥḍid řumur i d ac yumur SIDI, AREBBI nnek,                     22     maca tɛeqbed 
u teccid aɣrum u teswid aman deg wemcan i x i d ac inna: War tzemmared ad din tecced aɣrum u 
war din tssesed aman, x uya arrimet nnek immuten war dd-tusa deg wenḍeř n ibabaten nnek.”       
              23     Awarni umi tuɣa icca d iswa, ibardeɛ as i weɣyuř i unabi i d igga ad dd-idweř.                     24     Ammu dd-
iffeɣ uca imsagar akides ijj n weyrad, inɣa it. Řxecbet nnes tuɣa temmenḍar din x webrid u 
aɣyuř ibedd zzates uca uřa d ayrad ibedd zzat i řxecbet.                     25     U xzar, ɛdun ca n yeryazen, ẓrin 

řxecbet temmenḍar x webrid uřa d ayrad ibedd zzat i řxecbet. Nitni usin-dd uca ssiwřen x 
man aya di tendint n unabi iwsaren.                     26     Umi anabi wenni i t-idd yarrin zeg webrid, isřa manaya, 
inna netta “Wa d aryaz n AREBBI wenni tuɣa iɣewwɣen x wawař n SIDI. X uyenni iwca it SIDI 
i weyrad u wanita imezzeq it uca inɣa it ɛlaḥsab awař n SIDI wenni tuɣa kides issiwřen.”                     27     Uca 
netta issiweř ak-d iḥenjiren nnes, inna “Bardɛem ayi i weɣyuř!” Nitni bardɛen as                     28     uca netta 
iffeɣ, yufa řxecbet temmenḍar x webrid uřa d aɣyuř d wayrad i ibedden zzat i řxecbet. Ayrad 
war yecci řxecbet u war imezzeq aɣyuř.                     29     Xenni issgaɛɛed unabi řxecbet, issars i-tt x weɣyuř 
uca yiwyi tt akides. Ammu i dd-yusa unabi iwsaren di tendint ḥima ad xas iwwet agejdur u ad t 
inḍeř.                     30     Netta inḍeř řxecbet deg wenḍeř nnes u nitni wtin xas agejdur “Uh, uma inu!”                     31     Awarni 
i umi tuɣa t inḍeř, imsar, aqa netta issiweř ak-d iḥenjiren nnes, inna “Xmi necc i ɣa mmteɣ, 
neḍřem ayi deg wenḍeř i di immenḍar weryaz n AREBBI u ssarsem ixsan inu x uɣezdis n ixsan 
nnes!                     32     Maɣar awař i ibarreḥ s wawař n SIDI x uɛalṭar-a nni iǧan di Bayt-Il u x marra tizawiyyin 
n řegɛudi nni iǧan di tneddam n Samarya, ad dd-iffeɣ nican.”       
              33     Awarni i wawař-a war dd-iddekkʷiř ca Yarubɛam zeg webrid aɛeffan nnes, maca yařeqqem 
ɛawed ikehhanen zi marra ṭṭrufa n řgens x řegɛudi. Wenni t ixsen, yařeqqem it u wanita idweř 
d ijj zeg ikehhanen n řegɛudi.                     34     Zi tmesřact-a tewḍa taddart n Yarubɛam di ddnub ařami dd-
tqarreb ɣar uteḥḥi d waredeǧ zi temmurt.       

      Yarubɛam d unabbi Ahiya        

    14     1       Di řweqt nni idweř Abiya, mmis n Yarubɛam, ihreč.                     2     Inna Yarubɛam i temɣart nnes 
“Kkar, beddeř arruḍ nnem, maḥend war iɛeqqeř ijj aqa cem d tamɣart n Yarubɛam, ad 

tuyured ɣar Cilu. Aqa dinni anabi Axiya wenni i d xafi innan aqa necc ad dewřeɣ d ajeǧid x 
řgens-a.                     3     Ksi ɛecra n iɣrumen d tefḍiřin d ijj n uqdiḥ n tamment akidem uca uyur ɣars! Netta 
ad am yini min i ɣa imsaren ak-d uḥenjir.”                     4     Uca ammu i tegga temɣart n Yarubɛam. Nettat 
tekkar, tuyur ɣar Cilu, tiweḍ ɣar taddart n Axiya. Axiya tuɣa war itwiři maɣar tiṭṭawin nnes 
tuɣa dewřent ṭṭemmsent di tewsaret nnes.                    5     Maca SIDI inna i Axiya “Xẓar, ad dd-tas temɣart n 
Yarubɛam ḥima ad cek tesseqsa x mmis minzi wanita ihřec. Ta d ta i d as i ɣa tinid. Xmi i dd ɣa 
tas, ad imsar, nettat ad tessniɛmeř ixef nnes d icten nneḍnit.       
              6     Umi isřa Axiya řḥess n iṣuraf nnes ɣar tewwart, imsar, aqa netta inna “Adef-dd ɣar daxeř, a 
tamɣart n Yarubɛam! Mayemmi tessniɛmiřed ixef nnem amecnaw cem d icten nneḍnit? Necc 
twassekkeɣ-dd ɣarem s ict n tebrat iqesḥen.                     7     Uyur, ini i Yarubɛam ‘Ammu i iqqar SIDI, AREBBI 
n Israyil: Necc ssgaɛɛdeɣ cek zi jar řwest n řgens u ggiɣ cek d amgewwad x řgens inu Israyil                     8     u 
necc carrgeɣ tageldit zi taddart n Dawud uca wciɣ ac tt. Cek maca war teǧid am umsexxar inu 
Dawud, wenni iḥḍan řumurat inu d wenni i dd ayi iḍfaren ḥima ad yegg mɣir min iǧan nican 
di tiṭṭawin inu.                     9     Cek teggid tt d taɛeffant mahu x min ggin marra innedni qbeř i cek uca cek 
tuyured teggid irebbiten nneḍni d řexyařat nneḍni ifesyen ḥima ad ayi tesɛared uca tenḍared 
ayi awarni i weɛrur nnek.                     10     X uyenni ad awyeɣ tuɛeffna x taddart n Yarubɛam u ad teḥḥiɣ zi 
Yarubɛam marra wi t itteggen x řḥid, am wenni itwabellɛen, am wenni itwajjen di Israyil, u 
necc ad mḥiɣ min iqqimen n taddart n Yarubɛam, am mammec farḍen řeɣbar ɣars ař i ɣa iqḍa. 
                    11     Man wen zi taddart n Yarubɛam i ɣa immten di tendint, ad t ccen yiṭan u wi i ɣa immten deg 
iyyar, ad t ccen ijḍaḍ n ujenna, maɣar SIDI d wenni tt innan.       
              12     U cem, kkar, uyur ɣar taddart nnem! Mařa iḍaren nnem ad awyen ɣar tendint, ad immet 
uḥenjir.                     13     Marra Israyil ad xas wten agejdur u nitni ad t neḍřen, maɣar netta waha zi taddart n 
Yarubɛam ad iṭṭef anḍeř, maɣar di taddart n Yarubɛam mɣir days waha i itwaf min iǧan icnan 
i SIDI, AREBBI n Israyil.                     14     SIDI maca ad dd-issekkar ijj n ujeǧid x Israyil wenni i ɣa iteḥḥan tad-
dart n Yarubɛam, ass aqa d wa. Min din? Wah, ɛad řexxu!                     15     SIDI ad iwwet Israyil, ad t issenhezz 

ssa d ssa am uɣanim deg waman, u netta ad iqřeɛ Israyil zi temmurt-a iṣebḥen i iwca i ibabaten 
nsen u netta ad ten yareyyec aɣirin i yeɣzar, minzi nitni ggin i yixef nsen tirebbin n cwarti u 
sɛaren zzaysent SIDI.                     16     Netta ad isellem Israyil di ssibbet n ddnub i igga Yarubɛam u i zi dd-yarra 
Israyil ad ixḍa.”       
              17     Uca tekkar temɣart n Yarubɛam, teṭṭef abrid uca tiweḍ ɣar Tirza. Umi dd-tusa ɣar tnebdat n 
taddart, immut uḥenjir.                     18     Nitni neḍřen t u marra Israyil iwta xas agejdur, ɛlaḥsab awař n SIDI i 
issiweř s ufus n umsexxar nnes, anabi Axiya.       
              19     Imezruyen iqqimen n Yarubɛam, mammec immneɣ d mammec iḥkem, xzar, aqa twazemmen 
deg wedlis n usettef n ijeǧiden n Israyil.                     20     Ussan i tuɣa iḥekkem Yarubɛam tuɣa tnayen u-ɛicrin 
n isseggʷusa. Netta itwassars deg wenḍeř jar řejdud nnes u mmis Nadab idweř ad iḥkem deg 
wemcan nnes.       

      Řmewt n Raḥubɛam, mmis n Suliman                

        21     Raḥabɛam, mmis n Suliman, tuɣa d ajeǧid di Yahuda. Netta tuɣa ɣars waḥit u-rebɛin n 
iseggʷusa umi idweř netta d ajeǧid. Netta iḥkem sebɛṭac n iseggʷusa di Urcalim, di tendint i 
ixḍar SIDI zi jar marra tiqebbař n Israyil ḥima ad din issemten isem nnes. Yemmas qqaren as 
Niɛma, tenni d ict n Taɛammunit.                     22     Yahuda igga min iǧan d aɛeffan di tiṭṭawin n SIDI u nitni 
sɛaren t mahu x marra min tuɣa ggin ibabaten nsen s ddnub nsen i zi xḍan.       
              23     Maɣar uřa d nitni bnan řegɛudi i yixef nsen d imayḍuten iqeddsen d tirebbin n cwarti, di 
marra tiwririn yuɛřan u sadu kuř tacejjart tazizit.  31                   24     Tuɣa din uřa d iryazen iqeḥḥbiyyen di tem-
murt. Nitni ggin marra jjɛayef n řegnus i tuɣa issuffeɣ SIDI zi řwart zzat i wudem n ayt n Israyil.       
              25     Deg useggʷas wiss xemsa n ujeǧid Raḥabɛam, imsar, aqa igaɛɛed Cicak, ajeǧid n Miṣra, ḍidd 
i Urcalim.                    26     Netta ikkes řeknuz zi taddart n SIDI u řeknuz zi taddart n ujeǧid, iwa, netta ikkes 
marra. Iksi uřa d marra tcappat n useřqi n wureɣ nni igga Suliman.                     27     Deg wemcan nsent igga 
ujeǧid Raḥabɛam tcappat n useřqi n nnḥas. Igga i-tent deg ifasssen n imeqqranen x ireqqasen 
n tazřa nni tuɣa ttɛessan ɣar wadaf n taddart n ujeǧid.                     28     Meřmi mma i ɣa yadef ujeǧid ɣar tad-
dart n SIDI, imsar, aqqa ireqqasen n tazřa arebbun tent u iwyen tent xenni ɛawed ɣar wexxam 
n ireqqasen n tazřa.                     29     Imezruyen iqqimen n Raḥabɛam d marra min igga, ma man aya marra 
war itwazemm ca deg wedlis n usettef n ijeǧiden n Yahuda?                     30     Tuɣa iǧa umenɣi jar Raḥabɛam 
d Yarubɛam marra ussan.                     31     Raḥabɛam itwassars deg wenḍeř jar řejdud nnes. Netta itwanḍeř jar 
řejdud nnes di tendint n Dawud. Yemmas qqaren as Niɛma, ict n temɣart Taɛammunit. Mmis 
Abiya idweř d ajeǧid deg wemcan nnes.       

      Abiyam, ajeǧid x temmurt n Yahuda        

    15     1       Deg useggʷas wiss tmenṭac n ujeǧid Yarubɛam, mmis n Nabaṭ, idweř Abiya d ajeǧid x 
Yahuda.                     2     Netta iḥkem třata n iseggʷusa di Urcalim. Yemmas qqaren as Maɛka, yeǧis n 

Abicalum.                    3     Netta yuyur di marra ddnub n babas nni tuɣa igga qbeř nnes uca uř nnes war tuɣi 
ca icḍar ɣar SIDI, AREBBI nnes, am wuř n babas Dawud.                     4     Maca di ṭṭweɛ n Dawud iwca as SIDI, 
AREBBI nnes, ict n řefnar di Urcalim, umi igga ad issekkar mmis awarni as u umi igga ad yejj 
Urcalim tbedd,                     5     maɣar Dawud tuɣa igga min iǧan nican di tiṭṭawin n SIDI u netta tuɣa war 
iḥeyyed di marra tudart nnes x marra min i d as yumur netta, mɣir di tmesřact n Uriya, Aḥitti. 
                    6     Tuɣa din amenɣi jar Raḥabɛam d Yarubɛam, marra ussan n tudart nnes.       
              7     Imezruyen iqqimen n Abiya d marra min igga, ma war twazemmen ca deg wedlis n usettef n 
ijeǧiden n Yahuda? Tuɣa din ɛawed amenɣi jar Abiyam d Yarabɛam.                     8     Abiya ijja ixef nnes ad it-
wassars deg wenḍeř n babas. Neḍřen t di tendint n Dawud. Mmis Asa idweř d ajeǧid deg wemcan 

14:23 ‘tacejjart’ - niɣa ‘addag’ (’iddagen’). 

nnes.      

      Asa, ajeǧid x temmurt n Yahuda                

        9     Deg useggʷas wiss ɛicrin n Yarubɛam, ajeǧid n Israyil, idweř Asa d ajeǧid x Yahuda.                     10     Netta 
iḥkem waḥit u-rebɛin n iseggʷusa di Urcalim. Ḥennas qqaren as Maɛka, yeǧis n Abicalum.                     11     Asa 
igga min iǧan nican di tiṭṭawin n SIDI, am babas Dawud.                     12     Netta issuffeɣ iryazen iqeḥḥbiyyen 
zi temmurt uca iḥeyyed marra imeyḍa n n laṣnam nsen i tuɣa ggin ibabaten nnes.                     13     Netta 
issḥeyyed uřa d ḥennas Maɛka zi jjehd nnes am tjeǧidt, maɣar nettat tuɣa tegga ijj n řexyař d 
jjɛifect n trebbit n cwarti. Asa iqeṣṣ uřa d jjɛifect nnes uca isscemḍ i-tt ɣar teɣzart n Qidrun. 
                    14     Waxxa war twaḥeyydent řegɛudi, maca uř n Asa tuɣa icḍar nican i SIDI, marra ussan n tudart 
nnes.                     15     Netta yiwi řeqcuɛ iqeddsen n babas d min tuɣa iqeddes netta di taddart n SIDI: nnuqart 
d wureɣ d řeqcuɛ nneḍni.       
              16     Tuɣa din amenɣi jar Asa d Baɛca, ajeǧid n Israyil, marra ussan nsen.                     17     Baɛca, ajeǧid n Israyil, 
igaɛɛed ɣar umenɣi ḍidd i Yahuda uca ibna Rama ḥima war ittejji uřa d ijj ad yuyur ɣar Asa ḥima 
ad ɣars-dd yas.                     18     Xenni iksi Asa marra nnuqart d wureɣ i tuɣa iqqimen deg ixxamen n txubay 
zi taddart n SIDI uřa d txubay zi taddart n ujeǧid uca isellem marra aya i imsexxaren nnes. Uca 
ajeǧid Asa issekk iten ɣar Bin-Hadad, mmis n Tabrimun, mmis n Ḥazyun, ajeǧid n Aram, wenni 
tuɣa izeddɣen di Dimacq, ḥima ad yini                     19     “Aqa din ijj n rɛahd jarayi d cek, jar baba d babac. Xzar 
necc ad ac-dd ssekkeɣ ict n terzeft n nnuqart d wureɣ. Ruḥ cek, fsi řɛahd nnek ak-d Baɛca, 
ajeǧid n Israyil, maḥend netta ad igaɛɛed ad xafi iggʷej.”                     20     Binhadad isřa ɣar ujeǧid Asa uca is-
sekk netta imeqqranen n řɛeskar nnes ɣar tneddam n Israyil. Netta iɣřeb x Ɛiyun d Dan d Abal-
Bayt-Maɛka d marra Kinnarut ak-d marra tammurt n Naftali.                     21     Umi Baɛca isřa x uya, imsar, 
aqa netta issbedd di řebni n Rama uca iqqim izeddeɣ di Tirza.                     22     Ajeǧid Asa ijja ad itwabarreḥ 
di marra Yahuda, war ittɣimi ḥed, ḥima nitni ad kksen iẓra zi Rama d ukeccuḍ nnes i zi tuɣa 
ibenna Baɛca. U s man aya ibna ujeǧid Asa tandint n Jibɛa di Binyamin d Miṣfa.       
              23     Imezruyen iqqimen n Asa, marra timegga nnes imeḥḍen d marra min igga uřa d tineddam 
nni ibna, ma nitni war twazemmen ca deg wedlis n usettef n ijeǧiden n Yahuda? Maca umi 
iwsar netta, ihřec netta zeg iḍaren nnes s tnayen.                     24     Asa itwassars deg wenḍeř jar řejdud nnes. 
Netta itwanḍeř jar řejdud nnes di tendint n babas Dawud. Mmis Yahucafaṭ idweř d ajeǧid deg 
wemcan nnes.       

      Nadab, ajeǧid x temmurt n Israyil                

        25     Nadab, mmis n Yarubɛam, idweř d ajeǧid x Israyil deg useggʷas wiss tnayen n Asa, ajeǧid n 
Yahuda. Netta iḥkem tnayen n iseggʷusa x Israyil.                     26     Netta igga min iǧan d aɛeffan di tiṭṭawin n 
SIDI uca yuyur deg webrid n babas u di ddnub nnes i zi yarra Israyil ad ixḍa.       
              27     Baɛca, mmis n Abiya, zi taddart n Issakar, igga xas ict n tmeɛmuč u Baɛca iɣřeb xas di Jibbatun 
nni iǧan n Ifilisṭiniyyen, umi Nadab d marra Israyil tuɣa innḍen i Jibbatun.                     28     Inɣa it Baɛca deg 
useggʷas wiss třata n Asa, ajeǧid n Yahuda, u netta idweř d ajeǧid deg wemcan nnes.                     29     Umi 
idweř netta maca d ajeǧid, imsar, aqa iqḍa netta x marra taddart n Yarubɛam. Netta war ijji uřa 
d ca n Yarubɛam nni yarrin nnefs, ad iqqim iddar ařami iteḥḥa ɛlaḥsab awař n SIDI nni tuɣa 
issiweř s ufus n umsexxar nnes Axiya, Aciluni,                     30     di ssibbet n ddnub n Yarubɛam i zi ixḍa netta 
u i zi yarra Israyil ad ixḍa s wesɛar nnes i zi isɛar SIDI, AREBBI n Israyil.       
              31     Imezruyen iqqimen n Nadab, d marra min igga, ma man aya war itwazemm ca deg wedlis 
n usettef n ijeǧiden n Israyil?                     32     Tuɣa din amenɣi jar Asa d Baɛca, ajeǧid n Israyil, marra ussan 
nsen.       

      Basa, ajeǧid n Israyil                

        33     Deg useggʷas wiss třata n ujeǧid Asa, ajeǧid n Yahuda, idweř Baɛca, mmis n Axiya, d ajeǧid x 
marra Israyil di Tirza, u netta iḥkem arebɛa u-ɛicrin n iseggʷusa.                     34     Netta igga min iǧan d aɛeffan 
di tiṭṭawin n SIDI uca netta yuyur deg webrid n Yarubɛam u di ddnub nnes i zi yarra-dd Israyil 
ad ixḍa.       

      Ajeǧid Basa itwawebbex zeg unabbi Yahu        

    16     1       Yusa-dd wawař n SIDI ɣar Yahu, mmis n Ḥanani, x Baɛca, inna                     2     “Minzi necc ssgaɛɛdeɣ-
dd cek zi tɛejjajt u ggiɣ cek d amgewwad x řgens inu Israyil uca cek tuyured x webrid 

n Yarubɛam u tarrid řgens inu Israyil ad ixḍa umi i d ayi tesɛared s ddnub nsen,                     3     xzar, x uya 
ad mḥiɣ min iqqimen n Baɛca d min iqqimen n taddart nnes u necc ad ggeɣ taddart nnek am 
taddart n Yarubɛam, mmis n Nabaṭ.                     4     Man wen zi taddart n Baɛca i ɣa immten di tendint, ad t 
ccen yiṭan u man wen zzayes i ɣa immten deg iyyar, ad t ccen yijḍaḍ n ujenna.       
              5     Imezruyen iqqimen n Baɛca, d marra min igga, ma man aya war itwazemm ca deg wedlis n 
usettef n ijeǧiden n Israyil?                     6     Baɛca itwassars deg wenḍeř jar řejdud nnes u netta itwanḍeř di 
Tirza. Mmis Iyla idweř d ajeǧid deg wemcan nnes.                     7     Ammu dd-yusa wawař n SIDI s ufus n unabi 
Yahu, mmis n Ḥanani, uřa x Baɛca d taddart nnes d x marra taɛeffant i igga di tiṭṭawin n SIDI, 
umi t isɛar s řexdayem n ifassen nnes u umi d idweř ammu am taddart n Yarubɛam uřa minzi 
netta tuɣa iqḍa wanita.       

      Iyla, ajeǧid n Israyil                

        8     Deg useggʷas wiss setta u-ɛicrin n Asa, ajeǧid n Yahuda, idweř Iyla, mmis n Baɛca, d ajeǧid x 
Israyil di Tirza, i ijj n řmijař n tnayen n iseggʷusa.                     9     Zimri, amsexxar nnes, wenni d ameqqran x 
ijj n wezyen n ikarruten n umenɣi, igga xas ict n tmeɛmuč umi t tuɣa di Tirza, am tuɣa iscar di 
taddart n Arṣa, wenni tuɣa d ameḥḍay x taddart di Tirza.                     10     Zimri yudef, iwta it uca inɣa it deg 
useggʷas wiss sebɛa u-ɛicrin n Asa, ajeǧid n Yahuda. Netta idweř d ajeǧid deg wemcan nnes. 
                    11     Řami idweř netta d ajeǧid uca inya x řkursi, imsar, aqa iqḍa netta x marra taddart n Baɛca. 
Netta war ijji uřa d ijj wenni t iggin x řḥiḍ ad iddar u uřa d ijj wenni izemmaren ad as intaqem u 
uřa d ijj zeg imeddukař nnes.                     12     Ammu iteḥḥa Zimri marra taddart n Baɛca ɛlaḥsab awař n SIDI 
nni issiweř Baɛca s ufus n unabi Yahu                     13     di ssibbet n marra ddnub n Baɛca d ddnub n mmis Iyla 
i zi xḍan nitni u i zi arrin nitni Israyil ad ixḍa am sɛaren SIDI, AREBBI n Israyil, s irebbiten nsen 
ibeṭṭiřen.                     14     Imezruyen iqqimen n Iyla, d marra min igga, ma nitni war twazemmen ca deg wed-
lis n usettef n ijeǧiden n Israyil?      

      Zimri, ajeǧid n Israyil                

        15     Deg useggʷas wiss sebɛa u-ɛicrin n Asa, ajeǧid n Yahuda, tuɣa Zimri sebɛa n wussan d ajeǧid 
di Tirza. Řgens tuɣa inneḍ i Jibbatun nni iǧan n Ifilisṭiniyyen.                     16     Řgens i tuɣa iwtin iqiḍan nnes 
din, isřa aqa itwanna “Zimri tuɣa igga d ict n tmeɛmuč uca inɣa ajeǧid.” Deg wass nni mar-
ra řgens yarra Ɛumri, wenni d ameqqran x řɛeskar, d ajeǧid x Israyil, di řmargeḥ n řɛeskar. 
                    17     Ɛumri igaɛɛed-dd zi Jibbatun d marra Israyil akides uca nnḍen as-dd i Tirza.                     18     Umi iẓra Zimri 
aqa tandint tuɣa tetwaṭṭef, yudef di lqelɛa n taddart n ujeǧid, iqedd netta i taddart n ujeǧid tiwa 
nnes timessi uca immut                     19     di ssibbet n ddnub i tuɣa igga, umi igga min iǧan d aɛeffan di tiṭṭawin 
n SIDI, umi yuyur deg webrid n Yarubɛam uřa s ddnub i igga am dd-yarra Israyil ad ixḍa.       
              20     Imezruyen iqqimen n Zimri, d tameɛmuč i igga, ma man aya war itwazemm ca deg wedlis n 
usettef n ijeǧiden n Israyil?       

      Ɛumri, ajeǧid n Israyil                

        21     Xenni itwammsebḍa řgens n Israyil x tnayen n iziynat. Ijj n wezyen n řgens ibedd awarni 
i Tibni, mmis n Jinat, maḥend nitni ad t ggen d ajeǧid u ijj n wezyen nneḍni ibedd awarni i 
Ɛumri.                    22     Řgens nni ibedden awarni i Ɛumri, tuɣa ijhed x řgens nni ibedden awarni i Tibni, mmis 
n Jinat. Uca immut Tibni u Ɛumri idweř d ajeǧid.       
              23     Deg useggʷas wiss waḥit u-třatin n Asa, ajeǧid n Yahuda, idweř Ɛumri d ajeǧid x Israyil. Netta 
iḥkem tenɛac n iseggʷusa. Di Tirza iḥkem setta n iseggʷusa.                     24     Xenni isɣa netta adrar n Samarya 
zi Camir s tnayen n talint n nnuqart u netta ibda ad ibna x wedrar n Samarya. Iřaɣa as i tendint 
i ibna Samarya, ɛlaḥsab isem n Camir, bab n wedrar.                     25     Ɛumri igga min iǧan d aɛeffan di tiṭṭawin 
n SIDI. Netta tuɣa d aɛeffan mahu x marra inni tuɣa zzayes izwaren.                     26     Netta yuyur di marra 
tibridin n Yarubɛam, mmis n Nabaṭ, u di ddnub nnes i zi yarra Israyil ad ixḍa, umi sɛaren nitni 
SIDI, AREBBI n Israyil, s irebbiten nsen ibeṭṭiřen.       
              27     Imezruyen iqqimen n Umri, d min igga d marra timegga nnes imeḥḍen i igga, ma man aya 
war itwazemm ca deg wedlis n usettef n ijeǧiden n Israyil?                     28     Ɛumri itwassars deg wenḍeř jar 
řejdud nnes. Netta itwanḍeř di Samarya. Mmis Axab idweř d ajeǧid deg wemcan nnes.       

      Axab, ajeǧid n Israyil, yiwi Izabil d tamɣart                

        29     Axab, mmis n Ɛumri, idweř d ajeǧid x Israyil deg useggʷas wiss tmenya u-třatin n Asa, ajeǧid 
n Yahuda. Axab mmis n Ɛumri, iḥkem x Israyil tnayen u-ɛicrin n iseggʷusa x Israyil di Samarya. 
                    30     Axab, mmis n Ɛumri, igga min iǧan d aɛeffan di tiṭṭawin n SIDI, mahu x marra inni tuɣa zzayes 
izwaren.                     31     Umi iḥseb drus aqa netta iṭṭef di ddnub n Yarubɛam, mmis n Nabaṭ, imsar, aqa netta 
yiwi Izabal, yeǧis n It-Baɛal, ajeǧid n Iṣiduniyyyen, d tamɣart uca yuyur ad isexxar i Baɛl, yuḍar 
as.                     32     Netta issbedd ijj n uɛalṭar i Baɛl di zzawect n Baɛl nni ibna netta di Samarya.                     33     Netta igga 
ɛawed ict n trebbit n cwarti. Axab iɛdu s wesɛar nnes i SIDI, AREBBI n Israyil, x marra ijeǧiden 
nni tuɣa i d as izwaren.       
              34     Deg wussan nnes ibna Ḥiyil, zi Bayt-Il, tandint n Ariḥa. Issars dsas nnes di ssum n mmis amen-
zu Abiram u di ssum n mmis amazuz Sajub yarekkeb netta tiwwura ɛlaḥsab awař n SIDI i issiweř 
s ufus n Yacuɛa, mmis n Nun.       

      Anabbi Iliya ɣar iɣzar n Krit        

    17     1       Iliya, Aticbi, zi Ticbi di Jilɛad, inna i Axab “S tidett am iddar SIDI, AREBBI n Israyil, wenni 
umi beddeɣ zzat i wudem nnes, mařa ad dd-yas nnda niɣ anẓar deg iseggʷusa-ya, ad yiři 

aya mɣir s wawař inu!”  32                   2     Yusa as-dd wawař n SIDI, inna                     3     “Uyur zi senni, arr s uzeǧif ɣar ccarq 
uca snuffar ixef nnek ɣar tiɣzart n Krit wenni iǧan zzat n L'Urdun.  33                   4     Ad imsar, ad teswed zi 
tiɣzart u necc umureɣ i ibaɣřiwen, aqa ad cek dinni sseccen.”                     5     Netta yuyur deg webrid uca igga 
ɛlaḥsab awař n SIDI. Netta yuyur ad izdeɣ ɣar teɣzart n Krit nni iǧan zzat i L'Urdun.                     6     Ibaɣřiwen 
iwyen as-dd aɣrum d weysum ɣar tuffut uřa d aɣrum d weysum ɣar tameddit u netta iswa zi 
teɣzart.       

      Iliya d tajjač n Ṣarfat                

        7     Awarni i waṭṭas n wussan, imsar, aqa yuẓeɣ tiɣzart, maɣar war iwti ca wenẓar di temmurt. 
                    8     Yusa as-dd wawař n SIDI, inna                     9     “Kkar, uyur ɣar Ṣarfat nni iǧan ɣar Ṣidun u zdeɣ dinni. Xzar 
necc umureɣ dinni i ict n tejjač maḥend ad cek tessecc.”                     10     Netta ikkar, yuyur ɣar Ṣarfat. Umi 

17:1 ‘Aticbi’ - ijj n weryaz zi Ticbi zi jwayeh n Jilɛad. 
17:3 ‘zzat n ...’ - s Tɛibranit ‘zzat i wudem n ...’ Ɛawed di nnumra 5. 

yusa-dd netta ɣar tewwart n tendint, xzar, aqa din ict n tejjač tetḥarwac akeccuḍ. Netta iřaɣa 
xas, inna “Awi ayi-dd ca n waman deg uɣarraf-a, ḥima ad sweɣ.”                     11     Umi tuyur nettat ḥima ad dd-
tawi aya, iřaɣa-dd netta xas “Awi ayi-dd ijj n uřeqqim n weɣrum deg ufus nnem.                     12     Maca nettat 
tenna “S tidett am iddar SIDI, AREBBI nnek, min ɣari d tafdiřt, aqa mɣir ict n wuru n waren deg 
ubuqař d ca n zzect deg uɣarraf! Xzar necc ḥarwceɣ tnayen n ikeccuḍen u ad t sswejdeɣ i necc 
d mmi, ḥima ad t necc ad nemmet.”                     13     Inna as Iliya “War tteggʷed ca. Uyur, egg min tuɣa ten-
nid, maca egg ayi-dd d amezwaru ict n tefḍiřt u awi tt-i-dd da ɣari. Awarni uya ad tessenggʷed 
ca i cem u i ixef nnem d mmim.                     14     Maɣar ammu i iqqar SIDI, AREBBI n Israyil ‘Aren deg ubuqař 
war ixekkʷi u zzect deg uɣarraf war tneqqiṣ ař ass i di i ɣa iwc SIDI anẓar ifeyyḍen x wudem n 
temmurt.’ ”                     15     Nettat tuyur uca tegga ɛlaḥṣab awař n Iliya. Ammu i ccin netta d nettat d taddart 
nnes, aṭṭas n wussan.                     16     Aren deg ubuqař war ixekkʷi d zzect deg uɣarraf war tneqqeṣ ɛlaḥsab 
awař n SIDI i issiweř s ufus n Iliya.       
              17     Awarni man aya, imsar, aqa ihřec mmis n temɣart-a, n llala n taddart. Řehřac nnes yarni aṭṭas 
arami war ittari ɛad nnefs.                     18     Nettat tenna i Iliya “Min din jarayi d cek, a cek, aryaz n AREBBI? 
Ma cek tusa-dd ɣari ḥima ad ayi tessɛeqřed x ddnub inu u ḥima ad tenɣed mmi?”                     19     Netta yarra-
dd xas “Ewc ayi-dd mmim!” U netta iksi t zeg weḥsin nnes, yarbu t ɣar sennej ɣar wexxam n 
nnej mani tuɣa izdeɣ netta simant nnes uca issars it x qama nnes.                     20     Xenni iřaɣa ɣar SIDI, inna 
“SIDI, AREBBI inu, ma tegged xenni ɛad taɛeffant di tejjač-a i umi necc zedɣeɣ am ubarrani, 
ařami tenɣed mmis?”                     21     Netta isarreḥ ixef nnes třata n twařawin tiwa i uḥenjir u iřaɣa ɣar SIDI, 
inna “SIDI, AREBBI inu, ejj ad ɣars dd-yeɛqeb řeɛmar n uḥenjir-a!”                     22     Uca SIDI isřa i tmijja n 
Iliya. Řeɛmar n uḥenjir iɛqeb-dd ɣars ɛawed ařami idweř iddar.                     23     Iliya iksi aḥenjir uca issehwa 
t zeg wexxam n nnej di taddart uca iwca as t i yemmas. Inna Iliya “Xẓar, mmim iddar!”                     24     Tenna 
temɣart i Iliya “Řexxu ssneɣ aqa cek d ijj n weryaz n AREBBI u aqa awař n SIDI deg uqemmum 
nnek d tidett.”       

      Iliya d inabiyyen n Baɛal x wedrar n Karmil        

    18     1       Awarni i waṭṭas n wussan, imsar, aqa yusa-dd wawař n SIDI ɣar Iliya deg useggʷas wiss 
třata, inna “Uyur, scen ixef nnek i Axab, maɣar necc ad wceɣ anẓar di temmurt.”                     2     Uca 

yuyur Iliya ḥima ad isscen ixef nnes i Axab. Tuɣa řaẓ imɣar di Samarya.                     3     Axab tuɣa iřaɣa i 
Ɛubadya wenni iǧan x taddart. Ɛubadya tuɣa itteggʷed SIDI aṭṭas.                     4     Umi Izabal iqḍa inabiyyen 
n SIDI, imsar, aqa Ɛubadya yiwi mya n inabiyyen, issnuffar iten, xemsin deg ijj n yefri, u iɛteq 
iten s weɣrum d waman.                     5     Axab inna i Ɛubadya “Uyur di temmurt ɣar marra tařawin n waman 
u ɣar marra tiɣezratin. Ad taɣ ad naf aheddu u zemmaren iysan d isardan ad qqimen ddaren u 
ad taf nhřa mma nenɣa řmař.”                     6     Nitni bḍan tammurt jarasen ḥima ad tt cuqen. Axab yuyur x ijj 
n webrid weḥdes u Ɛubadya yuyur weḥdes x ijj webrid nneḍni.       
              7     Umi tuɣa Ɛubadya deg webrid, xzar, aqa immeřqa akides Iliya. Ɛubadya iɛqeř it, iwḍa zzates s 
uɣembub nnes ɣar temmurt, inna “Ma d cek, sidi inu Iliya?”                     8     Inna as wanita “D necc. Uyur, inna 
as i sidi nnek ‘Xẓar, Iliya aqa-t danita!’ ”                     9     Maca netta inna “Man ddenb i ggiɣ, aqa cek ad ayi 
tsellmed deg ifassen n Axab ḥima ad ayi ineɣ?                     10     S tidett am iddar SIDI, AREBBI nnek, war din 
uřa d ijj n řgens niɣ ict n tgeldit, mani sidi inu war ijji ad xak yarzu! Mařa nnan nitni ‘Netta war 
da iǧi!’, xenni ijja řgens nni ad ijjaǧ belli war cek ufin.                     11     U řexxu cek tennid ‘Uyur, ini i sidi nnek: 
Xzar Iliya aqa-t danita!’                     12     Ad taɣ ad imsar, xmi i xak i ɣa uyureɣ, aqa Arruḥ n SIDI ad cek iksi, war 
ssineɣ mani. Mařa xenni necc ad dd-aseɣ ḥima ad t iniɣ i Axab u netta war cek ittif, netta ad ayi 
ineɣ. Necc, amsexxar nnek, wenni itteggʷden SIDI zi temẓi inu.                     13     Ma war d ac ɛiwden ca i sidi 
inu, min ggiɣ necc, umi Izabal inɣa inabiyyen n SIDI? Aqa necc ssnuffareɣ mya n yeryazen zeg 
inabiyyen, kuř xemsin deg ijj n yefri, uca ɛetqeɣ ten s weɣrum d waman?                     14     U řexxu teqqared 

‘Uyur, ini i sidi nnek: Iliya aqa-t da!’ Netta ad ayi ineɣ.”                     15     Inna Iliya “S tidett am iddar SIDI n 
řɛeskarat zzat i wudem nnes umi i beddeɣ, aqa nican necc ad seccneɣ ixef inu ass-a!”       
              16     Xenni yuyur Ɛubadya ɣar umsagar ak-d Axab u ixebbar it. Uca Axab yuyur i umsagar ak-d 
Iliya.                     17     Umi iẓra Axab Iliya, imsar, aqa Axab inna as “Ma cek d aḍeyyeɛ n Israyil?”                     18     Netta inna 
‘Necc war ḍiyyɛeɣ ca Israyil, maca cek d taddart n babac umi kenniw tejjim řumurat n SIDI ɣar 
uɣezdis u tuyurem awarni i Ibaɛlen.                     19     Xenni řexxu, smun marra Israyil ɣar wedrar n Karmil uřa 
d arebɛa-mya u-xemsin n inabiyyen n Baɛl d arebɛa-mya n inabiyyen n trebbit n cwarti nni 
ittetten zi ṭṭabřa n Izabal.”       
              20     Axab issekk ict n tebrat ɣar marra ayt n Israyil u issmun inabiyyen ɣar wedrar n Karmil.                     21     Iliya 
iqarreb-dd ɣar marra řgens, inna “Mecḥař ɛad i ɣa tekkem ɛad ttneqřabem kenniw ɣar tnayen 
n iɣezdisen? Mařa SIDI d AREBBI, ḍfarem as-dd u mařa d Baɛl, xenni ḍfarem wanita!” Maca 
řgens war xas dd-yarri uřa s yijj n wawař.                     22     Xenni inna Iliya i řgens “Necc waha i iqqimen d 
anabi n SIDI uca inabiyyen n Baɛl aqa-ten s arebɛa-mya u xemsin n yeryazen.                     23     Ejj ad aneɣ 
wcen tnayen n imwan. Ejj iten xenni ad farzen ijj n umwa i yixef nsen, ad t bḍan u ad t ssarsen 
x ukeccuḍ, maca war tteggen timessi sadu nnes. Necc ad sswejdeɣ amwa nneḍni, ad t ssarseɣ 
x ukeccuḍ u war tteggeɣ timessi sadu nnes.                     24     Xenni ad třaɣam isem n arebbi nwem u necc ad 
řaɣiɣ isem n SIDI uca AREBBI wenni i ɣa yarren s tmessi, d netta ad yiři d AREBBI.” Uca iřaɣa 
marra řgens, nnan “Awař-a d lemliḥ!”       
              25     Inna Iliya i inabiyyen n Baɛl “Xḍarem i yixef nwem ijj n umwa wanita u sswejdem as t d ame-
zwaru, maɣar kenniw s waṭṭas. Řaɣam xenni isem n arebbi nwem, maca war srusam ca timessi 
sadu nnes.”                     26     Nitni ksin amwa i d asen iwca netta u sswejden t. Xenni řaɣan i yisem n Baɛl, zi 
tuffut ɣars ař azal u nnan “A Baɛl, arr aneɣ-dd!” Maca walu n řḥess uca uřa d ijj war dd-yarri 
ca. Nitni negzen x uɛalṭar i din itwaggen.                     27     Ɣar wazal ibda Iliya ittqessar xasen, inna “Řaɣam s 
tmijja ijehden, aqa-t d arebbi. Nican netta ittxemmam niɣ iɛezzeř cwayt niɣ netta ɛad deg we-
brid. Ad taɣ itteṭṭeṣ uca ittxeṣṣa as ad ifaq xenni.”                     28     Nitni sɣuyyen s tmijja ijehden u qeṣṣen ixef 
nsen s řesyuf d iḥricen am tnamit nsen, ařami uzzřen idammen nsen xasen.                     29     Umi iɛdu azal, 
imsar, aqa nitni ttnebban ɣars ař dd i ɣa yawyen tawhibt n řɣiǧet. Maca war din uřa d ict n tmijja 
uca uřa d ijj war dd-yarri u war din bu listijaba walu.       
              30     Xenni inna Iliya i řgens “Qarrbem-dd ɣari!” Marra řgens iqarreb-dd ɣars u netta iɛdeř aɛalṭar 
n SIDI i tuɣa itwahdem.                     31     Iliya iksi tenɛac n yeẓra, x řqedd n tqebbař n iḥenjiren n Yaɛqub, wen-
ni umi i dd-yusa wawař n SIDI i tuɣa inna “Israyil ad yiři d isem nnek.”                     32     S yeẓra nni ibna netta 
aɛalṭar deg yisem n SIDI. Iqewwar i uɛalṭar ict n tarya s řqedd n tnayen n řeqyas n zzariɛet. 
 34                   33     Isettef akeccuḍ uca ibḍa amwa di iceǧiqen, issars it x ukeccuḍ.                     34     Inna “Ɛemmarem arebɛa 
n ibuqařen s waman uca zeǧɛem ten tiwa i tɣarṣt n wecmaḍ u x ukeccuḍ!” Uca inna netta 
“Ggem t twařat nneḍnit!” U nitni ggin t twařat nneḍnit. Xenni inna netta “Ggem t wiss třata 
n twařawin!” U nitni ggin t wiss třata n twařawin.                     35     Ttazzřen waman nnḍen i uɛalṭar. U netta 
iɛemmar uřa d tarya s waman.       
              36     Umi qeddmen tawhibt n řɣiǧet, imsar, aqa anabi Iliya iqarreb-dd, inna “SIDI, AREBBI n Ibra-
him d Isḥaq d Israyil, ejj ad itwassen ass-a aqa cek d AREBBI di Israyil u aqa necc d amsexxar 
nnek i ǧiɣ u belli necc ggiɣ marra awařen-a s wawařen nnek.                     37     Arr ayi-dd, SIDI, arr ayi-dd ḥima 
řgens-a ad issen, aqa cek, a SIDI, d AREBBI i teǧid u ḥima cek ad tessɛeqbed uř nsen ɣark.”                     38     Uca 
tehwa-dd tmessi n SIDI, tecca taɣarṣt n wecmaḍ d ukeccuḍ d yeẓra d tɛejjajt, uca teřseḥ uřa d 
aman i iǧan di tarya.                     39     Marra řgens iẓra it. Nitni wḍan s uɣembub nsen ɣar temmurt, nnan “SIDI 
d AREBBI, SIDI d AREBBI!”                     40     Iliya inna asen “Ṭṭfem inabiyyen n Baɛl, war tejjam uřa d ijj zzay-
sen ad yarweř.” Ṭṭfen ten uca Iliya ijja iten ad ssehwan ɣar teɣzart n Qicun uca inɣa iten dinni.       
              41     Xenni inna Iliya i Axab “Gaɛɛed, ecc teswed, maɣar necc aqa ttesřiɣ řḥess n yijj n ucarcar n 

wenẓar aṭṭas.”                     42     Axab igaɛɛed ḥima ad icc ad isu uca igaɛɛed Iliya ɣar tqiccat n Karmil. Iqqunjeř 
x temmurt uca igga udem nnes jar ifadden nnes.                    43     Xenni inna i uḥudri nnes “Gaɛɛed uca xzar 
ɣar řebḥar!” Wanita igaɛɛed, ixzar ɣar řaggʷaj, inna “War ttwiřiɣ walu!” Iliya inna “Dweř-dd 
twařat nneḍnit!” uca ammu sebɛa n twařawin!”                     44     Ɣar twařat wiss sebɛa, imsar, aqa inna “Xẓar, 
ict n tseynut tameẓyant, am ufus n yijj n weryaz, igaɛɛed-dd zi řebḥar.” Inna netta “Uyur, ini 
i Axab ‘Ḥezzem, hwa-dd maḥend anẓar war cek itteṭṭef.”                     45     Jar u jar ibbarcen ujenna s iseynu-
ten u s uṣemmid uca ibda wenẓar ad iwwet aṭṭas. Xenni inya Axab deg ukarru, iffeɣ, yuyur ɣar 
Yizraɛil.                     46     Tuɣa afus n SIDI x Iliya. Netta ibyes taɛjinna nnes uca yuyur zzat i wudem n Axab 
ɣars ařami dd-tiwḍed ɣar Yazraɛil.       

      Iliya x wedrar n Hurib        

    19     1       Axab iḥaja i Izabal marra min igga Iliya uřa d marra x mammec netta inɣa marra 
inabiyyen s ssif.                     2     Izabal tessekk ijj n ureqqas ɣar Iliya maḥend ad as yini “Iři ad ayi ggen 

irebbiten ta d ta uřa d ktar zi man aya, mařa war wciɣ tiwecca di řweqt-a řeɛmar nnek deg 
wemcan d ijj amecnaw řeɛmar n yijj zzaysen.”                     3     Netta ixzar, ikkar uca iruḥ ḥima ad injem 
řeɛmar nnes. Yusa-dd ɣar Bi’r-Sebɛa nni iǧan di Yahuda u ijja aḥudri nnes dinni.                     4     Netta simant 
nnes yuyur ticři n webrid n yijj n wass di řexřa, iqqim izzeř sadu tazeggʷart n wazzu uca ittar 
ḥima ad immet řeɛmar nnes, inna “Kfa, a SIDI, ksi řexxu řeɛmar inu, maɣar necc war ǧiɣ ḥsen 
x ibabaten inu.”                     5     Netta xenni izzeř, iṭṭeṣ sadu ict n tzeggʷart n wazzu. U xzar, ijj n lmalak iḥada 
t, inna as “Kkar, ecc!”                     6     Umi netta issgaɛɛed tamuɣři nnes, xzar, zzat i uzeǧif nnes aqa din ict 
n tefḍiřt i tuɣa itwasseggʷen s řefhem uřa d ict n tebriqt s waman. Xenni icca u iswa uca idweř 
ɛawed izzeř din.                    7     Lmalak n SIDI yusa-dd twařat wiss tnayen, iḥada t, inna “Kkar, ecc, niɣ abrid 
ad yiři d azirar xak.”                     8     Netta ikkar, icca, iswa u s jjehd n macca yuyur netta ticti n arebɛin n 
wussan d arebɛin n ǧiyaři ɣars ař adrar n AREBBI, Hurib.       
              9     Dinni yiweḍ ɣar ijj n yefri uca issens dinni. U xzar, yusa as-dd awař n SIDI, inna as “Min da i ɣa 
tegged, Iliya?”                     10     Netta inna “Necc cḍareɣ ař ṭṭarf di ṭṭweɛ n SIDI, AREBBI n řɛeskarat, maɣar ayt 
n Israyil semḥen di řɛahd nnek, hedmen iɛalṭaren nnek u inabiyyen nnek twanɣen s ssif, mɣir 
necc d wenni iqqimen u nitni arezzun ad kksen uřa d tudart inu.”  35     
              11     Netta inna “Ffeɣ, bedd x wedrar zzat i wudem n SIDI.” U xzar, iɛdu-dd SIDI. Ict n tḥaryat 
temɣar u tejhed aqa tewta idurar u teřbez řejruf zzat i wudem n SIDI. Maca SIDI tuɣa war iǧi 
ca di tḥaryat. Awarni i tḥaryat yusa-dd ijj n wenhezzi n temmurt. Maca SIDI tuɣa war iǧi ca deg 
wenhezzi.                     12     Awarni i wenhezzi tusa-dd tmessi. Maca SIDI tuɣa war iǧi ca di tmessi. Awarni i 
tmessi tuɣa din ijj n řḥess ifsus, yarsa.       
              13     Umi isřa Iliya, imsar, aqa iřeḥḥef netta aɣembub nnes deg upartessu nnes, iffeɣ ɣar barra uca 
ibedd ɣar uqemmum n yefri. U xzar, ict n tmijja issiweř akides, tenna “Min da tegged Iliya?” 
                    14     Netta inna “Necc cḍareɣ ař ṭṭarf di ṭṭweɛ n SIDI, AREBBI n řɛeskarat, maɣar ayt n Israyil 
semḥen di řɛahd nnek, hedmen iɛalṭaren nnek u inabiyyen nnek twanɣen s ssif, mɣir necc d 
wenni iqqimen u nitni arezzun ad kksen uřa d tudart inu.”       
              15     Inna as SIDI “Uyur, ɛqeb abrid nnek ɣar řexřa n Dimacq u xmi i ɣa tawḍed ɣar din, dhen Ha-
zayil d ajeǧid x Aram!                     16     Uřa d Yahu, mmis n Nimci, ad t tdehned d ajeǧid x Israyil uca Ilica, mmis 
n Cafaṭ zi Abal-Maḥula, dhen it d anabi deg wemcan nnek.                     17     Ad imsar, aqa Yahu ad ineɣ wi i ɣa 
inejmen i ssif n Hazayil u Ilica ad ineɣ wi i ɣa inejmen i ssif n Yahu.                     18     Xenni jjiɣ necc di Israyil 
sebɛa-ařaf n řeɛmur, marra inni ifadden nsen war qqunjeřen zzat i Baɛl u marra inni aqemmum 
nsen war t issudmen.”       

19:10 ‘tudart’ - s Tɛibranit ‘řeɛmar’. 

      Tařaɣit n Ilicaɛ                

        19     Iffeɣ Iliya zi senni, yufa Ilica, mmis n Cafaṭ. Netta tuɣa icarrez s tenɛac n izayřuten n iyendu-
zen u netta simant nnes icarz x wiss tenɛac. Iliya iɛdu ɣars, inḍar xas apartessu nnes.                     20     Řexdenni 
ismeḥ netta deg iyenduzen nnes, iɛřef awarni i Iliya, inna “Ttzawgeɣ, ejj ayi ad ssudmeɣ baba 
d yemma i uqebbeḍ, xenni ad cek ḍfareɣ.” Netta inna as “Uyur, dweř, minzi min dayek ggiɣ 
necc?”                     21     Iɛqeb netta xenni awarni as, iksi ijj n uzayřu n iyenduzen uca iɣarṣ asen. S ukeccuḍ n 
uzayřu isseggʷu aysum nsen, iwca t i řgens maḥend ad icc. Awarni i uya ikkar uca iḍfar Iliya, 
isexxar as.       

      Řeḥṣaret n Samarya s ufus n Bin-Hadad, ajeǧid n Aram        

    20     1       Bin-Hadad, ajeǧid n Aram, issmun marra řɛeskar nnes. Tuɣa akides tnayen u-třatin n 
ijeǧiden s iysan d ikarruten. Netta igaɛɛed, inneḍ i Samarya d immneɣ akides.                     2     Xenni 

issekk netta ireqqasen ɣar Axab, ajeǧid n Israyil, daxeř di tendint.                     3     Inna as “Ammu i iqqar Bin-
Hadad, nnuqart nnek d wureɣ nnek inu. Uřa d timɣarin nnek d tarwa nnek icewwaren, aqa-ten 
inu.”                     4     Ajeǧid n Israyil yarra-dd xas, inna “Am mammec tennid, a sidi inu ajeǧid. Necc nnek s 
marra min ɣari.”                     5     Ireqqasen usin-dd ict n twařat nneḍnit, nnan “Ammu issiweř Bin-Hadad, 
inna ‘Waxxa necc jjiɣ ad ac inin ‘Ittxeṣṣa ad ayi tewced nnuqart d wureɣ nnek d temɣarin nnek 
d iḥenjiren nnek’,                     6     maca tiwecca ɣar řweqt-a ad ssekkeɣ imsexxaren inu ɣark, maḥend nitni 
ad arzun di taddart nnek u di tudrin n imsexxaren nnek. Ad imsar marra min ɣark iɛizzen di 
tiṭṭawin nnek, s ifassen nsen, ad t awyen.”       
              7     Xenni iřaɣa ujeǧid n Israyil x marra imɣaren n temmurt, inna “Snem xenni u xzarem aqa wa-
nita inwa řɣar, maɣar tuɣa issekk-dd ɣari maḥend ad iksi timɣarin inu d iḥenjiren inu d nnuqart 
inu d wureɣ inu u necc war d as t teqḍiɛeɣ.”                     8     Marra imɣaren d marra řgens nnan as “War ɣars 
ttesři u war d as ttic ttesriḥ!”                     9     Xenni inna i ireqqasen n Bin-Hadad “Inim i sidi inu, ajeǧid ‘Marra 
umi i tessekked amsexxar nnek ɣar umezwaru ad t ggeɣ, maca tamesřact-a war zemmareɣ ad 
t ggeɣ.” Ffɣen ireqqasen u xebbaren as t.                     10     Xas uca issekk Bin-Hadad ɣars, inna “Iři ad ayi ggen 
irebbiten ammu u ad arnin ɛad ktar, mařa taɛejjajt n Samarya war tqedd ḥima ad teccur uru n 
ifassen n marra řgens i yuyuren deg iṣuraf inu!”                     11     Yarra-dd ujeǧid n Israyil, inna “Inim as ‘Wen-
ni ibeysen abyas, war ittcenneɛ ixef nnes am wenni t issarsen.’ ”                     12     Umi isřa i wawař-a, imsar, 
am tuɣa isess ak-d ijeǧiden deg iqiḍan, aqa inna i imsexxaren nnes “Sbeddem ixef nwem!” U 
nitni sswejden ixef nsen i umenɣi ḍidd i tendint.       
              13     U xzar ijj n unabi yusa-dd ɣar Axab, ajeǧid n Israyil, inna “Ammu i issiweř SIDI ‘Ma tetwařid 
cek řɣaci-ya ameqqran? Xzar ass-a necc ad t wceɣ deg ufus nnek ḥima ad tessned aqa necc 
d SIDI.’ ”                     14     Uca Axab inna “Zi man wen?” Netta inna “Ammu i issiweř SIDI ‘S iḥudriyyen n 
řḥukkam n lɛamalat.’ ” U netta inna “Man wen i ɣa ibdan amenɣi?” Inna netta “D cek!”                     15     Xas 
uca isedd netta iḥudriyyen n řḥukkam n lɛamalat. Tuɣa-ten di mitayn u-tnayen u-třatin. Isedd 
awarni asen marra řgens. Marra ayt n Israyil, tuɣa-ten di sebɛa-ařaf n yeryazen.                    16     Ffɣen nitni 
ɣar wazal. Bin-Hadad tuɣa iscar deg iqiḍan, netta d ijeǧiden, tnayen u-třatin n ijeǧiden i d as 
iwcin afus.                     17     Iḥudriyyen n řḥukkam n lɛamalat ffɣen-dd d imezwura. Bin-Hadad tuɣa issekk ca 
n ibergagen u nitni xebbaren as, nnan “Aqa iryazen ffɣen-dd zi Samarya.”                     18     Netta inna “Mařa 
nitni ffɣen-dd i řehna, ṭṭfem ten ddaren u mařa nitni ffɣen-dd i umenɣi, ṭṭfem ten waxxa amenni 
am ddaren!”                     19     Ffɣen-dd iḥudriyyen n řḥukkam n lɛamalat zi tendint ak-d řɛeskar i dd-yusin 
awarni asen.                     20     Kuř aryaz iɣřeb x weɣrim nnes ařami arewřen Iramiyyen u Israyil iḍfar iten. 
Maca Bin-Hadad, ajeǧid n Aram, injem x uyis ak-d ca n imnayen.  36     
              21     Xenni iffeɣ uřa d ajeǧid n Israyil u netta iɣřeb x iysan d ikarruten n umenɣi ařami igga as ict n 

tecti d tameqqrant i Aram.                     22     Xenni yusa-dd unabi ɣar ujeǧid n Israyil, inna as “Uyur, mḥeḍ ixef 
nnek, Ssen u xzar min ɣark ad t tegged, maɣar awarni i ukemmeř n useggʷas ad xak iffeɣ ujeǧid 
n Aram twařat nneḍnit.       

      Amenɣi ɣar Afiq                

        23     Maɣar imsexxaren n ujeǧid n Aram nnan as “AREBBI nsen d ijj n arebbi n idurar, s uyenni 
xaneɣ tuɣa jehden. Mařa neccin maca nemneɣ akidsen di řwaṭa yuɛřan, ma xenni neccin war 
xasen nettejhid!                     24     Egg min iqqar wawař-a ‘Kkes kuř ijj zeg ijeǧiden zeg wemcan nnes u ggem 
lwulat deg wemcan nsen.                     25     Smun ammu ijj n řɛeskar am řɛeskar nni tweddared, s yeysan am 
yeysan nni u s ikarruten am ikarruten nni, uca ejj aneɣ akidsen nemneɣ di řwaṭa yuɛřan. Mařa 
xenni neccin war xasen nettejhid!” U netta isřa ɣarsen uca amenni i igga.  37                   26     Ɣar ukemmeř n 
useggʷas, imsar, aqa Bin-Hadad isedd Aram. Iffeɣ ɣar Afiq i umenɣi ak-d Israyil.                     27     Uřa d ayt 
n Israyil twasedden. Wcin asen řeɛweč u nitni ffɣen i umsagar akidsen. Ayt n Israyil wtin 
iqiḍan nsen ajemmaḍ nsen amecnaw tnayen n tḥimmirin timeẓyanin n tɣaṭin. Inni n Aram 
maca ɛemmaren tammurt.                     28     Yusa-dd ɣarsen weryaz n SIDI, issiweř ak-d ujeǧid n Israyil, inna 
“Ammu i issiweř SIDI ‘Minzi inni n Aram nnan: SIDI d ijj n arebbi n idurar, war iǧi d ijj n arebbi n 
tseǧyin, x uya i ɣa wceɣ řɣaci-ya ameqqran deg ufus nnek, ḥima kenniw ad tɛeqřem, aqa necc d 
SIDI.’ ”                     29     Tuɣa wtin nitni iqiḍan nsen sebɛa n wussan arendad n wayawya. Deg wass wiss sebɛa, 
imsar, aqa ikkar umenɣi. Deg ijj n wass nɣin ayt n Israyil mya-ařaf n yeryazen x iḍaren zi Aram.       
              30     Inni iqqimen arewřen ɣar Afiq daxeř i tendint uca řḥiḍ iwḍa x sebɛa u-ɛicrin-ařaf n yeryazen, 
nni tuɣa iqqimen. Uřa Bin-Hadad tuɣa yarweř uca yudef ɣar tendint yuyur zeg ijj n wexxam ɣar 
ijj n wexxam nneḍni.                     31     Xenni nnan as imsexxaren nnes “Xẓar, neccin nesřa, aqa ijeǧiden n tad-
dart n Israyil d ijeǧiden daysen tamexsiwt icewwaren. Ejj aneɣ ad nebyes s txuncay n wecḍan 
ɣar webyas u s iseɣwan ɣar izeǧifen nneɣ uca ad neffeɣ ɣar ujeǧid n Israyil. Ad taɣ ad cek yejj 
ad teddared.”                     32     Nitni beysen s txuncay n wecḍan u ggin iseɣwan ɣar izeǧifen nsen uca ammu dd-
usin nitni ɣar ujeǧid n Israyil, nnan “Amsexxar nnek Bin-Hadad inna ‘Ejj ad iddar řeɛmar inu!’ 
” U netta inna “Ma netta ɛad aqa t iddar? Netta d uma!”                     33     Iryazen fehmen aya d ict n řeɛřamet 
teṣbeḥ uca arzun deɣya x ca ma aqa man aya nican uca nnan “Umac Bin-Hadad ...” Uca netta 
inna “Asem-dd, awyem t-idd danita.” Xenni iffeɣ Bin-Hadad ɣars u netta issenya t deg ukarru. 
                    34     Netta inna as “Tineddam nni tuɣa iṭṭef baba zi babac, ad ten arreɣ uca egg i yixef nnek tibri-
din di Dimacq am mammec igga baba tibridin di Samarya.” Uca Axab inna “Necc ad ac arxuɣ x 
ijj n řɛahd.” U netta iqqen akides ijj n řɛahd uca yarxu as.       

      Anabbi iwebbex Axab                

        35     Ijj n weryaz zeg ayt n inabiyyen inna i umqarreb nnes s wawař n SIDI “Wwet ayi!” Aryaz yugi 
maca ad t iwwet.                     36     Inna as netta “Minzi cek war tesřid ɣar tmijja n SIDI, xzar, ɣar ad xafi teffɣed, 
ad cek ineɣ ijj n weyrad.” Umi xas yuyur, iřqef it ijj n weyrad u wanita inɣa it.                     37     Xenni yufa ijj n 
weryaz nneḍni, inna “Wwet ayi!” Aryaz nni iwta it ammu ařami t iyzem.       
              38     Yuyur unabi, ibedd ɣar webrid i umeřqi ak-d ujeǧid. Issnuffar ixef s ict n tkettant x tiṭṭawin 
nnes.                     39     Umi dd-iɛdu ujeǧid, imsar, aqa iřaɣa i ujeǧid, inna “Amsexxar nnek tuɣa iffeɣ ɣar řwest 
n umenɣi. Uca xzar, aqa din ijj weryaz yusa-dd ɣar uɣezdis, yiwi ayi-dd ijj n weryaz, inna ‘Ḥḍa 
aryaz-a, maca mařa iweddar ɣar useddi n řɛeskar, ad yiři řeɛmar nnek deg wemcan nnes niɣ ad 
txeǧṣed ict n talint n nnuqart.’ ”                     40     Řami tuɣa ittceɣeř umsexxar nnek da d diha, imsar, aqa war 
din iqqim ɛad.” Inna as ujeǧid n Israyil “Wa d řḥukm nnek, tewtid t s yixef nnek!”       
              41     Netta ikkes deɣya takettant x tiṭṭawin nnes uca iɛqeř it ujeǧid n Israyil, aqa-t d ijj zeg in-
abiyyen.                     42     Netta inna as “Ammu i issiweř SIDI ‘Minzi cek tejjid aryaz nni ḥarrmeɣ necc i uteḥḥi 

20:25 ‘isřa ɣarsen’ - s Tɛibranit ‘isřa ɣar tmijja nsen’. 

ad injem zeg ufus nnek, ad yiři řeɛmar nnek deg wemcan n řeɛmar nnes u řgens nnek deg 
wemcan n řgens nnes.”                     43     Ajeǧid n Israyil yuyur s řxaḍar ixsaren d ixeyyiqen ɣar taddart uca 
yusa-dd ɣar Samarya.       

      Řeḥwic n tzayart n Nabut        

    21     1       Awarni i tmesřayin-a aqa din min imsaren ak-d Nabut, Ayazraɛili, wenni ɣars ict n 
řeḥwic n tzayart di Yazraɛil zzat i řeqṣar n Axab, ajeǧid n Samarya.                    2     Axab issiweř ak-d 

Nabut, inna “Ewc ayi ḍḍiřect nnek ḥima ad ɣari yiři d aftis n řxuḍart, maɣar aqa tudes i taddart 
inu. Necc ad ac wceɣ days ijj n weḥwic n tzayart iṣbeḥ xas, niɣ mařa man aya d lemliḥ di tiṭṭawin 
nnek, necc ad cek xeǧṣeɣ ttman nnes s ttmenyat n nnuqart.”  38                   3     Maca Nabut inna i Axab “SIDI ad 
ayi iḥḍa, necc ad ac wceɣ taṣɣart n ibabaten inu!”                     4     Uca iɛqeb Axab ɣar taddart nnes s řxaḍar 
ixsaren d ixeyyiqen zi ssibbet n wawař i kides issiweř Nabut, Ayazraɛili, umi inna “Necc war 
d ac tticceɣ tasɣart n ibabaten inu.” U netta izzeř x qama nnes, yarra aɣembub nnes ɣar řḥiḍ u 
war icci aɣrum.       
              5     Tamɣart nnes Izabal tusa-dd ɣars, tessiweř akides “Min din ařami tceḍned ammu u war tettet-
ted aɣrum?”                     6     Netta issiweř akides “Maɣar necc ssiwřeɣ ak-d Nabut, Ayazraɛili, nniɣ as ‘Ewc ayi 
aḥwic n tzayart nnek i ttmenyat n nnuqart, niɣ, mařa texsed ad ac wceɣ ijj n weḥwic nneḍni deg 
wemcan nnes’, maca netta inna ‘Necc war d ac tticceɣ aḥwic n tzayart inu!’ ”                     7     Tenna as temɣart 
nnes Izabal “Ma xenni cek ttegged ixef nnek d ajeǧid x Israyil? Kkar, ecc aɣrum u ejj uř nnek ad 
yiři mliḥ! Necc ad ac wceɣ aḥwic n tzayart n Nabut, Ayazraɛili.”                     8     Nettat tura tibratin x yisem 
n Axab uca tcemmeɛ itent s txaḍent nnes n ucemmiɛ u tessekk tibratin i imeqqranen u i tarwa n 
taṣiřet nni tuɣa izeddɣen ɣar Nabut di tendint nnes.                     9     Di tebratin tura nettat, tenna “Barrḥem 
s yijj n uẓummi u ssɣimem Nabut ɣar zzat n marra řgens                     10     uca ssbeddem tnayen n iryazen, ayt 
i war isekkʷin, qibač nnes ḥima ad xas cehden, ad inin ‘Cek tceqqfed di AREBBI u deg ujeǧid!’ 
Sufɣem t xenni ɣar barra u arejmem t ɣars ař d immet.”       
              11     Iryazen n tendint, imeqqranen d tarwa n taṣiřet nni tuɣa izeddɣen di tendint nnes, ggin 
ɛlaḥsab tabrat i d asen-dd tessekk Izabal, am mammec yurin di tebratin nni tuɣa d asen-dd tes-
sekk.                     12     Nitni barrḥen s yijj n uẓummi u ssɣimen Nabut ɣar zzat n marra řgens.                     13     Xenni usin-dd 
tnayen n yeryazen, ayt i war issekkʷin, uca qqimen qibač nnes. Iryazen i war issekkʷin cehden 
xas, x Nabut, zzat i řgens, nnan “Nabut iceqqef di SIDI u deg ujeǧid.” Nitni ssuffɣen t barra i 
tendint uca arejmen t ařami immut.                     14     Awarni as jjin ad inin i Izabal “Nabut itwarjem u netta im-
mut.”                     15     Umi tesřa Izabal, aqa Nabut itwarjem, immut, imsar, aqa Izabal tenna i Axab “Kkar, ksi 
aḥwic n tzayart n Nabut, Ayazraɛili, d řwart, aḥwic i yugin netta ad ac t iwc s ttmenyat n nnuqqart, 
maɣar Nabut war iddar ca ɛad, maca immut.”                     16     Umi isřa Axab, belli Nabut immut, imsar, aqa Axab 
ikkar maḥend ad ihwa ɣar weḥwic n tzayart n Nabut, Ayazraɛili ḥima ad t iksi d řwart.       
              17     Xenni yusa-dd wawař n SIDI ɣar Iliya, Aticbi, inna                     18     “Kkar, hwa ḥima ad temmeřqid ak-d 
Axab, ajeǧid n Israyil, wenni iǧan di Samarya. Xzar netta deg weḥwic n Nabut mani ɣar dd-ihwa 
ḥima ad t iksi d řwart.                     19     ittxeṣṣa ad kides tessiwřed, ad tinid ‘Ammu i inna SIDI: Ma war tenɣid 
u xenni tekksed uřa d tasɣart nnes?’ Ɛawed ittxeṣṣa ad kides tessiwřed, ad tinid ‘Ammu i iqqar 
SIDI: deg wemcan mani řesḥen iṭan idammen n Nabut, ad řesḥen iṭan uřa d idammen nnek, uřa 
d inni nnek!’ ”      
              20     Inna Axab i Iliya “Ma tufid ayi cek, a řeɛdu inu?” Netta inna “Necc ufiɣ cek minzi cek tez-
zenzed ixef nnek maḥend ad tegged min iǧan d aɛeffan di tiṭṭawin n SIDI.                     21     Xzar necc ad xak 
ssiwḍeɣ řɣar u ad mḥiɣ min iqqimen nnek. Ad teḥḥiɣ marra wenni t itteggen x řḥiḍ, am wenni 
itwabellɛen, am wenni itwajjen di Israyil.                     22     Necc ad arreɣ taddart nnek am taddart n Yarubɛam, 

21:2 ‘ḍḍiřect’ - niɣ ‘aḥwic n tzayart’. 

mmis n Nabaṭ, u am taddart n Baɛca, mmis n Axiya, zi ssibbet n wesɛar i zi d ayi tesɛared u umi 
tarrid Israyil ad ixḍa.”                     23     Issiweř SIDI uřa x Izabal, inna “Iṭan ad ccen Izabal di tarya n uḥeṭṭu n 
Yazraɛil.                     24     Man wen zi Axab i ɣa immten di tendint, ad t ccen iṭan u man wen i ɣa immten deg 
iyyar ad t ccen ijḍaḍ n ujenna.”       
              25     Maca uřa d ijj war iǧi ɛemmarṣ d aɛeffan am Axab i izzenzen ixef nnes ḥima ad yegg min iǧan 
d aɛeffan di tiṭṭawin n SIDI, am t tɛarn temɣart nnes Izabal.                     26     Netta igga min iǧan d jjɛifect ar 
ṭṭarf umi netta yareddef imeyḍa n n laṣnam nsen u umi igga ɛlaḥsab marra min iggin Imuriyyen 
nni tuɣa issuffeɣ SIDI zi řwart zzat i wudem n ayt n Israyil.”       
              27     Umi isřa Axab awařen-a, ibda netta ad icarreg arruḍ nnes, yarḍ ict txancet x arrimet nnes, 
iẓumm. Ɛawed iṭṭes deg ict n txancet u netta yuyur s arexwan.                     28     Xenni yusa-dd wawař n SIDI 
ɣar Iliya, Aticbi, inna                     29     “Ma teẓrid mammec issehwa Axab ixef nnes zzat i wudem inu? Minzi 
netta issehwa ixef nnes zzat i wudem inu, necc war ssikkʷiḍeɣ řɣar deg wussan nnes, maca deg 
wussan n mmis ad ssiwḍeɣ řɣar x taddart nnes.”       

      Amenɣi ak-d Aram x Ramut di Jilɛad        

    22     1       Třata n iseggʷusa ḥḍan nitni řhudnet, war din tuɣi amenɣi jar Aram d Israyil.                     2     Deg 
useggʷas wiss třata, řami dd-ihwa Yahucafaṭ, ajeǧid n Yahuda, ɣar ujeǧid n Israyil, imsar, 

                    3     aqa ajeǧid n Israyil inna i imsexxaren nnes “Ma tessnem aqa Ramut di Jilɛad nneɣ? U neccin 
neḥḍa řhudnet war ten nettekkes zeg ufus n ujeǧid n Aram.”                     4     Xenni inna i Yahucafaṭ “Zeɛma 
ad kidi teffɣed ɣar umenɣi ɣar Ramut di Jilɛad?” Inna Yahucafaṭ i ujeǧid n Israyil “Necc ad iřiɣ 
am teǧid cek, řgens inu am řgens nnek, iysan inu am yeysan nnek.”       
              5     Inna Yahucafaṭ ɛawed i ujeǧid n Israyil “Seqsa ɛafak ass-a x wawař n SIDI.”                     6     Xenni issmun 
ujeǧid n Israyil inabiyyen, ɛřaḥař arebɛa-mya n yeryazen, uca inna asen “Ma ad ffɣeɣ ɣar 
umenɣi ɣar Ramut di Jilɛad niɣ ad t jjeɣ?” Nitni nnan “Gaɛɛed, maɣar SIDI ad ten iwc deg ufus n 
ujeǧid.”                     7     Maca Yahucafaṭ inna “Ma war da ca ijj n unabi n SIDI, maḥend ad nzemmar ad t nesse-
qsa neccin?”                     8     Xenni inna ujeǧid n Israyil i Yahucafaṭ “Aqa ɛad da ijj n weryaz i zzayes nzemmar 
ad nesseqsa SIDI. Maca necc carheɣ t, maɣar netta war d ayi ittnebba ɛemmarṣ s min isebḥen, 
maca mɣir s min iǧan d aɛeffan. Aqa-t d Mixa, mmis n Yimla.” Inna Yahucafaṭ “War ttejji ajeǧid 
ad issiwiř amenni!”                     9     Xenni iřaɣa-dd ujeǧid n Israyil i ijj n umsexxar icennɛen, inna “Deɣya awi-
dd Mixa, mmis n Yimla.”                     10     Ajeǧid n Israyil d Yahucafaṭ, ajeǧid n Yahuda, qqimen din, kuř ijj x 
řkursi nnes, yarḍen s warruḍ n ijeǧiden x wazzay ɣar uqemmum n tewwart n tendint n Samarya 
u marra inabiyyen tuɣa ttnebban zzat i wudem nsen.  39                   11     Ṣidqiya, mmis n Kanɛana, tuɣa igga i 
ixef nnes accawen n wuzzař, inna “Ammu i issiweř SIDI ‘S yina i ɣa tessnuqqbed Iramiyyen, 
ɣars ař ten i ɣa teqḍiḍ.’ ”                     12     Marra inabiyyen tuɣa ttnebban kifkif, nnan “Gaɛɛed ɣar Ramut di 
Jilɛad, ad tiřid tfeřḥed, minzi SIDI ad ten iwc deg ufus n ujeǧid.”       
              13     Areqqas wenni tuɣa iṭṭfen abrid ḥima ad iřaɣa i Mixa, issiweř, inna “Xẓar xenni, awařen n 
inabiyyen axmi dd-ffɣen zeg ijj n uqemmum s řxir ɣar ujeǧid. Ttzawgeɣ ad iřin wawařen nnek 
amecnaw awařen nsen, siweř min iṣebḥen.”                     14     Maca Mixa inna “S tidett am iddar SIDI, min d ayi 
i ɣa yini SIDI, ad t iniɣ.”                     15     Umi dd-yusa netta ɣar ujeǧid, inna as ujeǧid “Mixa, ma ad neffeɣ nec-
cin ɣar Ramut di Jilɛad niɣ ad t nejj?” Inna as netta “Gaɛɛed, ad tiřid tfeřḥed, minzi SIDI ad ten 
iwc deg ufus n ujeǧid.”                     16     Inna as ujeǧid “Mecḥař n twařawin ittxeṣṣa ayi ad cek ssjaǧeɣ, war d 
ayi tennid mɣir tidett deg yisem n SIDI?”                    17     Uca netta inna “Necc ẓriɣ marra Israyil twabezzɛen 
x idurar am wuǧi war ɣarsen bu umeksaw. Inna SIDI ‘Ina war ɣarsen bu isiditen, ejj kuř aryaz 
ad dd-idweř ɣar taddart nnes di řehna.’ ”                     18     Xenni inna ujeǧid n Israyil i Yahucafaṭ “Ma war d ac 
nniɣ ‘Netta ittnebba xafi walu n min iṣebḥen, mɣir min iǧan d aɛeffan?’ ”      

22:10 ‘azzay’ - niɣ ‘anedrar’ 

              19     Mixa inna ɛawed “S uyenni seř i wawař n SIDI. Necc ẓriɣ SIDI iqqim x řkursi d marra řɛeskar n 
ujenna ibedd ɣars, ɣar yeffus nnes u ɣar uzeřmaḍ nnes.                     20     SIDI inna ‘Man wen i ɣa iɣwan Axab 
ɣars ař i ɣa igaɛɛed, ad iwḍa di Ramut di Jilɛad?’ Wa inna ammu u win inna ammu.                     21     Xenni 
iffeɣ-dd ijj n buḥbeř, ibedd zzat i wudem n SIDI, inna ‘Necc ad t ɣwiɣ.’ SIDI isseqsa t ‘S minzi?’ 
                    22     Netta inna ‘Necc ad ffɣeɣ u ad dewřeɣ d ijj n buḥbeř issxarriqen deg uqemmum n marra 
inabiyyen nnes.’ U netta inna ‘Ad tfeřḥed maḥend ad t teɣwid. Ffeɣ u egg amenni!’                     23     Xenni 
řexxu, SIDI iwca ijj n buḥbeř issxarriqen deg ufus n marra inabiyyen nwem uca SIDI ibarreḥ 
xak s řɣar.”                     24     Xenni iqarreb-dd Ṣidqiya, mmis n Kanɛana, ɣar Mixa, iwti t ɣar uɣesmir, inna 
“Mani xenni tuɣa zzayi iɛdu arruḥ n SIDI ḥima ad kidek issiweř?”                     25     Inna Mixa “Xẓar, ad t tẓared 
deg wass nni di i ɣa temhafed zeg ijj n wexxam deg wexxam nneḍni, ḥima ad tessnuffared ixef 
nnek.”                     26     Ajeǧid n Israyil inna “Ṭṭfem Mixa, nedhem t ɣar Amun, azeǧif ameqqran n tendint, u 
ɣar Yuwac, mmis n ujeǧid.                     27     Ad tinim ‘Ammu i iqqar ujeǧid: Nḍarem wa di řeḥbes u seccem t s 
weɣrum n řeḥṣaret u s waman n řeḥṣaret ɣars ař i dd ɣa ɛeqbeɣ necc di řehna.’ ”                     28     Mixa inna 
“Mařa cek tɛeqbed-dd ca n wass di řehna, xenni SIDI war iǧi xafi issiweř!” Netta inna ɛawed 
“Sřem, řegnus, marra kenniw!”       
              29     Awarni as iffeɣ-dd ujeǧid n Israyil ak-d Yahucafaṭ, ajeǧid n Yahuda, ɣar Ramut di Jilɛad. 
                    30     Inna ujeǧid n Israyil i Yahucafaṭ “Necc ad beddřeɣ arruḍ, xenni ad dd-ffɣeɣ ɣar umenɣi. Cek 
maca tzemmared ad tyarḍed arruḍ nnek!” Ajeǧid n Israyil igga arruḍ war iǧi nnes, iffeɣ-dd ɣar 
umenɣi.                     31     Ajeǧid n Aram tuɣa yumur maca i imeqqranen n ikarruten n umenɣi, inni zzaysen 
ɣars tnayen u-třatin, inna “Ittxeṣṣa awem war ttmenɣim ak-d umeqqran niɣ ak-d umeẓyan, 
mɣir ak-d ujeǧid n Israyil!”                     32     Umi imeqqranen n ikarruten n umenɣi ẓrin Yahucafaṭ, imsar, 
aqa nitni nnan “Aqa d wa, ajeǧid n Israyil!” Nitni meyyřen xas ḥima akides mmenɣen, maca 
Yahucafaṭ isɣuyy.                     33     Umi ẓrin imeqqranen n ikarruten n umenɣi, aqa netta tuɣa war iǧi d ajeǧid 
n Israyil, imsar, aqa dewřen-dd war t areddfen ɛad.       
              34     Xenni iɛeyyen ijj n weryaz řqews s řbař nnes d acemřař uca iřqef ajeǧid n Israyil jar wawaḍ 
n iɣaǧen n warruḍ n wuzzař nnes. Řexdenni inna wanita i wenni ineddhen akarru “Qřeb afus 
nnek, suffeɣ ayi zeg umenɣi, maɣar necc iyzmeɣ aṭṭas.”                     35     Deg wass nni idweř umenɣi yewɛar 
aṭṭas. Iqqim ujeǧid ibedd deg ukarru deg umenɣi ak-d Iramiyyen, maca ɣar tmeddit immut net-
ta. Idammen n uyezzim tuɣa uzzřen deg uɛeddis n ukarru.                     36     Ɣar uɣeǧay n tfuct jjin ad barrḥen 
s jjehd di marra řɛeskar, nnan “Kuř aryaz ad dd-iɛqeb ɣar tendint nnes u kuř aryaz ɣar temmurt 
nnes!”                     37     Immut ujeǧid, iwyen t ɣar Samarya. Nitni neḍřen ajeǧid di Samarya.                     38     Ssirden akarru 
deg uyeřmam n Samarya uca řesḥen iṭan idammen nnes, mani řeqḥab ssirdent days, ɛlaḥsab 
awař n SIDI i tuɣa issiweř.       
              39     Imezruyen iqqimen n Axab, d marra min igga d taddart n řɛaj i ibna d marra tineddam i ibna, 
ma man aya war itwazemm ca deg wedlis n usettef n ijeǧiden n Israyil?                     40     Axab itwassars deg 
wenḍeř jar řejdud nnes. Mmis Axazya idweř d ajeǧid deg wemcan nnes.       

      Yahucafaṭ, ajeǧid n Yahuda                

        41     Yahucafaṭ, mmis n Asa, idweř d ajeǧid x Israyil, deg useggʷas wiss arebɛa n Axab, ajeǧid n 
Israyil.                     42     Yahucafaṭ tuɣa ɣars xemsa u-třatin n iseggʷusa, umi idweř netta d ajeǧid. Netta iḥkem 
xemsa u-ɛicrin n iseggʷusa di Urcalim. Yemmas qqaren as Azuba, yeǧis n Calxi.                     43     Netta yuyur 
di marra tibridin n babas Asa. Netta war xasent iḥeyyed u netta igga min iǧan nican di tiṭṭawin 
n SIDI.                     44     Řegɛudi maca war twakksent. Řgens yiwi ɛad tiɣarṣa d tewhibin n řebxur x řegɛudi. 
                    45     Yahucafaṭ igga řehna ak-d ujeǧid n Israyil.       
              46     Imezruyen iqqimen n Yahucafaṭ, d tmegga nnes imeḥḍen i igga d mammec immneɣ, ma man 
aya war itwazemm ca deg wedlis n usettef n ijeǧiden n Yahuda?                     47     Netta imḥa iqeḥbiyyen iqqi-
men zi temmurt, inni tuɣa iqqimen zeg wussan n babas Asa.                     48     Di Idum war tuɣi din ca n ujeǧid, 

maca ijj n lwali n ujeǧid.                    49     Yahucafaṭ igga iɣarruba n Tarcic ḥima ad nedhen ɣar Ufir ad awyen 
ureɣ. Maca war dd-ffiɣen ca, maɣar iɣarruba arzen di Ɛiṣyun-Jabar.                     50     Xenni inna Axazya, mmis 
n Axab, i Yahucafaṭ “Ejj imsexxaren inu ad nedhen ak-d imsexxaren nnek x iɣarruba.” Maca 
Yahucafaṭ yugi.                     51     Yahucafaṭ itwassars deg wenḍeř jar řejdud nnes. Netta itwanḍeř jar řejdud 
nnes di tendint n babas Dawud. Mmis Yuram idweř d ajeǧid deg wemcan nnes.       

      Axazya, ajeǧid n Israyil                

        52     Axazya, mmis n Axab, idweř d ajeǧid x Israyil di Samarya, deg useggʷas wiss sebɛṭac n 
Yahucafaṭ, ajeǧid n Yahuda. Netta iḥkem tnayen n iseggʷusa x Israyil.                     53     Netta igga min iǧan 
d aɛeffan di tiṭṭawin n SIDI. Netta yuyur x webrid n babas u x webrid n yemmas u x webrid n 
Yarubɛam, mmis n Nabaṭ, wenni yarrin Israyil ad ixḍa.                     54     Netta tuɣa ittsexxar i Baɛl, yuḍar as. 
Netta isɛar SIDI, AREBBI n Israyil, s marra min tuɣa igga babas.       

    ADLIS WISS TNAYEN N IJEǦIDEN    

  Iliya izwar ibarreḥ s řmewt n Axazya    

  1       1       Awarni i řmewt n Axab iɣewweɣ Mu’ab x Israyil.                     2     Iwḍa-dd Axazya s tracca n řkazi n tɣurfet 
nnes di Samarya uca iyzem. Netta issekk ireqqasen inna asen “Ruḥem ɣar Baɛal-Zabub, 

arebbi n Ɛaqrun, maḥend ad tesseqsam ma war d ayi ineqq uyezzim-a.”       
              3     Maca Lmalak n SIDI issiweř-dd ɣar Ilicaɛ, Aticbi “Kkar, gaɛɛed, řqa ireqqasen n ujeǧid n Sa-
marya u siweř akidsen ‘Ma s tidett war din AREBBI di Israyil, ařami kenniw tuyurem ḥima ad 
tesseqsam Baɛal-Zabub, arebbi n Ɛaqrun?’                     4     X uyenni, ammu i issiweř SIDI ‘War dd-thekkʷid ca 
zi tasssut i x tgaɛɛded, maca ad temted řmewt.’ ” Uca iffeɣ Iliya.       
              5     Řami dd-ɛeqben ireqqasen ɣar Aḥaziya, inna asen i nitni “Min ixs ad yini man aya, řami dd-
tɛeqbem ɛawed?”  40                   6     Nitni arrin-dd xas “Ijj n weryaz imsagar akidneɣ, inna aneɣ “Ɛeqbem 
ɣar ujeǧid wenni kenniw dd-issekken, ad as tinim ‘Ammu i issiweř SIDI: Ma s tidett ma war 
ɣarwem zeɛma ca AREBBI di Israyil ařami tessekked cek ḥima ad tesseqsid Baɛal-Zabub, arebbi 
n Ɛaqrun? X uyenni war dd-thekkʷid ca zi tasssut i x tgaɛɛded, maca cek ad temted řmewt.’ ” 
                    7     Netta issiweř akidsen “Mammec igga waddu n weryaz nni i kidwem imsagaren u issiweř akid-
wem awařen-a?”                     8     Nitni arrin-dd xas “Netta d ijj n weryaz, iceɛɛar, ɣars ijj n webyas n ccark x 
tejɛinna nnes.” Xenni inna netta “Wa d Iliya, Aticbi.”  41     
              9     Netta issekk řqebṭan n xemsin s xemsin n yeryazen nnes ɣars. Wanita igaɛɛed ɣars, u xzar, Iliya 
tuɣa ittɣima x tqiccat n wedrar. U netta issiweř ɣars “Cek, aryaz n AREBBI, ajeǧid inna ac ‘Hwa-
dd!’ ”                     10     Iliya yarra-dd u inaa i řqebṭan x xemsin “Mařa necc aqa d aryaz n AREBBI, ejj ad tewḍa 
tmessi zeg ujenna, ad cek tecc, cek d xemsin n yeryazen nnek.” Řexdenni tewḍa-dd tmessi zeg 
ujenna, tecca it netta d xemsin n yeryazen nnes.       
              11     Xas uca issekk ɣars ɛawed ijj n řqebṭan nneḍni x xemsin ak-d xemsin n yeryazen nnes. Wanita 
iṭṭef awař u issiweř akides “Cek, aryaz n AREBBI, ammu i iqqar ujeǧid ‘Hwa-dd deɣya!’ ”                     12     Iliya 
yarra-dd uca inna asen “Mařa necc d aryaz n AREBBI, ammu i dd ɣa tewḍa tmessi zeg ujenna, 
ad cek tecc d yeryazen nnek,” Řexdenni tewḍa-dd tmessi zeg ujenna, tecca it netta d xemsin n 
yeryazen nnes.       
              13     Issekk ɛawed ijj n řqebṭan x xemsin, i twařat wiss třata, ak-d xemsin n yeryazen nnes. Umi 
igaɛɛed řqebṭan x xemsin wiss třata uca yiweḍ ɣars, yuḍar netta x ifadden nnes zzat i Iliya uca 
iḥeccem it, inna “Cek, aryaz n AREBBI, ejj ad teswa tudart inu d tudart n xemsin n imsexxa-
ren nnek, n xemsin-a, di tiṭṭawin nnek.                     14     Xzar timessi tewḍa-dd zeg ujenna, tecca tnayen n 
řqebṭanat x xemsin ak-d xemsin n yeryazen nsen. Ejj ad teswa tudart inu di tiṭṭawin nnek!”       
              15     Uca inna Lmalak n SIDI i Iliya “Hwa akides, war tteggʷed ca zzat i wudem nnes!” Ikkar netta, 
ihwa akides ɣar ujeǧid.                     16     Uca issiweř akides “Ammu i iqqar SIDI ‘Maɣar cek tessekked ireqqa-
sen nnek, ḥima ad sseqsan Baɛal-Zabul, arebbi n Ɛaqrun, axmi war din iǧi AREBBI di Israyil 
ḥima ad t tesseqsid x wawař nnes, x uyenni war dd-thekkʷid ca zi tassut i x tgaɛɛded, maca ad 
temmted řmewt.’ ”                     17     Ammu i immut netta ɛlaḥsab awař n SIDI i tuɣa issiweř Iliya. Maɣar netta 
tuɣa war ɣars bu mmis, idweř Yuram d ajeǧid deg wemcan nnes deg useggʷas wiss tnayen n 
Yuram, mmis n Yahucafaṭ, ajeǧid n Yahuda.       
              18     Imezruyen iqqimen n Axazya, d min igga, ma man aya war itwazemm ca deg wedlis n usettef 
n ijeǧiden n Israyil?      

1:5 ‘Řami dd-ɛeqben ireqqasen ɣar Aḥazya’ - s Tɛibranit ‘Řami ɣars dd-ɛeqben ireqqasen’. 
1:8 ‘Aticbi’ - ijj n weryaz zi tendint n Ticbi

      Iliya itwammeksi ɣar ujenna    

  2       1       Imsar ɣar tmeksit n Iliya s ufus n n SIDI deg ict n tḥaryaḍt ɣar ujenna, aqa iffeɣ Iliya ak-d 
Ilicaɛ zi Jiljal.                     2     Inna Iliya i Ilicaɛ “Qqim da, maɣar SIDI issekk ayi ɣar Bayt-Il.” Maca Ilicaɛ inna 

“S tidett am iddar SIDI u iddar řeɛmar nnek, necc war cek ttejjiɣ.” Ammu i hwan nitni s tnayen 
ɣar Bayt-Il.                     3     Ffɣen-dd imeḥḍaren n inabiyyen, inni tuɣa iǧan di Bayt-Il, ɣar Ilicaɛ, nnan as “Ma 
tessned cek, aqa SIDI ass-a ad ikkes bab nnek tiwa i uzeǧif nnek?” Netta yarra-dd “Uřa d necc 
aqa ssneɣ t. Sqarem!”       
              4     Iliya inna as “Qqim da, Ilicaɛ, maɣar SIDI issekk ayi ɣar Ariḥa.” Maca netta inna “S tidett am 
iddar SIDI u iddar řeɛmar nnek, necc war cek ttejjiɣ ca!” Ammu dd-usin nitni ɣar Ariḥa.                     5     Xenni 
usin-dd ayt n inabiyyen nni iǧan di Ariḥa ɣar Ilicaɛ, nnan as “Ma tessned cek, aqa SIDI ass-a ad 
ikkes bab nnek tiwa i uzeǧif nnek?” Netta yarra-dd “Uřa d necc aqa ssneɣ t. Sqarem!”       
              6     Iliya maca inna as “Qqim da, maɣar SIDI issekk ayi ɣar L'Urdun.” Maca netta inna “S tidett am 
iddar SIDI u am iddar řeɛmar inu, necc war cek ttejjiɣ ca!” Uca nitni uyuren s tnayen idsen. 
                    7     Uřa d xemsin n yeryazen zeg ayt n inabbiyyen uyuren uca qqimen bedden arendad nsen ɣar 
řaggʷaj, am bedden nitni s tnayen idsen ɣar L'Urdun.                     8     Xenni iksi Iliya aseřham nnes, issunneḍ it 
uca iwta zzayes x waman nni twabḍan x tnayen n iɣezdisen u nitni ẓwan s tnayen idsen x řaẓaɣ. 
                    9     Řami ẓwan nitni, imsar, aqa Iliya inna i Ilicaɛ “Ttar ict n řḥajet i d ac i ɣa ggeɣ, qbeř mma xak i 
ɣa mmeksiɣ!” Ilicaɛ yarra-dd “Ad xafi-dd hwant tnayen n tseqqar n buḥbeř nnek!”                     10     Iliya inna 
“Cek tettared ict n tmesřact tewɛar. Mařa cek teẓrid ayi řami xak i ɣa mmeksiɣ, ad ac imsar 
ammu, maca mařa war iǧi amenni, war ittemsar ca.”       
              11     Uca imsar am nitni gguren u ssawařen ak-d wayawya, xzar, aqa din ict n tkarrut n tmessi 
ak-d iysan n tmessi tenni tebḍa iten ijj x wenneḍni. Ammu igaɛɛed Iliya di tḥaryaḍt ɣar ujenna. 
                    12     Ilicaɛ iẓra it uca iřaɣa xas “Baba inu, baba inu! Akarru n Israyil d imnayen nnes!” Umi netta 
war t itwiři ɛad, iksi netta arruḍ nnes uca icarreg it x tnayen.                     13     Xenni issmun-dd aseřham i 
zzayes dd-yewḍan uca iɛqeb u ibedd ɣar tma n L'Urdun.                     14     Netta iksi aseřham n Iliya i tuɣa xas 
iwḍan, iwta zzayes x waman, inna “Mani iǧa SIDI AREBBI n Iliya? Wah, netta!” Uca netta iwta x 
waman uca mmsebḍan nitni x tnayen n iɣezdisen uca iẓwa Ilicaɛ.       
              15     Umi ayt n inabiyyen nni din ibedden arendad n Ariḥa, ẓrin t, nnan “Buḥbeř n Iliya yarsa x 
Ilicaɛ.” Nitni usin-dd ɣars uca uḍaren zzates ɣar temmurt.                     16     Xenni nitni nnan as “Xẓar xenni, 
jar imsexxaren nnek aqa din xemsin n ayt n umenɣi. Ejj iten ad uyuren, ad arzun x sidi nnek, ad 
taɣ SIDI iksi t uca inḍar it x ijj n wedrar niɣ deg ict zi teɣzurin.” Maca netta inna “War ttssekkim 
uřa d ijj!”                     17     Umi xas ɛemmden nitni ařami d as iweddar min i ɣa yegg uca inna “Iwa sekkem ten 
din!” Nitni ssekken xemsin n yeryazen d ina arzun třata n wussan, maca nitni war t ufin.                     18     Uca 
ɛeqben-dd nitni ɣars, minzi netta tuɣa iqqim di Ariḥa. Netta inna asen “Ma war d awem nniɣ 
necc ‘War ttriḥem ca?’ ”       

      Elicaɛ issgenfa aman n Ariḥa                

        19     Iryazen n tendint nnan i Ilicaɛ “Xẓar xenni, addud n tendint mliḥ, am mammec itwařa sidi 
inu simant nnes, maca aman war iḥřin u tammurt war tettic řɣiǧet.”                    20     Netta inna “Awyem ayi-
dd ijj n ṭṭebsi d amaynu u ggem days tameǧaḥt!” Uca nitni iwyen as t-idd.                     21     Xenni iffeɣ netta 
zi tendint ɣar tařa n waman uca inḍar days tameǧaḥt nni, inna “Ammu i iqqar SIDI ‘Necc arriɣ 
aman-a ṣebḥen. War dd ttiwyen řmewt niɣ d agray ɛad.’ ”                    22     Aman dewřen ṣebḥen ɛawed ɣars 
ař ass-a ɛlaḥsab awař n Ilicaɛ i issiweř.       

      Iḥudriyyen sseḥqaren Ilicaɛ di Bayt-Il                

        23     Zi senni igaɛɛed netta ɣar Bayt-Il. Am ittgaɛɛed netta abrid, ffɣen-dd iḥudriyyen zi tendint 
inni t i ikkʷaren, nnan as “Aqeccar, gaɛɛed! Aqeccar, gaɛɛed!”                     24     Netta inneqřeb-dd, ixzar day-

sen uca ixza ten deg yisem n SIDI. Řexdenni usin-dd tnayen n ddubat zeg wezɣar u mezzqen 
tnayen-u-arebɛin n iḥudriyyen.  42                   25     Zi senni yuyur netta ɣar wedrar n Karmil uca zi senni iɛqeb 
ɣar Samarya.       

      Amenɣi n Yuram, ajeǧid n Israyil, ḍidd i Mu’ab    

  3       1       Deg useggʷas wiss tmenṭac n Yahucafaṭ, ajeǧid n Yahuda, idweř Yuram, mmis n Axab, d 
ajeǧid x Israyil di Samarya. Netta iḥkem tenɛac n iseggʷusa.                     2     Netta igga min iǧan d aɛeffan di 

tiṭṭawin n SIDI, maca war t iggi ammu d taɛeffant am babas d yemmas, maɣar netta ikkes amayḍu 
iqeddsen n Baɛal wenni igga babas.                     3     Maca netta iqqim imenneɛ di ddnub n Yarubɛam, mmis n 
Nabaṭ, wenni yarrin Israyil ad ixḍa. Netta war xasen iḥeyyed.                     4     Micaɛ, ajeǧid n Mu’ab, tuɣa d 
ameksi u tuɣa itticc i ujeǧid n Israyil myat-ařaf n izmaren d taḍuft n myat-ařaf n icarriyyen. 
 43                   5     Řami immut Axab, imsar, aqa iɣewweɣ ujeǧid n Mu’ab x ujeǧid n Israyil.       
              6     Deg wass nni iffeɣ-dd ujeǧid Yuram zi Samarya uca isedd marra Israyil.                     7     Iṭṭef abrid uca issekk 
ij n ureqqas ɣar Yahucafaṭ, ajeǧid n Yahuda, inna “Ajeǧid n Mu’ab iɣewweɣ xafi. Mma cek ad kidi 
teffɣed deg umenɣi ak-d Mu’ab?” Uca netta inna “Necc ad ffɣeɣ akidek. Necc ad iřiɣ am cek, 
řgens inu am řgens nnek d iysan inu am iysan nnek.”                     8     Inna “X man abrid i ɣa ngaɛɛed?” Netta 
inna “X webrid n řexřa n Idum.”       
              9     Řexdenni yuyur ujeǧid n Israyil d ujeǧid n Yahuda d ujeǧid n Idum. Nitni nnḍen ijj n webrid 
n sebɛa n wussan uca war tuɣi din aman i řɛeskar u i řebhayem nni ten iḍfaren.                     10     Xenni inna 
ujeǧid n Israyil “Axeyyeb i neccin umi dd-iřaɣa SIDI třata n ijeǧiden-a ḥima ad ten iwc deg ufus 
n Mu’ab!”                     11     Uca Yahucafaṭ inna “Ma war da iǧi ijj n unabi n SIDI wenni i zi i ɣa nesseqsa SIDI?” 
Xenni yarra-dd ijjen zeg imsexxaren n ujeǧid n Israyil, inna “Ilicaɛ, mmis n Cafaṭ, wenni izeǧɛen 
aman x ifassen n Iliya, aqa-t danita!”       
              12     Uca inna Yahucafaṭ “Ɣars netta awař n SIDI.” Uca ajeǧid n Israyil d Yahucafaṭ d ujeǧid n Idum 
hwan-dd ɣars.                     13     Ilicaɛ inna i ujeǧid n Israyil “Min dinni jar ayi-dd d cek? Uyur ɣar inabiyyen n 
babac u ɣar inabiyyen n yemmac!” Maca ajeǧid n Israyil yarra-dd xas “Lla, maɣar SIDI iřaɣa-dd 
i třata-ya n ijeǧiden ɣar da, ḥima ad ten iwc deg ufus n Mu’ab.”                     14     Ilica yarra-dd xas “S tidett 
am iddar SIDI n řɛeskarat nni umi beddeɣ zzat i wudem nnes, mři necc war ɣari bu uweqqar 
i wudem n Yahucafaṭ, ajeǧid n Yahuda, ad yiři necc war cek ḥessbeɣ u war dayek xezzareɣ. 
                    15     Řexxu maca awi ayi-dd ijj iccat x ifiřan. Řami tuɣa ittirar wenni iccaten x ifiřan, imsar aqa 
afus n SIDI yarsa-dd xas.       
              16     Inna netta “Ammu i iqqar SIDI ‘Ggem di teɣzurt-a tařyiwin u d tařyiwin ktar!’                    17     Maɣar ammu 
i iqqar SIDI ‘Kenniw war tẓarrem asemmiḍ uřa d anẓar, ɛad maca taɣzurt-a ad teccur s waman 
uca kenniw ad tesswem, kenniw uřa d řebhayem nwem d řmar nwem.’                     18     Man aya ɛad drus di 
tiṭṭawin n SIDI. Netta ad awem iwc uřa d Mu’ab deg ifassen nwem.                     19     Kenniw ad tewtem kuř 
tandint ifaryen s iɣebrawen u kuř tandint icennɛen uca ad tqeḍɛem kuř tacejjart iṣebḥen u ad 
tbellɛem marra řɛunṣarat n waman u ad tḍeyyɛem kuř iyyar iṣebḥen n temmurt s yeẓra.”       
              20     Uca di tiwecca ɣar tsaɛɛet i ɣar dd-ttawyen tawhibt n řɣiǧet, imsar, aqa usin-dd waman zi Idum 
uca tɣebba temmurt s waman.                     21     Marra Mu’ab isřa aqa ijeǧiden ffɣen-dd i umenɣi akidsen uca 
xenni twařaɣan-dd marra inni izemmaren ad sennḥen s webyas n řesnaḥ uřa d yenni sennej 
marra uca nitni ssbedden ixef nsen ɣar weymir.                     22     Nitni kkaren ɣar uteffu n ṣṣbeḥ uca umi i 
dd-tenqar tfuct x waman, ḍharen-dd waman d izeggʷaɣen am idammen i Imu’abiyyen inni 
ɣar ujemmaḍin.                     23     Nitni nnan “Ina d idammen. Ijeǧiden nɣin ixef nsen am mmenɣen jarasen 

2:24 ‘azɣar’ - niɣ ‘řɣabet’ niɣ ‘tazgant’. 
3:4 ‘ameksi’ - niɣ ‘aniči’. 

s ssif uca ijj iwta wenneḍni. Iwa ayt n Mu’ab, ṭṭfem takeccaḍt!”  44                   24     Maca umi nitni iwḍen ɣar 
řmargeḥ n řɛeskar n Israyil, kkaren-dd ayt n Israyil uca wtin ayt n Mu’ab. Nitni arewřen zzat i 
wudem nsen. U nitni udfen di temmurt uca wtin Mu’ab.                     25     Nitni hedmen tineddam u kuř aryaz 
inḍar aẓru nnes x kuř iyyar iṣebḥen uca dřin t. Ɛawed netyen nitni marra řɛunṣarat n waman 
uca qeḍɛen kuř tacejjart iṣebḥen ařami ceṭen mɣir iẓra n Qir-Ḥarisat. Ayt bu-iǧayen nnḍen as 
uca ɣeḍřen tt.                     26     Umi iẓra ujeǧid n Mu’ab, belli amenɣi iwɛar xas aṭṭas, issmun-dd ɣars sebɛa 
mya n yeryazen nni izemmaren ad jebden ssif ḥima ad icuqq ɣar ujeǧid n Idum, maca nitni war 
zemmaren.                     27     Xenni iksi netta mmis amenzu wenni i ɣa idewřen d ajeǧid awarni as uca yiwyi t x 
řḥiḍ d taɣarṣt n wecmaḍ. Uca yusa-dd ijj n ufugem d ameqqran x Israyil. Nitni ffɣen zzayes uca 
ɛeqben ɣar temmurt nsen.       

      Zzect n tajjač    

  4       1       Ict zi temɣarin n ayt n inabiyyen třaɣa i Ilicaɛ uca tenna “Amsexxar nnek, aryaz inu, immut, 
uca cek tessned belli amsexxar nnek tuɣa itteggʷed SIDI. Řexxu yusa-dd bab n wareṭṭař 

ḥima ad iksi akides tnayen n iḥenjiren inu d isemɣan.”                     2     Inna as Ilicaɛ “Min zemmareɣ ad am 
ggeɣ? Ini ayi min ɣarem di taddart.” Nettat tarra-dd xas “Tamsexxart nnek war ɣars walu mɣir 
ict n tɣarraft days zzect.”                     3     Xenni inna “Ttar i yixef nnem tiqduḥin barra i taddart, tiqduḥin 
xwant zi marra ajjaren nnem, war iǧi drus.                     4     Xenni adef ɣar daxeř uca belleɛ tawwart awarni 
am u awarni i iḥenjiren nnem. Farreɣ xenni zzect di marra tiqduḥin nni u min iǧan iccur sars itt 
ɣar uɣezdis!”                     5     Xenni nettat tuyur xas uca tbelleɛ tawwart awarni as u awarni i iḥenjiren nnes. 
Nitni iwyen ɣars tiqduḥin u nettat tfarreɣ daysent zzect.                     6     Umi ccuren marra iɣarrafen, imsar, 
nettat tenna i mmis “Awi ayi-dd ɛad ict n teqduḥt!”, maca netta yarra-dd xas “War da teqqim ca 
teqduḥt ɛad!” U zzect tuɣa teqḍa.                     7     Nettat maca tuyur ad tt txebbar i weryaz n AREBBI u wanita 
inna “Uyur, zenz zzect u xeǧeṣ bab n wareṭṭař nnem u zi min i ɣa iqqimen ad zzayes teddared 
cem ak-d iḥenjiren nnem.”       

      Elicaɛ d temɣart zi Cunam d mmis                

        8     Deg ijj n wass umi dd-ikka Ilicaɛ x Cunam, imsar, aqa ict n temɣart icennɛen issbedd it din 
ḥima ad ɣars icc. Řebda umi tuɣa dd-itekk x tendint nni, imsar, aqa iḥeyyed x webrid nnes ɣar din 
ḥima ad icc aɣrum.                     9     Nettat maca tenna i weryaz nnes “Xẓar, necc uciɣ aqa aryaz-a i ɣarneɣ-dd 
yusin řebda, aqa-t d amqeddas.                     10     Ejj aneɣ ad nebna sennej ijj n wexxam d tameẓyant s řeḥyuḍ 
uca ad negg din ijj n qama, ict n ṭṭabra, ijj n řkursi d ijj n řefnar i netta. Mařa imsar xenni, netta 
mařa yusa-dd ɣarneɣ, izemmar netta ad dinni iɛzeř ixef nnes.”                     11     Deg ijj n wass imsar aqa Ilicaɛ 
yusa-dd din uca iɛzeř ixef nnes deg wexxam n nnej uca iruḥ izzeř dinni.                     12     Xenni inna netta i 
uḥudri nnes Jiḥazi “Řaɣa-dd i Tcunamect tanita!” Netta iřaɣa as u nettat tbedd zzat i wudem 
nnes.                     13     Netta tuɣa i d as innan i umsexxar nnes “Ini as ‘Cem tethillid dayneɣ aṭṭas. Min izemmar 
ad am itwagg? Ma ad taɣ din ict n řḥajet min xef nzemmar ad nessiweř ak-d ujeǧid niɣ ak-d 
ukumandar ameqqran n řɛeskar di ṭṭweɛ nnem?’ ” Maca nettat tenna “Necc zeddɣeɣ di řwest 
n řgens inu.”       
              14     Xenni netta tuɣa inna “Min izemmaren ad am itwagg?” Uca inna Jiḥazi “Nettat war ɣars 
aḥenjir u aryaz nnes iwsar.”                     15     Xenni inna netta “Řaɣa-dd xas!” U netta iřaɣa-dd xas uca teqqim 
nettat tbedd di tewwart.                     16     Xas uca inna “Di řweqt-a itwaggen, mařa tusa-dd tsaɛɛet n tudart, 
ad teksid aḥenjir deg iɣaǧen nnem.” Uca nettat tenna “Lla, a sidi inu, aryaz n AREBBI, war sxar-
riq zeɛma x temsexxart nnek!”                     17     Tamɣart tedweř teksi s ddeyset uca turuw-dd ijj n uḥenjir di 
řweqt itwaggen, ɣar řḥař n tudart nni x tuɣa Ilicaɛ akides issiweř.       

3:23 ‘ijj’ - s Tɛibranit ‘aryaz’. 

              18     Umi imɣar uḥenjir, imsar deg ijj n wass, iffeɣ-dd barra ɣar babas, ɣar icewwaren.                     19     Inna i 
babas “Azeǧif inu, azeǧif inu!” U netta inna i ijj n uḥudri “Arbu t ɣar yemmas!”                     20     Netta yarbu t 
uca yiwyi t ɣar yemmas. Netta tuɣa ittɣima x ifadden nnes ɣars ař azal, xenni uca immut netta. 
                    21     Nettat tekkar, tessars it x qama n weryaz n AREBBI. Tbelleɛ nettat tawwart xas uca teffeɣ. 
                    22     Třaɣa-dd x weryaz nnes, tenna as “Sekk ayi-dd ijjen zeg iḥudriyyen d ijj zi teɣyař ḥima ad 
uyureɣ deɣya ɣar weryaz n AREBBI u xenni ad ɛeqbeɣ ɛawed.”                     23     Netta inna “Mayemmi i ɣa 
tuyured ɣars ass-a? Aqa war iǧi d abeddi n uyur u war iǧi d ssebt.” Nettat tenna “Kuřci ad yiři 
mliḥ!”                     24     Nettat tbardeɛ i teɣyuč u tenna i uḥudri nnes “Ndeh itt, qqim ggur. Am tnedhed war 
tbeddi di ṭṭweɛ inu, mɣir xmi d ac t i ɣa iniɣ necc.”       
              25     Nettat teffeɣ uca tiweḍ ɣar weryaz n AREBBI, ɣar wedrar n Karmil. Umi tt iẓra netta zi 
řaggwaj, inna netta i Jiḥazi, aḥudri nnes, “Xẓar, aqa din d Tacunamect.”                     26     Řexxu, uyur řqa tt 
uca ini as “Ma aqa cem mliḥ? Ma aryaz nnem aqa-t mliḥ? Ma aḥenjir nnem aqa-t mliḥ? Uca net-
tat tenna “Aqa-ten mliḥ!”                     27     Umi maca dd-tusa ɣar weryaz n AREBBI x wedrar, tqebbeḍ nettat x 
iḍaren nnes. Jiḥazi yudef-dd din, ḥima ad tt iɛarn ɣar uɣezdis, maca aryaz n SIDI inna “Aḥta as, 
maɣar řeɛmar nnes icḍen days u SIDI issnuffar xafi min xef u war d ayi issargeb ca.”                     28     Tenna 
nettat “Ma necc ttareɣ i sidi inu ijj n mmi? Ma war nniɣ necc ‘War d ayi cemmet!’ ?”                    29     Inna netta 
i Jiḥazi “Byes tajɛinna nnek, ksi aɛekkaz inu deg ufus nnek uca ṭṭef abrid! Mařa cek temmeřqid 
ca n yijj, war xas ttseǧam, u mařa iseǧem xak ḥed, war xas-dd ttarra ca! Sars aɛekkaz inu x 
uɣembub n uḥenjir!”                     30     Maca yemmas n uḥenjir tenna “S tidett am iddar SIDI u iddar řeɛmar 
inu, necc war xak ttḥeyyideɣ ca!” Netta ikkar, iḍfar itt.       
              31     Tuɣa Jiḥazi izwar deɣya zzatsen u issars aɛekkaz x uɣembub n uḥenjir, maca netta war iggi 
ca řḥess uřa twarrit. Xenni iɛqeb ḥima ad xas iřqa uca iḥaja as t, inna “Aḥenjir war dd ifiq.” 
                    32     Umi dd-yusa Ilicaɛ ɣar taddart, aḥenjir tuɣa immut u immars x qama nnes.                     33     Yudef netta 
ɣar wexxam, ibelleɛ tawwart awarni asen s tnayen idsen uca iẓẓuǧ i SIDI.                     34     Xenni ibedd zzat 
i qama uca iwḍa tiwa n uḥenjir uca issars netta aqemmum nnes x uqemmum nnes, tiṭṭawin 
nnes x tiṭṭawin nnes, ifassen nnes x ifassen nnes. Netta issbuzzeř tiwa nnes uca teḥma arrimet 
n uḥenjir.                     35     Xenni iɛqeb-dd, yuyur di taddart da d diha, igaɛɛed twařat nneḍni uca issbuzzeř 
ixef nnes tiwa nnes. Řexdenni iɛḍes uḥenjir sebɛa n twařawin uca yarzem uḥenjir tiṭṭawin 
nnes.                    36     Iřaɣa-dd netta i Jiḥazi, inna “Řaɣa-dd x Tcunamect!” Uca netta iřaɣa-dd xas uca tusa-dd 
nettat ɣars, inna “Arbu mmim!”                     37     Tudef nettat din, tewḍa ɣar iḍaren nnes uca tuḍar ɣařs ař 
tammurt uca xenni teksi mmis uca teffeɣ ɣar barra.       

      Ilicaɛ d řewt di marmita                

        38     Umi dd-iɛqeb Ilicaɛ ɣar Jiljal, tuɣa din řaẓ di temmurt u raǧ n inabiyyen qqimen zzates. Inna 
netta i uḥudri nnes “Egg marmita d tameqqrant u egg taḥrirt i ayt n inabiyyen.”  45                   39     Xenni dd-
iffeɣ ijjen zzaysen yuyur ɣar weḥwic barra ḥima ad dd-yawi tibbi. Netta yufa ijj n wezbir n 
řexřa uca iřqeḍ-dd zzayes ařami iccur ubeḥrur n warruḍ nnes s texsact n řexřa. Xenni iɛqeb-dd 
uca iqess iten di marmita. Aqa nitni war tt ssinen.                     40     Xenni farɣen aya i iryazen ḥima ad ccen. 
Umi qqasen nitni zi teḥrirt-a, imsar, aqa nitni sɣuyyen deg ujenna, řaɣan “A yaryaz n AREBBI, 
řmewt aqa-tt di marmita!” Uca nitni war zemmaren ad zzayes ccen.                     41     Netta inna “Awi ayi-dd 
drus n waren! Netta issuyes it di marmita, inna “Farɣem aya i řgens ḥima ad icc!” Xenni idweř 
war dinni ca war iḥři di marmita.       

      Ilicaɛ issecc mya n yeryazen s ict lmuɛjiza                

        42     Yusa-dd ijj n weryaz zi Baɛl-Calica, yiwi-dd i weryaz n SIDI aɣrum zi ṣṣabet tamenzut, ɛicrin 
n iɣrumen n temẓin d řḥebb ibaryen n imendi deg ict n tecyart uca netta inna “Ewc man aya i 

4:38 ‘ayt n inabiyyen’ - ixs ad yini ‘inni ixsen ad řemden ad dewřen d inabiyyen. Aqa-ten d imeḥḍaren n Ilicaɛ. 

řgens.”                     43     Maca wanita inna “Mammec t i ɣa ssarseɣ i mya n yeryazen?” Netta maca inna “Ewc 
it i řgens ad t yecc, maɣar ammu i issiweř SIDI ‘Ad ccen u ɛad ad iceṭṭ’.”                    44     Netta issars asen t uca 
ccin nitni u iceṭṭ xasen am mammec tuɣa inna wawař n SIDI.       

      Ilicaɛ d usgenfi n Nuɛman zi Aram    

  5       1       Nuɛman, akumandar n řɛeskar n ujeǧid n Aram, tuɣa-t d ijj n weryaz ɣars ssumɛet zzat i 
wudem n sides nnes u tuɣa ɣars ccan aṭṭas, maɣar zzayes i yiwi SIDI asenjem i Aram. Aryaz 

nni tuɣa d ijj n bu-teɣruḍt imeḥḍen, maca tuɣa days řbarṣ.                     2     Tuɣa din bandiyyat zi Aram, iwyent-
dd ict n teḥramt zi temmurt n Israyil d tameḥbust. Tuɣa-tt txeddem i temɣart n Nuɛman.                    3     Tenna 
i lallas “Mři, tuɣa sidi ɣar unabi di Samarya, xenni iři netta ad t issgenfa zi řbars nnes.”       
              4     Xenni iffeɣ wanita. Netta iḥaja t i sides nnes, inna “Ammu d wammu i tessiweř teḥramt zi tem-
murt n Israyil.                     5     Xenni inna ujeǧid n Aram “Uyur din u necc ad ssekkeɣ ict n tebrat i ujeǧid n 
Israyil.” Netta yuyur deg webrid uca iksi ɛecra n talint n nnuqart d setta-ařaf n uciql n wureɣ 
d ɛecra n warruḍ icnan.                     6     Netta issiweḍ tabrat i ujeǧid n Israyil, ammu i yura “Mařa tiweḍ-dd 
tebrat-a ɣark, xzar, aqa necc ssekkeɣ-dd ɣark amsexxar inu Nuɛman maḥend ad t tessgenfid zi 
řbarṣ nnes.”                     7     Umi iɣra ujeǧid n Israyil tabrat, icarreg netta arruḍ nnes uca iřaɣa “Necc maɣar 
ma d AREBBI ařami zemmareɣ ad sseddareɣ ijj n umetti ařami netta dd-issekk ijj n weryaz ɣari, 
maḥend necc ad t ssgenfiɣ zi řbarṣ nnes? Iwa, ssnem uca xzarem, aqa netta yarezzu ayi řesbab 
waha.      
              8     Umi isřa Ilicaɛ, aryaz n AREBBI, belli ajeǧid n Israyil icarreg arruḍ nnes, imsar aqa netta issekk 
ijj ɣar ujeǧid ḥima ad as yini “Mayemmi tcarrged arruḍ nnek? Ejj it ad ɣari-dd yas ḥima xenni 
netta ad issen, aqa ijj n unabi di Israyil i iǧan.”                     9     Ammu dd-yusa Nuɛman ak-d iysan d ukarru 
nnes uca ibedd ɣar tewwart n taddart n Ilicaɛ.                     10     Xenni issekk Ilicaɛ ijj n ureqqas ɣars, inna 
“Uyur u ssird ixef nnek sebɛa n twařawin di L'Urdun, xenni ad tedweř arrimet nnek teggenfa 
uca cek ad tiřid d amezdag.”                    11     Idweř Nuɛman ixeyyeq uca yuyur netta, inna “Xẓar, necc nniɣ 
deg ixef inu ‘Netta ad iffeɣ ɣar barra, ad ibedd din maḥend ad iřaɣa isem n SIDI AREBBI uca ad 
issekk s ufus nnes amcan u ammu i ɣa iggenfa řbarṣ.                     12     War iǧi d Abana d Farfar, iɣezran n Di-
macq, ḥsen x marra iɣezran n Israyil? Ma war zemmarɣ necc ad dinni ssirdeɣ ḥima ad zedgeɣ?” 
Netta inneqřeb uca yuyur iccur s tefqeḥt.       
              13     Imsexxaren nnes usin-dd ɣars uca ssiwřen akides, nnan “Baba, mři anabi nni ittar zzayek 
ca min iwɛaren, iři teggid t? I meɛlik d ac inna ‘Sird ixef nnek u cek ad dd-tdewřed tizdiged?’ 
”                     14     Xenni ihwa-dd ɣar L'Urdun uca isseɣḍeṣ ixef nnes sebɛa n twařawin di L'Urdun am mam-
mec inna wawař n unabi n AREBBI uca tedweř arrimet nnes teggenfa amecnaw arrimet n yijj n 
uḥenjir u netta idweř izdig.       
              15     Xenni iɛqeb ɣar weryaz n AREBBI ak-d marra řɛeskar uca yiweḍ din, ibedd zzat i wudem nnes, 
inna “Xẓar, řexxu necc ssneɣ, aqa war iǧi AREBBI mani mma x marra tammurt mɣir di Israyil 
waha. Xenni řexxu, ɛafek ksi zeg umsexxar nnek ict tarzeft n uqadi!”                     16     Maca netta inna “S tidett 
am iddar SIDI wenni umi beddeɣ zzat i wudem nnes, necc war kessiɣ walu!” U netta issḥeccem 
it, ḥima ad iksi ca, maca netta yugi.                     17     Inna Nuɛman “Mařa lla, iři xenni ad immewc i umsexxar 
nnek aṭṭas n ucař anect zemmaren tnayen n iserdan ad arbun, maɣar amsexxar nnek war ittiwi 
ɛad taɣarṣt n wecmaḍ niɣ taɣarṣt i irebbiten inneḍni mɣir i SIDI waha.                     18     Maca iři ad iɣfar SIDI 
i umsexxar nnek ta waha, mařa sidi inu ad yadef ɣar zzawect n Rimmun ḥima ad yaḍar u netta 
ad iɛemmed dinni x uɣiř inu, aqa necc xenni ad aḍareɣ ammu di zzawect n Rimmun. Mařa ad 
uḍareɣ ammu di zzawect n Rimmun, iři ad iɣfar SIDI tamesřact nni i umsexxar nnek.”                     19     Inna as 
“Uyur di řehna!” U netta isafar tammurt, iggʷej xas ij n webrid.       
              20     Inna Jiḥazi, aḥudri n Ilicaɛ, aryaz n AREBBI, “Xẓar, sidi inu issɛizz x Naɛman, Aramiyu, maḥend 

ad iksi ca zeg ufus nnes zi min tuɣa i dd-yiwi netta. S tidett am iddar SIDI, necc ad t areddfeɣ uca 
ad zzayes ksiɣ ca!”                     21     Jiḥazi yuyur yardef Nuɛman. Umi Nuɛman iẓra, aqa netta yusa-dd awarni 
as, iḍra-dd netta zeg ukarru maḥend akides imsagar, inna “Mliḥ?”                     22     Netta yarra-dd xas “Mliḥ. 
Sidi inu issekk ayi-dd maḥend ad yini ‘Aqa, ɣar řexxu ɛad usin-dd tnayen n iḥudriyyen zeg 
ayt n inabiyyen zeg idurar n Ifrayim. Ewc asen maca ict n talint n nnuqart d tyuya n warruḍ 
icnan.’ ”                    23     Uca inna Nuɛman “Ɛafak, ksi zzayi tnayen n talint n nnuqart.” Netta iḥeccem it u 
igga tnayen n talint n nnuqart di tnayen n tecyarin uca iwca tnayen n warruḍ icnan i tnayen n 
iḥudriyyen nnes inni ten yarbun ɣar zzat n wudem nnes.                     24     Umi yiweḍ ɣar řgaɛɛdet, iksi ten zeg 
ifassen nsen uca yiwyi ten ɣar taddart, ijja iryazen ad uyuren uca ffɣen nitni.       
              25     Awarni i man aya yudef uca ibedd zzat i bab nnes. Ilicaɛ isseqsa t “Manis dd-tusid, a Jiḥazi?” 
Uca netta inna “Amsexxar nnek war dd-iffiɣ ca mani.”                     26     Maca Ilicaɛ inna as “Ma war tuɣi uř inu 
din iḥḍar, umi dd-iḍra weryaz zeg ukarru nnes i umsagar akidek? Maɣar ma d řḥař ad tmenɛed 
nnuqart d warruḍ d tcejjura n zzitun d iḥwicen d iḥuřiyyen d ifunasen d tfunasin d imsexxaren 
d tayyawin?                     27     Řbarṣ n Nuɛman maca ad iřṣeq i řebda dayek u i warra nnek!” Xenni iffeɣ zi zzat 
i wudem nnes s řbarṣ, d acemřař am wedfeř.       

      Taceqqurt ifettaḥen    

  6       1       Ayt n inabiyyen nnan i Ilicaɛ “Xẓar, amcan mani nzeddeɣ zzat i wudem nnek, iḥṣar i neccin.” 
                    2     Ejj aneɣ ad nuyur ɣar L'Urdun u dinni qaɛ ijj zzayneɣ ad dd-yawi ijj n ukeccuḍ, maḥend ad 

negg ict n tzeddiɣt i neccin.” Netta inna “Uyurem!”                     3     Ijjen zzaysen maca inna “Ɛafak, uyur-dd 
ak-d imsexxaren nnek.” Netta inna “Necc akidwem uyureɣ.”                     4     Netta yuyur akidsen. Umi dd-usin 
nitni ɣar L'Urdun, zedmen izeɣran.                     5     Řami izdem ijj ict n tcejjart, imsar, aqa řeqḍeɛ n wuzzař n 
ccaqur iwḍa deg waman uca netta iřaɣa, inna “Axeyyeb, sidi inu, ccaqur tuɣa itwarḍeř!”                     6     Aryaz 
n AREBBI inna “Mani iwḍa?” Umi d as isscen netta amcan, iqeṣṣ ijj n ukeccuḍ, inḍar it din u yiwi-
dd uzzař iggur sennej.                     7     Inna netta “Sgaɛɛed it-idd ɣark!” Xenni isswiẓẓeḍ s ufus nnes uca iṭṭef it.       

      Timegga n Ilicaɛ deg umenɣi ak-d Aram                

        8     Ajeǧid n Aram immneɣ ak-d Israyil uca imcawar ak-d imsexxaren nnes, inna “Deg wemcan-a 
d deg wemcan nni ad wteɣ iqiḍan inu.”                     9     Maca aryaz n AREBBI issekk ijj ɣar ujeǧid n Israyil, inna 
“Ḥḍa ixef nnek ad tekked ssa d ssiha, maɣar zi senni i hwan inni n Aram.”                     10     Ajeǧid n Israyil 
issekk ireqqasen ɣar wemcan i x tuɣa akides issiweř weryaz n AREBBI u i zi tuɣa i d as iɛřem 
uca itwaḥḍa din. U aya war imsar ca ict n twařat waha niɣ tnayen n twařawin.                     11     Uř n ujeǧid n 
Aram ihaj x man aya u netta iřaɣa i imsexxaren nnes, inna asen “Ma war tzemmarem kenniw 
ad ayi tinim man wen jaraneɣ ittraḥ ak-d ujeǧid n Israyil?”                     12     Ijjen zeg imsexxaren nnes inna 
“Lla, sidi inu, ajeǧid! Maca Ilicaɛ, anabi wenni iǧan di Israyil, issargeb ujeǧid n Israyil awařen 
i tessawařed deg wexxam nnek n yiḍeṣ.”                     13     Inna netta “Uyurem u xzarem mani ittiři netta, 
maḥend ad ssekkeɣ ijj ad t-idd yawi ɣar da.” Itwanna as “Netta aqa-t di Dutan.”                     14     Xenni is-
sekk netta iysan d ikarruten d ijj n řɛeskar ameqqran. Nitni iwḍen din di ǧiřet uca nnḍen-dd i 
tendint.       
              15     Amsexxar n AREBBI ikkar ɣar tuffut uca iffeɣ ɣar barra, u xzar, ijj n řɛeskar tuɣa inneḍ i 
tendint s yeysan d ikarruten. Xenni inna as aḥudri “Ayyaw, sidi inu, min i ɣa negg?”                     16     Netta 
inna “War tteggʷed ca, maɣar inni ɣarneɣ aṭṭas xasen.”                     17     Ilicaɛ iẓẓuǧ, inna “A SIDI, arzem as 
tiṭṭawin, maḥend ad iẓar!” U SIDI yarzem i uḥudri tiṭṭawin ařami itwařa. U xzar, adrar iccur s 
yeysan d ikarruten n tmessi i dd-innḍen i Ilicaɛ.                     18     Umi ɣars dd-usin nitni, iẓẓuǧ Ilicaɛ i SIDI, inna 
“Wet maca řgens-a s tuddarɣeč!” U iwta ten netta s tuddarɣeč ɛlaḥsab awař n Ilicaɛ.       
              19     Xas uca inna asen Ilicaɛ “Wa war iǧi d abrid nican u war teǧi d tandint nican. Ḍfarem ayi-dd! 

Necc ad kenniw nedheɣ ɣar weryaz nni x tarezzum!” U netta indeh iten ɣar Samarya.                     20     Umi 
iwḍen nitni ɣar Samarya, imsar, aqa Ilicaɛ yarzem tiṭṭawin n iryazen-a, maḥend ad xzaren!”. 
Uca yarzem asen SIDI tiṭṭawin ařami ẓrin nitni. Xzar aqa nitni tuɣa-ten di řwest n Samarya. 
                    21     Umi ten iẓra, inna ujeǧid n Israyil i Ilicaɛ “Ma ad ten nɣeɣ, a baba inu?”                     22     Maca wanita inna 
“War ten neqq ca! Cek s yixef nnek ma ad tenɣed inni tḥebbsed s ssif nnek d řqews nnek? Sars 
asen-dd aɣrum d waman maḥend nitni ad ccen ad swen uca xenni ad ɛeqben ɣar sidi nsen.” 
                    23     Issewjed asen ijj n umensi d ameqqran uca nitni ccin swin. Awarni aya yarxu asen uca ffɣen 
ɣar sidi nsen. Xenni war dd-usint bandiyyat n Aram ɛad di temmurt n Israyil.       

      Binhadad, ajeǧid n Samarya, inneḍ-dd i tendint n Samarya                

        24     Awarni i uya imsar, aqa Banhadad, ajeǧid n Aram, issmun marra řɛeskar nnes, iffeɣ ḥima ad 
inneḍ i Samarya.                     25     Imsar ijj n řaẓ d ameqqran di Samarya, maɣar xzar, nitni nnḍen as-dd ařami 
idweř ijj n uzeǧif n yijj weɣyuř isekkʷa tmanyin n uqiyyat n nnuqart d ijj n arrbeɛ n yijj n řeqyas 
s řeɣbar n wedbir i xemsa n uqiyyat n nnuqart.                     26     Umi iɛdu ujeǧid n Israyil x řḥiḍ, imsar, belli 
třaɣa as-dd ict n temɣart, tenna “Ewc ayi-dd afus, a sidi inu, ajeǧid!”                     27     Netta inna “Mařa SIDI 
war d am iwci afus, mammec necc d am i ɣa wceɣ afus? Ma ad yiři s ca zeg unedrar niɣ zi tsirt 
n uḍiř?”  46                   28     Inna as ujeǧid “Min cek yuɣin?” Nettat tenna “Tamɣart-a tenna ayi ‘Awi-dd mmim 
ḥima ass-a ad t necc u mmi ad t necc xenni tiwecca.’ ”                     29     Ammu neccin nessegʷ mmi uca necci 
t. Maca řami d as nniɣ tiwecca nnes ‘Ewc řexxu mmim ḥima ad t necc!’, řexdenni tessnuffar 
nettat mmis.”       
              30     Umi isřa ujeǧid awařen n temɣart-a, icarreg netta arruḍ nnes uca ammu i yuyur netta x řḥiḍ 
uca iẓra řgens illa aqa yarḍ netta ict n txancet x arrimet nnes.                     31     Netta inna “Ammu i d ayi igga 
SIDI, u ammu ɛawed, mařa iqqim uzeǧif n Ilicaɛ, mmis n Cafat, xas ař ass-a!”       
              32     Ilicaɛ iqqim di taddart nnes d imeqqranen qqimen ɣars. Netta tuɣa issekk ijj n weryaz ɣar zzat 
nnes, maca qbeř mma yaweḍ ureqqas ɣars, inna Ilicaɛ i imeqqranen “Ma teẓrim aqa wanita, 
mmis n yijj n uneqqam, issekk-dd wenni i d ayi i ɣa iqeṣṣen azeǧif? Ḥḍam řexxu, xmi dd i ɣa 
yas ureqqas, bellɛem tawwart u sbeddem t ɣar tewwart! Ma war itwaseř řḥess n iṣuraf n sides 
awarni as?”                     33     Řami tuɣa akidsen issawař ɛad, ihwa-dd ureqqas ɣars. Uca ajeǧid inna “Xẓar, 
tuɛeffna-ya zi SIDI. Min i ɣa rajiɣ ɛad xenni zi SIDI?”       

      Ilicaɛ izwar ibarreḥ s usenjem n Samarya    

  7       1       Xenni inna Ilicaɛ “Sřem i wawař n SIDI! Ammu i iqqar SIDI ‘Tiwecca ɣar řweqt-a ad teswa ijj 
n řeqyas n waren n ssmid ɣar tewwart n Samarya mɣir ijj n uciql d tnayen n řeqyas n temẓin 

ijj n uciql waha!”  47                   2     Ijj n uneɣraf n řɛeskar nni x uɣiř nnes iɛemmed ujeǧid, yarra-dd x weryaz 
n AREBBI “Xẓar, mařa SIDI igga řekwaza deg ujenna, ma izemmar aya ad imsar?” Netta inna 
“Xẓar, ad tẓared s tiṭṭawin nnek maca war zzayes tettetted.”       
              3     Tuɣa din arebɛa n yeryazen zzat i wadaf n tewwart, inni innan ijj i wenneḍni “Mayemmi ne-
qqim neccin da, ɣars ař i ɣa nemmet?                     4     Mařa ad nini ‘Ejj aneɣ ad nadef ɣar tendint, xenni iǧa 
řaẓ di tendint u neccin ad days nemmet u mařa neqqim neccin da, ad nemmet ɛawed. Xenni 
řexxu, ejj aneɣ ad neffeɣ ad newḍa deg ifassen n řmargeḥ n řɛeskar n Aram. Mařa nitni jjin 
aneɣ neddar, ad neqqim neddar u mařa nitni nɣin aneɣ, xenni ad nemmet.”                     5     Nitni kkaren di 
tbambast ḥima ad uyuren ɣar řmargeḥ n řɛeskar n Aram. Maca umi udfen nitni ɣar ṭṭarf n 
řmargeḥ n řɛeskar n Aram, war din tuɣi uřa d ijjen.                     6     Maɣar Sidi ijja řɛeskar n Aram ad iseř i 
ijj n ujarri n ikarruten d ijj n ddriz n iysan d ǧɣareɣ n yijj n řɛeskar d ameqqran, ařami nitni 

6:27 ‘anedrar’ - niɣ ‘andrar’. 
7:1 ‘řeqyas’ - ɛřayen 7-8 litru. 

nnan ijjen i wenneḍni “Xẓar, ajeǧid n Israyil iḥarrec-dd xaneɣ ijeǧiden n Iḥittiyyen d ijeǧiden 
n Imiṣriyyen.”  48                   7     Nitni xenni kkaren uca arewřen di tbambast uca jjin iqiḍan nsen d yeysan nsen 
d yeɣyař nsen uřa d řmargeḥ n txuzan am mammec ten tuɣa uca arewřen maḥend ad qqimen 
ddaren.       
              8     Řami dd-iwḍen ayt bu-řbarṣ ɣar ṭṭarf n řmargeḥ n řɛeskar, udfen deg ijj n uqiḍun, ccin, swin u 
iwyen zi senni nnuqart d wureɣ d warruḍen uca ffɣen, ssnuffaren tt. Awarni man aya ɛeqben-
dd, udfen deg ijj n uqiḍun nneḍni uca iwyen uřa zi senni ca uca ffɣen, ssnuffaren tt.                     9     Xenni nnan 
i wayawya “Neccin war nettegg min iǧan nican. Ass-a d ijj n wass n řexbar aṣebḥan u neccin 
nesseɣd. Mařa nraja da ɣars ař ggur ad iffu řḥař, ad aneɣ teřqef řmuɛṣiyyet. Xenni řexxu, asem-
dd, ejj aneɣ ad nuyur, ad tt nɛawed di taddart n ujeǧid.”       
              10     Nitni iwḍen din, řaɣan x uɛessas n tewwart n tendint, ḥajan asen, nnan “Neccin nudef di 
řmargeḥ n txuzan n Aram, u xzar, war din uřa d ijj u war nesři i ca n řḥess n yewdan, mɣir iysan 
tuɣa qqnen d yeɣyař tuɣa carfen d iqiḍan am mammec ǧan.”                     11     Iřaɣa x iɛessasen uca ssiwḍen 
nitni areqqas ɣar taddart n ujeǧid.       
              12     Ikkar ujeǧid di ǧiřet, inna i imsexxaren nnes “Necc ad awem iniɣ min akidneɣ i ɣa yegg Aram. 
Nitni ssnen, aqqa neccin d ayt bu-ǧuẓ. X uyenni ffɣen zi řmargeḥ n txuzan ḥima ad nuffaren 
deg iyyar, qqaren ‘Mařa nitni ad ffɣen zi tendint, ad ten neṭṭef ddaren uca ad nadef di tendint.’ 
”                     13     Ijjen zeg imsexxaren yarra-dd, inna “Ejj ad ksin maca xemsa n iysan nni ɛad din iǧan, inni 
iqqimen di tendint u xenni ad nẓar ma ad asen imsar am waṭṭas n ayt n Israyil inni da iqqimen, 
niɣ am waṭṭas n ayt n Israyil inni itwahellken. Ejj aneɣ ad ten nessekk uca xenni ad nẓar min i 
ɣa yiři.”       
              14     Ksin nitni tnayen n iysan n tazřa. Ajeǧid issekk iten awarni i řɛeskar n Aram, inna “Uyurem 
u texzarem!”                     15     Nitni ḍfaren ten ař L'Urdun, u xzar, abrid marra inti s warruḍ d řeḥwayej nni 
immenḍaren Iramiyyen am tuɣa ttqeǧiqen di tarewřa nsen. Ireqqasen ɛeqben u ssiwḍen řexbar 
i ujeǧid.                     16     Xenni iffeɣ řgens zi tendint uca keccḍen řmargeḥ n txuzan n Aram uca temmenz ijj n 
řeqyas n waren n ssmid s yijj n uciql d tnayen n řeqyas n ṭemzin s yijj n uciql ɛlaḥsab awař n 
SIDI.  49                   17     Igga ujeǧid ajudan n řɛeskar wenni x ittcař, ḥima ad yiři x tewwart uca iɛfes xas řgens 
di tewwart ařami immut netta am mammec tuɣa inna weryaz n AREBBI, wenni issiwřen umi 
tuɣa ɣars-dd ihwa ujeǧid.                     18     Aqa imsar am mammec tuɣa issiweř weryaz n AREBBI i ujeǧid, inna 
“Tiwecca ɣar řweqt-a ad mmenzent ɣar tewwart n Samarya tnayen n řeqyas n ṭemzin s yijj n 
uciql d yijj n řeqyas n waren n ssmid s yijj n uciql.                     19     Tuɣa yarra-dd uneɣraf n řɛeskar x weryaz n 
AREBBI, inna “Xẓar, waxxa mařa SIDI igga řekwaza deg ujenna, ma izemmar ad imsar uya?” U 
netta tuɣa inna “Xẓar, ad t tẓared s tiṭṭawin nnek, maca war zzaysen tettetted.”                     20     Ammu i d as 
temsar, maɣar řgens iɛfes xas di tewwart ařami immut.       

      Cwar n Ilicaɛ i temɣart zi Cunam d weɛqeb nnes     

  8       1       Řami issiweř rexxu Ilicaɛ ak-d temɣart tenni umi netta tuɣa issfaq mmis, inna “Kkar, ffeɣ, 
cek ak-d twacunt nnek u zdeɣ am ubarrani mani mma tzemmared ad tzedɣed, maɣar SIDI 

yura ict n řeḥṣaret n řaẓ tenni i ɣa yekken ɛawed sebɛa n iseggʷusa x temmurt.”                     2     Uca tekkar 
temɣart, tegga ɛlaḥsab awař n weryaz n AREBBI. Nettat teffeɣ ak-d twacunt nnes uca tezdeɣ 
sebɛa n iseggʷusa di temmurt n Ifilisṭiniyyen.       
              3     Awarni i sebɛa n iseggʷusa, imsar belli tamɣart teɛqeb-dd zi temmurt n Ifilisṭiniyyen. Nettat 
teffeɣ ḥima ad tettar twiza n ujeǧid x taddart nnes d yeyyar nnes.                     4     Ajeǧid tuɣa ittḥarreḍ ak-d 
Jiḥazi aḥudri n weryaz n AREBBI, inna “Ḥaja ayi marra timesřayin timeqqranin i igga Ilicaɛ.” 

7:6 ‘Sidi’ - s Tɛibranit ‘Sidi inu’. 
7:16 ‘řeqyas’ - ɛřayen 7-8 litru. 

                    5     Am tuɣa ittɛawad wanita i ujeǧid x mammec Ilicaɛ tuɣa dd-issfaq ijj n umettin, xzar, imsar 
belli tamɣart tenni umi issfaq mmis, tusa-dd ḥima ad tettar twiza n ujeǧid x taddart nnes d 
yeyyar nnes. Xenni inna Jiḥazi “A sidi ajeǧid, ta d tamɣart d wa d mmis i dd issfaq Ilicaɛ ɣar 
tudart.”                     6     Ajeǧid isseqsa tamɣart u nettat tḥaja as tt-id. Xas uca iwca as ujeǧid ijj n umsexxar 
icennɛen, inna “Ḥḍat ad ɣars itwarr marra min iǧan nnes uřa d marra ṣṣabet n iyyaren zeg wass 
nni di tejja nettat tammurt, ɣars ař ass-a.”       

      Ilicaɛ di Dimacq                

        7     Ilicaɛ yusa-dd ɣar Dimacq umi Bin-Hadad, ajeǧid n Aram, ihřec. Ḥajan as, nnan “Aqa aryaz 
n AREBBI yusa-dd danita.”                     8     Xas uca inna ujeǧid i Ḥazayil “Awi-dd akidek ict n terzeft, ruḥ ad 
teřqid aryaz n AREBBI uca seqsa zzayes SIDI, ad tinid “Ma necc ad ggenfiɣ zi řehřac-a?”                     9     Ḥazayil 
yuyur ad t iřqa uca yiwi akides ict n terzeft, ɛřam kuř n min iǧan d lemliḥ zi Dimacq, ijj n ḍḍqeř 
n arebɛin n iřeɣman. Netta yiweḍ u ibedd zzates, inna “Mmic Bin-Hadad, ajeǧid n Aram, issekk 
ayi-dd ɣark maḥend ad nniɣ ‘Ma ad ggenfiɣ zi řehřac-a?’ ”                    10     inna as Ilicaɛ “Uyur uca tinid ‘Cek 
war teggenfid ca kuřci!’ SIDI isscen ayi, aqa netta ad immet nican.”       
              11     Udem nnes ibɛar u isseqseḥ days tmuɣři ařami war issin min i ɣa yegg. Xenni ibda weryaz 
n AREBBI ittru.                     12     Xenni inna Ḥazayil “Mayemmi ittru sidi inu?” Netta inna “Minzi necc ssneɣ 
řeḥřiq i d ɣa tawyed cek i ayt n Israyil. Cek ad teqqded timessi i tneddam nsen ifaryen s 
iɣebrawen, ad tenɣed iḥudriyyen nsen s ssif u ad trebzed iḥenjiren nsen d timɣarin nsen i iksin s 
ddeyset ad asent tcarrged aɛeddis.”                     13     Ḥazayil inna “Maɣar min iɛna umsexxar nnek, aqzin nni, 
aqa netta izemmar ad tt igg d tameqqrant?” Ilicaɛ inna “SIDI isscen ayi-dd belli cek ad tiřid d 
ajeǧid x Aram.”                     14     Xenni iffeɣ Ilicaɛ. Uca yusa-dd ɣar sidi nnes u wanita inna as “Min d ac inna 
Ilicaɛ?” U netta yarra-dd “Netta inna ayi ‘Aqa cek ad teggenfid!’ ”                     15     Tiwecca nnes imsar aqa iksi 
netta ict n malta, isseɣḍeṣ itt deg waman uca issars itt x uɣembub nnes ařami immut. Uca idweř 
Ḥazayil d ajeǧid deg wemcan nnes.       

      Yuram, ajeǧid n Yahuda                

        16     Deg useggʷas wiss xemsa n Yuram, mmis n Axab, ajeǧid n Israyil, umi tuɣa Yahucafat d 
ajeǧid n Yahuda, idweř Yuram, mmis n Yahucafaṭ, d ajeǧid n Yahuda.                     17     Netta tuɣa ɣars tnayen 
u-třatin n iseggʷusa umi netta idweř d ajeǧid. Netta iḥkem tmenya n iseggʷusa di Urcalim. 
                    18     Netta yuyur deg webrid n ijeǧiden n Israyil, am mammec tuɣa tegga taddart n Axab, maɣar 
yeǧis n Axab tedweř d tamɣart nnes. Netta igga min iǧan d aɛeffan di tiṭṭawin n SIDI.                     19     Maca 
SIDI war ixs ad yareddeǧ Yahuda di ṭṭweɛ n umsexxar nnes Dawud, am mammec i d as tuɣa 
inna, ad as iwc řebda ijj n řefnar zzat i tiṭṭawin nnes s tarwa nnes.       
              20     Deg wussan nnes issen Yuram ad ixtutteř zi sadu ifassen n Yahuda u nitni ggin ijj n ujeǧid x 
yixef nsen.                     21     Yuram iɛdu xenni ak-d marra ikarruten n umenɣi nnes ɣar Ṣaɛir. Uca imsar aqa ik-
kar s ǧiřet uca ihjem x ayt n Idum inni tuɣa d as-dd innḍen i netta u i imeqqranen n ikarruten n 
umenɣi. Yarweř řgens ɣar iqiḍan nnes.                     22     Xenni xtuttřen ayt n Idum zi jar ifassen n Yahuda ɣars 
ař ass-a. Di řweqt nni beɛda iɣewweɣ uřa d Libna.       
              23     Imezruyen i iqqimen n Yuram, d marra min igga, ma man aya marra war itwazemm ca deg 
wedlis n usettef n ijeǧiden n Yahuda?                     24     Yuram itwassars deg wenḍeř jar řejdud nnes. Netta 
itwanḍeř jar řejdud nnes di tendint n Dawud. Mmis, Axazya idweř d ajeǧid deg wemcan nnes.       

      Axazya, ajeǧid n Yahuda                

        25     Deg useggʷas wiss tenɛac n Yuram, mmis n Axab, ajeǧid n Israyil, ibda Axazya, mmis n Yu-
ram, ajeǧid n Yahuda, ad iḥkem.                     26     Axazya tuɣa ɣars tnayen u-ɛicrin n iseggʷusa umi idweř 
netta d ajeǧid. Netta iḥkem ijj n useggʷas di Urcalim. Yemmas qqaren as Ɛatalya, yeǧis n Ɛumri, 

ajeǧid n Israyil.                     27     Netta yuyur deg webrid n taddart n Axab u netta igga min iǧan d aɛeffan di 
tiṭṭawin n SIDI, am taddart n Axab, maɣar netta tuɣa d aḍekkʷař n taddart n Axab.       
              28     Iffeɣ netta ak-d Yuram, mmis n Axab, i umenɣi ak-d Ḥazayil, ajeǧid n Aram, ɣar Ramut di 
Jilɛad u Iramiyyen ɣeřben x Yuram.                     29     Xenni yareggʷeḥ ujeǧid Yuram, maḥend ad yarzu di Ya-
zra’il agenfu zeg iyezzimen nni i d as tuɣa ggin ayt n Aram umi immneɣ netta di Ramut ak-d 
ujeǧid nsen Ḥazayil, ajeǧid n Aram. Axazya, mmis n Yahuram, ajeǧid n Yahuda, ihwa-dd din 
ḥima ad issijj x Yuram, mmis n Axab, di Yazraɛil, umi tuɣa ihřec netta.       

      Yahu idweř d ajeǧid n Israyil    

  9       1       Xenni anabi Ilicaɛ iřaɣa-dd i ijjen zeg imeḥḍaren n inabiyyen, inna as “Byes u ksi aɣarraf-a 
n zzect deg ufus nnek uca tuyured ɣar Ramut di Jilɛad.                     2     Xmi dinni i ɣa tawḍed, arzu x Yahu, 

mmis n Yahucafaṭ, mmis n Nimci. Adef ɣars uca ejj it ad dd-ikkar zi řwest n yaytmas, ndeh it 
ɣar ijj n wexxam iṭṭurfiy mliḥ.                     3     Xenni ksi aɣarraf n zzect, zeǧeɛ it x uzeǧif nnes uca ini ‘Ammu 
i iqqar SIDI: Necc dehneɣ cek d ajeǧid x Israyil.’ Xenni arzem tawwart tuyured u war ttraja ɛad 
ktar!”       
              4     Aḥudri, amsexxar ameẓyan n unabi, yuyur deg webrid ɣar Ramut di Jilɛad.                     5     Umi din dd-yiweḍ 
netta, xzar, řqebṭanat n řɛeskar tuɣa qqimen din u netta inna “Necc ɣari ijj n wawař i cek, a 
řqebṭan. Yahu isseqsa “I man wen zzayneɣ?” Netta inna “I cek, a řqebṭan!”                     6     Xenni ikkar Yahu, 
yudef di taddart. U netta izeǧeɛ as zzect x uzeǧif nnes, inna as “Ammu i iqqar SIDI, AREBBI n 
Israyil ‘Necc dehneɣ cek d ajeǧid x řgens n SIDI, x Israyil.’                     7     Cek ad tewted taddart n Axab, sidi 
nnek, u necc ad ntaqmeɣ i idammen n imsexxaren inu, inabiyyen uřa d idammen n marra 
imsexxaren n SIDI nni itwassizzřen s ufus n Izabil.                     8     Marra taddart n Axab ad tetwakkes u necc 
ad qḍiɣ zi taddart n Axab marra wi t itteggen x řḥiḍ, am wenni itwabellɛen, am wenni itwajjen 
di Israyil.                     9     Necc ad arreɣ taddart n Axab amecnaw taddart n Yarubɛam, mmis n Nabaṭ, u ame-
cnaw taddart n Baɛca, mmis n Axiya.                     10     Iṭan ad ccen Izabil deg iyyar n Yazraɛil uca war ittiři 
uřa d ijj wenni tt i ɣa ineḍřen.” Xenni yarzem netta tawwart uca yarweř.                     11     Umi dd-iffeɣ Yahu 
ɣar barra ɣar imsexxaren n sides, itwanna as “Aqa cek mliḥ? Mayemmi i ɣark-dd yusa ubuhaři-
ya?” Netta yarra-dd xasen “Kenniw tessnem maca aryaz d řharḍ nnes!”                     12     Maca nitni nnan “D 
ixarriqen, ini aneɣ t!” Inna netta “Ammu d wammu i kidi issiweř, inna ‘Ammu i iqqar SIDI: Necc 
dehneɣ cek d ajeǧid x Israyil.’ ”                     13     Řexdenni qeǧqen u kuř ijj iksi arruḍ nnes uca issars it sadu 
nnes x tareddifin n ddruj uca suḍen di řbuq, nnan “Yahu d ajeǧid!”       
              14     Yahu, mmis n Yahucafaṭ, mmis n Nimci, igga ijj n řɛahd ḍidd Yuram. Yuram, netta jmiɛ ak-d 
marra Israyil tuɣa iḥḍa x Ramut di Jilɛad zzat i wudem n Ḥazayil, ajeǧid n Aram.                     15     Maca ajeǧid 
Yuram yareggʷeḥ-dd maḥend ad yarzu agenfu di Yazraɛil zeg iyezzimen i d as tuɣa ggin ayt 
n Aram, umi immneɣ netta ak-d Ḥazayil, ajeǧid n Aram. Yahu inna “Mařa kenniw tettafqem, 
xenni war ttejjim ad iffeɣ uřa d ijj zi tendint ad yarweř maḥend ad issiweḍ řexbar-a di Yazraɛil.”       

      Řmewt n ujeǧid Yuram d ujeǧid Ahazya                

        16     Xenni inya netta deg ukarru nnes, indeh ɣar Yazraɛil, maɣar dinni i tuɣa Yuram. Axazya, ajeǧid 
n Yahuda, tuɣa ihwa-dd ḥima ad issijj x Yuram.                     17     Aɛessas ibedd x ṣṣumɛet di Yazraɛil uca iẓra 
Yahu yusa-dd, inna “Necc twařiɣ ijj n uhimur.” Xenni inna Yuram “Awi-dd ijj n bu-uyis uca 
ssekk it-idd i umsagar akidsen, ad yini “Ma d řehna min xef dd-tusid?”                     18     Bu-uyis inya ḥima ad 
t iřqa, inna “Ammu i iqqar ujeǧid ‘Ma d řehna min xef dd-tusid?’ ” Maca Yahu inna “Mani cek 
icqa řehna? As-dd ɣar ḍeffar inu.” Aɛessas iɛřem aya, inna “Amsexxar yiweḍ ɣarsen, maca war 
dd-iɛqib ca.”                     19     Issekk ujeǧid ijj n bu-uyis wiss tnayen. Umi dd-yusa wanita ɣarsen, inna “Ammu 
i iqqar ujeǧid ‘‘Ma d řehna min xef dd-tusid?’ ”Maca Yahu yarra-dd xas “Mani cek icqa řehna. 

As-dd ɣar ḍeffar inu.”                     20     Aɛessas iɛřem aya ɛawed “Netta yiweḍ iten, maca war dd-iɛqib ca u 
mammec ineddeh uzeǧif nsen igga am Yahu, mmis n Nimci, maɣar netta ineddeh amecnaw ijj 
n ubuhaři.”       
              21     Xenni inna Yuram “Ḥezzmem akarru!” Ḥezzmen akarru nnes u Yuram, ajeǧid n Israyil, iffeɣ 
ak-d Axazya, ajeǧid n Yahuda, nedhen kuř ijj akarru nnes. Nitni ffɣen i umsagar ak-d Yahu uca 
ufin t ɣar yeyyar n Nabut, Ayazraɛili.                     22     Imsar umi iẓra Yuram Yahu mani inna “Ma d řehna i 
x dd-tusa-idd, a Yahu?” Maca wanita yarra-dd “Mammec d řehna min i ɣa yiřint tuqeḥbiyyat n 
yemmac Izabil d tseḥḥarin nnes ammu s waṭṭas?”                     23     Uca inneqřeb Yuram ḥima ad yarweř uca 
netta inna i Axazya “Tamenziwt, Axazya!”                     24     Maca Yahu imneɛ řqews nnes deg ufus uca iřqef 
Yuram s fritca jar iɣaǧen nnes. Fritca tesnuqqeb qaɛ uř nnes uca iwḍa deg ukarru nnes.                     25     Xenni 
inna Yahu i Bidkar, aneɣraf nnes n řɛeskar “Ksi t uca nḍar it deg iyyar n Nabut, Ayazraɛili, maɣar 
ɛqeř cek, necc d cek, ijj ɣar uɣezdis n wenneɣni, nedhen x ikarruten nneɣ awarni i babas Axab 
umi xas icetca SIDI ammu uca inna                     26     ‘Ma war ẓriɣ iḍennaḍ idammen n Nabut d iḥenjiren nnes, 
inna SIDI. Ammu necc i zzayek i ɣa xeřfeɣ x yeyyar-a, inna SIDI.’ Xenni řexxu, ksi t uca nḍar it 
x yeyyar ɛlaḥsab awař n SIDI.”       
              27     Umi Axazya, ajeǧid n Yahuda, iẓra aya, iṭṭef netta abrid ɣar Bayt-Hagan. Yahu iḍfar it u řami 
yiweḍ ɣar teysart n Jur wenni iǧan ɣar Jibliɛam, inna “Wwet uřa d wenni x ukarru!” U netta 
yarweř ɣar Majiddu uca immut din.                     28     Imsexxaren nnes iwyen x ukarru ɣar Urcalim uca neḍřent 
deg wenḍeř nnes jar řejdud nnes di tendint n Dawud.                     29     Deg useggʷas wiss ḥiṭac n Yuram, mmis 
n Axab, idweř Axazya d ajeǧid x Yahuda.       

      Řmewt n Izabil                

        30     Xenni yusa-dd Yahu ɣar Yazraɛil. Řami tt tesřa Izabil, tkeḥḥeř nettat tiṭṭawin nnes, tzewweq 
acewwaf nnes uca texzar zi řkazi ɣar swadday.                     31     Umi dd-yudef Yahu zi tawwart, tenna “Ma d 
řehna i x dd-tusid, Zimri, cek d aneqqam n sides?”  50                   32     Netta ixzar ɣar řkazi sennej uca inna “Wi akidi 
iǧan? Man Wen?” Xenni xzaren tnayen niɣ třata n imsexxaren icennɛen ɣars din swadday.                     33     Netta 
inna asen “Nḍarem tt-dd swadday!” Nitni nḍaren-tt-dd swadday ařami idammen nnes twaruccen 
x řḥiḍ u x iysan d netta irbez itt.                     34     Netta yudef uca icca u iswa. Awarni i uya inna “Xẓarem ɣar 
tmexziwt nni u neḍřem tt, maɣar nettat d yeǧis n ujeǧid.”                     35     Nitni uyuren ḥima ad tt neḍřen, maca 
nitni war tt ufin ca mɣir taceqquft n uzeǧif nnes d iḍaren d ifassen waha.                     36     Umi dd-ɛeqben nitni, 
ɛawden as t u netta yarra-dd “Wa d awař n SIDI nni issiwřen s uqemmum n umsexxar nnes, Ilicaɛ 
Aticbi. Netta inna “X yeyyar n Yazraɛil iṭan ad ccen aysum n Izabil.                     37     Řxecbet n Izabil ad tiři am 
řeɣbar x yeyyar deg weḥwic n Yazraɛil, ař i ɣa taf war din wi i ɣa inin ‘Ta d Izabil.’ ”       

      Yahu ad ineɣ řwacun n Axab        

    10     1       Axab tuɣa ɣars sebɛin n iḥenjiren di Samarya. Yahu yura tibratin, issekk itent ɣar 
Samarya i imeqqranen n Yazraɛil, i imɣaren u i yenni yarebban iḥenjiren n Axab, inna 

                    2     “Mařa řexxu tabrat-a tusa-dd ɣarwem, am ɣarwem iḥenjiren n siditwem řa d ikarruten d 
yeysan uřa d ict n tendint ifaryen s iɣebrawen d řesnaḥ,                     3     arzum xenni x yenni iṣebḥen d inni 
imeḥḍen qaɛ jar tarwa n siditwem u sɣimem t x řɛarc n babas u wtem di ṭṭweɛ n taddart n 
siditwem.”                     4     Maca nitni ggʷeden aṭṭas, nnan “Xẓar, tnayen n ijeǧiden war zemmaren ad qqimen 
bedden zzates, mammec i ɣa nzemmar neccin ad neqqim nbedd?”                     5     Inni iǧan x taddart u x 
tendint uřa d imɣåren d yenni yarebban iḥenjiren n Axab ssekken ij n ureqqas ɣar Yahu, nnan “ 
Neccin d imsexxaren nnek u marra min d aneɣ i ɣa tinid, ad t negg. Neccin war nettegg uřa d ijj 
d ajeǧid. Egg min tetwařid nican di tiṭṭawin nnek.”       

9:31 ‘aneqqam’ - aqa-t d aryaz wenni inɣin ijj n bnadem. 

              6     Xenni yura ɣarsen ict n tebrat i twařat wiss tnayen, inna “Mařa aqa kenniw ɣar uɣezdis inu 
uca ad tesřem ɣar min i ɣa iniɣ, ksim xenni izeǧifen n tarwa n siditwem u asem-dd tiwecca 
ammu ɣar řweqt-a ɣari di Yazraɛil. Iḥenjiren n ujeǧid, sebɛin n yeryazen, tuɣa-ten di tendint 
ɣar imcennɛen nni ten yarebban.                     7     Umi ɣarsen-dd tiweḍ tebrat, imsar, belli nitni ṭṭfen iḥenjiren 
n ujeǧid, nɣin ten marra, sebɛin n yeryazen. Nitni ggin izeǧifen nsen di řkurbat uca ssekken 
tent ɣars ɣar Yazraɛil.                     8     Ijj n umsexxar yusa-dd, issiweḍ areqqas, inna “Aqa iwyen-dd izeǧifen 
n iḥenjiren n ujeǧid.” Netta inna “Sarsem ten ɣars ař tiwecca di tnayen n iɛurrac ɣar wadaf n 
tewwart.”                     9     Ɣar tiwecca, umi iffeɣ netta ɣar barra, imsar, aqa ibedd din uca inna i marra řgens 
“Kenniw d imseggaden. Xzarem, d necc i iggin ict n tmeɛmuč x sidi inu u nɣiɣ t. Maca wi inɣin 
marra ina?                     10     Snem, aqa war iweṭṭi ɣar temmurt uřa d ijj n wawař n SIDI nni inna ḍidd i tad-
dart n Axab, maɣar SIDI igga min tuɣa inna s uqemmum n umsexxar nnes Ilicaɛ.”  51                   11     Yahu inɣa 
marra wi iqqimen zi taddart n Axab di Yazraɛil uřa d marra imcennɛen nnes d imeddukař nnes 
d ikehhanen nnes, ařami war iqqim uřa d ijjen zzayes iddar ɛad.       
              12     Xenni ikkar uca iṭṭef abrid ɣar Samarya. Umi t tuɣa netta deg webrid, imsar di Bayt-Ɛaqd n 
imeksawen,  52                   13     immeřqa Yahu ak-d awmaten n Axazya, ajeǧid n Yahuda uca inna “Min teɛnam 
kenniw?” Nitni arrin-dd “Neccin d awmaten n Axazya u nehwa-dd ḥima ad nseǧem x iḥenjiren 
n ujeǧid d iḥenjiren n tjeǧidt.”                     14     Xenni inna “Ṭṭfem ten ddaren!” Ṭṭfen ten ddaren u nɣin ten 
ɣar wanu n Bayt-Ɛaqd. Tuɣa-ten di tnayen u arebɛin n yeryazen. War ijji netta uřa d ijj zzaysen 
iddar.                     15     Netta iffeɣ zi senni uca yufa Yunadab, mmis n Rikab, wenni dd-iffɣen i umsagar akides, 
iseǧem xas. Inna as netta “Ma uř nnek iseggem akidi am mammec iseggem wuř inu akidek?” 
Yunadab yarra-dd xas “Amenni, amenni! Ewc ayi-dd afus nnek.” Netta iwca as afus uca ijja it ad 
dd-iniy ɣars deg ukarru.                     16     Netta inna “As-dd akidi uca ad tẓared cḍaret inu i SIDI.” Nitni jjin t 
ad dd-iniy akides deg ukarru.                     17     Umi yiweḍ ɣar Samarya, inɣa netta marra inni tuɣa iqqimen n 
Axab di Samarya, ařami t iqḍa qaɛ am mammec inna wawař n SIDI nni tuɣa inna i Ilicaɛ.       

      Yahu iqḍa x weɛbed n Baɛal                

        18     Yahu issmun marra řgens uca inna asen “Axab tuɣa isexxar i Baɛal cwayt, maca Yahu ad as 
isexxar aṭṭas.                     19     Xenni řexxu, řaɣam-dd x marra inabiyyen n Baɛal d marra imsexxaren nnes d 
marra ikehhanen nnes maḥend ad ɣari-dd asen. Ḥḍam aqa ad iqqim ḥed, minzi ɣari ict n tɣarṣt 
d tameqqrant i Baɛal. Marra wi i ɣa iɣaben, war ittɣimi iddar.” Yahu maca igga ta s tḥraymect 
maḥend ad iqḍa x imsexxaren n Baɛal.                     20     Xas uca inna Yahu “Qeddsem ijj n umuni ifarzen i 
Baɛal!” U nitni barrḥen i man aya.                     21     Issekk Yahu ireqqasen di marra Israyil u marra imsexxaren 
n Baɛal usin-dd, war iqqim uřa d ijj war dd-yusi. Nitni udfen ɣar zzawect n Baɛal ařami teccur 
zzawect zi ṭṭarf ař ṭṭarf.                     22     Xenni inna i wenni iǧan x wexxam n warruḍ “Awi-dd arruḍen i marra 
imsexxaren n Baɛal!” U wanita yiwi asen-dd arruḍ.       
              23     Yudef Yahu ak-d Yunadab, di zzawect n Baɛal u netta inna i imsexxaren n Baɛal “Xẓarem 
mliḥ, aqa war ɣarwem ittiři uřa d ijj zeg imsexxaren n SIDI, mɣir imsexxaren n Baɛal waha.” 
                    24     Umi iwḍen maḥend ad din awyen tiɣarṣa d tɣarṣa n wecmaḍ, tuɣa issbedd Yahu tmanyin n 
yeryazen di barra, inna “Zeg weryaz nni ɣa yejj ad injem ijj zeg yeryazen nni ggiɣ deg ifassen 
nwem, ad idweř řeɛmar nnes deg wemcan n řeɛmar nni.”       
              25     Řami iqfeř usewjed n tɣarṣṭ n wecmaḍ, imsar belli netta inna i řqebṭanat “Adfem, wwtem 
ten, war ttejjim uřa d ijj ad injem!” Nitni nɣin ten s řeqḍeɛ n ssif u ineɣrafen n řɛeskar nḍaren 
ten barra. Nitni udfen ař uř n zzawect n Baɛal.                     26     Nitni kksen imayḍuten iqeddsen zi zzawect n 
Baɛal uca ssarɣen ten.                     27     Nitni hedmen ameyḍa iqeddsen n Baɛal. Hedmen ɛawed zzawect n Baɛal 
uca ggin tt d ict n tzubact ɣars ar ass-a.                     28     Ammu i imḥa Yahu Baɛal zi Israyil.                     29     Maca Yahu war 

10:10 ‘s uqemmum’ - s Tɛibranit ‘s ufus’. 

ibedd zeg weḍfar n ddnub n Yarubɛam, mmis n Nabaṭ, wenni yarrin Israyil ad ixḍa: iɛejmiyyen 
n wureɣ nni iǧan di Bayt-Il.  53     
              30     SIDI inna i Yahu “Minzi cek teggid nican umi teggid min iǧan nican di tiṭṭawin inu uca teggid 
ak-d taddart n Axab marra min ɣari deg wuř, ad qqimen tarwa nwem x řɛarc n Israyil ař jjiř wiss 
arebɛa.”                     31     Maca Yahu war iḥḍi ca ad yuyur ɛlaḥsab ccariɛa n SIDI, AREBBI n Israyil, s marra uř 
nnes. Netta war iḥeyyed x ddnub n Yarubɛam wenni yarrin Israyil ad ixḍa.       
              32     Deg wussan nni ibda SIDI ad issemẓi Israyil. Ḥazayil iwta iten di marra tammurt n Israyil,                     33     zi 
L'Urdun manis i dd-tneqqar tfuct, marra Jilɛad, tammurt n Ijadiyyen d Irubiniyyen d Imanas-
siyyen, zeg Aruɛir wenni iǧan ɣar teɣzart n Arnun: Jilɛad d Bacan.                     34     Imezruyen iqqimen n Yahu, 
d marra min igga d marra timegga nnes imeḥḍen, ma nitni war twazemmen ca deg wedlis n 
usettef n ijeǧiden n Israyil?                     35     Yahu itwassars deg wenḍeř jar řejdud nnes. Neḍřen t di Samarya. 
Mmis Yahuyaḥaz idweř d ajeǧid deg wemcan nnes.                     36     Ussan i di tuɣa Yahu iḥekkem di Samarya 
aqa-ten di tmenya u-ɛicrin n iseggʷusa.       

      Akehhan Yahuyadaɛ yumur ḥima ad nɣen Atalya, tajeǧidt d yemmas n Axazya        

    11     1       Umi Ɛatalya, yemmas n Axazya, teẓra, aqa mmis immut, tegga ad teqḍa x marra tarrawt 
n twacunt n ujeǧid.                     2     Maca Yahuciba, yeǧis n ujeǧid Yuram, učmas n Axazya, teksi Yuwac, 

mmis n Axazya, s tnuffra zi jar iḥenjiren n ujeǧid nni itwanɣen uca tiwyi t ak-d tenni t issuṭṭuḍen 
deg wexxam n yiḍeṣ uca dinni i t tessnuffar zi Ɛatalya ḥima war itwaneqq.                     3     Netta iqqim inuffar 
akides setta n iseggʷusa di taddart n SIDI, umi iḥkem Ɛatalya x temmurt.       
              4     Deg useggʷas wiss sebɛa issekk Yahuyadaɛ uca ijja ad dd-asen řqebṭanat x mya n iɛessasen n 
arrimet u n ireqqasen n tazřa uca issmun iten ɣars di taddart n SIDI. Netta igga akidsen ijj n 
řɛahd uca ijja iten ad jjaǧen di taddart n SIDI. Netta isscen asen ɛawed mmis n ujeǧid.                     5     Netta 
yumur iten, inna “D man aya i ɣa teggem: ict n ttuřut nwem, inni i ɣa yadfen deg wass n ssebt, 
ad ɛessen ɣar taddart n ujeǧid.                     6     Ict n ttuřut ad tbedd ɣar tewwart n Ṣur u ict n ttuřut ɣar tew-
wart awarni i ireqqasen n tazřa. Ammu i ɣa tɛessem x taddart di tnubbat.                     7     Tnayen n izeynat 
nwem, zi marra inni i ɣa iffɣen di ssebt, ad ḥḍan ɣar taddart n SIDI, ɣar ujeǧid.                     8     Kenniw ad 
tennḍem i ujeǧid, kuř aryaz s řesnaḥ nnes deg ufus nnes, u wenni i ɣa yarzun ad yadef jar řeṣfuf 
ad itwaneɣ. Ittxeṣṣa kenniw ad teqqimen ak-d ujeǧid mařa netta iffeɣ niɣ mařa yudef.       
              9     Řqebṭanat x mya ggin am mammec iweṣṣa ukehhan Yahuyadaɛ uca nitni kuř ijj iksi iryazen 
nnes inni yudfen deg wass n ssebt, jmiɛ ak-d yenni iffɣen deg wass n ssebt uca usin-dd ɣar ukeh-
han Yahuyadaɛ.                     10     I řqebṭanat n mya iwca ukehhan lansat d tcappat ifsusen n useřqi i tuɣa iǧan 
n ujeǧid Dawud d tinni tuɣa iǧan di taddart n SIDI.                     11     Ireqqasen n tazřa bedden s řesnaḥ deg ufus 
zeg uɣezdis afusi ař aɣezdis azeřmaḍ n taddart, ɣar uɛalṭar u ɣar taddart, ammu quwwaren-dd i 
ujeǧid.                     12     Xenni issuffeɣ-dd mmis n ujeǧid ɣar barra uca igga as tamrist x uzeǧif uca iwca as Cha-
det. Ammu i t ggin d ajeǧid, dehnen t. Nitni wtin deg ifassen, nnan “Ad iddar ujeǧid!”       
              13     Ɛatalya tesřa řḥess n Iɛeskariyyen n tazřa d wenni n řgens uca tusa-dd nettat ɣar řgens 
ɣar taddart n SIDI.                     14     Teẓra, u xzar, ajeǧid ibedd ɣar upilar am mammec teǧa di lqaɛida uca 
řqebṭanat d řɣayṭat bedden ɣar ujeǧid. Marra řgens n temmurt ifraḥ u iṣuḍ di řɣayṭat. Xenni 
tcarreg Ɛatalya arruḍ nnes uca tesɣuyy “Tamenziwt, tamenziwt!”                     15     Maca yumur ukehhan 
Yahuyadaɛ i řqebṭanat x mya, inni tuɣa iǧan x řɛeskar, uca inna asen “Suffɣem tt-idd ɣar barra 
uca nɣem wi tt i ɣa iḍfaren s ssif.” Maɣar akehhan tuɣa inna “War tt ttejji ad tetwaneɣ di tad-
dart n SIDI.”                     16     Nitni ssarsen xas ifassen uca ruḥen x webrid i di neddhen iysan ɣar taddart n 
ujeǧid uca tetwaneɣ nettat dinni.       
              17     Yahuyadaɛ igga ijj n řɛahd jar SIDI d ujeǧid d řgens ḥima ad iřin d ijj n řgens i SIDI u ammu 

10:29 ‘amwa’ - niɣ ‘ayenduz’ niɣ ‘yuggu’. 

ɛawed jar ujeǧid d řgens.                     18     Xas uca yudef marra řgens n temmurt ɣar zzawect n Baɛal u hedmen 
tt. Iɛalṭaren nnes d řexyařat nnes arzin ten qaɛ. U nitni nɣin Mattan, akehhan n Baɛal, zzat 
i iɛalṭaren. Akehhan yařeqqem iweqqafen x taddart n SIDI.                     19     Netta yiwi řqebṭanat x mya d 
iɛessasen n arrimet d ireqqasen n tazřa d marra řgens n temmurt u nitni ssehwan ajeǧid zi tad-
dart n SIDI uca kkin x webrid n Tewwart n Ireqqasen n Tazřa tenni ɣar taddart n ujeǧid u dinni 
iqqim netta x řɛarc n ijeǧiden.                     20     Marra řgens n temmurt ifarḥ u tandint tedweř tarsa, awarni 
mma nɣin Ɛatalya s ssif ɣar taddart n ujeǧid.       

      Yahu’ac, ajeǧid n Yahuda        

    12     1       Yuwac tuɣa ɣars sebɛa n iseggʷusa, umi netta idweř d ajeǧid.                    2     Deg useggʷas wiss sebɛa n 
Yahu idweř Yuwac d ajeǧid. Netta iḥkem arebɛin n iseggʷusa di Urcalim. Yemmas qqaren 

as Ḍibya zi Bi’r-Sebɛa.                     3     Yuwac igga min iǧan nican di tiṭṭawin n SIDI, marra ussan min ikka 
ukehhan Yahuyadaɛ isseřmed it.                     4     Meɛlik war twakksent řegɛudi. Uca řgens tuɣa ittqeddem 
ɛad tiɣarṣa d tewhibin n řebxur x řegɛudi.                     5     Yuwac inna i ikehhanen “Marra nnuqart n tewhibin 
itwaqeddsen nni i ɣa itwawyen di taddart n SIDI, řa nnuqart n uɛeddu, aqa-tt d nnuqart n 
uqeddar n řeɛmur, uřa marra nnuqart i x dd-yusa deg wuř n yijj n weryaz ḥima ad tt yawi ɣar 
taddart n SIDI,       
              6     ad tt ksin ikehhanen i yixef nsen, kuř aryaz zeg inni issen nnes uca nitni ad zzayes areqqɛen 
řeḥyuḍ iqeṭṭsen, marra min din itwafen iqeṭṭes.”                     7     Deg useggʷas wiss třata u-ɛicrin n ujeǧid 
Yuwac war ɛeddřen ikehhanen ɛad řeḥyuḍ icarrgen n taddart.                     8     Xenni iřaɣa ujeǧid Yuwac i uke-
hhan Yahuyadaɛ u i ikehhanen inneḍni, inna asen “Mayemmi war tɛeddřem kenniw řeḥyuḍ 
icarrgen n taddart? Xenni řexxu, zi ssa tsawent war tkessim ɛad nnuqart i dd-ittasen zeg inni 
tessnem mɣir ḥima ad tt tessiwḍem i weɛdař n min iqeṭṭsen di taddart.”       
              9     Ikehhanen qebřen nitni maḥend war kessin ɛad nnuqart zi řgens u xenni war ḥdijen ca ɛad ad 
ɛedřen taddart.                     10     Akehhan Yahuyadaɛ iksi ict n tsenduqt, igga ijj n unuqqib di tqebbart nnes 
uca issars itt zzat i uɛalṭar ɣar yeffus n kuř ijj n wenni ittadfen taddart n SIDI uca ikehhanen, 
inni iḥḍan x tnebdabt, ggin days marra nnuqart i dd-itwawyen di taddart n SIDI.                     11     Umi ẓrin 
belli din aṭṭas n nnuqart di tsenduqt, imsar aqa igaɛɛed umarir n ujeǧid ak-d arrays n ikeh-
hanen. Nitni ssmunen tt di txunca uca weznen nnuqart nni itwafen di taddart n SIDI.                     12     Nitni 
wcin řqedd iweznen n nnuqart deg ufus n yenni iggin řxedmet, i imeḥḍayen n taddart n SIDI. U 
nitni wcin tt ɛawed i inejjaren u i ibennayen nni tuɣa ixeddmen di taddart n SIDI                     13     u i imassuten 
d isuydayen u i tmesɣiwt n ukeccuḍ d tṣuḍar yuydan itteḥwajan i wareqqeɛ n min iqeṭṭsen zi 
řeḥyuḍ di taddart n SIDI u i marra min seyyaren i wareqqeɛ n taddart.                     14     Mɣir war twaggen řa 
ṭṭbaṣi n nnuqart řa tjeqqaḍin řa ṭṭawyat i urucci d řɣayṭat řa d řeqcuɛ n wureɣ uřa d nnuqart i 
taddart n SIDI zi marra nnuqart i itwawyen di taddart n SIDI.                     15     Maca nitni wcin marra i yenni 
iggin řxedmet uca areqqɛen zzayes taddart n SIDI.                    16     War mmseḥsiben ca ak-d yeryazen nni umi 
wcin nnuqart d řexraṣ i řxedmet i iggin, minzi nitni tteggen s utiqqi.                     17     Nnuqart n ict n tɣarṣt n 
umarwas d nnuqart n tɣarṣa n ddenb war twawawyent ɣar taddart n SIDI. Tuɣa-tt i ikehhanen.       

              18     Xenni igaɛɛed Ḥazayil, ajeǧid n Aram, immneɣ ak-d Jat, iṭṭef it. Awarni man aya iɛewweř 
Ḥazayil tmuɣři nnes ɣar Urcalim ḥima ad igaɛɛed ḍidd nnes.                     19     Maca Yuwac iksi marra řeqcuɛ 
iqeddsen nni tuɣa itwaqeddes itent Yahucafaṭ ak-d Yuram u ak-d babas n Axazya, ijeǧiden n 
Yahuda, uřa d řeqcuɛ iqeddsen nnes d marra wureɣ nni tuɣa iǧan ɣar řeknuz n taddart n SIDI 
u n taddart n ujeǧid uca issekk aya ɣar Ḥazayil, ajeǧid n Aram. Xas uca iggʷej netta x Urcalim. 
                    20     Imezruyen iqqimen n Yuwac, d marra min igga, ma man aya marra war itwazemm ca deg 
wedlis n usettef n ijeǧiden n Yahuda?                     21     Imsexxaren nnes ɣewwɣen xas uca ggin xas nitni ict n 

tmeɛmuč uca nɣin Yuwac di taddart n lqelɛa manis hekkʷan ɣar Silla.                     22     Aqa Yuzakad, mmis n 
Cimɛat, d Yahuzabad, mmis n Cumir, imsexxaren nnes, wtin t ařami immut. Nitni neḍřen t ɣar 
řejdud nnes di tendint n Dawud. Amaṣya, mmis, idweř d ajeǧid deg wemcan nnes.       

      Yahuwaḥaz, ajeǧid n Israyil        

    13     1       Deg useggʷas wiss třata u-ɛicrin n Yuwac, mmis n Axazya, ajeǧid n Yahuda, idweř 
Yahuyaḥaz, mmis n Yahu, d ajeǧid x Israyil. Netta iḥkem sebɛṭac n iseggʷusa di Samarya. 

                    2     Netta igga min iǧan d aɛeffan di tiṭṭawin n SIDI u netta iḍfar ddnub n Yarubɛam, mmis n 
Nabaṭ, wenni yarra Israyil ad ixḍa. Netta war iḥeyyed x man aya.                     3     X uyenni itwassarɣ lɣaḍab n 
SIDI x Israyil. Iwca iten netta deg ifassen n Ḥazayil, ajeǧid n Aram, u deg ifassen n Bin-Hadad, 
mmis n Ḥazayil, marra ussan nni.       
              4     Maca Yahuyaḥaz iḥeccem zzat i wudem n SIDI u SIDI isřa as, maɣar netta iẓra řeḥṣaret n Is-
rayil i zi ten iḥṣař ujeǧid n Aram.                     5     SIDI iwca ijj n umsenjem i Israyil, ařami zemmaren nitni ad 
nnfekken zeg ufus n Aram u ayt n Israyil zedɣen ɛawed am qbeř deg iqiḍan nsen.                     6     Maca nitni 
war ḥeyyden ca x ddnub n taddart n Yarubɛam wenni yarrin Israyil ad ixḍa. Uřa d netta yuyur 
ammu uca tarebbit n cwarti teqqim tbedd di Samarya.       
              7     Maɣar netta war ijji zi řɛeskar n Yahuyaḥaz mɣir xemsin n imnayen d ɛecra n ikarruten d 
ɛecra ařef n yeryazen x iḍaren, maɣar ajeǧid n Aram tuɣa iqḍa iten, igga iten am tɛejjajt ɣar 
usarwet.       
              8     Imezruyen iqqimen n Yahuyaḥaz, d marra min igga d marra timegga nnes imeḥḍen, ma man 
aya marra war itwazemm ca deg wedlis n usettef n ijeǧiden n Israyil?                     9     Yahuyaḥaz itwassars deg 
wenḍeř jar řejdud nnes. Neḍřen t di Samarya. Mmis Yuwac idweř d ajeǧid deg wemcan nnes.       

      Yuwac, ajeǧid n Israyil                

        10     Deg useggʷas wiss sebɛa u-třatin n Yuwac, ajeǧid n Yahuda, idweř Yuwac, mmis n Yahuyaḥaz, 
d ajeǧid x Israyil. Netta iḥkem seṭṭac n iseggʷusa di Samarya.                     11     Netta igga min iǧan d aɛeffan 
di tiṭṭawin n SIDI. Netta war iḥeyyed x ddnub n Yarubɛam, mmis n Nabat, wenni yarrin Israyil 
ad ixḍa, maca netta yuyur amenni.                     12     Imezruyen iqqimen n Yuwac d marra min igga d marra 
timegga nnes imeḥḍen i zi immneɣ ak-d Amaṣya, ajeǧid n Yahuda, ma man aya marra war itwa-
zemm ca deg wedlis n usettef n ijeǧiden n Israyil?                    13     Yuwac itwassars deg wenḍeř jar řejdud nnes. 
Yarubɛam inya x řɛarc nnes. Yuwac itwanḍeř di Samarya jar ijeǧiden n Israyil.       

      Řmewt n Ilicaɛ d lmuɛjiza ɣar wenḍeř nnes                 

        14     Ilicaɛ itwařqef s řehřac i zi i ɣa immet u Yuwac, ajeǧid n Israyil, ihwa-dd ɣars uca iru zzates, 
inna “Baba inu, baba inu! Akarru n Israyil d imnayen nnes!”  54                   15     Maca Ilicaɛ inna “Ksi řqews d 
fritcat!” Netta iṭṭef i yixef nnes ijj n řqews d fritcat.                     16     Xenni inna netta i ujeǧid n Israyil “Sars 
afus nnek x řqews!” Uca issars netta afus nnes x řqews uca issars Ilicaɛ ifassen nnes x ifassen 
n ujeǧid,                     17     inna “Arzem řkazi ɣar manis i dd-tneqqar tfuct!” Uca netta yarzem it. Xenni inna 
Ilicaɛ “Wwet!”. U netta iwta s řqews nnes. Uca netta inna “Aqa-tt d ict n fritca n usenjem i dd-
yusin zi SIDI uřa d ict n fritca n usenjem n Aram, minzi cek ad tɣeřbed Aram di Ɛafik ařami t 
teqḍid.”                     18     Xas uca inna netta “Ksi fritcat!” Uca netta iṭṭef itent. Xenni inna i ujeǧid n Israyil 
“Wwet x temmurt!” Uca netta iwta třata n twařawin x temmurt uca řexdenni ibedd.                     19     Aryaz 
n AREBBI ixeyyeq xas aṭṭas, inna “Tuɣa ittxeṣṣa ad tewted xemsa niɣ setta n twařawin, iři ad 
teɣřeb x Aram ařami t i ɣa teqḍid qaɛ. Řexxu maca ad tɣeřbed x Aram mɣir třata n twařawin.       
              20     Ilicaɛ immut uca nitni neḍřen t. Bandiyyat n Imu’abiyyen udfent ɣar temmurt ɣar umezwaru 

13:14 ‘imnayen’ - inni inyin x iysan u nedhen xasen. 

n useggʷas.                     21     U xzar, umi tuɣa neṭṭřen ict n twařa ijj n weryaz, imsar aqa ẓrin ict n bandiyya. 
Nitni nḍaren aryaz deg wenḍeř n Ilicaɛ. Umi days iwḍa weryaz, iḥada iysan n Ilicaɛ, idweř iddar 
ɛawed uca ikkar ibedd x iḍaren nnes.      

      Iɣellaben n Yuwac x Aram                

        22     Ḥazayil, ajeǧid n Aram, iḥṣar x Israyil, marra ussan n Yahuyaḥaz.                     23     Maca SIDI iḥinn x řgens 
nnes uca yarḥem xasen uca inneqřeb ɣarsen di ṭṭweɛ n řɛahd nnes ak-d Ibrahim, Isḥaq d Yaɛqub. 
Netta tuɣa war ixs ad ten yaredeǧ u war ixs ad ten issekk zi zzat n wudem nnes, ař řexxu. 
                    24     Ḥazayil, ajeǧid n Aram, immut u mmis Bin-Hadad idweř d ajeǧid deg wemcan nnes.                     25     Yuwac, 
mmis n Yahuyaḥaz, ikkes-dd zeg ifassen n Bin-Hadad, mmis n Ḥazayil, tineddam nni tuɣa wa-
nita iṭṭef zeg ifassen n babas Yahuyaḥaz. Yuwac iɣřeb xas třata n twařawin uca yarra-dd tined-
dam ɛawed ɣar Israyil.       

      Amaṣya, ajeǧid n Yahuda        

    14     1       Deg useggʷas wiss tnayen n Yuwac, mmis n Yahuyaḥaz, ajeǧid n Israyil, idweř Amaṣya, 
mmis n Yuwac, d ajeǧid. Netta idweř d ajeǧid x Yahuda.                     2     Netta tuɣa ɣars xemsa u-ɛicrin 

n iseggʷusa, umi idweř netta d ajeǧid. Netta iḥkem di Urcalim. Yemmas qqaren as Yahuɛadan 
zi Urcalim.                     3     Netta igga min iǧan nican di tiṭṭawin n SIDI, maca war iǧi am babas Davud. Igga 
nican am mammec igga babas Yuwac.                     4     Mɣir war twakksen řegɛudi. Řgens yiwi ɛad tiɣarṣa d 
tewhibin n řebxur di řegɛudi.                     5     Umi tuɣa tagelda temten deg ifassen nnes, imsar belli netta inɣa 
imsexxaren nni inɣin ajeǧid, babas.                     6     Maca iḥenjiren n iqettařen war ten inɣi ca, am mammec 
t yura deg wedlis itwannḍen n ccariɛa n Musa, i di iweṣṣa SIDI, inna “Ibabaten war twaneqqen 
di ssibbet n iḥenjiren nsen uřa iḥenjiren war twaneqqen di ssibbet n ibabaten nsen, maɣar kuř 
ijj ad itwaneɣ x ddnub n yixef nnes.”       
              7     Netta iɣřeb x ayt n Idum di teɣzurt n Tameǧaḥt, ɛecra ařef n yeryazen, u iṭṭef Salaḥ deg umenɣi 
u igga as Yaqtayil, ɣars ař ass-a.       
              8     Xenni issekk Amaṣya ireqqasen ɣar Yahuyaḥaz, mmis n Yahu, ajeǧid n Israyil, inna “As-dd, ejj 
aneɣ ad nemmeřqa i umenɣi.”                     9     Maca Yuwac, ajeǧid n Israyil, issekk ij n ureqqas ɣar Amaṣya, ajeǧid 
n Yahuda, inna “Tazeggʷart i iɣemmyen x idurar n Lubnan, issekk ict n tebrat ɣar tcejjart n tengelt 
x idurar n Lubnan, inna ‘Ewc yeǧis d tamɣart i mmi!’ Maca ijj n řewḥuc i din yuyuren x idurar n 
Lubnan, ikka u iɛfes x tzeggʷart.”                     10     Iwa cek tɣeřbed x Idum u řexxu tdewřed dayk nnfaxet deg 
wuř nnek. Iři tetweqqared u qqim di taddart nnek, minzi mayemmi i ɣa temmenḍared ixef nnek 
di řɣar u ad tewḍid, cek d Yahuda akidek?”       
              11     Maca Amaṣya war ixs ad iseř uca Yuwac, ajeǧid n Israyil, igaɛɛed ařami netta d Amaṣya, ajeǧid 
n Yahuda, mmqabařen ɣar Bayt-Cams i iǧan di Yahuda.                     12     Yahuda itwaɣřeb zzat i wudem n Is-
rayil uca nitni arewřen, kuř ijj ɣar uqiḍun nnes.                    13     Yuwac, ajeǧid n Israyil, iṭṭef Amaṣya, ajeǧid 
n Yahuda, mmis n Yahuwac, mmis n Axazya, di Bayt-Cams uca yiweḍ t-idd ɣar Urcalim. Dinni 
igga ict n tazzit di řḥiḍ n Urcalim, Tewwart n Ifrayim ɣars ař Tewwart n Teɣmart, x ijj n webrid 
n arebɛa mya n iɣaǧen.                     14     Yiwi marra ureɣ d nnuqart d marra řeqcuɛ i itwafen di taddart n SIDI 
u deg ixammen n txubay n taddart n ujeǧid, uřa d irehhanen uca iɛqeb ɣar Samarya.       
              15     Imezruyen iqqimen n Yuwac d min igga d tmegga nnes imeḥḍen d mammec netta immneɣ 
ak-d Amaṣya, ajeǧid n Yahuda, ma man aya marra war itwazemm ca deg wedlis n usettef n 
ijeǧiden n Israyil?                    16     Yuwac itwassars deg wenḍeř jar řejdud nnes. Netta itwanḍeř di Samarya 
jar ijeǧiden n Israyil. Mmis Yarubɛam idweř d ajeǧid deg wemcan nnes.                     17     Amaṣya, mmis n 
Yuwac, ajeǧid n Yahuda, iddar awarni i řmewt n Yuwac, mmis n Yahuyaḥaz, ajeǧid n Israyil, 
xemmesṭac n iseggʷusa.       

              18     Imezruyen iqqimen n Amaṣya, ma nitni war twazemmen ca deg wedlis n usettef n ijeǧiden n 
Yahuda?                     19     Nitni ggin ict n tmeɛmuč xas di Urcalim, ařami netta yarweř ɣar Laxic, maca nitni 
ssekken awarni as inni t iḍfaren ɣar Laxic uca nɣin t dinni.                     20     Nitni iwyen t-idd x iysan u netta 
itwanḍeř di Urcalim, jar řejdud nnes, di tendint n Dawud.                     21     Marra řgens n Yahuda yiwi Ɛazarya, 
wenni umi ɣar iǧa seṭṭac n iseggʷusa, u ggin t d ajeǧid deg wemcan n babas Amaṣya.                     22     Netta 
ibna Ilat u yarra t deg ufus n Yahuda, awarni umi itwassars ujeǧid deg wenḍeř jar řejdud nnes.       

      Yarabɛam, ajeǧid n Israyil                

        23     Deg useggʷas wiss xemmesṭac n Amaṣya, mmis n Yuwac, ajeǧid n Yahuda, idweř Yarubɛam, 
mmis n Yuwac, ajeǧid n Israyil di Samarya. Netta iḥkem waḥit u-ɛicrin n iseggʷusa di Sama-
rya.                     24     Netta igga min iǧan d aɛeffan di tiṭṭawin n SIDI. Netta war iḥeyyed x marra ddnub n 
Yarubɛam, mmis n Nabaṭ, wenni yarrin Israyil ad ixḍa.                     25     Netta yarra-dd marra tammurt n Is-
rayil sadu ufus nnes zi Libu-Ḥamat ɣars ař Rebḥar n Řewḍa ɛlaḥsab awař n SIDI, AREBBI n Israyil, 
i tuɣa issiweř s uqemmum n umsexxar nnes Yunus, mmis n Amittay zi Jat-Ḥafir.                     26     Maɣar SIDI 
iẓra aqa řeɣben n Israyil d amarzag aṭṭas u war din iqqim ɛad wenni itwabellɛen d wenni umi 
itwajjen u war tuɣi wenni iɛawnen i Israyil.                     27     SIDI tuɣa war yini netta ad imḥa isem n Israyil zi 
sadu ajenna, maca issenjem iten s ufus n Yarubɛam, mmis n Yuwac.       
              28     Imezruyen iqqimen n Yarubɛam d marra min igga d marra timegga nnes imeḥḍen d mammec 
netta immneɣ u mammec ikesseb twařat nneḍnit Dimacq d Ḥamat inni tuɣa iǧan ɣar Yahuda, 
ma man aya marra war itwazemm ca deg wedlis n usettef n ijeǧiden n Israyil?                     29     Yarubɛa itwas-
sars deg wenḍeř jar řejdud nnes, jar ijeǧiden n Israyil. Mmis Zakarya idweř d ajeǧid deg wemcan 
nnes.       

      Ɛazarya, ajeǧid n Yahuda        

    15     1       Deg useggʷas wiss sebɛa u ɛicrin n Yarubɛam, ajeǧid n Israyil, idweř Ɛazarya d ajeǧid. 
Netta tuɣa d mmis n Amaṣya, ajeǧid n Yahuda.                     2     Netta tuɣa ɣars seṭṭac n iseggʷusa umi 

idweř netta d ajeǧid. Netta iḥkem di Urcalim. Yemmas qqaren as Yakulya zi Urcalim.                     3     Netta 
igga min iǧan nican di tiṭṭawin n SIDI, igga nican am mammec tuɣa igga babas Amaṣya.                     4     Mɣir 
war twakksent řegɛudi. Řgens yiwi ɛad tiɣarṣa d tewhibin n řebxur x řegɛudi.                     5     Maca SIDI iwta 
ajeǧid ařami ihřec s řbarṣ ař ass n řmewt nnes. Netta iqqim izeddeɣ deg ict n taddart twaɛzeř 
mintřa Yutam, mmis n ujeǧid, tuɣa d řemqeddem n tzeddiɣt n ujeǧid u iḥekkem x řgens n 
temmurt.                    6     Imezruyen iqqimen n Ɛazarya d marra min igga, ma man aya marra war itwazemm 
ca deg wedlis n usettef n ijeǧiden n Yahuda?                     7     Ɛazarya itwassars deg wenḍeř jar řejdud nnes. 
Neḍřen t jar řejdud nnes di tendint n Dawud. Mmis Yutam idweř d ajeǧid deg wemcan nnes.       

      Zakarya, ajeǧid n Israyil                

        8     Deg useggʷas wiss tmenya u-třatin n Ɛazarya, ajeǧid n Yahuda, tuɣa Zakarya, mmis n 
Yarubɛam, iḥekkem x Israyil di Samarya, setta n iyuren.                     9     Netta igga min iǧan d aɛeffan di 
tiṭṭawin n SIDI, ammu nican am mammec ggin řejdud nnes. Netta war iḥeyyed x ddnub n 
Yarubɛam, mmis n Nabaṭ, wenni yarrin Israyil ad ixḍa.                     10     Callum, mmis n Yabic, igga xas ict n 
tmeɛmuč uca iwta it zzat i řgens uca inɣa it. Netta idweř d ajeǧid deg wemcan nnes.       
              11     Imezruyen iqqimen n Zakarya, xẓar, aqa-ten twazemmen deg wedlis n usettef n ijeǧiden n Is-
rayil.                    12     Wa d awař i tuɣa issiweř SIDI ɣar Yahu, inna “Iḥenjiren nnek ad qqimen x řɛarc n Israyil 
ař jjiř wiss arebɛa” uca ammu i temsar.       



2 IJEǦIDEN

397

      Callum, ajeǧid n Israyil                

        13     Deg useggʷas wiss tesɛa u-třatin n Ɛuziya, ajeǧid n Yahuda, idweř Callum, mmis n Yabic, d 
ajeǧid. Netta iḥkem ijj n uyur ikmeř di Samarya.                     14     Manaḥim, mmis n Jadi, zi Tirṣa iffeɣ-dd ɣars 
uca yusa-dd ɣar Samarya, iwta Callum, mmis n Yabic, di Samarya, uca inɣa it. Netta idweř d 
ajeǧid deg wemcan nnes.       
              15     Imezruyen iqqimen n Callum d tmeɛmuč i igga netta, xzar, man aya itwazemm deg wedlis 
n usettef n ijeǧiden n Israyil.                    16     Xenni iɣřeb Manaḥim x Tafsaḥ, ak-d marra inni days, uca iwta 
ɛawed uřa d tammurt nnes zi Tirṣa, minzi nitni tuɣa war d as arzimen tiwwura. Netta iḥart xasen, 
marra timɣarin s ddeyset fetqen asent aɛeddis.       

      Manaḥim, ajeǧid n Israyil                

        17     Deg useggʷas wiss tesɛa u-třatin n Ɛazarya, ajeǧid n Yahuda, idweř Manaḥim, mmis n Jadi, d 
ajeǧid x Israyil. Netta iḥkem ɛecra n iseggʷusa di Samarya.                     18     Netta igga min iǧan d aɛeffan di 
tiṭṭawin n SIDI. Marra ussan n tudart nnes netta war iḥeyyed ca x ddnub n Yarubɛam, mmis n 
Nabaṭ, wenni yarrin Israyil ad ixḍa.                    19     Xenni yusa-dd Ful, ajeǧid n Accur, ggur ad ihjem x temmurt. 
Manaḥim iwca ařef n talint n nnuqart i Ful ḥima ad issemten tageldit deg ufus nnes.                     20     Ḥima ad 
issiweḍ nnuqart i ujeǧid n Accur, iksi tt zi Israyil, zi marra ayt bu-wagra. Zi kuř aryaz iksi xemsin 
n uciql. Xas uca iɛqeb ujeǧid n Accur, war iqqim ɛad di temmurt.      
              21     Imezruyen iqqimen n Manaḥim d marra min igga, ma man aya marra war itwazemm ca deg 
wedlis n usettef n ijeǧiden n Israyil?      .

      Faqaḥya, ajeǧid n Israyil                

        22     Netta itwassars deg wenḍeř jar řejdud nnes. Mmis Faqaḥya idweř d ajeǧid deg wemcan nnes. 
                    23     Deg useggʷas wiss xemsin n Ɛazarya, ajeǧid n Yahuda, idweř Faqaḥya, mmis n Manaḥim, d 
ajeǧid x Israyil. Netta iḥkem tnayen n iseggʷusa di Samarya.                     24     Netta igga min iǧan d aɛeffan 
di tiṭṭawin n SIDI. Netta war iḥeyyed x ddnub n Yarubɛam, mmis n Nabaṭ, wenni yarrin Israyil 
ad ixḍa.                     25     Faqaḥ, mmis n Ramalya, aneɣraf n řɛeskar, igga xas ict n tmeɛmuč, uca iwwet it di 
Samarya, di lburj n taddart n ujeǧid, uřa d Arjub d Ariya, u akides xemsin n yeryazen zi Jilɛad. 
Netta inɣa it u idweř d ajeǧid deg wemcan nnes.       
              26     Imezruyen iqqimen n Faqaḥya d marra min igga, ma man aya marra war itwazemm ca deg 
wedlis n usettef n ijeǧiden n Israyil?      

      Faqaḥ, ajeǧid n Israyil                

        27     Deg useggʷas wiss tnayen u-xemsin n Ɛazarya, idweř Faqaḥ, mmis n Ramalya, d ajeǧid x 
Israyil. Netta iḥkem ɛicrin n iseggʷusa di Samarya.                     28     Netta igga min iǧan d aɛeffan di tiṭṭawin 
n SIDI. Netta war iḥeyyed ca x ddnub n Yarubɛam, mmis n Nabaṭ, wenni yarrin Israyil ad ixḍa. 
                    29     Deg wussan n Faqaḥ, ajeǧid n Israyil, yusa-dd Tiɣlat-Falasir, ajeǧid n Accur. Netta iḥewwes 
Ɛayun d Abil-Bayt-Maɛka d Yanuḥ d Qasac d Ḥaṣur d Jilɛad d Ljalil d marra tammurt n Naftali. 
Netta indeh iten di lmenfa ɣar Accur.                    30     Hucaɛ, mmis n Ila, igga ict n tmeɛmuč x Faqaḥ, mmis n 
Ramalya, u iwta it uca inɣa it. Netta idweř d ajeǧid deg wemcan nnes deg useggʷas wiss ɛicrin 
n Yutam, mmis n Ɛuziya.       
              31     Imezruyen iqqimen n Faqaḥ, d marra min igga, xzar, ma man aya marra war itwazemm ca deg 
wedlis n usettef n ijeǧiden n Israyil?       

      Yutam, ajeǧid n Yahuda                

        32     Deg useggʷas wiss tnayen n Faqaḥ, mmis n Ramalya, ajeǧid n Israyil, idweř Yutam d ajeǧid. 
Tuɣa netta d mmis n Ɛuziya, ajeǧid n Yahuda.                     33     Netta tuɣa ɣars xemsa u-ɛicrin n iseggʷusa umi 

idweř d ajeǧid. Netta iḥkem seṭṭac n isegggʷusa di Urcalim. Yemmas qqaren as Yaruca, yeǧis 
n Ṣaduq.                     34     Netta igga min iǧan nican di tiṭṭawin n SIDI. Igga nican am mammec igga babas 
Ɛuziya.                    35     Mɣir war twakksen řegɛudi. Řgens yiwyi-dd ɛad tiɣarṣa d tewhibin n řebxur x řegɛudi. 
Netta ibna ict n tewwart yuɛřan di taddart n SIDI.       
              36     Imezruyen iqqimen n Yutam, d marra min igga, ma nitni war twazemmen ca deg wedlis n 
usettef n ijeǧiden n Yahuda?                     37     Deg wussan nni ibda SIDI ad issekk Raṣin, ajeǧid n Aram, d Faqaḥ, 
mmis n Ramalya, ɣar Yahuda.                    38     Yutam itwassars deg wenḍeř jar řejdud nnes. Netta itwanḍeř jar 
řejdud nnes di tendint n babas Dawud. Mmis Aḥaz idweř d ajeǧid deg wemcan nnes.       

      Aḥaz, ajeǧid n Yahuda        

    16     1       Deg useggʷas wiss sebɛṭac n Faqaḥ, mmis n Ramalya, idweř Aḥaz, mmis n Yutam, d 
ajeǧid n Yahuda.                    2     Netta tuɣa ɣars ɛicrin n iseggʷusa, umi netta idweř d ajeǧid. Netta 

iḥkem seṭṭac n iseggʷusa di Urcalim. Netta war iggi min iǧan nican di tiṭṭawin n SIDI, AREBBI 
nnes, am mammec igga babas Dawud.                     3     Netta yuyur deg ibriden n ijeǧiden n Israyil. Netta ijja 
ɛad mmis ad yuyur di tmessi am mammec marra jjɛayef n řegnus inni tuɣa iɛarren SIDI zzat 
i wudem n ayt n Israyil.                     4     Netta yiwyi-dd tiɣarṣa d tewhibin n řebxur x řegɛudi u x tewririn u 
sadu marra azɣar aziza.                     5     Xas uca iffeɣ Raṣin, ajeǧid n Aram, d Faqaḥ, mmis n Ramalya, ajeǧid n 
Israyil, immneɣ ak-d Urcalim. Nitni nnḍen i Aḥaz, maca war zemmaren ad xas ɣeřben.       
              6     Di řweqt nni yarra-dd Raṣin, ajeǧid n Aram, Ilat i Idum u netta issuffeɣ ayt n Yahuda zi Ilat 
uca usin-dd Iramiyyen ɣar Ilat uca qqimen zeddɣen din ɣars ar ass-a.  55                   7     Aḥaz issekk ireqqasen i 
Tiɣlat-Falasir, ajeǧid n Accur, inna “Necc d amsexxar nnek d mmic. Gaɛɛed d tfekked ayi zeg 
ufus n ujeǧid n Aram d ujeǧid n Israyil, inni xafi innqeřben.”                     8     Aḥaz yiwi nnuqart d wureɣ i 
itwafen di taddart n SIDI u deg ixammen n txubay n taddart n ujeǧid uca issekk aya am ict n 
terzeft i ujeǧid n Accur.                     9     Ajeǧid n Accur isřa ɣars u ajeǧid n Accur igaɛɛed ɣar Dimacq uca iṭṭef 
itt. Netta indeh itt di lmenfa ɣar Qir u inɣa Raṣin.       
              10     Ajeǧid Aḥaz iffeɣ ɣar Dimacq i umsagar ak-d Tiɣlat-Falasir, ajeǧid n Accur u iẓra ijj n uɛalṭar 
di Dimacq. Ajeǧid Aḥaz issekk ijj n umedya n uɛalṭar d tweṣṣaf nnes n řebni, n mammec itwagg 
marra, ɣar ukehhan Uriya.                     11     Xas uca ibna ukehhan Uriya aɛalṭar. Akehhan Uriya ibna t am 
mammec marra min issekk ujeǧid Aḥaz zi Dimacq ɣar řweqt i di dd-iɛqeb ujeǧid Aḥaz zi Di-
macq.                     12     Umi dd-yusa ujeǧid zi Dimacq, iẓra ujeǧid aɛalṭar uca iqarreb-dd ujeǧid ɣar uɛalṭar uca 
igaɛɛed xas tiɣarṣa.                     13     Netta issarɣ taɣarṣt nnes d tewhibt nnes n řɣiǧet u ifarrreɣ xas tawhibt n 
useyyeb nnes uca irucc idammen n tɣarṣa nnes n řehna x uɛalṭar.                     14     Aɛalṭar n nnḥas nni ibed-
den zzat i wudem n SIDI, ikkes it zeg uɣezdis n zzat n taddart, jar uɛalṭar n jdid d taddart n SIDI, 
uca issars it ɣar uɣezdis n ccamal n uɛalṭar n jdid.                     15     Řexdenni iweṣṣa ujeǧid Aḥaz i ukehhan 
Uriya, inna “Sarɣ taɣarṣt n wecmaḍ n ṣṣbeḥ d tewhibt n řɣiǧet n tmeddit řa taɣarṣt n wecmaḍ 
n ujeǧid d tɣarṣt n řɣiǧet d tɣarṣt n wecmaḍ i marra řgens n temmurt d tewhibin nsen n řɣiǧet 
d tewhibin nsen n useyyeb u rucc xas marra idammen n marra tiɣarṣa. Aɛalṭar n nnḥas ad yiři 
i nnec ḥima ad xarrṣeɣ ɛad.                     16     Akehhan Uriya igga am mammec marra s minzi iweṣṣa ujeǧid 
Aḥaz.                     17     Ajeǧid Aḥaz iqess tcappat ɛarrḍent x tkarrutin uca ikkes zzaysent tabanyut. Ikkes uřa 
d tarimant n waman zeg ifunasen n nnḥas inni sadu nnes uca issars itt x ict n zzellij n weẓru. 
 56                   18     Pasu n ssebt i tuɣa ibnan ɣar taddart uřa d adaf n ujeǧid ɣar uɣezdis n barra zi taddart n SIDI 
ikkes iten di ssibbet n ujeǧid n Accur.                    19     Imezruyen iqqimen n Aḥaz d min igga, ma man aya 
marra war itwazemm ca deg wedlis n usettef n ijeǧiden n Yahuda?                     20     Aḥaz itwassars deg wenḍeř 
jar řejdud nnes, di tendint n Dawud. Mmis Ḥazaqiya idweř d ajeǧid deg wemcan nnes.       

16:6 ‘Iramiyyen’ - ayt n Ilam. 
16:17 ‘tarimant’ - s tɛibranit ‘řebḥar’ niɣ ‘il’. 

      Ḥucaɛ, ajeǧid n Israyil ař lmenfa n ɣar Accur        

    17     1       Deg useggʷwas wiss tenɛac n ujeǧid Aḥaz n Yahuda, idweř Hucaɛ, mmis n Ila, d ajeǧid 
x Israyil di Samarya. Netta iḥkem tesɛa n iseggʷusa.                     2     Netta igga min iǧan d aɛeffan di 

tiṭṭawin n SIDI, maca war iǧi anect n ijeǧiden n Israyil, inni tuɣa iḥekkmen zzates.                     3     Calmanassar, 
ajeǧid n Accur, ihjem xas uca Hucaɛ idweř d amsexxar nnes uca s uɣiř iwca as ljizya.                     4     Ajeǧid n 
Accur yufa aqa Hucaɛ igga ict n tmeɛmuč. Wanita tuɣa issekk ireqqasen nnes ɣar Su, ajeǧid n 
Miṣra, uca war ixeǧeṣ ljizya i ujeǧid n Accur am qbeř zeg useggʷas ař useggʷas. Ajeǧid n Accur 
icedd it s iceddiyyen di řeḥbes.                     5     Ajeǧid n Accur iwḍa x marra tammurt uca igaɛɛed ɣar Samarya 
u inneḍ as-dd třata n iseggʷusa.                     6     Deg useggʷas wiss tesɛa n Hucaɛ, iḥewwes ajeǧid n Accur 
Samarya uca indeh ayt n Israyil ɣar Accur u issezdeɣ iten di Ḥalaḥ u ɣar Xabur, iɣzar n Juzan d 
tneddam n Imadayen.       

      Řgens n Israyil di lmenfa zi ssibbet n ddnub nnes                

        7     Aya imsar minzi ayt n Israyil xḍan x SIDI, AREBBI nsen, wenni ten dd-issgaɛɛden zi Miṣra, zi 
sadu i ufus n Firɛun, ajeǧid n Miṣra, umi nitni tuɣa ad ggʷeden irebbiten inneḍni                     8     u ggin ad 
ddaren ɛlaḥsab tiweṣṣa n řegnus nni iɛarren iten SIDI zi zzat i wudem nsen, u ɛlaḥsab tiweṣṣa n 
ijeǧiden n Israyil inni ten iggin.                     9     Ayt n Israyil tuɣa dřin timesřayin i war ittřiqin zzat i SIDI u 
nitni ssbedden i ixef nsen řegɛudi di marra tineddam nsen, wah zeg ijj n lburj n tɛessast ɣars ař 
ict n tendint ifaryen s iɣebrawen.                     10     Nitni sssbedden imayḍuten iqeddsen d trebbitin n cwarti x 
kuř tawrirt yuɛřan u sadu kuř azɣar d aziza.                     11     Nitni iwyen tiwhibin n řebxur x marra řegɛudi, 
am mammec řegnus inni tuɣa issufeɣ SIDI zi zzat i wudem nsen. Nitni ggin timesřayin tiɛeffanin 
ḥima ad sɛaren SIDI.                     12     Nitni sexxaren i imeyḍa n laṣnam i x tuɣa d asen inna SIDI “Kenniw war 
tzemmarem ad teggem aya!”                     13     SIDI iɛřem i Israyil d Yahuda s uqemmum n marra inabiyyen, 
s marra imwařawen uca inna “Tubem zeg ibriden nwem iɛeffanen u ḥḍam x lfarayiḍ inu d 
tweṣṣa inu ɛlaḥsab marra ttwarat i umureɣ i řejdud nwem u wenni i d awem-dd ssekkeɣ s ufus 
n imsexxaren inu, inabiyyen.                    14     Nitni maca war sřin ca, maca sseqseḥen ijimaren nsen amecnaw 
mammec tuɣa itwasseqseḥ iři n řejdud nsen inni war uminen di SIDI, AREBBI nsen.                     15     Nitni 
nḍaren tiweṣṣa d řɛahd nnes, wenni igga netta ak-d řejdud nsen, uřa d cchadat nnes nni tuɣa 
xasen iched. Nitni uyuren awarni i min iǧan ixwan u ammu i dewřen uřa d nitni xwan, u nitni 
uyuren ɛawed awarni i řegnus nni i d asen-dd innḍen i x tuɣa d asen inna SIDI aqa ad tteggen am 
mammec ggin nitni.                     16     Nitni ggʷejen x marra tiweṣṣa n SIDI, AREBBI nsen, u ggin i yixef nsen 
řexyařat ifesyen, tnayen n iɛejmiyyen. Nitni ggin ɛawed tirebbin n cwarti uca uḍaren i marra 
řɛeskar n ujenna u sexxaren i Baɛal.  57                   17     Nitni arrin iḥenjiren nsen d tḥenjirin nsen ad ccuqen 
di tmessi uca ssxedmen aɛezzem d tagezzant u zzenzen ixef nsen maḥend ad ggen min iǧan d 
aɛeffan di tiṭṭawin n SIDI ḥima ad t sɛaren.                     18     X uyenni idweř SIDI iffugem aṭṭas x Israyil, ařami 
netta inḍar iten x uɣembub nnes. War zzaysen iqqim walu mɣir taqbič n Yahuda.       
              19     Maca uřa d Yahuda war iḥḍa lfarayiḍ n SIDI, AREBBI nnes. Nitni uyuren di tweṣṣa n Israyil nni 
ggin s yixef nsen.       
              20     SIDI inḍar marra arraw n Israyil. Netta issbehdeř iten uca iwca iten deg ufus n imkeccaḍen 
ařami inḍar iten x uɣembub nnes.                     21     Maɣar netta tuɣa iqřeɛ Israyil zi taddart n Dawud uca ggin 
Yarubɛam, mmis n Nabaṭ d ajeǧid. Yarubɛam maca ibḍa Israyil x SIDI uca yarra iten ad ggen 
ijj n ddenb d ameqqran.                     22     Ayt n Israyil kkin di marra ddnub i igga Yarubɛam. Nitni war xasen 
ḥeyyden ca,                     23     ařami inḍar SIDI Israyil zi zzat i wudem nnes, am mammec tuɣa issiweř s uqem-
mum n marra imsexxaren nnes, inabiyyen. Itwassuffeɣ-dd Israyil zi temmurt nnes ɣar Accur, 
ɣars ař ass-a.      

17:16 ‘amwa’ - niɣ ‘ayenduz’ niɣ ‘yuggu’. 

      Řegnus inneḍni di Samarya                

        24     Ajeǧid n Accur yiwi-dd iwdan zi Babil d Kuta d Ɛawa d Ḥamat d Safarwayimu issezdeɣ iten 
di tneddam n Samarya, deg wemcan n ayt n Israyil. Nitni ṭṭfen Samarya d řwart i yixef nsen u 
uyuren ad zedɣen di tneddam nnes.                     25     Umi dinni zedɣen nitni ɛad cwayt, imsar aqa nitni war 
ggʷiden ca SIDI. Xenni issekk SIDI iyraden jarasen inni inɣin ca zzaysen.                     26     Nitni ssiwřen x man 
aya ak-d u ujeǧid n Accur, nnan “Řegnus inni i d tnedhed d tessezdɣed cek di tneddam n Sama-
rya, war ssinen, mammec teǧa tubbart n AREBBI n temmurt. X uya netta issekk iyraden jarasen, 
u xzar, nitni nɣin ten, maɣar war ssinen ca lfariḍa n AREBBI n temmurt.       
              27     Ajeǧid n Accur yumur, inna “Jjem ad din iraḥ ijjen zeg ikehhanen nni tnedhem zi senni. Nitni 
ad din raḥen u ad din zedɣen u netta ad asen isseřmed tubbart n AREBBI n temmurt.”                     28     Uca yu-
sa-dd ijjen zeg ikehhanen nni tuɣa nedhen zi Samarya uca netta izdeɣ di Bayt-Il u isseřmed iten 
mammec i ɣa weqqaren SIDI.                     29     Maca kuř řgens yarni ad igg irebbiten n yixef nnes uca ssbedden 
ten di tudrin n řegɛudi nni tuɣa bnan imezdaɣ n Samarya, kuř řgens di tneddam nsen mani 
tuɣa zeddɣen.                     30     Iryazen n Babil ggin i yixef nsen Sukkut-Bnut, u iryazen zi Kuta ggin Narjal, u 
iryazen zi Ḥamat ggin Acima,                     31     u Iɛawiyyen ggin iwrafen n Nibḥaz d Tartaq, uca Isafarwayim 
sscemḍen iḥenjiren nsen i Adrammilik d Ɛanammilix, irebbiten n Safarwayim.                     32     Nitni ggʷeden 
ɛawed SIDI u zi marra řeṣfuf nsen ggin nitni ikehhanen i yixef nsen inni i d asen isexxaren di 
tudrin n řegɛudi.                     33     Nitni ggʷeden SIDI uca sexxaren uřa i irebbiten n ixef nsen am mammec tua 
teǧa tubbart n řegnus i zi tuɣa twanedhen nitni.       
              34     Ɣars ař ass-a tteggen nitni ɛlaḥsab ṭṭbayeɛ n zic nsen. Nitni war tteggʷden ca SIDI u war 
tteggen ca ɛlaḥsab tiweṣṣa d lfarayiḍ d ccariɛa d řumur i igga SIDI x ayt n Yaɛqub wenni umi 
tuɣa iwca isem Israyil.                     35     SIDI igga ijj n řɛahd akidsen uca netta yumur iten, inna “Kenniw war 
tzemmarem ad tweqqarem irebbiten nneḍni, war d asen ttaḍarem, war d asen ttsexxaram u 
war d asen ttawyem taɣarṣt.                     36     Maca ittxeṣṣa ad teggʷdem SIDI wenni kenniw dd-issuffɣen s 
jjhed ameqqran d uɣiř isswiẓẓḍen zi Miṣra u ad taḍarem zzates u ad as tawyem taɣarṣt.                     37     Ad 
teḥḍam tiweṣṣa d lfarayiḍ d ccariɛa d řumur nni i d awem yura netta maḥend ad tent teggem 
kuř ass. War tzemmarem ad teggʷdem irebbiten nneḍni.                     38     War ttettum řɛahd i ggiɣ akidwem 
u war tettweqqarem i irebbiten nneḍni,                     39     maɣar ad teggʷedem SIDI, AREBBBI nwem. Netta ad 
kenniw issenjem zeg ufus n marra řɛedyan nwem.”       
              40     Maca nitni war xsen ad sřen, maca ggin am mammec tuɣa nnumen nitni.                    41     Řegnus ggʷeden 
SIDI u sexxaren uřa i řexyařat nsen ineqcen deg umur d ijjen. Uřa d iḥenjiren nsen d iḥenjiren 
n iḥenjiren nsen tteggen ɛad am mammec ggin řejdud nsen, ɣars ař ass-a.       

      Ḥazaqiya d ajeǧid x Yahuda        

    18     1       Deg useggʷas wiss třata n Hucaɛ, mmis n Ila, ajeǧid n Israyil, imsar belli Ḥazaqiya idweř 
d ajeǧid. Netta tuɣa d mmis n Aḥaz, ajeǧid n Yahuda.                     2     Netta tuɣa ɣars xemsa u-ɛicrin n 

iseggʷusa umi idweř netta d ajeǧid. Netta iḥkem tesɛa u-ɛicrin n iseggʷusa di Urcalim. Yemmas 
qqaren as Abi, yeǧis n Zakarya.                    3     Netta igga min iǧan nican di tiṭṭawin n SIDI. Netta igga nican am 
mammec igga babas Dawud.                     4     Netta ikkes řegɛudi, yarza imayḍuten iqeddsen, ihdem tarebbit n 
cwarti uca irbez afiɣar n nnḥas i tuɣa igga Musa minzi ayt n Israyil tuɣa i d as dd-yiwyen tiwhibin 
n řebxur ɣars ař ussan nni. Netta iřaɣa as Naḥuctan.                     5     Netta issars atiqqi nnes x SIDI, AREBBI n 
Israyil. Jar marra ijeǧiden n Yahuda inni i dd-yusin awarni as niɣ ddaren qbeř nnes, tuɣa war iǧi 
uřa d ijj am netta.                     6     Netta tuɣa iḍfar abrid n SIDI, war xas iḥeyyed ca zi ɣar ḍeffar nnes. Netta tuɣa 
iḥeṭṭa řumurat nnes nni tuɣa yumur SIDI i Musa.                     7     SIDI tuɣa akides. Mani mma tuɣa ittraḥ, tuɣa 
netta ifřeḥ. Netta iɣewweɣ x ujeǧid n Accur u war xas isexxar ɛad.                     8     Netta iɣřeb x Ifilisṭiniyyen 
ɣars ař Ɣazza ak-d jwayeh nnes, zi lburj n tɛessast ɣars ař tineddam ifaryen s iɣebrawen.       

              9     Deg useggʷas wiss arebɛa n ujeǧid Ḥazaqiya, d aseggʷas wiss sebɛa n Hucaɛ, mmis n Ila, ajeǧid 
n Israyil, imsar belli Calmanassir, ajeǧid n Accur, igaɛɛed ḍidd i Samarya uca iṭṭef itt.                     10     Nitni 
ṭṭfen tt awarni i třata n iseggʷusa. Deg useggʷas wiss setta n Ḥazaqiya, aqa-t d aseggʷas wiss 
tesɛa n Ḥucaɛ, ajeǧid n Israyil, ṭṭfen nitni Samarya.                     11     Ajeǧid n Accur indeh ayt n Israyil ɣar Ac-
cur uca yiwyi ten ɣar Ḥalaḥ, ɣar Xabur, iɣzar n Juzan d tneddam n Imadayen,                     12     maɣar nitni 
tuɣa war sřin ɣar min inna SIDI, AREBBI nsen uca arzin řɛahd nnes. Marra min yumur Musa, 
amsexxar n SIDI, war d as sřin u war t ggin.  58     

      Adaf n Sanḥarib d řɛeskar nnes di temmurt n Yahuda                

        13     Deg useggʷas wiss arbeɛṭac n ujeǧid Ḥazaqiya igaɛɛed Sanḥarib, ajeǧid n Accur, ḍidd i marra 
tineddam ifaryen n Yahuda, iṭṭef itent.                    14     Ḥazaqiya, ajeǧid n Yahuda, issekk ireqqasen ɣar ujeǧid 
n Accur, ɣar Laxic, inna “Necc xḍiɣ! Beɛɛed xafi! Marra min xafi i ɣa tegged, ad t arbuɣ.” Xenni 
igga ujeǧid n Accur ict n ljizya x Ḥazaqiya, ajeǧid n Yahuda: teřt mya n talint n nnuqart d třatin 
n talint n wureɣ.                     15     Ḥazaqiya iwca marra nnuqart nni itwafen di taddart n SIDI u deg ixammen 
n txubay n taddart n ujeǧid.                     16     Di řweqt nni iqeṣṣ Ḥazaqiya, ajeǧid n Yahuda, marra wureɣ n 
tewwura n zzawect n SIDI u n řeḍruf ɣar uɣezdis n tewwart inni tuɣa iɣařf Ḥazaqiya, ajeǧid n 
Yahuda, s wureɣ uca iwca it i ujeǧid n Accur.       
              17     Xenni issekk ajeǧid n Accur ljiniral ak-d uzeǧif n imsexxaren icennɛen d ukumandar n řɛeskar 
ak-d ijj n řɛeskar d ameqqran zi Laxic ɣar ujeǧid Ḥazaqiya di Urcalim. Nitni gaɛɛden, iwḍen ɣar 
Urcalim. Uca awarni řami gaɛɛden uca iwḍen nitni, bedden ɣar uqadus n waman n uyeřman 
n sennej, wenni iǧan ɣar webrid ameqqran ɣar Weḥwic n Uṣebban.                     18     Nitni řaɣan i ujeǧid. 
Xenni uyuren ɣarsen Ilyaqim, mmis n Ḥilqiya, wenni d řemqeddem n tzeddiɣt n ujeǧid, ak-d 
umarir Cibna d Yuwax, mmis n Asaf, amarir n umezruy.                     19     Akumandar n řɛeskar inna asen 
“Inim i Ḥazaqiya ‘Ammu i iqqar ujeǧid ameqqran, ajeǧid n Accur: Man atecři aya i x tettecřed? 
                    20     Aqa-t d řḥard n iyencicen waha, umi tennid: aqa ɣarneɣ timeẓra d jjehd i umenɣi! Man wen 
i x tettecřed cek, aqa cek tɣewwɣed xafi?                     21     Xzar řexxu, aqa tettecřed x Miṣra, x uɣanim nni 
innḍefsen wenni, umi ḥed xas i ɣa iɛemmed, ittejju deg ufus nnes uca issnuqqeb it. Ammu i iǧa 
Firɛun, ajeǧid n Miṣra, i marra inni xas ittecřen.                     22     Mařa kenniw ad d ayi tinim: Neccin nettceř 
x SIDI, AREBBI nneɣ, xenni necc ad iniɣ, ma netta war iǧi d wenni i zi iḥeyyed Ḥazaqiya řegɛudi 
d iɛalṭaren u xenni inna i Yahuda d Urcalim: Ad taḍarem zzat i uɛalṭar-a di Urcalim?                     23     Xenni 
řexxu, egg maca ak-d sidi inu, ajeǧid n Accur, ijj n umḥarrem: necc ad ac wceɣ ařfayn n yeysan 
mařa cek zeg uɣezdis nnek ad asen-dd tawyed imnayen?                     24     Mammec texsed cek ad tennqeřbed 
x wudem n lwali, wenni qaɛ d ameẓyan n imsexxaren n sidi inu, uca ad tettecřed x Miṣra di 
ssibbet n ikarruten d imnayen?                     25     Ɛawed, maɣar ma necc gaɛɛdeɣ-dd ḍidd n wemcan-a ḥima ad 
t areddǧeɣ břa SIDI? SIDI ini ayi: Gaɛɛed ḍidd i temmurt-a, areddeǧ itt.’ ”       
              26     Uca nnan Ilyaqim, mmis n Ḥilqiya d Cibna d Yuwax i ukumandar n řɛeskar “Siweř ɛafek 
s Tramit ak-d imsexxaren nnek, minzi nefhem as mliḥ. War kidneɣ ssiwiř s Tyahudect deg 
imezzuɣen n řgens i iǧan x řḥiḍ.”                     27     Maca akumandar n řɛeskar ini asen “Ma issekk ayi-dd sidi 
inu ɣar sidi nnek u ɣark ḥima ad ssiwřeɣ awařen-a, war iǧi i yeryazen nni iqqimen x řḥiḍ, 
maḥend ad iniɣ aqa-ten jmiɛ akidwem ad ccen asuffeɣ nsen u ad swen ibeccicen nsen?”                     28     Xenni 
ikkar ukumandar, iřaɣa s jjhed s Tyahudact uca issiweř, inna “Sřem i wawař n ujeǧid ameqqran, 
ajeǧid n Accur!                     29     Ammu i iqqar ujeǧid ‘Ḥḍam war kenniw ittɣecci Ḥazaqiya minzi netta war 
izemmar ad kenniw ifekk zeg ufus nnes.                     30     War ttejjim Ḥazaqiya ad kenniw yarr ad tettecřem 
x SIDI, ad tinim: SIDI ad aneɣ issenjem nican u tandint war tettmewci ca deg ifassen n ujeǧid n 
Accur.’                     31     War tesřim ca ɣar Ḥazaqiya, maɣar ammu i iqqar ujeǧid n Accur ‘Ggem ayi array uca 
ffɣem-dd zi tendint ɣari, xenni izemmar kuř ijjen zzaywem ad icc zi tzayart nnes u zeg wartu n 

tazart nnes u ad isu aman zeg wanu nnes,                     32     ɣars ař dd-aseɣ u ad kenniw awyeɣ ɣar ict n tem-
murt amecnaw tammurt nwem: ɣar ict n temmurt teccur s imendi d waman n uḍiř, ɣar ict n 
temmurt teccur s weɣrum d tzayarin, ict n temmurt n zzitun d zzect d tamment. Ammu i ɣa 
teqqimem teddarem, war tmettim ca. War ttesřam ɣar Ḥazaqiya, maɣar netta ittɣarra ken-
niw xmi netta iqqar: SIDI ad aneɣ issenjem!                     33     Ma zemmaren xenni irebbiten n řegnus kuř ijj 
zzaysen ad fekken tammurt nsen zeg ufus n ujeǧid n Accur?                     34     Mani ǧan irebbiten n Ḥamat d 
Arfad? Mani ǧan irebbiten n Safarwayim d Haniɛ d Ɛiwa? Ma ssnejmen nitni Samarya zeg ufus 
inu?                    35     Man wen zi marra irebbiten n timmura nneḍni issnejmen tammurt nnes zeg ufus inu 
ařami i ɣa issenjem SIDI Urcalim zeg ufus inu?’ ”       
              36     Řgens maca iseɣd, war xas-dd yarri s wawař, maɣar řumur n ujeǧid tuɣa iqqar “Kenniw war 
xas-dd tarrim ca!”                     37     Xenni yusa-dd Ilyaqim, mmis n Ḥilqiya, řemqeddem n tzeddiɣt n ujeǧid, 
ak-d Cibna amarir, d Yuwax, mmis n Asaf, amarir n umezruy s warruḍ icarrgen ɣar Ḥazaqiya. 
Nitni ḥajan as marra awařen n ukumandar n řɛeskar.       

      Awař amezwaru x ufekki n Urcalim s uqemmum n unabbi Icaɛya        

    19     1       Umi isřa ujeǧid Ḥazaqiya isřa aya, imsar belli netta icarreg arruḍ nnes u idřa ixef nnes 
s ict n txancet n wecḍan uca yudef ɣar taddart n SIDI.                     2     Netta issekk Ilyaqim, řemqeddem 

n tzeddiɣt n ujeǧid, ak-d Cibna, amarir, d imeqqranen d ikehhanen, s txuncay n wecḍan i 
uřeḥḥef ɣar unabi Icaɛya, mmis n Amuṣ.                     3     Nitni nnan as “Ammu i iqqar Ḥazaqiya ‘Ass-a d ijj n 
wass n řeḥṣaret u n weɛqab u n ubehdeř, maɣar iḥenjiren iwḍen-dd ɣars ař arzam n uɛeddis 
n yemmatsen, maca war din jjehd i twarut.                     4     Ad taɣ SIDI, AREBBI nnek, isřa marra awařen n 
ukumandar n řɛeskar wenni itwassekken zi sides nnes, ajeǧid n Accur, ḥima ad istehza zi 
AREBBI iddaren u ad taɣ SIDI, AREBBI nnek, ad iɛaqeb awařen i isřa netta. Ejj xenni ad igaɛɛed 
ict n tẓaǧit di ṭṭweɛ n řbaqiyyet nni i ɣa tetwaf ɛad.’ ”       
              5     Ammu iwḍen imsexxaren n ujeǧid Ḥazaqiya ɣar Icaɛya.                     6     Inna asen Icaɛya “Ammu ittxeṣṣa 
ad tinim i siditwem ‘Ammu i iqqar SIDI: War teggʷed ca zeg wawařen i tesřid cek, i zi i d ayi 
ceqqfen imsexxaren n ujeǧid n Accur.                     7     Xzar necc ad days ggeɣ ijj n buḥbeř u netta ad iseř ict n 
řexbar u ad dd-iɛqeb ɣar temmurt nnes u necc ad t nɣeɣ din di temmurt nnes s ssif.’ ”       

      Sanḥarib igga ɛawed bezzez x Urcalim                

        8     Akumandar yareggʷeḥ uca yufa ajeǧid n Accur deg umenɣi ak-d tendint n Libna, minzi tuɣa 
isřa belli netta tuɣa iffeɣ zi Laxic.                     9     Umi isřa aqa itwanna x Tirhaqa, ajeǧid n Kuc, “Xẓar, iffeɣ-dd 
ḥima akidek immneɣ!” issekk ɛawed ireqqasen ɣar Ḥazaqiya, uca inna                     10     “Ammu i ɣa tessiwřem 
ak-d Ḥazaqiya, ajeǧid n Yahuda, ad tinim ‘War ttejji ad cek iɣwa SIDI nnek wenni x tettecřed u 
wenni innan: Urcalim war tweṭṭi i ujeǧid n Accur deg ifassen!                     11     Xzar tesřid min ggin ijeǧiden n 
Accur ak-d marra timmura nneḍnit, tinni tuɣa ad twareddǧent. Ma ttɣiř ac ad tetwassnejmed? 
                    12     Ma ssnejmen ten irebbiten n řegnus inni yareddǧen řejdud inu, am Juzan d Ḥaran d Rṣif d ayt 
n Ɛadan inni tuɣa izeddɣen di Talassar?                     13     Mani iǧa ujeǧid n Ḥamat d ujeǧid n Arfad d ujeǧid n 
tendint n Safarwayim uřa d ajeǧid n Hanaɛ d Ɛiwwa?’ ”       

      Taẓaǧit n Ḥazaqiya                

        14     Ḥazaqiya iksi tibratin zeg ufus n imsexxaren uca iɣri ten. Xenni igaɛɛed netta ɣar taddart n 
SIDI uca ibezzeɛ iten Ḥazaqiya zzat i wudem n SIDI                     15     u Ḥazaqiya iẓẓuǧ zzat i wudem n SIDI, net-
ta inna “A SIDI, AREBBI n Israyil, wenni izeddɣen jar ixiruben! Cek, wah cek weḥdek d AREBBI n 
marra tigeldawin n ddunit. Cek teggid ijenwan d temmurt.  59                   16     A SIDI, ewc amezzuɣ nnek, tesřed! 

19:15 ‘ixiruben’ - ijj n lmarka n lmalakat. 



2 IJEǦIDEN

403

Arzem, SIDI, tiṭṭawin nnek, tẓared! Seř i wawařen n Sanḥarib nni dd-issekk ḥima ad istehza zi 
AREBBI iddaren.                    17     D tidett, a SIDI, ijeǧiden n Accur qḍan řegnus nni, xarrben timmura nsen                     18     u 
nḍaren irebbiten nsen di tmessi, maɣar tuɣa war ǧin d irebbiten, maca d timegga n ufus n yew-
dan, zeg ukeccuḍ d weẓru uca nitni qḍan ten.                     19     Řexxu maca, a SIDI, AREBBI nneɣ, senjem aneɣ 
zeg ufus nnes, maḥend marra tigeldawin n ddunit ad ssnen, a SIDI, aqa cek weḥdek d AREBBI.”       

      Awař wiss tnayen x ufekki n Urcalim s uqemmum n unabbi Icaɛya                

        20     Xenni issekk Icaɛya, mmis n Amuṣ, ij n ureqqas ɣar Ḥazaqiya, inna “Ammu i issiweř SIDI, AREB-
BI n Israyil ‘Necc sřiɣ mammec cek i d ɣari teẓẓuǧed x Sanḥarib, ajeǧid n Accur.                     21     Wa d awař i 
x issiweř SIDI ‘Taɛzarct, tayeǧit Ṣihyun, tesseḥqar i cek, nettat testehza zzayk, tayeǧit Urcalim 
thezza azeǧif awarni ac!                     22     Man wen i zi testehzid u i x tceqqafed u man wen i x tessjehded tmijja 
nnek u i man wen tessgaɛɛded tiṭṭawin nnek? Cek tettɣennaned x Umqeddas n Israyil!                     23     S ufus n 
imsexxaren nnek testehzid Sidi inu, tennid: S ubarru n ikarruten inu nedheɣ necc x idurar yuy-
ren, x tqiccatin yuɛřan qaɛ n Lubnan. Necc ad zedmeɣ ticejjura n tengelt nnes yuɛřan d tcejjura 
n umerzi nnes icnan qaɛ u necc ad ɣars adfeɣ ař tixuzan nnes yuɛřan, di cbarq n tcejjura n ten-
gelt nnes.  60                   24     Necc ɣziɣ u swiɣ zeg waman iɣriben u s iṣuraf n iḍaren inu ssiẓɣeɣ marra iɣezran 
n Miṣra.’                     25     Ma war tesřid cek, aqa aṭṭas zeg wami necc ggiɣ tt ammu u zeg wussan n wecḥař 
uya i kewwneɣ? Řexxu jjiɣ t ad dd-iffeɣ aqa cek d wenni i ɣa yarrin tineddam ifaryen d řxirbat. 
                    26     Imezdaɣ nsen tuɣa-ten arxun, arzin u sedḥin. Nitni tuɣa-ten am ufsu deg iyyar, am uɣemmuy 
aziza, am arrbiɛ x tzeɣwin, u am imendi itwasscemḍen s usemmiḍ qbeř mma ad yeyma.                     27     Maca 
necc ssneɣ aɣimi nnek d uffuɣ nnek d twasit nnek d uɣewweɣ nnek xafi.                     28     Minzi cek tɣewwɣed 
xafi u tuffet nnek i war innhewřen tiweḍ ɣar imezzuɣen inu, ad ac ssekkeɣ ict n tekruct deg 
wenzaren u ad ggeɣ ict n sřimet jar iyencicen nnek u necc ad cek arreɣ x webrid i di dd-tusid da.       
              29     D ta ad ac tiři d řeɛřamet: deg useggʷas-a ad teccem min i ɣa iɣemmyen s yixef nnes u deg 
useggʷas awarni as min zzayes i ɣa iɣemmyen ɛawed, maca deg useggʷas wiss třata ad tzarɛem 
u ad temjarem, ad teẓẓum iḥwicen n tzayarin uca ad teccem řɣiǧet nnes.                     30     Maɣar min inej-
men, min iqqimen zi taddart n Yahuda, ad iwwet ɛawed iẓewran ɣar swadday u sennej ad yawi 
řɣiǧet.                     31     Maɣar zi Urcalim ad dd-teffeɣ ict n řbaqiyyet u zeg wedrar n Ṣihyun ad iffeɣ min it-
wassnejmen. Cḍaret n SIDI n řɛeskarat ijehden ad igg aya.                     32     X uyenni, ammu i iqqar SIDI x ujeǧid 
n Accur: Netta war dd-ittidef ca di tendint-a u netta war days iccit ca uřa d ict n fritca u netta 
war ɣars-dd iqarreb ca s ict n tcappa n useřqi u war xas tbeqqiḍen ijj n lbaraj.                    33     X webrid i x 
dd-yusa netta, ad dd-iɛqeb. War ittidif ca ɣar tendint-a, inna SIDI.                     34     Necc ad sseřqiɣ x tendint-a 
ḥima ad tt ssnejmeɣ di ṭṭweɛ inu u di ṭṭweɛ n umsexxar inu Dawud.’ ”       

      Afekki n Urcalim                

        35     Di ǧiřet nni, imsar, aqa iffeɣ Umalak n SIDI u inɣa mya u-xemsa u-tmenyin-ařaf n yeryazen di 
řmargeḥ n txuzan n řɛeskar n Accur. Umi i dd kkaren nitni tiwecca nnes, xzar, aqa-ten marra 
idsen d řxecbat.                     36     Uca Sanḥarib, ajeǧid n Accur, yarza iqiḍan nnes, iruḥ uca iɛqeb ɣar temmurt 
nnes. Netta iqqim di Ninwa.                     37     Umi netta ijj n wass yuḍar di taddart n SIDI nnes Nisrux, imsar, 
aqa iḥenjiren nnes Adrammilik d Caraṣar nɣin t s ssif. Nitni arewřen ɣar temmurt n Ararat. 
Mmis Asarḥaddun idweř d ajeǧid deg wemcan nnes.       

      Řeḥřac n Hazaqiya d usgenfi nnes         

    20     1       Deg wussan nni idweř Ḥazaqiya iḥřec aṭṭas. Yusa-dd ɣars unabi Icaɛya, mmis n Amuṣ, 
inna as “Ammu i iqqar SIDI ‘Ewc řumurat i taddart nnek, maɣar cek ad temmted, war 

tetteddared ɛad ktar.’ ”                     2     Xenni inneqřeb Ḥazaqiya s uɣembub nnes ɣar řḥiḍ uca ittar ɣar SIDI, 
inna                     3     “A, SIDI, ɛqeř aqa necc uyureɣ zzat i wudem nnek s teṣdiqt u s yijj n wuř ikemmřen u ggiɣ 
min iǧan nican di tiṭṭawin nnek.” Uca ibda Ḥazaqiya ittru s jjhed.                     4     Tuɣa ɛad war iffiɣ Icaɛya 
ca zi řwest n tendint, řami imsar yusa-dd ɣars wawař n SIDI, inna                     5     “Ɛqeb uca ini i Ḥazaqiya, 
amgewwad n řgens inu ‘Ammu i iqqar SIDI, AREBBI n babac Dawud: Necc sřiɣ i tẓaǧit nnek 
u ẓriɣ i imeṭṭawen nnek. Xzar necc ad cek ssgenfiɣ. Deg wass wiss třata ad tgaɛɛded ɛawed ɣar 
taddart n SIDI.                     6     Necc ad arniɣ xemmesṭac n iseggʷusa i wussan n tudart nnek u necc ad cek 
ssnejmeɣ zeg ufus n ujeǧid n Accur, uřa d tandint. Necc ad sseřqiɣ x tendint-a di ṭṭweɛ inu u di 
ṭṭweɛ n umsexxar inu Dawud.’ ”                     7     Xas uca inna Icaɛya “Ksi ijj n weɣrum n tazart!” Nitni iwyen 
t-idd, ssarsen x ubuɛrus uca idweř iggenfa.                     8     Ḥazaqiya maca inna i Icaɛya “Man řeɛřamet aqa 
SIDI ad ayi issgenfa u necc ad gaɛɛdeɣ ɣar taddart n SIDI deg wass wiss třata?”                     9     Inna Icaɛya 
“Aya ad ac tiři d řeɛřamet n SIDI, aqa SIDI ad isseqfeř awař nni issiweř ‘Ma ad tiři ad tuyur ɣar 
zzat ɛecra n tareffidin niɣ ad dd-teɛqeb ɛecra tareffidin ɣar ḍeffar?’ ”                    10     Ḥazaqiya inna “Ihwen 
i tiři maḥend ad tezzuggar ɛecra n treffidin, lla, ejj tiři ad teɛqeb ɛecra n tareffidin ɣar ḍeffar.” 
 61                   11     Uca iřaɣa unabi Icaɛya ɣar SIDI d wanita ijja tiři ad dd-teɛqeb x treffidin i x tehwa x ddruj n 
Aḥaz: ɛecra n tareffidin ɣar ḍeffar.       

      Ireqqasen zi Babil                

        12     Di řweqt nni issekk Baradux-Baladan, mmis n Baladan, ajeǧid n Babil, tibratin d ict n tarzeft 
ɣar Ḥazaqiya, maɣar netta tuɣa isřa aqa Ḥazaqiya ihřec.                     13     Ḥazaqiya isřa asen uca isscen asen 
marra taddart n txubay nnes: nnuqart d wureɣ d řeɛweč n balsam d zzect d řehri n řesnaḥ nnes 
d marra min itwafen deg ixammen nnes n txubay. War iqqim walu di taddart nnes u di marra 
řeḥkamet nnes nni war tuɣi d asen t isscen.       
              14     Xenni yusa-dd unabi Icaɛya ɣar ujeǧid Ḥazaqiya, inna asen “Min nnan iryazen nni u manis 
dd-usin ɣark?” Ḥazaqiya inna “Nitni usin-dd zeg ict n temmurt tiggʷej, zi Babil.”                     15     Netta inna 
“Min ẓrin nitni di taddart nnek?” Ḥazaqiya inna “Nitni ẓrin marra min iǧan di taddart inu. War 
iqqim ca zi min iǧan deg ixammen n txubay inu, war d asen t ssecneɣ.”                     16     Xenni inna Icaɛya i 
Ḥazaqiya “Seř i wawař n SIDI!                     17     ‘Ad dd-asen wussan meřmi min iǧan marra di taddart nnek uřa 
d min yarwen řejdud nnek ɣars ař ass-a, ad itwammeksi ɣar Babil. War ittɣimi walu, inna SIDI. 
                    18     Ad awyen uřa zeg iḥenjiren nnek inni dd i ɣa iffɣen zzayek, inni ad ten tejjed, ḥima ad iřin 
d imsexxaren imcennɛen di řeqṣar n ujeǧid n Babil.’ ”                     19     Ḥazaqiya inna i Icaɛya “Awař n SIDI i 
d ayi tennid iṣbeḥ.” Netta inna ɛawed “Niɣ lla, mařa xenni deg wussan inu ad din yiři řehna d 
teṣdiqt?”       
              20     Imezruyen iqqimen n Ḥazaqiya d marra timegga nnes imeḥḍen d mammec netta igga 
ayeřmam d uqadus n waman u mammec indeh aman di tendint, ma man aya marra war itwa-
zemm ca deg wedlis n usettef n ijeǧiden n Yahuda?                     21     Ḥazaqiya itwassars deg wenḍeř jar řejdud 
nnes. Mmis Manassi idweř d ajeǧid deg wemcan nnes.       

      Manassi, ajeǧid n Yahuda        

    21     1       Manassi tuɣa ɣars tenɛac n iseggʷusa umi idweř d ajeǧid. Netta iḥkem xemsa u-xemsin 
n iseggʷusa di Urcalim. Yemmas qqaren as Hafṣibah.                     2     Netta igga min iǧan d aɛeffan di 

tiṭṭawin n SIDI, am jjɛayef n řegnus nni tuɣa issuffeɣ SIDI zi zzat n wudem n ayt n Israyil zi řwart 
nsen.                     3     Netta ibda ad iɛdeř řegɛudi nni tuɣa ihdem babas Ḥazaqiya. Netta issbedd iɛalṭaren i 
Baɛal uca igga ict n trebbit n cwarti am mammec tuɣa tt igga Axab, ajeǧid n Israyil, uca yuḍar 
zzat i marra řɛeskar n ujenna uca isexxar asen.                     4     Issbedd netta ɛawed iɛalṭaren n SIDI i x inna 

SIDI “Di Urcalim ad ssmetneɣ isem inu.”                     5     Netta ibna ɛawed iɛalṭaren i marra řɛeskar n ujenna 
di tnayen n řemraḥat n taddart n SIDI.                     6     Netta ijja mmis ad yekk di tmessi u netta issxeddem 
tabezgiwt u tuɣa ittgezzen. Netta yiwi-dd inni issawařen ak-d imettan d yenni issuffuɣen jnun. 
Netta igga aṭṭas min iǧan d aɛeffan di tiṭṭawin n SIDI maḥend ad t isɛar.                     7     Netta issbedd ɛawed ijj 
n řexyař ineqcen n trebbit n cwarti nni tuɣa igga di taddart nni x tuɣa inna SIDI i Dawud, mmis 
n Suliman “Di taddart-a u di Urcalim i farzeɣ zi marra tiqebbař n Israyil, ad ssmetneɣ isem inu 
i řebda.                     8     Necc war ttejjiɣ ɛad aḍar n Israyil ad iweddar barra i temmurt i wciɣ i řejdud nsen. 
Mɣir ittxeṣṣa asen ad ḥḍan ad ggen am mammec marra min d asen nniɣ u am mammec marra 
ccariɛa i d asen yumur umsexxar inu Musa.”                     9     Maca nitni war sřin ca maɣar Manassi yarr iten 
ad weddaren, ařami arenyen nitni di tuɛɛefna mahu řegnus nni imḥa SIDI zzat i wudem n ayt n 
Israyil.                     10     Xenni issiweř SIDI s uqemmum n imsexxaren nnes, inabiyyen, inna                     11     “Minzi Manassi, 
ajeǧid n Yahuda, ittegg jjɛayef-a, igga netta tuɛɛefna mahu x ayt n Amur inni i din iǧan qbeř 
nnes. Netta yarra uřa d Yahuda ad ixḍa s imeyḍa nnes n laṣnam.                     12     X uyenni, ammu i iqqar SIDI, 
AREBBI n Israyil ‘Necc ad awyeɣ ict n tuɛeffna x Urcalim d Yahuda ařami marra wi xas i ɣa isřen 
s tnayen n imezzuɣen nnes ad ṭneṭnen.                     13     Necc ad qqneɣ i Urcalim afiřu n řeɛbar n Samarya d 
řmizan n taddart n Axab. Necc ad mesḥeɣ Urcalim am mammec mesḥeɣ ijj n ṭṭebṣi. Mesḥem u 
xenni qeřben tt x uzeǧif nnes.                    14     Ad jjeɣ min iqqimen zi tesɣart n řwart inu uca ad ten ssiwḍeɣ 
ɣar ifassen n řɛedyan nsen u nitni ad dewřen d taḥeggʷast d takeccaḍt i marra řɛedyan nsen, 
                    15     maɣar nitni ggin min iǧan d aɛeffan di tiṭṭawin n SIDI u maɣar nitni sɛaren ayi zeg wass i di 
dd-ffɣen řejdud nsen zi Miṣra ɣars ař ass-a.       
              16     Ɛawed tuɣa Manassi issizzeř aṭṭas n idammen imezdagen ařami zzaysen iccur marra Urcalim 
zeg ijj n ṭṭarf ɣar wenneḍni, Nbřa mma nidar ddenb nnes i zi yarra Yahuda ad ixḍa umi igga 
min iǧan d aɛeffan di tiṭṭawin n SIDI.                     17     Imezruyen iqqimen n Manassi d marra min igga uřa d 
ddenb nnes i igga netta, ma man aya marra war itwazemm ca deg wedlis n usettef n ijeǧiden n 
Yahuda?                     18     Manassi itwassars deg wenḍeř jar řejdud nnes. Netta itwanḍeř di řemraḥ n taddart 
nnes, di řemrah n Ɛuṣa. Mmis, Amun idweř d ajeǧid deg wemcan nnes.       

      Amun, ajeǧid n Yahuda                

        19     Amun tuɣa ɣars tnayen u-ɛicrin n iseggʷusa umi idweř d ajeǧid. Netta iḥkem tnayen n 
iseggʷusa di Urcalim. Yemmas qqaren as Mcullamit, ict n yeǧis n Ḥaruz zi Yutba.                     20     Netta igga 
min iǧan d aɛeffan di tiṭṭawin n SIDI, ammu nican am mammec igga babas Manassi.                     21     Netta 
yuyur kuř abrid i di yuyur babas. Netta isexxar i imeyḍa n laṣnam i tuɣa isexxar uřa d babas 
uca yuḍar asen.                     22     Netta ismeḥ di SIDI, AREBBI n řejdud nnes u netta war yuyur ca deg webrid 
n SIDI.                    23     Imsexxaren n Amun ggin xas ict n tmeɛmuč uca nɣin ajeǧid di taddart nnes.                     24     Maca 
řgens n temmurt nɣin marra inni tuɣa iggin ict n tmeɛmuč i ujeǧid Amun uca řgens n temmurt 
ggin mmis Yuciya d ajeǧid deg wemcan nnes.                     25     Imezruyen iqqimen n Amun d min igga, ma 
man aya marra war itwazemm ca deg wedlis n usettef n ijeǧiden n Yahuda?                     26     Netta itwanḍeř 
deg wenḍeř nnes di řemrah n Ɛuzza. Mmis Yuciya idweř d ajeǧid deg wemcan nnes.       

      Yuciya, ajeǧid n Yahuda, ad yaf adlis n Ttawrat        

    22     1       Yuciya tuɣa ɣars tmenya n iseggʷusa umi idweř netta d ajeǧid. Netta iḥkem waḥit 
u-třatin n iseggʷusa di Urcalim. Yemmas qqaren as Yadidya, yeǧis n Ɛadaya zi Buṣqat. 

                    2     Netta igga min iǧan nican di tiṭṭawin n SIDI. Netta yuyur di kuř abrid n babas Dawud, war 
iḥeyyed x webrid ɣar yeffus uřa ɣar uzeřmaḍ.       
              3     Deg useggʷas wiss tmenṭac n ujeǧid Yuciya, imsar belli ajeǧid Yuciya issekk amarir Cafan, 
mmis n Aṣalya, mmis n Macullam ɣar taddart n SIDI, inna                     4     “Gaɛɛed ɣar Ḥilqiya, arrays n ikeh-

hanen, ḥima ad issewjed tmenyat n nnuqart i dd yiwyen di taddart n SIDI d tinni i dd-yar-
wen iɛessasen n tewwura zi řgens.                     5     Ejj iten ad tent ggen deg ifassen n yenni i iggin řxedmet, i 
imeḥḍayen n taddart n SIDI, ḥima nitni ad tent wcen i yenni iggin řxedmet i din iǧan di taddart 
n SIDI ḥima ad areqqɛen řeḥyuḍ n taddart.                     6     i ineqqacen n ukeccuḍ d weẓru, i ibennayen, i imas-
suten u i tmesɣiwt n ukeccuḍ d tṣuḍar itwasuydan i weɛdar n taddart.”                     7     Maca war akidsen ggin 
řeḥsab zi jjihet n ttmenyat n nnuqart i d asen immewcen, maɣar nitni teggen s utiqqi.       

              8     Xenni inna arrays n ikehhanen Ḥilqiya i umarir Cafan “Necc ufiɣ adlis itwannḍen n ccariɛa 
di taddart n SIDI.” Uca iwca Ḥilqiya i Cafan adlis itwannḍen u wanita iɣra it.                     9     Awarni as yuyur 
umarir Cafan ɣar ujeǧid uca issiweḍ řexbar i ujeǧid, inna “Imsexxaren nnek ssmunen ttmenyat 
n nnuqart nni itwafen di taddart uca wcin tent deg ifassen n yenni i iggin řxedmet, i imeḥḍayen 
x taddart n SIDI.”                     10     Ɛawed iḥaja umarir Cafan i ujeǧid, inna “Akehhan Ḥilqiya iwca ayi ijj n wed-
lis.” Cafan iɣra it zzat i wudem n ujeǧid.       
              11     Umi isřa ujeǧid awařen n wedlis itwannḍen n ccariɛa, imsar, netta icarreg arruḍ nnes. 
                    12     Ajeǧid yumur i ukehhan Ḥilqiya u i Axiqam, mmis n Cafan, u i Ɛakbur, mmis n Mixa, u i Cafan, 
amarir, u i Ɛasaya, amsexxar n ujeǧid, inna                     13     “Uyurem, arzum SIDI di ṭṭweɛ inu u di ṭṭweɛ n 
řgens u di ṭṭweɛ n marra Yahuda zi jjihet n wawařen-a n wedlis-a itwannḍen i itwafen, maɣar 
afugem n SIDI i yarɣin ḍidd nneɣ d ameqqran, minzi řejdud nneɣ war sřin ca ɣar wawařen n 
wedlis-a itwannḍen ḥima ad ggen am mammec i days yurin marra i neccin.”       
              14     Xenni yuyur ukehhan Ḥilqiya ak-d Axiqam, Ɛakbur, Cafan d Ɛasaya ɣar tnabbit Xulda, tamɣart 
n Callum, mmis n Tiqwa, mmis Ḥarḥas, wenni iḥeṭṭan x warruḍen. Nettat tezdeɣ di Urcalim, 
deg wezyen nneḍni. Nitni ssiwřen akides.                     15     Nettat tenna asen “Ammu i iqqar SIDI, AREBBI n 
Israyil ‘Ini i weryaz nni kenniw i ɣari-dd issekken:                     16     Ammu i iqqar SIDI: Xzar necc ad awyeɣ 
tuɛeffna x wemcan-a u x imezdaɣ nnes, aqa marra awařen n wedlis-a itwannḍen i iɣra ujeǧid 
n Yahuda,                     17     maɣar nitni semḥen dayi, iwyen tiwhibin n řebxur i irebbiten nneḍni ařami dayi 
sɛaren s marra řxedmet n ifassen nsen. Afugem inu ad itwassarɣ ḍidd i wemcan-a u war ixessi 
ca ktar.                     18     Maca inim i ujeǧid n Yahuda, wenni kenniw dd-issekken da ḥima ad tesseqsam SIDI: 
Ammu i iqqar SIDI, AREBBI n Israyil, x wawařen i tesřid cek:                     19     Minzi uř nnek idweř yarḍeb u 
cek tesswaḍɛed ixef nnek zzat i wudem n SIDI umi cek tesřid x min ssiwřeɣ necc x temmurt-a u 
x imezdaɣ nnes - aqa nitni ad dewřen d řxarbet d nneɛřet - u umi tcarrged arruḍ nnek uca trud 
zzat i wudem inu, x uya d ac sřiɣ, inna SIDI.                     20     X uyenni, aqa necc ad cek ssmuneɣ ak-d řejdud 
nnek uca ad twassarsed deg wenḍeř di řehna u tiṭṭawin nnek war ẓarrent tuɛeffna i d ɣa awyeɣ 
x wemcan-a.’ ” Nitni ssiwḍen tamwarrit ɣar ujeǧid.       

      Ařeqqeḥ s ufus n Yuciya        

    23     1       Xenni issekk ujeǧid ireqqasen uca marra iwessura n Yahuda d Urcalim munen ɣars.                     2     Ajeǧid 
igaɛɛed ɣar taddart n SIDI ak-d marra iryazen n Yahuda d marra imezdaɣ n Urcalim uřa 

d ikehhanen d inabiyyen d marra řgens, zeg umeẓyan ař umeqqran u netta iɣra xasen deg 
imezzuɣen nsen marra awařen n wedlis n řɛahd nni tuɣa itwaf di taddart n SIDI.                    3     Ajeǧid tuɣa 
ibedd ɣar ijj n upilar uca netta iqqen řɛahd zzat i SIDI ḥima ad iḍfar SIDI, ad iḥḍa řumurat nnes 
d Chadet nnes d tweṣṣa nnes s marra uř nnes u s marra řeɛmar nnes maḥend ad issemten awařen 
n řɛahd-a nni yurin deg wedlis-a. U řgens yudef marra di řɛahd.       
              4     Ajeǧid yumur i arrays n ikehhanen Ḥilqiya d ikehhanen n usettef wiss tnayen d iɛessasen 
n tewwart, aqa nitni ad ssuffɣen marra řeqcuɛ nni tuɣa itwaggen i Baɛal u i trebbit n cwarti 
uřa i marra řɛeskar n ujenna zi zzawect n SIDI ɣar barra u netta issecmeḍ man aya marra bar-
ra i Urcalim deg iyyaren n Qidrun u netta ijja ad arbun iɣɣeḍ nnes ɣar Bayt-Il.                     5     Netta ikkes 

ɛawed ikehhanen n laṣnam inni tuɣa řeqqmen ijeǧiden n Yahuda ḥima ad qeddmen tiwhibin 
n řebxur di řegɛudi, di tneddam n Yahuda u di jwayeh i dd innḍen i Urcalim uřa d yenni qed-
dmen tiwhibin n řebxur i Baɛal d tfuct d tziri d temmura n ujenna u i marra řɛeskar n ujenna. 
                    6     Netta issuffeɣ uřa d tarebbit n cwarti zi taddart n SIDI igga it barra i Urcalim ɣar teɣzart n 
Qidrun. Netta issecmeḍ it ɣar teɣzart n Qidrun u iddez it d taɛejjajt u yareyyec it x imeḍřan n 
ayt n řgens.                     7     Netta ihdem ixxamen n yeryazen iqeḥḥbiyyen nni tuɣa ɣar taddart n SIDI, mani 
ttẓeṭṭent temɣarin iqiḍan nni ggin am ict n zzawect i trebbit n cwarti.                     8     Netta ijja ad ssuffɣen 
marra ikehhanen zi tneddam n Yahuda uca netta issexmej řegɛudi mani qeddmen ikehhanen 
tiwhibin n řebxur, zi Jabɛa ař Bi’r-Sebɛa. Netta ihdem řegɛudi ɣar tewwura, uřa d inni iǧan ɣar 
wadaf n Tewwart n Yacuɛa, azeǧif ameqqran n tendint, ɣar uzeřmaḍ n wenni i tuɣa ittadef Taw-
wart n Tendint.                     9     Maca ikehhanen n řegɛudi war dd-iwyen tiɣarṣa x uɛalṭar n SIDI di Urcalim, 
maca nitni ccin aɣrum břa antun di řwest n aytmatsen.                     10     Netta issexmej uřa d Tufat nni iǧan di 
teɣzurt n ayt n Hinnum, ḥima uřa d ijj war issɛeddu mmis niɣ yeǧis x tmessi i Mulek.                     11     Netta ik-
kes iysan i tuɣa ggin ijeǧiden n Yahuda i řewqar n tfuct ɣar wadaf n taddart n SIDI, ɣar texxamt 
n Natan-Malak, amsexxar icennɛen, wenni iǧan ɣar řebniyyat barra i zzawect. Netta iqedd i ikar-
ruten n tfuct s tmessi.                     12     Uřa d iɛalṭaren nni tuɣa ibedden x tzeqqa n tɣurfet n Aḥaz nni tuɣa ggin 
ijeǧiden n Yahuda uřa d iɛalṭaren i igga Manassi di tnayen n řemraḥat n taddart n SIDI, ihdem 
iten ujeǧid u netta irbez iten, issiggʷej iten zi senni uca inḍar taɛejjajt nsen di teɣzart n Qidrun. 
                    13     Uca issexmej ujeǧid řegɛudi nni din iǧan zzat i Urcalim, ɣar yeffus n Wedrar n Uḍeyyeɛ, wenni 
ibnan Suliman, ajeǧid n Israyil, i Actarut, jjɛifect n ayt n Ṣidun, u i Kamuc, jjɛifect n ayt n Mu’ab, 
u i Milkum, nnɛi n ayt n Ɛammun.                     14     Netta yarza imayḍuten iqeddsen di iwetwiten uca iqřeɛ 
tirebbin n cwarti uca iccur amcan nsen s yexsan n yewdan.       
              15     Uřa d aɛalṭar nni iǧan di Bayt-Il d řgaɛɛdet wenni iggin Yarubɛam d wenni yarrin Israyil ad 
ixḍa, aqa aɛalṭar nni d řgaɛɛdet nni ihdem iten s tnayen idsen. Netta issecmeḍ řgaɛɛdet, id-
dez it ařami tedweř d taɛejjajt uca issecmeḍ tarebbit n cwarti.                     16     Umi dd-inneqřeb Yuciya, iẓra 
imeḍřan i tuɣa dinni x wedrar uca issekk din ca n yeryazen uca iksi-dd ixsan zeg imeḍřan uca 
issecmeḍ iten x uɛalṭar. Netta issexmej it ɛlaḥsab awař n SIDI i zi ibarreḥ weryaz n AREBBI 
wenni ibarrḥen awařen-a.                     17     Xenni inna “Mana weẓru n wenḍeř i din twařiɣ?” Nnan as yeryazen 
n tendint “Wa d anḍeř n weryaz n AREBBI wenni tuɣa dd-yusin zi Yahuda u wenni ibarrḥen s 
timesřayin-a nni teggid ak-d uɛalṭar n Bayt-Il.”                     18     Netta inna “Jjem t din! Uřa d ijjen war ittḥidi 
ixsan nnes!” Ammu i jjin nitni ixsan nnes jmiɛ ak-d yexsan n unabi wenni dd-yusin zi Samarya.       
              19     Ikkes Yuciya marra tudrin n řegɛudi nni iǧan di tneddam n Samarya i tuɣa ssbedden ijeǧiden 
n Israyil maḥend ad sɛaren SIDI. Netta igga zzaysen am mammec igga di Bayt-Il.                     20     Marra ikeh-
hanen n řegɛudi inni tuɣa iǧan din, iɣarṣ asen x iɛalṭaren uca issecmeḍ ixsan n bnadem. Awarni 
as iɛqeb netta ɣar Urcalim.       

      Řɛid ameqqran n tɣarṣṭ n useɛdu                

        21     Ajeǧid yumur i marra řgens “Swejdem taɣarṣt n useɛdu i SIDI, AREBBI nwem, am mammec 
itwari deg wedlis-a n řɛahd.”                     22     Ict n tɣarṣt n useɛdu am ta tuɣa war tetwagg ɛemmarṣ zeg wus-
san n řquḍat nni tuɣa iḥekkmen Israyil uřa di marra ussan n ijeǧiden n Israyil d ijeǧiden n 
Yahuda.                     23     Maca deg useggʷas wiss tmenṭac n ujeǧid Yuciya tetwassewjed tɣarṣt-a n useɛdu i 
SIDI di Urcalim.       
              24     Yuciya ikkes uřa d yenni issawařen ak-d imettan d yenni issuffuɣen jnun d řexyařat 
imeẓyanen n laṣnam d imeyḍa n laṣnam d marra jjɛayef i tuɣa twařan di temmurt n Yahuda u 
di Urcalim, ḥima ad issemten awařen n ccariɛa i tuɣa itwarin deg wedlis itwannḍen i tuɣa yufa 
ukehhan Ḥilqiya di taddart n SIDI.                     25     Qbeř nnes tuɣa war din uřa d ijj n ujeǧid am netta, idweř-
dd ɣar SIDI s marra uř nnes u s marra řeɛmar nnes d s marra tizemmar nnes, ɛlaḥsab ccariɛa n 

Musa, uřa awarni as tuɣa war iǧi uřa d ijjen am netta.       
              26     Maca SIDI war ijji zi řḥaduq n lɣaḍab nnes d ameqqran i zi tuɣa itwassarɣ lɣaḍab nnes x 
Yahuda zi ssibbet n marra asɛar i d as igga Manassi.                     27     SIDI inna “Ad ssiggʷjeɣ uřa d Yahuda x 
uɣembub inu, am mammec ssiggʷjeɣ necc Israyil u necc ad nḍareɣ tandint-a Urcalim i farzeɣ 
uřa d taddart i xef nniɣ ‘Ad yiři isem inu diha.’ ”      
              28     Imezruyen iqqimen n Yuciya d marra min igga, ma man aya marra war itwazemm ca deg 
wedlis n usettef n ijeǧiden n Yahuda?       
              29     Deg wussan nnes igaɛɛed Firɛun Nixu, ajeǧid n Miṣra, ḍidd i ujeǧid n Accur ɣar yeɣzar n Lfuraṭ. 
Ajeǧid Yuciya iffeɣ maḥend ad t iřqa, maca Nixu inɣa it ɣar Majiddu řami t yezra.                     30     Imsexxaren 
nnes iwyen t d ametti x ijj n ukarru zi Majiddu ɣar Urcalim, ssiwḍen t ɣar Urcalim uca neḍřen 
t deg wenḍeř nnes. Řgens n temmurt iksi Yahuyaḥaz uca dehnen t, ggin t d ajeǧid deg wemcan 
n babas.       

      Yahu’aḥaz, ajeǧid n Yahuda                

        31     Yahuyaḥaz tuɣa ɣars třata u-ɛicrin n iseggʷusa, umi idweř netta d ajeǧid. Netta iḥkem třata n 
iyuren di Urcalim. Yemmas qqaren as Ḥamutal, yeǧis n Irmiya zi Libna.                     32     Netta igga min iǧan d 
aɛeffan di tiṭṭawin n SIDI. Netta igga nican am mammec ggin řejdud nnes.                     33     Firɛun Nixu ijja ad 
t ibelleɛ di Ribla di temmurt n Ḥamat ḥima war iḥekkem ɛad di Urcalim. Netta igga i temmurt 
ijj n multa n mya n talint n nnuqart d ict n talint n wureɣ.                    34     Xenni igga Firɛun Ilyaqim, mmis n 
Yuciya d ajeǧid deg wemcan n babas uca ibeddeř isem nnes ɣar Yahuyaqim. Maca Yahuyaḥaz 
yiwyi it uca yusa-dd ɣar Miṣra uca immut dinni.       

      Yuyakim, ajeǧid n Yahuda                

        35     Yahuyaqim iwca nnuqart d wureɣ i Firɛun, maca netta tuɣa iqeddar tammurt ḥima izemmar 
ad isellem nnuqart nni ɛlaḥsab řumur n Firɛun. Kuř ijj n weryaz ɛlaḥsab aqeddar nnes, ammu i 
ittar nnuqart d wureɣ n řgens n temmurt ḥima ad t iwc i Firɛun Nixu.                     36     Yahuyaqim tuɣa ɣars 
xemsa u-ɛicrin n iseggʷusa umi idweř netta d ajeǧid. Netta iḥkem ḥiṭac n iseggʷusa di Urcalim. 
Yemmas qqaren as Zabida, yeǧis n Fidaya zi Rumat.                     37     Netta igga min iǧan d aɛeffan di tiṭṭawin 
n SIDI. Netta igga nican am mammec ggin řejdud nnes.       

      Yahuda idweř sadu ufus n ujeǧid n Babil řmijař n třata n iseggʷusa         

    24     1       Deg wussan nnes igaɛɛed Nibuxadnaṣṣir, ajeǧid n Babil, u Yahuyaqim idweř iṭaɛ as 
třata n iseggʷusa. Xenni inneqřeb uca iɣewweɣ xas.                     2     Issekk-dd ɣars SIDI bandiyyat n 

Ikaldaniyyen d bandiyyat n Aram d bandiyyat n Mu’ab d bandiyyat n ayt n Ɛammun. Netta 
issekk iten ɣar Yahuda ḥima ad tt xarrben ɛlaḥsab awař n SIDI i tuɣa issiweř s uqemmum n 
imsexxaren nnes, inabiyyen.  62                   3     Wah, man aya imsar ak-d Yahuda ɛlaḥsab řumur n SIDI ḥima ad t 
issiggʷej x wudem nnes di ssibbet n ddnub n Manassi, di ssibbet n marra min igga wanita.  63                   4     Uřa 
di ssibbet n idammen imezdagen i issizzeř řami tuɣa zzaysen iccur Urcalim. SIDI tuɣa war ixs ad 
as iɣfar.                     5     Imezruyen iqqimen n Yahuyaqim d marra min igga, ma man aya marra war itwazemm 
ca deg wedlis n usettef n ijeǧiden n Yahuda?                     6     Yahuyaqim itwassars deg wenḍeř jar řejdud nnes. 
Mmis Yahuyakin idweř d ajeǧid deg wemcan nnes.                    7     Ajeǧid n Miṣra war iffiɣ ɛad ɣar umenɣi zi 
temmurt nnes, maɣar ajeǧid n Babil tuɣa iksi marra min tuɣa iǧan n ujeǧid n Miṣra zi teɣzart n 
Miṣra ɣars ař iɣzar n Lfuraṭ.       

24:2 ‘s uqemmum’ - s Tɛibranit ‘s ufus’. 
24:3 ‘ɛlaḥsab řumur n SIDI’ - s Tɛibranit ‘x uqemmum n SIDI’. 

      Yahuyakin, ajeǧid n Yahuda - amezwar n lmenfa ɣar Babil                

        8     Yahuyaxin tuɣa ɣars tmenṭac n iseggʷusa umi idweř netta d ajeǧid. Netta iḥkem třata n 
iyuren di Urcalim. Yemmas qqaren as Neḥucṭa, yeǧis n Ilnatan zi Urcalim.                     9     Netta igga min 
iǧan d aɛeffan di tiṭṭawin n SIDI. Netta igga nican am mammec igga babas.                     10     Di řweqt nni 
ffɣen imsexxaren n Nabuxadnaṣṣir, ajeǧid n Babil ɣar Urcalim uca nnḍen i tendint.                     11     Uřa 
Nabuxadnaṣṣir, ajeǧid n Babil, simant nnes yusa-dd ɣar tendint am d as-dd nnḍen imsexxa-
ren nnes.                     12     Xenni yuyur Yahuyakin, ajeǧid n Yahuda, ɣar ujeǧid n Babil, netta ak-d yemmas 
d imsexxaren nnes d imeqqranen nnes d imsexxaren nnes icennɛen. Ajeǧid n Babil iḥebbes it 
deg useggʷas wiss tmenya n tgelda nnes.                     13     Netta iḥewwes zi senni marra tixubay zi taddart n 
SIDI d txubay zi taddart n ujeǧid uca iqřeɛ marra řeqcuɛ n wuřeɣ, inni tuɣa igga Suliman, ajeǧid 
n Israyil, di zzawect n SIDI, am mammec tuɣa issiweř SIDI.                     14     Netta iksi marra Urcalim ak-d 
marra imeqqranen d marra ayt bu-teɣruḍt imeḥḍen, ɛecra-ařaf n imeḥbas, uřa d kuř aneqqac n 
ukeccuḍ d weẓru d imziřen. War itwajji uřa d ijj mɣir imezřaḍ n řgens n temmurt.                     15     Indeh netta 
Yahuyakin ɣar Babil. Uřa d yemmas n ujeǧid d temɣarin n ujeǧid d imsexxaren nnes icennɛen 
d marra inni s tzemmar di temmurt yiwyi ten ɣar lmenfa zi Urcalim ɣar Babil.                     16     Marra iryazen 
imeḥḍen, sebɛa ařef n yeryazen, uřa d ineqqacen n ukeccuḍ d weẓru d imziřen, ařef n yeryazen, d 
marra abarru n ayt bu-teɣruḍt inni izemmaren i umenɣi, aqa ajeǧid n Babil indeh iten marra 
ɣar lmenfa ɣar Babil.                     17     Ajeǧid n Babil igga Mattanya, ɛemmis, d ajeǧid deg wemcan nnes uca 
ibeddeř isem nnes ɣar Ṣidqiya.      

      Ṣidqiya, ajeǧid n Yahuda                

        18     Ṣidqiya tuɣa ɣars waḥit u-ɛicrin n iseggʷusa umi idweř netta d ajeǧid. Netta iḥkem ḥiṭac n 
iseggʷusa di Urcalim. Yemmas qqaren as Ḥamuṭal, yeǧis n Irmiya zi Libna                    19     Netta igga min 
iǧan d aɛeffan di tiṭṭawin n SIDI. Netta igga nican am mammec igga Yahuyaqim.                     20     Zi ssibbet n 
lɣaḍab n SIDI, imsar ak-d Urcalim d Yahuda ařami ten issekk zi zzat i wudem nnes. Awarni as 
tuɣa iɣewweɣ Ṣidqiya x ujeǧid n Babil.       

      Yahuda di lmenfa ɣar Babil        

    25     1       Deg useggʷas wiss tesɛa n řeḥkamet nnes, deg uyur wiss ɛecra, deg wass wiss ɛecra n 
uyur, imsar aqa yusa-dd Nabuxadnaṣṣir, ajeǧid n Babil, ɣar Urcalim, netta ak-d marra 

řɛeskar nnes. Netta inneḍ as-dd uca quwwaren as s yijj n lbaraj.                     2     Teqqim tendint tetwaḥṣar 
ař aseggʷas wiss ḥiṭac n ujeǧid Ṣidqiya.                    3     Deg wass wiss tesɛa n uyur wiss arebɛa, umi tuɣa řaẓ 
iqseḥ di tendint u řgens n temmurt war ɣarsen tuɣi bu weɣrum,                     4     aqa tetwarz tendint u marra 
Iɛeskariyyen arewřen di ǧiřet x webrid n tewwart i iǧan jar tnayen n řeḥyuḍ nni iǧan ɣar 
řemraḥ n ujeǧid, waxxa Ikaldaniyyen tuɣa quwwaren i tendint, uca ajeǧid yuyur deg webrid 
n Řewḍa.                     5     Maca řɛeskar n Ikaldaniyyen ḍfaren ajeǧid u nitni ḥarten xas di řewḍat n Ariḥa u 
marra řɛeskar nnes idweř itwabezzeɛ xas.                     6     Ṭṭfen ajeǧid uca iwyen t ɣar ccamal ɣar ujeǧid n 
Babil, ɣar Ribla uca ḥekmen xas.                    7     Nitni ɣarṣen i iḥenjiren n Ṣidqiya zzat i tiṭṭawin nnes uca 
ssdarɣřen tiṭṭawin n Ṣidqiya uca carfen t s tnayen n řeqyud n nnḥas uca iwyen t ɣar Babil.       
              8     Awarni as deg uyur wiss xemsa, deg wass wiss xemsa n uyur - tuɣa-t deg useggʷas wiss tseɛṭac n 
Nabuxadnaṣṣir, ajeǧid n Babil - yusa-dd Nabuzaradan, řqebṭan n iɛessasen n arrimet, amsexxar 
n ujeǧid n Babil, di Urcalim.                     9     Issecmeḍ taddart n SIDI d taddart n ujeǧid d marra tudrin n Ur-
calim uřa kuř taddart d tameqqrant issarɣ as timessi.                     10     Řeḥyuḍ i dd-innḍen i Urcalim ɣeḍřen 
ten marra řɛeskar n Ikaldaniyyen nni iǧan ak-d řqebṭan n iɛessasen n arrimet.                     11     Min iqqimen n 
řgens nni itwajjen di tendint d marra inni tuɣa iɛdun ɣar ujeǧid n Babil d min iqqimen n řɣaci, 
indeh iten Nabuzaradan, řqebṭan n iɛessasen n arrimet, ɣar lmenfa.                     12     Řqebṭan n iɛessasen n 

arrimet ijja mɣir ca n imezřaḍ n temmurt am ayt n tzayart d ifeǧaḥen.      
              13     Ipilaren n nnḥas di taddart n SIDI d tkarrutin d trimant n nnḥas nni tuɣa din ɣar taddart 
n SIDI, arzin ten Ikaldaniyyen u nitni ksin xasen marra nnḥas ɣar Babil. 64                   14     Uřa d tiydurin d 
iɣenjayen d tjeqqaḍin d tmejmarin uřa d marra řeqcuɛ n nnḥas i zi tuɣa ttsexxaren, ksin ten. 
                    15     Řqebṭan n iɛessasen n arrimet yiwi-dd timejmarin d ṭṭawyat i urucci, marra min tuɣa iǧan n 
wureɣ niɣ n nnuqart.                     16     Uřa d tnayen n ipilaren d trimant d tkarrutin nni tuɣa igga Suliman i 
taddart n SIDI. Tuɣa war izemmar ad itwawzen marra nnḥas n marra řeqcuɛ-a.                     17     Řuɛřa n yijj 
n upilar tuɣa days tmenṭac n iɣaǧen u ttaj i xas, tuɣa n nnḥas i yeǧa. Řuɛřa n ttaj tuɣa-t třata n 
iɣaǧen d tracciwin d iremmamen i d as dd-innḍen i ttaj tuɣa-ten marra n nnḥas. Ammu i tuɣa 
uřa d apilar wiss tnayen d tracca i xas iǧan.      
              18     Saraya, řqebṭan n iɛessasen n arrimet, yiwi akis ɛawed akehhan ameqqran d ukehhan wiss 
tnayen Ṣafanya d třata n iɛessasen n tewwart.                     19     Netta yiwi-dd ijj n umsexxar icennɛen wenni 
itwařeqqmen x Iɛeskariyyen d xemsa n yeryazen imeḥḍen zeg imtiqqan n ujeǧid inni itwafen 
di tendint, jmiɛ ak-d umarir n umeqqran n řɛeskar wenni izemmen řgens n temmurt i umenɣi 
uřa d settin n yeryazen zi řgens n temmurt nni itwafen di tendint.                     20     Awarni mma ten yawi Na-
buzaradan, řqebṭan n iɛessasen n arrimet, yuyur akidsen ɣar ujeǧid n Babil, ɣar Ribla.                     21     Ajeǧid 
n Babel iwwet iten, inɣa iten di Ribla di temmurt n Ḥamat. Ammu i itwandeh Yahuda zi tem-
murt nnes ɣar lmenfa.                    22     X řgens i tuɣa iqqimen di temmurt n Yahuda i tuɣa ijja Nabuxadnaṣṣir, 
ajeǧid n Babil, aqa igga xasen Jadalya, mmis n Axiqam, mmis n Cafan.                     23     Umi sřin ikumandaren n 
řɛeskar, nitni d yeryazen nsen, belli ajeǧid n Babil igga Jadalya d awkiř, usin-dd nitni ɣar Jadalya 
di Miṣfa. Tuɣa Ismaɛil, mmis n Natanya, Yuḥanan, mmis n Qariḥ, Saraya, mmis n Tanḥumit, 
Anufaṭi, d Yazanya, mmis n Maɛki, nitni d yeryazen nsen.                     24     Jadalya ijjuǧ asen i nitni u i yerya-
zen nsen, inna asen “War teggʷdem ca zeg imsexxaren n Ikaldaniyyen. Qqimem di temmurt 
uca sexxarem i ujeǧid n Babil, xenni ad tiřim mliḥ.”       
              25     Maca deg uyur wiss sebɛa yusa-dd Ismaɛil, mmis n Natanya, mmis n Ilicamaɛ, wenni dd-
iqqarṣen zeg ujeǧid, ak-d ɛecra n yeryazen. Nitni wtin Jadalya ařami immut uřa d Iyahudiyyen 
d Ikaldaniyyen inni ɣars iǧan di Miṣfa.                     26     Xenni ikkar marra řgens, zeg umeẓyan ař ameqqran, 
uřa d imeqqranen n terbiɛin n řɛeskar, ffɣen nitni ɣar Miṣra, minzi nitni ggʷden zi Ikalda-
niyyen.       

      Yahuyakin iṭtef nniɛmet di Babil                

        27     Deg useggʷas wiss sebɛa u-třatin di lmenfa n Yahuyakin, ajeǧid n Yahuda, deg uyur wiss 
tenɛac, deg wass wiss sebɛa u-ɛicrin n uyur, imsar, aqa Iwil-Marudax, ajeǧid n Babil, deg 
useggʷas i di idweř d ajeǧid, issgaɛɛed-dd azeǧif n Yahuyakin, ajeǧid n Yahuda, zi řeḥbes.                     28     Net-
ta issiweř akides s řeḍrafet uca igga řkursi nnes tiwa i řkarasi n ijeǧiden nneḍni i tuɣa ɣars iǧan 
di Babil.                     29     Yahuyakin ibeddeř arruḍ nnes n řeḥbes uca idweř ittett řebda ɣars marra ussan n 
tudart nnes.                     30     X řɛuč nnes, aqa immewc as zeg ujeǧid řebda ict n řeɛweč, aqedda n wass x wass 
nnes, marra ussan n tudart nnes.         

25:13 ‘tarimant’ - s tɛibranit ‘řebḥar’ niɣ ‘il’. 

        ADLIS AMEZWARU N IMEZRUYEN    

  Jjiřat zi Adam ař Ibrahim    

  1       1       Adam, Cit, Anuc,                     2     Qinan, Mahlal’il, Yarid,                    3     Axnux, Matucalaḥ, Lamak,                     4     Nuḥ, Sam, Ḥam, 
Yafat,       

              5     Iḥenjiren n Yafat tuɣa-ten d Jumar, Majuj, Maday, Yawan, Tubal, Macik d Tiras.       
              6     Iḥenjiren n Jumar tuɣa-ten d Ackanaz, Difat d Tujarma.  1     
              7     Iḥenjiren n Yawan tuɣa-ten d Ilica, Tarcica, Ikittiyyen d Idudaniyyen. 2     

              8     Iḥenjiren n Ḥam tuɣa-ten d Kuc, Miṣrayim, Fuṭ d Kenɛan.       
              9     Iḥenjiren n Kuc tuɣa-ten d Saba, Ḥawila, Sabta, Raɛama d Sabtaka. D tarwa n Raɛama tuɣa-ten 
d Caba d Dadan.      
              10     Kuc ijja-dd Nimrud. Wanita ibda ad yiři d ijj n ujebbar x temmurt.       
              11     Miṣrayim ijja-dd Iludiyyen, Iɛanamiyyen, Ilahabiyyen, Inaftuḥiyyen,       
              12     Ifatrusiyyen, Ikasluḥiyyen, inni zi i dd-iqqarṣen Ifilisṭiniyyen, uřa d Ikafturiyyen.      
              13     Kenɛan ijja-dd Sidun, amenzu nnes, d Ḥitti,                     14     Ayabusi, Amuri, Ajirjaci,                     15     Aḥawi, Aɛarqi, Asi-
niy,                     16     Arwadi, Aṣamari d Uḥamati.       

              17     Iḥenjiren n Sam tuɣa-ten d Ilam, Accur, Arfakcad, Lud, Aram, Ɛuz, Ḥul, Jatar d Macik.       
              18     Arfakcad ijja-dd Calaḥ u Calaḥ ijja-dd Ɛabir.       
              19     Twarwen-dd i Ɛabir tnayen n iḥenjiren. Ijjen qqaren as Falaj, minzi deg wussan nnes tetwabḍa 
temmurt, uca qqaren as i umas Yuqṭan.       
              20     Yuqṭan ijja-dd Almudad, Calaf, Haḍarmawt, Yaraḥ,                     21     Haduram, Uzal, Diqla,                     22     Ɛibal, Abimayil, 
Caba,  3                   23     Ufir, Ḥawila d Yubab. Marra ina tuɣa-ten d iḥenjiren n Yuqṭan.       

              24     Sam, Arfakcad, Calaḥ,                    25     Ɛabir, Falaḥ, Raɛu,                     26     Saruj, Naḥur, Taraḥ,                     27     Abram, wa d Ibrahim.       

              28     Iḥenjiren n Ibrahim tuɣa-ten d Isḥaq d Ismaɛil.      

      Tarwa n Ismaɛil                

        29     Ina d inni zzaysen itwarwen: amenzu n Ismaɛil tuɣa-t d Nabayut, xenni Qidar, Adbiyil, Mibsam, 
                    30     Micmaɛ d Duma, Massa, Ḥadad d Tayma,                     31     Yaṭur, Nafic d Qidma. Ina tuɣa-ten d iḥenjiren n 
Ismaɛil.       

      Tarwa n temɣart n zziyada n Qaṭura                

        32     Iḥenjiren n Qaṭura, tayya n Ibrahim. Nettat turuw-dd Zimran, Yuqcan, Madan, Midyan, Yic-
baq d Cuḥa. Iḥenjiren n Yuqcan tuɣa-ten d Caba d Dadan.       
              33     Iḥenjiren n Midyan tuɣa-ten d Ɛifa, Ɛifar, Ḥanuk, Abidaɛ d Aldaɛa. Nitni marra tuɣa-ten d tarwa 
n Qaṭura.      

1:6 ‘Difat’ - deg wedlis Amz.10:3 nufa ‘Rifat’ 
1:7 ‘Tarcica’ - deg wedlis Amezwaru 10:4 nufa ‘Tarcic’. 
1:22 ‘Ɛibal’ - deg wedlis Amezwaru 10:28 nufa ‘Ɛubal’. 

      Tarwa n Isḥaq                

        34     Ibrahim ijja-dd Isḥaq. Iḥenjiren n Isḥaq tuɣa-ten d Ɛisu d Israyil.      

      Tarwa n Ɛisu, mmis n Isḥaq                

        35     Iḥenjiren n Ɛisu tuɣa-ten d Ilifaz, Raɛuwil, Yaɛus, Yaɛlam d Quraḥ.       
              36     Iḥenjiren n Ilifaz tuɣa-ten d Tayman, Umar, Ṣafi, Jaɛtam, Qinaz, Timnaɛ d Ɛamaliq.  4     
              37     Iḥenjiren n Raɛuyil tuɣa-ten d Naḥat, Zaraḥ, Camma d Mizza.      

      Tarwa n Saɛir di temmurt n Idum                

        38     Iḥenjiren n Saɛir tuɣa-ten d Luṭan, Cubal, Ṣibɛun, Ɛana, Dicun, Iṣar d Dican.       
              39     Iḥenjiren n Luṭan tuɣa-ten d Ḥuri d Humam uca tuɣa Timnaɛ d učmas n Luṭan.  5     
              40     Iḥenjiren n Cubal tuɣa-ten d Ɛalyan, Manaḥat, Ɛibal, Cafi d Unam. Iḥenjiren n Ṣibɛun tuɣa-
ten d Aya d Ɛana. 6     
              41     Iḥenjiren n Ɛana mɣir: Dicun. Iḥenjiren n Dicun tuɣa-ten d Ḥamran, Icban, Yitran d Karan.       
              42     Iḥenjiren n Iṣar tuɣa-ten d Bilhan d Zaɛwan d Yaɛkan. Iḥenjiren n Dicun tuɣa-ten d Ɛuṣ d Aran.  7     

      Ijeǧiden n Idum d izeǧifen n tqebbař nsen                

        43     Ina d ijeǧiden i tuɣa iǧan x Idum, qbeř mma tuɣa iḥekkem ijj n ujeǧid x ayt n Israyil: 

Baliɛ, mmis n Baɛur. Tandint nnes řaɣan as Dinhaba.       
              44     Bilaɛ immut uca Yu’ab, mmis n Zaraḥ, zi Buṣra, iḥkem deg wemcan nnes.       
              45     Yu’ab immut uca Ḥucam zi temmurt n Itaymaniyyen iḥkem deg wemcan nnes.       
              46     Immut Ḥucam uca Hadad mmis n Badad wenni iɣeřben Midyan deg iyyar n Mu’ab, iḥkem deg 
wemcan nnes. Isem n tendint nnes tuɣa qqaren as Ɛawit.       
              47     Immut Hada uca Simla zi Masriqa iḥkem deg wemcan nnes.       
              48     Immut Simla uca Cawul, zi Raḥubut ɣar yeɣzar, iḥkem deg wemcan nnes.       
              49     Immut Cawul uca Baɛl-Ḥanan, mmis n Ɛakbur, iḥkem deg wemcan nnes.       
              50     Immut Baɛl-Hanan uca Hadad iḥkem deg wemcan nnes. Tandint nnes qqaren as Faɛi u 
tamɣart nnes qqaren as Mahiṭab’il, yeǧis n Maṭrid, yeǧis n Ma-Dahab.  8     

              51     Immut Hadad uca xenni dewřen yina d imɣaren n Idum: amɣar Timnaɛ d umɣar Ɛalwa d 
umɣar Yatit,                     52     d umɣar Ahulibama d umɣar Iyla d umɣar Finun                     53     d umɣar Qanaz d umɣar Tay-
man d umɣar Mibṣar                     54     d umɣar Majdiyil d umɣar Ɛiram. Ina tuɣa d imɣaren n tqebbař n Idum.       

      Tenɛac n iḥenjiren n Israyil     

  2       1       Ina tuɣa d iḥenjiren n Israyil: Rubin, Cimɛun, Lawi d Yahuda, Issakar d Zabulun,                     2     Dan, 
Yusuf d Binyamin, Naftali, Jad d Acir.      

1:36 ‘Qinaz’ - deg wedlis Amezwaru 36:11 nufa ‘Zifu’. ‘Timnaɛ’ - isem wanita war t nufa deg wedlis Amezwaru udem 36. Ad 
taɣ iceyyar isem wanita ɣar ict n temɣart tenni taru Ɛamaliq i Ilifaz. 
1:39 ‘Humam’ - deg wedlis Amezwaru 1:39 nufa ‘Haymam’. 
1:40 ‘Ɛalyan’ - deg wedlis Amezwaru 36:23 nufa ‘Ɛalwan’. ‘Cafi’ - deg wedlis Amezwaru 36:23 nufa ‘Cafu’. ‘Ṣibɛun’ - deg 
wedlis Amezwaru 36:24 nufa ‘Ṣabɛun’. 
1:42 ‘Yaɛkan’ - deg wedls Amezwaru 36:27 nufa ‘Ɛaqan’. 
1:50 ‘Hadad’ - deg wedls Amezwaru 36:39 nufa ‘Hadar’. ‘Pahi’ - deg wedls Amezwaru 36:39 nufa ‘Pahu’. 

      Tarwa n Yahuda                

        3     Iḥenjiren n Yahuda tuɣa-ten d Ɛir d Unan d Cayla. Třata twarwen as-dd zeg yeǧis n Cuɛa, 
Takanɛanit. Ɛir, amenzu n Yahuda, tuɣa d aɛeffan di tiṭṭawin n SIDI. S uyenni inɣa it.       
              4     Tamar, tasřit nnes, turuw as-dd Faraṣ d Zaraḥ. Tuɣa ɣars s marra xemsa n iḥenjiren.       

              5     Iḥenjiren n Faraṣ tuɣa-ten Ḥaṣrun d Ḥamul.       
              6     Iḥenjiren n Zaraḥ tuɣa-ten d Zimri, Itan, Himan, Kalkul d Daraɛ. S marra xemsa.      
              7     Iḥenjiren n Karmi tuɣa-ten d Axan, wenni iɣeḍřen Israyil di řeɣben, minzi igga s řeɣdar ak-d 
min tuɣa itwaḥarrmen gguren ɣar uteḥḥi.       
              8     Iḥenjiren n Itan: mɣir Ɛazarya.       

              9     Iḥenjiren n Ḥaṣrun inni i d as-dd itwarwen tuɣa-ten d Yarḥam’il d Ram d Kalubay.       

              10     Ram ijja-dd Ɛamminadab, Ɛamminadab ijja-dd Naḥcun, amɣar n ayt n Yahuda.       
              11     Naḥcun ijja-dd Salmu, Salmu ijja-dd Buɛaz,      
              12     Buɛaz ijja-dd Ɛubid, Ɛubid ijja-dd Yassa.       
              13     Yassa ijja-dd Iliyab, amenzu nnes, wiss tnayen Abinadab, wiss třata Cimɛa,                     14     wiss arebɛa Na-
tanayil, wiss xemsa Radday,                     15     wiss setta Uṣam d wiss sebɛa Dawud.       
              16     Suyetmatsen tuɣa-ten d Ṣaruya d Abijayil. Iḥenjiren n Ṣaruya tuɣa-ten c Abicay d Yu’ab d 
Ɛasayil, třata n iḥenjiren.       
              17     Abijayil turuw-dd Amasa u babas n Ɛamasa tuɣa d Yatru, Asmaɛili.       

              18     Kalib, mmis n Ḥaṣrun, ijja-dd ak-d Ɛazuba, tamɣart nnes, yeǧis Yariɛut. D ina d iḥenjiren nnes: 
Yacar, Cubab d Ardun.       
              19     Umi immut Ɛazuba, yiwi Kalib Ifrat i yixef nnes d tamɣart u nettat turuw as-dd Ḥur.                     20     Ḥur ijja-
dd Uri u Uri ijja-dd Baṣalyil.      

              21     Awarni as yudef Ḥaṣrun ɣar yeǧis n Maxir, babas n Jilɛad, u netta iwyi tt d tamɣart umi ɣars 
tuɣa settin n iseggʷusa u nettat turuw as-dd Sajub.       
              22     Sajub ijja-dd Ya’ir. Netta ɣars třata u-ɛicrin n tneddam di temmurt n Jilɛad.                     23     Jacur ak-d Aram 
ikkes zzaysen dcurat n Ya’ir, uřa Qanat d tnedddam i ɣars dd-iqqnen, s marra settin n tneddam. 
Ina marra tuɣa-ten d iḥenjiren n Maxir, babas n Jilɛad.       
              24     Awarni i řmewt n Ḥaṣrun di Kalab-Ifrat, turuw as-dd Abiya, tamɣart n Ḥaṣrun, Accur, babas 
n Taquɛa.       

              25     Iḥenjiren n Yarḥam’il, amenzu n Ḥaṣrun, tuɣa-ten d Ram, amenzu, xenni Buna, Awran, Uṣama 
d Axiya.       
              26     Yarḥam’il tuɣa ɣars ɛad ict n temɣart nneḍnit qqaren as Aṭara. Nettat tuɣa d yemmas n Unam.      
              27     Iḥenjiren n Ram, amenzu n Yarḥam’il tuɣa-ten d Maɛaṣ d Yamin d Ɛaqar.       
              28     Iḥenjiren n Unam tuɣa-ten d Cammay d Yadaɛ. Iḥenjiren n Cammay tuɣa-ten d Nadab d Abicur.      
              29     Tamɣart n Abicur qqaren as Abiḥayil. Nettat turuw as-dd Aḥban d Mulid.      
              30     Iḥenjiren n Nadab tuɣa-ten d Salad d Affayim. Salad immut břa iḥenjiren.                     31     Iḥenjiren n Af-
fayim: mɣir Yicɛi. Tarwa n Yicɛi: mɣir Cican. Iḥenjiren n Cican: mɣir Axlay.       
              32     Iḥenjiren n Yadaɛ, umas n Cammay, tuɣa-ten d Yatru d Yunatan. Yatru immut břa iḥenjiren. 
                    33     Iḥenjiren n Yunatan tuɣa-ten d Falat d Zaza. Ina tuɣa-ten d tarwa n Yarḥam’il.       
              34     Cican tuɣa war ɣars bu iḥenjiren, maca yessis wah. Cican tuɣa ɣars ijj n umsexxar d Amiṣri, qqaren 
as Yarḥaɛ.                     35     Cican iwca yeǧis d tamɣart i umsexxar nnes Yarḥaɛ u nettat turuw as-dd Ɛattay.       

              36     Attay ijja-dd Natan, Natan ijja-dd Zabad,                     37     Zabad ijja-dd Iflal, Iflal ijja-dd Ɛubid,                     38     Ɛubid ijja-
dd Yahu, Yahu ijja-dd Ɛazarya,                     39     Ɛazarya ijja-dd Ḥalaṣ, Ḥalaṣ ijja-dd Ilɛasa,                     40     Ilɛasa ijja-dd Sis-
may, Sismay ijja-dd Callum,                     41     Callum ijja-dd Yaqamya d Yaqamya ijja-dd Ilicamaɛ.      

              42     Iḥenjiren n Kalib, umas n Yarḥam’il: mɣir Micaɛ, amenzu nnes wenni d babas n Zif, uřa d tar-
wa n Marica, babas n Ḥibrun.                     43     Iḥenjiren n Ḥibrun tuɣa-ten d Quraḥ, Taqquɛa, Raqam d Camɛa.       
              44     Camaɛ ijja-dd Raḥam, babas n Jaraqɛam, u Raḥam ijja-dd Cammay.       
              45     Mmis n Cammai tuɣa-t d Maɛun. Maɛun tuɣa d babas n Bayt-Ṣur.       
              46     Ɛifa, tayya n Kalib, turuw-dd Ḥaran, Muṣa d Jaziz. Ḥaran ijja-dd Jaziz.      
              47     Iḥenjiren n Jahday tuɣa-ten d Rajam, Yutam, Jican, Falaṭ, Ɛifa d Caɛaf.       
              48     Ak-d tayya n Kalib, Maɛka, ijja-dd netta Cabar d Tarḥana.       
              49     Nettat turuw-dd Caɛaf, babas n Madmanna, Cawa, babas n Makbina d babas n Jabɛa. Yeǧis n 
Kalib tuɣa Ɛaksa.       
              50     Ina d tarwa n Kalib, mmis n Ḥur, amenzu n Ifrata: Cubal, babas n Qaryat-Yaɛarim,                     51     Salma, 
babas n Bayt-Laḥm d Ḥarif, babas n Bayt-Jadir.       
              52     Iḥenjiren n Cubal, babas n Qaryat-Yaɛarim, tuɣa-ten d Haruwa d Ḥaṣi-Hammanuḥut.       
              53     Tiwacunin n Qaryat-Yaɛarim tuɣa-ten d Iyitriyyen, Ifutiyyen, Icumatiyyen d Imacraɛiyyen. 
Zzaysen i dd-iqqarṣen Iṣurɛiyyen d Ictawuliyyen.       
              54     Tarwa n Salma tuɣa-ten d Bayt-Laḥm, Iniṭufatiyyen, Ɛaṭrut, Bayt-Yu’ab d Ḥaṣi-Hamanuḥi d 
Iṣurɛiyyen.       
              55     Tiwacunin n imariren nni izeddɣen di Yaɛbis, tuɣa-ten d Itaɛatiyyen d Icamɛayyen d Isuka-
niyyen. Nitni d Iqiniyyen inni dd iqqarṣen zi Ḥammat, babas n taddart n Rakab.       

      Tarwa n Dawud    

  3       1       Ina tuɣa d iḥenjiren n Dawud inni i d as-dd itwarwen di Ḥibrun: amenzu tuɣa d Amnun n 
Axinuɛam zi Tayazraɛilit; wiss tnayen Daniyal n Abijayil, Takarmalit;  9                   2     wiss třata Abcalum, mmis 

n Maɛka, yeǧis n Talmay, ajeǧid n Jacur; wiss arebɛa Aduniya, mmis n Hajjit;                     3     wiss xemsa Cafaṭya 
n Abiṭal, wiss setta Yitarɛam, n temɣart nnes Ɛajla.                     4     Twarwen as-dd setta di Ḥibrun, minzi netta 
iḥkem dinni sebɛa n iseggʷusa d setta n iyuren u di Urcalim iḥkem třata u-třatin n iseggʷusa.       

              5     D ina twarwen as-dd di Urcalim: Cimɛa, Cubab, Natan, Suliman. Arebɛa-ya tuɣa-ten d iḥenjiren 
n Batcuɛ, yeǧis n Ɛammiyil.       
              6     Xenni Yibḥar, Ilicamɛa, Ilifalaṭ,                    7     Nujah, Nafaj, Yafiɛ,                    8     Ilicamaɛ, Iliyadaɛ, Ilifalaṭ, tesɛa n iḥenjiren.      
              9     Ina marra d iḥenjiren n Dawud, nhřa iḥenjiren n tiyya, u Tamar tuɣa d učmatsen.       

              10     Mmis n Suliman tuɣa-t d Raḥubɛam, mmis nnes Abiya, mmis nnes Asa, mmis nnes Yahucafaṭ, 
                    11     mmis nnes Yuram, mmis nnes Axazya, mmis nnes Yuwac,                     12     mmis nnes Amaṣya, mmis 
nnes Ɛazarya, mmis nnes Yutam,                    13     mmis nnes Aḥaz, mmis nnes Ḥazaqiya, nnes mmis Manas-
si,                    14     mmis nnes Amun, mmis nnes Yuciya.       
              15     Iḥenjiren n Yuciya tuɣa-ten d amenzu Yuḥanan, wiss tnayen Yuyaqim, wiss třata Ṣidqiya, wiss 
arebɛa Callum.      
              16     Iḥenjiren n Yuyaqim tuɣa-ten d mmis Yakunya, mmis nnes Ṣidqiya.       
              17     Iḥenjiren n Yakunya, ameḥbus: mɣir Ca’altiyil tuɣa-t d mmis                     18     u Malkiram d Fadaya d Cinaṣṣar 
d Yaqamya d Hucamɛa d Nadabya.      
              19     Iḥenjiren n Fadaya tuɣa-ten d Zarubbabil d Cimɛi. Iḥenjiren n Zarubbabil tuɣa-ten d Macul-

3:1 ‘Tayazraɛilit’ - ict n temɣart zi Yazraɛil. ‘Takarmalit’ - ict n temɣart zi Karmil. 



415

1 IMEZRUYEN

lam d Ḥananya d učmatsen tuɣa-tt d Calumit,                     20     u xenni Ḥacuba d Uwhil d Baraxya d Ḥasadya d 
Yucab-Ḥasad, xemsa n iḥenjiren.      
              21     Aḥenjir n Ḥananya tuɣa-t Falaṭya d Yicɛiya. Iḥenjiren n Rafaya, iḥenjiren n Arnan, iḥenjiren 
n Ɛubadya, iḥenjiren n Cakanya.      
              22     Iḥenjiren n Caxanya, mɣir Cimɛiya u iḥenjiren n Cimɛiya tuɣa-ten d Ḥattuc,Yijɛal, Bariḥ, 
Naɛarya d Cafaṭ, setta n iḥenjiren.       
              23     Iḥenjiren n Naɛarya tuɣa-ten d Ilyaɛini, Ḥazaqiya d Ɛazriqam, třata n iḥenjiren.       
              24     Iḥenjiren n Ilyaɛini tuɣa-ten d Hudayahu, Ilyacib, Falaya, Aqqub, Yuḥanan, Dalaya d Ɛanani, 
sebɛa n iḥenjiren.       

      Tarwa n Yahuda    

  4       1       Iḥenjiren n Yahuda tuɣa-ten d Faraṣ, Ḥaṣrun d Karmi d Ḥur d Cubal.       

              2     Ra’aya, mmis n Cubal, ijja-dd Yaḥat u Yaḥat ijja-dd Axumay d Lahad. Tina d tiwacunin n 
Iṣarɛiyyen.       

              3     Ina tuɣa-ten n Ḥur, babas n Ɛiṭam: Yazaraɛil, Yacma d Yadbac. Isem n učmatsen tuɣa-t d 
Haṣlalfuni.                     4     Fanuwil tuɣa-t d babas n Jadur u Ɛazar tuɣa-t d babas n Ḥuca. Ina tuɣa-ten d iḥenjiren 
n Ḥur, amenzu n Ifrata, babas n Bayt-Laḥm.       

              5     Acḥur, babas n Taqquɛ, tuɣa ɣars tnayen n temɣarin, Ḥala d Naɛra.                     6     Naɛra turuw as-dd Axu-
zam, Ḥafar, Ataymani d Axactari. Ina tuɣa-ten d iḥenjiren n Naɛra.                     7     Iḥenjiren n Ḥala tuɣa-ten d 
Ṣarat, Ṣuḥar d Itnan.       

              8     Quṣ ijja-dd Ɛanub d Haṣubiba, d twacunin n Axarḥil, mmis n Harum.       

              9     Yaɛbiṣ tuɣa ɣars ccan x yaytmas. Yemmas tuɣa tegga as Yaɛbiṣ, maɣar nettat tenna “Necc 
urweɣ t-idd s řeḥriq.”                     10     Yaɛbiṣ iřaɣa x SIDI n Israyil, inna “Mařa cek tbarked ayi u ad twessɛed 
aymir n temmurt inu uca ad kidi yiři ufus nnek, ad xafi tessiggʷejed řɣar ḥima war d ayi iřeqqef!” 
Uca AREBBI issiweḍ as min ittar.       
              11     Kalub, umas n Cuḥa, ijja-dd Maḥir, babas n Ictun.                     12     Ictun ijja-dd Bayt-Rafa d Fasiḥ d Taḥinna, 
babas n tendint n Naḥac. Ina d iryazen n Rayka.       

              13     Iḥenjiren n Qanaz tuɣa-ten d Ɛutniyil, Saraya u iḥenjiren n Ɛutniyil, mɣir Ḥatat.       
              14     U Maɛunatay ijja-dd Ɛafra, Ɛafra u Saraya ijja-dd Yu’ab, babas n Teɣzurt n Iḥrayfiyyen, maɣar 
nitni d ayt n ṣṣenɛet.       

              15     Iḥenjiren n Kalib, mmis n Yafunni, tuɣa-ten d Ɛiru, Iyla d Naɛam. Iḥenjiren n Iyla, mɣir Qinaz.       

              16     Iḥenjiren n Yahlaliyil tuɣa-ten d Zif d Zifa d Tiriya d Asarayil.       

              17     Iḥenjiren n Ɛazra tuɣa-ten d Yatar d Marad d Ɛafir d Yalun. Nettat turuw-dd Maryam d Cam-
may d Yicbaḥ, babas n Ictamuɛ.       
              18     Tamɣart nnes Tayahudit turuw-dd Yarid, babas n Jadur, d Ḥabir, babas n Suku, d Yaqutiyil, 
babas n Zanuḥ. Ina d iḥenjiren n Bitya, yeǧis n Firɛun, tenni yiwi Marad d tamɣart.  10     

4:18 ‘Tayahudit’ - ict n temɣart zi Yahuda.

              19     Iḥenjiren n temɣart n Hudiya, učmas n Naḥam, tuɣa-ten d babas n Qaɛila, Ajarmi, d Ictamuɛ, 
Amaɛki.       

              20     Iḥenjiren n Cimun tuɣa-ten d Amnun d Rinna, Bin-Ḥanan d Tilun. Iḥenjiren n Yiɛci tuɣa-ten d 
Zuḥayt d Ban-Zuḥayt.       

              21     Tarwa n Cila, mmis n Yahuda, tuɣa-ten d Ɛir, babas n Lika, Laɛda, babas n Marica d twacunin 
n taddart n yenni ixeddmen s tiffest di taddart n Acbiɛa.       
              22     U xenni Yuqim d yeryazen n Kuziba, d Yuwac d Saraf, inni iṣeǧḍen x Mu’ab, d Yacubi-Laḥm. D 
man aya d řexbarat tiqdimin.                     23     Nitni d ayt n třaxt u zedɣen di Nataɛim d Jadira. Nitni qqimen 
zeddɣen din ḥima ad sexxaren i ujeǧid.       

      Tarwa n Cimɛun                

        24     Iḥenjiren n Cimɛun tuɣa-ten d Namuyil d Yamin, Yarib, Zaraḥ, Cawul.       
              25     Callum d mmis d mmis nnes Mibsam d mmis nnes Micmaɛ.       
              26     Tarwa n Micmaɛ: mmis Ḥammuyil, mmis nnes Zakkur, mmis nnes Cimɛi.       
              27     Cimɛi tuɣa ɣars seṭṭac n iḥenjiren d setta n tḥenjirin. Maca aytmas war ɣarsen tuɣi bu 
iḥenjiren aṭṭas u mara tiwacunin nsen war mmarnint ca am tinni n tarwa n Yahuda.                     28     Nitni 
zedɣen di Bi’r-Sabɛa, di Mulada, di Ḥaṣar-Cuɛal,                    29     di Bilha di Ɛaṣim, di Tulad,                     30     di Baytu’il, di 
Ḥurma, di Ṣiqlaɣ,                     31     di Bayt-Markabut, di Ḥaṣar-Susim, di Bayt-Biri u di Caɛarayim. Ɣars ařami 
Dawud idweř d ajeǧid tuɣa ina d tneddam nsen                     32     d dcurat nsen: Ɛiṭam, Ɛayn, Rimmun, Tukan 
d Ɛacan, xemsa n tneddam                     33     ak-d marra dcurat i d asent-dd innḍen i tneddam-a, ɣars ař Baɛl. 
Tina d jwayeh mani zeddɣen u nitni ḥḍan s yixef nsen lista n jjadira.       

              34     Macubab d Yamlik, Yuca, mmis n Amaṣya,                     35     Yuwil d Yahu, mmis n Yuciba, mmis n Saraya, 
mmis n Ɛasiyil,                     36     Ilyuɛinay d Yaɛquba d Yacuḥaya d Ɛasaya d Ɛadiyil d Yasimiyil d Banaya                     37     d 
Ziza, mmis n Cifɛi, mmis n Allun, mmis n Yadaya, mmis n Cimri, mmis n Camɛiya.                     38     Ina inni i 
da itwařaɣan s yisem nsen, tuɣa-ten d imeqqranen di twacunin nsen uca tudrin n ibabaten nsen 
tuɣa mmarnin aṭṭas.                     39     Nitni uyuren ɣars ař dd-usin ɣar Jadur, ɣar ccarq n teɣzurt, ḥima ad 
ufin mani i ɣa ihedd wuǧi nsen.                     40     Nitni ufin din ddmani n tarewsa ccuren mliḥ, cnan uřa d ict 
n temmurt tewseɛ ɣar marra iɣezdisen, tarsa u days řhudnet, maɣar inni n Ḥam tuɣa zeddɣen 
din zic.                     41     Ina, inni itwazemmen s ismawen nsen, usin-dd deg wussan n ujeǧid Ḥazaqiya, ajeǧid 
n Yahuda, u nitni hedmen iqiḍan nsen uřa d Imaɛuniyyen inni i din ufin. Nitni teḥḥan ten, ɣars 
ař ass-a. Nitni uyuren ad zedɣen deg wemcan nsen, maɣar tuɣa dinni tammurt n tarewsa i wuǧi 
nsen.  11     
              42     Zeg ina, zeg ayt n Cimɛun, ffɣen ɛawed xemsa mya n yeryazen ɣar idurar n Saɛir. Falṭya d 
Naɛriya d Rafaya d Ɛuzziyil, iḥenjiren n Yicɛi, bedden ɣar uzeǧif nsen.                    43     Nitni nɣin min iqqimen 
n Iɛamaliqiyyen inni dd itwassnejmen u nitni zeddɣen dinni ɣars ař ass-a.       

      Tarwa n Rubin    

  5       1       Ayt n Rubin, amenzu n Israyil, minzi netta tuɣa-t d amenzu, maca umi netta iɛarra x tassut 
n babas, temmewc tasɣart n tmenzut nnes i ayt n Yusuf, mmis n Israyil, maca war iǧi amenni 

ařami netta itwazemm di lista n jjadira ɛlaḥsab tasɣart n tmenzut nnes.  12                   2     Maɣar Yahuda idweř 
d bu-teɣruḍt jar aytmas u zzayes iffeɣ amgewwad, waxxa tasɣart n tmenzut tuɣa-tt ɣar Yusuf.       

4:41 ‘Ḥazaqiya’ - s Tɛibranit ‘Yeḥazqiyahu’. 
5:1 ‘tamenzut’ - niɣ ‘axeřqeḍ amezwaru’ niɣ ‘tařařit tamezwarut’ niɣ ‘tawařut tamezwarut’. 

              3     Iḥenjiren n Rubin, amenzu n Israyil, tuɣa-ten d Ḥanuk d Fallu, Ḥaṣrun d Karmi.      
              4     Tarwa n Yuwil: mmis Camɛiya, mmis nnes Juj, mmis nnes Cimɛi,                     5     mmis nnes Mixa, mmis 
nnes Ra’aya, mmis nnes Baɛl,                     6     mmis nnes Ba’ira, wenni yiwyi Tiɣlat-Filnasar, ajeǧid n Accur, di 
lmenfa. Netta tuɣa d ameqqran n Irubiniyyen.       
              7     Aytmas, twaṣettfen ɛlaḥsab tiwacunin nsen, umi nitni twazemmen di lista n jjadira ɛlaḥsab 
tařařit nsen, tuɣa-ten d azeǧif Yaɛiyil d Zakarya  13     
              8     u Baliɛ, mmis n Asa, mmis n Camɛi, mmis n Yuwil. Netta tuɣa izeddeɣ di Ɛaruɛir ař Nabu d 
Baɛl-Maɛun.                     9     Izdeɣ di ccarq ɣars ař wadaf ɣar řexřa zeg iɣzar n Lfurat, maɣar řebhayem nsen 
dewřen s waṭṭas di temmurt n Jilɛad.                     10     Deg wussan n Cawul ggin nitni amenɣi ak-d Ihajariyyen, 
inni iwḍan s ufus nsen. Nitni ggin ad zedɣen deg iqiḍan nsen x marra aɣezdis ɣar ccarq n Jilɛad.       

      Tarwa n Jad                

        11     Tarwa n Jad tuɣa zeddɣen ajemmaḍin nsen di temmurt n Bacan ɣars ař Salxa.                     12     Yuwil tuɣa-t d 
azeǧif nsen u Cafam tuɣa-t d wiss tnayen, uca Yaɛnay d Cafaṭ zedɣen di Bacan.       
              13     Aytmatsen, ɛlaḥsab n taddart n ibabaten nsen, tuɣa-ten d Mixayil d Macullam d Cabɛa d Yuray 
d Yaɛkan d Ziɛa d Ɛabir, sebɛa n wawmaten.      
              14     Ina tuɣa-ten d iḥenjiren n Abiḥayil, mmis n Ḥuri, mmis n Yaruḥ, mmis n Jilɛad, mmis n Mixayil, 
mmis n Yacicay, mmis nYahdu, mmis n Buz.       
              15     Axi, mmis n Ɛabdiyil, mmis n Juni, tuɣa-t d azeǧif n taddart n ibabaten nsen.       
              16     Nitni zedɣen di Jilɛad, di Bacan u di tnedddam i ɣars dd-iqqnen u di marra ddmani n tarewsa 
n Carun ɣars ař timawin nsen.                     17     Marra ina twazemmen di listat n jjadira, deg wussan n Yutam, 
ajeǧid n Yahuda, u deg wussan n Yarubḥaɛam, ajeǧid n Israyil.       

              18     Zeg ayt n Rubin d Ijadiyyen d wezyen n teqbič n Manassi, zeg ayt n umenɣi, zeg inni yareb-
bun tcappa n useřqi d ssif d yenni imeḥden řqews u tuɣa darrben deg umenɣi, aqa din arebɛa 
u-rebɛin-ařaf u-sebɛa-mya u-settin inni i dd-iffɣen ak-d řɛeskar.                     19     Nitni mmenɣen ak-d Ihaja-
riyyen u ak-d Yaṭur d Nafic d Nudab.                     20     Nitni twaɛawnen deg umenɣi akidsen uca Ihajariyyen d 
marra inni akidsen iǧan, mmewcen deg ufus nsen, maɣar nitni sɣuyyen deg umenɣi ɣar AREBBI 
u wanita ijja ad issarḍa ixef nnes s tẓaǧit yuǧɣen nnes, minzi nitni tuɣa ttecřen xas.                     21     Nit-
ni ḥewwsen řmař nsen: xemsin-ařaf n iřeɣman nsen, mitayn u-xemsin-ařaf n wuǧi u ařfeyn 
n yeɣyař u mya-ařaf n iwdan.  14                   22     Minzi tuɣa din aṭṭas n yenni itwanɣen, maɣar tuɣa-t d ijj n 
umenɣi n SIDI. Nitni ggin ad din zedɣen deg wemcan nsen ɣars ař tameḥbast.       

      Tarwa n Manassi                

        23     Tarwa n wezyen n teqbič n Manassi zedɣen di temmurt, Nitni mmarnin zi Bacan ɣars ař 
Baɛl-Ḥirmun d Sanir d wedrar n Ḥarmun.                     24     Ina tuɣa-ten d izeǧifen n taddart n ibabaten: Ɛafir 
d Yacɛi d Iliyil d Ɛazriyil d Yarmiya d Hudaya d Yaḥdiyil. Nitni tuɣa-ten d ayt bu-teɣruḍt irya-
zen imeḥḍen, iryazen n yisem, izeǧifen n taddart n ibabaten nsen.                     25     Nitni ɣdaren AREBBI n 
ibabaten nsen uca qeḥben ak-d irebbiten n řegnus n temmurt, inni tuɣa itteḥḥa AREBBI zzat 
i wudem nsen.                     26     Xenni issekkar SIDI n Israyil buḥbeř n Ful, ajeǧid n Accur, d buḥbeř n Tiɣlat-
Filnasar, ajeǧid n Accur u wanita iḥewwes iten, Irubiniyyen d Ijadiyyen d wezyen n teqbič n 
Manassi. Netta yiwyi ten ɣar Ḥalaḥ d Xabur d Hara u ɣar iɣzar n Juzan u nitni qqimen dinni ɣars 
ař ass-a.       

5:7 ‘tařařit’ - niɣ ‘axřaq’. 
5:21 ‘iwdan’ - s Tɛibranit ‘řeɛmuř’. 

      Tarwa n Lawi - Tarwa n ukehhan ameqqran ɣars ař Yuṣadaq 
wenni itwaḥebbsen ɣar Babil                

        27     Iḥenjiren n Lawi tuɣa-ten d Jarcun, Qahat d Marari.       
              28     Iḥenjiren n Qahat tuɣa-ten d Ɛamram, Yiṣhar d Ḥibrun d Ɛuzyil.      
              29     Iḥenjiren n Ɛamram tuɣa-ten d Ḥarun d Musa d Maryam. Iḥenjiren n Harun tuɣa-ten d Nadab 
d Abihu, Iliɛazar d Itamar.       
              30     Iliɛazar ijja-dd Finaḥas, Finaḥas ijja-dd Abicuɛa,      
              31     Abicuɣa ijja-dd Buqqi, Buqqi ijja-dd Ɛuzzi,       
              32     Ɛuzzi ijja-dd Zaraḥya, Zaraḥya ijja-dd Marayut,      
              33     Marayut ijja-dd Amarya, Amarya ijja-dd Axiṭub,      
              34     Axiṭub ijja-dd Ṣaduq, Saduq ijja-dd Aximaɛaṣ,       
              35     Aximaɛaṣ ijja-dd Ɛazarya, Ɛazarya ijja-dd Yuḥanan       
              36     u Yuḥanan ijja-dd Ɛazarya. Wanita tuɣa d wenni ittsexxaren am ukehhan di taddart i ibna 
Suliman di Urcalim.       
              37     Ɛazarya ijja-dd Amarya, Amarya ijja-dd Axiṭub,      
              38     Axiṭub ijja-dd Ṣaduq, Ṣaduq ijja-dd Callum,       
              39     Callum ijja-dd Hilqiya, Hilqiya ijja-dd Ɛazarya,      
              40     Ɛazarya ijja-dd Saraya u Saraya ijja-dd Joṣadaq.       
              41     Yahuṣadaq yuyur akidsen umi SIDI indeh Yahuda d Urcalim di lmenfa s ufus n Nabuxadnaṣṣar.       

      Tarwa n Lawi     

  6       1       Iḥenjiren n Lawi tuɣa-ten d Jarcun, Qahat d Marari.       
              2     Ina d ismawen n iḥenjiren n Jarcun: Libni d Cimɛi.      

              3     Iḥenjiren n Qahat tuɣa-ten d Ɛamram d Yiṣḥar d Ḥibrun d Ɛuzziyil.      
              4     Iḥenjiren n Marari tuɣa-ten d Maḥli d Muci. Tina d tiwacunin n Ilawiyyen, ɛlaḥsab ibabaten nsen.       

              5     N Jarcun: mmis Libni, mmis nnes Yaḥat, mmis nnes Zimma,                    6     mmis nnes Yuwax, mmis nnes 
Ɛiddu, mmis nnes Zaraḥ, mmis nnes Ya’itray.       

              7     Iḥenjiren n Qaḥat: mmis Ɛamminadab, mmis nnes Quraḥ, mmis, Assir,                     8     mmis nnes Ilqa-
na, mmis nnes Abiyasaf, mmis nnes Assir,                     9     mmis nnes Taḥat, mmis nnes Uriyil, mmis nnes 
Ɛuziyya, mmis nnes Cawul.       
              10     Iḥenjiren n Ilqana tuɣa-ten Ɛamasay d Aximut.                     11     Ilqana: mmis tuɣa-t Ilqana, mmis nnes 
Ṣufay, mmis nnes Naḥat,                     12     mmis nnes Iliyab, mmis nnes Yaruḥam, mmis nnes Ilqana, mmis 
nnes Ṣamwil.       

              13     Iḥenjiren n Ṣamwil tuɣa-ten d Yuwil amenzu nnes d wiss tnayen tuɣa-t d Abiya.                     14     Iḥenjiren n 
Marari: Maḥli, mmis nnes Libni, mmis nnes Cimɛi, mmis nnes Ɛuzza,                     15     mmis nnes Cimɛa, mmis 
nnes Ḥajiya d mmis nnes Ɛasaya.       

              16     D yina i igga Dawud ḥima ad iřin x uɣennej n yizřan di taddart n SIDI, awarni řami tuɣa yarsa 
Ttabut.                    17     Nitni tuɣa ttsexxaren zzat i Uqiḍun n Umsagar s izřan, ɣars ař ibna Suliman taddart 
n SIDI di Urcalim. Nitni bedden di tsexxart nsen ɛlaḥsab lfariḍa nsen.                     18     Ina d inni i din ibedden 
ak-d tarwa nsen: zeg iḥenjiren n Iqaḥatiyyen, Himan, amedyaz, mmis n Yuwil, mmis n Ṣamwil, 
                    19     mmis n Ilqana, mmis n Yaruḥam, mmis n Iliyil, mmis n Tuwaḥ,                     20     mmis n Ṣuf, mmis n Ilqana, 

mmis n Maḥat, mmis n Ɛamasay,                     21     mmis n Ilqana, mmis n Yuwil, mmis n Ɛazarya, mmis n 
Ṣafanya,                     22     mmis n Taḥat, mmis n Assir, mmis n Abiyasaf, mmis n Quraḥ,                     23     mmis n Yiṣhar, mmis 
n Qahat, mmis n Lawi, mmis n Israyil.       
              24     Umas Asaf tuɣa ittbedda ɣar ufusi nnes. Tuɣa Asaf d mmis n Baraxya, mmis n Cimɛi,                     25     mmis 
n Mixayil, mmis n Baɛasiya, mmis n Malkiya,                     26     mmis n Itni, mmis n Zaraḥ, mmis n Ɛadaya, 
                    27     mmis n Itan, mmis n Zimma, mmis n Cimɛi,                     28     mmis n Yaḥat, mmis n Jarcum, mmis n Lawi.       
              29     Aytmatsen, tarwa n Marari, bedden ɣar uẓeřmaḍ: Itan, mmis n Qici, mmis n Ɛabdi, mmis n 
Mallux,                     30     mmis n Ḥacabya, mmis n Amaṣya, mmis n Hilqiya,                     31     mmis n Amṣi, mmis n Bani, mmis 
n Camar,                     32     mmis n Maḥli, mmis n Muci, mmis n Marari, mmis n Lawi.       

              33     Aytmatsen, Ilawiyyen, tuɣa twaggen i qaɛ tsexxart di Tzeddiɣt, taddart n SIDI.                     34     Harun d 
tarwa nnes, inni ibexxaren tiɣarṣa x uɛalṭar n wecmaḍ u x uɛalṭar n řebxur, aqa-ten ḥima ad 
bedden ak-d qaɛ řxedmet deg Uqdas n Uqeddas u ḥima ad ṣeřḥen ak-d Israyil am mammec tuɣa 
yumur Musa, amsexxar n AREBBI.       
              35     Ina d iḥenjiren n Harun: mmis Iliɛazar, mmis nnes Finaḥas, mmis nnes Abicuɛa,                     36     mmis nnes 
Buqqi, mmis nnes Ɛuzzi, mmis nnes Zaraḥya,                    37     mmis nnes Marayut, mmis nnes Amarya, mmis 
nnes Axiṭub,                     38     mmis nnes Ṣaduq, mmis nnes Aximaɛaṣ.      

              39     Ina d imucan mani zedɣen nitni, ɛlaḥsab řemrageḥ n tzeddiɣt nsen x temmurt nsen, i tarwa n 
Harun, i twacunin n Iqahatiyyen, minzi tuɣa-tt teqduḥt i nitni.                     40     Wcin asen Ḥibrun di temmurt 
n Yahuda ak-d ddmani n tarewsa nnes i d as-dd innḍen.                    41     Iyyar n tendint d dcurat nnes wcin t 
Kalib, mmis n Yifunni.                     42     Wcin nitni i Harun tineddam n tarewřa Ḥibrun d Libna ak-d ddmani 
n tarewsa nnes, Yattir d Ictamuɛ ak-d ddmani n tarewsa nnes,                     43     Ḥilayn ak-d ddmani n tarewsa 
nnes d Dabir ak-d ddmani n tarewsa nnes                     44     d Ɛacan ak-d ddmani n tarewsa nnes d Bayt-Cams 
ak-d ddmani n tarewsa nnes.       
              45     Zi teqbič n Binyamin ksin nitni Jabɛa ak-d ddmani n tarewsa nnes d Ɛallimat ak-d ddmani n 
tarewsa nnes d Ɛanatut ak-d ddmani n tarewsa nnes. Marra tineddam nsen tuɣa-ten d třeṭṭac n 
tneddam ɣar twacunin nsen.       

              46     I tarwa n Qahat i iqqimen zi twacunt n teqbič, twaɛeyynent s tqedduḥt ɛecra n tneddam zeg 
wezyen n teqbič n wezyen n Manassi.       
              47     I tarwa n Jarcun twaɛeyynent i twacunin nsen zi teqbič n Issakar u zi teqbič n Acir u zi teqbič 
n Naftali u zi teqbič n Manassi di Bacan třeṭṭac n tneddam.       
              48     I tarwa n Marari i twacunin nsen twaɛeyynent s tqedduḥt tenɛac n tneddam zi teqbič n Rubin 
u zi teqbič n Jad u zi teqbič n Zabulun.       
              49     Ayt n Israyil wcin i Ilawiyyen tineddam-a ak-d ddmani n tarewsa nsen.                     50     S tqedduḥt wcin 
nitni tineddam-a i itwařaɣan s yisem nsent zi teqbič n Yahuda u zi teqbič n Cimɛun u zi teqbič 
n Binyamin.       

              51     Inni iqqimen zi twacunin n ayt n Qahat ṭṭfen tineddam zi teqbič n Ifrayim di temmurt nsen. 
                    52     Minzi wcin asen zi tneddam n tarewřa nsen Cakim ak-d ddmani n tarewsa nnes x idurar n 
Ifrayim d Jazar ak-d ddmani n tarewsa nnes                     53     d Yaqmaɛam ak-d ddmani n tarewsa nnes d Bayt-
Ḥurun ak-d ddmani n tarewsa nnes                     54     d Ayalun ak-d ddmani n tarewsa nnes d Jat-Rimmun ak-d 
ddmani n tarewsa nnes.                     55     Zeg wezyen n teqbič n Manassi ksin nitni Anir ak-d ddmani n tarewsa 
nnes d Bilɛam ak-d ddmani n tarewsa nnes i min iqqimen zi twacunt n ayt n Qahat.       
              56     Tarwa n Jarcum ksin zi twacunt n wezyen n teqbič n Manassi: Julan di Bacan ak-d ddmani n 
tarewsa nnes d Actarut ak-d ddmani n tarewsa nnes.                     57     U zi teqbič n Issakar ksin nitni Qdac ak-d 

ddmani n tarewsa nnes, Dubra ak-d ddmani n tarewsa nnes,                     58     Ramut ak-d ddmani n tarewsa nnes 
u Ɛanim ak-d ddmani n tarewsa nnes.                    59     Zi teqbič n Acir ksin nitni Macal ak-d ddmani n tarewsa 
nnes d Ɛabdun ak-d ddmani n tarewsa nnes,                    60     d Ḥuquq ak-d ddmani n tarewsa nnes d Raḥub ak-d 
ddmani n tarewsa nnes.                    61     Zi teqbič n Naftali ksin nitni Qadac di Ljalil ak-d ddmani n tarewsa nnes 
d Ḥammun ak-d ddmani n tarewsa nnes d Qiryatayim ak-d ddmani n tarewsa nnes.      
              62     Inni iqqimen n tarwa n Marari ksin zi teqbič n Zabulun Rimunu ak-d ddmani n tarewsa nnes, d 
Tabur ak-d ddmani n tarewsa nnes                     63     u ɣar ujemmaḍ n L'Urdun ɣar Ariḥa, ccarq n L'Urdun, ksin 
nitni zi teqbič n Rubin Baṣar di řexřa ak-d ddmani n tarewsa nnes d Yahṣa ak-d ddmani n tarew-
sa nnes                     64     d Qadimut ak-d ddmani n tarewsa nnes d Mayfaɛa ak-d ddmani n tarewsa nnes                    65     u zi 
teqbič n Jad ksin nitni Ramut di Jilɛad ak-d ddmani n tarewsa nnes d Maḥanayim ak-d ddmani 
n tarewsa nnes                     66     d Ḥacbun ak-d ddmani n tarewsa nnes d Yaɛzir ak-d ddmani n tarewsa nnes.      

      Tarwa n tqebbař inneḍni    

  7       1       Iḥenjiren n Issakar tuɣa-ten d Tulaɛ d Fuwwa d Yacub d Cimrun, arebɛa n iḥenjiren.       
              2     Iḥenjiren n Tulaɛ tuɣa-ten d Ɛuzzi d Rafaya d Yariyil d Yaḥmay d Yibcam d Camuwil, izeǧifen 

n tudrin n ibabaten, n Tulaɛ, ayt bu-teɣruḍt imeḥḍen. Deg wussan n Dawud tuɣa řqedd n inni 
itwazemmen ɛlaḥsab třařit nsen tnayen u-ɛicrin-ařaf u-setta-mya n yeryazen.       
              3     Iḥenjiren n Ɛuzzi, mɣir Yazraḥya u ayt n Yazraḥa tuɣa-ten d Mixayil d Ɛubadya d Yuwil d Ya-
ciya, nitni marra tuɣa-ten xemsa n izeǧifen.                     4     Tuɣa xasen řumur x terbiɛin n řɛeskar, inni tuɣa 
itwasettfen ɛlaḥsab tařařit nsen u ɛlaḥsab taddart n ibabaten nsen. Aqa-ten di setta u-třatin-ařaf 
n yeryazen, maɣar nitni tuɣa ɣarsen aṭṭas n temɣarin d iḥenjiren.  15                   5     Uca xenni aytmatsen zeg 
marra tiwacunin n Issakar, sebɛa u-tmanyin-ařaf n ayt bu-teɣruḍt imeḥḍen, inni itwazemmen 
marra di listat n jjadira.       

              6     Iḥenjiren n Binyamin tuɣa-ten d Bilaɛ d Bakar d Yadiɛayil, třata n iḥenjiren.       
              7     Iḥenjiren n Bilaɛ tuɣa-ten d Iṣbun d Ɛuzzi d Ɛuziyil d Yarimut d Ɛayri, xemsa n izeǧifen n tudrin 
n ibabaten, ayt bu-teɣruḍt imeḥḍen. Twazemmen zzaysen tnayen u-ɛicrin-ařaf n yeryazen di 
listat n jjadira.       
              8     Iḥenjiren n Bakar tuɣa-ten d Zamira d Yuɛac d Iliɛazar d Ilyuɛini d Ɛumri d Yarimut d Abiya d 
Ɛanatut d Ɛalamat. Nitni marra tuɣa-ten d tarwa n Bakar.                     9     Twazemmen zzaysen ɛlaḥsab tařařit 
nsen u twasettfen ɛlaḥsab izeǧifen n tudrin n ibabaten nsen ɛicrin-ařaf u-mitayn n ayt bu-teɣruḍt 
imeḥḍen di listat n jjadira.       
              10     Iḥenjiren n Yadiɛil, mɣir Bilhan. D iḥenjiren n Bilhan tuɣa-ten d Yaɛic d Binyamin d Ihud d 
Kenɛana d Zaytan d Tarcic d Axicaḥar.                     11     Nitni marra tuɣa-ten d iḥenjiren n Yadiɛil. Sebɛṭac-ařaf 
n ayt bu-teɣruḍt imeḥḍen, twasettfen ɛlaḥsab izeǧifen n tudrin n ibabaten ffɣen ak-d řɛeskar ɣar 
umenɣi.       
              12     Cuffim d Huffim tuɣa-ten d iḥenjiren n Ɛir, Hucim, ayt n Aḥir.       

              13     Iḥenjiren n Naftali tuɣa-ten d Jaḥṣiyil d Juni d Yaṣar d Callum, ayt n Bilha.       

              14     Iḥenjiren n Manassi: Acriyil, wenni dd-turuw nettat. Tayya nnes, ict n temɣart Taramit, tu-
ruw-dd Maxir, babas n Jilɛad.  16     
              15     Maxir iksi ict n temɣart i Ḥuffim d Cuffim. Isem n učmas tuɣa-tt d Maɛka. Isem n wenni wiss 
tnayen tuɣa-t d Ṣalufḥad. Ṣalufḥad ɣars yessis.       

7:4 ‘terbiɛin’ - s Tɛibranit ‘bandiyyat’. Uřa di 12:19. 
7:14 ‘Taramit’ - ict n temɣart zi temmurt n Aram. 

              16     Maɛka, tamɣart n Maxir, turuw-dd ijj n mmis uca tegga as Farac u umas qqaren as Carac u 
iḥenjiren nnes tuɣa-ten d Ulam d Raqam.       
              17     Iḥenjiren n Ulam: mɣir Badan. Ina d iḥenjiren n Jilɛad, mmis n Maxir, mmis n Manassi.       
              18     X učmas Hamulakat, nettat turuw-dd Ichud d Abiɛazar d Maḥla.       
              19     Iḥenjiren n Camidaɛ tuɣa-ten d Ixyan, Cakim d Laqḥi d Aniɛam.       

              20     Iḥenjiren n Ifrayim, mɣir Cutalaḥ d mmis nnes Barad d mmis Taḥat d mmis Ilɛada d mmis 
nnes Taḥat                     21     d mmis nnes Zabad d mmis nnes Cutalaḥ u xenni Ɛazar d Ilɛad. Iryazen n Jat, inni 
dd-itwaxeřqen di temmurt, nɣin ten, minzi nitni tuɣa hwan, ḥima ad kksen řmař nsen.       
              22     Ifrayim, babatsen, icḍen aṭṭas n wussan uca aytmas usin-dd ḥima ad t ɛezzan.                     23     Xenni yudef 
netta x temɣart nnes uca teksi ddeyset uca turuw-dd ijj n uḥenjir. Netta igga as Bariɛa, minzi 
deg wussan nni tuɣa d arzeyyet di taddart nnes.       
              24     Yeǧis tuɣa Cira. Nettat tessbedd Bayt-Ḥurun n wadday d Bayt-Ḥurun n nnej d Uzzin-Cira.      
              25     Rafaɛ tuɣa d mmis uřa d Racaf uca mmis Talaḥ d mmis nnes Taḥan,                     26     mmis nnes Laɛdan, 
mmis nnes Ɛammihud, mmis nnes Ilicamaɛ,                     27     mmis nnes Nun d mmis nnes Yahucuɛ.       
              28     Agra nsen d wemcan mani zeddɣen tuɣa Bayt-Il ak-d tnedddam i ɣars dd-iqqnen d Naɛran ɣar 
ccarq u Jazar ɣar řɣarb ak-d tnedddam i ɣars dd-iqqnen uřa d Cakim ak-d tnedddam i ɣars dd-
iqqnen ɣars ař Ɣazza ak-d tnedddam i ɣars dd-iqqnen.                     29     Tuɣa Bayt-Can ak-d tnedddam i ɣars 
dd-iqqnen, Taɛnak ak-d tnedddam i ɣars dd-iqqnen, Majiddu ak-d tnedddam i ɣars dd-iqqnen 
u Dur ak-d tnedddam i ɣars dd-iqqnen deg ifassen n ayt n Manassi. Ayt n Yusuf, mmis n Israyil, 
zedɣen daysent.       

              30     Iḥenjiren n Acir tuɣa-ten d Yimna d Yicwa d Yicwi d Bariɛa d Saraḥ tenni d učmatsen.       
              31     Iḥenjiren n Bariɛa tuɣa-ten d Ḥabir d Malkiyil. Netta d baba n Birzawat.       
              32     Ḥabir ijja-dd Yafliṭ d Cumir d Ḥutam d učmatsen Cuɛa.                     33     Iḥenjiren n Yafliṭ tuɣa-ten d Fasak d 
Bimhal d Ɛacwat. Ina tuɣa-ten d iḥenjiren n Yafliṭ.      
              34     Iḥenjiren n Camar tuɣa-ten d Axi d Ruhja, Yahubba d Aram.       
              35     Iḥenjiren n umas Hilam tuɣa-ten d Ṣufaḥ d Yimnaḥ d Calac d Ɛamal.       
              36     Iḥenjiren n Ṣufaḥ tuɣa-ten d Suwaḥ d Ḥaranfar d Cuɛal d Biri d Yamra,                     37     Baṣar d Hud d Camma 
d Cilca d Yitran d Ba’ira.      
              38     Iḥenjiren n Yitram tuɣa-ten d Yifunni d Ficfa d Ara.       
              39     Iḥenjiren n Ɛulla tuɣa-ten d Araḥ d Ḥaniyil d Riṣya.       
              40     Marra ina tuɣa-ten d iḥenjiren n Acir, izeǧifen n tudrin n ibabaten n ayt bu-teɣruḍt ifarzen 
imeḥḍen, izeǧifen n imeqqranen. Nitni twazemmen di listat n jjadira n řɛeskar i umenɣi. Tuɣa 
řqedd nsen setta u-ɛicrin-ařaf n yeryazen.       

      Tarwa n Binyamin    

  8       1       Binyamin ijja-dd Balaɛ, amenzu nnes, Acbil d wiss tnayen u Axrax d wiss třata,                     2     Naḥu d 
wiss arebɛa u Rafa d wiss xemsa.       

              3     Balaɛ tuɣa ɣars iḥenjiren-a: Addar d Jayra d Abihud                     4     d Abicuɛa d Nuɛman d Axux                     5     d Jira d 
Cafufan d Ḥuram.       
              6     Ina d iḥenjiren n Aḥud. Nitni tuɣa-ten d izeǧifen n tudrin n ibabaten n imezdaɣ n Jibɛa uca 
nedhen ten di lmenfa ɣar Manaḥat,       
              7     aqa d Naɛman d Axiya d Jira. Netta indeh iten di lmenfa. U netta ijja-dd Ɛuzza d Axiḥud.      
              8     Caḥarayim ijja-dd iḥenjiren di temmurt n Mu’ab, awarni i umi tuɣa issuffeɣ timɣarin nnes 
Ḥucim d Baɛra.       

              9     Ak-d temɣart nnes Xudac ijja-dd netta Yubab d Ḍibya d Mica d Malkam,                    10     Yaɛuṣ d Cabiya d 
Mirma. Ina tuɣa-ten d iḥenjiren nnes, izeǧifen n tudrin n ibabaten.       
              11     Ak-d Ḥucim ijja-dd netta Abiṭub d Ilfaɛal.      
              12     Iḥenjiren n Ilfaɛal tuɣa-ten d Ɛabir d Micɛam d Camid, wenni ibnan Unu d Lud ak-d ak-d tned-
ddam i ɣars dd-iqqnen,                     13     d Bariɛa d Camaɛ. Ina tuɣa-ten d izeǧifen n tudrin n ibabaten n imezdaɣ 
n Ayalun. Nitni uzzřen x imezdaɣ n Jat.      
              14     Axiyu d Cacaq d Yarimut                     15     d Zabadya d Ɛarad d Ɛadar                     16     d Mixayil d Jicfa d Yuxa tuɣa-ten d 
iḥenjiren n Bariɛa.       
              17     Zabadya d Macullam Ḥazki d Ḥabir                     18     d Yicmaray d Yazliya d Yubab tuɣa-ten d iḥenjiren n 
Ilfaɛal.       
              19     Yaqim d Zikri d Zabdi                     20     d Iliɛinay d Ṣillatay d Iliyil                     21     d Ɛadaya d Baraya d Cimra tuɣa-ten d 
iḥenjiren n Cimi.      
              22     Yicfan d Ɛabir d Iliyil                     23     d Ɛabdun d Zixri d Ḥanan                     24     d Ḥananya d Ɛilam d Ɛntutiya                     25     d Yafdiya 
d Fanuwil tuɣa-ten d iḥenjiren n Cacaq.       
              26     Camcaray d Caḥarya d Ɛalya                     27     d Yaɛracya d Iliya d Zikri tuɣa-ten d iḥenjiren n Yaruḥam.      
              28     Ina tuɣa-ten d izeǧifen n tudrin n ibabaten, twasettfen ɛlaḥsab tařařit nsen, izeǧifen i iǧan. Nitni 
tuɣa zeddɣen di Urcalim.       

      Familya n Cawul                

        29     Di Jibɛun izdeɣ babas n Jibɛun u tamɣart nnes qqaren as Maɛka.                     30     Amenzu nnes tuɣa Ɛabdun, 
xenni Ṣur d Qis d Baɛal d Nadab                     31     d Jadur d Axxiyu d Zakir.       
              32     Miqlut ijja-dd Cama. Uřa d nitni zedɣen di Urcalim ajemmaḍ n aytmatsen, jmiɛ ak-d yaytmat-
sen.       
              33     Nir ijja-dd Qis u Qis ijja-dd Cawul u Cawul ijja-dd Yunatan d Malkicuɛa d Abinadab d Icbaɛal.       
              34     Mmis n Yunatan tuɣa Marib-Baɛal. Marib-Baɛal ijja-dd Mixa.      
              35     Iḥenjiren n Mixa tuɣa-ten d Fitun d Malik d Tariɛ d Aḥaz.       
              36     Aḥaz ijja-dd Yahuɛadda u Yahuɛadda ijja-dd Ɛalmat d Ɛazmut d Zimri. Zimri ijja-dd Muṣa       
              37     u Muṣa ijja-dd Binɛa. Mmis nnes tuɣa Rafaɛ d mmis nnes Ilɛasa d mmis nnes Aṣiyal.       
              38     Aṣiyal tuɣa ɣars setta n iḥenjiren u ina d ismawen nsen: Ɛazriqam d Bukra d Icmaɛil d Caɛarya 
d Ɛubadya d Ḥanan. Nitni marra tuɣa-ten d iḥenjiren n Aṣiyal.       
              39     Iḥenjiren n umas Ɛaciq tuɣa-ten d Ulam, amezwaru nnes, u wiss tnayen tuɣa-t d Yaɛuc d wiss 
třata Ilifalaṭ.       
              40     iḥenjiren n Ulam tuɣa-ten d iryazen, ayt bu-teɣruḍt imeḥḍen nni imeḥden řqews. Nitni tuɣa 
ɣarsen aṭṭas n iḥenjiren d wayyawen, s marra mya u-xemsin. Marra ina zeg ayt n Binyamin.       

      Imezdaɣ n Urcalim    

  9       1       Marra Israyil itwazemmem di listat n jjadira u xzar, nitni twazemmen deg wedlis n ijeǧiden 
n Israyil d Yahuda. Yahuda itwandeh ɣar lmenfa ɣar Babil di ssibbet n řeɣdar nsen.                     2     Imezdaɣ 

imezwura i tuɣa izeddɣen x wagra nsen, di tneddam nsen, tuɣa-ten ayt n Israyil d ikehhanen d ayt 
n Lawi d imsexxaren n zzawect.       
              3     Zeg ayt n Yahuda u zeg ayt n Binyamin u zeg ayt n Ifrayim u zeg ayt n Manassi zedɣen ina di 
Urcalim:                     4     Ɛutay, mmis n Ɛammihud, mmis n Ɛumri, mmis n Imri, mmis n Bani. Netta tuɣa zeg 
ayt n Faraṣ, mmis n Yahuda.                     5     Zeg Iciluniyyen Ɛasaya, amenzu ak-d iḥenjiren nnes                     6     u zeg ayt n 
Zaraḥ Yaɛuyil. Zeg aytmatsen tuɣa zeddɣen din setta mya u-tesɛin n yeryazen.       
              7     Zeg ayt n Binyamin Sallu, mmis n Macullam, mmis n Huduya, mmis n Hasnuwa                     8     d Yibniya, 
mmis n Yaruḥam, u Iyla, mmis n Ɛuzzi, mmis n Mikri, u Macullam, mmis n Cafaṭya, mmis n 

Raɛuyil, mmis n Yibniya.                     9     Aytmatsen, twasettfen ɛlaḥsab tařařit nsen, tuɣa-ten di tesɛa-mya u-
setta u-xemsin n yeryazen. Marra iryazen-a tuɣa-ten d izeǧifen n tudrin n ibabaten i tudrin n 
ibabaten nsen.       
              10     Zeg ikehhanen Yadɛiya d Yahuyarib d Yakin                     11     d Ɛazarya, mmis n Hilqiya, mmis n Macullam, 
mmis n Ṣaduq, mmis n Marayut, mmis n Axiṭub, ameḥḍayi n taddart n AREBBI,                     12     d Ɛadaya, 
mmis n Yaruḥam, mmis n Facḥur, mmis n Malkiya, d Maɛsay, mmis n Adiyil, mmis n Yaḥzira, 
mmis n Macullam, mmis n Macillimit, mmis n Immir.                     13     Aytmatsen inni tuɣa iqqnen ɣar izeǧifen 
n tudrin n ibabaten, tuɣa-ten deg ařef u-setta-mya u-settin n ayt bu-teɣruḍt imeḥḍen, inni iggin 
řxedmet i tsexxart di taddart n SIDI.       
              14     Zeg ayt n Lawi aqa din Camaya, mmis n Ḥacub, mmis n Ɛazriqam, mmis n Ḥacabya, zeg ayt n 
Marari,                     15     d Baqbaqar d Ḥarac d Jalal d Matanya, mmis n Mixa, mmis n Zikri, mmis n Asaf,                     16     d 
Ɛubaya, mmis n Camaɛya, mmis n Jalal, mmis n Yadutun, d Baraxya, mmis n Asa, mmis n Ilqana, 
wenni izeddɣen di ředcur n Inufatiyyen.       
              17     Iɛessasen n tewwart tuɣa-ten d Callum, Akkub, Ṭalmun d Aximan d tawmat nsen. Callum tuɣa-t 
d azeǧif.                     18     Ɣars ař řexxu bedden nitni ɣar tewwart n ujeǧid di manis i dd-tneqqar tfuct. Nitni d 
iɛessasen n tewwart ɣar řemrageḥ n txuzan n ayt n Lawi.                     19     Callum, mmis n Quri, mmis n Abiya-
saf, mmis n Quraḥ, d aytmas inni tuɣa iqqnen ɣar taddart n babas, Iquraḥiyyen, tuɣa ttɛessan x 
tsexxart am iɛessasen n tewwura n Tzeddiɣt am mammec tuɣa ibabaten nsen d iɛessasen n 
tewwura di řmargeḥ n řɛeskar n SIDI.                     20     Finaḥas, mmis n Iliɛazar, tuɣa-t zic d amgewwed nsen. 
SIDI tuɣa akides.                     21     Zakarya, mmis n Macalmiya, tuɣa-t d aɛessas n tewwart ɣar wadaf n Uqiḍun 
n Umsagar.       
              22     Marra inni itwafarzen am iɛessasen n tewwart ɣar tnebdatin, tuɣa-ten di mitayn u-tenɛac n 
yeryazen. Nitni twazemmen di lista n jjadira ɛlaḥsab ředcur nsen. Dawud d Ṣamwil, amwařaw, 
ssmetnen ten di řfusina i d asen-dd itwawekkřen.                     23     Nitni tuɣa ttɛessan ak-d tarwa nsen ɣar 
tewwura n tendint n SIDI, di taddart n uqiḍun.                     24     Iɛessasen n tewwura tuɣa bedden ɣar arebɛa n 
jjwayeh n usemmiḍ, ɣar ccarq, ɣar řɣarb, ɣar ccamal, ɣar ljanub.                     25     Aytmatsen inni tuɣa izeddɣen 
di ředcur nsen usin-dd di řwawqat itwaggen ḥima ad sexxaren akidsen sebɛa n wussan.                     26     Maɣar 
di řxedmet i d asen-dd itwawekkřen tuɣa nitni d arebɛa n iɛessasen imezwura x tewwura zeg 
ayt n Lawi. Nitni twařeqqmen x yexxamen u x txubay n taddart n SIDI.                    27     Nitni ssensen udsen 
taddart n SIDI di ǧiřet, maɣar tuɣa twakellfen s tɛessast d warzam n tewwart kuř ṣṣbeḥ.                     28     Ca 
zzaysen twaggen x dduzanat n tsexxart, maɣar nitni ḥesben dduzanat nni umi ten ssidfen u umi 
ten ssuffɣen.                     29     Ca nneḍni zzaysen twaggen x dduzanat u x marra řeqcuɛ iqeddsen u x waren n 
ssmid d binu d zzect d jjawi d řebzar.                     30     Imsewjjaden n txeǧeḍt ittfuḥen ak-d řebzar tuɣa i dd-
iqqarṣen zeg ayt n ikehhanen.                     31     Mattitya, ijjen zeg ayt n Lawi, tuɣa d amenzu n Callum, Aquraḥi. 
Itwawekkeř as i netta ad issewjed tasnennit.                     32     Zeg ayt n Iqahatiyyen, zeg aytmatsen, tuɣa ca 
twařeqqmen x tecnifin n weɣrum n wescan ḥima ad tent sswejden kuř ass n ssebt.       
              33     Ina tuɣa-ten uřa d imedyazen, izeǧifen n tudrin n ibabaten jar Ilawiyyen, inni itwanfekken zi 
řexdayem nneḍni minzi nitni xasen hima ad ceɣřen ak-d řxedmet-a ass d ǧiřet.                     34     Ina tuɣa-ten d 
izeǧifen n tudrin n ibabaten jar Ilawiyyen, twasettfen ɛlaḥsab tařařit nsen, izeǧifen i iǧan. Nitni 
tuɣa zeddɣen di Urcalim.      

      Tarwa n Jibɛun                

        35     Di Jibɛun zedɣen Yaɛuyil, babas n Jibɛun u isem n temɣart nnes tuɣa-t Maɛka                     36     u mmis nnes 
amenzu tuɣa Ɛabdun, u xenni tuɣa zeddɣen din Ṣur d Qis d Nir d Nadab                     37     d Jadur d Axiyu d Zaka-
rya d Miqlut.                    38     Miqlut ijja-dd Cimɛa. Uřa d nitni tuɣa zeddɣen di Urcalim, ajemmaḍ n aytmat-
sen, jmiɛ ak-d aytmatsen.       
              39     Nir ijja-dd Qis u Qis ijja-dd Cawul u Cawul ijja-dd Yunatan d Malkicuɛa d Abinadab d Icbaɛal.       

              40     Mmis n Yunatan tuɣa Marib-Baɛal u Marib-Baɛal ijja-dd Mixa.       
              41     Iḥenjiren n Mixa tuɣa-ten d Fitun d Malak d Taḥriɛa.      
              42     Aḥaz ijja-dd Yaɛra u Yaɛra ijja-dd Ɛalmat d Ɛazmut d Zimri u Zimri ijja-dd Muṣa       
              43     u Muṣa ijja-dd Binɛa. Mmis nnes tuɣa Rafaya, mmis nnes Ilɛasa u mmis nnes Aṣil.      
              44     Aṣil tuɣa ɣars setta n iḥenjiren u ina d ismawen nsen: Ɛazriqam d Bukra d Ismaɛil d Caɛarya d 
Ɛubadya d Ḥanan. Ina tuɣa-ten d iḥenjiren n Aṣil.       

      Řmewt n Cawul        

    10     1       Mmenɣen Ifilisṭiniyyen ak-d Israyil. Iryazen n Israyil arewřen zzat i wudem n 
Ifilisṭiniyyen uca wḍan d imettan x temmurt n idurar n Jilbuɛa.                     2     Ifilisṭiniyyen ḍfaren 

Cawul u iḥenjiren nnes břa qeṭṭu uca nɣin Ifilisṭiniyyen Yunatan d Abinadab d Malkicuɛa, 
iḥenjiren n Cawul.                     3     Tuɣa amenɣi ak-d Cawul iwɛar. Imjebbaden n řqews ufin t u netta tuɣa 
iggʷed aṭṭas zeg imjebbaden n řqews.                     4     Uca inna Cawul i uḥemmař n řesnaḥ nnes “Suffeɣ-dd 
ssif nnek, snuqqeb ayi zzayes! Niɣ ad taɣ ad dd-asen inni war ixtinen, ad zzayi stehzan.” Maca 
aḥemmař n řesnaḥ nnes war ixs ad tt igg, maɣar netta tuɣa iggʷed aṭṭas. Xenni iksi Cawul ssif 
uca isseɣḍeř ixef nnes xas.                     5     Umi iẓra uḥemmař n řesnaḥ, aqa Cawul immut, iwḍa řa d netta 
x ssif nnes uca immut.                     6     Ammu i immut Cawul ak-d třata n iḥenjiren nnes uca qaɛ taddart 
nnes temmut ɛawed.                     7     Umi ẓrin yeryazen n Israyil, inni tuɣa di řewḍa n teɣzurt, belli iryazen n 
Israyil arewřen u Cawul d iḥenjiren nnes twanɣen, semḥen nitni di tneddam nsen uca arewřen. 
Řexdenni usin-dd Ifilisṭiniyyen uca dewřen zeddɣen din.      
              8     Tiwecca nnes umi dd-usin Ifilisṭiniyyen ḥima ad keccḍen inni itwanɣen, imsar, aqa ufin Cawul 
d iḥenjiren nnes, inni tuɣa iwḍan x wedrar n Jilbuɛa.                     9     Nitni keccḍen t uca iwyen azeǧif nnes d 
řesnaḥ nnes uca ssekken ten di temmurt n Ifilisṭiniyyen, ḥima ad ssiwḍen řexbar aṣebḥan ɣar 
řexyařat n ṣṣanam nsen u ɣar řgens.                     10     Nitni ssarsen řesnaḥ n Cawul di taddart n arebbi nsen u 
aceqquf n uzeǧif nnes semmaren t ɣar řḥiḍ n Bayt-Can.       
              11     Umi sřan marra imezdaɣ n Yabic min ggin Ifilisṭiniyyen ak-d Cawul,                     12     xenni kkaren marra 
iryazen imeḥḍen uca ksin řxecbet n Cawul d řxecbat n iḥenjiren nnes uca iwyen ten ɣar Yabic. 
Nitni neḍřen ixsan nsen sadu i tcejjart n ubeǧuḍ di Yabic uca ẓummen sebɛa n wussan.       
              13     Cawul immut di ssibbet n řeɣdar nnes i zi tuɣa iɣeddar SIDI, di ssibbet n wawař n SIDI i war 
iṭṭif days u umi yarzu ccwar ɣar wenni issawařen ak-dd imettan                     14     uca war isseqsi SIDI. S uyenni 
inɣa it uca issmuṭṭi tageldit i Dawud, mmis n Yassa.       

      Dawud idweř d ajeǧid - aṭṭefu n Urcalim        

    11     1       Marra Israyil yusa-dd ɣar Dawud ɣar Ḥibrun, nnan “Xẓar, neccin d aysum d idammen 
nnek.                     2     Ɛad umi tuɣa Cawul d ajeǧid xaneɣ, aqa d cek i dd-issuffɣen Israyil ɣar umenɣi uca 

tjebded t-idd ad dd-idweř. Ɛawed inna ac SIDI, AREBBI nnek ‘Cek ad tarewsed řgens inu Israyil 
u cek ad tiřid d amgewwad x Israyil.’ ”                     3     Xenni usin-dd marra imɣaren n Israyil ɣar ujeǧid di 
Ḥibrun u ajeǧid Dawud igga ijj n řɛahd akidsen di Ḥibrun zzat i wudem n SIDI. Nitni dehnen 
Dawud d ajeǧid x Israyil ɛlaḥsab awař n SIDI s uqemmum n Ṣamwil.       
              4     Dawud iffeɣ ak-d marra Israyil ɣar Urcalim, aqa-t d Yabus. Dinni tuɣa zeddɣen ayt n Yabus, 
imezdaɣ n temmurt.                     5     Imezdaɣ n Yabus nnan i Dawud “Cek war da tettidfed ca.” Maca Dawud 
iṭṭef lburj n Ṣihyun wenni idewřen d tandint n Dawud.                     6     Maɣar Dawud inna “Kuř ijj wenni i ɣa 
iwten ayt n Yabus d amezwaru, ad idweř d azeǧif d řqebṭan. Uca Yu’ab, mmis n Saraya, igaɛɛed 
d amezwaru u s uyenni idweř netta d azeǧif.                     7     Tuɣa Dawud izeddeɣ di lqelɛa. X uyenni d as qqa-
ren tandint n Dawud.                    8     Netta ibna tandint i d as-dd innḍen, zi lqelɛa u zi senni iquwwar as-dd. 

Yu’ab iɛdeř min iqqimen n tendint.                    9     Dawud idweř yarenni di řemɣaret, maɣar SIDI n řɛeskarat 
tuɣa-t akides.      

      Ayt bu-teɣruḍt n Dawud                 

        10     Ina d izeǧifen n ayt bu-teɣruḍt n Dawud, inni issecnen jjehd akides di tgeldit, di marra Israyil, 
ḥima ad t ggen d ajeǧid ɛlaḥsab awař n SIDI x Israyil.                     11     Ta d lista n lɛadad n ayt bu-teɣruḍt 
n Dawud: Yacubɛam, mmis n Hakmuni, aneɣraf n třatin. Netta iḥenneḍ s lansa nnes x třata 
mya n yeryazen nni issnuqqeb di tecti nni d icten.                     12     Awarni as yusa-dd Iliɛazar, mmis n Dudu, 
Axuxi. Netta tuɣa d ijj zi třata n ayt bu-teɣruḍt.                     13     Netta tuɣa-t ak-d Dawud di Fas-Dammim. 
Ifilisṭiniyyen nnyarwen din i umenɣi. Udem n yeyyar tuɣa iccur s temẓin umi yarweř řgens zeg 
Ifilisṭiniyyen.                     14     Nitni bedden di řwest n yeyyar uca ssaren t. Nitni ɣeřben x Ifilisṭiniyyen. Ammu 
i yarra SIDI d ijj n usenjem d ameqqran.       
              15     Třata zi třatin n izeǧifen hwan, usin-dd ɣar Dawud deg ifri n Abdullam. Řɛeskar n Ifilisṭiniyyen 
tuɣa iwta iqiḍan nnes di řewḍa n teɣzurt n Irafawiyyen.                     16     Dawud tuɣa-t di lburj u tuɣa din ict 
n tecbart n iɛessasen n Ifilisṭiniyyen di Bayt-Laḥm.                    17     Dawud iřqef it ufadi, inna “Wi i d ayi-dd 
i ɣa yawyen aman zi tařa n Bayt-Laḥm nni iǧan ɣar tewwart n tendint?”                     18     Xenni cuqqen třata 
n ayt bu-teɣruḍt nni řmargeḥ n řɛeskar n Ifilisṭiniyyen, uymen-dd aman zi tařa n Bayt-Laḥm, 
tenni iǧan ɣar tewwart n tendint. Ksin ten akidsen uca iwḍen ɣar Dawud. Netta yugi ad ten isu, 
maca izeǧeɛ iten zzat i SIDI.                     19     Netta inna “Aya iggʷej xafi, a SIDI, aqa necc ad ggeɣ man aya. Ma 
ad sweɣ idammen n yeryazen s řeɛmar nsen daysen, maɣar nitni sebbřen tudart nsen simant 
nsen?” U netta war ixs ad ten isu. D man aya iggin třata n ayt bu-teɣruḍt nni.                     20     Abicay, mmis 
n Yu’ab, tuɣa d azeǧif n třata nni. Netta iḥenneḍ lansa nnes x teřt-mya n yeryazen, issnuqqeb 
iten. Netta ɣars ijj n yisem itwacennɛen jar třata nni.                     21     Jar třata tuɣa Abicay d wenni itwacennɛen 
tnayen n imuren u netta tuɣa d ameqqran nsen. Maca netta war yiwiḍ uřa am třata n imezwura.       
              22     Xenni Banaya, mmis n Yahuyadaɛ, mmis n yijj n weryaz imeḥḍen, timegga nnes mɣarent, 
netta zi Qabḍiyil. Netta iɣřeb x tnayen n iyraden jehden. Ɛawed tuɣa netta ihwa ict n twařat, 
iɣřeb x ijj n weyrad di řwest n yijj n wanu deg ijj n wass umi iwta wedfeř.                     23     Netta iɣřeb uřa x 
yijj n weryaz d Amiṣri, s yijj tiddi n xemsa n iɣaǧen. Amiṣri tuɣa ɣars ict n lansa deg ufus nnes 
tegga am yijj n weɛmud n ukeccuḍ n uxeyyeḍ. Ihwa ɣars s yijj n weɛmud, ikkes as lansa zeg ufus 
n Umiṣri uca inɣa it s lansa nnes.                     24     D man aya i igga Banaya, mmis n Yahuyadaɛ. X uya ɣars iǧa 
isem icneɛ jar třata n ayt bu-teɣruḍt.                     25     Netta tuɣa d wenni itwacennɛen aṭṭas zi ṭřatin , maca 
war yiweḍ ař třata imezwura. Dawud igga it jar imtiqqan ifarzen nnes.       
              26     Ayt bu-teɣruḍt imeḥḍen tuɣa-ten: Ɛasayil, umas n Yu’ab; Ilḥanan, mmis n Dudu, zi Bayt-Laḥm; 
                    27     Cammut, Aharudi; Ḥaliṣ, Alfaluni;                     28     Ɛira, mmis n Ɛiqqic; Ataquɛi. Abiɛazar, Aɛanatuti;                     29     Sibbi-
kay, Aḥucati; Ɛilay, Axuxi;                    30     Maharay, Anaṭufati; Xalid, mmis n Baɛna, Anaṭufati;                     31     Ittay, mmis 
n Ribay, zi Jibɛa zeg ayt n Binyamin; Banaya, Afarɛatuni;                     32     Huray zi teɣzarin n Jaɛac; Abiyil, 
Aɛarabati;                     33     Ɛazmut, Abaḥrumi; Ilyaḥba, Acaɛalbuni;                     34     Tarwa n Hacim, Ajazuni; Yunatan, mmis 
n Cajay, Aharari;                     35     Axiyam, mmis n Sakar, Aharari; Ilifal, mmis n Ur;                     36     Ḥafir, Amakirati; Axiya, 
Afaluni;                     37     Ḥaṣru, Akarmali; Naɛray, mmis n Izbay;                     38     Yuwil, umas n Natan; Mibḥar, mmis n Ha-
jri;                     39     Ṣaliq, Aɛammuni; Naḥray, Aba’iruti, aḥemmař n řesnaḥ n Yu’ab, mmis n Ṣaruya;                     40     Ɛira, 
Ayitri; Jarib, Ayitri;                     41     Uriya, Aḥitti; Zabad, mmis n Aḥlay;                     42     Adina, mmis n Ciza, Arubini, wenni 
d azeǧif n ayt n Rubin u sennej nnes ɛad třatin n yeryazen;                     43     Ḥanan, mmis n Maɛka; d Yucafaṭ, 
Amatni;                     44     Ɛuzziya Aɛactaruti; Camaɛ d Yaɛuwil, iḥenjiren n Ḥutam, Aɛaruɛiri;                     45     Yadiɛil, mmis n 
Cimri, d Yuḥa, umas, Atiṣi;                     46     Iliyil Amaḥwim d Yaribay d Yucuwya, iḥenjiren n Ilnaɛam, d Yitma 
Amu’abi;                     47     Iliyil d Ɛubid d Yaɛsiyil zi Maṣubaya.      

      Imeḍfaren n Dawud di Ṣiqlaɣ        

    12     1       D yina i dd-yusin ɣar Dawud ɣar Ṣiqlaɣ, umi tuɣa ɛad itteggʷej x wudem n Cawul, mmis 
n Qic. Nitni tuɣa tteqqen i ayt bu-teɣruḍt inni iwcin afus i Dawud deg umenɣi.                     2     Nitni tuɣa 

ḥezmen s řeqwas u zemmaren ad ḥejjaren s ufus afusi u s ufus azeřmaḍ s yeẓra u ad wten fritcat 
s řqews. Nitni tuɣa-ten zeg aytmas n Cawul, zi Binyamin.                     3     Axiɛazar tuɣa d azeǧif nsen, xenni 
Yuwac, nitni s tnayen idsen d iḥenjiren n Camaɛa, Ajibaɛi, xenni Yazu’il d Falaṭ, nitni s tnayen 
idsen d iḥenjiren n Ɛazmut, u Baraxya d Yahu, Aɛanatuti                     4     u Yacmaɛya Ajibɛuni, wenni d ijj n 
bu-teɣruḍt jar třatin uca netta tuɣa t x třatin,                     5     uřa d Yarmiya d Yaḥziyil d Yuḥanan d Yuzabad 
Ajadiri,                     6     d Ilɛuzay d Yarimut d Baɛliya d Camarya d Cafaṭya Aḥarufi,                     7     d Ilqana d Yaciyahu d 
Ɛazriyil d Yuɛazar d Yacubɛam, Iquraḥiyyen,                     8     u ɣar uneggar Yuɛila d Zabadya, nitni s tnayen idsen 
d iḥenjiren n Yaruḥam zi Jadur.       
              9     Uřa zeg ayt n Jad aqa din inni issebḍan ixef nsen ḥima ad ẓwan ɣar Dawud, di lqelɛa ɣar řexřa. 
Ayt bu-teɣrudṭ imeḥḍen, Iɛeskariyyen wejden i umenɣi, twaḥezmen s tcappat timeqqranin n 
useřqi d iḥricen. Udmawen nsen am wudmawen n yeyraden u nitni uyuren s tazřa am iɣayden 
n wezɣar x idurar.                     10     Ɛazar tuɣa t d azeǧif, Ɛubadya d wiss tnayen, Iliyab d wiss třata,                     11     Mic-
manna d wiss arebɛa, Yarmiya d wiss xemsa,                     12     Ɛattay d wiss setta, Iliyil d wiss sebɛa,                    13     Yuḥanan 
d wiss tmenya, Ilzabad d wiss tesɛa,                    14     Yarmiya d wiss ɛecra, Maxbanay d wiss ḥiṭac.                     15     Ina tuɣa-
ten zeg ayt n Jad, izeǧifen n řɛeskar. Ameẓyan itwaḥseb am mya n yeryazen d ameqqran am 
ařef.                     16     Ina d yenni iẓwan L'Urdun deg uyur amezwaru, umi isfi L’Urdun barra marra n tmewwin 
nnes u nitni uẓẓřen x marra imezdaɣ n řewḍat n teɣzurt, i iǧan ɣar ccarq d řɣarb.       
              17     Uřa zeg ayt n Binyamin u zeg ayt n Yahuda usin-dd ɣar Dawud ɣar lqelɛa n wedrar.                     18     Dawud 
iffeɣ-dd ɣarsen ḥima ad ten iřqa u netta issiweř, inna asen “Mařa kenniw tusim-dd ɣari ḥima ad 
ayi tewcem afus, xenni necc ad iřiɣ s wuř d ijj akidwem, maca mařa kenniw tusim-dd ḥima ad ayi 
tsellmen i řɛedyan inu, waxxa war din iǧi řexcunet ɣar ifassen inu, xenni iři ad t iẓar AREBBI n 
řejdud nneɣ u ad kenniw ixeǧes!”                     19     Iwḍa-dd Arruḥ am warruḍ x Ɛamasay, aneɣraf n třatin, uca 
netta inna “Neccin akidek, Dawud, u neccin akidek, miss n Yassa. Řehna, řehna ad kidek yiři u 
řehna ad yiři ak-d yenni i d ac iwcin afus, maɣar AREBBI iwca ac afus.” Xenni issidef iten Dawud 
u igga ten d izeǧifen n terbiɛin n řɛeskar.       
              20     Uřa zi Manassi tuɣa ten din inni iɛdun ɣar Dawud, umi dd-iffeɣ netta ak-d Ifilisṭiniyyen ɣar 
umenɣi ak-d Cawul. Nitni war d asen jjin ad wcin afus, minzi řbacat n Ifilisṭiniyyen ssekken t, 
nnan “Zeɛma netta izemmar ad iɛdu s izeǧifen nneɣ ɣar sides.”                     21     Umi dd-iɛqeb ɣar Ṣiqlaɣ, ɛdun 
ina ɣars zeg ayt n Manassi: Ɛadnaḥ, Yuzabad, Yadiɛil, Mixayil, Yuzabad, Ilihu d Ṣilltay, izeǧifen 
n řuruf n Manassi.                     22     Nitni wcin afus i Dawud deg umenɣi ak-d bandiyya n imkeccaḍen n ayt n 
Ɛamaliq, maɣar nitni marra tuɣa-ten d ayt bu-teɣruḍt imeḥḍen u nitni tuɣa-ten d izeǧifen di řɛ
eskar.                    23     Maɣar di řweqt nni usin-dd yeryazen ɣar Dawud zeg wass ař ass ḥima ad as wcen afus 
ařami dewřen d ijj n řɛeskar d ameqqran am ijj n řɛeskar n AREBBI.       

      Mammec řɛeskar n Dawud tuɣa imeqqar di Hibrun                

        24     Wa d řqedd n izeǧifen i tuɣa isswejden i umenɣi, inni dd-yusin ɣar Dawud di Ḥibrun maḥend 
ad sseɛdun tageldit n Cawul ɣars am mammec t inna SIDI:      
              25     Zeg ayt n Yahuda, inni yarbun tcappat timeqqranin n useřqi d iḥricen, setta-ařaf u-temn-mya 
n yeryazen. Nitni tuɣa sswejden i umenɣi.       
              26     Zeg ayt n Cimɛun tuɣa řqedd n ayt bu-teɣruḍt imeḥḍen i řɛeskar sebɛa-ařaf u-mya n yeryazen.       
              27     Zeg ayt n Lawi arebɛa-ařaf u-setta-mya n yeryazen.       
              28     Yahuyadaɛ tuɣa d amgewwad n ayt n Harun u netta yiwi akides teřt-ařaf u-sebɛa-mya n 
yeryazen.       



427

1 IMEZRUYEN

              29     Ṣaduq d ijj n uḥudri, ijj n bu-teɣruḍt imeḥḍen. Zi taddart nnes tuɣa din tnayen u-ɛicrin n 
řqebṭanat.      
              30     Zeg ayt n Binyamin, aytmas n Cawul, tuɣa din teřt-ařaf n yeryazen, minzi azyen ameqqran 
zzaysen tuɣa ḥeṭṭan taddart n Cawul.                     31     Zeg ayt n Ifrayim tuɣa din ɛicrin-ařaf u-tmenya-mya n 
yeryazen, ayt bu-teɣruḍt imeḥḍen, iryazen s yisem di taddart n babatsen.       
              32     Zeg wezyen n teqbič n Manassi tuɣa din tmenṭac-ařaf n yeryazen, inni tuɣa twareccḥen s yis-
mawen nsen maḥend ad dd-asen ad ggen Dawud d ajeǧid.       
              33     Zeg ayt n Yassakar inni issnen u fehhmen ikuden ḥima ad ssnen min tuɣa x Israyil ad igg, 
usin-dd izeǧifen nsen, mitayn n yeryazen, u marra aytmatsen tuɣa-ten sadu afus nsen.  17     
              34     Zeg ayt n Zabulun, zeg yenni dd-iffɣen ak-d řɛeskar s marra řesnaḥ nsen tuɣa din xemsa-ařaf n 
yeryazen u nitni tuɣa sswejden ḥima ad ssbedden ixef nsen nhřa afraɣ.       
              35     Zi Naftali tuɣa din ařef n řqebṭanat. Nitni arbun ict n tcappa n useřqi d tameqqrant d lansa,       
              36     Zeg ayt n Dan tuɣa din tmenya u-ɛicrin ařef u-setta-mya n yeryazen wejden i umenɣi.       
              37     Zi Acir ffɣen-dd arebɛa-ařaf n yeryazen ak-d řɛeskar ḥima ad ssbedden ixef nsen deg useddi.       
              38     Zeg ujemmaḍ n L'Urdun, zeg Irubiniyyen u zeg Ijadiyyen u zeg wezyen n teqbič n Manassi 
tuɣa din mya u-ɛicrin-ařaf n yeryazen ak-d marra řesnaḥ n yijj n řɛeskar n umenɣi.       
              39     Marra Iɛeskariyyen-a usin-dd twasettfen deg iseddiyyen u s wuř imun ɣar Ḥibrun ḥima ad 
ggen Dawud d ajeǧid x marra Israyil. Uřa min iqqimen n ayt Israyil tuɣa-ten s wuř d ijj ḥima ad 
ggen Dawud d ajeǧid.                    40     Nitni qqimen třata n wussan dinni ɣar Dawud, u nitni ccin swin, maɣar 
aytmatsen tuɣa bedden akidsen.                     41     Uřa d yenni yudsen ɣars ař Issakar d Zabulun d Naftali usin-
dd iwyen-dd weɣrum x iɣyař, x iřeɣman, x isarḍan u x iyenduzen, s řeɛweč am farina d iɣrumen 
n tazart d iɣrumen n zzbib d binu d zzect d iyenduzen d wuǧi s ufeyyeḍ, maɣar tuɣa din řefraḥet 
di Israyil.       

      Ttabut zi taddart n Abinadab ɣar taddart n Ɛubid-Idum        

    13     1       Dawud imcawar ak-d imeqqranen x wařef d x mya u ak-d marra imgewwaden.                     2     Dawud 
inna i marra agraw n řgens n Israyil “Mařa yarḍa i kenniw uřa i SIDI, AREBBI nneɣ, ejj 

aneɣ ad nessekk deɣya ireqqasen ɣar yaytmatneɣ nni iqqimen di marra timmura n Israyil u ɣar 
ikehhanen d ayt n Lawi nni izeddɣen akidsen di tneddam ak-d ddmani n tarewsa nsen, ḥima 
nitni ad ɣarneɣ nnyarwen                     3     u ejj aneɣ ad ɣarneɣ-dd narr Ttabut n AREBBI, maɣar deg wussan n 
Cawul war akides neřhi.                     4     Marra agraw n řgens inna belli ad ggen ammu, maɣar d man aya d ict 
n tmesřact d taṣebḥant di tiṭṭawin n řgens.       
              5     Dawud issmun marra Israyil, zi Ciḥur di Miṣra ɣars ař Libu-Ḥamat, ḥima ad ssgaɛɛden Tta-
but n AREBBI ɣar Qaryat-Yaɛarim.                     6     Xenni iffeɣ Dawud ak-d marra Israyil ɣar Baɛla ɣar Qaryat-
Yaɛarim wenni iǧan di Yahuda ḥima ad ssgaɛɛden Ttabut zi senni. Ttabut n SIDI wenni izeddɣen 
jar ixiruben mani itwabarreḥ isem ameqqran nnes.  18                   7     Nitni iwyen-dd Ttabut n AREBBI x ijj n 
ukarru n jdid zi taddart n Abinadab. Ɛuzza d Axiyu nedhen akarru.                     8     Dawud d marra Israyil 
tiraren lmusiqa s marra jjehd nsen zzat i wudem n AREBBI s yezřan, s řgambriyat d lharpat d 
ibendiren d teǧunin n wuzzař d řɣayṭat.       
              9     Umi dd-iwḍen nitni ɣar unedrar n Kidon, isswiẓẓeḍ Ɛuzza afus nnes ḥima ad iṭṭef Ttabut minzi 
nderfen iyenduzen.  19                   10     Xenni itwassarɣ lɣaḍab n SIDI x Ɛuzza uca iwta it maɣar wanita isswiẓẓeḍ 
afus nnes ɣar Ttabut uca immut din zzat i wudem n AREBBI.       

12:33 ‘sadu afus nsen’ - s Tɛibranit ‘sadu aqemmum nsen’. 
13:6 ‘ixiruben’ - ijj n lmarka n lmalakat. 
13:9 ‘anedrar’ - niɣ ‘andrar’. 

              11     Yiweḍ ssem ɣar wuř n Dawud , aqa SIDI isɛar ammu x Ɛuzza uca igga as i wemcan nni Fariṣ-
Ɛuzza ɣars ař ass-a.                     12     Deg wass nni teřqef Dawud tiggʷudi zi AREBBI u netta inna “Mammec i ɣa 
ggeɣ ad ɣari-dd awyeɣ Ttabut n AREBBI?”                     13     Dawud war ijji ad ɣars-dd awyen Ttabut di tendint 
n Dawud, maca ijja it ad yaggʷej ɣar taddart n Ɛubid-Idum, Ajitti.                     14     Ikka Ttabut n AREBBI třata n 
iyuren di taddart nnes ɣar ayt bab n taddart n Ɛubid-Idum uca ibarek SIDI taddart n Ɛubid-Idum 
d marra min ɣars iǧan.       

      Ccan n Dawud imɣar        

    14     1       Ḥiram, ajeǧid n Ṣur, issekk ireqqasen ɣar Dawud uřa d tcejjura n tengelt d ineqqacen n 
weẓru n řḥiḍ d ineqqacen n ukeccuḍ. Nitni ssbedden as ict n taddart.                     2     Dawud issen, aqa 

SIDI tuɣa igga it d ajeǧid x Israyil u tuɣa issgaɛɛed tageldit nnes aṭṭas di ṭṭweɛ n řgens nnes 
Israyil.       
              3     Dawud iksi ɛad timɣarin nneḍnit di Urcalim u Dawud yarni ijja-dd ɛad iḥenjiren d yessis 
nneḍni.                     4     Ina d ismawen n tarwa i ɣars-dd itwarwen di Urcalim: Cammuɛ, Cubab, Natan, Suli-
man,                     5     Ibḥar, Ilicuɛ, Ilfalaṭ,                     6     Nujah, Nafaj, Yafiɛ                    7     Ilicamaɛ, Baɛalyadaɛ d Ilifalaṭ.      
              8     Umi sřan Ifilisṭiniyyen, aqa dehnen Dawud d ajeǧid x Israyil, gaɛɛden marra Ifilisṭiniyyen ḥima 
ad arzun x Dawud. Dawud isřa i man aya uca netta iffeɣ ad kidsen imsagar.                     9     Ifilisṭiniyyen usin-
dd uca bezzɛen ixef nsen di řewḍa n teɣzurt n Irafawiyyen.                     10     Xenni isseqsa Dawud AREBBI, 
inna “Ma ad gaɛɛdeɣ ḍidd i Ifilisṭiniyyen? Ma ad ten tegged deg ufus inu?” SIDI inna i Dawud 
“Gaɛɛed, necc ad ten ggeɣ deg ufus nnek!”                     11     Nitni gaɛɛden ɣar Baɛl-Faraṣim. Dinni i iwta Da-
wud Ifilisṭiniyyen, inna “S ufus inu icuqq SIDI di řɛedyan inu am tarezzit n waman.” X uyenni 
igga as i wemcan nni Baɛl-Faraṣim.                     12     Ifilisṭiniyyen jjin irebbiten nsen dinni uca yumur Dawud 
u nitni sscemḍen ten s tmessi.       
              13     Ifilisṭiniyyen gaɛɛden ict n twařat nneḍnit uca bezzɛen ixef nsen di řewḍa n teɣzurt.                     14     Dawud 
isseqsa AREBBI u AREBBI inna “War ttgeɛɛid ca awarni asen, maca nneḍ asen-dd, ad ɣarsen-dd 
tased zeg urendad n tcejjart n umetti.                     15     Xmi i ɣa tesřed i tecři n iṣuraf di tqiccat n tcejjart n 
umetti, xenni i ɣa teffɣed ɣar umenɣi, maɣar xenni AREBBI ad ac izwar zzat i wudem nnek ḥima 
ad iwwet řɛeskar n Ifilisṭiniyyen.”                     16     Dawud igga am mammec d as yumur AREBBI u nitni wtin 
Ifilisṭiniyyen zi Jibɛun ɣars ař Jazar.                    17     Ammu i iffeɣ isem n Dawud di marra timmura uca SIDI 
issiweḍ tiggʷudi zzayes x marra řegnus.       

      Ttabut tetwassmuṭṭi zi taddart n Ɛubid-Idum ɣar Urcalim        

    15     1       Dawud igga i yixef nnes tudrin di tendint n Dawud u netta igga ɛawed ijj n wemcan i 
Ttabut n AREBBI uca issbedd as ijj n uqiḍun dinni.                     2     Xenni inna Dawud “Uřa d ijjen war 

izemmar ad yarbu Ttabut n AREBBI mɣir Ilawiyyen waha, maɣar SIDI ifarz iten ḥima ad arbun 
Ttabut n AREBBI u ḥima ad as sexxaren i řebda.”                     3     Dawud issmun-dd marra Israyil ɣar Urcalim 
ḥima ad ssgaɛɛden Ttabut n SIDI ɣar wemcan nnes nni tuɣa d as igga.       
              4     Dawud issmun uřa d ayt n Harun d Ilawiyyen.       
              5     Zeg ayt n Qahat tuɣa Uriyil d ameqqran nsen d aytmas tuɣa-ten di mya u-ɛicrin.       
              6     Zeg ayt n Marari tuɣa Ɛasaya d ameqqran nsen u aytmas tuɣa-ten di mitayn u-ɛicrin.       
              7     Zeg ayt n Jarcum tuɣa Yuwil d ameqqran nsen u aytmas tuɣa-ten di mya u-třatin.       
              8     Zeg ayt n Iliṣafan tuɣa Camaɛya d ameqqran nsen d aytmas tuɣa-ten di mitayn.       
              9     Zeg ayt n Ḥibrun tuɣa Iliyil d ameqqran nsen d aytmas tuɣa-ten di tmenyin.       
              10     Zeg ayt n Ɛuzziyal tuɣa Ɛamminadab d ameqqran nsen d aytmas tuɣa-ten di mya u-tenɛac.       
              11     Dawud iřaɣa i ikehhanen Ṣaduq d Abyatar uřa i Ilawiyyen Uriyil, Ɛasaya, Yuwil, Camaɛya, 

Iliyil d Ɛamminab.                     12     Netta inna asen “Kenniw d izeǧifen n tudrin n ibabaten n ayt n Lawi. Qed-
dsem ixef nwem, kenniw d aytmatwem, ḥima ad tessgaɛɛdem Ttabut n SIDI, AREBBI n Israyil 
ɣar wemcan nni d as sswejdeɣ.                     13     Minzi kenniw war teggim aya qbeř, aqa SIDI, AREBBI nneɣ, 
isɛar xaneɣ ammu minzi neccin war xas narzu ɛlaḥsab lfariḍa.                     14     Ikehhanen d Ilawiyyen qed-
dsen ixef nsen ḥima ad ssgaɛɛden Ttabut n SIDI, AREBBI n Israyil.                     15     Ayt n Lawi arbun Ttabut n 
AREBBI, am mammec yumur Musa ɛlaḥsab awař n SIDI, s tɣarḍin nsen d iɛumad n trebbut tuɣa 
xasen immarsen.       
              16     Dawud inna i imeqqranen n Ilawiyyen, aqa nitni ad ssbedden aytmatsen, imedyazen ak-d 
dduzan n llɣa, ak-d lharpat, ak-d řgambriyat d taǧunin n wuzzař, ad asen sřen iwdan s yijj n 
řḥess ijehden ittfewwajen.                     17     Nitni ssbedden Hayman, mmis n Yuwil, u zeg aytmas: Asaf, mmis 
n Baraxya, u zeg ayt n Marari, umatsen, Itan, mmis n Qucaya,                     18     u akidsen aytmatsen di dduq n 
tɛessast wiss tnayen: Zakarya, Bin, Yaɛziyil, Camiramut, Yaḥiyil, Ɛunni, Iliyab, Banaya, Maɛasya, 
Mattitya, Ilifalya, Maqniya, Ɛubid-Idum d Yaɛiyil, nitni tuɣa-ten d iɛessasen n tewwart.       
              19     Imedyazen Hayman d Asaf d Itan ggin ad asen sřen iwdan s taǧunin n nnḥas                     20     u Zakarya 
d Ɛuzziyil d Camiramut d Yaḥiyil d Ɛunni d Iliyab d Maɛasya d Banaya s lharpat itwarriglan 
ɣar sennej                     21     d Mattitya d Ilifalya d Maqniya d Ɛubid-Idum d Yaɛiyil d Ɛazazya s řgambriyat di 
řmeftaḥ tmenya ḥima ad ssuyuren izřan.                     22     Kananya, ameqqran n Ilawiyyen, tuɣa-t x llɣa. Netta 
isseřmed asen lmusiqa, maɣar netta issen as.                    23     Baraxya d Ilqana tuɣa-ten d iɛessasen n tewwart 
ɣar Ttabut.                     24     Ikehhanen Cabanya d Yahucafaṭ d Natanayil d Ɛamasay d Zakarya d Banaja d 
Iliɛazar ṣuḍen di řɣayṭat zzat i Ttabut n AREBBI u Ɛubid-Idum d Yaḥiya tuɣa-ten d iɛessasen n 
tewwart ɣar Ttabut.       

      Adaf n Ttabut di tendint n Dawud                

        25     Ammu i imsar, aqa Dawud d imeqqranen n Israyil d imeqqranen x wařef ṭṭfen abrid ḥima ad 
ssgaɛɛden Ttabut n Řɛahd n SIDI s řefraḥet zi taddart n Ɛubid-Idum.                     26     Umi arbun Ilawiyyen 
Ttabut n Řɛahd n SIDI, imsar aqa nitni qeddmen sebɛa n iɛejmiyyen d sebɛa n iḥuřiyyen d 
taɣarṣt i SIDI.                     27     Dawud tuɣa yarḍ ijj n upartessu n řeqṭen azdad, uřa marra Ilawiyyen, inni yar-
bun Ttabut d yenni tuɣa ittɣennajen, d Kananya, ameḥḍayi x yenni ittɣennajen ɣar usmuṭṭi. 
Dawud yarḍ uřa d netta ijj n upalṭu n ukehhan n řeqṭen.                     28     Ammu i isgaɛɛed marra Israyil Ttabut 
n SIDI s iɣuyyan n řefraḥet u s uṣuḍi s řbuq d řɣayṭat u s řḥess n taǧunin n wuzzař uca ggin ad 
ten sřen iwdan s lharpat d řgambriyat.                     29     Řami yiweḍ Ttabut n SIDI ɣar tendint n Dawud, imsar, 
aqa Mixal, yeǧis n Cawul, texzar zi řkazi uca teẓra mammec ineggez u mammec iceṭṭeḥ ujeǧid 
Dawud uca tesseḥqar it deg wuř nnes.       

      Dawud idebbar aɛbed n SIDI s iɣarṣa d izřan d tẓaǧit        

    16     1       Nitni ssidfen Ttabut n SIDI ɣar daxeř uca ssarsen t di řwest n uqiḍun nni tuɣa d as-dd 
icedd Dawud uca Dawud iqeddem tiɣarṣa n wecmaḍ d tiɣarṣa n řehna zzat i wudem n SIDI. 

                    2     Umi Ikemmeř David aqeddem n tɣarṣt n wecmaḍ d tɣarṣa n řehna, ibarek řgens deg yisem n 
SIDI.                     3     Netta ibḍa, iryazen d temɣarin, i marra di Israyil i kuř ijj ijj n wengur n weɣrum, ijj n 
uceǧiq n weysum n ufunas d ijj n wareqqiɛ n zzbib.                     4     Netta igga ca n Ilawiyyen d imsexxaren i 
Ttabut n SIDI u ḥima ad ssɛeqřen u ad qadan u ad ssemɣaren SIDI, AREBBI n Israyil.                     5     Asaf tuɣa-t 
d azeǧif d Zakrya tuɣa-t d wiss tnayen awarni as u xenni Yaɛiyil, Camiramut, Mattitya, Iliyab, 
Banaya, Ɛubid-Idum d Yaɛiyil s dduzanat am lharpat d řgambriyat uca Asaf igga ad as sřen s 
teǧunin n wuzzař.                     6     Ikehhanen Banaya d Yaḥziyil uyuren s řɣayṭat zzat i Ttabut n Řɛahd n SIDI.       
              7     Deg wass nni igga Dawud i twařat tamezwarut x Asaf d aytmas maḥend ad ssemɣaren SIDI.       

      Azehhid n Dawud                

        8     “Semɣarem SIDI, řaɣam x yisem nnes, 
barrḥem s tmegga nnes jar řegnus.       
              9     Ɣennjem as, zehhdem i netta, 
siwřem x marra řeɛjayeb nnes.       
              10     Cennɛem s yisem nnes amqeddes, 
ḥima uř n yenni yarezzun SIDI, ad ifarḥ.      
              11     Seqsam x SIDI d jjehd nnes, 
arzum udem nnes řebda.       
              12     Ɛeqřem x řeɛjayeb nnes i igga, 
x řeɛřamet nnes u di řeḥkamat n uqemmum nnes.       
              13     Zzariɛet n Israyil, amsexxar nnes, 
ayt n Yaɛqub twafarzen!       
              14     Netta d SIDI, AREBBI nneɣ. 
Řeḥkamat i dd-ittasen x marra tammurt.      
              15     Ɛeqřem x řɛahd nnes i řebda, 
awař nni i iweṣṣa i ařef n řecyur,       
              16     i igga ak-d Ibrahim 
u issemten it s tjaǧit nnes i Isḥaq.       
              17     Netta igga it d ict n tewṣeyyet i Yaɛqub, 
i Israyil igga it d ijj n řɛahd i řebda       
              18     umi issiweř, inna “Ad ac wceɣ tammurt n Kenɛan, 
afiřu n řeɛbar n tesɣart nwem!”      
              19     umi kenniw tuɣa kenniw d ijj n wuru n yeryazen, s drus, 
uřa am d ibarraniyyen days.                     20     Nitni telɛen zi řgens ɣar řgens, 
u zeg ict n tgeldit ɣar ijj n řgens nneḍni.       
              21     Netta war ijji uřa d ijj ad ten isseḥṣar, 
u netta iɛaqeb ijeǧiden di ṭṭweɛ nsen.       
              22     War tḥadam ca imedhan inu 
u war tteggem řɣar deg inabiyyen inu.       
              23     Ɣennjem i SIDI, marra tammurt, 
barrḥem i usenjem nnes ass x wass.       
              24     Ḥajam aɛuǧi nnes jar řegnus, 
řeɛjayeb nnes jar marra řegnus.       
              25     Maɣar SIDI d ameqqran u issdaḥeǧ asemɣar aṭṭas, 
u netta d amaggʷed mahu marra irebbiten.       
              26     Minzi marra irebbiten n řegnus aqa-ten d laṣnam, maca SIDI igga ijenwan.      
              27     Tissiqt d lɛaḍama aqa-tent zzat i wudem nnes, 
jjehd d řefraḥet deg wemcan nnes.       
              28     Wcem i SIDI, a tiwacunin n řegnus, 
wcem i SIDI aɛuǧi d jjehd.       
              29     Wcem i SIDI aɛuǧi n yisem nnes, 
awyem tawhibt uca asem-dd zzat i wudem nnes, 
sejdem i SIDI s ucewwar iqeddsen.       
              30     Arjijjem zzat i wudem nnes, a marra tammurt! 
Nican, řexxu ddunit tbedd temten, war ttenhezzi ɛad.       
              31     Ejj ajenna ad ifarḥ u tammurt ad tarr mezri 

u jar řegnus ad itwanna: SIDI iḥekkem.       
              32     Ejj ad izhar řebḥar d tcurret nnes, 
ejj ad isřiwřiw yeyyar s řefraḥet s marra min days.       
              33     Xenni ad sřiwřiwent marra tcejjura n wezɣar zzat i wudem n SIDI, 
maɣar netta ad dd-yas, ḥima ad isegged tammurt.  20     
              34     Qadam SIDI, maɣar netta iṣbeḥ, 
maɣar tamexsiwt nnes icewwaren tettɣima i řebda.       
              35     Inim: Senjem aneɣ, a AREBBI n usenjem nneɣ. 
ndeh aneɣ nmun, senjem aneɣ zi řegnus, 
ḥima ad nqada isem amqeddas nnek u ad ac nṣebbeḥ s izřan n usebbeḥ.       

              36     Aqadi i SIDI, AREBBI n Israyil, zi řebda ař řebda!” 

U marra řgens inna “Amin!” uca imdeḥ SIDI.       

      Dawud iḥḍa x tsexxart i Ttabut d Zzawect                 

        37     Netta ijja itt din, zzat i wudem n Ttabut n SIDI, i Asaf d yaytmas ḥima ad sexxaren řebda zzat 
i wudem n Ttabut, ḥima ad ggen kuř ass min yurin i wass nni.                     38     Ɛubid-Idum ak-d aytmas, tuɣa-
ten jmiɛ tmenya u-settin n yeryazen. Ɛubid-Idum, mmis n Yaditun, d Ḥusa tuɣa-ten d iɛessasen 
n tiwwura                     39     uca akehhan Ṣaduq d yaytmas, ikehhanen, tuɣa ttsexxaren zzat i Tzeddiɣt n SIDI x 
řgaɛɛdet nni iǧan ɣar Jibɛun,                     40     ḥima ad awyen tiɣarṣa n wecmaḍ břa aqeṭṭu x uɛalṭar n wecmaḍ, 
ɣar ṣṣbeḥ u tmeddit, am mammec marra min yuran di ccariɛa n SIDI, tenni i d asen igga d 
tewṣiyyet.                     41     Ɣarsen tuɣa Hayman d Yadutun ak-d inneḍni nni itwafarzen d yenni itwaggen s 
yisem nsen ḥima ad qadan SIDI, maɣar tamexsiwt nnes icewwaren tettɣima i řebda.                     42     Hayman d 
Yadutun tuɣa ɣarsen řɣayṭat d taǧunin n wuzzař maḥend ad asen sřen yewdan, uřa d dduzanat 
n lmusiqa i usemɣar n SIDI. Arrawen n Yadutun tuɣa bedden ɣar tewwart n wadaf.       
              43     Xenni yuyur marra řgens, kuř ijj ɣar taddart nnes. Uřa d Dawud iɛqeb ɣar taddart nnes ḥima 
ad ibarek taddart nnes.      

      Awař n Arebbi i Dawud x řebni n zzawect d řkursi igellden        

    17     1       Umi izdeɣ Dawud di taddart nnes, imsar, netta inna i unabi Natan “Xẓar, necc zeddɣeɣ 
deg ict n taddart n ukeccuḍ n tcejjart n tengelt, maca Řeḥmeř n Řɛahd n SIDI aqa-t di 

řkettan n uqiḍun.”                     2     Natan yarra-dd x Dawud “Egg marra min ɣark deg wuř nnek maɣar AREBBI 
akidek.”       
              3     Di ǧiřet nni imsar aqa iffeɣ-dd wawař n SIDI ɣar Natan, inna                     4     “Uyur uca ini i umsexxar inu 
Dawud ‘Ammu iqqar SIDI: War d ayi tbennid taddart i necc ḥima ad days zedɣeɣ,                     5     maɣar zeg 
wass umi dd-ssgaɛɛdeɣ Israyil zi Miṣra, necc war zdiɣeɣ ɛemmarṣ deg ict n taddart. Maca necc 
tuɣa ggureɣ zeg uqiḍun ɣar uqiḍun, zi tzeddiɣt ɣar tezddiɣt.                     6     Mani mma uyureɣ ak-d marra 
Israyil, ma necc ssiwřeɣ ɛemmarṣ uřa s ijj n wawař ak-d ijjen zeg řquḍat n Israyil inni tuɣa ggiɣ 
ad arewsen řgens inu Israyil u nniɣ ‘Mayemmi kenniw war d ayi tbennim ca taddart s ukeccuḍ 
n tcejjart n tengelt?’ ”       
              7     Xenni řexxu, ammu i ɣa tinid i umsexxar inu, i Dawud “Ammu i iqqar SIDI n řɛeskarat ijehden 
‘Necc iwyeɣ-dd cek zi řkuri, zi ɣar ḍeffar n wuǧi, maḥend ad tdewřed d amgewwad x řgens inu 
Israyil.                     8     Mani mma tuyured, tuɣa-yi akidek u necc teḥḥiɣ marra řɛedyan zzat i tiṭṭawin nnek u 
necc ggiɣ ac ijj n yisem am yisem n imeqqranen i iǧan x temmurt.                    9     Necc neyyceɣ ijj n wemcan 

16:33 ‘azɣar’ - niɣ ‘řɣabet’ niɣ ‘tazgant’. 

i řgens inu uca ẓẓuɣ t din maḥend ad izdeɣ deg wemcan nnes u war itwassenhezzi ɛad u war 
t ssḥeṣṣarin ɛad ayt n řmuɛṣiyyet, am deg umezwaru,                     10     u zeg wussan umi necc ggiɣ řquḍat x 
řgens inu Israyil. Necc sswaḍɛeɣ marra řɛedyan nnek u ssargbeɣ cek belli SIDI ad ac ibna ict 
n taddart.                    11     X minni i ɣa qefřen wussan nnek u cek ad tetwassarsed deg wenḍeř ak-d imezwura 
nnek, ad imsar, necc ad ssekkareɣ zzariɛet nnek awarni ac, tenni dd i ɣa iffɣen zi tarwa nnek u 
necc ad ssmetneɣ tageldit nnes.                     12     Netta ad ayi ibna ict n taddart u necc ad ssbeddeɣ řɛarc nnes 
i řebda.                     13     Necc ad iřiɣ d babas u netta ad ayi yiři d mmi u necc war xas ssḥeyyideɣ ca tmexsiwt 
inu icewwaren am mammec tt sḥeyydeɣ x wenni tuɣa d ac izwaren.                     14     Necc ad t ssmetneɣ di 
taddart inu u di tgeldit inu i řebda u řɛarc nnes ad ibedd imten i řebda.’ ”      
              15     Natan issiweř ak-d Dawud nican am mammec marra awařen-a u am mammec marra asargeb-
a.       

      Aqadi n Dawud i Arebbi                

        16     Xenni yudef ujeǧid Dawud uca iqqim zzat i wudem n SIDI, inna “Min ɛniɣ necc, Sidi inu SIDI, u 
min teɛna taddart inu aqa cek tnedhed ayi-dd ɣars ař danita?                     17     Di tiṭṭawin nnek tuɣa man aya 
drus waha, a AREBBI, u řexxu tessiwřed ɛad x taddart n umsexxar nnek deg ijj n yimar iggʷej u 
txezzared dayi am ijj n ufiřu n bnadem i dd-ittawyen ɣar sennej, a SIDI, AREBBI!                    18     Min d ac i ɣa 
yini Dawud ɛad ktar x ccenɛect i tessecned i umsexxar nnek? Aqa cek tessned amsexxar nnek! 
                    19     A SIDI, aqa teggid marra řemɣaret-a di ṭṭweɛ n umsexxar nnek u ɛlaḥsab uř nnek, ḥima ad 
tessargbed marra timesřayin-a timeqqranin.                     20     A SIDI, uřa d ijj war iǧi am cek. War din AREBBI 
mɣir cek, s marra min nesřa s imezzuɣen nneɣ.                     21     Man wen i iǧan am řgens nnek Israyil, ayenni 
n řgens i iǧan x temmurt i ɣar iřaḥ AREBBI ḥima ad t ifdi i yixef nnes d ijj n řgens ḥima ad igg 
i yixef nnes ijj n yisem s tmegga timeqqranin d issiggʷden u ḥima ad yaẓẓeř x řegnus zzat i 
wudem n řgens nnek, wenni tefdid zi Miṣra?                     22     Cek teggid řgens nnek Israyil d ijj n řgens i yixef 
nnek i řebda. Cek, a SIDI, aqa cek tdewřed d AREBBI i nitni.       
              23     Xenni řexxu, a SIDI AREBBI, ejj awař nni tessiwřed x umsexxar nnek u x taddart nnes ad 
ibedd i řebda u egg am mammec tessiwřed.                     24     Ejj isem nnek ad itwassemɣar i řebda umi i ɣa inin 
‘SIDI n řɛeskarat ijehden, AREBBI n Israyil, aqa-t d AREBBI x Israyil’ uca iři ad tetwassemten 
taddart n umsexxar nnek Dawud zzat i wudem nnek.                     25     Maɣar cek, AREBBI inu, tessargbed deg 
imezzuɣen n umsexxar nnek aqa cek ad as tebnid ict n taddart. X uyenni tusa-dd i umsexxar 
nnek deg wuř ḥima ad iẓẓaǧ zzat i wudem nnek.                     26     Xenni řexxu, a SIDI, cek d AREBBI nni u cek 
tessiwřed s marra tcuni-ya x umsexxar nnek.                     27     Xenni řexxu, aqa yarḍa i cek ad tbarked taddart 
n umsexxar nnek ḥima ad tiři zzat i wudem nnek i řebda. Minzi cek, a SIDI, tbarked tt uca ad 
tiři tetwabarek i řebda.”       

      Iɣellaben n Dawud        

    18     1       Awarni i aya imsar, aqa Dawud iɣřeb x Ifilisṭiniyyen uca yarra iten sadu nnes. Netta 
ikkes Jat d tnedddam i ɣars dd-iqqnen zeg ufus n Ifilisṭiniyyen.                     2     Netta iɣřeb uřa d x ayt n 

Mu’ab ařami ayt n Mu’ab) dewřen d imsexxaren i Dawud, inni ittxeṣṣan ad wcen ljizya.       
              3     David iɣřeb ɛawed x Hadar-Ɛazar, ajeǧid n Ṣuba, ɣars ař Ḥamat, umi tuɣa dd-iffeɣ wanita ḥima 
ad issemtem řeḥkamet nnes ɣar yeɣzar n Lfuraṭ.  21                   4     David ikkes zzayes ařef n ikarruten d sebɛa-
ařaf n imnayen d ɛicrin-ařaf n yeryazen x iḍaren u Dawud iqeṣṣ iḍaren n marra iysan n ikar-
ruten uca ijja zzayes mya n iysan n ikarruten.       
              5     Yusa-dd Aram zi Dimacq ḥima ad iwc afus i Hadad-Ɛazar, ajeǧid n Ṣuba, u Dawud iɣřeb x 
tnayen u-ɛicrin-ařaf n yeryazen n Aram.                     6     Dawud igga řɛeskarat n uḥewwes jar Iramiyyen n Di-

18:3 ‘řeḥkamet nnes’ - s Tɛibranit ‘afus nnes’. 

macq u Iramiyyen dewřen d imsexxaren n Dawud inni ixeǧṣen ljizya. SIDI igga ttasiɛ mani mma 
iruḥ Dawud.                     7     Dawud yiwi tcappat n useřqi n wureɣ nni tuɣa iǧan n imsexxaren n Hadad-Ɛazar 
u yiwyi ten ɣar Urcalim.                     8     Dawud iksi aṭṭas n nnḥas zi Ṭabḥat d Xun, tineddam n Hadar-Ɛazar. 
Zzayes igga Suliman tarimant tameqqrant n nnḥas d ipilaren d řeqcuɛ n nnḥas.  22     
              9     Umi Tuɛi, ajeǧid n Ḥamat, isřa aqa Dawud iɣřeb x marra řɛeskar n Hadad-Ɛazar, ajeǧid n Ṣuba, 
                    10     issekk netta mmis Haduram ɣar ujeǧid Dawud ḥima ad isseqsa x umeddur nnes u ḥima ad as 
ibarek, minzi netta immneɣ ak-d Hadar-Ɛazar uca iɣřeb xas - maɣar Hadad-Ɛazar tuɣa i Tuɛi 
d ijj n weryaz yarezzu amenɣi - u netta yiwi akides ɛřam kuř řeqcuɛ n wureɣ u n nnuqart uřa n 
nnḥas.                     11     Ajeǧid Dawud iqeddes iten i SIDI jmiɛ ak-d nnuqart d wureɣ i d yiwi zi marra řegnus, zi 
Idum, zi Mu’ab, n ayt n Ɛammun, n Ifilisṭiniyyen u n ayt n Ɛamaliq.       
              12     Abicay, mmis n Ṣarawya, iɣřeb x Idum di teɣzurt n Tameǧaḥt, tmenṭac-ařaf n yeryazen.                     13     Net-
ta igga řɛeskarat n uḥewwes di Idum ařami marra Idumiyyen dewřen d imsexxaren i Dawud u 
SIDI igga ttasiɛ i Dawud mani mma iffeɣ netta.       

      Imdebbaran imeqqranen n Dawud                

        14     Dawud iḥkem x marra Israyil u Dawud igga s řḥeqq d tsegda i marra řgens nnes.                     15     Yu’ab, 
mmis n Ṣaruya, tuɣa-t x řɛeskar u Yahucafat, mmis n Axilud, tuɣa-t d amarir n umezruy.       
              16     Ṣaduq, mmis n Axiṭub, d Abimalik, mmis n Abyatar, tuɣa-ten d ikehhanen u Cawca tuɣa-t d 
amarir.       
              17     Banaya, mmis n Yahuyadaɛ, tuɣa-t x iɛessasen n arrimet n ujeǧid u x ireqqasen n tazřa. 
Iḥenjiren n Dawud tuɣa-ten d imezwura ɣar ufus n ujeǧid, d imtiqqan nnes.       

      Amenɣi ak-d Amun d Aram        

    19     1       Awarni aya imsar, aqa Naḥac, ajeǧid n ayt n Ɛammun, immut. Mmis idweř d ajeǧid 
deg wemcan nnes.                     2     Xenni inna Dawud “Necc xseɣ ad ssecneɣ tadukkři i Ḥanun, mmis 

n Naḥac, am mammec d ayi isscen babas tadukkři.” Dawud issekk ireqqasen ḥima ad t iɛezza 
x řmewt n babas uca iwḍen imsexxaren n Dawud ɣar temmurt n ayt n Ɛammun.                     3     Xenni nnan 
řḥukkam n ayt n Ɛammun i sidi nsen Ḥanun “Ma ixs Dawud ad iweqqar babac s tidett di tiṭṭawin 
nnek, minzi netta issekk-dd inni cek i ɣa iɛezzan? Maɣar war dd-issekk Dawud imsexxaren nnes 
ɣark, ḥima ad arzun di tendint ad tt ssenqeřben u xenni ad tt bergagen?”                     4     Xas uca iṭṭef Ḥanun 
imsexxaren n Dawud uca iḥeff asen azyen zi tmart uca iqeṣṣ asen azyen n warruḍ ař ḍeffar uca 
issekk iten.                     5     Nitni ṭṭfen abrid uca ḥajan x yeryazen-a i Dawud. S uyenni d asen issekk ireqqasen, 
minzi nitni tuɣa sseḍḥan aṭṭas. Inna ujeǧid “Qqimem di Ariḥa ař d i ɣa temɣar tmart nwem, 
xenni ad dd-tdewřem.”       
              6     Umi ẓrin ayt n Ɛammun belli nitni tuɣa ssarzgen ixef nsen ɣar Dawud, issekk Hanun ak-d ayt 
n Ɛammun ařef n talint n nnuqart ḥima ad cran i yixef nsen ikarruten d imnayen zi Misibu-
tamya, zi Aram-Maɛka u zi Ṣuba.                     7     Nitni cran i yixef nsen tnayen u-třatin-ařaf n ikarruten n 
umenɣi u iwyen-dd ɣar uɣezdis nsen ajeǧid n Maɛka d řgens nnes. Nitni usin-dd uca wtin iqiḍan 
nsen zzat i wudem n tendint n Maydaba. Uřa d ayt n Ɛammun nnyarwen zi tneddam nsen uca ffɣen 
ɣar umenɣi.                    8     Umi isřa Dawud aya, issekk Yu’ab s marra řɛeskar nnes, ayt bu-teɣruḍt.                    9     Uřa d ayt n 
Ɛammun ffɣen-dd uca sedden ixef nsen i umenɣi ɣar wadaf n tendint u ijeǧiden nni dd-usin, tuɣa-
ten s yixef nsen deg iyyar.                     10     Umi iẓra Yu’ab, aqa amenɣi řa zeg urendad uřa zi ḍeffar n uɣembub 
nnes, ixḍar netta zi marra inni itwafarzen di řɛeskar n Israyil uca issbedd iten i umenɣi ajemmaḍ 
n Iramiyyen.                     11     Min iqqimen n řgens igga iten sadu i ufus n umas Abicay u nitni ssbedden ten 
ajemmaḍ n ayt n Ɛammun.                     12     Inna netta “Mařa Aram ijhed xafi, xenni as-dd, ewc ayi afus! Mařa 

18:8 ‘tarimant’ - s tɛibranit ‘řebḥar’ niɣ ‘il’. 

ayt n Ɛammun jehden xak, xenni ad dd-aseɣ ad cek fekkeɣ.                     13     Iři d aryaz u ejj aneɣ ad niři nemḥeḍ 
di ṭṭweɛ n řgens nneɣ u di ṭṭweɛ n tneddam n AREBBI. Iři ad igg SIDI min iǧan mliḥ di tiṭṭawin 
nnes.”                     14     Xenni iqarreb-dd Yu’ab d řgens i ɣars iǧan ař zzat i wudem n Aram i umenɣi uca ina ṭṭfen 
di tarewřa zzat i wudem nnes.                     15     Umi ẓrin ayt n Ɛammun, aqa Iramiyyen arewřen, ṭṭfen uřa d nitni 
di tarewřa zzat i wudem n umas Abicay uca ɛeqben ɣar tendint. Yu’ab yiweḍ ɣar Urcalim.       
              16     Umi iẓra Aram aqa nitni twaɣellben zzat i wudem n Israyil, ssekken nitni ireqqasen uca 
semḥen Iramiyyen inni tuɣa izeddɣen ɣar ujemmaḍ n yeɣzar, ad ffɣen, uřa d Cubak, akumandar 
n řɛeskar n Hadar-Ɛazar.                     17     Umi itwanna aya i Dawud, issmun netta marra Israyil, iẓwa L'Urdun, 
yusa-dd ɣarsen uca isedd ixef nnes i umenɣi. Umi isedd Dawud ixef nnes i umenɣi ak-d Ira-
miyyen uca nitni mmenɣen akides.                     18     Iramiyyen arewřen zzat i wudem n Israyil uca iqḍa Da-
wud x sebɛa-ařaf n ikarruten n umenɣi d arebɛin-ařaf n yerazen x iḍaren zeg Iramiyyen. Ɛawed 
inɣa Cubak, akumandar n řɛeskar nsen.                     19     Umi ẓrin marra imsexxaren n Hadar-Ɛazar, aqa nitni 
twaɣellben zzat i wudem n ayt n Israyil, ggin nitni řehna ak-d Israyil uca sexxaren as. War dd-
yusi di řeɛqeř ɣar Iramiyyen ɛad ad fekken ayt n Ɛammun ict n twařat nneḍnit.       

          20     1       Ɣar uqeṭṭu n useggʷas n jdid, di řweqt i dd itteffɣen ijeǧiden ɣar umenɣi, imsar aqa Yu’ab 
igewwed řɛeskar. Netta yareddeǧ tammurt n ayt n Ɛammun uca inneḍ i Rabba, iḥṣar 

itt, mintřa Dawud iqqim di Urcalim. Yu’ab iɣřeb x Rabba uca iteḥḥa tt.                     2     Dawud ikkes tamrist 
n ujeǧid x uzeǧif nnes uca yufa řewzen nnes d ict n ‘talint’ n wureɣ u xas tayaqutin iɣřan. 
Tettwassars temrist x uzeǧif n Dawud. Netta yiwi-dd ɛawed ict n tkeccaḍt d tameqqrant aṭṭas zi 
tendint.                     3     Řgens nni days iǧan, issuffeɣ it uca issezzeř iten sadu řmencarat u sadu iyařzimen n 
wuzzař u sadu ccwaqar n wuzzař. Ammu i igga Dawud ak-d marra tineddam n ayt n Ɛammun. 
Xenni iɛqeb Dawud d marra řgens ɣar Urcalim.       

      Amenɣi ak-d Ifilisṭiniyyen                

        4     Awarni as imsar, aqa ikkar ɛawed umenɣi ak-d Ifilisṭiniyyen di Jazar. Řexdenni iɣřeb Sabkay, 
Aḥucayi, x Saffay, wenni d ijj zeg ayt n Rafa, uca twasswaḍɛen nitni.                     5     U tuɣa din ɛawed amenɣi 
ak-d Ifilisṭiniyyen. Ilḥanan, mmis n Yaɛir, iɣřeb x Laḥmi, umas n Juliyat, zi Jat. Akeccuḍ n lansa 
nnes igga am ijj n weɛmuḍ n ukeccuḍ n uxeyyeḍ.                     6     Uca ikkar ɛawed umenɣi di Jat. Tuɣa din ijj n 
weryaz d azirar, s setta n iḍewḍan deg ifassen nnes u setta n tfednin deg iḍaren nnes, marra řqedd 
nsen arebɛa u-ɛicrin. Uřa d netta itwaxřeq-dd i Rafa.                     7     Netta isstehza zi Israyil, maca Yunatan, 
mmis n Cimɛa, umas n Dawud, iɣřeb xas.                     8     Ina twaxeřqen-dd i Rafa di Jat u nitni wḍan s ufus n 
Dawud u s ufus n imsexxaren nnes.       

      Aḥesseb n řgens d řɛiqab d wemcan n taddart n SIDI Arebbi        

    21     1       Xenni ikkar-dd yebřis x Israyil uca yucem Dawud ḥima ad iḥseb Israyil.                     2     Dawud inna i 
Yu’ab u i imeqqranen n řgens “Uyurem, ḥesbem Israyil zi Bi’r-Sebɛa ař Dan uca awyem 

ayi-dd mecḥař, maḥend necc ad ssneɣ mecḥař idsen.”                     3     Xenni inna Yu’ab “Iři ad yarni SIDI 
di řgens nnes am iǧa řexxu ɛad mya n tseqqar. Maɣar ma war ǧin marra, sidi inu ajeǧid, d 
imsexxaren n sidi inu? Mayemmi ɣars ɣar sidi inu asitem-a? Mayemmi i ɣa idweř Israyil s 
umarwas?”                     4     Maca awař n ujeǧid ijhed x Yu’ab u Yu’ab iffeɣ, ikka marra Israyil uca iɛqeb-dd 
ɣar Urcalim.                     5     Yu’ab iwca i Dawud řqedd n řeḥsab n řgens am ikmeř. Marra Israyil days milyun 
u-myat-ařaf n yeryazen inni izemmaren x ssif u Yahuda days arebɛa-myat u-sebɛin-ařaf n 
yeryazen nni izemmaren x ssif.                     6     Maca ayt n Lawi d Binyamin war ten iḥsib ca, maɣar awař n 
ujeǧid tuɣa d aɛiffi i Yu’ab.       

              7     Tamesřact-a tuɣa d taɛeffant di tiṭṭawin n SIDI uca netta iwta Israyil.                     8     Xenni inna Dawud i 
AREBBI “Necc xḍiɣ xak aṭṭas, s minzi necc ggiɣ aya. Xenni řexxu, kkess řmuɛṣiyyet x umsexxar 
nnek, minzi necc ggiɣ s tubbuheřya aṭṭas.”                     9     SIDI issiweř ɣar Jad, amwařaw n Dawud, inna 
                    10     “Uyur, siweř ɣar Dawud uca ini ‘Ammu i iqqar SIDI: Ad ac-dd ssarseɣ třata n tmesřayin. Ixḍar 
ict zzaysent i cek. Ad ac tt ggeɣ.’ ”                     11     Jad yusa-dd ɣar Dawud, inna as ‘Ammu i iqqar SIDI ‘Ixḍar 
cek:                     12     Třata n iseggʷusa n řaẓ niɣ třata n iyuren i di i ɣa tetwahellked cek zzat i wudem n yenni 
cek iḥṣaren u ssif n řɛedyan nnek ad cek iḍfar, niɣ třata n wussan n ssif n SIDI, aqa-t d ṭṭaɛun 
di temmurt d Lmalak n SIDI ad iḍeyyeɛ marra tammurt n Israyil? Xenni řexxu, xzar, mammec 
i ɣa yarreɣ x wenni i d ayi-dd issekken.’ ”                     13     Xenni inna Dawud i Jad “Necc twaḥṣareɣ aṭṭas. Ejj 
ayi ad wḍiɣ deg ufus n SIDI, maɣar arreḥmet nnes d tameqqrant aṭṭas, war ttegg ad wḍiɣ deg 
ufus n bnadem.”       
              14     Uca issiweḍ SIDI ṭṭaɛun x Israyil uca wḍan di Israyil sebɛin-ařaf n yeryazen.                    15     Issekk SIDI ijj 
n lmalak ɣar Urcalim ḥima ad t iḍeyyeɛ u umi ibda netta ad t iḍeyyeɛ, iẓra it SIDI uca indem x 
tuɛeffna uca netta inna i lmalak n uḍeyyeɛ “Cfa, sehwa řexxu afus nnek!” Tuɣa Lmalak n SIDI 
ibedd ɣar unedrar n Uyabusi Urnan.  23     
              16     Umi issgaɛɛed Dawud tiṭṭawin nnes, iẓra Lmalak n SIDI ibedd jar temmurt d ujenna am iṭṭef 
ufus nnes ssif isswiẓẓeḍ it x Urcalim. Xenni iwḍa Dawud d imeqqranen n řgens, am tuɣa řeḥḥfen 
s txuncay n wecḍan, s uɣembub nsen ɣar temmurt.                     17     Uca inna Dawud i SIDI “Ma war iǧi d necc 
i innan aqa ittxeṣṣa ad ḥesben řgens? Wah, d necc i tuɣa ixḍan u iggin řmuɛṣiyyet aṭṭas. maca 
uǧi-ya, min ggin? A SIDI, AREBBI inu, ejj ad yiři ufus nnek i tecti ɣari d ɣar taddart n baba, war 
iǧi maca ɣar řgens nnek.”       
              18     Xenni inna Lmalak n SIDI i Jad, ad yini i Dawud belli ittxeṣṣa i Dawud ad igaɛɛed ḥima ad iss-
bedd ijj n uɛalṭar i SIDI x unedrar n Uyabusi Arnan.                    19     Uca Dawud igaɛɛed ɛlaḥsab awař n Jad nni 
issiweř s yisem n SIDI.       
              20     Uca inneqřeb-dd Arnan, iẓra lmalak. Arebɛa n iḥenjiren nnes i tuɣa ɣars iǧan, nnuffaren. 
Urnan tuɣa issarwat irden.       
              21     Yiweḍ Dawud ɣar Arnan uca issgaɛɛed Arnan tiṭṭawin uca iẓra Dawud. Xenni iffeɣ-dd netta 
zeg unedrar uca yuḍar zzat i Dawud s uɣembub nnes ɣar temmurt.                     22     Inna Dawud i Arnan “Ewc 
ayi anedrar ḥima ad xas bniɣ ijj n uɛalṭar i SIDI. Ewc ayi amcan s ttaman nnes imun, ḥima ad 
issbedd ticti-ya di řgens.”                     23     Arnan inna i Dawud “Ksi t i cek uca ad yegg, sidi inu ajeǧid, min 
iǧan d aṣebḥan di tiṭṭawin nnes. Xzar necc ad wceɣ iyenduzen-a am tɣarṣa n wecmaḍ d dduzan 
n usarwet d akeccuḍ i tmessi d irden i tewhibt n řɣiǧet. Necc ad wceɣ aya marra.”                     24     Inna ujeǧid 
Dawud i Arnan “Lla, necc xseɣ nican ad t sɣeɣ s ttaman nnes ikmeř, minzi min iǧan nnek, war 
t kessiɣ i SIDI ḥima ammu i ɣa wehhbeɣ taɣarṣt n wecmaḍ i SIDI i d ɣa inqamen baṭeř.”                     25     Ammu 
i iwca Dawud i Arnan deg wemcan nni iciqlen n wureɣ s yijj n řewzen n setta-mya n iciqlen. 
                    26     Dawud issbedd dinni ijj n uɛalṭar i SIDI uca yiwi xas tiɣarṣa n wecmaḍ d tewhibin n řɣiǧet. 
Netta iřaɣa i SIDI u wanita yarra-dd xas s tmessi zeg ujenna x uɛalṭar n wecmaḍ.                     27     Inna SIDI i 
lmalak ad yarr ssif deg weɣraf nnes.       
              28     Di řweqt nni, umi iẓra Dawud aqa SIDI yarra-dd xas x unedrar n Uyabusi Arnan, yiwi din 
tiɣarṣa.                     29     Di řweqt nni tuɣa tazeddiɣt n SIDI, tenni tuɣa igga Musa di řexřa d uɛalṭar i tɣarṣa n 
wecmaḍ, x řgaɛɛdet n Jibɛun.                     30     Dawud maca war izemmar ad din yuyur ḥima ad yarzu x SIDI, 
maɣar netta tuɣa teřqf it tiggʷudi zi ssif n Lmalak n SIDI.       

21:15 ‘anedrar’ - niɣ ‘andrar’. 

      Asewjed i řebni n zzawect        

    22     1       Inna Dawud “Da i ɣa tbedd taddart n SIDI, AREBBI, u da i ɣa yiři uɛalṭar n tɣarṣa n wecmaḍ 
i Israyil.”                     2     Dawud yumur, ad ssmunen ibarraniyyen inni iǧan di temmurt n Israyil u netta 

igga isuydayen ḥima ad arzen iẓra ad ten ssuydan i řebni n taddart n SIDI.  24                   3     Dawud issewjed 
aṭṭas n wuzzař i řewtadat i tewwura n wadaf u i tḥenya n uɛarraḍ uřa d waṭṭas n nnḥas, deg 
ijj n řqedd i war izemmar ad itwawzen,                     4     uřa d akeccuḍ n tengelt, ijj n řqedd war izemmar ad 
itwaḥseb, minzi ayt n Ṣidun d ayt n Ṣur ssiwḍen aṭṭas n ukeccuḍ n tcejjart n tengelt ɣar Dawud. 
                    5     Dawud inna “Mmi Suliman d aḥudri ɛad u d arhef. Taddart maca i ɣa itwassbedden i SIDI ad 
tiři d tameqqrant issɛuǧen ḥima isem nnes d řɛezz nnes ad idweř ɣar marra timmura. Necc ad 
as sswejdeɣ.” Ammu i issewjed Dawud aṭṭas qbeř i řmewt nnes.       
              6     Xenni iřaɣa netta i mmis Suliman uca yumur it ḥima ad ibna ict n taddart i SIDI, AREBBI n Is-
rayil.                     7     Inna Dawud i Suliman “Mmi, necc simant inu tuɣa-t deg wuř inu ḥima ad bniɣ ict n tad-
dart i yisem n SIDI, AREBBI inu.                     8     Maca iffeɣ-dd ɣari wawař n SIDI, inna ‘Cek tessizzřed aṭṭas n 
idammen u teggid imenɣan iqesḥen. Cek war tbennid i yisem inu taddart, maɣar cek tessizzřed 
zzat i wudem inu aṭṭas n idammen x temmurt.                     9     Xzar mmic wenni i d ac i ɣa itwarwen u netta 
i ɣa yiřin d ijj n weryaz n řḥudnet, maɣar necc ad as wceɣ řhudnet zi marra řɛedyan i d as-dd 
innḍen, maɣar isem nnes ad yiři Suliman u deg wussan nnes ad wceɣ řehna d řhudnet i Israyil. 
                    10     Netta ad ibna ict n taddart i yisem inu u netta ad yiři i necc d mmis u necc ad as iřiɣ d Tbabat 
u necc ad ssmetneɣ řɛarc n tgelda nnes x Israyil i řebda.’       
              11     Xenni řexxu, mmi inu, SIDI ad yiři akidek u cek ad tfeřḥed u cek ad tebnid taddart n SIDI, AREBBI 
nnek am mammec tuɣa xak issiweř.                     12     Iři ad ac iwc SIDI tiɣit d řeɛqeř uřa d usuyar x Israyil ḥima ad 
tetwaḥḍa ccariɛa n SIDI, AREBBI nnek.                     13     Xenni ad tiřid tfeřḥed xmi i ɣa teḥḍid ḥima ad ggen tiweṣṣa 
d lfarayiḍ, tinni yumur SIDI s Musa i Israyil. Iři d aryaz u iři tmeḥḍed, war tteggʷed ca u war tefciř!       
              14     Xzar-dd, di řeḥṣaret inu sswejdeɣ ɣar ufus i taddart n SIDI myat-ařaf n ‘talint’ n wureɣ d 
wařef x wařef n ‘talint’ n nnuqart uřa d nnḥas d wuzzař ařami war tzemmar ad tetwawzen. Uřa 
d akeccuḍ u iẓra iwyeɣ ten-dd. U cek ad xas tarnyed ɛad.                     15     Cek ɣark ɛawed aṭṭas n yeryazen ḥima 
ad ggen řxedmet, isuydayen d řemɛuǧam i uneqqac n weẓru d ukeccuḍ d ɛřam kuř iwdan nni i 
ɣar teǧa řefhamet di ɛřam kuř řxedmet.                     16     Ureɣ d nnuqart d nnḥas d wuzzař anect war izemmar 
ad itwawzen. Kkar, egg it uca SIDI ad kidek yiři.      
              17     Dawud yumur ɛawed i marra imeqqranen n Israyil, maḥend ad wcen afus i mmis Suliman 
u netta inna                     18     “Ma war iǧi SIDI, AREBBI nwem, akidwem uca iwca awem řhudnet ɣar marra 
iɣezdisen nwem? Maɣar netta igga marra imezdaɣ n temmurt deg ufus inu uca tammurt tet-
wagg sadu ufus inu zzat i wudem n SIDI u zzat i wudem n marra řgens.                     19     Xenni řexxu, wcem uř 
d řeɛmar nwem ḥima ad tarzum x SIDI, AREBBI nwem, uca kkarem uca bnam zzawect iqeddsen 
n SIDI AREBBI ḥima Ttabut n Řɛahd n SIDI d marra řeqcuɛ iqeddsen n AREBBI zemmaren ad 
twassidfen di taddart i ittwabnan i yisem n SIDI.”       

      Dawud idebbar řxedmet n Ilawiyyen        

    23     1       Umi tuɣa Dawud iwsar u ijjiwen ussan, igga netta mmis Suliman d ajeǧid x Israyil. 
                    2     Netta issmun-dd marra imeqqranen n Israyil uřa d ikehhanen d ayt n Lawi.                     3     Twaḥesben 

Ilawiyyen zi třatin n iseggʷusa d sennej. Tuɣa řqedd nsen azeǧif azeǧif tmenya u-třatin-ařaf n 
yeryazen.                     4     Zzaysen tuɣa din arebɛa u-ɛicrin-ařaf n yenni itwaggen d imseyyaren x řxedmet di 
taddart n SIDI uca aqa din setta-ařaf n iweqqafen d řquḍat,                     5     arbeɛa-ařaf n iɛessasen n tewwart 
d arebɛa-ařaf n imedyazen i iẓran n uṣebbaḥ i SIDI, ak-d dduzanat n lmusiqa nni ggiɣ necc, inna 
Dawud, ḥima ad ssemɣaren SIDI s yezřan n uṣebbaḥ.       

22:2 ‘yumur’ - s Tɛibranit ‘inna’. 

              6     David ibḍa ten di terbiɛin, twasettfen ɛlaḥsab iḥenjiren n Lawi, Jarcun, Qahat d Marari.       
              7     Zeg Ijarcuniyyen tuɣa-ten d Laɛdan d Cimɛi.                     8     Iḥenjiren n Laɛdan tuɣa-ten d azeǧif Yaḥiyil, 
Zitam d Yuwil, třata n yeryazen.                     9     Iḥenjiren n Cimɛi tuɣa-ten d Calumit, Ḥaziyil d Ḥaran, třata 
n yeryazen. Ina tuɣa-ten d izeǧifen n tudrin n ibabaten n Laɛdan.                    10     Iḥenjiren n Cimɛi tuɣa-ten d 
Yaḥat, Zayna, Yaɛuc d Bariɛa. Ina tuɣa-ten d iḥenjiren n Cimɛi.                     11     Yaḥat tuɣa-t d azeǧif u Ziza 
wiss tnayen, maca Yaɛuc d Bariɛa war tuɣi ɣarsen iḥenjiren aṭṭas. Ɣar řeḥsab twaḥesben nitni 
d ict n taddart n ibabaten.       
              12     Iḥenjiren n Qahat tuɣa-ten d Ɛamram, Yiṣhar, Ḥibrun d Ɛuzziyil, arebɛa n yeryazen.                     13     iḥenjiren 
n Ɛamram tuɣa-ten d Harun d Musa. Harun itwaɛzeř ḥima ad itwaqeddes d amqeddes qaɛ, netta 
d iḥenjiren nnes, i řebda, ḥima ad ibexxar jjawi zzat i wudem n SIDI, ḥima ad as isexxar u ḥima 
ad ibarek s yisem nnes i řebda.                     14     Tarwa n Musa, aryaz n AREBBI, twařaɣan jar teqbič n Lawi. 
                    15     Iḥenjiren n Musa tuɣa-ten d Jarcum d Iliɛazar.                     16     Zi tarwa n Jarcun tuɣa Cabuwil d azeǧif.                    17     Mmis 
n Iliɛazar tuɣa d azeǧif Raḥabya. Iḥenjiren nneḍni tuɣa war ɣars ca. Iḥenjiren n Raḥabya maca 
tuɣa-ten deg waṭṭas.                     18     Zeg tarwa n Yiṣhar tuɣa Calumit d azeǧif.                     19     Iḥenjiren n Ḥibrun tuɣa-ten d 
azeǧif Yariya, Amarya wiss tnayen, Yaḥziyil wiss ṭrata d Yaqmaɛam wiss arebɛa.                     20     Zeg tarwa n 
Ɛuzziyil tuɣa Mixa d azeǧif d Yaciya wiss tnayen.      
              21     Iḥenjiren n Marari tuɣa-ten d Maḥli d Muci. Iḥenjiren n Maḥli tuɣa-ten d Iliɛazar d Qis.                     22     Iliɛazar 
immut u netta war ɣars tuɣi bu iḥenjiren, maca yessis wah. Tarwa n Qis, aytmatsen, iwyen ten 
d tamɣart.                     23     Iḥenjiren n Muci tuɣa-ten d Maḥli d Ɛadir d Yarimut, třata n yeryazen.      
              24     Ina d tarwa n Lawi, inni itwasettfen ɛlaḥsab tudrin n ibabaten nsen, inni itwazemmen ɣar řeḥsab 
nsen s řqedd n ismawen nsen azeǧif azeǧif, inni iggin tasexxart i taddart n SIDI, zi ɛicrin 
iseggʷusa sennej.                     25     Maɣar Dawud tuɣa inna “SIDI, AREBBI n Israyil, iwca řhudnet i řgens nnes 
u netta ad izdeɣ di Urcalim i řebda.”                     26     Netta inna ɛawed x ayt n Lawi “Nitni war ḥdijen ɛad ad ar-
bun Tazeddiɣt d marra řeqcuɛ nni i dd ittasen ak-d tsexxart.”                     27     Minzi ɛlaḥsab awařen ineggura 
n Dawud, tuɣa řqedd n tarwa n Lawi d inni iǧan zi ɛicrin iseggʷusa sennej.                    28     Nitni bedden ak-d 
tarwa n Harun di tsexxart di taddart n SIDI, ɣar uḥeṭṭu x řemraḥat barra u x ixammen n řexzen 
u x usizdeg n marra řeqcuɛ iqeddsen d řxedmet n tsexxart di taddart n AREBBI,                     29     umi sswejden 
nitni aɣrum n wescan d waren n ssmid i tewhibt n řɣiǧet d teřfaf břa antun, umi ssxedmen axdim 
u ggʷin arecti u man aya i marra řqedd d marra řeqyas                     30     u maḥend ad iřin wejden di kuř ṣṣbeḥ 
ḥima ad sebbḥen u ad ssemɣaren i SIDI ař ateffu n tmeddit,                     31     u maḥend ad awyen řebda marra 
tiɣarṣa n wecmaḍ n SIDI zzat i wudem n SIDI ɛlaḥsab řqedd i yeǧa di lfariḍa i d as ittřiqqan, deg 
wussan n ssebt, deg iyuren n jdid u di řeɛyud itwaggen.                     32     Ittxeṣṣa asen ad ḥḍan taweqqaft nsen 
i Uqiḍun n Umsagar d tweqqaft nsen i zzawect iqeddsen d tweqqaft nsen ɣar uɣezdis n tarwa n 
Harun, aytmatsen, ɣar tsexxart n taddart n SIDI.       

      Tirbiɛin n ikehhanen        

    24     1       Tirbiɛin n tarwa n Harun. Iḥenjiren n Harun tuɣa-ten d Nadab, Abihu, Iliɛazar d Itamar. 
                    2     Nadab d Abihu mmuten zzat i wudem n babatsen. War ɣarsen bu iḥenjiren. Iliɛazar d 

Itamar tuɣa ttsexxaren am ikehhanen.      
              3     Dawud ibḍa ten jmiɛ ak-d Ṣaduq zi tarwa n Iliɛazar d Aximalik zi tarwa n Itamar ɛlaḥsab ta-
weqqaft nsen i tsexxart nsen.                     4     Ufin aqa ɣar tarwa n Iliɛazar aṭṭas n izeǧifen jar yeryazen x ɣar 
tarwa n Itamar. Bḍan ten ammeni: jar tarwa n Iliɛazar aqa din seṭṭac n izeǧifen n tudrin n ibaba-
ten u jar tarwa n Itamar tmenya n izeǧifen n tudrin n ibabaten.                     5     Nitni bḍan ten s tqedduḥt, am 
yina niɣ am yina, maɣar imeqqranen n zzawect iqeddsen d imeqqranen n AREBBI tuɣa-ten zi 
tarwa n Iliɛazar u zi tarwa n Itamar.       

              6     Camaya, mmis n Natanyil, wenni tuɣa d amarir zi teqbič n Lawi, izemmen iten zzat i wudem n 
ujeǧid d řḥukkam d ukehhan Abyatar d Aximalik, mmis n Abyatar, u zzat i wudem n izeǧifen 
n tudrin n ibabaten jar ikehhanen u jar Ilawiyyen. Ggin taqedduḥt i ict n taddart n ibabaten i 
Iliɛazar, xenni i ict n taddart n ibabaten i Itamar.                     7     Taqedduḥt tamezwarut tekkar as-dd i Yahuy-
arib, wiss tnayen i Yadɛiya,       
              8     wiss třata i Ḥarim, wiss arebɛa i Saɛurim,                     9     wiss xemsa i Malkiya, wiss setta i Miyamin,                     10     wiss 
sebɛa i Huqquṣ, wiss tmenya i Abiya,                    11     wiss tesɛa i Yacuɛa , wiss ɛecra i Cakanya,                     12     wiss ḥittac i 
Ilyacib, wiss tenɛac i Yaqim,                     13     wiss třeṭṭac i Ḥuffa, wiss arbeɛṭac i Yacabad,                    14     wiss xemmesṭac i 
Bilja, wiss seṭṭac i Immir,                     15     wiss sebɛṭac i Ḥizir, wiss tmenṭac i Ḥafṣiṣ,                    16     wiss tseɛṭac i Faqaḥya, 
wiss ɛicrin i Yaḥazqiyil,                    17     wiss waḥit u-ɛicrin i Yaxin, wiss tnayen u-ɛicrin i Jamul,                     18     wiss třata 
u-ɛicrin i Dalaya, wiss arebɛa u-ɛicrin i Maɛazya.                     19     Ina tuɣa xasen taweqqaft maḥend ad adfen 
taddart n SIDI ɛlaḥsab asettef n tasexxart nsen am mammec lfariḍa i dd-yusin s ufus n babatsen 
Harun am mammec i d as yumur SIDI, AREBBI n Israyil.       

      Tiwacunin n Ilawiyyen                

        20     Zi jjihet n usettef n min iqqimen n tarwa n Lawi, aqa Cubayil tuɣa d azeǧif i iḥenjiren n Ɛamram 
u Yaḥadya i tarwa n Cubayil.                     21     I Raḥabya: i tarwa n Raḥabya idweř Yaciya d azeǧif.                     22     I tarwa n 
Yiṣhar Calumit. I tarwa n Calumit Yahat.                    23     U x tarwa n Ḥibrun tuɣa Yariya d amezwaru, Amarya d 
wiss tnayen, Yaḥziyil d wiss třata, Yaqmaɛam wiss arebɛa.                     24     I tarwa n Ɛuzziyil Mixa. I tarwa n 
Mixa: Camir.                     25     Umas n Mixa tuɣa d Yacciya. I tarwa n Yaciya Zakarya.                     26     Iḥenjiren n Merari tuɣa-
ten d Maḥli d Muci. Iḥenjiren n Yaɛazya: Banu tuɣa d azeǧif.                     27     Tarwa n Marari: i mmis Yaɛazya: 
Cuham, Zakkur d Ɛibri.                     28     I Maḥli Iliɛazar. Netta tuɣa war ɣars bu iḥenjiren.                     29     I Qis: iḥenjiren 
n Qis: Yarḥamyil.                     30     Iḥenjiren n Muci tuɣa-ten d Maḥli, Ɛadir d Yarimut. Ina tuɣa-ten d tarwa n 
Lawi, twasettfen ɛlaḥsab tudrin n ibabaten nsen.       
              31     Uřa d nitni nḍaren tiqedduḥin amecnaw aytmatsen, tarwa n Harun, zzat i wudem n ujeǧid 
Dawud d Ṣaduq d Aximalik d izeǧifen n tudrin n ibabaten jar ikehhanen u jar Ilawiyyen, am 
ibabaten inni iǧan d azeǧif am umatsen d ameẓyan qaɛ.       

      Imedyazen        

    25     1       Dawud d ikumandaren n řɛeskar ɛezřen i tsexxart zi tarwa n Asaf d Himan d Yadutun, 
iryazen inni ittnebben s řgambriyat d lharpat d taǧunin n wuzzař. Řqedd n yeryazen i 

iggin řxedmet n tsexxart tuɣa-t d wa:                     2     Zi tarwa n Asaf tuɣa-ten Zakkur d Yusuf d Natanya d 
Acriyil, iḥenjiren n Asaf, d inni i iǧan sadu ufus n Asaf, wenni tuɣa ittnebban x iceyyaren n 
ujeǧid.                     3     X Yadutun: tarwa n Yadutun tuɣa-ten d Jadalya, Ṣari, Yicɛiya, Ḥacabya d Mattatya, 
setta n yeryazen, inni iǧan sadu ufus n babatsen Yadutun, wenni tuɣa ittnebba s řgambri, ḥima 
ad qadan d ssemɣaren SIDI.                     4     X Himan: tarwa n Himan tuɣa-ten d Buqqiya, Mattanya, Ɛuzziyil, 
Cabuwil, Yarimut, Ḥananya, Ḥanani, Iliyata, Jiddalti, Rumamti-Ɛazar, Yucbaqaca, Malluti, Hutir 
d Maḥziyut.                     5     Nitni marra tuɣa-ten d tarwa n Himan, amwařaw n ujeǧid s řefhamet n wawařen n 
SIDI. Ḥima ad issgaɛɛed icc nnes yarzef SIDI i Himan arbeɛṭac n iḥenjiren d tḥenjirin.       
              6     Marra ina tuɣa-ten sadu ufus n babatsen, n Asaf, Yadutun d Himan, i izřan di taddart n SIDI s 
taǧunin n wuzzař d lharpat d řgambriyat, i tsexxart di taddart n AREBBI sadu ufus n AREBBI. 
                    7     Řqedd nsen, jmiɛ ak-d aytmatsen, inni tuɣa twassřemden deg izřan i SIDI, n marra inni ɣarsen 
tizemmar di man aya, tuɣa-t mitayn u-tmenya u-tmanyin.      
              8     Nitni nḍaren tiqedduḥin i tɛessast, am umeẓyan am umeqqran, am umseřmad am umeḥḍar. 
                    9     Taqedduḥt tamezwarut tekkar as-dd i Yusuf. 

Wiss tnayen i Jadalya. Netta d aytmas d iḥenjiren nnes, tenɛac n yeryazen.       
              10     Wiss třata tekkar as-dd i Zakkur. Iḥenjiren nnes d aytmas, tenɛac n yeryazen.       
              11     Wiss arebɛa tekkar as-dd i Yaṣri. Iḥenjiren nnes d aytmas, tenɛac n yeryazen.                     12     Wiss xemsa 
tekkar as-dd i Natanya. Iḥenjiren nnes d aytmas, tenɛac n yeryazen.       
              13     Wiss setta tekkar as-dd i Buqqiya. Iḥenjiren nnes d aytmas, tenɛac n yeryazen.       
              14     Wiss sebɛa tekkar as-dd i Yacaryila. Iḥenjiren nnes d aytmas, tenɛac n yeryazen.       
              15     Wiss tmenya tekkar as-dd i Yacɛiya. Iḥenjiren nnes d aytmas, tenɛac n yeryazen.       
              16     Wiss tesɛa tekkar as-dd i Mattanya. Iḥenjiren nnes d aytmas, tenɛac n yeryazen.       
              17     Wiss ɛecra tekkar as-dd i Cimɛi. Iḥenjiren nnes d aytmas, tenɛac n yeryazen.       
              18     Wiss ḥiṭac tekkar as-dd i Ɛazaryil. Iḥenjiren nnes d aytmas, tenɛac n yeryazen.       
              19     Wiss tenɛac tekkar as-dd i Hacabya. Iḥenjiren nnes d aytmas, tenɛac n yeryazen.       
              20     Wiss třeṭṭac tekkar as-dd i Cubayil. Iḥenjiren nnes d aytmas, tenɛac n yeryazen.       
              21     Wiss arbeɛṭac tekkar as-dd i Mattitya. Iḥenjiren nnes d aytmas, tenɛac n yeryazen.       
              22     Wiss xemmesṭac tekkar as-dd i Yarimut. Iḥenjiren nnes d aytmas, tenɛac n yeryazen.       
              23     Wiss seṭṭac tekkar as-dd i Ḥananya. Iḥenjiren nnes d aytmas, tenɛac n yeryazen.       
              24     Wiss sebɛṭac tekkar as-dd i Yacbaqacya. Iḥenjiren nnes d aytmas, tenɛac n yeryazen.       
              25     Wis tmenṭac tekkar as-dd i Ḥanani. Iḥenjiren nnes d aytmas, tenɛac n yeryazen.       
              26     Wiss tseɛṭac tekkar as-dd i Malluti. Iḥenjiren nnes d aytmas, tenɛac n yeryazen.       
              27     Wiss ɛicrin tekkar as-dd i Iliyata. Iḥenjiren nnes d aytmas, tenɛac n yeryazen.       
              28     Wiss waḥit u-ɛicrin tekkar as-dd i Hutir. Iḥenjiren nnes d aytmas, tenɛac n yeryazen.       
              29     Wiss tnayen u-ɛicrin tekkar as-dd i Jiddalti. Iḥenjiren nnes d aytmas, tenɛac n yeryazen.       
              30     Wiss třata u-ɛicrin tekkar as-dd i Maḥziyut. Iḥenjiren nnes d aytmas, tenɛac n yeryazen.       
              31     Wiss arebɛa u-ɛicrin tekkar as-dd i Rumamti-Ɛazar. Iḥenjiren nnes d aytmas, tenɛac n yeryazen.       

      Iɛessasen n tewwart, inni x řeknuz d imeḥḍayen        

    26     1       Tirbiɛin n iɛessasen n tewwura: 

N Iquraḥiyyen: Macalamya, Quri, zi tarwa n Asaf.                     2     Macalamya tuɣa ɣars iḥenjiren: Zakarya 
tuɣa-t d amenzu, Yadiɛil wiss tnayen, Zabadya třata, Yatniyil wiss arebɛa,                     3     Ɛilam wiss xemsa, 
Yuḥanan wiss setta, Ilihu-Ɛinay wiss sebɛa.      
              4     Uřa Ɛubid-Idum tuɣa ɣars iḥenjiren: Camɛiya tuɣa-t d amenzu, Yahuzabad wiss tnayen, Yuwax 
wiss třata, Sakar wiss arebɛa, Natanayil wiss xemsa,                     5     Ɛamiyil wiss setta, Issakar wiss sebɛa, 
Faɛaltay wiss tmenya, maɣar ibarek it AREBBI.                    6     Uřa i mmis Camɛiya twaxeřqen as-dd iḥenjiren, 
inni tuɣa d řḥukkam di taddart n babatsen, minzi nitni tuɣa-ten d ayt bu-teɣruḍt imeḥḍen. 
                    7     Iḥenjiren n Camaɛya tuɣa-ten d Ɛutni, Rafayil, Ɛubid-Idum, Ilzabad, aytmas, tarwa imeḥḍen, 
Ilihu d Camakya.      
              8     Ina marra tuɣa-ten zeg iḥenjiren n Ɛubid-Idum, nitni d iḥenjiren nsen d wawmaten nsen, irya-
zen imeḥḍen, ccuren s jjehd i tsexxart nsen, tnayen u-settin n yeryazen n Ɛubid-Idum.                     9     Macala-
mya tuɣa ɣars iḥenjiren d wawmaten, tarwa imeḥḍen, tmenṭac n yeryazen.      
              10     Ḥusa, zeg ayt n Marari, tuɣa ɣars iḥenjiren. Cimri  tuɣa d azeǧif, waxxa netta war iǧi d amenzu, 
maca babas igga it d azeǧif.                     11     Ḥilqiya tuɣa-t d wiss tnayen, Tabalya wiss třata, Zakarya wiss 
arebɛa. Marra iḥenjiren d wawmaten n Ḥuca tuɣa-ten di třeṭṭac n yeryazen.                    12     X terbiɛin-a n 
iɛessasen n tewwura, x izeǧifen n ayt bu-teɣruḍṭ, tuɣa ccɣeř n tɛessast, jmiɛ ak-d aytmatsen, 
ḥima ad sexxaren di taddart n SIDI.       
              13     Nitni nḍaren taqedduḥt, am umeẓyan am umeqqran, i taddart n babatsen, i tewwart u i tew-
wart nneḍni.                     14     Taqedduḥt i ccarq tekkar as-dd i Calamya. Uřa i mmis Zakarya, wenni d amca-

war d amiɣis, tewḍa as-dd taqedduḥt u taqedduḥt nnes ikkar as-dd i ccamal.                     15     I Ɛubid-Idum 
tekkar as-dd tqedduḥt i ljanub u i iḥenjiren nnes i taddart n ixammen n řehrit.  25                   16     I Cuffim d 
Ḥuca tekkar asen-dd tqedduḥt i lɣarb, ak-d tewwart n Calkat ɣar webrid ameqqran igaɛɛden ɣar 
zzawect. Ijj n uɛessas tuɣa ibedd ɣar Ijj n uɛessas inneḍni.                     17     Ɣar manis i dd-tneqqar tfuct bedden 
setta n iɛessasen u ɣar ccamal bedden din kuř ass arebɛa. Ɣar ljanub ɛawed kuř ass arebɛa u ɣar 
ixammen n řehrit tnayen u ɛawed tnayen.                     18     Ɣar řebni barra ɣar uɣezdis n lɣarb n zzawect arebɛa 
ɣar webrid ameqqran u tnayen ɣar řebni n barra.                     19     Tina tuɣa d tarbiɛin n iɛessasen n tewwura 
zi tarwa n Uquraḥi u zi tarwa n Marari.       

              20     Uca aytmatsen Ilawiyyen tuɣa-ten x txubay n taddart n SIDI u x řeknuz n řeqcuɛ itwaqeddsen.       
              21     Iḥenjiren n Laɛdan, iḥenjiren n Ujarcuni, inni tuɣa ɣar Laɛdan. Zeg izeǧifen n taddart n ibaba-
ten, inni tuɣa-ten ɣar Laɛdan, Ajarcuni: Jaḥiyili.                     22     Iḥenjiren n Yaḥyili tuɣa-ten d Zitam d Yuwil, 
umas. Nitni tuɣa-ten x řeknuz n taddart n SIDI.       
              23     N Iramiyyen d Iyiṣhariyyen d Iḥabruniyyen d Ɛuzziyilen                     24     tuɣa Cabuwil, mmis n Jarcum, 
mmis n Musa, d ameḥḍayi x txubay.                     25     Awmaten nnes zeg Iliɛazar tuɣa-ten d mmis Raḥabya, 
mmis nnes Yacaɛya, mmis nnes Yuram, mmis nnes Zikri d mmis nnes Calumit.                     26     Calumit wa-
nita d aytmas tuɣa-ten x řeknuz n řeqcuɛ itwaqeddsen, inni iqeddes iten ujeǧid Dawud ak-d 
izeǧifen n tudrin n ibabaten u ak-d imeqqranen x wařef d x mya u ak-d ikumandaren n řɛeskar. 
                    27     Nitni tuɣa qeddsen ten zi garrat u zi tkeccaḍt ḥima ad zzaysen ɛedřen taddart n SIDI.                     28     Uřa 
marra min tuɣa iqeddes it umwařaw Ṣamwil, d Cawul, mmis n Qis, d Abnir, mmis n Nir, d Yu’ab, 
mmis n Ṣaraya. Marra min tuɣa itwaqeddsen tuɣa sadu afus n Calumit d aytmas.       
              29     Zeg Iyiṣhariyyen tuɣa-ten Kananya d iḥenjiren nnes xeddmen am iweqqafen d řquḍat barra 
di temmurt n Israyil.                     30     Zeg Iḥabruniyyen, tuɣa ɣar Ḥacabya d aytmas, iryazen imeḥḍen, ařef 
u-sebɛa-mya n yeryazen, taweqqaft x Israyil, ɣar ujemmaḍ n L'Urdun ɣar lɣarb, x marra řxedmet 
i SIDI d x tsexxart i ujeǧid.                     31     Zeg Iḥabruniyyen tuɣa Yariya d azeǧif, n Iḥabruniyyen, n řecyur 
nsen inni dd-iqqarsen zeg ibabaten. Deg useggʷas wiss arebɛin n tgeldit n Dawud twarzun u 
twafen ayt bu-teɣruḍt imeḥḍen di Yaɛzir di Jilɛad.                     32     Aytmas tuɣa-ten d tarwa imeḥḍen, ařfayn 
u-sebɛa-mya izeǧifen n tudrin n ibabaten. Ajeǧid Dawud igga ten x Irubiniyyen, Ijadiyyen d we-
zyen n teqbič n Manassi, x marra timesřayin n AREBBI u x marra timesřayin n ujeǧid.       

      Ikumandaren n řɛeskar        

    27     1       Ina d ayt n Israyil ak-d řqedd nsen, izeǧifen n tudrin n ibabaten d imeqqranen x wařef 
d imeqqranen x mya ak-d iweqqafen nsen, inni tuɣa ittsexxaren i ujeǧid di marra 

timesřayin n tiggayin, x man wen i dd-ittasen d x man wen ittraḥen u man aya zeg uyur ař uyur 
nneḍni di marra iyuren n useggʷas. Ict n teggayt days arebɛa-ařaf n yeryazen.       

              2     Yasubɛam, mmis n Zabdiyil, tuɣa x terbiɛt tamezwarut i uyur wiss amezwaru. Tarbiɛt nnes 
days arebɛa-ařaf n yeryazen.       
              3     Netta tuɣa zeg tarwa n Faraṣ. Netta d azeǧif n marra ikumandaren n řɛeskar deg uyur ame-
zwaru.       
              4     Duday, Axuxi, tuɣa x taggayt n uyur wiss tnayen. Miqlut d ameḥdayi n terbiɛt nnes. Tarbiɛt 
nnes days arebɛa-ařaf n yeryazen.       
              5     Banaya, mmis n Yahuyadaɛ, akehhan ameqqran tuɣa d akumandar wiss třata n řɛeskar i uyur 
wiss třata. Tarbiɛt nnes days arebɛa-ařaf n yeryazen.       

26:15 ‘řehrit’ - niɣ ‘ixxamen n uxemmeř’. 

              6     Banaya wa tuɣa d bu-teɣruḍt n třatin u netta tuɣa x třatin. Mmis Ɛammizabad tuɣa x teggayt 
nnes.       
              7     Ɛasayil, mmis n Yu’ab, d wiss arebɛa i uyur wiss arebɛa u mmis Zabadya tuɣa awarni as. Tarbiɛt 
nnes days arebɛa-ařaf n yeryazen.       
              8     Camḥut, Ayazaraḥi, akumandar, tuɣa x taggayt wiss xemsa i uyur wiss xemsa. Tarbiɛt nnes 
days arebɛa-ařaf n yeryazen.       
              9     Ɛira, mmis n Ɛiqqis, Atiquɛi, tuɣa d wiss setta i uyur wiss setta. Tarbiɛt nnes days arebɛa-ařaf 
n yeryazen.       
              10     Ḥaliṣ, Afalituni, zi tarwa n Ifrayim, tuɣa d wiss sebɛa i uyur wiss sebɛa. Tarbiɛt nnes days 
arebɛa-ařaf n yeryazen.       
              11     Sibkay, Aḥucati, n Izaraḥiyyen, d wiss tmenya i uyur wiss tmenya. Tarbiɛt nnes days arebɛa-
ařaf n yeryazen.       
              12     Abiɛazar, Aɛanatuti, n Ibinyaminiyyen, tuɣa d wiss tesɛa i uyur wiss tesɛa. Tarbiɛt nnes days 
arebɛa-ařaf n yeryazen.       
              13     Maharay, Anaṭufati, i Izaraḥiyyen, tuɣa d wiss ɛecra i uyur wiss ɛecra. Tarbiɛt nnes days 
arebɛa-ařaf n yeryazen.       
              14     Banaya, Afarɛatuni, zi tarwa n Ifrayim, tuɣa d wiss ḥiṭṭac i uyur wiss ḥiṭac. Tarbiɛt nnes days 
arebɛa-ařaf n yeryazen.       
              15     Xalday, Anaṭufati, n twacunt n Ɛutniyil, tuɣa d wiss tenɛac i uyur tenɛac. Tarbiɛt nnes days 
arebɛa-ařaf n yeryazen.       

              16     Ina bedden x tqebbař n Israyil: 

I Irubiniyyen tuɣa Iliɛazar, mmis n Zikri, d amgewwed. 
I Icamɛuniyyen: Cafaṭya, mmis n Maɛka.       
              17     I Lawi: Ḥacabya, mmis n Qamuwil. 
I Harun: Ṣaduq.       
              18     I Yahuda: Ilihu, zeg aytmas n Dawud. 
I Issakar: Ɛumri, mmis n Mixayil.       
              19     I Zabulun: Yicmaɛya, mmis n Ɛubadya. 
I Naftali: Yarimut, mmis n Ɛazaryil.       
              20     I ayt n Ifrayim: Ḥucaɛ, mmis n Ɛazarya. 
I wezyen n teqbič n Manassi: Yuwil, mmis n Fadaya.       
              21     I wezyen n teqbič n Manassi di Jilɛad: Jaddu, mmis n Zakarya. 
I Binyamin: Yaɛisiyil, mmis n Abner;      
              22     I Dan: Ɛazaryil, mmis n Yaruḥam. 
Ina tuɣa d řḥukkam n tqebbař n Israyil.                     23     Dawud war iksi ca řqedd n yenni ɣar iǧa ɛicrin n 
iseggʷusa d swadday, maɣar SIDI tuɣa inna aqa netta ad yarr Israyil deg waṭṭas am itran n ujenna. 
                    24     Yu’ab, mmis n Ṣaruya, tuɣa ibda ad iḥseb řgens, maca war t ikemmeř umi dd-yusa ijj n lɣaḍab d 
ameqqran x Israyil. X uyenni war itwagg řqedda deg wedlis n imezruyen n ujeǧid Dawud.       

      Iwkiřen n ujeǧid                

        25     Ɛazamut, mmis n Ɛadiyil, tuɣa x txubay n ujeǧid. 
Yunatan, mmis n Ɛuzziya, tuɣa x txubay n temmurt, di tneddam, di dcurat u di lburjat.       
              26     Ɛazri, mmis n Kalub, tuɣa iṭṭef acbar x řxedmet deg iyyar ḥima ad carzen acař.       
              27     Cimɛi, Aramati, tuɣa iṭṭef acbar x iḥwicen n tzayart. 
Zabdi, Acifmi, tuɣa x zzad n binu nni iǧan deg iḥwicen n tzayart.       

              28     Baɛl-Ḥanan, Ajadiri, tuɣa iṭtef acbar x iḥwicen n zzitun u x izemmuren nni iǧan di Temmurt 
Iwaṭan. 
Yuwac tuɣa x zzad n zzect.       
              29     Ciṭray, Acaruni, tuɣa iṭṭef acbar x ifunasen d tfunasin, inni ihedda di řewḍa n Carun. 
Cafaṭ, mmis n Ɛalay, tuɣa x ifunasen d tfunasin di řewḍat n teɣzurt.       
              30     Ubil, Asmaɛili, tuɣa iṭṭef acbar x iřeɣman, Yaḥadya, Amirunuti, tuɣa x tiɣyař.       
              31     Yaziz, Aḥajri, tuɣa iṭṭef acbar x wuǧi. 
Nitni marra tuɣa ten d imeḥdayen x wagra nni iǧan n ujeǧid Dawud.       
              32     Yunatan, ɛemmis n Dawud, tuɣa d amcawar, ijj n bnadem d amiɣis. Netta tuɣa ɛawed d amarir. 
Yaḥiyil, mmis n Ḥakmuni, tuɣa ɣar iḥenjiren n ujeǧid yarebba iten.      
              33     Axitufil tuɣa d amcawar n ujeǧid 
u Ḥucay, Arkiti, tuɣa d ameddukeř n ujeǧid.       
              34     Yahuyadaɛ, mmis n Banaya, d Abyatar tuɣa-ten awarni i Axitufil. 
Yu’ab tuɣa-t d akumandar n řɛeskar n ujeǧid.       

      Dawud igga x Suliman maḥend ad ibna zzawect n SIDI        

    28     1       David issmun di Urcalim marra imeqqranen n Israyil d řḥukkam n tqebbař d 
imeqqranen n terbiɛin d imsexxaren n ujeǧid d imeqqranen x wařef d imeqqranen x mya 

d imeqqranen i iǧan x marra agra d řkesbet n řmar n ujeǧid d iḥenjiren nnes uřa d imsexxaren 
icennɛen d ayt bu-teɣruḍt, wah, kuř bu-teɣruḍt imeḥḍen.       
              2     Ikkar ujeǧid Dawud, inna “Sřem-dd ɣari, aytma d řgens inu! Necc simant inu tuɣa-t ɣari deg 
wuř inu ḥima ad bniɣ ict n taddart n řhudnet i Ttabut n Řɛahd n SIDI u i tnebdat n iḍaren 
n AREBBI nneɣ uca sswejdeɣ necc i řebni.                     3     Maca SIDI inna ayi ‘Cek war tbennid i yisem inu 
taddart, maɣar cek d ijj n weryaz n imenɣan u tessizřed aṭṭas n idammen.’                     4     SIDI, AREBBI n 
Israyil, ifarz ayi zi marra taddart n baba ḥima ad dewřeɣ d ajeǧid x Israyil i řebda, minzi netta 
ifarz Yahuda ḥima ad yiři d amgewwed uca xenni taddart n baba zi taddart n Yahuda uca jar 
iḥenjiren n baba yarḍa dayi u igga ayi d ajeǧid x marra Israyil.                     5     Jar marra iḥenjiren inu, maɣar 
SIDI iwca ayi aṭṭas n iḥenjiren, ifarz netta mmi Suliman ḥima ad iqqim x řkursi n tgelda n SIDI 
x Israyil.                     6     Netta inna ayi ‘Mmic Suliman ad ibna taddart inu d řemraḥat inu, maɣar netta i 
farzeɣ d mmi u necc ad as iřiɣ d babas.                    7     Necc ad ssmetneɣ tageldit nnes i řebda mařa netta ad 
iḍfar tiweṣṣa d lfarayiḍ inu s jjehd, am mammec teǧa ass-a.’                     8     Xenni řexxu, ad awem ɛeřmeɣ zzat i 
tiṭṭawin n marra Israyil, agraw n řgens n SIDI, u deg imezzuɣen n AREBBI nneɣ, ḥima ad teḥḍam 
u ad tarzum marra tiweṣṣa n SIDI, AREBBI nwem, maḥend ad teṭṭfem tammurt taṣebḥant tanita 
d řwart uca ad tt tejjem d řwart i řebda arrawen nwem awarni awem.                     9     U cek, mmi Suliman, sen 
AREBBI n babac u sexxar as s wuř imun d s řeɛmar ixsen, minzi SIDI ittbeqqec marra uřawen 
uca ifehhem marra min dd-ittasen ɣar ixarriṣen n uzeǧif nneɣ. Mařa cek tarzud xas, netta ad 
zzayek itwaf, maca mařa tsemḥed days, ad cek inḍar i řebda.                     10     Xzar řexxu, minzi SIDI ifarz i cek 
ḥima ad as tebnid ict n taddart d zzawect iqeddsen. Iři d aryaz uca egg it!”       
              11     Dawud iwca i mmis Suliman ijj n umedya n wesqif u n řebniyat u n yexammen n txubay u n 
tɣurfatin u yexxamen n daxeř d umedya n wexxam n tqebbart n weṣřaḥ.                     12     uřa d ijj n umedya 
n marra min ɣars-dd yusa s Arruḥ x řemraḥat n taddart n SIDI u x marra ixammen i d as-dd 
innḍen u x marra ixammen n txubay n AREBBI d ixammen n txubay n tewhibin iqeddsen                     13     uca 
x terbiɛin n ikehhanen d Ilawiyyen u x marra řxedmet i tsexxart n taddart n SIDI u x marra 
řeqcuɛ i tsexxart n taddart n SIDI.                     14     X wureɣ s řewzen nsen n wureɣ i marra řeqcuɛ n tsexxart, 
uřa i řeqcuɛ n nnuqart s řewzen nsen, i marra řeqcuɛ n tsexxart u i marra tasexxart.                     15     Xenni 
řewzen i řeqnadeř n wureɣ d řefnarat nsen n wureɣ s řewzen n kuř řqendiř d řefnarat nnes 

weḥḥdes, uřa i řeqnadeř n nnuqart řewzen n yijj n řqenḍiř d řefnarat nnes, am mammec dd-
yusa ak-d tsexxart n kuř řqenḍiř.                     16     Ɛawed řewzen n wureɣ i ṭṭabřat i x twabezzɛen aɣrum, i kuř 
ṭṭabra weḥdes uřa d řewzen n nnuqart i ṭṭabřat n nnuqart                     17     uřa d ureɣ iṣfan i furcayat u i ṭṭawyat 
i urucci u i ifenjařen n wureɣ, aqa řewzen n kuř afenjař weḥḥdes, uřa i ifenjařen n nnuqart 
řewzen i kuř afenjař weḥḥdes                     18     u i uɛalṭar n řebxur s řewzen nnes s wureɣ iṣfan uřa ammu ɛawed 
i umedya n ikarruten, i ixiruben n wureɣ inni ibezzɛen wafriwen nsen uca dřin Ttabut n Řɛahd 
n SIDI.  26     
              19     Man aya marra, inna Dawud, itwassefhem ayi s tira zeg ufus n SIDI, marra řexdayem i dd 
ittasen ak-d umedya n řebni.       
              20     Xenni inna Dawud i mmis Suliman “Iři d aryaz u iři tmeḥḍed u egg it! War tteggʷed ca u 
war arexxu, maɣar SIDI AREBBI, AREBBI inu, ad yiři akidek. Netta war cek ittejji u war day-
ek isemmeḥ ɣars ař akemmeř n marra řxedmet i tsexxart di taddart n SIDI.                     21     Xzar, aqa din 
tarbiɛin n ikehhanen d Ilawiyyen i marra tasexxart di taddart n AREBBI u i marra řxedmet aqa 
din ɣark marra inni i ɣar teǧa di řxadar nsen ḥima ad tt ggen s tiɣit i kuř řxedmet uřa d řḥukkam 
d marra řgens bedden akidek ḥima ad ggen marra awařen nnek.”       

      Ṣṣedqet i řebni n zzawect        

    29     1       Uca inna ujeǧid David i marra agraw n řgens “Mmi Suliman d ayennni wenni ifarz it 
AREBBI. Netta ɛad d ameẓyan d arexfen uca řxedmet d tameqqrant, maɣar war iǧi řeqṣar 

i ijj n bnadem maca i SIDI AREBBI.                     2     S marra tizemmar inu sswejdeɣ i taddart n AREBBI inu 
ureɣ i min iǧan n wureɣ, nnuqart i min iǧan n nnuqart, nnḥas i min iǧan n nnḥas, uzzař i min 
iǧan n wuzzař, akeccuḍ i min iǧan n ukeccuḍ d iẓra n ‘biril’ d iẓřa i ɣa twaggen di tcuyar d iẓra 
ibarcanen yareqqen uřa d iẓra itwassqareqcen, uřa ɛad ɛřam kuř iẓra iɣřan, uca xenni aṭṭas n 
iẓra n řmarmur d acemřař.                    3     Zi tayri inu i taddart n SIDI inu, ad arzfeɣ zeg wagra inu ɛad ureɣ 
d nnuqart, tiwa i min sswejdeɣ necc i taddart n zzawect iqeddsen,                     4     ɛad třata-ařaf n talint n 
wureɣ zeg wureɣ n Ufir d sebɛa-ařaf talint n nnuqart iṣfan maḥend ad zzaysen ḥenncen řeḥyuḍ 
n ixxamen.                     5     Ureɣ i min iǧan n wureɣ d nnuqart i min iǧan n nnuqart, i marra řxedmet i ɣa 
tetwaggen s ufus n iḥrayfiyyen. Man wen xenni ixsen ass-a ad iccur afus nnes s tewhibin i SIDI?”       
              6     Xas uca iwyen imeqqranen n tudrin n ibabaten d řḥukkam n tqebbař n Israyil d imeqqranen 
x wařef d imeqqranen x mya d imeqqranen x řxedmet n ujeǧid tiwhibin nsen s řxaḍar.                     7     Nitni 
arzfen i tsexxart n taddart n SIDI xemsa-ařaf n talint n wureɣ d ɛecra-ařaf draxmi d ɛecra-ařaf n 
talint n nnuqart d tmenṭac-ařaf n talint n nnḥas d mya-ařef n talint n wuzzař.                     8     Wenni ɣar ufin 
iẓra iɣřan, iwc iten i wexxam n txubay n taddart n SIDI wenni tuɣa sadu ufus n Yaḥiyil, Ajarcuni. 
                    9     Řgens ifarḥ s tewhibin nsen i immewcen s řxaḍar, maɣar nitni wcin zeg wuř imun qaɛ s řxaḍar 
i SIDI uca ajeǧid Dawud ifarḥ ict n řefraḥet d tameqqrant aṭṭas.       

      Izři n usemɣar n Dawud                

        10     Dawud issɛuǧ SIDI zzat i tiṭṭawin n marra agraw n řgens, inna 

“Ttwasɛuǧed cek, SIDI, AREBBI n babatneɣ Israyil, zi řebda ɣars ař řebda!       
              11     I cek, a SIDI, řemɣaret d tizemmar d řɛezz d ccan d lɛaḍama, minzi marra min iǧan deg ujenna 
u x temmurt i iǧan nnek. Zzayek, a SIDI, i teǧa tageldit uca cek tessgaɛɛded ixef nnek d azeǧif 
tiwa marra.       
              12     Agra d ccan zzat i wudem nnek u cek tṣeǧḍed x marra min iǧan. Aqa-t deg ufus nnek ḥima ad 
tewced řemɣaret d jjehd i marra.       

28:18 ‘ixiruben’ - ijj n lmarka n lmalakat. 

              13     Xenni řexxu, AREBBI nneɣ, neccin nettqada cek u nettṣebbeḥ deg yisem n řɛezz nnek.       
              14     Maɣar min ɛniɣ necc d min iɛna řgens inu, aqa neccin ɣarneɣ tizemmar ad newc ammu s 
řxaḍar? Zzayek dd-ittas marra u min i d ac newca, newca it zeg ufus nnek.       
              15     Maɣar neccin mɣir d ibarraniyyen d imezdaɣ n zzyada zzat i wudem nnek, am řejdud nneɣ. 
Ussan nneɣ x temmurt amecnaw ict n tiri u rayas war din iǧi.       
              16     SIDI, AREBBI nneɣ, zeg ufus nnek yusa-dd marra afeyyeḍ-a i nessewjed ḥima ad nebna ict n 
taddart i cek, i yisem nnek d amqeddes. Marra aya d nnek.       
              17     Necc ssneɣ, a AREBBI inu, aqa cek tqeǧbed uř uca aqa itteɛjeb ac useggem. Necc, deg useggem 
n wuř inu, wciɣ marra aya s řxaḍar u ẓriɣ s řefraḥet, aqa uřa řgens nnek i da iǧan, iwca ac t s 
řxaḍar.       
              18     A SIDI, AREBBI n řejdud nneɣ, n Ibrahim d Isḥaq d Israyil, ḥḍa xenni i řebda aqa aya ad yejj 
ṭṭabeɛ nnes x ixariṣṣen deg wuř n řgens nnek u ndeh uř nsen ɣark!       
              19     Ewc uřa i mmi Suliman ijj n wuř imun qaɛ maḥend netta ad iḥḍa řumurat nnek d cchadet 
nnek d tiweṣṣa nnek u maḥend ad yegg marra u maḥend ad tebnid řeqṣar-a i x sswejdeɣ necc.”       

      Suliman igaɛɛed řkursi iggellden n SIDI uca Dawud immut                

        20     Xenni inna Dawud i marra agraw n řgens “Sɛuǧem SIDI, AREBBI nwem!” Xenni issɛuǧa marra 
agraw n řgens SIDI, AREBBI n řejdud nsen. Nitni uḍaren azeǧif uca qqunjřen i SIDI u i ujeǧid. 
                    21     Tiwecca nnes iwyen nitni tiɣarṣa i SIDI. Nitni iwyen ařef n imwan d ařef n icarriyyen d ařef 
n iḥuřiyyen ak-d marra tiwhibin n useyyeb d tɣarṣa n wecmaḍ i SIDI u xenni aṭṭas n tɣarṣa i 
marra Israyil.                     22     Deg wass nni ccin u swin nitni s řefraḥet tameqqrant zzat i wudem n SIDI u 
nitni ggin Suliman, mmis n Dawud, d ajeǧid i twařat wiss tnayen u nitni dehnen t d amgewwed 
zzat i SIDI u Ṣaduq dehnen t d akehhan.                     23     Suliman iqqim x řɛarc n SIDI am ujeǧid deg wemcan n 
babas Dawud. Netta ifřeḥ u marra Israyil isřa as.                     24     Marra řḥukkam d ayt bu-teɣruḍt uřa d marra 
iḥenjiren n ujeǧid Dawud, wtin deg afus ad qqimen sadu afus n ujeǧid Suliman.                     25     SIDI yarra Su-
layaman ad idweř d ameqqran ař ṭṭarf zzat i tiṭṭawin n Israyil. Netta iwca as aweqqar igellden i 
tuɣa war iǧi uřa ɣar ijj n ujeǧid x Israyil qbeř nnes.       
              26     Ammu i iḥkem Dawud, mmis n Yassa, x marra Israyil.                     27     Ussan nni tuɣa iḥkem x Israyil, aqa-
ten arebɛin n iseggʷusa. Netta iḥkem di Ḥibrun sebɛa n iseggʷusa u di Urcalim třata u-třatin 
n iseggʷusa.                     28     Netta immut umi icab mliḥ, ijjiwen ussan, agra d uɛuǧi. Mmis Salomo idweř d 
ajeǧid deg wemcan nnes.                     29     imezruyen n ujeǧid Dawud, imezwura d ineggura, aqa twazemmen 
deg wedlis n imezruyen n umwařaw Ṣamwil u deg wedlis n imezruyen n unabi Natan u deg 
wedlis n imezruyen n umwařaw Jad                     30     s marra min yuran x tgelda nnes u x tzemmar nnes u x 
ikuden i xas-dd ikkin uřa x Israyil u x marra tigeldawin n temmura.       

  Suliman ittar tiɣit zi SIDI    

  1       1       Suliman, mmis n Dawud, itwassemten di tgelda nnes, minzi SIDI, AREBBI nnes, tuɣa-t akides 
uca yarni di řemɣaret nnes ař ṭṭarf.                     2     Suliman issiweř ak-d marra Israyil, ak-d imeqqranen 

x wařef u x mya u ak-d řquḍat u ak-d marra imeqqranen di marra Israyil, izeǧifen n tudrin n 
ibabaten.                     3     Nitni ṭṭfen abrid, Suliman d marra agraw n řgens akides, ɣar řgaɛɛdet nni iǧan ɣar 
Jibɛun, minzi dinni i tuɣa aqiḍun n Umsagar n AREBBI i igga Musa, amsexxar n SIDI, di řexřa. 
                    4     Maca Dawud yiwi Ttabut n AREBBI zi Qiryat-Yaɛarim ɣar wemcan i dd as issewjed Dawud, 
minzi netta iwta ijj n uqiḍun i Ttabut di Urcalim.                     5     Aɛalṭar n nnḥas nni igga Baṣaliyil, mmis n 
Uri, mmis n Ḥur, tuɣa din zzat i Uqiḍun n Umsagar n SIDI. Suliman yarzef din jmiɛ ak-d marra 
agraw n řgens                     6     uca issgaɛɛed din Suliman, zzat i wudem n SIDI, ict n tɣarṣt x uɛalṭar n nnḥas nni 
iǧan ɣar Uqiḍun n Umsagar. Netta iqeddem xas ařef n tɣarṣa n wecmaḍ.       
              7     Di ǧiřet nni, iban-dd AREBBI i Suliman, inna as “Ttar, min texsed ad ac t wceɣ!”                     8     Suliman inna 
i AREBBI 

“Cek tessecned i baba Dawud tamexsiwt nnek icewwaren u teggid ayi d ajeǧid deg wemcan 
nnes.                     9     Xenni řexxu, a SIDI AREBBI, ejj ad iffeɣ wawař i tessiwřed ak-d baba Dawud s tidett, 
minzi teggid ayi d ajeǧid x ijj n řgens iwseɛ am tɛejjajt n tmurt.                     10     Ewc ayi řexxu tiɣit d tussna, 
ḥima ad ffɣeɣ u ad ɛeqbeɣ zzat i wudem n řgens-a, minzi wi izemmaren ad iḥkem x řgens-a 
ameqqran s řḥeqq?”       

              11     Xenni inna AREBBI i Suliman 

“Minzi aya ɣark deg wuř u minzi cek war tettared agra, řeksibet niɣ ccan niɣ tudart n yenni i 
cek icarrhen u war tettared tudart tazirart, maca minzi tettared tiɣit d tussna ḥima ad tgeww-
ded řgens inu s řḥeqq, i wenni umi i x cek ggiɣ d ajeǧid,                     12     aqa temmewc ac řexxu tiɣit d tussna u 
ad ac wceɣ agra d řeksibet d ccan am mammec war ten iṭṭif uřa d ijj n ujeǧid zzatek u war ttiřin 
ɛad ammu awarni ac.       

      Afyyeḍ n wagra n Suliman                

        13     Yiweḍ-dd Suliman zi řgaɛɛdet nni iǧan ɣar Jibɛun, zi zzat n Uqiḍun n Umsagar, di Urcalim 
uca iḥkem x Israyil.                     14     Suliman issmun ikarruten d imnayen. Netta tuɣa ɣars ařef u-arebɛa-mya 
n ikarruten d tenɛac-ařaf n imnayen uca yiwyi ten ɣar tneddam n ikarruten u ɣar ujeǧid di 
Urcalim.                     15     Ajeǧid igga nnuqart di Urcalim amecnaw anect n yeẓra uca netta igga ticejjura n 
tengelt anect n ubarru n izemmuren nni iǧan di Temmurt Iwaṭan.                     16     Iwyen-dd iysan i Suliman 
zi Miṣra s ufus n ict n terbiɛt n tsebbabt n ujeǧid nni ten teksi s yijj n ttaman imetnen zeg ict n 
terbiɛt nneḍnit n tsebbabt.                     17     Iwyen-dd ijj n ukarru uca ssuffɣen t-idd zi Miṣra s ijj n ttaman n 
setta-myat n uciql n nnuqart u ijj n uyis s mya u-xemsin n uciql. Nitni ssuffɣen ten s ufus nsen 
i marra ijeǧiden n Iḥittiyyen u i ijeǧiden n Aram.                     18     Suliman inna aqa d řweqt ḥima ad tetwabna 
ict n taddart i yisem n SIDI d ict n taddart i tgelda nnes.       

      Asewjed i řebni n zzawect di Urcalim    

  2       1       Suliman iḥseb sebɛin-ařaf n yeryazen i tarebbut d tmenyin-ařaf n yeryazen d isuydayen 
x idurar uřa d třatin u-setta-mya n yenni iǧan xasen d iweqqafen.                     2     Xenni issekk netta 

imsexxaren ɣar Ḥuram, ajeǧid n Ṣur, inna “Egg akidi am mammec teggid ak-d baba Dawud, 
tessekked ɣars akeccuḍ n tcejjart n tengelt maḥend ad ibna taddart i yixef nnes ḥima ad days 
izdeɣ.                     3     Xzar necc xseɣ ad bniɣ ict n taddart ɣar yisem n SIDI, AREBBI inu, ḥima ad as tt qeddseɣ, 
ḥima ad ssgaɛɛdeɣ din řebxur ittfuḥen zzat i wudem nnes u ḥima ad din ssarseɣ řebda aɣrum 
n wescan u ḥima ad din qeddmeɣ tiɣarṣa n wecmaḍ, ɣar ṣsbeḥ u s ǧiřet, deg wussan n ssebt, deg 
iyuren imaynuten u di řɛeyad itwaggen n SIDI, AREBBI nneɣ. D man aya itwagg x Israyil i řebda.       
              4     Taddart i ɣa bniɣ, ad tiři d tameqqrant, maɣar AREBBI nneɣ d ameqqran x marra irebbiten. 
                    5     Man wen i ɣar teǧa tzemmar ad as ibna ict n taddart? Aqa ajenna, wah ajenna n ijenwan, war 
izemmar ad t iksi! U min ɛniɣ necc, aqa necc ad as bniɣ ict n taddart mɣir ḥima ad ssgaɛɛdeɣ 
řebxur zzat i wudem nnes?                     6     Xenni řexxu, sekk ayi-dd ijj n weryaz izemmar ad ixdem s wureɣ d 
nnuqart d nnḥas d wuzzař uřa s ufiřu adeḥmi d uzeggʷaɣ yuǧɣen d udehmani u wenni issen ad 
igg inqacen, maḥend ad ixdem jmiɛ ak-d imiɣisen, inni ɣari di Yahuda u di Urcalim, inni dd-yiwi 
baba Dawud.                     7     Siweḍ ayi-dd uřa d akeccuḍ n tcejjart n n tengelt d umerzi d ukeccuḍ n tcejjart 
n ṣandel azeggʷaɣ, minzi necc ssneɣ, aqa imsexxaren nnek ttḥakan deg unezdam n tcejjura 
n Lubnan, u xzar, imsexxaren inu ad wcen afus i imsexxaren nnek  27                   8     maḥend ad ayi sswejden 
marra akeccuḍ nni, maɣar taddart nni i ɣa bniɣ, ad tiři d tameqqrant d řeɛjeb.                     9     U xzar, necc ad 
wceɣ i imsexxaren nnek, inni d inezdamen nni izeddmen akeccuḍ, ɛicrin-ařef n řqedd n ‘kur’ n 
yirden d ɛicrin-ařaf řqedd n ‘kur’ n temẓin d ɛicrin-ařaf n řqedd n ‘bat’ n binu d ɛicrin-ařaf n řqedd 
n ‘bat’ n zzect.                     10     Ḥuram, ajeǧid n Ṣur, yarra-dd aseqsi s tira uca issekk tabrat-a ɣar Suliman 
“Maɣar SIDI ittexs řgens, igga cek d ajeǧid xasen.”       
              11     Uca xenni inna Ḥuram “Itwassɛuǧa SIDI, AREBBI n Israyil, wenni iggin ajenna d temmurt, aqa 
netta iwca i Dawud ijj n uḥenjir d amiɣis wenni ɣar teǧa řefhamet d řeɛqeř, wenni i ɣa ibnan ict 
n taddart i SIDI uřa i tgelda nnes!                     12     Xenni řexxu, necc ad ssekkeɣ ijj n weryaz izemmar, wenni i 
ɣar teǧa řefhamet, u netta d Ḥuram Abi,       
              13     mmis n ict n temɣart zeg yessis n Dan. Babas d ijj n weryaz zi Ṣur wenni ɣar i yeǧa tussna ḥima 
ad ixdem s wureɣ, nnuqart, nnḥas, uzzař u s weẓru d ukeccuḍ, s ufiřu arjuwani d udehmani, s 
řeqṭen azdad u s ufiřu azeggʷaɣ yuǧɣen u ḥima ad inqec ɛřam kuř ineqqacen u ḥima ad yarcem 
ɛřam kuř iřeqqamen nni i d as i ɣa immewcen, u man aya jmiɛ ak-d imiɣisen nnek d imiɣisen 
n babac Dawud.                     14     Xenni řexxu, ad issekk sidi inu irden d temẓin d zzect d binu, min xef tuɣa 
issawař, ɣar imsexxaren nnes.                     15     Neccin ad nezdem ticejjura n Lubnan anect i d ac ittxeṣṣan uca 
neccin ad ac tent i-dd nawi x tɣarruba n tḥenya x řebḥar ɣar Yafa u cek ad tent tessgaɛɛded 
xenni ɣar Urcalim.                     16     Suliman iḥseb marra iryazen ibarraniyyen nni iǧan di temmurt n Israyil, 
awarni i řeḥsab umi ten iḥseb babas Dawud. Ufin aqa din mya u-třata u-xemsin-ařaf n yeryazen.       
              17     Sebɛin-ařaf zzaysen igga i-ten d inni yarebbun řehmeř u tmanyin-ařaf d isuydayen x idurar n 
Lubnan d setta u-třatin-mya igga i-ten d iweqqafen ḥima ad ggen řgens ad ixdem.       

      Řebni n zzawect    

  3       1       Suliman ibda řebni n taddart n SIDI di Urcalim x wedrar n Muriyya, mani dd-iban i babas 
Dawud u mani issewjed Dawud ijj n wemcan x wendrar n Uyabusi Urnan.  28                   2     Netta ibda řebni 

deg uyur wiss tnayen, deg wass wiss tnayen deg useggʷas wiss arebɛa n tgeldit nnes.                     3     Wanita 

2:7 ‘amerzi’ - niɣ ‘ameḍzi’. 
3:1 ‘anedrar’ - niɣ ‘andrar’. 

d dsas i issars Suliman i řebni n taddart n AREBBI: tuzzeggart nnes deg iɣaǧen, ɛlaḥsab řeqyas 
amezwaru, tuɣa-tt settin n iɣaǧen d tiru nnes tuɣa-t ɛicrin n iɣaǧen.                     4     Asqif n wadaf, nni tuɣa iǧan 
ɣar zzat n tuzzeggart n taddart, tuɣa-t days ɛicrin n iɣaǧen umi t ɛebbaren ɣar zzat n tiru n taddart 
u řuɛřa nnes tuɣa-t days mya u-ɛicrin n iɣaǧen. Tuɣa idřa wesqif n wadaf ɣar daxeř s wureɣ iṣfan. 
                    5     Taddart tameqqrant igga as taẓeqqa s ukeccuḍ n tcejjart n umerzi uca yarni xas wureɣ izedgen 
u izewweq it s tcejjura n tini d tlullucin.  29                   6     Ɛawed izewweq netta taddart s yiẓra iɣřan. Ureɣ 
tuɣa d ureɣ zi Farawayim.                     7     Ammu i idřa netta taddart d tḥenya d tnebdatin d řeḥyuḍ nnes d 
tewwura nnes s wureɣ uca inqec ixiruben di řeḥyuḍ.  30     
              8     Netta igga uřa d axxam n Uqdas n Uqeddas. Tuzzeggart nnes days ɛicrin n iɣaǧen umi t ɛebbaren 
ɣar zzat n tiru n taddart. Uřa d tiru nnes tuɣa-t ɛicrin n iɣaǧen. Netta idřa i-t s setta-mya n ‘talint’ 
n wureɣ izedgen.                     9     Řewzen n imesmaren issekkʷa xemsin n uciql n wureɣ. Idřa uřa d tiɣurfatin 
n sennej s wureɣ.                     10     Deg wexxam n Uqdas n Uqeddas igga tnayen n ixiruben, am řxedmet n 
wenqac, u iřeḥḥef i-ten s wureɣ.                    11     Afriwen n ixiruben jmiɛ ɛebbaren ɛicrin n iɣaǧen di tuzzeg-
gart. Afriw amezwaru iɛebbar xemsa n iɣaǧen n tuzzeggart u ittakkʷaḍ řḥiḍ n taddart. Afriw 
nneḍni n xemsa n iɣaǧen ittakkʷaḍ afriw n uxirub nneḍni.                     12     Afriw n uxirub nneḍni iɛebbar uřa 
d xemsa n iɣaǧen uca ittakkʷaḍ řḥiḍ n taddart. Afriw nneḍni n xemsa n iɣaǧen iřeqqef afriw 
n uxirub nneḍni.                     13     Afriwen n ixiruben-a twabezzɛen ɛicrin n iɣaǧen u nitni bedden x iḍaren 
nsen d iɣembab nsen ssewcen ɣar daxeř n wexxam.                     14     Netta igga uřa d ařeḥḥaf s řeqṭen adeḥmi d 
arjuwani d azeggʷaɣ yuǧɣen u zi řeqṭen azdad uca igga xas ixiruben.       

      Ḥuram igga marra řeqcuɛ n nnḥas i zzawect                

        15     Ɣar zzat n taddart igga netta tnayen n ipilaren s ict n tzzeggart n xemsa u-třatin n iɣaǧen. 
Ttajj x tqiccat nnes tuɣa-t xemsa n iɣaǧen.                     16     Netta igga uřa d tilullucin am tinni deg wexxam n 
daxeř uca igga i-tent x tqiccatin n ipilaren. Igga uřa d mya n iremmamen uca icedd i-ten ɣar 
tlullucin.                     17     Netta issbedd ipilaren ɣar zzat n zzawect, ijjen x yeffus u ijjen x uzeřmaḍ. Wenni ɣar 
yeffus igga as Yaxin u wenni x uzeřmaḍ igga as Buɛaz.       

        4       1       Netta igga uřa d aɛalṭar n nnḥas. Tuzzeggart nnes tuɣa-tt ɛicrin n iɣaǧen u řuɛřa nnes ɛicrin 
n iɣaǧen.                     2     Xenni igga netta tarimant ifesyen. Tuɣa řeɛbar nnes ɛecra n iɣaǧen zi ṭṭarf ař ṭṭarf 

nneḍni u tuɣa-tt d taquract. Tiddi nnes tuɣa-tt xemsa n iɣaǧen uca ict n tezra n třatin n iɣaǧen 
inneḍ as-dd.  31                   3     Sadu nnes beddent řexyařat n iyenduzen, aqa nnḍen as-dd. Tifeḥḥatin tuɣa i d 
as-dd innḍen qaɛ, ɛecra di kuř ijj n uɣiř, tuɣa qqnent ak-d wayawya am quwwarent i trimant 
di tnayen n iseddiyyen. Iyenduzen twafesyen d ijjen ak-d trimant.                     4     Tarimant tbedd x tenɛac 
n iyenduzen. Třata zzaysen arrin udem nsen ɣar ccamal, třata zzaysen arrin udem nsen ɣar 
řɣarb, třata zzaysen arrin udem nsen ɣar ljanub u třata zzaysen arrin udem nsen ɣar ccarq. 
Tarimant tarsa xasen u marra zzɛenquqat nsen dewřen ɣar daxeř.                     5     Tuɣa tarimant tegdar tiru n 
ufus u tma nnes am řxedmet izewwqen n tma n yijj n ufenjař niɣ amecnaw tanewwact n ict n 
tlillect. X twawit nnes, aqa iksi teřt-ařaf n ‘bat.  32                   6     Ɛawed igga netta ɛecra n tbanyutin uca zzaysen 
igga xemsa x yeffus u xemsa x uzeřmaḍ ḥima ad daysent ssirden. Min itwasswejden i tɣarṣt n 
wecmaḍ ssirden tt daysent, maca tarimant tuɣa-tt n ikehhanen maḥend ad days ssirden ixef 
nsen.                     7     Netta igga ɛecra n řeqnadeř n wureɣ ɛlaḥsab lfariḍa u netta issbedd itent di zzawect, 
xemsa x yeffus u xemsa x uzeřmaḍ.                     8     Netta igga ɛecra n tzewḍiwin uca igga itent di zzawect, 

3:5 ‘amerzi’ - niɣ ‘ameḍzi’. 
3:7 ‘ixiruben’ - ijj n lmarka n lmalakat. 
4:2 ‘tarimant’ - s Tɛibranit ‘řebḥar’ niɣ ‘il’. 
4:5 ‘taililect’ - ijj n lmarka n innuwwaren daysen aẓri aṭṭas. ‘bat’ - ijj n ‘bat’ ɛraḥař 20 niɣ 40 litru. 

xemsa x yeffus u xemsa x uzeřmaḍ. Igga uřa d mya n ṭṭawyat i urucci.                     9     Netta igga řemraḥ i 
ikehhanen d wazzay ameqqran ak-d tewwura i wazzay uca iřeḥḥef itent s nnḥas.                     10     Tarimant 
igga i-tt x uɣezdis afusi, ɣar uɣezdis n ccarq jjihet n ljanub.                     11     Ḥuram igga uřa d tiydurin d 
iɣenjajen d ṭṭawyat i urucci. Ammu ikemmeř Ḥuram cɣeř n řxedmet i igga i ujeǧid Suliman i 
taddart n AREBBI.       
              12     Igga tnayen n ipilaren d iquraren d ttijan i iǧan x uzeǧif n tnayen n ipilaren d tnayen n trac-
ciwin ḥima ad zzaysent dřen tnayen n iquraren n ttijan i iǧan x uzeǧif n ipilaren                     13     uřa d arebɛa-
mya n iremmamen i tnayen n tracciwin: tnayen n iseddiyyen i kuř tracca ḥima ad zzaysent dřen 
tnayen n iquraren n ttijan nni iǧan tiwa sennej x wudem n ipilaren.                     14     Igga uřa d tikarrutin u 
x tkarrutin igga tbanyutin i usird,                     15     Igga uřa d tarimant d icten uřa d tenɛac n iyenduzen sadu 
nnes                     16     d teydurin d iɣenjajen d furcayat d marra řeqcuɛ zzayes igga iten Ḥuram Abi i ujeǧid Su-
liman, i taddart n SIDI, zi nnḥas icellelen.                    17     Ajeǧid ikebb itent deg udewwar n L'Urdun di třaxt 
igdaren jar Sukkut d Ṣarada.       

      Suliman itthilla di marra min iǧan n wureɣ i zzawect n SIDI                

        18     Suliman igga marra řeqcuɛ-a x ubarru, ařami war beqqcen ca di řewzen n nnḥas.                     19     Suliman 
igga marra řeqcuɛ i taddart n SIDI: aɛalṭar n wureɣ d tzewḍiwin min xef itwammars weɣrum n 
wescan                     20     d řeqnadeř ak-d řefnarat nsen zeg wureɣ qaɛ, inni i ɣa itwassarɣen ɛlaḥsab lfariḍa 
zzat i wexxam n daxeř,                     21     nnewwac d řefnarat d tjeqqaḍin n teftič, marra zeg wureɣ. Tuɣa-t d 
wureɣ izedgen.                     22     Uřa d tijeqqaḍin d ṭṭawyat i urucci d tmejmarin d tqedduḥin n jjawi tuɣa-tent 
zeg wureɣ izedgen. Adaf n taddart, tiwwura n daxeř zzat i Uqdas n Uqeddas d tewwura n tad-
dart, i wexxam n zzawect, tuɣa-tent zeg wureɣ.       

      Adeccen n zzawect     

  5       1       Ammu i tetwakemmeř marra řxedmet i igga Suliman i taddart n SIDI. Uca issidef Suliman 
marra řeqcuɛ iqeddsen n babas: nnuqart d wureɣ d řeqcuɛ, uca issars man aya marra deg 

ixammen n txubay n taddart n AREBBI.                     2     Xenni issmun Suliman imeqqranen n Israyil d marra 
izeǧifen n tqebbař, imeqqranen n ibabaten n ayt n Israyil, di Urcalim ḥima ad ssgaɛɛden Ttabut 
n Řɛahd n SIDI zi tendint n Dawud, tenni d Ṣihyun.                     3     Marra iryazen n Israyil munen-dd ɣar 
ujeǧid ɣar ficta. Tuɣa-tt deg uyur wiss sebɛa.       
              4     Marra imeqqranen n Israyil usin-dd uca ssgaɛɛden ikehhanen Ttabut.                     5     Nitni ssgaɛɛden Tta-
but n SIDI ak-d Uqiḍun n Umsagar uřa d marra řeqcuɛ iqeddsen i tuɣa din iǧan deg Uqiḍun. 
Ssgaɛɛden aya ikehhanen d Ilawiyyen.                     6     Suliman ajeǧid d marra tamesmunt n Israyil, tenni 
i tuɣa ɣars-dd imunen, tuɣa-tt akides zzat i Ttabut. Nitni wehhben uǧi d řebhayem nni břa 
řeḥsab di ssibbet n ubarru i di iǧan.                     7     Iwyen ikehhanen Ttabut n Řɛahd n SIDI ɣar wemcan nnes, 
ɣar wexxam n daxeř n taddart, deg Uqdas n Uqeddas, ař sadu wafriwen n ixiruben, — 33                   8     maɣar 
ixiruben bezzɛen tnayen n wafriwen nsen x wemcan n Ttabut uca ixiruben dřin Ttabut d 
iɛumad nnes i tarebbut zi sennej, —                    9     zi senni ssřeḥmen iɛumad n tarebbut maḥend ad banent 
texfawin n iɛumad i dd-iffɣen zi Ttabut ɣar zzat n wexxam n daxeř, maca war dd-ttbinint zi 
barra. Aqa-tt din ař ass-a.                     10     Tuɣa war iǧi ca di Ttabut, mɣir tnayen n teřwiḥin i days issars Musa 
ɣar Hurib, ařami igga SIDI ijj n řɛahd ak-d ayt n Israyil umi dd-ffɣen zi Miṣra.       
              11     Uca imsar ařami dd-ffɣen ikehhanen zeg Uqeddas - maɣar marra ikehhanen nni tuɣa izem-
maren ad twafen, tuɣa qeddsen ixef nsen břa mma ad wcen taynit i terbiɛin nsen —                     12     uca 
Ilawiyyen d imedyazen, nitni marra, Asaf, Hayman, Yadutun, tarwa nsen d aytmatsen, yarḍen 
řeqṭen azdad, u bedden s taǧunin n wuzzař d lharpat d řgambriyat ɣar uɣezdis n ccarq n uɛalṭar 

5:7 ‘ixiruben’ - ij n lmarka n lmalakat. 

u akidsen tuɣa ɛřaḥař mya u-ɛicrin n ikehhanen nni iṣuḍen di řɣayṭat,                     13     iwa, umi ṣṣuḍen am ijj 
n weryaz di řɣayṭa, ɣennjen u ggin ad itwaseř řḥess d ijjen am ssemɣaran u tqadan SIDI, ařami 
ssgaɛɛden s řɣaytat d taǧunin n wuzzař d dduzanat n llɣa nneḍni ǧwaru nsen ɣar ujenna am 
ssemɣaran SIDI aqa netta iṣbeḥ u tamexsiwt nnes icewwaren i řebda i teǧa, iwa xenni imsar aqa 
taddart, taddart n SIDI, tetwaccur s useynu.                     14     War zemmaren ikehhanen ad qqimen bedden 
ḥima ad sexxaren di ssibbet n useynu, minzi aɛuǧi n SIDI tuɣa iccur taddart n AREBBI.       

      Taẓaǧit n Suliman    

  6       1       Xenni inna Suliman 

“SIDI inna aqa netta ad izdeɣ deg ijj n useynu ibbarecnen.                    2     S tidett necc bniɣ ict n taddart, ict 
n tzeddiɣt i cek, ijj n wemcan imten ḥima ad din tzedɣed i řebda.                     3     Issneqřeb ujeǧid aɣembub 
nnes uca ibarek marra agraw n řgens n Israyil u marra agraw n řgens n Israyil tuɣa ibedd.                    4     Netta 
inna “Ad itwabarek SIDI, AREBBI n Israyil. wenni issiwřen s uqemmum nnes ɣar baba Dawud 
d wenni t ikemmřen s ufus nnes umi inna                     5     ‘Zeg wass i di nedheɣ řgens inu Israyil zi Miṣra, war 
ixḍareɣ uřa d ict n tendint zi marra tiqebbař n Israyil ḥima ad dinni bniɣ ict n taddart ḥima ad 
din yiři isem inu u war ixḍareɣ aryaz ḥima ad yiři d řḥakem x řgens inu Israyil,                     6     maca ixdareɣ 
Urcalim ḥima ad din yiři isem inu, maca necc ixḍareɣ Dawud ḥima ad yiři x řgens inu Israyil.’ 
                    7     Tuɣa deg wuř n baba Dawud ad ibna ict n taddart i yisem n SIDI, AREBBI n Israyil.                     8     Uca SIDI 
inna i baba Dawud ‘Umi teggid deg wuř nnek ḥima ad tebnid ict n taddart i yisem inu, aqa mliḥ 
umi teggid man aya deg wuř nnek.                     9     Maca war iǧi d cek i ɣa ibnan taddart nni, maca mmic i dd-
iffɣen zi tejɛinna nnek d netta i ɣa ibnan ict n taddart i yisem inu.’                     10     SIDI issemten awař nnes 
nni issiweř, maɣar necc dewřeɣ beddeɣ deg wemcan n baba Dawud u qqimeɣ x řkursi igellden n 
Israyil, am mammec tuɣa issiweř SIDI, u necc bniɣ ict n taddart i yisem n SIDI, AREBBI n Israyil. 
                    11     Necc ssarseɣ dinni Ttabut wenni i di iǧa řɛahd n SIDI i igga netta ak-d ayt n Israyil.”       

              12     Netta ibedd zzat i uɛalṭar n SIDI arendad n marra agraw n řgens n Israyil, uca netta iksi ifassen 
nnes ɣar ujenna.                     13     Minzi Suliman tuɣa igga ict n tenhirt n nnḥas u igga it di řwest n řemraḥ. 
Tuɣa days xemsa n iɣaǧen n tuzzeggart, xemsa n iɣaǧen n tiru d třata n iɣaǧen n tiddi. Netta 
ibedd xas, iqqunjeř x ifadden nnes arendad i marra agraw n řgens n Israyil uca iksi ifassen nnes 
ɣar ujenna u netta inna       

              14     “SIDI, AREBBI n Israyil, deg ujenna sennej u x temmurt swadday war iǧi uřa d ijj n AREBBI 
am cek, wenni iḥḍan řɛahd d tmexsiwt icewwaren i imsexxaren nnek nni igguren zzat i wudem 
nnek s marra uř nsen,                     15     wenni i itwaḥḍan i umsexxar nnek, baba Dawud, x min xef akides 
tessiwřed, minzi s uqemmum nnek i tessiwřed u s ufus nnek i t tkemmřed, am teǧa ass-a.                     16     Xe-
nni řexxu, SIDI, AREBBI n Israyil, ḥḍat di ṭṭweɛ n umsexxar nnek, baba Dawud, x min kides 
tessiwřed umi tennid ‘War itwaqess zzayek uřa d ijj n weryaz zi zzat i wudem inu wenni i 
iqqimen x řkursi igellden n Israyil, min i ɣa kken arrawen nnek ḥeṭṭan ad uyuren abrid nsen 
ɛlaḥsab ccariɛa am mammec tuyured cek zzat i wudem inu.’                     17     Xenni řexxu, a AREBBI n Israyil, 
egg ad dewřen d tidett awařen nni tessiwřed ak-d umsexxar nnek, ak-d Dawud.      
              18     Maɣar ma s tidett ad izdeɣ SIDI x temmurt? Xzar ajenna, wah ajenna n ijenwan war izemmar 
ad cek iksi, mecḥař s drus taddart-a i ssbeddeɣ necc!                     19     Meyyeř ɣar tẓaǧit n umsexxar nnek u ɣar 
uzaweg nnes, a SIDI, AREBBI inu, ḥima ad tesřed ɣar uřaɣi u ɣar tẓaǧit nni iẓẓuǧ umsexxar nnek 
zzat i wudem nnek.                     20     Ejj tiṭṭawin nnek ad twarzment ass d ǧiřet tiwa i taddart-a, tiwa i wem-
can-a min xef tessiwřed aqa isem nnek ad itwassemten din ḥima ad tesřed ɣar tẓaǧit i iẓẓuǧ 

umsexxar nnek deg wemcan-a                     21     u seř i uzaweg n umsexxar nnek u n řgens nnek Israyil xmi 
ttẓẓaǧan deg wemcan-a u seř cek xenni zeg wemcan n tzeddiɣt nnek, zeg ujenna, wah seř u ɣfar.       
              22     Mařa ixḍa ijj ak-d umqarreb nnes u tetwagg xas ict n tjaǧit ḥima ad tt ijjuǧ u wanita yusa-
dd uca ijjuǧ zzat i uɛalṭar nnek di taddart-a,                     23     seř-dd cek xenni deg ujenna u kkar u ḥkem x 
imsexxaren nnek, ḥima ad itwaɛaqeb uɛeffan, ejj abrid nnes ad ihwa x uzeǧif nnes u egg s tsegda 
i umsegged u ewc it ɛlaḥsab tasegda nnes.       
              24     Mařa řgens nnek Israyil itwaɣřeb zzat i wudem n řeɛdu minzi nitni xḍan akidek u nitni ad 
ɣark-dd dewřen uca ad neɛmen s yisem nnek u ad ẓẓaǧen ad ksin s řmeɛruf zzat i wudem nnek 
di taddart-a,                     25     seř-dd cek xenni zeg ujenna u ɣfar ddnub n řgens nnek Israyil uca ndeh iten ad 
dd-dewřen ɣar temmurt nni i d asen tewcid u i ibabaten nsen.       
              26     Mařa ajenna itwabelleɛ ařami war din ittiři wenẓar minzi nitni xḍan akidek u nitni ad ẓẓaǧen 
am arrin azeǧif ɣar wemcan-a u ad neɛmen s yisem nnek u ad dd-dewřen zi ddnub nsen umi 
-iten teḥṣared cek,                     27     seř-dd cek xenni deg ujenna u ɣfar asen ddenb n imsexxaren nnek d ddenb 
n řgens nnek Israyil, minzi cek tessřemded asen abrid aṣebḥan nni ittxeṣṣa ad kken, u ewc cek 
xenni anẓar i temmurt nni tewcid d řwart i řgens nnek.       
              28     Mařa iǧa řaẓ di temmurt, mařa din ṭṭaɛun, niɣ imendi itwasscemḍen zeg usemmiḍ, niɣ jjriḥect 
n tcejjart niɣ tamuɣri n weyřaf niɣ tamuɣri ittetliɛen, mařa iḥṣar it řeɛdu ɣar tewwura nnes, 
niɣ teřqef it mammec mma tegga ca n jjriḥect niɣ mammec mma igga ca n řeḥřac,                     29     xenni man 
mma i ɣa iẓẓuǧ ijj n bnadem zi marra řgens nnek Israyil u min mma i ɣa ittar, am nitni, kuř ijj 
zzaysen, ssnen jjriḥect nsen d řeḥriq nsen, u netta iksi xenni ifassen nnes ɣar taddart-a,                     30     seř-dd 
cek xenni zeg ujenna, amcan imten n tzeddiɣt nnek, u ɣfar u ewc kuř ijj ɛlaḥsab tibridin nnes, 
am mammec cek tessned uř nnes, maɣar cek waha i issnen uř n bnadem,                     31     ḥima nitni ad cek 
ggʷeden u ad uyuren di tebridin nnek marra ussan i ɣa kken ddaren x wudem n temmurt nni 
tewcid i ibabaten nneɣ.       
              32     Uřa mařa netta d abarrani nni war iǧan zi řgens nnek, maca ad dd-yas di ṭṭweɛ n yisem nnek 
zeg ict n temmurt tiggʷej, di ṭṭweɛ n yisem nnek ameqqran d ufus nnek ijehden d uɣiř nnek 
isswiẓẓaḍen. Xenni mařa dd-yusin uca ẓẓaǧen, am arrin azeǧif ɣar taddart-a,                     33     seř-dd cek xenni 
zeg ujenna, zeg wemcan imten n tzeddiɣt nnek, u egg ɛlaḥsab marra min xef d ɣark i ɣa iřaɣa 
ubarrani, ḥima marra řegnus n ddunit ad ssnen isem nnek, ḥima nitni ad cek ggʷeden, am 
řgens nnek Iṣrayil, u ad ssnen aqa isem nnek itwabarreḥ tiwa i taddart-a i bniɣ.       
              34     Mařa řgens iffeɣ ɣar umenɣi ak-d řɛedyan nnes deg webrid i x tessekked iten u nitni ad 
ẓẓaǧen i cek am arrin azeǧif ɣar tendint-a i tixḍared cek u ɣar taddart i bniɣ nnec i yisem nnek, 
                    35     seř-dd cek xenni zeg ujenna i tẓaǧit nsen u i uzaweg nsen uca taɣed asen tasɣart.       
              36     Mařa nitni xḍan akidek — maɣar war iǧi uřa d ijj n bnadem i war ixeṭṭin — u cek teffugmed 
xasen, ad ten tsellmed zzat i wudem n řeɛdu uca nitni ad ten nedhen d imeḥbas ɣar temmurt 
n řeɛdu, tiggʷej niɣ tudes i teǧa,                     37     u mařa nitni xenni ad tuben deg wuř nsen di temmurt mani 
twaḥebbsen u nitni ad tuben u ad xak-dd řaɣan di temmurt n tḥebbast nsen, ad inin: neccin 
nexḍa u negga min war iseggden, aqa negga tuɛeffna!                     38     u nitni ad ɣark-dd dewřen s marra 
uř nsen u s marra řeɛmar nsen di temmurt n řɛedyan nsen mani twaḥebbsen nitni uca ad ɣark 
ẓẓaǧen am arrin azeǧif ɣar temmurt nni tewcid i ibabaten nsen, ɣar tendint-a i tixḍared cek u ɣar 
taddart-a i bniɣ nnec i yisem nnek,                     39     seř-dd cek xenni zeg ujenna, amcan imten n tzeddiɣt nnek, i 
tẓaǧit nsen u i uzaweg nsen uca taɣed asen tasɣart. Ɣfar xenni řgens nnek min zi xak xḍan.       
              40     Xenni řexxu, AREBBI inu, ejj tiṭṭawin nnek ad iřint arzment d imezzuɣen nnek ad iřin ḥḍan i 
tẓaǧit deg wemcan-a.                     41     Xenni řexxu, a SIDI AREBBI, adef ɣar arraḥet nnek, cek d Ttabut n jjehd 
nnek. Ejj ad iřin ikehhanen nnek, a SIDI AREBBI, arrḍen s usenjem, uca iři ad farḥen iṣdiqen 
nnek s řxar.                     42     A SIDI AREBBI, war tarri aɣembub n umedhun nnek, idar di tmexsiwt icewwaren 
n umsexxar nnek Dawud.”       

      Aɛuǧi n SIDI iccur zzawect    

  7       1       Umi ikemmeř Suliman ṭaẓaǧit nnes, tehwa-dd tmessi zeg ujenna tecca taɣarṣt n wecmaḍ uřa 
d tɣarṣa inneḍni uca iccur uɛuǧi n SIDI taddart.                     2     Ikehhanen war zemmaren ad adfen taddart 

n SIDI, minzi aɛuǧi n SIDI tuɣa iccur taddart n SIDI.                     3     Umi ẓrin marra ayt n Israyil belli tehwa-dd 
tmessi nni uca aɛuǧi n SIDI tiwa n taddart, uḍaren nitni s uɣembub nsen ɣar temmurt x tisi n 
zzellij, sejden u qadan SIDI, maɣar netta iṣbeḥ u tamexsiwt nnes icewwaren tettɣima i řebda.       
              4     Ajeǧid, u marra Israyil akides, wehhben tiɣarṣa zzat i wudem n SIDI.                     5     Suliman iwehheb tnayen 
u-ɛicrin-ařaf n ifunasen d tfunasin d mya u-ɛicrin ařaf n wuǧi d taɣarṣt n řehna. Ammu i idec-
cen ujeǧid d marra ayt n Israyil taddart n SIDI.                     6     Ikehhanen tuɣa bedden ɣar tsexxart nsen uca 
Ilawiyyen bedden ak-d dduzan n ǧɣa n SIDI nni igga ujeǧid Dawud ḥima ad qadan SIDI — maɣar 
tamexsiwt nnes icewwaren tettɣima i řebda — s usebbeḥ n Dawud nni deg ufus nsen u aren-
dad nsen ṣuḍen ikehhanen di řɣayṭa u marra Israyil ibedd akidsen.                     7     Suliman iqeddes řwest n 
řemraḥ n zzat, wenni iǧan zzat i taddart n SIDI, minzi yiwi din taɣarṣt n wecmaḍ d tadunt n 
tewhibin n řɣiǧet, maɣar aɛalṭar n nnḥas nni iǧan zzat i wudem n SIDI, tuɣa war izemmar ad iksi 
taɣarṣt n wecmaḍ d tewhibt n řɣiǧet d tadunt.       
              8     Di řweqt nni iɛeyyed Suliman řɛid n sebɛa n wussan d marra Israyil akides, ijj n wegraw n 
řgens ameqqran, zi Libu-Ḥamat ɣars ař teɣzart n Miṣra.                     9     Deg wass wiss tmenya ggin ijj n umuni 
ifarzen minzi di sebɛa n wussan ggin nitni adeccen n uɛalṭar uřa d řɛid n sebɛa n wussan.                     10     Deg 
wass wiss třata u-ɛicrin n uyur wiss sebɛa yarxu netta i řgens ad raḥen ɣar iqiḍan nsen, s wuř 
ifarḥen d řxaḍar s marra řxar i igga SIDI i umsexxar nnes Dawud u i řgens nnes Israyil.       

      Aḍhar wiss tnayen n SIDI i Dawud                

        11     Ammu ikemmeř Suliman řebni n taddart n SIDI d taddart n ujeǧid. Marra min tuɣa deg wuř n 
Suliman ḥima ad tt igg di taddart n SIDI u di taddart nnes, aqa ifřeḥ ad igg aya.                     12     SIDI iban-dd i 
Suliman di ǧiřet, inna as 

“Necc sřiɣ i tẓaǧit nnek u farzeɣ amcan-a i yixef inu ḥima ad yiři d taddart i tewhibt n tɣarṣt. 
                    13     Xmi i ɣa bellɛeɣ ajenna maḥend war iccit wenẓar ɛad niɣ mařa umureɣ tamuɣri iřeḥḥfen 
maḥend ad tecc temmurt niɣ axmi d ssekkeɣ ṭṭaɛun jar řgens inu,                     14     uca řgens inu, x minxef 
itwařaɣa isem inu, ad issehwa ixef nnes, ad iẓẓaǧ, u nitni ad arzun udem inu u ad tuben zi te-
bridin nsen tiɛeffanin, xenni necc ad ɣarsen-dd sřeɣ zeg ujenna, ad asen ɣfareɣ u ad ssgenfiɣ 
tammurt nsen.                     15     Xenni řexxu, tiṭṭawin inu ad iřint arzment d imezzuɣen inu ad ḥḍan x tẓaǧit 
zeg wemcan-a,                     16     maɣar řexxu ixḍareɣ taddart-a u qeddseɣ tt ḥima ad ssmetneɣ din isem inu i 
řebda u tiṭṭawin inu d wuř inu ad din qqimen marra ussan.       
              17     Mařa cek tuyured zzat i wudem inu am mammec tuɣa iggur babac Dawud u ad tegged am 
mammec marra i d ac umureɣ uca ad teḥḍid tiweṣṣa inu d lfarayiḍ inu,                     18     xenni ad ssmetneɣ 
řkursi n tgelda nnek, am mammec ggiɣ řɛahd ak-d babac Dawud, nniɣ ‘War d ac ittxeṣṣa uřa d 
ijj n weryaz nni iḥekkmen di Israyil!’       
              19     Maca mařa kenniw tḥeyydem zi tweṣṣa inu d řumurat inu nni wciɣ zzat i wudem nwem u 
kenniw ad tuyurem ad tsexxarem i irebbiten nneḍni, ad asen taḍarem,                     20     xenni ad qḍiɣ x Israyil 
zi temmurt nni i d asen wciɣ uca taddart-a, i qeddseɣ i yisem inu, ad tt ssenḍareɣ zeg wudem 
inu u Israyil ad idweř d ijj n umedya d ict n řqecɛet n ubehdeř itteqqsen jar marra řegnus.                     21     U 
x taddart-a tenni yuɛřan qaɛ, marra wi xas i ɣa ikken, ad itebhet, ad yini ‘Mayemmi igga SIDI 
ammu di temmurt-a u di taddart-a?’                     22     Ad inin ‘Minzi nitni semḥen di SIDI, AREBBI nsen, wenni 
i dd-issuffɣen ibabaten nsen zi temmurt n Miṣra u minzi nitni cebbaren di irebbiten nneḍni 
u Israyil yuyur ad asen yaḍar u ad ten isexxar, x uyenni isseɣḍeř netta marra řɣar-a xasen.’ ”       

      Řebniyat n Suliman inneḍni    

  8       1       Awarni i ɛicrin n iseggʷusa i di ibna Suliman tnayen n tudrin, taddart n SIDI u taddart n 
ujeǧid, imsar                    2     aqa Suliman ibna ɛawed tineddam i d as iwca Ḥuram uca issezdeɣ din ayt n 

Israyil.                     3     Awarni as iffeɣ Suliman ɣar Ḥamat-Ṣuba uca iṭṭef itt.                     4     Netta ibna Tadmur di řexřa 
uřa d marra tineddam n zzad nni ibna di Ḥamat.                    5     Netta ibna uřa d Bayt-Ḥurun n nnej d Bayt-
Ḥurun n wadday d tneddam ifaryen s řeḥyuḍ d tewwura d iɛumad n wefray,                     6     uřa d Baɛla d 
marra tineddam n zzad nni iǧan ɣar Suliman d marra tineddam n ikarruten d marra tineddam 
n imnayen u xenni marra min issitem Suliman ad tt ibna di Urcalim u di Lubnan u di marra 
tammurt n řeḥkam nnes.       
              7     Marra řgens i iqqimen n Iḥittiyyen, Imuriyyen, Ifiriziyyen, Iḥiwiyyen d Iyabusiyyen, inni war 
iǧin ca zi ayt n Israyil,                     8     arrawen nsen nni iqqimen awarni asen di temmurt, inni war twaqḍan 
s ufus n ayt n Israyil, igga xasen Suliman ljizya n tesmuɣi ař ass-a.                     9     Zeg ayt n Israyil maca war 
iggi Suliman d isemɣan i řexdayem nnes, minzi nitni tuɣa-ten d Iɛeskariyyen d imeqqranen x 
ineɣraf nnes zi řɛeskar d imeqqranen n ikarruten nnes d imnayen nnes.       
              10     Ina d imeḥḍayen imeqqranen nni tuɣa ɣar ujeǧid n Suliman, mitayn u-xemsin n yeryazen nni 
tuɣa ittdebbaren x řgens.       
              11     Suliman issgaɛɛed yeǧis n Firɛun zi tendint n Dawud ɣar taddart i tuɣa i d as ibna, minzi inna 
“Tamɣart inu war tzeddeɣ ca ɣar taddart n Dawud, ajeǧid n Israyil, minzi imucan mani dd-tusa 
Ttabut n SIDI aqa-ten qeddsen.

         Tiɣarṣa n Suliman d taynit nnes i tsexxart n zzawect                

              12     Xenni issgaɛɛed Suliman tiɣarṣa n wecmaḍ i SIDI x uɛalṭar n SIDI nni tuɣa ibna zzat i wesqif 
n wadaf n zzawect,                   13     ɛlaḥsab lfariḍa i kuř ass i tewhibt n tɣarṣa, am mammec teqqar tawṣiyyet n 
Musa deg wussan n ssebt, deg iyuren imaynuten u třata n twařawin deg useggʷas di řeɛyad it-
waggen, di Řɛid n Weɣrum Nbřa Antun, di řɛid n Ssimanat u di Řɛid n Iɛuccuten.                     14     Am mammec 
dd-tusa lfariḍa n babas Dawud issbedd Sulayman ɛawed tarbiɛin n ikehhanen i řxedmet nsen d 
terbiɛin n Ilawiyyen i tsexxart nsen, ḥima ad ssemɣaren AREBBI u ad sexxaren i ikehhanen ɛlaḥsab 
awař n lfariḍa i kuř asss, uřa d iɛessasen n tewwart di terbiɛin nsen ɣar kuř tawwart, minzi ammu 
i yeǧa řumur n Dawud, aryaz n AREBBI.                     15     War iḥeyyed uřa di ijjen ammu niɣ ammu x řumur n 
ujeǧid i ikehhanen d Ilawiyyen u i ixammen n txubay.                     16     Ammu i tetwasseqfeř marra řxedmet n 
Suliman ař ass-a, zeg usarsi n dsas n taddart ɣars ař akemmeř nnes, wah ammu i tetwakemmeř 
taddart n SIDI.       

      Ureɣ i dd issmunen tɣarruba n Suliman                

        17     Xenni iruḥ Sulayman ɣar Ɛiṣyun-Jabir u ɣar Aylat, ɣar tma n řebḥar, di temmurt n Idum.                     18     S 
ufus n imsexxaren nnes issekk Ḥuram ɣars iɣarruba d imsexxaren nni issnen řebḥar u nit-
ni nedhen ak-d imsexxaren n Suliman ɣar Ufir uca iwyen-dd zi senni arebɛa-myat n talint n 
wureɣ u usin-dd zzayes ɣar ujeǧid Suliman.       

      Tawasit n tjeǧidt n Saba ɣar Suliman    

  9       1       Tajeǧidt n Saba tesřa x ccennɛet n Suliman uca ḥima ad tqeǧeb Suliman s tḥuja n twafit 
tusa-dd ɣar Urcalim s ijj n ukaravan s ḍḍqeř n wagra aṭṭas, s iřeɣman nni yarebbun řebzar d 

waṭṭas n wureɣ d iẓra iɣřan u nettat tusa-dd ɣar Suliman uca tessiweř akides x marra min ɣars 
deg wuř.                     2     Suliman icarḥ marra awařen nnes. War din uřa d ijj n wawař s řemɛani innuffaren i 
Suliman ařami war izemmar ad as t icarreḥ.       

              3     Tajeǧidt n Saba teẓra marra tiɣit n Suliman d taddart i ibna                     4     d macca x ṭṭabřa nnes d mammec 
qqimmen imsexxaren nnes d mammec bedden ixeddamen nnes d warruḍ nsen d iwarraden 
nnes d warruḍ nsen d mammec igaɛɛed am dd-igaɛɛed ɣar taddart n SIDI uca war iqqim days 
ɛřaḥař buḥbeř ɛad.                     5     Nettat tenna i ujeǧid “Awař nni sřiɣ di temmurt inu x wawařen nnek u x 
tiɣit nnek, nican d tidett.                     6     Necc war umineɣ ca s wawařen nni, ɣars ařami dd-usiɣ danita u 
xenni tiṭṭawin inu ẓrint aya. Xzar azyen n tiɣit nnek tameqqrant war d ayi itwanna. Aqa cek 
sennej x řexbar i xak sřiɣ.                     7     Sseɛd n yeryazen nnek, sseɛd n imsexxaren nnek, inni ibedden zzat i 
wudem nnek řebda u ittesřan ɣar tiɣit nnek.                     8     Itwabarek SIDI, AREBBI nnek, wenni umi dd-tusid 
x řxaḍar ḥima ad cek yegg d ajeǧid i SIDI, AREBBI nnek, x řkursi nnes. Minzi AREBBI ittexs aṭṭas 
ad yejj Israyil i řebda. X uya igga cek d ajeǧid xasen i řebda maḥend ad tegged řḥeqq d tsegda.”       

              9     Nettat tewca i ujeǧid mya u-ɛicrin n talint n wureɣ d waṭṭas n řebzar d iẓra iɣřan. Řebzer am 
wanita i tewca tjeǧidt n Saba i ujeǧid Suliman, ɛemmarṣ war yiři ɛad.       
              10     Imsexxaren n Ḥuram i dd iwyen ureɣ zeg Ufir ak-d imsexxaren n Suliman, iwyen ɛawed 
akeccuḍ n tcejjart n ṣandal azeggʷaɣ d yeẓra iɣřan.                    11     Ajeǧid igga zeg ukeccuḍ nni n tcejjart n 
ṣandel azeggʷaɣ ddrujat timeqqranin i taddart n SIDI u i taddart n ujeǧid u ɛawed d řgambriyat 
d lharpat i imedyazen. Am man aya war t ẓrin ɛemmarṣ qbeř di temmurt n Yahuda.       
              12     Ajeǧid Suliman iwca i tjeǧidt n Saba marra min tuɣa days d meẓri, min mma tettar, ktar zi 
min dd ttiwi ɣar ujeǧid. Xenni tenneqřeb u teɛqeb ɣar temmurt nnes, nettat d imsexxaren nnes.       

      Aṭṭas n wagra n Suliman                

        13     Řqedd n wureɣ i ittadfen ɣar Suliman deg ijj n useggʷas tuɣa setta-mya u-setta u-settin n tal-
int n wureɣ,                     14     nhřa arrbeḥ zeg iryazen imsewwqen u zi tsebbabt n isebbaben d arrbeḥ n wureɣ 
d nnuqart i Suliman zeg ijeǧiden n Weɛraben marra u zi lwulat n temmurt.       
              15     Ajeǧid Suliman igga ɛawed mitayn n tcappat timeqqranin n useřqi zeg wureɣ itwaddzen. It-
wagg days deg ict n tcappa setta-mya n uciql n wureɣ.                     16     Yarni igga netta třata-mya n tcappat 
n useřqi zeg wureɣ itwaddzen. Itwagg deg ict n tcappa teřt-myat n uciql n wureɣ. Ajeǧid issars 
itent di taddart n Wezɣar n Lubnan.  34     
              17     Ajeǧid Suliman igga ɛawed ijj n řkursi igellden ameqqran n řɛaj uca iɣeřf it s wureɣ iṣfan. 
 35                   18     Řkursi wanita ɣars setta n tareffidin u ict n tneddabt n wureɣ tetwacedd i řkursi. Ɣar tnayen 
n iɣezdisen n řkursi tuɣa ǧan iɣaǧen u tnayen n wayraden tuɣa bedden zzat i iɣaǧen.                     19     Tenɛac 
n wayraden bedden ɣar tnayen n iɣezdisen x setta n tareffidin. Am netta war itwagg ɛad uřa 
deg ict n tgeldit.       
              20     Marra iɣarrafen n tissit n Suliman tuɣa-ten n wureɣ u marra řeqcuɛ n Taddart n Wezɣar 
n Lubnan tuɣa-ten s wureɣ iṣfan, war din nnuqart dayes, maɣar deg wussan n Suliman tuɣa 
ḥessben tt d walu.                     21     Maɣar ajeǧid tuɣa ɣars iɣarruba nni inedhen ɣar Tarcic ak-d imsexxaren 
n Ḥuram. Ict n twařat di třata n iseggʷusa udfen iɣarruba ɣar Tarcic, iwyen-dd ureɣ d nnuqart, 
řɛaj d ibaɣusen d iṭawsen.                    22     Ajeǧid Suliman iɛdu marra ijeǧiden n ddunit deg wagra d tiɣit. 
                    23     Marra ijeǧiden n ddunit arzun ad ẓaren udem n Suliman maḥend ad sřen ɣar tiɣit nnes i tuɣa 
issars SIDI deg wuř nnes.                     24     Nitni usin-dd aseggʷas awarni i umas, kuř ijj s tarzeft nnes, s řeqcuɛ 
n nnuqart, řeqcuɛ n wureɣ, arruḍ, řesnaḥ, řebzar, iysan d isardan.       
              25     Suliman tuɣa ɣars arebɛa-mya n řkurit i iysan d ikarruten u i tenɛac-ařaf n imnayen. Igga 
ten di tneddam n ikarruten u ɣar ujeǧid di Urcalim.                     26     Netta iḥkem x marra ijeǧiden zeg iɣzar 
ɣars ař tammurt n Ifilisṭiniyyen u ař aymir n Miṣra.                     27     Ajeǧid igga nnuqart di Urcalim amecnaw 

9:16 ‘azɣar’ - niɣ ‘řɣabet’ niɣ ‘tazgant’. 
9:17 ‘řɛaj’ - ixs ad yini ‘accawen n lfil’. 

iẓra u tcejjura n tengelt igga iten amecnaw izemmuren nni iǧan aṭṭas di Temmurt Iwaṭan.                     28     Uca 
iwyen-dd iysan i Suliman zi Miṣra u zi marra timmura.       

      Řmewt n Suliman                

        29     Min iqqimen n imezruyen n Suliman, imezwura d ineggura, ma man aya war itwazemmem 
ca deg wedlis n imezruyen n unabi Natan u di nnubuwa n Axiya Axiluni u di tmeẓriwin n 
umwařaw Yaɛdu x Yarubɛam, mmis n Nabaṭ?                     30     Suliman iḥkem di Urcalim arebɛin n iseggʷusa 
x marra Israyil.                     31     Suliman itwassars deg wenḍeř jar řejdud nnes uca neḍřen t di tendint n babas 
Dawud. Mmis Raḥabɛam idweř d ajeǧid deg wemcan nnes.       

      Abeṭṭu n tgeldit        

    10     1       Rahabɛam yuyur ɣar Cakim, maɣar marra Israyil tuɣa yusa-dd ɣar Cakim ḥima ad 
t ggen d ajeǧid.                     2     Umi isřa Yarubɛam, mmis n Nabaṭ, x man aya, umi t tuɣa netta ɛad 

di Miṣra - zeɛma netta tuɣa yarweř zeg wudem n ujeǧid Suliman - imsar as aqa netta iɛqeb-
dd.                     3     Ssekken-dd ɣars, jjin ad xas řaɣan. Yarubɛam d marra tamesmunt n Israyil usin-dd u 
ssiwřen ak-d Raḥabɛam, nnan                     4     “Babac igga xaneɣ ijj n uzayřu iqseḥ. Xenni řexxu, sarxu cek 
řxedmet iqesḥen n babac uřa d azayřu iḍeqřen i xaneɣ igga, xenni ad cek nexdem.”                     5     Netta inna 
asen “Uyurem u ɛeqbem awarni i třata n wussan.” Uca yuyur řgens.       
              6     Imcawar ujeǧid Raḥabɛam ak-d imeqqranen, inni tuɣa ibedden zzat i wudem n babas Suliman 
umi tuɣa ɛad iddar, inna “S minzi i d ayi tweṣṣam ad arreɣ x řgens-a?”                     7     Nitni ssiwřen akides, 
nnan “Mařa cek teggid s tcuni ak-d řgens-a u ad kidsen tegged ɣar řxaḍar nsen uca ad kidsen 
tessiwřed s wawařen icnan, xenni ad dewřen nitni d imsexxaren nnek marra min iqqimen n us-
san.”                     8     Maca netta inḍar ccwar i d as tuɣa wcin imeqqranen uca imcawar ak-d iḥudriyyen nni 
i tuɣa akides imɣaren u bedden řexxu zzat i wudem nnes.                     9     Netta isseqsa iten “S minzi i d ayi 
tweṣṣam ad narr x wawař n řgens, minzi sswiřen akidi, nnan ‘Sarxu azayřu i xaneɣ igga babac.’ 
”                     10     Iḥudriyyen nni akides tuɣa imɣaren ssiwřen akides, nnan “Ammu i ɣa tarred x řgens i kidek 
issiwřen u nnan ‘Babac isseḍqeř azayřu nneɣ, maca řexxu cek sarxu t xaneɣ’ u ammu i akidsen i 
ɣa tessiwřed ‘Aḍaḍ ameẓyan inu ad yiři d ameqqran x tejɛinna n baba.                     11     Mařa baba iqqen awem 
ijj n uzayřu iqseḥ, xenni necc ad t ssḍeqřeɣ ɛad. Mařa baba itextex kenniw s urekkuḍ, necc ad 
kenniw textexeɣ s iɣarḍmiwen.’ ”       
              12     Deg wass wiss třata yusa-dd Yarubɛam ak-d marra řgens ɣar Raḥabɛam, am mammec tuɣa 
issiweř ujeǧid, tuɣa inna “Ɛeqbem-dd ɣari awarni i třata n wussan!”                     13     Ajeǧid yarra-dd x řgens s 
ict n temwarrit iqesḥen, maɣar ajeǧid Yarubɛam ismeḥ di ccwar n imeqqranen.                     14     Issiweř akid-
sen ɛlaḥsab ccwar n iḥudriyyen, inna “Necc ad ssḍeqřeɣ ɛad azayřu nwem. Baba itextex ken-
niw s urekkuḍ, necc ad kenniw textexeɣ s iɣarḍmiwen.”                     15     Ajeǧid war isři ca ɣar řgens, maɣar 
aneqřeb-a tuɣa yusa-dd zi AREBBI, ḥima ad issemten SIDI awař i tuɣa issiweř s uqemmum n 
Axiya, Aciluni, mmis n Nabaṭ.       
              16     Umi iẓra marra Israyil aqa ajeǧid war ɣarsen-dd isři ca, yarra-dd řgens x ujeǧid, inna “Man 
tasɣart i ɣarneɣ di Dawud? Neccin war ɣarneɣ bu tesɣart ɣar mmis n Yassa. Marra kenniw ɣar 
iqiḍan nwem, a Israyil! Řha řexxu ak-d taddart nnek, Dawud!” Uca marra Israyil yuyur ɣar 
iqiḍan nsen.  36                   17     Ayt n Israyil nni i tuɣa izeddɣen di tneddam n Yahuda, aqa Raḥabɛam tuɣa xasen 
d ajeǧid.                     18     Ajeǧid Raḥabɛam issekk ɣarsen Aduram, wenni iǧan x ljizya, u ayt n Israyil arjmen t 
s yeẓra ařami immut. Ajeǧid Raḥabɛam inya deɣya x ijj n ukarru ḥima ad yarweř ɣar Urcalim. 
                    19     Ammu i iɣewweɣ Israyil x taddart n Dawud ɣars ař ass-a.      

10:16 ‘Marra kenniw ɣar iqiḍan nwem’ - s Tɛibranit ‘Aryaz ɣar iqiḍan nnek!’. 

      Ajeǧid Raḥubɛam iqqim iḥekkem x Yahuda        

    11     1       Raḥabɛam yusa-dd ɣar Urcalim uca issmun marra taddart n Yahuda d Binyamin, mya 
u-tmenyin-ařaf n iryazen itwafarzen, twadarrben x umenɣi, ḥima ad mmenɣen ak-d 

taddart n Israyil, ḥima ad dd-arren tageldit ɣar Raḥubɛam.                     2     Xenni yusa-dd wawař n SIDI ɣar 
Cimaɛya, aryaz n AREBBI, inna                     3     “Siweř ak-d Raḥabɛam, mmis n Suliman, ajeǧid n Yahuda, 
u ak-d marra Israyil di temmurt n Yahuda d Binyamin, uca ini                     4     ‘Ammu i issiweř SIDI: War 
ttgaɛɛadem ca u war ttmmenɣam ca ak-d aytmatwem, ayt n Israyil. Ittxeṣṣa ad iɛqeb kuř ijj n 
weryaz ɣar taddart nnes, maɣar d man aya i imsaren zi ɣari.’ ” Nitni sřan ɣar wawař n SIDI uca 
ɛeqben, war uyuren ca ɣar Yarubɛam.       

      Timegga imezwura n ujeǧid Raḥabɛam                

        5     Raḥabɛam izdeɣ di Urcalim uca ibna di Yahuda tineddam i useřqi.                     6     Ibna Bayt-Laḥam, Ɛiṭam, 
Taquɛa,                     7     Bayt-Ṣur, Suku, Ɛadullam,                     8     Jat, Marica, Zif,                     9     Adurayim, Laxis, Ɛaziqa,                     10     Ṣurɛa, Ayya-
lun d Ḥibrun nni iǧan d tneddam ifaryen di Yahuda d Binyamin.                     11     Issejhed lqelɛat-a u igga 
xasen řḥukkam u ixzen daysent macca, zzect d binu                     12     uca issars tcappat timeqqranin n useřqi d 
iḥricen. Ammu i ten issejhed ař ṭṭarf u ammu i dewřen Yahuda d Binyamin deg ufus nnes.      
              13     Ikehhanen d ayt n Lawi nni iǧan di marra Israyil, qqnen ɣars zi marra timmura nsen.                     14     Minzi 
ayt n Lawi jjin ddmani nsen d wagra nsen uca usin-dd ɣar Yahuda d Urcalim, maɣar Yarubɛam 
d iḥenjiren nnes mmenḍaren ten zi tukehhant n SIDI.                     15     Netta yařeqqem ikehhanen i yixef nnes 
i řegɛudi u i ṣṣanam-n- imuyan u i iɛejmiyyen nni tuɣa igga.  37                   16     Awarni asen usin-dd inni iwcin 
ixef nsen s wuř zi marra tiqebbař n Israyil ḥima ad arzun SIDI, AREBBI n Israyil, ḥima ad weh-
hben tiɣarṣa i SIDI, AREBBI n ibabaten nsen.                     17     Ammu ssjehden nitni tageldit n Yahuda u ssmet-
nen Raḥubɛam, mmis n Suliman, třata n iseggʷusa, maɣar nitni uyuren třata n iseggʷusa deg 
webrid n Dawud d Suliman.       
              18     Sennej Maḥla, yeǧis n Yarimut, mmis n Dawud, yiwi Raḥabɛam Abixayil, yeǧis n Iliyab, miss n 
Yassa, d tamɣart i yixef nnes.                     19     Nettat turuw as-dd iḥenjiren: Yaɛuc, Camarya d Zaham.                    20     Awar-
ni as yiwi netta Maɛka, yeǧis n Abcalum d tamɣart. Nettat turuw as-dd Abiya, Ɛattay, Ziza d 
Calumit.                     21     Raḥubɛam tuɣa ittexs Maɛka, yeǧis n Abcalum, aṭṭas x temɣarin nnes nneḍnit d x 
tiyya nnes, maɣar netta yiwi tmenṭac n temɣarin d settin n tiyya. Netta yejj-dd tmenya u-ɛicrin 
n iḥenjiren d settin n yessis.                     22     Raḥabɛam igga Abiya, mmis n Maɛka, d azeǧif, ḥima ad yiři d 
řḥakem jar aytmas, ḥima ad t yarr d ajeǧid.                     23     Netta issexdem řeɛqeř uca ibḍa marra iḥenjiren 
nnes x marra timmura n Yahuda d Binyamin u di marra tineddam ifaryen u iwca asen macca s 
waṭṭas u yarzu asen aṭṭas n temɣarin i nitni.       

      Sisak, ajeǧid n Miṣra, ihjem x Yahuda        

    12     1       Umi tuɣa Raḥabɛam issemten tageldit deg ufus nnes u tuɣa ijhed, iwḍa netta zi ccariɛa 
n SIDI, netta uřa d marra Israyil akides.                     2     Deg useggʷas wiss xemsa n ujeǧid Raḥabɛam, 

imsar aqa Cicak, ajeǧid n Miṣra, igaɛɛed ɣar Urcalim, minzi nitni tuɣa ɣewwɣen x SIDI,                     3     s 
mitayn-ařaf n ikarruten n řɛeskar d setta-ařaf n imnayen d ijj n řgens war izemmar ad itwaḥseb 
ca i dd-yusin akides zi Miṣra: Ilibiyyen d Isukkiyyen d Ikuciyyen.                     4     Netta iṭṭef tineddam ifaryen 
n Yahuda uca yusa-dd ɣar Urcalim.       
              5     Xenni yusa-dd unabi Camɛiya ɣar Raḥabɛam u ɣar imeqqranen n Yahuda, inni tuɣa imunen 
di Urcalim di ssibbet n Cicak, inna asen “Ammu i issiweř SIDI ‘Kenniw tḥeyydem xafi, x uya 
ḥeyydeɣ uřa d necc xawem, jjiɣ kenniw deg ufus n Cicak.’ ”                     6     Xenni ssehwan imeqqranen n 
Israyil d ujeǧid, ixef nsen, nnan “SIDI d amsegged i yeǧa!”                     7     Umi iẓra SIDI, aqa nitni ssehwan 

ixef nsen, iffeɣ wawař n SIDI ɣar Camɛiya, inna “Nitni ssehwan ixef nsen. Necc war ten teḥḥiɣ 
ca, maca ad asen dd-awyeɣ asenjem deɣya, maḥend afugem inu s ufus n Cicak war itwaziǧiɛ ca 
x Urcalim,                      8     maca ad dewřen d imsexxaren nnes, ḥima ad ssnen tasexxart i necc d tsexxart i 
tgeldawin n temmura.”       
              9     Uca Cicak, ajeǧid n Miṣra, igaɛɛed ḍidd i Urcalim u yiwi marra tixubay n taddart n SIDI d txubay 
n taddart n ujeǧid. Netta yiwi akis marra, uřa d tcappat n useřqi n wureɣ i tuɣa igga Suliman.       

      Řehkamet n Rahubɛam                

        10     Deg wemcan nsent igga ujeǧid Raḥabɛam tcappat n useřqi n nnḥas. Igga itent deg ifasssen 
n imeqqranen x ireqqasen n tazřa nni i tuɣa ittɛessan ɣar wadaf n taddart n ujeǧid.                     11     Meřmi 
mma i ɣa yadef ujeǧid ɣar taddart n SIDI, imsar, aqqa ireqqasen n tazřa usin-dd, arebbun tent u 
iwyen tent xenni ɛawed ɣar wexxam n ireqqasen n tazřa.       
              12     Umi isswaḍeɛ ixef nnes, ijja lɣaḍab n SIDI xas, ařami war t iḍeyyeɛ marra. Tuɣa din ɛad di Ya-
huda timesřayin ṣebḥent.                    13     Ajeǧid Raḥabɛam issejhed ixef nnes uca iqqim iḥekkem. Raḥabɛam 
tuɣa ɣars waḥit u-rebɛin n iseggʷusa umi idweř netta d ajeǧid. Netta iḥkem sebɛṭac n iseggʷusa 
di Urcalim, di tendint i ixḍar SIDI zi jar marra tiqebbař n Israyil ḥima ad din issemten isem 
nnes. Yemmas qqaren as Niɛma, tenni d Taɛammunit.                     14     Igga min iǧan d aɛeffan maɣar war is-
sewjed uř nnes maḥend ad yarzu x SIDI.       
              15     Imezruyen n Raḥabɛam, imezwura d ineggura, ma nitni war twazemmen ca deg wawařen 
n unabi Camɛiya d umwařaw Ɛiddu, di ṭṭweɛ n listat n jjadira, uřa d imenɣan jar Raḥabɛam d 
Yarubɛam di marra ussan.                     16     Raḥabɛam itwassars deg wenḍeř jar řejdud nnes. Netta itwanḍeř jar 
řejdud nnes di tendint n Dawud. Mmis Abiya idweř d ajeǧid deg wemcan nnes.       

      Abiya, ajeǧid n Yahuda, d uɣelleb nnes x Yarubɛam        

    13     1       Deg useggʷas wiss tmenṭac n ujeǧid Yarubɛam, mmis n Nabaṭ, idweř Abiya d ajeǧid x 
Yahuda.                     2     Netta iḥkem třata n iseggʷusa di Urcalim. Yemmas qqaren as Mixaya, yeǧis n 

Uriyil zi Jibɛa. Tuɣa maca umenɣi jar Abiya d Yarubɛam.                     3     Abiya issekkar amenɣi s ijj n řɛeskar 
n ayt bu-teɣruḍt imeḥḍen, arebɛa-mya-ařaf n yeryazen itwafarzen uca Yarubɛam igga aseddi s 
tmenya-mya-ařaf n yeryazen itwafarzen, ayt bu-teɣruḍt imeḥden.                     4     Uca Abiya ibedd x tqiccat 
n wedrar n Ṣamarayim nni iǧan x idurar n Ifrayim, inna “Sřem ɣari, Yarubɛam d marra Israyil! 
                    5     Ma war tessinem ca aqa SIDI, AREBBI n Israyil, iwca tagelda x Israyil s yijj n řɛahd n tmeǧaḥt 
i Dawud d tarwa nnes i řebda?                    6     Maca Yarubɛam, mmis n Nabaṭ, amsexxar n Suliman, mmis n 
Dawud, ikkar uca iɣewweɣ x sides nnes.                     7     Iryazen ixwan, ayt i war isekkʷin, usin-dd ɣars uca 
ssjehden ixef nsen ḍidd i Raḥabɛam, mmis n Suliman, umi Raḥabɛam tuɣa ɛad d ameẓyan d 
aḥnin n wuř u war izemmar akidsen imqudda.                     8     Uca řexxu, ittɣiř awem ad tiřim tjehdem x 
tgeldit n SIDI tenni iǧan deg ifassen n ayt n Dawud. Waxxa, kenniw s yijj n ubarru d ameqqran, 
maca ɣarwem iɛejmiyyen n wureɣ nni igga Yarubɛam d irebbiten i kenniw.  38                   9     Ma war tenḍarem 
ikehhanen n SIDI, tarwa n Harun d tarwa n Lawi u teggim i yixef nwem ikehhanen am mammec 
t tteggen řegnus di marra timmura? Marra wenni i dd-yusin s yijj n umwa d sebɛa n icarriyyen i 
ixsen ad itwagg d akehhan, aqa idweř d akehhan n yenni war iǧin ca d irebbiten.                     10     Maca xaneɣ, 
aqa SIDI d AREBBI nneɣ u neccin war xas nḥeyyed ca uca ikehhanen nni isexxaren i SIDI, aqa-
ten d tarwa n Harun uca Ilawiyyen akidsen di řxedmet i yeǧan.                     11     Kuř ṣṣbeḥ d ǧiřet nitni ssruɣan 
tiɣarṣa n wecmaḍ i SIDI. Uřa d nitni tteggen řebxur ittfuḥen d usettef n weɣrum n wescan x 
ṭẓewḍa tezdeg u x řqendiř n wureɣ u x řefnarat ḥima ad tent ssarɣen kuř tameddit, maɣar 
neccin nxezzar ɣar tsexxart n SIDI, AREBBI nneɣ, maca kenniw tḥeyydem xas.                     12     Xzarem, SIDI 

13:8 ‘amwa’ - niɣ ‘ayenduz’ niɣ ‘yuggu’. 



2 IMEZRUYEN

457

aqa-t akidneɣ ɣar zzatnneɣ u ɣarneɣ uřa d ikehhanen nnes s řɣayṭat i uṣuḍi n umenɣi. A ayt n 
Israyil, war tmenɣam ca ak-d SIDI, AREBBI n ibabaten nwem, maɣar kenniw war tfřiḥim ca.”      

              13     Maca Yarubɛam ijja iten ad ggen ict n ddura maḥend ad ggen taxceft ɣar ḍeffar nsen. Nitni 
tuɣa-ten zzat i wudem n Yahuda u ɣar ḍeffar nsen tuɣa din taxceft.                     14     Umi nqeřben ayt n Yahu-
da, ẓrin, aqa amenɣi tuɣa-t zi zzat d zi ḍeffar. Nitni sɣuyyen ɣar SIDI uca ṣuḍen ikehhanen di řɣ
ayṭat.                    15     Iryazen n Yahuda ssgaɛɛden deg iɣuyyan n umenɣi u řami ssgaɛɛden iryazen n Yahuda 
deg iɣuyyan, imsar, aqa AREBBI iwta Yarubɛam d marra Israyil di ṭṭweɛ n Abiya d Yahuda.                     16     Ayt 
n Israyil arewřen zzat i wudem n ayt n Yahuda uca SIDI igga i-ten deg ufus nsen.                     17     Abiya, ak-d 
řgens nnes, wtin ten s ict n tecti d tameqqrant, minzi wḍan zzaysen} xemsa-myat-ařaf n yeryazen i 
itwafarzen zi Israyil.                     18     (Ammu     i dewřen ayt n Israyil nnbehtřen di řweqt nni, maca ayt n Yahuda 
dewřen jehden, minzi nitni ttecřen x SIDI, AREBBI n ibabaten nsen.                     19     Abiya iḍfar Yarubɛam uca 
iṭṭef zzayes tineddam Bayt-Il ak-d tneddam i d as-dd innḍen d Yacana ak-d dcurat nnes d Ifrun 
ak-d tneddam i d as-dd innḍen.                     20     War teqqim ɛad tzemmar ɣar Yarubɛam deg wussan n Abiya. 
Ɣar uneggar iwta it SIDI, ařami immut.       
              21     Abiya maca idweř yarenni di jjehd. Netta yiwi arbeɛṭac n temɣarin u netta ijja-dd tnayen 
u-ɛicrin n iḥenjiren d seṭṭac n yessis.                     22     Min iqqimen n imezruyen n Abiya, am tebridin nnes am 
wawařen nnes, aqa man aya itwazemmem deg wedlis n tɣuri n unabi Ɛiddu.                     23     Abiya itwassars 
deg wenḍeř jar řejdud nnes uca neḍřen t di tendint n Dawud uca mmis Asa idweř d ajeǧid deg 
wemcan nnes. Deg wussan nnes tuɣa ɣars ɛecra n iseggʷusa n řhudnet di temmurt.       

      Asa, ajeǧid n Yahuda, d uɣelleb nnes x Zaraḥ        

    14     1       Asa igga min iǧan nican di tiṭṭawin n SIDI, AREBBI nnes.                     2     Netta ikkes iɛalṭaren n irebbiten 
iɣriben d řegɛudi uca ihdem imayḍuten iqeddsen uca iqess tirebbin n cwarti.                     3     Netta inna 

i Yahuda, ad arzun SIDI, AREBBI n ibabaten nsen uca ad ḍfaren ccariɛa d tewṣiyyet.                     4     Netta 
ikkes ɛawed řegɛudi d ipilaren n tfuct zi marra tineddam n Yahuda. Tageldit tuɣa ɣars řhudnet 
sadu netta.                     5     Ibna tineddam ifaryen di Yahuda maɣar tammurt tuɣa days řhudnet. War tuɣi 
din amenɣi akides deg iseggʷusa nni minzi SIDI iwca as řhudnet.                     6     Maɣar netta inna “Ejj aneɣ 
ad nebna tineddam-a uca ad tent nquwwar s řeḥyuḍ d lburjat d tewwura d iɛumad n wefray, 
maɣar tammurt ɛad zzatneɣ s řhudnet, minzi neccin narzu x SIDI, AREBBI nneɣ, narzu xas u 
netta iwca aneɣ řhudnet.” U nitni bnan uca feřḥen.                     7     Asa tuɣa ɣars ijj n řɛeskar n teřt-myat-ařaf 
n yeryazen zi Yahuda, inni iksin tcappa tameqqrant n useřqi d lansa, mitayn u-tmanyin-ařaf n 
yeryazen zi Binyamin, inni yarebbun tcappa n useřqi u zemmaren x řqews. Nitni marra tuɣa-ten 
d ayt n bu-teɣruḍt imeḥḍen.       
              8     Iffeɣ Akucit Zaraḥ i umenɣi akidsen s yijj n řɛeskar n yijj n melyun n yeryazen d teřt-myat n 
ikarruten. Netta yusa-dd ɣars ař Marica.                     9     Asa iffeɣ i umsagar akides uca sedden nitni ixef nsen i 
umenɣi di teɣzurt n Ṣafata ɣar Marica.                     10     Asa iřaɣa ɣar SIDI, AREBBI nnes, inna “A SIDI, aya isheř 
xak ḥima ad tadfed jar yenni deg waṭṭas d yenni war ɣar iǧi jjehd. Ɛawen aneɣ, a SIDI, AREBBI 
nneɣ, maɣar neccin nettceř xak u nusa-dd qibač i ubarru-ya s yisem nnek. A SIDI, cek d AREBBI 
nneɣ, war ttejji uřa d ijj n weryaz ad akidek imɛarra.”                     11     Uca SIDI iwta ayt n Kuc zzat i wudem 
n Asa d Yahuda uca ayt n Kuc arewřen.                     12     Asa d řgens i tuɣa akides, ḍfaren ten ɣars ař Jarar. 
Wḍan aṭṭas zeg ayt n Kuc ařami war zemmaren ad bedden ɛad, minzi nitni twaɣeřben zzat i 
wudem n SIDI d řɛeskar nnes uca ṭṭfen ict n tkeccaḍt d tameqqrant.                     13     Nitni wtin marra tined-
dam i dd innḍen i Jarar, maɣar arrehbet n SIDI tewḍa-dd xasen u nitni keccḍen marra tineddam, 
maɣar tuɣa tban-dd dinni aṭṭas n tkeccaḍt.                     14     Nitni hedmen uřa d iqiḍan n řmař uca ṭṭfen uǧi d 
iřeɣman uca ɛeqben ɣar Urcalim.       

      Amenɣi n Asa ḍidd i weɛbed n laṣnam        

    15     1       Xenni yusa-dd Arruḥ n AREBBI x Ɛazarya, mmis n Ɛudid.                     2     Netta yuyur ibedd zzat i Asa, 
inna as “Seř-dd ɣari, Asa, d marra ayt n Yahuda d Binyamin! SIDI aqa-t akidwem u kenniw 

akides. Mařa tarezzum xas, netta ad kenniw yarr ad t tafem, maca mařa kenniw tḥeyydem xas, 
ad xawem iḥeyyed uřa d netta.                     3     Aṭṭas n wussan i iqqim Israyil břa AREBBI n tidett u břa ijj n 
ukehhan issɣaran u břa ccariɛa.                     4     Mařa dewřen-dd nitni ɣar SIDI, AREBBI n Israyil, di řeḥṣaret 
u arzun xas, netta ijja i-ten ad t afen.                     5     Deg wussan nni war din tuɣi řehna i wenni i dd-iffɣen u 
i wenni yareggʷḥen, maɣar aqa din aṭṭas n řeḥweř jar marra imezdaɣ n temmura.                     6     Ijj n řgens 
itwaɛfes zeg ijj n řgens nneḍni u ict n tendint zeg ict n tendint nneḍnit, maɣar AREBBI issiggʷed 
i-ten s kuř řeḥṣařet.                     7     Kenniw maca iřim d iryazen u war ttejjim ad arxum ifassen nwem, maɣar 
aqa din řmunet i řxedmet nwem.                     8     Umi Asa, isřa awařen-a d nnubuwa n unabi Ɛudid, issejhed 
ixef nnes uca ibeɛɛed jjɛayef zi marra tammurt n Yahuda d Binyamin u zi marra tineddam nni 
i tuɣa iṭṭef x idurar n Ifrayim uca iɛdeř uɛaltar n SIDI, wenni iǧan zzat i wesqif n wadaf i zzawect 
n SIDI.                     9     Issmun marra Yahuda d Binyamin, uřa d ibarraniyyen zeg Ifrayim, zi Manassi u zi 
Cimɛun. Maɣar aṭṭas zi Israyil ɛdun ɣars, umi nitni ẓrin, aqa SIDI, AREBBI nnes, tuɣa-t akides. 
                    10     Nitni munen di Urcalim deg uyur wiss třata, deg useggʷas wiss xemmesṭac n tgelda n Asa. 
                    11     Deg wass nni wehhben nitni sebɛa-myat n ifunasen d tfunasin d tɣarṣt i SIDI zi tkeccaḍt i 
kidsen iwyen.                     12     Nitni udfen deg ijj n řɛahd ak-d SIDI maḥend ad arzun SIDI, AREBBI n ibabaten 
nsen, s marra uř nsen u s marra řeɛmar nsen.                     13     Marra wenni war yarezzun x SIDI, AREBBI n 
Israyil, ittxeṣṣa ad itwaneɣ, am umeẓyan am umeqqran, am weryaz am temɣart.                     14     Nitni jjuǧen 
i SIDI s tmijja tejhed, sadu uṣuḍi s řɣayṭat d řebwaq.                     15     Marra Yahuda tfarḥ x tjaǧit maɣar nitni 
tuɣa ggin tt s marra uř nsen umi nitni arzun xas s marra arḍa nsen u netta ijja ten ad t afen uca 
SIDI iwca asen řhudnet zi marra iɣezdisen nsen.                     16     Netta ikkes uřa i ḥennas Maɛka jjehd nnes, 
maɣar nettat tuɣa tegga ict n jjɛifect n řexyař i trebbit n cwarti. Asa iceqqar jjɛifect nnes, irbez 
i-tt uca isscemḍ i-tt ɣar teɣzart n Qidrun.                     17     Waxxa war twaḥeyydent řegɛudi, maca uř n Asa 
tuɣa icḍar nican i SIDI, marra ussan n tudart nnes.                     18     Netta yiwi řeqcuɛ iqeddsen n babas d min 
tuɣa iqeddes netta di taddart n SIDI: nnuqart d wureɣ d řeqcuɛ nneḍni.                     19     War din iqqim ɛad 
umenɣi ař aseggʷas wiss xemsa u-třatin n tgelda n Asa.       

      Řɛahd n Asa ak-d Aram ḍidd i Israyil        

    16     1       Deg useggʷas wiss setta u-třatin n tgelda n Asa, iffeɣ Baca, ajeǧid n Israyil, i umenɣi ak-d 
Yahuda uca ibna Rama, ḥima war ittejji uřa d ijj ad iffeɣ ɣar barra niɣ ad dd-iɛqeb ɣar Asa, 

ajeǧid n Yahuda.                    2     Xenni iksi Asa marra nnuqart d wureɣ zeg ixxamen n txubay zi taddart n SIDI 
u zi taddart n ujeǧid uca issekk marra aya ɣar Bin-Hadad, ajeǧid n Aram, wenni i tuɣa izeddɣen 
di Dimacq, inna                     3     “Aqa din ijj n řɛahd jarayi d cek, jar baba d babac. Xzar, necc ad ac-dd ssekkeɣ 
ict n terzeft n nnuqart d wureɣ. Ruḥ cek, fsiy řɛahd nnek ak-d Baɛca, ajeǧid n Israyil, maḥend 
netta ad igaɛɛed ad xafi iggʷej.”                     4     Bin-Hadad isřa ɣar ujeǧid Asa u netta issekk imeqqranen n 
řɛeskar nni ɣars iǧan ɣar tneddam n Israyil. Netta iɣřeb x Ɛiyun d Dan d Abal-Mayim uřa x 
marra tineddam n řexzen n Naftali.                     5     Umi isřa Baɛca man aya, imsar, aqa netta issbedd řebni n 
Rama uca ismeḥ di řxedmet nnes.                     6     Xenni yiwi Asa marra ayt n Yahuda u nitni ksen iẓra n Rama 
uřa d tiḥenya nnes i zi tuɣa tt ibna Baɛca uca ibna zzayes netta Jabɛa d Miṣfa.       
              7     Deg wussan nni yusa-dd umwařaw Ḥanani ɣar Asa, ajeǧid n Yahuda, inna as “Ma tettecřed 
cek x ujeǧid n Aram u war iǧi x SIDI, AREBBI nnek, s uyenni yarweř řɛeskar n ujeǧid n Aram 
zeg ufus nnek.                     8     Ma war tuɣi uřa d ayt n Kuc d ayt n Libiya s yijj n řɛeskar ameqqran, s waṭṭas n 
ikarruten d imnayen? Maca minzi cek tettecřed x SIDI, iwca iten netta deg ufus nnek.                     9     Maɣar 

tiṭṭawin n SIDI tḥewwment tiwa i marra tammurt, ḥima ad kides ibedd i wenni iǧan s wuř imun. 
Di man aya tegged tubbuheřya, maɣar zi řexxu d tsawent ad din iřin imenɣan akidek.”                     10     Asa 
ihaj x umwařaw uca ijja ad t ggen di řeḥbes, maɣar x uya tuɣa xas isɛar. Di řweqt nni d ict iḥṣar 
Asa ca zi řgens.       
              11     Xzar, imezruyen n Asa, imezwura d ineggura, xzar, aqa-ten twazemmem deg wedlis n ijeǧiden 
n Yahuda d Israyil.                    12     Deg useggʷas wiss tesɛa u-třatin n tgelda nnes ihřec Asa zeg iḍaren. Maca di 
tqiccet n řehřac nnes uřa řami tuɣa ihřec, netta war yarzu ca x SIDI, maca x imesgenfan.                     13     Asa 
itwassars deg wenḍeř jar řejdud nnes. Immut deg useggʷas wiss waḥit u-rebɛin zi řeḥkamet 
nnes.                     14     Neḍřen t deg wenḍeř i tuɣa igga i yixef nnes di tendint n Dawud uca ssarsen t x qama 
i tuɣa tɛemmar s řebzer d marra min iǧan d řeɛtur ittfuḥen itwaxeǧḍen s ufus n uḥrayfi. Nitni 
qdden as ict n tmessi d tameqqrant aṭṭas.       

      Řehkamet ijehden n Yahucafaṭ x Yahuda        

    17     1       Mmis Yahucafaṭ idweř d ajeǧid deg wemcan nnes u netta issejhed ixef nnes ḍidd 
i Israyil.                     2     Netta yiwi řɛeskar ɣar marra tineddam ifaryen n Yahuda u igga řɛeskarat n 

uḥewwes di temmurt n Yahuda u di tneddam n Ifrayim, tinni i tuɣa iṭṭef babas Asa.                     3     SIDI tuɣa-t 
ak-d Yahucafaṭ, maɣar netta iḍfar ibriden imezwura n babas Dawud, war yarzu ca x Ibaɛlen, 
 39                   4     maca yarzu x SIDI n babas uca yuyur x tweṣṣa nnes, war iggi am t igga Israyil.                    5     SIDI issemten 
tagelda tenni deg ufus nnes u marra Yahuda yiwi tarzefin. Idweř ɣars aṭṭas n wagra d ccan.                     6     Uř 
nnes itwassemḥeḍ deg ibriden n SIDI u netta ikkes uřa d řegɛudi d trebbitin n cwarti zi Yahuda.       
              7     Deg useggʷas wiss třata n řeḥkamet nnes issekk netta ict n tebrat i řḥukkam, i Bin-Ḥayil, 
Ɛubadya, Zakarya, Nataniyil d Mixaya, ḥima ad ssɣaren di tneddam n Yahuda.                     8     Ruḥen akidsen 
Ilawiyyen Camɛiya, Natanya, Zabadya, Ɛasayil, Camiramut, Yunatan, Tubiya d Ṭub-Aduniya, 
marra Ilawiyyen, uca uřa d ikehhanen Alicamaɛ d Yahuram ruḥen akidsen.                     9     Nitni ssɣaren di 
Yahuda u tuɣa ɣarsen adlis itwannḍen n ccariɛa n SIDI. Kkin nitni marra tineddam n Yahuda 
uca ssɣaren řgens.                    10     X marra tigeldawin n temmura i-dd-innḍen i Yahuda tusa-dd arrehbet n 
SIDI, maḥend war ssekkarent amenɣi ak-d Yahucafaṭ.                     11     Zeg Ifilisṭiniyyen usin-dd ca iwyen ta-
rezfin d nnuqart am ljizya. Uřa d Aɛraben ssekken as uǧi, sebɛa-ařaf u-sebɛa-myat n icarriyyen 
d sebɛa-ařaf u-sebɛa-myat n imuyan.                     12     Ammu i idweř Yahucafaṭ yarni di řemɣaret ař ṭṭarf uca 
ibna lqelɛat d tneddam n řexzen di Yahuda.                     13     Tuɣa ɣars aṭṭas n řxedmet di tneddam n Yahu-
da, uřa d Iɛeskariyyen, ayt bu-teɣruḍt imeḥḍen, di Urcalim.                     14     D wanita d řeḥsab nsen, ɛlaḥsab 
tudrin n ibabaten nsen. Di Yahuda aqa ina d imeqqranen x řuřuf: ameqqran Adna u akides 
teřt-myat-ařaf n ayt bu-teɣruḍt imeḥden.                     15     Ɣar uɣezdis nnes ameqqran Yahunatan u akides 
mitayn u-tmanyin-ařaf n yeryazen.                     16     Ɣar uɣezdis nnes ameqqran Ɛamasya, mmis n Zikri, wenni 
tuɣa isebbřen ixef nnes s řxaḍar u akides mitayn-ařaf n ayt bu-teɣruḍt imeḥden.                     17     Zi Binyamin 
tuɣa Aliyadaɛ, ijj n bu-teɣruḍt imeḥden, d ameqqran nsen u akides mitayn-ařaf n yeryazen s řqews 
d tcappa n useřqi i umenɣi.                     18     Ɣar uɣezdis nnes ameqqran Yahuzabad u akides mya u-tmanyin-
ařaf n yeryazen ḥezzmen i umenɣi.                     19     Ina tuɣa ttsexxaren i ujeǧid, břa inni i tuɣa igga ujeǧid x 
tneddam ifaryen s iɣebrawen di marra Yahuda.       

      Řɛahd n Yahucafaṭ ak-d Axab        

    18     1       Yahucafaṭ ɣars agra d ccan ifeyyeḍ u netta imeǧec ak-d Axab.                     2     Awarni ca n iseggʷusa 
ihwa-dd ɣar Axab, ɣar Samarya. Axab iɣarṣ i waṭṭas n wuǧi d iyenduzen i řgens i tuɣa 

akides iǧan uca iɣwa t ad iffeɣ ɣar umenɣi ɣar Ramut-Jilɛad.                     3     Axab, ajeǧid n Israyil, inna i 

17:3 ‘Ibaɛlen’ - irebbiten iɣriben, war ǧin ca d Arebbi, maca d ccwaṭen. 

Yahucafaṭ, ajeǧid n Yahuda “Zeɛma ad kidi teffɣed ɣar Ramut di Jilɛad?” Inna Yahucafaṭ i ujeǧid 
n Israyil “Necc ad iřiɣ am cek, řgens inu am řgens nnek u neccin ad kidek neffeɣ ɣar umenɣi.”       
              4     Inna Yahucafaṭ ɛawed i ujeǧid n Israyil “Seqsa ɛafak ass-a x wawař n SIDI.”                     5     Xenni issmun 
ujeǧid n Israyil inabiyyen, arebɛa-mya n yeryazen, uca inna asen “Ma ad ffɣeɣ ɣar umenɣi ɣar 
Ramut di Jilɛad niɣ ad ggeɣ bnaqes?” Nitni nnan “Gaɛɛed, maɣar SIDI ad ten iwc deg ufus n 
ujeǧid.”                     6     Maca Yahucafaṭ inna “Ma war da ca ɛad anabi n SIDI maḥend ad nzemmar ad t nesse-
qsa neccin?”                     7     Xenni inna ujeǧid n Israyil i Yahucafaṭ “Aqa da ɛad ijj n weryaz zzayes i nzemmar 
ad nesseqsa SIDI. Maca necc carheɣ t, maɣar netta war d ayi ittnebba ɛemmarṣ s min iṣebḥen, 
maca mɣir s min iǧan d aɛeffan. Aqa d Mixa, mmis n Yimla.” Inna Yahucafaṭ “War tejja ajeǧid ad 
issiwiř amenni!”                     8     Xenni iřaɣa-dd ujeǧid n Israyil i ijj n umsexxar icennɛen, inna “Deɣya awi-dd 
Mixa, mmis n Yimla.”                     9     Ajeǧid n Israyil d Yahucafaṭ, ajeǧid n Yahuda, qqimen din, kuř ijj x řkursi 
nnes, yarḍen arruḍ n ijeǧiden, qqimen x wazzay ɣar wadaf n tewwart n temdint n Samarya u 
marra inabiyyen tuɣa ttnebban zzat i wudem nsen.  40                   10     Ṣidqiya, mmis n Kanɛana, tuɣa igga i yixef 
nnes accawen n wuzzař, inna “Ammu i issiweř SIDI ‘S yina i ɣa tessnuqqbed Iramiyyen ɣars ař 
ten i ɣa teqḍiḍ.’ ”                     11     Marra inabiyyen tuɣa ttnebban kifkif, nnan “Gaɛɛed ɣar Ramut di Jilɛad, ad 
tiřid tfeřḥed, minzi SIDI ad ten iwca deg ufus n ujeǧid.”       
              12     Areqqas nni tuɣa iṭṭfen abrid ḥima ad iřaɣa i Mixa, issiweř, inna “Xẓar xenni, awařen n in-
abiyyen axmi dd-ffɣen zeg ijj n uqemmum s řxir ɣar ujeǧid. Ttzawgeɣ ad iřin wawařen nnek 
amecnaw awařen nsen, ini min iṣebḥen.”                     13     Maca Mixa inna “S tidett am iddar SIDI, min d ayi 
i ɣa yini AREBBI, ad t iniɣ.”                     14     Umi dd-yusa netta ɣar ujeǧid, inna as ujeǧid “Mixa, ma ad neffeɣ 
neccin ɣar Ramut di Jilɛad niɣ ad negg bnaqes?” Inna as netta “Gaɛɛdem, ad tiřim tfeřḥem, 
minzi nitni ad twaggen deg ufus nwem.”                     15     Inna as ujeǧid “Mecḥař n twařawin i d ayi ittxeṣṣan 
ad ac jjaǧeɣ, war d ayi tennid mɣir tidett s yisem n SIDI?”                    16     Uca netta inna “Necc ẓriɣ marra Is-
rayil twabezzɛen x idurar am wuǧi i war ɣar iǧi umeksaw. Inna SIDI ‘Ina war ɣarsen bu isiditen, 
ejj kuř aryaz ad dd-idweř ɣar taddart nnes di řehna.’ ”                     17     Xenni inna ujeǧid n Israyil i Yahucafaṭ 
“Ma war d ac nniɣ ‘Netta war xafi ittnebba ca di min iṣebḥen, maca mɣir s min iǧan d aɛeffan!’?”       
              18     Inna ɛawed “S uyenni seř i wawař n SIDI. Aqa ẓriɣ SIDI iqqim x řkursi u marra řɛeskar n ujenna 
ibedd x yeffus nnes d uzeřmaḍ nnes.                     19     SIDI inna ‘Man wen i ɣa iɣwan Axab, ajeǧid n Israyil, ḥima 
ad igaɛɛed, ad iwḍa di Ramut di Jilɛad?’ Wa inna ammu u win inna ammu.                     20     Xenni iffeɣ-dd ijj n 
arruḥ, ibedd-dd zzat i wudem n SIDI, inna ‘Necc ad t ɣwiɣ.’ SIDI isseqsa t ‘S min zi?’                     21     Netta inna 
‘Necc ad dd-ffɣeɣ u ad dewřeɣ d ijj n buḥbeř issxarriqen deg uqemmum n marra inabiyyen nnes.’ 
U netta inna ‘Ad tawḍed maḥend ad t teɣwid. Ffeɣ u egg amenni!’                     22     Xenni řexxu, SIDI iwca ijj n 
buḥbeř issxarriqen deg ufus n inabiyyen nnek uca SIDI ibarreḥ xak s min iǧan d aɛeffan.”       
              23     Xenni iqarreb-dd Ṣidqiya, mmis n Kanɛana, ɣar Mixa, iwwet i-t ɣar uɣesmir, inna “Mani xenni 
tuɣa zzayi iɛdu arruḥ n SIDI ḥima ad akidek issiweř?”                     24     Inna Mixa “Xẓar, ad t tẓared deg wass 
nni di i ɣa temhafed zeg ijj n wexxam ɣar wenneḍni ḥima ad tessnuffared ixef nnek.”                     25     Ajeǧid 
n Israyil inna “Ṭṭfem Mixa, nedhem t ɣar Amun, azeǧif ameqqran n temdint, u ɣar Yuwac, 
mmis n ujeǧid,                     26     ad tinim ‘Ammu i iqqar ujeǧid: Nḍarem wa di řeḥbes u seccem t s weɣrum n 
řeḥṣaret u s waman n řeḥṣaret ɣars ař i ɣa dewřeɣ necc di řehna.’ ”                     27     Xenni Mixa inna “Mařa cek 
tɛeqbed-dd ca n wass di řehna, xenni SIDI war xafi issiweř!” Uca inna ɛawed “Sřem-dd a řegnus, 
marra kenniw!”       
              28     Awarni as iffeɣ-dd ujeǧid n Israyil ak-d Yahucafaṭ, ajeǧid n Yahuda, ɣar Ramut di Jilɛad. 
                    29     Inna ujeǧid n Israyil i Yahucafaṭ “Necc ad beddřeɣ arruḍ, xenni ad dd-ffɣeɣ ɣar umenɣi. Cek 
maca tzemmared ad tyarḍed arruḍ nnek!” Ajeǧid n Israyil igga arruḍ war iǧi nnes uca ffɣen-dd 
nitni ɣar umenɣi.                     30     Ajeǧid n Aram tuɣa yumur imeqqranen n ikarruten n umenɣi nni ɣars iǧan, 
inna “Ittxeṣṣa awem war ttmenɣam ca ak-d umeqqran niɣ ak-d umeẓyan, mɣir ak-d ujeǧid n 

18:9 ‘anedrar’ - niɣ ‘andrar’. 

Israyil!”                     31     Umi imeqqranen n ikarruten n umenɣi ẓrin Yahucafaṭ, imsar, aqa nitni nnan “Aqa d 
wa, ajeǧid n Israyil!” Nitni nnḍen as ḥima akides mmenɣen, maca Yahucafaṭ isɣuyy uca SIDI 
iwca as afus u AREBBI issḥeyyeḍ iten xas.                     32     Umi ẓrin imeqqranen n ikarruten n umenɣi, aqa 
netta tuɣa war iǧi d ajeǧid n Israyil, imsar, aqa nitni dewřen-dd x webrid nsen war t areddfen.       
              33     Xenni iɛeyyen ijj n weryaz řqews s řbař nnes d acemřař uca iřqef ajeǧid n Israyil jar wawaḍ 
n iɣaǧen n warruḍ nnes n wuzzař. Řexdenni inna wanita i wenni ineddhen akarru “Qřeb afus 
nnek, suffeɣ ayi-dd zeg umenɣi, maɣar necc aqa yezmeɣ.”                     34     Deg wass nni idweř umenɣi iwɛar 
aṭṭas. Iqqim ujeǧid n Israyil ibedd deg ukarru ař tameddit deg umenɣi ak-d Iramiyyen. Netta im-
mut ɣar řweqt n uɣeǧay n tfuct.       

      Yahucafaṭ iwawebbex, maca iqqim iřṣeq ɣar Arebbi        

    19     1       Yahucafaṭ ajeǧid n Yahuda, iɛqeb ɣar taddart nnes di Urcalim di řehna.                     2     Yahu, mmis n 
Ḥanani, amwařaw, iffeɣ-dd ɣars ḥima ad t iřqa, inna i ujeǧid Yahucafaṭ “Ma cek teggid 

twiza i uɛeffan u ad texsed inni iɛiffen SIDI? Ammu i xak yarsa lɣaḍab zi zzat n wudem n SIDI. 
                    3     Waxxa amenni itwaf dayek min iṣebḥen, maɣar tekksed tirebbin n cwarti zi temmurt uca 
teswejded uř nnek i tarezzut x AREBBI.”       
              4     Yahucafaṭ iqqim izeddeɣ di Urcalim uca iffeɣ ɛawed jar řgens, zi Bi’r-Sebɛa ɣar idurar n 
Ifrayim, uca yarra iten ad dd-dewřen ɣar SIDI, AREBBI n ibabaten nsen.                     5     Netta yařeqqem 
řquḍat di temmurt, di marra tineddam ifaryen n Yahuda, zi tendint ař tandint.                     6     Netta inna i 
řquḍat “Xzarem min i ɣa teggem, maɣar war tḥekkmem i iwdan, maca i SIDI u netta aqa iḥḍar 
akidwem deg weḥkam.                     7     Xenni řexxu, ad xawem tiři tiggʷudi n SIDI. Ḥḍam u ggem t, maɣar i 
SIDI, AREBBI nneɣ, war iǧi řɣecc u war ittegg s wudmawen u war ikkessi tarzifin.”       
              8     Umi dd-ɛeqben ɣar Urcalim, igga Yahucafaṭ uřa di Urcalim ca n Ilawiyyen d ikehhanen d 
izeǧifen n tudrin n ibabaten n Israyil i udebbar n řeḥkam n SIDI u i ddɛawi.                     9     Netta yumur i-ten, 
inna “Ggem amenni s tiggʷudi n SIDI, s teṣdiqt u s yijj n wuř nican imun.                    10     Ɣar kuř ddeɛwet i d 
awem i d ɣa yawyen aytmatwem nni izeddɣen di tneddam nsen, jar idammen d idammen u jar 
ccariɛa d řumur d tewṣiyyat d lfarayiḍ, ittxeṣṣa ad asen tɛeřmem, maḥend nitni war ttɛeddan 
x SIDI, ad xawem-dd iwḍa ijj n lɣaḍab d ameqqran u x aytmatwem. Ggem amenni, xenni war 
daywem tt ittegg ḥed.                     11     Xzarem, Amarya d akehhan ameqqran i xawem iǧan di marra ddeɛwet 
n SIDI u Zabadya, mmis n Ismaɛil, řḥakem n taddart n Yahuda, aqa-t x kuř ddeɛwet n ujeǧid. 
Uřa d iweqqafen, Ilawiyyen, din zzat i wudem nwem. Iřim d iryazen u ggem t uca SIDI ad yiři 
ak-d wenni iṣeřḥen.”       

      Aɣelleb n Yahucafaṭ x Mu’ab d Ammun        

    20     1       Awarni i uya imsar, aqa ayt n Mu’ab d ayt n Ɛammun d inneḍni akidsen zeg Imaɛuniyyen 
usin-dd ad mmenɣen ak-d Yahucafaṭ.                     2     Usin-dd ireqqaṣen ɛawden i Yahucafaṭ, nnan “Aqa 

aṭṭas n řɣaci usin-dd ad kidek mmenɣen zeg ujemmaḍin n řebḥar, zi Aram. Xzar, nitni di 
Ḥaṣṣun-Tamar, ixs ad yini Ɛayn-Jadi.       
              3     Yahucafaṭ iggʷed uca igga ixef nnes ittseqsa x SIDI. Netta ijja ad barrḥen s uẓummi di marra 
Yahuda.                     4     Ssmunen ayt n Yahuda maḥend ad arzun twiza n SIDI. Nitni usin-dd uřa zi marra 
tineddam n Yahuda ḥima ad arzun x SIDI.                     5     Yahucafaṭ ibedd deg wegraw n řgens n Yahuda d 
Urcalim, di taddart n SIDI, zzat i řemraḥ n jdid, inna       

              6     “A SIDI, AREBBI n ibabaten nneɣ, ma cek war teǧid ca d AREBBI n ijenwan d řḥakem x marra 
tigeldawin n řegnus? Deg ufus nnes i immars jjehd d tzemmar, ařami war izemmar uřa d ijj 

ad iqqim ibedd zzatek.                     7     A AREBBI nneɣ, ma war tuẓẓiřed ca x imezdaɣ n temmurt-a zzat i 
wudem n řgens nnek n Israyil uca tewcid tammurt i řebda i zzariɛet n Ibrahim, amedukkeř nnek 
iɛizzen.                     8     Nitni qqimen zeddɣen days uc bnan days ict n zzawect i cek, i yisem nnek uca nnan       
              9     ‘Mařa iřqef aneɣ ca n ccar, axmi ssif n řeḥkam niɣ ṭṭaɛun niɣ řaẓ, xenni neccin ad nbedd zzat i 
taddart-a u zzat i wudem nnek, maɣar isem nnek aqa-t di taddart-a u neccin ad xak dd-nřaɣa zi 
řeḥṣaret nneɣ uca xenni cek ad ɣarneɣ-dd tesřed u ad aneɣ tessnejmed.                    10     Uca řexxu, xzar, ayt n 
Ɛammun d ayt n Mu’ab d yenni zeg idurar n Saɛir inni i umi war tejjid ca ayt n Israyil ad dd-ad-
fen ɣar temmurt nsen umi dd-usin zi temmurt n Miṣra, minzi nitni kkin as-dd zeg webrid nneḍni 
u war ten aredǧen,                     11     xzarem, nitni xsen ad aneɣ xeǧṣen uca usin-dd ḥima ad aneɣ ssuffɣen zi 
tesɣart nnek i d aneɣ tewcid d řwart.                     12     A, AREBBI nneɣ, ma cek war xasen tḥekkmed ca? Maɣar 
neccin war xasen nzemmar x řɣaci-ya ameqqran wanita i ɣarneɣ-dd iffɣen u war nessin min i 
ɣa negg, maca aqa narr-dd tiṭṭawin nneɣ ɣark.”       

              13     Marra ayt n Yahuda bedden zzat i wudem n SIDI, uřa d iḥenjiren imeẓyanin nsen d temɣarin 
nsen d iḥenjiren nsen.       
              14     Uca ihwa-dd Arruḥ n SIDI din di řwest n wegraw n řgens x Yaḥazayil, mmis n Zakarya, mmis 
n Banaya, mmis n Yaɛiyil, mmis n Ulawi Mattanya, zi tarwa n Asaf.                    15     Netta inna “Sřem-dd ɣari, 
marra ayt n Yahuda uřa d kenniw, imezdaɣ n Urcalim, u cek, ajeǧid Yahucafaṭ! Ammu i d awem 
iqqar SIDI ‘War tteggʷdem ca, war ttnexřiɛem ca zi řɣaci-ya ameqqran wanita, minzi amenɣi 
war iǧi akidneɣ, maca ak-d AREBBI.                     16     Hwam ɣarsen tiwecca. Xzarem, nitni ggur ad gaɛɛden zi 
tsawent n Ṣiṣ u kenniw ad xasen txeccem ɣar uneggar n teɣzurt zzat i řexřa n Yaruwil.                     17     Ken-
niw maca war ttmenɣim ca. Kkarem, qqimem tbeddem u xzarem asenjem n SIDI ad yiři akidwem, 
a Yahuda d Urcalim! War tteggʷdem ca u war ttnexřiɛem. Tiwecca ffɣem i umsagar akidsen, 
minzi SIDI aqa-t akidwem.”                     18     Xenni yuḍar Yahucafaṭ x uɣembub nnes ɣar temmurt u marra ayt 
n Yahuda d marra imezdaɣ n Urcalim wḍan x temmurt zzat i wudem n SIDI ḥima ad sejden i SIDI. 
                    19     Ilawiyyen zeg ayt n Quhat u zeg ayt n Quraḥ kkaren ḥima ad ssɛuǧan SIDI, AREBBI n Israyil, 
s ict n tmijja tejhed aṭṭas.       

              20     Tiwecca zic kkaren nitni uca ffɣen ɣar řexřa n Taquɛa. Ɣar wuffuɣ nsen ibedd-dd Yahucafaṭ 
din, inna “Sřem-dd ɣari, a Yahuda, d kenniw, imezdaɣ n Urcalim. Amnem di SIDI, AREBBI 
nwem, xenni ad tiřim di řaman, amnem zi inabiyyen, xenni ad tarebḥem.”                     21     Netta imcawar ak-
d  řgens uca issbedd imedyazen zzat i SIDI d yenni i d as i ɣa isebbḥen s ucewwar iqeddsen am 
uyuren zzat i wudem n yeryazen i iḥezzmen s řesnaḥ, ad inin “Qadam SIDI, maɣar tamexsiwt 
nnes icewwaren tettɣima i řebda!”                     22     Di řweqt řami bdan nitni s usřiwřiw d usebbeḥ, igga SIDI 
tixcefin x ayt n Ɛammun d Mu’ab u x yenni i tuɣa dd-iffɣen ḍidd i Yahuda zeg idurar n Saɛir uca 
twawten nitni.      
              23     Ayt n Ɛammun d ayt n Mu’ab kkaren x imezdaɣ n idurar n Saɛir ḥima ad ten hellken u ad ten 
aredǧen. Umi qḍan nitni x imezdaɣ n Saɛir, hellken ijj wenneḍni.                    24     Umi dd-yiwiḍ Yahuda ɣar 
ṣṣumɛet n uḥeṭṭu di řexřa, nḍaren tmuɣři nsen x řɣaci u xzar, mɣir řxecbat wḍant x temmurt, 
uřa d ijj war injim.                    25     Yahucafaṭ d řgens nnes usin-dd ḥima ad ṭṭfen takeccaḍt nsen uca ufin 
ɣarsen aṭṭas n sseřɛet d řxecbat d řeqcuɛ iɣřan uca kksen ɛřam kuř zzayes i yixef nsen ařami war 
zemmaren ad t arbun. Ttkeccaḍen třata n wussan, maɣar tuɣa din aṭṭas.       

              26     Deg wass wiss arebɛa munen nitni di řewḍa n teɣzurt n Baraka, minzi din ssɛuǧan SIDI. X uy-
enni qqaren as i wemcan nni ‘iɣzar n Baraka’, ɣar i řexxu.                     27     Awarni uya dewřen marra iryazen 
n Yahuda d Urcalim. Yahucafaṭ yuyur ɣar zzat ḥima ad ɛeqben ɣar Urcalim ccuren s řefraḥet, 
maɣar SIDI tuɣa issfarḥ iten x řɛedyan nsen.                     28     Sadu tirart n lharpat d řgambriyat d řɣayṭat usin-

dd nitni ɣar Urcalim, ɣar taddart n SIDI.                     29     Tiggʷudi n SIDI tuɣa teřqef marra tigeldawin n tem-
mura umi sřint, aqa SIDI immneɣ ak-d řɛedyan n Israyil.                     30     Tageldit n Yahucafaṭ tufa řhudnet 
uca AREBBI nnes iwca as řehna zi marra iɣezdisen.       

      Aneggar n řeḥkamet n Yahucafaṭ                

        31     Ammu i iḥkem Yahucafaṭ Yahuda. Netta tuɣa ɣars xemsa u-třatin n iseggʷusa, umi idweř d 
ajeǧid. Netta iḥkem xemsa u-ɛicrin n iseggʷusa di Urcalim. Yemmas qqaren as Ɛazuba, yeǧis n 
Cilḥi.                     32     Netta iḍfar ibriden n babas Asa, war xasen iḥeyyed ca u netta igga, min iǧan nican di 
tiṭṭawin n SIDI.                     33     Mɣir řegɛudi war twakksent, maɣar řgens war tuɣi ɛad yarra uř nnes ɣar SIDI 
n ibabaten nsen.                    34     Min iqqimen n imezruyen n Yahucafaṭ, imezwura d ineggura, xzar, aqa man 
aya marra itwazemm deg wedlis n imezruyen n Yahu, mmis n Ḥanani, wenni itwazemm deg 
wedlis n ijeǧiden n Israyil.       
              35     Awarni i uya igga Yahucafaṭ ijj n řɛahd ak-d Aḥazya, ajeǧid n Israyil, wenni iggin tuɛeffna aṭṭas 
di marra min tuɣa igga                    36     Netta iqqen akides ijj n řɛahed, ḥima ad ggen iɣarruba, inni i ɣa ineddhen 
ɣar Tarcic. Nitni bnan iɣarruba di Ɛiṣyun-Jabar.                     37     Maca Aliɛazar, mmis n Dodawahu zi Marica, 
ittnebba x Yahucafaṭ, inna “Minzi cek teqqned ijj n řɛahd ak-d Aḥaziya, aqa SIDI yarza řexdayem 
nnek.” Ammu imsar aqa twarzen iɣarruba ařami war zemmaren ad nedhen ɣar Tarcic.       

      Řeḥkamet iɛeffnen n Yuram        

    21     1       Yahucafaṭ itwassars deg wenḍeř jar řejdud nnes. Netta itwanḍeř jar řejdud nnes di 
tendint n Dawud. Mmis Yuram idweř d ajeǧid deg wemcan nnes.                     2     Aytmas, iḥenjiren n 

Yahucafaṭ tuɣa-ten d Ɛazarya, Yaḥiyil, Zakarya, Ɛazaryahu, Mixayil d Cafaṭya. Ina marra tuɣa-
ten d iḥenjiren n Yahucafaṭ, ajeǧid n Israyil.                     3     Babatsen iwca asen aṭṭas n terzefin n nnuqart 
d wureɣ u n řeqcuɛ iɣřan uřa d tineddam di Yahuda, maca tageldit iwca i-tt i Yuram, maɣar 
wanita tuɣa d amenzu.      
              4     Umi Yuram ikkar-dd x tgeldit n babas uca imneɛ di tizemmar nnes, inɣa marra aytmas uřa d 
ca n řḥukkam n Israyil s ssif.                     5     Yuram tuɣa ɣars tnayen u-třatin n iseggʷusa umi idweř netta d 
ajeǧid. Netta iḥkem tmenya n iseggʷusa di Urcalim.                     6     Netta yuyur deg webrid n ijeǧiden n Is-
rayil, am mammec tuɣa tegga taddart n Axab, maɣar yeǧis n Axab tedweř d tamɣart nnes. Netta 
igga min iǧan d aɛeffan di tiṭṭawin n SIDI.                     7     Maca SIDI war ixs ad yareddeǧ Yahuda di ṭṭweɛ n 
umsexxar nnes Dawud uřa umi i d as tuɣa inna, ad as iwc řebda ijj n řefnar zzat i tiṭṭawin nnes, 
i netta u i tarwa nnes.       
              8     Deg wussan nnes tuɣa issen Yuram ad ixtutteř sadu ifassen n Yahuda u nitni ggin ijj n ujeǧid 
x yixef nsen.                     9     Yuram iɛdu xenni ak-d marra imeqqranen nnes d marra ikarruten nnes n umenɣi. 
Uca aqa ikkar s ǧiřet u iɣřeb x ayt n Idum inni i tuɣa i d as-dd innḍen i netta u i imeqqranen n 
ikarruten n umenɣi.                     10     Ɛad xtuttřen ayt n Idum jar ifassen n Yahuda ɣars ař ass-a. Di řweqt nni 
beɛda iɣewweɣ uřa d Libna, maɣar Yahuda tuɣa iḥeyyed x SIDI, AREBBI n ibabaten nnes.       
              11     Netta issbedd uřa d řegɛudi x idurar n Yahuda. Netta yarra imezdaɣ n Urcalim ad qeḥḥben 
ak-d irebbiten nneḍni, wah tuɣa netta iɛarn Yahuda ɣar man aya.                     12     Tiweḍ-dd ɣars ict n tebrat n 
unabi Iliya, teqqar “Ammu i iqqar SIDI, AREBBI n babac Dawud ‘Maɣar cek war tuyured x ibri-
den n babac Yahucafaṭ u x ibriden n Asa, ajeǧid n Yahuda,                     13     maca tuyured x ibriden n ijeǧiden 
n Israyil uca tarrid Yahuda d imezdaɣ n Urcalim ad qeḥḥben ak-d irebbiten inneḍni, am mammec 
i t tegga taddart n Axab, u minzi cek tenɣid uřa d aytmac zi taddart n babac, inni i tuɣa i xak 
icnan,                     14     xzar, x uyenni SIDI ad cek iřqef s ict n tecti d tameqqrant jar řgens nnek d tarwa nnek 
d temɣarin nnek d marra agra nnek.                    15     Cek simant nnek ad tewḍid deg ijj n řehřac n tekrict 
iqesḥen, ař dd i ɣa teffeɣ tekrict ɣar barra zi ssibbet n řehřac ass iḍfar umas .”       

              16     SIDI issehweř arruḥ n Ifilistiniyyen d Weɛraben, inni izeddɣen x uɣezdis n ayt n Kuc, x Ya-
huram.                     17     Nitni gaɛɛden ɣar Yahuda, udfen tammurt u ksin marra agra nni iǧan di taddart n 
ujeǧid uřa d iḥenjiren d temɣarin, ařami war d as iqqim mɣir Yahuyaḥaz, amazuz n iḥenjiren 
nnes.                    18     Awarni aya iwta it SIDI s yijj n řehřac war izemmar ad zzayes iggenfa.                     19     Umi tuɣa netta 
ihřec ammu ass iḍfar umas uca iɛdu řweqt ařami ɛdun tnayen n iseggʷusa, imsar, aqa takrict 
nnes teffeɣ-dd ɣar barra u netta immut s řeḥřiq d ameqqran. Řgens nnes war d as issarɣ ca 
tmessi am tmessi n ibabaten nnes.                     20     Netta tuɣa ɣars tnayen u-třatin n iseggʷusa umi idweř d 
ajeǧid. Netta iḥkem tmenya n iseggʷusa di Urcalim. Netta ifna, war xas indeb ḥed. Neḍřen t di 
tendint n Dawud, war iǧi deg imeḍřan n ijeǧiden.       

      Ajeǧid Axazya itwaneɣ s ufus n Yahu        

    22     1       Imezdaɣ n Urcalim ggin Aḥazya, mmis amazuz, d ajeǧid deg wemcan nnes, maɣar marra 
aytmas imeqqranen tuɣa twanɣen zeg ict n bandiyya i tuɣa dd-yudfen ak-d Weɛraben 

ɣar řmargeⱨ n txuzan. Aḥazya, mmis n Yuram, tuɣa xenni d ajeǧid n Yahuda.                     2     Axazya tuɣa 
ɣars tnayen u-rebɛin n iseggʷusa, umi idweř d ajeǧid. Netta iḥkem ijj n useggʷas di Urcalim. 
Yemmas qqaren as Ɛatalya, yeǧis n Ɛumri.                     3     Netta yuyur deg ibriden n taddart n Axab, maɣar 
yemmas d tamcawart nnes di marra tuɛeffna i igga.                     4     Netta igga min iǧan d aɛeffan di tiṭṭawin 
n SIDI, amecnaw taddart n Axab, maɣar awarni i řmewt n babas tuɣa-ten d imcawaren nnes 
ařami ikka x uzeǧif.       
              5     Netta iḍfar ccwar nsen uca iffeɣ ak-d Yahuram, mmis n Axab, ajeǧid n Israyil, i umenɣi ak-d 
Ḥazayil, ajeǧid n Aram, ɣar Ramut di Jilɛad uca Iramiyyen ɣeřben x Yuram.                     6     Xenni yareggʷeḥ 
maḥend ad yarzu di Yazra’il agenfu zeg iyezzimen nni i d as tuɣa ggin ayt n Aram umi immneɣ 
netta di Ramut ak-d ujeǧid nsen, Ḥazayil, ajeǧid n Aram. Ɛazarya, mmis n Yahuram, ajeǧid n 
Yahuda, ihwa-dd din ḥima ad issijj x Yuram, mmis n Axab, di Yazraɛil, umi tuɣa ihřec netta. 
                    7     Aredeǧ n Aḥazya tuɣa zi AREBBI umi dd-yusa ɣar Yahuram. Umi dd-yiweḍ din, iffeɣ ak-d Ya-
huram ɣar Yahu, mmis n Nimci, wenni i tuɣa idhen SIDI maḥend netta ad iqḍa x taddart n 
Axab.                    8     Umi iqḍa Yahu x řḥukm n taddart n Axab, imsar, aqa yufa řḥukkam n Yahuda d iḥenjiren 
n aytmas n Aḥazya, inni i tuɣa ittsexxaren i Aḥazya, uca inɣa iten.                     9     Xenni yarzu x Aḥazya u 
nitni ṭṭfen t am tuɣa innuffar di Samarya uca iwyen t ɣar Yahu. Nɣin t u neḍřen t, minzi nnan 
“Netta d mmis n Yahucafaṭ, wenni yarezzun x SIDI s marra uř nnes.” Ammu war iqqim i taddart 
n Aḥazya uřa d ijj n wenni i di iǧa jjehd ḥima ad iḥkem am ujeǧid.       

      Yuwac iqqim iddar umi tsizzeř Atalya idammen n aytmas                

        10     Umi Ɛatalya, yemmas n Aḥazya teẓra, aqa mmis immut, tekkar nettat uca teteḥḥa marra tarwa 
n ujeǧid n taddart n Yahuda.  41                   11     Maca Yahucabɛat, yeǧis n ujeǧid, teksi Yuwac, mmis n Aḥazya, 
uca texḍef it zi jar ihenjiren n ujeǧid nni i itwanɣen uca tessidef it ak-d tenni t issuḍuḍen deg 
ijj n wexxam n yiḍeṣ. Ammu i tegga Yahucabɛat, yeǧis n ujeǧid Yahuram, tamɣart n ukehhan 
Yahuyadaɛ - maɣar nettat d učmas n Aḥazya - tessnuffar it i Ɛatalya u tanita war t tenɣi ca.                     12     Setta 
n iseggʷusa i iqqim netta innufar ɣarsen di taddart n AREBBI u Ɛatalya tuɣa teḥekkem x temmurt.       

      Yuwac itwagg x tgeldit        

    23     1       Deg useggʷas wiss sebɛa issejhed Yahuyadaɛ ixef nnes uca igga ijj n řɛahd ak-d řqebṭanat 
n mya, Ɛazarya, mmis n Yuram d Ismaɛil, mmis n Yuḥanan, d Ɛazarya, mmis n Ɛubid, d 

Maɛasiya, mmis n Ɛadaya, d Ilicafaṭ, mmis n Zikri.                     2     Nitni kkin x temmurt n Yahuda, ssmunen 

22:10 ‘tarwa’ - s Tɛibranit ‘zzariɛet’. 

Ilawiyyen zi tneddam n Yahuda uřa d izeǧifen n ibabaten n tudrin n Israyil uca usin-dd ɣar 
Urcalim.                     3     Marra agraw n řgens igga ijj n řɛahd ak-d ujeǧid di taddart n AREBBI u netta inna asen 
“Xzar, mmis n ujeǧid aqa ad idweř d ajeǧid, am mammec i t inna SIDI x ayt n Dawud!”                     4     Netta 
yumur iten, inna “D man aya i ɣa teggem: ict n ttuřut nwem, inni n ikehhanen d Ilawiyyen i ɣa 
yadfen deg wass n ssebt, ad ɛessen ɣar tewwura.                     5     Ict n ttuřut ad tbedd ɣar taddart n ujeǧid u ict 
n ttuřut ɣar Tewwart n Dsas u marra řgens ad ibedd di řemraḥat n taddart n SIDI.                     6     Uřa d ijj war 
ittidef ɣar taddart n SIDI, mɣir ikehhanen d ayt n Lawi, inni ittsexxaren, ad adfen maɣar nitni 
d imqeddasen u marra řgens ad iḥḍa min ittxeṣṣan ad itwaḥḍa i SIDI.                     7     Ayt n Lawi ad nnḍen 
i ujeǧid, kuř aryaz s řesnaḥ nnes deg ufus nnes u wenni i ɣa yarzun ad yadef ɣar taddart ad 
itwaneɣ. Kenniw ad teqqimen ak-d ujeǧid mani mma iǧa ɣar twasit d wuffuɣ.       
              8     Ayt n Lawi d marra Yahuda ggin am mammec marra min i d asen yumur ukehhan Yahuyadaɛ 
uca iwyen kuř ijj zzaysen iryazen nnes nni yudfen di ssebt uřa d yenni dd-iffɣen di ssebt, maɣar 
akehhan Yahuyadaɛ war iwci řeɛwacar i terbiɛin.                     9     Akehhan Yahuyadaɛ iwca i imeqqranen n 
mya lansat d tcappat ifsusen n useřqi i tuɣa iǧan n ujeǧid Dawud d tinni i tuɣa iǧan di taddart n 
SIDI.                     10     Netta issbedd řgens, kuř ijj s lansa nnes deg ufus, zeg uɣezdis afusi ař aɣezdis azeřmaḍ 
n taddart, ɣar uɛalṭar u ɣar taddart, ammu i dd-quwwaren i uheṭṭu n ujeǧid.                     11     Nitni ssuffɣen-
dd mmis n ujeǧid ɣar barra uca ggin as tamrist x uzeǧif uca wcin as Chadet. Ammu i t ggin uca 
Yahuyadaɛ d iḥenjiren nnes dehnen t, nnan “Ad iddar ujeǧid!”       
              12     Umi tesřa Ɛatalya řḥess n řgens i dd-yusin tazzřen ɣar din uca ssemɣaren ajeǧid, tudef-dd net-
tat ɣar řgens di taddart n SIDI.                     13     Teẓra, u xzar, ajeǧid ibedd ɣar upilar ɣar tewwart u ɣar ujeǧid 
d řqebṭanat d řebwaq. Marra řgens n temmurt ifraḥ u iṣuḍ di řɣayṭat. Uřa d imedyazen ak-d 
dduzanat n lmusiqa inni issnen mammec i ɣa sebbḥen bedden din. Xenni tcarreg Ɛatalya arruḍ 
nnes uca tesɣuyy “Tamenziwt, tamenziwt!”       
              14     Maca yumur ukehhan Yahuyadaɛ i řqebṭanat n mya, inni i tuɣa iǧan x řɛeskar, uca inna asen 
“Suffɣem tt-idd ɣar barra uca nɣem s ssif wi tt i ɣa iḍfaren. Maɣar akehhan tuɣa inna “War tt 
neqqem di taddart n SIDI.”                     15     Nitni ssarsen xas ifassen uca umi iwḍen ɣar wadaf n Tewwart n 
Iysan ɣar taddart n ujeǧid, nɣin tt dinni.       
              16     Yahuyadaɛ igga ijj n řɛahd jaras-dd d marra řgens d ujeǧid ḥima ad iřin d ijj n řgens i SIDI. 
                    17     Xas uca yudef marra řgens ɣar zzawect n Baɛal u hedmen tt. Iɛalṭaren nnes d řexyařat nnes 
arzin ten qaɛ. U nitni nɣin Mattan, akehhan n Baɛal, zzat i iɛalṭaren.                     18     Yahuyadaɛ igga tas-
exxart x taddart n SIDI deg ufus n ikehhanen n ayt n Lawi nni tuɣa Dawud ibḍa di terbiɛin i tad-
dart n SIDI ḥima ad qeddmen tiɣarṣa n wecmaḍ n SIDI am mammec itwari di ccariɛa n Musa, 
s řefraḥet d izřan, am t iweṣṣa Dawud.                     19     Netta issbedd iɛessasen x tewwura n taddart n SIDI, 
maḥend uřa d ijj mammec mma igga mařa ixmej, war din ittidef ca.                     20     Netta yiwi imeqqranen n 
mya d imcennɛen d imdebbaren d marra řgens n temmurt uca issehwa ajeǧid zi taddart n SIDI 
u nitni udfen taddart n ujeǧid s Tewwart Yuɛřan uca ssɣimen ajeǧid x řkursi n tgeldit.                     21     Marra 
řgens n temmurt ifarḥ u tandint tedweř tarsa, awarni umi nɣin Ɛatalya s ssif.       

      Řeḥkamet n Yuwac        

    24     1       Yuwac tuɣa ɣars sebɛa n iseggʷusa umi idweř d ajeǧid. Netta iḥkem arebɛin n iseggʷusa 
di Urcalim. Yemmas qqaren as Ḍibya zi Bi’r-Sebɛa.                     2     Yuwac igga min iǧan nican di tiṭṭawin 

n SIDI, min ikka ukehhan Yahuyadaɛ iddar.                     3     Yahuyadaɛ yiwi as tnayen n temɣarin u netta ijja-
dd iḥenjiren d tḥenjirin.                     4     Awarni i uya tuɣa inwa Yuwac s wuř ḥima ad iɛdeř taddart n SIDI. 
                    5     Netta issmun ikehhanen d Ilawiyyen, inna asen “Kkem x tneddam n Yahuda u yarwem ijj n 
řqedd n nnuqart di kuř aseggʷas zi marra Israyil ḥima ad tɛedřem taddart n SIDI. Bdam deɣya 
s uya!” Maca ayt n Lawi war qeǧqen ca.       

              6     Ajeǧid iřaɣa i uzeǧif Yahuyadaɛ, inna as “Mayemmi war tesseqsid ayt n Lawi x mammec dd-
iffeɣ usmuni zi Yahuda d Urcalim n tewhibt n usgaɛɛed n Musa, amsexxar n SIDI, u n weg-
raw n Israyil i Uqiḍun n Chadet?                     7     Aqa iḥenjiren n Ɛatalya taɛeffant arzin taddart n SIDI uca 
ssmuṭṭiyen marra řeqcuɛ iqeddsen n SIDI ɣar Ibaɛlen.       
              8     Ajeǧid yumur ḥima ad ggen ict n tṣenduqt u nitni ssarsen tt barra ɣar tewwart n taddart n 
SIDI.                     9     Xenni řaɣan di Yahuda d Urcalim ḥima ad yarwen i SIDI tawhibt n usgaɛɛed nni igga 
Musa, amsexxar n SIDI, x Israyil di řexřa.                     10     Marra imeqqranen d marra řgens tuɣa farḥen u 
nitni iwyen-dd tiwhibin uca nḍaren tent di tṣenduqt ařami teccur.                     11     Di řweqt umi-dd ssidfen 
tṣenduqt x řumur n ujeǧid s ufus n ayt n Lawi uca ẓrin aqa days aṭṭas n nnuqart, imsar, aqa yusa-
dd umarir n ujeǧid d uweqqaf n ukehhan ameqqran uca ssexwan tṣenduqt, ssgaɛɛden t u iwyen 
t ɛawed ɣar wemcan nnes. Ammu i ggin nitni ass iḍfar umas uca ssmunen-dd aṭṭas n nnuqart.       
              12     Ajeǧid d Yahuyadaɛ wcin aya xenni i imdebbaren n řxedmet di ṭṭweɛ n taddart n SIDI. Nitni 
cran isuydayen d inejjaren ḥima ad ɛedřen taddart n SIDI, uřa d imziřen n wuzzař d nnḥas, 
ḥima uřa d nitni ad ɛedřen taddart n SIDI.                     13     Ixeddamen tuɣa xeddmen u sadu ufus nsen tuyur 
řxedmet nican ɣar zzat. Nitni arrin taddart n SIDI amecnaw mammec tt tuɣa amezwaru u arnin 
di řemten nnes.                     14     Umi tt kemmřen, iwyen min iqqimen n nnuqart zzat i wudem n ujeǧid u 
zzat i Yahuyadaɛ uca netta igga zzayes řeqcuɛ i taddart n SIDI, řeqcuɛ i tsexxart u i tewhibin 
n wecmaḍ, tiɣenjayin d řeqcuɛ n wureɣ d nnuqart. Marra min ikka Yahuyadaɛ d ussan iddar, 
ttawyen řebda tiɣarṣa n wecmaḍ i taddart n SIDI.       
              15     Yahuyadaɛ iwsar u uzan ɣars wussan n tudart uca immut. Netta tuɣa ɣars mya u-třatin n 
iseggʷusa umi immut.                     16     Neḍřen t jar ijeǧiden di tendint n Dawud, maɣar netta tuɣa igga min 
iǧan nican di Israyil, am i SIDI am i taddart nnes.       
              17     Awarni i řmewt n Yahuyadaɛ usin-dd řḥukkam n Yahuda uca uḍaren zzat i ujeǧid uca isřa 
ajeǧid ɣarsen.                     18     Nitni semḥen di taddart n SIDI, AREBBI n ibabaten nsen, uca sexxaren i treb-
bitin n cwarti d řexyařat n ṣṣanam. Xenni idweř ijj n lɣaḍab d ameqqran x Yahuda u x Urcalim 
di ssibbet n řmuɛṣiyyet nsen.                     19     Netta issekk jarasen inabiyyen ḥima ad ten yarra ad ɛeqben ɣar 
SIDI. Nitni cehden xasen, maca war d asen sřin ca.  42                   20     Arruḥ n AREBBI ihwa-dd x Zakarya, mmis 
n ukehhan Yahuyadaɛ. Netta ibedd zzat i řgens, inna asen “Ammu i iqqar AREBBI ‘Mayemmi 
kenniw tɛeddam řumurat n SIDI? Ammu war tefřiḥim ca. Minzi tḥeyydem x SIDI, ad xawem 
iḥeyyed netta.’ ”                     21     Nitni ggin xas ict n tmeɛmuč u ḥejjaren t x řumur n ujeǧid di řemraḥ n tad-
dart n SIDI.                     22     Ajeǧid Yuwac war ixarreṣ di tmexsiwt icewwaren, tenni i d as tuɣa isscen babas 
Yahuyadaɛ. Netta inɣa mmis. Umi Yuwac immut, inna “SIDI ad t iẓar u ad yarzu ad t ixřef!”       
              23     Ɣar uneqřeb n useggʷas, imsar, aqa issgaɛɛed řɛeskar n Aram x Yuwac. Nitni usin-dd ɣar Ya-
huda d Urcalim u sshellken zi řgens marra řḥukkam n řgens uca ssekken marra takeccaḍt nsen 
ɣar ujeǧid n Dimacq.                     24     Waxxa tuɣa řɛeskar n Aram drus n yeryazen waha, aqa SIDI igga asen ijj 
n řɛeskar d ameqqran deg ufus nsen, umi nitni ḥeyyden x SIDI, AREBBI n ibabaten nsen. Nitni 
ggin řeḥkamat x Yuwac.                     25     Umi xas ffɣen nitni - aqa jjin t ihřec aṭṭas - ggin xas imsexxaren nnes 
ict n tmeɛmuč di ssibbet n usizzeř n idammen jar iḥenjiren n ukehhan Yahuyadaɛ. Nɣin t am iǧa 
di tassut nnes. Neḍřen t di tendint n Dawud, maca war t nḍiřen ca di tmeḍřin n ijeǧiden.                     26     Ina d 
inni i xas iggin ict n tmeɛmuč: Zabad, mmis n Cimɛa, Taɛammunect, d Yahuzabad, mmis n Cim-
rit, Tamu’abect.                     27     Amecnaw iḥenjiren nnes, d ubarru n ḍḍqeř n min i xas ggin inabiyyen, d min 
iǧan n dsas n taddart n AREBBI, xzar, marra man aya itwazemmem di tira n wedlis n ijeǧiden. 
Mmis Amaṣya idweř d ajeǧid deg wemcan nnes.       

24:19 ‘Netta’ - wanita d SIDI. 

      Aɣelleb n Amaṣya, ajeǧid n Yahuda, x Idum        

    25     1       Amaṣya tuɣa ɣars xemsa u-ɛicrin n iseggʷusa umi idweř d ajeǧid. Netta iḥkem tesɛa 
u-ɛicrin n iseggʷusa di Urcalim. Yemmas qqaren as Yahuɛaddan, tuɣa-tt zi Urcalim. 

                    2     Netta igga min iǧan nican di tiṭṭawin n SIDI, maca war iǧi s wuř imun qaɛ.                    3     Umi issemten netta 
tagelda nnes, imsar, aqa inɣa imsexxaren nnes, inni i tuɣa inɣin babas ajeǧid.                     4     Maca iḥenjiren 
n ayt bu-arrqabet war ten inɣi ca, am mammec t yura deg wedlis itwannḍen n ccariɛa n Musa, 
i zi iweṣṣa SIDI, inna “Ibabaten war twaneqqen di ssibbet n iḥenjiren nsen u iḥenjiren war 
twaneqqen di ssibbet n ibabaten nsen, maɣar kuř ijj ad itwaneɣ x ddnub n yixef nnes.”       
              5     Amaṣya issmun ayt n Yahuda uca issbedd iten ɛlaḥsab tudrin n ibabaten ak-d imeqqranen n 
wařef ak-d imeqqranen n mya i kuř Yahuda d Binyamin. Netta isedd iten, zi ɛicrin iseggʷusa 
sennej uca yufa jarasen teřt-myat-ařaf n yeryazen twafarzen ḥima ad ffɣen ak-d řɛeskar, inni 
itwadarrben x uḥric d tcappa tameqqrant n useřqi.                     6     Netta icra-dd myat-ařaf n ayt bu-teɣruḍt 
imeḥden zi Israyil s mya n talint n nnuqart.      
              7     Xenni yusa-dd ɣars ijj n weryaz n SIDI, inna “A, ajeǧid, war ttejji řɛeskar n Israyil akidek itteffeɣ, 
maɣar SIDI war iǧi ak-d Israyil, ak-d marra ayt n Ifrayim.                     8     Maca mařa waxxa amenni, ffeɣ, egg 
it, iwa iři d aryaz deg umenɣi. AREBBI ad cek iɣḍeř zzat i wudem n řeɛdu, maɣar AREBBI ɣars 
tizemmar maḥend ad iɛawen u ad ijj ad iɣḍeř.”                     9     Amaṣya inna i weryaz n AREBBI “Maca min i 
ɣa imsaren s mya n talint i wciɣ i terbiɛin n řɛeskar n Israyil?” Aryaz n AREBBI inna “SIDI ɣars 
ktar zi man aya ḥima ad ac t iwc.”                     10     Uca iɛzeř Amaṣya tarbiɛin n řɛeskar i tuɣa ɣars dd-yusin 
zi Ifrayim, yejj itent ad areggʷeḥent ɣar wemcan nsen. Xenni iřqef iten uxeyyeq d ameqqran x 
Yahuda uca ɛeqben s tefqeḥt ɣar wemcan nsen.       
              11     Amaṣya maca igga taryast, indeh řgens nnes uca iffeɣ ɣar teɣzurt n Tmeǧaḥt, inɣa ɛecra-ařaf 
n yeryazen zeg ayt Saɛir.                     12     Ɛawed ɛecra-ařaf n yeryazen ḥebbsen ten ayt n Yahuda am ddaren, uca 
iwyen ten ɣar tqiccat n jjarf uca ɛarnen ten zi senni ɣar swadday ařami ftuttyen marra.                     13     Maca 
iryazen n terbiɛin n řɛeskar nni i tuɣa ijja Amaṣya ad ɛeqben ařami war kidsen dd-tteffɣen ɣar 
umenɣi, hejmen x tneddam n Yahuda, zi Samarya ař Bayt-Ḥurun uca nɣin zzaysen třata-ařaf n 
yeryazen uca ḥewwsen ict n tkeccaḍt tameqqqrant aṭṭas.       
              14     Awarni řami dd-iɛqeb Amaṣya s uɣelleb x ayt n Idum, imsar, netta tuɣa yiwi irebbiten n ayt 
n Saɛir uca issbedd iten zzates uca yuḍar zzat i wudem nsen uca iqeddem asen řebxur.                     15     Uca 
itwassarɣ lɣaḍab n SIDI x Amaṣya u netta issekk ijj n unabi ɣars. Wanita inna as “Mayemmi tar-
zud irebbiten n řgens, inni i tuɣa war izemmaren ad fekken řgens nsen zeg ufus nnek?”                     16     Umi 
netta issiweř ammu, imsar, aqa inna as “Ma ggin cek d amcawar n ujeǧid? Bedd, mayemmi i cek 
i ɣa wten?” Xenni ibedd unabi, inna “Řexxu necc ssneɣ, aqa SIDI iɛzem ḥima ad cek yareddeǧ, 
minzi cek teggid aya u war tesřid ɣar ccwar inu.”       

      Taxessart n Yahuda deg umenɣi ak-d Israyil                 

        17     Amaṣya, ajeǧid n Yahuda, imcawar. Issekk netta ireqqaṣen ɣar Yuwac, mmis n Yahuyaḥaz, 
mmis n Yahu, ajeǧid n Israyil, inna “As-dd, ejj aneɣ ad nemmeřqa i umenɣi.”                     18     Maca Yuwac, 
ajeǧid n Israyil, issekk ijj n ureqqaṣ ɣar Amaṣya, ajeǧid n Yahuda, inna “Tazeggʷart i iɣemmyen 
x idurar n Lubnan, issekk ict n tebrat ɣar tengelt x idurar n Lubnan, inna ‘Ewc yeǧis d tamɣart 
i mmi!’ Maca ijj n řweḥc i din yuyuren x idurar n Lubnan, ikka uca iɛfes x tezeggʷart.”                     19     “Te-
qqared cek ak-d ixef nnek Xzar, aqa cek tɣeřbed x Idum!” u řexxu tudef nnfaxet deg wuř nnek. 
Weqqar ixef nnek u qqim di taddart nnek, minzi mayemmi i ɣa tegged ixef nnek di řɣar u ad 
tewḍid, cek d Yahuda akidek?”                     20     Maca Amaṣya war ixs ad iseř, maɣar man aya yusa-dd zi AREB-
BI maḥend ad ten iwc deg ufus nsen, minzi nitni arzun irebbiten n Idum.                     21     Xenni igaɛɛed Yuwac, 
ajeǧid n Israyil. U netta d Amaṣya, ajeǧid n Yahuda, mmeřqan i umenɣi ɣar Bayt-Cams, i iǧan 

di Yahuda.                     22     Yahuda itwaɣřeb zzat i wudem n Israyil uca nitni arewřen, kuř ijj ɣar uqiḍun 
nnes.                    23     Yaḥuyaḥaz, ajeǧid n Israyil, iṭṭef Amaṣya, ajeǧid n Yahuda, mmis n Yuwac, mmis n 
Yahuyaḥaz di Bayt-Cams uca yiwyi it ɣar Urcalim. Dinni igga ict n tazzit di řḥiḍ n Urcalim, zi 
Tewwart n Ifrayim ɣars ař Tewwart n Teɣmart, x ijj n webrid n arebɛa mya n iɣaǧen.                     24     Yiwi 
marra ureɣ d nnuqart d marra řeqcuɛ i itwafen di taddart n AREBBI u deg ixammen n txubay n 
taddart n ujeǧid uřa d imerhanen uca iɛqeb ɣar Samarya.       
              25     Amaṣya, mmis n Yuwac, ajeǧid n Yahuda, iddar awarni i řmewt n Yuwac, mmis n Yahuyaḥaz, 
ajeǧid n Israyil, ɛad xemmesṭac n iseggʷusa.                     26     Min iqqimen n imezruyen n Amaṣya, imezwura 
d ineggura, ma nitni war twazemmem ca deg wedlis n ijeǧiden Yahuda d Israyil?                     27     Zeg wami 
iḥeyyed Amaṣya x SIDI, ggin xas ict n tmeɛmuč di Urcalim, maca netta yarweř ɣar Laxic. Xenni 
ssekken iryazen awarni as uca nɣin t dinni.                     28     Iwyen t-idd x iysan uca neḍřen t jar řejdud nnes 
di tendint n Yahuda.       

      Ɛuzziya, ajeǧid n Yahuda, d řeḥkamet nnes ifeřḥen         

    26     1       Xenni yiwi marra řgens n Yahuda Ɛuzziya, netta tuɣa ɣars seṭṭac n iseggʷusa, u ggin t d 
ajeǧid deg wemcan n babas Amaṣya.                     2     Netta ibna Ilat u yarra t deg ufus n Yahuda, awarni 

umi itwassars ujeǧid deg wenḍeř jar řejdud nnes.                     3     Ɛuzziya tuɣa ɣars seṭṭac n iseggʷusa umi 
idweř netta d ajeǧid. Netta iḥkem tnayen u-xemsin n iseggʷusa di Urcalim. Yemmas qqaren as 
Yakulya zi Urcalim.                     4     Netta igga min iǧan nican di tiṭṭawin n SIDI, igga nican am mammec tuɣa 
igga babas Amaṣya.                     5     Umi tuɣa yarezzu nettta x AREBBI deg wussan n Zakarya, wenni i tuɣa 
ifehhem tmeẓra n AREBBI, wah deg wussan i di tuɣa yarezzu x SIDI, imsar aqa AREBBI iwca as 
afřaḥ.       
              6     Netta iffeɣ uca immneɣ ak-d Ifilisṭiniyyen uca igga ict n tazzit di řḥiḍ n Jat d řḥiḍ n Yabna 
d řḥiḍ n Acdud. Netta ibna tineddam ɣar Acdud u di temmurt n Ifilisṭiniyyen.                     7     AREBBI ibedd 
akides ḍidd i Ifilisṭiniyyen u ḍidd i Weɛraben, inni izeddɣen di Jur-Baɛl, u ḍidd i Imaɛuniyyen. 
                    8     Ayt n Ɛammun xeǧṣen ljizya i Ɛuzziya uca idweř yisem nnes itwassen ař wadaf n Miṣra, maɣar 
netta tuɣa idweř ijhed aṭṭas.                    9     Di Urcalim issbedd Ɛuzziya ṣṣumɛat ɣar Tewwart n Teɣmart u ɣar 
Tewwart n Teɣzurt u ɣar tɣemmura uca issemten i-tent.                    10     Netta ibna ɛawed ṣṣumɛat di řexřa 
uca iɣza aṭṭas n wanuten, maɣar ɣars řebhayem aṭṭas di Temmurt Iwaṭan u di řwaṭa yuɛřan , u 
tuɣa ɣars ifeǧaḥen d ayt n tzayart deg idurar uřa deg iyyaren iɛarṣen, maɣar netta tuɣa ittexs 
tafeǧaḥt.       
              11     Ɛuzziya tuɣa ɣars ijj n řɛeskar n Iɛeskariyyen imdarrben, tteffɣen ɣar umenɣi di terbiɛin, 
ɛlaḥsab lɛadad i tuɣa itwasedden zzaysen s ufus n umarir Yaɛiyil d uweqqaf Maɛasiya, s řumur n 
Ḥananya, ijj zi řḥukkam n ujeǧid.                     12     Řqedd imun n izeǧifen n tudrin n ibabaten, n ayt bu-teɣruḍt 
imeḥden tuɣa ařfayn u-setta-myat n yeryazen.                     13     Sadu afus nsen tuɣa din ijj n řɛeskar n teřt-myat 
u-sebɛa-ařaf u-xemsa-myat n yeryazen, Iɛeskariyyen imdarrben s jjehd iccuren i umenɣi ḥima ad 
wcen afus i ujeǧid ḍidd i řeɛdu.                     14     Ɛuzziya issewjed asen tcappat n useřqi d iḥricen d warruḍ n 
wuzzař d řeqwas d iẓra n yiǧiy, i marra řɛeskar.                     15     Di Urcalim igga netta dduzanat itwassuffɣen 
zeg imsuffɣen imiɣisen ḥima ad tent ggen x ṣṣumɛat u x tɣemmura ḥima ad zzaysent qarṣent s 
fritcat d yeẓra. Ammu i idweř isem nnes icneɛ ɣar řaggʷaj, maɣar i netta umi tettwagg twiza s 
řeɛjeb, ařami idweř yarni di jjehd.       

      Řehřac n lbarṣ iřqef Ɛuzziya d mammec immut                

        16     Maca umi idweř ijhed, issgaɛɛed ixef nnes deg wuř nnes ařami issiweḍ ixef nnes ɣar wareyyeb 
u netta iɣdar SIDI, AREBBI nnes, maɣar yudef di zzawect n SIDI ḥima ad ibexxar x uɛalṭar 
n řebxur.                     17     Akehhan Ɛazarya yuyur awarni as u akides ikehhanen n SIDI, tmanyin n yerya-

zen imeḥḍen.  43                   18     Nitni qaṭɛen i ujeǧid Ɛuzziya, nnan as “War cek icuwwar, Ɛuzziya, maḥend ad 
tawyed řebxur i SIDI, mɣir i ikehhanen, ayt n Harun, inni itwaqeddsen i tewhibt n řebxur. Ffeɣ 
zi zzawect, maɣar cek teɣdared u man aya war d ac-dd ittiwi ccan zzat i SIDI, AREBBI nnek. 
                    19     Xenni isɛar Ɛuzziya am iṭṭef netta řebxur i tewhibt n řebxur deg ufus nnes. Am isɛar netta 
ammu x ikehhanen, iffeɣ as-dd řbarṣ di tenyart nnes, zzat i tiṭṭawin n ikehhanen di taddart 
n SIDI, ɣar uɛalṭar n řebxur.  44                   20     Umi inneqřeb ukehhan ameqqran Ɛazarya d marra ikehhanen 
ɣars, xzar, days řbarṣ di tenyart nnes. Nitni ḥsaren t deɣya ad ssenni yaggʷej uřa d netta simant 
nnes iqeǧeq ad iffeɣ, minzi SIDI tuɣa iwta it.                     21     Maca SIDI iwta ajeǧid ařami ihřec s řbarṣ ař ass n 
řmewt nnes. Netta iqqim izeddeɣ deg ict n taddart tetwaɛzeř, maɣar netta tuɣa itwaqess zi SIDI. 
Mmis Yutam tuɣa itwařeqqem x tzeddiɣt n ujeǧid u iḥekkem x řgens n temmurt.       
              22     Imezruyen iqqimen n Ɛuzziya, imezwura d ineggura, aqa izemm i-ten unabi Icaɛya, mmis 
n Amuṣ.                     23     Ɛuzziya immars deg wenḍeř jar řejdud nnes. Neḍřen t jar řejdud nnes deg iyyar n 
wenḍeř n ijeǧiden, maɣar nnan “Netta tuɣa days řbarṣ!” Mmis Yutam idweř d ajeǧid deg wem-
can nnes.      

      Yutam, ajeǧid n Yahuda        

    27     1       Yutam tuɣa ɣars xemsa u-ɛicrin n iseggʷusa umi netta idweř d ajeǧid. Netta iḥkem 
seṭṭac n iseggʷusa di Urcalim. Yemmas qqaren as Yaruca, yeǧis n Ṣaduq.                     2     Netta igga min 

iǧan nican di tiṭṭawin n SIDI. Netta igga nican am mammec igga babas Ɛuziya, maca netta war 
yudif ca di zzawect n SIDI. Uřa d řgens tuɣa ɛad ifsed ixef nnes.                     3     Netta ibna tawwart n taddart 
n SIDI, tenni yuɛřan qaɛ. Uřa ɣar Ufil ibna aṭṭas.                    4     Ɛawed ibna tineddam x idurar n Yahuda u deg 
izeɣran ibna lqelɛat d ṣṣumɛat.                     5     Netta immneɣ ak-d ayt n Ɛammun u iɣřeb xasen, ařami ayt n 
Ɛammun ssiwḍen ɣars deg useggʷas nni ɛad mya n ‘talint’ n nnuqart d ɛecra-ařaf n ‘kur’ n irden 
d ɛecra-ařaf ‘kur’ n temẓin. Uřa deg useggʷas wiss tnayen d wiss třata ssiwḍen ayt n Ɛammun 
ɣars man aya ɛawed.                     6     Ammu i idweř Yutam ijhed, maɣar netta issegged ibriden nnes zzat i 
wudem n SIDI, AREBBI nnes.       
              7     Imezruyen iqqimen n Yutam, d marra min igga, ma man aya war itwazemmem ca deg wedlis 
n imezruyen n ijeǧiden n Yahuda?                     8     Netta tuɣa ɣars xemsa u-ɛicrin n iseggʷusa umi idweř d 
ajeǧid. Netta iḥkem seṭṭac n iseggʷusa di Urcalim.                     9     Yutam immars deg wenḍeř jar řejdud nnes. 
Netta itwanḍeř jar řejdud nnes di tendint n Dawud. Mmis Aḥaz idweř d ajeǧid deg wemcan 
nnes.       

      Řeḥkamet iɛeffnen n Aḥaz        

    28     1       Aḥaz tuɣa ɣars ɛicrin n iseggʷusa, umi idweř netta d ajeǧid. Netta iḥkem seṭṭac n 
iseggʷusa di Urcalim. Netta war iggi min iǧan nican di tiṭṭawin n SIDI, AREBBI nnes, 

am mammec igga babas Dawud.                     2     Netta yuyur deg ibriden n ijeǧiden n Israyil. Ɛawed igga 
netta řexyařat ifesyen i Ibaɛlen.  45                   3     Netta tuɣa ittbexxar di teɣzurt n Bin-Hinnum uca issecmeḍ 
iḥenjiren nnes di tmessi u igga am mammec ggin marra řegnus i xef yuẓẓeř SIDI zzat i wudem 
n ayt n Israyil.                     4     Netta yiwyi-dd tiɣarṣa d tewhibin n řebxur x řegɛudi u x tewririn u sadu marra 
azɣar aziza.                     5     SIDI, AREBBI nnes, iwca it deg ifassen n ujeǧid n Aram. Nitni wtin t u ḥebbsen 
zzaysen ijj n ubarru imɣar u iwyen ten ɣar Dimacq. Immewc Aḥaz deg ifassen n ujeǧid n Israyil, 

26:17 ‘Ɛazarya’ - s Tɛibranit ‘Ɛazarya-hu’. ‘iryazen’ - s Tɛibranit ‘iḥenjiren’. 
26:19 ‘Ɛuzziya’ - s Tɛibranit ‘Ɛuzziya-hu’. ‘zzat i tiṭṭawin n’ - s Tɛibranit ‘zzat i wudmawen n’. 
28:2 ‘Ibaɛlen’ - aqa-ten d laṣnam. 

wenni i d as iwtin ict n tecti d tameqqrant.  46                   6     Faqaḥ inɣa deg ijj n wass di Yahuda mya u-ɛicrin-
ařaf n yeryazen, marra nitni d ayt n umenɣi, umi ḥeyyden nitni x SIDI, AREBBI n ibabaten nsen. 
                    7     Zikri, ijj n bu-teɣruḍt zi Ifrayim, inɣa Maɛasiya, mmis n ujeǧid, d Ɛazrikam, aweqqaf n taddart 
d Ilqana, wenni d wiss tnayen awarni i ujeǧid.                     8     Ayt n Israyil nedhen zeg aytmatsen mitayn-ařaf 
n temɣarin d iḥenjiren d tḥenjirin d tḥebbast uca ggin asen ict n tkeccaḍt d tameqqrant. Iwyen 
takeccaḍt nni ɣar Samarya.       
              9     Dinni iǧa ijj n unabi n SIDI, qqaren as Ɛubid. Wanita iffeɣ ɣar řɛeskar i d iɛeqben ɣar Samarya, 
inna asen “Xzarem, minzi SIDI, AREBBI n ibabaten nwem, tuɣa isɛar x Yahuda, igga i-ten netta 
deg ufus nwem u kenniw tenɣim ten s ict n tefqeḥt tiweḍ ař ajenna.                     10     U řexxu texsem kenniw 
ad teggem ayt n Yahuda d Urcalim d isemɣan d tsemɣin nwem. Ma war iḍfar xenni umarwas 
ɣar SIDI, AREBBI nwem?                     11     Sřem-dd řexxu ɣari u arrem imeḥbas nni i tḥebbsem zeg aytmatwem 
maɣar řḥaduq n lɣaḍab n SIDI xawem i dd-yusa.”                     12     Xenni ssbedden yeryazen-a zeg izeǧifen n ayt 
n Ifrayim ixef nsen zzat i yenni i dd-yareggʷeḥen zi řɛeskar: Ɛazarya, mmis n Yuḥanan, Baraxya, 
mmis n Macillimut, Ḥazaqiya, mmis n Callum, d Ɛamasa, mmis n Hidlai.                     13     Nitni nnan asen “War 
tzemmarem ad tessidfem imeḥbas danita, maɣar nitni ad xaneɣ-dd arenyen amarwas zzat i 
SIDI. Ma ittɣiř awem nzemmar ad narni ɛad di ddnub nneɣ d umarwas nneɣ, waxxa ɛad ɣarneɣ 
aṭṭas n imarwasen u řḥaduq n lɣaḍab n AREBBI aqa-t x Israyil?”       
              14     Xenni semḥen yeryazen iḥezzmen s řesnaḥ deg imeḥbas d tkeccaḍt zzat i imeqqranen d 
marra agraw n řgens.                     15     Iryazen, inni itwasemman qbeř s ismawen nsen, kkaren uca thellan 
deg imeḥbas, ssyarḍen marra inni i tuɣa iǧan d iɛaryanen s warruḍ zi tkeccaḍt. Ssyarḍen ten s 
warruḍ d tsira u wcin asen ad ccen u ad swen. Ɛawed dehnen ten uca ssɣimen inni i tuɣa iḍeɛfen 
x yeɣyař u ammu iwyen ten ɣar aytmatsen ɣar Ariḥa, Tandint n Tini. Awarni man aya ɛeqben 
nitni simant nsen ɣar Samarya.       
              16     Di řweqt nni issekk Aḥaz ireqqasen ɣar ijeǧiden n Accur, ḥima nitni ad as wcen afus.                     17     Uřa d 
ayt n Idum usin-dd uca wtin nitni Yahuda u nedhen ten di tḥebbast.                     18     Ifilisṭiniyyen hejmen x 
tneddam n Temmurt Iwaṭan d ljanub n Yahuda uca ṭṭfen Bayt-Cams, Ayyalun, Jadirut, Suku 
d tneddam i d as-dd innḍen, Timna d tneddam i d as-dd innḍen d Jimzu d tneddam i d as-dd 
innḍen uca zedɣen dinni.                     19     Maɣar SIDI issehwa Yahuda di ssibbet n Aḥaz, ajeǧid n Yahuda, 
minzi netta issarxu Yahuda zi SIDI ařami iɣdar Yahuda SIDI.                     20     Tiɣlat-Filnasir, ajeǧid n Accur, 
yusa-dd ɣars. Netta igga xas bezzez u war t issejhed.                     21     Maɣar Aḥaz iksi agra zi taddart n SIDI u 
zi taddart n ujeǧid u zi řḥukkam uca iwca aya i ujeǧid n Accur, maca man aya war d as ineffeɛ ca.       
              22     Di řweqt i di itwaḥṣar, yarni ujeǧid Aḥaz ɛad di řmuɛṣiyyet nnes zzat i SIDI.                     23     Netta iqed-
dem tiɣarṣa i irebbiten n Dimacq, inni xas iɣeřben, inna “Maɣar irebbiten n ijeǧiden n Aram 
wcin asen afus, uřa d necc ad asen wehhbeɣ ḥima ad ayi wcen afus ɛawed.” Maca nitni dewřen 
i uweṭṭu nnes u i marra Israyil.                     24     Aḥaz issmun řeqcuɛ zi taddart n AREBBI uca yarza řeqcuɛ 
n taddart n AREBBI di iwetwiten uca ibelleɛ tiwwura n taddart n SIDI uca igga i yixef nnes 
iɛaltaren di kuř taɣmart n Urcalim.                     25     Igga uřa d řegɛudi di kuř tandint n Yahuda ḥima ad awyen 
řebxur i irebbiten nneḍni. Ammu i issekkar lɣaḍab n SIDI, AREBBI n ibabaten nnes.       
              26     Imezruyen iqqimen d marra ibriden nnes, imezwura d ineggura, xzar, aqa twazemmen deg 
wedlis n ijeǧiden n Yahuda d Israyil.                     27     Aḥaz itwassars deg wenḍeř jar řejdud nnes. Neḍřen t di 
tendint, di Urcalim, maca war t ssarsen ca deg imeḍřan n ijeǧiden n Israyil. Mmis Ḥazaqiya 
idweř d ajeǧid deg wemcan nnes.       

28:5 ‘deg ifassen’ - s Tɛibranit ‘deg ufus’. 

      Ḥazaqiyya, ajeǧid n Yahuda, issizdeg zzawect n SIDI        

    29     1       Ḥazaqiya idweř d ajeǧid umi tuɣa ɣars xemsa u-ɛicrin n iseggʷusa. Netta iḥkem tesɛa 
u-ɛicrin n iseggʷusa di Urcalim. Yemmas qqaren as Abiya, yeǧis n Zakarya.                     2     Netta igga 

min iǧan nican di tiṭṭawin n SIDI. Netta igga nican am mammec igga babas Dawud.                     3     Deg useggʷas 
amezwaru n řeḥkamet nnes, deg uyur amezwaru, yarzem netta tiwwura n taddart n SIDI uca 
iɛdeř itent.                     4     Issidef ikehhanen d ayt n Lawi uca issmun iten x wazzay ɣar uɣezdis n ccarq.                     5     Inna 
asen “Sřem-dd ɣari, a ayt n Lawi. Qeddsem ixef nwem uřa d taddart n SIDI, AREBBI n ibabaten 
nwem u kksem marra min yarṣuḍen zi zzawect.                     6     Maɣar ibabaten nneɣ tuɣa-ten d iɣeddaren 
u ggin min iǧan d aɛeffan di tiṭṭawin n SIDI, AREBBI nneɣ. Nitni ḥeyyden xas uca nnqeřben 
udmawen nsen zi Tzeddiɣt n SIDI uca arrin ɣars s weɛrur.                    7     Ɛad uřa d tiwwura n wesqif n wadaf n 
zzawect bellɛen tent, ssxesyen řefnarat u war ssarɣen řa d řebxur u war ssgaɛɛden uřa d tiɣarṣa 
n wecmaḍ i AREBBI n Israyil di zzawect.                     8     X uya yusa-dd lɣaḍab ameqqran n SIDI x Yahuda 
d Urcalim uca isellem iten netta i unexřeɛ u i wareddeǧ u i usemẓi, am mammec tetwařam 
kenniw s tiṭṭawin nwem.                    9     Xzarem, ibabaten nneɣ wḍan s ssif u iḥenjiren nneɣ d tḥenjirin nneɣ 
d temɣarin nneɣ aqa-ten di řeḥbes x uya.                     10     Řexxu aqa-tt ɣari deg wuř inu maḥend ad ggeɣ ijj 
n řɛahd ak-d SIDI, AREBBI n Israyil, ḥima řḥaduq nnes ad xaneɣ ibeɛɛed.                    11     A tarwa inu, war 
arexxum, minzi SIDI ifarz i kenniw, aqa ad tbeddem zzat i wudem nnes ḥima ad as tsexxarem u 
ḥima kenniw ad as tiřim d imsexxaren nnes u ad as tsexxarem s řebxur.       
              12     Xenni kkaren ayt n Lawi: Maḥat, mmis n Ɛamasay, d Yuwil, mmis n Ɛazarya, zi tarwa n Quḥat. 
Zi tarwa n Marari, Qis, mmis n Ɛabdi, d Ɛazarya, mmis n Yahlayil. Zi tarwa n Jarcun, Yuwax, 
mmis n Zimma, d Ɛidan, mmis n Yuwax.                     13     Zi tarwa n Iliṣafan, Cimri d Yaɛiyil u zi tarwa n 
Asaf, Zakarya d Mattanya.                     14     Zi tarwa n Hayman, Yaḥiyil d Cimɛi u zi tarwa n Yadutun, Cimɛiya 
d Ɛuzziyil.                     15     Nitni ssmunen aytmatsen uca qeddsen ixef nsen, ɛlaḥsab řumur n ujeǧid wenni 
iɛemmden x wawařen n SIDI, ḥima ad ssizedgen taddart n SIDI.                     16     Ikehhanen udfen ɣar taddart 
n SIDI ḥima ad tt ssizedgen uca nitni ssuffɣen marra řexmej i ufin di zzawect ɣar řemraḥ n tad-
dart n SIDI uca ayt n Lawi ksin t ḥima ad t awyen ɣar barra, ɣar teɣzart n Qidrun.                     17     Deg wass 
amezwaru n uyur amezwaru bdan s tesqeddast uca deg was wiss tmenya n uyur iwḍen nitni ɣar 
wesqif n wadaf n zzawect SIDI uca ammu i qeddsen nitni taddart n SIDI di tmenya n wusssan. Deg 
wass wiss seṭṭac n uyur umezwaru tuɣa kemmřen řxedmet.                    18     Nitni udfen ɣar ujeǧid Ḥazaqiya, 
nnan “Neccin nessizdeg marra taddart n SIDI, aɛalṭar n wecmaḍ ak-d marra dduzanat nnes d 
ṭṭabřa s weɣrum n wescan ak-d marra dduzanat nnes.                     19     Marra řeqcuɛ i inḍar ujeǧid Aḥazya deg 
wussan n tgelda nnes zi řeɣdar nnes, neɛdeř iten u nqeddes iten. Aqa-ten zzat i uɛalṭar n SIDI.       
              20     Xenni ikkar ujeǧid Ḥazaqiya zic uca issmun imeqqranen n tendint uca igaɛɛed ɣar taddart n 
SIDI.                     21     Nitni iwyen-dd sebɛa n imwan d sebɛa n iḥuřiyyen d sebɛa n izmaren d sebɛa n imyanen 
ad iřin d taɣarṣt n ddenb i tgeldit, řa i zzawect uřa i Yahuda uca netta inna i tarwa n Harun, ike-
hhanen, ḥima ad ten qeddmen x uɛalṭar n SIDI.                     22     Ɣarṣen i iyenduzen uca sseřqan ikehhanen i 
idammen uca ruccen ten x uɛalṭar. Nitni ɣarṣen uřa d icarriyyen uca ruccen idammen x uɛalṭar. 
Ɣarṣen nitni uřa i izmaren uca ruccen idammen x uɛalṭar.                     23     Nitni iwyen-dd imyanen i tɣarṣt 
n ddenb zzat i wudem n ujeǧid d wegraw n řgens uca ssarsen nitni xasen ifassen nsen.                     24     Ikeh-
hanen ɣarṣen asen u s idammen nsen ssizedgen aɛalṭar n ddenb ḥima ad fdin i marra Israyil, 
maɣar ajeǧid tuɣa igga taɣarṣt n wecmaḍ d tɣarṣt n ddenb nni i marra Israyil.                     25     Netta issbedd 
ayt n Lawi di taddart n SIDI s taǧunin n wuzzař d řgambriyat d lharpat, ɛlaḥsab řumur n Dawud 
d Jad, amwařaw n ujeǧid, d unabi Natan, minzi řumur-a tuɣa i dd-yusa zi SIDI s uqemmum n 
inabiyyen.                     26     Ayt n Lawi bedden din s dduzanat n lmusiqa n Dawud u ikehhanen ak-d řɣayṭat.       
              27     Xenni yumur Ḥazaqiya ad awyen taɣarṣt n wecmaḍ x uɛalṭar. Di tsaɛɛet i di tebda tɣarṣt n 
wecmaḍ, ibda uřa d azehhed i SIDI s řɣayṭat u s dduzanat n lmusiqa n Dawud, ajeǧid n Israyil. 
                    28     Marra agraw n řgens yuḍar ɣar temmurt, am ttɣennajen s yezři u ttṣuḍan di řɣayṭat u man 



2 IMEZRUYEN

472

aya marra ikka ɣars ařami tetwakemmeř tɣarṣt n wecmaḍ.                     29     Umi ikemmeř usiweḍ n tɣarṣt n 
wecmaḍ, iqqunjeř ujeǧid d marra inni tuɣa ɣars iǧan uca sejden.                     30     Awarni i uya inna ujeǧid d 
imeqqranen i ayt n Lawi, ad ssɛuǧan SIDI s wawařen n Dawud d umwařaw Asaf. Uca ssɛuǧan 
nitni ařami dd-tusa řefraḥet uca ssqewsen nitni izeǧifen nsen uca uḍaren.       
              31     Ḥazaqiya yarra-dd, inna “Řexxu kenniw twařeqqmem d ikehhanen i SIDI. Asettiw-dd uca awy-
em-dd tiɣarṣa d tewhibin n uqadi i taddart n SIDI.” Xenni uca yiwi-dd wegraw n řgens agra d 
tiɣarṣa d tewhibin n uqadi u marra inni i ɣar tt tuɣa di řxadar nsen iwyen-dd tiɣarṣa n wecmaḍ. 
                    32     Řqedd n tɣarṣa n wecmaḍ i dd-yiwi wegraw n řgens, aqa-t di sebɛin n iyenduzen d mya n icar-
riyyen d mitayn n izmaren. Nitni marra twawyen-dd d taɣarṣt n wecmaḍ i SIDI.                    33     U tiwhibin 
iqeddsen aqa-tent di setta-myat n iyenduzen d teřt-ařaf n iḥuřiyyen.                     34     Maca aqa din drus n 
ikehhanen u nitni war zemmaren ad ssarxun tiřmect n marra tiɣarṣa n wecmaḍ. X uya ɛawnen 
ten aytmatsen, Ilawiyyen, ařami kemmřen řxedmet u ařami ikehhanen nneḍni tuɣa qeddsen 
ixef nsen, minzi Ilawiyyen tuɣa seggden deg wuř ktar ḥima ad qeddsen ixef nsen zeg ikehha-
nen.                     35     Tuɣa din ɛawed aṭṭas n tɣarṣa n wecmaḍ u xenni uřa d tadunt n tɣarṣa n uqadi d tewhibin n 
useyyeb i tɣarṣa n wecmaḍ. Ammu i tetwaɛdeř tsexxart n taddart n SIDI.                     36     Ḥazaqiya d marra řgens 
farḥen x min tuɣa issewjed SIDI i řgens, maɣar tamesřact tetwagg břa mma ad as ggen řeḥsab.      

      Řɛid n useɛdu deg wussan n Ḥazaqiyya        

    30     1       Awarni i uya issekk Ḥazaqiya ireqqasen ɣar marra Israyil d Yahuda u yura řa d tibratin i 
Ifrayim d Manassi, ḥima ad dd-asen ɣar taddart n SIDI di Urcalim ad ɛeyyden řɛid n tɣarṣt 

n useɛdu i SIDI, AREBBI n Israyil.                     2     Maɣar imcawar ujeǧid ak-d imeqqranen nnes d marra agraw 
n řgens di Urcalim, ḥima ad ggen řɛid n tɣarṣt n useɛdu deg uyur wiss tnayen,                     3     maɣar nitni 
war zemmaren ad t ggen di řweqt nnes itwaggen, minzi tuɣa war qeddsen ca aṭṭas n ikehhanen 
u řgens war t tuɣi imun ɛad di Urcalim.                     4     Tamesřact-a tuɣa-tt nican di tiṭṭawin n ujeǧid u di 
tiṭṭawin n marra agraw n řgens.                    5     Nitni ggin, ad barrḥen di marra Israyil zi Dan ɣars ař Bi’r-Sebɛa, 
ḥima ad dd-asen ad ggen řɛid n tɣarṣt n useɛdu di Urcalim i SIDI, AREBBI n Israyil, maɣar tuɣa 
war tt ggin aṭṭas n wussan, am mammec tuɣa tura.       
              6     Ireqqasen n tazřa kkin s tebratin n ujeǧid deg ufus x marra Israyil d Yahuda u barrḥen am 
mammec t yumur ujeǧid, nnan “Kenniw, ayt n Israyil, dewřem-dd ɣar SIDI, AREBBI n Ibrahim, 
Isḥaq d Israyil, xenni netta ad dd-idweř ɣar yenni yarewřen zeg ufus n ujeǧid n Accur, inni iqqi-
men ɣarwem.                     7     War ttiřim am ibabaten nwem d aytmatwem, inni idewřen ɣdaren SIDI, AREBBI 
n ibabaten nsen, ařami ten isellem netta ɣar wareddeǧ, am mammec tettwařam s yixef nwem. 
                    8     War ttiřim řexxu tqesḥem, iřim amecnaw ibabaten nwem. Wcem afus i SIDI u asem-dd ɣar 
zzawect nnes tenni issqeddes netta i řebda. Sexxarem i SIDI, AREBBI nwem, xenni ad xawem 
iḥeyyed řḥaduq n lɣaḍab n SIDI.                    9     Mařa kenniw tdewřem-dd ɣar SIDI, ad afen aytmatwem d 
tarwa nwem arreḥmet zzat i wudem n yenni i-ten iḥebbsen ařami dd-dewřen ɣar temmurt-a. 
Maɣar SIDI, AREBBI nwem d bab n uḥinni d arreḥmet u netta war xawem issḥeyyid ca aɣembub 
mařa kenniw tdewřem-dd ɣars.       
              10     Ammu i uyuren ireqqasen n tazřa zi tendint ɣar tendint, kkin x temmurt n Ifrayim d Manassi 
ɣars ař Zabulun, maca ḥeccen xasen u kkwaren ten.                     11     Maca ca n yeryazen zi Acir, Manassi d 
Zabulun sswaḍɛen ixef nsen uca usin-dd ɣar Urcalim.                     12     Uřa di Yahuda indeh ufus n SIDI, aqa 
nitni s wuř d ijjen ad ḍfaren řumur n ujeǧid u n řḥukkam nni itwaggen ɛlaḥsab awař n SIDI. 
                    13     Munen waṭṭas n yewdan zi řgens di Urcalim ḥima ad ɛeyyden řɛid n tɣarṣt n useɛdu deg uyur 
wiss tnayen. Ammu i tuɣa din ijj n wegraw n řgens d ameqqran aṭṭas.       
              14     Nitni kkaren u kksen iɛalṭaren nni iǧan di Urcalim. Kksen uřa d marra iɛalṭaren n řebxur uca 
nḍaren ten di teɣzart n Qidrun.                    15     Deg wass wiss arbeɛṭac n uyur wiss tnayen ɣarṣen nitni i tɣarṣt 

n useɛdu. Ikehhanen d ayt n Lawi iwḍen ad seḍḥan u tuɣa bdan ad qeddsen ixef nsen uca iwyen 
tiɣarṣa n wecmaḍ ɣar taddart n SIDI.                     16     Nitni bedden deg wemcan nsen am mammec i teggur 
ɣarsen ɛlaḥsab ccariɛa n Musa, aryaz n AREBBI. Ikehhanen ruccen idammen nni ksin zeg ifas-
sen n ayt n Lawi.                     17     Minzi aṭṭas deg wegraw n řgens tuɣa war qeddsen ixef nsen. S uya bedden 
ayt n Lawi x tɣarṣt n izmaren n tɣarṣt n useɛdu i marra inni war izdigen, ḥima ad ten qeddsen i 
SIDI.                     18     Maɣar azyen ameqqran n řgens, zzaysen aṭṭas zeg Ifrayim d Manassi d Issaxar d Zabulun, 
tuɣa war twassizedgen ixef nsen. Nitni ccin taɣarṣt n useɛdu war iǧi am mammec tura. Maca 
Ḥazaqiya iẓẓuǧ i nitni, inna “Sidi icna, iři netta ad ifdi xasen,                     19     x kuř ijj wenni inwan ad yarzu x 
AREBBI s marra uř nnes, wenni d SIDI, AREBBI n ibabaten nnes, waxxa war iǧi s usizdeg i ittřiqen 
i zzawect iqeddsen.”                     20     SIDI isřa ɣař Ḥazaqiya uca issgenfa řgens.      
              21     Ammu i ɛeyyden ayt n Israyil, inni tuɣa innyarwen di Urcalim, sebɛa n wussan řɛid n weɣrum 
břa antun s řefraḥet tameqqrant. Ayt n Lawi d ikehhanen ssɛuǧan SIDI ass x wass s dduzanat 
n lmusiqa ccurent s jjehd i SIDI.                     22     Ḥazaqiya issiweř ɣar wuř n marra Ilawiyyen inni ɣar teǧa 
řefhamet n tussna iseggmen n SIDI. Ccin nitni sebɛa n wussan zi tɣarṣa di řweqt itwaggen n řɛid, 
am tuɣa iwyen tiɣarṣa n uqadi u qdan SIDI, ARREBI n ibabaten nsen.                     23     Umi imcawar wegraw n 
řgens marra maḥend ad t ggen ict n twařat nneḍni i sebɛa n wussan, arnin nitni ɛad sebɛa n wus-
san ccuren s řefraḥet,                     24     maɣar Ḥazaqiya, ajeǧid n Yahuda, tuɣa iwca ařef n iɛejmiyyen d sebɛa-
ařaf n iḥuřiyyen uca řḥukkam tuɣa wcin ařef n imwan d ɛecra-ařaf n iḥuřiyyen. Ikehhanen tuɣa 
twaqeddsen ixef nsen s waṭṭas.      
              25     Ifarḥ marra wegraw n řgens n Yahuda, uřa d ikehhanen d ayt n Lawi d marra agraw n řgens 
n yenni i dd-yusin zi Israyil, uřa d ibarraniyyen nni dd-yusin zi Israyil d yenni izeddɣen di 
temmurt n Yahuda.                     26     Tuɣa din řefraḥet d tameqqrant di Urcalim, maɣar zeg wussan n Suliman, 
mmis n David, ajeǧid n Israyil, tuɣa war imsar ɛad am uya di Urcalim.                     27     Xenni bedden ikehha-
nen n ayt n Lawi uca barken řgens. Tmijja nsen tetwaseř, maɣar taẓaǧit nsen tudef ɣar tzeddiɣt 
tamqeddest nnes deg ujenna.       

      Aḥeyyed n laṣnam d cḍaret n jdid i řxedmet di zzawect        

    31     1       Awarni řami kemmřen nitni ssa, ffɣen-dd marra ayt n Israyil nni tuɣa din iǧan ɣar 
tneddam n Yahuda u arzin imayḍuten iqeddsen uca qeḍɛen tirebbin ncwarti uca hedmen 

řegɛudi d iɛalṭaren zi marra Yahuda d Binyamin, u ammu i ggin di Ifrayim d Manassi ařami tt 
kemmřen. Awarni i uya ɛeqben marra ayt n Israyil, kuř ijj ɣar wagra nnes, ɣar tneddam nsen.       
              2     Ḥazaqiya issbedd tarbiɛin n ikehhanen d ayt n Lawi, ɛlaḥṣab tirbiɛin nsen, kuř ijj ɛlaḥsab tas-
exxart nnes, ikehhanen d ayt n Lawi i tɣarṣt n wecmaḍ u i tɣarṣa n uqadi, ḥima ad sexxaren u 
ad qadan u ad ssɛuǧan di tewwura n řemrageḥ n SIDI.       
              3     Netta iwca uřa d tasɣart n ujeǧid zeg wagra nnes i tɣarṣa n wecmaḍ, i tɣarṣa n wecmaḍ ɣar 
tuffut u ɣar tmeddit uřa d tiɣarṣa n wecmaḍ i wussan n ssebt u i uyuren imaynuten u i řeɛyad 
itwaggen, am mammec itwari di ccariɛa n SIDI.                     4     Netta inna i řgens, i imezdaɣ n Urcalim, ad we-
hhben tasɣart n ikehhanen d ayt n Lawi, ḥima ina ad iřin jehden di tɣuri n ccariɛa n SIDI.                     5     Umi 
dd-yiweḍ wawař nni, iwyen-dd ayt n Israyil s ufeyyeḍ zeg usuffeɣ amezwaru n imendi, n binu 
n jdid d zzect d tamment u zi marra řɣiǧet n yeyyar. Iwyen uřa d řeɛcur zi marra s ufeyyeḍ. 
                    6     Tarwa n Israyil d Yahuda, inni izedɣen di tneddam n Yahuda, iwyen uřa d řeɛcur zi řebhayem 
u zeg wuǧi uřa d řeɛcur n tewhibin iqeddsen nni itwaqeddsen i SIDI, AREBBI nsen, uca ggin tent 
d asettef.                     7     Deg uyur wiss třata bdan nitni ad ssarsen isbedditen zi tisi s usettef u deg uyur wiss 
sebɛa kemmřen tt.                     8     Umi Ḥazaqiya d řḥukkam usin-dd u ẓrin isbedditen nni, barken nitni SIDI d 
řgens nnes Israyil.                     9     Ḥazaqiya isseqsa ikehhanen d ayt n Lawi x isbedditen nni.                     10     Ɛazarya, ake-
hhan ameqqran zi taddart n Ṣaduq yarra-dd xas, inna “Zeg wami dd-nekkar ad nawi tawhibt 

n usgaɛɛed ɣar taddart n SIDI, aqa ɣarneɣ min i ɣa necc ař tyawant uca ɛad iqqim aṭṭas iceṭṭ, 
maɣar SIDI ibarek řgens nnes, ařami iqqim řqedd n waṭṭas iceṭṭ.”       
              11     Xenni inna Ḥazaqiya, ad sswejden ixammen n taddart n SIDI u nitni sswejden ten.                     12     Nitni ssid-
fen tawhibt n usgaɛɛed d řeɛcur d tewhibin iqeddsen din s řmanet. Kunanya, Alawi, ameḥdayi, d 
umas Cimɛi, wenni d wiss tnayen, tuɣa-ten x man aya marra.                     13     Yaḥiyil, Ɛazazya, Naḥat, Ɛasayil, 
Yarimut, Yuzabad, Iliyil, Yismaxya, Maḥat, Banaya tuɣa-ten d iweqqafen sadu ufus n Kunanya 
d Cimɛi, umas, x řumur n ujeǧid Ḥazaqiya d Ɛazarya, ameqqran n taddart n SIDI.                     14     Quri, mmis 
n Yimna, Alawi, aɛessas ɣar tewwart ɣar uɣezdis n ccarq, tuɣa itwafarz x tewhibin s řxaḍar n 
AREBBI, ḥima ad ibḍa tawhibt n usgaɛɛed n SIDI d tewhibin iqeddsen qaɛ.                     15     Ɛadan, Minyamin, 
Yecuɛa, Cimɛiya, Amarya d Cakunya bedden ɣar uɣezdis nnes ɛlaḥṣab tarbiɛin nsen ḥima ad 
wezzɛen di tneddam n ikehhanen i aytmatsen, am i imeqqranen am i imeẓyanen.                     16     Maca war 
wcin ca i yenni itwazemmen di lista n jjadira n yeryazen i ɣar iǧa třata n iseggʷusa sennej zi 
marra inni dd-yusin ɣar taddart n SIDI i řxedmet n kuř ass i wass nni, i řxedmet di tsexxart 
nsen, ɛlaḥsab tarbiɛin nsen.                     17     Azemmen di lista n jjadira n ikehhanen tuɣa-t ɛlaḥṣab taddart 
n ibabaten nsen u n Ilawiyyen zi ɛicrin n iseggʷusa sennej, ɛlaḥsab tasexxart nsen, ɛlaḥsab 
tarbiɛin nsen.                     18     Nitni wezzɛen i yenni itwazemmen di lista n jjadira ak-d marra tarwa nsen d 
temɣarin nsen d iḥenjiren nsen d yessitsen zi marra agraw n řgens, maɣar nitni tuɣa ssqeddasen 
ixef nsen s tidett i tewhibin iqeddsen.                     19     Jar tarwa n Harun, ikehhanen, deg iyyaren n ddmani n 
tneddam nsen, di kuř tandint, tuɣa din iryazen nni itwazemmen s ismawen nsen ḥima ad wcen 
tasɣart i marra awtem jar ikehhanen u i marra inni itwazemmen di lista n jjadira jar ayt n Lawi.       
              20     Ammu i igga Ḥazaqiya di marra Yahuda. Netta igga min iǧan nican zzat i wudem n SIDI, AREB-
BI nnes.                     21     Marra řxedmet i ibda di ṭṭweɛ n tsexxart n taddart n SIDI u di ṭṭweɛ n ccariɛa d 
tewṣiyyet ḥima ad yarzu ammu AREBBI, igga itt s marra uř nnes uca ifeřḥ.       

      Ahejjem n Sanḥarib d weɛqeb nnes        

    32     1       Awarni i temsarin-a d ussecni-ya n ttiqqet, yusa-dd Sanḥarib, ajeǧid n Accur. Netta 
yudef di Yahuda uca inneḍ i tneddam ifaryen u inna ad ten iṭṭef i yixef nnes.                     2     Iẓra 

Ḥazaqiya, aqa Sanherib yusa-dd uca inwa ad immneɣ x Urcalim.                     3     Netta imcawar ak-d řḥukkam 
d ayt bu-teɣruḍt nnes maḥend ad netyen tařawin n waman barra i tendint u nitni wcin as 
afus.                     4     Iwyen-dd aṭṭas zi řgens uca netyen marra tařawin uřa d teɣzart i d ittazzřen di řwest 
n temmurt uca inna “Mayemmi i dd ɣa yasen ijeǧiden n Accur uca ad afen aṭṭas n waman?” 
                    5     Netta issejhed tandint uca iɛdeř marra řḥiḍ i tuɣa itwarzen d iwetwiten uca yarra it ad igaɛɛed 
ɣars ař ṣṣumɛat u ɣar barra igga ijj n řḥiḍ nneḍni. Netta issejhed lqelɛa di tendint n Dawud uca 
igga aṭṭas n lansat d tcappat n useřqi.                     6     Netta igga ikumandaren n řɛeskar x řgens uca issmun 
i-ten ɣars deg wazzay n tewwart n tendint uca issiweř ařami daysen igga uř, inna                     7     “Iřim d 
iryazen u iřim tmeḥḍem, war ttnexřiɛem zzat i wudem n ujeǧid n Accur uřa zzat i wudem n 
marra řɣaci nni ɣars iǧan, maɣar wenni ɣarneɣ aqa-t deg waṭṭas x wenni ɣars.                     8     Ɣars ijj n uɣiř 
n weysum n bnadem, maca ɣarneɣ SIDI, AREBBI nneɣ, ḥima ad aneɣ iwc afus u ḥima ad immneɣ 
amenɣi nneɣ.” Uca řgens ittecceř x wawařen n Ḥazaqiya , ajeǧid n Yahuda.       

              9     Awarni i man aya, am tuɣa netta simant nnes zzat i Laxic d marra řḥukkam akides, issekk 
Sanḥarib, ajeǧid n Accur, imsexxaren nnes ɣar Urcalim ɣar Ḥazaqiya, ajeǧid n Yahuda, u ɣar 
marra Yahuda nni iǧan di Urcalim, inna                     10     “Ammu i inna Sanḥarib, ajeǧid n Accur ‘Min xef 
tettecřem kenniw, aqa kenniw tzemmarem ad teqqimem di Urcalim xmi d as-dd i ɣa nnḍen? 
                    11     Yarezzu Ḥazaqiya ad kenniw iɣwa, ḥima ad tarrem ixef nwem i řmewt zi řaẓ d ufadi xmi iqqar 
netta: SIDI, AREBBI nneɣ, ad aneɣ issenjem zeg ufus n ujeǧid n Accur? !                    12     Ma war ikkis Ḥazaqiya 

nni uřa d řegɛudi nnes d iɛalṭaren nnes u ma war issiweř netta ak-d Yahuda d Urcalim, inna: 
Mɣir i ijj n uɛalṭar ad taḍarem u ad xas tawyem řebxur! ?                     13     Ma war tessinem kenniw, min ggiɣ 
necc d ibabaten inu s marra řegnus n timmura? Ma ssnejmen irebbiten n řegnus n timmura nni 
tammurt nsen zeg ufus inu?                     14     Man wen zi jar marra irebbiten n řegnus nni, i tuɣa izemmaren 
ad qḍan x ibabaten inu niɣ tuɣa izemmaren ad issenjem řgens nnes zeg ufus inu, ařami AREBBI 
nwem ad kenniw issenjem zeg ufus inu?                     15     Xenni řexxu, war ttejjim Ḥazaqiya ad kenniw icmet 
u war kenniw issɣekkʷi ammu. War tettiqqam ca, maɣar uřa d ijj n arebbi zi man mma n řgens 
niɣ tageldit tuɣa izemmar as ad issenjem řgens nnes zeg ufus inu niɣ zeg ufus n ibabaten inu. 
Mecḥař qell ɛad AREBBI nwem ad kenniw issenjem zeg ufus inu! ?’ ”  47     
              16     Uca imsexxaren nnes ssiwřen ɛad ktar ḍidd i SIDI AREBBI u ḍidd i umsexxar nnes Ḥazaqiya. 
                    17     Netta yura ɛawed tibratin ḥima ad isseɛqar SIDI, AREBBI n Israyil, u ḥima ad xas issiweř u 
inna “Am mammec irebbiten n řegnus n temmura, inni war izemmaren ad ssnejmen řgens 
nsen zeg ufus inu, ammu war izemmar AREBBI n Ḥazaqiya ad issenjem řgens nnes zeg ufus 
inu!”                     18     Nitni sɣuyyen s jjehd s yiřes n Tyahudect ɣar řgens n Urcalim nni ibedden x řḥiḍ ḥima 
ad ten ssiggʷden u ad ten ssxarewḍen, maḥend ad ṭṭfen tandint.                     19     Nitni ssiwřen x AREBBI n Ur-
calim amecnaw x irebbiten n řegnus n marra tammurt, inni iǧan mɣir řxedmet n iwdan waha.       

              20     Ajeǧid Ḥazaqiya d unabi Icaɛya, mmis n Amuṣ, ẓẓuǧen x man aya, řaɣan ɣar ujenna.                    21     Uca is-
sekk-dd SIDI ijj n umalak, wenni iqḍan x marra ayt bu-teɣruḍt imeḥden d řḥukkam d imeqqra-
nen n řɛeskar n ujeǧid n Accur. Xenni idweř-dd netta ɣar temmurt nnes s řeḥya x uɣembub u 
umi netta dd-yusa ɣar taddart n arebbi nnes, aqa inni dd-iffɣen zi arrimet nnes, nɣin t s ssif. 
                    22     Ammu i issenjem SIDI Ḥazaqiya d imezdaɣ n Urcalim zeg ufus n Sanḥarib, ajeǧid n Accur, 
u zeg ufus n marra. Netta tuɣa issar iten.                     23     Aṭṭas i dd yiwyen tiwhibin ɣar SIDI di Urcalim d 
řeqcuɛ iɣřan ɣar Ḥazaqiya, ajeǧid n Yahuda. Zi senni tuɣa ɣars řewqar d ameqqran di tiṭṭawin 
n marra řegnus.       

      Řehřac n Ḥazaqiyya, usgenfi nnes d řmewt nnes                

        24     Deg wussan nni idweř Ḥazaqiya ihřec aṭṭas ařami ggur ad immet. Netta iẓẓuǧ ɣar SIDI u wa-
nita issiweř-dd ɣars uca iwca as-dd ijj n řeɛřamet d řeɛjeb.                     25     Maca Ḥazaqiya war iggi ɛlaḥsab 
tcuni i d as-dd itwassecnen, maɣar uř nnes idweř days nnfaxet u x uya yusa-dd ijj n lɣaḍab d 
ameqqran xas u x Yahuda d Urcalim.                     26     Ḥazaqiya maca isswaḍeɛ ixef nnes di ssibbet n nnfaxet 
n wuř nnes, am netta am imezdaɣ n Urcalim, ařami lɣaḍab ameqqran n SIDI war xasen dd-yusi 
deg wussan n Ḥazaqiya.                     27     I Ḥazaqiya immewc as wagra d ccan s waṭṭas. Netta igga i ixef nnes 
ixammen n txubay i nnuqart, i wureɣ, i yeẓra iɣřan, i řebzar, i tcappat n useřqi u marra min 
iǧan d řeqcuɛ ijebbden.                    28     Igga uřa d tixubay i řɣiǧet n imendi, i binu n jdid d zzect, uřa d řkurit 
i marra řmař d řeɛraṣi ifaryen i tḥimmirin.                     29     Netta igga tineddam i yixef nnes s yijj n wagra d 
ameqqran n wuǧi d řebhayem, maɣar SIDI tuɣa iwca as ijj n wagra imɣar aṭṭas.                     30     Ḥazaqiya nni 
tuɣa ɛawed d wenni ibellɛen uffuɣ i iǧan sennej qaɛ n waman n teɣzart n Jiḥun u yarr itt nican 
ɣar wadday ɣar řɣarb n tendint n Dawud, maɣar Ḥazaqiya tuɣa ifřeḥ di marra min igga.                     31     Di 
tmesřact n imsekkan n řḥukkam n Babil inni ɣars dd-itwassekken ḥima ad sseqsan x řeɛřamet 
n řeɛjeb nni tuɣa di temmurt, imsar aqa ijja it SIDI ḥima ad t iqeǧeb, ḥima ad issen marra min 
iǧan deg wuř nnes.  48     
              32     Imezruyen iqqimen n Ḥazaqiya d taddukkřit nnes icewwaren, xzar, aqa man aya itwazemm di 
tmeẓra n unabi Icaɛya, mmis n Amuṣ, u deg wedlis n ijeǧiden n Yahuda d Israyil.  49                   33     Ḥazaqiyya 

32:15 ‘Ḥazaqiya’ - s Tɛibranit ‘Ḥazaqiya-hu’. Uřa di nnumrawat 24,25,26,27 d 30. 
32:31 ‘imsekkan’ - niɣ ‘ssufara’. 
32:32 ‘Ḥazaqiya’ - s Tɛibranit ‘Ḥazaqiya-hu’. Uřa di nnumrawat 33 d 33:3. 

itwassars deg wenḍeř jar řejdud nnes. Neḍřen t deg wenḍeř yuɛřan qaɛ n imeḍřan n ayt n Dawud. 
Marra Yahuda d imezdaɣ n Urcalim ssecnen as řewqar ɣar řmewt nnes. Mmis Manassi idweř d 
ajeǧid deg wemcan nnes.       

      Řeḥkamet iɛeffnen n Manassi, ajeǧid n Yahuda        

    33     1       Manassi tuɣa ɣars tenɛac n iseggʷusa umi idweř d ajeǧid. Netta iḥkem xemsa u-xemsin 
n iseggʷusa di Urcalim.                     2     Netta igga min iǧan d aɛeffan di tiṭṭawin n SIDI, am jjɛayef n 

řegnus nni tuɣa issuffeɣ SIDI zi zzat n wudem n ayt n Israyil zi řwart nsen.                     3     Netta ibda ad iɛdeř 
řegɛudi nni tuɣa ihdem babas Ḥazaqiya. Netta issbedd iɛalṭaren i Baɛal uca igga tirebbin n 
cwarti uca yuḍar zzat i marra řɛeskar n ujenna uca isexxar asen.                     4     Issbedd netta ɛawed iɛalṭaren 
n SIDI i x inna SIDI “Di Urcalim ad ssmetneɣ isem inu.”                     5     Netta ibna ɛawed iɛalṭaren i marra 
řɛeskar n ujenna di tnayen n řemraḥat n taddart n SIDI.                     6     Netta ijja ad kken iḥenjiren nnes 
di tmessi di teɣzurt n mmis n Hinnum u netta issxeddem tabezgiwt d tgezzant d tseḥḥart. 
Netta yiwi-dd inni issawařen ak-d imettan d yenni issuffuɣen jnun. Netta igga aṭṭas min iǧan 
d aɛeffan di tiṭṭawin n SIDI maḥend ad t isɛar.                     7     Netta issbedd ijj n řexyař ineqcen nni igga di 
taddart n AREBBI, i x tuɣa inna AREBBI i Dawud u i mmis Suliman “Di taddart-a u di Urcalim, 
tenni farzeɣ zi marra tiqebbař n Israyil, ad ssmetneɣ isem inu i řebda                     8     u necc war ttejjiɣ aḍar n 
Israyil ad iffeɣ ɛad barra i temmurt nni uriɣ i ibabaten nwem, mařa nitni mɣir ad ḥḍan marra 
min i d asen umureɣ ad t ggen ɛlaḥsab marra ccariɛa d marra tiweṣṣa d marra lfarayiḍ nni d asen 
immewcen s ufus n Musa.                     9     Manassi ijja Yahuda d imezdaɣ n Urcalim ad weddaren, ařami ggin d 
aɛeffan x řegnus i x tuɣa SIDI iqḍa zzat i wudem n ayt n Israyil.       
              10     Iwa SIDI tuɣa issiweř i Manassi u i řgens nnes, maca nitni war d as wcin ca taynit.                     11     SIDI is-
sekk ɣarsen ikumandaren n řɛeskar n ujeǧid n Accur. Nitni ḥebbsen Manassi s tsennarin uca 
carfen t s tnayen n ssnaseř n nnḥas uca ndhen t ɣar Babil.                    12     Umi t iḥṣar AREBBI ammu, iksi 
netta s řmeɛruf s uḥeccem zzat i wudem n SIDI, AREBBI nnes, u netta iwaḍeɛ ixef nnes ař ṭṭarf 
zzat i wudem n AREBBI n ibabaten nnes                     13     u netta iẓẓuǧ ɣars uca AREBBI ijja ad issarḍa ixef nnes 
zzayes s tẓaǧit yuǧɣen nnes u yarra it-idd ɣar Urcalim. Xenni issen Manassi, aqa SIDI d AREBBI. 
                    14     Awarni i uya ibna netta řḥiḍ n barra i tendint n Dawud, ɣar uɣezdis n ccarq n Jiḥun di teɣzurt, 
u ɣars ař Tawwart n Iseřman uca iquwwar uřa d Ɛufil s ijj n řḥiḍ u netta issgaɛɛed i-t aṭṭas. Netta 
igga uřa d ikumandaren n řɛeskar di marra tineddam n Yahuda.                     15     Netta ikkes irebbiten iɣriben 
d řexyař n ṣṣanam zi taddart n SIDI uřa d marra iɛalṭaren nni tuɣa ibna x wedrar n taddart n 
SIDI di Urcalim uca immenḍar i-ten barra i tendint.                     16     Netta issbedd aɛalṭar n SIDI uca iqeddem 
xas tiɣarṣa n řehna d tɣarṣa n uqadi uca inna i ayt n Yahuda ad ɛebden SIDI, AREBBI n Israyil. 
                    17     Maca řgens yarni ɛad yiwi-dd tiɣarṣa x řegɛudi, maca mɣir i SIDI, AREBBI nsen, waha.       
              18     Imezruyyen iqqimen n Manassi d tẓaǧit nnes ɣar AREBBI uřa d awařen n imwařawen, inni 
ɣars issiwřen deg yisem n SIDI, AREBBI n Israyil, xzar, aqa man aya marra itwazemm deg wedlis 
n usettef n ijeǧiden n Israyil.                     19     Taẓaǧit nnes d mammec ijja ad itwasseṣřeḥ ixef nnes s tẓaǧit 
yuǧɣen nnes uřa d marra ddnub nnes d řeɣdar nnes d imucan mani ibna řegɛudi u issbedd 
tirebbin n cwarti d řexyařat ineqcen qbeř mma itwasswaḍeɛ netta, xzar, man aya marra itwa-
zemm deg wawařen n imwařawen.                    20     Manassi itwassars deg wenḍeř jar řejdud nnes. Neḍřen t di 
taddart nnes. Mmis Amun idweř d ajeǧid deg wemcan nnes.       

      Amun, ajeǧid n Yahuda                

        21     Ammun tuɣa ɣars tnayen u-ɛicrin n iseggʷusa umi idweř d ajeǧid. Netta iḥkem tnayen n 
iseggʷusa di Urcalim.                     22     Netta igga min iǧan d aɛeffan di tiṭṭawin n SIDI, nican am mammec t 
igga babas Manassi. Amun iqeddem tiɣarṣa i marra řexyařat ineqcen i tuɣa igga babas Manassi 

uca isexxar asent.                     23     Netta war isswaḍeɛ ixef nnes zzat i wudem n SIDI, am mammec isswaḍeɛ 
babas Manassi ixef nnes, maca Amun wanita yarni waha deg umarwas.                     24     Imsexxaren nnes ggin 
xas ict n tmeɛmuč uca nɣin t di taddart nnes.                    25     Řgens n temmurt maca nɣin marra inni tuɣa ig-
gin tameɛmuč x ujeǧid Amun uca ggin mmis Yuciya d ajeǧid deg wemcan nnes. 50     

      Yuciya, ajeǧid n Yahuda, d řeḥkamet nnes icnan        

    34     1       Yuciya tuɣa ɣars tmenya n iseggʷusa umi idweř netta d ajeǧid. Netta iḥkem waḥit 
u-třatin n iseggʷusa di Urcalim.                     2     Netta igga min iǧan nican di tiṭṭawin n SIDI. Netta yuyur 

deg ibriden n babas Dawud, war iffiɣ x webrid řa ɣar yeffus uřa ɣar uzeřmaḍ.                     3     Deg useggʷas 
wiss temnya n řeḥkamet nnes, umi t tuɣa netta ɛad d aḥudri, ibda netta ad yarzu x SIDI n 
babas Dawud. Deg useggʷas wiss tenɛac ibda netta ad issizdeg Yahuda d Urcalim zi řegɛudi d 
trebbitin n cwarti d řexyařat ineqcen ifesyen.                     4     Zzat i tiṭṭawin nnes hedmen iɛalṭaren n Baɛal 
uca izdem ipilaren n tfuct nni xasen dd-ibanen sennej. Tirebbitin n cwarti d řexyařat ifesyen 
yarza itent di iwetwiten uca iddez itent u taɛejjajt nsent yareyyec i-tt x imeḍřan n yenni tuɣa 
d asen dd-yiwyen taɣarṣt.                     5     Issarɣ ixsan n ikehhanen x iɛalṭaren nsen. Ammu i issizdeg netta 
Yahuda d Urcalim.                    6     Uřa ɣar tneddam n Manassi d Ifrayim d Camɛun, wah ɣars ař Naftali, ɣar 
marra iɣezdisen n imucan itwareddǧen nsen,                     7     ihdem iɛalṭaren uca irbez tirebbin n cwarti d 
řexyařat ifesyen uca iddez itent u netta izdem marra ipilaren n tfuct di marra Israyil. Awarni i 
uya iɛqeb-dd ɣar Urcalim.       
              8     Deg useggʷas wiss tmenṭac n řeḥkamet nnes, awarni řami issizdeg tammurt d taddart, issekk 
Cafan, mmis n Aṣalya, d Maɛasiya, ameqqran n tendint, d Yuwax, mmis n Yuwaḥaz, amarir n 
umezruy, ḥima ad ɛedřen taddart n SIDI, AREBBI nnes.  51                   9     Nitni usin-dd ɣar Hilqiya, arrays n 
ikehhanen, u wcin as nnuqart i dd itwawyen di taddart n AREBBI d tinni dd-yarwen ayt n Lawi, 
inni tuɣa iɛessen ɣar wadaf, zeg ufus n Manassi d Ifrayim u zi marra min iqqimen n Israyil u zi 
marra Yahuda d Binyamin u zi marra imezdaɣ n Urcalim.                     10     Nitni wcin tt i yenni tuɣa iseyya-
ren řxedmet, inni iǧan x taddart n SIDI uca ina wcin tt i yenni iggin řxedmet di taddart n SIDI 
maḥend ad tt ɛedřen u ad tt ssjehden.                     11     Nitni wcin tt i iḥrayfiyyen u i imaṣṣuten i tmesɣiwt n 
tṣuḍar itwassuydan d ukeccuḍ i tḥenya n uɛarraḍ maḥend ad ggen tiɣurfin i tudrin, tinni ijjin 
ijeǧiden n Yahuda ad arxun.                     12     Iryazen xedmen s řaman. Yaḥat d Ɛubadya, Ilawiyyen zeg ayt n 
Marari, tuɣa-ten d iweqqafen xasen, uřa d Zakarya d Macullam zeg ayt n Quḥat, ḥima ad seyy-
aren. Ilawiyyen marra tuɣa ittḥakan di dduzanat n lmusiqa.                     13     Nitni tuɣa-ten x yenni yarebbun 
řeḥmeř u nitni d imseyyaren i marra inni tuɣa ixeddmen di řexdayem ifarzen. Zeg Ilawiyyen 
twařeqqmen uřa d imariren d iweqqafen d iɛessasen n tewwura.       
              14     Umi ksin tmenyat n nnuqart nni tuɣa i dd-ittadfen ɣar taddart n SIDI, yufa ukehhan Ḥilqiya 
adlis itwannḍen n ccariɛa n SIDI, i tuɣa d asen immewcen s ufus n Musa.                     15     Ḥilqiya yarra-dd, inna i 
umarir Cafan “Necc ufiɣ di taddart n SIDI adlis n ccariɛa.” Uca iwca Ḥilkiya adlis i Cafan.                     16     Cafan 
yiwi adlis ɣar ujeǧid. Netta ixebbar ajeǧid, inna “Marra min umuren i imsexxaren nnek, aqa 
tteggen t.                     17     Nitni farɣen temnyat n nnuqart i ufin di taddart n SIDI uca wcin tt deg ufus n iwe-
qqafen u n yenni itteggen řxedmet.”                     18     Xenni iḥaja umarir Cafan i ujeǧid ammu, inna “Akehhan 
Hilqiya iwca ayi ijj n wedlis!” Cafan iɣra zzayes x ujeǧid.                     19     Umi isřa ujeǧid awařen n ccariɛa, 
imsar, icarreg netta arruḍ nnes.                     20     Yumur ujeǧid i Hilqiya u i Axiqam, mmis n Cafan, u i Ɛabdun, 
mmis n Mixa, u i umarir Cafan i Ɛasaya, amsexxar n ujeǧid, inna                     21     “Uyurem, seqsam SIDI di 
ṭṭweɛ inu u di ṭṭweɛ n min iqqimen n Israyil d Yahuda x wawařen n wedlis i itwafen. Maɣar 
afugem wenni xaneɣ itwazeǧɛen zi SIDI, aqa-t d ameqqran, minzi ibabaten nneɣ war ḥḍin ca 

33:25 ‘Yuciya’ - s Tɛibranit ‘Yuciya-hu’. 
34:8 ‘Aṣalya’ - s Tɛibranit ‘Aṣalya-hu’. ‘Maɛasiya’ - s Tɛibranit ‘Maɛasiya-hu’. 

awař n SIDI ḥima ad ggen am mammec min itwarin marra deg wedlis.”       
              22     Xenni yuyur Ḥilqiya ak-d yenni itwassekken zeg ujeǧid ɣar tnabbit Xulda, tamɣart n Callum, 
mmis n Tuqahat, mmis n Ḥasra, wenni ibedden x řehri n warruḍ. Nettat tezdeɣ di Urcalim deg 
wezyen nneḍni zzayes uca ssiwřen akides x man aya.                     23     Nettat tenna asen “Ammu i iqqar SIDI, 
AREBBI n Israyil ‘Inim i weryaz nni kenniw dd-issekken ɣari:                    24     Ammu i iqqar SIDI ‘Xzar necc ad 
ssiwḍeɣ tuɛeffna x wemcan-a u x imezdaɣ nnes, marra nnɛaři nni itwarin deg wedlis nni zzayes 
itwaɣaren zzat i wudem n ujeǧid n Yahuda,                     25     maɣar nitni ḥeyyden xafi u iwyen tiwhibin i ireb-
biten nneḍni ařami d ayi ssɛaren s marra řexdayem n ifassen nsen. Afugem inu ad itwazeǧeɛ 
x wemcan-a u war ixessi.’                     26     Maca i ujeǧid n Yahuda, wenni kenniw dd-issekken da ḥima ad 
tesseqsam SIDI, ad as tinim: Ammu i iqqar SIDI, AREBBI n Israyil ‘X wawařen nni tesřid cek, 
                    27     maɣar idweř wuř nnek yarḍeb u cek tesswaḍɛed ixef nnek zzat i wudem n AREBBI umi tesřid 
i wawařen nnes x wemcan-a u x imezdaɣ nnes, u umi cek tesswaḍɛed ixef nnek uca tcarrged 
arruḍ nnek u trud zzat i wudem nnek, s uya dd-sřiɣ necc ɛawed ɣark, inna SIDI.                     28     Xzar, necc ad 
cek jjeɣ ad tetwassarsed deg wenḍeř jar řejdud nnek u cek ad tetwassarsed deg wenḍeř nnek s 
řehna u tiṭṭawin nnek war twiřint ca marra tuɛeffna nni i ɣa ssiwḍeɣ x wemcan-a u x imezdaɣ 
nnes.’ ” Nitni ɛawden awař-a i ujeǧid.       
              29     Xenni issekk ujeǧid ireqqasen uca issmun marra imeqqranen n Yahuda d Urcalim.                     30     Uca igaɛɛed 
ujeǧid ɣar taddart n SIDI ak-d marra iryazen n Yahuda d imezdaɣ n Urcalim uřa d ikehhanen 
d ayt n Lawi u marra řgens, zeg umeqqran ař ameẓyan, u ɣrin xasen marra awařen n wedlis n 
řɛahd nni tuɣa itwafen di taddart n SIDI.                     31     Ajeǧid ibedd deg wemcan nnes uca iqqen řɛahd zzat 
i wudem n SIDI ḥima ad iḍfar SIDI u ḥima ad iḥḍa řumurat nnes d cchadat nnes d tweṣṣa nnes s 
marra wuř nnes u s marra řeɛmar nnes u ḥima ad igg awařen nni itwarin deg wedlis-a.                     32     Netta 
ijja marra inni iǧan di Urcalim d Binyamin, ad kkaren ḥima ad t ssmetnen uca imezdaɣ n Urcalim 
ggin ɛlaḥsab řɛahd n AREBBI, AREBBI n ibabaten nsen.                     33     Yuciya ikkes marra jjɛayef zi temmura 
n ayt n Israyil u yarra marra inni izeddɣen di Israyil ttsexxaren i tsexxart n SIDI, AREBBI nsen. 
Marra ussan n tudart nnes war ḥeyyden ca zeg weḍfar n SIDI, AREBBI n ibabaten nsen.  52     

      Ajeǧid Yuciya iɛeyyed řɛid n tɣarṣt n Useɛdu         

    35     1       Xenni igga Yuciya řɛid n tɣarṣt n useɛdu i SIDI di Urcalim. Ɣarṣen i tɣarṣt n useɛdu deg 
wass wiss arbeɛṭac n uyur amezwaru.                     2     Netta issbedd ikehhanen ɣar imucan n tɛessast 

nsen uca igga daysen uř ɣar řxedmet di taddart n SIDI.                     3     Inna i Ilawiyyen, inni isseřmaden 
marra Israyil, inni tuɣa itwaqeddsen i SIDI “Sarsem Ttabut di taddart nni ibna Suliman, mmis 
n Dawud, ajeǧid n Israyil. Kenniw war tarebbum ɛad ḍḍqeř nnes x tɣarḍin nwem. Sexxarem 
řexxu i SIDI, AREBBI nwem, u i řgens nnes Israyil                     4     u swejdem ixef nwem, am tetwasettfem 
ɛlaḥsab tudrin n ibabaten nwem, ɛlaḥsab tarbiɛin nwem, am mammec tt yura Dawud, ajeǧid 
n Israyil, u am mammec tt yura mmis Suliman.                    5     Sbeddem ixef nwem di zzawect, tetwasettfem 
ɛlaḥsab řefruɛ n taddart n ibabaten, i tawmat nwem, řgens, u tetwasettfem ɛlaḥsab tarbiɛin n 
tudrin n ibabaten n ayt n Lawi.                     6     Ɣarṣem i tɣarṣt n useɛdu u qeddsem ixef nwem. Swejdem tt i 
aytmatwem, maḥend ad teggem ɛlaḥsab awař n SIDI i d awem immewcen s ufus n Musa.       
              7     Yuciya iwca uǧi, izmaren d imyanen imeẓyanen, i tarwa n řgens, marra aya i tɣarṣt n useɛdu i 
marra inni i din iǧan, uca řqedd nsen teřt-ařaf u xenni ɛawed teřt-ařaf n iyenduzen. Marra aya 
i dd-yusin zeg wagra n ujeǧid.                     8     Řḥukkam nnes wcin ict n tewhibt s řxaḍar i řgens, i ikehhanen 
u i Ilawiyyen: 
Ḥilqiya, Zakariya d Yaḥiyil, iweqqafen n taddart n AREBBI, wcin i ikehhanen i tɣarṣt n useɛdu 
ařfayn u-setta-mya zeg wuǧi u xenni teřt-mya n iyenduzen.       

34:33 ‘Yuciya’ - s Tɛibranit ‘Yuciya-hu’. 

              9     Kunanya, Cimɛiya d Nitniyil, aytmas, d Ḥacabya, Yaɛiyil d Yuzabad, imeqqranen n Ilawiyyen, 
wcin i Ilawiyyen i tɣarṣt n useɛdu xemsa-ařaf zeg wuǧi u xenni xemsa mya n iyenduzen.       
              10     Ammu isswejden i řxedmet. Ikehhanen tuɣa bedden deg wemcan nsen u Ilawiyyen di terbiɛin 
nsen ɛlaḥsab řumur n ujeǧid.                     11     Nitni ɣarṣen i tɣarṣt n useɛdu uca ikehhanen ruccen idammen 
zeg ufus nsen uca kksen ayt n Lawi zzaysent iřmawen.                     12     Nitni ḥuzen taɣarṣt n wecmaḍ zzayes 
ḥima ad asen tt wcen, i řefruɛ n tudrin n ibabaten, i ihenjiren n řgens, ḥima ad tt wehhben d 
taɣarṣt i SIDI, am mammec tura deg wedlis n Musa uca ammu i iggin ak-d iyenduzen                     13     Xenni 
cenfen nitni taɣarṣt n useɛdu tiwa i tmessi am mammec teǧa di lqaɛida. Iziynat iqeddsen nneḍni 
cenfen ten di marmitat d iṭenjiren d tiqsiřin uca iwyen ten deɣya ɣar marra řgens.                     14     Awarni 
aya sswejden uřa i yixef nsen u i ikehhanen, maɣar ikehhanen, tarwa n Harun, tuɣa řhan ak-d 
uwehheb n tɣarṣa n wecmaḍ d tadunt ař ǧiřet. Awarni aya sswejden Ilawiyyen i yixef nsen u i 
ikehhanen, tarwa n Harun.       
              15     Imedyazen, tarwa n Asaf, tuɣa bedden deg wemcan nsen, ɛlaḥsab řumur n Dawud, Asaf, Hay-
man d Yadutun, amwařaw n ujeǧid, uca iɛessasen n tewwura bedden ɣar kuř tawwart. Tuɣa war 
ittxeṣṣi ad jjen řxedmet nsen, maɣar aytmatsen, ayt n Lawi, sswejden tt asen.       
              16     Marra tasexxart n SIDI teɛdeř mliḥ deg wass nni i uḥeṭṭu n řɛid n tɣarṣt n useɛdu u i uwehheb 
n tɣarṣa n wecmaḍ x uɛalṭar n SIDI ɛlaḥsab řumur n ujeǧid Yuciya.                     17     Ayt n Israyil, inni din iǧan, 
ḥḍan taɣarṣt n useɛdu deg wass nni u sebɛa n wussan ggin nitni řɛid n weɣrum břa antun.                     18     War 
din tuɣi di Israyil bu tɣarṣt n useɛdu am ta zeg wussan n unabi Ṣamwil u uřa d ijjen zeg ijeǧiden 
n Israyil war issewjed ict n tɣarṣt n useɛdu am mammec tt igga Yuciya ak-d ikehhanen d ayt n 
Lawi u ak-d marra Yahuda d Israyil, nni din iǧan, u ak-d imezdaɣ n Urcalim.                     19     Deg useggʷas wiss 
tmenṭac n tgeldit n Yuciya tetwagg tɣarṣt n useɛdu tanita.       

      Řmewt n Yuciya                

        20     Awarni i marra aya, umi ikemmeř Yuciya taddart, iffeɣ-dd Naxu, ajeǧid n Miṣra, ɣar Lfuraṭ 
ḥima ad immneɣ ak-d Karkamic. Uca Yuciya iffeɣ-dd i umsagar akides.                     21     Naxu maca issekk-dd 
ɣars ireqqasen, inna “Min di jar ayi-dd cek, a ajeǧid n Yahuda? War iǧi ɣark i dd ffɣeɣ ass-a, 
maca ɣar ict n taddart nneḍni tenni iǧan akidi deg umenɣi uca SIDI inna ayi ad qeǧqeɣ. X uya 
ḥeyyed x SIDI, wenni akidi ibedden niɣ ad cek iḍeyyeɛ.”                     22     Maca Yuciya war issneqřeb aɣembub 
nnes zzayes, maca igga ixef nnes war iǧi d netta ḥima akides immneɣ u netta war isři ɣar wawařen 
n Naxu inni i dd yusin zeg uqemmum n AREBBI, maca yusa-dd ɣar umenɣi di řewḍa n Majiddu. 
                    23     Maca imjebbaden n řqews řeqfen ajeǧid Yuciya. Xenni inna ujeǧid i imsexxaren nnes “Nedhem 
ayi zi senni, maɣar necc twayezmeɣ aṭṭas!”                     24     Imsexxaren nnes ksin t deg ukarru uca nedhen t deg 
ijj n ukarru nneḍni wenni ɣars uca iwyen t ɣar Urcalim. Immut dinni uca neḍřen t deg imeḍřan n 
ibabaten nnes. Marra Yahuda d Urcalim ceḍnen x Yuciya.                     25     Irmiya igga ict n yezři s ugejdur x Yu-
ciya. Ař ass-a marra imedyazen d tmedyazin ssawařen x Yuciya deg izřan s igejduren nsen, minzi 
nitni ggin tt d ict n tewṣiyyet di Israyil. Xzar, nitni twazemmen deg izřan s igejduren.       
              26     Imezruyen i iqqimen n Yuciya d tmexsiwt nnes icewwaren, aqa aya marra am mammec tura 
di ccariɛa n SIDI.                     27     Imezruyen nnes, imezwura d ineggura, xzar, aqa twazemmen deg wedlis n 
ijeǧiden n Israyil d Yahuda.      

      Yahuyaḥaz, ajeǧid n Yahuda        

    36     1       Řgens n temmurt ksin Yahuyaḥaz, mmis n Yuciya, uca ggin t d ajeǧid di Urcalim deg 
wemcan n babas.                    2     Yahuyaḥaz tuɣa ɣars třata u-ɛicrin n iseggʷusa, umi idweř netta d 

ajeǧid. Netta iḥkem třata n iyuren di Urcalim.                     3     Ajeǧid n Miṣra ikkes it d ajeǧid zi Urcalim uca 
igga i temmurt ijj n multa n mya n talint n nnuqart d ict n talint n wureɣ.                    4     Ajeǧid n Miṣra igga 

umas Ilyaqim d ajeǧid x Yahuda d Urcalim. Netta ibeddeř isem nnes ɣar Yahuyaqim. Maca umas 
Yahuyaḥaz iṭṭef Naxu uca yiwyi it ɣar Miṣra.       

      Yahuyaqim, ajeǧid n Yahuda                

        5     Yahuyaqim tuɣa ɣars xemsa u-ɛicrin n iseggʷusa umi idweř netta d ajeǧid. Netta iḥkem 
ḥiṭac n iseggʷusa di Urcalim. Netta igga min iǧan d aɛeffan di tiṭṭawin n SIDI, AREBBI nnes. 
                    6     Nabuxadnaṣṣir, ajeǧid n Babil, iffeɣ i umenɣi akides uca icarf it s tnayen n ssnaseř n nnuqart 
ḥima ad t yawi ɣar Babil.                     7     Nabuxadnaṣṣir yiwi uřa d ij n wezyen n řeqcuɛ zi taddart n SIDI ɣar 
Babil uca issars iten di zzawect di Babil.                     8     Imezruyen iqqimen n Yahuyaqim d jjɛayef i igga u min 
ɣars itwafen, xzar, marra man aya itwazemmem deg wedlis n ijeǧiden n Israyil d Yahuda. Mmis 
Yuyaxin idweř d ajeǧid deg wemcan nnes.       

      Yahuyakin, ajeǧid n Yahuda                

        9     Yahuyakin tuɣa ɣars tmenṭac n iseggʷusa umi idweř netta d ajeǧid. Netta iḥkem třata n iyuren 
d ɛecra n wussan di Urcalim. Netta igga min iǧan d aɛeffan di tiṭṭawin n SIDI.                    10     Ɣar ubeddeř n 
useggʷas ijja ujeǧid Nabuxadnaṣṣir ad t yawi ɣar Babil s řeqcuɛ iɣřan zi taddart n SIDI. Netta 
igga umas Ṣidqiya d ajeǧid n Yahuda d Urcalim.       

      Ṣidqiya, ajeǧid n Yahuda, di tmeḥbast ɣar Babil                

        11     Ṣidqiya tuɣa ɣars waḥit u-ɛicrin n iseggʷusa umi idweř netta d ajeǧid. Netta iḥkem ḥiṭac n 
iseggʷusa di Urcalim.                     12     Netta igga min iǧan d aɛeffan di tiṭṭawin n SIDI, AREBBI nnes. Netta 
war isswaḍeɛ ixef nnes zzat i wudem n unabi Irmiya wenni issiwřen zeg uqemmum n SIDI.                     13     Uřa 
d netta iɣewweɣ x ujeǧid Nabuxadnaṣṣir, wenni t ijjin ad ijjaǧ ɣar AREBBI. Netta issemḥeḍ 
iri nnes uca isseqseḥ uř nnes maḥend war dd-iddikkʷiř ɣar SIDI, AREBBI n Israyil.                    14     U marra 
imeqqranen zeg ikehhanen uřa d řgens ruḥen iggʷjen aṭṭas di řeɣdar nsen, ggin am mammec 
marra jjɛayef n řegnus. Nitni ssxemjen taddart n SIDI tenni tuɣa iqeddes di Urcalim. e      
              15     SIDI, AREBBI n ibabaten nsen, issekk-dd ɣarsen inehharen s ufus n ireqqasen nnes, řexxu niɣ 
řexmin, maɣar netta tuɣa izziǧiz as řgens nnes d tzeddiɣt nnes.                     16     Nitni maca stehzan zeg ire-
qqasen n SIDI u sseḥqaren awařen nnes. Nitni ggin taḍṣa x inabiyyen nnes, ɣars ařami afugem 
n SIDI igaɛɛed x řgens nnes, ařami war iqqim ɛad usgenfu.                     17     Netta igga ajeǧid n Ikaldaniyyen 
ad dd-iffeɣ ɣarsen, wenni inɣin iḥudriyyen nnes s ssif di taddart n zzawect. Netta war issɛizz x 
iḥudriyyen niɣ x teɛzariyyin uřa x iwessura d imeccaybuten. AREBBI iwca iten marra deg ufus 
nnes.                     18     Marra řeqcuɛ n taddart n AREBBI, řeqcuɛ imeqqranen d imeẓyanen, uřa d txubay n tad-
dart n SIDI d txubay n ujeǧid d řḥukkam nnes, aqa marra aya yiwyi it ɣar Babil.                     19     Nitni sscemḍen 
taddart n SIDI, hedmen řḥiḍ n Urcalim uca qqḍen marra řeqṣur nnes s tmessi u ammu areddǧen 
marra řeqcuɛ iɣřan aṭṭas.                     20     Wi iqqimen zi ssif, yiwyi it di tḥebbast ɣar Babil uca dewřen nitni d 
imsexxaren i netta u i iḥenjiren nnes ař řeḥkamet n tgeldit n Lfurs.                     21     - ḥima ad itwasseqfeř wawař 
n SIDI i issiweř s uqemmum n Irmiya - ɣars ařami teksi tammurt iseggʷusa nnes n ssebt. Marra us-
san n wareddeǧ tuɣa tammurt tareyyeḥ, ɣars ařami tkemmeř sebɛin n iseggʷusa.       

      Aɛqeb n řgens s ufus n Kurac n Lfurs                

        22     Maca deg useggʷas amezwaru n ujeǧid Kurac, ajeǧid n Lfurs - ḥima ad itwakemmeř wawař n 
SIDI s uqemmum n Irmiya - issekkar-dd SIDI buḥbeř n Kurac, ajeǧid n Lfurs, uca ijja netta ad 
dd-iffeɣ ijj n ubarreḥ di marra tageldit nnes, uřa di tira, maḥend ad yini                     23     “Ammu i iqqar Kurac, 
ajeǧid n Lfurs ‘SIDI, AREBBI n ujenna, iwca ayi marra tigeldawin n temmurt uca netta igga xafi 
ad bniɣ ict taddart di Urcalim tenni iǧan di Yahuda. Qaɛ man wen mma zzaywem zi marra řgens 
nnes, ad yiři SIDI, AREBBI nnes, akides, ejj it ad igaɛɛed!”         

  Řumur n Kurac, ajeǧid n Lfars     

  1       1       Deg useggʷas amezwaru n ujeǧid Kurac n Lfurs, issekkar SIDI, ḥima ad itwakemmeř wawař 
n SIDI zeg uqemmum n Irmiya, buḥbeř n Kurac, ajeǧid n Lfurs, maḥend ad itwabarreḥ ammu 

di marra tageldit nnes s uqemmum d tira      

              2     “Ammu i iqqar Kurac, ajeǧid n Lfurs ‘SIDI, AREBBI n ujenna, iwca ayi marra tigeldawin n tem-
murt uca netta igga xafi, ad as bniɣ ict n taddart di Urcalim, tenni iǧan di Yahuda.                     3     Man wen 
zzaywem zi řgens nnes, ad yiři AREBBI akides, ejj it ad igaɛɛed ɣar Urcalim, tenni iǧan di Ya-
huda, ad ibna taddart n SIDI, AREBBI n Israyil. Aqa-t d AREBBI wenni izeddɣen di Urcalim.                     4     Qaɛ 
wenni iqqimen izeddɣen di ca n marra imucan mani izdeɣ d abarrani, ad kkaren iryazen n wem-
can nnes ad as wcen afus s nnuqart d wureɣ, s wagra d řmař, u man aya břa tawhibt immewcen 
s řxaḍar i taddart n SIDI, tenni iǧan di Urcalim.’ ”      

              5     Xenni kkaren izeǧifen n tudrin n ibabaten n Yahuda d Binyamin uřa d ikehhanen d Ilawiyyen u 
marra inni umi issfaq AREBBI buḥbeř maḥend ad gaɛɛden ḥima ad bnan taddart n SIDI wenni 
izeddɣen di Urcalim.                    6     Marra inni i d asen-dd innḍen wcin asen afus s řeqcuɛ n nnuqart, s wureɣ, 
s wagra u s řmař u s tarzifin iɣřan, břa min immewcen s řxaḍar.                     7     Ajeǧid Kurac issuffeɣ řeqcuɛ 
n taddart n SIDI, tinni tuɣa iksi Nabuxadnaṣr zi Urcalim, igga iten di taddart n arebbi nnes. 
                    8     Kurac, ajeǧid n Lfurs, issuffeɣ itent ɣar barra s ufus n Mitradat, bab n txabect, uca iwca i tent 
s řeḥsab i Cicbaṣṣar, ameqqran n Yahuda.       
              9     Wa tuɣa d řqedd nsen: třatin n ṭṭbaṣa n wureɣ, ařef n ṭṭbaṣa n nnuqart, tesɛa u-ɛicrin n 
řemwas,                     10     třatin n ifenjařen n wureɣ, arebɛa-mya u-ɛecra n ifenjařen inneḍni n nnuqart d 
wařef n řeqcuɛ nneḍnit.                     11     Marra řeqcuɛ n wureɣ d nnuqqart tuɣa iwḍen xemsa-ařaf u-arebɛa-
mya. Marra aya yiwyi t Cicbaṣṣar akides, jmiɛ ak-d imenfiyyen, inni itwaksin zi Babil ɣar Urca-
lim.       

      Lista n imeḥbas inni iɛeqben ak-d Zarubbabil    

  2       1       Ina d tarwa n lɛamala, inni, zeg imenfiyyen nni i dd-iksi Nabuxadnaṣṣar, ajeǧid n Babil, 
di řweqt nni akides, i dd-igaɛɛden zi tmeḥbast uca ɛeqben ɣar Urcalim d Yahuda, kuř ijj ɣar 

tendint nnes,                     2     uca usin-dd ak-d Zarubbabil, Yecuɛa, Nahamya, Saraya, Raɛlaya, Murdaxai, 
Bilcan, Misfar, Biɣway, Raḥum d Baɛna. Wa d řqedd n yeryazen n řgens n Israyil.  1     

              3     Ayt n n Farɛuc, ařfayn u-mya u-tnayen u-sebɛin n yeryazen.      
              4     Ayt n Cafaṭya, teřt-mya u-tnayen u-sebɛin n yeryazen.      
              5     Ayt n Araḥ, sebɛa-mya u-xemsa u-sebɛin n yeryazen.      
              6     Ayt n Fahat-Mu’ab, n tarwa n Yecuɛa n Moab, ařfayn u temnem-mya u-tenɛac n yeryazen.      
              7     Ayt n Ɛilam, ařef u-mitayn u-arebɛa u-xemsin n yeryazen.      
              8     Ayt n Zattu, tesɛa-mya u-xemsa u-settin n yeryazen.      
              9     Ayt n Zakkay, sebɛa-mya u-settin n yeryazen.      
              10     Ayt n Bani, setta-mya u-tnayen u-rebɛin n yeryazen.      

2:2 ‘lɛadad’ - niɣ ‘amdan’. 

              11     Ayt n Babay, setta-mya u-třata u-ɛicrin n yeryazen.      
              12     Ayt n Ɛarjad, ařef u-mitayn u-tnayen u-ɛicrin n yeryazen.       
              13     Ayt n Aduniqam, setta-mya u-setta u-settin n yeryazen.      
              14     Ayt n Biɣway, ařfayn u-setta u-xemsin n yeryazen.       
              15     Ayt n Ɛadin, arebɛa-mya u-arebɛa u-xemsin n yeryazen.       
              16     Ayt n Aṭir, zi Ḥazaqiya, tmenya u-tesɛin n yeryazen.       
              17     Ayt n Biṣay, teřt-mya u-třata u-ɛicrin n yeryazen.       
              18     Ayt n Yura, mya u-tenɛac n yeryazen.      
              19     Ayt n Ḥacum, mitayn u-třata u-ɛicrin n yeryazen.       
              20     Ayt n Jibbar, xemsa u-tesɛin n yeryazen.       
              21     Ayt n Bayt-Laḥm, mya u-třata u-ɛicrin n yeryazen.       
              22     Iryazen ni Naṭufa, setta u-xemsin n yeryazen.       
              23     Iryazen n Ɛanatut, mya u-tmenya u-ɛicrin n yeryazen.      
              24     Ayt n Ɛazmut, tnayen u-rebɛin n yeryazen.      
              25     Ayt n Qiryat-Ɛarim, Kafira d Ba’irut, sebɛa-mya u-třata u-rebɛin n yeryazen.       
              26     Ayt n Rama d Jabaɛ, setta-mya u-waḥed u-ɛicrin n yeryazen.       
              27     Iryazen n Mixmas, mya u-tnayen u-ɛicrin n yeryazen.       
              28     Iryazen n Bayt-Il d Ɛay, mitayn u-třata u-ɛicrin n yeryazen.       
              29     Ayt n Nabu, tnayen u-xemsin n yeryazen.       
              30     Ayt n Maɣbic, mya u-setta u-xemsin n yeryazen.       
              31     Ayt n ij n Ɛilam nneḍni, ařef u-mitayn u-arebɛa u-xemsin n yeryazen.       
              32     Ayt n Ḥarim, teřt-mya u-ɛicrin n yeryazen.       
              33     Ayt n Lud, Ḥadid d Unu, sebɛa-mya u-xemsa u-ɛicrin n yeryazen.      
              34     Ayt n Ariḥa, teřt-mya u-xemsa u-rebɛin n yeryazen.       
              35     Ayt n Sana’a, teřt-ařaf u-setta-mya u-třatin n yeryazen.       

              36     Ikehhanen 
Ayt n Yadɛiya, zi taddart n Yecuɛa, tesɛa-mya u-třata u-sebɛin n yeryazen.       
              37     Ayt n Immir, ařef u-tnayen u-xemsin n yeryazen.       
              38     Ayt n Facḥur, ařef u-mitayn u-sebɛa u-rebɛin n yeryazen.       
              39     Ayt n Ḥarim, ařef u-sebɛṭac n yeryazen.      

              40     Ilawiyyen. 
Ayt n Yecuɛa, ayt n Qadmiyil, zeg ayt n Hudawya, arebɛa u-sebɛin n yeryazen.      

              41     Imedyazen 
Ayt n Asaf, mya u-tmenya u-ɛicrin n yeryazen. 2     

              42     Ayt n iɛessasen n tewwura. 
Ayt n Callum, ayt n Aṭir, ayt n Ṭalmun, ayt n Ɛaqqub, ayt n Ḥaṭiṭa, ayt n Cubay, aqa-ten jmiɛ mya 
u-tesɛa u-třatin n yeryazen.      

              43     Imsexxaren n zzawect 
Ayt n Ṣiḥa, ayt n Ḥasufa, ayt n Ṭabaɛut,       
              44     ayt n Qiruc, ayt n Ciɛaha, ayt n Fadun,       

2:41 ‘imedyazen’ - niɣ ‘imeɣnujen’. 

              45     ayt n Labana, ayt n Ḥajaba, ayt n Ɛaqqub,       
              46     ayt n Ḥajab, ayt n Camlay, ayt n Ḥanan,       
              47     ayt n Jadil, ayt n Ḥajar, ayt n Ra’aya,       
              48     ayt n Raṣin, ayt n Naqquda, ayt n Jazzam,       
              49     ayt n Uzza, ayt n Fasiḥ, ayt n Bisay,       
              50     ayt n Asna, ayt n Maɛunim, ayt n Nafusim,       
              51     ayt n Baqbuq, ayt n Haqufa, ayt n Ḥarḥur,       
              52     ayt n Baṣlut, ayt n Maḥida, ayt n Ḥarca,       
              53     ayt n Barqus, ayt n Sisara, ayt n Tamaḥ,       
              54     ayt n Nasiḥ, ayt n Ḥaṭifa.       

              55     Iḥenjiren n imsexxaren n Suliman. 
Ayt n Suṭay, ayt n Sufarat, ayt n Faruda,       
              56     ayt n Yaɛala, ayt n Darqun, ayt n Jiddil,       
              57     ayt n Cafaṭya, ayt n Ḥaṭṭil, ayt n Fuxarat-Ḍḍabayim d ayt n Ami.       

              58     Marra imsexxaren n zzawect d tarwa n imsexxaren n Suliman, aqa-ten jmiɛ teřt-mya u-tnay-
en u-tesɛin n yeryazen.       

              59     Ina d inni dd-igaɛɛden zi Tal-Milaḥ, Tal-Ḥarca, Karub, Addan d Immir, maca war zemmaren 
ad ssecnen zi jjihet n taddart n ibabaten nsen niɣ zi jjihet n tarwa nsen, aqa nitni qarsen-dd zi 
Israyil:       
              60     ayt n Dalaja, ayt n Ṭubiyya, ayt n Naquda, setta-mya u-tnayen u-xemsin n yeryazen.       
              61     Uca zi ayt n ikehhanen, ayt n Ḥabaya, ayt n Haqquṣ, ayt n Barzillay, aqa zzaysen inni iwyen ict 
n temɣart zi yessis n Ujilɛadi Barzillay u twařaɣan s yisem nnes.       
              62     Nitni arzun x tewriqt n uzemmem nsen deg wedlis n taṣiřet, maca war t ufin. X uyenni 
twassuffɣen nitni zi tukehhant.                    63     Lwali ameqqran inna asen, war ttetten zi tmesřayin iqeddsen 
qaɛ ɣars ař i ɣa ikkar ijj n ukehhan ak-d Urim d Tummim.       

              64     Marra agraw n řgens tuɣa di tnayen u-arebeɛin-ařaf u-teřt-mya u-settin n yeryazen,                     65     nhřa 
imsexxaren d tsemɣin nsen. Ina tuɣa-ten marra sebɛa-ařaf u-teřt-mya u-sebɛa u-třatin uca 
ɣarsen mitayn n imedyazen d tmedyazin.  3     

              66     Iysan nsen tuɣa-ten di sebɛa-mya u-setta u-třatin u isardan nsen tuɣa-ten di mitayn u-xemsa 
u-rebɛin.       
              67     Iřeɣman nsen tuɣa-ten di arebɛa-mya u-xemsa u-třatin u iɣyař nsen tuɣa-ten di sebɛa-mya 
u-ɛicrin.       

              68     Umi dd-yusin ɣar taddart n SIDI di Urcalim, wcin ca n izeǧifen n tudrin n ibabaten s řxaḍar 
i taddart n AREBBI ḥima ad tt ssbedden deg wemcan nnes.                     69     Nitni wcin i ssenduq n txubay i 
řxedmet anect n wagra nsen waḥit u-settin-ařaf n ‘draxma’ n wureɣ d xemsa-ařaf n ‘mina’ n 
nnuqart d mya n warruḍ n teřmect i ikehhanen.  4     
              70     Ikehhanen d Ilawiyyen d ca zi řgens, imedyazen, iɛessasen n tewwart d imsexxaren n zzawect 
uyuren ad zedɣen di tneddam nsen uřa d marra Israyil yuyur ad izdeɣ di tneddam nnes.       

2:65 ‘imedyazen d tmedyazin’ - niɣ ‘imeɣnujen d tmeɣnujin’. 
2:69 ‘tixubay’ - niɣ ‘řeknuz’. 

      Beddu n řebni wiss tnayen n taddart n Arebbi     

  3       1       Umi dd-yiweḍ uyur wiss sebɛa u ayt n Israyil tuɣa-ten di tneddam, issmun řgens am ijj n 
weryaz di Urcalim.                     2     Yecuɛa, mmis n Yuṣadaq, ikkar ak-d aytmas, ikehhanen, d Zarubbabil, 

mmis n Ca’altiyil, ak-d aytmas, bnan aɛalṭar n AREBBI n Israyil, ḥima ad xas qeddmen tiɣarṣa 
n wecmaḍ, am mammec tura di ccariɛa n Musa, aryaz n AREBBI.                     3     Nitni ssbedden aɛalṭar deg 
wemcan nnes mani t tuɣa d amezwaru, minzi tiggʷudi zi řegnus n temmura tewḍa-dd xasen, uca 
qeddmen xas tiɣarṣa n wecmaḍ i SIDI, tiɣarṣa n wecmaḍ i ṣṣbeḥ u i tmeddit.                     4     Uca ɛeyyden Řɛid 
n Iɛuccuten, am mammec t yura, uca qeddmen tiɣarṣa n wecmaḍ, ass iḍfar umas, tuɣa řqedd 
nsent i ijj n wass ɛlaḥsab min itwaggen i wass nni.                     5     Awarni as qeddmen nitni taɣarṣt n wecmaḍ 
n řebda d tɣarṣa i uyuren n jdid u i marra řeɛyad itwaggen n SIDI inni tuɣa itwaqeddsen u ɛawed 
tiɣarṣa n kuř ijj wenni iṭṭewɛen ḥima ad iqeddem ict n tewhibt s řxaḍar i SIDI.       
              6     Zeg wass amezwaru n uyur wiss sebɛa bdan nitni ad qeddmen tiɣarṣa n wecmaḍ i SIDI, maca 
dsas n zzawect n SIDI war itwagg ɛad.                     7     Wcin nitni nnuqart i imassuten u i inejjaren, uca i ayt 
n Sidun u i ayt n Ṣur wcin nitni macca d tissit d zzect maḥend ad awyen akeccuḍ n tneglin n 
Lubnan ɣar řebḥar ɣar Yaffa ɛlaḥsab ttesriḥ i d asen iwca Kurac, ajeǧid n Lfurs.                     8     Deg useggʷas 
wiss tnayen awarni wawaḍ nsen ɣar taddart n AREBBI di Urcalim, deg uyur wiss tnayen, bdan 
Zarubbabil, mmis n Ca’altiyil, d Yecuɛa, mmis Yuṣadaq, d aytmas nsen i iqqimen, ikehhanen d 
Ilawiyyen d marra inni i dd-yusin zi tmeḥbast ɣar Urcalim, di řxedmet. Nitni ggin Ilawiyyen zi 
ɛicřin iseggʷusa sennej maḥend ad ṭṭfen acbar x řxedmet n taddart n SIDI.                     9     Uca ikkar Yecuɛa 
d iḥenjiren nnes d aytmas, Qadmyil d tarwa nnes, ayt n Yahuda, am ijj n weryaz maḥend ad 
ṭṭfen acbar x yenni iggin řxedmet di taddart n AREBBI. Ayt n Ḥinadad ak-d iḥenjiren nsen d 
aytmatsen Ilawiyyen.       
              10     Umi tuɣa ibennayen ssrusan dsas i zzawect n SIDI, ssbedden nitni ikehhanen s warruḍ nsen 
ak-d řɣayṭat, d Ilawiyyen, ayt n Asaf, s teǧunin n wuzzař ḥima ad ssemɣaren SIDI am mammec 
tuɣa i d asen isscen ufus n Dawud, ajeǧid n Israyil.                     11     Nitni ɣennjen s nnubat i SIDI s usemɣar 
d uqadi, aqa netta iṣbeḥ minzi tamexsiwt nnes icewwaren x Israyil tettɣima i řebda. U marra 
řgens isɣuy s yijj n usřiwřew imɣar i usemɣar n SIDI maɣar dsas i taddart n SIDI tuɣa immars. 
                    12     Aṭṭas n ikehhanen d Ilawiyyen d izeǧifen n tudrin n ibabaten, imeqqranen inni iẓrin umi it-
wagg dsas n taddart tamezwarut, inni ɣar iǧa ɛad taddart nni zzat i tiṭṭawin nsen, run s tmijja 
ijehden, maca uřa d aṭṭas arenyen di tmijja nsen s usřiwřew u s řefraḥet,                     13     ařami war zemmaren 
ad meyyzen řḥess n usřiwřew d řḥess n usɣuyyi s imeṭṭawen n řgens, minzi řgens isɣuy s yijj n 
usřiwřew imɣar ařami itwaseř řḥess zi řaggʷaj.       

      Řeɛkaset x řebni n taddart n Arebbi     

  4       1       Umi sřan řɛedyan n Yahuda d Binyamin, aqa ayt n lmenfa tuɣa bennan zzawect i SIDI, 
AREBBI n Israyil,                     2     usin-dd nitni ɣar Zarubbabil d izeǧifen n tudrin n ibabaten uca nnan asen 

“Ejj aneɣ ad nebna jmiɛ akidwem, minzi uřa d neccin narezzu AREBBI, am kenniw, aqa tuɣa 
nqeddem tiɣarṣi zeg wussan n Asarḥaddun, ajeǧid n Accur, wenni i d aneɣ-dd da issgaɛɛden.” 
                    3     Maca Zarubbabil d Yecuɛa d izeǧifen iqqimen n tudrin n ibabaten n Israyil, nnan asen “War iǧi 
i kenniw d neccin maḥend ad nebna jmiɛ ict n taddart i AREBBI nneɣ. Neccin weḥedneɣ ad tt 
nebna i SIDI, AREBBI n Israyil, am mammec i d aneɣ yumur ujeǧid Kurac, ajeǧid n Lfurs.”       
              4     Uca imsar, aqa řgens n temmurt ssarxun ifassen n řgens n Yahuda uca ssiggʷiden ten x řebni. 
                    5     Cran imcawaren ḍidd nsen maḥend ad ssbeṭṭřen anway nsen u aya ikka marra ussan n Kurac, 
ajeǧid n Lfurs, ař tgelda n Dariyus, ajeǧid n Lfurs.                     6     Umi tuɣa Aḥacwiruc d ajeǧid, ɣar beddu n 
tgelda nnes, uran nitni ijj n ucetci ḍidd i imezdaɣ n Yahuda d Urcalim.       

              7     Deg wussan n Artaḥcasta yura Biclam ak-d Mitradat d Ṭabayil d iɛciren nnes inneḍni, i ujeǧid 
Artaḥcasta, ajeǧid n Lfurs. Tuɣa tabrat tura s tira n iřes n taramit u tuɣa tarjmen tt ɛawed ɣar 
taramit.       

              8     Raḥum, amsuffeɣ n řeḥkamat, d umarir Cimcay urin ict n tebrat i ujeǧid Artaḥcasta ḍidd i 
Urcalim, tenni dayes yura ammu:       

              9     “Raḥum, amsuffeɣ n řeḥkamat, d umarir Cimcay d inni iqqimen zeg iqrinen nsen di řxedmet, 
Idiniyyen d Ifarstikiyyen d Iṭarfiliyyen d Ifarsiyyen d Irkawiyyen d Ibabiluniyyen d Icuca-
nixiyyen d Idahwiyyen d Iɛilamiyyen,                     10     d řegnus nneḍni, inni iwyi ten Asnaffar ameqqran 
amcenneɛ di lmenfa u issezdeɣ iten di tendint n Samarya u di jjihet iqqimen ɣar ujemmaḍ n 
iɣzar. Uca xenni.”       

              11     Ta d tiřemt n tebrat i d as-dd ssekken i ujeǧid Artaḥcasta: 
“Imsexxaren nnek, iryazen nni iǧan ɣar ujemmaḍ n iɣzar, uca xenni.”       

              12     “Iři ad issen ujeǧid aqa Udayen i dd-igaɛɛden zi ɣark, aqa iwḍen-dd ɣarneɣ ɣar Urcalim uca 
nitni aqa bennan tandint nni iɣewwɣen taɛeffant, aqa ttkemmařen řeḥyuḍ u ɛeddřen dsasat. 
                    13     Xenni řexxu, iři ad issen ujeǧid, mařa tandint nni ad tetwassbedd twařat nneḍni u řeḥyuḍ ad 
twakemmřen, aqa nettat war tticc ljizya řa d řeɛcur uřa d ḍḍariba n webrid uca ammu i ɣa tes-
sexsar tendint arbeḥ n ijeǧiden.                     14     Xenni řexxu, umi neccin nettmeǧaḥ macca nneɣ s tmeǧaḥt 
n řeqṣer u war i d aneɣ-dd tusi mařa neccin nxezzar umi itwassbehdeř ujeǧid, x uyenni nes-
sekk-dd tabrat-a uca nessargeb aya i ujeǧid,                     15     ḥima ad arzun deg wedlis n imezruyen n iba-
baten nwem uca ad tafed deg wedlis n imezruyen uca ad zzayes tessned aqa tandint-a d ict n 
tendint iɣewwɣen, tiwi-dd arrziyyet i ijeǧiden d iqlimen u zeg wecḥař uya ssekkaran days nitni 
aɣewweɣ. S uyenni tetwahdem tendint-a.                    16     Neccin nessargeb ajeǧid, aqa, mařa ad tetwabna 
tendint-a ɛawed uca ad twakemmřen řeḥyuḍ nnes, xenni war ɣark ttetiři ca teṣɣart ɛad aɣirin 
i iɣzar.”       

              17     Ajeǧid issekk tamwarrit i Raḥum, amsuffeɣ n řeḥkamat, d umarir Cimcay d inni iqqimen zeg 
iqrinen nsen di řxedmet inni izeddɣen di Samarya uřa i yenni iqqimen zeddɣen aɣirin i iɣzar: 

“Řehna, uca xenni.”       

              18     “Tabrat i d aneɣ-dd tessekkem, aqa tetwaɣar xafi am mammec teǧa nican.                     19     Uca awarni řami 
umureɣ aya, tetwagg ict n tarezzut uca ufin aqa tandint-a tɣewweɣ x ijeǧiden zeg wecḥař uya 
uca ssekkaren days řebda aɣewweɣ d řehweř.                     20     Ɛawed tuɣa din ijeǧiden imeqqranen x Urcalim, 
inni tuɣa iḥekkmen di marra jwayeh aɣirin i iɣzar uca tetwaxeǧeṣ asen ljizya d řeɛcur d ḍḍariba 
n webrid.                     21     Iwa, řexxu umurem ad ssbeddem iryazen-a. Tandint war tbenni twařat nneḍnit 
ɣars ař i ɣa itwassuffeɣ zzayi řumur i uya.                     22     Ɣarwem aqa ad tarxum zi tmesřact-a. Mayemmi i 
ɣa temɣar druct ɛad i zi i ɣa twassexsaren ijeǧiden?”       

              23     Řami tetwaɣar tebrat n ujeǧid Artaḥcasta i Raḥum d Cimcay, amarir, d iqrinen nsen di 
řxedmet, uyuren ina s tazřa ɣar Urcalim, ɣar Wudayen uca ssbedden ten zi řxedmet nsen s uɣiř 
u s řxuncet.                     24     Xenni tbedd řxedmet i taddart n Arebbi wenni izeddɣen di Urcalim uca iqqim 
ibedd ař aseggʷas wiss tnayen n tgelda n Dariyus, ajeǧid n Lfurs.       

      Beddu řebni ɛawed deg wussan n ujeǧid Dariyus    

  5       1       Xenni nabben inabiyyen, anabiy Ḥaggayi d Zakarya, mmis n Ɛidu, i Wudayen nni iǧan di 
Yahuda d Urcalim. Nabben ɣarsen s yisem n Arebbi n Israyil.                    2     Xas uca ikkar Zarubbabil, mmis 

n Ca’altiyil, d Yacuɛa, mmis n Yuṣadaq, uca nitni bdan ad bnan taddart n Arebbi wenni izeddɣen 
di Urcalim, uca inabiyyen n Arebbi, inni akidsen ibedden, tuɣa-ten din akidsen.       
              3     Di řweqt nni yusa-dd Tatnay, lwali n weqlim aɣirin i iɣzar, ak-d Catar-Buznay u ɣarsen iqri-
nen nnes di řxedmet, uca nnan asen ammu “Man wen i kenniw yumuren, maḥend ad tebnam 
taddart-a u maḥend ad tkemmřem řḥiḍ-a?”                     4     Xenni nenna asen neccin ismawen n yeryazen i 
tuɣa ibennan řebni-ya.                     5     Maca tiṭṭ n Arebbi nsen tuɣa-tt x imɣaren n Wudayen uca war ggin 
ad ten ssbedden zi řxedmet ař i ɣa taweḍ tmesřact ɣar Dariyus uca awarni aya ad ṭṭfen tabrat x 
man aya.       

              6     Tiřemt n tebrat nni issekk Tatnay, lwali n temmurt aɣirin i iɣzar, ak-d Catar-Buznay d iqrinen 
nnes di řxedmet, iqrinen nni iǧan aɣirin i iɣzar, ɣar ujeǧid Dariyus.       
              7     Nitni ssekken as-dd ict n tebrat tura days ammu 

“Ad yiři i ujeǧid Dariyus řehna zi marra iɣezdisen!”       

              8     “Iři ad issen ujeǧid, aqa neccin nuyur ɣar weqlim n Yahuda, ɣar taddart n Arebbi ameqqran. 
Aqa ggur ad tetwabna s iẓra imeqqranen u itwagg ukeccuḍ di řeḥyuḍ. Řxedmet-a tetwagg s 
cḍaret uca teggʷur mliḥ jar ifassen nsen.                     9     Neccin nesseqsa imeqqranen-a u nnan asen ammu 
‘Man wen i d awem iwcin řumur maḥend ad tessbeddem taddart-a u ad tkemmřem řḥiḍ-a?’ 
                    10     Nesseqsa ten uřa x ismawen nsen ḥima ad ac ten-dd nini, ařami niweḍ ad nzemmem ismawen 
n yeryazen nni iǧan ɣar uzeǧif nsen.                     11     Nitni arrin aneɣ-dd, nnan ammu ‘Neccin d imsexxaren n 
Arebbi n ujenna d temmurt u nebna taddart tenni tetwabna danita aṭṭas n iseggʷusa zeg wami. 
Ijj n ujeǧid d ameqqran n Israyil ibna tt u ikemmeř itt.                     12     Maca awarni řami ssɛaren ibabaten 
nneɣ Arebbi n ujenna, aqa iwci ten deg ufus n Nabuxadnaṣṣar, ajeǧid n Babil, Axaldiwi, wenni 
ihedmen taddart-a u issendeh řgens di lmenfa ɣar Babil.       
              13     Maca deg useggʷas amezwaru n Kurac, ajeǧid n Babil, yumur Kurac ad ssbedden taddart-
a n Arebbi twařat nneḍni.                     14     Uřa d řeqcuɛ n wureɣ d nnuqart zi taddart n Arebbi, inni ikkes 
Nabuxadnaṣṣar zi zzawect di Urcalim, issidef iten ɣar zzawect n Babil, aqa issuffeɣ iten Kurac 
zi zzawect di Babil u iwci ten i ij n weryaz qqaren as Cicbaṣṣar, wenni tuɣa igga d lwali.                     15     Netta 
inna as: Ksi řeqcuɛ-a ruḥ, ggem ten di zzawect di Urcalim uca ittxeṣṣa ad din tetwabna taddart 
n Arebbi deg wemcan nnes n zic.       
              16     Xas uca yusa-dd Cicbaṣṣar nni uca issars dsasat i taddart n Arebbi di Urcalim u zi senni ař řexxu 
aqa nitni bennan tt, maca war tetwakemmeř ɛad.’                     17     Xenni řexxu, mařa yarḍa i ujeǧid, iři ad arzun 
deg wexxam n txubay n ujeǧid di Babil, ma s tidett immewc řumur zi ɣar ujeǧid Kurac ḥima ad 
tetwabna taddart-a n Arebbi twařat nneḍni uca ad aneɣ-dd itwassekk xenni lqarar n ujeǧid.”       

      Řumur n ijeǧid Dariyus    

  6       1       Xenni issuffeɣ ujeǧid Dariyus řumur uca arzun di taddart n idlisen itwannḍen mani 
twaxemmřent txubay din di Babil.                     2     Xenni itwaf di Aḥmata ijj n wedlis itwannḍen di lqelɛa 

tenni iǧan deg weqlim n Midya u days tuɣa tira-ya n řidaret       

              3     “Deg useggʷas amezwaru n ujeǧid Kurac, issuffeɣ Kurac řumur-a ‘X taddart n Arebbi di Ur-
calim. Aqa ittxeṣṣa ad tetwabna taddart nni twařat nneḍnit deg wemcan mani qeddmen tiɣarṣa 

u ittxeṣṣa ad twassgaɛɛdent dsasat nnes. Řuɛřa nnes ad tiři settin n iɣaǧen, tiru nnes settin n 
iɣaǧen,                     4     s třata n řesdud n tṣuḍar timeqqranin d ijj n ssedd n tefřewt d jdid, u min din ixeṣṣen 
ad zzayes tetwakellef zi taddart n ujeǧid.                     5     Uřa d řeqcuɛ n wureɣ d nnuqart n taddart n Arebbi, 
inni ikkes Nabuxadnaṣṣar zi zzawect nni iǧan di Urcalim u iwyi ten ɣar Babil, ad twarren u man 
aya ad dd-idweř ɣar zzawect nni iǧan di Urcalim, ɣar wemcan nnes uca ad temmarsed di tad-
dart n Arebbi.’       

              6     S man aya, Tatnay, lwali n temmurt aɣirin i yeɣzar, Catar-Buznay d iqqrinen nnes di řxedmet, 
iqqrinen nni iǧan aɣirin i yeɣzar, aggʷjem zi senni!                     7     Jjem řxedmet di ṭṭweɛ n taddart-a n Arebbi, 
ḥima lwali n Wudayen ak-d imɣaren n Wudayen ad bnan taddart-a n Arebbi twařat nneḍnit deg 
wemcan nnes.       
              8     Ɛawed itwassuffeɣ-dd zzayi řumur x min ittxeṣṣa ad teggem i imɣaren n Wudayen-a maḥend 
ad tetwabna taddart-a n Arebbi twařat nneḍni. Zeg wagra n ujeǧid, zi ljizya n temmurt aɣirin i 
iɣzar, ad itwaxeǧeṣ s cḍaret min ittxeṣṣen iryazen-a maḥend war tettbeddi ca řxedmet.                     9     U min 
ittxeṣṣen zeg iɛejmiyyen d icarriyyen d izmaren d tɣarṣi n wecmaḍ i Arebbi n ujenna, u zeg 
irden d tmeǧaḥt d binu d zzect, ɛlaḥsab awař n ikehhanen i iǧan di Urcalim, ad asen immewc 
zeg wass ɣar wass, ḥima war ittxiṣṣa uřa d walu,                     10     ḥima ad qeddmen ict n řefwaḥet ittfuḥen i 
Arebbi n ujenna uca ad ẓẓaǧen di ṭṭweɛ n tudart n ujeǧid d iḥenjiren nnes.       
              11     Itwassuffeɣ-dd zzayi řumur ḥima kuř ijjen wenni i ɣa ibeddřen tawṣiyyet-a, ad itwakkes ijj n 
weɛmud zi taddart nnes ad t ssbedden, ad xas itwayeř netta uca di ssibbet-a ad tedweř taddart 
nnes d ict n tzubact n řeɣbar.       
              12     Iři ad ihdem Arebbi, wenni i din issezdɣen isem nnes, marra ijeǧiden d řegnus nni i ɣa 
isswiẓẓḍen afus nsen maḥend ad beddřen niɣ ad aredǧen taddart n Arebbi nni iǧan di Urcalim. 
Necc Dariyus, d wenni i iwcin řumur. Ejj ad itwagg man aya s cḍaret.”       

      Adeccen n zzawect d řɛid amezwaru n tɣarṣt n useɛdu                

        13     Xenni Tatnay, lwali n temmurt aɣirin i iɣzar ak-d Catar-Buznay d iqrinen nnes di řxedmet ggin 
s cḍaret ɛlaḥsab řumur i tuɣa dd-issekk ujeǧid Dariyus.                     14     D imɣaren n Wudayen bnan u nitni 
arnin mliḥ di řebni umi tuɣa ittnebb Ḥaggayi d Zakarya, mmis n Ɛiddu. Nitni bnan u kemmřen 
t ɛlaḥsab řumur n Arebbi n Israyil u ɛlaḥsab řumur n Kurac d Dariyus d Artaḥcasta, ajeǧid n 
Lfurs.                     15     Tetwakemmeř taddart deg wass wiss třata n uyur Adar, aqa-t d aseggʷas wiss setta 
n tgelda n ujeǧid Dariyus.                     16     Ayt n Israyil, ikehhanen d ayt n Lawi d ayt n lmenfa i iqqimen, 
ggin adeccen n taddart-a n Arebbi s řefraḥet.                     17     I udeccen n taddart n Arebbi iwyen nitni mya 
n iɛejmiyyen, mitayn n icarriyyen d arebɛa-mya n izmaren d taɣarṣt uřa d tenɛac n imyan i 
taɣarṣt n ddenb i marra Israyil ɛlaḥsab řqedd n tqebbař n Israyil.                     18     Nitni ssbedden ikehhanen 
s terbiḥin nsen u Ilawiyyen di terbiḥin nsen i tsexxart i Arebbi wenni iǧan di Urcalim, ɛlaḥsab 
tawṣiyyet n wedlis itwannḍen n Musa.       

              19     Deg wass wiss arbeɛṭac n uyur amezwaru sswejden ayt n lmenfa uřa d taɣarṣt n useɛdu.                     20     Min-
zi ikehhanen d Ilawiyyen ggin ad ssizdgen ixef nsen am ijj n weryaz. Tuɣa-ten marra d imezda-
gen u nitni ɣarṣen taɣarṣt n useɛdu i marra ayt n lmenfa u i aytmatsen ikehhanen u i yixef nsen. 
                    21     Ayt n Israyil, inni idewřen zi lmenfa, ccin zzayes uřa d kuř ijjen wenni tuɣa issarxun ixef nnes 
zi řexmej n řegnus n temmurt am ɣarsen iggʷur ḥima ad yarzu SIDI, AREBBI n Israyil.                     22     Sebɛa 
n wussan ɛeyyden nitni Řɛid n weɣrum břa antun, minzi SIDI tuɣa issefraḥ iten uca issmeyyeř 
uř n ujeǧid n Accur ɣarsen maḥend ad issejhed ifassen nsen ɣar řxedmet n taddart n AREBBI, 
AREBBI n Israyil.       

      Řumur n ujeǧid Artaḥcasta i Ɛazra    

  7       1       Awarni man aya, řami tuɣa d tagelda n Artaḥcasta, ajeǧid n Lfurs, aqa din Ɛazra, mmis n 
Saraya, mmis n Ɛazarya, mmis n Ḥilqiya,                     2     mmis n Callum, mmis n Ṣaduq, mmis n Axiṭub, 

                    3     mmis n Amarya, mmis Ɛazarya, mmis n Marayut,                     4     mmis n Zaraḥya, mmis n Ɛuzi, mmis n 
Buqqi,                     5     mmis n Abicuɛa, mmis n Finḥas, mmis n Aliɛazar, mmis n Harun, arrays n ikehhanen.       
              6     Ɛazra wanita igaɛɛed-dd zi Babil. Netta tuɣa d ijj n umseřmad d amiɣis n ccariɛa n Musa tenni 
tuɣa i d iwca SIDI, Arebbi n Israyil, uca ajeǧid iwca as marra x tutra nnes minzi afus n SIDI, 
Arebbi nnes, tuɣa-t xas.                     7     Deg useggʷas wiss sebɛa n ujeǧid Artaḥcasta gaɛɛden akides ɣar Ur-
calim ij n řqedda n ayt Israyil d ikehhanen d Ilawiyyen d imedyazen d iɛessasen n tewwura d 
imsexxaren n zzawect.  5                   8     Deg uyur wiss xemsa n useggʷas wiss sebɛa n ujeǧid yiweḍ Ɛazra ɣar 
Urcalim.                     9     Deg wass amezwaru n yuyur amezwaru tuɣa-t d beddu n wuffuɣ zi Babil uca deg 
umezwaru n yuyur wiss xemsa yiweḍ netta di Urcalim, minzi tuɣa afus iṣebḥen n AREBBI xas, 
                    10     maɣar Ɛazra igga deg wuř nnes ad yarzu di ccariɛa n SIDI u ad tt igg uřa ad isseřmed tiweṣṣa 
d lfarayiḍ di Israyil.       
              11     Ta d tiřemt n tebrat i iwca ujeǧid Artaḥcasta ak-d Ɛazra, akehhan d umseřmad n tira iqeddsen, 
wenni d amseřmad deg wawařen n řumurat n SIDI d tweṣṣa nnes i Israyil       

              12     “Artaḥcasta, ajeǧid n ijeǧiden, i Ɛazra, akehhan d umseřmad n ccariɛa n Arebbi n ujenna, 
řehna imun!” Uca xenni min yuran di tebrat.       

              13     “Itwassuffeɣ-dd zzayi řumur ḥima kuř ijj di tgeldit inu, zi řgens n Israyil u zeg ikehhanen d 
Ilawiyyen, wenni s yixef nnes ixs ad yuyur ɣar Urcalim, ad kidek yuyur.                     14     Aqa cek tetwassek-
ked s ufus n ujeǧid d sebɛa n imcawaren nnes ḥima ad tbeqqced di Yahuda zi jjihet n ccariɛa 
n Arebbi tenni iǧan deg ifassen nnek                     15     u ḥima ad din tawyed nnuqart d wureɣ nni tuɣa iwca 
ujeǧid d imcawaren nnes s řxaḍar i Arebbi n Israyil, wenni ɣar teǧa tzeddiɣt di Urcalim,                     16     u 
ɛawed marra nnuqart d wureɣ i ɣa tafed di marra aqlim n Babil, ak-d tewhibt n uṭewweɛ n 
řgens d ikehhanen, zeg inni i ɣa iwcen s uṭewweɛ i taddart n Arebbi nsen tenni iǧan di Urcalim, 
                    17     ḥima xenni ad tesɣed s nnuqart-a s cḍaret ifunasen, icarriyyen, izmaren ak-d tewhibin nnes 
n řɣiǧet d tewhibin n useyyeb ḥima ad tent tqeddmed x uɛalṭar n taddart n Arebbi, tenni iǧan di 
Urcalim.                     18     S min i ɣa iqqimen n nnuqart d wureɣ ggem zzayes min tetwařid cek d aytmac mliḥ 
ɛlaḥsab timexsa n Arebbi nwem.                     19     Uca řeqcuɛ i d ac immewcen i tsexxart di taddart n Arebbi, 
seɛdu ten i Arebbi n Urcalim.                     20     Min i ɣa ixeṣṣen ɛad ktar i taddart n Arebbi nnek, min i ɣa yiři 
xak ad t txeǧṣed, ewc it zeg wexxam n txubay n ujeǧid.                     21     Necc, ajeǧid Artaḥcasta, ssuffeɣ-dd 
řumur i marra imeḥḍayen n txubay di temmurt aɣirin i iɣzar, maḥend ad itwagg s cḍaret marra 
min zzaywem i ɣa ittar ukehhan Ɛazra, amseřmad n ccariɛa n Arebbi n ujenna,                     22     ɣars ař mya n 
‘talint’ n nnuqart, ɣars ař mya ‘kur’ n irden, ɣars ař mya ‘bat’ n binu, ɣars ař mya n ‘bat’ n zzect 
uca i tmeǧaḥt war din bu tawṣiyyet.                     23     Marra min iǧan zi řumur n Arebbi n ujenna, ad itwagg 
s cḍaret i taddart n Arebbi n ujenna, minzi mayemmi i dd ɣa yas lɣaḍab x tgelda n ujeǧid u x 
iḥenjiren nnes?                     24     Zi jjihet n marra ikehhanen d Ilawiyyen, d imeɣnujen d iɛessasen n tewwura 
d imsexxaren n zzawect d imsexxaren n taddart n Arebbi wanita, aqa ad kenniw nxebbar, war 
izemmar ad xasen itwagg řeɛcur, řa d ljizya uřa d ḍḍariba n webrid.                     25     Cek maca, Ɛazra, s tiɣit i d 
ac immewcen řeqqem imdebbaren d řquḍat inni i ɣa iḥekmen i marra řgens nni iǧan di temmurt 
aɣirin i yeɣzar, i marra inni issnen izerfan n Arebbi. Uca i yenni war ten issinen, ittxeṣṣa ad ten-
dd tessargbed.  6                   26     Kuř ijjen wenni war iḍfaren ccariɛa n Arebbi nwem d uzerf n ujeǧid, ittxeṣṣa 
ad itwaḥkem s cḍaret, mma s řmewt niɣ s lmenfa niɣ s multa n wagra niɣ s řeḥbes.”       

7:7 ‘imedyazen’ - niɣ ‘imeɣnujen’. 
7:25 ‘řeqqem’ - niɣ ‘semma’.   ‘imzurfa’ - niɣ ‘řquḍat’. 

              27     Asemɣar i SIDI, Arebbi n ibabaten nneɣ, wenni iggin aya ammu deg wuř n ujeǧid ḥima ad 
yarni acenneɛ di taddart n SIDI nni iǧan di Urcalim.                     28     Aqa netta isscen ayi tamexsiwt nnes icew-
waren zzat i wudem n ujeǧid d imcawaren nnes d marra řḥukkam n ujeǧid! Uca umi xafi tuɣa 
afus n SIDI, AREBBI inu, ggiɣ uř u ssmuneɣ izeǧifen n Israyil ḥima ad kidi gaɛɛden.       

      Lista n yinni dd-idewřen ak-d Ɛizra    

  8       1       Ina d izeǧifen n tudrin n ibabaten, ak-d lista n jjadira nsen, inni akidi dd igaɛɛden zi Babil 
umi tuɣa teǧa tgelda n ujeǧid Artaḥcasta.       

              2     Zeg ayt n Finḥas: Jarcum, zeg ayt n Itamar: Daniyal, zeg ayt n Dawud: Ḥaṭṭuc.       
              3     Zeg ayt n Cakanya, zeg ayt n Faruc: Zakarya u akides twazemmen mya u-xemsin n yeryazen 
ak-d jjadira nsen.       
              4     Zeg ayt n Faḥat-Mu’ab: Alihuɛinay, mmis n Zaraḥya u akides mitayn n yeryazen.      
              5     Zeg ayt n Cakanya, mmis n Yaḥzi’il, u akides teřt-mya n yeryazen.      
              6     Zeg ayt n Ɛadin: Ɛabid, mmis n Yunatan, u akides xemsin n yeryazen.       
              7     Zeg ayt n Ɛilam: Yacɛiya, mmis n Ɛatalya, u akides sebɛin n yeryazen.      
              8     Zeg ayt n Cafaṭya: Zabadya, mmis n Mixa’il, u akides tmanyin n yeryazen.      
              9     Zeg ayt n Yu’ab: Ɛubadya, mmis n Yaḥiyil, u akides mitayn u-tmentac n yeryazen.      
              10     Zeg ayt n Bani: Calumit, mmis n Yucafya, u akides mya u-settin n yeryazen.       
              11     Zeg ayt n Babay: Zakarya, mmis n Babay, u akides tmenya u-ɛicrin n yeryazen.       
              12     Zeg ayt n Ɛajad: Yuḥanan, mmis n Haqqaṭan u akides mya u-ɛecra n yeryazen.       
              13     Zeg ayt n Aduniqam, ineggura, d ina d ismawen nsen: Alifalaṭ, Yaɛiyil d Camɛiya u akidsen 
settin n yeryazen.       
              14     Zeg ayt n Biɣway: Ɛutay d Zabbud u akides sebɛin n yeryazen.      

      Asafar d twasit ɣar Urcalim                

        15     Necc ssmuneɣ ten ɣar iɣzar nni ittekken x Ahawa. Dinni newta iqiḍan nneɣ třata n wussan 
u necc ḥekkareɣ i řgens d ikehhanen u war ufiɣ uřa d ijjen zeg ayt n Lawi.                     16     Xenni ssekkeɣ 
řexbar ɣar Aliɛazar, ɣar Ariyil, ɣar Camɛiya, ɣar Alnatan u ɣar Yarib u ɣar Alnatan u ɣar Natan 
u ɣar Zakarya u ɣar Macullam, inni d izeǧifen, u ɣar Yuyarib u ɣar Alnatan, iryazen ɣarsen 
řefhamet.                     17     Ssekkeɣ ten ɣar Ɛiddu, azeǧif, deg wemcan umi qqaren Kasifya, uca ggiɣ asen 
awařen deg uqemmum nsen ḥima ad ten inin i Ɛiddu, i učmas u i isemɣan n zzawect deg wem-
can umi qqaren Kasifya, maḥend ad aneɣ-dd awyen imsexxaren i taddart n AREBBI.                     18     Umi tuɣa 
xaneɣ afus iṣebḥen n AREBBI, ssekken aneɣ-dd ijj n weryaz, ijjen zi tarwa n Maḥli, mmis n Lawi, 
mmis n Israyil, u wanita d Carabya, ak-d tarwa nnes d aytmas, marra idsen tmenṭac n yeryazen, 
                    19     d Ḥacabya u akides Yacaɛya, zeg ayt n Marari, ak-d aytmas d iḥenjiren nsen, ɛicrin n yeryazen. 
                    20     U zeg isemɣan n zzawect nni iwcin Dawud d yimcennɛen i tsexxart i Ilawiyyen, aqa-ten mi-
tayn u-ɛicrin n isemɣan n zzawect inni marra twařaɣan s ismawen nsen.       
              21     Xenni řaɣiɣ dinni ɣar iɣzar n Ahawa s yijj n uẓummi, maḥend ad nessaḍar ixef nneɣ zzat i 
wudem n AREBBI nneɣ, maḥend ad zzayes nettar ticři d tamimunt i neccin u i tarwa nneɣ 
imeẓyanen u i wagra nneɣ,                     22     maɣar necc ttsedḥiɣ ad ttareɣ ict n terbiḥet n řɛeskar zi ɣar ujeǧid 
maḥend ad aneɣ tɛawen deg webrid ḍidd i řeɛdu, minzi tuɣa nessawař deg ujeǧid, nenna “Afus 
n AREBBI aqa-t d aṣebḥan x marra inni t yarezzun, maca jjehd nnes d lɣaḍab nnes ad dd-asen x 
marra inni i xas ittaggʷjen.”                    23     Iwa neccin nẓumm u nettar aya zi AREBBI nneɣ u netta istajeb 
aneɣ i tẓaǧit yuǧɣen nneɣ.       

              24     Xenni farzeɣ tenɛac n yeryazen zeg imeqqranen n ikehhanen: Carabya d Ḥacabya u akidsen 
ɛecra n aytmatsen.                     25     Necc wezneɣ zzatsen nnuqart d wureɣ d řeqcuɛ, aqa aya d tawhibt n 
usgaɛɛed i taddart n AREBBI nneɣ, tenni issgaɛɛed ujeǧid ak-d imcawaren nnes d yimcennɛen 
d marra inni din itwafen zi Israyil.                     26     Necc wezneɣ u ggiɣ asen deg ifassen nsen setta-mya u-
xemsin n ‘talint’ n nnuqart u mya n řeqcuɛ n nnuqart iweznen mya n ‘talint’ u mya n ‘talint’ n 
wureɣ                     27     u ɛicrin n ifenjařen n wureɣ sekkʷan ařef ‘draxma’ n wureɣ uřa d tnayen n řeqcuɛ n 
nnḥas, icellel, icna, ijebbed am wureɣ.                     28     Nniɣ asen “Kenniw d imqeddasen zzat i SIDI u řeqcuɛ-a 
aqa qeddsen i ǧan, uřa d nnuqart-a d wureɣ-a, inni d tawhibt s řxaḍar i SIDI, AREBBI n ibabaten 
nwem.                     29     Ɛessem u ḥḍam aya ɣars ař t i ɣa tweznem zzat i wudem n imeqqranen n ikehhanen 
d Ilawiyyen d imeqqranen n tudrin n ibabaten n Israyil di Urcalim, deg ixammen n taddart n 
SIDI.”                     30     Xenni ṭṭfen ikehhanen d Ilawiyyen řewzen n nnuqart d wureɣ d řeqcuɛ ḥima ad awyen 
aya marra ɣar Urcalim ɣar taddart n AREBBI.       
              31     Deg wass wiss tenɛac n uyur amezwaru neksi iqiḍan nneɣ maḥend ad nuyur ɣar Urcalim. 
Tuɣa afus n AREBBI xaneɣ uca issenjem aneɣ zeg ufus n řeɛdu u zeg ufus n yenni i d aneɣ iggin 
taxceft deg webrid.                     32     Uca niweḍ ɣar Urcalim u neqqim dinni třata n wussan.                    33     Deg wass wiss 
arebɛa itwawzen nnuqart d wureɣ d řeqcuɛ di taddart n AREBBI nneɣ uca newca aya i ukeh-
han Marimut, mmis n Uriya, uca Aliɛazar, mmis n Finḥas, tuɣa-t akides uřa d Yuzabad, mmis 
n Yecuɛa, d Nuɛadya, mmis n Bannuy, tnayen n Ilawiyyen.                     34     D man aya imsar ɛlaḥsab řqedd d 
řewzen n marra aya u marra řewzen itwawzen di řweqt nni d ijjen.                     35     Ayt n lmenfa inni dd-
iɛeqben zi tmeḥbast, ssgaɛɛden i AREBBI n Israyil tiɣarṣa n wecmaḍ: tenɛac n imwan i marra 
Israyil, setta u-tesɛin n icarriyyen u sebɛa u-sebɛin n izmaren, tenɛac n imyan, marra aya d 
taɣarṣt n wecmaḍ i SIDI.                     36     Nitni wcin tiweṣsa n ujeǧid i ijeǧiden i iǧan sadu ujeǧid u i lwulat di 
temmurt aɣirin i iɣzar u nitni wcin afus i řgens u i taddart n AREBBI.       

      Tẓaǧit d ttubet n Ɛazra x timɣarin irɣiben    

  9       1       Awarni řami itwakemmeř man aya marra, usin-dd ɣari řḥukkam, nnan “Řgens n Israyil d 
ikehhanen d ayt n Lawi war qqimen twammssebḍan x řegnus n temmura-ya, maɣar nɛawat 

nsen am tinni n Ikenɛaniyyen d Iḥittiyyen d Ifiriziyyen d Iyabusiyyen d Iɛammuniyyen d 
Imu’abiyyen d Imiṣriyyen d Imuriyyen.                     2     Nitni iwyen zeg yessitsen timɣarin i yixef nsen u i 
iḥenjiren nsen ařami ṣuren zzariɛet d tamqeddast s řegnus n temmura-ya, wah, afus n řḥukkam 
d imdebbaren tuɣa-t d amezwaru di řeɣdar-a.”       
              3     Umi sřiɣ necc aya, carrgeɣ arruḍ inu d upartessu inu, qeřɛeɣ-dd acewwaf n uzeǧif u n tmart 
uca qqimeɣ jeɛɛareɣ.                     4     Xenni munen-dd xafi marra, inni ittarjijjen zi AREBBI n Israyil, di ssibbet 
n řeɣdar n imenfiyyen, maca necc qqimeɣ jeɛɛareɣ ař řweqt n tɣarṣt n tmeddit.                     5     Ɣar tɣarṣt n 
tmeddit faqeɣ-dd zeg wejɛar inu s warruḍ inu icarrgen d upartessu inu icarrgen uca udareɣ x 
ifadden u sswiẓẓḍeɣ ifassen inu ɣar SIDI, AREBBI inu.       
              6     Nniɣ “AREBBI inu, necc sedḥiɣ u twassbehdřeɣ ař war zɛimeɣ ad ɣark-dd ssgaɛɛdeɣ udem 
inu, a AREBBI inu, minzi řmuɛṣiyyet nneɣ temɣar aneɣ x uzeǧif u amarwas nneɣ imɣar ɣars 
ař ajenna.                     7     Zeg wussan n ibabaten nneɣ ɣars ař ass-a aqa-neɣ deg umarwas d ameqqran u x 
řmuɛṣiyyet nneɣ nemmewc neccin, ijeǧiden nneɣ d ikehhanen nneɣ, deg ifassen n ijeǧiden 
n temmura, i ssif, i tmeḥbast, i ukecceḍ d řefḍiḥet, am mammec i teǧa ass-a.                     8     Řexxu tuɣa 
din ict n tzeḥziḥt tameẓyant n nniɛmet n SIDI, AREBBI nneɣ, i usenjem n min iqqimen u 
ḥima ad aneɣ yewc ijj n řewted di zzawect u tfawt i tiṭṭawin nneɣ, a AREBBI nneɣ, u ḥima ad 
aneɣ-dd yarr nnefs cwayt di tesmuɣi nneɣ.                     9     Aqa neccin d isemɣan, maca di tesmuɣi nneɣ 
war dayneɣ ismiḥ AREBBI nneɣ, maca netta idřa aneɣ s tmexsiwt nnes icewwaren zzat i 
wudem n ijeǧiden n Lfurs maḥend ad aneɣ-dd yarr nnefs i usbeddi n taddart n AREBBI 

twařat nneḍni u i weɛdař n řxarbet u ḥima ad aneɣ iwc ijj n wemcan itwannḍen s řeḥyuḍ di 
Yahuda u di Urcalim.       
              10     Uca řexxu, min i ɣa nini awarni uya ɛad, a AREBBI nneɣ, minzi neccin nesmeḥ di řumurat 
nnek,                     11     tinni tumured s tsexxart n imsexxaren nnek, inabiyyen, inni innan ”Tammurt tenni 
i ɣa tadfem maḥend ad tt teṭṭfem d řwart, d ict n temmurt tetwassexmej s řexmej n řegnus n 
temmura, s nnɛawat nsen i zi tt ccuren nitni zi ṭṭarf ař ṭṭarf nneḍni s texmuji nsen.       
              12     Xenni řexxu, war tticcem yessitwem d temɣarin i iḥenjiren nsen, uřa d yessitsen war tent tti-
wyem i iḥenjiren nwem uca war arezzum x řaman nsen niɣ řxar nsen i řebda ḥima ad tdewřem 
tjehdem u ad teccem mummu n řɣiǧet n temmurt u ad tt tewcem d řwart i řebda i tarwa nwem.’       
              13     Uca awarni marra min i d aneɣ imsaren di ssibbet n tmegga nneɣ tiɛeffanin d umarwas nneɣ 
ameqqran, a AREBBI nneɣ, aqa cek tesseřqid xaneɣ ařami war netwahellek ca s řmuɛṣiyyet 
nneɣ u tewcid aneɣ asenjem amecnaw wanita.                     14     Ma nzemmar řexxu ad dd-nedweř ḥima ad 
narz twařat nneḍnit tiweṣṣa nnek u ad nemřec ak-d řegnus nni iggin nnɛawat-a? Ma xenni cek 
war xaneɣ txeyyqed s tefqeḥt uca ad xaneɣ teqḍid ař mani war ittɣimi řbaqiyyet uřa d asen-
jem?                     15     A SIDI, AREBBI n Israyil, cek d amsegged, minzi neccin neqqim netwassenjem am mam-
mec i teǧa ass-a. Aqa neccin s umarwas i neǧa zzat i wudem nnek, minzi uřa d ijjen war izemmar 
ad ibedd zzat i wudem nnek di ssibbet-a.”       

      Řgens issekk timɣarin irɣiben        

    10     1       Umi iẓẓuǧ Ɛazra ammu, inɛem, iru uca iwḍa x ifadden zzat i taddart n AREBBI, aqa 
issmun-dd xas řɣaci d ameqqran aṭṭas n yeryazen d temɣarin d ayt n Israyil, minzi řgens 

iru s imeṭṭawen imeqqranen.                     2     Xenni Cakanya, mmis n Yahi’il, ijjen zeg ayt n Ɛilam, iṭṭef deg 
wawař, inna i Ɛazra 

“Neccin aqa neɣdar AREBBI nneɣ uca neccin niwi timɣarin tibarranin zi řegnus n temmurt 
nessezdeɣ itent akidneɣ. Xenni řexxu, aqqa din asitem i Israyil di man aya.                     3     Ejj aneɣ ad negg 
ijj n řɛahd ak-d AREBBI ḥima ad naẓẓeř x marra timɣarin d min zzaysent dd-ixeřqen, ɛlaḥsab 
acawar n Sidi inu u n yenni ittarjijjen i řumur n AREBBI, uca xenni ad itwagg ɛlaḥsab ccariɛa. 
 7                   4     Kkar, minzi tamesřact-a aqa-tt x weɛrur nnek u neccin akidek nbedd. Iři d aryaz, egg it!”       

              5     Xenni ikkar Ɛazra uca netta ijja imeqqranen n ikehhanen d Ilawiyyen d marra Israyil ad jjaǧen 
ad ggen ɛlaḥsab awař-a uca nitni jjuǧen t.                     6     Xenni ikkar Ɛazra iffeɣ zi zzat i wudem n taddart n 
AREBBI, yudef deg wexxam n Yuḥanan, mmis n Ilyasib. Umi yudef dinni, war icci aɣrum war 
iswi aman, maɣar netta icḍen x řeɣdar n imenfiyyen.                     7     Uca ggin ijj n ubarreḥ di Yahuda d Ur-
calim i marra ayt n lmenfa maḥend ad munen di Urcalim.                     8     Qaɛ wenni war i dd yusin di řmijar 
n třata n wussan, am mammec iǧa deg ucawar n řḥukkam d imɣaren, marra agra nnes ad as 
itwaḥarrem u netta simant nnes ad itwammsebḍa x wegraw n řgens n imenfiyyen.       
              9     Di třata n wussan njarwen marra iryazen n Yahuda d Binyamin di Urcalim. Tuɣa deg wass 
wiss ɛicrin n uyur wiss tesɛa. Marra řgens iqqim deg wazzay n taddart n AREBBI. Marra tarjijjen 
zi tmesřact-a uřa zeg wenẓar i d iweṭṭan s waṭṭas.                     10     Akehhan Ɛazra ikkar, inna asen “Kenniw 
teɣdarem u kenniw tiwyem timɣarin tibarranin zi řegnus tesszedɣem tent akidwem u ammu i 
teggim tarnim deg umarwas n Israyil.                     11     Xenni řexxu, qdam SIDI, AREBBI n ibabaten nwem, u 
ggem min ixs netta uca msebḍam x řegnus n temmurt uřa x temɣarin tibarranin.”       
              12     Marra agraw n řgens yarra xas s jjhed “Aqa-t x weɛrur nneɣ mahend ad negg ɛlaḥsab awařen 
nnek!                     13     Maca aqa din aṭṭas n iwdan u aqa d řweqt n wenẓar u war ɣarsen bu jjehd maḥend ad 

10:3 ‘Sidi’ - niɣ ‘Sidi inu’.

qqimen bedden barra uřa d man aya war iǧi d ict n řxedmet n yijj niɣ tnayen n wussan, minzi 
aṭṭas zzayneɣ ɛeddan di tmesřact-a.                     14     Ejj ad bedden řḥukkam deg wemcan n marra agraw n 
řgens uca ejj ad dd-asen deg wussan itwaggen, inni di tneddam ɣarsen timɣarin tibarranin, jmiɛ 
ak-d imeqqranen n kuř tandint d řquḍat nnes, ař xaneɣ i ɣa ibeɛɛed řḥaduq n lɣaḍab n AREBBI 
nneɣ.”  8     
              15     Mɣir Yunatan, mmis Ɛasa’il, d Aḥazya, mmis n Tiqwa, tuɣa ttɛekksen x man aya u Macullam 
d Cabatay, wcin asen afus.       
              16     Maca ayt n lmenfa ggin t ammu. Xenni itwafarzen nitni, akehhan Ɛazra d yeryazen inni d 
izeǧifen n ibabaten i taddart n ibabaten nsen. Nitni marra twařaɣan s yisem nsen uca qqimen 
deg wass amzwaru n uyur wiss ɛecra ḥima ad arzun di temsřact-a                     17     u deg wass amezwaru n 
uyur amezwaru qḍan timesřayin n marra iryazen nni iggin ad sszedɣen akidsen timɣarin tibar-
ranin.                     18     Itwaf belli inni zeg ayt n ikehhanen inni isszedɣen ɣar ixef nsen temɣarin tibarranin, 
aqa-ten zeg ayt n Yecuɛa, mmis n Yuṣadaq, u zeg aytmas, Maɛciya d Aliɛazar d Yarib d Jadalya. 
                    19     Nitni wtin x ufus ad ssekken timɣarin nsen, u umi daysen amarwas, ad awyen ijj n uḥuři zi 
tḥimart i umarwas nsen.       

              20     Zi tarwa n Immir: Ḥanani d Zabadya.      
              21     Zi tarwa n Ḥarim: Maɛsiya d Iliya d Camɛiya d Yahiyil d Ɛuzziya.       
              22     Zi tarwa n Facḥur: Alyaɛina, Maɛciya d Ismaɛil d Natanayil d Yuzabad d Alɛasa.       
              23     Zeg ayt n Lawi: Juzabad d Cimɛi d Qalaya, wa d Qaliṭa, d Fatḥya d Yahuda d Aliɛazar.       
              24     Zeg imedyazen: Alyasib, u zeg iɛessasen n tewwura: Callum d Ṭalam d Uri.  9     
              25     Zi Israyil: zeg ayt n Farɛuc: Ramya d Jiziya d Malkiya d Miyamin d Aliɛazar d Malkiya d Banaya.       
              26     Zeg ayt n Ɛilam: Mattanya, Zakariya d Yaḥi’il d Ɛabdi d Yarimut d Iliya.       
              27     Zeg ayt n Zattu: Alyaɛinay, Ilyacib, Mattanya d Yarimut d Zabad d Ɛaziza.       
              28     Zeg ayt n Babay: Yuḥanan, Ḥananya, Zabbay d Ɛatlay.       
              29     Zeg ayt n Bani: Macullam, Mallux d Ɛadaya, Yacub d Ca’al, Yaramut.       
              30     Zeg ayt n Faḥat-Mu’ab: Ɛadna d Kalal, Banaya, Maɛsiya, Mattanya, Baṣaliyil d Binnuy d Ma-
nassi.       
              31     Zeg ayt n Ḥarim: Aliɛazar, Jaciya, Malkiya, Cimɛiya, Cimɛun.                     32     Binyamin, Mallux d Camarya.       
              33     Zeg ayt n Ḥacum: Mattanay, Mattatta, Zabad, Alifalat, Yarimay, Manassi, Cimɛi.       
              34     Zeg ayt n Biɣway: Maɛaday, Ɛamram d Uwyil,                     35     Banaya, Badya, Kaluhi,                     36     Wanya, Marimut, 
Ilyacib,                    37     Mattanya, Mattnay d Yaɛsu                     38     d Bani d Binnuy, Cimɛi                     39     d Calmaya d Natan d Ɛadaya, 
                    40     Maknadbay, Cacay, Caray,                     41     Ɛazaryil d Calamya, Camarya,                     42     Callum, Amarya, Yusuf.       
              43     Zeg ayt n Nabu: Yaɛiyil, Mattatya, Zabad, Zabina, Yaddu d Yuwil, Banaya.       

              44     Marra ina tuɣa iwyen timɣarin tibarranin uca ca zzaysen tuɣa ɣarsen timɣarin urwent-i-dd 
iḥenjiren.       

10:14 ‘deg wussan itwaggen’ - ixs ad yini 'deg wussan i ixḍaren nitni’. 
10:24 ‘imedyazen’ - niɣ ‘imeɣnujen’. 

  Tazaǧit n Naḥamya i řgens n Israyil    

  1       1       Awařen n Naḥamya, mmis n Ḥakalya. Imsar deg uyur n Kisluw, deg useggʷas wiss ɛicrin, umi 
d ayi tuɣa di řeqṣar Cucan,                     2     aqa yusa-dd Ḥanani, ijjen zeg aytma, munen ak-d ca n yeryazen zi 
Yahuda uca sseqsiɣ ten x Wudayen nni itwassnejmen, inni iqqimen zi tmeḥbast, u x Urcalim. 
                    3     Nitni nnan ayi “Inni iqqimen, inni i din iqqimen di lɛamala zi tmeḥbast, aqa-ten di řeɣben d 
ameqqran u di řefḍiḥet uca řḥiḍ n Urcalim itwarz u tiwwura nnes twasscemḍent.”       
              4     Umi sřiɣ necc awařen-a, imsar, aqa qqimeɣ ɣar temmurt, ruɣ u ceḍneɣ ca n wussan, ẓummeɣ 
u ẓuǧeɣ zzat i wudem n SIDI n ujenna.                     5     Necc nniɣ “A SIDI, AREBBI n ujenna, cek d Arebbi d 
ameqqran issaggʷaden, wenni iṭṭfen di řɛahd d tmexsiwt icewwaren di ṭṭweɛ n yenni cek it-
texsen u inni iṭṭfen di tweṣṣa nnek.                     6     Ejj ad yiři umezzuɣ nnek iften u tiṭṭawin nnek arzment ḥima 
ad tesřid i tẓaǧit n umsexxar nnek nni ẓuǧeɣ ass-a zzat i wudem nnek, ass d ǧiřet, di ṭṭweɛ n ayt 
n Israyil, imsexxaren nnek. Neɛmeɣ ɛawed s ddnub n ayt n Israyil i zi xak xḍan. Necc d taddart 
n baba, aqa neccin nexḍa akik.                     7     Neccin negga akidek aṭṭas n řɛib u war neṭṭif ca di řumurat d 
tweṣṣa d lfarayiḍ i zi tumured i umsexxar nnek Musa.                     8     Idar awař i tumured i umsexxar nnek Musa 
umi tennid “Mařa kenniw d iɣeddaren, aqa ad kenniw ṭarrceɣ jar řegnus,                     9     maca mařa kenniw 
tdewřem-dd ɣari, ad ṭṭfem di řumurat inu u ad tent teggem, waxxa din zzaywem inni x yuẓẓřen 
ɣar ṭṭarf aneggar n ujenna, necc ad ten-dd ssmuneɣ zi senni, ad ten awyeɣ ɣar wemcan i ixḍareɣ 
nnec ḥima ad dinni ssezdɣeɣ isem inu.                     10     Nitni wah d imsexxaren nnek d řgens nnek nni tfekked 
s jjehd nnek ameqqran u s ufus nnek ijehden.                     11     A, Sidi inu, iři ad iften umezzuɣ nnek ɣar tẓaǧit n 
umsexxar nnek u ɣar tẓaǧit n imsexxaren nni iggʷeden isem nnek. Ejj amsexxar nnek ad yaweḍ u 
ewc as arreḥmet zzat i wudem n weryaz-a. Necc tuɣa-yi d awarrad n ujeǧid.      

      Ajeǧid Artaḥcasta n Lfurs issekk Naḥamya i Urcalim     

  2       1       Deg uyur n Nisan, deg useggʷas wiss ɛicrin n ujeǧid Artaḥcasta, umi tuɣa din binu zzat i 
wudem nnes, imsar, aqa ksiɣ binu uca wciɣ t i ujeǧid. Ɛemmarṣ war nnzemmeɣ zzat i wudem 
nnes.                     2     Xenni inna ayi ujeǧid “Mayemmi innzemm wudem nnek, u cek war teḥřiced ca? Aqa 
man aya war iǧi mɣir d ijj n řḥar n wuř ibarrcnen.” Xenni dewřeɣ necc nnxeřɛeɣ aṭṭas.                     3     Nniɣ i 
ujeǧid “Tudart i ujeǧid i řebda. Mammec war ittiři wudem inu innzemm, aqa tandint, amcan n 
imeḍřan n ibabaten inu, d řxarbet d tewwura nnes tecca itent tmessi?”                     4     Inna ayi ujeǧid “Man 
xenni min tettared cek?” Xenni ẓuǧeɣ i AREBBI n ujenna                     5     uca nniɣ i ujeǧid “Mařa tusa as-dd i 
ujeǧid x řxaḍar u yufa amsexxar nnek arḍa zzat i wudem nnek, ammu sekk ayi ɣar Yahuda, ɣar 
tendint n imeḍřan n ibabaten inu ḥima ad tt bniɣ ɛawed.”                     6     Xas uca inna ayi ujeǧid, umi teqqim 
temɣart n ujeǧid x uɣezdis nnes “Mecḥař i ɣa tekk twaḥit nnek u meřmi i dd i ɣa tɛeqbed?” Uca 
ittɣiř as aya mliḥ i ujeǧid, issekk ayi dinni umi necc d as nniɣ řqedd n ijj n řmijař.       
              7     Arniɣ nniɣ as i ujeǧid “Mařa tusa as-dd i ujeǧid x řxaḍar, xenni ad ayi mmewcent tebratin i 
lwulat n temmurt aɣirin i iɣzar, maḥend ad ayi ssqebbḍen ař i ɣa yawḍeɣ ɣar Yahuda,                     8     uřa d ict 
n tebrat i Asaf, aɛessas n weḥwic ameqqran n ujeǧid, ḥima ad ayi yewc akeccuḍ ḥima ad zzayes 
negg tiḥenya i tzeqqa sennej i tewwura n řeqṣar nni iǧan zzat i taddart, u i řḥiḍ n tendint, u 
i taddart mani i ɣa zedɣeɣ.” Uca ajeǧid iwca ayi tent minzi tuɣa afus aṣebḥan n AREBBI xafi. 
                    9     Xenni iwḍeɣ ɣar lwulat di temmurt aɣirin i iɣzar u wciɣ asen tibratin n ujeǧid. Ajeǧid issekk 
akidi uřa d ikumandaren d imnayen n iysan.  10     

2:9 ‘imnayen n iysan’ - niɣ ‘inni ineddhen iysan’. 

              10     Umi Sanballaṭ zi Ḥurun, d Tubiya, amsexxar Aɛammuni, sřin aya, tuɣa aya ɣarsen d ict n 
tmesřact d taɛeffant aṭṭas, aqa yusa-dd ijj bnadem ḥima ad yarzu řxar i ayt n Israyil.       

      Naḥamya ibda řxedmet nnes di Urcalim                

        11     Ammu usiɣ-dd ɣar Urcalim uca dinni qqimeɣ třata n wussan.                    12     Xenni kkareɣ di ǧiřet, necc d ca 
n yeryazen akidi, uca necc tuɣa war ssargbeɣ uřa d ijj n bnadem x min tuɣa i d ayi igga SIDI deg 
wuř ḥima ad t ggeɣ i Urcalim uca war kidi ksiɣ řmař mɣir řmar minxef i nyiɣ.                     13     Di ǧiřet ffɣeɣ 
zi Tewwart n Teɣzurt ɣars ař Tařa n Řhaycet u ssenni ɣar Tewwart n Řeɣbar. Necc xemmeɣ 
řeḥyuḍ n Urcalim, inni itwahedmen u tiwwura nnes tecca itent tmessi.                     14     Necc nedheɣ xenni 
ɣar Tewwart n Tařa d uyeřmam n ujeǧid, maca war tuɣi din ttasiɛ i řmař sadu inu ḥima ad arniɣ 
ɣar zzat.                     15     Xenni gaɛɛdeɣ di ǧiřet x tseǧya uca xemmeɣ řḥiḍ uca ɛeqbeɣ-dd, uca udfeɣ ɛawed zi 
Tewwart n Teɣzurt. Ammu i dd-ɛeqbeɣ.       
              16     Imdebbaren war ssinen mani tuɣa ruḥeɣ d min tuɣa xseɣ ad ggeɣ. Maɣar necc ɣars ař din 
war ssargbeɣ uřa d ict n řḥajet i Wudayen d ikehhanen d tarwa n taṣiřet d imdebbaren d 
inneḍni inni iggin řxedmet.                     17     Xenni nniɣ asen “Kenniw tettwařam řeɣben i di neǧa, aqa Urca-
lim tetwaredeǧ u tiwwura nnes tecca itent tmessi. Asem-dd, ad nebna řḥiḍ n Urcalim, ḥima war 
netwasseḥqar ɛad ktar.”                     18     Necc ḥajiɣ asen mammec afus n SIDI inu tuɣa d aṣebḥan xafi uřa d 
awařen i d ayi inna ujeǧid. Xenni nnan “Neccin ad nekkar ad nebna.” Uca nitni ssjehden ifassen 
nsen i řxedmet.       
              19     Umi Sanballaṭ, zi Ḥurun, d Ṭubiya, amsexxar Aɛammuni, d Weɛrab Jacam, sřan t, ssthezzan 
zzayneɣ u sseḥqaren aneɣ. Nitni nnan “Manaya min i da tetteggem? Ma texsem ad tɣewwɣem 
x ujeǧid?”                     20     Necc arriɣ xasen, nniɣ asen “AREBBI n ujenna ad aneɣ iwc afus, u neccin, imsexxa-
ren nnes, ad nekkar ad nebna. Kenniw maca war ɣarwem bu tesɣart uřa d řḥeqq niɣ řidaret di 
Urcalim.”       

      Řebni n řeḥyuḍ n Urcalim    

  3       1       Arrays n ikehhanen ameqqran Ilyacib, ikkar, uřa d aytmas, ikehhanen, uca nitni bnan Taw-
wart n Wuǧi. Nitni qeddsen tt uca ssbedden days tiwwura nnes. Nitni qeddsen tt ař Řburj n 
Mya, ař Řburj n Ḥananiyil.       
              2     Ɣar uɣezdis nnes bnan yeryazen n Ariḥa uca ɣar uɣezdis nsen ibna Zakkur, mmis n Imri.       
              3     Tawwart n Wesřem bnan tt ayt n Sana. Nitni arekkben tiḥenya n tzeqqa u ssbedden days tiw-
wura ak-d zzekrunat d iɛumad n wefray.       
              4     X uɣezdis nsen ibna Marimut, mmis n Uriya, mmis n Quṣ, u ɣar uɣezdis nsen tuɣa iɛeddeř Ma-
cullam, mmis n Baraxya, mmis n Macizabyil u ɣar uɣezdis nsen iɛeddeř Ṣaduq, mmis n Baɛna.       
              5     Ɣar uɣezdis nsen tuɣa ɛeddřen imezdaɣ n Taquɛa, maca imcennɛen jarasen war ssqewsen ca 
iri i řxedmet n SIDI nsen.       
              6     Yuyadaɛ, mmis n Fasiḥ, d Macullam, mmis n Basudya, tuɣa ɛeddřen Tawwart Taqdimt. Nitni 
arekkben tiḥenya n tzeqqa u ssbedden days tiwwura ak-d zzekrunat d iɛumad n wefray.       
              7     Ɣar uɣezdis nsen tuɣa iɛeddeř Malaṭya zi Jibɛun, d Yadun, Amiyarunuti, d yeryazen zi Jibɛun 
u zi Miṣfa ɣars ař mani tuɣa řkursi n lwali n temmurt aɣirin i iɣzar.       
              8     Ɣar uɣezdis nnes tuɣa iɛeddeř Ɛuzziyil, mmis n Ḥarhaya, ijjen zeg iḥeddaden n wureɣ, u ɣar 
uɣezdis nnes iɛeddeř Ḥananya, mmis n yijj zeg inni isswejden řeɛṭuř. Nitni jjin Urcalim ɣars ar 
řḥiḍ d miriw am t tuɣa.       
              9     Ɣar uɣezdis nsen tuɣa iɛeddeř Rafaya, mmis n Ḥur, ameqqran x wezyen n udewwar n Urca-
lim.                     10     Ɣar uɣezdis nsen tuɣa iɛeddeř Yadaɛa, mmis n Ḥarumaf, ajemmaḍ n taddart nnes. U ɣar 
uɣezdis nnes tuɣa iɛeddeř Ḥattuc, mmis n Ḥacabniya.       

              11     Malkiya, mmis n Ḥarim d Ḥaccub, mmis n Faḥat-Mu’ab ɛedřen tasɣart wiss tnayen uřa d 
Řburj n Tefqunt.       
              12     ɣar uɣezdis nsen tuɣa iɛeddeř Callum, mmis n Luḥic, ameqqran x wezyen nneḍni n udewwar 
n Urcalim, ak-d yessis.       
              13     Ḥanun d imezdaɣ n Zanuḥ ɛedřen Tawwart n Teɣzurt. Nitni arekkben tiḥenya u ssbedden 
days tiwwura ak-d zzekrunat d iɛumad n wefray uca ɛedřen ɛawed ařef n iɣaǧen n řḥiḍ ɣars ař 
Tewwart n Řeɣbar.       
              14     Malkiya, mmis n Rakab, ameqqran n udewwar n Bayt-Karim, tuɣa iɛeddeř Tawwart n Řeɣbar. 
Netta yarekkeb tiḥenya u issbedd days tiwwura ak-d zzekrunat d iɛumad n wefray.       

              15     Callum, mmis n Kulhuz, ameqqran n udewwar Miṣfa, tuɣa iɛeddeř Tawwart n Tařa. Ibna itt u 
nitni arekkben tiḥenya n tzeqqa uca issbedd days tiwwura ak-d zzekrunat d iɛumad n wefray. 
Netta iɛdeř ɛawed řḥiḍ zeg uyeřmam n Cilaḥ ɣar weḥwic n ujeǧid ɣars ař ddruj nni ihekkʷan zi 
tendint n Dawud ɣar swadday.  11     
              16     Awarni as tuɣa iɛeddeř Naḥamya, mmis n Ɛazbuq, ameqqran n wezyen n udewwar n Bayt-
Ṣur, ɣars ař ajemmaḍ i imeḍřan n Dawud u ɣars ař jjubb itwaggen u ɣars ař Taddart n Ayt bu-
teɣruḍt.       
              17     Awarni as tuɣa ɛeddřen Ilawiyyen. Raḥum, mmis n Bani, u ɣar uɣezdis nnes Ḥacabya, 
ameqqran n wezyen n udewwar n Qaɛila, deg udewwar nnes.       
              18     Awarni as tuɣa ɛeddřen aytmatsen, Baway, mmis n Ḥinadad, ameqqran x wezyen nneḍni n 
udewwar n Qaɛila.       
              19     Ɣar uɣezdis nnes tuɣa Ɛazir, mmis n Yecuɛa, ameqqran n Miṣfa, iɛeddeř ict n ṭṭarf nneḍni 
ajemmaḍ i tsawent ɣar taddart n řesnaḥ, ɣar mani idewwar řḥiḍ.       
              20     Awarni as tuɣa Barux, mmis n Zabbay, iɛeddeř s cḍaret ijj n ṭṭarf nneḍni, zi mani i ɣa idewwar 
řḥiḍ ɣars ař tewwart n taddart n Ilyacib, arrays n ikehhanen.       
              21     Awarni as tuɣa Marimut, mmis n Uriya, mmis n Quz, iɛeddeř ijj n ṭṭarf nneḍni, zi tewwart n 
taddart n Ilyacib ař aneggaru n taddart n Ilyacib.       
              22     Awarni as tuɣa ɛeddřen ikehhanen. Nitni d iryazen zi jjhet n L’Urdun.       
              23     Awarni asen tuɣa iɛeddeř Binyamin d Ḥaccub, ajemmaḍ i taddart nsen. Awarni asen tuɣa 
iɛeddeř Ɛazarya, mmis n Maɛasiya, mmis n Ɛananiya, zzat i taddart nnes.       
              24     Awarni as tuɣa Binnuy, mmis n Ḥinadad, iɛeddeř ijj n ṭṭarf nneḍni, zi taddart n Ɛazarya ɣars 
ař mani i ɣa idewwar řḥiḍ ɣars ař taɣmart.       
              25     Falal, mmis n Uzay, tuɣa iɛeddeř ajemmaḍ mani i ɣa idewwar řḥiḍ d ujemmaḍ n lburj yuɛřan 
wenni irefɛen x tzeddiɣt n sennej n ujeǧid, tenni ɣar zzat n řemraḥ n řeḥbes. Awarni as tuɣa 
iɛeddeř Fadaya, mmis n Farɛuc.       
              26     Imsexxaren n zzawect inni zedɣen di Ufil, tuɣa ɛeddřen ajemmaḍ i Tewwart n Waman ɣar 
ccarq u ɣar lburj issewcen ɣar barra.       
              27     Awarni asen tuɣa imezdaɣ n Taquɛa ɛeddřen ijj n ṭṭarf nneḍni ajemmaḍ i lburj ameqqran is-
sewcen ɣar barra ɣars ař řḥiḍ n Ufil.       
              28     Tuɣa ikehhanen ɛeddřen Tawwart n Iysan, kuř ijj ajemmaḍ i taddart nnes.       
              29     Awarni asen tuɣa iɛeddeř Ṣaduq, mmis n Immir, ajemmaḍ i taddart nnes. U awarni as tuɣa 
iɛeddeř Camaya, mmis n Cakanya, aɛessas n Tewwart n Ccarq.       
              30     Awarni as tuɣa Ḥananya, mmis n Calamya, d Ḥanun, mmis n Ṣalaf wiss setta, ɛeddřen ijj n 
ṭṭarf nneḍni. Awarni as tuɣa iɛeddeř Macullam, mmis n Baraxya, ajemmaḍ i texxamt nnes.       

3:15 ‘ayeřmam n Cilah’ - ayeřmam-a ad taɣ d simant n uyeřmam am uyeřmam n Silwam wenni aman nnes ffɣen zeg 
řɛunṣar n Jihun uca iwḍen ɣar uyeřmam n Silwam s qanat n Hizqiya tenni neqcen swadday i temmurt ɛřaḥař deg useggʷas 
701 qbeř Lmasiḥ (xẓar ɛawed Ica. 8:6). 

              31     Awarni as tuɣa iɛeddeř Malkiya, ijjen zeg iḥeddaden n wureɣ, ɣars ař taddart n imsexxaren 
n zzawect d isebbaben, ajemmaḍ i Tewwart n Řeḥsab u ɣars ař axxam n sennej ɣar teɣmart.       
              32     Jar wexxam n sennej ɣar teɣmart d Tewwart n Wuǧi, tuɣa ɛeddřen imziren n wureɣ d iseb-
baben.      

      Řɛedyan war zemmaren ad ssbedden řxedmet                 

        33     Umi Sanballaṭ isřa, aqqa neccin nbenna řḥiḍ, imsar, aqa idweř ixeyyeq, isɛar aṭṭas uca netta 
issbehdeř Udayen.       
              34     Tuɣa netta issawař jar aytmas d řɛeskar n Samarya, inna “Min tteggen Wudayn-a iḍeɛfen? Ma 
ad ten nejj? Ma ad qedmmen tiɣarṣa? Ma ad t kemmřen deg ijj n wass? Ma ad ssekkaren tudart 
ɛawed zi arwinat inni itwacemḍen?”                     35     Tuɣa akides Ṭubiya, Aɛammuni, inna “Ɛad mařa bnan t 
ɛawed, xmi i ɣa iffeɣ ijj n wecɛeb waha, xenni ad ihdem řḥiḍ nsen n weẓru.”       

              36     “Seř, a AREBBI nneɣ, mammec i nedweř netwasseḥqar uca arr aseḥqar nsen x uzeǧif nsen uca 
sellem iten d takeccaḍt ɣar ict n temmurt n uḥebbes                     37     u war sduřiy řmuɛṣiyyet nsen u war ttejji 
ad itwamḥa ddnub nsen zzat i wudem nnek, minzi nitni ssdduqqzen cek qibač i ibennayen.”       
              38     Neccin nebna řḥiḍ, ařami řḥiḍ ař azyen idweř iqqen, minzi řgens igga uř nsen ad t ggen.       

        4       1       Umi maca Sanballaṭ d Ṭubiya d Waɛraben d Iɛammuniyyen d Icdudiyyen sřan, aqa aɛdař 
n řeḥyuḍ n Urcalim ittraḥ ɣar zzat, tizziyin bdant ad qqnent, imsar, aqa nitni xeyyqen aṭṭas. 
                    2     Nitni marra ggin tameɛmuč maḥend ad dd-asen ad mmenɣen ak-d Urcalim, ad dinni ssek-
karen řehweř.                     3     Neccin maca nẓuǧ ɣar AREBBI nneɣ u di ssibbet nsen nessbedd ict n tɛessast 
xasen ass d ǧiřet.       
              4     Xenni inna Yahuda “Jjhed n yenni yarebbun yuḥeř, maɣar din aṭṭas n řxarbet. War nzemmar 
x řebni n řḥiḍ.”                     5     Řɛedyan aqa nnan “Nitni war tticin u war ttwiřin walu ɣars ař i dd ɣa nas di 
řwest nsen u ad ten neneɣ. Ammu i ɣa nessbedd řxedmet.       
              6     Uca imsar, aqa Udayen, inni ɣarsen izeddɣen, usin-dd nnan aneɣ ɛecra n twařawin “Ittxeṣṣa 
kenniw ad ɣarneɣ-dd tɛeqbem!”       
              7     Uca awarni i řḥiḍ ɣar imucan iwaṭan u ɣar tseqqar ifruren, aqa ssbeddeɣ řgens ɛlaḥsab 
řwacunat nsen, ak-d řesyuf nsen d iḥricen nsen d řeqwas nsen.  12                   8     Necc xzareɣ, xenni kkareɣ, 
nniɣ i tarwa n taṣiřet u i imdebbaren u i min iqqimen n řgens “War zzaysen teggʷedem ca! Sidi 
inu d ameqqran u issaggʷad. Fekkarem days, temmenɣem i aytmatwem, iḥenjiren nwem, yes-
sitwem, timɣarin nwem d tudrin nwem.”       
              9     Umi sřan řɛedyan nneɣ, aqa neccin nargeb xas u aqa AREBBI ibḍeř anway nsen, imsar xenni 
neccin marra idneɣ neɛqeb ɣar řḥiḍ, kuř ijj ɣar wemcan nnes.                     10     Zeg wass nni imsar, aqa azyen 
n imsexxaren inu tuɣa xeddmen u azyen nneḍni zzaysen ṭṭfen iḥricen d tcappat n useřqi d 
řeqwas d warruḍ n wuzzař uca imeqqranen bedden awarni i kuř taddart n Yahuda.                     11     X yenni 
ibnan řḥiḍ, aqa inni zzaysen tuɣa yarebbun, xeddmen s yijj n ufus, am tuɣa bardɛen, u s ufus 
nneḍni ṭṭfen lansa                     12     u inni tuɣa ibennan, kuř ijjen zzaysen ɣars ssif iqqen x tmessaḍt nnes am 
tuɣa ibenna. Wenni ittṣuḍen di řbuq, aqa-t akidi.       
              13     Nniɣ i tarwa n taṣiřet u i imdebbaren u i min iqqimen n řgens “Řxedmet temɣar u teyru. Nec-
cin netwabezzeɛ x řḥiḍ, ijjen iggʷej x wenneḍni.                     14     Deg wemcan mani i ɣa tesřem řḥess n řbuq, 
munem-dd dinni xaneɣ. AREBBI nneɣ ad immneɣ di ṭṭweɛ nneɣ.       
              15     Ammu i nexdem uca azyen zzaysen ṭṭfen iḥricen zi tuffut n wass ɣars ař i dd ɣa ffɣen itran. 
                    16     Di řweqt nni nniɣ i řgens “Kuř aryaz ad issens daxeř di Urcalim ak-d umsexxar nnes uca 

4:7 ‘řesyuf’ - niɣ ‘ijenyan’. 

ammu i ɣarneɣ i ɣa yiřin d aɛessas di ǧiřet u deg wass ad iřin i řxedmet.”                     17     Uřa d ijj zzayneɣ war 
ikkis arruḍ, war iǧi necc řa d aytma řa d imsexxaren inu uřa d yeryazen n tɛessast. Kuř ijj iṭṭef 
lansa deg ufus nnes afusi.       

      Naḥamya iwca afus i imeẓřaḍ    

  5       1       Ikkar ijj n uɣuyyi imɣar n řgens u n temɣarin nsen cetcant x aytmatsent, Udayen.                     2     Din inni 
innan “Iḥenjiren nneɣ d tḥenjirin nneɣ d neccin d aṭṭas. Ittxeṣṣa ad nseɣ imendi ḥima ad necc 
ad neddar.”                     3     Inneḍni nnan “Neccin narhen iyyaren nneɣ d iḥwicen nneɣ n tzayart d tudrin 
nneɣ d aḍman, ḥima ad nawi imendi deg wussan n řaẓ.”                     4     Inneḍni nnan “Neccin narḍeř nnuqart 
i ljizya i ujeǧid x iyyaren nneɣ u x iḥwicen n tzayart nneɣ.”                     5     “Xenni řexxu, aysum nneɣ d 
weysum n aytmatneɣ, iḥenjiren nneɣ d iḥenjiren nsen, u xzar, neccin narra iḥenjiren nneɣ d 
tḥenjirin nneɣ am isemɣan. Aqa din zi yessitneɣ tinni i idewřen am tsemɣin uca afus nneɣ war 
izemmar ad igg ca u iyyaren nneɣ d iḥwicen n tzayart nneɣ deg ufus n inneḍni.”       
              6     Umi sřiɣ necc iɣuyyan nsen d wawařen-a, dewřeɣ xeyyqeɣ aṭṭas.                     7     Necc xarrṣeɣ deg wuř inu 
u cetciɣ x tarwa n taṣiřet u x imdebbaren, nniɣ asen “Kuř ijjen zzaywem days d řɛib umi ittar 
arriba zeg umas.” Necc ggiɣ ijj n wegraw d ameqqran ḍidd nsen.                     8     Necc nniɣ asen “Neccin nesɣa 
aytmatneɣ, Udayen, inni tuɣa itwazzenzen i řegnus, ɛlaḥsab tizemmar nneɣ. Kenniw maca, ma 
texsem ad tezzenzem tawmat nwem niɣ nitni xenni teggim ten řexxu ad twammenzen i nec-
cin?” Uca sseɣden war ufin min i ɣa inin.                     9     Xas uca nniɣ necc “Min teggem kenniw, war iǧi ni-
can. Ma war ittxeṣṣa ad tuyurem zzat i AREBBI nneɣ s uweqqqar zi ssibbet n useḥqar n řegnus, 
řɛedyan nneɣ?                     10     Uřa d necc, aytma d imsexxaren inu, aqa narḍer asen nnuqart d imendi. Jjem 
aneɣ ad nesmeḥ maca di arriba-ya.                     11     Arrem asen ass-a iyyaren nsen, iḥwicen nsen n tzayart, 
řeɛraṣit nsen n zzitun d tudrin nsen uřa d taɣarst wiss mya n nnuqart d imendi d binu n jdid d 
zzect nni i zzaysen tettarem.”                     12     Xas uca nnan nitni “Ad asen t narr marra u war zzaysen t net-
tettar ɛad. Neccin ad negg, am mammec tennid cek.” Uca řaɣiɣ i ikehhanen u jjiɣ ten ad jjaǧen, 
aqa nitni ad ggen ɛlaḥsab awař-a.                     13     Xenni zzerzeɣ weḥsin n warruḍ inu, nniɣ “Ammu i ɣa izzerz 
AREBBI kuř aryaz, wenni war iṭṭifen deg wawař-a, zi taddart nnes u zeg wagra nnes, netta ad 
immerz ad ixwa ammu.” Agraw n řgens marra inna “Amin!” U nitni ssemɣaren SIDI d řgens i 
iggin ɛlaḥsab awař-a.  13     

      Amedya n Naḥamya                

        14     Uřa d necc d yaytma war necci ca zi macca n lwali zeg wass nni di i d ayi tuɣa igga ujeǧid d 
lwali nsen di temmurt n Yahuda, zeg useggʷas wiss ɛicrin ař aseggʷas wiss tnayen u-třatin n 
ujeǧid Artaḥcasta, teqqar tenɛac n iseggʷusa.                     15     Lwulat nni din iǧan qbeř i necc, tuɣa ggin ḍḍqeř 
x řgens u tuɣa ksin zzayes aɣrum d binu u ɛawed arebɛin n uciql n nnuqart. Uřa d imsexxa-
ren nsen seǧḍen x řgens. Necc maca war ggiɣ aya zi tiggʷudi n AREBBI.                     16     Aqa wciɣ jjehd inu i 
řxedmet ɣar řḥiḍ u neccin war nesɣi ca aḥwic u marra imsexxaren inu munen din x řxedmet. 
                    17     Ɣar ṭṭabřa inu qqimen mya u-xemsin n yeryazen zeg Wudayen u zeg imdebbaren uřa d inni i 
ɣarneɣ-dd yusin zi řegnus i d aneɣ-dd innḍen.                    18     Min itwasswejden i ijj n wass tuɣa d ijj n uyen-
duz, setta zzaysen twafarzen zeg wuǧi, uřa d ijḍaḍ twasswejden u di kuř ɛecra n wussan ɛřam 
kuř binu s ufeyyeḍ. S marra aya war ttareɣ macca n lwali, maɣar tasexxart tessedqeř aṭṭas x řg
ens-a.                    19     Idar ayi s řxar, a AREBBI inu, s marra min ggiɣ necc i řgens-a.       

5:13 ‘aḥsin’ - niɣ ‘abeḥrur’. 

      Akemmeř n řḥiḍ    

  6       1       Umi xebbaren Sanballaṭ d Ṭubiya d Waɛrab Jacam d řɛedyan nneḍni, aqa necc tuɣa ssbeddeɣ 
řḥiḍ u war tuɣi days teqqim tazzit ɛad, aqa zeɛma necc tuɣa-yi ɛad war arekkbeɣ tiwwura, xenni 
imsar,                    2     aqa Sanballaṭ d Jacam ssekken-dd ɣari řexbar, nnan “As-dd, ad nemmẓar di dcurat di 
řewḍa n Unu.” Nitni maca tuɣa nwan ad ggen taɛeffant akidi.                     3     Necc ssekkeɣ ɣarsen ireqqa-
sen ad inin “Necc xeddmeɣ řexxu di řxedmet d tameqqrant, x uya war zemmareɣ ad dd-aseɣ. 
Mayemmi i ɣa tbedd řxedmet-a mařa jjiɣ tt, hwiɣ-dd ɣarwem?”                     4     Nitni ssekken ayi-dd tabrat-a 
arebɛa n twařawin u necc tarriɣ xasen s twarrit d icten.                     5     Uca issekk-dd ɣari Sanballaṭ i twařat 
wiss xemsa řexbar-a. Amsexxar nnes tuɣa ɣars ict n tebrat tarzmen s ufus nnes,                     6     yura days “Aqa 
idweř itwassen jar řegnus u Jacmu iqqar ‘Cek d Wudayen texsem ad tɣewwɣem. X uyenni tess-
beddem řḥiḍ u cek texsed ad tdewřed d ajeǧid nsen’, ammu i iqqaren wawařen-a.  14                   7     Cek ɛawed 
tařeqmed inabiyyen maḥend ad xak-dd barḥen, ad inin ‘Netta d ajeǧid di Yahuda!’ Awařen-a ad 
awḍen maca i ujeǧid. X uya as-dd řexxu, ad nemcawar.”                     8     Necc maca ssekkeɣ as tabrat maḥend 
ad as iniɣ “Timesřayin-a i tennid, war ǧint ca d tidett, maca cek teggid tent deg wuř nnek.” 
                    9     Minzi nitni marra xsen ad aneɣ ssiggʷden, nnan “Nitni ad kksen ifassen nsen zi řxedmet, 
maḥend war tt teggen.” Xenni řexxu, sejhed ifassen inu!      
              10     U necc udfeɣ ɣar taddart n Camaya, mmis n Dalaya, mmis n Mahiṭabi. Netta tuɣa ibelleɛ x 
ixef nnes dinni, inna “Ejj aneɣ ad nmun di taddart n AREBBI, di řwest n zzawect, ad nbelleɛ 
tiwwura n zzawect, maɣar ad dd-asen nitni, ḥima ad cek nɣen, wah, ad dd-asen di ǧiřet ḥima 
ad cek nɣen.”                     11     Maca necc nniɣ “Ma necc d ijj n weryaz i tarewřa? Ma ijjen am necc ad yadef 
di zzawect uca ad iqqim iddar? War ggur ad tt ttadfeɣ.”                     12     Minzi necc argbeɣ u ẓriɣ, aqa war 
iǧi d AREBBI i tuɣa t-idd issekken, maca netta issiweř ak-d nnubuwa-ya xafi, minzi Ṭubiya d 
Sanballaṭ tuɣa cran t.                     13     Netta tuɣa cran t, maḥend necc ad ggʷdeɣ ad ggeɣ amenni uca ad xḍiɣ, 
maḥend ad ɣarsen yiři ca i zi d ayi i ɣa ggen isem d aɛeffan, ḥima ad ayi ɛeyyaren.                     14     A SIDI inu, 
idar i Ṭubiya d Sanballaṭ, min ggin, uřa d tanabit Nuɛadya d inabiyyen nneḍni inni yarezzun 
ad ayi ssiggʷden.                     15     Itwakemmeř řḥiḍ awarni i tnayen u-xemsin n wussan, deg wass wiss xemsa 
u-ɛicrin n uyur n Ilul.                     16     Umi sřan marra řɛedyan nneɣ manawya řa d marra řegnus i d aneɣ-
dd innḍen ẓrin t, dewřen nitni d imuqřiřen di tiṭṭawin nsen, ucin aqa d SIDI nneɣ i tuɣa iggin 
řxedmet-a.       
              17     Deg wussan nni urin tarwa n taṣiřet n Yahuda aṭṭas n tebratin, tinni issekken i Ṭubiya uřa 
d tinni iffɣen zi Ṭubiya ɣarsen.                     18     Maɣar aṭṭas di Yahuda tuɣa jjuǧen asen, maɣar netta tuɣa d 
aḍekkʷař n Caxanya, mmis n Araḥ, u mmis nnes Yuḥanan tuɣa yiwi yeǧis n Macullam, mmis 
n Baraxya, d tamɣart.                     19     Ɛawed ssiwřen zzat i wudem inu x tmegga nnes tiṣebḥanin u ssiwḍen 
awařen inu ɣars. U Ṭubiya tuɣa i d ayi-dd issekkan tibratin ḥima ad ayi issiggʷed.       

      Taɛessast n tendint    

  7       1       Umi řḥiḍ tuɣa itwassbedd ɛawed, imsar, aqa ggiɣ tiwwura ad twarekkbent u iɛessasen n 
tewwura d imedyazen d Ilawiyyen ad twařeqmen.  15                   2     Necc umureɣ i uma Ḥanani d Ḥananya, 
ameqqran n lqelɛa di Urcalim, minzi netta d ijj n weryaz d amtiqqi, itteggʷed AREBBI ktar x 
waṭṭas inneḍni.                     3     Necc nniɣ asen “War ttnurziment tewwura n Urcalim ɣars ař i ɣa tezweɣ tfuct 
uca jjem ad bellɛen tiwwura, u ad arren izekrunen mintřa nitni bedden ɛad i tɛessast. Ittxeṣṣa 
ad ggen iɛessasen zeg imezdaɣ n Urcalim, kuř ijj deg wemcan n tɛessast nnes u kuř ijj qibač i 
taddart nnes.                    4     Tuɣa tandint tennejbed u temɣar, tuɣa maca days řgens drus u tudrin tuɣa war 
bnint ɛad.       

6:6 ‘Jacmu’ - niɣ (xzar nnumra 2). 
7:1 ‘imedyazen’ - niɣ ‘imeɣnujen’. 



NAḤAMYA

499

      Lista n ayt n tḥebbast inni iɛeqben ak-d Zarubbabil                

        5     Igga AREBBI deg wuř inu ad řaɣiɣ i tarwa n taṣiřet d imdebbaren ḥima ad yiři ijj n uzemmem 
n řgens uca ufiɣ lista n jjadira n yenni dd-igaɛɛden d amezwaru, ufiɣ yura days man aya.                     6     Zeg 
imenfiyyen inni iwyi akides Nabuxadnaṣr, ajeǧid n Babil, aqa d ina d ayt n lɛamala, inni dd-
igaɛɛden zi tmeḥbast, ɛeqben ɣar Urcalim d Yahuda, kuř ijj ɣar tendint nnes,                     7     inni dd-yusin 
ak-d Zarubbabil, Yecuɛa, Naḥamya, Ɛazarya, Raɛamya, Naḥamani, Murdaxay, Bilcan, Misfarat, 
Biɣway, Naḥum d Baɛna. 

Wa d řqedd n yeryazen n řgens n Israyil.  16     
              8     Ayt n n Farɛuc, ařfayn u-mya u-tnayen u-sebɛin n yeryazen.      
              9     Ayt n Cafaṭya, teřt-mya u-tnayen u-sebɛin n yeryazen.      
              10     Ayt n Araḥ, setta-mya u-tnayen u-xemsin n yeryazen.      
              11     Ayt n Fahat-Mu’ab, zeg ayt n Yecuɛa d Yu’ab, ařfayn u-tmenya-mya u-tmenya-ɛecra n yeryazen.      
              12     Ayt n Ɛilam, ařef u-mitayn u-arebɛa u-xemsin n yeryazen.      
              13     Ayt n Zattu, tmenya-mya u-xemsa u-rebɛin n yeryazen.      
              14     Ayt n Zakkay, sebɛa-mya u-settin n yeryazen.      
              15     Ayt n Binnay, setta-mya u-tmenya u-rebɛin n yeryazen.      
              16     Ayt n Babay, setta-mya u-tmenya u-ɛicrin n yeryazen.      
              17     Ayt n Ɛarjad, ařfayn u-ṭert-mya u-tnayen u-ɛicrin n yeryazen.       
              18     Ayt n Aduniqam, setta-mya u-sebɛa u-settin n yeryazen.      
              19     Ayt n Biɣway, ařfayn u-sebɛa u-settin n yeryazen.      
              20     Ayt n Ɛadin, setta-mya u-xemsa u-xemsin n yeryazen.      
              21     Ayt n Aṭir, zi Ḥazaqiya, tmenya u-tesɛin n yeryazen.      
              22     Ayt n Ḥacum, teřt-mya u-tmenya u-ɛicrin n yeryazen.      
              23     Ayt n Biṣay, teřt-mya u-arebɛa u-ɛicrin n yeryazen.       
              24     Ayt n Ḥarif, mya u-tenɛac n yeryazen.      
              25     Ayt n Jibɛun, xemsa u-tesɛin n yeryazen.       
              26     Iryazen n Bayt-Laḥm d Naṭufa, mya u-tmenya u-tmanyin n yeryazen.       
              27     Iryazen n Ɛanatut, mya u-tmenya u-ɛicrin n yeryazen.      
              28     Iryazen n Bayt-Ɛazmut, tnayen u-rebɛin n yeryazen.      
              29     Iryazen n Qaryat-Yaɛarim, Kafira d Ba’irut, sebɛa-mya u-třata u-rebɛin n yeryazen.       
              30     Iryazen n Rama d Jabaɛ, setta-mya u-waḥed u-ɛicrin n yeryazen.       
              31     Iryazen n Mixmas, mya u-tnayen u-ɛicrin n yeryazen.      
              32     Iryazen n Bayt-Il d Ɛay, mya u-třata u-ɛicrin n yeryazen.      
              33     Iryazen n Nabu nneḍni, tnayen u-xemsin n yeryazen.      
              34     Ayt n yijj n Ɛilam nneḍni, ařef u-mitayn u-arebɛa u-xemsin n yeryazen.      
              35     Ayt n Ḥarim, teřt-mya u-ɛicrin n yeryazen.      
              36     Ayt n Ariḥa, teřt-mya u-xemsa u-rebɛin n yeryazen.      
              37     Ayt n Lud, Ḥadid d Unu, sebɛa-mya u-waḥed u-ɛicrin n yeryazen.      
              38     Ayt n Sana’a, teřt-ařaf u-tesɛa-mya u-třatin n yeryazen.      

              39     Ikehhanen 
Ayt n Yadɛiya, zi taddart n Yecuɛa, tesɛa-mya u-třata u-sebɛin n yeryazen.      
              40     Ayt n Immir, ařef u-tnayen u-xemsin n yeryazen.      
              41     Ayt n Facḥur, ařef u-mitayn u-sebɛa u-rebɛin n yeryazen.       
              42     Ayt n Ḥarim, ařef u-sebɛṭac n yeryazen.      

7:7 ‘lɛadad’ - niɣ ‘amdan’. 

              43     Ilawiyyen. 
Ayt n Yecuɛa, ayt n Qadmiyil, zeg ayt n Huduwya, arebɛa u-sebɛin n yeryazen.      

              44     Imedyazen 
Ayt n Asaf, mya u-tmenya u-rebɛin n yeryazen.  17     

              45     Ayt n iɛessasen n tewwura. 
Ayt n Callum, Ayt n Aṭir, ayt n Ṭalmun, ayt n Ɛaqqub, ayt n Ḥaṭiṭa, ayt n Cubay, aqa-ten jmiɛ 
mya u-tmenya u-třatin n yeryazen.      

              46     Imsexxaren n taddart iqeddsen 
Ayt n Ṣiḥa, ayt n Ḥasufa, ayt n Ṭabaɛut,       
              47     ayt n Qiruc, ayt n Ciɛa, ayt n Fadun,       
              48     ayt n Labana, ayt n Ḥajaba, ayt n Salmay,       
              49     ayt n Ḥanan, ayt n Jadil, ayt n Ḥajar,       
              50     ayt n Ra’aya, ayt n Raṣin, ayt n Naqquda,       
              51     ayt n Jazzam, ayt n Ɛazza, ayt n Fasiḥ,       
              52     ayt n Bisay, ayt n Maɛunim, ayt n Naficasim,       
              53     ayt n Baqbuq, ayt n Ḥaqufa, ayt n Ḥarḥur,      
              54     ayt n Baṣlit, ayt n Maḥida, ayt n Ḥarca,       
              55     ayt n Barqus, ayt n Sisara, ayt n Tamaḥ,       
              56     ayt n Naṣiḥ, ayt n Ḥaṭifa,       

              57     Ayt n imsexxaren n Suliman. 
Ayt n Suṭay, ayt n Sufarat, ayt n Farida,       
              58     ayt n Yaɛla, ayt n Darqun, ayt n Jiddil,       
              59     ayt n Cafaṭya, ayt n Ḥattil, ayt n Fuxarat-Haḍḍabayim d ayt n Amun.       

              60     Marra imsexxaren n taddart iqeddsen d ayt n imsexxaren n Suliman, aqa-ten jmiɛ teřt-mya 
u-tnayen u-tesɛin n yeryazen.       

              61     Ina d inni igaɛɛden zi Tal-Milḥ, Tal-Ḥarca, Karub, Addan d Immir, maca nitni war zemmaren 
ad ssecnen zi jjihet n taddart n ibabaten nsen niɣ zi jjihet n tarwa nsen, aqa nitni ffɣen zi Israyil: 
                    62     ayt n Dalaya, ayt n Ṭubiya, ayt n Naqquda, setta-mya u-tnayen u-rebɛin n yeryazen.       
              63     Uca zeg ikehhanen: ayt n Ḥabaya, ayt n Haqquṣ, ayt n Barzillay, aqa zzaysen wenni iwyen ict n 
temɣart zi yessis n Ujilɛadi Barzillay u itwařaɣa s yisem nsen.       
              64     Nitni arzun x tewriqt n uzemmem nsen di lista n jjadira, maca war tt ufin. X uyenni twassuffɣen 
nitni zi tukehhant.                    65     Lwali ameqqran inna asen, war ttetten zi tmesřayin iqeddsen qaɛ ɣars ař i 
ɣa ikkar ijj n ukehhan ak-d Urim d Tummim.       

              66     Marra agraw n řgens tuɣa di tnayen u-arebeɛin-ařaf u-teřt-mya u-settin n yeryazen,       
              67     nhřa imsexxaren d tsemɣin nsen, inni tuɣa-yen marra sebɛa-ařaf u-teřt-mya u-sebɛa u-třatin 
uca ɣarsen mitayn u-xemsa u-rebɛin n imedyazen d tmedyazin.       
              68     Iřeɣman nsen tuɣa-ten di arebɛa-mya u-xemsa u-třatin u iɣyař nsen tuɣa-ten di setta-ařaf 
u-sebɛa-mya u-ɛicrin.       

7:44 ‘imedyazen’ - niɣ ‘imeɣnujen’. 

              69     Ca zeg izeǧifen n tudrin n ibabaten wcin i řxedmet. Lwali ameqqran iwca i ssenduq n txubay n 
řxedmet ařef draxmat n wureɣ d xemsin ṭṭawyat i urucci d xemsa-mya u-třatin n tikkas i ikeh-
hanen.  18     
              70     Ca nneḍni zeg izeǧifen n tudrin n ibabaten wcin i ssenduq n txubay i řxedmet ɛicrin-ařaf drax-
mat n wureɣ d ařfayn mina n nnuqart.   
              71     Uca min iqqimen zi řgens iwca ɛicrin-ařaf ‘draxma’ n wureɣ d ařfayn ‘mina’ n nnuqart d 
sebɛa u-settin n tikkas i ikehhanen.      
              72     Ikehhanen d Ilawiyyen d iɛessasen n tewwart d imedyazen d ca zi řgens d imsexxaren n tad-
dart iqeddsen uřa d marra Israyil zedɣen di tneddam nsen.   

      Taɣuri i řgens zi ccariɛa n Musa    

  8       1       Umi ibda uyur wiss sebɛa uca tuɣa ayt n Israyil di tneddam nsen, imun marra řgens am ijj 
n weryaz deg wazzay n Tewwurt n Waman, nnan i Ɛazra, amseřmed n ccariɛa, ad yawi adlis 
n ccariɛa n Musa, tenni yumur SIDI i Israyil.                     2     Deg wass amezwaru n uyur wiss sebɛa yiwi-dd 
ukehhan Ɛazra ccariɛa zzat i wudem n wegraw n řgens wenni iǧan zeg yeryazen d temɣarin 
d marra inni izemmaren ad as fehmem xmi i d as i ɣa sřen.                     3     Netta iɣra zzayes ɣar wudem n 
wazzay i iǧan zzat i Tewwart n Waman, zi tuffut ař azyen n wass, i yeryazen d temɣarin d inni 
izemmaren ad as fehmem. Tuɣa imezzuɣen n marra řgens ɣar wedlis itwannḍen n ccariɛa.                     4     Uca 
Ɛazra, amseřmad n ccariɛa, ibedd x ijj n ddruj n ukeccuḍ wenni i iggin i uya uca x uɣezdis nnes 
afusi bedden Mattitya d Camaɛ d Ɛanaya d Uriya d Ḥilqiya d Maɛasiya u x uzeřmaḍ nnes bedden 
Fadaya d Micayil d Malkiya d Ḥacum d Ḥacbaddana, Zakarya d Macullam.                     5     Yarzem Ɛazra adlis 
zzat i tiṭṭawin n marra řgens, maɣar ibedd sennej i marra řgens uca umi t yarzem, ikkar-dd 
řgens marra.       
              6     Ɛazra issemɣar SIDI, AREBBI d ameqqran, uca řgens yarra-dd s ifassen nsen ɣar ujenna “Amin, 
amin!” uca nitni yuḍaren, sejden i SIDI s wudem nsen ɣar temmurt.                     7     Yecuɛa d Bani d Carabya, 
Yamin, Ɛaqqub, Cabbatay, Hudiya, Maɛasiya, Qaliṭa, Ɛazarya, Yuzabad, Ḥanan, Falaya d Ilawiyy-
en ssřemden řgens di ccariɛa u řgens iqqim di blasa nsen.                     8     Nitni ɣrin zeg wedlis itwannḍen, zi 
ccariɛa n AREBBI, carrḥen u ssecnen řmeɛna i daysen uca ammu i ssfehmen min itwaɣrin.                     9     Uca 
Naḥamya, wenni d lwali ameqqran, d ukehhan Ɛazra, amseřmad, d Ilawiyyen inni issřemden 
řgens, nnan i marra řgens “Ass-a d amqeddes i SIDI, AREBBI nwem. War ccatem agejdur, war 
ttrum.” Minzi marra řgens tuɣa iru umi sřan awařen n ccariɛa.                     10     Inna asen ɛawed “Uyurem u 
teccem macca isswejden s waṭṭas n zzect u sswem binu amiẓiḍ uca wcem macca i wenni war d as 
sswejden walu, maɣar ass-a d ijj n wass d amqeddes i Sidi nneɣ. War sḥissifem, maɣar řefraḥet 
n SIDI d jjehd nwem.                     11     Ilawiyyen ssfewwjen marra řgens, nnan “Sqarem, maɣar ass-a d amqed-
des i iǧa. War sḥissifem ca!”                     12     Xenni yuyur marra řgens ḥima ad ccen ad swen u ad ṣedqen u 
ḥima ad farḥen s waṭṭas, minzi nitni fehmen i wawařen i d asen ittwannan.                     13     Tiwecca nnes mu-
nen izeǧifen n tudrin n ibabaten n marra řgens d ikehhanen d Ilawiyyen ɣar useřmad n ccariɛa 
Ɛazra ḥima ad arzun řefhamet deg wawařen n ccariɛa.       

      Aɛeyyed n řɛid n Txuzan n Ifetwan                

        14     Nitni ufin belli itwari di ccariɛa, aqa SIDI yumur s ufus n Musa, ittxeṣṣa i ayt n Israyil ad 
zedɣen deg iɛuccuten di řɛid deg uyur wiss sebɛa                     15     u ittxeṣṣa asen ad zzayes barrḥen uca ad 
sseɛdun ijj n uřaɣi di marra tineddam nsen uřa di Urcalim ḥima ad inin “Fɣem ɣar wedrar u 
awyem-dd ifetwan n tcejjura n zzitun d ifetwan n izemmuren d ifetwan n tariḥant d ifetwan n 
tcejjart n tini d ifetwan n marra ticejjura ɣarsent tifray maḥend ad zzaysen teggem iɛuccuten, 

am mammec t tura.                     16     Xenni iffeɣ-dd řgens ɣar barra, iwyen-dd ifetwan uca ggin i yixef nsen 
iɛuccuten, kuř ijj x tzeqqa nnes u di řemraḥat nsen u di řemraḥat n taddart n AREBBI u deg 
wazzay n Tewwurt n Waman u deg wazzay n Tewwurt n Ifrayim.       
              17     Marra agraw n řgens n yenni dd-iɛeqben zi tmeḥbast, ggin tixuzan n ifetwan u zedɣen deg 
iɛuccuten minzi ayt n Israyil war ggin aya zeg wussan n Yecuɛa, mmis n Nun, ař ass-a uca 
řefraḥet tuɣa tt d tameqqrant aṭṭas.                     18     Ass iḍfar umas itwaɣra xasen zeg wedlis n ccariɛa n AREB-
BI, zeg wass amezwaru ɣars ař ass aneggaru. Ammu i ɛeyyden řmijař n sebɛa n wussan u deg 
wass wiss tmenya tuɣa din ijj n umuni ifarzen am mammec i teǧa di lfariḍa.       

      Ass n ttubet d tẓaǧit    

  9       1       Deg wass wiss arebɛa u-ɛicrin n uyur-a munen ayt n Israyil s uẓummi u řeḥḥfen deg warruḍ n 
wecḍan u s tɛejjajt x uzeǧif.  19                   2     Uca tarwa n Israyil tebḍa ixef nnes zi marra ibarraniyyen u uyuren 
nitni bedden u neɛmen zi ddnub nsen d řmuɛṣiyyet n ibabaten nsen.     3     Nitni kkaren, bedden deg 
wemcan nsen uca ɣrin ict n terbaɛt n wass zeg wedlis itwannḍen n ccariɛa n SIDI, AREBBI nsen, 
uca ict n terbaɛt nneḍni neɛmen s ddnub nsen uca sejden i SIDI, AREBBI nsen.                     4     X ddruj n Ila-
wiyyen ibedd Yecuɛa d Bani, Qadmiyil, Cabanya, Bunni, Carabya, Bani d Kanani, řaɣan s tmijja 
ijehden ɣar SIDI, AREBBI nsen.                    5     Uca Ilawiyyen, Yecuɛa d Qadmiyil, Bani, Ḥacabniya, Carabya, 
Hudiya, Cabanya d Fataḥya nnan “Kkarem, tbarkem SIDI, AREBBI nwem, zi řebda ɣar řebda! Iři 
ad itwabarek isem n uɛuǧi nnek, wenni yuɛřan x marra lbaraka d usemɣar!”       

              6     “Cek d SIDI, mɣir cek. Cek teggid ajenna d ujenna n ijenwan d marra tizemmar nsen, tammurt 
d marra min xas iǧan, řebḥur d marra min days iǧan uca cek tewcid asen tudart uca tizemmar 
n ujenna ttaḍaren ac i cek.       
              7     Cek d SIDI, AREBBI, wenni ifarzen Abram. Cek tessuffɣed t-idd zi Ur n Ikaldaniyyen uca teggid 
as Ibrahim.       
              8     Cek tufid uř nnes days řaman zzat i wudem nnek u cek teggid akides řɛahd belli cek ad tewced 
i zzariɛet nnes tammurt n Ikenɛaniyyen u n Iḥittiyyen u n Imuriyyen u n Ifariziyyen u n Iya-
busiyyen u n Ijirjasiyyen uca tegged ɛlaḥsab awařen nnek, minzi cek d amsegged i teǧid.       
              9     Cek teẓriḍ tamara n ibabaten nneɣ di Miṣra u cek tesřid iɣuyyan nsen zi ɣar Řebḥar n Uɣanim.       
              10     Cek teggid řeɛřamat d řeɛjayeb ɣar Firɛun u ɣar marra imsexxaren nnes u jar řgens n temmur, 
minzi cek tessned, aqa nitni ggin ḍidd nsen s uɛefffar u cek teggid i ixef nnek ijj n isem, am teǧa ass-a.       
              11     Cek tebḍid řebḥar zzat i wudem nsen ařami nitni ɛdun x temmurt yuẓɣen di řwest n řebḥar 
uca inni xasen ittaẓẓřen tenḍared ten di řaǧaɣ am ijj n weẓru deg waman ijehden.       
              12     Zeg ijj n uqellij n useynu tgewwded ten s wass u s yijj n uqellij n tmessi s ǧiřet ḥima ad asen 
tewced tifawt x webrid i x i ɣa uyuren.       
              13     Cek tehwid-dd x wedrar n Sina u tessiwřed akidsen zeg ujenna uca tewcid asen lfarayiḍ isegg-
den d izerfan i di iǧa řaman d tweṣṣa d řumurat iṣebḥen.       
              14     Tessecned asen ssebt nnek iqeddsen uca teggid xasen řumurat d tweṣṣa d ccariɛa s ufus n 
Musa, amsexxar nnek.       
              15     Cek tewcid asen aɣrum zeg ujenna i řaẓ nsen uca tessuffɣed asen-dd aman zi teṣḍart i ufadi 
nsen uca tennid asen ad adfen ɣar temmurt, tenni x tessgaɛɛded afus nnek ḥima ad tejjaǧed ad 
ten tt-idd tewced, ḥima nitni ad tt ṭṭfen d řwart.”       

              16     “Aqa nitni ak-d ibabaten nneɣ ggin s uɛeffar d tɣennant u war sřin ca ɣar řumurat nnek.       
              17     Nitni ugin ad ɣars sřen, war fekkaren di řeɛjayeb nnek i ɣarsen teggid u nitni ɣennan u deg 

uɣewweɣ nsen ggin ijj d uzeǧif x yixef nsen ḥima ad ɛeqben ɣar tesmuɣi nsen. Maca cek d ijj n 
Arebbi iɣeffaren, dayek nniɛmet d arreḥmet, war txeyyqed ca s tazřa uca aqa dayek tamexsiwt 
icewwaren s waṭṭas u cek war daysen tesmiḥed ca.       
              18     Ɛad, umi ggin nitni ijj n umwa ifesyen i yixef nsen, nnan ‘Wa d arebbi nnek i cek i dd-issuffɣen 
zi Miṣra’, uca nitni ceqqfen aṭṭas,  20                   19     aqa cek maca di arreḥmet nnek tameqqrant war ten tejjid 
ca di řexřa. Aqellij n useynu i iǧan ḥima ad ten igewwed s wass war xasen iggʷij ca uřa d aqellij 
n tmessi i iǧan ḥima ad asen iwc tifawt deg webrid i x i ɣa uyuren, war xasen iggʷij ca s ǧiřet.       
              20     Cek tewcid Arruḥ nnek aṣebḥan, ḥima ad ten isseřmed u cek war i d asen tekkised ca ‘manna’ 
zeg uqemmum nsen uca tewcid asen aman i ufadi nsen.       
              21     Arebɛin n iseggʷusa cek tetthellid daysen di řexřa. War ɣarsen ittxiṣṣa uřa d ca n řḥajet, arruḍ 
nsen war yarci ca uca iḍaren nsen war uffen.       
              22     Cek tewcid asen marra tigeldawin d řegnus uca cek tebḍid asen tt ɛlaḥsab iymiren nsen. 
Nitni ṭṭfen tammurt n Siḥun d řwart, aqa-tt d tammurt n ujeǧid n Ḥacbun, d temmurt n Ɛuj, 
ajeǧid n Bacan.       
              23     Cek tarrid tarwa nsen aṭṭas amecnaw itran deg ujenna u cek tessidfed ten di temmurt i x tuɣa 
tennid i ibabaten nsen, nitni ad ɣars adfen ḥima ad tt ṭṭfen d řwart.       
              24     Arraw yudef uca ṭṭfen tt d řwart u zzat i wudem nsen aqa teggid imezdaɣ n temmurt sadu afus 
nsen, uřa d ijeǧiden nsen d řegnus n temmurt, ḥima ad zzaysen ggen min i d asen ittɣiř mliḥ.       
              25     Nitni ḥewwsen tineddam ifaryen d ict n temmurt isseɣmayen u nitni ṭṭfen ɛawed tudrin d řwart 
ccurent s marra řxar, anuten itwaɣzen, iḥwicen n tzayart d iḥwicen n zzitun d tcejjura n fruta 
s ufeyyeḍ, uca nitni ccin jjiwnen, dewřen ṣeḥḥen uca arrin-dd meẓri s tcuni nnek tameqqrant.       
              26     Xenni maca dewřen war ṭṭiɛen uca ɣewwɣen xak uca nḍaren ccariɛa nnek u nɣin inabiyyen 
nnek inni tuɣa icehhden jarasen maḥend ad ten-dd arren ɣark. Aqa ceqqfen dayek s yijj n uce-
qqef imɣar.       
              27     X uya tarrid ten deg ufus n imeḥṣaren nsen inni i ten iḥṣaren, maca mařa řaɣan-dd xak di 
řweqt n řeḥṣaret nsen, xenni tesřid ɣarsen zeg ujenna uca di arreḥmet nnek tameqqrant tewcid 
asen imsenjamen nni i ten ifekken zeg ufus n imeḥṣaren nsen.       
              28     Mařa nitni ufin řhudnet, ggin ɛawed řɣar zzat i wudem nnek uca teggid ten deg ufus n 
řɛedyan nsen uca nitni seǧḍen xasen. Umi tuben nitni, řaɣan-dd xak, aqa tesřid asen zeg ujenna 
u tfekked iten s arreḥmet nnek aṭṭas n twařawin.       
              29     Cek tcehded ḍidd i nitni ḥima ad dd-ɛeqben ɣar ccariɛa nnek, maca nitni ggin s uɛeffar u war 
sřin ca ɣar tweṣṣa nnek. Aqa xḍan zi jjihet n lfarayiḍ nnek, umi bnadem wenni  zzaysen i ɣa yegg 
ad zzaysent iddar, uca nitni arrin-dd ɣarsen aɛrur, tuɣa ssqesḥen iri nsen, war ɣark-dd sřin.       
              30     Aṭṭas n iseggʷusa cek tḥemmřed akidsen, tcehded ḍidd i nsen s Arruḥ nnek, s tsexxart n in-
abiyyen, maca nitni war sřin ca uca tewcid ten deg ufus n řegnus n temmura.       
              31     Di arreḥmet nnek tameqqrant war ten taredǧed ca u war daysen tesmiḥed ca, maɣar cek d ijj 
n SIDI d aḥnin d arḥim.       

              32     “Xenni řexxu, AREBBI nneɣ, aqa cek, Arebbi d ameqqran, izemmaren, issaggʷaden, wenni 
iṭṭfen di řɛahd u di tmexsiwt icewwaren, war ḥesseb ca drus zzat i wudem nnek marra řeɣben 
i xaneɣ ikkin, x ijeǧiden nneɣ, x řḥukkam nneɣ u x ikehhanen nneɣ u x inabiyyen nneɣ u x 
ibabaten nneɣ u x marra řgens nneɣ zeg wussan n ijeǧiden n Accur ař ass-a.       
              33     Tuɣa cek d amsegged di marra min xaneɣ ikkin, maɣar cek teggid aneɣ s teṣdiqt, neccin maca 
negga s řeqjaḥet.       
              34     Ijeǧiden nneɣ, řḥukkam nneɣ, ikehhanen nneɣ d ibabaten nneɣ war ggin ccariɛa nnek uca 
war sřin ɣar řumurat nnek uřa ɣar cchadat nnek nni tcehded ḍidd i nsen.       

              35     S tgeldit nsen u s řxar nsen aṭṭas i d asen tewcid u s temmurt tameqqrant isseɣmayen i d asen 
tewcid, war cek sexxaren ca uca war tuben zi tmegga nsen tiɛeffanin.       
              36     Xzar ass-a aqa neccin d isemɣan u tammurt i tewcid i ibabaten nneɣ maḥend ad zzayes necc 
řɣiǧet d řxar, Xzar aqa-neɣ d isemɣan i days neǧa.       
              37     Řɣiǧet tameqqrant nnes ad traḥ ɣar ijeǧiden, inni i xaneɣ teggid di ssibbet n ddnub nneɣ, uca 
nitni ttṣeǧaḍen x arrayem nneɣ u x řmař nneɣ am mammec i d asen ittɣiř mliḥ, u neccin aqa-
neɣ di řeḥṣaret d tameqqrant.”       

      Řɛahd d wesrussi n řxatim         

    10     1       “U x qaɛ man aya neccin ad negg ijj n řɛahd imten uca ad t nzemmen di tira uca imeqqranen 
nneɣ, Ilawiyyen nneɣ d ikehhanen nneɣ ad xas ggen acemmiɛ.                     2     Inni xas iggin acemmiɛ d ina: 
Naḥamya, wenni d lwali ameqqran, mmis n Ḥakalya d Ṣidqiya,                     3     Saraya, Ɛazarya, Yarmiya, 
                    4     Facḥur, Armarya, Malkiya,                     5     Ḥattuc, Cabanya, Mallux,                    6     Ḥarim, Marimut, Ɛubadya,                     7     Daniyal, 
Jinnitun, Barux,                    8     Macullam, Abiya, Miyamin,                     9     Maɛazya, Biljay d Camaɛya. Ina d ikehhanen.       
              10     Uca Ilawiyyen: Yecuɛa, mmis n Azanya, Binnay. Zeg ayt n Ḥinadad, Qadmiyil.                     11     Uřa d ayt-
matsen: Cabanya, Hudiya, Qaliṭa, Qalaya, Ḥanan,                     12     Mixa, Raḥub, Ḥacabya,                    13     Zakkur, Carabya, 
Cabanya,                    14     Hudiya, Bani, Baninu.      
              15     Izeǧifen n řgens: Farɛuc, Faḥat-Mu’ab, Ɛilam, Zattu, Bani,                     16     Bunni, Ɛazjad, Bibay,                     17     Adun-
iya, Biɣway, Ɛadin,                    18     Aṭir, Ḥazaqiya, Ɛazzur,                     19     Hudiya, Ḥacum, Biṣay,                     20     Ḥarif, Ɛanatut, Ni-
bay,                    21     Majfiɛac, Macullam, Ḥazir,                     22     Macizabyil, Ṣaduq, Yadduɛ,                     23     Falaṭya, Ḥanan, Ɛanaya, 
                    24     Hucaɛ, Ḥananya, Ḥacub,                     25     Halluḥic, Filja, Cubiq,                     26     Raḥum, Ḥacabna, Maɛsiya,                     27     d Axiya, 
Ḥanan, Ɛanan,                     28     Mallux, Ḥarim d Baɛna.       

              29     Inni iqqimen zi řgens, ikehhanen, Ilawiyyen, iɛessasen n tewwura, imedyazen, imsexxaren n 
zzawect d marra inni i d iɛezřen ixef nsen x řegnus n temmura ɣar ccariɛa n AREBBI, timɣarin 
nsen, iḥenjiren nsen d yessitsen, kuř ijj wenni ɣars tussna d řefhamet,  21                   30     nitni řeṣqen ɣar ay-
tmatsen, imcennɛen nsen, uca ccarcen di nneɛřet d tjaǧit maḥend ad ddaren ɛlaḥsab ccariɛa 
n AREBBI, tenni immewcen s ufus n Musa, amsexxar n AREBBI, uca mahend ad ḥḍan marra 
řumurat n SIDI, Siditneɣ, uca ad ṭṭfen di lfaryiḍ nnes d tiweṣṣa nnes                     31     uca war netticc yessitneɣ 
i řegnus n temmurt uca war nettiwi yessitsen i iḥenjiren nneɣ d tamɣart.       
              32     Uca mařa řegnus n temmurt usin-dd deg wass n ssebt, iwyen ṣṣeřɛet d ɛřam kuř imendi ḥima 
ad zzenzen aya, aqa neccin di ssebt niɣ deg ijj n wass iqeddsen nneḍni war xasen nettiwi walu 
uca aqa neccin ad nejj tammurt deg useggʷas wiss sebɛa u war nkessi arriba zeg uřa d yijjen.       
              33     Negga xaneɣ řumurat mahend ad newc ict n tuřut n uciql deg useggʷas i tsexxart n taddart 
n AREBBI nneɣ,                     34     i weɣrum n wescan u i tewhibt n řɣiǧet n řebda u i tɣarṣt n wecmaḍ n řebda 
deg wussan n ssebt u i iyuren imaynuten, i řeɛyad itwaggen u i tmesřayin iqeddsen u i tɣarṣa n 
ddenb maḥend ad fdin x Israyil u x marra tasexxart n taddart n AREBBI nneɣ.       
              35     Neccin, ikehhanen, Ilawiyyen d řgens, ggin taqedduḥt i tewhibt n ukeccuḍ tenni tuɣa 
ittxeṣṣan ad tetwassidef ɣar taddart n AREBBI nneɣ, ɛlaḥsab tudrin n ibabaten nneɣ, deg wus-
san itwaggen, aseggʷas awarni i useggʷas, maḥend ad tetwassecmeḍ x uɛalṭar n SIDI, AREBBI 
nneɣ, am mammec i tura di ccariɛa.  22     
              36     Uca negga xaneɣ ɛawed maḥend ad nawi tamenzut n temmurt nneɣ d tmenzut n řɣiǧet n mar-
ra ticejjura ɣar taddart n SIDI, aseggʷas x umas                     37     uřa d imenza n iḥenjiren nneɣ d řmař nneɣ 
am mammec i tura di ccariɛa uca ad nawi imenza n řebhayem nneɣ d wuǧi nneɣ di taddart n 

10:29 ‘imedyazen’ - niɣ ‘imeɣnujen’. 

AREBBI, ɣar ikehhanen nni ittsexxaren di taddart n AREBBI.       
              38     Uca negga xaneɣ ɛawed ad nettawi tamezwarut n min itwaggen zeg warecti nneɣ u zi tewhibin 
n usgaɛɛed nneɣ u zi fruta n marra ticejjura u zi binu d zzect ɣar ikehhanen deg ixammen n 
taddart n AREBBI nneɣ, uřa d řeɛcur n temmurt nneɣ ɣar Ilawiyyen u Ilawiyyen simant nsen ad 
ṭṭfen řeɛcur di marra tineddam mani tuɣa nxeddem neccin x temmurt,                     39     uca ad din yiři ijj n 
ukehhan, ijj n mmis n Harun, ɣar Ilawiyyen xmi i ɣa ṭṭfen Ilawiyyen řeɛcur uca Ilawiyyen simant 
nsen ad awyen ict n teɛcart n řeɛcur ɣar taddart n AREBBI, ɣar taddart n txubay,  23                   40     minzi ayt n 
Israyil d ayt n Lawi ad awyen tawhibt n usgaɛɛed n imendi, n binu n jdid d zzect deg ixammen 
maɣar řeqcuɛ n zzawect iqeddsen aqqa-ten din uřa d ikehhanen inni ittsexxaren d iɛessasen n 
tewwura d imedyazen uca ittxeṣṣa aneɣ war nsemmeḥ ca di taddart n AREBBI nneɣ.  24     

      Imezdaɣ n jdid n Urcalim d tneddam iqqimen        

    11     1       Imeqqranen n řgens qqimen zeddɣen di Urcalim uřa min iqqimen n řgens ggin taqedduḥt 
maḥend ijj zi ɛecra ad izdeɣ di Urcalim, tandint iqeddsen, u tesɛa di tneddam nneḍni.                     2     Řgens 
ibarek marra iryazen nni iqeddmen ixef nsen s řxaḍar ad zedɣen di Urcalim.                     3     Ina d izeǧifen n 
lɛamala, inni tuɣa izeddɣen di Urcalim. Di tneddam n Yahuda tuɣa zeddɣen din ayt n Israyil, 
ikehhanen d Ilawiyyen d imsexxaren n zzawect iqeddsen d ayt n isemɣan n Suliman, kuř ijj 
deg wagra nnes, di tneddam nsen.                     4     Di Urcalim tuɣa zeddɣen ca zeg ayt n Yahuda u zeg ayt n 
Binyamin. Zeg ayt n Yahuda: Ɛataya, mmis n Ɛuzziya, mmis n Zakarya, mmis n Amarya, mmis n 
Cafaṭya, mmis n Mahalayil, zeg ayt n Faraṣ,                     5     d Maɛsiya, mmis n Barux, mmis n Kulḥuza, mmis n 
Ḥazaya, mmis n Ɛadaya, mmis n Yuyarib, mmis n Zakarya, mmis n Uciluni.  25                   6     Marra ayt n Faraṣ 
inni izeddɣen di Urcalim, aqa-ten arebɛa-mya u-tmenya u-settin n Iɛeskariyyen.       
              7     Ina d ayt n Binyamin: Sallu, mmis n Macullam, mmis n Yuɛid, mmis n Fadaya, mmis n Qulaya, 
mmis n Maɛsiya, mmis n Itiyil, mmis n Yacaɛya,                     8     u awarni as Jabbay, Sallay: tesɛa-mya u-tme-
nya u-ɛicrin n yeryazen.       
              9     Tuɣa Yuwil, mmis n Zikri, d ameḥḍay xasen u Yahuda, mmis n Hasnuwa tuɣa d ameḥḍay wiss 
tnayen x tendint.       

              10     Zeg ikehhanen: Yadaɛya, mmis n Yuyarib, Yakin,                     11     Saraya, mmis n Ḥilqiya, mmis n Macullam, 
mmis n Ṣaduq, mmis n Marayut, mmis n Axiṭub, ameḥḍayi n taddart n AREBBI.                     12     U aytmatsen, 
inni ixeddmen di taddart, marra idsen tmenya-mya u-tnayen u-ɛicrin n yeryazen. Xenni Ɛadaya, 
mmis n Yaruḥam, mmis n Falalya, mmis n Amṣi, mmis n Zakarya, mmis n Facḥur, mmis n Mal-
kiya,                     13     d aytmas, izeǧifen n ibabaten, marra idsen mitayn u-tnayen u-rebɛin n yeryazen. Xenni 
Amcisay, mmis n Ɛazaryil, mmis n Axzay, mmis n Maclimut, mmis n Immir                     14     d aytmatsen, ayt 
bu-teɣruḍt imeḥḍen, marra idsen mya u-tmenya u-ɛicrin n yeryazen. Tuɣa Zabdiyil, mmis n 
Hajdulim, d ameḥḍay xasen.       
              15     Zi Ilawiyyen: Camaɛya, mmis n Ḥaccub, mmis n Ɛazriqam, mmis n Ḥacabya, mmis n Bunni, 
                    16     uca tuɣa Cabbatay d Yuzabad d izeǧifen n Ilawiyyen, inni ibedden ak-d řxedmet di barra n 
taddart n AREBBI.                     17     uca xenni Mattanya, mmis n Mixa, mmis n Zabdi, mmis n Asaf, azeǧif wen-
nni iǧan x ubeddu n uqadi, d Baqbuqya wenni i tuɣa d wiss tnayen zeg aytmas, u Ɛabda, mmis n 
Cammuɛa, mmis n Jalal, mmis n Yadattun.                     18     Marra Ilawiyyen i iǧan di tendint iqeddsen, marra 
idsen mitayn u-arebɛa u-tmanin.       
              19     Uca iɛessasen n tewwura: Ɛaqqub, Ṭalmun ak-d aytmatsen, inni iṭṭfen aḥeṭṭu di tewwura n 

10:39 ‘tixubay’ - niɣ ‘řeknuz’. 
10:40 ‘imedyazen’ - niɣ ‘imeɣnujen’. 
11:5 ‘Aciluni’ - ijj n weryaz zi tendint n Cilu. 

tendint, marra idsen mya u-tnayen u-sebɛin.      
              20     Inni iqqimen n ayt Israyil, ikehhanen d Ilawiyyen, zedɣen di tneddam n Yahuda, kuř ijj di 
tesɣart nnes.       
              21     Uca imsexxaren n zzawect zedɣen di Ɛufil. Tuɣa Ṣiḥa d Jicfa x imsexxaren n zzawect.       
              22     Tuɣa Ɛuzzi, mmis n Bani, mmis n Ḥacabya, mmis n Mattanya, mmis n Mixa d řemqeddem n 
Ilawiyyen di Urcalim. Zeg ayt n Asaf tuɣa imedyazen x řxedmet di taddart n AREBBI.                     23     Maɣar 
tuɣa din xasen ict n tewṣiyyet n ujeǧid u x imedyazen tuɣa din ijj n weqqan, kuř ass ict n 
tewṣiyyet i ittřiqen i wass nni.  26     
              24     Tuɣa Faṭaḥya, mmis n Macizabyil, zeg ayt n Zaraḥ, mmis n Yahuda, d afus afusi n ujeǧid di 
marra min iřeqqfen řgens.       

              25     Di dcurat ɣar iyyaren nsen tuɣa din ayt n Yahuda inni tuɣa izeddɣen di Qaryat-Arebɛa d 
tneddam i ɣars dd-iqqnen u di Dibbun d tneddam i ɣars dd-iqqnen u di Yaqabṣiyil d tneddam 
i ɣars dd-iqqnen.                     26     u di Yecuɛa u di Mulada u di Bayt-Falaṭ                     27     u di Haṣar-Cuɛal u di Bi’r-Sabɛa 
d tnedddam i ɣars dd-iqqnen,                     28     u di Ṣiqlaɣ u di Makuna d tneddam i ɣars dd-iqqnen                     29     u di 
Ɛayn-Rimmun u di Ṣarɛa u di Yarmut,                     30     Zanuḥa, Adullam d tnedddam i ɣars dd-iqqnen, Laxic 
d iyyaren nnes, Ɛaziqqa d tnedddam i ɣars dd-iqqnen. Nitni wtin iqiḍan nsen zi Bi’r-Sabɛa ɣars 
ař taɣzurt n Hinnum.       
              31     Tuɣa ayt n Binyamin zeddɣen zi Jabaɛ di Mixmas d Ɛaya d Bayt-Il d tnedddam i ɣars dd-
iqqnen,                    32     Ɛanatut, Nub, Ɛananya,                     33     Haṣur, Rama, Jittayim,                     34     Ḥadid, Ṣabuɛim, Naballaṭ,                     35     Lud d 
Unu d Teɣzurt n Teɣzurt n Iḥrayfiyyen.       
              36     Zeg Ilawiyyen zedɣen din terbiḥin zi Yahuda ɣar Binyamin.       

      Lista n ikehhanen d Ilawiyyen        

    12     1       Ina d ikehhanen d Ilawiyyen inni dd-igaɛɛden ak-d Zarubabbil, mmis n Ca’altiyil, d Yecuɛa: 
Saraya, Yarmaya, Ɛazra,                     2     Amarya, Mallux, Ḥaṭṭuc,                    3     Cakanya, Raḥum, Marimut,                     4     Ɛiddu, Jinni-
tuy, Abiya,                     5     Miyamin, Maɛadya, Bilja,                    6     Camaɛya, Yuyarib, Yadaɛya,                     7     Sallu, Ɛamuq, Ḥilqiya d 
Yadɛaya. Ina d izeǧifen imeqqranen n ikehhanen deg wussan n Yecuɛa.       
              8     Uca Ilawiyyen d ina: Yecuɛa, Binnuy, Qadmiyil, Carabya, Yahuda d Mattanya, wenni iǧan x 
izřan n uqadi, netta d aytmas.                     9     Baqbuqya d Ɛunni d aytmatsen bedden arendad nsen ttrajan i 
nnubet nsen.                     10     Yecuɛa ijja-dd Yuyaqim u Yuyaqim ijja-dd Ilyacib, u Ilyacib ijja-dd Yuyadaɛ,                     11     u 
Yuyadaɛ ijja-dd Yunatan d Yunatan ijja-dd Yadduɛ.       
              12     Deg wussan n Yuyaqim d ikehhanen-a i tuɣa d izeǧifen n ibabaten: Maraya i Saraya, Ḥananya 
i Yirmiya,                    13     Macullam i Ɛazra Yuḥanan i Amarya,                     14     Yunatan i Maliku, Yusuf i Cabinya,                    15     Ɛadna 
i Ḥarim, Ḥilqay i Marayut,                     16     Zakarya i Ɛiddu, Macullam i Jinnitun,                     17     Zikri i Abiya, Filṭay i Mi-
nyamin d Muɛadya,                    18     Cammuɛa i Bilja, Yahunatan i Camaɛya,                     19     d Mattanay i Yuyarib, Ɛuzzi i 
Yadaɛya,                     20     Qallay i Sallay, Ɛabir i Ɛamuq,                    21     Ḥacabya i Ḥilqiya, Natanayil i Yadaɛya.       
              22     Deg wussan n Ilyasib, Yuyadaɛ d Yuḥanan d Yadduɛ, twazemmen izeǧifen n tudrin n ibabaten 
n Ilawiyyen uřa d ikehhanen ař tagelda n Dariyus, Afarsi.                     23     Twazemmen ayt n Lawi, izeǧifen n 
tudrin n ibabaten, deg wedlis n imezruyen ɣars ař ussan n Yuḥanan, mmis n Ilyacib.      
              24     Izeǧifen n Ilawiyyen tuɣa Ḥacabya, Carabya d Yecuɛa, mmis n Qadmiyil, d aytmatsen inni 
ibedden ajemmaḍin nsen ḥima ad ssemɣaren u ad qadan, am mammec tuɣa teǧa tewṣiyyet n 
Dawud, aryaz n AREBBI, ijj tuɣa ittraja nnubet nnes arendad n wenneḍni wenni ittrajan nnubet 
nnes.                    25     Tuɣa Mattanya d Baqbuqya d Ɛubadya, Macullam d Ṭalmum d Ɛaqqub, iɛessasen n tew-

wart inni iɛessen x řehrit n tewwura n tendint.  27                   26     Ina tuɣa-ten deg wussan n Yuyaqim, mmis n 
Yecuɛa, mmis n Yuṣadaq, uřa deg wussan n Naḥamya, lwali, u n ukehhan Ɛazra, amseřmed n 
ccariɛa.       

      Adeccen n řḥiḍ n Urcalim                

        27     Ɣar udeccen n řḥiḍ n Urcalim arzun nitni x Ilawiyyen di marra imucan nsen maḥend ad 
ten awyen ɣar Urcalim ḥima nitni ad ssqefřen adeccen, ad ggen řefraḥet s uqadi u s yezřan, s 
teǧunin n wuzzař, s lharpat d řgambriyat.                     28     Nitni ssmunen x ayt n imedyazen zeg udewwar n 
Urcalim u zi dcurat n Unuṭufati                     29     u zi Bayt-Jiljal uřa zeg iyyaren n Jiba d Ɛazmawit, minzi ime-
dyazen bnan i yixef nsen dcurat i dd-innḍen i Urcalim.                     30     Ikehhanen d Ilawiyyen ssizedgen ixef 
nsen uca awarni i uya ssizedgen nitni uřa d řgens d tewwura d řḥiḍ.       
              31     Xenni ggiɣ izeǧifen n Yahuda ad nyen x řḥiḍ u ssbeddeɣ tnayen n terbiḥin n uɣennej d kulat. 
Ict n kula tuyur sennej x řḥiḍ ɣar yeffus ɣar Tewwart n Řeɣbar                     32     uca yareddef itt Hucaɛya s 
yijj n wezyen n řemquddam n Yahuda,                     33     d Ɛazarya, Ɛazra d Macullam,                    34     Yahuda d Binyamin 
d Camaɛya d Yirmiya                     35     u zeg ayt n ikehhanen inni ɣarsen řɣayṭat: Zakarya, mmis n Yunatan, 
mmis n Camaɛya, mmis n Mattanya, mmis n Mixaya, mmis n Zakkur, mmis n Asaf,                     36     d aytmas 
Camaɛya d Ɛazaryil, Milalay, Jilalay, Maɛay, Natanayil d Yahuda, Ḥanani ak-ddduzan n řmusiqa 
n Dawud, aryaz n AREBBI, uca zzat i wudem nsen tuɣa iggur Ɛazra, amseřmed n ccariɛa.                     37     X Te-
wwart n Tařa uca xenni nican qibač nsen nyen nitni ddrujjat n tendint n Dawud mani dd-igaɛɛed 
řḥiḍ sennej i taddart n Dawud ař Tawwart n Waman, ɣar ccarq.       
              38     Tarbiḥt n uqadi wiss tnayen tuyur ɣar jjihet nneḍnit uca necc areddfeɣ tt ak-d wezyen nneḍni 
n řgens, nekka x řḥiḍ sennej i Lburj n Tefqunt ař řḥiḍ amiriw                     39     uca xenni nekka x Tewwart n 
Ifrayim u x Tewwart Taqdimt u x Tewwart n Iseřman d Lburj n Ḥananiyil d Lburj n Mya ɣars ař 
Tawwart n Wuǧi uca nitni qqimen bedden ɣar Tewwart n Řeḥbes.       
              40     Xenni beddent tnayen n terbiḥin n uqadi di taddart n AREBBI, uřa d necc ak-d wezyen n im-
debbaren akidi.                     41     Uřa d ikehhanen Ilyaqim, Maɛsiya, Minyamin, Mixaya, Ilyuɛinay, Zakarya, 
Ḥananya, ak-d řɣayṭat                     42     uca xenni Maɛsiya d Camaɛya d Aliɛazar d Ɛuzzi d Yuḥanan d Malkiya 
d Ɛilam d Ɛazar. D imedyazen ggin ad twasřen u tuɣa Yizraḥa d ameḥḍay.       
              43     Deg wass nni qeddmen nitni tiɣarṣa d timeqqranin. Marra farḥen, maɣar AREBBI igga asen 
ict n řefraḥet d tameqqrant. Uřa d timɣarin d iḥenjiren imeẓyanen tuɣa farḥen ařami řefraḥet 
n Urcalim tuɣa ttesřan as zi řaggʷaj.       

      Taynit di ṭṭweɛ n tewhibin ɛlaḥsab ttawrat n Musa                

        44     Deg wussan nni ggin iryazen ad iřin x ixammen i iǧan i txubay, i tewhibin n usgaɛɛed, i usuffuɣ 
tamezwarut n ṣṣabet u i řeɛcur ḥima ad daysent yarwen tiseqqar i dd-ikkaren i ikehhanen d Ila-
wiyyen zeg iyyaren n tneddam, maɣar Udayen tuɣa farrḥen zeg ikehhanen d Ilawiyyen nni i 
din ibedden  28                   45     u ḥḍan x uḥeṭṭu n AREBBI nsen u x usizdeg, jmiɛ ak-d imedyazen d iɛessasen n 
tewwura, ɛlaḥsab tawṣiyyet n Dawud d mmis Suliman.                     46     Maɣar zic, deg wussan n Dawud, tuɣa 
Asaf d azeǧif n imedyazen, i izřan n usebbeḥ uřa i uqadi i AREBBI.                     47     X uya iwca marra Israyil di 
marra ussan n Zarubbabil u deg wussan n Naḥamya tiseqqar n imedyazen d iɛessasen n tew-
wura, kuř tasɣart n yijj n wass deg wass nnes, uca nitni ssqeddsen tt i Ilawiyyen u Ilawiyyen 
ssqeddsen tt i ayt n Harun.       

12:25 ‘řehrit’ - niɣ ‘ixxamen n uxemmeř’. 
12:44 ‘tixubay’ - niɣ ‘řeknuz’. 

      Acḍar n Naḥamya di ṭṭweɛ n ccariɛa        

    13     1       Deg wass nni ɣrin deg imezzuɣen n řgens zeg wedlis n Musa uca itwaf aqa tura days belli 
ijj n Uɛammuni d ijj n Umu’abiy ɛemmarṣ mma tuɣa zemmaren ad adfen deg wegraw n řgens 
n AREBBI i řebda,                     2     maɣar nitni war ffiɣen ɣar ayt n Israyil s weɣrum d waman, maca cran 
Bilɛam ḍidd nsen maḥend ad ten inɛeř uca xenni AREBBI nneɣ yarra nneɛřet d lbaraka.                    3     Umi 
sřin ccariɛa-ya, imsar, aqa farzen x Israyil marra inni ixeǧḍen zi taṣiřet.       
              4     Qbeř tuɣa akehhan Ilyacib, wenni tuɣa x ixammen n taddart n AREBBI nneɣ, aqa ittas as-dd 
i Ṭubiya,                     5     igga as ijj n wexxam d ameqqran. Dinni tuɣa xemmřen qbeř tawhibt n řɣiǧet, jjawi d 
řeqcuɛ u řeɛcur n imendi, n binu n jdid uřa n zzect inni i dd-ikkaren i Ilawiyyen u i imedyazen 
u i iɛessasen n tewwura, uřa d tɣarṣt n usgaɛɛed n ikehhanen.       
              6     Di marra man aya war d ayi tuɣi ca di Urcalim, maɣar deg useggʷas wiss tnayen u-třatin n 
Artaḥcasta, ajeǧid n Babil, tuɣa ɛeqbeɣ-dd ɣar ujeǧid. Awarni ij n řmijař n wussan ttareɣ zeg 
ujeǧid ttesriḥ maḥend ad dd-ɛeqbeɣ.                     7     Iwḍeɣ ɣar Urcalim uca iban-dd ayi řɣar nni i igga Ilyacib 
di ṭṭweɛ n Ṭubiya umi i d as igga ijj n wexxam di řemraḥat n taddart n AREBBI.                     8     Tuɣa aya d 
ict n tmesřact d taɛeffant aṭṭas di tiṭṭawin inu uca nḍareɣ marra řeqcuɛ n Ṭubiya zeg wexxam 
ɣar barra.                     9     Nniɣ aqa ittxeṣṣa asen ad ssizedgen ixammen uca arriɣ daysen řeqcuɛ n taddart n 
AREBBI, uřa d tawhibt n řɣiǧet d jjawi.       
              10     Twassargbeɣ ɛawed, aqa tiseqqar i dd-ittasen i Ilawiyyen war d asen mmewcen ařami Ilawiyy-
en d imedyazen nni iggin řxedmet, arewřen, kuř ijj ɣar yeyyar nnes.                     11     Mmcubbceɣ ak-d imdeb-
baren, nniɣ “Mayemmi tetwasmeḥ taddart n AREBBI?” U necc ssmuneɣ ten uca arreɣ ten-idd 
deg wemcan nsen.                     12     Xenni marra Yahuda yiwi-dd řeɛcur n imendi uřa n binu n jdid uřa n zzect 
deg ixammen n txubay.      13     Ggiɣ imeqqranen x ixammen n txubay: akehhan Calamya d umarir 
Ṣaduq d Fadaya zeg Ilawiyyen uca ggiɣ asen ɣar uɣezdis Ḥanan, mmis n Zakkur, mmis n Mat-
tanya, maɣar tuɣa twaḥesben d imtiqqan. Nitni xasen maḥend ad bḍan aya i aytmatsen.   
              14     Idar ayi i man aya, a AREBBI inu, u war tmeḥḥid tadukkřit inu nni ssecneɣ i taddart n AREBBI 
inu u i tsexxart i days iǧan.       

              15     Deg wussan nni ẓriɣ aqa di Yahuda inni ittcuqan di tsirt deg wass n ssebt uřa d inni i dd-iwyen 
imendi, arbun t x yeɣyař, uřa d binu, aḍiř, tazart d ɛřam kuř řeḥmuř nni iwyen deg wass n ssebt 
di Urcalim u necc tuɣa-yi d acehhad ɛawed aqa nitni zzenzen macca deg wass n ssebt.                     16     Tuɣa 
ayt n Ṣur zeddɣen dinni, iwyen-dd iseřman d marra sseřɛet, zznuzant di ssebt i ayt n Yahuda 
u di Urcalim.                     17     Necc ɛeyyareɣ tarwa n taṣiřet n Yahuda, nniɣ asen “Man tuɛɛeffna i tetteggem 
i zi tessɛiǧem ass n ssebt?                     18     Ma war ggin ibabaten nwem amenni uca xenni ma war dd-issiweḍ 
AREBBI nneɣ marra řɣar-a xaneɣ u x tendint-a? U kenniw tarennim ɛad di řḥaduq n lɣaḍab nnes 
x Israyil umi tessɛiǧem ssebt.”       
              19     Uca imsar xmi i dd ɣa tewḍa taǧest di tewwura n Urcalim, qbeř mma ad yaweḍ ssebt, aqa 
nniɣ ad twabellɛent tewwura uca arniɣ nniɣ ad tent arzmen awarni i ssebt waha uca ssbeddeɣ 
imsexxaren inu ɣar tewwura, maḥend war d itwassidef uřa d ijj n řeḥmeř deg wass n ssebt. 
                    20     Uca ammu issensen isebbaben d imzenzan n ɛřam kuř sseřɛet ict niɣ tnayen n twařawin barra 
zzat i řeḥyuḍ n Urcalim.                     21     Uca cehdeɣ xasen, nniɣ asen “Mayemmi tettnusam kenniw x uɣezdis 
n řḥiḍ? Mařa kenniw teggim t twařat nneḍnit, ad xawem wteɣ afus.” Zi senni war dd-usin ɛad 
di ssebt.       
              22     Nniɣ ɛawed i Ilawiyyen, ad ssizdegen ixef nsen ad bedden d iɛessasen ɣar tewwura n tendint, 
maḥend ad qeddsen ass n ssebt. 
Uřa i uya idar ayi, AREBBI inu, u ḥinn xafi ɛlaḥsab řemɣaret n tmexsiwt nnek icewwaren.       
              23     Deg wussan nni ẓriɣ ɛawed Udayen nni issezdɣen ɣarsen timɣarin n Acdud d Ɛammun d 
Mu’ab.                     24     Azyen n tarwa nsen ssawařen s iřes n Acdud, war zemmaren ad ssiwřen iřes n Wuday-

en, maca kuř ijj tuɣa issawař ɛlaḥsab iřes n kuř řgens.  29                   25     Necc ɛeyyareɣ ten u neɛřeɣ ten u ca n 
yeryazen zzaysen wtiɣ ten, qeřɛeɣ acewwaf nsen u jjiɣ ten ad jjaǧen ɣar AREBBI “Ɣarwem ad 
tewcem yessitwem i tarwa nsen u ɣarwem ad tawyem yessitsen i tarwa nwem niɣ i ixef nwem 
d tamɣart.                    26     Ma war ixḍi Suliman, ajeǧid n Israyil, di tmesřact-a? D man aya tuɣa umi war din 
iǧi d ajeǧid am netta jar waṭṭas n řegnus uca tuɣa ittexs it AREBBI u AREBBI igga it d ajeǧid x 
marra Israyil? Waxxa amenni ɣarrent t temɣarin tibarranin maḥend ad ixḍa uřa d netta.                     27     Ma 
xenni ad ɣarwem nseř ɛad ktar umi tetteggem marra řɣar-a ameqqran u tɣeddarem AREBBI uca 
tessezdaɣem timɣarin tibarranin akidwem?       
              28     Ijjen zi tarwa n Yuyadaɛ, mmis n Ilyacib, arrays n ikehhanen tuɣa d aḍekkʷař n Sanballaṭ zi 
Ḥurun. X uya uẓẓřeɣ xas zi ɣari       
              29     Idar asen, a AREBBI inu, minzi nitni ssxemjen tukehhant, řxedmet n ikehhanen, d řɛahd n tu-
kehhant u n Ilawiyyen.       
              30     U necc ssizedgeɣ ten zi marra min tuɣa d abarrani u necc areccḥeɣ aḥeṭṭu n ikehhanen d 
Ilawiyyen, kuř ijj řxedmet nnes,                     31     uřa i tewhibt n ukeccuḍ, di řweqt nnes itwaggen, u i tmenzut 
n ṣṣabet. 

Idar ayi, a AREBBI, i řxar.           

13:24 ‘iřes’ - niɣ ‘tutlayt’. 

  Řɛid ameqqran n ujeǧid Aḥacwiruc     

  1       1       Imsar deg wussan n Aḥacwiruc - netta d Aḥacwiruc wenni i tuɣa iḥekkmen zi temmurt n 
Řhend ař tammurt n Kuc x mya u-sebɛa u-ɛicrin n lɛamalat -                     2     wah deg wussan nni - umi 

iqqim ujeǧid Aḥacwiruc x řkursi n tgeldit nni tuɣa di lqelɛa n Cucan,                     3     deg useggʷas wiss třata 
n řḥukm nnes - igga ict n zzardet i marra arruyas d imsexxaren nnes - tuɣa zzat i wudem nnes 
inni i x řɛeskar di temmurt n Lfurs d Madya u tarwa n taṣiřet d arruyas n lɛamalat                     4     umi isscen 
agra n uɛuǧi n tgeldit nnes d ccan d řemřaḥet n řemɣaret nnes, deg waṭṭas n wussan, aqa mya 
u-tmanyin n wussan -                     5     uca umi ɛdun wussan nni, xenni tuɣa issewjad ujeǧid ict n zzardet i marra 
řgens nni tuɣa din di lqelɛa n Cucan, zeg umeqqran ař ameẓyan, sebɛa n wussan, deg wazzay 
n weḥwic n řeqṣar igellden.                     6     Aqa din arwaqat icemřařen d izizawen d idehmanen mmuden s 
ifiřan n řeqṭen azdad d arjuwani di texřazin n nnuqart ɣar ipilaren n řmarmur. Řectawat tuɣa-
tent n wureɣ d nnuqart mmarsent x tisi n zzellij days aẓru aziza am smaraxt d weẓru d acemřař 
d weẓru am tyaqut d weẓru d abarcan.                     7     Sseswin di řeqcuɛ n wureɣ u tuɣa řeqcuɛ msebḍan, ta 
war yarwis ta, uca tuɣa din binu igellden s waṭṭas, anect i tuɣa izemmar ufus n ujeǧid ad t iwc. 
 1                   8     Tuɣa swin ɛlaḥsab řumur, war iǧi s uɣiř, minzi ammu i iweṣṣa ujeǧid i marra imeqqranen n 
taddart nnes, maḥend ad ggen řxaḍar i marra.                     9     Tajeǧidt Wacti tegga uřa d nettat ict n zzardet 
i temɣarin di taddart igellden nni tuɣa n ujeǧid Aḥacwiruc.       

      Tajeǧidt Wacti tewḍa                

        10     Deg wass wiss sebɛa, umi idweř wuř n ujeǧid ifarḥ s binu, inna i Mahuman, Bizta, Ḥarbuna, 
Biɣta d Abaɣta, Zitar d Karkas, aqa nitni d sebɛa n imsexxaren icennɛen i tuɣa isexxaren zzat 
i wudem n ujeǧid Aḥacwiruc,                     11     ḥima ad awyen tajeǧidt Wacti zzat i wudem n ujeǧid s temrist 
igellden maḥend ad isscen aẓri nnes i řegnus u i arruyas, minzi nettat tuɣa days aẓri.                     12     Maca 
tajeǧidt Wacti tugi ad dd-tas ɛlaḥsab awař n ujeǧid nni d as-dd yusa s ufus n imsexxaren icennɛen. 
Ixeyyeq ujeǧid aṭṭas uca ikkar days wesɛar.                     13     Xenni inna ujeǧid i imiɣisen inni ifehhmen iku-
den, minzi ammu i tuɣa tetwagg tmesřact n ujeǧid zzat inni ifehhmen deg uzerf u di řeḥkam, 
                    14     i Karcana, Citar, Admata, Tarcic, Maras, Marsana d Mamukan, sebɛa n arruyas n Ifarsiyyen d 
Imadayen, inni tuɣa yudsen aṭṭas uca zemmaren ad ẓaren udem n ujeǧid u nitni ksin imucan 
imezwura di tgeldit                    15     “Min d aneɣ ittxeṣṣan ad negg ak-d tjeǧidt Wacti ɛlaḥsab řqanun, minzi 
nettat war teggi awař n ujeǧid Aḥacwiruc i dd-issekk s ufus n imsexxaren nnes icennɛen?” 
                    16     Xenni inna Mamukan zzat i wudem n ujeǧid d arruyas “Tajeǧidt Wacti war teggi ca řɛib deg 
ujeǧid d arruyas waha, maca uřa di marra arruyas d marra řegnus di marra lɛamalat n ujeǧid 
Aḥacwiruc.                     17     Minzi min tegga nettat ad iffeɣ ɣar marra temɣarin uca ad yarr iryazen nsen ad 
twasseḥqaren jar tiṭṭawin nsent xmi qqarent ‘Ajeǧid Aḥacwiruc inna, ad ssekken ɣar tjeǧidt 
Wacti maḥend ad dd-tas zzat i wudem nnes, maca nettat war dd-tusi ca.’                     18     Uřa d tirruyasin n 
Lfurs d Madya, tinni isřan i twarrit n tjeǧidt, ad inint ammu ass-a i marra arruyas n ujeǧid uca 
ammu i din i ɣa yiři ijj n řqedd n useḥqar d ufugem.                     19     Mařa iɛjeb as řḥař i ujeǧid, ejj it xenni ad 
issuffeɣ ijj n řumur, ad t izemm di řqawanin n Ifarsiyyen d Imadayen maḥend war t ttɛeddan, 
u war ittejji ad dd-tas tajeǧidt Wacti ɛad zzat i wudem n ujeǧid Aḥacwiruc uca ejj ajeǧid ad 
iwc tagelda nnes i ḥed nneḍni zzates, ad tiři ḥsen zzayes.                     20     Xmi i ɣa itwaseř řumur n ujeǧid, 

1:7 ‘řeqcuɛ’ - ifenjařen d iɣarrafen. 

wenni i ɣa yegg di marra tageldit nnes, tenni d tameqqrant, xenni ad dewřent marra temɣarin 
ad weqqarent iryazen nsent, zeg umeẓyan ař ameqqran.”                     21     Tuɣa awař-a d lemliḥ di tiṭṭawin n 
ujeǧid d arruyas uca igga ujeǧid ɛlaḥsab awař n Mamukan.                     22     Issekk tibratin ɣar marra lɛamalat 
n ujeǧid, i kuř lɛamala s tira nnes i ɣars u i kuř řgens s iřes nnes, ḥima kuř aryaz ad yiři d bab n 
taddart nnes uca ad issiweř s iřes n řgens nnes.       

      Istir tedweř d tajeǧidt n jdid     

  2       1       Awarni man aya, umi yarsa uxeyyeq n ujeǧid, idweř ittxemmam deg Wacti d min tegga u di 
min xas itwaggen n řeḥkam.                     2     Xenni nnan imsexxaren n ujeǧid i tuɣa i d as ittsexxaren “Ejj 

ad itwassekk ad arzun tiyyawin i ujeǧid, tiɛezriyyin i di iǧa weẓri.                     3     Ejj ajeǧid ad igg iweqqafen 
x marra lɛamalat n tgeldit nnes, ad ssmunen marra tibřiɣin, tiɛezřiyin, nni i di iǧa weẓri, ɣar 
lqelɛa n Cucan, ɣar taddart n temɣarin, sadu i tɛessast n Hijay, amsexxar icennɛen n ujeǧid 
wenni d aɛessas x temɣarin uca ad asent wcen timesřayin i uthelli n weẓri.                     4     Tabřiɣt i ɣa iɛejben 
i ujeǧid ad tiři d tajeǧidt deg wemcan n Wacti. Tuɣa awař-a d lmliḥ di tiṭṭawin n ujeǧid uca 
netta igga ammu.       
              5     Tuɣa din ijj n weryaz d Uday di lqelɛa n Cucan, qqaren as Murdaxay, mmis n Ya’ir, mmis 
n Cimɛi, mmis n Kis, ijj n weryaz zi Binyamin,                     6     wenni inḍar zi Urcalim ak-d imenfiyyen nni 
inḍar ak-d Yakunya, ajeǧid n Yahuda, wenni umi inḍar Nabuxadnaṣṣar, ajeǧid n Babil, akides 
di lmenfa.                     7     D netta wenni i tuɣa isseymen Hadassa, ixs ad yini Istir, yeǧis n ɛemmis, minzi war 
ɣars tuɣi ɛad babas niɣ yemmas u nettat tuɣa d ict n temɣart s yijj n waddud icuwwar u days 
aẓri. Awarni umi immut babas d yemmas, iksi tt Murdaxay, iggi tt d yeǧis nnes.                     8     Ařami itwas-
sen wawař n ujeǧid d řqanun nnes uca twassmunent aṭṭas n tibřiɣin di lqelɛa n Cucan sadu i 
tɛessast n Hijay, imsar belli tetwasseɛdu Istir ɛawed ɣar taddart n ujeǧid, tedweř sadu tɛessast 
n Hijay, aɛessas n temɣarin.                     9     Teɛjeb as taḥrant uca nettat tusa as-dd x řxaḍar di tiṭṭawin nnes. 
Netta iqeǧeq ḥima ad ad as iwc timesřayin i uthelli n weẓri d macca nnes, u ḥima ad as iwc uřa 
d sebɛa n temsexxarin tibřiɣin itwaxḍaren zi taddart n ujeǧid uca issmuṭṭi itent ɣar wemcan 
icnan qaɛ di taddart n temɣarin.                     10     Istir war txebbar ca řgens nnes niɣ jjadira nnes, minzi Mur-
daxay iweṣṣa tt maḥend war t teqqar ca.       
              11     Tuɣa Murdaxay iggur kuř ass zzat i řemřah i iǧan zzat i taddart n temɣarin maḥend ad issen 
mammec teǧa Istir d min i d as i ɣa imsaren.                     12     Taḥrant awarni tenneḍni tas as-dd nnubet ḥima 
ad tadef ɣar ujeǧid Aḥacwiruc, awarni tenɛac n uyuren n uzeyyen am mammec teǧa tewṣiyyet i 
temɣarin, minzi ammu i twakemmřen wussan n uthelli n weẓri: setta n uyuren s zzect n mirru 
d setta n iyuren s řeɛcub ittfuḥen d fumadat i temɣarin.                     13     Ammu dd-tusa tebřiɣt ɣar ujeǧid. 
Marra min tettar, immewc as maḥend ad zzayes teffeɣ zi taddart n temɣarin ɣar taddart n 
ujeǧid.                     14     S ǧiřet tudef ɣar daxeř u ɣar ṣṣbeḥ teɛqeb-dd ɣar taddart wiss tnayen n temɣarin sadu 
uḥeṭṭu n Caɛɣaz, axeddam icennɛen n ujeǧid, aɛessas n tiyya. War dd-teɛqeb ɣar ujeǧid, mɣir 
mařa teɛjeb as i ujeǧid uca tetwařaɣa s yisem nnes.       
              15     Řami dd-tiweḍ nnubet n Istir, yeǧis n Abixayil, ɛemmis n Murdaxay, wenni tt yarrin d yeǧis, 
war tettar walu mɣir min inna Hijay, amsexxar icennɛen n ujeǧid, aɛessas n temɣarin, uca tuɣa 
Istir tudef di řxaḍar i marra wi tt iẓrin.                     16     Ammu i g iwyen Istir ɣar ujeǧid Aḥacwiruc, ɣar tad-
dart igellden nnes, deg uyur wiss ɛecra, aqa-t d uyur n Ṭibit, deg useggʷas wiss sebɛa n tgelda 
nnes.                     17     Ajeǧid tuɣa ittexs Istir x marra timɣarin nneḍni uca nettat tufa arḍa d řeḥnunect ktar 
zzat i wudem n marra tiɛzuray nneḍni. Issars tamrist igellden x uzeǧif nnes uca yarra itt d 
tajeǧidt deg wemcan n Wacti.                     18     Igga ujeǧid ict n zzardet i marra arruyas nnes d imsexxaren 
nnes, zzardet n Istir. Uca netta igga řehna di marra lɛamalat uca iwca timewca ɛlaḥsab tizem-
mar n ujeǧid.       

      Murdaxay ibḍeř aneqqi n ujeǧid                

        19     Xmi twassmunent tiɛzuray ɛawed, iqqim Murdaxay ɣar tewwart n ujeǧid.                     20     Istir war txeb-
bar ca i jjadira nnes niɣ man iǧan d řgens nnes, am mammec i d as yumur Murdaxay, minzi 
Istir tuɣa teggʷur ɛlaḥsab řumur n Murdaxay amecnaw mammec tuɣa tettegg umi tuɣa ɣars 
tetwarebba.                     21     Deg wussan nni, am iqqim Murdaxay di tewwart n ujeǧid, tuɣa Biɣtan d Tarac, 
tnayen n imsexxaren icennɛen n ujeǧid zeg iɛessasen n tewwart, xeyqqen aṭṭas u tuɣa arezzun 
ad sswiẓẓḍen afus ɣar ujeǧid Aḥacwiruc.                     22     Tamesřact-a tedweř tetwassen ɣar Murdaxay uca 
netta ixebbar itt Istir, tajeǧidt, uca Istir tenna man aya i ujeǧid s yisem n Murdaxay.                     23     Arzun di 
man aya uca ufin man aya d tidett. Uyřen ten s tnayen x teḥnact uca uran t deg wedlis n ime-
zruyen zzat i wudem n ujeǧid.       

      Tameɛmuč n Haman ḍidd i Wudayen    

  3       1       Awarni man aya ikkar ujeǧid Aḥacwiruc, igga ccan d ameqqran di Haman, mmis n 
Hammadata, Axaxi, uca issgaɛɛed it uca yarra řkursi nnes sennej i marra arruyas nni ɣars 

iǧan.  2                   2     Marra imsexxaren n ujeǧid tuɣa-ten di tewwart n ujeǧid, qqunjřen, uḍaren zzat i Haman, 
minzi ammu i t yumur ujeǧid, maca Murdaxay war iqqunjeř u war yuḍar.                     3     Nnan imsexxaren n 
ujeǧid i iǧan di tewwart n ujeǧid, i Murdaxay “Mayemmi tɛeddid x řumur n ujeǧid?”                     4     Umi xas 
nnan aya zeg wass ɣar wass u netta war d asen isři ca, imsar aqa nitni xebbaren aya i Haman 
ḥima ad ẓaren ma ad qqimen awařen n Murdaxay bedden, minzi netta issargeb iten belli aqa 
netta d Uday.       
              5     Řami iẓra Haman belli Murdaxay war iqqunjeř u war d as yuḍar, idweř Haman iccur s tefqeḥt. 
                    6     Maca ittɣiř as aya d aseḥqar maḥend ad isswiẓẓeḍ afus nnes ɣar Murdaxay waha, minzi 
ssiwřen akides x řgens n Wudayen. X uya i yarezzu Haman ad ihellek marra Udayen nni iǧan 
di marra tageldit n Aḥacwiruc, řgens n Murdaxay.                     7     Deg uyur amezwaru, wenni d ayur n Nisan, 
deg useggʷas wiss tenɛac n ujeǧid Aḥacwiruc, ggin taqedduḥt n Pur, zzat i wudem n Haman, 
zeg wass ɣar wass nneḍni u zeg uyur ɣar uyur nneḍni ɣars ař ayur wiss tenɛac, wenni d ayur n 
Adar.  3                   8     Minzi inna Haman i ujeǧid Aḥacwiruc “Aqa din ijj n řgens imṭarrec u itwabḍa jar řegnus 
di marra lɛamalat uca izerfan nsen farrqen x marra řegnus u nitni war ṭṭifen ca deg izerfan n 
ujeǧid. S uyenni war d as iɛeddeř i ujeǧid ad ten yejj ammu.  4                   9     Mařa tusa as-dd i ujeǧid s řxaḍar, 
xenni ad itwari ij n řumur ḥima ad ten aredǧen. Necc ad ggeɣ ad sswezneɣ ijj n řqedd n ɛecra-ařaf 
n talint n nnuqart deg ifassen n yenni i ɣa iḥḍan x řxedmet, maḥend ad t ssidfen deg ixammen n 
txubay n ujeǧid.”                     10     Ajeǧid ikkes taxadent n ucemmiɛ i zi yareccem zeg uḍaḍ n ufus nnes uca iwca 
itt i Haman, mmis n Hammadata, Axaxi, řeɛdu n Wudayen.                     11     Inna ujeǧid i Haman “Nnuqart nnec 
jjiɣ ac tt, uřa d řgens, ḥima ad zzayes tegged min twarid d lmliḥ di tiṭṭawin nnek.”       
              12     Deg uyur amezwaru, deg wass nnes wiss třeṭṭac, mřaɣan imariren n ujeǧid uca uran marra 
min yumur Haman i ijeǧiden i iǧan sadu ujeǧid u sadu i lwulat nni iǧan x kuř lɛamala u i ar-
ruyas n kuř řgens uca i kuř lɛamala s tira nnes u i kuř řgens s iřes nnes. Tuɣa tura s yisem n 
ujeǧid u tetwacemmeɛ tebrat s txadent n ucemmiɛ n ujeǧid.  5                   13     Ssekken tibratin ak-d ireqqasen 
ittazzřen ɣar marra lɛamalat n ujeǧid, ḥima ad aredǧen u ad nɣen marra Udayen, zeg umeẓyan 
ař umeqqran, iḥenjiren imeẓyanen d temɣarin, deg wass d ijjen, deg wass wiss třeṭṭac n uyur 
wiss tenɛac, wenni d ayur n Adar, u xenni ad keccḍen marra min ɣarsen d takeccaḍt.                     14     Tuɣa 
ittxeṣṣa ad ssuffɣen min iǧan di tira am ijj n uzerf, zeg ict n lɛamala ař tenneḍni s bṭayṭay i mar-

3:1 ‘Ajaji’ - ijjen zeg ayt n Ajaj. 
3:7 ‘Nisan’ - ixs ad yini ‘Abril’. ‘Adar’ - min ixs ad yini ‘Mars’. 
3:8 ‘izerfan’ - niɣ ‘řqawanin’. 
3:12 ‘imariren’ - nitni d inni ittarin. 

ra řegnus, ḥima ad iřin ḥezzmen i uya deg wass d ijjen.                     15     Ffɣen ireqqasen ittazzřen, twacejjɛen 
s uzeyyar s wawař n ujeǧid. Itwasuffeɣ uzerf di lqelɛa n Cucan. Tuɣa ajeǧid d Hamam qqimen 
sessen, maca tandint n Cucan tuɣa-tt tehweř.       

      Lqarar n Istir    

  4       1       Umi yargeb Murdaxay x marra min itwaggen, icarreg tcamir nnes, yarḍ ict n txancet issuyes 
iɣɣeḍ x uzeǧif nnes uca iẓwa di řwest n tendint uca tuɣa issɣuyyu ict n tɣuyyit tejhed tarzeg. 

                    2     Yiweḍ-dd ař tawwart n ujeǧid, minzi war izemmar ḥed ad yadef ɣar tewwart n ujeǧid am yarḍ 
txancet n řeɛzat.                     3     Di kuř lɛamala d kuř tandint mani yiweḍ řumur n ujeǧid, iřqef Udayen ijj n 
ufeqqus d ameqqran d uẓummi d unixses d iɣuyyan uca qqimen aṭṭas zzaysen ẓẓřen di txancet 
d iɣɣeḍ.      
              4     Timesexxarin tibřiɣin n Istir d imsexxaren nnes icennɛen usin-dd maḥend ad tt xebbaren 
s uya uca teḥzen tjeǧidt aṭṭas. Tessekk tcamirat i Murdaxay maḥend ad tent yarḍ, ad ikkes 
taxancet nnes, maca netta war tent iqbiř.                     5     Xenni třaɣa Istir i Hatax, ijj zeg imsexxaren icennɛen 
n ujeǧid, wenni tuɣa i d as igga ujeǧid d amsexxar, uca tumur it x Murdaxay maḥend ad ixzar 
min t yuɣin d mayemmi igga ammu.                     6     Hatax iffeɣ ɣar Murdaxay, ɣar wazzay i iǧan zzat i tewwart 
n ujeǧid                     7     uca Murdaxay iɛawed as marra min d as imsaren d cḥař n nnuqart iwaɛed Haman ad 
t iwzen i ixammen n txubay n ujeǧid, i Wudayen, maḥend ad ten yareddeǧ.                     8     Netta iwca as ict n 
tiřemt n tira n uzerf i itwassuffɣen di Cucan maḥend ad ten aredǧen ḥima ad tt isscen i Istir u ad 
as yini u ad as yumur maḥend ad traḥ ɣar ujeǧid ad as tzawg u maḥend ad as tettar zzat i wudem 
nnes di ṭṭweɛ n řgens nnes.                     9     Yudef Hatax uca iɛawed awařen n Murdaxay i Istir.                     10     Tessiweř Istir 
i Hatax uca tumur it ad yini i Murdaxay                     11     “Marra imsexxaren n ujeǧid d marra řgens di lɛamalat 
n ujeǧid ssnen mliḥ belli marra wi i ɣa yadfen ɣar ujeǧid deg wazzay n zzat, am war dd-itwařaɣa, 
d aryaz niɣ d tamɣart i iǧa, aqa din xas ijj n řeḥkam waha, d řmewt, mɣir mařa ajeǧid isswiẓẓeḍ as 
taɣɣarect nnes n wureɣ, ḥima ad iqqim iddar. Třatin n wussan i iɛdun necc war xafi-dd iřaɣa ḥed 
maḥend ad dd-aseɣ ɣar ujeǧid.”                     12     Ɛawden nitni awařen n Istir i Murdaxay.                     13     Xenni inna Murd-
axay, ad inin i Istir ɛawed “War txemmam, aqa cem tzemmared ad tarewřed di taddart n ujeǧid 
ktar x marra Wudayen nneḍni.                     14     Minzi mařa cem tesseɣded s tidett di řweqt-a, ad din yiři řefsaset 
d usellek i Wudayen zeg webrid nneḍni, maca cem d taddart n babam ad areddǧen. Wi issnen ma 
teksid aweqqar igellden ɣar ict n řweqt am tanita?”  6                   15     Xenni inna Istir, ittxeṣṣa ad arren x Murd-
axay                     16     “Uyur, smun marra Udayen i izeddɣen di Cucan uca ẓummem ayi i necc, war tettem, war 
tsessem třata n wussan, ǧiřet d wass. Uřa d necc d temsexxarin tibřiɣin inu ad ẓumment ammu, 
uca xenni ad adfeɣ ɣar ujeǧid min war icuwwar ɛlaḥsab azerf. Mařa fniɣ, xenni fniɣ!”                     17     Xenni iffeɣ 
Murdaxay uca igga am mammec marra min x i d as tumur Istir.       

      Istir tettar aɛawen n ujeǧid    

  5       1       Deg wass wiss třata, imsar, aqa Istir tyarḍ arruḍ igellden uca truḥ tekkar deg wazzay n daxeř 
n taddart n ujeǧid, nican qibař i ujemmaḍ n taddart n ujeǧid. Tuɣa ajeǧid iqqim x řkursi nnes 

igellden di taddart igellden arendad n tewwart n taddart.                     2     Xmi iẓra ujeǧid tajeǧidt Istir tbedd 
deg wazzay, imsar, aqa tufa řxaḍar di tiṭṭawin nnes, ařami ajeǧid isseřqa taɣɣarect nnes n wureɣ 
i tuɣa ɣars deg ufus nnes i Istir uca tqarreb-dd Istir, tḥada tixeft n teɣɣarect.                     3     Xenni inna as 
ujeǧid “Min cem yuɣin, a tajeǧidt Istir, niɣ min teɛna tutra nnem? Ad am temmewc waxxa teǧa 
d azyen n tgeldit!”                     4     Tenna Istir “Mařa tusa as-dd i ujeǧid s řxaḍar, aqa netta ad dd-yas ass-a 
ak-d Haman ɣar zzardet i d as sswejdeɣ.”       

4:14 ‘abrid’ - s Tɛibranit ‘amcan’. 

              5     Xenni inna ujeǧid “Jjem Haman ad iqeǧeq ad igg am mammec tenna Istir.” Řami dd-yusa ujeǧid 
ak-d Haman ɣar zzardet nni i tessewjed Istir,                     6     inna ujeǧid i Istir umi swin binu “Min dayem iǧan 
d meẓri? Ad am immewc. Min iǧan d tutra nnem? Ad ɣarem tiři waxxa d azyen n tgeldit.”                     7     Xenni 
tarra xas Istir, tenna “Meẓri inu d tutra inu,                     8     mařa xenni necc ufiɣ řxaḍar di tiṭṭawin n ujeǧid 
u mařa tusa as-dd i ujeǧid s řxaḍar ḥima ad issiweḍ meẓri inu d tutra inu, aqa ad dd-yas ujeǧid 
ak-d Haman ɣar zzardet inu nni d as i ɣa sswejdeɣ, xenni tiwecca ad ggeɣ ɛlaḥsab awař n ujeǧid.”       
              9     Iffeɣ Haman deg wass nni, ifarḥ u tuɣa-t ɣar řxadar nnes aṭṭas, maca umi iẓra Haman Murd-
axay iqqim di tewwart n ujeǧid, war ikkar, war ɣars inhezz, xenni iccur Haman s tefqeḥt.                     10     Maca 
Haman itebbet ixef nnes u umi yiweḍ ɣar taddart, ijja ad dd-asen imeddukař nnes d Zarac, 
tamɣart nnes.                     11     Uca issiweř Haman akidsen x uɛuǧi n wagra nnes u x iḥramen nnes i ɣars 
iǧan s waṭṭas u x marra min zi i d as icenneɛ ujeǧid u d mammec it issgaɛɛed sennej i arruyas 
d imsexxaren n ujeǧid.                     12     Ɛawed inna Haman “Uřa d tajeǧidt Istir war tejji ḥed ad dd-yas ak-d 
ujeǧid ɣar zzardet i tessewjed, mɣir necc, uca aḥeqqa uřa d tiwecca twaɛarḍeɣ ak-d ujeǧid. 
                    13     Maca man aya marra war d ayi icqi min ɣa kkeɣ necc ttwařiɣ Murdaxay, Uday, iqqim di tew-
wart n ujeǧid.”                     14     Xenni tenna Zarac, tamɣart nnes, jmiɛ ak-d imeddukař nnes “Ejj ad ssbedden 
ict n tḥenact mani t ɣa ayřen ad yiři řuɛřa nnes xemsin n iɣiřen uca ɣar ṣṣbeḥ ad tinid i ujeǧid, 
hima ad ɣars ayřen Murdaxay u xenni ad tuyured s řefraḥet ɣar zzardet ak-d ujeǧid.” Ittɣiř as i 
Haman aqa man aya d ijj n ccwar icna uca ssbedden taḥnact n wayař.       

      Ccenɛet i Murdaxay    

  6       1       Di ǧiřet nni simant nnes tuɣa yugi ad ikk iḍes x ujeǧid uca inna ad as-dd awyen adlis n 
imezruyen uca ɣaren zzaysen zzat i wudem n ujeǧid.                     2     Itwaf uran dayes, aqa Murdaxay 

ixebbar x Biɣtana d Tarac, tnayen n imsexxaren icennɛen n ujeǧid, zeg iɛessasen n tewwart, 
inni tuɣa yarezzun ad wten afus n ujeǧid Aḥacwiruc.                     3     Xenni inna ujeǧid “Man ccan d řemɣaret 
i itwaggen i Murdaxay x man aya?” Imsexxaren n ujeǧid nni tuɣa i d as ittsexxaren, nnan “War 
d as itwagg walu di ṭṭweɛ nnes!”                     4     Xenni inna ujeǧid “Wi din barra deg wazzay?” Haman tuɣa 
ɛad mammec dd-ittadef ɣar wazzay n taddart n ujeǧid i iǧan ɣar barra qaɛ ḥima ad yini i ujeǧid 
ḥima ad yayeř Murdaxay ɣar tḥenact n wayař, tenni i d as issewjed.                     5     Imsexxaren n ujeǧid nnan 
as “Aqa d Haman i da ibedden deg wazzay.” Xenni inna ujeǧid “Ejj it ad yadef!”       
              6     Xmi yudef Haman, inna as ujeǧid “Min i ɣa itwaggen ak-d weryaz i umi ixs ujeǧid ad t icenneɛ?” 
Ixemmem Haman deg wuř nnes “Man wen ixs ujeǧid ad icenneɛ ktar zzayi?”                     7     X uyenni yarra-
dd Haman x ujeǧid “Aryaz i ixs ujeǧid ad t icenneɛ,                     8     ad as immewc tcamir igellden i zi innum 
ujeǧid ad yarḍ uřa d ayis i xef innum ujeǧid ad iniy uca ad ssarsen tamrist igellden x uzeǧif nnes. 
                    9     Ad ggen tcamir d uyis deg ufus n yijj zi arruyas n ujeǧid, ijjen zi tarwa n taṣiřet, uca ad zzayes 
ssyarḍen aryaz nni i ixs ujeǧid ad icenneɛ uca ad t ssnedhen x uyis deg wazzay n tendint, uca ad 
barrḥen ‘Ammu i ɣa itwagg ak-d weryaz, wenni ixs ujeǧid ad t icenneɛ!’ ”                     10     Xenni inna ujeǧid i 
Haman “Qeǧeq, ksi tcamir d uyis am mammec tennid uca egg amenni ak-d Murdaxay wenni iqqi-
men di tewwart n ujeǧid u war tejji uřa d ijj n wawař ad iwḍa zi marra min tessiwřed.”       
              11     Iksi Haman tcamir d uyis uca issyarḍ Murdaxay s tcamir u issnedh it x wazzay n tendint uca is-
sekkar abarreḥ qibač nnes “Ammu i ɣa itwagg ak-d weryaz wenni umi ixs ujeǧid ad as icenneɛ!’” 
                    12     Awarni aya iɛqeb Murdaxay ɛawed ɣar tewwart n ujeǧid, maca Haman yuyur deɣya ɣar taddart, 
iḥzen u tuɣa azeǧif nnes iřeḥḥef.                     13     Iɛawed Haman i Zarac, tamɣart nnes, u i marra imeddukař 
nnes marra min i d as imsaren. Xenni nnan as imiɣisen nnes d Zarac, tamɣart nnes “Mařa Murd-
axay, wenni zzat i wudem nnes tebdid ad tewḍid, zi zzariɛet n Wudayen i yeǧan, war d as tzemma-
red, maca s tidett ad tewḍid zzat i wudem nnes.”                     14     Umi nitni ssiwřen ɛad akides, usin-dd imsexxa-
ren icennɛen d ujeǧid uca qeǧqen ad awyen Haman ɣar zzardet nni i tessewjed Istir.       

      Řḥukm x Haman    

  7       1       Umi dd-yiweḍ ujeǧid ak-d Haman ḥima ad swen ak-d Istir,                     2     inna ujeǧid, ɛawed deg wass wiss 
tnayen, ak-d tissit n binu i Istir “Min dayem iǧan d meẓri, a tajeǧidt Istir! Ad am immewc. 

D min iǧan d tutra nnem? Ad ɣarem tiři waxxa d azyen n tgeldit.”                     3     Xenni tarra xas tjeǧidt Istir, 
tenna “Mařa xenni ufiɣ nniɛmet di tiṭṭawin nnek, a ajeǧid, u mařa tusa as-dd i ujeǧid s řxaḍar, 
ejj ad ayi wcen tudart inu x meẓri inu u řgens inu x tutra inu.                     4     Maɣar neccin nemmenz, necc d 
řgens inu, maḥend ad netwareddeǧ u ad netwateḥḥa. Mařa nemmenz am isemɣan d tsemɣin, 
necc ad ssusmeɣ, minzi x uya řeḥsaret war tettiři anect ařami icuwwar ad ṣeddɛeɣ ajeǧid.” 
                    5     Xenni issiweř ujeǧid Aḥacwiruc, inna i tjeǧidt Istir “Min iɛna netta u mani iǧa wenni ɣar iǧa 
wuř iccur maḥend ad igg ammu?”                     6     Tenna as Istir “Aryaz nni i d aneɣ iḥṣaren d řeɛdu nneɣ, aqa 
d wa d Haman aɛeffan!” Xenni innexřeɛ Haman zzat i wudem n ujeǧid d tjeǧidt.       
              7     Ikkar ujeǧid ihaj s tefqaḥt, ijja ṭṭabřa n binu uca yuyur ɣar weḥwic n řeqṣar. Haman iqqim 
ibedd maḥend ad iḥeccem Istir di ṭṭweɛ n tudart nnes, maɣar netta yuca ak-d ujeǧid aqa-t 
iɛewweř ad days igg řɣar.                     8     Ařami dd-idweř zeg weḥwic n řeqṣar ɣar taddart mani teǧa ṭṭabřa 
n binu, yufa Haman iwḍa x tassut i x tuɣa teẓẓeř tjeǧidt Istir. Xenni inna ujeǧid “Řexxu aqa 
ihekkʷeř uřa d tajeǧidt ɣari di taddart!” Qaɛ war dd-iffiɣ wawař zeg uqemmun n ujeǧid, ařami 
tuɣa imsexxaren řeḥḥfen as i Haman x uɣembub.                     9     Ḥarbuna, ijj zeg imsexxaren icennɛen, inni 
tuɣa ibedden zzat i wudem n ujeǧid, inna “Aqa din taḥnact n wayař, tenni i tuɣa igga Haman i 
Murdaxay wenni tuɣa issiweř mliḥ deg ujeǧid, tbedd ɣar taddart n Haman u řuɛřa nnes xemsin 
n iɣiřen.” Xenni inna ujeǧid “Ayřem ɣars Haman!”                     10     Uyřen Haman ɣar teḥnact i tuɣa igga netta 
simant nnes i Murdaxay uca yarsa uxeyyeq n ujeǧid.       

      Min igga ujeǧid di ṭṭweɛ n Wudayen    

  8       1       Deg wass nni ajeǧid iwca as i tjeǧidt Istir taddart n Haman, řeɛdu n Wudayen, uca yusa-dd 
Murdaxay zzat i wudem n ujeǧid, minzi Istir txebbar s minzi d as-dd itas i nettat.                     2     Ajeǧid ikkes-

dd taxadent n ucemmiɛ, tenni tuɣa dd-ikkes zi Haman uca iwca as-tt i Murdaxay u Istir tegga 
Murdaxay x taddart n Haman.                    3     Uca tessiweř Istir twařat nneḍni zzat i wudem n ujeǧid, tewḍa as 
ɣar iḍaren, tetru u tḥeccem it maḥend ad issiggʷej taɛeffant n Haman, Axaxi, uřa d tameɛmuč 
i tuɣa ixarreṣ ḍidd i Wudayen.                     4     Ajeǧid isswiẓẓeḍ as i Istir taɣɣarect nnes n wureɣ. Xenni Istir 
tekkar, tbedd zzat i wudem n ujeǧid.                     5     Nettat tenna “Mařa mliḥ i ujeǧid u necc ufiɣ nniɛmet 
zzat i wudem nnes u mařa tseggem tmesřact-a zzat i wudem n ujeǧid u necc udfeɣ as di řxaḍar 
di tiṭṭawin nnes, ejj ad arin ca ḥima ad twabeḍřent tebratin nni i di teǧa tmeɛmuč n Haman, 
mmis n Hammadata, Axaxi, tinni i yura i uhellek n Wudayen di marra lɛamalat n ujeǧid.                     6     Maɣar 
mammec zemmarey ad xzareɣ řɣar i ɣa iřeqfen řgens inu? U mammec zemmareɣ ad xzareɣ 
ashellek n jjadira inu”                     7     Xenni inna ujeǧid Aḥacwiruc i tjeǧidt Istir u i Wuday Murdaxay “Aqa 
da, wciɣ taddart n Haman i Istir u netta s yixef nnes uyřeɣ t ɣar tḥenact, minzi isswiẓẓed afus 
nnes ɣar Wudayen.                     8     Ad tarim kenniw simant nwem s yisem n ujeǧid min iǧan icna di tiṭṭawin 
nwem di ṭṭweɛ n Wudayen. Cemmɛem t s txadent n ujeǧid, minzi tira i yuran s yisem n ujeǧid u 
itwacemmɛen s txadent n ucemmiɛ n ujeǧid, war izemmar ḥed ad tent ibḍeř.”       
              9     Xenni twařaɣan imariren n ujeǧid, di řweqt nni, deg uyur wiss třata, wenni umi qqaren as 
ayur n Siwan, deg wass wiss třata u-ɛicrin zzayes, uca uran am mammec marra min yumur 
Murdaxay, aqa uran t i Wudayen, ijeǧiden i iǧan sadu i ujeǧid u i lwulat u i arruyas n lɛamalat, 
zi Řhend ař Kuc, mya u-sebɛa u-ɛicrin n lɛamalat, i kuř lɛamala s tira nnes u i kuř řgens s 
yiřes nnes u ɛawed i Wudayen s tira nsen u s yiřes nsen.                     10     Itwari s yisem n ujeǧid Aḥacwiruc 
u icemmeɛ tabrat s txadent n ucemmiɛ n ujeǧid uca ssekken tibratin nni ak-d ireqqasen 
ittazzřen x yeysan, nyin x yeysan n taẓřa igellden n jjadira icnan qaɛ,                     11     aqa ajeǧid iwca asen i 

Wudayen ttesriḥ maḥend ad munen di kuř tandint i di ǧan u ad kkaren di ṭṭweɛ n tudart nsen, 
ḥima ad areddǧen, ad nɣen u ad teḥḥan kuř řɛeskar zi řgens d lɛamala nni ten i ɣa iḥṣaren, 
uřa d iḥenjiren imeẓyanen d temɣarin, u ḥima ad keccḍen min ṭṭfen zzaysen                     12     d man aya deg 
wass d ijjen di marra lɛamalat n ujeǧid Aḥacwiruc, deg wass wiss třeṭṭac n uyur wiss tenɛac, 
aqa-t d ayur n Adar.                     13     Tuɣa ittxeṣṣa ad tetwasuffeɣ ict n tiřemt n tira-ya am uzerf di marra 
lɛamalat maḥend ad itwassargeb i marra řegnus, aqa Udayen ad iřin ḥezzmen deg wass nni 
ḥima ad ntaqmen zi řɛedyan nsen.                     14     Ireqqasen ittazzřen, inni yenyin x iysan n taẓřa igellden, 
ffɣen deɣya, twacejjɛen s uzeyyar s wawař n ujeǧid. Itwassuffeɣ uzerf ɛawed di lqelɛa n Cu-
can.                     15     Xas uca iffeɣ-dd Murdaxay zzat i wudem n ujeǧid deg ict n useřham igellden n tcuqqet 
tadehmanit d tacemřač u s ict n temrist d tameqqrant n wureɣ d ict n useřham n řeqṭen 
azdad arjuwani uca tandint n Cucan tegga tanewwart s řefraḥet.                     16     Udayen tuɣa ɣarsen tfawt 
d řefraḥet, d warcuq d ccan.                     17     Di kuř lɛamala u di kuř tandint mani mma dd-yiweḍ wawař 
n ujeǧid d uzerf nnes, tuɣa din řefraḥet d warcuq jar Wudayen d zzrud d wussan iṣebḥen u 
waṭṭas zi řegnus n temmurt dewřen d Udayen, minzi tewḍa-dd xasen tiggʷudi zeg Wudayen.       

      Anqam n Wudayen x řɛedyan nsen    

  9       1       Deg uyur wiss tenɛac, wenni d ayur n Adar, deg wass wiss třeṭṭac zzayes, umi dd-tiweḍ 
řweqt i di tuɣa ad ggen awař n ujeǧid d uzerf nnes, deg wass i di tuɣa ttrajan řɛedyan n 

Wudayen ad xasen mmenḍaren, tuɣa řḥař s řɛeks, maɣar Udayen mmenḍaren x yenni ten 
icarhen.                     2     Ssmunen Udayen di tneddam nsen di marra lɛamalat n ujeǧid Aḥacwiruc, maḥend 
ad wten inni tuɣa ittexsen ad daysen ggen řɣar uca uřa d ijj mma izemmar ad iqqim ibedd 
zzatsen, minzi marra řegnus tuɣa fecřen s tiggʷudi n Wudayen.                     3     Marra arruyas n lɛamalat d 
ijeǧiden i iǧan sadu ujeǧid d lwulat d imsexxaren n ujeǧid wcin afus i Wudayen, minzi tiggʷudi 
n Murdaxay tewḍa xasen,                     4     minzi Murdaxay tuɣa ɣars ccan di taddart n ujeǧid uca řexbar nnes 
iffeɣ ɣar marra lɛamalat, minzi aryaz Murdaxay tuɣa ccan nnes iggur yarenni ɛad.                     5     Ɣeřben 
Wudayen marra řɛedyan nsen am ten ccaten s ssif, s uneqqi d uhellek. Ggin ak-d řɛedyan 
nsen mammec xsen.                     6     Di lqelɛa n Cucan nɣin u hellken Udayen xemsa-mya n yeryazen.                     7     Uřa 
d Farcandata d Dalfun d Acfat                     8     d Furata d Adalya d Aridata                     9     d Farmacta d Arisay d Ariday d 
Wayzata,                     10     ɛecra n iḥenjiren n Haman, mmis n Hamadat, řeɛdu n Wudayen, nɣin ten, maca war 
sswiẓẓḍen ca ifassen nsen ɣar tkeccaḍt.                     11     Deg wass nni d ijj iwyen-dd qedda n imettan zzat i 
wudem n ujeǧid di lqelɛa n Cucan.                     12     Inna ujeǧid i tjeǧidt Istir “Di lqelɛa n Cucan Udayen nɣin 
u hellken xemsa-mya n yeryazen uřa d ɛecra n iḥenjiren n Haman. Min i ɣa yiři ggin ɛad di 
lɛamalat nneḍni n ujeǧid? Min ɛad ɣarem d meẓri? Ad am immewc! Min iǧan d tutra nnem? Ad 
ɣarem tiři!”                     13     Xenni tenna Istir “Mařa mliḥ i ujeǧid, ejj ad immewc ttesriḥ i Wudayen i iǧan di 
Cucan uřa d tiwecca maḥend ad ggen ɛlaḥsab azerf n wass-a uca ejj ad ayřen ɛecra n iḥenjiren 
n Haman ɣar teḥnact.”                     14     Xenni inna ujeǧid, ad ggen ammu. Řexdenni itwassuffeɣ-dd ijj n uzerf 
di Cucan uca uyřen ɛecra n iḥenjiren n Haman.                     15     Udayen nni iǧan di Cucan, munen ɛawed 
deg wass wiss arbeɛṭac zeg uyur n Adar uca nɣin teřt-mya n yeryazen, maca war sswiẓẓḍen 
ca ifassen nsen ɣar tkeccaḍt.                     16     Munen ɛawed Wudayen nneḍni di lɛamalat n ujeǧid ḥima ad 
kkaren di ṭṭweɛ n tudart nsen u ḥima ad ṭṭfen řehna zi ɣar řɛedyan nsen. Nɣin xemsa u-sebɛin-
ařaf n yeryazen jar inni ten icarrhen, maca war sswiẓẓḍen ca ifassen nsen ɣar tkeccaḍt.       

      Ařeqqem n řɛid n ‘Purim’                

        17     Man aya imsar deg wass wiss třeṭṭac n uyur n Adar u deg wass wiss arbeɛṭac zzayes areyyḥen 
uca ggin t d ijj n wass n zzardet d řefraḥet.                     18     Udayen nni iǧan di Cucan, munen deg wass wiss 
třeṭṭac n uyur uřa deg wass wiss arbeɛṭac uca nitni areyyḥen deg wass wiss xemmesṭac uca ggin 
t d ijj n wass n zzardet d řefraḥet.                     19     X uyenni Udayen, inni iǧan di řkampu, inni izeddɣen di 
tneddam břa řeḥyuḍ, ggin ass wiss arbeɛṭac n uyur n Adar d ict n temsart n řefraḥet d zzardet 
u d ijj n wass d aṣebḥan, ass i di kuř ijj issekka ariɣalut i wenneḍni.                     20     Izemm Murdaxay ime-
zruyen-a uca issekk tibratin i marra Udayen nni iǧan di marra lɛamalat n ujeǧid Aḥacwiruc, i 
yenni iǧan yudsen d inni iǧan iggʷejen,                     21     maḥend ad ten arren ad ḥḍan ass wiss arbeɛṭac n uyur 
n Adar uřa d wass wiss xemmesṭac zzayes, zeg useggʷas ař aseggʷas nneḍni -                     22     ɛlaḥsab ussan i 
di ṭṭfen Udayen arraḥet zi řɛedyan nsen, u ɛlaḥsab ayur nni tuɣa i d asen ibeddřen zi řeḥzen ɣar 
refraḥet u zeg wecḍan ɣar wass aṣebḥan - ḥima ad ten arren d ussan n zzardet d řefraḥet u ḥima 
kuř ijj ad issekk aɣiralut i wenneḍni u ḥima ad wcen i imezřaḍ.                     23     Qebřen Wudayen min bdan 
ad ḍfaren ɛad u min d asen yuran s ufus n Murdaxay,                     24     minzi Haman, mmis n Hamadata, Axaxi, 
řeɛdu n marra Udayen, tuɣa ittxarreṣ ict n texceft ḍidd i Wudayen maḥend ad ten ihellek u 
minzi tuɣa inḍar Pur, aqa-t d taqedduḥt, ḥima ad ten yareddeǧ u ad ten ihellek,                     25     maca umi 
dd-tusa Istir zzat i wudem n ujeǧid, yumur netta s tira maḥend ad yarr x uzeǧif nnes taxceft-a 
taɛeffant, tenni tuɣa ixarreṣ ḍidd i Wudayen, uca uyřen tarwa nnes ɣar teḥnact.                     26     X uya řaɣan 
ussan-a ‘Purim’, zeg isem n ‘Pur’. X uya, zi ssibbet n wawařen n tebrat-a u zi ssibbet n min ẓrin 
s yixef nsen zi man aya u zi ssibbet n min d as imsaren,                     27     kkaren ad ḥḍan ussan-a uca qebřen 
Wudayen i yixef nsen u i tarwa nsen u i marra inni ɣarsen dd-iqqnen, maḥend war ssɛeddun ca 
ad ḥḍan tnayen n wussan-a am mammec xasen itwari u ɛlaḥsab řweqt i ɣarsen itwaggen i kuř 
aseggʷas  7                   28     uca ad idaren u ad ḥḍan ussan-a di kuř jjiř, di kuř tawacunt, di kuř lɛamala u di kuř 
tandint u war ssɛeddun ca ussan-a n Purim jar Wudayen u war ittetwagg uneggar ɣar řidaret 
nsen s tarwa nsen.                     29     Tajeǧidt Istir, yeǧis n Abiḥayil, tura jmiɛ ak-d Wuday Murdaxay, s marra ti-
zemmar, ḥima ad arekkzen twařat nneḍnit tabrat-a x tmesřact n Purim.                     30     Issekk tibratin i marra 
Udayen di mya u-sebɛa u-ɛicrin n lɛamalat n tgeldit n Aḥacwiruc, jmiɛ ak-d wawařen n řehna 
d teṣdiqt,                     31     ḥima ad neyycen ussan-a n Purim di řweqt nsen itwaggen, am mammec i d asen 
yumur Wuday Murdaxay, jmiɛ ak-d tjeǧidt Istir, u am mammec ggin x yixef nsen u x tarwa nsen 
timesřayin am uẓummi d uweṭṭu n ugejdur.                     32     Min itwannan zi Istir igga ad iřin wawařen-a x 
Purim bedden uca twarin deg ijj n wedlis.       

      Řemɣaret tameqqrant n Murdaxay         

    10     1       Ajeǧid Aḥacwiruc igga ljizya x yinni sadu nnes di temmurt u di tegzirin n řebḥar.                     2     Marra 
min igga n jjehd d tzemmar uřa d abarreḥ x řemɣaret n Murdaxay, wenni i d as iwcin 

i ujeǧid ijj n ccan imɣar, ma war ten yurin deg wedlis n usettef n ijeǧiden n Madya d Lfurs? 
                    3     Minzi tuɣa Murdaxay d wenni wiss tnayen awarni i ujeǧid Aḥacwiruc uca tuɣa-t d ameqqran 
jar Wudayen u aṭṭas zeg aytmas arḍan zzaysen u netta tuɣa yarezzu min iǧan ḥsen i řgens nnes 
u tuɣa issawař s řxar x marra zzariɛet nnes.         

9:27 ‘tarwa’ - s Tɛibranit ‘zzariɛet’. 

        IZEHHIDEN    

  ADLIS AMEZWARU - IZEHHIDEN 1-41    

  1       1       Sseɛd n weryaz, 
wenni war igguren di ccwar n iɛeffanen, 

d wenni war ibedden deg webrid n imednab, 
d wenni war iqqimen x řkursi n yenni isseḥqaran,   
              2     maca řefraḥet nnes aqa-tt di ccariɛa 
u ittegg itt ass d ǧiřet.   
              3     Ad yiři am ict n tcejjart i itwaẓẓun ɣar iɣezran n waman, 
tenni itticcen řɣiǧet nnes di řweqt nnes, 
afar nnes war ittiẓeɣ. 
Marra min ittegg, ad yiři.   

              4     War ttiřin iɛeffanen ammu, 
minzi nitni am icarfa ittawyi t usemmiḍ.   
              5     Minzi iɛeffanen war ttbeddin ca deg wass n řeḥsab 
uřa d imednab di tmesmunt n imseggaden,   
              6     Minzi SIDI issen abrid n imseggaden, 
maca abrid n iɛeffanen aqa ad ifna.   

        2       1       Mayemmi tthajen řegnus 
u ttemtimen řegnus s wawařen ixwan?   

              2     Kkaren ijeǧiden n temmurt 
uca mmcawaren řḥukkam marra ḍidd i SIDI 
u ḍidd i Lmasiḥ nnes:   
              3     ‘Ejj aneɣ ad nqess iceddiyyen nsen 
u ad xaneɣ nessbeɛɛed tisɣunin nsen!’   

              4     Wenni izeddɣen deg ujenna, iḍeḥḥec, 
Sidi inu ad zzaysen istehza.   
              5     Xenni ad kidsen issiweř s lɣaḍab nnes 
uca s řḥaduq n lɣaḍab nnes ad ten issiggʷed.  
              6     ‘Necc aqa dehneɣ Ajeǧid inu, 
x Ṣihyun, adrar inu iqeddsen!’   

              7     Necc ad barrḥeɣ tikkest n wawař! 
SIDI inna ayi 
‘Cek d Mmi, jjiɣ-dd cek ass-a!’   
              8     Ttar zzayi u necc ad ac wceɣ řegnus d řwart 
uřa d tineggura n temmurt ad ɣark iřint d agra i cek.   
              9     Ad ten trebzed s yijj n weqḍib n wuzzař, 
ad ten tarẓed d tareẓẓit amecnaw ijj n uɣarraf n třaxt.   

              10     Řexxu xenni, a ijeǧiden, iřim d ifehhamen, 
tebbtem ixef nwem, a řquḍat n temmurt!   
              11     Sexxarem i SIDI s tiggʷudi 
u farḥem s tarjijjet.   
              12     Sudmem Mmis, ḥima netta war ittxeyyiq 
u ad tetwahellkem kenniw deg webrid, 
waxxa axeyyeq nnes itwasseɣri drus waha. 

Sseɛd n marra inni i ɣars-dd yarewřen.   

        3       1       Azehhed n Dawud, umi yarweř zeg wudem n mmis Abcalum.   

              2     A SIDI, inni d ayi iḥeṣṣaren aqa kettaren, 
aṭṭas aqa-ten ḍidd inu.   
              3     Aṭṭas aqa qqaren x řeɛmar inu 
‘I netta war din iǧi usenjem ɣar AREBBI!’ Silah.   

              4     Aḥeqqa cek, a SIDI, d aseřqi i necc, aɛuǧi inu, 
uca cek d wenni issgaɛɛden azeǧif inu.   
              5     S tmijja inu řaɣiɣ i SIDI 
uca netta yarra-dd xafi zeg wedrar nnes iqeddsen. Silah.   

              6     Senndeɣ uca ikka xafi yiḍeṣ, 
faqeɣ-dd, minzi Arebbi iɛawen ayi.   
              7     War ggʷideɣ zi ɛecra n řuřuf n řgens, 
inni i d ayi dd-innḍen ssbedden ixef nsen x iɣezdisen inu.  

              8     Kkar, a SIDI, senjem ayi, 
a AREBBI inu, minzi cek tewtid marra řɛedyan inu ɣar uɣesmir, 
aqa teddzed tiɣmas n iɛeffanen.   
              9     Asenjem aqa-t zi SIDI, 
ad tiři lbaraka nnek x řgens nnek. Silah.   

        4       1       I umeqqran n imeɣnajen. Ak-d uzenzun. Azehhed n Dawud.   

              2     Arr-dd xafi xmi dd ttřaɣiɣ, a AREBBI n tsegda inu! 
Di řeḥṣaret aqa cek teggid ayi ttasiɛ. 
Ḥinn xafi u seř-dd ɣar tẓaǧit inu!   

              3     Tarwa n yijj n weryaz, ař meřmi i ɣa yiři uɛuǧi inu d řɛar? 
Ař meřmi i ɣa texsem řbaṭeř, 
ad tarzum x ixarriqen? Silah.   

              4     Snem xenni, aqa SIDI iḥuzz i yixef nnes ijjen i di iǧa arḍa nnes. 
SIDI ad ayi iseř xmi d as i ɣa řaɣiɣ.   

              5     Arjijjem, u war xeṭṭim. 
Siwřem deg wuř nwem di řectu nwem uca susmem. Silah.   

              6     Qeddmem tiɣarṣa n tsegda 
u ttecřem x SIDI.   

              7     Aṭṭas qqaren ‘Wi d aneɣ i ɣa issecnen řxar?’ 
A SIDI, ejj ad xaneɣ-dd tenqar tfawt n wudem nnek, a SIDI!   
              8     Cek tessfarḥed ayi deg wuř inu 
ktar di řweqt i di tuɣa imendi nsen d binu n jdid nsen wesɛen aṭṭas.  
              9     Di řehna ad zzřeɣ u ad ṭṭṣeɣ, 
minzi mɣir cek, a SIDI, ad ayi tesszedɣed di řaman.   

        5       1       I umeqqran n imeɣnajen, ak-d temja. Azehhed n Dawud.   

              2     A SIDI, seř-dd i min i ɣa iniɣ, 
fehmet i unixses inu.   
              3     Ḥekkar i tmijja n uzaweg inu, 
a Ajeǧid inu u AREBBI inu, 
aqa i cek i umi ttẓaǧiɣ.   
              4     Ɣar tuffut, a SIDI, tesřid cek i tmijja inu, 
ɣar tuffut nnqeřbeɣ-dd ɣark 
uca qqimeɣ ttrajiɣ.   

              5     Cek war teǧid ca d AREBBI nni ittexsen tuɛeffna, 
bnadem aɛeffan war ɣark ittiff aɣimi.   
              6     Ibuḥařiyyen war qqimen bedden zzat i tiṭṭawin nnek, 
cek tcarrhed marra inni itteggen řɣar.   
              7     Ad thellked ayt bu-ixarriqen. 
SIDI ittɛiffa aryaz n idammen d řɣecc.   

              8     Maca s řemɣaret n tmexsiwt nnek icewwaren ad adfeɣ necc ɣar taddart nnek, 
ad ac aḍareɣ ɣar zzawect nnek iqeddsen s tiggʷudi zzayek.   
              9     A SIDI, suyur ayi x webrid n tsegda nnek 
di ṭṭweɛ n yenni i d ayi iḥeṭṭan, 
seggem abrid nnek zzat i wudem inu.   
              10     Minzi deg uqemmum nsen war din bu řaman, 
jjuf nsen d axeyyeb, 
tmijja nsen d anḍeř yarezmen, 
arebbun txancet s yiřes nsen.   
              11     Dɛa ten, a AREBBI, 
ejj iten ad wḍan s ccwar nsen, 
azzeř xasen di ssibbet n waṭṭas n ixeṭṭan nsen, 
minzi nitni ɣewwɣen xak.   

              12     Jjem marra inni xak ittecřen ad farḥen, 
ejj iten ad sřiweřwen i řebda. 
Cek tfaryed xasen 
u inni ittexsen isem nnek ad negzen s řefraḥet i ɣarsen dayek.   
              13     Minzi cek, a SIDI, ad tbarked amseggad, 
ad as tquwwared s uḥinni am s ict n tcappa n useřqi d ameqqran.   

        6       1       I umeqqran n imeɣnajen. Ak-d uzenzun x ufiřu wiss tmenya. Azehhed n Dawud.   

              2     A SIDI, war d ayi ttweddab di lɣaḍab nnek 
u war d ayi ttextix ca deg wesɛar nnek!   
              3     Ḥinn xafi, a SIDI, maɣar necc aqa arxuɣ. 
Sgenfa ayi, a SIDI, maɣar ixsan inu ttarjijjin!   
              4     Wah, řeɛmar inu yarjef aṭṭas 
u cek, a SIDI, ař meřmi?   
              5     Dweř-dd, a SIDI, fekk řeɛmar inu, 
senjem ayi di ṭṭweɛ n tmexsiwt nnek icewwaren.   
              6     Minzi di řmewt war dinni bu řidaret nnek. 
Wi cek i ɣa iqadan di řaxart?   

              7     Necc uḥřeɣ s inixsisen inu. 
Ǧiřet tekmeř necc ssuffeɣ qama inu, 
uřa d tassut inu teṭṭebṭeb qaɛ s imeṭṭawen.   
              8     Tiṭṭ inu teɣři s wecḍan, 
aqa-tt tetwacc zi marra iɣrimen inu.  

              9     Aggʷjem xafi, marra inni itteggen řmuɛṣiyyet, 
minzi SIDI isřa i tmijja n imeṭṭawen inu.   
              10     SIDI isřa i uzaweg inu, 
SIDI ad iqbeř tẓaǧit inu.   
              11     Marra řɛedyan inu ad ten teřqef řefḍiḥet d unexřiɛ, 
ad dd-dewřen ɣar ḍeffar, 
ak-d warmac n tiṭṭawin ad ssedḥan.   

        7       1       Ijj n yezři n Dawud deg waṭṭas n tmijjiwin nni iɣennej i SIDI di ssibbet n Kuc, Abinyamini.   

              2     A SIDI, Arebbi inu, aqa xak i ttecřeɣ! 
Senjem ayi zi marra inni xafi ittaẓẓřen uca fekk ayi!  
              3     Maḥend netta war d ayi izeɛɛef am weyrad u ad ayi imezzeq, 
řami war din wi i ɣa ifekken!   

              4     A SIDI, AREBBI inu, mařa necc ggiɣ man aya, 
mařa din ca n řɣecc iřṣeq deg ifassen inu,   
              5     mařa necc xeřfeɣ wenni akidi iddaren di řehna s řɣar, 
- maca necc ssnejmeɣ wenni i d ayi ijeyyfen x walu -,  

              6     xenni ejj ad yaẓẓeř řeɛdu x řeɛmar inu u ad ayi iɛdu 
u ad iɛfes x tudart inu 
u ad issezdeɣ netta aɛuǧi inu di tɛejjajt! Sila.   

              7     Kkar-dd, a SIDI, di lɣaḍab nnek, 
suɛřa ixef nnek x wehjam n yenni i d ayi iḥeṣsaren 
u faq di ṭṭweɛ inu, aqa teggid tumured lḥukm.   
              8     Ijj n weydud n řegnus ad ac dd-inneḍ 
u sennej nnes ad dd-tdewřed ɣar sennej.   

              9     SIDI ad iḥakem řegnus. 
Egg dayi řḥeqq, a SIDI, ɛlaḥsab tasegda inu 
u ɛlaḥsab řekmaret i xafi yarsin.   
              10     Sbedd tuɛeffna n iɛeffanen u semten amsegged, 
cek, wenni iqeǧben uřawen d tyeẓẓař, a AREBBI iseggden!   

              11     Tcappa n useřqi inu ɣar AREBBI, 
amsenjem n imseggmen n wuřawen.   
              12     AREBBI d ijj n řqaḍi iseggden, 
ijj n Arebbi nni isexxḍen kuř ass.   
              13     Mařa war dd-iɛqib, ad isseqḍeɛ netta ssif nnes, 
ad imḥeḍ řqews nnes uca ad xas ineyyec.   
              14     Igga xas řesnaḥ ineqqen, 
iggur ad yarr fritcat nnes d iṣefḍawen yareqqen.   
              15     Xzar, aqa iwḍa-dd xas řeḥriq n tarwa n řmuɛsiyyet 
u iksi ddeyset n tamara 
uca yuru-dd ixarriqen.  
              16     Iqqaz ijj n weḥfur uca issuǧeɣ it, 
maca d netta s yixef nnes i iwḍan deg weḥfur nni i igga.   
              17     Arber nnes ad ɣars-dd idweř ař azeǧif nnes 
u řexcunet nnes ad dd-tehwa x uceqquf nnes.   

              18     Ad qadiɣ SIDI x tsegda nnes 
u ad zehhdeɣ i yisem n SIDI, n Amɛuǧi x kuřci.   

        8       1       I umeqqran n imeɣnajen, s teɣnint n Ujitti. Azehhed n Dawud.   

              2     A SIDI, Arebbi nneɣ, mammec icenneɛ yisem nnek x marra tammurt, 
cek d wenni iggin lɛaḍama nnek sennej i ijenwan.   
              3     Zeg uqemmum n iḥenjiren d iseyman 
teggid jjehd x yenni i cek iḥeṣṣaren, 
ḥima ad tbellɛed abrid x řeɛdu u x wenni yarezzun ad intaqem.   
              4     Mařa twařiɣ ajenna, řxedmet n iḍewḍan nnek, 
taziri d yetran, inni teggid cek,   
              5     min iɛna xenni bnadem, aqa cek txarrṣed days 
u mmis n bnadem, aqa cek txezzared ɣars?  

              6     U cek tarrid t cwayt qell i AREBBI, 
u tewcid as ict n temrist n uɛuǧi d řɛezz.   
              7     Tarrid t netta ad iḥkem x tmegga n ifassen nnek. 
Tuɣa tessarsed marra swadday i iḍaren nnes,   
              8     iḥuřiyyen d ifunasen, marra ina, daysen ɛawed řmař n yeyyar.   
              9     Ijḍaḍ n ujenna d iseřman n řebḥar, 
marra min ittcuqan ibriden n řebḥur.   

              10     A SIDI, Sidi nneɣ, mammec icenneɛ yisem nnek di marra tammurt!   

        9       1       I umeqqran n imeɣnajen. S teɣnint n ‘Anuri n memmi’. Azehhed n Dawud.   

              2     Necc ad qadiɣ SIDI s marra uř inu, 
necc ad barrḥeɣ marra řeɛjayeb nnek.   
              3     Ad zzayek farḥeɣ ad zzayek sřiwřiweɣ. 
Necc ad zehhdeɣ i yisem nnek, 
a cek, Amɛuǧi x kuřci!   
              4     Umi řɛedyan inu dewřen ɣar ḍeffar, wḍan u ɣeřyen zzat i wudem nnek.   
              5     Maɣar cek twennid ayi tasɣart inu u tbellɛed ddeɛwet inu, 
teqqimed x řkursi, a cek d řqaḍi d amsegged.   
              6     Cek tɛaqbed řegnus, thellked aɛeffan, 
temḥid isem nsen i řebda qaɛ.   
              7     Řeɛdu, aqa nitni twaqḍan, aqa-ten d řxirbat i řebda. 
Tɣeḍřed tineddam nsen, řidaret nsen tefna.   
              8     SIDI ittɣima i řebda. 
Issbedd řkursi nnes i řeḥkam.   
              9     Netta ad icarreɛ ddunit s tsegda 
u ad iḥkem řegnus s řḥeqq.   
              10     SIDI d lburj yuɛřan i wenni ittmenḍaren, 
ijj n lburj yuɛřan deg wakuden n řeḥṣaret.   
              11     Inni issnen isem nnek, ad xak ttecřen, 
maɣar inni xak yarezzun, war daysen tsemmḥed, a SIDI.   

              12     Zehhdem i SIDI, wenni izeddɣen x wedrar n Ṣihyun, barrḥem s tmegga nnes jar řegnus.   
              13     Minzi netta yarezzu x usizzeř n idammen, ittxarraṣ daysen. 
War ittu ca iɣuyyan n řmusakin.   
              14     Ḥinn xafi, a SIDI, 
xzar ɣar řeɣben inu i dd-yusin zeg inni d ayi icarrhen, 
cek d wenni i d ayi ɣa issgaɛɛden zi tewwura n řmewt,   
              15     ḥima ad barrḥeɣ s marra ccan nnek 
di tewwura n yeǧis n Ṣihyun. 
Necc farrḥeɣ x usenjem nnek.   

              16     Řegnus wḍan deg weḥfur i iggin nitni. 
Aḍar nsen itwacedd di tracca 

nni ssnuffaren nitni simant nsen.   
              17     SIDI idweř itwassen. 
Netta yuɣa tasɣart, 
aɛeffan innuɣ di tmegga n ifassen nnes. Ejj ifiřan ad denddnen. Sila.   

              18     Iɛeffanen ad dd-dewřen ɣar řaxart, 
marra řegnus nni ittun AREBBI.   
              19     Maca amezřuḍ war itwattu i řebda, 
war itwaqeṭṭeɛ řayas n řmusakin i řebda.  

              20     Kkar, a SIDI, ḥima war iddikkʷiř bnadem ijhed ktar. 
Ejj řegnus ad twacarrɛen zzat i wudem nnek.   
              21     Siggʷed iten, a SIDI, 
ejj řegnus ad ssnen aqa nitni d iwdan waha! Sila.   

          10     1       A SIDI, mayemmi teqqimed tiggʷejed ammu? 
Mayemmi tessnuffared ixef nnek deg wakuden n řeḥṣaret?   

              2     S nnfaxet iḍeffar uɛeffan řmeskin. 
Aqa ad yiři ad twaṭṭfen di tmeɛmač i di ttxarrṣen.   
              3     Maɣar aɛeffan issɛuǧa ixef nnes 
ɣar meẓri n řeɛmar nnes, 
ittbarek aḍemmaɛ, 
ittceqqaf di SIDI.   
              4     Aɛeffan amecnaw wenni issgaɛɛaden tinzar nnes ɣar ujenna, 
war ittbeqqec. 
“War din AREBBI”, man aya d marra min di ittxarreṣ.   
              5     Marra ibriden nnes tteffɣen as mliḥ kuř twařat. 
Řehkamat nnek ttuɛřant xas. 
Ittzawar marra inni t iḥeṣṣaren.   
              6     Netta iqqar deg wuř nnes “War ttenhezziɣ, 
maɣar zi jjiř ař jjiř war d ayi iřeqqef uřa d ijj n řɣar.”   
              7     Aqemmum nnes dayes nneɛřet, 
iccur s ixarriqen d ddeǧ. 
Sadu yiřes nnes aqa din tamara d řmuɛṣiyyet.   
              8     Netta ittɣima ɣar texceft di dcurat, 
deg imucan innuffaren, ineqq inni war iggin ca. 
Tiṭṭawin nnes mmenḍarent x řmeskin.   
              9     Iřbet deg wemcan innufaren, 
am weyrad deg udurri n uxeccab. 
Netta ittḥekkar ḥima ad yacar řmeskin. 
Ittacar řmeskin umi t ijebbed di tracca nnes.   
              10     Netta ihekkʷa-dd ɣar wadday, ittaḍar 
u řmeskin iweṭṭa jar waccaren nnes ijehden.  
              11     Iqqar deg wuř nnes “AREBBI ittu, 
netta issnuffar udem nnes, 
ɛemmarṣ ad t iẓar.”   

              12     Kkar, a SIDI, AREBBI, ssgaɛɛed afus nnek, 
war ttettu řmusakin.   
              13     Mayemmi ittceqqaf uɛeffan di AREBBI, 
mayemmi iqqar deg wuř nnes 
“Cek war tettbeqqaced!”   
              14     Aqa cek teẓrid, minzi twařid tamara d wecḍan 
maḥend ad ten tessarsed deg ufus nnek. 
Řmeskin ittarr-dd ɣark s uzeǧif. 
Cek d amɛawen n uyujiř.   
              15     Arẓ aɣiř n uɛeffan 
u beqqec řɣar n wenni itteggen tuɛeffna 
ař war ttifed walu ɛad.   

              16     SIDI d ajeǧid i řebda qaɛ. 
Řegnus twateḥḥan zi temmurt nnek.   
              17     A SIDI, cek tesřid i meẓri n imwaḍɛen, 
ad tessmetned uřawen nsen, 
ad ɣarsen tmeyyřed amezzuɣ nnek   
              18     ḥima ad tewced tasɣart i uyujiř u i wenni itwaḥeṣṣaren, 
maḥend uřa d ijj n bnadem x temmurt war ittɣimi issaggʷad ɛad uřa d iij.   

          11     1       I umeqqran n imeɣnajen. Zi Dawud. 

Necc ttecřeɣ x AREBBI. Mammec teqqarem i řeɛmar inu 
“Arewřem ɣar idurar, a ijḍaḍ!”?   

              2     Maɣar xzar, iɛeffanen aqa meḥḥḍen řqews, 
ssrusan fritcat nsen ɣar ufiřu 
ḥima ad wten di taǧest deg inni umi isegged wuř.   
              3     Wah, dsusa n ddunit twareddǧen! 
Min izemmar xenni ad yegg umsegged?   

              4     SIDI izeddeɣ di řeqṣar nnes iqeddsen, 
řkursi n SIDI ittbedda deg ijenwan. 
Tiṭṭawin nnes ttwařant, 
řxezrat nnes arezzunt di tarwa n bnadem.   
              5     SIDI ittbeqqec amsegged, 
maca řeɛmar nnes ittɛiffa aɛeffan d wenni ittexsen řɛunf.   
              6     Netta ad iwwet iɛeffanen s ijj n wenẓar n txecfin, 
timessi d řecbariyyet d ict n tḥaryat tameqqrant ad iřint d tasɣart n řkas nnes.   
              7     Minzi SIDI d amsegged, 
ittexs timegga iseggden. 
Marra inni igguren nican ad ẓaren aɣembub nnes.   

          12     1       I umeqqran n imeɣnajen. Azehhed n Dawud. X ufiřu wiss tmenya.   

              2     Senjem, a SIDI, minzi aṣdiq itwaqḍa, 
maɣar war din ɛad imtiqqan jar tarwa n bnadem.   
              3     Nitni ssawařen jarasen s ixarriqen, 
s iyencicen ccuren s usḥinneb iɣekkʷan, 
aqa ssawařen s tnayen n iɣembab.   

              4     Ejj SIDI ad iqḍeɛ marra iyencicen s usḥinneb iɣekkʷan, 
uřa d iřes s wawařen n nnfaxet.  
              5     inni iqqaren “S yiřes nneɣ ad ɣarneɣ yiři uqarru imɣar, 
iyencicen aqa-ten nneɣ! 
Man wen iǧan xaneɣ d sidi?”   

              6     “Di ssibbet n ddeǧ  i itteggen x řmusakin uřa di ssibbet n iɣuyyan n imezřaḍ, 
ad kkareɣ řexxu necc”, inna SIDI. 
”Wenni x tuɣa idduqez, ad t awyeɣ di řaman.”   
              7     Awařen n SIDI aqa-ten d awařen ṣfan, 
twassizdgen am nnuqart deg ijj n řkas i ufesyi di temmurt, 
twassizdgen sebɛa n twařawin.   

              8     Cek, a SIDI, ad ten teḥḍid, 
ad aneɣ teṣṣared zi jjiř-a, 
i řebda qaɛ.   
              9     Iɛeffanen gguren nnḍen mani mma, 
xmi i ɣa ikkar ddeǧ jar tarwa n bnadem.   

          13     1       I umeqqran n imeɣnajen. Azehhed n Dawud.   

              2     Mecḥař ɛad, a SIDI, i d ayi i ɣa tettud? 
Ař mecḥař ɛad i xafi i ɣa tessnuffared aɣembub nnek?   
              3     Mechař i iqqimen ad ggeɣ ɛad řehmum di řeɛmar inu, 
acḍan deg wuř inu mkuř ass? 
Ar meřmi i ɣa issɛuǧa řeɛdu inu ixef nnes xafi?   

              4     Xzar-dd, arr-dd, xafi a SIDI, AREBBI inu! 
arzem ayi tiṭṭawin inu, ḥima necc war tteṭṭṣeɣ iḍes n unuri,   
              5     ḥima řeɛdu inu war iqqar 
“Necc ɣellbeɣ xas!”, wenni i d ayi iḥeṣṣaren war ifarreḥ, 
mařa ggureɣ farɣeɣ.  
              6     Necc ttecřeɣ x tmexsiwt nnek icewwaren. 
Uř inu ad ifarḥ x usenjem nnek. 
Necc ad ɣennjeɣ i SIDI, 
maɣar netta igga dayi řxir.   

          14     1       I umeqqran n imeɣnajen. Azehhed n Dawud. 

Abuhaři inna deg wuř nnes “War din bu AREBBI!” 
Nitni ttaredǧen, tteggen timesřayin iḍexsen , 
war din uřa d ijj ittegg min icnan.   

              2     SIDI ixezzar-dd zeg ujenna ɣar tarwa n iwdan 
ḥima ad iẓar, ma din ḥed days řefhamet, 
ijj wenni yarezzun AREBBI.   
              3     Marra ffɣen zeg webrid, 
aqa-ten jmiɛ dewřen d iɛeffanen, 
war din uřa d ijj ittegg řxar, 
uřa d ijj.   

              4     Marra inni itteggen řmuɛṣiyyet ma war ɣarsen bu tussna, 
inni ittetten řgens inu amecnaw xmi ttetten aɣrum? 
Nitni war ttřaɣan x SIDI.   
              5     Aqa tewḍa-dd xasen din tiggʷudi temɣar, 
maɣar AREBBI aqa-t ak-d jjiř n imseggaden.   
              6     Kenniw tnefḍem array n řemsakin, 
minzi SIDI d amcan nnes n tarewřa.   

              7     Ih, aqa asenjem n Israyil ad dd-yas zi Ṣihyun! 
Xmi dd i ɣa yarr SIDI imeḥbas n řgens nnek, 
ad yarceq Yaɛqub, 
ad ifarḥ Israyil.   

          15     1       Azehhed n Dawud. 

A SIDI, man wen i ɣa iqqimen deg uqiḍun nnek? 
Man wen i ɣa izedɣen x wedrar nnek iqeddsen?   

              2     Wenni igguren di řekmařet n tudart nnes u ittegg tasegda 
u wenni  issawařen tidett deg wuř nnes.   
              3     Wenni war ittceqqafen s yiřes nnes, 
wenni war itteggen řɣar i iɛciren nnes 
u war ittzawar ajjar nnes.   
              4     Wenni immenḍaren zi Arebbi aqa itwasseḥqar di tiṭṭawin nnes, 
maca inni itteggʷeden SIDI, ittweqqar iten. 
Ijjuǧ di txessart nnes 
war t ittbeddiř.   
              5     Wenni war itticcen tmenyat n nnuqart nnes s arriba 
u war itteṭṭef arracka ḍidd i wenni war di iǧin řɛib. 
Wenni itteggen man aya, 
war iggur ad ifarɣ i řebda.   

          16     1       Ict n tira yuǧɣen ineqcen. Zi Dawud. 

Ḥḍa xafi, a Arebbi, maɣar necc arewřeɣ-dd ɣarek.   

              2     Řeɛmar inu tenna i SIDI “Cek d Sidi inu, 
uřa d řxar inu, war din min xak yuɛřan!”   
              3     X imqeddasen i izeddɣen x temmurt u x ayt n ṭṭaṣiřet, 
aqa marra arḍa inu aqa-t akidsen.   
              4     Tamara n yenni iḍeffaren ammu deɣya ijj n arebbi nneḍni, ad twaktarent. 
Necc war ttfarriɣeɣ tawhibt nsen n useyyeb n idammen 
u war ttidareɣ ismawen nsen x iyencicen inu.   

              5     SIDI d tasɣart inu d řkas inu. 
Cek teṭṭfed taqedduḥt inu deg ufus nnek.   
              6     Ifiřan n řeɛbar kkaren ayi-dd deg imucan iṣebḥen, 
wah, tasɣart aqa tusa-dd xafi mliḥ.   
              7     Necc ad barkeɣ SIDI, wenni i d ayi ineṣḥen. 
Uřa s ǧiřet ssřemdent ayi tyeẓẓař inu.   
              8     Necc řebda tteggeɣ SIDI zzat i tiṭṭawin inu. 
Umi netta iǧa x ufus afusi inu, 
necc war farrɣeɣ.   
              9     S uyenni uř inu ifarreḥ 
u aɛuǧi inu ittarciq. 
Wah, uřa d aysum inu ad iddar s řaman.   
              10     Maɣar cek war tsemmḥed ca di řeɛmar inu di řaxart, 
u war tettarrid aṣdiq nnek ad iẓar řɣecc.   
              11     Cek ad ayi tessecned abrid n tudart, 
tyawant zi řefraḥet aqa-t zzat i uɣembub nnek, 
nniɛmat aqa-ten deg ufus nnek i řebda.   

          17     1       Taẓaǧit n Dawud. 

A SIDI, seř ɣar min iǧan nican, ggem řbař i uɣuyyi inu, 
ewc amezzuɣ xmi ttẓaǧiɣ s iyencicen war zzaysen dd-ittekk ca uxarriq.   
              2     Ejj řḥeqq inu ad iffeɣ zi zzat i wudem nnek, 
ejj tiṭṭawin nnek ad xeẓẓarent ɣar min iǧan iseggden.   
              3     Cek tqeǧbed uř inu, tarzud days s ǧiřet. 
Tjarrbed ayi, maca war tufid walu. 
Mařa xarṣeɣ di ca war iḥři, war dd-teffiɣ ca zeg iyenciden inu.   

              4     X min tteggen iwdan, 
aqa necc ḥḍiɣ ixef inu, 
ɛlaḥsab awař zeg iyencicen nnek, zi tebridin n ayt-řɛunf.   
              5     Ggiɣ iṣuraf inu di jjurrat n iḍaren nnek, 
ḥima war farrɣen iḍaren inu.   

              6     Necc řaɣiɣ xak, minzi cek ad xafi-dd tarred, 
a Arebbi, ewc ayi amezzuɣ, seř i min ɣa iniɣ.   
              7     Iři ad tetwafarzed s tmexsiwt nnek icewwaren, 
cek d wenni i issenjamen inni yarezzun mani i ɣa yarewřen 
zeg ufus n yenni i ittɣewwɣen x ufus nnek afusi.   
              8     Ḥḍa ayi am weryaz ameẓyan deg yeǧis n tiṭṭ nnek, 
snuffar ayi di tiři n wafriwen nnek   
              9     zeg iɛeffanen inni d ayi iḥeṣṣaren, 
inni d řɛedyan n řeɛmar inu, inni d ayi ittquwwaren.   
              10     Nitni bellɛen ixef nsen s tdunt nsen, 
s uqemmum nsen ssawařen s nnfaxet.   
              11     Řexxu quwwaren nitni i iṣuraf nneɣ, 
tiṭṭawin nsen mmuqqřent maḥend ad aneɣ nḍaren ɣar temmurt.   
              12     Netta yarwes deg weyrad nni imeẓẓren ad imezzeq taymart nnes, 
x yijj n weyrad d ameẓyan izeddɣen deg imucan innuffaren.   

              13     Kkar, a SIDI, ruḥ msagar akides, ɣḍeř-it ɣar temmurt. 
Fekk řeɛmar inu s ssif nnek zeg uɛeffan,   
              14     s ufus nnek zeg iryazen, a SIDI, zeg iryazen 
nni ɣarsen ddunit d tasɣart min ttekken ddaren, 
inni zi tettɛemmared aɛeddis nsen s řeknuz inuffaren, 
uřa d iḥenjiren nsen twayawanen, 
ttejjan min iqqimen nitni i tarwa nsen.   
              15     Necc ad ẓareɣ aɣembub nnek di tsegda, 
ad dd-dewřeɣ jjiwneɣ s waddud nnek xmi dd i ɣa faqeɣ.   

          18     1       I umeqqran n imeɣnajen. Azehhed n Dawud, amsexxar n SIDI 
i issiwřen awařen n yezři-ya i SIDI 

deg wass umi t ifekk SIDI 
zeg ufus n marra řɛedyan nnes u zeg ufus n Cawul.   

              2     Netta inna 
“Necc ttexseɣ cek, a SIDI, jjehd inu d cek.   
              3     SIDI d taṣḍart inu d lburj inu d amsenjem inu, 
Arebbi inu, jjarf inu, necc ɣars i ɣa arewřeɣ. 
Cek d aseřqi inu d yicc n usenjem inu, 
lburj inu yuɛřan.   
              4     Necc řaɣiɣ-dd x SIDI, wenni isdaḥeǧen asemɣar, 
u necc aqa twassnejmeɣ zi řɛedyan inu.   

              5     Iseɣwan n řmewt nnḍen ayi-dd, 
ssiggʷedent ayi řḥemřat n waman ihajen.   
              6     Iseɣwan n řaxart carfen ayi, 
tixecfin n řmewt ḥṣarent ayi.   
              7     Di řeḥṣaret inu řaɣiɣ-dd x SIDI, u x AREBBI inu i x dd-řaɣiɣ. 
Zi zzawect nnes isřa netta i tmijja inu 

uca iɣuyyan inu udfen ɣar imezzuɣen nnes.   
              8     Xenni tenhezz u tarjijj temmurt, 
dsusa n idurar ttraḥen-dd ttasen-dd u nhezzen, 
maɣar lɣaḍab nnes tuɣa itwassarɣ.   
              9     Ddexxan igaɛɛed-dd zi tenzarin nnes u timessi zeg uqemmum nnes tṣarḍ, 
řefḥem itteḥduduqen itwassarɣ zzayes.   
              10     Netta ijja ajenna ad yaḍar uca xenni ihwa-dd netta, 
aqa din ijj n useynu d abarcan sadu iḍaren nnes.   
              11     Netta indeh x ijj n uxirub, wah iḍwa, 
uca iḥewwem x wafriwen n uṣemmiḍ.   
              12     Netta igga taǧest am ijj n udurri x yixef nnes, am texzant nnes n ifetwan, 
ijj n wegraw n waman, iseynuten iqelljen ibbarecnen.   
              13     Zi tissiqt qibač nnes twassarɣen řefḥem itteḥduduqen.   
              14     Uca ijja SIDi ajjaj ad idduqqez zeg ujenna, 
Amɛuǧi x kuřci igga tmijja nnes ttnefrara.   
              15     Netta issekk fritcat n řqews nnes uca ibezzeɛ iten, 
izzaryeḍ assamen uca issiggʷed iten.   
              16     Tisiwin n iɣezran dewřent ttbanent, 
dsusa n ddunit dewřen ɛarran 
zeg utextex n SIDI, 
zeg uṣuḍi n řeɛwin zi tenzart nnes.   
              17     Zi sennej issiẓẓweḍ-dd afus nnes , yiwi ayi, 
ijbed ayi-dd zeg waman mɣaren.   
              18     Netta ifekk ayi-dd zi řeɛdu inu ijehden, zeg inni i d ayi icarrhen, 
minzi nitni tuɣa jehhden xafi.   
              19     Nitni ḥṣaren ayi deg wass n arẓiyyet inu, 
maca SIDI tuɣa d amɛemmed inu.   
              20     Netta indeh ayi ɣar ttasiɛ uca issenjem ayi, 
maɣar netta tuɣa issɛizza ayi.   

              21     SIDI ixřef ayi ɛlaḥsab tasegda inu, 
ɛlaḥsab tazdugi n ifassen inu ixeǧeṣ ayi.   
              22     Maɣar necc ṭṭfeɣ ibriden n SIDI, 
war heyyḍeɣ ca x AREBBI inu s uxeyyeb.   
              23     Maɣar marra řḥeqq nnes tuɣa zzat i tiṭṭawin inu, 
war heyyḍeɣ ca x tweṣṣa nnes.   
              24     Dewřeɣ akides kemřeɣ, 
ḥḍiɣ ixef inu zi řmuɛṣiyyet inu.   
              25     SIDI ixřef ayi anect n tsegda inu, 
anect n tazdugi n ifassen inu zzat i tiṭṭawin nnes.   
              26     I umeddukeř aṣdiq i teǧid cek d ameddukeř aṣdiq, 
i bu-teɣruḍt ikemmřen i teǧid cek tkemmřed.   
              27     Ak-d wenni iṣfan aqa teṣfid ktar, 
ak-d wenni ifarɣen aqa tfarɣed ktar.   
              28     Cek tessnejmed řgens itwaḥṣaren. 
Tiṭṭawin imɛeffaren ad tent tessehwid.   

              29     Minzi cek d řefnar inu, SIDI! 
AREBBI inu ittegg tifawt di taǧest inu.   
              30     Minzi akidek ad azzřeɣ x ict n bandiyya, 
ak-d AREBBI inu ad negzeɣ x ijj n řḥiḍ.   

              31     Abrid n Arebbi ikmeř, awař n SIDI itwaṣeffa di tmessi. 
Netta d aseřqi i marra inni days ittiqqan.   
              32     Maɣar man wen i iǧan d Arebbi, mɣir SIDI, 
u man wen i iǧan d taṣḍart, mɣir AREBBI nneɣ?   
              33     Arebbi wenni i d ayi ittbeysen s jjhed 
d wenni i d ayi itticcen abrid inu ikmeř.   
              34     Netta igga iḍaren inu am yenni n iɣayḍen n wezɣar, 
u yarra ayi ad beddeɣ x řegɛudi inu.   
              35     Netta isseřmed ifassen inu i umenɣi, 
iɣaǧen inu ad meḥḍen ijj n řqews n nnḥas.   
              36     Cek tewcid ayi aseřqi n usenjem nnek, 
afus nnek afusi d asenned inu 
u s uwaḍeɛ nnek tessemɣared ayi.   
              37     Aqa teggid ttasiɛ i uṣurif sadu inu, 
uca ticeɛbin inu war meyyřent.   
              38     Necc ḍfareɣ řɛedyan inu u teḥḥiɣ ten, 
u war dd-ttɛiqibeɣ ař ten qḍiɣ.   
              39     Necc ssnuqqbeɣ ten ɣars ařami war zemmaren ad kkaren ɛawed. 
Nitni wḍan-dd sadu iḍaren inu.   
              40     Cek tbeysed ayi s jjehd i umenɣi, 
tarrid-dd inni ɣari dd-ikkaren ad aḍaren sadu inu.   
              41     Cek tewcid ayi iri n řɛedyan inu, n yenni i d ayi icarrhen, 
u necc aredǧeɣ ten.   
              42     Nitni řaɣan, maca war din tuɣi umsenjem, 
řaɣan x SIDI, maca netta war xasen dd-yarri.   
              43     Necc weddareɣ ten am tɛejjajt zzat i usemmiḍ, 
am ucař x ibriden u necc ɛejneɣ xasen.   

              44     Cek tfekked ayi zeg imcubbcen n weydud, 
teggid ayi d azeǧif n řegnus, 
ijj n weydud war t ssineɣ, ad ayi isexxar.   
              45     Mɣir řami isřa umezzuɣ waha, sřin-dd ɣari. 
Tarwa n yijj n abarrani ssniɛmiřen ssubuḍen ayi.   
              46     Tarwa n yijj n abarrani fecřen, 
nitni ffɣen-dd zi lbarajat nsen, arjijjen.   
              47     Tudart i SIDI u ad tetwabarek teṣḍart inu. 
Iři ad itwassgaɛɛed AREBBI n usenjem inu.   
              48     Arebbi wenni xafi ittentaqamen 
u wenni d ayi itteggen iyduden sadu ufus inu,   
              49     wenni i d ayi issuffuɣen zeg ufus n řɛedyan inu, 
wah, cek tessgaɛɛaded ayi tiwa n yenni i d ayi ittḍaddan, 
cek tessenjamed ayi zeg weryaz n řexcunet.   



532

IZEHHIDEN

              50     X uyenni, SIDI, necc xseɣ ad cek qadiɣ, 
u ad zehhdeɣ isem nnek.   
              51     Igga isenjimen n ujeǧid nnes mɣaren 
uca isscen tamexsiwt nnes icewwaren i umedhun nnes, 
i Dawud u i zzariɛet nnes i řebda.   

          19     1       I umeqqran n imeɣnajen. Azehhed n Dawud.   

              2     Ijenwan barrḥen s uɛuǧi n Arebbi 
uca tessiweř řqubbet x řxedmet n ifassen nnes.   
              3     Ass awarni ass itteffeɣ-dd wawař 
u ǧiřet awarni ǧiřet teddakkʷař tussna tarra nnefs.   
              4     War iǧi d řhard u war ǧin ca d awařen, 
tmijja nsen war d as ittesři ḥed.   
              5     Afiřu n useggem nsen iffeɣ x temmurt marra 
uca awařen nsen ffɣen ɣars ař ṭṭarf n ddunit. 
Netta igga diha ijj n uqiḍun i tfuct,   
              6     amecnaw muřay nni dd-issijjen zeg wexxam n řemřac, 
isřiwřew am ijj n bu-taryast ḥima ad iksi di ticři nnes.   
              7     Netta iffeɣ-dd zeg ijj n ṭṭarf n ujenna 
uca yuyur ɣars ař ṭṭarf nnes nneḍni 
uca war tennuffar uřa d ict n řḥajet i řḥaduq nnes.   

              8     Aqa tekmeř ccariɛa n SIDI, 
tiwi-dd agenfu i buḥbeř. 
Chadet n SIDI days řaman, 
tewca tiɣit i uqubbani.   
              9     Řumurat n SIDI seggdent, 
ssfarrḥen uř. 
Tawṣiyyet n SIDI teṣfa, 
tesscan tifawt i tiṭṭawin.   
              10     Tiggʷudi zi SIDI teṣfa, 
teqqim tbedd i řebda. 
Lfarayiḍ n SIDI d tidett, 
aqa-tent d řḥeqq marra.   
              11     Nitenti jebbdent meẓri ktar zeg wureɣ, 
wah, ktar zeg wureɣ iṣfan 
u aqa-tent d timiziḍin x tamment niɣ x tamment n teɣraṣt.   
              12     Uřa d amsexxar nnek itwawebbex zzaysent, 
deg uḥeṭṭu nsent tennuffar days řmunet tameqqrant.  
              13     Ixeṭṭan, wi zzaysent yucin? 
Sizdeg ayi zi min war ittbinen.   
              14     Ḥḍa amsexxar nnek ɛawed zi nnfaxet, 
ḥima war xafi tettṣeǧid 
u ḥima ad iřiɣ d amezdag zeg uxeṭṭu imɣaren.  
              15     Iři ad dd-asen wawařen n uqemmum inu 

d ixariṣṣen n wuř inu 
i řxaḍar nnek, a SIDI, a taṣḍart inu d amefdi inu!   

          20     1       I umeqqran n imeɣnajen. Azehhed n Dawud.   

              2     Iři ad xak-dd yarr SIDI deg wass n řeḥṣaret, 
ad cek issizdeɣ isem n AREBBI n Yaɛqub deg wemcan yuɛřan ifaryen.   
              3     Iři ad ac iwc afus zi zzawect 
u ad cek dd-iɛawen zi Ṣihyun.   
              4     Iři netta ad cek yidar di tewhibin n řɣiǧet nnek 
u ad tiři tɣarṣt n wecmaḍ nnek amecnaw tadunt i netta. Sila.   

              5     Iři netta ad ac iwc ɛlaḥsab min immeẓri wuř nnek u ad ikemmeř marra inwayen nnek.   

              6     Neccin ad nesřiwřew x usenjem nnek 
u ad nessuɛřa ibanduten deg yisem n AREBBI. 
Iři ad issjiwen SIDI marra meẓri nnek.   
              7     Řexxu ssneɣ, aqa SIDI ad yawi asenjem i Umedhun nnes. 
Netta ad t-idd yarr zeg ijenwan n zzawect nnes iqeddsen s tmegga timeqqranin n usenjem s 
ufus afusi nnes.   

              8     Ina ttxarraṣen deg ikarruten u ina deg iysan, 
maca neccin ad nxarreṣ deg isem n SIDI, AREBBI nneɣ.   
              9     Nitni uḍaren uca wḍan, 
neccin ad nekkar u neqqim nbedd.   

              10     A SIDI, awi-dd asenjem! 
Ejj ad aneɣ dd-yarr ujeǧid deg wass i di nřaɣa.   

          21     1       I umeqqran n imeɣnajen. Azehhed n Dawud.   

              2     A SIDI, ajeǧid ifarḥ zi jjehd nnek 
u mecḥař netta igga tanewwart x usenjem nnek!   
              3     Tewcid as meẓri n wuř nnes 
uca cek war tugid ca azaweg n iyencicen nnes. Sila.   

              4     Maɣar cek tusid-dd i umsagar akides s lbarakat n řxar, 
teqqned as ict n temrist n wureɣ iṣfan x uzeǧif nnes.  
              5     Ittar ac tudart tazirart, 
tewcid as tt, 
tuzzeggart n wussan i řebda qaɛ.   
              6     Imɣar uɛuǧi nnes s usenjem nnek, 
tissiqt d řɛezz temmars xas.   
              7     Minzi cek tarrid t d lbarakat i řebda, 
cek teccured t s řefraḥet ɣar wudem nnek.  

              8     Maɣar ajeǧid ittcař x SIDI 
u s tmexsiwt icewwaren n Umɛuǧi x kuřci netta war ittefriɣ.     
          9     Afus nnek ad yaf marra řɛedyan nnek, 
afus afusi nnek ad yaf marra inni cek icarrhen.   
              10     Cek ad ten tarrid amecnaw ict n tefqunt icemmḍen di řweqt n twasit nnek, 
SIDI ad ten iṣarḍ s lɣaḍab nnes 
uca timessi ad ten tecc.   
              11     Ad temḥid řɣiǧet nsen zi temmurt 
uca ad teteḥḥid zzariɛet nsen jar tarwa n bnadem.   
              12     Maɣar nitni nedyen ac řɣar, 
ggin ict n tmeɛmuč, 
maca war zemmaren walu.  
              13     Maɣar cek ad ten tegged jar tiṭṭawin, 
s ifiřan n řqews nnek ad tneyyced x wudmawen nsen.   
              14     Sgaɛɛed ixef nnek, a SIDI, s jjhed nnek! 
Ejj aneɣ ad nɣennej uca ad nzehhed i tzemmar nnek.   

          22     1       I umeqqran n imeɣnajen, s teɣnint n ‘Tudadt n tuffut’. Azehhed n Dawud.   

              2     Arebbi inu, Arebbi inu, mayemmi i d ayi tejjid? 
Zi řaggʷaj i teǧid zeg usenjem inu, 
zeg wawařen i sɣuyyuɣ am weyrad.   
              3     A AREBBI inu, řaɣiɣ deg wass, maca cek war xafi-dd-tarrid ca, 
u s ǧiřet, u necc war ufiɣ arraḥet.   

              4     Cek d amqeddes i teǧid, tzeddɣed di řwest n izřan n usebbeḥ n Israyil.   
              5     Ttecřen xak řejdud nneɣ, 
tuɣa ttecřen u cek tarrid ten ad nejmen.   
              6     Nitni sɣuyyen-dd ɣark uca twassnejmen, 
nitni tuɣa ttecřen xak u nitni war nnḥecmen ca.   

              7     Necc d ict n tkecca, war iǧi d aryaz, 
necc d řḥegra n iwdan uca twasseḥqareɣ jar řgens.   
              8     Marra inni i d ayi iẓrin, stehzan zzayi, 
arzmen iyencicen nsen, ssenhezzan azeǧif.   
              9     Qqaren “Seɛdu t x SIDI, 
ḥima wanita ad t ifekk u ad t issenjem, 
maɣar netta yarḍa xas.”   

              10     Minzi cek tjebbded ayi-dd zeg uɛeddis n yemma, 
cek tarrid ayi ad ttecřeɣ x wabbucen n yemma.   
              11     Zi řemrawet twammenḍareɣ xak, 
zeg uɛeddis n yemma aqa cek d Arebbi inu.   

              12     War ttɣimi bu ɣar řaggʷaj, 
maɣar řeḥṣaret tudes u war din ca amɛawan.   

              13     Aṭṭas n imwan nnḍen ayi-dd, 
ifunasen n řexřa ijehden zi Bacan quwwaren ayi-dd,   
              14     arzmen-dd ɣari aqemmum nsen 
amecnaw ijj n weyrad izehhar.  
              15     Necc twafarrɣeɣ am waman u marra ixsan inu twamsebḍan. 
Uř inu am ccmeɛ, aqa ifsi daxeř inu.   
              16     Jjehd inu yuẓeɣ am uceǧiq n ict n tqedduḥt, 
iřes inu iřṣeq ɣar waneɣ inu. 
Cek tessarsed ayi di tɛejjajt n řmewt.  
              17     Maɣar iṭan nnḍen ayi-dd, 
ict n bandiyya n tarwa n řeḥřam quwwaren ayi-dd, 
aqa amecnaw ayrad ifassen d iḍaren inu.   
              18     Zemmareɣ ad ḥesbeɣ marra ixsan inu 
u nitni ttwařan ayi u xezzaren-dd ɣari.   
              19     Nitni bḍan arruḍ inu jarasen 
uca ggin taqedduḥt x řeɛbayet inu.   

              20     Cek, a SIDI, war ttiři ɣar řaggʷaj, a jjehd inu, 
as-dd deɣya ḥima ad ayi tɛawned.   
              21     Fekk řeɛmar inu zi ssif, 
ayenni zeg uqeṭṭes n weqzin.   
              22     Ffek ayi zeg uqemmum n weyrad, 
fekk ayi zeg waccawen n ifunasen n řexřa! Aqa cek tesřid ayi.   

              23     Ad barrḥeɣ isem nnek i wawmaten inu, 
ad xak sebḥeɣ di řwest n wegraw n řgens.   
              24     Kenniw, inni itteggʷden SIDI, semɣarem t, kenniw  marra zzariɛet n Yaɛqub, 
sɛuǧem t u weqqarem t, kenniw s marra zzariɛet n Israyil,   
              25     maɣar netta war isseḥqir ca řeḥṣaret n wenni itwaḥṣaren u war tt iɛiff ca 
u war xas issnuffar ca udem nnes, 
maca netta isřa as mařa iřaɣa as-dd.   

              26     Zzayek ad dd-yas uqadi inu deg ijj n wegraw n řgens ameqqran, 
ad kemmřeɣ lwuɛud inu zzat i yenni i zzayes itteggʷeden.   
              27     Imwaḍɛen ad ccen u ad jjiwnen, 
inni arezzun x SIDI ad as sebḥen, 
uřawen nsen ad ddaren i řebda.   

              28     Marra tineggura n temmurt ad t idarent 
uca ad dewřen ɣar SIDI 
u marra twacunin n ddunit ad aḍaren zzat i wudem nnek,   
              29     minzi tageldit i SIDI i teǧa 
u netta iḥekkem x řegnus.   
              30     Marra iwdan n tadunt di temmurt ad ccen ad sejden, 
marra inni dd-ihekkʷan di tɛejjajt ad aḍaren zzat i wudem nnes 
d yenni war zemmaren ad ḥḍan řeɛmar nsen.   

              31     Zzariɛet ad as tsexxar, 
ad tetwazemm d arraw i Sidi inu.   
              32     Ad dd-asen, ad barrḥen tasegda nnes i yijj n řgens 
nni i dd ɣa itwaxeřqen maɣar nettat aqa igga itt.   

          23     1       Azehhed n Dawud. 

SIDI d ameksa inu, war xafi ittekk ca zzɛaf.   
              2     Netta issareyyaḥ ayi di ddmani n tarewsa izizawen, 
ineddeh ayi ɣar waman yarsan.   
              3     Netta issfaqa řeɛmar inu, 
ineddeh ayi di řatar n tsegda di ṭṭweɛ n yisem nnes.   
              4     Waxxa ggureɣ di teɣzurt n tiri n řmewt, 
war tteggʷdeɣ zi řɣar, maɣar cek akidi. 
Aɛekkaz nnek d taɣɣarct nnek ttfewwjen xafi.   
              5     Tesswejaded ṭṭabřa inu zzat i wudem n yenni i d ayi iḥeṣṣaren. 
Tdehhned azeǧif inu s zzect, řkas inu ifeyyeḍ.   
              6     Iwa, řxir d tmexsiwt icewwaren ad ayi ḍfaren 
marra ussan n tudart inu, 
necc ad qqimeɣ di taddart n SIDI 
ař aneggar n wussan.   

          24     1       Azehhed n Dawud. 
I SIDI teǧa temmurt d uɛemmar nnes, 

ddunit d imezdaɣ nnes..  
              2     Maɣar netta issars dsas nnes x řebḥur 
u issemten itt x sseḥrat.   

              3     Wi izemmaren ad igaɛɛed adrar n SIDI, 
wi izemmaren ad ibedd x wemcan iqeddsen?  
              4     Wenni ɣar iǧa ifassen imezdagen d wuř iṣfa, 
wenni war dd-ittarri řeɛmar nnes x min ifennan 
u war ittjjaǧa s ixarriqen,   
              5     d netta ad iksi lbaraka zi SIDI 
uřa d tasegda zi AREBBI n usenjem nnes.   
              6     D wa d jjiř n yenni xas yarezzun, 
inni yarezzun x uɣembub nnek, aqa-t d Yaɛqub. Sila.   

              7     Sgaɛɛdem izeǧifen nwem, a tiwwura, 
u sgaɛɛdem tiwwura nnek n řebda, 
hima ad yadef ujeǧid n uɛuǧi!   
              8     Man wen i iǧan d ajeǧid n uɛuǧi? 
D SIDI, ijhed, ijebbar, 
SIDI aqa-t d ajebbar deg umenɣi.   

              9     Sgaɛɛdem izeǧifen nwem, a tiwwura, 
u sgaɛɛdem tiwwura nnek n řebda, 
hima ad yadef ujeǧid n uɛuǧi!   
              10     Min iɛna netta, ajeǧid-a n uɛuǧi? 
SIDI n řɛeskarat d netta d ajeǧid n uɛuǧi. Sila.   

          25     1       Azehhed n Dawud. 

Alif. Dawud. 
ɣark, a SIDI, i d ssgaɛɛdeɣ řeɛmar inu.   
              2     Bat. A AREBBI inu, necc ttecřeɣ xak. 
Ejj ayi war ttsedḥiɣ, 
ejj řɛedyan inu war neggzen sennej s řefraḥet xafi.   
              3     Gimel. Wah, marra inni cek ittrajan war ttsedḥin. 
Inni iggin s řeɣdar břa ssibbet, ad ggen tisedḥi.   
              4     Dalit. A SIDI, sscen ayi ibriden nnek, 
sɣar ayi imesraq nnek.   
              5     Hi. Ndeh ayi di tidett nnek u sɣar ayi, 
minzi cek d AREBBI n usenjem inu, 
necc ssitimeɣ xak ass marra.   
              6     Zayin. Ɛqeř, a SIDI, x arreḥmet nnek 
u x tmexsiwt nnek icewwaren, 
maɣar aqa-tent ǧant zi řebda.   
              7     Xit. War ttidar ca ddnub n temẓi inu, 
uřa d ixeṭṭan inu. 
Xemm maca ɣari di tmexsiwt icewwaren nnek, 
di ṭṭweɛ n tcuni nnek, a SIDI.   

              8     Tit. SIDI icna u d aṣdiq, 
s uyenni ad issɣar imednab deg webrid nnes.   
              9     Yud. Netta ad igewwed imwaḍɛen s řḥeqq 
u netta ad isseřmed abrid nnes i imwaḍɛen.   
              10     Kaf. Marra imesraq n SIDI aqa-ten d tamexsiwt icewwaren d teṣdiqt, 
i yenni iḥeṭṭan řɛahd nnes d ccahadat nnes.   
              11     Lamid. Di ṭṭweɛ n yisem nnek, a SIDI, 
ɣfar řmuɛṣiyyet inu, maɣar aqa-tt d aṭṭas.   
              12     Mim. Man wen d aryaz i itteggʷeden SIDI? 
Netta ad as isseřmed abrid i ittxeṣṣa ad ixḍar.   
              13     Nun. Řeɛmar nnes ad issens di řxir 
u zzariɛet nnes ad iwart tammurt.   
              14     Samix. Řaman i din n SIDI i yenni zzayes itteggʷden 
u řɛahd nnes maḥend ad as ten issargeb.   
              15     Ɛayin. Tiṭṭawin inu řebda di SIDI, 
minzi netta ad ifekk iḍaren inu zi tracca.  

              16     Pi. Arr-dd ɣari s uɣembub u ḥinn xafi, 
maɣar necc aqa-yi weḥdi u di řeɣben.   
              17     Tsadi. Řeḥṣarat n wuř inu aqa mmarnint. 
Suffeɣ ayi zi ddiqat i d ayi.   
              18     Rix. Xzar-dd ɣar řeɣben inu d warber inu 
u ksi xafi marra ddnub inu.   
              19     Rix. Xzar ɣar řɛedyan inu, minzi nitni twaktaren 
u carrhen ayi s yijj n wecrah iqesḥen.  
              20     Cin. Ḥḍa x řeɛmar inu u fekk ayi! 
war d ayi tejji ca ad sedḥiɣ, minzi necc xak i ttecřeɣ.   
              21     Tav. Iři řekmaret d tsegda ḥḍant ayi, 
maɣar necc ssitimeɣ dayek.   
              22     A AREBBI, fdi Israyil zi marra řeḥṣarat nnes.   

          26     1       Zi Dawud. 

Aɣ ayi tasɣart inu, a SIDI, 
maɣar necc ggureɣ di řekmaret. 
Necc ttecřeɣ x SIDI, 
war ttefriɣeɣ ca.   
              2     Qeǧeb ayi, a SIDI, u jarreb ayi, 
seṣfa tiẓẓař inu d wuř inu.  
              3     Minzi tamexsiwt nnek icewwaren aqa-tt zzat i tiṭṭawin inu 
u necc ggureɣ di tidett nnek.   
              4     Necc war ttɣimiɣ ak-d iryazen war issekkʷin 
u war ttmuneɣ ak-d yenni icemmten.   
              5     Necc carrheɣ agraw n tarwa n řehram 
u war ttɣimiɣ ak-d iɛeffanen.   
              6     Necc ssirideɣ ifassen inu am war dayi řɛib 
uca ttennḍeɣ i uɛalṭar nnek, a SIDI,   
              7     maḥend ad ggeɣ ad sřen i tmijja teccur s uqadi 
u ḥima ad barrḥeɣ s marra řeɛjayeb nnek.   
              8     A SIDI, necc ttexseɣ axxam n tzeddiɣt n taddart nnek 
uřa d amcan n Tzeddiɣt n uɛuǧi nnek.   
              9     War smuna řeɛmar inu ak-d imednab 
uřa d tudart inu ɣar iryazen i issazzařen idammen.   
              10     inni i ɣar iǧa ifassen ccuren s tuɛeffna 
uřa d afus nsen afusi iccur s řɣecc.   
              11     Necc ggureɣ nican, 
fdi ayi u ḥinn xafi.   
              12     Aḍar inu ibedd x temmurt iwaṭan. 
Necc ad barkeɣ SIDI di tesmunin.   

          27     1       Azehhed n Dawud. 

SIDI d tifawt inu d usenjem inu, 
wi zi i ɣa ggʷedeɣ? 
SIDI d lqelɛa ijehden i tudart inu, 
wi zi i ɣa nxeřɛeɣ ɛad?   
              2     Umi ɣari dd-qarrben iɛeffanen ḥima ad ccen aysum inu, 
nnqarḍen yenni i d ayi iḥeṣṣaren d řɛedyan inu simant nsen uca wḍan ɣar temmurt.   
              3     Mařa iḥjem xafi ijj n řɛeskar, 
waxxa amenni uř inu war itteggʷed ca. 
Mařa ikkar xafi umenɣi, ɛad necc ttecřeɣ x man aya.   

              4     Ict n řḥajet ttareɣ zi SIDI 
ta ad xas arzuɣ: min i ɣa kkeɣ ddareɣ ad qqimeɣ ad zedɣeɣ di taddart n SIDI 
ḥima ad xzareɣ řeḍrafet n SIDI 
u ḥima ad beqceɣ di zzawect nnes.   
              5     Maɣar netta issdurri ayi deg udurri nnes deg wass n řɣar. 
Netta isseřqa ayi deg useřqi n uqiḍun nnes. 
Netta issgaɛɛed ayi x ict n teṣḍart.   
              6     Řexxu ad itwassgaɛɛed uzeǧif inu x řɛedyan inu inni i d ayi dd-innḍen 
u s wesruddeḥ di řbuq ad awyeɣ tiɣarṣa ɣar uqiḍun nnes, 
ad ɣennjeɣ, wah ad zehhdeɣ i SIDI.   

              7     Seř ɣar tmijja inu, a SIDI, xmi i ɣa řaɣiɣ, 
ḥinn xafi u arr-dd xafi.   
              8     Zzayek i issawař wuř inu “Arzu x uɣembub inu!” 
Necc arezzuɣ x uɣembub nnek, a SIDI.   
              9     War zzayi tteffar aɣembub nnek, 
war ttxiyyab amsexxar nnek di lɣaḍab. 
Tuɣa cek d amɛawen inu. 
War d ayi ttsemḥed u war d ayi ttejji, a AREBBI n usenjem inu.   
              10     Maɣar baba d yemma aqa semḥen dayi, 
maca SIDI ad ayi iksi ɣars.   

              11     Scen ayi abrid nnek, a SIDI, 
u ndeh ayi ɣar webrid iseggmen 
di ṭṭweɛ n yenni i d ayi iḥeṣṣaren.  
              12     War d ayi ttsellem ɣar meẓri deg řeɛmar n yenni i d ayi iḥeṣṣaren, 
maɣar icehhaden n ixarriqen kkaren xafi, 
inni i xafi ittṣuḍen s řexcunet.   
              13     Mařa necc zeɛma war umineɣ ad ẓareɣ řxar n SIDI 
di temmurt n yenni iddaren ...!   
              14     Raja SIDI, iři d aryaz 
u netta ad dayek yegg uř, 
wah raja SIDI.   

          28     1       Azehhed n Dawud. 

I cek umi řaɣiɣ, a SIDI, aqa cek d taṣḍart inu. 
War ttegg ca ixef nnek war ɣari ttesřid, 
maḥend, s wesqar nnek, war ttarekkʷiseɣ ak-d yenni dd-ihekkʷan deg wenḍeř.   
              2     Seř i tmijja n uḥeccem inu, xmi xak ttřaɣiɣ, 
xmi kessiɣ ifassen inu ɣar wexxam nnek n daxeř iqeddsen.   
              3     War d ayi ttjarri ak-d iɛeffanen 
u ak-d yenni itteggen řmuɛṣiyyet, 
inni issawařen x řehna ak-d imqarraben nsen, 
am ɣarsen iǧa řɣar deg wuř nsen.   
              4     Xeǧeṣ asen am tteggen nitni u xeǧeṣ asen am tuɛeffna n tmegga nsen. 
Xeǧes asen am řxedmet n ifassen nsen, 
ewc asen řmunet nsen i issdaheǧen,   
              5     minzi nitni war xezzaren ɣar refɛayeř n SIDI 
uřa ɣar řxedmet n ifassen nnes. 
Netta ad ten iɣḍeř, war ten ibenni ca.   

              6     Itwabarek SIDI, 
maɣar netta isřa i tmijja n uḥeccem inu.   
              7     SIDI d řɛezz inu d tcappa n useřqi inu, 
uř inu ittceř xas 
u necc twaɛawneɣ. 
Uř inu ineggez s řefraḥet 
u s yezři necc ad t qadiɣ.   
              8     SIDI d jjehd nsen 
u netta d lburj ijehden n isenjimen i umedhun nnes.   
              9     Senjem řgens nnek u barek tasɣart nnek n řwart 
u arwes iten u arbu ten i řebda qaɛ.   

          29     1       Azehhed n Dawud. 

Wcem i SIDI, iḥenjiren n AREBBI, 
wcem i SIDI aɛuǧi d tzemmar.   
              2     Wcem i SIDI aɛuǧi n yisem nnes, 
sejdem i SIDI s ucewwar iqeddsen.   

              3     Tmijja n SIDI teddarḍeḥ tiwa i waman, 
SIDI n uɛuǧi isshemhem, 
SIDI, x waman aṭṭas.   
              4     Tmijja n SIDI teccur s jjehd, 
tmijja n SIDI teccur s řɛezz  
              5     Tmijja n SIDI tettarezza ticejjura n tneglin, 
SIDI ittareẓẓa tineglin n Lubnan.   
              6     Yarra iten ad negzen amecnaw ayenduz, 
adrar n Lubnan d wedrar n Sirjun amecnaw mmis n ufunas n řexřa.   

              7     Tmijja n SIDI tneqqec iceɛɛařen n tmessi.   
              8     Tmijja n SIDI tarra řexřa ittarjijji, 
SIDI yarra řexřa n Qadic ittarjijji.   
              9     Tmijja n SIDA tarra tiɣayḍin n wezɣar ttarwent 
uca netta ittɛarra izeɣran, 
maca di zzawect tamqeddast nnes marra tessawař x uɛuǧi nnes.   

              10     SIDI tuɣa ittɣima am řqaḍi ɣar sseḥřet n waman, 
SIDI ittɣima am ujeǧid i řebda.   
              11     SIDI ad iwc jjehd i řgens nnes, 
SIDI ad ibarek řgens nnes s řehna.   

          30     1       Azehhed n Dawud, izři n udeccen n taddart n Dawud.   

              2     Necc ad cek ssuɛřiɣ, a SIDI, 
maɣar cek tessgaɛɛded ayi 
uca war tejjid ca řɛedyan inu ad farḥen x weɛrur inu.   
              3     A SIDI, AREBBI inu, necc řaɣiɣ ac 
uca cek tessgenfid ayi.   
              4     A SIDI, cek tessuɛřid řeɛmar inu zi řaxart, 
tarrid ayi-dd ɣar tudart zi jar yenni dd-ihekkʷan deg weḥfur.   

              5     Zehhdem i SIDI, kenniw iṣdiqen nnes 
u qadam maḥend ad tɛeqřem x tqeddast nnes.   
              6     Maɣar lɣaḍab nnes ittekk drus waha, 
maca řxaḍar nnes ittɣima marra tudart. 
Di tmeddit aqa din imeṭṭawen ɣars ař ǧiřet, 
maca ɣar tuffut aqa din asřiwřew.   

              7     Deg ufřaḥ inu nniɣ 
“War ggureɣ ca farɣeɣ i řebda!”  
              8     A SIDI, di řxaḍar nnek tessmetned adrar inu s umetten ijehden, 
maca umi třeḥḥfed aɣembub nnek, dewřeɣ tteggʷedeɣ.   
              9     Necc řaɣiɣ ac-dd, a SIDI 
u ttareɣ nniɛmet zi Sidi inu.   
              10     Man řefḍeř n idammen inu, n uhekkʷu inu deg wenḍeř? 
Ma ad cek tqada tɛejjajt? 
Ma ad tbarreḥ s teṣdiqt nnek?   
              11     Seř-dd ɣari, a SIDI, u ḥinn xafi, 
a SIDI, iři d amɛawen inu.  

              12     Cek aqa tarrid acḍan inu d ccḍiḥ n tqurarect, 
tessarxud txancet inu n wecḍan 
u tessbeysed ayi s řefraḥet,   
              13     ḥima aɛuǧi ad ac izehhed u war ittsusum. 
A SIDI, AREBBI inu, necc ad cek qadiɣ i řebda.   



542

IZEHHIDEN

          31     1       I umeqqran n imeɣnajen. Azehhed n Dawud.   

              2     Necc ttecřeɣ xak, a SIDI, 
war ttejji ad iřiɣ ttsedḥiɣ i řebda, 
fekk ayi s tsegda nnek.   
              3     Ewc ayi amezzuɣ nnek, fekk ayi deɣya. 
Iři d taṣḍart ijehden i necc, 
ijj n lburj ḥima ad ayi tessnejmed.   
              4     Maɣar cek d taṣḍart inu d lburj inu. 
Ndeh ayi, thilla dayi di ṭṭweɛ n yisem nnek.   
              5     Fekk ayi zi tracca nni xafi ggin s tnuffra, 
maɣar cek d jjehd inu.   
              6     Deg ufus nnek i ggiɣ buḥbeř inu. 
Cek tefdid ayi, a SIDI, Arebbi d aṣḍiq cek.   

              7     Necc carrheɣ inni ittceɣřen ixef nsen s irebbiten iɛeddun, ifennan. 
Necc ttecřeɣ x SIDI.   
              8     Necc ad arecqeɣ u ad farḥeɣ zi tmexsiwt nnek icewwaren, 
minzi cek tetwařid řeɣben inu u taregbed x řeḥṣarat inu   
              9     u war d ayi tarrid ɣar ufus n řeɛdu inu, 
maca teggid ayi ttasiɛ ɣar iḍaren inu.   

              10     Ḥinn xafi, a SIDI, maɣar twaḥeṣṣareɣ, 
tiṭṭ inu d řeɛmar inu d uɛeddis inu aqa fecřen.   
              11     Maɣar tudart inu tkemmeř s wecḍan 
u iseggʷusa inu s uzehhar. 
Jjhed inu iheyyef zi řmuɛṣiyyet inu 
u ixsan inu aqa arcan.   
              12     I marra inni d ayi iḥeṣṣaren dewřeɣ d astehzi 
u i jjiran inu qaɛ aṭṭas. 
Inni i d ayi ittwařin deg webrid, ttrakkʷařen zzayi.   
              13     Ttun ayi necc s wuř am yijj n umettin, 
dewřeɣ amecnaw iceqfan n weqdiḥ,   
              14     maɣar necc sřiɣ aqa aṭṭas ceqqfen dayek, 
assiggʷed n yenni d ayi-dd innḍen umi xafi ggin tameɛmuč. 
Tuɣa neddyen ayi ḥima ad kksen tudart inu.   
              15     Maca necc ttecřeɣ xak, a SIDI, 
necc qqareɣ ‘Cek d AREBBI inu!’   
              16     Ikuden inu aqa-ten deg ufus nnek. 
Senjem ayi zeg ufus n řɛedyan inu u zeg inni i d ayi iḍeffaren,   
              17     Ejj udem nnek ad yegg tifawt x imsexxaren nnek, 
senjem ayi s tmexswit nnek icewwaren.   
              18     A SIDI, war ttejji ad dewřeɣ ttsedḥiɣ, 
maɣar necc xak i ttřaɣiɣ. 
Arr iɛeffanen ad dewřen ttsedḥan, 
arr iten ad ssusmen di řaxart.   

              19     Ejj ad sqaren iyencicen issxarriqen, 
inni issawařen s nnfaxet ḍidd i umsegged, 
s uɛeffar d useḥqar.   

              20     Mecḥař imeqqar řxar nnek i txemmřed i yenni i cek itteggʷeden, 
wenni tessewjded i yenni ɣark dd-yarekkʷařen zi tarwa n bnadem.   
              21     Cek tessdduryed ten s uřeḥḥef n uɣembub nnek 
zi nnfaxet n bnadem. 
Cek tessnuffared ten di texzant 
zeg umcebbec n iyencicen.   
              22     Ad itwabarek SIDI, 
maɣar netta yarra ayi-dd tamexsiwt nnes icewwaren d řeɛjeb 
deg ict n tendint ifaryen.   
              23     Necc deɣya nniɣ “Necc twaqesseɣ zi zzat i tiṭṭawin nnek!’ 
Maca ɛad cek tesřid i tmijja n uḥeccem inu, umi dd xak řaɣiɣ.   
              24     Sɛizzem SIDI, marra iṣdiqen nnes, 
maɣar SIDI iḥeṭṭa x yenni ittamnen 
u wenni itteggen s nnfaxet ittxeǧeṣ it s ufeyyeḍ.   
              25     Iřim d iryazen u netta ad daywem yegg uř, 
marra kenniw, inni ittrajan SIDI.   

          32     1       Zi Dawud. Axemmi. 
Sseɛd n wenni umi tetwaɣfar tɛeddit nnes, 

wenni umi idřin x ddnub nnes.   
              2     Sseɛd n weryaz wenni umi war iḥeṣṣeb ca SIDI řmuɛṣiyyet nnes 
u wenni i ɣa iǧa buḥbeř war days bu řɣecc.   
              3     Umi sqareɣ, arcan ixsan inu, 
s uzehhar inu, ass marra.   
              4     Maɣar ass d ǧiřet afus nnek issedqeř ayi, 
idammen n tudart inu dewřen am řaẓaɣ n unebdu.   

              5     Ssaregbeɣ ac ddenb inu 
u war ssduryeɣ řmuɛṣiyyet inu. 
Necc nniɣ “Ad neɛmeɣ zeg ixeṭṭan inu ɣar SIDI” 
u cek teɣfared ayi řmuɛṣiyyet inu.   

              6     X uyenni marra aṣdiq ad ac isjed di řweqt umi ten tejjed ad cek ufin. 
Xmi din ict n sseḥřet n waman aṭṭas war t třeqqef qaɛ.   
              7     Cek d amcan n udurri i necc, 
teṣṣared ayi zi řeḥṣaret, 
tquwwared ayi s iɣuyyan n řefraḥet n ufekki.   

              8     Necc ad cek ssɣareɣ uca ad ac ssřemdeɣ abrid ittxeṣṣa ad days tuyured. 
Necc ad cek weṣṣiɣ, ad xak tiři tiṭṭ inu.   
              9     War ttiři amecnaw ayis, 

amecnaw asardun břa řeɛqeř, 
inni ittxeṣṣa ad ten qemɛen s ssrimet d weryam,
u niɣ war izemmar ad ɣark dd-iqarreb.   
              10     Aṭṭas ǧant tamara n uɛeffan, 
maca wenni ittcařen x SIDI, 
ad as iquwwar netta s tmexsiwt nnes icewwaren.   
              11     Iři tfarḥed di SIDI u arecqem, a imseggaden, u sřiweřwem, 
a marra inni ɣar iǧa wuř iseggmen!   

          33     1       Sřiweřwem x SIDI, kenniw imseggaden, 
asebbeḥ d tunger i yenni iseggmen.   

              2     Qadam SIDI s řgambri, zehhdem as s lharpa d lɛud n ɛecra n ifiřan.   
              3     Ɣennjem as s yijj n yezři amaynu, 
irarem mliḥ, s uṣuḍi di řbuq.   
              4     Minzi awař n SIDI iseggem 
u marra min ittegg, ittegg it s teṣdiqt.   
              5     Netta ittexs tasegda d řḥeqq. 
Tammurt teccur s tmexsiwt icewwaren n SIDI.   
              6     Zeg wawař n SIDI twaggen ijenwan 
u zi Arruḥ n uqemmum nnes marra řɛeskarat nsen.   
              7     Netta issmun aman n řebḥar amecnaw ijj n weɣbar. 
Netta ixemmeř aman yuǧɣen deg ixammen n txubay.   
              8     Iři ad teggʷed marra tammurt zi SIDI, 
ad bedden marra imezdaɣ n ddunit x uɣezdis s uweqqar.   
              9     Maɣar netta issawař uca aqa t din, 
netta ittamar uca ad yiři ibedd din.   

              10     A SIDI, arzem ccwar n řegnus. 
Netta issebḍeř tiɛenkrifin n řegnus.   
              11     Ccwar n SIDI ad iqqim ibedd i řebda, 
tiɛenkrifin n wuř nnes zi jjiř ɣar jjiř.   
              12     Sseɛd n řgens i ɣar iǧa AREBBI nnes d SIDI, 
řgens nni ixḍar it netta d tasɣart i yixef nnes.  
              13     SIDI ixezzar-dd zeg ujenna 
uca ittwařa marra tarwa n bnadem.   
              14     Zeg wemcan n tzeddiɣt nnes ixezzar ɣar marra imezdaɣ n temmurt.   
              15     Netta weḥdes d wenni i ikewwnen uř nsen, 
netta iḥekkar i marra timegga nsen.   
              16     Ajeǧid war itwassenjam s yijj n řɛeskar d ameqqran, 
bu-teɣruḍt war itwafekki s jjehd aṭṭas.   
              17     Aqa d axarriq belli ayis ad dd-yawi asenjem 
uřa s jjehd nnes ameqqran war dd-ittenfekki.   
              18     Xzar, tiṭṭ n SIDI x yenni zzayes itteggʷeden, 
x yenni ittrajan tamexsiwt nnes icewwaren   
              19     ḥima ad ifekk řeɛmar nsen zi řmewt 
u ḥima ad ten yejj qqimen ddaren di řaẓ.   

              20     Řeɛmar nneɣ ittraja SIDI, 
aqa netta d aɛawen nneɣ d tcappa nneɣ n useřqi.   
              21     Zzays i ifarreḥ wuř nneɣ, 
minzi neccin nettcař x yisem nnes iqeddsen.   
              22     Iři ad xaneɣ tarsa tmexsiwt nnek icewwaren, a SIDI, 
ɛlaḥsab mammec i cek nettraja.   

          34     1       Zi Dawud, umi issniɛmiř igga ixef nnes d abuhaři zzat i wudem n Abimilik 
wenni i xas yuẓẓřen ařami yuyur netta.   

              2     Alif. Necc xseɣ ad barkeɣ i SIDI řebda, 
asebbiḥ nnes ad yiři deg uqemmum inu břa qeṭṭu.   
              3     Bat. Řeɛmar inu ad isebbeḥ i SIDI. 
Imwaḍɛen ad as sřen u ad farḥen.   
              4     Gimel. Semɣarem akidi SIDI 
u ejj aneɣ ad nessuɛřa isem nnes jmiɛ.   
              5     Dalit. Necc arzuɣ x SIDI u netta yarra-dd xafi 
uca ifekk ayi zi marra tiggʷudi inu.   
              6     Hi. Nitni xezzaren ɣars uca ceɛceɛen 
u iɣembab nsen war ten ttřeḥḥafen ɛemmarṣ.   
              7     Zayin. Řmeskin-a iřaɣa u SIDI isřa ɣars 
uca ifekk it zi marra řeḥṣarat nnes.   
              8     Xit. Lmalak n SIDI iquwwar s řmargeḥ nnes x yenni t itteggʷeden 
u netta ifekk iten.   
              9     Tit. Qasem d txezzarem, aqa SIDI icna. 
Sseɛd n weryaz ijehden wenni i xas ittcařan.   
              10     Yud. Ggʷedem SIDI, kenniw imqeddasen nnes, 
maɣar inni t itteggʷeden war ten ittxeṣṣi ca.   
              11     Kaf. Iyraden imeẓyanen tteḥwajen u daysen řaẓ, 
maca inni yarezzun x SIDI, 
war ten ittxeṣṣi walu zi marra min iǧan d řxar.   
              12     Lamid. Asem-dd, kenniw iḥenjiren, sřem-dd ɣari! 
Necc ad awem ssřemdeɣ tiggʷudi n SIDI.   
              13     Mim. Man wen i iǧan d aryaz wenni i di iǧa meẓri di tudart, 
wenni i ittexsen ussan ḥima ad iẓar řxar?   
              14     Nun. Mneɛ iřes nnek zi řɣar 
uřa d iyencicen nnek zeg wawař n řɣecc.   
              15     Samix. Heyyeḍ x tuɛeffna u egg řxar. 
Arzu x řehna u ḍfar it.   
              16     Ɛayin. Tiṭṭawin n SIDI x imseggaden 
uřa d imezzuɣen nnes meyyřen ɣar iɣuyyan nsen.   
              17     Pi. Udem n SIDI ḍidd i yenni itteggen řɣar, 
ḥima ad ikkess řidaret daysen zi temmurt.   
              18     Tsadi. Nitni řaɣan u SIDI isřa-dd ɣarsen 
uca ifekk iten zi marra řeḥṣarat nsen.   

              19     Quf. SIDI yudes i marra inni umi itwarẓ wuř nsen 
uca issenjam inni umi itwarbez arruḥ nsen.   
              20     Rix. Aṭṭas iǧan ifeqqusen n imseggaden, 
maca SIDI ifekk iten zzaysen marra qaɛ.   
              21     Cin. Netta iḥeṭṭa ixsan nnes marra, 
uřa d ijj zzaysen war ittareẓẓi.   
              22     Taf. Aqa řɣar ad ineɣ aɛeffan 
u inni icarrhen amsegged ad twaɛaqben.   
              23     SIDI ifedda řeɛmar n imsexxaren nnes 
uca marra inni i xas ittcařan, war ggur ad twaɛaqben.   

          35     1       Zi Dawud. 

Mcubbec, a SIDI, ak-d yenni akidi ittemcubbucen, 
mneɣ ak-d yenni kidi ittmenɣan.   
              2     Ṭṭef tcappa n useřqi d tcappa tameqqrant uca kkar, 
ewc ayi afus.   
              3     Jbed-dd lansa uca qqen abrid qbeř i umsagar ak-d yenni i d ayi iḍaffaren, 
ini i řeɛmar inu “Asenjem nnek aqa d necc!”   
              4     Arr inni yarezzun x řeɛmar inu 
ad twaxarewḍen u ad twafeḍḥen, 
ejj inni ittxarriṣen di řɣar xafi 
ad twaɛarrnen ɣar ḍeffar u ad ssnuffaren ixef nsen zeg useḍḥi.   
              5     Ejj iten ad dewřen am icarfa deg uṣemmiḍ u ejj Lmalak n SIDI ad ten iɛarn.   
              6     Ejj ad yiři webrid nsen d taǧest u ad yiři itteḥřuǧuḍ 
uca ejj Lmalak n SIDI ad ten iḍfar.   
              7     Maɣar břa ssibbet ssnuffaren xafi aḥfur s tracca nsen, 
břa ssibbet ɣzin t i řeɛmar inu.   
              8     Ejj areddeǧ ad xas dd-yas břa ma issen 
uca ejj tracca nnes nni issnuffar ad t teṭṭef 
u ad days dd-iwḍa netta d ij uweṭṭu i t i ɣa yareddǧen.   

              9     Řeɛmar inu ad ifarḥ zi SIDI, 
ad yarceq deg usenjem nnes.   
              10     Ad inin marra ixsan inu “A SIDI, man wen iǧan am cek! Cek d wenni issenjamen řmeskin zeg 
wenni i xas ijehhden 
uřa d řmeskin d umeẓřuḍ zeg inni i d asen ikeccḍen.   

              11     Icehhaden iqṭaṭɛiyyen kkaren. 
Min war ssineɣ, ttseqsan ayi.  
              12     Arrin ayi-dd řɣar di řxar, 
jjin řeɛmar inu weḥdes.   

              13     Necc maca yarḍeɣ ict n txancet řami tuɣa heǧcen nitni, 
ggiɣ ad iẓumm řeɛmar inu 

uca taẓaǧit inu tetttɣima tddekkʷař-dd ɣari di daxeř inu.   
              14     Axmi t tuɣa d ameddukkeř inu niɣ d uma, ammu i tuɣa ggureɣ, 
amecnaw ca n yijj iceṭṭ x yemmas aqa tuɣa-yi ggureɣ ɣennseɣ deg warruḍ d abarcan.   

              15     Xmi ttqejdiḥeɣ, farḥen nitni u ttmunen ak-d wayawya. 
Nitni ttmunen ḍidd inu, inni n wadday, břa ma ad t ssneɣ. 
Nitni kksen xafi taqcurt, war ssusmen.   
              16     Amecnaw icemmaten, zeg inni iɣeṭṭsen i yijj n uřeqquz n weɣrum, 
ttɣezzan-dd ɣari tiɣmas.  

              17     A Sidi, ař mecḥař i ɣa tekked txezzared waha? 
Senjem ayi zeg wareddeǧ nsen i iggin, 
zeg weyraden imeẓyanen.   
              18     Necc ad cek qadiɣ deg yijj n wegraw n řgens d ameqqran, 
ad cek sebbḥeɣ jar waṭṭas n řɣaci zi řgens.   
              19     War ttejji inni iǧan d řɛedyan inu di řbaṭer ad xafi farḥen, 
war ttejji inni i d ayi icarrhen ad xafi mmseɣmazen břa ssibbet.   
              20     Maɣar nitni war ssiwiřen ca x řehna, maca ttxarrṣen deg wawařen ccurren s řɣecc 
ḍidd i iwdan i yarezzun řhudnet di temmurt.   
              21     Nitni arezzmen aqemmum nsen qaɛ, 
qqaren ayi “Ha, ha, tiṭṭ nneɣ simant nnes teẓra itt!”   
              22     A SIDI, cek teẓrid tt, war tesqara, Sidi inu, 
war xafi tteggʷij ca.   
              23     Faq, kkar di ṭṭweɛ n řḥeqq inu, 
a AREBBI inu d Sidi inu, di ṭṭweɛ n ddeɛwet inu.   
              24     Ḥkem xafi s řḥeqq ɛlaḥsab tasegda nnek, a SIDI, AREBBI inu, 
u war ten ttejji ad xafi farḥen.   
              25     War ttejji ad inin deg wuř nsen “Ha, aqa-neɣ mliḥ”, war ten ttejji ad inin “Aqa nsarḍ it!”  
              26     Ejj inni ifarrḥen x arẓiyyet inu, 
ad twaxarewḍen u ad ssnuffaren ixef nsen jmiɛ, 
ejj inni iggin ixef nsen mɣaren zzati 
ad yarḍen s useḍḥi d řefḍiḥet.   
              27     Ejj inni yarḍan di tsegda ad sřiweřwen u ad farḥen 
u ejj iten ad inin 
“D ameqqran d SIDI wenni i yarḍan di řehna n umsexxar nnes.”   
              28     Xenni iřes inu ad ibarreḥ tasegda nnek d usebbiḥ nnek ass marra.   

          36     1       I umeqqran n imeɣnajen. Zeg umsexxar n SIDI. Zi Dawud.   

              2     Axeṭṭu n uɛeffan issawař daxeř deg wuř inu 
“War ɣars tiggʷudi n AREBBI zzat i tiṭṭawin nnes.”   
              3     Minzi axeṭṭu-ya isḥinnab it di tiṭṭawin nnes, 
ařami yufa aqa řmuɛṣiyyet nnes tarra it-idd ɣar wecrah.   
              4     Awařen n uqemmum nnes aqa-ten d řɣecc d wecmat, 
netta issbedd ad yarzu řefhamet ḥima ad igg řxar.   
              5     Ittxemmem di řɣecc di qama nnes, 

iggur ad ibedd deg ijj n webrid war iṣebḥen. 
Řɣar war t ittmenḍir.   

              6     A SIDI, tamexsiwt nnek icewwaren tiweḍ ɣars ař ijenwan, 
taṣdiqt nnek ař iseynuten.   
              7     Tasegda nnek tegga am idurar n Arebbi, 
řeḥkamat nnek am waman yuǧɣen. 
SIDI issenjam bnadem d řmař.   
              8     Mecḥař tiɣřa tmexsiwt nnek icewwaren, a AREBBI, 
ařami tarwa n bnadem tarekkʷařen ɣar tiři n wafriwen nnek.   
              9     Nitni twassjawnen s ufeyyeḍ s tadunt n taddart nnek 
uca ijj n yeɣzar s nnɛami nnek tewced asen min i ɣa swen.  
              10     Maɣar ɣark i iǧa řɛunṣar n tudart, 
di tfawt nnek aqa nettwařa tifawt.   

              11     Swiẓẓeḍ tamexsiwt nnek icewwaren x yenni i cek issnen 
u tasegda nnek x yenni i ɣar iǧa wuř iseggmen.   
              12     War ttejji ad xafi dd-yas uḍar n ayt n nnfaxet 
war ttejji afus n iɛeffanen ad ayi dd-yarr ad tellɛeɣ mani mma.   
              13     Aqa din i wḍan inni itteggen řmuɛṣiyyet, 
twaɣedřen ɣar temmurt u war zemmaren ɛad ad kkaren ɛawed.   

          37     1       Zi Dawud. 

Alif. War tetwareqq tefqeḥt nnek x tarwa n řeḥram, 
war ttasem x yenni itteggen řɣecc.   
              2     Maɣar ad wḍan deɣya amecnaw arrbiɛ uca ad isřawen am arrbiɛ aziza.   
              3     Bat. Ttceř x SIDI u egg řxar, 
zdeɣ di temmurt u iři d aṣdiq.   
              4     Arr meẓri di SIDI 
u netta ad cek iwc isitimen n wuř nnek.   
              5     Gimel. Arr ticři nnek ɣar SIDI 
u ttcař xas u netta ad tt igg.   
              6     Netta ad isseḍhar tasegda nnek am tfawt 
u řḥeqq nnek am iceɛciɛen n tfuct di ttḥa n uziř.  
              7     Dalit. Susem zzat i SIDI u raja t. 
War ttejji tafqeḥt nnek ad tasmed x wenni ifeřhen deg webrid nnes, 
x weryaz nni itteggen taḥraymect.   
              8     Hi. Ejj tafqeḥt nnek ad tarsa u ejj axeyyeq nnek ad iraḥ. 
War ttejji tafqeḥt nnek ad tasmed, 
ad yawi tuɛeffna waha.   
              9     Maɣar tarwa n řeḥram ad twateḥḥan, 
maca inni issitimen x SIDI ad warten tammurt.   
              10     Vav. Mɣir cwayt waha uca aɛeffan war ittɣimi ɛad. 
Ad tḥekkared ai wemcan nnes, 
maca war din ittiři ɛad.   

              11     Imwaḍɛen ad warten tammurt 
uca ad arren meẓri di řehna ameqqran.  

              12     Zayin. Aɛeffan ittxarreṣ di tmeɛmač tiḥraymiyyin ḍidd i umsegged 
uca ittɣezz xas tiɣmas.  
              13     Sidi inu iḍeḥḥec xas, 
maɣar ittwařa aqa ass nnes ad dd-yas.   
              14     Xit. Iɛeffanen jebden-dd ssif u meḥḍen řqews 
ḥima ad ɣeḍřen řmeskin d umeẓřuḍ, 
ḥima ad ɣarṣen i yenni i igguren deg webrid nsen nican.   
              15     Ssif nsen ad ten iřqef deg wuř nsen 
u řeqwas ad twarzen.  
              16     Tit. Drus i ɣars ɣar umsegged 
ḥsen zeg ufeyyeḍ n waṭṭas n iɛeffanen.   
              17     Maɣař iɣaǧen n iɛeffanen ad twarzen, 
maca SIDI ad isenned imseggaden.   
              18     Yud. SIDI issen ussan n yenni igguren nican 
u tasɣart nsen ad teqqim i řebda.   
              19     War twaqemmiḥen di řweqt taɛeffant 
u deg wussan n řaẓ ad twassjiwnen.   
              20     Kaf. Maɣar iɛeffanen ad fnan 
u řɛedyan n SIDI ad weddaren, 
ad twaqḍan amecnaw min iǧan iɣřan qaɛ zeg izmaren iqebbuzen, 
ad ḍwen di tayyut.   

              21     Lamed. Aɛeffan yareṭṭeř, war ittarri amarwas, 
maca amsegged ittḥinn, itticc.   
              22     Maɣar inni zzayes itwabarken ad warten tammurt, 
maca inni zzayes i twaneɛřen, ad twateḥḥan.   
              23     Mim. Iṣuraf n weryaz ijehden twassmettnen zi SIDI 
u netta yarḍa x webrid nnes.   
              24     Mařa iwḍa, war ittmenḍar, 
maɣar SIDI iwca as afus nnes.   
              25     Nun. Necc tuɣa-yi d ameẓyan, řexxu wsareɣ, 
maca ɛemmarṣ war ẓriɣ amsegged itwajj 
niɣ tarwa nnes arezzun x weɣrum.   
              26     Ass ikmeř netta ittḥinna u yařeṭṭeř i imezřaḍ 
u zzariɛet nnes ad tiři i lbaraka.   

              27     Samix. Heyyeḍ x řɣar u egg řxar 
uca ad ɣark tiři tzeddiɣt i řebda qaɛ.   
              28     Maɣar SIDI ittexs řḥeqq 
u war isemmeḥ deg iṣdiqen nnes. 
Ad twaḥḍan i řebda qaɛ, 
maca zzariɛet n iɛeffanen ad tetwateḥḥa.   
              29     Imseggaden ad warten tammurt 
uca ad days zedɣen i řebda.   

              30     Pi. Aqemmum n umsegged ittbarreḥ s tiɣit 
uřa d iřes nnes issawař s řḥeqq.   
              31     Řqanun n AREBBI nnes deg wuř nnes, 
iṣuraf nnes war ttefriɣen.   
              32     Tsadi. Aɛeffan iřebbet i umsegged 
u yarezzu ad t ineɣ.   
              33     SIDI war zzayes yarexxu afus nnes, 
war days ittegg řɣar xmi t i ɣa iḥakem.   

              34     Quf. Sitim x SIDI u ṭṭef deg webrid nnes 
u netta ad cek issgaɛɛed hima ad twarted tammurt. 
Ad tẓared aqa iɛeffanen ad twateḥḥan.   
              35     Rix. Necc tuɣa ẓriɣ ijj n uɛeffan d bu-řɛunf 
wenni imeqqar amecnaw tangelt tazizawt.   
              36     Aqa iɛdu řweqt uca xzar, war t tuɣi ca ɛad din. 
Arzuɣ xas, maca idweř war iǧi ɛad.  
              37     Schin. Ḥḍa x wenni iǧan ikmeř u xezzar ɣar wenni igguren nican, 
maɣar aneggar n weryaz nni ad yiři d řehna.   
              38     Iɛeffanen ad twareddǧen jmiɛ, 
min iqqimen ɣar ḍeffar zeg iɛeffanen ad itwateḥḥa.   
              39     Tav. Asenjem n imseggaden ad dd-yas zi SIDI, 
aqa netta d jjehd nsen di řweqt n řeḥṣaret.   
              40     SIDI ad asen iwc afus u ad ten ifekk. 
Netta ad ten ifekk zeg iɛeffanen u ad ten issenjem, 
maɣar nitni ttiqqan days.   

          38     1       Azehhed n Dawud. I řidaret.   

              2     A SIDI, war d ayi ttɛaqab deg wesɛar nnek 
u war d ayi ttweddab s ufugem nnek.   
              3     Maɣar fritcat n řqews nnek udfent dayi 
u afus nnek ittzeyyar xafi.  
              4     War din ittɣima min iǧan ikemmřen di arrimet inu zi lɣaḍab nnek ihajen, 
war iqqim min iṣeḥḥen deg ixsan inu.   

              5     Maɣar řmuɛṣiyyat inu gaɛɛdent ayi ɣar uzeǧif inu, 
deqqřent xafi am ijj n ddqeř imɣar aṭṭas.
              6     Iyezzimen inu daysen arriḥet u geyyḥen s tubbuheřya inu.   
              7     Dewřeɣ qewseɣ, necc dewřeɣ ɣenseɣ ař ṭṭarf. 
Ass marra ggureɣ deg warruḍ n wecḍan d abarcan.   
              8     Maɣar ttaciɣ tijɛinnatin inu arɣint s tmessi marra 
u war din ittɣimi min iǧan ikemmřen di arrimet inu.   
              9     Necc jemmdeɣ u twaɣeḍřeɣ qaɛ, 
necc sɣuyyuɣ s zzhir n wuř inu.   
              10     A Sidi inu, marra min di ɣari meẓri aqa-tt zzatek 
u asqinfi inu war zzayek ittnuffar.   

              11     Uř inu iddendun, marra jjehd iffeɣ ayi 
uřa d tifawt teffeɣ zi tiṭṭawin inu, 
wah uřa d nitenti war ɣari beddent ɛad.   
              12     Imɛizzen inu d imeddukař inu bedden arendad inu ɣar jjriḥect inu 
u wi i d ayi yudsen ittaggʷej xafi.  
              13     Inni yarezzun ad kksen tudart inu, nedyen ayi tixecfin 
u inni yarezzun ad ayi ggen řɣar, 
ssawařen am mmeẓren ad areddǧen 
u ceřɣen s řɣecc ass marra.   

              14     Necc maca tteggeɣ ixef inu axmi d adehcur, 
u am weynaw nni i war yarezzmen aqemmum nnes.   
              15     Necc am weryaz war ittesřin 
u wenni war ɣar iǧi twarrit zeg uqemmum nnes.  
              16     Maɣar necc ttrajiɣ cek, a SIDI, 
cek ad dd-tarrid, Sidi inu, AREBBI inu!   
              17     Maɣar necc nniɣ “Ejj iten war xafi farrḥen, 
xmi i ɣa farɣen iḍaren inu, 
war ssemɣaran ixef nsen xafi.   
              18     Maɣar necc aqa ggur ad nqarḍeɣ 
u řeḥriq inu aqa-t řebda zzati.   
              19     Maɣar ssargbeɣ ac řmuɛṣiyyet inu, 
aqa teggʷedeɣ zi ddenb inu.   
              20     Řɛedyan inu ddaren, aqa-ten s tzemmar, 
uca aṭṭas iǧan inni d ayi icarrhen břa ssibbet.       
          21     Inni i itarran řxar s řɣar ssbedden ixef nsen ḍidd inu 
umi necc arezzuɣ x min isebḥen.  
              22     War dayi semmeḥ, a SIDI, AREBBI inu, 
war xafi taggʷej.   
              23     Deɣyet ḥima ad ayi tewcid afus, 
a Sidi inu, asenjem inu.   

          39     1       I umeqqran n imeɣnajen. I Yadutun. Azehhed n Dawud.   

              2     Nniɣ “Necc ad kkareɣ ad ḥḍiɣ ibriden inu zi ddenb n yiřes inu, 
necc ad ṭṭfeɣ aḥeṭṭu ɣar uqemmum inu s ict n tecmant 
min i ɣa yekk uɛeffan netta zzati.”   
              3     Necc dewřeɣ am weynaw u řeḥḥfeɣ ixef inu s useɣd, 
necc bekmeɣ uřa x řxar, 
maca řeḥriq inu tuɣa yarenni.   
              4     Uř inu idweř iḥemma di daxeř inu, 
tetwassareɣ ict n tmessi ɣar unixses inu. 
Xenni ssiwřeɣ s yiřes inu   
              5     “A SIDI, scen ayi aneggar inu 
u man iǧa řqedd n wussan inu, 
ḥima ad ssneɣ mammec arxfeɣ necc.   

              6     Xzar, cek tarrid ussan inu am icbaren n ufus 
u tazzuggart n tudart inu zzat i cek axmi d walu. 
Kuř bnadem, mammec mma ibedd imten, 
nican am ict n tayyut.” Sila.   

              7     Iwa bnadem iggur am ijj n řexyař, 
wah, am ict n tayyut ammu i ittraḥ ittas-dd. 
Netta issmun, war issin man wen t i ɣa iksin ɣars.   

              8     U řexxu min i ɣa sitmeɣ, a Sidi inu? 
Aqa necc ttrajiɣ cek!   
              9     Fekk ayi zi marra ixeṭṭan inu 
u war d ayi ttegg ca d tiseḍḥac i ubuḥaři.   
              10     Necc dewřeɣ am weynaw, war arezzmeɣ aqemmum inu, 
maɣar d cek i iggin man aya.   
              11     Ksi zzayi jjriḥect nnek, 
aqa necc fenniɣ s uṭeffu iḥeṣṣaren n ufus nnek.   
              12     Mařa cek tetextixed ca n weryaz x řmuɛṣiyyet nnes, 
xenni tessfessyed acewwar n waddud nnes am tcinda. 
Iwa kuř bnadem ad ifna am ict n tayyut.   

              13     Seř i tẓaǧit inu, a SIDI, u sḥess i uɣuyyi inu. 
War ttebkim ɣar imeṭṭawen inu, 
maɣar necc aqa-yi d abarrani, d amezduɣ n zzyada ɣark, 
am marra řejdud inu.   
              14     Sheyyeḍ xafi maḥend ad ceɛceɛeɣ ɛad s řefraḥet, 
qbeř mma ad raḥeɣ u war da ttiřiɣ ɛad.   

          40     1       I umeqqran n imeɣnajen. Zi Dawud. Azehhed.   

              2     Ssitimeɣ qaɛ x SIDI 
u netta yarra-dd ɣari s uzeǧif 
uca issḥess ɣar uɣuyyi inu.   
              3     Netta issgaɛɛed ayi-dd zeg ijj n wanu icexxaren, zeg ubeǧaɛ d ubaryuḍ, 
u netta issars iḍaren inu x teṣḍart, 
issemten iṣuraf inu.   
              4     Netta igga ayi ijj n yezři d amaynu deg uqemmum inu, 
ijj n izři n usebbeḥ i AREBBI. 
Aṭṭas ad t ẓaren, ad tecřen x SIDI.   

              5     Sseɛd n weryaz ijehden wenni ittecřen x SIDI, 
wenni war ittmeyyřen ɣar ayt n nnfaxet 
uřa ɣar yenni iweddaren ɣar uxarriq.   
              6     Aṭṭas, a SIDI, AREBBI inu, d řeɛjayeb nni teggid 
uřa d min tenwid xaneɣ. 
Uřa d ijj mma izemmar ad dd-iɛbar ixef nnes akidek. 

Necc ad asen hajiɣ u ad xasen ssiwřeɣ. 
Aqa nitni deg waṭṭas war zemmaren ad twaḥesben.   

              7     War texsed taɣarṣt d tewhibt n řɣiǧet. 
Cek tessnuqqbed imezzuɣen inu. 
Taɣarṣt n wecmaḍ d tɣarṣt n ddenb war tent tettared.   
              8     Xenni nniɣ “Xzar, necc ad dd-aseɣ, deg wedlis itwannḍen yura xafi.   
              9     Necc ɣari meẓri, a AREBBI, ḥima ad ggeɣ min texsed cek. 
Ccariɛa nnek aqa-tt di daxeř n tekrict inu.”   
              10     Necc ttbarrḥeɣ řexbar aṣebḥan n tsegda nnek deg wegraw n řgens ameqqran. 
Xzar, necc war tteqqneɣ iyencicen inu, a SIDI, cek tessned t.   
              11     War ttxemmřeɣ tasegda nnek daxeř deg wuř inu, 
necc ssawařeɣ x tidett nnek u x usenjem nnek. 
Tamexsiwt nnek icewwaren war tt ssnuffareɣ deg wegrawn řgens ameqqran.   

              12     Cek, a SIDI, war xafi tessbeddid arreḥmet nnek. 
Ejj tamexsiwt nnek icewwaren d teṣdiqt nnek ad ayi ḥḍant řebda.   
              13     Maɣar war izemmar ad itwaḥeṣṣeb řɣar i d ayi iquwwaren, 
řmuɛṣiyyat inu ttmenɛen ayi-dd 
u necc dewřeɣ war ttwiřiɣ ɛad s man aya. 
Aqa-tent d aṭṭas x ucewwaf n uzeǧif inu 
uca uř inu ittefciř.   
              14     A SIDI, iři ad ac yarḍa ḥima ad ayi tessnejmed, 
a SIDI, deɣyat ḥima ad ayi tewced afus.   
              15     Ejj inni i yarezzun řeɛmar inu ḥima ad t teḥḥan, 
ad twaxarweḍen u ad ssnufaren ixef nsen jmiɛ, 
ejj inni yareṭṭan x řɣar, 
ad dewřen ɣar ḍeffar u ad twassbehdřen.   
              16     Ejj iten ad twaredǧen am uxeǧeṣ i řefḍiḥet nsen i iggin, 
inni din iqqaren “Ha, ha!”   
              17     Ejj marra inni xak yarezzun, ad arren meẓri, ad zzayek farḥen. 
Ejj inni ittexsen asenjem nnek ad inin řebda “SIDI d ameqqran!”   
              18     Necc aqa-yi di řeɣben u d umezřuḍ, maca Sidi inu iɛqeř xafi. 
Cek d wenni i d ayi iwcin afus d wenni i d ayi issnejmen. 
A AREBBI inu, war ttɛeṭṭař ca.   

          41     1       I umeqqran n imeɣnajen. Azehhed n Dawud.   

              2     Sseɛd n wenni i ifehhmen i řmeskin. 
SIDI ad t ifekk deg wass n řɣar.   
              3     SIDI ad t iḥḍa u ad t yejj ad iddar 
ucaa ad t jjen ad ifarḥ di temmurt. 
War t ttsellam ca i řeɛmar n řɛedyan nnes.   
              4     SIDI ad kides ibedd di tassut n řehřac. 
Cek tettbeddřed marra řectu nnes umi iheǧec netta.   

              5     Necc nniɣ “A SIDI, ḥinn xafi, sggenfa řeɛmar inu, 
maɣar necc xḍiɣ akic.”   
              6     Řɛedyan inu ssawařen xafi s řɣar 
“Meřmi i ɣa immet u ad itwakkes isem nnes?”   
              7     Mařa yusa-dd maḥend ad iẓar, issawař di řbaṭeř. 
Uř nnes issmun ɣars řɣecc, 
xenni itteffeɣ ɣar barra, issawař.   
              8     Marra inni i d ayi icarrhen temtamnen xafi jmiɛ, 
aqa-ten ttxarriṣen dayi maḥend ad ayi ggen řɣar.   
              9     Iřqef it actab abarcan 
u wenni dd-iwḍan ammu, war dd-ittekkar ɛad.   
              10     Uřa d aryaz nni wi ak-d ddareɣ di řehna, 
wenni di ttiqqiɣ, wenni iccin aɣrum inu, 
aqa issemɣar xafi anirz nnes.   
              11     Cek maca, a SIDI, ḥinn xafi u snekkar ayi-dd, 
xenni necc ad ten xeǧṣeɣ.  
              12     S man aya ad ssneɣ aqa necc usiɣ ac-dd i cek x řxaḍar, 
mařa řeɛdu inu war zzayi ifarreḥ s usřiwřew.   
              13     U xafi, aqa cek tticced ayi afus di ssibbet n řekmaret inu 
u tessbedded ayi zzat i wudem nnek i řebda.   
              14     Ad itwabarek SIDI, AREBBI n Israyil, 
zi řebda uřa i řebda! Amin, wah amin!   

      ADLIS WISS TNAYEN - IZEHHIDEN 42-71        

    42     1       I umeqqran n imeɣnajen. Axemmi n ayt n Quraḥ.   

              2     Am iɣayḍ n wezɣar ittmeẓri ɣar tɣezrin n waman, 
ammu uřa d uř inu ittmeẓri ɣark, a AREBBI.   
              3     Řeɛmar inu ittfada ɣar AREBBI, ɣar Arebbi iddaren. 
Meřmi i ɣa adfeɣ u ad baneɣ zzat i wudem n SIDI?   
              4     Imeṭṭawen inu tuɣa-ten d aɣrum inu ass d ǧiřet, 
umi i d ayi qqaren ass imun “Mani iǧa AREBBI nnek?”   
              5     Necc tidareɣ di man aya u necc ssfarrɣeɣ řeɛmar inu xafi, 
maɣar tuɣa ggureɣ ɣar taddart n SIDI deg ijj n uḥimur iqqen, 
s řḥess n usřiwřew d uqadi, ijj n řɣaci ittɛeyyden.   
              6     A řeɛmar inu, mayemmi tqenḍed ammu, u tɣewwɣed xafi? 
Raja AREBBI, maɣar ad t qadiɣ ɛad x isenjamen zeg wudem nnes, 
aqa-t d AREBBI inu.   

              7     A AREBBI, řeɛmar inu iqneḍ ammu xafi. 
S uyenni tidareɣ cek zi temmurt n L’Urdun 
u zeg idurar n Hirmun, zeg wedrar n Miṣɛara.   
              8     Řḥemřet n waman tettřaɣa i řḥemřet n waman nneḍni ɣar zzhir n icercuren nnek, 
marra iɣezran d řemwaj kkin xafi.   
              9     Zeɛma SIDI ad iweṣṣa tamexsiwt nnes icewwaren s wass, 
uca ad ɣari yiři yijj n yezři di ǧiřet, 

aqa-t d tẓaǧit i Arebbi n tudart inu.   
              10     Necc ad iniɣ i Arebbi “Taṣḍart inu d cek, mayemmi i d ayi tettud? 
Mayemmi ggureɣ deg werruḍ d abarcan zi ssibbet n ddeǧ n řeɛdu?”   
              11     Inni i d ayi iḥeṣṣaren ssbehttřen ayi s ict n tajjut ineqqen deg ixsan inu, 
umi d ayi qqaren “Mani iǧa AREBBI nnek?”   
              12     A řeɛmar inu, mayemmi tqenḍed ammu, u tɣewwɣed xafi? 
Raja AREBBI, maɣar ad t qadiɣ ɛad x isenjamen zeg wudem nnes, aqa-t d AREBBI inu.   

      Min iqqimen n Uzehhed 42         

    43     1       Aɣ ayi tasɣart, a AREBBI, u tnedhed ddeɛwet inu. 
Fekk ayi zeg ijj n řgens war days bu tmexsiwt, 

zeg weryaz n wecmat d řɣecc.   
              2     Aqa cek d AREBBI n jjehd inu, mayemmi xenni d ayi tenḍared? 
Mayemmi ggureɣ deg werruḍ d abarcan zi ssibbet n ddeǧ n řeɛdu?”   
              3     Sekk-dd tifawt nnek d tidett nnek, maḥend ad ayi gewwdent, 
ad ayi nedhent ɣar wedrar nnek iqeddsen u ɣar tzeddiɣin nnek   
              4     uca ad dd-aseɣ ɣar uɛalṭar n AREBBI, ɣar Arebbi n řefraḥet, wenni d arceq inu. 
Necc ad cek qadiɣ s řgambri, a AREBBI, Arebbi inu!   
              5     A řeɛmar inu, mayemmi tqenḍed ammu, u tɣewwɣed xafi? 
Raja AREBBI, maɣar ad t qadiɣ ɛad x isenjamen zeg wudem nnes, aqa-t d AREBBI inu.   

          44     1       I umeqqran n imeɣnajen. Zeg ayt n Quraḥ. Axemmi.   

              2     A AREBBI, neccin nesřa t s imezzuɣen nneɣ, 
ibabaten nneɣ ḥajan aneɣ tt: 
Cek teggid ict n tmeggit d tameqqrant deg wussan nsen, 
deg wussan n wecḥař uya.   
              3     S ufus nnek aqa tessuffɣed řegnus zi tesɣart 
u xenni teẓẓud ten days. 
Cek teggid řɣar di řegnus, 
maca tbezzɛed ten nitni.   
              4     Maɣar nitni war warten ca tammurt s ssif 
u aɣiř nsen war d asen dd-yiwi asenjem, 
maca afus nnek afusi, aɣiř nnek, d tfawt n uɣembub nnek, 
minzi nitni usin-dd ac x řxaḍar.   
              5     Aqa cek d ajeǧid inu, a AREBBI! 
Ewc ɛad řexxu řumur i isenjamen n Yaɛqub.   
              6     Akidek ad neɣḍeř inni i d aneɣ iḥeṣṣaren, 
s yisem nnek ad neɛfes x yinni i xaneɣ ittemɛarran.   
              7     Maɣar necc war ttecřeɣ x řqews inu 
u ssif inu war d ayi issenjam.   
              8     Maɣar cek tessenjamed aneɣ zeg inni i d aneɣ iḥeṣṣaren 
u tessbehdiřed inni i d aneɣ icarrhen.   
              9     Neccin nsebbeḥ i AREBBI ass marra 
u ad nqada isem nnek i řebda. Sila.   

              10     Maca řexxu tenḍared aneɣ u tessbehdařed aneɣ 
u cek war tetteffiɣed ca ak-d řɛeskarat nneɣ ɣar umenɣi.   
              11     Cek tejjid aneɣ nettrakkʷař zzat i wenni i d aneɣ iḥeṣṣaren 
u inni i d aneɣ icarrhen ttkeccḍen min texsen i yixef nsen.   
              12     Cek tewcid aneɣ am wuǧi i macca 
u tezzuzzared aneɣ jar řegnus.   
              13     Cek tezznuzid řgens nnek s walu 
u deg uzzenzi nsen war ɣark bu řefḍeř.   
              14     Cek tettegged aneɣ d řḥegra i wajjaren nneɣ, 
d ustehzi d ubehdeř ɣar yenni i d aneɣ-dd ittennḍen.  
              15     Cek tettegged aneɣ d amedya jar řegnus, 
tettegged ad xaneɣ hezzen azeǧif jar temmura.   
              16     Ass marra řɛar inu aqa-t zzati ɣar tiṭṭawin inu 
u řeḥya idřa aɣembub inu   
              17     zi ssibbet n řḥess n yenni isseḥqaran u ttceqqafen, 
zi ssibbet n řeɛdu d wenni i yarezzun antaqem.   

              18     Aya marra ikka xaneɣ, maca war cek nettu, 
war nɣecc ca di řɛahd nnek.   
              19     Uř nneɣ war idwiř ɣar ḍeffar 
u iṣuraf nneɣ war dd-ffiɣen ca zeg umesruq nnek,   
              20     waxxa cek trebzed aneɣ deg ijj n wemcan n řehwayec n řebḥar 
u tedřid aneɣ s tiři n řmewt.  
              21     Mři tuɣa nettu isem n AREBBI nneɣ 
uca nesswiẓẓed ifassen nneɣ ɣar yijj n arebbi d aɣrib,   
              22     ma iři SIDI war yarezzu di man aya? 
Aqa netta yareggeb x min innuffaren deg wuř.   

              23     Maɣar di ṭṭweɛ nnek neqqen aneɣ kuř ass, 
aqa ḥessben aneɣ am wuǧi n tɣarṣt.   
              24     Faq, mayemmi teṭṭṣed, Sidi inu? 
Faq, war d aneɣ neṭṭar i řebda!   
              25     Mayemmi i ɣa teffared aɣembub nnek, 
ad tettud řeɣben d ddeǧ nneɣ?   
              26     Maɣar řeɛmar nneɣ ittaḍar ɣar tɛejjajt, 
aɛeddis nneɣ iřeṣṣeq di temmurt.   
              27     Kkar, ewc aneɣ afus 
u fdi xaneɣ di ṭṭweɛ n tmexsiwt nnek icewwaren.   

          45     1       I umeqqran n imeɣnajen. S teɣnint n tlillicin. 
Zeg ayt n Quraḥ. Axemmi, izři n tayri.  

              2     Zeg wuř inu idduqqez-dd ijj n wawař d aṣebḥan, 
necc qqareɣ i ujeǧid min dd-sswejdeɣ necc, 
iřes inu d řeqřem n yijj n umarir imeḥḍen.   
              3     Cek tecnid x marra tarwa n bnadem, 

nniɛmet tetwazeǧeɛ x iyencicen nnek, 
s uyenni i cek ibarek AREBBI i řebda.   
              4     Byes ssif x tmessaḍt nnek, a bu-teɣruḍt, 
tissiqt nnek d řɛezz nnek.   
              5     Řɛezz nnek, iři tefřeḥed, ndeh di ṭṭweɛ n wawař n tidett 
u di ṭṭweɛ n uwaḍeɛ iseggden. 
Afus nnek afusi ad cek isseřmed timesřayin ssaggʷadent.   
              6     Fritcat nnek qeḍɛent 
- wah řegnus ad wḍan sadu ufus nnek - 
cuqqent uř n řɛedyan n ujeǧid.   
              7     Řkursi nnek igellden, a AREBBI, aqa-t i řebda qaɛ. 
Taɣɣarect n tgeldit nnek d ict n teɣɣarect n tsegda.   
              8     Cek tettexsed tasegda u tcarrhed řɣar. 
S uyenni i cek idhen, a AREBBI, AREBBI nnek, 
s zzect n řefraḥet tiwa i iɛciren nnek.   
              9     Marra řeɛbayat nnek amecnaw mirru d wecfir d řqarfa, 
zi řeqṣur n řɛaj ssfarraḥen cek   
              10     yessis n ujeǧid jar tinewjiwin nnek iweqqaren, 
tasřit n ujeǧid tbedd ac x ufusi, s werruḍ zeg wureɣ iqquren zi Ufir.   

              11     Seř, a yeǧi, u xzar, ewc amezzuɣ nnem! 
Ttu řgens nnem d taddart n babam!   
              12     Xenni ajeǧid ad immeẓri deg waẓri nnem, 
maɣar netta d sidi nnem! 
Aḍar zzates!  
              13     U yessis n Ṣur s ict n tarzeft, 
ammu uřa d ayt bu-wagra n yijj n řgens ad arzun ad xam arḍan.   
              14     Yeǧis n ujeǧid, marra aɛuǧi nnes aqa-t daxeř, 
arruḍ nnes d ijj n umuddi zeg ufiřu n wureɣ.   
              15     Ad tetwandeh ɣark deg warruḍ aqarqac immuden. 
Tiɛzariyyin i tt iḍeffaran, aqa-tent d timeddukař nnes nni i dd ɣark ttawyen.   
              16     Aqa ttawyen tent s řefraḥet d warecceq, 
ammu i ɣa adfen ɣar řeqṣar n ujeǧid.   
              17     Tarwa nnek ad iřin deg wemcan n ibabaten nnek, 
cek ad ten tegged d řḥukkam di marra tammurt.   
              18     Necc ad idareɣ isem nnek di kuř jjiř d kuř jjiř awarni as. 
X uyenni, ad cek qadan marra řegnus i řebda qaɛ.   

          46     1       I umeqqran n imeɣnajen. Zeg ayt n Quraḥ. S lharpat itwarriglan ɣar sennej. Izři.   

              2     AREBBI d amcan n tarewřa d jjehd i neccin. 
Aqa iban-dd nican aqa itticc afus di řeḥṣarat.   
              3     X uyenni war ntteggʷed ca, mařa tbeddeř tammurt 
u xmi ttenhezzan idurar deg wuř n řebḥur,   
              4     mařa tthajant řḥemřat nnes n waman u tteggent akuffu, 
mařa ttenhezzen idurar s unneqřeb nnes! Sila.   

              5     Tiɣzarin n yeɣzar ad ssfarrḥent tandint n AREBBI, 
zzawect tamqeddast n tzeddiɣin n Umɛuǧi x kuřci.   
              6     AREBBI aqa-t di řwest nnes, war tettenhezza, 
AREBBI ad as iwc afus xmi dd i ɣa tessij tuffut.   
              7     Řegnus ttmuzzaren, tigeldawin ttenhezzant. 
Netta issgaɛɛed tmijja nnes, aqa tefsi temmurt.   
              8     SIDI n řɛeskarat aqa-t akidneɣ, 
AREBBI n Yaɛqub d lburj nneɣ yuɛřan. Sila.   

              9     Asem-dd, xzarem timegga n SIDI, 
netta i iggin timesřayin issaggʷaden x temmurt.   
              10     Netta issbedda imenɣan ɣars ař aneggar n temmurt, 
netta ad yarz řqews u iccat lansa di iwetwiten, 
ikarruten issecmaḍ iten s tmessi.   
              11     Sbedd, ittxeṣṣa ad tessnem illa aqa necc d AREBBI. 
Necc ad twassgaɛɛdeɣ jar řegnus, 
necc ad twassgaɛɛdeɣ x temmurt.   
              12     SIDI n řɛeskarat aqa-t akidneɣ, 
AREBBI n Yaɛqub d lburj yuɛřan i neccin. Sila.   

          47     1       I umeqqran n imeɣnajen. Zeg ayt n Quraḥ. Azehhed.  

              2     A marra řegnus, wtem deg ifassen, 
sɣuyyem i AREBBI s usřiwřew ijehden.   
              3     Maɣar SIDI, Amɛuǧi x kuřci, aqa issaggʷad, 
netta d ijj n ujeǧid d ameqqran x marra tammurt.   
              4     Netta issaḍara aneɣ-dd řegnus 
uřa d iyduden yarra ten sadu iḍaren nneɣ.   
              5     Netta ifarrez tasɣart nneɣ n temmurt i neccin, 
tenni d afeyyec n Yaɛqub wenni tuɣa ittexs. Sila.   

              6     AREBBI yuři sennej s usřiwřew, SIDI, 
ɣar tmijja n řbuq.   
              7     Zehhdem i AREBBI, zehhdem! 
Zehhdem i ujeǧid, zehhdem!   
              8     Maɣar SIDI d ajeǧid x marra tammurt. 
Zehhdem izehhiden iweznen.   
              9     AREBBI iḥekkem x řegnus, 
AREBBI ittɣima x řkursi nnes iqeddsen.   
              10     Tarwa n taṣiřet n řegnus twassmunen ɣar řgens n AREBBI n Ibrahim, 
maɣar tcappat n useřqi n temmurt i AREBBI. 
Netta aqa-t itwassɛuǧa qaɛ.  

          48     1       Izři, azehhed zeg ayt Quraḥ.  

              2     SIDI d ameqqran u itteḥdaja ad itwassemɣar aṭṭas, 
di tendint n AREBBI nneɣ, x wedrar nnes iqeddsen.   
              3     Řuɛřa nnes d řemřaḥet, aqa adrar n Ṣihyun d řefraḥet i marra tammurt, 
iɣezdisen n ccamal, tandint n ujeǧid d tameqqrant.   
              4     AREBBI aqa-t di řeqṣur nnes, 
netta itwassen am ijj n lburj yuɛřan.   
              5     Maɣar xzar, ijeǧiden munen, 
aqa ffɣen jmiɛ.   
              6     Řami t ẓrin nitni, tbehten, 
aqa nnjerfan uca arewřen deɣya.   
              7     Dinni iten teṭṭef tarjijjit, 
am řeḥriq n ict n temɣart tettaru.  
              8     S usemmiḍ n manis dd-tneqqar tfuct tettarezzid iɣarruba n Tarcic.  
              9     Am mammec tuɣa nesřa t,
 ammu i tt netwařa di tendint n SIDI n řɛeskarat, di tendint n AREBBI nneɣ. 
AREBBI ad tt issemten i řebda. Sila.   

              10     A AREBBI, neccin nidar tamexsiwt nnek icewwaren, 
di řwest n zzawect nnek tamqeddast.   
              11     Amecnaw isem nnek, a AREBBI, 
ammu ittakkʷaḍ uřa d ccan nnek ɣars ař tineggura n temmurt. 
Afus nnek afusi iccur s tsegda.   
              12     Ejj adrar n Ṣihyun ad ifarḥ, 
jjem yessis n Yahuda ad arecqent zi ssibbet n řeḥkamat nnek.   
              13     Kkem x Ṣihyun, nnḍem as-dd, ḥesbem ṣṣumɛat nnes!   
              14     Ggem uř nwem x lbaraj nnes, 
xzarem mliḥ di řeqṣur nnes 
ḥima ad tt ttɛawded i jjiř i dd ɣa yasen.   
              15     Maɣar AREBBI wanita d AREBBI nneɣ i řebda qaɛ. 
Netta ad aneɣ indeh ař řmewt.   

          49     1       I umeqqran n imeɣnajen. Zeg ayt n Quraḥ. Azehhed.   

              2     Sřem i uya, marra řegnus, 
sḥessem marra, a imezdaɣ n temmurt,   
              3     am tarwa n Adam am tarwa n yijj n weryaz, 
ayt bab n wagra d imezřaḍ marra!  
              4     Aqemmum inu issawař tiɣit 
u ixarriṣen n wuř inu ccuren s řefhamet.   
              5     Necc ad wceɣ amezzuɣ inu i wawař iweznen, 
ad ssargbeɣ tḥajit inu n twafit ɣar tirart n řgambri.   

              6     Mayemmi i ɣa ggʷedeɣ deg wussan iɛeffanen, 
xmi i d ayi dd-tettenneḍ řmuɛṣiyyet n yenni i d ayi-dd iḍeffaren di tiři inu.   

              7     Aqa din inni ittcařen x řeksibet nsen 
u ttfeyycen s wagra nsen ameqqran,   
              8     maca uřa d ict n tawmat war tzemmar ad tefdi ijj n weryaz, 
war tzemmar ad txeǧeṣ ttaman n ddeyyet nnes i AREBBI.   
              9     Řefdiyyet n řeɛmar nsen tiɣřa aṭṭas, 
war dd-tettis i řebda,   
              10     ḥima netta ad iddar i řebda 
u ɛemmarṣ war iẓarr anḍeř.   
              11     Maɣar ittwařa imiɣisen mmuten, 
maca abuhaři d uqeffuḥ ad twaqessen s tnayen 
uca ad jjen řeksibet nsen i inneḍni awarni asen.   
              12     Axarreṣ nsen yuǧɣen aqa tudrin nsen ad qqiment i řebda, 
tizeddiɣin nsen zi jjiř ař jjiř. 
Waxxa uřa d timmura ggin asent ismawen nsen.  
              13     Bnadem s marra ccan nnes, war ittɣimi ca. 
Netta yarwes di řmař nni i yegguren ɣar qeṭṭu.   
              14     Abrid-a i ɣarsen aqa-t d min i xef sennden nitni 
uca inni ten iḍeffaren ad jjiwnen s uqemmum nsen. Sila.   

              15     Am iḥuřiyyen ssareyyḥen nitni ixef nsen di řaxart, 
řmewt ad ten tarwes. 
Imseggaden ad xasen ḥekmen x ṣṣbeḥ 
uca addud nsen ad tedweř i řɣecc di řaxart, 
twassuffɣen nitni zi tzeddiɣt nnes.   
              16     Maca SIDI ad ifdi řeɛmar inu zeg ufus n řaxart, 
maɣar netta ad ayi yawi akis. Sila.   

              17     War tteggʷed ca mařa ca n weryaz idweř d bu-wagra, 
mařa acuwwar n taddart nnes yarni,   
              18     maɣar di řmewt nnes war akides ikessi ca marra aya, 
acuwwar nnes war ihekkʷi akides awarni as.   
              19     Waxxa itwabarek řeɛmar nnes di tudart nnes, 
u nitni ad cek ssemɣaren maɣar cek teggid min isebḥen i yixef nnek,   
              20     aqa ad dd-tawḍed ɣar jjiř n řejdud nnes, 
nni war ẓarren tifawt i řebda.   
              21     Bnadem s tecrimt, maca war ifehhem, 
netta am řebhimet ifennan.   

          50     1       Ijj n uzehhed n Asaf. Arebbi n irebbiten, SIDI issawař 
u netta ittřaɣa i temmurt zi mani dd-tenqar tfuct ɣars ař mani teɣři.  

              2     Zi Ṣihyun, aẓri ikemmřen, 
ittban AREBBI ittissiq.   
              3     AREBBI nneɣ ad dd-yas, war isseɣd ca. 
Timessi zzates ad tecc 
u taḥaryaḍt i d as-dd ittennḍen ad iṣuḍ aṭṭas.   

              4     Netta ad iřaɣa i ijenwan sennej 
u i temmurt ḥima ad iḥkem x řgens nnes.   
              5     “Smunem-dd ɣari iṣdiqen inu, 
inni kidi itteggen řɛahd s tɣarṣt.”   
              6     Ijenwan ttbarrḥen tasegda nnes, 
maɣar AREBBI simant nnes aqa-t d řqaḍi. Sila.   

              7     “Seř, a řgens inu, u necc ad ssiwřeɣ, Israyil, 
u necc ad cehdeɣ i cek: Aqa necc, AREBBI, d AREBBI nnek!  
              8     War iǧi x tɣarṣa nnek ad cek webbxeɣ, 
maɣar tiɣarṣa nnek aqa-tent řebda zzati.   
              9     War kessiɣ ca amwa zi taddart nnek 
uřa d imuyan zi teqwirin nnek.   
              10     Maɣar marra imuddar n wezɣar aqa inu, 
řmař x wařef idurar.   
              11     Necc ssneɣ marra ijḍaḍ n idurar 
uca min ittemxutturen deg yeyyar aqa-tt akidi.   
              12     Mři tuɣa dayi řaẓ, ma ad iři war i d ac t qqareɣ i cek, 
maɣar inu ddunit d uɛemmar nnes.   
              13     Ma ad cceɣ xenni aysum n ifunasen 
niɣ idammen n imuyan?   
              14     Awi-dd i SIDI taɣarṣt n uqadi 
u seqfeř lwuɛud nnek i Umɛuǧi x kuřci.   
              15     Řaɣa ayi-dd deg wass n řeḥṣaret, 
xenni ad cek ssnejmeɣ uca cek ad ayi tegged ccan.”   

              16     Maca i uɛeffan iqqar AREBBI 
“Mayemmi tbarrḥed tiweṣṣa inu 
u teggid řɛahd inu deg uqemmum nnek,   
              17     umi tcarrhed atextex inu 
u tennḍared awařen inu awarni ac.   
              18     Mařa teẓriḍ ijj n uxewwan, ammu teggured akides 
u cek tettṣurid ak-d yenni izennan.  
              19     Aqemmum nnek tettarrid t i řɣar 
u iřes nnek ittxarreṣ deg wecmat.   
              20     Tettɣimid dinni tessawwařed x umac, 
tessefdaḥeḍ zi mmis n yemmas.   
              21     Aya tettegged t u necc sseɣdiɣ. Ttɣiř ac, aqa-yi am cek. 
Necc ad cek webbxeɣ zzat i tiṭṭawin nnek.  
              22     Fhem aya xenni, a cek i ittun Arebbi, 
ḥima war kenniw tmezzqeɣ am war din ittiři ufekki.”   

              23     Wenni i dd-ittawyen taɣarṣt n uqadi, ittegg ayi ccan 
u issewjad abrid ḥima ad as ssecneɣ asenjem inu.   

          51     1       I umeqqran n imeɣnajen. Azehhed n Dawud.   
              2     Ařami i dd ɣars yusa unabi Natan, 

awarni řami yudef Dawud ɣar Batcabaɛa.   

              3     Ḥinn xafi, a AREBBI, ɛlaḥsab tamexsiwt nnek icewwaren. 
Mseḥ ixeṭṭan inu ɛlaḥsab afeyyeḍ n arreḥmet nnek.   
              4     Ssird řmuɛṣiyyet inu zzayi marra 
u sizdeg ayi zi ddenb inu,   
              5     maɣar necc ssneɣ ixeṭṭan inu 
u ddenb inu řebda ibedd ayi-dd ɣar tiṭṭawin.   
              6     Akidek waha i xḍiɣ 
u necc ggiɣ min iǧan d aɛeffan jar tiṭṭawin nnek, 
ařami cek tseggded deg wawařen nnek 
u teṣfid di řeḥkamat nnek.   

              7     Xẓar, necc twaxeřqed-dd di ddnub, 
di ddnub teksi ayi yemma.   
              8     Xẓar, cek tettexsed tidett di daxeř 
u di tnuffra tesscaned ayi tiɣit.   
              9     Ksi xafi ddnub s tɛelǧet, xenni ad dewřeɣ qqureɣ, 
sird ayi, xenni ad dewřeɣ d acemřař x wedfeř.   
              10     Arr ayi ad sřeɣ arcuq d řefraḥet, 
ḥima ixsan nni i trebzed cek, 
ad arjijjen zi řefraḥet.   
              11     Snuffar ddnub inu zzat i uɣembub nnek 
u mseḥ i marra řmuɛṣiyyet inu.   
              12     Xřeq-dd dayi uř izdig, a AREBBI, 
u jedded di daxeř inu ijj n arruḥ imetnen.   
              13     War d ayi neṭṭar zeg uɣembub nnek 
u war zzayi ttekkes Arruḥ Iqeddsen nnek.   
              14     Ewc ayi ɛawed řefraḥet n usenjem nnek 
uřa d ijj n buḥbeř iqedden i akidi i ɣa ibedden.   
              15     Xenni ad ssɣareɣ ibriden nnek i yenni xak iɛeddun 
uca ad ɣarek dd-ɛeqben imednab.   

              16     Senjem ayi zeg umarwas n idammen, a AREBBI, AREBBI n usenjem inu, 
xenni ad isřewřiw iřes inu x tsegda nnek.   
              17     Arzem ayi iyencicen inu, a Sidi inu, 
xenni ad barrḥeɣ ccan nnek,   
              18     maɣar war d ak tecqi tɣarṣt, necc iři wciɣ ac tt, 
taɣarṣt n wecmaḍ war d ac dd tettis x řxaḍar.   
              19     Tiɣarṣa n AREBBI aqa-tent d ijj n buḥbeř yareẓ 
uca ijj n wuř iddez war t tesseḥqarid, a AREBBI!   
              20     Egg řxar i Ṣihyun ɛlaḥsab řxaḍar nnek,  bna řeḥyuḍ n Urcalim!   
              21     Xenni ad tarḍid di tɣarṣa n řmuɛṣiyyet, 
di tɣarṣt n wecmaḍ ikemmřen. 
Xenni ad qeddmen imwan x uɛalṭar nnek.   

          52     1       I umeqqran n imeɣnajen. Axemmi n Dawud.   
              2     Řami dd-yusa Duwaɛ, zi Idum, 

ixebbar Cawul, inna as 
“Aqa Dawud yusa-dd ɣar taddart n Aximalik.”   

              3     Mammec tfeyyced zi tɛeffant, a jjiheř? 
Tamexsiwt icewwaren n SIDI tettekk ass imun.   
              4     Iřes nnek ittxarreṣ di řɣar, 
amecnaw ijj n řmus iqeḍɛen i uḥeffi issuffuɣ acmat.   
              5     Cek ttexsed taɛeffant aṭṭas x tṣebḥant, 
řhard s ixarriqen ktar aṭṭas x řhard n tsegda. Sila.   

              6     Cek tettexsed awařen ihellken 
uřa d iřes iccur s wecmat.   
              7     Maca Arebbi ad cek yareddeǧ i řebda, 
netta ad cek iṭṭef, ad cek ikkes zi tzeddiɣt. 
Wah netta ad cek iqřeɛ zeg iẓewran nnek zi temmurt n yenni iddaren. Sila.   

              8     Imseggaden ad t ẓaren ad ggʷeden. 
Ad xas ḍeḥcen, ad inin   
              9     “Xzar aryaz ijehden wenni umi war iggi Arebbi jjehd nnes, 
maca tuɣa ittceř x wagra nnes ameqqran. 
Tuɣa idweř ijhed s řɣar nnes.”   

              10     Necc ad iřiɣ amecnaw ijj n uzemmur d aziza di taddart n AREBBI. 
Necc ttiqqeɣ di tmexsiwt icewwaren n AREBBI i řebda qaɛ.   
              11     Necc ad cek qadiɣ i řebda qaɛ, 
maɣar cek teggid t. 
Ad ssitimeɣ deg yisem nnek, 
maɣar netta d aṣebḥan i iṣdiqen nnek.   

          53     1       I umeqqran n imeɣnajen. S teɣnint n ‘Izři n wecḍan’. 
Axemmi n Dawud.   

              2     Abuhaři inna deg wuř nnes “War din bu AREBBI!” 
Nitni ittaredǧen, tteggen řɣecc, 
war din uřa d ijj ittegg min icnan.   
              3     AREBBI ixezzar-dd zeg ujenna ɣar tarwa n iwdan 
ḥima ad iẓar ma din ḥed ɣars řefhamet, 
ijj zeg inni yarezzun AREBBI.   
              4     Marra ffɣen zeg webrid, 
aqa-ten jmiɛ dewřen d iɛeffanen, 
war din uřa d ijj ittegg řxar, 
uřa d ijj.   

              5     Inni i itteggen řmuɛṣiyyet ma war ɣarsen tussna, 
inni i ittetten řgens inu axmi ttetten aɣrum? 
War ttřaɣan x AREBBI.   

              6     Aqa din i xasen tewḍa tiggʷudi temɣar, umi war din tiggʷudi, 
maɣar AREBBI iṭarrec ixsan n yenni i xak ihejjmen. 
Cek tessbehdřed ten, minzi AREBBI inḍar iten.   
              7     Ah, aqa asenjem n Israyil ad dd-yas zi Ṣihyun! 
Xmi dd i ɣa isseɛqeb AREBBI imeḥbas n řgens nnek, 
ad yarceq Yaɛqub, 
ad ifarḥ Israyil.   

          54     1       I umeqqran n imeɣnajen. Ak-d uzenzun. Axemmi n Dawud.   
              2     Řami dd-usin Iziffiyyen, nnan as i Cawul “Ma war issnuffar Dawud ixef nnes ɣarneɣ?”   

              3     Senjem ayi, a AREBBI, s yisem nnek, 
u ḥkem xafi s tzemmar nnek ijehden.   
              4     A AREBBI, seř i tẓaǧit inu, 
sḥess i wawařen n uqemmum inu.   
              5     Maɣar ibarraniyyen kkaren akidi 
u ayt n řɛunf arezzun ad ayi nɣen. 
War tteggen ca AREBBI zzat i tiṭṭawin nsen. Sila.   

              6     Xzar, AREBBI d amɛawen inu. 
Sidi inu aqa-t jar yenni i d ayi isennden.   
              7     Netta ad ixeǧeṣ řɣar i yenni i d ayi iḥeṣṣaren. 
Qḍa xasen di teṣdiqt nnek.   
              8     S řxaḍar ad ac-dd awyeɣ tiɣarṣa, 
uca ad qadiɣ isem nnek, a SIDI, 
maɣar netta d aṣebḥan.   
              9     Maɣar netta issenjem ayi zi marra řeḥṣaret 
uca yarra ayi-dd ad xezzareɣ x řɛedyan inu swadday.   

          55     1       I umeqqran n imeɣnajen. Ak-d uzenzun. 
Axemmi n Dawud.   

              2     A AREBBI, seř i tẓaǧit inu 
u war ssnuffara ca ixef nnek zzat i uzaweg inu!   
              3     Ḥḍa ayi u arr-dd xafi. 
Necc ttraḥeɣ ttaseɣ-dd ɣar zzat d ḍeffar am ttcetciɣ u ssɣunfiɣ s jjehd.   
              4     Zi řḥess n řeɛdu, zeg uhuddi n iɛeffanen, 
maɣar nitni hejmen-dd xafi s řmuɛṣiyyet u ḍeffaren ayi s tefqeḥt.   
              5     Uř inu itteqqes ayi daxeř 
u inexřiɛen n řmewt wḍan-dd xafi.   
              6     Tiggʷudi d tarjijjit ṭṭfent ayi uřa d arjef iḥṣar ayi.   

              7     Necc nniɣ “Mři i d ayi wcin afriwen am ict n tedbirt, 
xenni iři ḍwiɣ uca ad zedɣeɣ di ca n wemcan nneɣni.   
              8     Xzar, iři ad arewřeɣ ɣar řaggʷaj qaɛ, 
ad ssenseɣ di řexřa. Sila.   

              9     Iři ad mareɣ ḥima ad twafekkeɣ zeg usemmiḍ, zi tḥaryaḍt.   

              10     Ṣarḍ-iten, a Sidi inu, sebḍa iřes nsen, 
minzi ttwařiɣ řɛunf d umenɣi di tendint.  
              11     Ass d ǧiřet gguren deg wenneḍ nnes x řeḥyuḍ 
u ɣar daxeř nnes aqa din řeɣben d tamara.  
              12     Řɣar aqa-t daxeř nnes 
u azzay nnes war zzayes ttḥeyyiden ca ddeǧ d wecmat.   
              13     Maɣar war iǧi d řeɛdu wenni i d ayi isseḥqaran, minzi aya zemmareɣ ad t ksiɣ, 
uřa d wenni i d ayi icarrhen i issemɣaren ixef nnes s wawař xafi, 
minzi zzayes zemmareɣ ad nnuffareɣ.   
              14     Maca aqa d cek, a bnadem, cek d aqrin inu, 
ameddukkeř inu d umqarreb inu!   
              15     Neccin, inni igguren ak-d wayawya di ttiqqet, 
neggur ɣar taddart n AREBBI deg uhimur.  
              16     Iři ad xasen tewḍa řmewt ařami dd-hwan am ddaren di řaxart, 
maɣar aqa din řɣar di tudrin nsen, deg wuřawen nsen.   

              17     Necc, wah necc ad řaɣiɣ x AREBBI u SIDI ad ayi issenjem.   
              18     Ɣar tmeddit u ɣar uteffu u s uziř ad cetciɣ u ad ssɣunfeɣ 
u netta ad iseř i tmijja inu   
              19     Netta ifdi řeɛmar inu di řehna zeg inni xafi ihejmen, 
minzi tuɣa-ten deg waṭṭas ḍidd inu.   
              20     SIDI ad iseř u ad ten dd-issehwa. Netta ittɣima zeg wecḥař uya. Sila. 
Aqa nitni war ttbeddiřen u war tteggʷeden ca AREBBI.   

              21     Netta ineṭṭar afus deg inni ak-d wi igga řehna, 
netta issaruṣṣuḍ řɛahd nnes.   
              22     Aqemmum nnes yarḍeb ḥsen zi trussi, maca deg wuř nnes itturja amenɣi. 
Awařen nnes d iřeqqaɣen x zzect, maca aqa-ten am řesyuf twajebden.   

              23     Nḍar amnus nnek x SIDI u netta ad dayek itthilla. Ɛemmarṣ war ittejji amsegged ad ifarɣ.   
              24     Cek maca, AREBBI, ad ten tessehwid deg wanu n uhellek. 
Iryazen n idammen d řɣecc war ttkemmřen azyen n wussan nsen. 
Maca necc ttecřeɣ xak.   

          56     1       I umeqqran n imeɣnajen. S teɣnint n “Ict n tedbirt ibekkmem deg imucan iggʷejen.” Zi 
Dawud. Tira yuǧɣen ineqcen. Řami xas ḥarten Ifilisṭiniyyen di Jat.   

              2     Ḥinn xafi, a AREBBI, maɣar ijj n bnadem yarezzu ad ayi iṣarḍ. 
Ass marra iḥeṣṣar ayi ijj n umjahed.   

              3     Inni i d ayi iḥeṣṣaren xsen ad ayi ṣarḍen ass marra, 
maɣar inni kidi ittmenɣan aqa-ten s waṭṭas, a Amɛuǧi x kuřci!   
              4     Deg wass i di i ɣa ggʷedeɣ, ad xak ttecřeɣ.   
              5     X AREBBI, wenni umi i ɣa sebḥeɣ awař nnes, x AREBBI i ttecřeɣ, war tteggʷideɣ ca, 
maɣar min zemmaren ad ayi ggen midden?   

              6     Nitni qeǧben awařen inu ass ikmeř, 
marra tnawi nsen aqa-ten xafi d řɣar.   
              7     Nitni munen, nuffaren, 
nitni ḥeṭṭan inarziwen inu 
xmi arezzun nitni ad nɣen řeɛmar inu.   
              8     Ma zemmaren nitni ad arewřen waxxa ggin řɣecc? 
Sehwa řegnus di lɣaḍab nnek, a AREBBI!   

              9     Cek tḥesbed ussan n weṭlaɛ inu. 
Egg imeṭṭawen inu di tzeyyat n waman nnek, 
ma war ǧint deg wedlis nnek?   
              10     Xenni ad dewřen řɛedyan inu ɣar ḍeffar, deg wass umi i ɣa řaɣiɣ. 
Necc ssneɣ aya: AREBBI aqa-t akidi.   
              11     X AREBBI, wenni umi i ɣa ssemɣareɣ awař nnes, x SIDI, awař nnes ad t ssemɣareɣ,   
              12     x AREBBI i xef ttecřeɣ, war tteggʷideɣ ca, 
maɣar min izemmar bnadem ad ayi yegg?   

              13     Xafi, a AREBBI, arsin lwuɛud i cek itwaggen. 
Ad ten kemmřeɣ i cek s uqadi.   
              14     Maɣar cek tessnejmed řeɛmar inu zi řmewt, 
u ma war teḥḍid uřa d iḍaren inu zeg uneqraḍ, 
ḥima ad uyureɣ zzat i wudem n AREBBI di tfawt n yenni iddaren?   

          57     1       I umeqqran n imeɣnajen. ‘War t ttareddeǧ!’ Zi Dawud. 
Tira yuǧɣen ineqcen. Umi yarweř zi Cawul deg ifri.   

              2     Hinn xafi, a AREBBI, ḥinn xafi, maɣar řeɛmar inu yarweř-dd ɣark. 
Necc arewřeɣ di tiři n wafriwen nnek, ɣars ař i ɣa ɛdunt řmuṣibat.   
              3     Necc ad řaɣiɣ ɣar AREBBI, Amɛuǧi x kuřci, 
ɣar Arebbi wenni i d ayi i ɣa inedhen ař aneggar ɣar min iṣebḥen.   
              4     Netta ad dd-issekk asenjem inu zeg ujenna, 
ad issbehdeř wenni i d ayi dd-iḍeffaren. Sila. 
AREBBI ad issekk tamexsiwt nnes icewwaren d teṣdiqt nnes.   

              5     Řeɛmar inu aqa-t jar iyraden, 
necc zzřeɣ jar tarwa n bnadem inni am iṣefḍawen yareqqen. 
Tiɣmas nsen am lansat d fritcat n řqews 
u iřes nsen am ijj n ssif iqḍeɛ.   
              6     A AREBBI, sgaɛɛed ixef nnek tiwa i ijenwan 
u arr aɛuǧi nnek sennej i marra tammurt,   

              7     Nitni ggin tracca i iṣuraf inu, 
řeɛmar inu tuɣa iɣnes. 
Nitni ɣzin ayi aḥfur, 
maca wḍan days simant nsen. Sila.   

              8     A AREBBI, uř inu yarekken, uř inu yarekken, 
aqa necc ad ɣennjeɣ ad zehhdeɣ, uřa d aɛuǧi inu.   
              9     Faq, aɛuǧi inu! Faq, lharpa d řgambri! 
Necc ttexseɣ ad ssfaqeɣ tfawt n ṣṣbeḥ.  
              10     Necc ad cek qadiɣ jar řegnus, a Sidi inu, 
ad ak zehhdeɣ jar řegnus.   
              11     Maɣar tamexsiwt nnek icewwaren tettakkʷaḍ ɣars ař ijenwan 
u taṣdiqt nnek ɣars ař iseynuten.   
              12     A AREBBI, sgaɛɛed ixef nnek tiwa i ijenwan 
u arr aɛuǧi nnek sennej i marra tammurt.   

          58     1       I umeqqran n imeɣnajen. ‘War t ttareddeǧ!’ Zi Dawud. 
Tira yuǧɣen ineqcen.   

              2     Ma tessawařem s tidett tasegda deg useɣdi? 
Ma s tidett tḥekkmem tarwa n bnadem s řḥeqq?   
              3     Lla, maca deg wuř nwem tetteggem řɣecc, 
di temmurt txemmamem di řɛunf n ifassen nwem.   
              4     Zeg wami ǧan di řemřawet ffɣen iɛeffanen zeg webrid, 
zeg uɛeddis n yemmatsen weddaren ayt n bu-ixarriqen.   
              5     Aqa daysen ssem am semm n ufiɣar. 
Nitni amecnaw ict n třefsa tadehcurt tenni iqqnen amezzuɣ nnes,   
              6     tenni i war ittesřin ɣar tmijja n iɛezzamen, 
uřa ɣar tmijja n useḥḥar nni ittḥakan aṭṭas di tseḥḥart.   

              7     A AREBBI, arẓ asen tiɣmas deg uqemmum nsen, 
arẓ tiɣmas n teɣmart n iyraden imeẓyanen, a SIDI!   
              8     Ejj iten ad fesyen, ařami nitni ffɣen am waman. 
Mařa imeḥḥed netta řqews s fritcat nnes, ejj iten war qḍiɛen.   
              9     Ejj it ad ifna am ubucceř irizzen 
Ejj iten, amecnaw weṭṭu n uɛeddis n tmeṭṭut, war ẓarren tfuct.  
              10     Qbeř ma ad acant marmitat nwem ak-d řeḥmu n cbarq n isennanen, 
ad days iṣuḍ netta ad yaẓẓeř x weysum d aziza niɣ itteḥduduq.   
              11     Amsegged ad ifarḥ 
xmi i ɣa iẓar antaqem. 
Netta ad issird iḍaren nnes deg idammen n iɛeffanen.   
              12     Ad yini bnadem “Xenni aqa din řɣiǧet i umsegged, 
aqa din ijj n AREBBI nni iḥekkmen di temmurt.”   

          59     1       I umeqqran n imeɣnajen. ‘War t ttareddeǧ!’ 
Zi Dawud. Tira yuǧɣen ineqcen. 

Umi Cawul ijja ad ḥḍan taddart nnes ḥima ad t nɣen.   

              2     Fekk ayi zi řɛedyan inu, a AREBBI, 
sgaɛɛed ayi sennej i uḥeṭṭu zeg inni i xafi ittekkaren.   
              3     Fekk ayi zeg inni itteggen řɣecc 
u senjem ayi zeg iryazen n idammen.   
              4     Aqa, xzar, nitni ggin ict n texceft i řeɛmar inu, 
nitni munen xafi. 
War din axeṭṭu uřa d ddenb ɣari, a SIDI!   
              5     Waxxa war ggiɣ ljarima, 
aqa nitni tazzřen-dd ɣari, wejden. 
Faq, as-dd ɣar umsagar akidi u xzar.   
              6     Cek, a SIDI, AREBBI n řɛeskarat, AREBBI n Israyil, 
faq ḥima ad třeqfed marra řegnus. 
War ttḥinni x uřa d ijj zi marra iɣeddaren inni itteggen řɣecc.   

              7     Aqa ttɛeqben ɣar tmeddit, 
ttzun amecnaw aqzin 
u ttennḍen i tendint.   
              8     Xzar, s uqemmum nsen ssusufen qaɛ, 
řesyuf nsen aqa-ten x iyencicen nsen, 
minzi man wen i ɣa isřen.   
              9     Cek maca, a SIDI, ad xasen tḍeḥced, 
cek ad tḥecced x marra řegnus.   
              10     A jjehd nnes, necc ad t rajiɣ, 
maɣar AREBBI d lburj inu yuɛřan.   
              11     Tamexsiwt icewwaren n AREBBI inu ad ayi tizwar, 
AREBBI ad ayi dd-yarr ad ẓareɣ inni i d ayi iḥeṣṣaren.   
              12     War ten neqq ca, maḥend řgens inu war t ittettu. 
Ejj iten ad weddaren zi tzemmar nnek 
u menḍar iten swadday, maɣar cek d tcappa n useřqi nneɣ a Sidi inu.   
              13     X ddnub n uqemmum nsen, x wawařen n iyencicen nsen, 
x uya ejj iten ad twaḥebbsen di nnfaxet nsen, 
uřa x nneɛřet u x uxarriq nni xef ttḥarden.   
              14     Keḥḥeḍ iten deg ufugem nnek, 
keḥḥeḍ iten ařami war ǧin ɛad 
u arr iten ad ssnen, aqa AREBBI d řḥakem di Yaɛqub, 
wah ɣars ař tineggura n temmurt. Sila.   

              15     Aqa ad ɛeqben ɣar tmeddit, 
ttzun amecnaw aqzin 
u ttennḍen i tendint.   
              16     Ejj iten ttemhafan da d diha x macca, 
u, mařa war jjiwnen, ejj iten xenni ad din ssensen barra.   

              17     Necc ad ɣennjeɣ x jjhed nnek, 
ɣar uteffu n řḥař ad sřiweřweɣ x tmexsiwt nnek icewwaren, 
maɣar tuɣa cek d ijj n lburj yuɛřan i necc, 
cek d mani i ɣa arewřeɣ deg wass n řeḥṣaret.   
              18     Jjehd inu, necc ad xak zehhdeɣ, 
maɣar cek AREBBI d lburj yuɛřan inu, 
AREBBI n tmexsiwt inu icewwaren.   

          60     1       I umeqqran n imeɣnajen. S teɣnint n ‘Talillect d acehhad’. 
Tira yuǧɣen ineqcen zi Dawud i useřmed.   

              2     Awarni řami tuɣa ittmmenɣa ak-d Iramiyyen zi Misubutamya 
u ak-d Iramiyyen zi Ṣuba, idweř-dd Yu’ab 
uca iwta ayt n Idum di teɣzurt n Tmeǧaḥt, ɛecra ařaf n iryazen.   

              3     A AREBBI, cek tendareḍ aneɣ, tarẓid aneɣ 
u tfugmed! Sbedd aneɣ ɛawed!   
              4     Cek tessenhezzed tammurt, tfeǧqed tt. 
Sgenfa tireẓẓa nnes, maɣar aqa ttenhezza.   
              5     Cek tessecned ixef nnek i řgens nnek s řeqsaḥet. 
Cek tewcid aneɣ ad nsu ccrab issdewwaxen.  
              6     Inni cek itteggʷeden, teggid asen ict n bandira 
i ɣar ttrakkʷařen zi fritcat n řqews. Sila.  

              7     Ḥima imɛizzen nnek ad twafekken, 
awi asenjem s ufus afusi nnek u arr-dd xaneɣ.   

              8     AREBBI tuɣa issawař di zzawect tamqeddast nnes, 
s uyenni ad negzeɣ s řefraḥet. 
Necc ad bḍiɣ Cakim u ad ɛebbareɣ taɣzurt n Sukkut.   
              9     Jilɛad inu, Manassi inu, 
Ifrayim d jjehd n uzeǧif inu, 
Yahuda d amgewwed inu.   
              10     Mu’ab d sarijj inu n usird, 
x Idum ad nḍareɣ tisira inu, 
necc ad dduqzeɣ s usřiwřew x temmurt n Filicit.   

              11     Wi i d ayi i ɣa inedhen di tendint ifaryen? 
Wi i d ayi i ɣa igewwden ɣar Idum?   
              12     Ma war d aneɣ tenḍared, a AREBBI, 
u ak-d řɛeskarat nneɣ ma war akidsen dd-teffiɣed ɛad, a AREBBI?   
              13     Ewc aneɣ afus ḥima ad aneɣ tessenjmed zi řeḥṣaret, 
maɣar asenjem s ufus n yijj n bnadem aqa-t baṭeř.   
              14     Ak-d SIDI ad negg s wemḥad 
u netta ad iɛfes x yenni i d aneɣ iḥeṣṣaren.   

          61     1       I umeqqran n imeɣnajen. Ak-d uzenzun. Zi Dawud.   

              2     A AREBBI, seř i uřaɣi inu, 
ewc taynit i tẓaǧit inu.   
              3     Zi ṭṭarf aneggar n temmurt ttřaɣiɣ xak, 
xmi ittefciř wuř inu. 
Ndeh ayi x ijj n jjarf yuɛřan xafi.   
              4     Maɣar tuɣa cek d amcan n tarewřa i necc, 
d lburj ijehden ḍidd i řeɛdu.   
              5     Necc ad qqimeɣ deg uqiḍun nnek i řebda, 
ad ddurryeɣ sadu wafriwen nnek. Sila.   

              6     Maɣar cek, a AREBBI, tesřid ɣar lwuɛud inu. 
Cek tewcid ayi tasɣart n yenni itteggʷeden isem nnek.   
              7     Ad tarnid ɛad ussan x wussan n ujeǧid, 
ařami iseggʷusa nnes ad iřin zi jjiř ař jjiř.   
              8     Netta ad iqqim zzat i wudem n AREBBI i řebda. 
Iři ad xas ḥḍan tamexsiwt icewwaren d teṣdiqt.   
              9     Ammu i ɣa zehhdeɣ i yisem nnek i řebda, 
ḥima ad kemmřeɣ lwuɛud inu, ass awarni umas.   

          62     1       I umeqqran n imeɣnajen. Sadu ufus n Yadutun. Zi Dawud.   

              2     Řeɛmar inu yaressa, ittraja AREBBI waha, 
aqa zzayes dd-ittas usenjem inu.   
              3     Aqa-tt d taṣḍart inu d usenjem inu, 
netta d lburj inu yuɛřan, war ttefriɣeɣ aṭṭas.   
              4     Mecḥař ɛad i ɣa tekkem thejjmem-dd x weryaz, 
marra kenniw ad t hedmem 
am yijj n řḥiḍ iwḍa, am yijj n weɣbar i ittwaɣeḍřen.   
              5     Nitni ttxarriṣen waha ḥima ad t-idd ɣeḍřen zeg wemcan nnes yuɛřan. 
Nitni areṭṭan s ixarriqen. 
Ttbarken s uqemmum nsen, 
maca deg wuř nsen neɛɛřen. Sila.   

              6     Arsa u raja waha x AREBBI, 
maɣar zzayes i dd-ittas řayas inu.   
              7     Aqa-tt d taṣḍart inu d usenjem inu, 
netta d lburj inu yuɛřan, war ttefriɣeɣ ca.   
              8     Asenjem inu d uɛuǧi inu aqa-ten di AREBBI, 
netta d taṣḍart inu ijehden, amcan inu n tarewřa aqa-t d AREBBI.   
              9     Tiqqem řebda di SIDI, a řgens! 
Zeǧɛem uř nwem zzat i uɣembub nnes. 
AREBBI d amcan nneɣ n tarewřa. Sila.   

              10     Tarwa n bnadem aqa-ten baṭeř 
u tarwa n weryaz aqa daysen řɣecc. 
Di řmizan s tnayen n ttawyat ad gaɛɛden, 
aqa-ten jmiɛ ffɣen-dd zi řbaṭeř.   
              11     War ttiqqam di řeḥṣaret u war ttuffem ak-d tukkarda. 
Mařa agra ɛawed imeqqar, war xas ssrusam uř nwem.   
              12     AREBBI issiweř ict n twařat, necc sřiɣ tt tnayen n twařawin, 
aqa “Jjehd zi AREBBI”.   
              13     Tamexsiwt icewwaren i cek, a Sidi inu! 
Minzi cek ad txeǧṣed kuř ijj ɛlaḥsab min igga.   

          63     1       Azehhed n Dawud, ařami t tuɣa di řexra n Yahuda.  

              2     A AREBBI, cek d Arebbi inu! Ɣar tuffut arezzuɣ xak, 
řeɛmar inu ittfada-dd ɣarek, aysum inu ittmeẓri dayek, 
deg ict n temmurt yuẓɣen ittfadan břa aman.  
              3     Ammu i dayek xezzareɣ di zzawect tamqeddast nnek, 
ḥima ad ẓareɣ jjehd nnek d uɛuǧi nnek.   
              4     Maɣar tamexsiwt nnek icewwaren teḥřa x tudart, 
s uyenni iyencicen inu ad ac sebbḥen.   
              5     Ammu ad cek barkeɣ di tudart inu, 
ad ssgaɛɛdeɣ ifassen inu deg yisem nnek.   
              6     Řeɛmar inu ad ijjiwen amecnaw tyawant zi trussi d tadunt 
u s iyencicen isřiwřewen ad cek isebbeḥ uqemmum inu,   
              7     mařa necc ttxarrṣeɣ dayek di tassut, 
ttxemmameɣ dayek ɣar uḍufen n wecbar n ǧiřet.   
              8     Minzi tuɣa cek d amɛawen inu, 
uřa di tiři n wafriwen nnek ad sřiwřeweɣ.  

              9     Řeɛmař inu iřeṣṣeq dayek awarni ac, 
afus nnek afusi iteṭṭef dayi.   
              10     Inni ittexsen ad areddǧen řeɛmar inu 
ad iřin deg wemcan yuǧɣen sadu temmurt.   
              11     Nitni ad twasellmen i tzemmar n ssif, 
ad iřin d takeccaḍt i iceɛbawen.  
              12     Maca ajeǧid ad ifarḥ i AREBBI. 
Kuř ijj zeg inni i ɣa ittjaǧan ɣar Arebbi ad ifeyyec, 
minzi aqemmum n yenni issawařen s ixarriqen ad itwabelleɛ.   

          64     1       I umeqqran n imeɣnajen. Azehhed n Dawud.   

              2     Seř, a AREBBI, i tmijja inu xmi ttcetciɣ, 
ḥḍa tudart inu zeg usiggʷed n řeɛdu.   
              3     Sdurri ayi zi tmeɛmuč n iɛeffanen, 
zi řɣaci n yenni itteggen řmuɛṣiyyet,   

              4     inni isseqḍaɛen iřes nsen amecnaw ssif, 
qarrṣen awař yarezgen am fritca n řqews nsen,   
              5     ḥima ad wten s řqews x wenni ikemmřen. 
Deɣya ad xas neyycen, iwa war din minzi i ɣa ggʷeden.   
              6     Nitni ḥezzmen maḥend ad ggen min war iḥḥřin, 
ssawařen s tnuffra maḥend ad nedyen řefxux, 
Qqaren “Wi ten i ɣa iẓaren!”   
              7     Nitni ttxarrṣen di ɛřam kuř taɛeffant, aqa-ten wejden, ict n tmeɛmuč n teḥraymect. 
Aqa min iǧan daxeř deg weryaz u deg wuř nnes aqa-tt yuǧeɣ.  

              8     AREBBI ad ten iwwet s fritca n řqews, 
deɣya ad banen jjrayeḥ nsen.   
              9     Iřes nsen ad ten yarr ad nqarḍen deg ixef nsen, 
kuř ijj, zeg inni ten ittwařan, ad yarweř.   
              10     Xenni ad ggʷedden marra iwdan uca ad barrḥen timegga n SIDI 
uca ad xzaren mliḥ di min dd issufuɣ.   
              11     Amsegged ad ifarḥ s SIDI u ad xas itceř 
u marra inni umi isegged wuř ad farḥen.   

          65     1       I umeqqran n imeɣnajen. Azehhed n Dawud. Izři.   

              2     Zi řhudnet issdaḥeǧ i cek asebbeḥ, a AREBBI di Ṣihyun, 
ittxeṣṣa ad itwakemmeř lwaɛd i cek.   
              3     Cek tesřid i tẓaǧit, 
marra aysum ad ɣarek dd-yas.   
              4     Řmuɛṣiyyet tuɣa tjehhed xafi, 
maca cek tefdid ixeṭṭan nneɣ.   
              5     Sseɛd n wenni i tfarrzed cek u tessqarrbed it-idd ɣark, 
ḥima ad izdeɣ di řemraḥat nnek. 
Neccin ad nejjiwen s řxar n taddart nnek, 
s min iqeddsen zi řeqṣar nnek.   
              6     Cek ad xaneɣ-dd tarred di tsegda s tmegga issaggʷaden, 
a AREBBI n usenjem nneɣ. 
Aqa cek d řaman n marra inni ɣar tneggura n temmurt 
u x jwayeh yiggʷejen ɣar ujemmaḍ n řebḥar.   
              7     Cek d wenni issrusan idurar s jjhed nnes, 
u cek tbekksed s tzemmar.   
              8     Netta d wenni i ittarran řehweř n řebḥur yaressa, 
řehweř n řemwaj d lharaj n řegnus.   
              9     Inni izeddɣen ɣar tneggura n temmurt tteggʷeden zi řeɛřamat nnek, 
aqa cek tettarrid tuffut n ṣṣbeḥ uřa d aweṭṭu n tmeddit ad sřiweřwen.   

              10     Cek tarezzfed tammurt u tettarrid iɣezran ad tt cuqqen, 
aqa cek tettarrid itt-idd s řxir aṭṭas. 
Iɣzar n AREBBI wenni tt ittcuqq ittccur s waman. 
Cek tessewjaded imendi nsen, maɣar i uya i tesswejded tammurt.   

              11     Cek tettessawed mseqqem řatarat n wecraz , tesshekkʷid ibuda nnes.
Tessarḍabed tammurt s inecnacen, 
tettbarked aɣemmuy nnes.   
              12     Cek tettegged ttaj i useggʷas n řxar nnek 
u řatarat n iṣuraf nnek ttudumen s tadunt.   
              13     Aqa ttudumen x ddmani n řexřa, 
tiwririn bekksent s řefraḥet.   
              14     Ddmani n tarewsa ssun s wuǧi 
uřa d tiɣzurin dřint s imendi. 
Nitni dduqquzen s usřiwřew, wah, ttɣennajen.  

          66     1       I umeqqran n imeɣnajen. Izři. Azehhed. 

Sřiwřewem i AREBBI, marra tammurt!   
              2     Zehhdem i uɛuǧi n yisem nnes, 
issɛuǧa it i usebbeḥ nnes.   
              3     Inim i AREBBI “Mammec ssaggʷadent tmegga nnek!” 
Zi řemɣaret n jjhed nnek ad xak ssniɛmiren řɛedyan nnek.   
              4     Marra tammurt, wah ad ac aḍaren u ad zehhden, 
ad zehhden i yisem nnek. Sila.   

              5     Asem-dd u xzarem timegga n AREBBI. 
Min igga Arebbi issaggʷad tarwa n bnadem.   
              6     Netta yarra řebḥar d řbar. 
Nitni ẓwan iɣzar x iḍaren. 
Dinni i zzayes nfarreḥ.   
              7     S jjehd nnes netta iḥekkem i řebda. 
Tiṭṭawin nnes ttɛessent x řegnus.
Ɣarwen ad kides temmɛarram kenniw inni ittɣewwɣen. Sila.   

              8     Barkem AREBBI nneɣ, kenniw a řegnus 
u ggem ad itwaseř řḥess n usebbiḥ nnes.   
              9     Netta d wenni i d aneɣ itticcen tudart 
u war ijji aḍar nneɣ ad ifarɣ.   
              10     Minzi cek, a AREBBI, tqeǧbed aneɣ, 
cek tessizedged aneɣ amecnaw xmi ssizdagen nnuqart.   
              11     Cek tnedhed aneɣ di tracca n řfex. 
Tssarsed aneɣ ijj n uḥezzem iḍeqřen x teɛjinna nneɣ.   
              12     Cek tejjid iwdan ad nyen x izeǧifen nneɣ, 
aqa neccin nedweř ɣar tmessi d waman, 
maca cek tessuffɣed aneɣ s ijj n řqedd ifeyyeḍ.   
              13     Necc ad adfeɣ s tɣarṣa n wecmaḍ ɣar taddart nnek, 
necc ad ac xeǧṣeɣ lwuɛud inu,   
              14     lwuɛud nni neṭqen zzayes iyencicen inu 
u issiweř zzayes uqemmum inu, 
řami tuɣa-yi di řeḥṣaret.   

              15     Tiɣarṣa n wecmaḍ n řmar iṣeḥḥen ad ac tent-idd awyeɣ ak-d řebxur n icarriyyen. 
Necc ad ac sswejdeɣ iyenduzen d iɣayden. Sila.   

              16     Marra kenniw i itteggʷden AREBBI, assettiw-dd u sřem, 
necc xseɣ ad awem ɛawdeɣ min i d ayi igga di řeɛmar inu.   
              17     Ɛad iřaɣa xas uqemmum inu xenni aqa netta itwassemɣar sadu yiřes inu.   
              18     Mři tuɣa nwiɣ řmuɛṣiyyet deg wuř inu, xenni aqa Sidi inu war d ayi ittesři ca.   
              19     S tidett, AREBBI maca isřa ayi, aqa netta iwca taynit i tmijja n tẓaǧit inu.   
              20     Ad itwabarek AREBBI wenni war inḍaren taẓaǧit inu 
u war d ayi ikkis tamexsiwt nnes icewwaren.   

          67     1       I umeqqran n imeɣnajen. Ak-d uzenzun. Azehhed. Izři.   

              2     Iři ad xaneɣ iḥinn AREBBI. 
Netta ittejja aɣembub nnes yareqq xaneɣ. Sila.   

              3     Maḥend ad ssnen abrid nnek x temmurt, 
ad ssnen asenjem nnek jar marra řegnus.   
              4     Řegnus ad cek qadan, a AREBBI, 
marra řegnus ad cek qadan.   
              5     Řegnus ad farḥen, ad sřiweřwen, 
maɣar cek ad tḥekmed x řegnus nican 
u cek ad tessuyured řegnus x temmurt. Sila.   

              6     Řegnus ad cek qadan, a AREBBI, 
marra řegnus ad cek qadan.   
              7     Tammurt tettic řɣiǧet nnes. 
AREBBI, AREBBI nneɣ, ad aneɣ ibarek.   
              8     AREBBI ad aneɣ ibarek 
u marra tineggura n temmurt ad zzayes ggʷedent.   

          68     1       I umeqqran n imeɣnajen. Zi Dawud. Azehhed. Izři.   

              2     AREBBI ad ikkar, řɛedyan nnes ad twareyycen 
u inni t icarrhen ad arewřen zzat i uɣembub nnes.   
              3     Cek ad ten tessiggʷjed am ddexxan iṭṭaw, 
am ccmeɛ ifessi di tmessi, 
ammu i ɣa fnan iɛeffanen zzat i uɣembub n AREBBI.   
              4     Maca imseggaden ad farḥen, 
ad negzen zi řefraḥet zzat i uɣembub n AREBBI 
u ad ɣebban řefraḥet.   
              5     Ɣennjem i AREBBI, zehhdem i yisem nnes, 
ggem ijj n webrid yuɛřan i wenni ineddhen di řewḍa. 
SIDI d isem nnes. 
Negzem s řefraḥet zzat i uɣembub nnes.   

              6     Ijj n babatsen n iyujiřen, ijj n řqaḍi n tajjařin d AREBBI 
di tzeddiɣt nnes iqeddsen.   
              7     AREBBI issezdeɣ inni weḥdsen deg ict n twacunt, 
issuffuɣ imeḥbas s ufřaḥ, 
maca imɣewwaɣen ad zedɣen deg ict n temmurt itwasscemḍen zi tfuct.   

              8     A AREBBI, ařami tizzared zzat i wudem n řgens nnek, 
ařami tuɣa teggured di řexřa. Sila.   

              9     Xenni tenhezz temmurt uca ucruren ijenwan zzat i wudem n AREBBI, 
uřa d adrar n Sina inhezz zzat i wudem n AREBBI, AREBBI n Israyil.   
              10     Ak-d wenẓar ifsusen, cek trucced tammurt, a AREBBI, 
řwart nnek nni i tuɣa issřawen, tewcid as cek ɛawed jjehd.   
              11     Taḥimart nnek tuɣa tzeddeɣ days. 
S tcuni nnek tesswejded tt i řmeskin, a AREBBI.   
              12     Sidi inu iwca awař. 
Timɣarin nni dd-ittwayen řexbar aṣebḥan ttkewwnent ijj n ubarru d ameqqran n treqqasin.   
              13     Ijeǧiden n řɛeskarat ttrakkʷařen, aqa nitni ttrakkʷařen 
u tenni iqqimen di taddart, tbeṭṭa takeccaḍt.   
              14     Xenni kenniw ad tbuzzřem jar tnayen n ifrayen, 
afriwen n udbir twařeḥḥfen s nnuqart 
u arric nnes s wureɣ aziza ittissiqen.   
              15     Řami Amzemmar x kuřci issareyyec ijeǧiden di temmurt, 
iccat wedfeř x Ṣalmun.   
              16     Adrar n AREBBI, adrar n Bacan. 
Adrar n Bacan d ijj n wedrar s tqiccitin.  
              17     Mayemmi txezzarem ammu s wasam, kenniw a idurar s marra tiqiccitin nwem, 
ɣar wedrar i imeẓri it AREBBI i yixef nnes d tazeddiɣt? 
Wah, nican SIDI ad din izdeɣ i řebda.   
              18     Ikarruten n AREBBI aqa-ten d ɛecrayat n řuřuf d ɛecrayat n řuřuf, 
uřa d ɛecrayat n wařaf d ɛecrayat n wařaf. 
Sidi inu aqa-t jarasen, Sina aqa itwařeḥḥef s tqeddast.   
              19     Cek tuřyed ɣar sennej, tnedhed di tmeḥbast, 
cek tmenɛed tarzifin zeg iwdan, iwa ɛad zeg imɣewwɣen, 
ḥima SIDI, AREBBI, ad izdeɣ dinni.   

              20     Ad itwabarek Sidi inu. Ass x wass yarebbu i neccin ddquřat. 
Arebbi netta d amsenjem nneɣ. Sila.   

              21     Arebbi nni d ijj n Arebbi n isenjamen i neccin 
u aqa din ifekkiten zi řmewt ɣar SIDI, Sidi inu.   
              22     S tidett, AREBBI, ad irbez azeǧif n řɛedyan nnes, 
aceqquf s ucewwaf n wenni iqqimen ittenneḍ s imerwusa n ddnub nnes.   
              23     Sidi inu inna “Necc ad kenniw dd-arreɣ zi Bacan, 
ad kenniw dd-arreɣ zi řaǧaɣ n řebḥar,   
              24     ḥima ad tḥarrced s uḍar nnek deg idammen uca uřa d iřes n yiṭan nnek ad iṭṭef tasɣart nnes 
zi řɛedyan.   

              25     Nitni ẓrin ibriden nnek mammec ten tuyured, a AREBBI, 
ibriden n Arebbi inu, ajeǧid inu iřeḥḥfen di tqeddast.   
              26     Imeɣnajen tuɣa gguren ɣar zzat, inni iccaten x ifiřan ɣar ḍeffar, 
tibřiɣin, tinni ittiraren x ibendiřen nsent di řwest.   
              27     Barkem AREBBI di tmesmunin, a SIDI, zi řɛunṣar n Israyil.   
              28     Aqa din Binyamin ameẓyan, wenni xasen ittṣeǧḍen, 
xenni řḥukkam n Yahuda ak-d ubarru n iɛciren nsen, 
uřa d řḥukkam n Zabulun d řḥukkam n Naftali.   
              29     AREBBI iweṣṣa maḥend ad tetwassejehded, 
a AREBBI, sejhed min teggid di ṭṭweɛ nneɣ   
              30     zi zzawect nnek sennej i Urcalim. 
Ijeǧiden ad ac iwyen tarzifin.   

              31     Siggʷed řweḥc nni jar uɣanim, 
abarru n ifunasen ijehden ak-d iɛejmiyyen n řegnus, 
ařami itwarbez ařami idweř nnuqart iddez. 
Netta izeǧeɛ řegnus nni tuɣa ttmeẓren deg umenɣi.   
              32     Ad dd-asen imcennɛen zi Miṣra, 
Kuc ad iksi ifassen nnes ɣar AREBBI s tezřa.   
              33     A tigeldawin n temmurt ɣennjent i AREBBI, 
zehhdent i Sidi inu. Sila.   

              34     Netta d wenni ineddhen deg ijenwan n ijenwan zeg wecḥař uya. 
Xzar, aqa netta igga ijj n řḥess ijehden s tmijja nnes.   
              35     Wcem jjehd i AREBBI! 
Lɛaḍama nnes aqa-tt tiwa i Israyil 
u jjehd nnes aqa-t deg iseynuten.  
              36     A AREBBI, mammec tessigʷeded zi tizawwiyyin nnek, 
AREBBI n Israyil, cek d wenni itticen jjehd d tzemmar i řgens. 
Ad itwabarek AREBBI.   

          69     1       I umeqqran n imeɣnajen. S teɣnint n tlillicin. Zi Dawud.   

              2     Senjem ayi, a AREBBI, maɣar aman iwḍen ayi ɣar řeɛmar inu.  
              3     Necc ɣebbiɣ deg ubaryuḍ yuǧeɣ, war din mani i ɣa beddeɣ. 
Aqa-yi deg waman yuǧɣen u řḥemřet tettazzeř xafi.   
              4     Necc uḥřeɣ s iɣuyyan, tmijja inu tebbuybeḥ, 
tiṭṭawin inu qḍant zeg uraji x AREBBI inu.   
              5     Inni i d ayi icarrhen x walu ttwesɛen x ucewwaf i iǧan x uzeǧif inu. 
Inni yarezzun ad ayi issɛiǧten, řɛedyan inu i xafi ixarriqen, dewřen jehhden. 
Min war ucareɣ, ittxeṣṣa ayi ad tt-idd arreɣ.   
              6     A AREBBI, cek tessned tubbuheřya inu u imerwusa n ddnub inu war xak ffaren.   
              7     Ejj inni xak issitimen, war ttsedḥin, 
a Sidi inu, SIDI n řɛeskarat, 
ejj inni xak yarezzun, war twafeṭṭḥen, 
a AREBBI n Israyil.   

              8     Maɣar di ṭṭweɛ nnek i kessiɣ aseḥqar, 
u aseḍṛḥi iřeḥḥef i uɣembub inu.   
              9     Dewřeɣ d aɣrib ɣar aytma 
u i tarwa n yemma dewřeɣ d abarrani.   
              10     Maɣar cḍaret i taddart nnek tecca ayi 
uca aseḥqar n yenni cek isseḥqaran iwḍa-dd xafi.   
              11     Necc ruɣ ɣar uẓummi n řeɛmar inu, 
maca aya yiwi ayi-dd ɛřam kuř aseḥqar.   
              12     Necc yarḍeɣ ict n txancet, 
maca dewřeɣ asen d ijj n lmatal.   
              13     Inni iqqimen ɣar tewwart n tendint ssawařen xafi 
uřa d izřan n yenni issessen ccrab.   

              14     Necc maca ttettarɣ ɣark, a SIDI! 
Aqa din ijj n řweqt n uḥinni, a AREBBI, 
s řemɣaret n tmexsiwt nnek icewwaren. 
Arr-dd xafi di řaman n usenjem nnek.   
              15     Jbed ayi-dd zeg ubaryuḍ u ejj ayi war ttɣebbiɣ! 
Ejj ayi ad twafekkeɣ zeg inni i d ayi icarrhen u zeg waman yuǧɣen.   
              16     War ttejji ad ayi tawi řḥemřet, řaǧaɣ ad ayi isarḍ, 
anu ad xafi ibelleɛ aqemmum nnes.   
              17     Arr ayi-dd, a SIDI, maɣar tamexsiwt nnek icewwaren teṣbeḥ. 
Qřeb ɣari ɛlaḥṣab arreḥmet nnek ifeyyḍen.   
              18     War tteffar ca aɣembub nnek x umsexxar nnek, 
maɣar necc twaḥṣareɣ. 
Arr ayi-dd daweḥda.   
              19     Ades ayi-dd ɣar řeɛmar inu, fekk it. 
Fdi ayi di ssibbet n řɛedyan inu.   
              20     Cek tessned řɛar inu d useḍḥi inu d řefḍiḥet inu, 
aqa marra inni i d ayi iḥeṣṣaren bedden zzatek.   
              21     Aseḥqar yarẓ ayi uř u necc qenḍeɣ aṭṭas. 
Necc rajiɣ aziǧez, maca walu, u rajiɣ inni d ayi i ɣa iɛezzan, 
maca war ufiɣ uřa d ijjen.   
              22     Nitni ggin ssem di macca inu 
uca i ufadi inu ggin ayi ad sweɣ řxeǧ.   
              23     Ejj ṭṭabřa nsen ad tedweř d řfex 
uřa d ict n tsendect i yenni akidsen ibedden.   
              24     Sḍarɣeř tiṭṭawin nsen ḥima war ttwiřin ɛad 
uca arr tijɛinnatin nsen ad ttenhezzant řebda.  
              25     Zeǧeɛ xasen asɛar nnek 
u ejj řḥaduq n lɣaḍab nnek ad ten iřqef.   
              26     Ejj řmargeḥ n tzeddiɣt nsen ad idweř d řxarbet, 
maḥend war days izeddeɣ ɛad uřa d ijjen.   
              27     Maɣar nitni darracen x weryaz nni tuɣa tewtid cek 
uca s řḥard nsen arnin i řeḥriq n yenni itwařeqqfen zzayek.   
              28     Arr ddenb x ddenb nsen 
u war ten ttejji ad dd-asen di tsegda nnek.   

              29     Ejj iten ad twamḥan zeg wedlis n tudart 
u war twazemmamen ca ɣar imseggaden.   
              30     Maca necc aqa-yi di řeɣben u qenḍeɣ. 
Asenjem nnek, a AREBBI, issgaɛɛed ayi sennej.   

              31     Necc ad sebbḥeɣ isem n AREBBI s yijj n yezři 
u s uqadi ad as ssemɣareɣ.  
              32     Aya ad yarḍa SIDI ktar zeg ijj n ufunas, 
zeg ijj n umwa s waccawen d tecḍect temsebḍa.   
              33     Imwaḍɛen inni tt iẓrin, ad farḥen, 
inni yarezzun x AREBBI, aqa uř nwem ad iddar.   
              34     Maɣar SIDI ittesřa ɣar imezřaḍ 
u war isseḥqiri ca imeḥbas nnes.   
              35     Ejj ajenna d temmurt ad t ssemɣaren, 
řebḥur d marra min daysen ittenhezzan.   
              36     Maɣar SIDI ad issenjem Ṣihyun 
u ad ibna ɛawed tineddam n Yahuda 
u nitni ad din zedɣen u ad tt warten.   
              37     Zzariɛet n imsexxaren nnes ad tt teṭṭef d tasɣart 
u inni ittexsen isem nnes ad days zedɣen.   

          70     1       I umeqqran n imeɣnajen. Zi Dawud. I řidaret.   

              2     A AREBBI, deɣyat ḥima ad ayi tessnejmed, 
a SIDI, ḥima ad ayi tɛawned.   
              3     Ejj inni yarezzun řeɛmar inu 
ad twaxarewḍen u ad ssnuffaren ixef nsen, 
ejj inni yareṭṭan x řɣar, ad dewřen ɣar ḍeffar u ad twassbehdřen.   
              4     Ejj iten ad ṭṭfen řmunet i issdaheǧen ařami i ɣa twasbehdřen, 
inni din iqqaren “Ha, ha!”   

              5     Ejj marra inni xak yarezzun, ad arcqen, ad farḥen dayk. 
Iři inni ittexsen asenjem nnek ad inin řebda “AREBBI d ameqqran!”   
              6     Necc di řeɣben u zeřḍeɣ, a AREBBI, deɣyat ɣari. 
Cek d twiza inu d umsenjem inu, a SIDI, war ttɛeṭṭař ca!   

          71     1       Necc ttcařeɣ xak, a SIDI, 
ejj ayi ɛemmarṣ war ttsedḥiɣ i řebda.   

              2     Fekk ayi s tsegda nnek u arxu ayi. 
Arr-dd ɣari amezzuɣ nnek u senjem ayi.   
              3     Iři i necc d ijj n jjarf i tzeddiɣt ḥima ad ɣars dd-aseɣ řebda. 
Cek tweṣṣid ḥima ad twassnejmeɣ, 
maɣar cek d taṣḍart inu d lburj inu.   
              4     AREBBI inu, senjem ayi zeg ufus n uɛeffan, 
zeg ufus n wenni iggin řɣar u zi bu-ɣezzu.   

              5     Maɣar cek d asitem inu, Sidi inu, SIDI, cek d atecři inu zi temẓi inu.   
              6     Zeg uɛeddis n yemma, tuɣa-yi ɛemmdeɣ xak, 
zeg wami dd-ffɣeɣ zeg uɛeddis n yemma, 
aqa cek d amɛawen inu, necc sebḥeɣ cek řebda.   
              7     I waṭṭas necc am ict n řeɛřamet, 
maca cek d amcan inu ijhed i tarewřa.   
              8     Ejj aqemmum inu ad iccur s usebbeḥ nnek, 
ass imun s ccan nnek.   
              9     War xafi ttmenḍar deg wussan n tewsar inu, 
war d ayi semmeḥ mařa jjehd inu iruḥ.   
              10     Maɣar řɛedyan inu ssawařen xafi 
u inni yarezzun řeɛmar inu, mmcawaren jmiɛ.   
              11     Nitni qqaren “AREBBI ismeḥ days. 
Ḍfarem t u menɛem t, maɣar war din bu umsenjem.”  

              12     A AREBBI, war ttɣimi tiggʷejed xafi, 
a AREBBI inu, ewc ayi deɣya afus.   
              13     Ejj iɣrimen n tudart inu ad twaseḍḥan u ad twaccen, 
ejj inni yarezzun ad ayi ggen řɣar ad twadřen s useḥqar d řefḍiḥet.   
              14     Necc maca ad qqimeɣ ttrajiɣ řebda 
uca ad arniɣ ɛad ɣar usebbiḥ nnek.   
              15     Aqemmum inu ad ibarreḥ s tsegda nnek, 
asenjem nnek, ass imun, 
maɣar necc war ssineɣ řqedd nnes.   
              16     Necc ad dd-aseɣ s tmegga timeqqranin n Sidi inu, SIDI, 
necc ad idareɣ tasegda nnek, mɣir tenni nnek waha.   

              17     A AREBBI, cek tuɣa tesseřmaded ayi zi temẓi inu 
u necc ɣars ař ass-a ttbarrḥeɣ s řeɛjayeb nnek.  
              18     A AREBBI, war d ayi semmeḥ ca, waxxa necc wsareɣ cabeɣ, 
ɣars ař i ɣa ḥajiɣ i jjiř-a x tmegga n ufus nnek uřa x tmegga nnek timeqqranin 
i marra min dd i ɣa yasen.   
              19     A AREBBI, tasegda nnek tiweḍ ɣars ař sennej qaɛ, 
maɣar cek teggid timegga timeqqranin! 
A AREBBI, man wen iǧan am cek!   
              20     Aqa cek tejjid tekka xafi aṭṭas n řeḥṣarat d řɣar, 
waxxa amenni cek ad ayi tesseddared ɛawed 
uca ad ayi tessuffɣed zeg waman yuǧɣen n temmurt.   
              21     Cek tarrid řemɣaret inu ad temɣar 
u cek ad ayi-dd tennḍed s ufewwej nnek.  
              22     Ad cek qadiɣ ɛawed s lharpa, x řaman nnek, a AREBBI. 
Ad zehhdeɣ s řgambri, a Amqeddas n Israyil.   
              23     Iyencicen inu ad sřiwřewen i cek, aqa ad zehhdeɣ i cek 
uřa d řeɛmar inu nni tefdid cek.   
              24     Uřa d iřes inu ad iḥaja x tsegda nnek ass marra, 
maɣar inni yarezzun ad ayi ggen řɣar, ssnufaren ixef nsen, 
iwa twafeḍḥen.   

          72     1       I Suliman. 

A AREBBI, ewc tiɣit i ujeǧid maḥend ad iḥakem am cek 
u ewc tasegda nnek i mmis n ujeǧid.   
              2     Xenni netta ad iḥakem řgens nnes s tsegda 
u řmusakin nnek s řḥeqq.   
              3     Idurar ad iwyen řehna i řgens, 
uřa d tiwririn s tsegda.   
              4     Netta ad iḥakem řmusakin n řgens, 
netta ad issenjem tarwa n imezřaḍ uca ad irbez wenni ten iḥeṣṣaren.   
              5     Nitni ad zzayek ggʷeden min ɣa tekk tfuct teǧa 
u taziri ad tesscen udem nnes, zi jjiř ař jjiř.   
              6     Netta ad dd-ihwa x arrbiɛ iwejden i weḥtac 
am tinecnacin issarḍaben tammurt.   
              7     Deg wussan nnes ad innuwar umsegged 
u ad din yiři řehna ifeyyḍen ɣars ař tettafed taziri war teǧi ɛad.   
              8     Netta ad iḥkem zi  řebḥar ař řebḥar 
u zeg iɣzar ař tineggura n temmurt.   
              9     Inni izeddɣen di řexřa ad qqunjeřen zzates 
u řɛedyan nnes řesḥen taɛejjajt.  
              10     Ijeǧiden n Tarcic ad dd-iwyen ict n tewhibt, 
ijeǧiden n Caba d Saba ad dd-qarrben tarzifin.   
              11     Marra ijeǧiden ad as aḍaren, 
marra řegnus ad as sexxaren.   

              12     Maɣar netta ad ifekk amezřuḍ wenni ɣars ittřaɣan 
uřa d řmeskin d wenni war ɣars amɛawen.   
              13     Netta ad iɛteq wenni iḍeɛfen d umezřuḍ 
u netta ad issenjem řeɛmar n imezřaḍ.   
              14     Netta ad iffek řeɛmur nsen zi ddeǧ d řɛunf 
u idammen nsen ad sekkʷan aṭṭas di tiṭṭawin nnes.   
              15     Netta ad iddar uca immewc as wureɣ zi Caba 
uca ad as sejden řebda, ass marra ad t barken.   
              16     Ad yiři ijj n ufeyyeḍ n imendi di temmurt x tqiccat n idurar, 
řɣiǧet nnes ad tenhezz am tcejjura n Lubnan 
u inni zi tendint ad nuwwaren am aɣemmuy aziza di temmurt.   
              17     Isem nnes ad iqqim i řebda. 
Min ɣa tekk tfuct ad yejj udem nnes ad yareqq, 
ad inuwwar isem nnes uca ad twabarken nitni 
u marra řegnus ad t ssemɣaren.   

              18     Ad itwabarek SIDI, AREBBI, AREBBI n Israyil. 
Netta ittegg řeɛjayeb, netta waha.   
              19     Ad itwabarek isem n uɛuǧi nnes i řebda. 
Iři ad tetwaccur marra tammurt s uɛuǧi nnes. Amin, wah, amin.  

              20     Tiẓiǧatin n Dawud, mmis n Yassa, aqqa kemmřent.   



581

IZEHHIDEN

      ADLIS WISS TŘATA: IZEHHIDEN 73-89        

    73     1       Azehhed n Asaf. 

U aqa AREBBI d aṣebḥan i Israyil, i yenni s wuř iṣfan.   

              2     Necc maca, ɛřaḥař tuɣa iḍaren inu ffɣen zeg webrid, 
war iqqim walu ad ḥřuǧḍen iṣuraf inu.   
              3     Maɣar necc tuɣa usmeɣ zeg ibuhařiyyen, 
řami ẓriɣ aqa iɛeffanen mliḥ i ǧan.   

              4     Maɣar war din bu tisɣunin i řmewt nsen 
u aqurar n ayt bab n tzemmar nsen aqa ibedd nican.   
              5     Nitni war carrcen deg warber n iwdan 
u war twařeqqfen am wezyen ameqqran n bnadem.   
              6     X uyenni tettayeř asen-dd nnfaxet am tseddect ɣar yiri nsen 
uca iřeḥḥef asen řɛunf am ijj n warruḍ.   
              7     Tiṭṭawin nsen twaffɣent zi tadunt, 
nitni ɛeddun řexyařat n wuř.   
              8     Nitni stehzan u s bṭayṭay ssawařen x řɣar, x ddeǧ, 
aqa ssawařen-dd zi sennej.   
              9     Nitni arezzmen uqemmum nsen x ujenna 
u iřes nsen iggur x temmurt.   
              10     X uya inneqřeb řgens nnes dinni, 
aman ifeyyḍen ttsekkafen ten nitni.   
              11     Nitni qqaren “Mammec i ɣa issen AREBBI man aya? 
Ma aqa din tussna ɣar Umɛuǧi x kuřci?”   
              12     Xzar, aqa-ten d iɛeffanen, 
ɛad ddaren řebda di řhudnet, u ssemɣaran agra nsen.   

              13     Wah, amenni waha ssizedgeɣ uř inu 
u ssirdeɣ ifassen inu di tazdugi.   
              14     Ass marra twaɣezziɣ 
u kuř ṣṣbeḥ twatxetxeɣ.   
              15     Mři nniɣ “Ad ssiwřeɣ ta d ta!”, 
xzar, iři ɣdareɣ jjiř n iḥenjiren nnek.   
              16     Ittřiɣ ayi zemmareɣ ad fehmeɣ aya, 
maca di tiṭṭawin inu ittawi-dd mɣir tamara,   
              17     ɣars ařami udfeɣ di tzawiyyin n AREBBI 
u fehmeɣ taneggarut nsen.   

              18     Wah, cek tessrusi ten x imucan itteḥruǧuḍen, 
cek tɣeṭṭřed ten d řxirbat.   
              19     Mammec dewřen twaredǧen deg ict n tecti, 
twamḥan u twaqḍan s iceřwawen issaggʷaden.   
              20     Am ict n tarjit ɣar ufaqi, a Sidi, 
ammu i ɣa tesseḥqared abeyyen n řexyař nsen xmi dd i ɣa tfaqed.   

              21     Maɣar uř inu tuɣa itwassarzeg di  řweqt nni 
u ittejju ayi řeḥriq di tyeẓẓař inu.   
              22     Necc tuɣa-yi d aqeffuḥ, 
tuɣa-yi am ict n zzayřet d tameqqrant ɣarek.  
              23     Ɛad maca řebda aqa-yi ɣark, 
cek teṭṭfed ayi zeg ufus afusi inu.   
              24     Cek ad ayi tgewwded s ccwar nnek 
u awarni man aya ad ayi teksid ɣar uɛuǧi nnek.   
              25     Man wen i ɣari deg ujenna ḥaca cek? 
Akidek war tzemmar uřa d ict n tmesřact ad ayi tarḍa.   
              26     Mařa arrimet d wuř inu inu semmḥen dayi, 
xenni AREBBI d taṣḍart n wuř inu d tasɣart inu i řebda.   

              27     Maɣar xzar, inni zzayek itteggʷejen, ad fnan. 
Kuř ijj wenni xak ittheyyḍen am ittqeḥḥeb, 
cek ad t tkeḥḥeḍed.   
              28     Necc maca, ředaset inu i SIDI d mliḥ i necc. 
Necc ggiɣ Sidi inu, SIDI, d amcan n tarewřa inu 
ḥima necc ad barrḥeɣ marra timegga nnek.   

          74     1       Axemmi n Asaf. 

Mayemmi, a AREBBI, tenḍareḍ i řebda? 
Mayemmi i ɣa yarɣ lɣaḍab nnek x wuǧi n ddmani n tarewsa nnek?   

              2     Xemmem di tmesmunt nnek nni i tuɣa tkesbed zeg wecḥař uya, 
taqbič n tesɣart n řwart nnek tenni i tefdid, 
adrar n Ṣihyun wenni x tuɣa tzeddɣed.   
              3     Sgaɛɛed iṣuraf nnek ɣar min yareddǧen i řebda! 
Řeɛdu yarra marra di zzawect tamqeddast d řxirbet.   
              4     Inni cek iḥeṣṣaren uyuren di řwest n imucan nnek n umsagar, 
ssbeddan řeɛřamat nsen d řeɛřamat.   
              5     Itwassen aqa wa am ijj n weryaz issgaɛɛed ccwaqar di cbarq immcubbcen   
              6     u řexxu arẓin marra inqacen jmiɛ s ccaqur d ifḍisen.  
              7     Nitni qqeden timessi i tzeyyawin nnek, 
aqa ɛarran Tazeddiɣt n yisem nnek ɣars ař tammurt.   
              8     Nitni nnan deg wuř nsen “Ejj aneɣ jmiɛ ad ten nareddeǧ!” 
Ammu i ssarɣen marra imucan n Umsagar n AREBBI di temmurt.   
              9     Řeɛřamat nneɣ war ten nettwiři ɛad, war da uřa d ijj n unabi ɛad uca uřa d ijj jaraneɣ issen ař 
meřmi ɛad.   
              10     Ař meřmi, a AREBBI, ad zzayek istehza wenni iḥeṣṣaren? 
Ma ad dayek iceqqef řeɛdu i řebda?   
              11     Mayemmi i tettegged ad dayneɣ ismeḥ afus nnek, afus nnek afusi? 
Suffuɣ it zeg weḥsin n upartessu nnek, 
qḍa xasen.   

              12     Zeg wecḥař uya aqa SIDI d ajeǧid inu. 
Netta d wenni i ittawyen isenjamen di řwest n temmurt.   
              13     S tzemmar nnek tfetqed řebḥar, 
izeǧifen n řhaycat teddzed iten x waman.  
              14     Cek trebzeḍ izeǧifen n Liwiyatan, 
tewcid it d macca i řgens n řexřa.   
              15     Cek tarrid řɛunṣar ad idduqqez uřa d tiɣzart, 
cek tessiẓɣed iɣezran i ittazzřen břa qeṭṭu.   
              16     Ass nnec, nnec uřa d ǧiřet, 
cek teggid din tafuct d tziri.   
              17     Cek tessmetned marra iymiren n temmurt, 
anebdu d tgerst aqa teggid as tifras.   

              18     Ɛqeř x man aya: řeɛdu isseḥqar SIDI 
u ijj n řgens d abuhaři iceqqef deg yisem nnek.   
              19     War tticc řeɛmar n tejlilleḥt nnek i řewḥuc, 
war tettu i řebda tudart n řmusakin nnek.   
              20     Xzar ɣar řɛahd nnek, maɣar deg imucan n ṭṭřam di temmurt 
aqa daysen tudrin n řɛunf.   
              21     War ttejji wenni itwaḥeṣṣaren ad dd-iɛqeb s useḍḥi, 
ejj řmeskin d umezřaḍ ad sebbḥen isem nnek.   
              22     Kkar bedd, a AREBBI, belleɛ ddeɛwet nnek, 
xemm mammec cek isseḥqarran ibuhařiyyen ass imun.   
              23     War ttettu ca aɣuyyi n iɣrimen nnek, 
asbuɛar n yenni i xak iɣewwɣen 
ittgaɛɛad ɣar ujenna břa aqeṭṭu.   

          75     1       I umeqqran n imeɣnajen. ‘War ttareddeǧ!’ Azehhed n Asaf. Izři.   

              2     Neccin nettqada cek, a AREBBI, nettqada! 
Aqa isem nnek yudes, aqa řeɛjayeb nnek ssawařen x man aya.   
              3     Maɣar necc ad ṭṭfeɣ řḥař itwaggen, 
ad ggeɣ ccraɛ s řḥeqq.   
              4     Tammurt ak-d marra imezdaɣ nnes fesyen, 
maca necc ssmettneɣ ipilaren nnes. Sila.   

              5     Necc nniɣ i ibuhařiyyen “War tteggʷedem ca!” 
u i iɛeffanen ‘War ssgaɛɛadem icc!   
              6     War ssgaɛɛadem icc nwem ammu sennej, 
war ssawařem s nnfaxet.  
              7     Maɣar asgaɛɛed war dd-ittas zi ccarq 
niɣ zi řɣarb uřa zi řexřa.   
              8     Maɣar AREBBI d řqaḍi. 
Netta issehekkʷa ijjen u issgaɛɛad wenneḍni.   
              9     Maɣar aqa din ijj n řkas deg ufus n SIDI 
u binu ittegg kuffu u itwaxeǧaḍ marra. 

Netta ittkebba zzayes. 
Marra iɛeffanen n temmurt ad ẓemmen uřa d antun nnes zi swadday umi zzayes i ɣa swen.   
              10     Necc ad t barrḥeɣ i řebda qaɛ, 
necc ad zehhdeɣ i AREBBI n Yaɛqub.   
              11     Necc ad zedmeɣ marra accawen n iɛeffanen, 
accawen n imseggaden ad twassgaɛɛden.   

          76     1       I umeqqran n imeɣnajen. Ak-d uzenzun. 
Azehhed n Asaf, izři.   

              2     SIDI itwassen di Yahuda, 
isem nnes d ameqqran di Israyil.   
              3     Taxzant nnes aqa-tt di Salim 
u tazeddiɣt nnes di Ṣihyun.   
              4     Dinni yarza fritcat yareqqen n řqews, 
tcappa n useřqi d ssif uřa d amenɣi. Sila.   

              5     Cek tessaggʷaded u tjehded 
x idurar n tkeccaḍt.   
              6     Inni ijehden deg wuř twakeccḍen. 
Nitni nnudmen, ṭṭṣen 
uca uřa d ijj zeg iryazen imeḥden war izemmar ad imɛarra.   
              7     S utextex nnek, a AREBBI n Yaɛqub, 
akarru d uyis ɣarqen deg yiḍes.  
              8     Cek, wah cek tessaggʷaded 
u wi i izemmaren ad iqqim ibedd zzat i wudem nnek 
xmi dd i ɣa ikkar lɣaḍab nnek?   
              9     Zeg ujenna teggid ad itwaseř řḥukm. 
Teṭṭef teggʷudi tammurt uca tesseɣd,   
              10     umi ikkar SIDI maḥend ad icarreɛ, 
ḥima ad ifekk marra imwaḍɛen n temmurt. Sila.   

              11     Maɣar afugem n iwdan ad cek iqada, 
min iqqimen n ufugem ad t ssusmen.   
              12     Wcem lwuɛud u ggem zzaysen zzat i SIDI, AREBBI nwem. 
Ejj marra inni d as-dd innḍen ad awyen ṣṣdaqi i wenni ittxeṣṣa ad zzayes ggʷeden,   
              13     wenni ittekksen i řḥukkam buḥbeřat nsen, 
wenni i issaggʷaden ijeǧiden n temmurt.   

          77     1       I umeqqran n imeɣnajen. Sadu ufus n Yadutun. 
Azehhed n Asaf.   

              2     Necc ssgaɛɛdeɣ tmijja inu ɣar AREBBI uca řaɣiɣ, 
ssgaɛɛdeɣ tmijja inu ɣar AREBBI 
u netta ad ayi iseř.   

              3     Deg wass n řeḥṣaret inu arzuɣ Sidi inu. 
S ǧiřet sswiẓẓḍeɣ afus inu břa mma ad as arxuɣ, 
řeɛmar inu yugi ad itwaɛezza.   
              4     Umi tuɣa ttidareɣ AREBBI, xenni ttzehhareɣ, ttxemmameɣ, 
xenni yarxu buḥbeř inu. Sila.   

              5     Cek tmenɛed tiṭṭawin inu ad qqiment faqent, 
necc nnhewřeɣ u war ssiwřeɣ.   
              6     Necc ttxemmameɣ deg wussan n wecḥař uya, 
necc ttidareɣ iseggʷusa n ikuden iɛdun aṭṭas zeg wami .   
              7     Necc ttxarrṣeɣ deg uzenzun inu s ǧiřet, 
xmi ttxemmameɣ necc deg wuř inu u buḥbeř inu yarezzu.   
              8     Ma ad aneɣ inḍar Sidi inu i řebda 
u war xafi ittḥinni ɛad?   
              9     Ma tbedd tmexsiwt nnes icewwaren i řebda? 
Ma itwabḍeř lwaɛd xenni zi jjiř ař jjiř?   
              10     Ma ittu Arebbi aḥinni nnes? 
Ma di lɣaḍab nnes ibelleɛ arreḥmet nnes?” Sila.   

              11     Nniɣ “Wa d řeɛdab inu, 
aqa d iseggʷusa zeg ufus n Umɛuǧi x kuřci.”   
              12     Necc ad idareɣ timegga n SIDI, 
ad ɛeqřeɣ x řeɛjayeb nnek n zic.   
              13     Necc ad barrḥeɣ s marra řexdayem nnek 
u ad ssiwřeɣ x marra min teggid.   

              14     A AREBBI, abrid nnek aqa di tqeddast i yeǧa! 
Man wen i yeǧan d Arebbi ameqqran am AREBBI?   
              15     Cek d Arebbi wenni itteggen řeɛjayeb, 
cek tessecned tizemmar nnek jar řegnus.   
              16     Cek tefdid řgens nnek s uɣiř nnek, 
tarwa n Yaɛqub d Yusuf. Sila.   

              17     Aman ẓrin cek, a AREBBI, aman ẓrin cek uca arjijjen, 
wah aman yuẓɣen nnhewřen.   
              18     Iseynuten iḍeqqřen farrɣen-dd aman nsen, 
iseynuten yuɛřan ssgaɛɛden tmijja nsen uřa d fritcat n řqews nnek ḍwint da d diha.   
              19     Ittenneḍ řḥess n wajjaj nnek, 
assamen ggin tifawt x ddunit, 
tammurt tenhezz tarjijj.   
              20     Abrid nnek icuqq di řebḥar u amesraq nnek deg waman imeqqranen 
uca war binen iṣuraf n iḍaren nnek.   
              21     Cek tnedhed řgens nnek am ict n tḥimmart 
s ufus n Musa d Harun.   

          78     1       Axemmi n Asaf. 

A řgens inu, ewc amezzuɣ i ccariɛa inu! 
Meyyřem amezzuɣ nwem ɣar wawařen n uqemmum inu.   
              2     Necc ad arzmeɣ aqemmun inu s wawař iweznen, 
necc ad barrḥeɣ řemɛani innuffaren zeg wecḥař uya,   
              3     inni nesřa u nessen 
u inni d aneɣ ḥajan ibabaten nneɣ.   
              4     Neccin war ten netteffar zi tarwa nneɣ, zi jjiř i dd ɣa yasen. 
Ad nbarreḥ s tmegga isebbḥen n SIDI 
u s tmegga ijehden d řeɛjayeb nni tuɣa igga.   

              5     Maɣar netta igga ict n cchadet di Yaɛqub 
uřa d ict n ccariɛa di Israyil 
nni tuɣa yumur i ibabaten nneɣ 
maḥend ad tt ssɣaren i tarwa nsen,   
              6     maḥend jjiř i dd ɣa yasen ad issen, 
iḥenjiren nni i dd ɣa itwaxeřqen awarni asen 
u xenni nitni ad kkaren ad tt sseɛdun i tarwa nsen   
              7     maḥend nitni ad ssarsen řaman nsen x AREBBI 
u war ttettun ca timegga n AREBBI, 
maca ad ḥḍan tiweṣṣa nnes,   
              8     war ttiřin amecnaw ibabaten nsen, 
ijj n jjiř aɣennan u iɣewwɣen, 
ijj n jjiř s wuř war imten u s yijj n arruḥ iɣdaren Arebbi.   
              9     Ayt n Ifrayim, imjebbaden n řqews, 
ɛeqben deg wass n umenɣi.   
              10     War ḥḍan řɛahd ak-d AREBBI 
u ugin ad uyuren di ccariɛa nnes.   
              11     Nitni ttun timegga nnes d řeɛjayeb nni i d asen isscen.   

              12     Zzat i tiṭṭawin n ibabaten nsen igga netta ijj n řeɛjeb, 
di temmurt n Miṣra, deg iyyar n Ṣuɛan.   
              13     Netta ibḍa řebḥar uca isseẓwa ten zzayes 
u ijja aman ad bedden am weɣbar.   
              14     Netta issqebbeḍ iten s wass s useynu 
u s ǧiřet marra s tfawt n tmessi.   
              15     Netta ibḍa řejruf di řexřa 
uca iwca i řgens ad isu s ufeyyeḍ 
amecnaw zeg waman yuǧɣen.   
              16     Netta ijja řɛunṣarat ad feyyḍent zi sseǧaḥ 
u netta ijja aman ad hwan am iɣezran.   

              17     Maca nitni arnin di ddnub nsen xas 
u deg wesɛar deg Umɛuǧi x kuřci umi tuɣa-ten di tnezruft yuẓɣen.   
              18     Nitni jarrben Arebbi deg wuř nsen 
umi ttaren macca ɣar meẓri n řeɛmar nsen.   

              19     Nitni ssiwřen ḍidd i AREBBI, nnan 
“Ma izemmar Arebbi ad issewjed ṭṭabřa di řexřa?  
              20     Xẓar, netta iwta di teṣḍart 
ařami dd-uzzřen zzays waman d iɣezran. 
Ma izemmar netta ad iwc aɣrum 
niɣ issewjed aysum i řgens nnes?”   
              21     S uyenni isřa SIDI uca itwassarɣ lɣaḍab nnes. 
Timessi tarɣa ḍidd i Yaɛqub 
u ikkar-dd lɣaḍab nnes ḍidd i Israyil,   
              22     maɣar nitni war ttciřin ca x AREBBI 
u war uminen deg usenjem nnes.   
              23     Netta yumur iseynuten sennej 
u yarzem tiwwura n ujenna.   
              24     Ifarreɣ-dd xasen ‘manna’ 
u iwca asen imendi zeg ujenna.   
              25     Marra ccin aɣrum n ijebbaren. 
Issekk asen macca nsen ɣar webrid ařami jjiwnen.   
              26     Netta igga asemmiḍ n manis dd-tenqar tfuct ad ikkar deg ujenna 
u s tzemmar nnes issekk-dd asemmiḍ n ljanub.   
              27     Ijja aysum ad xasen-dd iwḍa am wenẓar n tɛejjajt 
u ijḍaḍ s wafriwen am ijdi n řebḥur.   
              28     Netta ijja iten ad wḍan di řwest n řmargeḥ, 
ɣar marra iɣezdisen n tzeddiɣin nsen.   
              29     Nitni ccin u jjiwnen qaɛ 
u ksin min di tuɣa ḍemɛen.   
              30     Nitni tuɣa ɛad war twafekken zeg weḍmaɛ nsen, 
macca tuɣa ɛad deg uqemmum nsen,   
              31     umi i xasen ikkar lɣaḍab n AREBBI 
u netta inɣa zeg inni iǧan d iqebbuzen qaɛ jarasen 
u yarra-dd inni itwafarzen zi Israyil ad aḍaren ɣar tɛejjajt n temmurt.   

              32     Maca nitni qaɛ amenni arnin ggin ddnub 
u war uminen di řeɛjayeb nnes.  
              33     Netta ijja ussan nsen ad ɛdun am ijj n řefwar 
u iseggʷusa nsen am ict n řɛurret.   
              34     Xmi ten i ɣa ineɣ, arzun x Arebbi 
u dewřen ɣars, arzun xas s cḍaret.   
              35     Nitni ɛeqřen aqa AREBBI d taṣḍart nsen 
d Arebbi, Amɛuǧi x kuřci, amefdi nsen.  
              36     Maca nitni ssniɛmiřen s uqemmum nsen 
u s yiřes nsen ssxarriqen xas.   
              37     Uř nsen war t tuɣi ca imten akides, 
war uyuren s teṣdiqt ak-d řɛahd nnes.   

              38     Netta maca tuɣa yareḥhem daysen u ifdi řmuɛṣiyyet, 
war yareddeǧ, maca aṭṭas n twařawin ijja zi lɣaḍab nnes 
u war issekkar marra asɛar nnes.   

              39     Netta iɛqeř aqa nitni mɣir d aysum waha, 
am ijj n usemmiḍ iɛeddu war dd-ittɛiqqib.   
              40     Mecḥař n twařawin sɛaren t di řexřa, 
ggin as řeḥriq di řexřa!   
              41     Twařat awarni tenneɣnit qeǧben Arebbi 
u ggin řeḥriq i Umqeddes n Israyil.   
              42     Nitni war ɛqiřen ca ɛad x ufus nnes, 
x wass nni řami ten ifda zeg ufus n yijjen i ten iḥsaren,   
              43     ařami igga řeɛřamat di Miṣra 
uřa d řeɛjayeb deg iyyar n Ṣuɛan,   
              44     ařami igga iɣezran nsen ad dewřen d idammen 
uřa d marra řɛunṣarat nsen 
ḥima nitni war zemmaren ad zzaysen swen ɛad.   
              45     Netta issekk jarasen ijj n weyraf n ibeɛɛac i ten iccin 
uřa d iqarqriwen, inni ten teḥḥan.   
              46     Netta iwca min ɣarsen iɣemmyen i tmuɣri ittetliɛen 
uřa d ṣṣabet nsen i tmuɣri n weyřaf.  
              47     Inɣa tazayart nsen s tebrurri 
uřa d izemmuren nsen s ibquqen imeqqranen n tebrurri.  
              48     Netta ijja řmar nsen i ubruri 
u tiḥimriwin nsen i wassamen.   
              49     Netta issekk řḥaduq n lɣaḍab nnes jarasen, 
amuzzar d tefqeḥt d řeḥeṣran, 
umi dd-issekk lmalakat nnes s jjrayeḥ.   
              50     Netta iseggem ijj n umesraq i lɣaḍab nnes, 
war issɛizz x řeɛmar nsen zi řmewt 
uca isseɛdu tudart nsen i ṭṭaɛun.   
              51     Netta inɣa marra imenza di Miṣra, 
amezwaru n tzemmar n teryast deg iqiḍan n Ḥam.   
              52     Netta igga řgens nnes ad issgaɛɛed am wuǧi 
uca issqebbeḍ iten am ict n tḥimart di řexřa.   
              53     Netta indeh iten di řaman, war ggʷiden walu, 
maɣar řebḥar idřa řɛedyan nsen.  
              54     Netta iwyi ten ɣar temmurt n zzawect nnes iqeddsen, 
ɣar wedrar-a nni d ikseb ufus afusi nnes.   
              55     Netta issuffeɣ řegnus zzat i wudem nsen 
u igga ad asen-dd tekkar tesɣart nsen s ufiřu n řeɛbar 
u issezdeɣ tiqebbař n Israyil deg iqiḍan nsen.   

              56     Maca nitni jarrben t u sɛaren AREBBI, Amɛuǧi x kuřci, 
u war hḍin cchadat nnes.   
              57     Nitni dewřen ɣar ḍeffar uca ggin s řeɣdar am ibabaten nsen. 
Nitni weddaren am ict n fritca n řqews i iffɣen s řexdeɛ.   
              58     Nitni ssekkaren lɣaḍab nnes s řegɛudi nsen 
u hewřen asam nnes s řexyařat nsen ineqcen   
              59     AREBBI isřa man aya uca itwassarɣ lɣaḍab nnes 
uca idweř iɛiff aṭṭas zi Israyil.   

              60     Netta ijja tazeddiɣt nnes di Cilu, 
aqiḍun mani tuɣa izeddeɣ jar iwdan.   
              61     Netta yarra tizemmar nnes ɣar tḥebbast 
uřa d talwizt nnes ɣar ufus n wenni t iḥeṣṣaren.   
              62     Netta isellem řgens nnes i ssif 
u ixeyyeq aṭṭas x tesɣart nnes.   
              63     Timessi tecca iḥudriyyen nsen 
u tiɛzariyyin nsen war xasent dd-iwyen iɣennijen.   
              64     Ikehhanen nsen wḍan s ssif 
u tijjař nsen war runt ca.   

              65     Xenni ifaq-dd Sidi inu amecnaw ca n yijj tuɣa iṭṭṣen, 
amecnaw ijj n bu-teɣruḍt nni issɣuyyu zi binu.   
              66     Netta iwta wenni t iḥeṣṣaren ɣar ḍeffar, 
igga daysen řefḍiḥet i řebda.   
              67     Aqiḍun n Yusuf inḍar it 
u taqbič n Ifrayim war tt ifarz.   
              68     Ifarz taqbič n Yahuda, 
adrar n Ṣihyun wenni tuɣa ittexs.   
              69     Ibna zzawect nnes tamqeddast, am řegɛudi, 
am temmurt nni issemten i řebda.   
              70     Netta ifarz amsexxar nnes Dawud 
u iksi t zi řkurit n wuǧi.   
              71     Ijja it ad dd-yas zi ɣar ḍeffar n wuǧi, 
maḥend ad yarwes Yaɛqub, řgens nnes, uřa d Israyil, řwart nnes.   
              72     Netta yarwes iten ɛlaḥsab tasegda n wuř nnes 
uca igewwed iten s ufus ijehden nnes.   

          79     1       Azehhed n Asaf. 

A Arebbi, řegnus udfen řwart nnek. 
Nitni ssxemjen zzawect nnek tamqeddast, 
arrin Urcalim d řxirbat.   
              2     Řxecbat n imsexxaren nnek wcin tent d macca i ijḍaḍ n ujenna, 
aysum n iṣdiqen nnek i řewḥuc n temmurt.   
              3     Idammen nsen zeǧɛen ten am waman ɣar marra iɣezdisen n Urcalim 
uca uřa d ijj war ten inḍiř.   
              4     Neccin nedweř d řefdiḥet i jjiran nneɣ, 
d ustehzi d useḥqar i marra inni i d aneɣ dd-innḍen.   

              5     Ar meřmi, a SIDI? Ma ad teqqimed tesɛared ammu i řebda? 
Ma ad itwassarɣ wasam nnek am tmessi?   
              6     Farreɣ asɛar nnek x řegnus inni war cek issinen 
u x marra tigeldawin, tinni war ittřiɣin x yisem nnek.   
              7     Maɣar nitni ccin Yaɛqub 
u areddǧen tazeddiɣt nnes.   

              8     War xaneɣ ɛeqqeř ɛlaḥsab řmuɛṣiyyet nneɣ n zic. 
Qeǧeq, ejj arreḥmet nnek ad kidneɣ temsagar, 
maɣar neccin neḍɛef aṭṭas.   
              9     Ewc aneɣ afus nnek, a AREBBI, di ṭṭweɛ n uɛuǧi n yisem nnek 
u senjem aneɣ u seṣřeḥ ddnub nneɣ di ṭṭweɛ n yisem nnek.   
              10     Mayemmi i ɣa inin řegnus “Mani iǧa AREBBI nsen?” Ejj antaqem n idammen itwassizzřen n 
řgens nnek ad idweř itwassen jar řegnus zzat i tiṭṭawin nneɣ.   
              11     Ejj azehhar n umeḥbus ad dd-yas zzat i wudem nnek, 
ejj uřa d řemɣaret n uɣiř nnek ad tfekk iḥenjiren n řmewt.   
              12     Arr asen i jjiran nneɣ abehdeř nsen sebɛa n tseqqar ɣar weḥsin nsen, 
abehdeř nsen i zi cek feḍḥen, a Sidi inu.   
              13     Neccin d řgens nnek d wuǧi n ddmani n tarewsa nnek. 
Nettqada cek i řebda, zi jjiř ař jjiř. 
Neccin ad nbarreḥ ccan nnek.   

          80     1       I umeqqran n imeɣnajen. S teɣnint n ‘Tlillicin’. 
Cchadet n Asaf. Azehhed.   

              2     Seř, aniči n Israyil, wenni i yarekkʷesen Yusuf am wuǧi, 
wenni ittɣiman x ixiruben, ban-dd di tissiqt!   
              3     Sekkar tizemmar nnek zzat i wudem n Ifrayim d Binyamin d Manassi 
u as-dd ḥima ad aneɣ tfekked.   
              4     A AREBBI, arr aneɣ-dd u ejj aɣembub nnek ad yarɣ, 
xenni ad netwafekk.   

              5     A SIDI, AREBBI n řɛeskarat, 
mecḥař i ɣa tekked tettxeyyaqed zi tẓaǧit n řgens nnek?   
              6     Cek tessecced ten s weɣrum n imeṭṭawen, 
tarrid ten ad swen imeṭṭawen třata n tseqqař.   
              7     Cek teggid aneɣ d ict n tcamma n imcubbecen i jjiran nneɣ 
u řɛedyan nneɣ stehzazen jarasen.   
              8     Arr aneɣ-dd, a AREBBI n řɛeskarat, u ejj aɣembub nnek ad yarɣ, 
u xenni ad netwafekk.   

              9     Cek tqeřɛed ict n tzayart zi Miṣra, 
tuẓẓřed x řegnus, uca teẓẓud-itt din.   
              10     Cek tesswejded as amcan u tarrid tt-idd ad tewwet iẓewran 
uca nettat tɛemmar marra tammurt.   
              11     Twassduryen idurar s tiři nnes 
uca řefruɛ nnes tuɣa-ten am tcejjura n tengelt n Arebbi.   
              12     Igga tiseḍwin nnes ad awḍent ař řebḥar 
u ifetwan nnes iziyzawen ař iɣzar.   

              13     Mayemmi tɣeḍřeḍ iɣebrawen nnes, 
ařami marra inni dd-ittekken x webrid, řeqqḍen tt.   
              14     Iřef zeg wezɣar barra n tzayart iqřeb itt 

u řewḥuc n řexřa heddan tt.   
              15     A SIDI n řɛeskarat, dweř-dd ɣarneɣ, sijj-dd zeg ujenna, 
u xzar, u arzef tazayart-a   
              16     u tthilla di tzayart tenni iẓẓu ufus nnek afusi 
u di tmemmit nni tessjehded i yixef nnek.   

              17     Aqa tetwassecmeḍ s tmessi, tetwaqḍeɛ. 
Zeg useggʷed n uɣembub nnek ad weddaren.   
              18     Ad yiři ufus nnek ak-d weryaz n ufus nnek afusi, 
ak-d mmis n bnadem wenni tessjehded i yixef nnek.   
              19     Xenni war xak nheyyeḍ ca ɣar ḍeffar. 
Ejj aneɣ ad neddar, xenni ad nřaɣa x yisem nnek.   
              20     A SIDI, AREBBI n řɛeskarat, arr aneɣ-dd 
u ejj aɣembub nnek ad yarɣ, 
u xenni ad netwafekk.   

          81     1       I umeqqran n imeɣnajen. S teɣnint n Ujitti. N Asaf.   

              2     Sřiwřem i AREBBI, jjehd nneɣ, 
duqqzem s řefraḥet i AREBBI n Yaɛqub.   
              3     Sgaɛɛdem ict n yezři n usebbiḥ, awi abendir, 
řgambri miziḍ d lharpa.   
              4     Ṣuḍem di řbuq ɣar ubeddi n uyur 
u ɣar tziri iqefřen, ɣar wass n řɛid nneɣ.   
              5     Maɣar ta d tawṣiyyet i Israyil 
d ict n lfariḍa i AREBBI n Yaɛqub.   
              6     Igga itt d cchadet di Yusuf, 
řami dd-iffeɣ ḍidd i temmurt n Miṣra. 
Aqa sřiɣ ijj n yiřes war d as fehmeɣ.   
              7     Taɣruḍt nnes fekkeɣ tt zi ddqeř, 
ifassen nnes arxun zi tsuǧet i tuɣa yarebbu netta.   
              8     Cek třaɣid di řeḥṣaret u necc fekkeɣ cek zzayes. 
Necc arriɣ-dd xak zeg wexxam innuffaren n wajjaj, 
ɣar waman n Mariba qeǧbeɣ cek. Sila.   

              9     Seř, řgens inu, xenni necc ad cehdeɣ di řwest nnek, Israyil, 
ma texsed cek ad ɣari-dd tesřed s tidett.   
              10     War ɣark ittiři ijj n arebbi d aɣrib 
u cek war ttaḍar uřa i yijj n arebbi i war tessined.   
              11     Necc d SIDI, AREBBI nnek, wenni cek dd-issuffɣen zi Miṣra. 
Arzem aqemmun nnek u necc ad t ccureɣ.   
              12     Maca řgens inu war isři ca ɣar tmijja inu 
u Israyil war d ayi ixs.   
              13     S uyenni jjiɣ ten i wuř nsen iqesḥen, 
ařami i ɣa uyuren di řecwar n uzeǧif nsen.   
              14     Mři dd-isřa ɣari řgens inu, 

mři Israyil ixs ad yuyur deg ibriden inu!   
              15     Xenni mammec deɣya iři qḍiɣ x řɛedyan nsen 
u ad nnḍeɣ afus inu ḍidd i yenni ten iḥeṣṣaren.  
              16     Ad yiři inni icarrhen SIDI ssniɛmiřen ad sswaḍɛen ixef nsen i SIDI 
uca řweqt nsen ad iqqim i řebda.   
              17     Ad yiři aqa iwca as macca zi lemliḥ n yirden 
u s tamment zeg weẓru ad cek issjjiwen.   

          82     1       Azehhed n Asaf. 

AREBBI ibedd deg wegraw n Arebbi. 
Netta iḥekkem s řḥeqq di řwest n irebbiten.   
              2     Mecḥař i ɣa tekkem tḥekkmem s řɣecc 
u ad tessgaɛɛdem udem n iɛeffanen? Sila.   

              3     Ḥekmem s řḥeqq x wenni iḍeɛfen u x iyujiřen, 
aɣem tasɣart i wenni itwaḥṣaren u i umezřuḍ.   
              4     Fekkem wenni iḍeɛfen d umezřuḍ, 
kksem t-idd zeg ufus n iɛeffanen.   
              5     Nitni war ttessnen u war fehhmen, 
gguren ttennḍen di taǧest, 
marra dsusa n temmurt ttenhezzan.   
              6     Necc nniɣ ‘Kenniw d irebbiten, 
kenniw marra d tarwa n Umɛuǧi x kuřci!’   
              7     Ɛad ad temtem am kuř bnadem 
uca ad tewḍam am kuř ijjen zi řḥukkam.   
              8     Kkar, a AREBBI, ḥkem x temmurt, 
minzi cek ad teṭṭfed tasɣart nnek zi marra řegnus.  

          83     1       Izři. Azehhed n Asaf.   

              2     A AREBBI, war sseɣd, 
war ttegg ixef nnek d adehcur, war seqqar ca, a Arebbi.   
              3     Maɣar xzar, řɛedyan nnek ttarrujduden, 
inni cek icarrhen ssgaɛɛden azeǧif.   
              4     Di tnuffra ttxarrṣen deg ijj n umuni n ccwar ḍidd i řgens nnek 
uca ttemcawaren x yenni itwaḥeṭṭan zzayek.   
              5     Qqaren ‘Asem-dd, ad ten nteḥḥa, am řgens, 
ařami war ittidar ɛad deg yisem n Israyil.’   
              6     Maɣar ttemcawaren s wuř d ijj 
uca tteggen ijj n řɛahd ḍidd i cek.   
              7     Iqiḍan n Idum d ayt n Ismaɛil, 
Mu’ab d ayt n Hajar,   
              8     Jabal d Ɛammun d Ɛamaliq, 
Filicit d imezdaɣ n Ṣur.   

              9     Uřa d Accur immarni ɣarsen. 
Nitni wcin afus i ayt n Luṭ. Sila.   

              10     Egg asen am Midyan d Sisara, 
am Yabin ɣar yeɣzar n Qicun.   
              11     Nitni twateḥḥan ɣar Ɛayn-Dur, 
dewřen am řeɣbar i temmurt.   
              12     Egg iten d tarwa n ttaṣiřet nsen am Ɣurab d Di’b 
u marra ayt n tzemmar nsen am Zabaḥ d Ṣalmunaɛ,   
              13     inni iqqaren 
‘Ejj aneɣ ad neṭṭef tizeddiɣin n AREBBI i yixef nneɣ d řwart.   
              14     A AREBBI inu, egg iten am yijj n uqellij ittennḍen di řeɛwin, 
am uřum zzat i wudem n usemmiḍ.   
              15     Amecnaw timessi tessreqqa azɣar 
u amecnaw aceɛɛař ittett idurar,   
              16     aẓẓeř ammu xasen s usemmiḍ nnek 
u snexřeɛ iten s tḥaryaḍt nnek.   
              17     Reḥḥef udem nsen s řeḥya, 
maḥend nitni, a SIDI, ad arzun x yisem nnek.   
              18     Ejj iten ad barrqen u ad arejfen i řebda 
u ejj iten ad seḍḥan uca ad twahellken,   
              19     ḥima ad ssnen, aqa cek waha i ɣar iǧa yisem n SIDI, 
Amɛuǧi x marra tammurt.   

          84     1       I umeqqran n imeɣnajen, s teɣnint n Ujitti. 
Zeg ayt n Quraḥ. Azehhed.   

              2     Mammec ttɛizzent tzeddiɣin nnek, 
a SIDI n řɛeskarat!   
              3     Řeɛmar inu days meẓri, wah ifenna  s uweḥḥec  x řemraḥat n SIDI, 
uř inu d weysum inu sřiwřiwen i Arebbi iddaren.   
              4     Uřa d ẓẓawec ittaf ɛad ict n taddart 
u tafarǧest tufa ijj n řɛuč i yixef nnes i di tessrussa issḍawen nnes, 
ɣar iɛalṭaren nnek, a SIDI n řɛeskarat, 
ajeǧid inu d AREBBI inu!   
              5     Sseɛd n yenni izeddɣen di taddart nnek, 
aqa-ten ttsebbaḥen i cek břa qeṭṭu. Sila.   

              6     Sseɛd n iwdan inni ittafen jjehd nsen dayek, 
inni iḥeṭṭan ibriden igaɛɛden ɣar zzawect nnek deg wuř nsen.   
              7     Xmi ttcuqqan iɣzar n imeṭṭawen, arrin t d ijj n řɛunsar. 
Uřa d anẓar amezwaru ad ten issdurri s lbarakat.   
              8     Nitni gguren zi jjehd ař jjehd, ad dd-banen ɣar AREBBI di Ṣihyun.   

              9     A SIDI, AREBBI n řɛeskarat, seř i tẓaǧit inu, 
sḥess, a AREBBI n Yaɛqub! Sila.   

              10     A AREBBI, cek d tcappa nneɣ n useřqi, 
aqa xzar ɣar wudem n umedhun nnek!   
              11     Maɣar ijj n wass di řemraḥat nnek iḥřa x wařef n wussan nneḍni. 
Maɛlik ufiɣ ad beddeɣ x tnebdat n taddart n AREBBI 
uřa d atlaɛ deg iqiḍan n uɛeffan.   
              12     Maɣar SIDI AREBBI d tfuct d tcappa n useřqi, 
SIDI ad iwc aḥinni d uɛuǧi. 
Netta war issɛizzi řxar deg inni igguren s řekmaret.   
              13     A SIDI n řɛeskarat, sseɛd n bnadem nni dayek ittiqqan.   

          85     1       I umeqqran n imeɣnajen. Zeg ayt n Quraḥ. Azehhed.   

              2     Cek tarḍid x temmurt, a SIDI, 
tessenqeřbed tameḥbast n Yaɛqub.   
              3     Tkessid řmuɛṣiyyet x řgens nnek, 
tedřid marra ddnub nnes. Sila.   

              4     Cek tmenɛed aduqqez n marra lɣaḍab nnek 
u tesstewwjed řḥaduq n lɣaḍab nnek   
              5     Arr aneɣ, a AREBBI n usenjem nneɣ, 
u sebḍeř lɣaḍab nnek.   
              6     Ma texsed ad xaneɣ txeyyqed i řebda? 
Ma ad tegged lɣaḍab nnek ad iqqim zi jjiř ař jjiř?   
              7     Ma war d aneɣ tejjid ad neddar ɛawed, 
ḥima ad ac ifarḥ řgens nnek?   

              8     Scen aneɣ-dd tamexsiwt nnek icewwaren, a SIDI, 
u ewc aneɣ asenjem nnek.   
              9     Necc xseɣ ad sřeɣ min i ɣa issiweř Arebbi, SIDI, 
maɣar netta ad issiweř ak-d řgens nnes u ak-d iṣdiqen nnes x řehna. 
Ɣarwem, mařa nitni ad dd-dewřen ɣar min xef ttcařen nitni.   
              10     Nican, aqa yudes-dd usenjem nnes i yenni t iggʷeden, 
ḥima aɛuǧi nnes ad izdeɣ di temmurt.   
              11     Tamexsiwt icewwaren d teṣdiqt ad msagarent, 
tasegda d řehna ad mmsudumen.   
              12     Tidett ad teɣmi zi temmurt 
u tasegda ad tessijj ɣar swadday zeg ujenna.  
              13     SIDI ad iwc uřa d min iṣebḥen 
u tammurt nneɣ ad tewc řɣiǧet nnes.   
              14     Tasegda ad as tizwar zzat i wudem nnes 
u netta ad iḍfar jjurret n iṣuraf nnes.  

          86     1       Taẓaǧit n Dawud. 

A SIDI, arr-dd amezzuɣ nnek ɣari, seř ayi, maɣar necc di řeɣben u zeřḍeɣ.   
              2     Ḥḍa x řeɛmar inu, maɣar necc d aṣdiq, 
a AREBBI inu, senjem amsexxar nnek, wenni i xak ittcařan.   
              3     Ḥinn xafi, a Sidi inu, 
maɣar necc ttřaɣiɣ-dd xak ass am ikmeř.   
              4     Sfarḥ řeɛmar n umsexxar nnek, 
maɣar i cek, a Sidi inu, ssgaɛɛdeɣ řeɛmar inu.  
              5     Maɣar cek, a Sidi inu, d aṣebḥan u d amsameḥ 
u ɣarek tamexsiwt icewwaren i marra inni ɣark dd-ittřaɣan, a SIDI.   
              6     A SIDI, seř i tẓaǧit inu 
u ḥekkar i tmijja n uḥeccem inu.   
              7     Deg wass n řeḥṣaret inu ttřaɣiɣ-dd ɣark, 
maɣar cek ad xafi dd-tarred.   

              8     Jar irebbiten war iǧi uřa d ijjen amecnaw cek, a Sidi inu, 
u war din min yarwesen di tmegga nni teggid.   
              9     Marra řegnus i teggid, a Sidi inu, ad dd-asen 
u ad aḍaren zzat i wudem nnek 
u ad ssɛuǧen isem nnek.   
              10     Maɣar cek d ameqqran u d wenni itteggen řeɛjayeb, 
cek weḥdec d AREBBI i teǧid.   
              11     Scen ayi, a SIDI, necc ad uyureɣ di tidett nnek, 
ssmun uř inu maḥend ad ggʷedeɣ isem nnek.   
              12     A Sidi inu, AREBBI inu, necc xseɣ ad cek qadiɣ 
u necc ad cennɛeɣ isem nnek i řebda qaɛ.   
              13     Maɣar tamexsiwt nnek icewwaren temɣar xafi 
u cek tessnejmed řeɛmar inu zi řaǧaɣ n řaxart.   

              14     A AREBBI, ayt n nnfaxet kkaren-dd akidi 
u bandiyyat n ayt bu-řɛenf arezzun ad nɣen řeɛmar inu. 
Cek war ɣarsen teǧid qibač i tiṭṭawin nsen.   
              15     Maca cek a Sidi inu, d ijj n AREBBI d arḥim d aḥnin, 
ɣark ttasiɛ n řxaḍar d tmexsiwt icewwaren temɣar d teṣdiqt.   
              16     Xzar-dd ɣari u tḥinned xafi, 
egg jjehd nnek deg umsexxar nnek 
uca senjem mmis n tayya nnek.   
              17     Egg ict n řeɛřamet di ṭṭweɛ inu, 
ḥima inni d ayi icarrhen ad t ẓaren ad seḍḥan, 
maɣar cek, a SIDI, tewcid ayi afus u tessfewwjed xafi.   

          87     1       Azehhed, izři zeg ayt n Quraḥ. 

Dsas nnes aqa-t x idurar iqeddsen.   
              2     SIDI ittexs tiwwura n Ṣihyun aṭṭas 

x marra tizeddɣin n Yaɛqub.   
              3     Timesřayin yuɛřan qqarent xam, 
a tandint n AREBBI. Sila.  

              4     Necc ad ssɛeqřeɣ Rahab d Babil ɣar yenni d ayi issnen. 
Xzar, Afilisṭini d Uṣuri ak-d Ukuci. ‘Wanita itwaxeřqed-dd din.’   
              5     Maca x Ṣihyun ad inin ‘Ina marra twaxeřqen-dd days!’ 
u Amɛuǧi x kuřci ad tt issemten.   
              6     SIDI ad izemmem di lista n řegnus 
‘Wanita ixřeq-dd din’. Sila.   

              7     Am yenni tɣennjen am yenni iceṭṭḥen 
Tařawin inu marra dayem!’   

          88     1       Izři, azehhed zeg ayt n Quraḥ. I umeqqran n imeɣnajen, 
s teɣnint n ‘Izři n wecḍan’ ɣar řeḥṣaret. 

Axemmi n Himan, Azraḥi.   

              2     A SIDI, AREBBI n usenjem inu, 
deg wass i di dd i ɣa sɣuyyeɣ ɣark s ǧiřet,   
              3     ejj xenni ad dd-tas tẓaǧit inu zzatek, 
ewc amezzuɣ nnek i uřaɣi inu.   
              4     Maɣar řeɛmar inu ijjiwen s řmuṣibat 
u tudart inu tudes-dd řaxart.   
              5     Necc twaḥessabeɣ am yenni dd-ihekkʷan deg weḥfur n wenḍeř, 
necc am ijj n weryaz ijehden umi war days jjhed ɛad.   
              6     Necc aqa ttwaḥuzeɣ jar imettan, 
am yenni itwanɣen ttezzřen deg wenḍeř, 
inni war ten tettidared ɛad 
u twaqeḍɛen zeg ufus nnek.   
              7     Cek teggid ayi deg wenḍeř yuǧɣen qaɛ, 
di taǧest, di řaǧaɣ.   
              8     Afugem nnek aqa-t xafi 
u s marra řemwaj nnek tessehekkʷid ayi. Sila.   

              9     Imqarraben inu tessiggʷejed iten xafi, 
tarrid ayi d nnɛi i nitni. 
Necc itwabelleɛ xafi, war zemmareɣ ad dd-ffɣeɣ.   
              10     Tiṭṭ inu teɛmec s řeɣben. 
A SIDI, ass marra ttřaɣiɣ ɣark, 
necc ksiɣ ɣark ifassen inu.   

              11     Ma ad tegged ijj n řeɛjeb deg imettan? 
Niɣ ad dd-kkaren inni immuten, ad cek qadan? Sila.   

              12     Ma ad barrḥen s tamexsiwt nnek icewwaren deg wenḍeř, 
s teṣdiqt nnek deg uhellek?  
              13     Ma ad twassnen řeɛjayeb nnek di taǧest 
u tasegda nnek di temmurt n tattut?   
              14     A SIDI, necc ttřaɣiɣ cek 
u taẓaǧit inu tettas-dd zzatek ɣar uteffu.   
              15     Mayemmi, a AREBBI, tneṭṭareḍ řeɛmar inu 
u mayemmi tetteffared aɣembub nnek zzayi?   
              16     Zi temẓi inu aqa-yi di řeɣben u ggur ad mmteɣ, 
ksiɣ ihudditen nnek xafi, 
necc twaḥṣareɣ zzaysen.   
              17     Tettekk xafi tḥaryat n tmessi n lɣaḍab nnek, 
jjrayeḥ nnek tteḥḥant ayi.   
              18     Ass marra ttennḍent ayi-dd amecnaw aman, 
ttquwwarent ayi-dd marra.   
              19     Amɛizz inu d ameddukeř inu tessiggʷejed iten xafi, 
iɛciren inu aqa-ten s taǧest twařeḥḥfen.   

          89     1       Axemmi n Itan, Azraḥi.   

              2     Ad ɣennjeɣ x tmexsiwt icewwaren n SIDI i řebda, 
ad barrḥeɣ taṣdiqt nnek s uqemmum inu zi jjiř ař jjiř.   
              3     Maɣar necc nniɣ “Tamexxsiwt icewwaren tetwabna i řebda, 
aqa tessmetned taṣdiqt nnek deg ijenwan.”   
              4     “Necc ggiɣ ijj n řɛahd ak-d wenni farzeɣ i yixef inu, 
jjuǧeɣ i umsexxar inu Dawud   
              5     ‘Necc ad ssmetneɣ zzariɛet nnek i řebda 
u ad bniɣ řkursi nnek zi jjiř ař jjiř.’ ” Sila.   

              6     Ijenwan ttqadan řeɛjeb nnek, a SIDI, uřa d agraw n imqeddasen ittqada cek x řaman nnek.   
              7     Maɣar man wen deg iseynuten izemmar ad itwɛebbar ak-d SIDI, 
man wen jar iḥenjiren n Arebbi yarekkʷes di SIDI?   
              8     SIDI iwɛar aṭṭas deg wegraw n imqeddasen 
u marra inni d as dd-innḍen ggʷeden zzayes.   
              9     A SIDI, AREBBI n řɛeskarat, 
man wen ɣar iǧa tizemmar am cek, a SIDI! 
Řaman nnek ittenneḍ i cek.   
              10     Cek tḥekkmed x nnfaxet n řebḥar, xmi dd-ttnekkaren řemwaj nnes, aqa cek taressid iten.  
              11     Aqa trebzed Rahab am yijjen wenni issnuqqben, 
tzeǧɛed řɛedyan nnek s uɣiř nnek ijehden.   
              12     Nnek ajenna, nnek uřa d tammurt. 
Ddunit d uɛemmar nnes tessmetned iten cek.   
              13     Cek txeřqed-dd ccamal d ljanub, 
Tabur d Hirmun sřiwřewen s yisem nnek.   
              14     Aqa ɣarek aɣiř i di teggid taryast, 
afus nnek ijhed, afus afusi nnek itwassgaɛɛad.   

              15     Tasegda d řḥeqq aqa-ten d dsas n řkursi nnek, 
tamexsiwt icewwaren d teṣdiqt ittizwaren zzat i uɣembub nnek.   
              16     Sseɛd n řgens i issnen ad meyyzen asruddeḥ n řbuq, a SIDI, 
nitni ad uyuren di tfawt n uɣembub nnek.   
              17     Nitni ad farḥen ass marra s yisem nnek 
uca ad dd-twasgaɛɛden zi tsegda nnek,   
              18     maɣar cek d řemřaḥet n jjehd nsen 
u icc nneɣ ad itwassgaɛɛed s řxaḍar nnek.   
              19     Wah, tcappa nneɣ n useřqi zi SIDI 
u ajeǧid nneɣ n Umqeddas n Israyil.   

              20     Ict n twařa tuɣa tessiwřed di tmeẓra x weṣdiq nnek, tennid 
“S ufus n ijj n bu-teɣruḍt i di ggiɣ twiza, 
ijj wenni itwafarzen zi řgens ssgaɛɛdeɣ-t.   
              21     Necc ufiɣ Dawud, amsexxar inu, 
uca dehneɣ t s zzect iqeddsen,   
              22     ařami afus inu ad kides itwassemtem, 
uřa d aɣiř inu ad t issemḥed.  
              23     Řeɛdu war t issaggʷad 
u mmis n řmuɛṣiyyet war t iḥeṣṣar.   
              24     Inni t iḥeṣṣaren ad ten rebzeɣ zzat i wudem nnes 
u inni t icarrhen ad ten wteɣ.   
              25     Taṣdiqt inu d tmexsiwt icewwaren inu, aqa-ten akides i ɣa yiřin 
uca ad itwassgaɛɛed yicc nnes s yisem inu.   
              26     Ad ssarseɣ afus nnes x řebḥar 
u afus nnes afusi x iɣezran.   
              27     Netta ad xafi dd-iřaɣa 
“Baba inu, Arebbi inu, aqa cek d jjarf n usenjem inu.”   
              28     Necc ad t ggeɣ d amenzu inu, 
amɛuǧi x ijeǧiden n temmurt.   
              29     I řebda ad ḥḍiɣ tamexsiwt inu icewwaren zzates 
uca ad qqimeɣ tteṭṭffeɣ s řmanet di řɛahd inu akides.   
              30     Ad ẓẓuɣ zzariɛet nnes i řebda 
u řkursi nnes min ɣa kken ussan n ujenna ǧan.   
              31     Mařa tarwa nnes ffɣen ccariɛa inu, 
war gguren ak-d lfarayiḍ inu,   
              32     mařa fesden tiweṣṣa inu 
u war ḥeṭṭin řumurat inu,   
              33     xenni ad xeǧṣeɣ aɛeddu nsen s uɛmud 
u řmuɛṣiyyet nsen s teyyita.  
              34     Maca war xasen ttekkseɣ tamexsiwt inu icewwaren
u war nekkareɣ taṣdiqt inu.   
              35     War ttɣeṣṣabeɣ řɛahd inu 
u min dd-iffɣen zeg iyencicen inu, 
war tt ttbeddiřeɣ.   
              36     Ict n twařat tuɣa ttjjaǧiɣ ɣar tqeddast inu 
‘Ɛemmarṣ ad ssxarrqeɣ x Dawud!’   

              37     Zzariɛet nnes ad teqqim i řebda 
u řkursi nnes ad din ibedd zzati am tfuct.   
              38     Netta ad iqqim ibedd i řebda am tziri 
u wenni d acehhad deg iseynuten aqa-t d amtiqqi.” Sila.   

              39     Maca cek tɛarrned t u tenḍared t, 
cek tfuggmed x umedhun nnek.   
              40     Cek tenḍared řɛahd ak-d umsexxar nnek, 
u tfesded tamrist nnes s ubeǧaɛ n temmurt.   
              41     Tɣeḍred marra řeḥyud nnes, 
thedmed tineddam nsen ifaryen s iɣebrawen.   
              42     Marra inni dd-ikkin abrid keccḍen t, 
netta idweř d aseḥqar i jjiran nnes.  
              43     Cek tessgaɛɛded afus afusi n yenni t iḥeṣṣaren, 
tessfarrḥed marra řɛedyan nnes.   
              44     Cek tessenqeřbed řeqḍeɛ n ssif nnes 
u war t tɛewwřed ḥima ad iqqim ittbedda deg umenɣi.   
              45     Cek tessbedded aẓri nnes 
u řkursi nnes tenḍared t ɣar temmurt.  
              46     Cek tessemẓid as ussan n temẓi nnes, 
tedřid t s řefḍiḥet. Sila.   

              47     Ɣars ař meřmi ɛad, a SIDI, ad tessnuffared ixef nnek řebda, 
uca ad yarɣ ufugem nnek am tmessi?   
              48     Ɛqeř x řmijar n tudart inu! 
Mayemmi dd-txeřqed marra tarwa n bnadem baṭeř?   
              49     Man aryaz ijehden war ittwiři řmewt, 
man aryaz nni i ɣa ifekken řeɛmar nnes zeg ufus n řaxart? Sila.  

              50     A Sidi inu, mani ǧant tmegga n tmexsiwt nnek icewwaren, 
tinni x tuɣa tejjuǧed i Dawud s řmanet nnek?   
              51     A SIDI, ɛqeř x useḥqar n imsexxaren nnek 
nni arebbuɣ deg weḥsin inu zeg ubarru n marra řegnus,   
              52     i zi d ayi sseḥqaran řɛedyan nnek, a SIDI, 
i zi sseḥqaran nitni iṣuraf n umedhun nnek.   

              53     Ad itwabarek SIDI i řebda qaɛ! 
Amin, wah, amin!   

      ADLIS WISS AREBƐA: IZEHHIDEN 90-106        

    90     1       Taẓaǧit n Musa, aryaz n AREBBI. 

A Sidi inu, cek tuɣa d tazeddiɣt nneɣ zi jjiř ɣar jjiř.   
              2     Qbeř mma ad dd-twarwen idurar 
u ad tessuffɣed tammurt, ddunit, 
wah aqa cek teǧid d Arebbi zi řebda ař řebda.   



600

IZEHHIDEN

              3     Cek tejjid bnadem ad iɛqeb ɣar tɛejjajt 
u teqqared ‘Ɛeqbettiw-dd tarwa n bnadem!’   
              4     Maɣar ařef n iseggʷusa di tiṭṭawin nnek am wass iɛdun n iḍennaḍ, 
am ict n nnubet n tɛessast di ǧiřet.   
              5     Cek tfarḍed ten, aqa-ten am yiḍes. 
Ƴar tuffut nitni ggin am arrbiɛ isřawen.   
              6     Ɣar uteffu ittzyziw arrbiɛ uca xenni ittisřaw, 
ɣar tmeddit ittwamjar, ittaẓeɣ.   

              7     Maɣar neccin nefna s lɣaḍab nnek 
u nennexřeɛ zeg ufugem nnek.   
              8     Cek teggid řmuɛṣiyyet nneɣ zzatek, 
ddnub nneɣ innuffaren di tfawt n uɣembub nnek.   
              9     Maɣar marra ussan nneɣ ad ɛdun deg wesxeḍ nnek. 
Neccin nesseɛdu iseggʷusa nneɣ am ijj n usqinfi.   
              10     Tudart nneɣ tettekk sebɛin n iseggʷusa, 
niɣ mařa tgaɛɛed, aqa tmanyin n iseggʷusa. 
Min days d aɛuǧi nneɣ, ittaru-dd d tamara d řweḥran, 
deɣya ttekk tɛeddu, neṭṭaw din.   
              11     Man wen i issnen řqesḥan n lɣaḍab nnek 
d wesxeḍ nnek anect n řqedd i ittxeṣṣa ad zzayek iggʷed?   
              12     Seřmed aneɣ ad neḥseb ussan nneɣ 
ḥima ad dd-nawi uř iccuren s tiɣit.  

              13     Dweř-dd, a SIDI, ař meřmi? 
Ḥinn x imsexxaren nnek.   
              14     Sjjiwen aneɣ ɣar uteffu s tmexsiwt nnek icewwaren, 
xenni ad nesřiwřew uca ad nfarḥ marra ussan nneɣ.  
              15     Sfarḥ aneɣ anect n wussan i d aneɣ teḥṣared, 
anect n iseggʷusa i di neẓra řɣar.   
              16     Scen řxedmet nnek i imsexxaren nnek 
u řɛezz nnek x tarwa nsen.   
              17     Iři ad xaneɣ tehwa řeḍrafet n SIDI, AREBBI nneɣ 
u semmten cek řxedmet n ifassen nneɣ, 
wah, řxedmet n ifassen nneɣ semten tt.   

          91     1       Wenni izeddɣen deg udurri n Amɛuǧi x kuřci, 
aqa netta ad issens di tiři n Umzemmar x kuřci.   

              2     Ad iniɣ i SIDI ‘Cek d amcan inu n tarewřa d lburj inu, 
AREBBI inu, wenni x ttecřeɣ!’   
              3     Maɣar netta ad cek ifekk zi texceft n ineymaren n ijḍaḍ, 
zi ṭṭaɛun yareddǧen.   
              4     S arric nnes ad cek ideř 
u sadu wafriwen nnes ad tafed adurri. 
Taṣdiqt nnes amecnaw tcappa tameqqrant n useřqi 
d werruḍ n wuzzař.   

              5     War tteggʷed ca zeg unexřiɛ n ǧiřet, 
zi fritca n řqews i din iṭṭawen s wass,   
              6     uřa zi ṭṭaɛun i dd-ittennḍen di taǧest, 
zi lhalak i yareddǧen s uziř.   
              7     Mařa wḍan uřa d ařef ɣar uɣezdis nnek 
d ijj n ubarru ɣar afus afusi nnek, 
ammu maca war cek dd ittikkʷiḍ.   
              8     Ad twařid aya s tiṭṭawin nnek waha 
u ad tẓared axeǧeṣ i ɣa ittwaxeřfen zeg iɛeffanen.  
              9     Maɣar xak ‘SIDI, aqa-t d amcan inu n tarewřa!’. 
Cek teggid Amɛuǧi x kuřci d tazeddiɣt i cek,   

              10     u war dayek tneṭṭeḥ tuɛeffna 
uřa d jjriḥect war dd-tqarrab ca ɣar uqiḍun nnek,   
              11     maɣar netta ad xak yumur lmalakat nnes 
maḥend ad cek ḥḍan di marra ibriden nnek.  
              12     Ad cek ksin x ifassen nsent, 
ḥima aḍar nnek war ineggeḥ aẓru.   
              13     Ad tɛefsed x weyrad u x třefsa, 
ad tɛejned x wayrad ameẓyan d řhaycet n řebḥar.  

              14     Umi dd-iqqen netta ɣari, 
necc ad t ssnejmeɣ. 
Necc ad t ssgaɛɛdeɣ, maɣar netta issen isem inu.   
              15     Netta ad ayi iřaɣa u necc ad xas dd-arreɣ. 
Di řeḥṣaret aqa-yi ɣars. 
Necc ad t fekkeɣ, ad as ssɛuǧeɣ.  
              16     Necc ad t ssejjiwneɣ ak-d tuzzuggart n wussan 
u necc ad as ssecneɣ asenjem inu.   

          92     1       Azehhid. Ijj n izři i wass n ssebt.  

              2     Mammec iṣbeḥ maḥend ad nqada SIDI
, ad nzehhed i yisem nnek, 
a Amɛuǧi x kuřci,   
              3     maḥend ad nbarreḥ s tcuni nnek iccuren 
u s teṣdiqt nnek di ǧyaři,   
              4     di lɛud s ɛecra n ifiřan u di lharpa 
u s tirart x ifiřan n řgambri.  
              5     Maɣar cek tessfarḥed ayi, a SIDI, zi tmegga nnek, 
necc ad sřiweřweɣ x řefɛayeř n ifassen nnek.   

              6     Mammec mɣarent tmegga nnek, a SIDI, 
mammec uǧɣen ixarriṣen nnek!   
              7     Ijj n uqeffuḥ war ɣars min i ɣa iɛawed 
u abuhaři war ifehhem man aya.   

              8     Mařa iɛeffanen ɣemmyen am arrbiɛ 
u marra inni itteggen řmuɛṣiyyet newwaren, 
aqa aya ad issiweḍ ateḥḥi nsen i řebda qaɛ.   
              9     Cek d Amɛuǧi x kuřci i řebda, a SIDI!   
              10     Maɣar xzar, řɛedyan nnek, SIDI, 
řɛedyan nnek ad fnan, 
marra inni itteggen řɣecc ad mmṭarrcen.   
              11     Cek ad tessgaɛɛded accaw inu am wenni n ufunas n řexřa, 
twadehneɣ s zzect n ṭri.   
              12     Tiṭṭ inu ad tẓar inni xafi ittcekkmen, 
imezzuɣen inu ad sřen i iɣrimen inu, aqa-ten d iɛeffanen.   

              13     Amsegged ad inewwar am tcejjart n tini, 
ad iɣmi am tcejjart n tengelt x idurar n Lubnan,   
              14     inni itwaẓẓun di taddart n SIDI, 
ad nuwwaren di řemraḥat n AREBBI nneɣ.   
              15     Nitni ad wcen řɣiǧet di tewsar, 
ad qqimen ṣeḥḥen u d ṭri.  
              16     maḥend ad barrḥen, belli SIDI aqa-t nican. 
Netta d taṣḍart inu u war days bu řɣecc.   

          93     1       SIDI iḥekkem, netta yarreḍ s lɛaḍama, 
SIDI yarreḍ s jjehd am s ijj n uḥezzam. 

Wah, ddunit tbedd temten, 
war tettenhezzi ca.   
              2     Řkursi igellden nnek imten zi mecḥař uya, 
zi řebda cek teǧid.   
              3     Iɣezran ttgaɛɛden, a SIDI, 
iɣezran ttgaɛɛden tmijja nsen, 
iɣezran ad ssgaɛɛden zzhir nsen.  
              4     SIDI di řuɛřa ijhed x zzhir n waṭṭas n waman ijehden 
u x uhaji n řebḥar.   
              5     Cchadat nnek aqa daysent řaman. 
Taqeddast tekkar as-dd i taddart nnek, a SIDI, 
ɣars ař marra ussan.  

          94     1       A Arebbi n untaqem, SIDI, Arebbi n untaqem, 
ban-dd di tissiqt!   

              2     Řqaḍi n temmurt, sgaɛɛed ixef nnek, 
arr tasɣart i imɛeffaren am min ssdaḥeǧen nitni.   
              3     Mecḥař i ɣa kken ɛad iɛeffanen, a SIDI, 
mecḥař i ɣa kken neggzen iɛeffanen s řefraḥet,   
              4     ad qqimen ssawařen awařen iqesḥen, 
mecḥař i ɣa qqimen marra inni itteggen řmuɛṣiyyet ad ssemɣaren ixef nsen?   
              5     A SIDI, nitni rebbzen řgens nnek, 
u ḥeṣṣaren tasɣart n řwart nnek.  

              6     Nitni neqqen tajjač d ubarrani 
u ɣarrṣen i iyujiřen.   
              7     Nitni qqaren ‘SIDI war tt ittwiři 
u AREBBI n Yaɛqub war i d as ittḥekkar.’   

              8     Fetnem kenniw iqeffuḥen di řgens jmiɛ ak-d ibuhařiyyen, 

meřmi i ɣa tdewřem tfehhmem?   
              9     Ma war ittesři wenni i iẓẓun amezzuɣ? 
Ma war iẓarr wenni iggin tiṭṭ?   
              10     Ma war ittɛaqeb wenni ittextixen řegnus, 
wenni isseřmaden tussna i bnadem?   
              11     SIDI yareggeb x ixarriṣen n iwdan, 
aqa-ten am ijj n uṣuḍi waha.   

              12     Sseɛd n weryaz nni cek ttextexed, a SIDI, 
u wenni tesseřmaded cek zi ccariɛa,   
              13     ḥima ad t tessareyyeḥed zeg wussan iɛeffnen, 
ɣars ař ɣa itwaḥfar weḥfur i iɛeffanen.   
              14     Maɣar SIDI war ineṭṭar řgens nnes 
u war isemmeḥ di tesɣart nnes.   
              15     Maɣar řḥukm ad dd-idweř ɣar tsegda 
u marra inni ɣarsen uř iseggden ad tt-idd ḍeffaren.   

              16     Man wen kidi i ɣa ibedden ḍidd iɛeffanen? 
Man wen i xafi i ɣa iwten ḍidd i yenni itteggen řɣecc?   
              17     Mři war iǧi SIDI d twiza inu, 
iři izdeɣ řeɛmar inu ɛřaḥař deg wesɣaḍ.   
              18     Mařa nniɣ ‘Aḍar inu ittefriɣ!’, 
xenni teṭṭef ayi tmexsiwt nnek icewwaren, a SIDI!   
              19     Mařa mmarnin dayi ixarriṣen ař ṭṭarf, 
tuɣa řeɛmar inu ittarr meẓri deg usfewwej nnek.   

              20     Ma iři tettexsed ad kidek issmun řkursi n řɣecc 
nni i issiwḍen řeɣben x dsas n tewṣiyyet?   
              21     Nitni ḥeṣṣaren řeɛmar n umseggad 
u cehhden x idammen ibarran s řɣar. 
  
              22     SIDI tuɣa d ijj n lburj yuɛřan xafi 
u AREBBI inu d taṣḍart n tarewřa inu.  
              23     Netta ad xasen isseɛqeb řmuɛṣiyyet nsen 
u am tteggen nitni řɣar nsen ad ten iqḍa netta. 
SIDI, AREBBI nneɣ, ad ten iteḥḥa.   

          95     1       Asem-dd, ejj aneɣ ad nesřiwřew zzat i SIDI, 
ejj aneɣ ad nedduqqez s usřiwřew i teṣḍart n usenjem nneɣ.   

              2     Ejj aneɣ ad nades ɣar uɣembub nnes s uqadi, 
ejj aneɣ ad as nesřiwřew s izehhiden.   
              3     Maɣar SIDI d ijj Arebbi d ameqqran, 
ijj n ujeǧid d ameqqran sennej i marra irebbiten.  
              4     Deg ufus nnes imucan yuẓɣen qaɛ n temmurt 
uřa d tiqiccatin n idurar aqa nnes.  
              5     Nnes řebḥar, maɣar ixřeq it-idd 
u ifassen nnes ggin-dd uřa d řbar.   

              6     Asem-dd, ejj aneɣ ad nesjed, ad naḍar, 
ejj aneɣ ad neqqunjeř zzat i SIDI, wenni d aneɣ iggin,   
              7     maɣar netta d AREBBI nneɣ u neccin d řgens n tarewsa nnes 
u d uǧi n ufus nnes. 
Mařa ass-a tseǧem ɣar tmijja nnes,   
              8     war sseqsiḥem ca uř nwem, am di Mariba, 
am deg wass n Massa di řexřa,   
              9     mani tuɣa d ayi ttjarrben řejdud nwem, 
qeǧben ayi, 
waxxa tuɣa nitni ẓrin řxedmet inu.   
              10     Arebɛin n iseggʷusa tuɣa ttɛiffeɣ jjiř-a, u nniɣ 
‘Aqa-ten d ijj n řgens s wuř nsen iweddaren 
u war ssinen nitni ibriden inu.   
              11     X uyenni necc jjuǧeɣ di lɣaḍab inu 
‘Nitni war dd-ttidfen ɛemmarṣ di arraḥet inu!”   

          96     1       Ɣennjem i SIDI ijj n yezři amaynu, 
ɣennjem i SIDI, marra tammurt!  

              2     Ɣennjem i SIDI, barkem isem nnes, 
beccarem i usenjem nnes ass x wass.   
              3     Barrḥem aɛuǧi nnes jar řegnus, 
řeɛjayeb nnes jar marra řegnus.   
              4     Maɣar SIDI d ameqqran u issdaḥeǧ asemɣar aṭṭas, 
u netta d amsaggʷed mahu marra irebbiten.   
              5     Minzi marra irebbiten n řegnus aqa-ten d laṣnam, 
maca SIDI igga ijenwan.  
              6     Tissiqt d řɛezz ǧant zzat i wudem nnes, 
jjehd d waẓri aqa-ten di zzawect nnes.   

              7     Wcem i SIDI, a tiwacunin n řegnus, 
wcem i SIDI aɛuǧi d jjehd.   
              8     Wcem i SIDI aɛuǧi n yisem nnes, 
awyem-dd tawhibt u asem-dd ɣar řemraḥat nnes,  
              9     sejdem i SIDI s ucewwar iqeddsen, 
arjijjem zzat i wudem nnes, a marra tammurt!  

              10     Inim jar řegnus ‘SIDI iḥekkem! 
Nican, řexxu ddunit tbedd temten, war ttenhezzi ɛad. 
Netta ad iḥkem řegnus s řḥeqq.   

              11     Ejj ajenna ad ifarḥ u tammurt ad tarceq, 
ejj ad izhar řebḥar d uɛemmar nnes,  
              12     ejj ad isřiwřiw yeyyar s řefraḥet s marra min days, 
xenni ad sřiwřiwent marra tcejjura n wezɣar   
              13     zzat i wudem n SIDI, maɣar netta ad dd-yas, 
maɣar netta ad dd-yas ḥima ad icarreɛ tammurt. 
Netta ad icarreɛ ddunit s tsegda 
u řegnus s řḥeqq nnes.   

          97     1       SIDI iḥekkem, 
ejj tammurt ad tfarḥ u ad arecqent tegzirin.   

              2     Quwwaren as iseynuten ibarcanen, 
tasegda d řḥeqq aqa-ten d dsas n řkursi igellden nnes.   
              3     Timessi teggur as ɣar zzat n wudem nnes 
tqedd iɣrimen nnes i d as dd-ittennḍen.  
              4     Assamen nnes ssřaqqan ddunit, 
tammurt tẓarr itt, tenhezza.   
              5     Idurar fesyen am ccmeɛ zzat i wudem n SIDI, 
zzat i wudem n SIDI n marra tammurt.   
              6     Ijenwan ttbarrḥen tasegda nnes 
d marra řegnus ttwařan aɛuǧi nnes.   

              7     Ad ssedḥan marra inni ittsexxaren i řexyařat ineqcen n ukeccuḍ, 
marra, inni ittcennɛen di laṣnam. 
Aḍarem zzates kenniw, marra irebbiten.   
              8     Ṣihyun isřa, ifarḥ 
u yessis n Yahuda arecqent 
zi ssibbet n řeḥkamat nnek, a SIDI.   
              9     Maɣar cek, SIDI, d Amɛuǧi x marra tammurt, 
cek d wenni yuɛřan qaɛ x marra irebbiten.   

              10     Kenniw i ittexsen SIDI, carhem řɣar. 
Netta iḥeṭṭa x řeɛmur n iṣdiqen nnes, 
netta issenjam zeg ufus n iɛeffanen.   
              11     Tifawt tetwazarɛ i umsegged 
d řefraḥet i yenni ɣar iǧa uř iseggden.   
              12     Kenniw imseggaden, farḥem zi SIDI 
u qadam xmi tettidarem taqeddast nnes.   

          98     1       Ijj n uzehhid. 

Ɣennjem i SIDI ijj n yezři d jdid, maɣar netta igga řeɛjayeb. 
Afus nnes afusi d uɣiř nnes iqeddsen ssnejmen t.   

              2     SIDI isscen asenjem nnes, 
issargeb tasegda nnes zzat i tiṭṭawin n řegnus.   
              3     Netta iɛqeř x tmexsiwt nnes icewwaren 
u x teṣdiqt nnes ɣar taddart n Israyil 
u marra tineggura n temmurt ẓrint asenjem s ufus n n SIDI nneɣ.   

              4     Sɣuyyem s řefraḥet zzat i SIDI, marra tammurt, 
sɣuyyem u sřiweřwem u zehhdem.   
              5     Zehhdem i SIDI s řgambri, 
s řgambri u s tmijja n yezři.   
              6     s řɣayṭat d řḥess n řebwaq. 
Sřiweřwem zzat i wudem n ujeǧid, SIDI.   
              7     Ejj ad izhar řebḥar d marra aɛemmar nnes, 
ddunit d yenni days izeddɣen.   
              8     Ejj iɣezran ad wten camxa s ifassen, 
idurar ad ssřiwřiwen jmiɛ   
              9     zzat i wudem n SIDI, 
maɣar netta ad dd-yas ḥima ad iḥkem tammurt. 
Netta ad iḥkem tammurt s tsegda d řegnus s řḥeqq.   

          99     1       SIDI iḥekkem, ejj ad arjijjen řegnus. 
Netta iqqim jar ixiruben, tammurt tebda ad tenhezz.   

              2     SIDI d ameqqran di Ṣihyun 
u yuɛřa aṭṭas x marra řegnus.   
              3     Ejj iten ad qadan isem nnek ameqqran issaggʷaden, 
ad inin aqa netta d amqeddas.   
              4     Jjehd n ujeǧid aqa netta ittexs řḥeqq. 
Cek teggid amcan imten i tasegda, 
teggid řḥeqq d tsegda di Yaɛqub.   
              5     Sɛuǧem SIDI, AREBBI nneɣ, 
aḍarem zzat i tnebdat n iḍaren nnes. 
Aqa netta d amqeddes!   

              6     Musa d Harun tuɣa-ten zeg ikehhanen nnes 
u Ṣamwil tuɣa zeg inni iřaɣan isem nnes. 
Nitni řaɣan ɣar SIDI uca netta isřa asen.   
              7     Issiweř akidsen zeg uqellij n useynu. 
Nitni ḥḍan cchadat nnes uřa d tiweṣṣa nnes nni d asen iwca.   
              8     A SIDI, AREBBI nneɣ, cek tesřid asen. 
Cek d ijj n AREBBI iɣeffaren, 
uřa d umtaqem x tmegga nsen.   

              9     Sɛuǧem SIDI, AREBBI nneɣ, 
aḍarem zzat i wedrar nnes iqeddsen, 
maɣar SIDI, AREBBI nneɣ, d amqeddes i iǧa.   

            100   1       Izři n uqadi. 

Ejj ad tesɣuyy marra temmurt s řefraḥet zzat i SIDI.   
              2     Sexxarem i SIDI s řefraḥet, 
asem-dd zzat i wudem nnes s usřiwřiw.   
              3     Ssnem, aqa SIDI d AREBBI i iǧa. 
Netta ixřeq aneɣ-dd, war iǧi d neccin i iggin aya, 
řgens nnes d uǧi n tarewsa nnes.   
              4     Adfem tiwwura nnes s uqadi, 
řemraḥat nnes s izřan n usebbiḥ, 
qadam t, barkem isem nnes.   
              5     Maɣar SIDI d aṣebḥan, 
minzi tamexsiwt nnes icewwaren tettɣima i řebda 
u taṣdiqt nnes zi jjiř ař jjiř.   

            101   1       Azehhed n Dawid. 

Necc ad ɣennjeɣ x tmexsiwt icewwaren d řḥeqq, 
necc ad zehhdeɣ i cek, a SIDI!   
              2     Necc ad ggeɣ s řeɛqeř ɛlaḥsab ijj n webrid ikemmřen. 
Meřmi ɣari i dd ɣa tased? 
Necc ad uyureɣ di řwest n taddart inu s wuř nican,   
              3     Necc war tteggeɣ řɣecc zzat i tiṭṭawin inu. 
Necc carrheɣ min tteggen inni xak iheyyḍen 
u man aya war d ayi iřeṣṣeq.   
              4     Uř ittefriɣen ittxeṣṣa ad xafi yaggʷej, 
necc war ttessneɣ min war iḥḥřin.   
              5     Wenni iceqqfen deg umqarreb nnes s tnuffra, ad t teḥḥiɣ. 
Wenni ittkebbaren s tiṭṭawin nnes d wenni ittɛeffaren s wuř nnes, 
war t kessiɣ.   

              6     Tiṭṭawin inu arezzunt x imtiqqan di temmurt, ḥima nitni ad ɣari qqimen. 
Wenni igguren deg ijj n webrid ikemmřen, ad ayi isexxar.   
              7     Wenni itteggen řɣecc, war ittɣima di taddart inu, 
uřa d bu-ixarriqen war ittwassemten zzat i tiṭṭawin inu.   
              8     Kuř ṣṣbeḥ ad teḥḥiɣ marra iɛeffanen zi temmurt, 
ḥima ammu i ɣa mḥiɣ marra inni itteggen řmuɛṣiyyet zi tendint n SIDI.   

            102   1       Taẓaǧit n wenni iḥeṣṣaren mařa mana ayenni d aṭṭas xas 
u ittfarreɣ imunas nnes zzat i SIDI.  

              2     A SIDI, seř ɣar tẓaǧit inu 
u ejj aɣuyyi inu ad ɣark dd-yaweḍ.   
              3     War tteffar aɣembub nnek xafi deg wass i di twaḥṣareɣ. 
Arr-dd ɣari amezzuɣ nnek deg wass i di řaɣiɣ, 
seř-dd xenni ɣari deɣya,   
              4     minzi ussan inu ɛdun am ddexxan 
u ixsan inu am tefqunt icemḍen.   
              5     Uř inu ittisřaw u yuẓeɣ am arrbiɛ, 
ařami ttuɣ ad cceɣ aɣrum inu.   
              6     Ixsan inu řeṣqen ɣar teřmect inu zi ssibbet n uzehhar yuǧɣen inu.   
              7     Necc am ict n tecyukt di řexřa, dewřeɣ am ijj n muka jar řxirbat.   
              8     Necc beddeɣ faqeɣ, 
necc dewřeɣ am yijj n wejḍiḍ i iqqimen weḥdes x tzeqqa.  
              9     Řeɛdyan inu ttekkʷaren ayi ass marra. 
Inni i iggin am ibuhařiyyen awařen ayi, 
ggin xafi tameɛmuč.   
              10     Maɣar ttetteɣ iɣɣeḍ am weɣrum 
u xeǧḍeɣ tisessit inu s imeṭṭawen   
              11     zi ssibbet n lɣaḍab nnek d wesɛar nnek, 
maɣar cek tessgaɛɛded ayi u tenḍared ayi ɛawed ɣar temmurt.   
              12     Ussan inu am ict n tiři izzuggarten 
u necc taẓɣeɣ am tuga.  

              13     Maca cek, a SIDI, ad teqqimed i řebda 
u zi jjiř ař jjiř ad dayek xarrṣen.   
              14     Cek ad tekkared ad tarḥemed x Ṣihyun, 
maɣar aqa d řweqt ad xas tḥinned, 
minzi řweqt itwaggen tiweḍ-dd.  
              15     Maɣar iẓra nnes usin-dd x řxaḍar n imsexxaren nnek 
u nitni ksin s usḥissef di tɛejjajt nnes.   
              16     Řegnus ad ggʷeden isem n SIDI 
u marra ijeǧiden n temmurt ad ggʷeden aɛuǧi nnek,   
              17     xmi i ɣa ibna SIDI Ṣihyun twařat nneḍnit, 
u ad dd-iban deg uɛuǧi nnes,   
              18     ad iřha ak-d tẓaǧit n umezřuḍ 
u war isseḥqara taẓaǧit nsen.   
              19     Man aya ad itwari i jjiř i dd ɣa yasen 
u řgens nni dd i ɣa itwaxeřqen, 
ad isebbeḥ i SIDI,   
              20     maɣar SIDI aqa issijj-dd zi zzawect nnes yuɛřan, 
zeg ujenna ixzar-dd SIDI ɣar temmurt swadday   
              21     ḥima ad iseř anixsis n umeḥbus, 
ḥima ad yarxu i yenni iǧan d tarwa n řmewt,   
              22     maḥend ad barrḥen s yisem n SIDI di Ṣihyun 
d ccenɛet nnes di Urcalim,   

              23     xmi dinni i ɣa twassmunen řegnus 
uřa d tigeldawin ḥima ad sexxaren i SIDI.   

              24     Netta issarxu jjehd inu ak-d webrid, 
netta issemẓi deg wussan inu.   
              25     Necc nniɣ ‘War d ayi kessi deg wezyen n wussan n tudart inu, a Arebbi, 
aqa iseggʷusa nnek ttɣiman zi jjiř ař jjiř.   
              26     Deg umezwaru tessmetned dsas i temmurt 
u ijenwan d řxedmet n ifassen nnek.   
              27     Ina ad fnan, maca cek ad tdumed. 
Nitni marra ad arcan am warruḍ, 
cek ad ten tbeddřed am ict n řeɛbayet 
uca nitni ad twabeddřen.   
              28     Cek maca d cek 
u iseggʷusa nnek war qeṭṭin ɛemmarṣ.’   
              29     Iḥenjiren n imsexxaren nnek ad din zedɣen 
u tarwa nsen ad twassmetnen zzat i wudem nnek.   

            103   1       Azehhed n Dawud. 

Barek SIDI, a řeɛmar inu, 
d marra min dayi, isem nnes iqeddsen.   
              2     Barek SIDI, a řeɛmar inu, u war ttettu ɛemmarṣ marra min igga iṣbeḥ.   
              3     Wenni d ac iɣeffaren marra ddnub nnek, 
wenni issgenfan marra řehřacat nnek,  
              4     wenni issenjamen tudart nnek zeg wenḍeř, 
u wenni xak iggin ijj n ttaj n tcuni d arreḥmet,   
              5     wenni issjjawanen aqemmum nnek s min iṣebḥen, 
u wenni ittarran ṭemẓi nnek am ugider.   

              6     SIDI ittegg tasegda d řḥeqq 
i marra inni itwaḥeṣaren.   
              7     Netta isscen i Musa ibriden nnes, 
i ayt n Israyil timegga nnes.   
              8     SIDI days arreḥmet d řeḥnunect, 
ɣars ttasiɛ n řxaḍar u netta iccur s tmexsiwt icewwaren.   
              9     Netta war ittemcubbuc i řebda, 
war ittɣimi ittxeyyiq i řebda.   
              10     Netta war d aneɣ ittegg ɛlaḥsab ddnub nneɣ 
u war zzayneɣ ixeǧef ɛlaḥsab řmuɛṣiyyet nneɣ,   
              11     maɣar am ujenna yuɛřan x temmurt, 
ammu i temɣar tmexsiwt nnes icewwaren sennej i marra inni i t itteggʷeden.   
              12     Am iggʷej ccarq x řɣarb, 
ammu issiggʷej netta ixeṭṭan nneɣ xaneɣ.  
              13     Am mammec iḥinn ijj n tbabat x iḥenjiren nnes, 
ammu i iḥinn SIDI x yenni t itteggʷeden.   

              14     Maɣar netta issen mammec netwakewwen, 
netta iɛqeř aqa neccin d acař.   
              15     Ussan n bnadem amecnaw tuga, 
netta ittnuwwar amecnaw tanuwwact n yeyyar.  
              16     Mařa ikka-dd xas usemmiḍ, war iqqim, 
u amcan mani tuɣa tbedd, war xas ittessen ɛad.   
              17     Maca tamexsiwt icewwaren n SIDI 
tettɣima zi řebda ař řebda sennej i yenni t itteggʷeden 
u tasegda nnes tettɣima i iḥenjiren d wayyawen,   
              18     i marra inni iḥeṭṭan řɛahd nnes 
u iɛeqqřen x řumurat nnes maḥend ad zzaysen tteggen.   

              19     SIDI issbedd řkursi nnes deg ujenna 
u tageldit nnes tḥekkem x marra min iǧan.   
              20     Barkem SIDI, a kenniw, lmalakat nnes, ayt bu-teɣruḍt imeḥden, inni itteggen awař nnes, 
inni ittesřan i tmijja n wawař nnes.   
              21     Barkem SIDI, marra řɛeskarat nnes, 
a kenniw, imsexxaren nnes. inni itteggen min d as yareṭṭan!   
              22     Barkem SIDI, kennint, a marra timesřayin i igga, 
di mani mma i teǧa řeḥkamet nnes. 
Barek SIDI, a řeɛmar inu.   

            104   1       Barek SIDI, a řeɛmar inu! 
A SIDI, AREBBI inu, mammec d ameqqran cek! 

Cek tyarḍed s lɛaḍama d řɛezz.  

              2     Netta iřeḥḥef ixef nnes s tfawt amecnaw s ijj n upartessu, 
netta ittbezzeɛ ajenna am tjartiřt n yijj n uqiḍun.   
              3     Aqa netta d wenni issarsen ixxamen nnes sennej x waman 
am x tḥenya n tzeqqa, 
d wenni iggin iseynuten d akarru nnes, 
d wenni igguren x wafriwen n usemmiḍ,   
              4     d wenni iggin lmalakat nnes am isemmiḍen, 
u imsexxaren nnes d ict tmessi ittḥdudduqen.   
              5     Netta issbedd tammurt x dsusa nnes, 
war ggur ad tenhezz ɛemmarṣ i řebda.  

              6     Cek třeḥḥfed as s waman yuẓɣen am s yijj n warruḍ, 
aman bedden tiwa i idurar.   
              7     Nitni arewřen zeg usiggʷed nnek, 
qeǧqen ad ffɣen zi tmijja n wajjaj nnec.   
              8     Twassgaɛɛden idurar, hekkʷwant teysarin, 
deg wemcan i d asen teggid.  
              9     Cek teggid aymir i waman u war ggur ad t ɛdun, 
war dekkʷiřen maḥend ad dřen tammurt.   



611

IZEHHIDEN

              10     Netta d wenni ineddhen tařawin di teɣzurin, 
tazzřent din jar idurar.   
              11     Aqa wardent marra řmar n yeyyar, 
iɣyař n řexřa ttekksen afadi nsen zzaysent.   
              12     Ijḍaḍ n ujenna zeddɣen ɣar temmawin nsen, 
zi jar řefruɛ tettekk-dd tmijja nsen.  
              13     Netta aqa d wenni ittessun idurar zeg ixxamen nnes deg ujenna, 
tammurt tettyawan zi řɣiǧet i dd-iffɣen zi min teggid cek.   

              14     Netta igga arrbiɛ iɣemmi i řmar 
uřa d aɣemmuy di ṭṭweɛ n bnadem, 
maḥend ad dd-yawi aɣrum zi temmurt   
              15     u binu nni issfarraḥen uř n bnadem 
ařami iɣembab ad zzayes wessgen mahu zi zzect, 
uřa d aɣrum nni issejhed uř n bnadem.   
              16     Ticejjura n SIDI ttyawanent, 
ticejjura n tengelt n Lubnan nni iẓẓu netta,   
              17     mani tteggen ijḍaḍ řɛecc nsen, 
aqa abellarj ɣars taddart nnes di tcejjura n umerẓi.   
              18     Idurar yuɛřan aqa-ten i iɣayden n tṣuḍar, 
řejruf d amcan n tarewřa i ikawkawen n teṣḍart.   

              19     Netta igga taziri d řeɛbar i ikuden itwaggen, 
tafuct tessen meřmi i ɣa teɣři.  
              20     Cek tessekkid-dd taǧest u tewḍa-dd ǧiřet, 
i di ttextutyen marra řewḥuc n wezɣar.   
              21     Ayraden imeẓyanen zehharen x zzardet 
u maḥend ad ttaren macca nsen zi SIDI.   
              22     Mařa teffeɣ-dd xenni tfuct, ttecruruden nitni ɣar řmargeḥ 
uca ttɣemmaren deg ifran nsen.   
              23     Xenni itteffeɣ bnadem ɣar řxedmet nnes, 
ɣar tewwuri nnes ɣars ař ǧiřet.   

              24     Mammec aṭṭas i teggid, a SIDI, 
s tiɣit i teggid marra timesřayin, 
tammurt tetwaccur s wagra nnek.   
              25     Řebḥar, wenni ameqqran, yiriw ɣar marra iɣezdisen nnes. 
Dinni issfuffiy marra s imuddaren imeqqranen d imeẓyanen, war zemmaren ad twaḥesben.   
              26     Aqa din gguren iɣarruba u din iddar Lawiyatan, 
wenni teggid ḥima ad days ittirar.   
              27     Nitni marra ttrajan cek, 
ad asen tewced macca nsen di řweqt.   
              28     Mařa tewcid asen, ssmunan nitni, 
mařa tarzmed afus nnek, 
ddakkʷaren jjiwnen s řxar.  
              29     Mařa teffared aɣembub nnek, 
aqa nitni ttnexřaɛen, 

mařa tkessid asen nnefs, 
ad mmten u ad dd-dewřen ɣar ucař.   
              30     Mařa tessekked-dd Arruḥ nnek, 
xenni twaxeřqen-dd nitni 
u tettarrid cek aɣembub n temmurt d amaynu.   

              31     Aɛuǧi n SIDI ad yiři i řebda, 
SIDI ad ifarḥ i marra min igga.   
              32     Netta d wenni ixezzaren i temmurt uca ittarjijj,
 mařa iḥada idurar, ad dduxxnen nitni.   

              33     Necc xseɣ ad ɣennjeɣ i SIDI min i ɣa kkeɣ ddareɣ, 
ad zehhdeɣ i AREBBI inu, min da i ɣa kkeɣ ǧiɣ.   
              34     Axemmem inu ad dd-yas x řxaḍar nnes, 
necc ad farḥeɣ i SIDI.   
              35     Imednab ad nnṣexḍen qaɛ zi temmurt 
u iɛeffanen war ttiřin ɛad. 
Barek SIDI, a řeɛmar inu, 
hallilu-Yah!   

            105   1       “Qadam SIDI, řaɣam x yisem nnes, 
barrḥem s tmegga nnes jar řegnus.   

              2     Ɣennjem as, zehhdem i netta, 
siwřem x marra řeɛjayeb nnes.   
              3     Cennɛem s yisem nnes iqeddsen, 
ḥima uř n yenni i yarezzun SIDI, ad ifarḥ.  
              4     Seqsam x SIDI d jjehd nnes, 
arzum udem nnes řebda.  
              5     Ɛeqřem x řeɛjayeb nnes i igga, 
x řeɛřamet nnes u x řeḥkamat n uqemmum nnes.   
              6     Zzariɛet n Israyil, amsexxar nnes, 
ayt n Yaɛqub twafarzen!   

              7     Netta d SIDI, AREBBI nneɣ. 
Řeḥkamat i dd-ittasen x temmurt marra.  
              8     Ɛeqřem x řɛahd nnes i řebda, 
awař nni iweṣṣa i wařef n jjiřat,   
              9     i igga ak-d Ibrahim 
u issemten it s tjaǧit nnes i Isḥaq.   
              10     Netta igga it d ict n tewṣeyyet i Yaɛqub, 
i Israyil igga it d ijj n řɛahd i řebda   
              11     umi issiweř, inna “Ad ac wceɣ tammurt n Kenɛan, 
afiřu n řeɛbar n tesɣart nwem!”   

              12     umi tuɣa kenniw deg ijj n wuru n yeryazen, s drus, 
u am ibarraniyyen i days.   

              13     Nitni telɛen zi řgens ɣar řgens nneḍni, 
u zeg ict n tgeldit ɣar ijj n řgens nneḍni.   
              14     Netta war ijji uřa d ijj n bnadem ad ten isseḥṣar, 
u netta iɛaqeb ijeǧiden di ṭṭweɛ nsen.   
              15     War ttḥadam ca imedhunen inu 
u war tteggem řɣar deg inabiyyen inu.   

              16     Xenni iřaɣa-dd i řaẓ ɣar temmurt. 
Yarẓa asen marra řeɛweč n weɣrum.   
              17     Issekk-dd netta ijj n weryaz ɣar zzat i uɣembub nsen, 
Yusuf immenz d ismeɣ.  
              18     Carfen iḍaren nnes deg iceddiyyen, 
řeɛmar nnes itwaḥṣar deg wuzzař.   
              19     Ɣars ařami itwasseqfeř wawař nnes, 
řḥard n SIDI issizdeg as.   
              20     Issekk ujeǧid ijj ḥima ad as issarxu, 
řḥakem n řegnus iḍřeq it.   
              21     Netta igga it d bab x taddart nnes 
uřa d řḥakem x marra min ɣars.   
              22     ḥima ad ɣars dd-yarr řḥukkam 
u ḥima ad isseřmed tiɣit i imɣaren nnes.   

              23     Awarni aya yusa-dd Israyil ɣar Miṣra 
u Yaɛqub iqqim am ubarrani di temmurt n Ḥam.   
              24     Netta igga řɣiǧet di řgens nnes aṭṭas 
u yarra it ijhed x yenni t iḥeṣṣaren.   
              25     Netta yarra uř nsen inneqřeb 
ařami dewřen carrhen řgens nnes 
u dewřen ɣeddaren imsexxaren nnes.   
              26     Xenni issekk-dd Musa, amsexxar nnes, 
d Harun wenni ifarz it netta.  
              27     Nitni barrḥen jarasen s řeɛřamat nnes 
u ggin řeɛjayeb di temmurt n Ḥam.   
              28     Netta issekk-dd taǧest uca tedweř marra d taǧest. 
U nitni war ɣewwɣen ca x wawařen nnes.   
              29     Netta yarra aman nsen d idammen 
u inɣa iseřman nsen.   
              30     Netta yarra tammurt nsen tessfuffi s iqarqriwen 
ɣars ař daxeř deg ixammen n ijeǧiden nsen.   
              31     Netta issiweř uca yusa-dd weyřaf n ibeɛɛac, 
nnamus wḍan-dd x temmurt nsen marra.  
              32     Netta yarra anẓar nsen d abrurri, 
issekk-dd timessi itteḥdudduqen x temmurt nsen.  
              33     Netta iwta tazayart nsen d wartu nsen 
u yarẓa ticejjura di temmurt nsen.   
              34     Netta issiweř, xenni tusa-dd tmuɣri 
uřa d iburexsen i war zemmaren ad twaḥesben,   

              35     inni isarḍen marra afsu di temmurt nsen, 
ccin řɣiǧet n ucař n temmurt nsen.  
              36     Netta inɣa marra imenza di temmurt nsen, 
tarwa tamezwarut n marra taryast nsen.   
              37     Netta issuffeɣ iten-dd s nnuqart d wureɣ 
u war tuɣa din uřa d ijj di tqebbař nsen i inderfen.   
              38     Miṣra tfarḥ s wuffuɣ nsen, 
maɣar tewḍa-dd xasen tiggʷudi temɣar.   

              39     Netta ibezzeɛ aseynu am ijj n arwaq 
d tmessi i ɣa iwcen tifawt s ǧiřet.   
              40     Nitni ẓẓuǧen u netta yarra ad dd-asent tisekkurin 
uca issjjiwen iten s weɣrum n ujenna.   
              41     Netta yarzem taṣḍart d waman dduqqzen-dd, 
uzzřen x řaẓaɣ u dewřen am yeɣzar.   
              42     Maɣar netta iɛqeř x wawař nnes iqeddsen, 
x umsexxar nnes Ibrahim.   
              43     Netta issuffeɣ-dd řgens nnes s řefraḥet, 
inni zzayes itwafarzen s usřiwřiw.   
              44     Netta iwca asen timmura n řegnus 
u nitni warten tamara n řegnus,   
              45     ḥima ad ṭṭfen di tweṣṣa nnes 
u ad ḥḍan izerfan nnes. Hallilu-Yah.  

            106   1       Hallilu-Yah qadam SIDI, maɣar netta iṣbeḥ, 
maɣar tamexsiwt nnes icewwaren tettɣima i řebda.   

              2     Wi izemmaren ad iḥaja timegga timeqqranin n SIDI, 
ad ibarreḥ marra ccan nnes?   
              3     Sseɛd n yenni iḥḍan řḥeqq, 
sseɛd n yenni itteggen řebda tasegda.   
              4     Idar ayi, a SIDI, s řxaḍar i řgens nnek, 
ɛahed ayi s usenjem nnek,   
              5     maḥend ad ẓareɣ řxar i yenni zzayek itwafarzen, 
maḥend ad farḥeɣ s řefraḥet n řgens nnek, 
maḥend ad farḥeɣ s yixef inu jmiɛ ak-d tesɣart nnek.   

              6     Neccin nexḍa, jmiɛ ak-d ibabaten nneɣ, 
negga řɣecc, 
negga tuɛeffna.   
              7     Ibabaten nneɣ di Miṣra war ḥikin di řeɛjayeb nnek, 
war xarrṣen deg ufeyyeḍ n tmexsiwt nnek icewwaren, 
maca nitni ɣewwɣen ɣar řebḥar, ɣar řebḥar n Uɣanim.   
              8     Maca netta issenjem iten di ṭṭweɛ n yisem nnes, 
ḥima ad ssaregeben řemɣaret nnes.   
              9     Netta iwebbex Řebḥar n Uɣanim ařami idweř yuẓeɣ 
uca ijja iten ad uyuren ɣar waman yuǧɣen amecnaw di řexra.   

              10     Netta ifekk iten zeg ufus n yenni iten iɛiffen, 
issenjem iten zeg ufus n řeɛdu.   
              11     Aman dřin inni ten iḥeṣṣaren, 
war iqqim uřa d ijjen zzaysen.   
              12     Nitni ttecřen x wawařen nnes, 
sebbḥen as s yijj n yezři n usebbeḥ.   

              13     Maca ttun deɣya timegga nnes, 
war xsen ad rajan ɛad ccwar nnes.  
              14     Nitni dewřen ttmeɣɣřen aṭṭas di řexřa 
u qeǧben Arebbi di tnezruft.   
              15     Xenni iwca asen min ttaren, 
maca issemẓi řqedd n řeɛmur nsen.   
              16     Nitni dewřen usmen zi Musa di řmargeḥ n iqiḍan 
u zi Harun, amqeddes n SIDI.   
              17     Tammurt tennurzem, tṣarḍ Datan 
uca tenti tarbiɛt n Abiram.   
              18     Timessi tessecmeḍ tarbiɛt nsen, 
ijj n uceɛɛař n tmessi iqqed iɛeffanen nni.   
              19     Nitni ggin ijj n uɛejmi ɣar Ḥurib 
uca uḍaren zzat i yijj n řexyař ifesyen.   
              20     Nitni beddřen aɛuǧi n SIDI 
ak-d řexyař n yijj n ufunas i ittetten arrbiɛ.   
              21     Nitni ttun Arebbi, amsenjem nsen, 
wenni tuɣa iggin timegga d timeqqranin di Miṣra,   
              22     řeɛjayeb di temmurt n Ḥam, 
timegga ssaggʷadent ɣar Řebḥar n Uɣanim.   
              23     Inna aqa ad ten ikeḥheḍ, 
mři war iǧi d Musa, wenni ifarz, 
ikkar-dd di txenduqt zzat i wudem nnes di ṭṭweɛ nsen 
maḥend ad issbeɛɛed afugem nnes i zi ixs ad ten ihellek.   

              24     Nitni kksen taqcurt x temmurt nsen taṣebhant, 
war ttecřen ca x wawař nnes.   
              25     maca nitni ndeqmen deg iqiḍan nsen 
u war sřin ca ɣar tmijja n SIDI.   
              26     Netta issgaɛɛed afus nnes xasen 
ijjuǧ ad ten isseɣḍeř di řexřa.   
              27     u maḥend ad isseɣḍeř tarwa nsen jar řegnus 
u maḥend ad ten immṭarrec di temmura.   

              28     Nitni ssřeḥmen ixef nsen ɣar Baɛal-Faɣur 
uca ccin tiɣarṣa n imettan.   
              29     Nitni sɛaren SIDI s tmegga nsen, 
ɣars ařami i d xasen tewḍa jjriḥect.   
              30     Xenni ikkar-dd Finaḥas, yusa-dd jarasen 
u ammu i tetwassbedd jjriḥect.  

              31     Aya itwaḥseb as-dd d tasegda, 
zi jjiř ař jjiř i řebda.   

              32     Nitni sɛaren t ɣar waman n Mariba 
u di ssibbet nsen igga netta řɣar di Musa.   
              33     Maɣar nitni ssarezgen řeɛmar nnes, 
ɣars ařami iffeɣ wawař war iḍbiɛen zeg iyencicen nnes.   

              34     Nitni war teḥḥan řegnus 
i xef i d asen inna SIDI ittxeṣṣa ad ten teḥḥan.   
              35     Nitni ṣṣuren ixef nsen ak-d řegnus 
u řemden ad ggen min ggin nitni.   
              36     Nitni tuɣa ttsexxaren i řexyařat n ṣṣanam nsen 
inni d asen idewřen d taxceft.   
              37     Nitni iwyen iḥenjiren nsen d tḥenjirin nsen d taɣarṣt i ccwaṭen.   
              38     Nitni ssizzřen idammen ibarran, 
idammen n iḥenjiren nsen d tḥenjirin nsen 
nni i iwyen d taɣarṣt i řexyařat n ṣṣanam n Kenɛan, 
ɣars ařami tedweř temmurt tefsed s idammen.   
              39     Nitni dewřen xemjen zi tmegga nsen 
uca qeḥḥben s řexdayem nsen.   
              40     Itwassarɣ lɣaḍab n SIDI x řgens nnes
 u netta iɛiff tasɣart nnes.   
              41     Netta isellem iten ɣar ifasssen n řegnus 
u inni ten icarrhen dewřen seǧḍen xasen.  
              42     Ḥṣaren ten řɛedyan nsen 
u nitni twasswaḍɛen sadu afus nsen.   
              43     Aṭṭas n twařawin tuɣa netta issenjam iten, 
maca nitni ssarezgen xas s tɣennant nsen 
u twassmeẓyen s řmuɛṣiyyet nsen.   
              44     Waxxa amenni netta ixzar-dd ɛad ɣarsen umi ten tuɣa di řeḥṣaret, 
umi isřa tɣuyyit nsen.  
              45     Yidar řɛahd nnes di ṭṭweɛ nsen 
u indem zi ssibbet n tmexsiwt nnes icewwaren.   
              46     Isscen asen arreḥmet nnes 
zzat i wudem n marra inni ten iḥebbsen.   
              47     Senjem aneɣ, a SIDI, AREBBI, 
ndeh aneɣ nmun zi řegnus, 
ḥima ad nqada isem amqeddas nnek 
u ad cek nsebbeḥ s yezřan n usemɣar.   

              48     Aqadi i SIDI, AREBBI n Israyil, 
zi řebda ař řebda!” 

Ejj marra řgens ad yini “Amin! Hallilu-Yah!”   

      ADLIS WISS XEMSA: IZEHHIDEN 107-150            

      107   1       Qadam SIDI, maɣar netta d aṣebḥan, 
maɣar tamexsiwt nnes icewwaren tettɣima i řebda.   

              2     Ejj inni itwafdin zi SIDI ad ssiwřen ammu, 
inni i ifdi zeg ufus n yenni iten iḥeṣṣaren   
              3     inni i issmun zi temmura, 
zi ccarq, zi řɣarb, zi ccamal u zi řebḥar.   

              4     Tuɣa din inni iweddaren di řexřa, 
abrid nsen ikka x řexřa, 
war ufin tandint maḥend ad days zedɣen.   
              5     Daysen řaẓ d ufadi, 
řeɛmar nsen ifceř daysen.   
              6     Xenni sɣuyyen ɣar SIDI di řeḥṣaret nsen, 
u netta issenjem iten zi tiggʷudi nsen.   
              7     Netta indeh iten deg ijj n webrid isegged, 
maḥend ad uyuren ɣar ict n tendint ḥima ad days zedɣen.  
              8     Ejj iten ad qadan SIDI x tmexsiwt nnes icewwaren 
u x řeɛjayeb nnes i tarwa n bnadem.   
              9     Maɣar netta issjjiwen řeɛmar iffuden 
u řeɛmar iǧuẓen iccur it s řxar.   

              10     Tuɣa din inni iqqimen di taǧest d tiři n řmewt 
s iceddiyen n ddeǧ d wuzzař,   
              11     inni iggin taɣennant ak-d wawař n SIDI 
u war sřin ɣar ccwar n Umɛuǧi x kuřci.   
              12     Netta issdeǧ uř nsen s tamara, 
nnderfen war ufin wi i ɣa iwcen afus.   
              13     Xenni řaɣan i SIDI di řeḥṣaret nsen, 
u netta issenjem iten zi tiggʷudi nsen.   
              14     Netta issuffeɣ iten zi taǧest u zi tiři n řmewt 
u yarẓa iceddiyen nsen.   
              15     Ejj iten ad qadan SIDI x tmexsiwt nnes icewwaren 
u x řeɛjayeb nnes i tarwa n bnadem.   
              16     Maɣar netta ihdem tiwwura n nnḥas 
u yarẓa zzekrunat n wuzzař.   

              17     Tuɣa din ibuhařiyyen inni itwaɛeddben zi ssibbet n uxeṭṭu nsen 
u zi ssibbet n řmuɛṣiyyet nsen.   
              18     Iɛiff řeɛmar nsen zi marra macca 
uca iwḍen ɣars ař tewwura n řmewt.   
              19     Xenni řaɣan i SIDI di řeḥṣaret nsen, 
u netta issenjem iten zi tiggʷudi nsen.   
              20     Netta issekk awař nnes 
u issgenfa iten u issenjem iten zeg imeḍran.   
              21     Ejj iten ad qadan SIDI x tmexsiwt nnes icewwaren 
u x řeɛjayeb nnes i tarwa n bnadem.   

              22     Ejj iten ad awyen tiɣarṣa n uqadi 
u ad barrḥen timegga nnes s usřiwřew.   

              23     Tuɣa din inni ihekkʷan ɣar řebḥar s iɣarruba, 
inni iggin řxedmet nsen x ibarruten n waman.   
              24     Ẓrin min igga SIDI 
uřa d řeɛjayeb nnes di řaǧaɣ n řebhar.   
              25     Mařa netta issiweř, ikkar-dd ijj n usemmiḍ 
nni issgaɛɛden řemwaj nnes.   
              26     Gaɛɛden ɣar ujenna 
uca hwan ɣar tisi n řaǧaɣ, 
ifsi řeɛmar nsen zi tiggʷudi.   
              27     Meyyřen, meyyřem zi ssa ɣar da am umescar, 
iweddar asen marra řeɛqeř nsen x min i ɣa ggen.   
              28     Xenni řaɣan i SIDI di řeḥṣaret nsen, 
u netta issuffeɣ iten-dd zi tiggʷudi nsen.   
              29     Netta yarra asemmiḍ ad yars, 
ařami dewřent řemwaj sseɣḍent.   
              30     Nitni farḥen umi arsint řemwaj 
u umi netta indeh iten ɣar řmuyyi i ɣars tuɣa meẓren.   
              31     Ejj iten ad qadan SIDI x tmexsiwt nnes icewwaren 
u x řeɛjayeb nnes i tarwa n bnadem   
              32     u ad t ssɛuǧen deg wegraw n řgens 
u ad t cennɛen jar imɣaren.   

              33     Netta yarra iɣezran d řexřa 
u řɛunṣarat yarra iten d tammurt iffuden,   
              34     u tammurt i itticen řɣiǧet yarra itt d tameǧaḥt 
zi ssibbet n tuɛeffna n yenni i days izeddɣen.   
              35     Netta yarra řexřa d ayeřmam n waman 
u tammurt yuẓɣen d řɛunṣarat.  
              36     Dinni i issezdeɣ inni iǧuẓen 
uca ssbedden nitni din ict n tendint maḥend ad days zedɣen.   
              37     Nitni zarrɛen deg iyyaren u tteẓẓun tizayarin, 
tinni dd-ittawyen igumma d řɣiǧet nsen.   
              38     Netta ibarek iten, ařami dewřen deg waṭṭas 
uca agra n řmar nsen war itwassemẓi.   
              39     Xenni maca dakkʷařen nitni di drus ɛawed 
uca hekkʷan ɣar řaǧaɣ zi ssibbet n řeḥṣaret d řɣar d wecḍan.   
              40     Netta ittkebba ijj n yeɣzar n useḥqar x tarwa n ṭaṣiřet nsen 
uca ijja iten telɛen di řexřa mani war ǧin ibriden.   
              41     Issgaɛɛed-dd amezřuḍ zi řeɣben 
uca yarra tiwacunin am tḥimarin timeẓyanin n wuǧi.   
              42     Imseggaden ttwařan uca farrḥen. 
maca marra ayt n řmuɛṣiyyet tteqqnen aqemmum nsen.   
              43     Wenni d amiɣis, ejj it ad iḥḍa 
u ejj iten ad ssnen nican min ixs ad tini tmexsiwt icewwaren n SIDI.   

            108   1       Izři. Azehhed n Dawud.   

              2     A AREBBI, uř inu iɛewweř, 
necc ad ɣennjeɣ ad zehhdeɣ, uřa d aɛuǧi inu.   
              3     Faq, lharpa d řgambri! 
Necc xseɣ ad ssfaqeɣ tifawt n ṣṣbeḥ.   
              4     Necc ad cek qadiɣ jar řegnus, a SIDI, 
ad ak zehhdeɣ jar temmura.   
              5     Maɣar tamexsiwt nnek icewwaren tettakkʷaḍ tiwa i ijenwan, 
u taṣdiqt nnek ɣars ař iseynuten.   

              6     A AREBBI, sgaɛɛed ixef nnek tiwa i ijenwan 
u arr aɛuǧi nnek sennej i marra tammurt,   
              7     ḥima imɛizzen nnek ad twanejmen, 
awi asenjem s ufus afusi nnek u arr-dd xaneɣ awař.   

              8     AREBBI tuɣa issawař di zzawect nnes, 
s uyenni i ɣa negzeɣ s řefraḥet. 
Necc ad bḍiɣ Cakim u ad ɛebbareɣ taysart n Sukkut.   
              9     Jilɛad inu, Manassi inu, 
Ifrayim d jjehd n uzeǧif inu, 
Yahuda d amgewwed inu.   
              10     Maca Mu’ab d ssarij inu n usird, 
x Idum ad nḍareɣ tisira inu, 
x temmurt n Filicit ad dduqqzeɣ s usřiwřew.   
              11     Wi d ayi i ɣa inedhen di tendint ifaryen s iɣebrawen? 
Wi d ayi i ɣa igewwden ɣar Idum?   
              12     Ma war d aneɣ tenḍared, a AREBBI, 
u ak-d řɛeskarat nneɣ ma war dd-teffiɣed ɛad akidsen, a AREBBI?   
              13     Ewc aneɣ afus ḥima ad aneɣ tessnejmed zi řeḥṣaret, 
maɣar asenjem s ufus n yijj n bnadem aqa ibḍeř.   
              14     Ak-d SIDI ad negg s wemḥaḍ 
u netta ad iɛfes x yenni d aneɣ iḥeṣṣaren.   

            109   1       I umeqqran n imeɣnajen. Azehhed n Dawud. 

A AREBBI n usebbiḥ inu, war sɣidi!   
              2     Maɣar aqemmum n yijj n uɛeffan 
d uqemmum ixarriqen i xafi innurzmen. 
Nitni ssawařen akidi s yijj n yiřes icemmten.   
              3     Nnḍen ayi-dd s wawařen iccuren s wecrah , 
ttmenɣan akidi x walu.   
              4     I twarrit x tmexsiwt inu kkaren nitni ḍidd inu, 
u necc kessiɣ s řmeɛruf.   
              5     Nitni xeǧṣen ayi řxar s řɣar 
u tamexsiwt inu s wecrah.   

              6     Egg xas ijj n uɛeffan 
u ejj cciṭan ad ibedd ɣar uɣezdis nnes.   
              7     Mařa ad xas carrɛen, ad iffeɣ am ijj n uqṭaṭɛi 
uca uřa d taẓaǧit nnes ad tiři d ddenb.   
              8     Iři ussan nnes ad dewřen udrusen waha, 
ejj wenneḍni ad iṭṭef řfusina nnes.   
              9     Iři ad dewřen iḥenjiren nnes d iyujiřen 
d temɣart nnes d tajjač.   
              10     Iři ad tellɛen iḥenjiren nnes da d diha u ad ttaren 
u ad arzun x macca jar řxirbat nsen.   
              11     Iři ad ittar bu-umarwas marra min ɣars 
u ad keccḍen ibarraniyyen řɣiǧet n warbar nnes.   
              12     Iři war ɣars ittiři uřa d ijj ad as yegg s tmexsiwt 
uca uřa d ijj mma ad iḥinn x iyujiřen nnes.  
              13     Iři ad twateḥḥan tarwa nnes, 
u ad itwamḥa isem nsen di jjiř i d ɣa yasen.   
              14     Iři SIDI ad yidar řmuɛṣiyyet n ibabaten nnes 
u ɛemmarṣ war imeḥḥi ddenb n yemmas.   
              15     Iři nitni ad bedden řebda qibač i SIDI 
u netta ad ikkes řidaret nsen x temmurt.   
              16     Maɣar netta war iɛqiř ḥima ad yegg s tmexsiwt icewwaren, 
maca marrten amezřuḍ d řmeskin 
uřa d wenni umi itwarẓ wuř ḥima ad t ineɣ.   

              17     Umi tuɣa netta ittexs nneɛřet, 
ejj itt ad xas tewḍa, 
u umi netta war ifarḥ s lbaraka, 
ejj itt ad xas tiggʷej.   
              18     U umi yarḍ netta nneɛřet am warruḍ nnes, 
ejj itt ad tadef xenni am waman ɣar daxeř nnes 
u am zzect deg ixsan nnes.   
              19     Iři ad tiři nneɛřet nni am warruḍ i di ittřeḥḥef 
u am webyas i ibekkes řebda.   
              20     Ta d řmunet n SIDI i iɣrimen inu 
u i yenni issawařen řɣar x řeɛmar inu.   

              21     Maca cek, a SIDI, Sidi inu, egg dayi am mammec texsed di ṭṭweɛ n yisem nnek, 
maɣar tamexsiwt nnek icewwaren d taṣebḥant, senjem ayi.   
              22     Maɣar necc zeřḍeɣ u meḥtaj i ǧiɣ 
u uř inu itwassnuqqeb ɣar daxeř deg idmaren inu.   
              23     Amecnaw ict n tiři izzuggarten qeṭṭiɣ, 
zřuzan ayi am ijj n uburxes.   
              24     Ifadden inu ttarjijjin s uẓummi 
u arrimet inu ittxeṣṣa it tadunt.  
              25     Necc dewřeɣ asen d ict n řqecɛet n useḥqar. 
Mařa ẓrin ayi, ssenhezzan azeǧif nsen.   

              26     Ewc ayi afus, a SIDI, AREBBI inu, 
senjem ayi ɛlaḥṣab tamexsiwt nnek icewwaren,   
              27     ḥima nitni ad ssnen aqa-tt d afus nnek, 
aqa cek i iggin man aya, a SIDI.   
              28     Nitni d yenni ineɛɛřen, maca cek tettbarked, 
nitni ttɣewwɣen, ad dewřen ttsedḥan 
uca amsexxar nnek ad ifarḥ.   
              29     Ejj iɣrimen inu ad yarḍen s řefḍiḥet 
u ad řeḥḥfen deg useḍḥi am deg ijj n upartessu.   
              30     Zeg wuř inu ad qadiɣ SIDI s uqemmum inu 
u ad t ssemɣareɣ jar ubarru.   
              31     Maɣar netta ad ibedd ak-d řmeskin 
ḥima ad t issenjem zeg inni iḥekkmen x řeɛmar nnes.   

            110   1       Azehhed n Dawud. 

SIDI inna i Sidi inu: 
Qim ɣar ufus afusi inu, 
ɣars ař dd-ssarseɣ řɛedyan nnek d tanebdat sadu iḍaren nnek.   
              2     SIDI ad issekk taɣɣarct n tzemmar nnek zi Ṣihyun, 
cek ad tṣellṭed di řwest n řɛedyan nnek.  
              3     Řgens nnek ad yiři d amseɛɛaf deg wass n tzemmar nnek, 
di tissiqt iqeddsen zi řemřawřet n tuffut, 
ammu i ɣa yiři nnda n yenni dd-itwaxeřqen ɛad mammec.   
              4     SIDI ijjuǧ u ɛemmarṣ ad xas indem 
“Cek d akehhan i řebda ɛlaḥsab asettef n Malkiṣadiq.   
              5     Sidi inu aqa-t ɣar ufus afusi nnek. 
Netta ad irbez ijeǧiden deg wass n lɣaḍab nnes.   
              6     Netta ad iḥakem x řegnus. Aqa da tammurt teccur s řxecbat. 
Ad irbez ijj n uzeǧif x ict n temmurt d tameqqrant.   
              7     Netta ad isu zi teɣzart, 
x uyenni ad issgaɛɛed azeǧif nnes.   

            111   1       Hallilu-Yah! 

Alif. Ad qadeɣ SIDI s marra uř inu, 
Bat. řami i ɣa munen imseggaden di řaman uřa di tmesmunt nsen.   
              2     Gimel. Řefɛayeř n SIDI d imeqqranen, 
Dalit. aqa twarezzun zi marra inni zzaysen ifarrḥen.   
              3     Hi. Netta igga s lɛaḍama d řɛezz, 
Vav. u tasegda nnes tettɣima i řebda.   
              4     Zayin. Netta igga ijj n řɛid i řidaret n řeɛjayeb nnes. 
Xit. SIDI d aḥnin u days arreḥmet.  
              5     Tit. Netta iwca macca i yenni t itteggʷeden, Yud. ittidar řɛahd nnes i řebda.   
              6     Kaf. Netta isscen i řgens nnes timegga nnes ijehden, 

Lamid. ḥima ad asen iwc tasɣart n řegnus.  
              7     Mim. Řefɛayeř n ifassen nnes d tidett d řḥeqq, 
Nun. marra tiweṣṣa nnes d řmanet,   
              8     Samix. aqa-ten bedden i řebda, 
Ɛayin. twaggen di tidett u s tsegda.   
              9     Pi. Netta issewjed ict n řefdiyyet i řgens nnes, 
Tsadi. igga řɛahd nnes i řebda. 
Quf. Isem nnes d amqeddas d isseggʷaden.   
              10     Rix. Tiggʷudi n SIDI d tamezwarut n tiɣit. 
Cin. Marra inni itteggen amenni, aqa ɣarsen řeɛqeř d lemliḥ. 
Tav. Ccan nnes ittɣima i řebda.   

            112   1       Hallilu-Yah! 

Alif. Sseɛd n weryaz nni itteggʷeden SIDI, 
Bat. wenni ifarrḥen aṭṭas x tweṣṣa nnes.   
              2     Gimel. Tarwa nnes ad wesɛen ař ṭṭarf di temmurt, 
Dalit. jjiř n imseggaden ad itwabarek.   
              3     Hi. Řxir d wagra ad ccuren taddart nnes 
Vav. u tasegda nnes tettɣima i řebda.   
              4     Zayin. I imseggaden teɣři tfawt di taǧest. 
Xit. Aḥnin netta u days arreḥmet d řḥeqq.   
              5     Tit. Aryaz nni aqa ittḥinna u yareṭṭeř, ad yiři mliḥ, 
Yud. aqa iɛeddeř timesřayin nnes nican.   
              6     Kaf. Maɣar netta war ittɣimi ittenhezza i řebda. 
Lamid. Ad din tiři ict n řidaret deg umsegged i řebda.   
              7     Mim. Netta war itteggʷed zi nnab i war iḥḥřin, 
Nun. Uř nnes imten, ittcař x SIDI.  
              8     Samix. Uř nnes imten, war itteggʷed, 
Ɛayin. ɣars ař i ɣa ixzar ɣar yenni t-idd iḥeṣṣaren.   
              9     Pe. Izuzzar, itticc i imezřaḍ. 
Tsadi. Tasegda nnes tettɣima i řebda, 
Quf. icc nnes ad itwassuɛřa s ccan.   
              10     Rix. Ad t iẓar uɛeffan u ad ixeyyeq. 
Cin. Netta ad iɣeẓẓ s teɣmas, xenni ad ifsi. 
Tav. Meẓri n iɛeffanen ad ibḍeř.  

            113   1       Hallilu-Yah, sɛuǧem kenniw imsexxaren n SIDI, 
sɛuǧem isem n SIDI!   

              2     Ad itwabarek isem n SIDI 
zi řexxu ɣars ař řebda.   
              3     Zi manis dd-tneqqar tfuct ař manis tɣeǧi tfuct 
ad itwassɛuǧa isem n SIDI.  
              4     SIDI yuɛřa x marra řegnus, 
tiwa i ijenwan d aɛuǧi nnes.   

              5     Man wen iǧan am SIDI, AREBBI nneɣ, 
wenni izeddɣen di řuɛřa qaɛ,   
              6     wenni yuḍaren 
maḥend ad iẓar deg ijenwan u x temmurt!   
              7     Wenni dd-issnekkaran amuqřiř zi tɛejjajt 
u ijebd-dd ameẓruḍ zeg wefraḍ   
              8     maḥend ad t issɣim ak-d tarwa n taṣiřet, 
ak-d ayt n taṣiřet n řgens nnes.   
              9     Wenni issezdaɣen tenni war ittirwen di taddart 
am ict n tyemmat n iḥenjiren tfarḥ. Hallilu-Yah.  

            114   1       Ařami iffeɣ Israyil zi Miṣra, 
taddart n Yaɛqub zeg ijj n řgens s yiřes n midden,   

              2     xenni idweř Yahuda d zzawect nnes tamqeddast, 
Israyil d tammurt n řeḥkamet nnes.   
              3     Řebḥar iẓra it uca yarweř, 
L’Urdun inneqřeb ɣar ḍeffar.   
              4     Idurar negzen am icarriyyen, 
tiwririn am izmaren.   

              5     Min cek yuɣin, a řebḥar, ařami trekkʷařed, 
a cek L’Urdun, ařami tennqeřbed ɣar ḍeffar?   
              6     A idurar, min kenniw yuɣin ařami tneggzem am icarriyyen 
d tewririn am izmaren?   
              7     A tammurt arjijji zzat i wudem n Sidi, 
zzat i wudem n Arebbi n Yaɛqub,   
              8     wenni yarrin taṣḍart d řḥemřet n waman, 
sseǧaḥ d řɛunsarat n waman.   

            115   1       War iǧi i neccin, a SIDI, war iǧi i neccin, 
maɣar i yisem nnek ad yiři uɛuǧi, 

di ssibbet n tmexsiwt nnek icewwaren d teṣdiqt nnek.   
              2     Mayemmi i ɣa qqaren řegnus 
‘Mani iǧa SIDI nsen?’   
              3     SIDI aqa-t deg ujenna, 
igga marra min d as yarḍan.   
              4     Řexyařat nsen n ṣṣanam aqa-tent zi nnuqart d wureɣ, 
řxedmet n ifassen n iwdan.   
              5     Nitni ɣarsen aqemmum, maca war ssiwiřen, 
ɣarsen tiṭṭawin maca war ttwiřin,   
              6     Nitni ɣarsen imezzuɣen, maca war ttesřin, 
ɣarsen tinzar, maca war ttcemmin.   
              7     Ifassen nsen war zemmaren ad cebbaren, 
iḍaren nsen war zemmaren ad uyuren. 
Nitni war ssuffuɣen řḥess zi tmijja nsen.   

              8     Inni tent iggin, ad daysent arewsen, 
kuř ijj zeg inni xasent ittecřen.   

              9     Israyil, ttceř x SIDI. 
Netta d twiza nsen d tcappa n useřqi nsen.   
              10     Taddart n Harun, ttceř x SIDI. 
Netta d twiza nsen d tcappa n useřqi nsen.   
              11     Marra kenniw inni itteggʷeden SIDI, ttecřem x SIDI. 
Netta d twiza nsen d tcappa n useřqi nsen.   

              12     SIDI iɛqeř xaneɣ, netta ad ibarek. 
Ad ibarek taddart n Israyil, 
ad ibarek taddart n Harun.   
              13     Netta ad ibarek inni t itteggʷeden, 
imeẓyanen jmiɛ ak-d imeqqranen.  
              14     SIDI ad awem issmarni tarwa, 
i kenniw uřa i tarwa nwem.  

              15     Kenniw tetwabarkem zi SIDI, 
wenni iggin ajenna d temmurt.   
              16     Ijenwan, wah d ijenwan n SIDI, 
maca tammurt iwca itt i tarwa n bnadem.   
              17     Imettan war zemmaren ad ssemɣaren SIDI 
uřa d inni dd-ihwan deg ususem.   
              18     Neccin ad nbarek SIDI, 
zi řexxu ɣars ař i řebda. Hallilu-Yah!  

            116   1       Necc ttexseɣ, 
maɣar SIDI isřa i tmijja inu u i uḥeccem inu,   

              2     maɣar netta iwca ayi ameẓẓuɣ nnes. 
Ad as řaɣiɣ marra ussan n tudart inu.   
              3     Iseɣwan n řmewt cedden ayi 
u tewḍa-dd xafi tiggʷuda n řaxart. 
Necc ufiɣ aqa-yi twaḥṣareɣ u ceḍneɣ.   
              4     Řaɣiɣ x yisem n SIDI, nniɣ 
‘A SIDI, fekk řeɛmar inu!’   
              5     SIDI d aḥnin d amsegged 
u AREBBI nneɣ days řeḥnunect.   
              6     SIDI iḥeṭṭa uřawen n iḥafiyyen. 
Necc tuɣa-yi am unedbar, maca netta issenjem ayi.  
              7     Hna ɛawed, a řeɛmar inu, 
maɣar SIDI igga ac min iṣebḥen.   
              8     Maɣar cek, a SIDI, teḥḍid řeɛmar inu zi řmewt 
u tiṭṭawin inu zeg imeṭṭawen, aḍar inu zeg uneqraḍ.   
              9     Ad uyureɣ zzat i wudem n SIDI 
di temmura n yenni iddaren.  

              10     Necc umneɣ, waxxa necc nniɣ ‘Necc twaḥṣareɣ aṭṭas!’   
              11     Di tiggʷudi inu nniɣ ‘Marra iwdan d ayt bu-ixarriqen!’   

              12     Mammec i ɣa xeǧṣeɣ SIDI x marra řxar i d ayi igga?   
              13     Ad ssgaɛɛdeɣ řkas n isenjimen imeqqranen 
u ad řaɣiɣ x yisem n SIDI.   
              14     Necc ad ssqefřeɣ lwuɛud inu i SIDI 
qibač i marra řgens nnes.   
              15     Aqa iɣřa di tiṭṭawin n SIDI 
řmewt n iṣdiqen nnes.   
              16     A SIDi, aqa necc d amsexxar nnek, 
nnec d amsexxar nnek, mmis n tayya nnek. 
Cek tessarxud xafi iceddiyen inu.   
              17     Necc ad cek-dd awyeɣ ict n tɣarṣt n uqadi 
u ad řaɣiɣ x yisem n SIDI.   
              18     Necc ad ssqefřeɣ lwuɛud inu i SIDI 
qibač i marra řgens nnes.   
              19     di řemraḥat n taddart n SIDI, 
di řwest nnem, a Urcalim! Hallilu-Yah.   

            117   1       Sɛuǧem SIDI, marra řegnus, 
sebḥem t, marra iyduden.   

              2     Maɣar tamexsiwt nnes icewwaren d tameqqrant sennej nneɣ 
u taṣdiqt n SIDI tettɣima i řebda, Hallilu-Yah!   

            118   1       Qadam SIDI, maɣar netta d aṣebḥan, 
maɣar tamexsiwt nnes icewwaren tettɣima i řebda.  

              2     Ejj Israyil ad yini 
‘Tamexsiwt nnes icewwaren tettɣima i řebda.’   
              3     Ejj taddart n Harun ad tini 
‘Tamexsiwt nnes icewwaren tettɣima i řebda.’   
              4     Ejj inni itteggʷeden SIDI ad inin ‘Tamexsiwt nnes icewwaren tettɣima i řebda.’   

              5     Di řeḥṣaret řaɣiɣ ɣar SIDI. 
SIDI yarra-dd xafi umi iwca ayi ttasiɛ.   
              6     SIDI aqa-t akidi, necc war tteggʷedeɣ ca, 
maɣar min izemmar bnadem ad ayi igg?   
              7     SIDI aqa-t akidi jar yenni d ayi iwcin afus. 
Necc ad xezzareɣ ɣar swadday x yenni d ayi icarrhen.   
              8     Iḥřa ad arzuɣ dduri ɣar SIDI 
x utecři x bnadem.   
              9     Iḥřa ad arzuɣ dduri ɣar SIDI 
x utecři x tarwa n taṣiřet.   
              10     Marra řegnus nnḍen ayi-dd. 
Necc ɣeḍřeɣ ten s yisem n SIDI.  

              11     Nitni nnḍen ayi-dd, wah, nitni quwwaren ayi. 
Necc ɣeḍřeɣ ten s yisem n SIDI.  
              12     Nitni nnḍen ayi am tzizwa, 
aqa amecnaw timessi n isennanen xesyen. 
Necc ɣeḍřeɣ ten s yisem n SIDI.  
              13     Cek tɛarned ayi s řeqsaḥet ařami ggur ad wḍiɣ, 
maca SIDI iwca ayi-dd afus.   
              14     SIDI d jjehd inu d azehhed inu, 
netta idweř ayi d asenjem.  

              15     Deg iqiḍan n imseggaden itwaseř řḥess n usřiwřew d usenjem. 
Afus afusi n SIDI igga s jjehd.   
              16     Afus afusi n SIDI itwassgaɛɛed, 
afus afusi n SIDI igga s jjhed.   
              17     Necc war tmettiɣ ca, ad ddareɣ, 
ad barrḥeɣ timegga n SIDI.  
              18     SIDI isstextex ayi aṭṭas, 
maca war d ayi iwci i řmewt.   

              19     Arzmem ayi tiwwura n tsegda, 
necc ad zzaysent adfeɣ, ad qadiɣ SIDI.   
              20     Ta d tawwart n SIDI, 
imseggaden ad zzayes adfen.   
              21     Necc ad ac qadiɣ umi i d ayi tesřid 
u cek tdewřed ayi d asenjem.   
              22     Aẓru i war xsen ibennayen, 
idweř d ixef n teɣmart.  
              23     Aya itwasseqfeř zi SIDI 
u man ya d řeɛjeb di tiṭṭawin nneɣ.   

              24     Wa d ass i igga SIDI, 
ejj aneɣ ad narceq u ad days nfarḥ.   
              25     A SIDI, awi-dd asenjem, 
a SIDI, awi-dd afřaḥ.   
              26     Itwabarek wenni i dd yusin s yisem n SIDI! 
Neccin ad kenniw nbarek zi taddart n SIDI.   
              27     Arebbi d SIDI nni d aneɣ iggin tfawt. 
Qqnem taɣarṣt n řɛid s iseɣwan ɣar waccawen n uɛalṭar.   
              28     Cek d Arebbi inu, x uya ad cek qadiɣ, 
a AREBBI inu, ad cek ssɛuǧeɣ.   
              29     Qadam SIDI, maɣar netta d aṣebḥan, 
maɣar tamexsiwt nnes icewwaren tettɣima i řebda.   

            119   1       ALIF. Sseɛd n yenni ikemmřen abrid n tudart nsen břa řɛib, 
inni igguren x webrid n ccariɛa n SIDI.  

              2     Sseɛd n yenni iḥeṭṭan cchadat nnes, 
inni xas yarezzun s marra uř nsen.   
              3     Uřa d inni war itteggen řɣecc, 
maca gguren deg ibriden nnes.   
              4     A SIDI, cek tumared 
maḥend bnadem ad iḥḍa tiweṣṣa nnek nican .   
              5     Mři qaɛ ibriden inu twaseggden 
maḥend ad ḥḍiɣ tiweṣṣa nnek,   
              6     xenni ɛemmarṣ ad seḍḥiɣ 
mařa necc xezzareɣ ɣar marra tiweṣṣa nnek.   
              7     S wuř iqqur ad cek qadiɣ, 
mařa necc řemdeɣ řeḥkam nnek iseggden.   
              8     Ad ḥḍiɣ tiweṣṣa nnek! 
War dayi semmeḥ marra !   

              9     BAT. Mammec i ɣa issizdeg ijj n ubřiɣ abrid nnes? 
S wemnaɛ nnes deg wawař nnek.   
              10     Necc arezzuɣ xak s wuř inu yarzem, 
war d ayi ttejji ad ffɣeɣ x řumurat nnek.   
              11     Necc xemmřeɣ awař nnek deg wuř inu, 
maḥend war akidek xeṭṭiɣ.   
              12     Tetwabarked cek, a SIDI, 
seřmed ayi tiweṣṣa nnek.   
              13     S iyencicen inu barrḥeɣ 
x marra lfarayiḍ n uqemmum nnek.   
              14     Aqa farḥeɣ s webrid n cchadat nnek 
 am x marra min iǧan iɣřa.   
              15     Ad xarrṣeɣ di řumurat nnek 
u necc ad xezzareɣ ɣar imesraq nnek.   
              16     Necc neɛmeɣ s tweṣṣa nnek, 
awař nnek war t tettuɣ.   

              17     GIMEL. Egg tcuni i umsexxar nnek 
maḥend ad ddareɣ u ad ḥḍiɣ awař nnek.   
              18     Arzem ayi tiṭṭawin inu 
ḥima ad ẓareɣ řeɛjayeb n ccariɛa nnek.   
              19     Necc aqa-yi d abarrani x temmurt, 
war xafi teffar řumurat nnek.   
              20     Řeɛmar inu itwafna 
s uweḥḥec ɣar lfarayiḍ nnek.   
              21     Cek tɛaqbed imɛeffaren itwaneɛřen, 
inni itteffɣen x řumurat nnek.  
              22     Ksi xafi řefḍiḥet d useḥqar, 
maɣar necc ḥḍiɣ cchadat nnek.   

              23     Uřa d řḥukkam qqimen u ssawařen ak-d wayawya xafi, 
aqa amsexxar nnek ittxarreṣ di tweṣṣa nnek.   
              24     Cchadat nnek d meẓri inu, 
aqa-tent d imcawaren inu.   

              25     DALIT. Řeɛmar inu iřṣeq ɣar tɛejjajt, 
arr-dd dayi tudart ɛlaḥsab awař nnek.   
              26     Necc neɛmeɣ ac x ibriden inu u cek testajbed ayi. 
Seřmed ayi tiweṣṣa nnek.   
              27     Arr ayi ad ssneɣ abrid n řumurat nnek 
u ad xarrṣeɣ di řeɛjayeb nnek.  
              28     Řeɛmar inu ifsi s wecḍan, 
seggem ayi ɣar webrid n wawař nnek.   
              29     Siggʷej ayi x webrid n ixarriqen, 
ḥinn xafi s ccariɛa nnek.   
              30     Necc ixḍareɣ abrid n tidett, 
ssarseɣ lfarayiḍ nnek zzati.   
              31     Necc cebbareɣ di cchadat nnek, a SIDI, 
war d ayi ttejji ad seḍḥiɣ.   
              32     Necc ad ḍfareɣ abrid n řumurat nnek, 
maɣar cek teggid ttasiɛ i wuř inu.   

              33     HE. A SIDI! seřmed ayi abrid n tweṣṣa nnek, 
xenni necc ad days ṭṭfeɣ ař aneggar.   
              34     Ewc ayi řefhamet, xenni necc ad ḥḍiɣ ccariɛa nnek 
u ad days ṭṭfeɣ s wuř inu.   
              35     Ndeh ayi x webrid n řumurat nnek, 
minzi necc farrḥeɣ zzayes.   
              36     Arr uř inu ɣar cchadat nnek, 
war iǧi ɣar ṭṭmeɛ n arbeḥ.   
              37     Sheyyeḍ tiṭṭawin inu x řbaṭeř, 
arr-dd dayi tudart s ibriden nnek.  
              38     Kemmeř x wawař nnek i umsexxar nnek, 
wenni i cek itteggʷden.   
              39     Sḥeyyeḍ xafi řefḍiḥet i zi teggʷedeɣ, 
maɣar lfarayiḍ nnek cnant.  
              40     Xzar, necc ttweḥḥceɣ řumurat nnek, 
arr ayi ddareɣ s tsegda nnek.   

              41     VAV. Ejj ad ɣari-dd tas tmexsiwt nnek icewwaren, a SIDI, 
asenjem nnek aqa-t ɛlaḥsab awař nnek,   
              42     ḥima ad zemmareɣ necc ad arreɣ x wenni zzayi issbehdařen, 
maɣar necc ttecřeɣ x wawař nnek.   
              43     War ttekkes qaɛ zeg uqemmum inu awař n tidett, 
maɣar necc ttrajiɣ lfarayiḍ nnek.   
              44     Necc ad ḥḍiɣ ccariɛa nnek břa qeṭṭu, 
i řebda qaɛ.   

              45     Necc ggureɣ di ttasiɛ, 
maɣar necc arzuɣ x řumurat nnek.   
              46     Ad ssiwřeɣ x cchadat nnek zzat i ijeǧiden 
u zzatsen war ttseḍḥiɣ ca.   
              47     Ad arreɣ meẓri di řumurat nnek, 
tinni i ttexseɣ.   
              48     Necc ad ksiɣ ifassen inu qibař i řumurat nnek, tinni i ttexseɣ, 
u ad xarrṣeɣ di tweṣṣa nnek.   

              49     ZAYIN. Ɛqeř x wawař i tennid i umsexxar nnek, 
min xef tuyřed asitem inu.   
              50     D wa d afewwej inu x řemḥayen inu, 
maɣar lwaɛd nnek yarra-dd dayi tudart.   
              51     Imɛeffaren ḥeccen ayi-dd awař ař ṭṭarf, 
maca necc war heyyiḍeɣ ca x ccariɛa nnek.   
              52     Necc xarrṣeɣ di lfarayiḍ nnek n řebda, a SIDI, 
xenni aqa twafewwjeɣ.   
              53     Tafqeḥt teṭṭef ayi 
di ssibbet n iɛeffanen inni isemmḥen di ccariɛa nnek.   
              54     Tiweṣṣa nnek tuɣa-tent d izřan inu 
di taddart n tbarranect inu.   
              55     Di ǧiřet tuɣa-yi ttxarrṣeɣ deg yisem nnek, a SIDI, 
u ḥḍiɣ ccariɛa nnek.   
              56     Ammu i d ayi imsar, 
maɣar ḥḍiɣ řumurat nnek.   

              57     XIT. SIDI d tasɣart inu, 
necc nniɣ ad ḥḍiɣ awařen nnek.   
              58     Necc ẓẓuǧeɣ zzat i wudem nnek s wuř inu iṣfa, 
ḥinn xafi am mammec t twaɛded.   
              59     Necc xarrṣeɣ deg ibriden inu 
uca ad ssɛeqbeɣ iṣuraf n iḍaren inu ɣar cchadat nnek.   
              60     Necc qeǧqeɣ, war ɛeṭṭařeɣ ca 
ḥima ad ḥḍiɣ řumurat nnek.   
              61     Iseɣwan n iɛeffanen carfen ayi, 
maca necc war ttettuɣ ccariɛa nnek.   
              62     Ɣar wezyen n ǧiřet ttnekkareɣ 
ḥima ad cek qadiɣ x lfarayiḍ nnek iseggden.   
              63     Necc d ameddukeř n marra inni cek itteggʷeden 
u n yenni iḥeṭṭan řumurat nnek.   
              64     Zi tmexsiwt nnek icewwaren teccur temmurt marra, a SIDI, 
seřmed ayi tiweṣṣa nnek.   

              65     TIT. Cek teggid s tcuni i umsexxar nnek, a SIDI, 
ɛlaḥsab awař nnek.   
              66     Seřmed ayi maḥend ad meyyzeɣ u ad ssneɣ mliḥ, 
minzi necc ttecřeɣ x řumurat nnek.   

              67     Qbeř mma twaḥṣareɣ, weddareɣ, 
maca řexxu ḥeṭṭiɣ awař nnek.   
              68     Cek d aṣebḥan u tettegged min iṣebḥen, 
seřmed ayi tiweṣṣa nnek.   
              69     Imɛeffaren arexxun-dd xafi ixarriqen, 
maca necc ḥeṭṭiɣ řumurat nnek s marra uř inu.   
              70     Uř nsen war ittacan am tadunt, 
maca necc, aqa ccariɛa nnek ttafeɣ days meẓri.   
              71     Tuɣa i necc mliḥ umi twaḥṣareɣ, 
maɣar ammu i řemdeɣ tiweṣṣa nnek.   
              72     Ccariɛa zeg uqemmum nnek ɣari iḥřa aṭṭas 
x wařaf n uqiyyat n wureɣ d nnuqart.   

              73     YUD. Ifassen nnek ggin ayi, kewwnen ayi. 
Ewc ayi řeɛqeř, maḥend ad řemdeɣ řumurat nnek.   
              74     Inni cek itteggʷeden ad ayi ẓaren uca ad farḥen, 
maɣar necc ttrajiɣ awař nnek.   
              75     Necc ssneɣ, a SIDI, aqa řeḥkamat nnek seggdent 
u aqa cek teḥṣared ayi s teṣdiqt.   
              76     Ejj ad tiři tmexsiwt nnek icewwaren d afewwej i necc 
ɛlaḥsab awař i tewcid i umsexxar nnek.   
              77     Iři ad xafi dd-tas arreḥmet nnek, 
maḥend ad ddareɣ, maɣar ccariɛa nnek days meẓri inu.   
              78     Ejj ad seḍḥan ayt n nnfaxet, 
maɣar s ixarriqen ssfarrɣen ayi ṣṣifet inu, 
maca necc txemmameɣ di řumurat nnek zzati.   
              79     Ejj ad ɣari dd-dewřen inni cek itteggʷeden 
d inni issnen cchadat nnek.   
              80     Ejj ad yiři uř inu imun ɣar tweṣṣa nnek, 
ḥima war ttseḍḥiɣ ca.   

              81     KAF. Řeɛmar inu issxef zi meẓri ɣar usenjem nnek, 
aqa ttrajiɣ awař nnek.   
              82     Tiṭṭawin inu deqqřent zi meẓri ɣar lwaɛd nnek, 
umi nniɣ ‘Meřmi i xafi i ɣa tessfewwjed?’   
              83     Maɣar necc dewřeɣ am ict n txancet n yiřem tuyeř di ddexxan, 
maca tiweṣṣa nnek war tent ttuɣ.   
              84     Mecḥař n wussan ɛad iqqimen i umsexxar nnek? 
Meřmi i ɣa tcarrɛed inni d ayi iḍeffaren?   
              85     Imɛeffaren ɣzan ayi iḥufar, 
min war dd-yusin ak-d ccariɛa nnek.   
              86     Marra řumurat nnek d tidett. 
Nitni ḍeffaren ayi-dd s ixarriqen, ewc ayi afus!   
              87     Ɛřaḥař iři teḥḥan ayi zi temmurt, 
maca necc war heyyḍeɣ x řumurat nnek.   
              88     Arr-dd dayi tudart ɛlaḥsab tamexsiwt nnek icewwaren, 
xenni ad ḥḍiɣ cchadet i dd iffɣen zeg uqemmum nnek.   

              89     LAMID. A SIDI, awař nnek 
ittɣima i řebda imten deg ujenna.   
              90     Tamexsiwt nnek icewwaren tiweḍ zi jjiř ař jjiř. 
Cek teggid tammurt ad tbedd temten u ammu i ɣa teqqim tbedd.   
              91     Ɛlaḥsab lfarayiḍ nnek ad qqimen bedden, 
maɣar marra nitni d imsexxaren nnek.   
              92     Mři war teǧi ccariɛa nnek d meẓri inu, 
iři twahellkeɣ di řeḥṣaret inu.   
              93     Ɛemmarṣ ad ttuɣ řumurat nnek i řebda, 
maɣar zzaysent tarrid-dd ayi tudart.  
              94     Necc aqa ayi i cek, senjem ayi, 
minzi necc arzuɣ x řumurat nnek.   
              95     Iɛeffanen rajan ayi ḥima ad ayi teḥhan, 
maca necc xezzareɣ ɣar cchadat nnek.  
              96     Necc ẓriɣ aqa marra min teǧa řekmaret ɣars aneggar, 
maca řumur nnek ɣars ttasiɛ aṭṭas.   

              97     MIM. Mammec i xafi tɛizz ccariɛa nnek, 
ass ikmeř necc ttxarrṣeɣ days.   
              98     S řumurat nnek tarrid ayi d amiɣis x řɛedyan inu, 
maɣar aqa-tent ɣari i řebda.   
              99     Necc ɣari řeɛqeř ktar x marra imseřmaden inu, 
maɣar necc txarrṣeɣ deg ibriden nnek.  
              100     Necc ɣari řefhamet ktar x iwessura, 
maɣar necc ḥḍiɣ řumurat nnek.   
              101     Menɛeɣ iḍaren inu zi qaɛ ibriden iɛeffanen, 
ḥima ad ḥḍiɣ awař nnek.   
              102     Necc war heyyḍeɣ ca x lfarayiḍ nnek, 
maɣar cek d wenni d ayi issɣaren.   
              103     Mammec d miziḍ awařen nnek i waneɣ inu, 
ḥsen zi tamment i uqemmum inu!  
              104     Zi řumurat nnek ttarriɣ-dd řeɛqeř, 
s uyenni carrheɣ kuř amesruq n ixarriqen.   

              105     NUN. Awař nnek d řefnar i uḍar inu u 
d ict n tfawt i umesruq inu.   
              106     Necc jjuǧeɣ u necc xseɣ ad ssqefřeɣ, 
aqa ḥeṭṭiɣ marra lfarayiḍ nnek iseggden.   
              107     Necc twaḥṣareɣ, a SIDI, 
arr-dd dayi tudart ɛlaḥsab awař nnek.   
              108     Ttzawgeɣ, ksi tiwhibin n řxaḍar zeg uqemmum inu, a SIDI, 
u seřmed ayi lfarayiḍ nnek.   
              109     Tudart inu aqa-t řebda di lxaṭer, 
maca ɛemmarṣ ad ttuɣ ccariɛa nnek.   
              110     Iɛeffanen ggin ayi ijj n řfex, 
maca necc war ffɣeɣ ca x řumurat nnek.  



632

IZEHHIDEN

              111     Cchadat nnek d tasɣart inu i řebda, 
maɣar nitenti ssfarrḥent uř inu.   
              112     ḥezzmeɣ uř inu maḥend ad ggeɣ ɛlaḥsab tiweṣṣa nnek i řebda, 
ař aneggar.   

              113     SAMIX. Ayt n tnayen n iɣembab carrheɣ ten, 
maca ttexseɣ ccariɛa nnek.   
              114     Cek d adurri inu d tcappa n useřqi inu, 
necc ttrajiɣ awař nnek.  
              115     Beɛɛed xafi, iɛeffanen, 
ḥima ad ḥḍiɣ řumurat n AREBBI inu.   
              116     Senned ayi ɛlaḥsab awař nnek, 
maḥend ad ddareɣ u war ttseḍḥiɣ di řayas inu.   
              117     Ɛemmed ayi, xenni ad twassnejmeɣ 
u ad arreɣ meẓri di tweṣṣa nnek řebda.  
              118     Marra inni ittaggʷjen x tweṣṣa nnek, nnec sseḥqareɣ ten, 
maɣar řɣecc nsen mɣir d ixarriqen.   
              119     Am kuffu tmeḥḥid marra iɛeffanen zi temmurt, 
s uyenni ttexseɣ cchadat nnek.   
              120     Zi tiggʷudi zzayek teccirruw arrimet inu, 
ammu i ggʷedeɣ zi řeḥkamat nnek.   

              121     ƐAYIN. Necc ggiɣ řḥeqq d tsegda, 
war d ayi ttsellem i řmargeḥ n yenni d ayi iḥeṣṣaren.   
              122     Egg řɛarbun di ṭṭweɛ n umsexxar nnek, 
war ttejji imɛeffaren ad ayi ḥṣaren.   
              123     Tiṭṭawin inu deqqřent zi meẓri ɣar usenjem nnek 
u ɣar lwaɛd n tsegda nnek.   
              124     Egg s tmexsiwt nnek icewwaren ak-d umsexxar nnek 
u seřmed ayi tiweṣṣa nnek.   
              125     Necc d amsexxar nnek, ewc ayi řeɛqeř, 
maḥend ad ssneɣ cchadat nnek.   
              126     Aqa yiweḍ as-dd řḥař i SIDI ḥima ad ibedd x iḍaren nnes , 
maɣar nitni arẓin ccariɛa nnek.   
              127     S uyenni necc ttexseɣ tiweṣṣa nnek x wureɣ, 
wah aṭṭas x wureɣ iṣfan.   
              128     S uyenni necc ḥesbeɣ marra řumurat nnek di kuř tamesřact nican, 
maca nnec carheɣ kuř amesruq n ixarriqen.   

              129     PI. Chadat nnek d řeɛjayeb, 
s uyenni iḥeṭṭa ten wuř inu.   
              130     Anurzem n wawařen nnek isscan ttfawt, 
i iḥafiyyen itticc asen řeɛqeř.   
              131     Arzmeɣ aqemmum inu aṭṭas 
u ssaḥrateɣ zi meẓri ɣar řumurat nnek.   
              132     Xzar-dd ɣari u ḥinn xafi 
am mammec dd-tekkar i yenni ittexsen isem nnek.  

              133     Semten iṣuraf inu am mammec t twaɛded 
u war ttejji ad xafi iḥkem řɣecc.   
              134     Fekk ayi zi řeḥṣaret n iwdan 
maḥend ad ḥḍiɣ řumurat nnek.   
              135     Ejj aɣembub nnek ad yarɣ x umsexxar nnek 
u seřmed ayi tiweṣṣa nnek.   
              136     Tiɣezratin n waman hwant-idd zi tiṭṭawin inu, 
maɣar nitni war ḥeṭṭan ccariɛa nnek.   

              137     TSADI. Aqa cek d amsegged, a SIDI, 
uřa d lfarayiḍ nnek seggdent.   
              138     Cek tumured tasegda n cchadat nnek uca 
uřa d řmanet nsen d tameqqrant ař ṭṭarf.  
              139     Asem inu ihellek ayi, 
maɣar inni d ayi iḥeṣṣaren ttun awařen nnek.   
              140     Lwaɛd nnek iqqur ař ṭṭarf 
uca amsexxar nnek ittexs it.   
              141     Necc d ameẓyan u twasseḥqareɣ, 
maca war ttettuɣ řumurat nnek.   
              142     Tasegda nnek d ict n tsegda i řebda 
u ccariɛa nnek d tidett.   
              143     Ddiqet d teggʷudi řeqqfent ayi, 
maca řumurat nnek daysent meẓri inu.   
              144     Tasegda n cchadat nnek i řebda i teǧa. 
Sefhem ayi tent, xenni ad ddareɣ.   

              145     QUF. Řaɣiɣ s marra uř inu, arr-dd xafi, a SIDI, 
xenni ad ḥḍiɣ tiweṣṣa nnek.   
              146     Necc řaɣiɣ-dd xak, fekk ayi, 
xenni necc ad ḥḍiɣ marra cchadat nnek.   
              147     Qbeř ateffu n ṣṣbeḥ tuɣa ttřaɣiɣ 
ḥima ad ayi-dd tewced afus, necc rajiɣ awař nnek.  
              148     Tiṭṭawin inu faqent qbeř řweqt n uṭeffu n wecbar 
ḥima ad xarrṣeɣ deg wawař nnek.   
              149     Seř-dd ɣar tmijja inu s tmexsiwt nnek icewwaren, a SIDI, 
arr-dd dayi tudart ɛlaḥsab řeḥkam n řḥeqq nnek.   
              150     Inni yarezzun ad ggen řefḍayeḥ udsen ayi, 
aqa nitni iggʷejen aṭṭas x ccariɛa nnek.   
              151     Maca cek tudsed, a SIDI, 
u marra řumurat nnek d tidett i ǧant.  
              152     Uřa d aṭṭas zeg wami tuɣa ssneɣ cchadat nnek, 
maɣar cek teggid tent i řebda.   

              153     RIX. Xzar ɣar řeɣben inu u tessnejmed ayi, 
maɣar war ttuɣ ccariɛa nnek.   
              154     Aɣ ayi tasɣart d tfekked ayi, 
arr-dd dayi tudart ɛlaḥsab awař nnek.   

              155     Iggʷej usenjem x iɛeffanen, 
maɣar nitni war arezzun tiweṣṣa nnek.   
              156     A SIDI, arreḥmet nnek d aṭṭas, 
arr-dd dayi tudart ɛlaḥsab řḥukm n řḥeqq nnek.   
              157     Inni d ayi ittdarracen d yenni d ayi iḥeṣṣaren aqa-ten s waṭṭas, 
maca necc war heyyḍeɣ ca x cchadat nnek.   
              158     Ẓriɣ inni d ayi iɣdaren uca ɛiffeɣ ten, 
maɣar nitni war ṭṭifen deg wawař nnek.   
              159     Xzar, mammec necc ttexseɣ řumurat nnek, a SIDI, 
arr-dd dayi tudart ɛlaḥsab tamexsiwt nnek icewwaren.   
              160     Beddu n wawař nnek aqa-t d tidett 
u kuř řeḥkam n tsegda nnek aqa-t i řebda.   

              161     CIN. Řḥukkam darrcen xafi x walu, 
maca uř inu tuɣa itteggʷed zeg wawař nnek.  
              162     Necc farḥeɣ x lwaɛd nnek 
amecnaw ijjen ittaf ict n tkeccaḍt d tameqqrant.   
              163     Necc carheɣ axarriq u ɛiffeɣ t, 
maca necc ttexseɣ ccariɛa nnek.   
              164     Sebɛa n twařawin deg wass sebḥeɣ cek 
x řeḥkamat n tsegda nnek.   
              165     Inni ittexsen ccariɛa nnek, aqa ɣarsen řehna d tameqqrant 
u war din aẓru n uneqraḍ zzatsen.   
              166     A SIDI, ttrajiɣ asenjem nnek 
u necc tteggeɣ ɛlaḥṣab tiweṣṣa nnek.   
              167     Řeɛmar inu iḥetta cchadat nnek 
u necc ttexseɣ tent ař ṭṭarf.   
              168     Necc ḥeṭṭiɣ řumurat nnek d cchadat nnek, 
maɣar marra ibriden inu arzmen zzatek.  

              169     TAV. A SIDI, ejj ad ɣark dd-yaweḍ uřaɣi inu zzat i wudem nnek, 
ewc ayi řeɛqeř ɛlaḥsab awař nnek.   
              170     Ejj ad dd-yas uḥeccem inu ɣar uɣembub nnek, 
senjem ayi ɛlaḥsab awař nnek.   
              171     Iyencicen inu ad ucruren asebbiḥ am ijj n řɛunṣar, 
maɣar cek tesseřmaded ayi tiweṣṣa nnek.   
              172     Iřes inu ad yarr awař nnek ittnefrara, 
maɣar marra řumurat nnek seggden.  
              173     Ejj afus nnek ad ayi igg twiza, 
maɣar necc ixḍareɣ řumurat nnek.   
              174     A SIDI, necc ttmeẓreɣ ɣar usenjem nnek 
u ccariɛa nnek aqa days meẓri inu.   
              175     Ejj řeɛmar inu ad iddar u ad cek isebbeḥ 
u iři ad ayi ɛawnent lfarayiḍ nnek.   
              176     Necc weddareɣ am ict n texsi tweddar. 
Arzu x umsexxar nnek, maɣar necc war ttuɣ řumurat nnek.   

            120   1       Izři n ugaɛɛed. 

Necc řaɣiɣ ɣar SIDI di řeḥṣaret inu u netta isřa ayi.   
              2     A SIDI, senjem řeɛmar inu zeg iyencicen issxarriqen, 
zeg iřes icemmten.   
              3     Min d ac i ɣa yewc, min d ac i ɣa yarni, 
iřes nni icemmten?   
              4     Fritcat n řqews qeḍɛent zeg ufus n ijj n umjahed 
ak-d řefḥem n tcejjart n tagga.   
              5     Uct inu, aqa necc d abarrani di Macik, 
aqa zeddɣeɣ ɣar iqiḍan n Qadir!   
              6     Aṭṭas i izdeɣ řeɛmar inu ɣar yenni icarrhen řehna.  
              7     Necc d aheddan, 
maca xmi i ɣa ssiwřeɣ, xenni arezzun amenɣi.   

            121   1       Izři n ugaɛɛed. 

Necc ssgaɛɛdeɣ tiṭṭawin inu ɣar idurar, 
manis i dd ɣa tas twiza inu?   
              2     Twiza inu zi SIDI, 
wenni iggin ajenna d temmurt.   
              3     Netta war ittejji aḍar nnek ad ifarɣ, 
wenni cek iḥeṭṭan war ittnudum.   
              4     Xzar, wenni iḥeṭṭan Israyil war ittnudum u war itteṭṭeṣ.  
              5     SIDI d ameḥḍay nnek, 
SIDI d tiři nnek ɣar ufus afusi nnek.   
              6     Deg wass tafuct war cek teccit ca 
uřa d taziri s ǧiřet.   
              7     SIDI ad cek iḥḍa zi marra řɣar, 
netta ad iḥḍa řeɛmar nnek.   
              8     SIDI ad iḥḍa uffuɣ nnek d wadaf nnek, 
zi řexxu ɣars ař i řebda.   

            122   1       Izři n ugaɛɛed, zi Dawud. 

Necc farrḥeɣ i yenni d ayi iqqaren 
‘Neccin ad nadef ɣar taddart n SIDI.   
              2     Iḍaren nneɣ bedden-dd ɣar tewwura nnek, a Urcalim!’   
              3     Urcalim tetwabna am ict n tendint nni i itwacebbaren mliḥ ak-d yixef nnes.   
              4     Ɣar dinni ttgaɛɛadent tqebbař, tiqebbař n SIDI, 
ɣar Chadet n Israyil, ḥima ad qadan isem n SIDI.   
              5     Maɣar dinni bedden řekrasa n řḥukm, 
řekrasa n taddart n Dawud.   
              6     Ttarem řehna i Urcalim 
“Aqa ad feřḥen inni cem ittexsen,   

              7     ḥima ad din yiři řehna di lqelɛa nnek 
d řhudnet di řeqṣur nnek.”   
              8     Di ṭṭweɛ n aytma d imeddukař inu ad iniɣ 
“Ad akidem yiři řehna!”   
              9     Di ṭṭweɛ n taddart n SIDI, AREBBI nneɣ, 
ad ac arzuɣ x min icnan.   

            123   1       Izři n ugaɛɛed. 

Necc ssgaɛɛdeɣ tiṭṭawin inu ɣark, 
cek i iqqimen x řkursi deg ujenna.   
              2     Xzar, am tiṭṭawin n isemɣan ɣar ufus n bab nsen, 
am tiṭṭawin n tesmeɣt ɣar ufus n lallas, 
ammu i xeẓẓarent tiṭṭawin nneɣ ɣar SIDI, AREBBI nneɣ, 
ɣars ař xaneɣ i ɣa iḥinn.   
              3     Ḥinn xaneɣ, a SIDI, ḥinn xaneɣ, 
maɣar yuza ɣarneɣ useḥqar.   
              4     Řeɛmar nneɣ yuza ɣars aṭṭas ustehzi n imɛeffaren, 
uřa d useḥqar n iɣebbanen.   

            124   1       Izři n ugaɛɛed. Zi Dawud. 

Mři SIDI war akidneɣ ibedd, ini t xenni ammu Israyil,   
              2     Mři SIDI war akidneɣ ibedd, 
umi akidneɣ dd-kkaren iwdan,   
              3     xenni iři sarḍen aneɣ am neddar, 
umi tetwassarɣ tefqeḥt nsen xaneɣ.   
              4     Xenni iři aman feyyḍen-dd xaneɣ, 
iři ict n řḥemřet tekka x řeɛmar nneɣ,   
              5     xenni iři aman iḥajen kkin x řeɛmar nneɣ.   

              6     Iři ad itwabarek SIDI 
wenni war d aneɣ ittejjin d takeccaḍt i teɣmas nsen.   
              7     Řeɛmar nneɣ yarweř am ujḍiḍ zi řfex n unegmar. 
Řfex yareẓ u neccin nenfekk.  
              8     Twiza nneɣ tbedd deg yisem n SIDI 
wenni iggin ijenwan d temmurt.   

            125   1       Izři n ugaɛɛed. 

Inni ittecřen x SIDI, aqa-ten am wedrar n Ṣihyun, 
wenni war ittenhezzin, ittɣima i řebda.   
              2     Amecnaw idurar quwwaren i Urcalim, 
ammu iquwwar SIDI i řgens nnes,  zi řexxu ař řebda.   

              3     Maɣar taɣɣarct n řɣar war tettɣima tettareyyeḥ x temmurt n imseggaden, 
ḥima imseggaden war sswiẓẓiḍen ifassen nsen ɣar řɣar.   
              4     Iři ad yegg SIDI tacuni deg inni iṣebḥanen 
u deg inni iseggden s wuř,   
              5     maca inni i ɣa iḥeyyden zeg webrid ɣar ibriden ifarɣen, 
SIDI ad ten issiggʷej jmiɛ ak-d yenni itteggen řɣecc. 
Ad din yiři řehna x Israyil.   

            126   1       Izři n ugaɛɛed. 

Umi isseɛqeb SIDI inni dd-idewřen ɣar Ṣihyun, 
tuɣa-neɣ am yenni itturjan.   
              2     Tuɣa aqemmun nneɣ iccur s tḍeḥḥact 
d iřes nneɣ iccur s usřiwřew. 
Itwanna jar řegnus 
‘SIDI igga daysen min iǧan d ameqqran.   
              3     SIDI igga dayneɣ min iǧan d ameqqran, 
aqa neccin nfarḥ zzayes.   
              4     A SIDI, qeǧeb tameḥbast nneɣ 
am mammec ttqeǧbent tiɣezratin Tammurt n Ljanub.   
              5     Inni izarrɛen s imeṭṭawen, 
ad mjaren s usřiwřew.  
              6     Wenni yarebbun zzariɛet ḥima ad tt izarɛ, 
xmi dd iggur, iggur, ittru, 
maca xmi dd i ɣa yas, ad dd-yas s usřiwřew, 
ad yarbu icewwafen n imendi nnes.   

            127   1       Izři n ugaɛɛed. Zi Suliman. 

Mři war ibenni SIDI taddart, 
iři ibennayen ssaḥařen ixef nsen baṭeř. 
Mři war ittɛessi SIDI x tendint, iři ittɛess uɛessas baṭeř.   
              2     Baṭeř aqa kenniw ad tekkarem zic, 
ad teṭṭṣem tɛeḍřem, ad teccem aɣrum n řemḥayen, 
maɣar SIDI itticc it i imɛizzen nnes deg yiḍeṣ.   

              3     Xzar, iḥenjiren d tasɣart i immewcen zi ɣar SIDI, 
řɣiǧet n uɛeddis aqa-tt d řmunet.   
              4     Am mammec jehdent fritcat n řqews deg ufus n weryaz, 
ammu i iǧan iḥenjiren zeg iseggʷusa n temẓi.   
              5     Sseɛd n weryaz ijehden, wenni i zzaysen iccuren tacyart n fritcat n řqews nnes. 
Nitni war ttseḍḥin ca umi ssawařen ak-d řɛedyan ɣar tewwart n tendint.   

            128   1       Izři n ufaqi. 

Sseɛd n yijj n wenni itteggʷeden SIDI, 
wenni igguren deg ibriden nnes.   
              2     Aqa ad tecced zeg warber n ifassen nnek, 
d amimun u mliḥ i ɣa tiřid.   
              3     Tamɣart nnek ad tiři am ict n tzayart i dd-ittawyen řɣiǧet di taddart nnek, 
iḥenjiren nnek ad iřin am iɣemmuyen imeẓyanen n zzitun quwwaren-dd i ṭṭabřa nnek.   
              4     Ammu i ɣa itwabarek weryaz ijehden, wenni itteggʷeden SIDI.   
              5     SIDI ad cek ibarek zi Ṣihyun 
u cek ad tẓared aqa Urcalim ad tiři mliḥ, marra ussan n tudart nnek   
              6     u ad tẓared iḥenjiren n iḥenjiren nnek. 
Řehna ad yiři x Israyil.   

            129   1       Izři n ugaɛɛed. 

Zi temẓi inu ḥṣaren ayi aṭṭas n twařawin, 
ini t xenni ammu Israyil,   
              2     Zi temẓi inu ḥṣaren ayi aṭṭas n twařawin, 
maca war d ayi zemmaren.   
              3     Imcarrzen carzen x weɛrur inu, 
ggin řatarat n wecraz nsen d iziraren.   
              4     SIDI d amsegged. 
Netta iqḍeɛ iseɣwan n iɛeffanen.   
              5     Ejj marra inni icarrhen Ṣihyun, 
ad seḍḥan u ad twaɛarnen ɣar ḍeffar.   
              6     Iři nitni ad iřin am arrbiɛ x tzeɣwin, 
ittisřaw qbeř mma ad itwaqřeɛ,   
              7     war din acewwar ad zzayes iɛemmar afus nnes, 
uřa d wenni ittceddan icewwafen n imendi war zzays ittɛemmar aḥsin nnes,   
              8     uca uřa d imsebriden war qqaren 
 ‘Lbaraka n SIDI aqa-tt akidwem! 
Neccin nbarek kenniw s yisem n SIDI.’   

            130   1       Izři n ugaɛɛed. 

Zi řaǧaɣ řaɣiɣ-dd xak, a SIDI!   
              2     A Sidi inu, seř-dd i tmijja inu, 
ejj imezzuɣen nnek ad fetnen x tmijja n uḥeccem inu!   
              3     A SIDI, mařa teggid ad tessbedded řmuɛṣiyyet, 
a Sidi inu, man wen izemmaren ad iqqim ibedd.   
              4     Maca ɣark asameḥ, maḥend ad zzayek ggʷeden.   

              5     Necc sitimeɣ di SIDI, řeɛmar iccur s usitem 
u necc ttrajiɣ awař nnes,   

              6     Řeɛmar inu ittraja Sidi inu, 
aṭṭas zeg iɛessasen ɣar uteffu ttrajan ateffu.   
              7     Ejj Israyil ad iraja SIDI, 
maɣar tamexsiwt icewwaren aqa-t ɣar SIDI 
u ɣars řefdiyyet tceṭṭ.   
              8     Netta ad issenjem Israyil zi marra řmuɛṣiyyet nnes.   

            131   1       Izři n ugaɛɛed. Zi Dawud. 

A SIDI, uř inu war days bu nnfaxet u tiṭṭawin inu war daysent bu uneɛfar, 
U necc war ggureɣ ca di tmesřayin imɣaren niɣ řeɛjayeb i xafi iwɛaren.   
              2     S tidett, necc sseřhuɣ řeɛmar inu u ssesqareɣ t 
am ijj n uniybu umi itwassbedd wuttuḍ ak-d yemmas, 
am ijj n uniybu umi itwassbedd wuttuḍ ammu i iǧa d řeɛmar inu dayi.   
              3     Ejj Israyil ad iraja SIDI zi řexxu ɣars ař řebda.   

            132   1       Izři n ugaɛɛed. 

A SIDI, idar Dawud, idar marra aweddeb nnes,   
              2     mammec netta ijjuǧ i SIDI, 
iwaɛd i Umzemmar n Yaɛqub   
              3     ‘Mařa necc waxxa ca n wass ad adfeɣ taqidunt n taddart, 
x qama n řectu inu ad ḥebceɣ.   
              4     war semmḥeɣ ca i yiḍeṣ i tiṭṭawin inu, 
uřa d anudem i wabriwen inu,   
              5     ɣars ař i ɣa afeɣ amcan i SIDI, 
tizeddiɣin i SIDI, Amzemmar n Yaɛqub!’   

              6     Neccin nesřa xas di Afrata, 
nufa it deg iyyaren n Yaɛar.   
              7     Ad nadef ɣar tzeddiɣin nnes, 
ad naḍar zzat i tnebdat n iḍaren nnes.   

              8     Kkar, SIDI, uyur ɣar arraḥet nnek, 
cek d Ttabut n jjehd nnek.   
              9     Ad yarḍen ikehhanen nnek s tsegda 
u ad sřiweřwen iṣdiqen nnek.   

              10     War dd-tarri udem n umedhun nnek di ṭṭweɛ n umsexxar nnek Dawud.   
              11     SIDI ijjuǧ as i Dawud s tidett, 
ɛemmarṣ ad iheyyeḍ x tjaǧit nnes 
‘Zi řɣiǧet n uɛeddis nnek, ad ssɣimeɣ ijj x řkursi nnek.   
              12     Mařa iḥenjiren nnek ad ḥḍan řɛahd inu d cchadat inu 
tinni d asen i ɣa ssřemdeɣ, 
xenni uřa d iḥenjiren nsen ad qqimen x řkursi nnek i řebda.’   



640

IZEHHIDEN

              13     Maɣar SIDI ifarz Ṣihyun, 
imeẓri tt d tazeddiɣt i yixef nnes.   
              14     ‘Wa d amcan n arrahet inu i řebda, 
da i xseɣ ad zedɣeɣ, necc xseɣ t.   
              15     Ad barkeɣ nniɛmet n Ṣihyun, 
ad ssjiwneɣ imezřaḍ nnes s weɣrum.   
              16     Ad ssyarḍeɣ ikehhanen nnes s usenjem 
u iṣdiqen nnes ad sřiweřwen s jjehd.   
              17     Dinni ad ssɣemmyeɣ ijj n uyicc i Dawud, 
ijj n řefnar i umedhun inu sswejdeɣ t din.  
              18     Ad ssyarḍeɣ řɛedyan nnes s useḍḥi, 
maca ad xas tnuwwar temrist nnes.’   

            133   1       Izři n ugaɛɛed. Zi Dawud. 

Xzar, mammec iṣbeḥ d mammec icna 
mařa tawmat tzeddeɣ tmun!   
              2     Aya amecnaw zzect icnan x uzeǧif, 
tenni dd-ihekkʷan x tmart, x tmart n Harun, 
thekkʷa x tma n warruḍ nnes.   
              3     Aya amecnaw nnda n wedrar n Hirmun, 
wenni dd-ihekkʷan x idurar n Ṣihyun, 
maɣar dinni yumur SIDI lbaraka, tudart i řebda.   

            134   1       Izři n ugaɛɛed. 

Xzar, barkem SIDI, a kenniw imsexxaren n SIDI 
inni ibedden di taddart n SIDI di ǧiřet.   
              2     Sgaɛɛdem ifassen nwem ɣar zzawect iqeddsen 
u barkem SIDI.   
              3     Ad kenniw ibarek SIDI zi Ṣihyun, 
wenni iggin ajenna d temmurt.   

            135   1       Hallilu-Yah, sebbḥem isem n SIDI, 
sebbḥem xas, a imsexxaren n SIDI   

              2     Inni ibedden di taddart n SIDI, 
di řemraḥat n taddart n SIDITnneɣ.   
              3     Sebbḥem i SIDI, maɣar SIDI iṣbeḥ, 
zehhdem i yisem nnes, maɣar netta d řeḍrafet.   
              4     Maɣar SIDI ifarz Yaɛqub i yixef nnes, 
Israyil d agra nnes.   

              5     Maɣar necc ssneɣ aqa SIDI d ameqqran 
u Siditneɣ d ameqqran x marra irebbiten.   

              6     Marra min d as itteɛjiben i SIDI, igga it 
deg ijenwan d x temmurt, 
di řebḥur u deg waman yuǧɣen marra.   
              7     Netta issgaɛɛed iseynuten zi ṭṭrufa n temmurt, 
netta ittegg assamen ak d wenẓar, 
ittgewwad asemmiḍ zi řehrit nnes ɣar barra.   
              8     Netta iwta imenza n Miṣra, 
zeg iwdan ař řmar.   
              9     Netta issekk řeɛřamat d řeɛjayeb di řwest nnek, a Miṣra, 
ɣar Firɛun u ɣar marra imsexxaren nnes.   
              10     Netta iwta aṭṭas n řegnus u inɣa ijeǧiden ijehden.   
              11     Siḥun, ajeǧid n Imuriyyen, u Ɛuj, ajeǧid n Bacan, 
u marra tigeldawin n Kenɛan.  
              12     Iwca asen tammurt d tasɣart zi řwart, 
d tasɣart i Israyil, řgens nnes.   

              13     A SIDI, isem nnek ittɣima i řebda, 
axarreṣ dayek ad yiři zi jjiř ař jjiř.   
              14     Maɣar SIDI ad igg tasegda i řgens nnes 
uca ad iḥinn x imsexxaren nnes.   
              15     Řexyařat n ṣṣanam n řegnus aqa-ten s nnuqart d wureɣ, 
twaggen s ifassen n iwdan.  
              16     Nitni ɣarsen ijj n uqemmum, maca war ssiwiřen, 
ɣarsen tiṭṭawin, maca war ttwiřin,   
              17     Nitni ɣarsen imezzuɣen, maca war ttesřin, 
walu asuḍi n nnefs deg uqemmun nsen.   
              18     Ad dewřen inni ten iggin am nitni, 
marra inni xasen ittcařen.   
              19     Taddart n Israyil, barkem SIDI, 
taddart n Harun, barkem SIDI.   
              20     Taddart n Lawi, barkem SID! 
Ejj marra inni itteggʷeden SIDI, ad barken SIDI.   
              21     Ad itwabarek SIDI zi Ṣihyun, 
netta d wenni izeddɣen di Urcalim. Hallilu-Yah!   

            136   1       Qadam SIDI, minzi netta iṣbeḥ, 
maɣar tamexsiwt nnes icewwaren tettɣima i řebda.   

              2     Qadam AREBBI n irebbiten, 
maɣar tamexsiwt nnes icewwaren tettɣima i řebda.   
              3     Qadam Sidi n isiditen, 
maɣar tamexsiwt nnes icewwaren tettɣima i řebda.   
              4     Netta waha ittegg řeɛjayeb d timeqqranin, 
maɣar tamexsiwt nnes icewwaren tettɣima i řebda.   
              5     Netta igga ijenwan s řeɛqeř, 
maɣar tamexsiwt nnes icewwaren tettɣima i řebda.   
              6     Netta d wenni iggin tammurt x waman, 

maɣar tamexsiwt nnes icewwaren tettɣima i řebda.   
              7     D wenni iggin tifawin timeqqranin, 
maɣar tamexsiwt nnes icewwaren tettɣima i řebda.   
              8     Tafuct ḥima ad teḥkem x wass, 
maɣar tamexsiwt nnes icewwaren tettɣima i řebda.   
              9     Taziri d itran ḥima ad ḥekmen x ǧiřet, 
maɣar tamexsiwt nnes icewwaren tettɣima i řebda.   
              10     Qadam wenni iwtin Imiṣriyyen deg imenza nsen, 
maɣar tamexsiwt nnes icewwaren tettɣima i řebda.   
              11     U issuffeɣ Israyil zi řwest nsen, 
maɣar tamexsiwt nnes icewwaren tettɣima i řebda.   
              12     s ijj n ufus ijehden d ijj n uɣiř itwassgaɛɛden, 
maɣar tamexsiwt nnes icewwaren tettɣima i řebda.   
              13     Qadam wenni ibḍan Řebḥar n Uɣanim x tnayen, 
maɣar tamexsiwt nnes icewwaren tettɣima i řebda.   
              14     U isseẓwa Israyil di řwest nnes, 
maɣar tamexsiwt nnes icewwaren tettɣima i řebda.   
              15     Uca inḍar Firɛun di Řebḥar n Uɣanim ak-d řɛeskar nnes, 
maɣar tamexsiwt nnes icewwaren tettɣima i řebda.   
              16     Qadam wenni inedhen řgens nnes deg webrid di řexřa, 
maɣar tamexsiwt nnes icewwaren tettɣima i řebda.   
              17     Wenni iwtin ijeǧiden imeqqranen, 
maɣar tamexsiwt nnes icewwaren tettɣima i řebda.   
              18     U inɣa ijeǧiden ijehden, 
maɣar tamexsiwt nnes icewwaren tettɣima i řebda.   
              19     Siḥun, ajeǧid n Imuriyyen, 
maɣar tamexsiwt nnes icewwaren tettɣima i řebda.   
              20     d Ɛuj, ajeǧid n Bacan, 
maɣar tamexsiwt nnes icewwaren tettɣima i řebda.   
              21     Tammurt nsen iwca itt d tasɣart, 
maɣar tamexsiwt nnes icewwaren tettɣima i řebda.   
              22     Iwca itt d tasɣart i umsexxar nnes Israyil, 
maɣar tamexsiwt nnes icewwaren tettɣima i řebda.   
              23     Wenni d aneɣ yidaren di ddeǧ nneɣ, 
maɣar tamexsiwt nnes icewwaren tettɣima i řebda.   
              24     Netta iḥewwes aneɣ zeg ifassen n yenni d aneɣ iḥṣaren, 
maɣar tamexsiwt nnes icewwaren tettɣima i řebda.   
              25     Wenni itticcen macca i marra imeddaren, 
maɣar tamexsiwt nnes icewwaren tettɣima i řebda.   
              26     Qadam Arebbi n ujenna, 
maɣar tamexsiwt nnes icewwaren tettɣima i řebda.   

 137   1       Ɣar iɣezran n Babil, dinni i tuɣa nettɣima 
u nru xmi tua nettidar Ṣihyun.   

              2     Neccin nuyeř řgambriyyat nneɣ ɣar tcejjura n tnemřač i iǧan di řwest nnes.   
              3     Maɣar inni d aneɣ iḥebbsen 
ttaren zzayneɣ dinni ad nɣennej awařen n yijj n yezři 
u inni d aneɣ iḥṣaren ttaren ca n řḥajet issefraḥen, 
uca nnan ‘Ɣennjem zeɛma ijj zeg izřan n Ṣihyun i neccin!’   
              4     Mammec nzemmar xenni ad nɣennej ijj n yezři n SIDI 
di temmurt n midden?   
              5     Mařa necc ttuɣ cem, a Urcalim, 
xenni iři axmi mařa afus afusi ittu ixef nnes.   
              6     Ejj ad ayi iřṣeq iřes inu x waneɣ inu, 
mařa necc war cem ttidareɣ, 
mařa necc war ssɛuǧiɣ Urcalim x řefraḥet inu tameqqrant qaɛ.   

              7     A SIDI, ɛqeř x ayt n Idum, deg wass n Urcalim, 
inni iqqaren ‘Ɛarram tt, ɛarram tt, ař dsas nnes!’   
              8     A yeǧis n Babil, cem tenni itwassḥuzen i wareddeǧ, 
mliḥ i yenni d am i ɣa ixeǧṣen tameggit iɛeffnen i dayneɣ teggid.   
              9     Sseɛd n wenni i ɣa iṭṭfen iḥenjiren nwen imeẓyanen, 
ad ten terbez x teṣḍart.   

            138   1       Zi Dawud. 

Ad cek qadiɣ s marra uř inu, 
ad cek zehhdeɣ zzat i irebbiten.   
              2     Ad aḍareɣ ɣar zzawect nnek tamqeddast 
uca ad qadiɣ isem nnek x tmexsiwt nnek icewwaren u x teṣdiqt nnek, 
maɣar cek tessemɣared awař nnek di ṭṭweɛ n marra isem nnek.   
              3     Deg wass řami xak dd-řaɣiɣ, tarrid-dd xafi, 
cek tewcid jjehd i řeɛmar inu.   

              4     Marra ijeǧiden n temmurt ad cek qadan, SIDI, 
xmi ttesřan awařen zeg uqemmum nnek.  
              5     Ad ɣennjen x ibriden n SIDI, 
maɣar aɛuǧi n SIDI d ameqqran.   
              6     Maɣar SIDI aqa-t sennej qaɛ, ɛad ixezzar-dd ɣar umwaḍeɛ 
u issen bu-nnfaxet zi řaggʷaj.   

              7     Mařa uyureɣ di řwest n řeḥṣaret, ma cek ad dayi dd-tarred tudart. 
Cek tesswiẓẓḍed afus nnek ḍidd i ufugem n řɛedyan inu 
uca afus nnek afusi issenjem ayi.   
              8     SIDI ad t isseqfeř i necc. 
A SIDI, tamexsiwt nnek icewwaren aqa-tt i řebda, 
řefɛayeř n ifassen nnek cek war tent tarexxud.   

            139   1       I umeqqran n imeɣnajen. Zi Dawud. Azehhed. 

A SIDI, cek tbeqced ayi u tessned ayi.   
              2     Cek tessned aɣimi inu d ubeddi inu, 
zi řaggʷaj tfehhmed ixarriṣen inu.   
              3     Xmi ggureɣ u xmi ṭṭṣeɣ tarezzud dayi, 
aqa cek tessned marra ibriden inu.   
              4     Minzi war din uřa d ijj n wawař x yiřes inu, 
u xzar, cek a SIDI, tessned t qaɛ.   
              5     Cek tḥeṣṣared ayi zi ḍeffar u zi ɣar zzat, 
tessarsed xafi tareqqa n ufus nnek.   
              6     Tussna-ya d atebhet i necc, 
tuɛřa xafi, war zemmareɣ ad tt awḍeɣ.   

              7     Ɣar mani zemmareɣ ad uyureɣ zi Arruḥ nnek 
u ɣar mani i ɣa arewřeɣ zeg uɣembub nnek?   
              8     Mařa gaɛɛdeɣ ɣar ujenna, aqa cek dinni, 
mařa ggiɣ řaxart d tassut inu, 
xzar, aqa cek uřa dinni,   
              9     Mařa ksiɣ afriwen am tfawt n řefjar, 
ad zedɣeɣ ɣar uneggar qaɛ n řebḥar,   
              10     uřa dinni ad ayi indeh ufus nnek 
uca afus nnek afusi ad ayi iṭṭef.   
              11     Mařa nniɣ ‘Iwa taǧest, wḍa-dd xafi, 
xenni ǧiřet d tifawt i d ayi iquwwaren.   
              12     I cek uřa d taǧest war teǧi d ṭṭram 
u i cek ǧiřet tettegg tfawt am uziř 
u taǧest aqa-t am tfawt.   

              13     Minzi cek txeřqed-dd tyeẓẓař inu, 
tmuded ayi deg uɛeddis n yemma.   
              14     Qadiɣ cek umi dd-twaxeřqeɣ s ict n tebridt n řeɛjeb d tameqqrant. 
Timegga nnek d řeɛjayeb, řeɛmar inu tessen t mliḥ qaɛ.   
              15     Ixsan inu tuɣa war xafek nnuffaren 
umi twaggeɣ di tnuffra, 
twamudeɣ am ijj n uburḍa di řaǧaɣ n temmurt.   
              16     Tiṭṭawin nnek ẓrint abeddu inu iḍefṣen 
u deg wedlis nnek aqa marra yuran, 
aqa ussan i tuɣa twarecmen meřmi tuɣa ɛad war iǧi uřa d ijjen zzaysen.   
              17     Mammec ɣari ttɛizzan ixarriṣen nnek, a Arebbi, 
mammec imɣar ubarru nsen!   
              18     Mařa xseɣ ad ten ḥesbeɣ, aqa-ten ktar aṭṭas zeg yejdi
u xmi faqeɣ, aqa-yi ɛad akidek.   

              19     A Arebbi, neɣ aɛeffan 
u ejj iryazen i issazzařen idammen ad xafi aggʷejjen,   
              20     inni xak issawařen s wawař aɛeffan, 

řɛedyan nnek inni ineṭṭqen isem nnek di řbaṭeř.   
              21     A SIDI, ma war carrheɣ inni cek icarrhen 
u ma war ttɛiffeɣ inni akidek ittemɛarran?   
              22     Necc carrheɣ ten s yijj n wecrah ikmeř, 
aqa nitni dewřen ayi d řɛedyan.   
              23     Arzu xafi, a Arebbi, u ssen uř inu, 
qeǧeb ixarriṣen inu.   
              24     Xzar-dd, ma aqa ayi di ca n webrid n řeqjaḥet 
u ndeh ayi ɣar webrid n řebda.   

            140   1       I umeqqran n imeɣnajen. Azehhed n Dawud.  

              2     Fekk ayi zeg iɛeffanen, a SIDI, 
ḥḍa ayi zeg weryaz n řɛunf,   
              3     inni ittxarrṣen deg wuř nsen di řɣar 
u ssekkaren imenɣan di marra ussan.   
              4     Nitni ssqeḍɛen iřsawen nsen am yijj n ufiɣar, 
ssem iḥma aqa-t sadu iyencicen nsen. Sila.   

              5     Ḥḍa xafi, a SIDI, zeg ifassen n iɛeffanen, 
ssar ayi zeg iryazen n řɛunf, inni yarezzun ad ayi ɣeḍřen ɣar temmurt.   
              6     Ayt n nnfaxet ssnuffaren xafi ijj n řfex 
u ttbezzaɛen tisɣunin am ict n tracca ɣar uɣezdis n webrid, 
aqa tteggen ayi tixcefin. Sila.   

              7     Necc nniɣ i SIDI ‘Cek d Arebbi inu. 
Seř, a SIDI, ɣar tmijja n uzaweg inu.   
              8     A SIDI, Sidi inu, jjehd n usenjem inu, 
deř azeǧif inu deg wass n řḥess n řesnaḥ.   
              9     A SIDI, war ttejji aɛeffan ad yarr meẓri. 
War ttegg ttasiɛ i wenway nnes iɛeffnen 
niɣ nitni ad ssɛuǧen ixef nsen. Sila.   

              10     X uzeǧif n yenni d ayi-dd innḍen, 
iři ad ten ideř uceqqef n iyencicen nsen.   
              11     Iři ad xasen twakebbent tirjin tteḥduduqent, 
iři netta ad ten iɣḍer di tmessi, di řḥemřat yuǧɣen, 
ḥima war ttekkaren ɛad.   
              12     Aryaz i iǧan d amarẓag n yiřes war ittɣimi di temmurt. 
Aryaz bu-řɛenf, aqa řɣar ad xas yaẓẓeř ař i ɣa yadef deɣya ɣar texceft.   
              13     Necc ssneɣ, aqa SIDI ad isseqfeř tanfuč n řmusakin 
uřa d řḥeqq n imezřaḍ.   
              14     S tidett, imseggaden ad qadan isem nnek, 
iṣdiqen n wuř ad zemmaren ad qqimen bedden zzat i wudem nnek.   

            141   1       Azehhed n Dawud. 

A SIDI, necc ttřaɣiɣ ɣark, deɣyat ɣari, 
seř ɣar tmijja inu xmi dd xak i ɣa ttřaɣiɣ.  
              2     Iři ad tbedd tẓaǧit inu am řebxur ittfuḥen zzat i wudem nnek, 
uřa d asgaɛɛed n ifassen inu am tewhibt n tmeddit.   
              3     A SIDI, egg ijj n uɛessas ɣar uqemmum inu, 
ḥḍa tawwart n iyencicen inu.   
              4     Egg aqa uř inu war ittnejbid ɣar ict n tmesřact d taɛeffant, 
maḥend ad ggeɣ timegga s řɣecc ak-d iryazen nni itteggen řmuɛṣiyyet 
u egg aqa necc war ttetteɣ zi tazyuḍi nsen.   

              5     Ejj amsegged ad ayi iwwet, aya d tamexsiwt icewwaren, 
u mařa netta ittsegged ayi, aya d zzect x uzeǧif inu, 
war tt ittarri uzeǧif inu, 
maca waxxa amenni taẓaǧit inu ɛad ḍidd i tmegga nsen iɛeffnen.   
              6     Řquḍat nsen mmenḍaren swadday x uɣezdis n jjarf, 
nitni sřin belli awařen inu iḍarfen.   
              7     Axmi tetwacarrez u tennurzem temmurt, 
ammu i itwazeǧɛen ixsan nneɣ ɣar uqemmum n řaxart.   
              8     Maca tiṭṭawin inu xezzarent-idd ɣark, a SIDI, Sidi inu, 
necc ttecřeɣ xak, war ttejji řeɛmar inu d aɛaryan.   
              9     Siggʷej ayi i wemnaɛ n řfex i d ayi nedyen 
u zi texcifin n yenni itteggen řmuɛṣiyyet.   
              10     Iři iɛeffanen ad wḍan marra di traccawin nsen, 
min ɣa kkeɣ ɛedduɣ necc.   

            142   1       Axemmi n Dawud. 
Taẓaǧit umi t tuɣa deg yefri.   

              2     S tmijja inu necc sɣuyyeɣ ɣar SIDI, 
s tmijja inu ḥeccmeɣ SIDI.   
              3     Necc ttzeǧaɛeɣ ifeqquṣen inu zzat i wudem nnes, 
ssargbeɣ as řeḥṣaret inu zzat i wudem nnes.   
              4     Mařa buḥbeř inu idqeř xafi aṭṭas, cek tessned amesruq inu. 
Nitni ssnuffaren ayi ijj n řfex deg webrid nni i di ggur ad uyureɣ.   
              5     Sweḍ ɣar ufusi, u xzar, war din ḥed i d ayi ɣa iwcen taynit, 
itwakkes ayi qaɛ mani i ɣa arewřeɣ, 
war tuɣi din uřa d ijj i ɣa isseqsan x řeɛmar inu.   
              6     Necc sɣuyyeɣ-dd ɣark, a SIDI. Nniɣ 
‘Cek d amcan inu n tarewřa, tasɣart inu di temmurt n yenni iddaren.  
              7     Ḥḍa x uɣuyyi inu, maɣar necc fniɣ qaɛ. 
Fekk ayi zeg inni d ayi iḍeffaren, 
maɣar nitni jehden xafi.   
              8     Suffeɣ řeɛmar inu zi řeḥbes maḥend ad qadiɣ isem nnek. 
Imseggaden ad ayi-dd nnḍen, 
maɣar cek tettegged dayi s tcuni.’   

            143   1       Azehhed n Dawud. 

A SIDI, seř i tẓaǧit inu, sḥess i uzaweg inu. 
Arr-dd xafi ɛlaḥsab tidett nnek, ɛlaḥsab tasegda nnek.   
              2     War ttegg ccraɛ ak-d umsexxar nnek, 
maɣar uřa d ijj zeg inni iddaren ad yiři d amsegged zzat i wudem nnek.   

              3     Minzi řeɛdu iḍeffar řeɛmar inu, 
iɛeffes x tudart inu ɣar temmurt, 
netta issrusa ayi deg imucan n taǧest, 
am yenni immuten zi mecḥař uya.   
              4     Buḥbeř inu iḍqeř xafi, 
uř inu yarewweɛ di daxeř inu.   

              5     Necc ɛeqqřeɣ x wussan iɛdun, 
ttxemmameɣ di marra timegga nnek, 
ttxarrṣeɣ di řefɛayeř n ifassen nnek.   
              6     Necc ttbezzɛeɣ ifassen inu ɣark, 
řeɛmar inu aqa-t zzatek am ict n temmurt iffuden. Sila.   

              7     Arr-dd xafi deɣya, a SIDI, buḥbeř inu ittefciř, 
war ssnuffara aɣembub nnek zzayi, 
maḥend war ddikkʷiřeɣ am yenni dd-ihekkʷan deg weḥfur n wenḍeř.   
              8     Ejj ayi ad sřeɣ i tmexsiwt nnek icewwaren ɣar uteffu, 
maɣar necc ttecřeɣ xak. 
Scen ayi abrid i ɣa uyureɣ, 
maɣar necc ssgaɛɛdeɣ řeɛmar inu ɣark.   

              9     A SIDI, kkes ayi-dd i řɛedyan inu, 
ɣark i dd-arewřeɣ.   
              10     Seřmed ayi ad ggeɣ min iǧan i řxaḍar nnek, maɣar cek d AREBBI inu. 
Ejj Arruḥ nnek iṣebḥen ad ayi indeh deg ict n temmurt iwaṭan.   
              11     A SIDI, arr-dd dayi tudart 
di ṭṭweɛ n yisem nnek. 
S tsegda nnek, suffeɣ řeɛmar inu zi řeḥṣaret,   
              12     areddeǧ řɛedyan inu di tmexsiwt nnek icewwaren 
u qḍa x marra inni d ayi iḥeṣṣaren, 
maɣar necc d umsexxar nnek.   

            144   1       Zi Dawud. 

Ad itwabarek SIDI, taṣḍart inu, 
wenni isseřmaden řbarud i ifassen inu, 
iḍewḍan inu i umenɣi.   
              2     Cek d tamexsiwt inu icewwaren d lburj inu, 
lburj inu yuɛřan d umsenjem inu, 

aseřqi inu d wenni xef ttecřeɣ 
d wenni d ayi isswaḍḍɛen řgens inu.   

              3     A SIDI, min iɛna bnadem, aqa cek tessned t, 
mmis n bnadem, aqa cek txarriṣed days?   
              4     Bnadem d ijj n řefwar, 
ussan nnes am tiři ittrakkʷařen.   
              5     Meyyeř ijenwan nnek, a SIDI, u hwa-dd. 
Ḥada idurar u xenni ad ggen ddexxan.  
              6     Ẓaryeḍ assamen u zeǧeɛ iten. 
Sekk fritcat nnek u sxarweḍ iten.   
              7     Swiẓẓed ifassen nnek zeg ujenna sennej, 
ṭṭef ayi u sufeɣ ayi-dd zi řḥemřat n waman timeqqranin, 
zeg ufus n ibarraniyyen,   
              8     maɣar aqemmum nsen iqqar ixarriqen 
u afus nsen afusi d ijj n ufus iccur s řɣecc.   

              9     A AREBBI, ad ac ɣennjeɣ ijj n yezři d amaynu i cek, 
s lharpa u s lɛud s ɛecra n ifiřan ad ac zehhdeɣ.   
              10     Cek d wenni issawaḍen asenjem i ijejǧiden, 
d wenni ifekken amsexxar nnes Dawud zi ssif aɛeffan.   
              11     Ṭṭef ayi u sufeɣ ayi-dd zeg ufus n tarwa n ubarrani, 
zeg wenni ɣar iǧa uqemmum iqqar mɣir ixarriqen 
u zeg wenni ɣar iǧa ufus afusi iccur s řɣecc,   

              12     ḥima iḥenjiren nneɣ ad iřin am iɣeddiwen 
nni imɣaren ɛad di temẓi nsen, 
yessitneɣ am iřeqqamen iqarqacen ineqcen 
di tɣemmura n řebni n řeqṣar.   
              13     Meɛlik řehrit nneɣ aqa ccuren 
u ad wcin zzad awarni zzad 
u iři ad yarni wuǧi nneɣ ařaf n tseqqar 
u ɛecra-ařaf n tseqqar di ddmani n tarewsa nneɣ.   
              14     Iři ad ḥemřen imwan nneɣ mliḥ 
u war iṭṭiři uhjam niɣ d ufuɣ i umenɣi uřa d iɣuyyan deg imesraq nneɣ.   
              15     Sseɛd n řgens nni iǧan amya. 
Sseɛd n řgens nni iggin AREBBI nsen d SIDI.   

            145   1       Izři n usebbeḥ n Dawud. 

Alif. A, AREBBI inu, ajeǧid, necc ad cek ssɛuǧeɣ 
u ad barkeɣ isem nnek i řebda qaɛ.   
              2     Bat. Kuř ass ad cek barkeɣ 
u necc ad ssemɣareɣ isem nnek i řebda qaɛ.   
              3     Gimel. SIDI d ameqqran u netta iḥdaj asemɣar aṭṭas. 
Řemɣaret nnes war days bu tarezzut.   

              4     Dalit. Jjiř awarni jjiř ad issemɣar řexdayem nnek 
u nitni ad barrḥen s tmegga nnek timeqqranin.   
              5     Hi. Necc ad ssiwřeɣ x řɛezz n uɛuǧi n lɛaḍama nnek 
u x tḥuja n řeɛjayeb nnek.   
              6     Vav. Nitni ad ssiwřen x jjhed n tmegga nnek issaggʷaden 
u necc ad barḥeɣ s řemɣaret nnek.   
              7     Zayin. Řidaret n tcuni nnek ifeyyḍen tegga am ijj n řɛunṣar ittcurcur, 
ad barrḥen s tsegda nnek am sřiwřiwen.   

              8     Xit. SIDI d aḥnin d arḥim, 
ɣars ttasiɛ n řxaḍar d waṭṭas n tmexsiwt icewwaren.   
              9     Tit. SIDI d aṣebḥan i marra 
u arreḥmet nnes aqa-tt sennej i marra timegga nnes.   
              10     Yud. Marra timegga nnek, a SIDI, ad cek qadin 
u iṣdiqen nnek ad cek barken.   
              11     Kaf. Nitni ad ssiwřen x uɛuǧi n tgeldit nnek 
u ad idaren timegga nnek timeqqranin   
              12     Lamid. ḥima ad barrḥen s tmegga nnes timeqqranin i tarwa n bnadem 
uřa s aɛuǧi n lɛaḍama n tgeldit nnes.   
              13     Mim. Tageldit nnek d ict n tgeldit i marra ikuden 
uca řeḥkamet nnek ad tiři x kuř jjiř.   

              14     Samix. SIDI ittɣemmed marra inni iwḍan 
u ittseggem marra inni iqwisen.   
              15     Ɛayin. Marra tiṭṭawin ttrajant cek 
u cek tetticced asen macca di řweqt nsen nican.   
              16     Pe. Cek tarezzmed afus nnek 
u tessyawaned marra min iddaren ak-d min ixs řxaḍar nsen.   
              17     Tsadi. SIDI aqa-t nican di marra ibriden nnes 
u ittegg s tmexsiwt icewwaren di marra timegga nnes.   
              18     Quf. SIDI yudes i marra inni xas ittřaɣan, 
marra inni xas ittřaɣan di tidett.  
              19     Rix. Netta igga s řxaḍar i marra inni t itteggʷden 
u netta ittesřa iɣuyyan nsen u issenjam iten.  
              20     Cin. SIDI iḥeṭṭa x marra inni t ittexsen, 
maca marra iɛeffanen itteḥḥa iten.   
              21     Tav. Aqemmum inu ad issiweř x usebbeḥ n SIDI 
u marra aysum ad ibarek isem nnes iqeddsen i řebda qaɛ.   

            146   1       Hallilu-Yah, a řeɛmar inu ṣebbeḥ i SIDI.   
              2     Necc ad sebbḥeɣ i SIDI min i ɣa kkeɣ ddareɣ, 

ad zehhdeɣ i AREBBI inu min da ɣa kkeɣ ɛad.  
              3     War ttcař x tarwa n taṣiřet, x mmis n bnadem, 
wenni i umi war ɣar iǧi bu usenjem.   
              4     Iffeɣ buḥbeř nnes, idweř ɣar temmurt. 
Deg wass nni simant nnes qḍan inwayen nnes.   

              5     Sseɛd n wenni ɣar iǧa Arebbi n Yaɛqub d amɛawen, 
wenni iggin assitem nnes x SIDI, AREBBI nnes,   
              6     wenni iggin ijenwan d temmurt, řebḥar d marra min days, 
wenni days řaman i řebda,   
              7     wenni ittaɣen tasɣart i yenni itwaḥeṣṣaren, 
wenni itticcen aɣrum i yenni iǧuẓen. 
SIDI yarexxu i imeḥbas.   
              8     SIDI yarezzem i idarɣařen tiṭṭawin, 
netta issbedda inni igguren itteqwisen, 
SIDI ittexs imseggaden.  
              9     SIDI iḥeṭṭa x ibarraniyyen, 
itticc afus i uyujiř d tijjař, 
maca issfaryeḍ abrid n iɛeffanen.   
              10     SIDI ad iḥkem i řebda, 
AREBBI nnek, a Ṣihyun, iḥekkem zi jjiř ař jjiř. Hallilu-Yah.   

            147   1       Sebbḥem i SIDI, maɣar azehhed i AREBBI nneɣ d aṣebḥan, 
minzi netta icna, ittas-dd akides ad as nsebbeḥ.   

              2     SIDI ibenna Urcalim, 
issmun immenneɛraq n Israyil.   
              3     Netta issgenfa inni ɣarsen uř yarẓen 
u ittcedda iyezzimen nsen itteqsen.   
              4     Netta iḥesseb qedda n itran, 
ittřaɣa-dd xasen marra s yisem.   
              5     Sidi nneɣ d ameqqran u jjehd nnes imɣar. 
Řeɛqeř nnes war ɣars bu řeɛbar.   
              6     SIDI ittsenned imwaḍɛen, 
isshekkʷa iɛeffanen ɣars ař tammurt.   
              7     Qadam SIDI s uɣennej s nnubat, 
zehhdem i AREBBI nneɣ s řgambri.   
              8     Netta d wenni iddařen ajenna s iseynuten, 
d wenni issewjaden anẓar i temmurt, 
d wenni issɣemmayen arrbiɛ x idurar.   
              9     d wenni itticcen i řmar macca nnes, 
i tarwa n ibaɣřiwen xmi i ɣa sɣuyyen.   
              10     Netta war d as itteɛjib jjehd n uyis, 
war yareṭṭi s iḍaren n weryaz.   
              11     Yareṭṭa as i SIDI inni t itteggʷeden, 
inni issitmen di tmexswit nnes icewwaren.   

              12     A Urcalim, sebbeḥ i SIDI, 
a Ṣihyun, sebbeḥ i AREBBI nnem.   
              13     Maɣar netta issemḥed zzekrunat n tewwura nnek, 
ibarek tarwa di řwest nnek,   
              14     Netta iwca řehna i iymiren nnek, 
issyiwen i cek s min iṣebḥen qaɛ n yirden.   

              15     Netta issekka awařen nnes ɣar temmurt, 
awař nnes ittazzeř aṭṭas.   
              16     Netta itticc adfeř am taḍuft, 
izzuzzara nnda igersen am iɣɣeḍ.   
              17     Issekka adfeř nnes d ibquqen, 
wi izemmaren ad iqqim ibedd zzat i tesmuḍi nnes.  
              18     Netta issekka awař nnes uca ittarra ten ad fesyen, 
netta ittejja asemmiḍ nnes ittṣuḍ, xenni ttucruren waman.   
              19     Netta ibarreḥ i Yaɛqub awařen nnes, 
i Israyil tiweṣṣa nnes d lfarayiḍ nnes.   
              20     Uřa i yijj n řgens nneḍni war iggi ammu 
u nitni war ssinen ca lfarayiḍ nnes. Hallilu-Yah!   

            148   1       Hallilu-Yah! Sebbḥem i SIDI zeg ijenwan, 
sebbḥem it di řuɛřa.  

              2     Sebbḥem t, marra lmalakat nnes! 
Sebbḥem t, marra řɛeskarat nnes!   
              3     Sebbḥem t, tafuct d tziri! 
Sebbḥem t, marra itran yařeqqen!   
              4     Sebbḥem t, ajenna n ijenwan 
uřa d aman nni iǧan tiwa i ujenna.   
              5     Iři nitni ad sebbḥen isem n SIDI, 
maɣar netta yumur u ammu twaxeřqen-dd.   
              6     Netta issbedd iten din i řebda qaɛ, 
netta iwca asen ijj n weymir u war xas ɛeddun ɛemmarṣ.   

              7     Sebbḥem i SIDI, zi temmurt, 
kenniw řhaycat n řebḥar d marra aman yuẓɣen,   
              8     timessi d tebrurri d wedfeř d ddexxan, 
asemmiḍ n tḥaryaḍt nni itteggen awař nnes,   
              9     idurar d marra tiwriririn , 
ticejjura n fruta d marra ticejjura n tengelt,   
              10     řewḥuc n řexřa d marra řmar, 
imuddaren ittbuɛen d ijḍaḍ s wafriwen nsen,   
              11     kenniw ijeǧiden n temmurt d marra řegnus, 
kenniw řḥukkam d marra řquḍat x temmurt,   
              12     iḥudriyyen uřa d tiḥudriyyen, 
iwessura jmiɛ ak-d imeẓyanen!   
              13     Ejj iten ad sebbḥen SIDI, 
maɣar isem nnes waha yuɛřan qaɛ, 
tissiqt nnes tařeqq x temmurt d ijenwan.   
              14     Netta issgaɛɛed icc n řgens nnes, 
asebbeḥ n marra iṣdiqen nnes, n ayt n Israyil, 
n řgens i dd as yudsen. Hallilu-Yah!   

            149   1       Hallilu-Yah! Ɣennjem ijj n yezři d amaynu i SIDI, 
sɛuǧem t deg wegraw n iṣdiqen nnes.  

              2     Ad ifarḥ Israyil zeg wenni t iggin, 
ad arcqen tarwa n Ṣihyun s ujeǧid nsen.   
              3     Ad sebbḥen nitni isem nnes s ccḍiḥ n tqurarect, 
ad as zehhden s ubendir d řgambri,   
              4     maɣar SIDI yarḍa x weydud nnes, 
ad yawi ccan i imwaḍɛen s wenjam.   
              5     Ad sřiweřwen iṣdiqen nnes s ccan nni, 
ejj iten ad sɣuyyen s řefraḥet zeg imucan nsen n arraḥet.   
              6     Izřan n uɛuǧi i AREBBI deg uqemmum nsen 
d yijj n ssif iqḍeɛ x tnayen n wudmawen deg ufus nsen,   
              7     ḥima ad ntaqmen zi řegnus, ad xeǧṣen timmura,   
              8     ḥima ad carfen ijeǧiden nsen s ssnaseř 
d ayt n taṣiřet nsen s snaseř n wuzzař,   
              9     ḥima ad xasen ggen řḥukm yuran. 
D man aya ad yiři d aɛuǧi n marra iṣdiqen nnes. Hallilu-Yah.   

            150   1       Hallilu-Yah, sebbḥem Arebbi di zzawect nnes, 
sebbḥem t di řkubbet n tzemmar nnes!  

              2     Sebbḥem t x tmegga nnes timeqqranin, 
sebbḥem t x řemɣaret nnes tameqqrant!   
              3     Sebbḥem s tmijja n řbuq, 
sebbḥem s lharpa d řgambri!   
              4     Sebbḥem t s ubendir d ccḍiḥ n tqurarect, 
sebbḥem t s tirart n ifiřan d temja!   
              5     Sebbḥem t s řḥess ifsusen n teǧunin n wuzzař, 
ṣebḥem t s řḥess yuɛřan n teǧunin n wuzzař!   
              6     Marra min ittarran nnefs, 
sebbḥem i SIDI. 
Hallilu-Yah!   




